
ማቶሳ ካጻፈሮ
ጎታካንክ ካየሱሳ ክርስቶሳ ዎንጋላ

ታባኖ
ካማቶሳ ዎንጋላ፥ ታየሱሳ ኤሜቶኮት አብድጣየ ካሰጋመራ ኡሱ ካፋይሳሮ ላኖና ዋ አማቶ ኦጣዎይ

ጎሳኬሳን ካስሰሮ ካአብዲ ሃፉራ ካኮፈለራ ጋራኬሳነ ላኖ ካሰጋሮ ካገጌሎ ሃፉራያ። ሂክ ካገጌሎ
ሃፉራና የሱሳ እሶ ኦሮ አላተረ ካኮጂናተሮ አይሁድ ካላሉን አንሌኖን ግራን አላም ዱባዉና አደረያ።
ካማቶሳ ዎንጋላ ኢደ ድያመ ካኤካተሮ ማጻፋያ፤ ታየሱሳ አላታንኮ ሀጋአበረ ጣማቃማኖኬሳኮክ

ጋራና ጫፋማኖኬሳኮክ ጋራ ሰሰጌ አባባተረ ጋሊላይ ኡሱ ካላላበሮ ላላባኖ፥ አጋልስሳኖና ፋይሳኖኮክ
ሀንዳኖ ሰሰጋራ። ሀሱኮ አባባተረ አደ የሱሳ ካጋሊላ ኡልኮ ኢየሩሳለምኮት ካታማ ቶስ ታሰሴተሮ
ሰሴታና ሂካአላምካኮአዳላተሮጌስኮክካጋቾአልማይካሌሮአየስሰሰጋራ፤ ሂክአዬንሳሱዋማኖኬሳ፥
ጎይኬሳና ጎይኮ ከያኖኬሳ ዎታ ራቶ አባራ።
ሂክ ዎንጋላ የሱሳ ሴራ ካዋ ፉሬን ስስን ኦዶናት ካአቦ ላኖና ዎኖናት ካዋኮክ ጋራ ካአጋልስሳሮ

ካንጅንክ የለ ቱሳራ። አጋልስስኬሳኮ ጋማ ካሆር ራ ካሞጋኒ ካኤካተራ ባንኤ ከኒ ቶታማራ፤
1. ዎኖናት ካዋክ እባዶኮት ያዳሊ፥ ፈሎ፥ ፈኢ፥ ሁኖምና ታጋቾ ኢጣካአጋልስሳሮ ካዎዳሚላላባኖ፥

(ፎልሲ 5-7)
2. ቶሞንኮ ላማ የሱሳኮ ኦአጋልሳታረን ካዎንጋላ ላላባኖን ካኮፋራማሬን ጎራታ እሶን ካስሳመረ

ሴራል፥ (ፎልሲ 10)
3. ዎኖናት ካዋኮክ ጋራን ካሰጋመሮ ካለካለክ ማሱሳጆል፤ (ፎልሲ 13)
4. የሱሳኮ ኦአጋልሳታራን ላኖኮት ፉሬን ካሰጋራ አጋልስስ፥ (ፎልሲ 18)
5. ጌስ ካግዳኔኮት ጋቾና ዎኖናት ካዋ ኤሜቶኮክ ጋራን ካስሳመሮ አጋልስስ፤ (ፎልሲ 24-25)

ራቶ ሂክማጻፋ ካአበራ
ካየሱሳ ክርስቶሳኮክ ካሳን ህዲድና አላታን 1፡1—2፡23
ካጣማቃሮ ያንሳኮክ ሀንዳኖ 3፡1-12
ካየሱሳ ጣማቃማኖናጫፋማኖ 3፡13—4፡11
የሱሳ ፈሎኦቴሳ ጋሊላይ ሀጋአባኖ 4፡12—18፡35
ጋሊላኮ ኢየሩሳለም ቶስ 19፡1—20፡34
ካጋቾ አልማይ ኢየሩሳለምና ጎቦቢ 21፡1—27፡66
ጎታካንክ ጎይኮ ክያኖና ኡሱኮ ኦአጋልሳታራዉንሙታኖ 28፡1-20

ካየሱሳ ክርስቶሳ አላታንኮክ ህዲድ
(ማቶ. 1፡1-17፤ ሉቃ. 3፡23-38)

1ታዳዉተና ካአብራመ ሳኒ ካሌሮ ካየሱሳ ክርስቶሳ አላታንኮክ ህዲድ ሃያ፤
2 አብራመ ይሳቃ ኡሙለ፥ ይሳቃ ያይቆባ ኡሙለ፥ ያይቆባ ይሁዳና አቢላል ኡሙለ፥
3ይሁዳና ትኢማርኮ ፋረስና ዛራ ኡሙለ፥ ፋረስ ኤስሮም ኡሙለ፥ ኤስሮምና አራም ኡሙለ፥
4 አራምና አምናዳብ ኡሙለ፥ አምናዳብና ነአሶን ኡሙለ፥ ነአሶንና ሰለሞን ኡሙለ፥
5ሰልሞንና ረአብኮ ቦኤዝ ኡሙለ፥ ቦኤዝና ሩትኮ ኢዮበድ ኡሙለ፥ ኢዮብድና እሰይ ኡሙለ፥
6 እሰይ ዎኖ ዳዉተ ኡሙለ፥ ዳዉተና ታኦርዮ ኦርኮ ሶሎሞን ኡሙለ፥
7 ሶሎሞንና ሮብአም ኡሙለ፥ ሮብአምና አብያ ኡሙለ፥ አብያና አሳፍ ኡሙለ፥
8 አሳፍና ኢዮሳፍጢ ኡሙለ፥ ኢዮሳፍጢና ኢዮሆራም ኡሙለ፥ ኢዮሆራምና ኦዝያን ኡሙለ፥
9 ኦዝያንና ኢዮአታም ኡሙለ፥ ኢዮአታምና አካዝ ኡሙለ፥ አካዝ ሕዝቅያሳ ኡሙለ፥
10ሕዝቅያሳ ምናሰ ኡሙለ፥ ምናሰ አሞጽ ኡሙለ፥ አሞጽና እዮስያስ ኡሙለ፥
11 እዮስያስ ጎሳ ካእስራኤል ባብሎን ቶስ ካኮቦጃመረ ጎራታ እኮንያንና አቢላል ኡሙለ።
12ካባብሎን ቦጃማኖኮ አባባተረ እኮንያን ሰላትያል ኡሙለ፥ ሰላትያንና ዙርባቤላ ኡሙለ፥
13ዙርባቤላ አብዩድ ኡሙለ፥ አብዩድና ኤልያቀም ኡሙለ፥ ኤልያቀምና አዛር ኡሙለ፥
14 አዛር ሳዶቅ ኡሙለ፥ ሳዶቅ አኪም ኡሙለ፥ አኪምና ኤልዩድ ኡሙለ፥
15ኤልዩድ አላዛር ኡሙለ፥ አላዛር ማታን ኡሙለ፥ ማታን ያይቆባ ኡሙለ፥
16 ያይቆባ ዮሴፋ ኡሙለ፥ ዮሴፋና ካፋይሳሮ ክርስቶሳ የሱሳኮት አዬ ማይራመ ካኤራተሮየ። *
17 ጎርታ አብራመኮ ታ ዳዉተ ጌሮን አላታን ቶሞንኮ አፋርታ፥ ዳዉተኮ ታ ካባብሎን ቦጃማኖ ጌሮን

አላታን ቶሞንኮ አፋርታ፤ ካባብሎን ቦጃኖኮ ታ ታክርስቶሳ አላታን ጌግን ቶሞንኮ አፋር አላታንታ።

1:6 ሩት 4፡18-22፤ 1 ኦዱ 2፡13-15። 1:11 2 ዎኖ. 24፡14-15፤ 2 ኦዱ 36፡10፤ ኤር. 27፡20። * 1:16መስህ፦ ክርስቶሳ
አማኖ መስህ ጎርቱን ካሽግዳመ አማኖያ።

አላታን ታየሱሳ ክርስቶሳ
(ማቶ. 1፡18-25፤ ሉቃ. 2፡1-7)

18ታየሱሳ ክርስቶሳ አላታንኮት ጅርት ሂካማሌታ፥ ኣየቴሳ ማይራመ ዮሴፋን ኤራንተጉደ ሀኤሰሎን
አያና ቁሉክ ፋቶ ቶታተሙተ።

19 ኤሰ ካኤራተራ ዮሴፋ ቃጄላክ እባዶት ማንኮሌሮ ማራን ማይራመ እባዶ ሆረ ፋንቾይሲን
ማንኮዶቶን ማራን ሀአዴስሶን እስንሙርቴሰ።

20ኡሱ ጎአመን ሂካ ቆፓግራንካጎታኤርግቻህስሎይኡሱንሙተ፥ ሃና አመ፥ “ሳኒ ታዳዉተካሌተታ
ዮሴፋ፥ ታኤራተቶ ማይራመ አታይ ኦር የላዪን አሮአብሳተ ኣላንቲና ኤሰ ካኮቶታተታ ቁሉክ አያናኮያ።

21 ባባርትትና ኡሙልናታ፥ መገኬሳና የሱሳ † አም ኡምናታ፤ ኣላንቲና ኡሱ ጎሳኬሳ ጩቦክሶኮ
ማንኮሃስናሮ ማራንያ።”

22 ጎታ ጋራ ካሄገሮነ ሃ አመ ካአዬሰራ ፈሎይ ጎጎሀይሮን አመጉረ ሂክ ዱባ ሌ።
23“ህክና፥ዴለልትቲፋቶቶታይናታባባርትትናኡሙልናታመገኬሳናአማኑኤልአማምናራ፥”ፉረንና

“ዋ ኖኔ ዎታ ግራ አማኖያ።”
24 ዮሴፋና ሁዱሮኮ ናባደ፥ ኤሰኮና ካጎታ ኤርግቻ ጎጎሰጌሮይ ማይራመ ኦር የላዪን ምንኬሳ ቶስ

አታተ ሴተ።
25ሀሌዎ ኳሬ ኤረክሴ ታኡሙልቶይ ኤሰነ ዎታ ላኮሁዱረሮ ካአላተሮ ይትትና የሱሳ አመ ኡመ።

2
ምና ታብያንኮ ኦኤሜተራን ባራጃ ኦቆቆራራን

1 ዎኖ ሄሮዶሳ ሬደ ካኮግሬ ገስ የሱሳ ታቤተሌም ካታማይ ካይሁዳ ኡሊ ካኮአላታረ ጎራታ ባራጃ
ኦቆቆራሬን ምና ታብያንኮ ኢየሩሳለም ቶስ ኤመተንጉረን፥

2 ካይሁዳ ዎኖ ሊን ካአላተራ ይትት ሀጌ ግራ? ምና ታብያንነ ባካላ ዴነጉነ ኡሱን ሳጋድን ኤሜነና
አመን ሆሳተን።

3ዎኖ ሄሮዶሳ ሂካ አየስ ካኮማላረ ጎራታ ኔ። ኡሱማለና ካኢየሩሳለም እባዶ ዱባ ኔ።
4ኡሱ ካቱቃሞል ዎይቻልና ሴራ ካአይሁድ ኦአጋልስሳራን ዱባ ኩኩይሰረ ክርስቶሳ ሀጌ አላይናሮ

ሆሳተ።
5 እሶና፥ “ካይሁዳ ኡሊ ታግቶ ታቤተሌም ካታማይያ፤” ካሄገሮይ ሃ አማመ ጻፋመራ፤

6 “ ‘ኡል ካይሁዳይ ታግታ አት ቤተሌም!
ካካለ ታይሁዳ ካታማልኮ ዱዶ ላኮየራታቶ፥
ጎሳኬ እስራኤል ካፎፍናራ ሞቲ ኩኮ ብናራ አመን።’ ”

7ኤሰኮና ሄሮዶሳ ባራጃ ኦቆቆራሬን ጎልሰ ኡምሰጉረ አዬስሳ ባካላ ካኮሙተሮ ልክኪ ጎራታ ሆሳተ
ማለ።

8 ባራጃ ኦቆቆራሬና ቤተሌም ቶስ ፋረጉረ “ሴየንጉዴን ይትት ማላ ዶታ፥ አንና አድ ሴይጉረ ኡሱን
ጎጎሳጋድሮን ኡሱ ጎጎሄልቴን እን ቶስ አባባይዴን ኤቲ ግሮ እን ሰጋ” አመ።

9ባራጃ ኦቆቆራሬናዎኖካአመሮማለን አባባቴንጉረን ሰሴታንሆረዴን።ህክናምናታብያንነ ካዴራን
ባካላ ራ ቃጄልሳ ይትት ማንኮግሮ ባንኤ ጌረ አሌ።

10 ባካላና ካኮድያረን ጎራታ ኣሎ ገጌላተን።
11ምን ኦሮ ካኮታባሬን ጎራታ ይትትና ኣየቴሳ ማይራመነ ዎታ ካግሮ ዴን፥ ግልቢሰንጉሬን ሳጋደን።

ሳጢነክሶና ባናተንጉረን ዎርቂ፥ ኢጣናነ፥ ኡርት ታኢዳን ካአቦ ቅባት ስሰን።
12 እሶና ሄሮዶሳ ቶስ ጎጎአባባኖንኮ ዋ ህስሎይ አታይሰ እሶን ማንኮሰጌሮ ማራን ራ ኢግልሳቴን

ኡልክሶ ቶስ አባባተን።

ግብጽ ቶስ ባቃታኖ
13 ባራጃ ኦቆቆራሬን ሴተን ካኮቡዋረን ጎራታ ኤርግቻ ካዋ ዮሴፋን ሙተጉረ ክ አት ታኮአባባቶ

አሪ አን ኩን ታ ሰግሮን ይትት ኣየቴሳነ ዎታ ኣት ግብጽ ቶስ ባቃጉደ ኤሰ ግር። “ሄሮዶሳ ይትት ላጋዲን
ዶታራ” አመ።

14 ሃንሱን ኡሱና ኬጉረ ይትትና ኣየቴሳና ኣተጉረ ሄመን ግብጽ ቶስ ሴተ።
15ኤሴና ሄሮዶሳ ታጎሮ አዳላተ። ሂካኒና “ኤረኬና ኡል ካግብጽኮ ኡማየ” አማ ጎታ ካሄገሮኮት ህኢ

ካአዬሰራ ሃፉራ ፈሎ ሀየ።
16ሄሮዶሳባራጃኦቆቆራሬንኡሱሶባኖ አዴሰጉረ ኣሎአማራተ፥ ባራጃኦቆቆራሬን ባራጃካኮሙተሮ

ጎራታ ጎጎሰጌራንክ ማለ ጌስ ላማና ኤሰኮ ሄገልባን ካሌሮ ቤተሌምና ኡሱ ጎቦቢ ካግሮ ማማንጆልኮክ
ባባር ይስ ዱባ ኩኩይሰረ ፋረ ላጋዲስሰ።

1:18 ሉቃ. 2፡1-7። † 1:21 ሄኢ ታኢብራይስጢ “የሱሳ” አማኖ ካፋይሳሮ ጎታ አማኖያ። 1:21 ሉቃ. 1፡3። 1:23 ኢሳ.
7፡14። 1:25 ሉቃ. 2፡21። 2:2 ኤር. 23፡5፤ ዛኪ. 9፡9፤ ቶቶ 24፡17። 2:6ሚኪ. 5፡2። 2:15 ሆሴ 11፡1።



ማቶሳ 2:17 3 ማቶሳ 3:17

17ሀሱ ጎራታ ካሄገሮ ኤርማሳ ሃ አማመ ካሰጋመራ ፈሎ ሀየ።
18ካኦታኔና ካአቲ ኢያኮት ያየ ራማይ ማልሳንተ።

“ራሄልና ይስክሴ ማራን ኦተ፥
ጎጎኢና የላዪን ላኮዳንዴተ፥ ኣላንቲና ይስክሴ ማንኮጎየ ማራንያ።”

ግብጽኮ ናዝረት ቶስ አባባታኖ
19 ጎይ ካሄሮዶሳኮ አባባተረ ካጎታ ኤርግቻ ዮሴፋን ህስሎይሙተጉረ፥
20 “ክንጉዴ ይትትና ኣየቴሳ ኣትጉደ ኡል ካእስራኤል አባባ፥ ይትት ላጋዲን ኦዶታሬን ጎዬራን” አመ።
21ዮሴፋና ኬጉረ ይትትና ኣየቴሳ ኣተጉረ ኡል ካእስራኤል ቶስ አባባተ።
22አየሱን ጎአመን አርክሎሳ ኣቦኬሳ ሄሮዶሳኮት ባንኤ ኡል ካይሁዳ ዎኖ ሌ ሬዳኖ ካኮማላረ ጎራታ

ዮሴፋ ኤሰራ ሴይን አብሳተ። ህስሎይ ኡሱን ካኮሰጋማረ ጎራታ ታጋሊላ አዉራጃ ቶስ ሴተ።
23 ናዝረት ታአማማቶ ካታማ ቶስ ሴተጉረ ሀማጼ። ሂካኒና ካሄገሮል፥ “ካናዝረት አማምናራ”

አማሜን ኦሰጋመራን ሄገሮ ፈሎይ ሀዬን።

3
ካጣማቃሮ ያንሳኮክ ላላባኖ
(ማቶ. 3፡1-12፤ ማር. 1፡1-8፤ ሉቃ. 3፡1-18፤ ያን. 1፡19-28)

1ኡሱ ጎራታ ካጣማቃራ ያንሳ ካይሁዳ ቃሉላቶክ ኡሊ ላላባ ኤመተ።
2ላላባኖኬሳና፥ “ዎኖናት ካዳሩረ ጋባላመራጩቦኮ ጉላ ጋላ” ካአማሮያ።
3ካሄገሮ እስያሳይ ሃ አማመ ካሰጋመራ ኡሱያ፥

“ቃሉላቶክ ኡሊ ‘ራ ካዋና ኤካሳ ቦባና ቱኩል ኡምሳ’ አማ ታኦካቶ ያየ።”
4ካያንሳ ሳርስና ኦጎሮ ኦጋላኮካፈላመሮ ጎሌሮሞኦቴሳይና ጊሞዋታረ። ባቦኬሳና ከንተፋሮና ካጋዶ

ማላብየ።
5 ኢየሩሳለምኮ፥ ካይሁዳ ኡል ዱባኮና ላጋ ካዮርዳኖስ ጎቦቢ ካግሮ ኡልኮ እባዶ ዱባ ያንሳ ቶስ

ጉራማረ።
6ጩቦክሶኮና ጉላ ጋላ ላጋ ካዮርዳኖሲ ገነቴሳይ ጣማቃማ ግረን።
7 ፋራሳውልኮና ሶዶቃውልኮ ካሞጋን እባዶ ኡሱ ታኮጣማቃረ ባንኤ ካኤሜታሮ ካኮድያረ ጎራታ ሃ

አመ፥ “እስን ይስ ካሀበሳ ታኤማቶ ኤንገ ታዋኮ ጎጎሄሳኑን አዮያ እስን ካጎርሴ?
8 ጎርታኑንጩቦኮ ጉላ ጋላኖክስን ኦቱሳራን ፈሎ ፈላ.
9 ‘አብራመ ኣቦካንያ’ ታአማታን ቆፋይ እስኦትስን አሮሶባቴን፤ ዋ ሂካ ኤኤሞልኮ አብራመን ይስ

ኬስን ዳንዳራ።
10 ጎርታ ማሳር ካጋዶል ህዲድ ጎስን ኤካተታ፥ ኢል ታኢዳን ካዱባሞን ጋ ዱባ ጎሳምናራ፤ ኤለን

ኦሮና ሻፋምናራ።
11 “አን እስን ጩቦኮ ማንኮ ጉላ ጋልቴታን ማራን በከይ ጣማቅናራ፥ አየሱን ጎአመን ከፈሮ ኦቴሳና

ስድን አን ካዶትሶን፥ እንኮ ካሮራሮ ሁና ካአባ እንኮ ሃሬ ኤመታራ። ኡሱና ቁሉክ አያናይና ኤለኒ እሲን
ጣማቅናራ።

12ካኮባንጳራና ገነቴሳይ ግራ፥ አዱማ ባሳምጉደ ባንጳምናታ፥ ዳርጋማና ጎታራይ ክባምናታ፥ ጋላባ
አደ ታባኖን ኤለኒ ጉባምናታ።”

ጣማቃማኖ ካየሱሳ
(ማር. 1፡9-11፤ ሉቃ. 3፡21-22)

13ሀሱ ጎራታ የሱሳ ገነ ታያንሳ ጣማቃምን ጋሊላኮ ላጋ ካዮርዳኖስ ቶስ ኤመተ።
14 ያንሳ ጎአመን፥ “ሂክ ሃ ሊን ላኮዳንዳሮ፥ አን ገነታይ ጣማቃምን ዶትሳ ግራን አት ምሲ እን ቶስ

ኤማታ?” አመ እስ ትራተ።
15 የሱሳና፥ “ኮና ላኮግሮ አት እ አም፥ ሂካ ፈላኖይ ኦቁሉማ ፈሎ ዱባ ፈላኖ ኖን ዶትሳራ” አመ።

ያንሳና አየሱን እ አመ።
16 የሱሳና ጎርሰዋ ጣማቃመ በከኮ ጎጎቤይ ዳሩርና ባናንተጉደ አያና ካዋ አራበ አን ኡሱ ጉት ዳጋ

ግራን ዴ።
17ኡሱ ጎራታ፥ “አን ካኮገገላይናራ፥ አን ካጌላታራ ኤረክ ሂካያ” ታአማታ ያየ ዳሩርኮ ማልሳንተ።

2:18 ኤር. 31፡15። 2:23 ኢሳ. 11፡1፤ ማር. 1፡24፤ ሉቃ. 2፡39፤ ያን. 1፡45። 3:2ማቶ. 4፡17፤ ማር. 1፡15። 3:3 ኢሳ.
40፡3። 3:4 2 ዎኖ. 1፡8፤ ዛኪ. 13፡4፤ ዎዩ. 11፡22። 3:7 ማቶ. 12፡34፤ 23፡33። 3:9 ያን. 8፡33። 3:10 ማቶ.
7፡19። 3:17መጣ 22፡2፤ ማዛ. 2፡7፤ ኢሳ. 42፡1፤ ማቶ. 12፡18፤ 17፡5፤ ማር. 1፡11፤ ሉቃ. 9፡35።

4
ጫፋማኖ ካየሱሳ
(ማር. 1፡12-13፤ ሉቃ. 4፡1-13)

1 ሂካኮ አባባተረ አያና ቁሉክ የሱሳ ዱርሳይ ጎጎጫፋምሮ ቃሉላቶክ ኡል ቶስ ኣተ ቤ።
2 ሄመን አፋርታምና አሪ አፋርታም አጋቡኮ አባባተረ ኡኤ።
3ካጫፋረክና የሱሳ ቶስ ጋባላመረ “አት ኤረ ካዋ ጎሌተ ሂካ ኤኤሞል ባቦ ጎጎሌሮ አጃጂ” አመ።
4 የሱሳና፥ “እባዶ ህኢ ታዋኮ ካብያሮ ሃፉራ ዱባ ኳሬ ባቦ ካላሊ ላኮግራሮ አማመ ማጻፋ ቁሉክ

ጻፋመራ” አመ አባበ።
5አደናዱርሳ የሱሳ ቁሉት ካታማኢየሩሳለም ቶስ ኣተሴተጉረ ቁሉክምን ካዋይብርጠ ኣተቤጉረ፥

6 “አት ኤረ ካዋ ጎሌተ” “ሄገልዴ እሲ ፍርም፥
ሉቃኦታ ኤኤሞይ ጎጎሀንዱዱፋኖንኮ እሶ ገነትሶይ ጎጎኬስናዉን ኤርግቻል ኩ ማራን አጃጅናራ
አማመማጻፋ ቁሉክ ጻፋመራ አመ።”

7 የሱሳና፥ አባበረ፥ “ጎታ ሄዶካ አሮጫፍተ አማመ አደ ማጻፋ ቁሉክ ጻፋመራ” አመ አባበ።
8 አደና፥ ዱርሳ የሱሳ ኣሎ ጦቂ ታአንተ ዎዳሚ ኮርሰጉረ አላምኮክ ዎኖላል ካባጃትሶነ ዎታ ኡሱን

ቱሰጉረ፥
9 “አት እን ሆረ ኢጉደ ግልቢስ ጎሳጋደ ሂካ ዱባ አን ኩን ስስናራ አመ።”
10 የሱሳና፥ “አት ጻላየ እንሆረኮ ፋክአም! ‘ዋ ሄዶካዉን ሳጋድ፤ ኡሱካላልና ሄዶይሳ’ አማመማጻፋ

ቁሉክ ጻፋመራ” አመ።
11ኤሰኮና ዱርሳ ኢሰ ሴተ፤ ኤርግቻልና ኤመተጉረ ኡሱን ሀንዳየ።

የሱሳ ሀንዳኖ ጋሊላ ሀጋአበ
12 የሱሳ ሻማኖ ካያንሳ ማለረ ኡል ካጋሊላ ቶስ አባባተ ሴተ።
13 ታናዝረት ካታማ ኢሰጉረ፤ ዛብሎንና ንፍታሌምኮት አዉራጃይ ታጋሊላ ላቡ ግርዲ ታግቶ

ታቅፍረናሆም ካታማይ ግራኖ ሀጋአበ።
14 ሂካኒና ካሄገሮ እስያሳይ ሃ አማሜን ኦሰጋመራን ሄገሮ ፈሎ ሀዬን።

15 “ኡል ካዛብሎንና ኡል ካንፍታሌም፥ ዮርዳኖስኮ ጋማ
ላቡ ግሪ ካግሮ ራ ዶሌ ካጋሊላ አይዛብ፥

16ሙጉዲ ካግረ ጎሳ
ካአቲ ኢፋ ዴ፤

ሆስ ታጎይ ካግረ እባዶና
ኢፋ ቤ።”

17ሀሱ ጎራታኮ ሀጋአበረ የሱሳ፥ “ዎኖናት ካዳሩረ ጋባላመራጩቦኮ ጉላ ጋላ” አመ ላላባኖ ሀጋአበ።

የሱሳ ኩኑኡብ ካአባታረ እባዶ አፋር ኡማኖ
(ማር. 1፡16-20፤ ሉቃ. 5፡1-11)

18 የሱሳ ታጋሊላ ላቡ ግርንደ ሮራ ግራን አቢላል ላማ ጴጢሮሳ ካአማማሮ ስሞናነ አቢኬሳ
እንድራሳነ ዴ። ኩኑኡብ ኦአባታሬን ማንኮሌን ማራን ማራብትሶ በከሮ ሉጉዳታ ግረን።

19 የሱሳና “ኮዬን እን ዴበ ሰሴዬን” እባዶ ዎኖናት ካዋ ቶስ ጎጎኬንታኑን አን እስን የልናራ አመ።
20 ጎርሰዋ ማራብትሶ ኢሴንጉሬን ኡሱ ዴበ ሰሴተን።
21ኤሰኮ ጎጎሮረይ ታካለ አቢላልላማኤረካዛብዶሳ ያይቆባና አቢኬሳ ያንሳነ ዴ። ኣቦክሶ ዛብዶሳነ

ዎታ ዎላቦ ኦሮ ማራብትሶ ኤካሳታ ግረን፤ የሱሳና እሶ ኡመ፤
22 ጎርሰዋ እሶ ዎላቦትሶና ኣቦክሶ ኢሰን የሱሳ ዴበ ሰሴተን።

የሱሳ እባዶ ካሞጋን አጋልስሳኖና ፋይሳኖ
(ሉቃ. 6፡17-19)

23 የሱሳና አይሁድኮክምን ካኤብዎኖናት ካዋኮክ ካገጌሎ ሃፉራ አጋልስሳና ላላባ፤ ጎሳ ኦሮ ካግሮ
ማምስክ ሀዉኣምኮና ማሪ ጉት ታግቶ ራኮ ታሞጋንኮ ፋይሳ ካጋሊላ ኡል ዱባ ማራሙራ ግረ። *

4:1 እብ. 2፡18፤ 4፡15። 4:2 ብያ. 34፡28፤ 1 ዎኖ. 19፡8። 4:4 አዳ. 8፡3። 4:5 ነህ. 11፡1፤ ዳኔ. 9፡24። 4:6
ማዛ. 91፡11-12። 4:7 አዳ. 6፡16። 4:10 አዳ. 6፡13። 4:12ማቶ. 14፡3፤ ማር. 6፡17፤ ሉቃ. 3፡19-20። 4:13 ያን.
2፡12። 4:16 ኢሳ. 9፡1-2። 4:17 ማቶ. 3፡2። 4:23 ማቶ. 9፡35፤ ማር. 1፡39። * 4:23 ምኩራቦች፦ አማኖ እባዶ
ታኮኩኩማሮ ባንኤ ጎሌቶ፥ አይሁድኮክ ምን ካኤብ ምኩራብ አማማራ።

24 ሂካኮ ካከይ አታንኬሳ ካሶርያ ኡል ዱባ ማልሳመ፤ ጎሳና ካለካለክ ሀዉኣም ሀዉኣማ ካግረና፤
ማር ኦሮክ ሀዉኣም ካሜላኒ አቦሳማረን፤ ዱርሳ ጉት ካኮግረና ካጋጋዱ ሀዉኣም ኦአባናየን፤ ናፋለሳል
ዱባ ኡሱ ቶስ ከነን፤ ኡሱና እሶ ፋይሰ።

25 ሂካኮ ካከይ፤ ጋሊላኮና፥ ካታማ ቶሞንኮ ኢየሩሳለምኮ፥ ይሁዳኮና፥ ላጋ ካዮርዳኖስ ጋማኮ
ካኤመተራ ካሞጋን እባዶ የሱሳ ዴበ ሰሴተ። †

5
የሱሳ ዎዳሚ ጉት ላላባኖ

1 የሱሳ ጎሳ ካኮድያረ ጎራታ ዎዳም ቶስ ቤጉረ ሀማጼ፤ ኡሱኮ ኦአጋልሳታረን ኡሱ ቶስ ኤመተን።
2 ሃ አማ አጋልስሳኖ ሀጋአበ።

ካሶማሳመ እባዶ
(ሉቃ. 6፡20-23)

3 “አያናክሶይ ዋ ኦዶታታራን ኦሶማሳመንያን፤
ዎኖናት ካዳሩረ ካክሶያ።

4 ኦጋዳራን ኦሶማሳመንያን፤
ዋኮ ጎጎኢና ሄላይናራን።

5ፋያንካኒዕ ኦሶማሳመንያን፤ ኡልና ኤልናራን።
6 ቁሉማ ኦኡኣራና ኦሱጉባታራን

ኦሶማሳመንያን ባራራንዋ።
7ሻጋ ኦየላራን ኦሶማሳመንያን፤ ዋኮ ሻጋ ሄላይናራን።
8ዎዳና ቁሉ ኦኮንሌተታ ኦሶማሳመንያን፤ ዋ ድናራን።
9 ኦዎጋርሳራን ኦሶማሳመንያን ይስ ካዋ አማም ኡማምናራን።
10 ቁሉማማራን አመረነ ኦሆሮራማራን ኦሶማሳመንያን፤

ዎኖናት ካዳሩረ ካክሶያ።
11 “እባዶ ኣላንቲቴይ እስን ጎሀባረ ጎሆሮረና፤ ሜላነ ዱባ እስን ጉት ጎአዬሰ ኦሶማሳንቴታን።
12ዳሩሪ እስን ታአታይናታንሙራታአቲማንኮሌተማራን ገጌላየን፤ ገጌሎቱሳ። እስንኮሆረነ ኦግረን

ኦሄገሮል ሂካማሌ ሆሮረራን።”
ኢፋና ኤሰቦ
(ማር. 9፡50፤ ሉቃ. 14፡34-35)

13 “እስን ታኡሌ ኤሰቦታን። ኤሰቦ ታኤሰቦ ኦኖሞንጀ ጎዋተ አባባይ ኦኖሞንጀ የላዪን ዳንዳታ? ሳር
ሻፋምደ ሉክ ታእባዶይ ዳዳራምን ኳሬ ላኦ ላኮአብቶ።

14 “እስን ካአላም ኢፋታን። ዎዳም ጉት ታግታ ካታማ ስያምን ላኮዳንዴቶ።
15ዳብ ሀንቃይሳተረ ዳቾ ሄገሊ ጎልሳተ ካካታራ እባዶ ላኮግሮ። ምን ኦሮ ካግሮዱባን ጎጎሀንቃይሮ

ቦላንሶ ጉት ካይን ኳሬ።
16 ሂካማሌና እባዶ ኦኢዳን ፈሎኦትስን ዲጉረ ዳሩሪ ካግሮ ኣቦክስን ጎጎካባጅሮን ኢፋክስን እባዶ

ሆረ ሀሃንቃዎ።”
ሴራ ካኦርት ፈሎ ሃኖ

17 “አን ሴራ ካሙሴና ካሄገሮ ኢግልስን ካኤመየሮ አን እስኑን አሮሌኖ፤ ፈሎ ሀይስን ኳሬ ኢግልስን
ላኮኤሜየሮ።

18 አን ሩምና እስኑን አማራ፥ ኡልና ዳሩርና ታ ሮራኒ ሴራ ዱባ ፈሎ ሀይናራ ኳሬ ሴራኮ ፍዳለ ቶ
ጎርቱን ኤጋኖ ኮ ዱዶ ላኮኢግልሳምሮ።

19 ሃንሱን ማዮና ሂካ አጃጃ ዱባኮ ክጫርክ ጎባሰ ካካለና ጎጎባስሮ ጎአጋልስሰ ዎኖናት ካዳሩረይ
ዱባንኮ ክጫርክ አማም ኡማምናራ። አየሱን ጎአመን ሂካ አጃጃል ፈሎ ሀይሳ ኦካለና ፈሎይ
ጎጎሀይስናዉን ካአጋልስሳራ ሀሱ ዎኖናት ካዳሩሬት ካንጂንክ አማምናራ።

20 ቁሉማትስን ታፋራሳውልኮና ሴራ ካሙሴ ኦአጋልስሳራንኮት ቁሉማኮ ሮር ጎሙቶን ዎኖናት
ካዳሩረ ቶስ ኢጂ ታብን ላኮዳንዳታን አን አማራ።”

† 4:25 ካታማል ቶሞን፦ ሄኢ ታግርኪ ኦአዬሳራና አይሁድ ካሌኖን ጎሳ ራቶ ታኮግሮ ባንኤ ካታማል ቶሞን አማማታ። ሂክ ካታማል

ጋማካሆር ካኮግራን ኦጋሊላ በከኮ ምና ታብያነና ታኢያን ብያነያ። 5:4 ማዛ. 24፡3-4። 5:5 ማዛ. 37፡11። 5:6 ኢሳ.
55፡1-2። 5:8ማዛ. 24፡3-4። 5:10 1 ጴጢ. 3፡14። 5:11 1 ጴጢ. 4፡14። 5:12 2 ኦዱ 36፡16፤ ኦፋ. ፈ. 7፡52።
5:13 ሉቃ. 14፡34-35። 5:14 ያን. 8፡12፤ 9፡5። 5:15 ማር. 4፡21፤ ሉቃ. 8፡16፤ 11፡33። 5:16 1 ጴጢ. 2፡12።
5:18 ሉቃ. 16፡17።

የሱሳኮ ኤንገ ማራን ካስሳመሮ አጋልስስ
(ሉቃ. 12፡58-59)

21 “ካሆሬ እባዶነ ‘እባዶ አሮላጋዴን ካአማመሮ እስን ማልቴታን፤ እባዶ ካላጋዳራ ፍርዳምናራ
ካአማመሮ ማልቴታን።’

22አን ጎአመን ሃ አማራ፤ አቢኬሳ ራካሊካኢንጋማራዱባ ፍርዳምናራ፤ ጎርቱን አቢኬሳ ‘ካማድኖን’
ካአማራ ታአይሁድ ሾንጎይ ሆሳምናራ፤ ‘ታቶዋ’ ካአማራ አደ ታጋነም ኤሌንኮክ ፍርዳ ኡሱ ኦራታራ። *

23 “ሃንሱን ጃርሶካ ባንኤ ታፋላ ጉት ካይተደ ዋዉን ካኮስሳቶ ጎራታ አቢካ ኩ ካኮቁቃመራ አየስ
ኩን ቃል ጎአመ፥

24ጃርሶካኤሰ ባንኤታፋላሆረኢሳግጉደሆራርጀሴጉዴ አቢካነ ዎታዎጋር፤ ኤሰኮ አባባደጃርሶካ
ዋዉን ስስ።

25 “ኩ ካሞታራ ባራጋራካ ኩ ጎጎፍርድሶንኮ፥ ዳናና ካሻሮን ሮርስ ኩ ጎጎስሶንኮና ምን ካሻኖ
ጎጎታብሶንኮ ራድ ግራን ሳም ባራጋራካነ ዎታ ዎጋር።

26አንኩን ሩምና አማራ፥ ኡሱኩጎፍርድሰ አድማራጋደዱባአትሙርታጉድሶኤሰኮና ላኮብናቶ።”

ሻርሙጡማኮክ ጋራ ካስሳመሮ አጋልስስ
27 “አሮሻርሙጢቴን ካአማመሮ ማልቴታን።
28 አን ጎአመን እስኔ ሃ አማራ፤ ሄለል ታሀልቻ እሊ ካድያራ ዱባ ዎዳናቴሳይ ኤሰነ ዎታ ሻርሙጠራ

አማኖያ።
29ታመርገ እልታታጩቦን ኣላንቲ ጎሌተ ጎርሰዋቤስ ሻፍ፥ ማርካዱባ ታጋነምኤለን ቶስ ሻፋማናኮ

ማርካኮ ባንኤ ቶ ዋታኖያ ሆረክ።
30 ገነ ታመርገታታ ጩቦን ኣላንቲ ጎሌተ ጎስጉደ ሻፍ! ማርካ ዱባ ጋነም ቶስ ሻፋማናኮ፤ ማርካኮ

ባንኤ ቶ ዋታኖ ሆረክ።”

ከልክ አማማኖኮክ ጋራ
(ማቶ. 19፡9፤ ማር. 10፡11-12፤ ሉቃ. 16፡18)

31 “ ‘ኦርቴሳ ከልክ አመ ካቤሳራ ዱባ ከልክ ካኮአመሮ ዎራቃታ ኤሰን ስሳኖ ዶትሳራ አማመራ።’
32አን ጎአመን እስኔ ሃ አማራ፤ ኤሰ ካካለኔ ዎታ ሻርሙጣግራን ጉት ጎአበ ኳሬ፤ ኦርቴሳ ከልክ አመ

ካቤሳራዱባ ኤሰ ካካለኔ ዎታ ጎጎሻርሙጢቶ ካየላሮያ። ሂካ ጋራይ ከልክ አማንተ ታቤተቶ ሄለልትቲ
ካአታታራና ካሻርሙጣሮ ኣን ቶታማራ።”

ጋራ ካአማቶ
(ማቶ. 5፡32-38፤ ዎዩ. 19፡12፤ ያይ. 5፡12)

33 ካሆሬ እባዶን፥ “ጣራ አሮአማቴን፤ አየሱን ጎአመን ዋይ ሆረ ካአማተቶ ኦራ” ካአማመሮ
ማልቴታን።

34 አን ጎአመን እስኔ፤ “ሱረ አሮአማቴን” አማራ። ዳሩሪ ጎሌና አሮአማቴን፥ ኮርፍንጀ ካዋታ።
35 ኡሊ ጎሌና አሮአማቴን፤ ሉክ ታዋ ታኮፎልሳቶያ፤ ኢየሩሳለምና አሮአማቴን ታንጂንት ታዎኖ

ካታማታ።
36 እስኦታይ ጎሌና አሮአማተ፤ መተካክ ፊጣ ኮ ጉማራ ጎርቱን ጋምባላ የልን ላኮዳንዳቶ።
37 ሃንሱን አዬሳ ግራን አዬስክስን ጎኢማና “እ” አደ ጎላአማና “ላ” ሀሌዎ። ሂካኮ ካካለ ዱባ

ካሜላንኮ ካኤሜታሮያ።

ሀሎ ብን ላኮዶትሳሮ
(ማቶ. 5፡38-42፤ ሉቃ. 6፡29-30፤ ዎዩ. 19፡13-18)

38 “እል ማራን ኢል፥ ኢልኮ ማራን ኢልኮ፥” ካአማመሮ እስን ማልቴታን።
39 አን ጎአመን እስኔ ሃ አማራ፤ ታሜላን ካፈላሮ እባዶት አሮኔባቴን፤ አየሱን ጎአመን ሀንጎሮጫካ

ካመርጌ ካባሳሮን ካካለ ሀንጎሮጫ ካበተ አድ ቱሳ።
40 እባዶት ኮ ቆሎካ አታይን ኩ ጎሞቴ ሳርስ ካባነ አድጉደ ኡሱን ስስ።
41 እባዶት ኮ ኩኔ ባንኤ ቶ ሴና አም ኩ ጉት ጎሁኖመ ኡሱ ራኮክ አምባ ኡሱነ ዎታ ሴ።
42ኩኮ ካኤባታሮን ስስ፤ አምአይን ካዶታታሮኮና አሮትራተ።

5:21 ብያ. 20፡13፤ አዳ. 5፡17፤ 16፡18። * 5:22 አቢኬሳ ካሀባራራ ኮኮ ካሆርኮ ማጻፋል፥ “አዳ” ካአማሮ ሃፉራ አዳራ።
5:27ብያ. 20፡14፤ አዳ. 5፡18። 5:29ማቶ. 18፡9፤ ማር. 9፡47። 5:30ማቶ. 18፡8፤ ማር. 9፡43። 5:31 አዳ. 24፡1-4፤
ማቶ. 19፡7፤ ማር. 10፡4። 5:32 ማቶ. 19፡9፤ ማር. 10፡11-12፤ ሉቃ. 16፡18፤ 1 ቆሮ. 7፡10-11። 5:33 ዎዩ. 19፡12፤ ቶቶ
30፡2፤ አዳ. 23፡21። 5:34 ያይ. 5፡12፤ ኢሳ. 66፡1፤ ማቶ. 23፡22። 5:35 ኢሳ. 66፡1፤ ማዛ. 48፡2። 5:37 ዎዩ. 19፡12፤
ቶቶ 30፡2፤ አዳ. 23፡21። 5:38 ብያ. 21፡24፤ ዎዩ. 24፡20፤ አዳ. 19፡21። 5:42 አዳ. 15፡8፤ ማሱ. 24፡29።

ዲና ጌላታኖ
(ሉቃ. 6፡27-36)

43 “ኦላታ ጌላ ዲናካ ዲድ ካአማመሮ ማልቴታን።”
44 አን ጎአመን ዲናጆልክስና ጌላየን፥ እስን ኦሆሮራራዉና ኤባየን አማራ።
45 ሂካ ማለ ማንኮ የላታን ማራንትኑን ዳሩሪ ካግሮ ኣቦክስኑን ይሳስ ልናታን። ኡሱ ካኢዳኑና

ካሜላኑን ዱባን አርት ቤሳራ፤ ኢዳሞናጩባለሳሉና ቁሎሌዉን ኡብስሳራ።
46ካጌላታሮ ካላል ኦጌላታታን ጎሌተንመሙራ ሄላይናታን? ቃራጣ ኦኩኩይሳራና ላ ኡሱማሌ የላ

ግራና?
47 አቢላልትስን ታላልነ ኖጎዳ ኦአታታን ጎሌተን ኦካለኮ መይ ኢዳታን? አይዛብልና ላ ሂካ የላ

ግራና?
48 ሃንሱን ካዳሩረ ኣቦክስን ቁሉክ ጎጎሌሮይ እስና ቁሉኒዕ ላ።

6
ህየሳን ስሳኖኮክ ጋራ

1 “እባዶ እስን ጎጎዴሮ አምዴን ‘ኦኢዳን ፈሎ ኦትስን’ እባዶ ሆረ ፈላታናኮ እስ ኦትስን ኦራዬን፤
ኡሱማሌ ጎፈልተን ካዳሩረ ኣቦክስንኮሙራ ላኮሄላታን።

2 “ኢፍሳዶሌል እባዶ ሆረ ካባጃሚን አመንጉረን ራዲና ባንኤ ታኤቢ ጎጎስሳናንክ ማለ አት ህየሳን
ኮኮ ካኮስሶ ጎራታ ሀሙቶ አምደ አሮአዋጅተ፤ አን ሩምና አማራ፤ ሂካማሌ ኦላራን ሙራትሶ ዱባ
አታቴራን።

3 እስን ጎአመን ህየሳን ስሳግራን ገነ ታመርገትስን ካስሳቶ ገነ ታበተ አሮአዴሶ።
4ህየሳን ስሳግራን ጎላታ ሀሌዎ፤ ጎላታ ካፈላመሮ ካድያራ ኣቦክስንሙራትስናሙሮዋ።”
ጋራ ካኤብ
(ሉቃ. 11፡2-4)

5 “ኤባታግራንኢፍሳዶለኣን አሮሌተን፤ እሶ እባዶንሙትንአመንጉረንባንኤታኤቢናራድቃርቃራይ
ኣል ኤባታኖ ጌላታናን። አን ሩምና አማራ፤ሙራትሶ ዱባና አታቴራን።

6 አት ጎአመን ኤባይን ጎአንተ፤ ክፍሊ ቶስ ታብ፥ ኡፋናጩፋጉደ ጎላታ ካግሮ ኣቦካ ቶስ ኤባ፥ ጎላታ
ካፈላመሮ ካድያራ ኣቦካሙራታ ጋቾሙራ።

7 እስን ኤባታ ግራን ካማድኖን ሃፉራይ አባብ አባብ ኤባታኖይ ኤብ ካማልሳማሮ ኣን ካላሮ አይዛብ
ኣን አየስ ጂናሳታ አሮኤራሳተን።

8 እሶ ኣን አሮሌተን፥ ኣቦክስን እስን ሀኤባኖን ግራን ሆረነዋ እስኑን መ ዶትሳሮ ካሶዋ።
9 “እስን ጎአመን ሃ አማ ኤባየን፤

“ዳሩሪ ካግታ ኣቦካን!
ቁሉክ መገካ ሀካባጃመ፤

10ዎኖናትካ ሀኤመቶ፤
ፈኢታ ዳሩሪ ጎጎሌተቶይ
ኡሱማሌ ኡሊና ሀሌቶ፤

11ካህታርቴ ባቦካን ህታር ኖን ስስ።
12 ኖና ኖ ካሚረኤሮ ሀሄሶ ጎጎአማኖ፤

ባስካን ሀሄሶ አምና፤
13ካሜላንኮ ሃስ ኳሬ፤ ጫፍት ኦሮ ኖ አሮታብሰ፤
[ዎኖናት ካካያ፥ ሁናና ካባጃና

ጅሩ ጅሮማን ካካያ፤
ሀሚኒዕ።]*

14 እስን ባስ ካእባዶ ሀሄሶ ጎአንቴን ካዳሩረ ኣቦክስን አደ እስኑን ሀሄሶ አምሮዋ።
15 አየሱን ጎአመን እስንጩቦ ካእባዶ ሀሄሶ ካአሞን ጎሌተን ኣቦክስናጩቦክስን ሀሄሶ ላኮአምሮ።”

ጋራ ካአጋቡ
16 “ኤብ ካአጋቡይ ኢፍሳዶለ እባዶ ኣን አሮህንግግዴን፤ እሶና ኤብ ካአጋቡይ ጎጎአዴሳምሮዉን

አመን ጉሬን በቤድትሶይ ጉት ጋዳኮክ ማላታ ቱሳታራን። አን ሩምና አማራ፥ ሂካማሌ ኦላራን ሙራትሶ
ዱባ አታቴራን።

17 አት ጎአመን ካኮአጋቡይተ ጎራታ፤ በቤድታ ኣል፥ መተካና ሽግዳ።

5:43 ዎዩ. 19፡18። 5:44ማሱ. 25፡21-22። 5:48 ዎዩ. 19፡2-18፤ አዳ. 18፡13። 6:1ማቶ. 23፡5። 6:5 ሉቃ.
18፡10-14። 6:7 1ዎኖ. 18፡25-29። * 6:13ካጣዎማጻፋሊህታ ባንኤ ላኮአዳሮ። 6:15ማቶ. 11፡25-26። 6:16
ኢሳ. 58፡5።

18 ሂካኒና አጋቡዋኖካ ጎላታ ካግሮ ኣቦካ ካላልያ ካካሳ፥ እባዶኮ ጎአመን ካጎላተ ላራ፤ ጎላታ
ካፈላመሮ ካድያራ ኣቦካሙራታ ኩንሙሮዋ።”

ዱሩማ ታዳሩረ
(ሉቃ. 12፡33-34)

19 “ቆቃና ካአማሮን፤ ማርጮታኡዱዶተ አን ካባሮን፤ ሄቶና ኦሽ ሄትን ካዳንዴቶ፥ ሂካ ኡሊጉት እስ
ኦትስኑን ዱሩማ አሮኩኩይሳቴን።

20አየሱን ጎአመን ቆቃና ካአሞን፥ ማርጮታኡዱዶተ አን ካባኖን፥ ሄቶና ኦሽ ሄትን ካዳንዴኖን፥ ኤለ
ዳሩሪ እስ ኦትስኑን ዱሩማ ኩኩኢሳዬን።

21ዱሩማታ ማንኮግቶ ዎዳናታና ኤሰ ግታ።”
እፋ ካማሬ
(ሉቃ. 11፡34-36)

22 “ኢልኦ ማሩን ኢፋያን፤ ሃንሱን ኢልኦ ፋያሌሳ ጎሌን ማርካ ዱባና ኢፋይ ካአማጋመ ላራ።
23 እልኦ ኦታ ኦሀዉአራን ጎሌን አደ ማርካ ዱባናሙጉድ ላራ። ጎርታኑን ኩ ኦሮ ካግራ ኢፋሙጉድ

ጎሌ፤ሙጉድ አደ ምስምሲጢልንጋክሙጉድ ላራ!”
ዋዉና ማራጋደና

ሉቃ። 16፡13፤ 12፡22-31
24 “እባዶት ኮ ጎታ ላማን ሀንዳይን ላኮዳንዳሮ፥ ኮ ዲደጉረ ካካለ ጌላታራ፥ ጎርቱን ኮ ካባጄጉረ

ካካለ ቱፋታራ፥ ዋዉና ማራጋዴን ራቶ ሀንዳይን ላኮዳንዳማሮ።
25 “ሃንሱን አን እስኔ ሃ አማራ፤ ባርሳኖ ኦትስን ማራን መ አምና? መጣምና? መ ሳርሳይናና? አማ

አሮጫናቃንቴን፤ ኔፎ ባቦኮ፥ ማር አደ ሳርስኮ ላኮሮራሮያ?
26 አላ ክምብር ዲያ፤ ላኮዉጣታናን፥ ላኮኩኩይሳታራን፥ ጎታራይና ላኮክባታራን፥ አየሱን ጎአመን

ካዳሩረ ኣቦክስና እሶ አምሳራ። እስን እሶኮ ኣሎ ላኮሮራታንያ?
27 ጎሌና እስን ኦሮኮጫናቃመጉረ ገስኬሳ ጉት አሪ ቶ አድን ካዳንዳራ ግሮ?†
28 “አደና ሳርስ ማራንሙንጫናቃማታን? አላ ታዲዳ ዳራራ ምስምሲጂናቶ ዲያ፤ ላኮዳፉራናን፥

ጎርቱን ላኮሱቃታራን፤
29አየሱን ጎአመን አን እስኔ ሃ አማራ፤ ሀሴ ግታት ካባጃ ካአባናየ ዎኖ ሶሎሞን ጎሌና ህታ ዳራራልኮ

ቶ ኣን ላኮሳርሳተሮ።
30 እስን አማኖ ኦኮንሀንቃተራ ዋ ህታር ሙተጉረ ጌባር ኤለን ኦሮ ካሻፋማሮ ኤስ ካዲዳ ሂካማሌ

ጎሳርስስሮ እስን አደ ምሲ ሮርስ ሳርስሳና ዋታራ?
31 ሃንሱን ‘መ ኣምና?’ ‘መጣምና?’ ‘መ ሳርሳና?’ አም አሮጫናቃንቴን።
32 አይዛብ ሂካ አየስ ዱባ ሄላይን ጫናቃማራ፤ ካዳሩረ ኣቦክስና ሂክ ዱባ እስኑን ካዶትሳሮ ላኖ

ካሶዋ።
33ካመን ዱባኮ ጣ ዎኖናት ካዋና ቁሉማቴሳ ዶታዬን፤ ካሄሰ ዱባና ጋቾ አዳምራ።
34 ሃንሱን ጌባርቱን አሮጫናቃንተን፤ ጌባርቱን ጫናቃማኖ ጌባርቱን ሀባሮ፤ አሪ መተመተይ ታትሴ

ታሌተ ራኮ አብታ።”

7
ካካለ ጉት ፍርዳናዋት
(ሉቃ. 6፡37-42)

1 “እስን ጉት ጎጎፍርዳሞንኮ ማዮ ጉቲና አሮፍርድቴን፥
2 እስን ጎጎፍርዳታንክ ማለ ፍርዳምናራ፤ ካኮኤካሳታን ሁይ እስኑን ኤካሳምናራ።
3 “እልታይ ኦሮ ካግሮ ጋ ሀድያኖን አቢካ ኮት ኢል ኦሮ ካግሮ ሁራሙን ድያታ?
4 እልታይ ጋ ግራን አቢካኮት ኢል ኦሮ ካግሮ ሁራ ኩን አን ቤስሮ አምን ምሲ ዳንዳታ?
5 አት ኢፍሳዳ ጣይ ኢልታይ ኦሮ ካግሮ ጋ ቤሳ፥ ኤሰኮ አቢካኮት እሊ ኦሮ ካግሮ ሁራ ቤስን ማዳር

ድን ዳንዳታ።
6“ሉቃኦትሶይጎጎዳዳሮንኮአባባይኢልኮአባይጎጎታታርሽኖንኮካሶማሳመኮኮከሮሩንአሮስሴን፤

አዉኣሎክ ኮኮ ቦዬ ሆረ አሮሉጉዴን።”
ኤባየን፥ ዶታዬን፥ ባባሳየን
(ሉቃ. 11፡9-13)

6:19 ያይ. 5፡2-3። † 6:27 ገስኬሳ ጉት አሪ ቶ፦ ባንኤ ባንኤይ ፋረን፥ “ጅፉተሳ ጉት ህስል ኮ” ካአማራ ግራ። 6:27ማዛ.
39፡5-7። 6:29 1 ዎኖ. 10፡4-7፤ 2 ኦዱ 9፡3-6። 7:2ማር. 4፡24።

7 “ኤባየን ስሳምሮዋ፥ ዶታዬን ሄላታንዋ፥ ባባሳየን ኡፋና ባናምሮዋ፤
8ካኤባታራ ዱባ አታታራ፥ ካዶታታራና ሄላታራ፥ ካባባሳታሮና ኡፋ ባናምሮዋ።
9 “እስን ኦሮኮ ኤረኬሳ ባቦ ጎኤባተ ኤኤሞ ካስስራ ኦዶ ግሮ?
10 ጎርቱን ኩኑኡብ ጎኤባተ ሀበሳ ካስሳራ ግሮ?
11 ሀያ እስን ኦሜላን ሌተን ግራን ይስ ካክስኑን ካእዳን ኮኮ ስሳኖ ጎማላብቴን ካዳሩረ ኣቦክስን

እስን ካኤባታታን ኮኮ ካእዳን ምሲ ሮርስ እስኑን ስሳናዋታራ?
12ካካለ እባዶ እስኑን ጎጎፈሎን ካዶታታን ኮኮ እስና ፈላ፤ ሴራና ካሄገሮል ኮክ አጋልስስ ሂካዋያ።”
ጎጫ ካኡባና ካባላኣን
(ሉቃ. 13፡24)

13 “ጎጫ ካኡባንክነ ታባ፤ ባስ ቶስ ካጌሳራ ራ ካንጂንክና ጎጫና ካባላኣንያ፥ ኡሱ ኦታበራና
ኦሞጋንያን።

14ግር ካኔፎ ቶስ ካጌሳራ ራ ጎአመን ካጭሚንክ ጎጫና ካኡባንያ፤ ኦታባራና ኡጫር ኦላልያን።”
ካጣራ ካሄገሮል
(ሉቃ. 6፡43-44)

15 “ጫላ ታእዳድ ሳርሳተ ካኤሜታሮ፤ ኦሮኦትሶ ጎአመን ህዬይ ኣን ባስ ኣትን ካኤሜታሮ ካጣራ
ካሄገሮልኮ እስ ኦራዬን።

16ፈሎ ኦትሶኮ እሶ አዴስን ዳንዳታን። እላንጅኮ ዎይኒ፥ ቂንጮኮ በለስ ታአማማቶ ኢል አባባናን?
17ኡሱማለና ጋ ካእዳን ዱባ ኢል ታኢዳን፥ ጋ ካሜላን አደ ኢል ታሜላን ዱባማራ።
18 ጋ ካእዳን ኢል ታሜላን፥ ጋ ካሜላና ኢል ታኢዳን ዱባምን ላኮዳንዳሮ።
19 እል ታኢዳን ካዱባሞን ጋ ዱባና ጎሳማራ፥ ኤለን ኦሮዴና ሻፋማራ።
20 ሃንሱን ካጣራ ካሄገሮል ፈሎ ኦትሶይ አዴስናታን።
21 “ዳሩሪ ካግሮ ኣቦኬ ኮት ፈኢ አንፈሎን ግራን ‘ጎታ፥ ጎታ’ እን ካአማራ ዱባ ዎኖናት ካዳሩረ

ላኮታባሮ።
22ካጋቾ ፍርዳኮት አሪ ኦሞጋን ‘ጎታ፥ ጎታ፥ መገካይ ሄገሮ ላ አዬንሰላ?’ መገካይዱርሳ ላቤንሰላ?

መገካይ ካሞጋን ባሳ ኖ ላፈልነላ? አምናራን።
23ሀሱ ጎራታ ‘አን ዱዶ እስን ላካሶ፥ እስን ታሜላን ኦፈላታን እንኮ ፋክ አማ’ አም አዴስስ ሰግናራ።

ቃሮክና ጎዋኮክ ምን ማዳራታኖ
(ሉቃ. 6፡47-49)

24 “ጎርታኑን ሂካ ሃፉራኬማለጉረ ፈሎካሀይሳራዱባ፤ምንኤኤሞጉትካማዳራተሮ ቃሮክ እባዶት
ኣን ላራ።

25 ኢዳሞ ካአትና ኡባተ፥ ዳድና ዳገ፥ አምባልና ኬተጉደ ኡሱ ምን ሻፍተ፥ ኤኤሞ ጉት ማንኮ
ማዳራመሮ ማራንትኑ ላኮኢየሮ።

26ሂካ ሃፉራኬማለጉረ ፈሎካሀይሶን አደ፤ጬካሌጉትምን ካማዳራተሮ ጎዋክ እባዶት ኣን ላራ።
27ኢዳሞ ካአት ኡባተ፥ ዳድና ዳገ፥ አምባልና ኬተጉደ ኡሱ ምን ሻፍተ፥ ምና እዬ፥ ኢያኖና ጎሜላን

ሌ።”
ኦዶናት ካየሱሳ

28 የሱሳ ሂካ አየስ አዬሰ ካኮጉድሳረ ጎራታ ጎሳና አጋልስስኬሳ ሳደ።
29 ኣላንቲና አይሁድኮክ ሴራ ካአጋልስሳሮ አን ሀሌኖን ግራን ኦዶናት ካአቦ ኣን አጋልስሳ ማንኮግሬ

ማራንያ።

8
የሱሳና ማሪ ባር ካአባናየ እባዶት
(ማር. 1፡40-45፤ ሉቃ. 5፡12-16)

1 የሱሳ ዎዳምኮ ካኮዳጋረ ጎራታ ጎሳ ካሞጋን ኡሱ ዴበ ሰሴተ።
2 ሀሱ ጎራታ ማሪ ባር ካአባናየ እባዶት ኮ የሱሳ ቶስ ኤመተጉረ ሆረ ግልቢሰ ሳጋዳ፥ “ጎታ! ፈኢታ

ጎሌተ እንሙጭስን ዳንዳታ” አመ።
3 የሱሳና ገነቴሳ ድሪርሳተጉረ ድንድና፥ “አን ኩን ፈኢ ስሰራ! ሙጭም!” አመ። እባዶትና ጎርሰዋ

ባርኮሙጭመ።
4ኤሰኮና የሱሳ፥ “ፋያኖካ ማዮና አሮሰግተ፤ አየሱን ጎአመን ሴጉዴ እስኦታ ቱቃሞን ቱሳ፥ሙሴ ኩን

ካአጃጄሮ ሜባ ስስ ህክና እሶን አቶ ሌራ” አመ።
7:14 ኤር. 21፡8፤ አዳ. 30፡19። 7:15ሕዝ. 22፡27። 7:19ማቶ. 3፡10፤ ሉቃ. 3፡9፤ ማቶ. 12፡33። 7:23ማዛ. 6፡8።
7:29ማር. 1፡22፤ ሉቃ. 4፡32።

ካቦሎ ዎይቻትኮክ አማኖ
(ሉቃ. 7፡1-10)

5 የሱሳ ቅፍረናሆም ቶስ ጎጎታቤ፥ ካቦሎ ዎይቻት ካሌረ ኮ ኡሱ ቶስ ጋባላመረ፤ ሃ አመ ኤባተ።
6 “ጎታ፥ ኢን ካሀንዳረክ ናፋለሳ ሌጉረ ኣሎ አቦሳ ዲያ ምንኬይ ሁዱረ ግራ” አመ።
7 የሱሳና፥ “አን ኤሜይጉረ ኡሱ ፋይስናራ” አመ።
8ካቦሎ ዎይቻትና አባበረ፥ “ጎታ፥ አት ምንኬ ቶስ ታብን አን ላኮካዶትሳሮዮ፤ አየሱን ጎአመን ህታኒ

ግራን ሃፉራ ኮ ካላል አዬስና፤ እዬን ካሀንዳረክና ፋይሮዋ።
9 አን መተኬዉን ካካለቱን ካሀንዳሮ ዎይቻያ፥ አንና እንኮ ሄገሌ እዬን ኦሀንዳራን አባ፤ እሶኮ ኮኔ ሴ

አን ጎአምሮ ሴታራ፥ ካካለና ኮያ ጎአምሮ ኤመታራ፥ ኢን ካሀንዳሮነ ሂካ ፈል ጎአምሮ ፈላራ።”
10 የሱሳና አባብኬሳ ሳደጉረ፥ ዴበ ሰሴታ ኦግሬነ ሃ አመ፥ “አን ሩምና አማራ፥ ኡል ካእስራኤል ኦሮኮ

ሂካ ኣንክክ አማኖ ካአቦ እባዶ ኮና አን ላኮሄለሮ።
11 ኦሞጋና ምና ታብያንኮና ምና ታኢያንኮ ኤሜይናራን ዎኖናት ካዳሩረይ ባቦ ኣምን አብራመነ፥

ይሳቃነ፥ ያይቆባነ ራቶ ሀማጽናራን።
12ዎኖናት ካዳሩረ ኤካተ ኦኮንግረ አደ ሳርድጢልንጋክሙጉድ ቶስ ሻፋምናራን፥ ኤሰ እሶን ኦታና

ኢልኮ ፎጫኖ ሌራ።”
13 የሱሳና ካቦሎ ዎይቻትነ፥ “ሴ አማኖካ ማለ ኩን ሀሌዎ” አመ። ካሀንዳረኬሳና ጎርሰዋ ፋዬ።
የሱሳ እባዶ ካሞጋን ሀዉኣምኮ ፋይሳኖ
(ማር. 1፡29-34፤ ሉቃ. 4፡38-41)

14 የሱሳ ምንካ ጴጢሮሳ ቶስ ካኮታባረ ጎራታ ሶዶ ታጴጢሮሳ ማር ጉበ ሀዉኣማ ታሁዱርተቶ ዴ።
15ኡሱና ገነትሴ ካኮድንድናረ ጎራታ፥ ማር ካጉባረና ጋፋረ፤ ኬተጉደ ኡሱን ሀንዳይተ።
16ሄመን ላ ካኮሴታረ ጎራታዱርሳ ካአባመሮ ካሞጋን እባዶ የሱሳ ቶስ ከነን፥ ኡሱና ባቲክ አያናጆል

ሃፉራኬሳ ቤሰ፤ �ኩባሌሳል ዱባና ፋይሰ።
17 ሂካኒና ካሄገሮ እስያሳ ሃ አመ ኦአዬሰረ ሄገሮ፥ “ኡሱ ማር ኦሮክ �ኩባ ካን አታተ ሀራኖካንና

ስዳተ” ኦአማሜረን ሄገሮ ፈሎ ሀዬን።

የሱሳ ዴበ ካሰሴታሮ ልንሙርት ዶትሳራ
(ሉቃ. 9፡57-62)

18 የሱሳ፥ ካሞጋን እባዶ ኡሱ ማራሙረ ኩኩ ካአመሮ ካኮ ድያረ ጎራታ በከኮ ጋማ ጎጎናቅናዉን
አጃጄ።

19 ሀሱ ጎራታ ሴራ ካሙሴ ካአጋልስሳራ ኡሱ ቶስ ኤመተጉረ፤ “ካአጋልስሳቶ! አት ማንኮ ስያቶ
ዱባ አን ኩ ዴበ ሰሴይናራ” አመ።

20 የሱሳና፥ “ጌዳላጆል ጉምቢ አባ፥ ካቡባራ ክምቢርና ምን አባ፥ ኤረ ካእባዶ አደ እስኦቴሳ
ታኮፎልሲሳሮ ባንኤ ላኮአቦ” አመ አባበ።

21 የሱሳኮ ካአጋልሳታሮ ካሌራ ካካለ እባዶት ኮ አደ፥ “ጎታ! ጣይ ሴይረ አን ኣቦኬ ጎጎቃማላሮን
ኢን ፈኢ ስስ” አመ። *

22 የሱሳ አደ፥ ኦጎይናራን ሬስክሶ ሀቃማሌን፤ “አት ጎአመን እን ዴበ ሰሴ” አመ።
የሱሳ ጋሽማሎጫልኢሰ
(ማር. 4፡35-41፤ ሉቃ. 8፡22-25)

23ኤሰኮ የሱሳ ዎላቦ ኦሮ ታበ፥ ኡሱኮ ኦአጋልሳታረና ኡሱ ዴበ ታቤን ሴተን።
24ደራኣካአቲኢርጋዶኬጉረ ጋሽማሎዎላቦ ታልችስሮ ሻላጋመ፥ ሀሱ ጎራታ የሱሳ አደሁዱረግረ።
25ኡሱኮ ኦአጋልሳታረና ጋባላመን ኡሱ ናባድሰን ጉሬን፥ “ጎታ! ባነዋ፥ ኖ ሃስ” አመን።
26 የሱሳና፥ “እስን አማኖ ኦኮንሀንቃተራ! ሙን ሂካማሌ አብሳታን?” አመ። ኤሰኮ ኬጉረ ኢርጋዶና

ጋሽማሎ ሀድሰ፥ ጎርሰዋ በከ ቆደን።
27 እባዶና፥ “ሂክ ኢርጋዶና ጋሽማሎና ካኮን አጃጃማራን ምስክ እባዶትያ?” አማ ሳደን።

የሱሳ ባቲክ አያናይ ኦአባሜረን እባዶጃ ላማ ፋይሳኖ
(ማር. 5፡1-20፤ ሉቃ. 8፡26-39)

28 የሱሳ በከኮ ጋማ ናቀጉረ፥ ገርገስኖ ካአማራን ኡል ጎጎጌይ ባቲክ አያናይ ኦአባሜረን እባዶጃ
ላማ ታኮግሬን ባንኤ ታህዬልኮ ቤንጉሬን ኡሱነ ዎታ ኤሰሌን፤ እባዶና ኡሱ ራኔ ሮርን ታዋሮ ጊን ኣሎ
ኦሜላንየን።

29እሶና፥ “አት ኤረ ካዋ! ኖኔ ዎታ ሃጃ ታሜ አብታ? ጎራታ ሀጌኖን ግራን ኖ አቦስስን ኤመተ?” አመን
ኦኬን።

8:11 ሉቃ. 13፡29። * 8:21 ጎጎቃማሎ፦ ኣቦኬሳ ታ ጎሮ ኦራይ ቃማላይን ታአቦ ፈኢ ካቱሳሮ ኣን ላራ። 8:29 ዳኖ. 11፡12፤
2 ሳሜ. 16፡10።

30 እሶኮ አባራን ፋክንተ ታሞጋን ቦዬ ቦባይተ ግቴ።
31ዱርሳና የሱሳነ፤ “ኖ ካቤስናቶ ጎሌተ ታሞጋን ቦዬ ኦሮድ ጎጎታብኖ ኖ ጋፋርና” አመን ኤባተን።
32 የሱሳና “ሰዬን!” አመ። ዱርሳና እባዶጃኮ በጉረ ቦዬ ኦሮዴ ታበ፥ ቦዬል ዱባና ላጋ ቃርቃራኮ

ሄገልዴተ ጋንጋላተ በከ ኦሮዴተ ኡባተደ ኤነጋንተ ጎተ።
33 ቦዬል ኦፎፋሬና ባቃተን ካታማ ቶስ ሴተን ጉሬን ካሌሮ አዬንሳ ዱርሳይ አባሜን ኦግረን እባዶጃ

ጉት ካፈላመሮ አየስ ዱባ ሰሴጌን።
34 ሂካ ጋራይና ካካታማ እባዶ ዱባ የሱሳነ ዎታ ኤሰልን ቤ፥ ኡሱ ካኮድያረን ጎራታ ኡልክሶ ጋፋር

ጎጎቤሮን ኤባተን።

9
ናፋለሳት እባዶትኮክ ፋያኖ
(ማር. 2፡1-12፤ ሉቃ. 5፡17-26)

1ኤሰኮ አባባተረ የሱሳ ዎላቦይ ታበ በከኮ ጋማ ናቀ ካታማቴሳ ቶስ ኤመተ።
2 ኤሰኮ እባዶ ናፋለሳት ኮ አልጋይ ስዴንጉሬን ኡሱ ቶስ ኣተን ኤመተን። የሱሳና አማኖክሶ ዴጉረ

ናፋለሳትነ “ኮ አላማንደ! ጩቦካ ሀሄሶ አማመራ” አመ።
3ሀሱ ጎራታ ሴራ ካሙሴ ካአጋልስሳራ፥ “ሂክ ዋ ሀባራኖያ” አማ ዎዳናትሶይ ጉምጉመን።
4 የሱሳ ቆፋትሶ አዴሰጉረ ሃ አመ፤ “ካሜላን አየስ ዎዳናትስኒሙን ቆፓታን?
5 አፎ፥ ‘ጩቦካ ሀሄሶ አማመራ አማኖኮና’ ‘ክንጉዴ ሰሴ አማኖኮ ኤክያ ኤነ ካላራ’?
6 አየሱን ጎአመን ኤረ ካእባዶ ኡል ጉት ጩቦ ሀሄሶ ካኮአምሮ ኦዶናት ካአቦ ላኖ ጎጎአዴሳኑንያ”

አመጉረ፤ ናፋለሳትነ “ክ አልጋታ ስዳዴ ምን ጋል” አመ።
7 ናፋለሳትና ኬጉረ ምንኬሳ ጋለ።
8 ጎሳና ሂካ ካኮድያረ ጎራታ ሳደ፥ አብሲና አማጋሜንጉሬን ሂካ ኣንክክ ኦዶናት እባዶን ካስሰሮ ዋ

ጋላተን።

ኡማማኖ ካማቶሳ
(ማር. 2፡13-17፤ ሉቃ. 5፡27-32)

9 የሱሳ ኤሰኮ ኬጉረ ሴታ ግራን ማቶሳ ካአማማረ እባዶት ኮ ቃራጣ ታኮሙራኔን ባንኤ ካሀማጼሮ
ዴጉረ “እን ዴበ ሰሴ” አመ፤ ኡሱና ኬጉረ የሱሳ ዴበ ሰሴተ።

10 የሱሳምንካማቶሳ ኣሞጉትግራን ኦሞጋን ቃራጣኦኩኩይሳሬናጩባሌይልኤመተንጉረንኡሱነ
ዎታና ኡሱኮ ኦአጋልሳታራነ ዎታ ባቦ ኣምን ሀማጼን።

11 ካፋራሳው እባዶና ሂካ ካኮድያረን ጎራታ የሱሳኮ ኦአጋልሳታረነ፥ “እስን ካአጋልስሳራ ቃራጣ
ኦኩኩይሳራነናጩባለይልነ ዎታ ምሲ አማራ?” አመን ሆሳተን።

12 የሱሳና እሶ ካአዬሳራን ማለጉረ ሃ አመ፥ አኪም ካኮንዶትሳራ �ኩባሌሳሉንያ ኳሬ ፋያሌሳን
ላኮዮ።

13 ሴየንጉዴን፥ “አን ጃርሶኮ ሮርሰ ሻጋ ጌላታራ ካአማመሮ ሃፉራኮክ ፉሬን አጋልሳዬን። አን
ካኮንኤሜየራጩባለሳሉንኳሬ ቁሉክ ኡምን ላኮኤሜየሮ” አማመማጻፋ ቁሉክማንኮጻፋመሮማራንያ
አመ።

የሱሳኮ ኦአጋልሳታራን አጋቡዋና ዋትኮት ኣላንቲ
(ማር. 2፡18-22፤ ሉቃ. 5፡33-39)

14 ሀሱ ጎራታ ካጣማቃሮ ያንሳኮ ኦአጋልሳታራን የሱሳ ቶስ ኤመተንጉረን “ኖና ፋራሳዊልና አርጌቶ
ጎአጋቡይኖ ኩኮ ኦአጋልሳታራን አደንሙን አጋቡዋና ዋታራን?” አመን የሱሳ ሆሳተን።

15 የሱሳና፥ “ካማሻሸ እሶነ ዎታ ግራን ሃስኖን ታኤመተታማርትምሲጋድን ዳንዳታ? ካማሻሸ እሶኮ
ካኮአታምናራ ጎራታ ኤመታራ፤ ሀሱ ጎራታ አጋቡይናራን አመ።

16 “ሳርስ ካዶአን ጉት ታኡሱብት ኤርበ ካካታራ እባዶ ላኮግሮ፥ ካካተ ጎሌ አድ ታኡሱብት ኤርበ
ካዶአን ሳርስ ጉኮ ታታርሽተጉደ ቡቶ ኢቱ ባላኣታራ።

17 ካዶአን ድንቢቶ ካኡሱብ ጣሞ ካዎይኒ ማዮና ላኮክባታሮ፥ ጎክባተ አደ ድንቢቶ ኤባራ፥ ጣሞ
ካዎይኒና ኡባታራ፥ ድንቢቶና ላኦ ላኮአቦ፥ አየሱን ጎአመን ካኡሱብ ጣሞ ካዎይኒ ካኡሱብ ድንቢቶ
የላማራ፥ ሂካ ጋራይ ጣሞ ካዎይኒና ድንቢቶና ጎኢዳን እስኦረ አዳላታራ።”

ጎይኮ ታኬተቶ ኡኑትና ኢግ ታኮኡባታረ ሄለልትቲኮክ ፋያኖ
(ማር. 5፡21-43፤ ሉቃ. 8፡40-56)

18 የሱሳ እባዶ አዬስሳ ግራን፥ አይሁድኮክ ዎይቻት ኮ ኡሱ ሆረ ግልቢሰጉረ፥ “ኡኑት ግዳ ጎተታ
ኔፎነ ጎጎሄሶ ኤሜደ ገነታ ኤሰ ጉት ካይ” አመ።

9:11ማቶ. 15፡1-2። 9:13 ሆሴ 6፡6፤ ማቶ. 12፡7።

19 የሱሳና ኬጉረ ዎይቻትነ ዎታ ሴተ፥ የሱሳኮ ኦአጋልሳታረና ኡሱ ዴበ ኬን።
20ኤሰኮ ጌስ ቶሞንኮ ላማዱባ ኢግ ኡባታ አቦሳ ዲያ ታግቴ ሄለልትቲ ቶ ሃሬ ኤሜተጉደ ሳርስኬሳ

ድንተ።
21ኤሰና ዎዳናትሴይ፥ “ሳርስኬሳ ጎድነ ሱረ ፋይናራ” አማ ግቴ።
22 የሱሳና ሃር አባባተ ሄለልትቲ ዴጉረ፥ “አላማንደ ኡኑት! አማኖካ ኩ ፋይሰራ” አመ። ሄለልትቲና

ጎርሰዋ ፋይተ።
23 የሱሳና ምን ዎይቻት ቶስ ጎጎጌይ ማላካታ ኡፉፋ፥ ኦታና ኦይሳ ካግረ ጎሳ ዴጉረ፥
24 “ዱባና ሂታኮ ብያ ኡኑ ሁዱርተታ ኳሬ ላኮጎተቶ” አመ። እሶ ጎአመን ቃጭፋታ ኦሶሌን።
25 እባዶ ምን ኦሮኮ ካኮብያረ ጎራታ ምን ኦሮዴ ታበጉረ ገነትሴ አበ፥ ኡኑና ኬተ።
26 ኦዱና ኡሱ ኡል ዱባ ዳርኣንተ።

የሱሳ ኢልኦ ካድያኖን እባዶ ላማ ፋይሰ
27 የሱሳና ኤሰኮ ቤሴታ ግራን ኢልኦ ካድያኖን እባዶ ላማ፥ “ኤረ ካዳዉተ! ማር” አማ እያ ኡሱ ዴበ

ሰሴተን።
28ኢልኦኦደያኖና የሱሳካታበሮምንቶስዴበታቤን፤ የሱሳና፥ “አንኢልኦኦትስንደንዴሲንካዳንዳሮ

ላኖ አማናታን?” አመ እሶ ሆሳተ። እሶና “እእ ጎታ” አመን አባበን።
29ኤሰኮና የሱሳ እልኦ ኦትሶ ድንድነጉረ፥ “አማኖክስንክ ማለ ሀሌዎ” አመ።
30ኢልኦ ኦትሶና ዴንዴን፤ የሱሳና፥ “ሂካ ማዮና አሮአዴሶ” አመ አታይሰ ሰገ።
31 እሶ ጎአመን ኤሰኮ ቤንጉሬን ኡሱ ኡሊ ካግሮ እባዶ ዱባን ጋራ ካየሱሳ አዬሴን።

የሱሳ ህኢ ካአዬሶን እባዶት ፋይሰ
32 እልኦ ኦኮንባናሜራን እባዶጃ ኤሰኮ ብያግራን ባቲክ አያና ካአባመረ ህኢ ካአዬሶን እባዶት ኮ

የሱሳ ቶስ ከነን።
33 ባቲክ አያናና ካኮብያረ ጎራታ ህኢ ካአዬሶን አዬሳኖ ሀጋአበ፤ ጎሳና ሳደጉረ፥ “ሂካ ኣንክክ አየስ

ኡል ካእስራኤልሙተ ላካሶ” አመ።
34ካፋራሳውል እባዶ አደ፥ “ኡሱ ዱርሳ ካኮቤሳራ ካዱርሳ ዎይቻይያ” አመን።
ነኔኤይሳታኖ ካየሱሳ

35 የሱሳ ካአይሁድ ምን ካኤብ አጋልስሳ ግራን፥ ዎኖናት ካዋኮክ ገጌሎ ላላባ ግራን፥ አደና ማር
ኦሮክ �ኩባ ካሀዉአማሮ ዱባ ፋይሳ፥ ካታማሊና ማማንጆሊማራሙረ።

36 ጎሳና ካፎፍሮ ካዋተ እዳድ ኣን ያዳና ካዴሮ ካሊክ ሌን ኦግራን ካኮድያረ ጎራታ ነኔኤይሳተ።
37 የሱሳና ኡሱኮ ኦአጋልሳታራነ ሃ አመ፥ “ካኩኩአምናራ ካም ካሞጋንያ፥ ኦፈልናራን ጎአመን

ኡጫርያን፥
38 ሃንሱን ካኩኩምናሮ ካምኮክ ጎታ ኦፈላራን ካኩኩአማሮ ካም ቶስ ጎጎፋሮን ኤባየን” አመ።

10
ቶሞንኮ ላማ የሱሳኮ ኦአጋልሳታራን
(ማር. 3፡13-19፤ ሉቃ. 6፡12-16)

1 የሱሳ ኡሱኮ ኦአጋልሳታራን እስ ቶስ ኡመጉረ ባቲክ አያናጆል ጎጎቤስናዉና ማር ኦሮክ �ኩባና
ሀዉኣምዱባ ጎጎፋይስናዉን እሶን ኦዶናት ስሰ።

2 ቶሞንኮ ላማ ኦፋራሜራንኮኒዕ መገክሶ ሂካያ፤ እሶና [ጴጢሮሳ ካአማመሮ] ስሞናና አቢኬሳ
እንድራሳ፥ ይስ ካዛብዶሳ ያይቆባና አቢኬሳ ያንሳ፥

3 ፍልጶሳና በርተሎሜዎሳ፥ ቶማሳና ቃራጣ ካኩኩይሳረ ማቶሳ፥ ይስ ካኢልፎሳ፥ ያይቆባና ታድዮሳ
ካአማማሮ ልብድዮሳ፥

4ኡልኬሳን ካዉድታማሮ ስሞና፥ * ሃሬ የሱሳ ሮርሰ ካስሰሮ ካአስቆሮቱ ይሁዳ።
ኦፋራመራን ቶሞንኮ ላማ አጋልስስን ፋራማኖ

5 የሱሳ ሂናኣ ኦፋራመራን ቶሞንኮ ላማ ሃ ካአማሮ ሀንዳነ ዎታ እሶ ፋረ፥ “አይዛብ ቶስ አሮሴቴን፤
ማኤት ታሳማርያ ካታማ ቶንሳ አሮታብቴን፤

6ሴቶ ጎሄሶን እዳድ ኣን ምን ካእስራኤልኮ ካባየሮ ጎሳ ቶስ ሴዬን።
7ሴየንጉዴን ‘ዎኖናት ካዳሩረ ጋባላመራ’ አማ ላላባ።

9:20 ቶቶ 15፡38፤ አዳ. 22፡12። 9:34ማቶ. 10፡25፤ 12፡34፤ ማር. 3፡22፤ ሉቃ. 11፡15። 9:35ማቶ. 4፡23፤ ማር. 1፡39፤
ሉቃ. 4፡44። 9:36 ቶቶ 27፡17፤ 1 ዎኖ. 22፡17፤ 2 ኦዱ 18፡16፤ ሕዝ. 34፡5፤ ዛኪ. 10፡2፤ ማር. 6፡34። 9:38 ሉቃ. 10፡2።
* 10:4 ቀናኢ ስሞና፦ ሂካ ስሞናን ካላም ካስሳመራ መገ፥ ባንኤ ባንኤይ ፉሬን ምን ካዋዉን ካዉድታማሮያ ጎአምሮ፥ ካካለ አደ

ባልቹማ ታቤሳቶ ኡናኮ ኮያ አማራን። 10:7 ሉቃ. 10፡4-12።



ማቶሳ 10:8 13 ማቶሳ 10:34

8 �ኩባሌሳልና ፋይሳ፥ ካጎየሮ እባዶና ኬሳ፥ ማሪ ባር ካአቦና ባርኮ ሙጭሳ፥ ዱርሳና ቤሳ፥ አዳ.
ካአታቴታና አዳ. ስሳ።

9ኪሲትስን ዎርቂ ሌረ ብር ታአማማቶ ማርጮኮ ጎርቱን መዳብኮ ካፈላመሮ ማራጋደ አሮአባቴን።
10ራክስኑና ሽለ፥ ቆሎ ላማ፥ ጎርቱን ከፈሮ ጎርቱን ዳማ አሮአባቴን፤ ኣላንቲና ካፈላሮን ባቦ ስሳምን

ዶትሳራ።
11 “ካታማ ጎርቱን ማማን ኮ ቶስ ጎታብቴን እስን ቆጳይን ፈኢ ካአቦ እባዶት ዶታጉዴን ኡሱ ምኒ

ፎልሳዬን፤ ታቤታን ኤሰ አዳላየን።
12ምን ካማካዮና ጎታብቴን ኖጎዳ አታ።
13 እስን ካቆጳታራን ጎሌ፥ ኖጎዳትስን ኡሱምን ሀሌቶ፥ እስን ካቆጳኖን ጎሌ አድ፥ ኖጎዳትስን እስኑን

ሀአባባቶ።
14ማምስክ እባዶትና እስን ቆጳታና ጎዋተ ጎርቱን እስን ካአዬሳታን ማላና ጎዋተ ሀሱ ምንኮ ጎርቱን

ሀሴ ካታማኮ ብያግራን እሶን ሴርሳኖ ጎጎሌሮን ሉቃኦትስንኮ ጎራ ሁርጉፋየንዴን ብያ።
15 አን ሩምና አማራ፥ ታፍርዳ አሪ ሀሴ ካታማይ ታግናቶ ሙሮኮ ሶዶምና ጎሞራይ ታግናታ ሙሮ

ታፉፉዳተ ለታ።”
ኤመይን ታግቶ ራኮ
(ማር. 13፡3-13፤ ሉቃ. 21፡12-17)

16 “እዳድ ኣን ህዬይ ኦሮ አን እስን ፋርናራ፥ ሃንሱን ሀበሳ ኣን ቃሮሌ፥ አራበ ኣን ፋያንካኒዕ ላ።”
17 “እባዶና እስን አብጉረፍርዳዉንሾንጎ ቶስጌስናራን፤ አይሁድኮክምንካኤብና እስን ቦጭናራን፥

ሃንሱን እሶኮ እስኦራዬን።
18 ኣላንቲቴይ ሞትጆል ቶንሳ ዎኖላል ቶስ ፍርዳን እስን ጌስናራን፤ እሶ ሆረና አይዛብ ሆረ እን አቶ

ልናታን።
19 ፍርዳን ሾንጎ ቶስ እስን ካኮጌሴን ጎራታ መም አዬንሳ? መ አም አባብና? አም አሮያዴን፥ ሀሱ

ጎራታ ታአም አዬሳን እስኑን ስሳንቶዋ።
20 እስኒ ካአዬስናራ ካዳሩረ ኣቦክስንክ አያና ካዋያ ኳሬ ላኮእስንታን።”
21 “አቢ አቢኬሳ ጎይን ሮርስ ስስናራ፥ ኦዶና ኤረኬሳ፥ ይንሳ እሶ ኦኡሙለራን ጉት ኪናራን፥

ላጋድስናራን።
22 ኣላንቲቴይ እባዶ ዱባ እስን ዲድናራ፤ አየሱን ጎአመን ታጋቾ ጌሮ ካአታተ ኡሱ ፋይናራ።
23 ባንኤ ቶኮ ጎሆሮሬን ባንኤ ታካለ ቶስ ባቃዬን፤ አን ሩምና አማራ፥ እስን ታእስራኤል ካታማል

ፈሎኦትስን ፈል አንጉሳኖን ግራን ኤረ ካእባዶ ኤመይናራ።”
24 “ካአጋልሳታራ፥ ካአጋልስሳሮኮ ካሃንዳራ ጎታኬሳኮ ላኮሮራሮ።
25 ካአጋልሳታራ ካአጋልስሳሮ ኣን፥ ካሃንዳራና ጎታኬሳ ኣን ጎሌ ሌራ። ኦዶምኔክሶ ‘ብኤልዘቡል’

አም ጎኡመ፥ ካምነ እባዶ ሂካኮ ካሮረ ካሜላን መገ ምሲ ኡምን ዋታራን?”
አዮ አብሳይን ዶትሳሮ
(ሉቃ. 12፡4-7)

26 “ሃንሱን እባዶ አሮአብሳቴን፥ ጎላተ ካግራ ዲዳ ሀቤኖን፥ ስያመ ካግራ ሀሙቶን ላኮሄስሮ።
27 ሃንሱን አን እስኑንሙጉዲ ካሰገሮ ኢፋይ አዬሳ፥ ነበትስኒ ካማልቴታን ዲዳ ቤሳ አዋጃ።
28ሶ ላጋዲንኳሬ ኔፎ ላጋዲንካዳንዴኖን እባዶኮ አሮአብሳቴን፤ ሀሱኮ ኔፎና ሶና ታባኖንኤለኒ ባስን

ካዳንዳሮ ዋ አብሳዬን።
29ዶልቺ ቶይ ካዳዳላማሮ ክምብር ላማኮ ቶና ካዳሩረ ኣቦክስንኮት ፈኢ ካላይ ኡሊ እ ላኮሄሶ።
30መተክስንክ ብናናኮ ዱዶ ኮና ሀሄሶን ዱባ ካቶታመያ።
31 ሃንሱን አሮአብሳቴን፥ ካሞጋን ክምብርጆልኮሙራትስን ታካባጃንተታ።”
እባዶ ሆረ ክርስቶሳ አቶታኖ
(ሉቃ. 12፡8-9)

32 “አን ካክርስቶሳያ አመ ጋራኬ እባዶ ሆረ ካአቶታሮን አንና ዳሩሪ ካግሮ ኣቦኬ ሆረ አቶትናራ።
33 አየሱን ጎአመን እባዶይ ሆረ እን ካካካታሮን አንና ዳሩሪ ካግሮ ኣቦኬይ ሆረ ኡሱ ካካይናራ።”
ኖጎዳ አንሌኖን ግራን ካለካለ ብያኖ

34 “አን ካኮንኤሜየራ ኡሉን ኖጎዳኬኒን ላኮዮ፤ ካለካለቤስንኳሬ ኖጎዳኬኒን ካኤመየሮ ኣን እስኑን
አሮሌኖ።

10:10 1 ቆሮ. 9፡14፤ 1ጢሞ. 5፡18። 10:14 ኦፋ. ፈ. 13፡51። 10:15 ማቶ. 11፡24፤ መጣ 19፡24-28። 10:16
ሉቃ. 10፡3። 10:17ማር. 13፡9-11፤ ሉቃ. 12፡11-12፤ 21፡12-15። 10:20ማር. 13፡12፤ ሉቃ. 21፡16። 10:22ማቶ.
24፡9፥13፤ ማር. 13፡13፤ ሉቃ. 21፡17። 10:24 ሉቃ. 6፡40፤ ያን. 13፡16፤ 15፡20። 10:25ማቶ. 9፡34፤ 12፡24፤ ማር. 3፡2፤
ሉቃ. 11፡15። 10:26ማር. 4፡22፤ ሉቃ. 8፡17። 10:33 2ጢሞ. 2፡12።

35 አን ካኮንኤሜየራ፥ ኤረ ኦዶኬሳኮ፥ ዴለልትቲ ኣየትሴኮ፥ ኦርኤረና ሶዶትሰኮ እስኮ ዳርኢንያ።
36 እባዶን ዲና ካላራ ካኬሳ ካምነ እባዶዋያ።”
37 “እንኮ ሮርሰ ኣቦኬሳ ጎርቱን ኣየቴሳ ካጌላታራ ካኬሊን ላኮዶትሳሮ፥ እንኮ ሮርሰ ባባርትት ጎርቱን

ዴለልትቲ ካጌላታራ ካኬሊን ላኮዶትሳሮ።
38ማስቃልተሳ ስዳይረ ታጎሮን እን ዴበ ካሰሰኖን ካኬ ሊን ላኮዶትሳሮ።
39 እስኦቴሳ ፋይሳይን ካዶታታራ ባሳታራ፥ እስኦቴሳ እን ማራን ሮርሳይ ስሳይን ካዶታታራ አደ

ፋይሳታራ።

ጋራ ካባርአራ
(ማር. 9፡41)

40 “እስን ካአታታራ እን አታታራ፥ እና ካአታታራ አደ እን ካፋረሮ ኦዶ አታታራ።
41 ካሄገሮና ካሄገሮኮክ መገይ ካአታታራ ካሄገሮኮት ሙራ ሄላታራ፥ ቁሉክና ቁሉማኮክ መገ

ካቆጳታራ ቁሉማኮትሙራ ሄላታራ።
42 ሃንሱን አን ሩምና አማራ፤ ማምስክ እባዶና ሂናኣ ኦትዲጫርኮ ኮ እንኮ ካአጋልሳታሮን ቁልዱቦ ቶ

በከ አምባልኒዕ ካስሰ ኡሱሙራ ላኮዋሮ።”

11
ካጣማቃራ ያንሳ የሱሳ ቶስ ታፋረሮ ሆሲን
(ሉቃ. 7፡18-35)

1 የሱሳ ኡሱኮ ኦአጋልሳታራን ቶሞንኮ ላማን አጃጃ ስሰ አባባተረ፥ አጋልስስና ላላብን ካታማልትሶ
ቶስ ሴተ።

2ካጣማቃረ ያንሳምን ካሻኖ ግራን ክርስቶሳ ፈላ ኦግሮ ፈሎካኮማላረ ጎራታ ኡሱኮ ኦአጋልሳታራን
ኡሱ ቶስ ፋረጉረ፥

3 “ኤመታራ አማማተ ካኦራማተ ክርስቶሳ አትታ? ሙካካለ ኦራና?” አመን ሆሳተን።
4 የሱሳና አባበረ፤ “ሴየንጉዴን ካማላታና ካድያታን ያንሳን ሰጋ።
5 እልኦ ኦድያኖና ድናራን፥ ናፋለሳልና ሰሴይናራ፥ ማሪ ባር ኦአባና ሙጭአምናራን፥ ነቤ ኦማሎና

ማልናራን፥ ኦጎየራና ኪናራን፥ ህየሳሉና ካገጌሎ ዎንጋላ ላላባምናራ፤
6 እን ካሄዳኖን ካሶማሳመያ” አመ።
7 ያንሳኮ ኦአጋልሳታራን ሴተን ካኮቡዋሬን ጎራታ፤ የሱሳ ጋራ ካያንሳ ጎሳን ሃ አመ አዬሰ፥ “ቃሉላቶክ

ኡል ቶስ መ ድን ቤተን? አምባል ካአኢሳቶ ፊቀ ዲንያ?
8 ሀያ መ ድን ቤተን? ሳርስ ካኢዳሮ ካሳርሳተሮ እባዶያ? ሳርስ ካእዳን ሳርሳቴን ኦኢዳራን ምን

ካዎኖላል ግራንዋ።
9ሀያ መ ድን ቤተን? ካሄገሮ ዲንያ? እ ዱዶዋ ካሄገሮኮና ካሮረያ።
10 ሃ አማመማጻፋ ቁሉክ ካኮንጻፋመራ ኡሱያ፥ ‘ራካ ጎጎኤካስሮን ኤርግቻ ኩኮ ሆረነ ፋርናራ።’
11 “አን ሩምና አማራሄለልኮካአላተሮኦሮኮካጣማቃሮ ያንሳ ኣንክክላኮግሮ። አየሱን ጎአመዎኖናት

ካዳሩረይ ዱባንኮ ካየራታራ ኡሱ ጂናታራ።
12ያንሳካኮጣማቃረጌስኮሀጋአበረህታርታጌሮዎኖናትካዳሩረካሞጋንዲዳምናራ፥ ኣሎአታቴን

ኦዶታታራን ሄላይናራን፥
13 አጋልስስ ካሄገሮል ዱባና ሴራ ካሙሴ ታ ካጣማቃረ ያንሳ ገራኒ ሄገሮ አዬሰራን።
14 ጎርታ እሶ ካአዬሰናን አታይን ጎዶታቴን ኡሱና ኤመይናራ ካአማመረ ኤላሳ ሂካ ያንሳያ።
15 ነበ ካአባ ሀማሎ!
16 “ህታ አላታንመነ ዎታ ሄሬግስራ? ግያይ ሀማጼንጉሬን ሃ አማ እስ እስ ካኡማታሮ ይስ ኣን ላራን።”
17 “ ‘ሱሱሌ ኡፉፍነ ላኮዱዱርተታን፥ ቦቾ ቦችነዋ ላኮኦቴን’

18 ያንሳ አሞኮና ጣሞኮ እስኦራተ ማንኮኤሜተ ማራን ‘ኡሱ ባቲክ አያናጆል አባ!’ አመን።
19ኤረካእባዶ አማናጣማኤመተ፥ እሶና ኡሱ ‘ካአማሮና ካጣማሮያ! ኡሱማሌ፥ ቃራጣኦኩኩይሳራና
“ጩባለይጆል” ’ ካጌላታሮያ አመን። ቃሩማ ጎአመን ፈሎኦትሴይ አዴሳንተ።”

ጩቦኮ ጉላ ጋላናዋቲ ካዎቃሳመሮ ካታማል
(ማቶ. 11፡20-24፤ ሉቃ. 10፡13-15)

20ኤሰኮና የሱሳካሞጋንባሳታኮፈለሮካታማልጩቦኮማንኮጉላጋላናዋተንማራንሃአመዎቃሴ፥

10:36 ሚኪ. 7፡6። 10:38 ማቶ. 16፡24፤ ማር. 8፡34፤ ሉቃ. 9፡23። 10:39 ማቶ. 16፡25፤ ማር. 8፡35፤ ሉቃ. 9፡24፤
17፡33፤ ያን. 12፡25። 10:40ማር. 9፡37፤ ሉቃ. 9፡48፤ 10፡16፤ ያን. 13፡20። 11:5 ኢሳ. 35፡5-6፤ 61፡1። 11:10ሚል.
3፡1። 11:13 ሉቃ. 16፡16። 11:14ሚል. 4፡5፤ ማቶ. 17፡10-13፤ ማር. 9፡11-13።

21 “ኣኔ ኮራዝ! ኣኔ ቤተሳይዳ! እስኒ ካፈላመራ ባሳጢሮሲና ስዶናይ ካፈላመሮሊግረዋ፥ ሆርኮዋ
ሳርስ ጋምባላክ ሳርሳይ ቡሉሎማሪ ክክባይጩቦኮ ጉላ ጋል ግራሬንዋ።

22ሃንሱን አን እስኔ ሃ አማራ፥ ታፍርዳ አሪ እስንኮ ሮርጢሮስዉና ስዶናዉንሙሮሱረ ፉፉዳይናራን።
23 አት ቅፍረናሆም ዳሩር ቶስ ጦቂ ጦቂ አምን ዶታተ? አየሱን ጎአመን ቦዋ ኦሮድ ኢናታ! ኩዬ

ካፈላመራ ባሳ ሶዶሚና ፈላም ግረዋ ህታር ጊን ኤሰ ካታማ ግራተዋ።
24 ሃንሱን አን ሩምና ኩን ሃ አማራ፥ ታፍርዳ አሪ ታግናታሙሮ ታታኮ ሮር ሶዶሚን ፉፉዳይናታ!”
ክርስቶሳ ታስሳሮ ፎልሲ
(ሉቃ. 10፡21-22)

25ሀሱ ጎራታ የሱሳ፥ “ካዳሩረና ካኡሌ ጎታ ኣቦ! ሂካ ቃሮሌልኮና ኦካሳንኮ ጎሊሰደ ይሱንማንኮቱሰ
ማራን አን ኩ ጋላታራ፥ አመ።

26 እ ኣቦክ! ሂክ ኩ ሆረ ፈኢ ታኢዳን ሌተ ኩንሙተ።
27 “ኣቦክ ካመን ዱባ ኢን ስሰራ፥ ኦዶኮ ካካለ ኤረ ካካሳ ማዮና ላኮግሮ። ኡሱማለና ኤረኮ ካካለ

ኦዶ ካማላብራ ላኮግሮ፥ ኤረ ኦጌላተሮን ጎቱሰ ኳሬ ኦዶ አዴስን ካዳንዳራ ማዮና ላግሮ።
28 “እስን ስዳነ ካኮንኢስላተታ! ኦሀርቴታን ዱባ እን ቶስ ኮዬን! አንና ፎልሲ ስስናራ።
29 ሀርቆታኬና ስዳዬን፥ ኢንኮና አጋልሳዬን፥ አን ዎዳናቴይ ፋያንካና ካኦብሳሮያ፥ ኔፎትስኑና ፎልሲ

ሄላይናታን።
30ሀርቆታክ ካእስላኖን ስዳነትና ታፉፉድታ።”

12
ታፎልሲ አሪ ካባጃኖኮክ ጋራ
(ማቶ. 12፡1-14፤ ማር. 2፡23-28፤ ሉቃ. 6፡1-5)

1 ኤሰኮ አባባተረ የሱሳ ታፎልሲ አሪ ዉጣ ኦሮ ማረ ሮረ፥ ኡሱኮ ኦአጋልሳታራና ማንኮኡኤሬን
ማራንትኑ ሻዉዬኮ ኤብሳቴን ኣተን ኣማኖ ሀጋአበን።

2ፋራሳዊልና ሂካ ዴንጉሬን፤ “ሂካ ዴ! ኩኮ ኦአጋልሳታራን ታፎልሲ አሪ ፈላሚን ኦዶትሶን ፈሎ ፈላ
ግራን” አመን።

3 የሱሳና፥ “ዳዉተና ኡሱነ ዎታ ካግረ እባዶ ካኮኡኤረ ጎራታ ዳዉተ ካየለሮ ላኮናባብቴታንያ?
4ምን ካዋ ታበ፥ ቱቃሞሉን ኳሬ ኡሱና ሌረ ዎታ ኦግሬቱን ኣምን ፈኢ ካስሳሞን ግሮ ካሶማሳመ ባቦ

ኣመ።
5 አደና ቱቃሞሉን ታፎልሲ አሪ ኢግልሰንጉረን ቁሉክ ምን ካዋ ኦሮ ፈሎ ጎፈሌንጩቦ ላናዋት ሴራ

ካሙሴ ላኮናባብቴታንያ?
6 አየሱን ጎአመን አን ሃ አማራ፤ ቁሉክ ምን ካዋኮ ካሮራራ ህታኒ ግራ።
7 አን ‘ጃርሶኮ ሱረ ሻጋ ጌላታራ’ ካአማማሮ ሃፉራ መ አማኖዮ ኦአዴሳታን ሌቴንዋ ቁሉኒዕ ጉት

ላኮፍርዳቴን።
8ኤረ ካእባዶ ታፎልሲ አርዉን ጎታያ።”
የሱሳ ገነ ካኮናፋተቶ እባዶት ፋይሰ
(ማር. 3፡1-6፤ ሉቃ. 6፡6-11)

9 የሱሳ ኤሰ ባንኤኮ ሮረ ሴተጉረ፥ አይሁድኮክ ምን ካኤብ ታበ፥
10ኤሴና ገነ ካኮናፋተተ እባዶት ኮ ግረ፤ የሱሳ ሞትን ዶተንጉሬን፥ “አይሁድን ታፎልሲ አሪ እባዶ

ፋይስን ፈኢ ስሳንተታ?” አመን ሆሳተን።
11 የሱሳና፥ “እስን ኦሮኮ እባዶት ኮኮት ኢዳዶ አይሁድን ታፎልሲ አሪ ጉምቢ ኦሮድ ጎኢተ፥ ኢዳዶ

ካኮኢተቶ ጉምቢ ኦሮኮ ናት እስን ላኮቤሳንያ?
12ሀያ፥ እባዶ ኢዳዶኮ ላኮሮራሮያ? ሃንሱን ታፎልሲ አሪ ታኢዳን ፈልን ፈኢ ስሳንተታ” አመ።
13ኤሰኮና የሱሳ እባዶትነ፥ “ገነታ ድሪርሳ” አመ፥ እባዶትና ገነቴሳ ድሪርሳተ፥ አንት ገነ ታኢዳንት ኣን

ሌተ።
14ፋራሳዊል ጎአመን ኤሰኮ ቤንጉሬን የሱሳ ምስ ምሲ ላጋድናን ማላኦዬን።

ዋዉን ሀንዳይን ካአሳባመ
15 የሱሳ ቆፋትሶ አዴሰረ ኤሰኮ ፋክ አመ። ጎሳ ካሞጋና ኡሱ ዴበ ሰሴተ፥ ካሀዉአማረ ዱባ ፋይሰ።
16 እስኦቴሳ ማዮና ጎጎሰግኖንኮ አታይሰ እሶን ሰገ፤

11:21ኢሳ. 23፡18፤ ሕዝ. 26፡1፤ 28፡26፤ ኢዩ. 3፡4-8፤ አሞ. 1፡9-10፤ ዛኪ. 9፡2-4። 11:23ኢሳ. 14፡13-15፤ መጣ 19፡24-28።
11:24 ማቶ. 10፡15፤ ሉቃ. 10፡12። 11:27 ያን. 3፡35፤ 1፡18፤ 10፡5። 11:29 ኤር. 6፡16። 12:1 አዳ. 23፡25።
12:3 1 ሳሜ. 21፡1-6። 12:4 ዎዩ. 24፡9። 12:5 ቶቶ 28፡9-10። 12:7 ማቶ. 9፡13፤ ሆሴ 6፡6። 12:11 ሉቃ.

14፡5።

17 ሂክ ካኮንሌራ ካሄገሮ እስያሳይ ሃ አማሜን ኦሴጋመራን ሄገሮ ፈሎ ጎጎሀይራዉንያ።
18 “ሂክማ! አን ካአሳባዬራና አን ካጌላታራ ኡሱያ፥

ኡሱ አን ካጌላታሮና ካኮገገላታሮያ፥
አያናኬ ኡሱ ጉት ካይናራ።
ኡሱና ጎሳን ካሩም ፍርዳ አዋጅናራ።

19ኡሱ ላኮዶጋምናሮ ላኮናኦክናሮ፤
ራድና ያየቴሳ ካማላ ላኮግሮ።

20ካሩም ፍርዳ ታአዎዶን ጌግን፤
ካጫንጫናመ ፊቀና ላኮኤብስሮ።
ካኢዮታሮ ካሙቃደ ሻሎና ላኮባስሮ።

21 አይዛብና መገኬሳይ አብድ የላሮዋ።”
የሱሳና ዱርሳኮክ ዎይቻ
(ማር. 3፡20-30፤ ሉቃ. 11፡14-23)

22ኤሰኮ አባባተረ ባቲክ አያናይ አባማኖይ ኢልኦ ድያይና ህኢ አዬስን ካዋተሮ እባዶት ኮ የሱሳ ቶስ
ኣተን ኤመተን፥ የሱሳና ኡሱ ፋይሰ፥ እባዶትና ዲና አዬስን ዳንዴ።

23 ጎሳ ዱባ ሳደጉረ፥ “ሂክ እባዶት ኤረ ካዳዉተ ሌዉና?” አመ።
24 አየሱን ጎአመን ፋራሳዊል ሂካ ካኮማላረ ጎራታ “ሂክ እባዶት ዱርሳ ካኮቤሳራ ካዱርሳ ዎይቻ

ካሌሮ ብኤልዘቡልኮክ ሁናያ” አመን።
25 የሱሳና ቆፋትሶ አዴሰጉረ “እስ ኦሮ ካለካለ ካብያራ ዎኖናት ዱባ ኢናራ። እስ ኦሮ ካለካለ ታቤተ

ካታማ ጎርቱን ምን አታይ ግርን ላኮዳንዴሮ አመ።
26 ጻላዬና ጻላየ ካቤሳቶ ጎሌተ፤ እስስኦሮ ካለካለ ቤራን አማኖያ፤ ሃ ጎሌ አደ ዎኖናት ምስ ምሲ

አታይ አልን ዳንዳራ?
27 አን ዱርሳ ካኮቤሳራ ዱርሳኮክ ዎይቻ ጎሌ፤ እስን ዴበ ኦሰሰታራን አደ መይ ቤስናራን? ሃንሱን

ይስክስንዋ እስን ጉት ፍርድናራ።
28 አን ጎአመን ዱርሳ ካኮቤሳራ አያና ካዋይ ጎሌ ጎርታ ዎኖናት ካዋ እስን ቶስ ኤመተራ አማኖያ።
29 “ጎርቱን እባዶት ኮ ካአቲ እባዶትኮክ ምን ታብጉረ ኡራዎኦቴሳ ሳሚን ጎዶተ፥ ጣይ ሀሱ ካአቲ

እባዶት አንሺኖን ግራን ምሲ ኡሱን ኤካታ? ኡሱ ሺ ጎአባባተ ኡራዎኦቴሳ ሳሚን ዳንዳራ።
30 “ኢነ ዎታ ካሌኖን ዱባ እን ካኔባታሮያ፥ ኢነ ዎታ ካኩኩይሳኖን ዱባ ዳርአታራ።
31 ሃንሱን አን ሃ አማራ፥ ጩቦ ፈላኖና እባዶ ሀባራኖ ዱባ እባዶን ሀሄሶ አማምናራ፥ አየሱን ጎአመን

አያና ቁሉክ ካሀባራሮን አደጩቦ ሀሄሶ ላኮአማማሮ።
32ማዮና ኤረ ካእባዶ ጉት አየስ ካሜላን ካአዬሳሮ ዱባን ሀሄሶ አማማራ፥ አያና ቁሉክ ጉት አየስ

ካሜላን ካአዬሳሮን አደ ሂካ አላምና ሌረ ካኤሜታሮ አላምጩቦ ሱረ ሀሄሶ ላኮአማምሮ።

ጋ ካእዳን ኢልቴሳ አዴሳማራ
(ሉቃ. 6፡43-45)

33 “ጋ ዱባ ኢልቴሳ ማንኮአዴሳማሮ ማራን ኢል ታኢዳን ጎጎሄላታኑን ጋ ካእዳን እስኑን ሀንግረ፤ ጋ
ካሜላን እስኑን ጎግረ አደ ኢል ታሜላን ሄላይናታን።

34 እስን ይስ ካሀበሳ፥ እስን ኦሜላን ጎሌታን ካእዳን አየስ አዬስን ምሲ ዳንዳታን? እባዶ ዎዳናቴሳ
ኦሮ ካአማጋመሮ ህኢ አዬሳራ።

35ካእዳንክ እባዶዎዳናቴሳይካአማጋመሮካእዳን አዬስኬሳኮታኢዳንቤሳታራ፥ ካሜላንክ እባዶና
ዎዳናቴሳይ ካአማጋመሮ ካሜላን አየስኮ ታሜላን ቤሳታራ።

36 አየሱን ጎአመን አን ሃ አማራ፤ እባዶ ካአዬሳሮ ካማድኖን አየስ ዱባ ማራንትኑ ታፍርዳ አሪ
ሆሳምናራ።

37 ኣላንቲና አዬስካኮ ካከይ ቁሎይናታ፥ አዬስካኮ ካከይ አት ፍርዳምናታ።”
ባሳክ ማላታ ድን ዶታኖ
(ማር. 8፡11-12፤ ሉቃ. 11፡29-32)

38ኤሰኮና ሴራ ካሙሴ ኦአጋልስሳራንኮና ፋራሳውልኮ ኮኮ የሱሳነ፥ “ካአጋልስሳቶ! ኖ ኩኮ ባሳክ
ማላታ ድን ዶታና” አመን።

39ኡሱ አደ አባበጉረ እሶነ፥ “ታሜላና ታአማኖን አላታን ማላታ ድን ዶታታ፤ አየሱን ጎአመን ካሄገሮ
ካዮናሳ ማላታ ኳሬ ካካለ ማላታ ላኮስሳምናሮ።

12:21 ኢሳ. 42፡1-4። 12:24 ማቶ. 9፡34፤ 10፡25። 12:32 ሉቃ. 12፡10። 12:33 ማቶ. 7፡20፤ ሉቃ. 6፡44።
12:34 ማቶ. 3፡7፤ 23፡33፤ 15፡18፤ ሉቃ. 3፡7፤ 6፡45። 12:38 ማቶ. 16፡1፤ ማር. 8፡11፤ ሉቃ. 11፡16። 12:39 ማቶ.

16፡4፤ ማር. 8፡12።

40ዮናሳአሪሴንዳሄመንሴድካንጂንክኩኑኡብኮክቦግኦሮጎጎአዳላተሮይ፥ኤረካእባዶኡሱማሌ
አሪ ሴንዳ ሄመን ሴድ ኤሬ ኦሮ ቃማላም አዳላይናራ።

41 ካነኔዌ እባዶ ታሙርት አሪ ህታ አላታነ ዎታ ኪጉሬን ኡሱ ጉት ፍርድናራ፥ ካነኔዌ እባዶ ካዮናሳ
ላላባኖ ማለንጉረንጩቦኮ ኦጉላ ጋሌራን፥ ግዳ ጎአመን ዮናሳኮ ካሮራራ ህታኒ ግራ።

42 ታፍርዳ አሪ ኦር ዎኖ ሳባ ህታ አላታነ ዎታ ኪጉደ ኡሱ ጉት ፍርድናታ፥ ታሶሎሞን ቃሩማ ማልን
ኡልኮት ጋቾኮ ኤሜተታ፥ ግዳ ጎአመን ሶሎሞንኮ ካሮራራ ህታኒ ግራ” አመ።

ባቲክ አያና እባዶ ኦሮ አባባይ ታባኖ
(ሉቃ. 11፡24-26)

43 “ባቲክ አያና እባዶትኮ ካኮብያረ ጎራታ ታኮፎልሳሮ ካላይ ታአንጋይደ ባንኤ በከ ዶታታ ካፋፋረ፥
ታዶታታረ ፎልሲ አደ ላኮሄላተ።

44ኤሰኮና ‘ካኮግረ ምን ቶስ አባባይ ሴዉ’ አማራ፥ አባባይ ካኮሴሮ ጎራታ ምን ሀላል ሌ፥ ሻካራመ
ካሙጭመሮና ካኤካተሮ ሄላይናራ።

45 ኤሰኮ ሴተጉረ ኡሱኮ ካሮረ ካካለ ቶዶባ ባቲክ አያናጆል ካሜላን አታይረ ኤመይናራ። እሶና
እባዶት ኦሮ ታብጉሬን ግርናራን። ሀሱ እባዶትዉና ግር ካሆሬኮ ግር ካሃረ ካሜላን ልናራ። ህታ ታሜላን
አላታን ጉት ሂካማሌ ልናራ።”

አዬ ታየሱሳና አቢላል
(ማር. 3፡31-35፤ ሉቃ. 8፡19-21)

46 የሱሳ ጎሳን አዬሳ ግራን፤ ኣየቴሳና አቢላልቴሳ ኡሱነ ኤሰልን ዶተንጉሬን ሳሬ አሌን ግረን።
47 እባዶት ኮ የሱሳነ፥ “ኣየታና አብላልታ ኩኔ ዎታ አዬስን ዶተንጉሬን ሳሬ አሌናን” አመ። *
48 የሱሳና፥ “ኣየት አዮታ? አቢላልትና አዮስያን?” አመ አባበ።
49 ገነተሳና ኡሱኮ ኦአጋልሳታራን ቶስ ቱሳ “ኣየትና አቢላልት ህናኣያን፤
50ዳሩሪ ካግሮ ኣቦኬኮት ፈኢ ካፈላራ ዱባ፥ አቢላልቴ አባላልቴና ኣጮላልቴኔያን።”

13
ካዉጣታሮኮት ማሱሳ
(ማር. 4፡1-9፤ ሉቃ. 8፡4-8)

1ኤሰ አሪዋ የሱሳ ምንኮ ቤጉረ ላቡ ግርዲ ሀማጼ።
2ካሞጋንጎሳናኩኩአማኖኮካከይኡሱማረማንኮአበረማራንእሶባጋኢሰጉረዎላቦይታበሀማጼ።

3ካሞጋን አዬንሳ ማሱሳይ ሃ አመ ሰገራ፥ “ኦታተ ካባራረ እባዶት ኮ ዉጣዉጣዪን ቤ።
4ዉጣታ ግራና ዉጣ ጋምሳ ራ ግርዲ እዬ፥ ክምብርና ኤመተጉረ አባባተ አመ።
5 ጋምሳ ዉጣ ታፉፉድ ሻቁሞልት ኤሬ እዬ፥ ኤሬና ታፉፉድ ማንኮሌተተ ማራን ዉጣ ሳመ አላተ።
6 አየሱን ጎአመን አርት ካኮብያተ ጎራታ ቆረ ህዲድ ኣሎ ዳግሳናዋትኮ ካከይ አንጋገ።
7 ጋምሳ ዉጣና ኤኤን ካአቦ ሁራ ኦሮ እዬ፥ ኤኤንና ጂናተጉደ ካአላተሮ ዉጣማርግሰ ኦሮ ሃሰ።
8 ካካለ ዉጣ አደ ታኢዳን ኤሬ ጉት እዬ፥ አላተጉረ ኢል የላተ፥ ኮ ቦል፥ ኮ ሎታም፥ ኮና ሶንዶም

ኢል ስሰ።
9 ነበ ካአባ ሀማሎ!”
የሱሳ ማሱሳ ካኮንአዬሰሮ ኣላንቲ
(ማር. 4፡10-12፤ ሉቃ. 8፡9-10)

10ኤሰኮ የሱሳኮ ኦአጋልሳታራና ኡሱ ቶስ ጋባላመንጉረን፥ “መዉን ጎሳን ማሱሳ አዬሳታ?” አመን።
11 የሱሳ አባበረ፥ “እስኑን ዎኖናት ካዳሩረኮት ሆል ማላባኖ ስሳመራ፥ እሶን ጎአመን ላኮስሳመሮ።
12ካኮግሮን አዳማራ፥ ሞጋታራ፥ ካላይክኮ ጎአመን ሀሱ ካግራዋ ሱረ ኡሱኮ አታማራ” አመ።
13ሃንሱን ሃ አማ አንማሱሳይካኮን ሰገራ ሂካኑንያ፥ዲያ ግራን ኦዴኖንማንኮሌንማራን፥ማላግራን

ኦማሎን ማንኮሌን ማራን፥ ጎርቱን ሻዳና ማንኮዋቴን ማራንያ።
14ካሄገሮ እስያሳይ ካሰጋመራ፥

“ማላኖ ማልናታን፥ አየሱን ጎአመን ላኮሻድናታን፥
ድያኖና ድናታን፥ አየሱን ጎአመን ዎዳና ላኮአባታን፥ ሃ አማመ ካጻፋመራ እሶ ጉት ፈሎ ሀይናራ፥

15 ሂካ ጎሳኮት ዎዳናና ዱደታ፤
ነበትሶና ላኮማላቶ፥ ጎጎዴኖንኮ እልኦ ኦትሶጢጲሜራን፥

12:40 ዮና. 1፡17። 12:41 ዮና. 3፡5። 12:42 1 ዎኖ. 10፡1-10፤ 2 ኦዱ 9፡1-12። * 12:47 ኮኮ ካብራና ማጻፋል
ቶቶ 47 ላኮአዳሮ። 13:2 ሉቃ. 5፡1-3። 13:12ማቶ. 25፡29፤ ማር. 4፡25፤ ሉቃ. 8፡18፤ 19፡26።



ማቶሳ 13:16 18 ማቶሳ 13:37

ሃ ሊ ዋተዋ ኢልኦ ኦትሶይ ዲጉረን፥
ነበትሶይ ማልጉሬን፥
ዎዳናትሶይና ሻድጉሬን፥
እን ቶስ አባባተንዋ አን እሶ ፋይሳረዋ።”

16 እልኦ ኦትስን ማንኮድያራን ማራን፥ ነበትስና ማንኮማላቶ ማራን አደ ኦሶማሳንቴታን።
17አን ሩምና አማራ፥ ኦሄገሮልና ካሞጋን ቁሉክ እባዶ፥ እስን ካድያታን ድን፥ እስን ካማልቴታንማልን

ሀልቻሬን፥ አየሱን ጎአመን እሶን ላኮኤካተ።

ካዉጣታሮ ማሱሳኮት ፉሬን
(ማር. 4፡13-20፤ ሉቃ. 8፡11-15)

18 “ጎርታኑን እስን ዉጣ ካዉጣታሮ እባዶትኮት ማሱሳ ማላ፥
19 ዎኖናት ካዋኮክ ሃፉራ ማለጉረ ካሻዶን ማታዮት ዎዳና ኦሮኮ ካሜላን ኤሜይጉረ ካዉጣመሮ

ዉጣ ኣትናራ። ጎርታ ሂክ ራ ግርዲ ካኢየሮ ዉጣያ።
20ሻቁሞልት ኤሬ ጉት ካኢየራ አደ፤ ሃፉራ ማለጉረ ጎርሰዋ ገጌሎይ ካአታታሮ እባዶ ኣን ላራ።
21አየሱን ጎአመንህዲድኣሎዳግስንማንኮዋታንጂንላኮአዳላታሮ፤ ሃፉራኮክ ኣላንቲራኮ ጎርቱን

ባቃታኖ ጎኤሜሮ ጎርሰዋ ሳመ ሀንዱዱፋታራ።
22ኤኤንሁራ ኦሮ ካኢየራዉጣሃፉራማለጉረ ሂካ አላም ያዳኖይናዱሩማኮት ቆፋይ ሶባማማርጋተ

ኢል ካስሶን ዉጣ ኣን ላራ።
23 ኤሬ ታኢዳን ጉት ካዉጣመራ ዉጣ ጎአመን ሃፉራ ካዋ ማለጉረ ካሻዳሮ እባዶ ኣን ላራ፥ ሀሱና

ኢል የላታራ፥ ኮ ቦል፥ ኮ ሎታም፥ ኮና ሶንዶም ስስናራ።”
ሻራፋኮት ማሱሳ

24 የሱሳ ካካለ ማሱሳ ሃ አመ ሰገ፥ “ዎኖናት ካዳሩረ ኢራይ ዉጣ ካእዳን ካዉጣተሮ እባዶት ኣን
ላራ።

25 አየሱን ጎአመን እባዶ ዱባ ሁዱረ ግራን ዲናኬሳ ኤመተጉረ ዳርጋማቴሳ ኦሮ ሻራፋ ዉጠ ሴተ።
26ዳርጋማና አላተዴ ኢል የላታኖ ካኮሀጋአባተ ጎራታ ሻራፋና ዎታሙተ።
27 “ኦዶ ኢራን ኦፈላራን ኡሱ ቶስ ኤመተንጉረን ‘ጎታ! እራ ኦሮ ላ ዉጣ ካእዳን ዉንጠነላ? ሀያ

ሻራፋ ሀገኮ ኤመተ?’ አመን።
28 “ ‘ኡሱና፥ ሂኒዕ ፈሎ ኦዲናያን’ አመ።
“ኦሀንዳሬና ‘ሴይጉነ ሻራፋ ጎጎታታግኖን ዶታታ?’ አመን ሆሳተን።
29 “ ‘ኡሱ ጎአመን ላ’ አመ፥ ‘ኣላንቲና እስን ሻራፋ ታታጋና አማ ዳርጋማ ዎታ ታታይዳንዋ፤
30እሳጋ፥ ካምኩኩታኮአማሮ አሪ ታ ጌሮን ራቶ ሀጂናተ፥ ኤሰሪ ኦማጣራናኔጣሻራፋ ታታጋ፥ ኤለኒ

ጎጎጉባምሮ ካባል ካባሊ ሻ፥ ዳርጋማ ጎአመን ኩኩይሳጉዴን ጎታራቴይ ክባ አን አምናራ አመ።’ ”
ታስናፍጭ ኢልና ኢርሾኮት ማሱሳ
(ማር. 4፡30-32፤ ሉቃ. 13፡20-21)

31 የሱሳ ካካለማሱሳ፥ “ዎኖናት ካዳሩረ እባዶት ኮ ኣተረ ኢራኬሳይ ታዉጣተሮ ትጫርት ታስናፍጭ
ኢል ኣን ላታ።

32 ስናፍጭኮት ኢል ካካለ ዉጣጆል ዱባኮ ታየራታቶ ኢል ጎሌተና፥ አላይደ ጎጂናቶ አደ ጋጆል
ዱባኮ ሙይተጉደ፥ ጉንተ ካቡባራ ክምብርጆል ኤመተጉረ ባላል ጉት ምን ካኮማዳራሮ ጋ ኣን ላራ”
አመ።

33 ግዳና የሱሳ ካካለ ማሱሳ፥ “ዎኖናት ካዳሩረ ሄለልትቲ ቶ ጣመ ሴድ ጋልተ ኤካሰ ኣተዴ ርግደ
ታለሌደቶ ኢርሾ ኣን ላታ” አመ።

የሱሳሙን ጎሳ አጋልስሰሮ
(ማር. 4፡33-34)

34 የሱሳ ጎአመን ሂካ ዱባ ጎሳን ማሱሳይ አዬሰ፥ ማሱሳ ካላይ ካአዬሳመራ አየስ ኮና ላኮግረ።
35ህክና ካሄገሮይ ሃ አማመ ካአዬሳመረ ፈሎ ሀየ።

ህክና፥ “ህኢቴ ማሱሳይ ባናይናራ፤
አላም ታኮመጣመሮኮ ሀጋአበረ ስያመ ካግሮ አዬስናራ።”
ታሻራፋ ማሱሳኮት ፉሬን

36ኤሰኮ የሱሳ ጎሳ ኢሰጉረምን ታበ፤ ኡሱኮ ኦአጋልሳታረና ኡሱቶስ ጋባላመንጉረን “እራ ኦሮ ካግሮ
ሻራፋ ማራን ካአዬሰቶ ማሱሳኮት ፉሬን ኖን ሰጊና” አመን።

37 የሱሳና፥ “ካእዳን ዉጣ ካዉጣተራ ኤረ ካእባዶያ፤

38 እራና ሂካ አላምያ፥ ካእዳንክ ዉጣና ዎኖናት ካዳሩረኮክ እባዶ ቱሳራ፥ ሻራፋና ካጻላየ እባዶኮክ
ጋራ ቱሳራ፤

39ዉጠጉደታሴተታዲና ጻላዬታ፤ዉጣታኮኩኩአምናራና አላምኮክጋቾ ጎሌሮ ኦማጣርናራና አደን
ኤርግቻልያን።

40 “ሻራፋና ታታጋመጉረ ኤለኒ ጎጎጉባማሮ አላምኮት ጋቾ ሂካማሌ ልናታ።
41ኤረ ካእባዶ ኤርግቻኬሳ ፋርናራ፥ እሶናጩቦን ኣላንቲ ኦሌራና ታሜላን ኦፈላራን ዱባ አባብጉረ

ዎኖናትኬሳኮ ቤስናራ።
42 ኦታና ኢልኮ ፎጫኖ ማንኮግሮ ታቤባቶ ኤለኒ ኦሮዴስ እሶ ሉጉድናራ።
43ሀሱ ጎራታ ቁሎለ ኣቦክሶክ ዎኖናት አርት ኣን ሀንቃይናራን። ነበ ካአባ ሀማሎ።

ስያሜን ኦግራን ኡራዎና ኢንቁኮት ማሱሳ
44 “ዎኖናት ካዳሩረ እራ ኦሮ ኦስያሜራን ኡራዎ ኣን ላራ። እባዶት ኮ ኦሄላተሮ ሂናኣ ኡራዎ አባበ

ስያንሳተ፥ ገጌላታኖኮ ካከይ ካአቦ ዱባ ዳዳላተጉረ ኤሰ ታኢራ ባንኤ እምናተ።
45 “ኡሱማለና ዎኖናት ካዳሩረ ካእዳንክ ኢንቁ ኢምናይን ካዶታታሮ ናጋደት ኣን ላራ።
46 ኣሎ አዉኣሎክ ኢንቁ ካኮሄላታረ ጎራታ ሴተጉረ ካአቦ ዱባ ዳዳላተጉረ ኡሱ ኢንቁ እምናተ።

ማራብኮት ማሱሳ
47 “አደና ዎኖናት ካዳሩረ በከ ኦሮ ጎሉጉድራን ሳኒ ካሞጋን ኩኑኡብ ታአባቶ ማራብ ኣን ላራ።
48 ኩኑኡብ ኦአባታራና ኩኑኡብ ማራብ ካኮአማጋማረ ጎራታ ጊቴን ባጋ ቶስ ቤሰን፥ ኤሰኮ

ሀማጼንጉሬን ካእዳን ካእዳን አሳቤን ዳቾል ኦሮዴሴን ክቤን፤ ካሜላን ካሜላና ጎአመን ቤሰን ሻፌን።
49ካጋቾ ጌስና ሂካማሌ ልናራ፥ ኢርግቻና ኤሜይጉረጩባለይ ቁሎሌኮ አሳብጉረ፤
50 ኦታንና ኢልኮ ፎጫኖ ማንኮግሮ ታባኖን ኤለን ቶስ ሉጉዳምናራ።”
ካኡሱብክና ካዶአንክ ማዝጋባኮክ ጋራ

51 የሱሳና፥ “ሂክ ዱባ እስኑን ታበራ?” አመ። እሶና “እ” አመን።
52 የሱሳ ሃ አመ አባበ፥ “ሂክ ሃ አማኖ መተመቴ ሴራ ካሙሴ ካአጋልስሳራ ኡሱና ዎኖናት ካዳሩረ

ኡሱኮ ካአጋልሳታሮ ካሌራ ካኡሱብክና ካዶአንክ ጎታራኮ ካቤሳሮ ኦዶ ኣን ላራ” አመ።
የሱሳ ታናዝሬት ካታማይ ዲዳማኖ
(ማር. 6፡1-6፤ ሉቃ. 4፡16-30)

53 የሱሳ ሂናኣ ማሱሳጆል አዬሰ ጎጎጉድሴይ ኤሰ ባንኤኮ ኬጉረ ሴተ።
54 ኡልኬሳ ቶስ ኤመተጉረ አይሁድኮክ ምን ካኤብ ኦሮ ጎሳ አጋልስሳኖ ሀጋአበ፥ እሶና ማማ ሃ

አመን፥ “ሂክ እባዶት ህታ ቃሩማና ሂካ ባሳ ካኮፈሎ ሁና ሀየኮ ሄላተራ?”
55 “ሂክላኤረካአናጢትዮላ? ኣየቴሳክመገላማይራመአማራና? አቢላልቴሳአደ ያይቆባ፥ ዮሴፋ፥

ስሞናነ ይሁዳኔያና?
56 አባላልተሳና ዱባ ላ ኖኔ ዎታ ግራና? ሀያ ሂክ እባዶት ሂካ ዱባ ሀየኮ ሄላተ?”
57 ሃንሱን ኡሱ ሀአታኖን ሄሴን። የሱሳ ጎአመን “ካሄገሮ ካኮካባጃሞን ኡልኬሳይና ምንኬሳ

ካላልያ” አመ።
58 እሶ አማናናዋትኮት ኣላንቲ ካሞጋን ባሳ ኤሰ ላኮፈለ።

14
ካጣማቃሮ ያንሳኮክ ጎይ
(ማር. 6፡14-29፤ ሉቃ. 9፡7-9)

1ኡሱ ጎራታ ካጋሊላ ኡል ቃላዳኬሳ ካባሪሳረ ሞት ሄሮዶሳ፥ አታን ካየሱሳኮክ ጋራ ማለ፥
2 ኡሱን ኦሀንዳሬነ፤ “ሂክ ሃ ጎሌ ካጣማቃራ ያንሳ ጎይኮ ኬጉረ ኤመተራ አማኖያ፥ ሂክ ካሳዳማራ

ባሳ ዱባ ካኮፈላመራ ኡሱያ” አመ።
3ጣየ ሄሮዶሳ አቢኬሳ ፍልጶሳኮት ኦር ሄሮድያዳኮት ኣላንቲ ያንሳ አብስሰጉረ ምን ካሻኖ ታብሰረ።

4 ኣላንቲና ያንሳ ሄሮዶሳነ፤ “አቢካት ኦር ጎጎአታቶ ሴራ ፈኢ ላኮስሳሮ አማ ግረ።”
5 ሃንሱን ሄሮዶሳ ያንሳ ላጋዲን ዶተጉረ ጎሳና ኡሱ ካሄገሮ አን ማንኮድያሮ ማራንትኑ አብሳተ።
6ሄሮዶሳኡሱታኮአላተሮ አሪካባጃታግራንታሄሮድያዳኤረኤመተዴማርትሆረማዳርካዱዱሮይ

ማንኮገጌላይሰ ማራን፥
7ኤሰ ካሆሳተ ዱባ ኤሰን ስስን አማቶ ታበ።
8ኡኑትና ኣየትሴትማርካአታተደ፥ “ካጣማቃሮያንሳኮክመተታላኣይጉትካይጉደኢንስስ” አንተ።

9 ሀሱ ጎራታ ዎኖና ጋዴ፥ ሀሌዎ ኳሬ አማቶኦቴሳ ማራና ኡሱነ ዎታ ታግቴ ማርት ማራን ሆስንትሴ
ጎጎአባባቶ አጃጄ።

10ምን ካሻኖ ቶስ እባዶ ፋረጉረ ካያንሳ መተ ማርግኮ ጎስሰ።
11ካጎሳመሮ መተና ታላኣይ ካየጉረ ኡኑቲን ስሰ፥ ኡኑትና ኣተጉዴ ኣየትሴዉን ስሰ።
12 ያንሳኮ ኦአጋልሳታረና ሬስ አታቴንጉሬን ቃማሌን፤ ኤሰኮና ሰተንጉረን ካሌሮና የሱሳን ሰገን።

የሱሳ እባዶ ኩማ ከን አምሰ
(ማር. 6፡30-44፤ ሉቃ. 9፡10-17፤ ያን. 6፡1-14)

13 የሱሳና ካሌሮ አየስ ካኮማላረ ጎራታ ታኮግረኮኬጉረ ካለት ባንኤ ቶ ቶስ ዎላቦይ ታበሴተ። ጎሳና
ሂካ ማለጉረ ካታማልኮ ሉኪ ኡሱ ዴበ ሰሴተን።

14 የሱሳና ዎላቦኮ ዳጋግራን ካሞጋን ጎሳ ዴጉረ ነኔኤይሳተ፤ �ኩባልክሶኮና ፋይሰ።
15 ኡል ሄመን ላ ካኮሴታረ ጎራታ የሱሳኮ ኦአጋልሳታረና ኡሱ ቶስ ጋባላመንጉረን “ህት ባንኤ ኮና

ታኮግኖን ቃሉላቶክ ኡልያ፤ ጎራታና ሄመን ማንኮላሮ ማራን፤ ማማንጆልኮ ሴይጉሬን ካአምራን ባቦ
ጎጎኢምናራዉን ጎሳ ጋፋርና” አመን።

16 የሱሳ ጎአመን “እሶ ሴይን ላኮዶትሳሮ፥ እሶ ካአምራን እስንዋ ስሳ” አመ።
17 እሶና፥ “ኖ ህታኒ ካአብና ባቦ ብጠ ከና ኩኑኡብ ላማ ካላል አብና” አመን።
18 የሱሳና፥ “አላ ካአብታን እን ቶስ ኬና” አመ።
19ኤሰኮና ጎሳኤስጉት ጎጎሀማጽሮን አጃጃስሰ፤ ባቦብጠከናኩኑኡብላማና ኣተጉረኤልዴዳሩሪ

ቶስ ዲያ ጋላቴረ ባቦኮ ኢብሰ ኣተጉረ ኡሱኮ ኦአጋልሳታሬኑን ስሰ፥ እሶና ጎሳን ስሰን።
20 ዱባና አመን ባራረን፥ ኤሰኮና ኡሱኮ ኦአጋልሳታረና ታሄሰቶ ሀንባ ዱጉድ ቶሞንኮ ላማ ምግ

ኬሴን።
21ካኣመረ እባዶ ሄለልና ይስ ካላይ ኩማ ከን ካሌሮ ባባርየ።

የሱሳ በከ ጉት ሰሴታኖ
(ማር. 6፡45-52፤ ያን. 6፡15-21)

22ጎርሰዋኡሱኮ ኦአጋልሳታረን ዎላቦይኮራይጉሬንኡሱኮጣይበከኮ ጋማጎጎናቅናዉን አጃጄጉረ፥
ኡሱን አደ ጎሳ ጋልስን ሃር ሄሰ።

23 የሱሳ ጎሳ ጋልሰ አባባተረ ኤባይን ኬ ዎዳም ቶስ ቤ። ኡል ታሙጉድ ሌሮን ካለካለ ኤሰ ግረ።
24 ሀሱ ጎራታ ዎላቦና ባጋኮ ፋክ አንተ ጎሰ ሴታ ግራን አምባል ኬተጉደ ጋሽማሎና ሆረ ሃር ሻፋኖ

ሀጋአበ።
25 ሄመንኮ ሳቲ ሳጋልኮ አባባተረ የሱሳ በከ ጉት ሰሴታ ኡሱኮ ኦአጋልሳታረን ቶስ ኤመተ።
26 ኡሱኮ ኦአጋልሳታረና ኡሱ በከ ጉት ሰሴታ ካኤሜታሮ ካኮድያረን ጎራታ አብሳተንጉረን፥ “ህት

ጋርታ” አማ ኦኬን።
27 ጎርሰዋ የሱሳ እሶነ፥ “አላማንደ! አንያ። አሮአብሳቴን” አመ።
28ጴጢሮሳና፥ “ጎታ! ጎአትቶ አን በከ ጉት ሰሴታ ኩ ቶስ ጎጎኤሜሮን እን አጃጂ” አመ።
29ኡሱና፥ “ኮያ” አመ። ጴጢሮሳና ዎላቦኮ ዳገጉረ በከ ጉት ሰሴታ የሱሳ ቶስ ኤመታኖ ሀጋአበ።
30 አየሱን ጎአመን አምባልኮክ ሁና ካኮድያረ ጎራታ አብሳተ፤ በከይ ኤነጋማኖ ካኮሀጋአባረ ጎራታ

“ጎታ! እን ሃስ” አመ ኦኬ።
31 የሱሳ ሳመ ገነቴሳ ድሪርሳተ ኡሱ አበጉረ፥ “አት አማኖ ካኮንሀንቃተራ! ሙን ሄዳተ?” አመ።
32 የሱሳና ጴጢሮሳ ዎላቦ ጉት ኮራታዋ አምባልጫልኢ አንተ።
33ዎላቦይ ኦሮ ኦግረን፥ “ሩምና አት ኤረ ካዋታ” አመንጉረን ግልቢሴን ኡሱን ሳጋደን።
የሱሳ ካገንሳረጢ ኡሊ ካሀዉአማረ እባዶ ፋይሰ
(ማር. 6፡53-56)

34 የሱሳና ኡሱኮ ኦአጋልሳታረን በከኮ ጋማ ናቄንጉሬን ገንሳረጢ ታአማማቶ ባንኤ ቶስ ጌን።
35 ኡሱ ኡልክ እባዶ የሱሳ ላኖ ካኮአዴሳረ ጎራታ ጎቦቢ ካግሮ ማማንጆል ዱባን ሀንዳ ፋረን፤

ካሀዉአማሮ እባዶ ዱባ ኡሱ ቶስ ኬንስሴን።
36 ኦሀዉአማሬና ሳርስኬሳኮት ሻርፍ ታላል ድንኒን ፈኢ ጎጎስስሮን ኤባተን። ኡሱ ኦድኔን ዱባ ዱዶ

ፋዬን።

15
ዎጋ ካፋራሳው
(ማር. 7፡1-13)

1 ኤሰኮና ኢየሩሳለምኮ ኦኤሜተራን ፋራሳዊልና ሴራ ካሙሴ ኦአጋልስሳራን የሱሳ ቶስ
ጋባላመንጉረን፥

2 “ኩኮ ኦአጋልሳታራን ዎጋ ካኦዶላል ካኮኢግልሳራንመዉንያ? ባቦ ኣምን ገነትሶ ላኮኣላራን” አመ።
3 የሱሳና ሃ አመ አባበ፤ “እስና ዎጋክስኑን አንቴንጉደን አጃጃ ካዋሙን ኢግልሳታን?
4ዋ፥ ‘ኣቦካና ኣየታ ካባጂ፥’ ‘ማዮና ኣቦኬሳ ጎርቱን ኣየቴሳ ጉት ካሜላን ሃፉራ ካኤንጌ ካአዬሳራ

ሀጎየ አም አጃጃ ጎስስሮ፥’
5 እስን ጎአመን ኣቦኬሳ ጎርቱን ኣየቴሳ፥ ‘አን እስኑን ስስን ካዶትሳሮ ጋርጋርሳ ዋዉን ጃርሶ የለ አን

ስሰራ’ ጎአመ፥
6ሀሱእባዶት ‘ኣቦኬሳጎርቱን ኣየቴሳካባጅንላኮዶትሳሮ’ አማታን፤ ሃንሱንዎጋክስኑን አንቴንጉደን

ሃፉራ ካዋ ኢግልሳታን። *
7 እስን ኢፍሳዶለ እስያሳ እስን ማራን ሄገሮ ካአዬሰራ ሩምያ።

8 “ ‘ሂክ ጎሳ እን ህኢ ካባጃራ፤
ዎዳናትሶ ጎአመን እንኮ ፋክ ታአንተታ፤

9 እሶ እን አዳ. ሄዶይሳታራን፤
አጋልስስክሶና ዎጋ ካእባዶ ማሌያ።’ ”
እባዶ ካባቶይሳሮ ኮኮ
(ማር. 7፡14-23)

10 የሱሳ ጎሳ እስ ቶስ ኡመጉረ ሃ አመ፥ “ማላ! ሻዳ!
11 እባዶ ካባቶይሳራ ህኢኮ ካበያሮ ኳሬ ህኢ ኦሮዴ ካታባሮ ላኮዮ!”
12 ኤሰኮና ኡሱኮ ኦአጋልሳታረን ኡሱ ቶስ ጋባላመንጉረን “ፋራሳዊል አት ካአንተቶ ማለንጉሬን

ጎጎአማራቴራን ዴተ?” አመን።
13 የሱሳ ጎአመን፥ “ካዳሩረ ኣቦክ ካአባሮን አላት ዱባ ታጋምናራ።
14 እሳጋ፥ ኢልኦ ኦድያኖን ኦቃጄልሳራን እሶ ኡሱን ኢልኦ ኦደያኖንያን። እልኦ ካድያኖን ኢልኦ

ካድያኖን ጎገጌስሮ እሶ ላማ ራቶ እስ አባተን ላጋ ኦሮዴን ኢያራን።”
15ጴጢሮሳና የሱሳነ፥ “ማሱሳኮት ፉሬን ኖን አዴስስ” አመ።
16 የሱሳና ሃ አመ፥ “እስን ግዳግን ላኮሻዴታን አማኖያ?”
17 “ህኢነ ካታባራ ዱባና ቦግ ኦሮዴ ታበጉረ ኤሰኮና ሳርዴ ካበያሮ ላኮካሳንያ?
18ህኢኮ ካበያራ ጎአመን ዎዳናኮ ካበያሮያ፥ እባዶና ‘ካባቶይሳራ’ ኡሱያ።
19 ታሜላን ቆፋ፥ ኔፎ ላጋዳኖ፥ ላይማኖ፥ ሻርሙጣኖ፥ ሄታኖ፥ ጣራ አቶታኖና መገ ባሳኖ ሂክ ዱባ

ዎዳናኮ ክያራ።
20 እባዶ ‘ካባቶይሳራ’ ሂካያ ኳሬ ገነኖ ሀኣሎን ባቦ ኣማኖ እባዶ ላኮ ባቶይሳሮ።”
ታካናአን ሄለልትቲኮክ አማኖ
(ማር. 7፡24-30)

21 የሱሳና ኤሰኮ ቤጉረጢሮስ ቶንሳ ስዶና ካአማማሮ ካካታማ ጎቦብ ቶስ ሴተ።
22 ካካናአን ኡልኮት ሄለልትቲ ቶ ኡሱ ማማንኮ ቤተጉደ የሱሳ ቶስ ኤመተዴ “ጎታ! ኤረ ካዳዉተ

ኢን ነኔኤይሳና፥ ኤረት ባቲክ አያናይ አባንተጉደ ኣሎ አቦሳታ አንተ ኦኪተ።”
23 የሱሳ ጎአመን ሃፉራኮናላኮአባበ፥ ሀሱ ጎራታ የሱሳኮኦአጋልሳታረንኡሱቶስኤመተንጉረን “ህት

ሄለልትቲ ኖ ዴበ ሰሴታ ኢያታ ኤሰ ጋልሰዋኢስ?” አመን ሆሳተን።
24 የሱሳና አባበረ፥ “አን ካኮንፋራመራ ምን ካእስራኤልኮ ካባየሮ እዳድጆል ካላሉንያ” አመ።
25 ሄለልትቲና ሉክቴሳ ጉት ኢተጉደ “ጎታ ኢን ጋርጋርና!” አንተ።
26 የሱሳና አባበረ፥ “ባቦ ካይስ ኣትጉረን ከሮሩን ሻፋኖ ላኮ ዶትሳሮ” አመ።
27ኤሰና፥ “እ ጎታ!” “ከሮርና ኦዶኬሳት ዱጉድኮ ታኢተቶ ኦሮንት አማራ” አንተ።
28 ሀሱ ጎራታ የሱሳ፥ “አት ሄለልትቲ አማኖካ ካአቲያ! ሀልቻካክ ማለ ኩን ሀሌዎ” አመ። ኡኑትና

ሀሱ ጎራታኮ ሀጋአብተደ ፋይተ።

የሱሳ ባሳይ �ኩባሌሳል ፋይሰ
(ማር. 7፡31-37)

29 የሱሳ ኤሰኮ ኬጉረ ታጋሊላ ላቡ ግሪ ታግቶ ባንኤ ሴተጉረ ዎዳም ቶስ ቤ ኤሰ ሀማጼ።
30ቶቶይካሞጋንካሌጎሳናካኤሳረ፥ኢልኦካድያኖን፥ ናፋለሳል፥ህኢኦአዬሶን፥ ኡሱማለናካካለክ

ካሞጋን �ኩባሌሳል አበን ኡሱ ቶስ ኬነንጉረን ሉቃኦቴሳ ሄገሊ ሀማጽሴን፤ ኡሱና ፋይሰ።
31 ጎሳና ህኢ ካአዬሶና አዬሳኖ፥ ናፋለሳልና ኢዳኖ፥ ካኤሳረና ቱኩል ኣል ሰሴታኖ፥ ኢልኦ ካድያኖና

ድያኖ፥ ካኮደያረን ጎራታ፥ ካእስራኤል ሄዶ ጋላተን።

15:4ብያ. 20፡12፤ 21፡17፤ አዳ. 5፡16፤ ዎዩ. 20፡9። * 15:6 ኣቦኬሳ፤ ኮኮ ካጋልባማጻፋጆል፥ “ኣቦኬሳ ጎርቱን ኣየቴሳ” አማራ።
15:9 ኢሳ. 29፡13። 15:14 ሉቃ. 6፡39። 15:18ማቶ. 12፡34።

የሱሳ እባዶ ኩማ አፋር ባቦ አምሳኖ
(ማር. 8፡1-10፤ ማቶ. 14፡13-21)

32 የሱሳ ኡሱኮ ኦአጋልሳታራን ኡመጉረ “ጎሳ ኢነ ዎታ አሪ ሴድ ማንኮሀየሮ ማራን ካአምራን
ማንኮዋተናን ማራን አን እሶን ነኔኤይሳታራ፥ ራድ ኡኢጉሬን ኡል ጎጎኢኖንኮ ኡኢነ ጋፋርን አን ፈኢ
ላኮስስናሮ” አመ።

33 ኡሱኮ ኦአጋልሳታረና “ሂካ ኮና ካላይክ ቃሉላቶክ ኡል፥ ሂካ ጎሳ ዱባን ካሌሮ ባቦ አምስን ኖ
ሀየኮ ሄልናና?” አመን።

34 የሱሳና፥ “ጎሌና እስን ባቦ ብጠምያ አብታን?” አመሆሳተ። እሶና፤ ባቦ ብጠ ትትጫር “ቶዶባና”
“ኩኑኡብጃ ኦትትጫር አብና” አመን።

35ኡሱና ጎሳ ኡል ጎጎሀማጽሮን ፈኢ ስሰ፤
36ባቦ ብጠ ቶዶባና ኩኑኡብጃ አበጉረ ዋ ሶማሳተ አባባተጉረ ባቦ ኤኤብሰ ኡሱኮ ኦአጋልሳታሬኑን

ስሰ፥ እሶና ጎሳን ሄደደን።
37ዱባና አመን ባራረን፥ ኡሱኮ ኦአጋልሳታረና ታሄሰቶ ሀንባ ዱጉድ ቶዶባ ምግ ኬሴን።
38ካኣመረ እባዶና ሄለልና ይንሳ አንቶታሞኒ ኩማ አፋር ባባርየ።
39 የሱሳ ጎሳ ጋልሰ አባባተረ ዎላቦይ ታበረ ካመገዶል ኡል ቶስ ሴተ።

16
ዋኮ ማላታ ድን ታሆሳንተቶ ሆስን
(ማር. 8፡11-13፤ ሉቃ. 12፡54-56)

1ፋራሳዊልና ሶዶቃውል የሱሳ ቶስ ጋባላመንጉረንጫፍን ዶተንጉሬን፥ “ዋኮማላታ ኖን ቱስ” አመን
ሆሳተን።

2ኡሱና አባበረ፥ “ሄመን ‘ዳሩር ሄላ ጎሌቶጫምናራ’ አማታን።
3ባባርንሳ ‘ዳሩር ጋምባላሌተ እስላተታ፥ ሃንሱንኢዳሞኡባይናራ’ አማታን፥ ታዳሩረምዲማላቢን

ዳንዳታን፥ አየሱን ጎአመን ጌስኮክ ማላታ አዴስን ላኮዳንዳታን። *
4 ታሜላና ታሻርሙጣታ አላታን ማላታ ዶታታ፥ አየሱን ጎአመን ካዮናሳ ማላታ ኳሬ ካካለ ማላታ

ላኮስሳማሮ” ኤሰኮ የሱሳ እሶ ኢሰ ሴተ።
ካፋራሳውልና ካሶዶቃውል አጋልስስ ካሜላን
(ማቶ. 16፡5-12፤ ማር. 8፡14-21)

5 የሱሳኮ ኦአጋልሳታረን በከኮ ጋማ ካኮናቃሬን ጎራታ ባቦ አባታኖ ኢሎተሬን።
6 የሱሳና፥ “እስኦራዬን” “ታፋራሳውልና ታሶዶቃውልኮት ሜላነኮ እስኦትስን ኦራዬን” አመ።
7 እሶና እስእስኦሮ፥ “ኖ ባቦ ሀአባኖኒ ማንኮግኖ ማራን ሌራ” አመን።
8 የሱሳና ቆፋትሶ አዴሰረ፥ “እስን አማኖ ኦኮንሀንቃተራ! እስን እስእስኦሮ ባቦ አባታናዋት ሙን

አዬሳታን?
9 ባቦ ብጠ ከኖ ኩማ ከን እባዶን ሌጉረ ዱጉድ ምያ ፋላይተ ካኬሰታን ላኮሻዳታንያ?
10ኡሱማለና ባቦብጠቶዶባኩማአፋር እባዶንሌጉረ ካፋላየሮዱጉድምያሆረኮኬሰታን ዎዳናይ

ላኮአባተታን አማኖያ?
11ሀያ አን እስኑን ካሰጌራ ጋራ ካባቦ ላናዋት ምሲ ሻዳናዋታን? ግዳና ታፋራሳውልኮና ታሶዶቃውል

መላነኮ እስኦራዬን።”
12 ኡሱ እሶነ እስኦራዬን ካኮንአመራ ካሚ ታክባማቶ ኢርሾ አንሌኖን ግራን፤ ፋራሳውልኮክና

ሶዶቃውልኮክ አጋልስስኮ እስኦራዬን ካአማሮ ላኖ እሶን አዴሳመ።

ጴጢሮሳ ጋራ ካየሱሳ ክርስቶሳ አዬሳኖ
(ማር. 8፡27-30፤ ሉቃ. 9፡18-21)

13 የሱሳ ኡል ካፍልጲስዮሳ ቅሳርያ ካአማማሮ ኡል ካኮግያረ ጎራታ ኡሱኮ ኦአጋልሳታረነ፥ “እባዶ
ኤረ ካእባዶ አዮያ አማራን?” አመ ሆሳተ።

14 እሶና፥ “ኮኮ ካጣማቃሮ ያንሳያ፥ ካካለ አደ ኤላሳያ፥ ኩክና አደ ኤርማሳያ፥ ጎርቱን ካሄገሮልኮ
ኮያ” አማራን አመን።

15 የሱሳና፥ “እስን አዴን እን አዮያ አማታን?” አመ።
16ስሞና ካአማማራ ጴጢሮሳና፥ “አት አርዶክ ኤረ ካዋ ክርስቶሳታ” አመ አባበ።

16:1 ማቶ. 12፡8፤ ሉቃ. 11፡16። * 16:3 ኮኮ ታጋልባ ጹፍል ቶቶ 2ና 3 ካግሮ ካየሱሳ አየስ ላኮአዳራን። 16:4 ማቶ.
12፡39፤ ሉቃ. 11፡29። 16:6 ሉቃ. 12፡1። 16:9 ማቶ. 14፡17-21። 16:10 ማቶ. 15፡34-38። 16:14 ማቶ.
14፡1-2፤ ማር. 6፡14-15፤ ሉቃ. 9፡7-8።

17 የሱሳና ሃ አመ “ኤረ ካዮና ስሞና! አት ካሶማሳንተታ፥ ሂካ ኩን ካቱሰራ ዳሩሪ ካግሮ ኣቦኬ ኳሬ
እባዶ ላኮዮ።

18 አት ጰጢሮሳታ፥ ሂካ ኤኤሞ ጉት አማኒል ካኮኩኩአምሮ ምን አን ማዳርናራ፥ ታባኖን ኤሌንኮክ
ሁናና ኡሱ ምን ላኮአዎድሮ።

19ዎኖናት ካዳሩረ ካኮባናራን ቁልፍ አንኩን ስስናራ፤ አት ኡልካሺተዳሩሪ ካሽያመልናራ፤ አት ኡሊ
ካፉርተና ዳሩሪ ካፉራመ ልናራ።”

20ኤሰኮ አባባተረ ኡሱ ክርስቶሳ ላኖኬሳ ማዮና ጎጎአዬሶንኮ ኡሱኮ ኦአጋልሳታሬኑን አታይሰ ሰገ።

የሱሳ ጎዋኖና ጎይኮ ክያኖኮክ ጋራ አዬሰ
(ማር. 8፡31-33፤ ሉቃ. 9፡22-27)

21 የሱሳ ሀሱ ጎራታኮ ሀጋአበጉረ “ኢየሩሳለም ቶስ ሴይጉረ ኤሴና ገነ ታጃርሶለይ፥ ቱቃሞልኮክ
ዎይቻልና ሴራ ካሙሴ ኦአጋልስሳራንኮት ገነይ ራኮ አታይረ ካጎይናሮና አሪ ታሴድ ጎይኮ ክያኖ”
ካዶትሳሮ ላኖ ኡሱኮ ኦአጋልሳታሬኑን ሰጋኖ ሀጋአበ።

22ጴጢሮሳና የሱሳ ካለ ኣተቤጉረ፤ “ጎታ! ሂካ ኣንክክ አየስ ኢጂኩ አሮጌኖ” አማ ሀዲሳኖ ሀጋአበ።
23 የሱሳና ጴጢሮሳ ቶስ ካምባል አመረ፥ “አት ጻላየ ሂታኮ ቡይ! ቆፋ ታእባዶ ኳሬ ቆፋ ታዋ አዴስን

ማንኮዳንዴኖን ማራን አት ኢን ሀንዱዱፎ ላታ አመ።”
24ኤሰኮና የሱሳ ኡሱኮ ኦአጋልሳታረነ፥ “እን ዴበ ሰሰዪን ካጌላታራ እስኦቴሳ ሀካካቶ፥ ራኮዉና ጎይን

እስኦቴሳ ሮርሳይ ስሳይረ እን ዴበ ሀሰሴቶ አመ።
25ኔፎቴሳ ሃሳይን ካዶታታራዱባባሳታራ፥ አየሱን ጎአመን ኔፎቴሳ እንማራንካባሳታራዱባ ሄላታራ።

26 እባዶ አላም ዱባኮ ዎረኤ ጎሄላተ፥ ኔፎ ጎአመን ጎዋተ መ ላኦ ሄላታራ? ጎርቱን ኔፎኮት ባንኤ መ
ሙራ ሄላይናራ?

27ኤረካእባዶ ኣቦኬሳኮትካባጃይኤርግቻነ ዎታኤመይናራ፤ እባዶንመተመተይፈሎኦቴሳክማለ
ሙራሙርናራ።

28 አን ሩምና አማራ፤ ህታኒ ካግሮ እባዶኮ ኤረ ካእባዶ ዎኖ ሌ ኤመታ ግራን ታ ዴሮን ካጎኖን እባዶ
ግራ።” አመ።

17
የሱሳኮት ምዲ ኢግልሳማኖ
(ማር. 9፡2-13፤ ሉቃ. 9፡28-36)

1 አሪ ሌኮ አባባተረ የሱሳ ጰጢሮሳኔ፥ ያይቆባነ፥ ኡሱማሌ ካያይቆባ አቢ ያንሳኔ ዎዳም ቶ ታንጂንት
ጦቂ ታአንተ ቶስ ካለ ኣተ ቤ።

2 ኤሰ እሶ ሆረ ምዲቴሳና ኢግልሳንተ፥ ሆረቴሳ አርት ኣን ሀንቃይተ፥ ሳርስኬሳና ኢፋ ኣን ዎላ አመ
ሀንቃየ።

3ኤሰኮናሙሴና ኤላሳና የሱሳነ ዎታ አዬሳ ግራንሙተን።
4ጴጢሮሳና የሱሳነ፥ “ጎታ! ኖ ህታኒ ግርነዋ ኖዬን ካእዳንያ፤ ፈኢታ ጎሌተ ዳሰ ቶ ኩዬን፥ ቶሙሴን፥

ቶ ኤላሳን ዳሰ ሴድ አን ማዳሮ” አመ።
5 ኡሱና አዬሳ ግራን ካሀንቃራ ዱማንቻ ካጉማር እሶ ሆጎግሰረ ዱማንቻይ ኦሮ፥ “አን ኡሱይ

ካኮገገላይናራና አን ካጌላታራ ኤረክ ሂካያ፥ ኡሱና ማላ” ታአማታ ያየ ማልሳንተ።
6ኡሱኮ ኦአጋልሳታረና ሂካ ካኮማላረን ጎራታ ኔንጉረን ሆረሆረ ኡል እዬን።
7 የሱሳና እሶ ቶስ ጋባላመረ ድንድነጉረ፥ “ክያ፥ አሮአብሳቴን” አመ።
8 እሶ ጦቂ አም ጎዴራን የሱሳ ኳሬ ካካለ ማዮና ላኮዴራን።
9 ዎዳም ጉኮ ዳጋግራን የሱሳ፥ “ኤረ ካእባዶ ጎይኮ ታኬሮ ጊን ካዴተታን ማዮና አሮአዬሴን” አመ

አጃጄ።
10ኡሱኮ ኦአጋልሳታረና፥ “ሀያ ሴራ ካሙሴ ኦአጋልስሳራን ኤላሳጣይኤመታኖ ዶትሳራ ካኮአማራን

ሙንያ?” አመን የሱሳ ሆሳተን።
11ኡሱና እሶን አባበረ፥ “ኦግራን ኤላሳ ኤሜይጉረ ካአመን ዱባና ጋቾኤካስራ፤
12 አየሱን ጎአመን አን ሃ አማራ፥ ኤላሳ ጣየ ኤመተራ፥ ጎሌና ካዶታተራን አየስ ፈላቴራን ኳሬ

ላኮአዴሴራን፤ ኡሱማለና ኤረ ካእባዶ ገነትሶይ ራኮ አታይናራ።”
13ሀሱ ጎራታ የሱሳኮ ኦአጋልሳታረን ኡሱ ካአዬሰራ አየስ ካጣማቃሮ ያንሳኮክ ጋራ ላኖ አዴሰን።

16:19ማቶ. 18፡18፤ ያን. 20፡23። 16:24ማቶ. 10፡38፤ ሉቃ. 14፡27። 16:25ማቶ. 10፡39፤ ሉቃ. 17፡33፤ ያን. 12፡25።
16:27ማቶ. 25፡31፤ ማዛ. 62፡12፤ ሮመ 2፡6። 17:1 2 ጴጢ. 1፡17። 17:5መጣ 22፡2፤ አዳ. 18፡15፤ ማዛ. 2፡7፤ ኢሳ.

42፡1፤ ማቶ. 3፡17፤ 12፡8፤ ማር. 1፡11፤ ሉቃ. 3፡22። 17:10ሚል. 4፡5። 17:12ማቶ. 11፡14።

የሱሳ ካጋጋዱ ሀዉኣም ካሀዉአማረ ኡኑ ፋይሰ
(ማቶ. 17፡14-23፤ ማር. 9፡14-29፤ ሉቃ. 9፡37-43)

14 የሱሳና ሴዶኡሱኮ ኦአጋልሳታረን ጎሳ ቶስ ካኮአባባቴረን ጎራታ እባዶት ኮ የሱሳ ቶስ ጋባላመሆረ
ግልቢሰረ ሃ አመ፤

15 “ጎታ! ማጋኔ ኡኑኬዉን ነኔኤይሳ፥” ኡሱ “ካጋጋዱ ሀዉኣሚ አቦሳራ፥ ጋማ ካሆር ኤለን ኦሮዴ
ኢያና በከ ኦሮዴ ታባራ።

16ኩኮ ኦአጋልሳታራን ቶንሳ አን ኬነራ አየሱን ጎአመን እሶ ፋይስን ላኮዳንዴራን።”
17 የሱሳና፥ “እስን ኦአማኖና ታዎጫጫንተ አላታን አን ሀጌ ታጌሮን እስኔ ዎታ ግርናራ? ሀጌ ታ ጌሮን

ኦብስናራ? ኡኑ ሂታራ እን ቶስ ኬና” አመ።
18ኤሰኮና የሱሳ ባቲክ አያና ሀድሰጉረ ቤሰ። ኡኑና ሀሱ ጎራታኮ ሀጋአበረ ፋዬ።
19ኡሱኮ ኦአጋልሳታረን ካለ ቤን የሱሳ ቶስ ጋባላመንጉረን፥ “ኖ ባቲክ አያና ኡኑኮ ቤስን ካኮዋኔና

መዉንያ?” አመን ሆሳተን።
20 የሱሳና፥ “አማኖክስን ማንኮሀንቃተሮ ማራንያ። አን ሩምና አማራ፥ ታስናፍጭ ኢል ግታክ አማኖ

እስኑንግረዋ፥ ህታዎዳም፥ ‘ሂታኮክንጉዴቶላዴሴ!’ ጎአንቴንሴታተዋ፥ እስኑንካሌኖንኮኮላኮግሮ።
[
21 ሂካ ኣንክክ ጎአመን ኤብና ካአጋቡይ ጎሌ ኳሬ ላኮቤሮ] አመ።”*

የሱሳ ጎይኬሳና ጎይኮ ክያኖኬሳኮክ ጋራ ካላም አዬሰ
22 ኡል ካጋሊላይ ኡሱኮ ኦአጋልሳታራን ኩኩሜን ግራን የሱሳ እሶነ ሃ አመ፥ “ኤረ ካእባዶ ገነ

ታእባዶይ ሮር ስሳምናራ፤
23ላጋድናራን፥ ኡሱና ታሴድ አሪ ጎይኮ ኪናራ” ኡሱኮ ኦአጋልሳታረና ኣሎ ጋዴን።

ቁሉክ ምን ዋ ማራን ጊራሙራኖ
(ብያ. 30፡13፤ ማቶ. 22፡17-21፤ ሮመ 13፡7፤ ያን. 6፡61)

24 የሱሳና ኡሱኮ ኦአጋልሳታረን ቅፍረናሆም ቶስ ካኮግያረን ጎራታ ቁሉክ ምን ካዋኮክ ጊራ
ኦአባባሬን ጴጢሮሳ ቶስ ጋባላመንጉረን፥ “ካአጋልስሳራክስን ቁሉክምን ካዋኮክ ጊራ ላኮሙራሮያ?”
አመን።

25ጴጢሮሳና፥ “እ ሙራራ” አመ። ጴጢሮሳ ምን ኦሮዴ ጎጎታቤይ፥ የሱሳ ሆራርጀ፥ “ስሞና! ካኡሌ
ዎኖጆልኮክ ጊራ ጎርቱን ቃራጣ ካኮአትናራን ካኡሌ እባዶኮያሙ ካካለኮ ኣን ላራ?” አመ።

26ጴጢሮሳና፥ “ካካለኮያ ካኮአታማራ” አመ። የሱሳና፥ “ጎርታኑን ይሳስክስን ታጊራሙራኮ ሄሰራ።
27 “ጎሌና ኖ እሶን ሀንዱዱፎ ጎጎሌኖንኮ ላቡ ቶስ ዳግጉደ ማንጣቆ ሉጉዳ፥ ሆራርጀ ካአባቶ

ኩኑኡብ ኣትጉደ ህኢ ጎጎባንተይ ማራጋደ ሄልናታ፥ ሀሱ ኣትጉደ እን ማራንትኑና መገካ ማራን ሙር”
አመ።

18
ዎኖናት ካዳሩረይ ዱባንኮ ካሮራራ አዮያ?
(ማር. 9፡33-37፤ ሉቃ. 9፡46-48)

1 ሀሱ ጎራታ የሱሳኮ ኦአጋልሳታረን የሱሳ ቶስ ጋባላመንጉረን፥ “ዎኖናት ካዳሩረይ ዱባንኮ ካሮራራ
አዮያ?” አመን ሆሳተን።

2 የሱሳና ይትት ኮ ኡመጉረ እሶ ጠኤ ኣልሰረ፥
3 “አን ሩምና አማራ፤ ጎኢግልሳሞና ይሳስ አን ጎሌኖን ዎኖናት ካዳሩረ ቶስ ሱረ ላኮታብታን።
4 ሃንሱን ዎኖናት ካዳሩረይ ዱባንኮ ካሮራራ ሂካ ይትት ኣን እስኦቴሳ ካሁስሳታሮያ።
5 “ሂካማሌክ ይትት መገኬይ ካአታታራ እና አታተራ።”

እባዶን ሀንዱዱፎ ላናኮ እስኦራታኖ
(ማር. 9፡42-48፤ ሉቃ. 17፡1-2)

6 አየሱን ጎአመን እዬ ኦአማናራን ሂናኣ ኦትድጫርኮ ኮ ጩቦ ኦርዴሰ ካታብሳራ ካንጂንክ ኤኤሞ
ካሪሜማርግቴሳ ሽያምጉረ በከ ባድጠኤ ሻፋም ልች ጎአመ ኢዳረ።

7 “ሂክ አላም ጩቦን ኣላንቲ ማንኮሌሮ ማራን ኣኔ ኡሱን! ጩቦ ኦርዴሰ ካታብሳራ ኤመታኖ
ላኮሄስሮ፤ አየሱን ጎአመንጩቦን ኣላንቲ ካላሮ እባዶን ኣኔ!

17:20ማቶ. 21፡21፤ ማቶ. 11፡23፤ 1 ቆሮ. 13፡2። * 17:21 ኮኮ ታጋልባ ጹፊል ቶቶ 21 አዳራን፤ ሃፉራና ማር። 9፡28 ካግሮ ኣን
ላራ። 17:24 ብያ. 30፡13፤ 38፡26። 18:1 ሉቃ. 22፡24። 18:3 ሉቃ. 22፡24።

8 ገነታ ጎርቱን ሉክታ ኩንጩቦን ኣላንቲ ጎሌተ ጎስ ሻፍ። ገነ ላማ ጎርቱን ሉቃ. ላማ ኩን ግርጉረን
ጅሩ ጅሮማን ታባኖን ታጋነም ኤለን ቶስ ሻፋማናኮ ካኤሳቶ ጎርቱን ናፋለሳ ሊጉደ ጅሩ ጅሮማክ ግር
ቶስ ታባኖ ካእዳንክያ።

9 ኡሱማሌ ኢልታ ጩቦን ኣላንቲ ጎሌተ ቤስ ሻፍ፥ ኢልኦ ላማ ኩን ግርጉረን ታጋነም ኤለን ቶስ
ካሻፋማቶኮ ኢል ቶ ኩን ግርደ ጅሩ ጅሮማክ ግር ቶስ ታባኖ ካእዳንክያ።”

10 ዳሩሪ ካግራ ኤርግቻልክሶ አርጌቶ ዳሩሪ ካግሮ ኣቦኬ ሆረ ማንኮግራን ሂናኣ ክጪጫኮ ኮና
ጎጎቱፋኖንኮ እስኦራዬን። [

11ኤረ ካእባዶ ኦባዬራን ሃስን ኤመተራ።]*
ካባየሮ ኢዳዶኮክ ማሱሳ
(ሉቃ. 15፡3-7)

12 የሱሳና አደ፥ “አላኢን ሰጋ፤ እባዶትኮ እዳድቦልካአቦ ጎሌ፥ እሶ ኦሮኮኮ ጎባየ ሳጋልታምኮሳጋሊ
ዎዳሚ ጉት ኢሰጉረ ካባየሮ ኮ ዶታዪን ላኮሴታሮያ?

13አን ሩምና አማራ፥ ካባየሮ ኢዳዶ ጎሄላሮ ኦግራን ሳጋልታምኮ ሳጋሊ እዳድኮሱረ ሀሱ ካሄላመሮን
ገጌላታራ።

14ኡሱማለና ሂካ ክጪጫር ኦሮኮ ኮ ጎጎባሮን ዳሩሪ ካግሮ ኣቦክስንት ፈኢ ላኮቶ።

እስኦሮ ቁቃማኖኮክ ጋራ
(ሉቃ. 17፡3)

15 “አቢካ ኩ ሚርኢ ጎግረ ሴጉዴ ኡሱነ ዎታ ላማ ላዴን ባስኬሳ ሰጊ፥ ኩ ጎማለ አባባተደ አቢካ
የላታ።

16ማላናጎዋተአደእባዶላማጎርቱንሴድካአቶቴራአየስዱባማንኮአታታሮማራንእባዶኮጎርቱን
ላማ አት ሴጉዴ ጋፋችስ።

17 እሶና ማላና ጎዋተ ምን ካዋክ እባዶን ሰጊ፥ ምን ካዋክ እባዶ ካማሎን ጎሌ አይዛብ አንና ቃራጣ
ካኩኩይሳሮ ኣን ቶቲ።

18 “አን ሩምና አማራ፥ እስን ኡል ካሺተን ዱባ ዳሩሪ ካሽያመ ላራ፥ እስን ኡል ካፉርቴን ዱባ ዳሩርና
ካፉራመ ላራ።

19 “አደና አን ሩምና አማራ፥ ኡል ጉት ላማ ሊዴን ማምስክ አዬንሳ ዎታ እስኣት ዋ ጎኤባቴን ዳሩሪ
ካግራ ኣቦክ ማልረ እሶን ፈሎዋ።

20ላማ ጎርቱን ሴድ ሊጉሬን መገኬይ ታኮኩኩአማራን ባንኤይ አን እሶ ኦሮሙትናራ።”
ሀሄሶ አማኖኮክ ጋራ

21ሀሱ ጎራታ ጴጢሮሳ የሱሳ ቶስ ጋባላመረ “ጎታ! አቢክ እን ጎሚረኤ ምያ ጋል ኡሱን ሀሄሶ አምራ?
ታ ቶዶባ ጌሮይያ?” አመ ሆሳተ።

22 የሱሳና፥ “ቶዶባታም ጋል ቶዶባ ኳሬ ቶዶባ ጋል ካላል አን ላኮአማሮ” አመ።
23 “ሃንሱን ዎኖናት ካዳሩረ ኡሱን ኦሀንዳራንኮት ገነ ካግሮ ማራጋደ ቶት ድን ካዶታታሮ ዎኖ ኣን

ላራ።
24 ዎኖና ማራጋደኬሳ ቶታይን ካኮሀጋአባረ ጎራታ ኩማ ካሞጋኒ ካቶታምሮ ማራጋደ አንዛ ካአቦ

እባዶት ኮ ኡሱ ቶስ ኣተን ኤመተን።
25 ሂክ ካሀንዳረክና አንዛሙርን ማንኮዋተሮ ማራን ኡሱኔ፥ ኦርቴሳነ፥ ይስኬሳነ፥ ኡራዎኦቴሳነ ዱባ

ዳዳላም አንዛ ጎጎሙራንቶ ጎታ አጃጄ።
26 “ሀሱ ጎራታ ካሀንዳረክና ጎታከሳኮት ሉኪ ኢየጉረ ኦብሲ፤ ታአቦ አንዛ ዱባ ጋቾ ኩን አን ሙራ

አመ ኤባተ።
27 ጎታኬሳና ነኔኤይሳተጉረ ኡሱ ጋፋረ፥ አንዛተሳና ኢሳገ።
28 “ሀሱካሀንዳረክና ጎታሆረኮ ጎጎቤይማራጋደኬሳጣጋራካአቦ አንዛ ካአባናየ ኡሱነ ዎታ ካፈላረ

ኡናቴሳ ካሌራ እባዶት ኮ ሄለጉረጩልኤ አበረ ታአብቶ አንዛ ህታኒ ኢንሙር!” አመ። †
29 “ሀሱ ሳትኬሳና ኡሱ ሆረ ኢየጉረ፥ ‘ማጋኔ ኦብስ አን ኩንሙሮዋ’ አመ ኤባተ።
30 “አየሱን ጎአመን ታአቦ አንዛ ኡሱሙር ታጉድስሮይ ኦብሳና ዋተረ ምን ካሻኖ ኡሱ ታብሰ።
31ካሌሮ አየስ ካዴራ ካካለ ካፈሎ እባዶና ነኔኤይሳተ፥ ካሌሮዱባና ሰተንጉረን ጎታክሶዉን ሰገን።
32 “ኡሱ ጎራታ ጎታና ሀሱ ካሀንዳሮ ኡምስሰጉረ ሃ አመ፥ ‘አት ካሜላን ካሀንዳታ!’ ‘አት እን

ማንኮኤባተተ ማራን ሀሴ አንዛ ዱባ አን ኩን ኢሰረ፤
33 አን ኩን ጎጎኢሰሮ አትና ካጌላታቶካዉን ነኔኤይሳይን ላኮዶትሳረየ?’

18:8 ማቶ. 5፡30። 18:9 ማቶ. 5፡29። * 18:11 ቶቶ ታጋልባ ጹፍል ቶቶ 11 አዳራን፤ ሃፉራና ሉቃ. 10 ካግሮ ኣን ላራ።
18:11 ሉቃ. 19፡10። 18:15 ሉቃ. 17፡3። 18:16 አዳ. 19፡15። 18:18 ማቶ. 16፡19፤ ያን. 20፡23። 18:21
ሉቃ. 17፡3-4። 18:22መጣ 4፡24። † 18:28ዲናር፤ ፈሎ ካፈላሮ እባዶት ኮኮክ አሪ ቶዉን ካሙራማሮ ዳሞዛያ።



ማቶሳ 18:34 26 ማቶሳ 19:27

34 እኦተረ ታአቦ አንዛ ዱባሙር ታጉድስሮን ካሻሮና ካሙርሳሮን ሮርሰ ኡሱ ስሰ።
35 “ሃንሱን እስን መተመቴ አቢላልትስኑን ዎዳናኮ ሀሄሶ ጎአሞን ካዳሩረ ኣቦክስን እስና ሂካማሌ

የልናራ።”

19
ከልክ አም ቤሳኖኮት ሆስን
(ማር. 10፡1-12)

1 የሱሳ ሂካ አዬሰ ጉድሰጉረ ኡል ካጋሊላኮኬጉረ ላጋ ካዮርዳኖስኮ ጋማካግሮ ኡል ካይሁዳሴተ።
2 ጎሳ ካሞጋና ኡሱ ዴበ ሰሴተ፥ ኤሴና እሶ ፋይሰ።
3 ፋራሳዊልና የሱሳ ጫፍን ዶተን ኡሱ ቶስ ጋባላመንረን፥ “እባዶት ኮ ማምስት ኣላንቲና ኦርቴሳ

ከልክ አም ቤስን ፈኢ ስሳንተታ?” አመን ሆሳተን።
4 የሱሳና እሶን አባበረ፥ “እሶ ካመጠራ ዋ ሆራርጀ ባባርና ሄለል የለ ካመጠሮ ላኮናባብቴታንያ?
5 ሃንሱን፥ ‘እባዶ ኣቦኬሳና ኣየቴሳ ኢሰጉረ ኦርቴሳነ ዎታ ቁራናማራ፥ እሶ ላማና ማር ኮ ላራን

ካአማመራ ላ ሂካኮት ኣላንቲዮላ’?
6 ጎርታኑ ማር ኮያን ኳሬ ላኮላማያን። ሃንሱን ዋ ካቁራኔሮ እባዶ ላኮፉሮ።”
7ፋራሳዊልና፥ “ሀያሙሴ ባባርትት ኮ ኦርቴሳ ከልክ አማኖን ካሌሮ ዎራቃታ ስስ ኦርቴሳ ጎጎጋፋሮን

‘ሙን አጃጄ?’ አመን።”
8 የሱሳና፥ “ሙሴ ዎዳናትስንኮክ አታን ዴጉረ ኦርጆልክስን ከልክ ጎጎአንታኑን ፈኢ ስሰራ ኳሬ ጣየ

ላኮሃየ።
9 አን ጎአመን ሃ አማራ፥ ኤንተርክሰ ግራን ካካለኔ ዎታ ሻርሙጣ ጎሙተ ኳሬ ኦርቴሳ ከልክ አመ

ጋፋረጉረ ታካለ ሄለልትቲ ኦር ካየላታራ ዱባ ካሻርሙጣሮያ” አመ።
10 የሱሳኮ ኦአጋልሳታረና፤ “ታኤንተሬና ታኦሪ ሃጃ ሂካማሌ ጎሌተ ኦር አታታኖ ኢሳጋኖ ሆረክ” አመን።
11 የሱሳ ጎአመን፥ “ሂክ ዋኮ ካስሳመ ጎሌ ኳሬ ሂካ አየስ ማዮና አታይን ላኮዳንዳሮ።
12ኣላንቲና ኮኮ አላታ ሳንጎመ ካአላታራ ግራ፥ ካካለ ገነ ታእባዶቲ ጎሳመ ካሳንግሳማራ ግራ፥ አደና

ዎኖናት ካዳሩረዉን አመንጉረን ኦር ሀአታኖን ኦግራን ግራን፥ ሂካ አታይን ካዶታታራ ሀአታቶ” አመ።
የሱሳ ይሳስ ሶማሳተ
(ማር. 10፡13-16፤ ሉቃ. 18፡15-17)

13 ኤሰኮና ገነቴሳ እሶ ጉት ካይጉረ ጎጎኤባሮን እባዶ ይሳስ የሱሳ ቶስ ኬን፤ ኡሱኮ ኦአጋልሳታረና
አደን ይሳስ ካኬናሮ እባዶ ሀድሴን።

14 የሱሳና፥ “ኢሳ ይስ እን ቶስ ሀኤመቶ አሮትርቴን፥ ዎኖናት ካዳሩረ እሶ ኣንክክንያ።”
15 ገነተሳና እሶ ጉት ካየ አባባተረ ኤሰ ባንኤኮ ኬጉረ ሴተ።

ዱረሳክ እባዶትኮት ሆስን
(ማር. 10፡17-31፤ ሉቃ. 18፡18-30)

16ኤሰኮና እባዶትኮ የሱሳቶስኤመተጉረ፥ “ካአጋልስሳቶ! ጅሩጅሮማክግር ሄላይንመካእዳንክ
አየስ ፈላ?” አመ ሆሳተ።

17 የሱሳና፥ “ካእዳን አዬስኮክ ጋራ እንሙንሆሳታ? ካእዳንክካሌራ አየስ ኮካላልያ፥ ጅሩጅሮማክ
ግር ቶስ ታብን ጎዶታተ አድ አጃጃኬ ኦራ፥” አመ።

18 ዎዳላትና፥ “ኤክ አጃጃ?” ሃ አመ ሆሳተ። የሱሳና፥ “አሮላጋደ፥ አሮሻርሙጢተ፥ አሮሄቴ፥ ጣራ
አሮአቶቲተ፥ አመ።

19 ኣቦካና ኣየታ ካባጂና፥ ኦላታና እስኦታ ኣን ጌላ” አመ።
20ዎዳላትና፥ “ሂካ ዱባ ኦራዬራ፥” ሂካኮ ካካለ “ካሀንቃተራ መያ ካግራ?” አመ።
21 የሱሳና፥ “ቁሉ ሊን ጎዶታተ ሴጉዴ ኦአብቶ ኡራዎኦታ ዱባ ዳዳልደ ማራጋደ ህየሳን ስስ፤ ዳሩሪ

ኡራዎ ሄላይናታ። ኤሰኮና ኤሜጉደ እን ዴበ ሰሴ” አመ።
22 ሂክ ዎዳላት ሂካ ካኮማላረ ጎራታ ኡራዎ ኦሞጋን ማንኮአቦ ማራን ያዳ ኢሰ ሴተ።
23 የሱሳና ኡሱኮ ኦአጋልሳታረነ፥ “አን ሩምና አማራ፤ ዱረሳ ዎኖናት ካዳሩረ ቶስ ታባኖ ኣሎ ቃራያ።
24 አደና አን አማራ፥ ዱረሳ ዎኖናት ካዳሩረ ታባኖኮ ጋላ ቡቶ ካማርፍ ታባኖያ ኤነ ካሌራ” አመ።
25 የሱሳኮ ኦአጋልሳታረን ሂካማለንጉረን ኣሎማማ፥ “ሀያ አዮያ ፋይን ካዳንዴራ?” አመንሆሳተን።
26 የሱሳና እሶ ቶስ ዲያ፥ “ሂክ እባዶ ዶሌ ላኮዳንዳምሮ፥ ዋይ ዶሌ ጎአመን አየስ ዱባ ዳንዳማራ

አመ።”
27ጴጢሮሳና አባበረ፥ “ኖ ካመን ዱባ ኢንሰጉነ ኩ ዴበ ሰሴታና፥ ሀያ ኖ መ ሄላይናና?” አመ።

28 የሱሳና፥ “አን ሩምና አማራ፤ ካኤሜይናሮ ካኡሱብ አላም ኤረ ካእባዶ ካካባጃ ኮርፍንጄ ጉት
ካኮሀማጼ ጎራታ እን ዴበ ኦሰሰያታን እስና ቶሞንኮ ላማ ኮርፍንጄ ጉት ሀማጺጉዴን ቶሞንኮ ላማ
ታእስራኤል ኣኒ ጉት ፍርድናታን።

29መገኬማራን አምረምንጆል፥ ጎርቱን አቢላል፥ ጎርቱን አባላል፥ ጎርቱን ኣቦ፥ ጎርቱን ኣዬ፥ ጎርቱን
ይስ፥ ጎርቱን እራ ካኢሳራ ዱባ ቦልኮክ አምባ አታይናራ፥ ጅሩ ጅሮማክ ግርና ኤልናራን።

30 አየሱን ጎአመን ካሞጋን ካሆሬ ካሃረ ልናራን፤ ካሞጋን ካሃረና ካሆሬ ልናራን” አመ።

20
ካዎይኒ እራ ኦፈላራንኮክ ማሱሳ

1 “ዎኖናት ካዳሩረ ዎይንኮት ባንኤ ካፈላሮ ካፈሎ እባዶን ፈሎ ስስን ባር ቡላነ ኬ ካቤሮ ካዎይኒ
አካክልተኮክ ኦዶ ኣን ላራ።

2ኡሱና ኦፈላራዉን አሪ ቶይጣጋራ ቶ ቶሙርን ኤካተጉረ ካፈሎ እባዶ ታዎይኒ ባንኤ ቶስ ታብሰ።
*

3 “ባርኮ ሳቲ ሴድና ቤጉረ ፈሎ ዋተን ታግያ ባንኤ ካአሌሮ ካካለ እባዶ ሄለጉረ፤
4 እስና ‘ሰዬንጉዴን ካዎይኒ ኢራኬይ ፈሎ ፈላ፥ ታዶትሳቶሙራ እስኑን አን ጋቾሙራ’ አመ።
5 እሶና ሴተን፥
“አሪኮ ሳቲ ሌይና ሳቲ ሳጋሊ ኤመተረ ካካለ ፈላተ ካባራሮ እባዶን አማለኮኒዕ ፈሎ ስሰ።
6ሜርት ሳቲ ቶሞንኮ ኮክ ጎራታ ቤጉረ አሌ ካግሮ ካካለ እባዶ ሄለጉረ ‘አሪ ዱዶ ፈሎ ካላይ ህታኒ

ሙን አልቴታን?’ አመ ሆሳተ።
7 “ ‘እሶና፥ ኖን ፈሎ ካስስሮ እባዶ ማንኮዋኔኖ ማራንያ’ አመን።
“ኡሱና ‘እስና ሰዬንጉዴን ካዎይኒ ኢራኬይ ፈላ’ አመ።
8 “ኡል ሄመን ካኮላረ ጎራታ ካዎይኒ አካክልተኮክ ኦዶ ኡሱን ኦፈላራን ኦዶናቲ ካዴሮ እባዶትን

ስሰጉረ፥ ‘ዳንበኔ ካኤሜተሮኮ ሀጋአብደ ሆራርጀ ካኤመተሮ ታ ጌሮ ካግሮ ካፈሎ እባዶዱባ ኡምጉደ
ዳሞዛክሶሙር’ አመ።

9 “ሳቲ ቶሞንኮ ኮይ ፈሎን ኦታቤራን ኤመተንጉረን መተመቴጣጋራ ቶቶ አታቴን።
10ሆራርጀ ፈሎን ኦታቤሬን ኤመተንጉረን ጣጋራ ኦንጂ ሙራ ኦሄላይናራን አን እሶን ሌረ፤ አየሱን

ጎአመን እሶና መተመቴጣጋራ ቶቶሙራንተ።
11ሙራ አታታግራን ካዎይኒ አካክልተኮክ ኦዶ ጉት ጉምጉመን።
12 ሂኒዕ ዳንበኔ ፈሎን ኦታቤረን ሳቲ ቶ ታላል ጎፈላን፤ አሪ ዱዶ ፈሎይ ሀራና አርቲ ጉባታ ኦሀይነኖ

ኖኔ ዎታ ምሲ አማለኮይሙራታ? አመን ሆሳተን።
13 “ኡሱና ፈላተ ካባራሮ ኮኔ ሃ አመ፥ ‘ካጌላታሮኬ! አን ኩን ሚራኣ ላኮጌግሰሮ፤ ጣጋራ ቶይ ፈልን

አት ኢነ ዎታ ላኮኤካተያ?
14ኩ ካገያሮ አታጉደ ሴ፥ ኩን ካስሰሮ ግታክ ዳንበኔ ካኤመተሮ እባዶትና ስስን ዶትሳራ።
15 ሀያ ማራጋደኬይ ካጌላየ ፈላይን አን ላኮዳንዳሮያ? ጎርቱን አን ካእዳን ማንኮፈለሮ ማራን ምጌ

ታሜላን ኩ አብተ?’
16 “ሃንሱን የሱሳ፥ ካሃረ ካሌራ ካሆሬ፥ ካሆሬና ካሃረ ልናራ አመ።”

የሱሳ ጎይኬሳና ጎይኮ ከያኖኬሳ ካሴድ አዬሳኖ
(ማር. 10፡32-34፤ ሉቃ. 18፡31-34)

17 የሱሳ ኢየሩሳለም ቶስ ሴታ ግራን፥ ቶሞንኮ ላማ ኡሱኮ ኦአጋልሳታረን ካለ ኣተ ቤጉረ፥
18 “ጎርታኑ ኖን ኢየሩሳለም ቶስ ብያኖያ፥ ኤረ ካእባዶ ቱቃሞልኮክ ዎይቻሉና ሴራ ካሙሴ

ኦአጋልስሳራኑን ሮር ስሳምናራ፥ እሶና ኡሱ ጎጎ ጎሮን ፍርድናራን።
19 ጎጎቃጭፋራዉን፥ ጎጎቦጭራዉና ጎጎሱይራዉን አይዛብዉን ሮርስ ስስናራን፥ ኡሱና ታሴድ አሪ

ጎይኮ ኪናራ” አመ።

ካጎታ ዎኖናት ኦሮ ጦቂ ታአንተ ባንኤ ሄላታኖኮክ ሆሲን
(ማር. 10፡35-45)

20 ኤሰኮና ይስ ካዛብዶሳኮት ኣዎ ይስክሴነ ዎታ የሱሳ ቶስ ኤመተዴ ሆረ ግልቢሰ ሳጋዳ አየስ ኮ
ኡሱ ኤሰን ጎጎፈሎ ኤባተ።

21 የሱሳና ኤሰነ፥ “መዶታታ?” አመ። ኤሰና፤ “ሂካ ይስኬ ላማ ዎኖናትካይ ኮመርገታይ፥ ኮ በተታይ
ጎጎሀማጺራዉን ፈኢ ስስ” አንተ።

22 የሱሳና፥ “እስን ካኤባታን ላኮካሳን፥” “አን ታጣምናሮ ታራኮጡጋ እስንጣምን ዳንዴታነ?” አመ
ሆሳተ። እሶና “እእ ዳንዴኖዋ!” አመን።

23ኡሱና፥ “ታራኮጡጋቴኮ ጎሌና ጣንታንዋ፥ አየሱን ጎአመን መርገቴይና በተቴይ ሀማጻኖ ጎአመን
ኣቦክ ካኮንኤካሰሮንያ ኳሬ አን ፈኢ ካስሳሮ አየስ ላኮዮ” አመ።

24 የሱሳኮ ኦአጋልሳታረን ቶሞኖና ሂካ ካኮማላረን ጎራታ አቢላል ላማ ጉት አማራቴን።
25 የሱሳና እሶ ዱባ ኡመጉረ፥ “አይዛብኮክ ሞትጆል ጎሳክሶ ጉት ሞት ጎጎሌራዉን ኦዶናት

ኦባሪሳራና ሁናይ ካባርሳራን ላኖ ካሳንዋ።
26እስን ኦሮ አደ ሂካማሌላኖላኮዶትሳሮ። አየሱን ጎአመን እስኒ ኦሮካንጂንክሊንካዶታታራ እስኑን

ካሀንዳሮ ሀሌዎ።
27 እስንኮ መተ ሊን ካዶታታራና እስኑን ድይ ሀሌዎ።
28 ኤረ ካእባዶ ካኮንኤመተራ ኖ ኡሱን ጎጎሀንዳይኖን አንሌኖን ግራን ሀንዳይና ኔፎቴሳ ካሞጋኑን

ዎዶ የላይ ስሳይን ኤመተራ” አመ።
የሱሳ ኢልኦ ኦደያኖን እባዶጃ ላማ ፋይሳኖ
(ማር. 10፡46-52፤ ሉቃ. 18፡35-43)

29 የሱሳና ኡሱኮ ኦአጋልሳታረን እያርኮኮ ቤን ሴታ ግራን ጎሳ ካሞጋን ኡሱ ዴበ ሰሴተ።
30 ኤሴና ኢልኦ ኦደያኖን እባዶጃ ላማ ራድ ሀማጼን ግረን፥ የሱሳ ኤሰነ ሮራኖ ካኮማላረን ጎራታ፤

“ጎታ! ኤረ ካዳዉተ፤ ኖን ነኔኤይሳና” አማ እዬን።
31 ጎሳና እሶ ጫልኢ ጎጎአምራዉን ሀድሰ፥ እሶ ጎአመን፥ “ጎታ ኤረ ካዳዉተ ማጋኔ ኖን ነኔኤይሳና”

አማ ኣሎ እዬን።
32 የሱሳና ታክ አመ አሌ እሶ ኡመ “አን እስኑን መ ጎጎየሎ ዶታታን?” አመ።
33 እሶና “ጎታ!” “ኖ ኢልኦኦታን ጎጎዴራዉን ዶታታና አመን።”
34 የሱሳና እሶን ነኔኤይሳተጉረ እልኦ ኦትሶ ድንድነጉረ ጎርሰዋ እልኦ ኦትሶ ዴንዴን፥ እሶና ኡሱ ዴበ

ሰሴተን።

21
የሱሳ ካባጃ ታአቲይ ኢየሩሳለም ቶስ ታባኖ
(ማር. 11፡1-11፤ ሉቃ. 19፡28-40፤ ያን. 12፡12-19)

1ኢየሩሳለም ቶስ ጋባላማ ዛይቲ ካበያራ ጋ ታኮአላታሮ ዎዳም ጉት ካግሮ ማማን ካፋገ ታአማማቶ
ባንኤ ጎጎጌይ የሱሳ ኡሱኮ ኦአጋልሳታረንኮ ላማ ፋረ።

2ሃና አመ፥ “እስን ሆረ ካግሮማማን ቶስሴዬን፥ ጎጎጌቴን ደሜርትት ቶ ዳርሜነ ዎታ ታሻንተቶ እስን
ሄልናታን፥ ፉራዴነ እን ቶስ አታ ኮዬን።

3ማዮና እስኔ ሃሙን የላታን ጎአመ፥ ‘ጎታ ዶታታራ’ አማ። ጎርሰዋ ጋፋራንዋ።”
4 ሂክ ካኮንሌራ ካሄገሮይ ሃ አማመ ካሰጋመራ ጎጎጉዳሮንያ።

5 “ጽዮን ታአማማቶ ታኢየሩሳለም ካታማዉን ሃ አም፥
‘ሂክማ ዎኖካ ፋያንካ ሌጉረ፥
ደሜርትትና ዳርሜት ጉት ሀማጼጉረ ኩ ቶስ ኤመታራ’ አማዴን ኤሰን ሰጋ።”

6ኡሱኮ ኦአጋልሳታረና ሰተንጉረን የሱሳ አጃጃ እሶን ጎጎስሰሮክ ማለ የሌን።
7ደሜርትትና ዳርሜት ኬነንጉረን ሳርስክሶ ካደሜሬ ባጋድ ጉት ካዬን፤ የሱሳና ኤሰ ጉት ሀማጼ።
8 ጎሳኮና ጋምሳ ሳርስክሶ ራድ ያዬን፤ ካካለና አደ ባላል ታታርሼን ኣተን ራድ ሉሉጉዴን።
9ሆረሃየ ካሰሰታረና ሃሬ ኡሱ ዴበ ሰሴታ ካግረ ጎሳና፥

“ሆሳኢና ኤረ ካዳዉተ!”
“መገ ካዋይ ካኤመታራ ኡሱ ካሶማሳመያ፥”
“ሆሳኢና ኤለ ዳሩሪ ሃ አማ ኢያረን።”*

10ኢየሩሳለም ቶንሳ ካኮታባረ ጎራታ ካካታማ እባዶ ዱባ፥ “ሂክ አዮያ?” አማ ሻላጋመ።
11 ጎሳና፥ “ሂክ ጋሊላይ ታግቶ ታናዝሬት ካታማኮ ካኤመተሮ ካሄገሮ የሱሳያ” አመን።
የሱሳ ቁሉክ ምን ካዋይ ኦሮ ኦዳዳላታሬን ዴጉረ ሆሮረ
(ማር. 11፡15-19፤ ሉቃ. 19፡45-48፤ ያን. 2፡13-22)

12 ኤሰኮ የሱሳ ቁሉክ ምን ካዋ ታበጉረ ቁሉክ ምን ካዋይ ኦሮ ኢምናታና ዳዳላታ ኦግረን ቤሰ
ሆሮረ፥ ማራጋደ ኦኢግልሳታረንኮክ ጣራጴዛልና አራበ ኦዳዳላታረን ካኮሀማጼራን ቦርቦኖ ምና ምና
አባበ ሉጉደረ።

20:26 ሉቃ. 22፡25-26። 20:27ማቶ. 23፡11፤ ማር. 9፡35፤ ሉቃ. 22፡26። 21:5 ዛኪ. 9፡9። * 21:9 ሆሳኢና አማኖ
ታኢብራይስጢ ህኢ ፋይና፥ ዋየ ኖ ፋይስና አማኖያ። 21:9ማዛ. 118፡25-26።

13 “ምንካክካኤብምን አማማራአማመማጻፋቁሉክጻፋመራ፥ እስን አዴን ካኮሳማራን ላጋካሽታ
የልተታን” አመ።

14 ቁሉክ ምን ካዋይ ኦሮ ኢልኦ ኦድያኖና ናፋለሳል ኡሱ ቶስ ኤመተን፥ ኡሱና ፋይሰ።
15 አየሱን ጎአመን ቱቃሞልኮክ ዎይቻልና ሴራ ኦአጋልስሳራን የሱሳ ካፈላመሮ ባሳና፥ “ሆሳኢና ኤረ

ካዳዉቴን” አማ ቁሉክ ምን ካዋ ኦሮ ካኢያረ ይስ ካኮደያረን ጎራታ ኣሎ አማራቴን።
16 እሶና የሱሳነ “ሂክ ይስ ታአማሮ ማላታ?” አመን። የሱሳና፦
“እ”ማላራ አመ፥

“ ‘ይስኮና ናስ ካኢላታሮ ይስኮት ህኢኮ
ጋላታ ኤካሰ ካአማሮ ሱረ ላኮናባብቴታንያ’?” አመ።

17ካታማኮ ኢሰ ቤጉረ ብታንያ ካአማራን ማማኒ ሴተ ኤሰ ባሬ።

እል ካላይክ ጋ ካባላስ
(ማር. 11፡12-14፥20-24)

18 የሱሳ ባር ቡላነ ካታማ ቶስ አባባተ ሰታ ግራን ኡኤ፤
19ራድግርዲካግረ ጋካባላስኮዴጉረካኮሴሮ ጎራታ ባላሎኳሬኢልቶና ሄላይንዋተጉረ፤ “ጎርታ

ጅሮማን ኩን ኢል አሮግኖ!” አመ። ጋ ካባላስና ጎርሰዋ አንጋገ።
20ኡሱኮ ኦአጋልሳታረና ካሌሮ ዴጉረን ሳደን፥ “ጋ ካባላስ ምሲ ኮይክ አንጋግን ዳንዴ?” አመን።
21 የሱሳና፥ “አን ሩምና አማራ፤ አማኖ እስኑን ግረዋ ላኮሄዳታቴን፤ ጋ ካባላስ ጉት ካሌሮ ኣን ፈላኖ

ካላል አንሌኖን ግራን ህታ ዎዳም ሂታኮ፥ ‘ታጋምጉደ በከ ኦሮዴ ታብ’ ጎአንቴን እስኑን ላረዋ።
22 አማናቴዴን ኤቢ ካኤባታን ዱባ አታይናታን።”
ኦዶናት ካየሱሳ ጉት ታኤመተቶ ሆሲን
(ማር. 11፡27-33፤ ሉቃ. 20፡1-8)

23 የሱሳ ቁሉክ ምን ካኤብ ቶስ ታበጉረ አጋልስሳ ግራን ቱቃሞልኮክ ዎይቻልና ካጎሳ ጃርሶለ
ኤመተንጉረን፥ “ሂካ አየስ ዱባ ካኮፈላታ ኤክ ኦዶናትያ? ኦዶናትና ኩዬን ካስሰራ አዮያ?” አመን
ሆሳተን።

24 የሱሳና፥ “አንና ሆሲን ቶ እስንሆሳይናራ፥ አባብኢን ጎሰጊቴን አንና ሂካ አየስ ኤክ ኦዶናት አን ፈላሮ
እስኑን ሰግናራ።

25ካያንሳ ጥንቃታ ሀገኮ ኤመተራ? ዳሩርኮያሙ እባዶኮያ?” አመ ሆሳተ።
እሶና እስ እስ ኦሮ አዬሳ፥ “ኖ ‘ዳሩርኮያ’ ጎአምኔ ሀያ ‘ሙን አማናና ዋተታን?’ አምናራ።
26 ‘እባዶኮያ’ ጎአምኔ አደ ጎሳና ያንሳ ካሄገሮ አመ ማንኮአማናሮ ማራን ኖ ጎሳ አብሳታና” አመን።
27 ሃንሱን “ኖ ላኮካንሶ” አመን የሱሳን አባበን።
ኡሱና፥ አንና ሂካ አየስ ኤክ ኦዶናት አን ፈላሮ ላኮሰግናሮ አመ።

ይስ ላማኮክ ማሱሳ
28 የሱሳና፥ “መ ኣን ላራ? ባባር ላማ ካአባ እባዶት ኮ ግረ፤ ካሆሬ ኤረ ቶስ ሴተጉረ፥ ‘ኡኑኬ! ህታር

ታዎይኒ ታአካክልተ ባንኤ ቶስ ሴጉዴ ፈሎ ፈልና አመ።’
29 “ ‘ኡኑና፥ ላኮዳግናሮ’ አመ። ባስኬሳ ማላባተረ አባባተ ሴተ።
30 “አደ ካላምክ ኤረ ቶስ ሴተጉረ ሂካማሌዋ አመ፥ ኡኑኬሳና፥ ‘እ ኣቦክ! ሴሮዋ’ አመ። አየሱን

ጎአመን ሀሴኖን ሄሰ።
31 “እሶ ላማ ኦሮኮ ታኦዶ ፈኢ ካአማገራ ኤክያ?”
እሶና “ካሆሬ ኡኑያ” አመን። የሱሳና፥ “አን ሩምና አማራ ቃራጣ ኦኩኩይሳራና ኦሻርሙጣራን ዎኖናት

ካዋ ቶስ ታብን እስንኮ ጣይናራን።
32 ካጣማቃራ ያንሳ ቁሉክ ራ ቱስን እስን ቶስ ኤመተራ። እስን አዴን ላኮአማንቴታን፥ ቃራጣ

ኦኩኩይሳሬና ኦሻርሙጣራን ጎአመን አማነራን። እስን ሂካ ዴተን ግራን ዱዶ ጩቦኮ ጉላ ጋልቴን
ላኮአማንቴታን አመ።

ካዎይኒ እራ ኦታተን ኦባራራንኮት ማሱሳ
(ማቶ. 21፡33-46፤ ማር. 12፡1-12፤ ሉቃ. 20፡9-19)

33 “ካካለማሱሳማላ፤ ካዎይኒ ኢራኮክ ኦዶ ኮግረ፥ እራማራሙርሰ ኦት ካተ፥ ዎይኒ ካኮሚጭራን
ጉምቢና ኦሻተ፥ ዎይኒ ኦኦራራዉን ዴር ማዳረ፥ ኤሰኮ ኢራኬሳ ኦታተን ኦባራራዉን ክራይ ስሰጉረ ኡል
ካካለ ኢሰ ሴተ።

34 ካም ታኮኩኩይሳታራን ድግኒ ካኮግያተ ጎራታ ታዱባንተቶ ኢልኮ ቆባኬሳ አታይን ኡሱን
ኦሀንዳረን ኦታተን ኦባራራን ቶስ ፋረ።

21:13 ኢሳ. 56፡7፤ ኤር. 7፡11። 21:16ማዛ. 8፡2። 21:21ማቶ. 17፡20፤ 1 ቆሮ. 13፡2። 21:33 ኢሳ. 5፡1-2።

35 “ኦታተን ኦባራራና ኡሱን ኦሀንዳራን አቤንጉረን ኮ ቦጨን፥ ኮ ላጋዴን፥ ኮ አደን ኤኤሞይ ኤጌን።
36ኡሱና ኦሆሬኮ ቶቶይ ኦሮራራን ኦካለ ኦሀንዳራን ፋረ፥ ኦታተን ኦባራራና ግዳና ኡሱማሌዋ የሌን።
37 ጎርታኑ ‘እሶ አድ ኡኑኬ ላካባጂራና፥’ አመረ ዳንበኔ ኡኑኬሳ ፋረ።
38“አየሱንጎአመንኦታተንኦባራራናኡሱኡኑኬሳካኮድያረን ጎራታሂክካኤልናሮያ፥ኮዬንላጋድጉኔ

ርቲቴሳ ኤልና” አመን እስኦሮ አዬሴን።
39 አቤንጉረን ካዎይኒ ኢራኮ ሳር ቤሰንጉሬን ኡሱ ላጋዴን።
40 “ሀያ ካዎይኒ ኢራኮክ ኦዶ ካኮኤሜተ ጎራታ ሀኑኡ ኦታተን ኦባራራን ኡሱምስካየልናሮ ኣን እስኑን

ላራ?”
41 እሶና “ሀኑኡ ኦሜላን አካማሌ ላጋድጉረ ካዎይኒ ኢራኮ ታዶትሳቶ ኢልኮ ቆባ ጎራታይ

ኦአባባራዉን ኦካለ ኦታተን ኦባራራዉን ክራይ ስስናራ” አመን።
42 የሱሳና፥

“ኦግንባራን ካቱፋተን ኤኤሞ፥
ምኑን ምና አፋሩን ካዶትሳሮ ሌ፥

ሂካና ካየለራ ዋያ፥
ኢልኦኦታኑን ባሳያ፤

አማመ ቁሉክ ማጻፋል ካጻፋመሮ ላኮናባብቴታንያ?” አመ።
43 “ሃንሱን አን ሃ አማራ፤ ዎኖናት ካዋ እስንኮ አታምጉረ ኢል ካየላታሮ ጎሳን ስሳምናራ።
44 ሂካ ኤኤሞ ጉት ካኢያራ ኤኤባራ፤ ኤኤሞና እሶ ጉት ካኮኢያራ እባዶ አደ ቡቱትናራ።”†
45 ቱኡቃሞልኮክ ዎይቻልና ፋራሳዊል፥ ሂካ ማሱሳጆል ካኮማላረን ጎራታ የሱሳ ካአዬሳራ ጋራክሶ

ላኖ አዴሰን።
46 አየሱን ጎአመን አብ ሺን ጎዶቴና ጎሳ አደ የሱሳ ካሄገሮ አን ማንኮድያረ ማራን አብሳተን።

22
ካሃስኖ አሞኮክ ማሱሳ
(ሉቃ. 14፡15-24)

1 የሱሳ አደ ማሱሳይ እባዶን ሰጋኖ ሀጋአበ፥
2ዎኖናት ካዳሩረ ኤረኬሳት ሃስኖን ኣሞ ካኤካሳተሮ ዎኖ ኣን ላራ፥
3 ዎኖና ሃስኖን ካኮንሰጋተሮ እባዶ ከኬሲን ኦሀንዳረን ሀንዳ ፋራተ፥ እባዶ ጎአመን ላኮኤሜይናኖ

አመ።
4 “አደና ኦካለ ኦሀንዳራን ፋረጉረ ኦኡማመራነ ጎርታ አራርና ካቃባን ‘ግድኬ ኤናኣየጉረ ኤካሳየራ

ካመን ዱባ ማንኮኤካተሮ ማራን ሃስኖን ኮዬን፥ አማራ አማ ሰጋ።’
5 “ኦኡማሜራን ጎአመን ኡምት ዲደንጉሬን፤ ኮ እራ ቶስ፥ ካካለ ዶክ ዳዳላይን ሴተ፥
6 ኦሄሴራን አደን ኦሀንዳራን አቤንጉረን አቦስሴን ላጋዴን።
7ዎኖና አማራተጉረ ዎታዳራ ፋረጉረ ሀኑኡ ኦላጋዴራን ላጋዲስሰ፤ ካታማትሶና ኤለኒ ጉበ።
8 “ኤሰኮና ኦሀንዳሬነ ሃ አመ፥ ‘ካሃስኖ ኣሞኤካተራ፥ አየሱን ጎአመን ኦኡማሜራና አሞን ኦዶትሳራን

ሌን ማንኮሙታናዋተራን ማራን፤
9ካኮሰሴታራን ራድ ብያጉደን ካሄልቴን እባዶ ዱባ ካጅላ ኣሞ ቶስ ኡማ’ አመ።
10ኦሀንዳራናራድቤንጉሬንካሄሌን እባዶካኢዳናካሜላንዱባኩኩይሰንጉረንካሃስኖምንማርት

አማጌን።
11 “ዎኖና ታኡማንተቶማርትድንምን ኦርድ ጎታብሮ እባዶት ኮ ካሃስኖ ሳርስ ሀሳርሳኖን ካግሮ ዴ።
12ሃና አመ፤ ‘አን ካጌላታሮ!’ ካሃስኖ ሳርስ ሀሳርሳኖንምሲ ሂታራ ታብን ዳንዴተ? እባዶትና ጎአመን

ታአምአባብሮ ዋተ።
13 “ዎኖና ኦሀንዳራነ፤ ‘ገነና ሉቃና ሽያጉደን ሳሬ ካግሮ ጢልንጋክ ሙጉድ ቶስ ቤሳዴን ኡሱ ሻፋ፥

ኤሴና ኦታና ኢልኮ ፎጫኖ ልናራ’ አመ።
14ኤሰኮ የሱሳ፥ “ኦኡማሜራና ኦሞጋንያን፥ ኦአሳባሜራን ጎአመን ሁጫርያን” አመ።
ጊራሙራኖኮክ ጋራ
(ማር. 12፡13-17፤ ሉቃ. 20፡20-26)

15ኤሰኮ ፋራሳዊል ቤን ሴታ ግራን ምስምሲ የሱሳ አዬስከሳይ ጦይ ታአም አብናራን ማካረን።
16 እሶኮ ኦአጋልሳታረና ታሄሮዶሳ ኡናነ ዎታ የሱሳ ቶስ ፋሬንጉሬን፥ “ካአጋልስሳቶ!” “አት ካሩም

ላኖናራካዋሩሚካአጋልስሳቶላኖ፥ እባዶአብሳታካኡሉልሶንዱባናኢልቶይካድያቶላኖኖካንሶዋ።
17ካሮምዎኖላልኮክዎኖዉንጊራሙራኖዶትሳራሙላኮዶትሳሮያ አላ ኖን ሰጊ? አመንሆሳተን።”

21:42ማዛ. 118፡22-23። † 21:44 ቶቶ ታጋልባጹፍል ቶቶ 44 አዳራን፤ ኡሱ ሃፉራና ሉቃ። 20፡18ካግሮ ኣን ላራ። 22:13
ማቶ. 8፡12፤ 25፡30፤ ሉቃ. 13፡28።



ማቶሳ 22:18 31 ማቶሳ 22:46

18 የሱሳና ምጌትሶ አዴሰረ፥ “እስን ኢፍሳዶለ መዉን አዬሲ እንጫፍን ዶታታን?
19ጊራ ታሙራታን ማራጋደ አላ ኢን ቱሳ?” እሶና ጣጋራ ቶ ከኔን።
20ኡሱና፥ “ህታ ማራጋዴይ ጉት ታሙታታ ምዲ ታዮታ? ጹፍና አደ ታዮታ?” አመ።
21 እሶና አባበን “ካሮም ዎኖያ” አመን። ኡሱና አባበረ “ካሮም ዎኖኮክ ካሮም ዎኖን፥ ካዋና ዋዉን

ስሳ” አመ።
22 እሶና ሂካ ማለንጉሬን አዬስኬሳ ሳዳ ኢሰን ሴተን።

ጎይኮ ክያኖኮክ ጋራ ታሆሳንተቶ ሆሲን
(ማር. 12፡18-27፤ ሉቃ. 20፡27-40)

23 ኤሰ አሪ ጎይኮ ክያኖ ላግሮ አመ ካአማናራ ካሶዶቃውል እባዶ የሱሳ ቶስ ኤሜተንጉረ ሃ አመ
ሆሳተ፤

24 “ካአጋልስሳቶ!” ሙሴ፤ “እባዶት ኮ ኦርቴሳኮ ይስ ሀኡሙሎን ጎጎየ፥ ካጎየሮ አቢኬሳኮት ኦር
አቢኬሳ አታይጉረ ኡሱን ሳኒ ሀካየ አመራ።

25 አቢላል ቶዶባ ኖ ዶሌ ግታ፥ ካሆሬ ኦር አታተጉረ ይስ ሀኡሙሎን ካኮጎዋረ ጎራታ አቢኬሳና ኦር
የላተ፤

26 ሂካማሌ አደ ካሴድኮ ታ ቶዶባ ጌሮ ሂካማሌ ጎዬን።
27ዱባንኮ ሃሬ ሄለልትቲና ጎተ።
28 ሃንሱን ኤሰ ዱባን ማንኮኬሳንተቶ ማራን ጎይኮ ታክያኖ አሪ እሶ አቢላል ቶዶባ ኦሮኮ ኤኪን ኦር

ልናታ?”
29 የሱሳና እሶን አባበረ፥ “እስን ቁሉክ ማጻፋጆልና ሁና ካዋ ማንኮአዴሳናዋተታን ማራን ሽር

አማታን።
30 ኦጎየራን ጎይኮ ኪ ጎአባባቴን ዳሩሪ ካግሮ ኤርግቻል ኣን ልናራን ኳሬ ላኮአታይናራን፤

ላኮናኬሳምናራን።
31 ኦጎየራን ጎይኮ ክያኖኮክ ጋራ ዋ እስኑን ካአዬሰሮ ላኮናባብቴታንያ?
32 ‘አን ካአብራመ ሄዶ፥ ካይሳቃ ሄዶ፥ ካያይቆባ ሄዶያ፥’ ሃንሱን ዋ አርዶክ ሄዶያ ኳሬ ላኮካጎይ

ሄዶዮ።”
33 ጎሳና ሂካ ካኮማላረ ጎራታ አጋልስስኬሳ ሳደን።

ዱባንኮ ካሮራሮ አጃጃ
(ማር. 12፡28-34፤ ሉቃ. 10፡25-28)

34 የሱሳ ሶዶቃውል አባብ ትርጫልኢሳኖ ካኮማላረን ጎራታ ፋራሳዊል ራቶ ኩኩአመን።
35 እሶኮ ኮ ሴራ ካሙሴ ካአጋልስሳረ የሱሳጫፍን ዶተጉረ ሃ አመ፦
36 “ካአጋልስሳቶ! ሴራል ካሙሴዱባኮ ካሮራራ ኤክ አጃጃያ?”
37 የሱሳና እሶን አባበረ፥ “ ‘ጎታ ሄዶካ ምግት ዎዳናይ፥ ምግት ኔፎይ፥ ምግት ቆፋይ ጌላ’።
38 ሂክ አጃጃ ካሆራርጄና ዱባንኮ ካሮራሮ አጃጃያ።
39ካላም አጃጃና ሂካ ኣን ላራ፤ ህክና ‘ኦላታ እስኦታ ኣን ጌላ’ ካአማሮያ።
40ሴራ ካሙሴና ካሄገሮልኮክ አጋልስስ ዱባ ሂካ አጃጃ ላማ ጉት �ባቴን ግራን አመ።”
ክርስቶሳ ሳኒ ታዮያ?
(ማር. 12፡35-37፤ ሉቃ. 20፡41-44)

41ፋራሳዊል ኩኩአመንጉረን የሱሳ ሃ አመ እሶ ሆሳተ፥
42 “ጋራ ካክርስቶሳ መ ኣን ላራ? ሳኒ ታዮያ?” አመ እሶ ሆሳተ።
“እሶና ሳኒ ታዳዉተያ” አመን።
43 የሱሳና፥ “ሀያ ዳዉተ አያና ቁሉክና ሁናይሙን ኡሱ፥ ‘ጎታ!’ አማራ? አመ።

44 “ ‘ጎታ ጎታኬዉን!
ዲናካ ሉክታ ሄገሊ ታዳዳራምሮ፤
“መርገቴይ ሀማጺ አመራ።” ’

45 ሃኑን ዳዉተ፥ ‘ጎታ!’ አም ጎኡምሮ ሀያ ክርስቶሳ ምሲ ሳኒቴሳ ሊን ዳንዳራ?”
46 ሃፉራ ኮና አባብን ካዳንዴራ ጎርቱን ኤሰ አርኮ ሀጋአበረ ሆሳይን ካጃባተ ማዮና ላግሮ።

23
የሱሳ ፋራሳዊልና ሴራ ካሙሴ ኦአጋልስሳራን ቱፋታኖ
(ማር. 12፡38-39፤ ሉቃ. 11፡43-46፤ 20፡45-46)

22:23 ኦፋ. ፈ. 23፡8። 22:24 አዳ. 25፡5። 22:32 ብያ. 3፡6። 22:35 ሉቃ. 10፡25-28። 22:37 አዳ. 6፡5።
22:39 ዎዩ. 19፡18። 22:44ማዛ. 110፡1።

1ኤሰኮ የሱሳ ጎሳነና ኡሱኮ ኦአጋልሳታረነ ሃ አመ አዬሰ፥
2 “ሴራ ካሙሴ ኦአጋልስሳራና ፋራሳዊልሙሴ ኣን ሴራ ጎጎአጋልስስራዉን ኦዶናት እሶን ስሳመራ።
3 ሃኑን እሶ እስኑን ካሰጋራን ዱባ ፈላ፥ ኦራዬን፥ አየሱን ጎአመን ጎጎአዬሳራንክ ማለ ላኮፈላራን፥ እሶ

ኦፈላራን ፈሎ አሮፈልቴን።
4 አደና ስዳሚን ታዳንዳሞን ስዳነ ታአቲ ሽዬንጉረን ሃን ካእባዶ ጉት ካራን፤ እሶ ጎአመን ፈሪና ዱዶ

ድኒን ላኮዶታራን።
5 “እባዶን ሙትን አመንጉረን ፈሎኦትሶ እባዶ ሆረ ቱሳይን አመረነ፥ ሻሺ ኣን በቤድትሶይ ሻታራን፥

ማልድያ ኣን ገነትሶይ ሻታራን፥ * ጋሸኮት ሻርፍና ኤራሳታራን፤
6ታአሞባንኤ፥ታካባጃንተባንኤ፥ አይሁድኮክምንካኤብካሆራርጄባርጩማሀማጺንጌላታራን።
7ኡሱማለና ግያ ኦሮ ኖጎዳ አታኖና ህኢ ታእባዶኮ ‘ካአጋልስሳቶ!’ አማም ኡማምን ዶታታራን።
8 “እስን ጎአመን ‘ካአጋልስሳቶ!’ አማም ላኮኡማምናታን፥ እስን ካአጋልስሳራ ኮ ካላልያ፥ እስን

ዱባና አቢላልታን።
9ዳሩሪ ካግሮ ኣቦ ኮ ማንኮአብታን ማራን ኡሊማዮና ‘ኣቦ’ አም አሮኡንቴን።
10 እስኑን ባሊክስን ክርስቶሳ ማንኮሌሮ ማራን ‘ባሊ’ አማም አሮኡማንቴን።
11 እስን ኦሮኮ ዱባንኮ ካንጅንክ ካሌራ እስኑን ካሀንዳሮ ልናራ።
12 እስኦቴሳ ጦቂ ጦቂሳታራ የራታራ እስኦቴሳ ካየራሳታራ አደ ካባጃማራ።
13 “እስን ኢፍሳዶለ ሴራ ኦአጋልስሳታና ፋራሳዊል ዎኖናት ካዳሩረ ቶስ እባዶ ጎጎታቦንኮ ኡፋ

ማንኮጩፋታን ማራን ኣኔ እስኑን! እስን መተክስኑን ላኮታብታን፤ ታብን ካዶታታሮና ላኮታብሳታን።
[

14እስንኢፍሳዶለሴራኦአጋልስሳታናፋራሳዊልኣኔ እስኑን! ምንካጋልታንተልሀዉአይ የላ፥ እባዶን
ሙትን ኤብ ኤራሰን ማንኮኤባታን ማራን ካሜላን ፍርዳ እስን አታይናታን።]†

15 “እስን ኢፍሳዶለ ሴራ ካሙሴ ኦአጋልስሳታና ፋራሳዊል፥ እስን እባዶት ኮ እስንኮ ካአጋልሳታሮ
የልን በከይና ኡል ጉት ማንኮማራሙራታን ማራን እሶ ካኮታብሰን ጎራታ እስንኮ አምባ ካሮረ ታጋነም
ኤለኒ ጎጎኢሮን ማንኮየላታን ማራን ኣኔ እስኑን!።

16 “እስን ጃማስ ጃማስ ሆረ ሀይቴን ኦገጌሳታን፤ ኣኔ እስኑን! ‘ማዮና ቁሉክ ምን ካዋይ ጎአማተ ኮና
ላኮዮ፤ አየሱን ጎአመን ቁሉክ ምን ካዋ ኦሮ ካግሮ ዎርቂ ጉት ጎአማተ አደ አማቶ ግያራን’ አማታን።

17 እስን ጃማሲልና ጎዎሌ ዎርቂኮና ዎርቂ ካቁሎይሳሮ ቁሉክ ምንኮና ኤክያ ካሮራራ?
18ኡሱማለናታፋላባንኤካአማታሮእባዶንኮናላኮግሮ፥ አየሱን ጎአመንታፋላባንኤካግሮጃርሶይ

ጉት ጎአማትራን አማቶ ሀኑኡ ግያራን አማታን።
19 እስን ጃማሌሳ ፋላኮና ታቁሎይሳቶ ታፋላ ባንኤኮ ኤክያ ካሮራራ?
20 ሃኑን ታፋላ ባንኤይ ካአማተራ ካኮፋላታራን ጉት ካግሮ ዱባይ አማታራ። ‡
21ኡሱማለና ቁሉክ ምን ካዋይ ካአማተ ቁሉክ ምን ካዋይ ኦሮ ካግሮና አማታራ።
22ዳሩሪ ካአማተ ኮርፍንጀ ካዋይ ጉት ካሀማጼሮይና አማታራ።
23 “እስን ኢፍሳዶለ ሴራ ካሙሴ ኦአጋልስሳታና ፋራሳዊል ኣኔ እስኑን! አኑጋኮ፥ ዴቦኮና ኦካሸኮ

ካሆራርጄ ሆራ ዋዉን ስሳታን፥ ሴራ ኦሮ ካግሮ መተክ አየስ ካሌሮ፤ ፍርዳ ካሩም፥ ሻጋና፥ አብዳማኖ
አደን ቱፋተታን። ኣኒዕ ሀኢሶን ህናኣና ፈልቴንዋ ካእዳንየ።

24እስን ጃማሌሳ ጃማሌሳሆረ ሀይቴን ኦገጌሳታን! ቢንኢ ኣን ካላሮ አየስ አሳብቴን ሻፋታን፤ ጋላ ኣን
ካለያሮ አየስ አዴን ኤኔጋታን።

25 “እስን ኢፍሳዶለ ሴራ ኦአጋልስሳታና ፋራሳዊል፤ ኣኔ እስኑን! ካፋላ ያላኣና ካጡጋ ሁ ምና ታሳሬ
ታላል ሻሻካራታን፤ ኦሮኦትሶ ጎአመን ሳማኖይና እስአዎዳይዋቲ አማጋመራ።

26አትጃማክፋራሳውትጣይሁካፋላ ያላኣና ካጡጋሁኦሮሙጭስ፤ኤሰኮጉትክሶናካሙጭመ
ሌራ።

27 “እስን ኢፍሳዶለ ሴራ ኦአጋልስሳታና ፋራሳዊል ጉትክሶ ባርሳ ጣላላመ ካኢዳሮ፥ ኦሮኦትሶ
ጎአመን ካጎየ እባዶኮክ ለፋልና ባቲክ አየስ ዱባ ካአማጋመ ሂዬል ኣን ማንኮላታን ማራን ኣኔ እስኑን።

28 እስና ሳሬ እባዶን ቁሉክ ኣን ላታን፥ ኦሮኦትስን ጎአመን ኢፍሳዳይና ሜላነይ ኦአማጋሜንያን።

ሴራ ካሙሴ ኦአጋልስሳራና ካፋራሳውልሙርሳማኖ
(ሉቃ. 11፡47-51)

29 “እስንኢፍሳዶለ፥ሴራካሙሴኦአጋልስሳታና ፋራሳዊል ኣኔ እስኑን! ካሄገሮልኮክቃማልግምባ
ካቁሎሌ ቃማል ኢሳድሳ፥

* 23:5 አሸንክታ አማኖ፦ ካላቻ ኣን በቤዲና ህስሊ ካሻማሮያ። 23:5 ቶቶ 15፡38፤ አዳ. 6፡8። 23:11ማቶ. 20፡26-27፤
ማር. 9፡35፤ 10፡43-44፤ ሉቃ. 22፡26። 23:12 ሉቃ. 14፡11፤ 18፡14። † 23:14 ቶቶ ታጋልባ ጹፍል ቶቶ 14 አዳራን፤ ኡሱ
ሃፉራና ማር። 12፡40 ካግሮ ኣን ላራ። ‡ 23:20ሜባ እባዶ ሄዶኬሳዉን ካስሳራ ካአመን ዱባ ሜባ አማማራ። 23:22 ኢሳ.
66፡1፤ ማቶ. 5፡34። 23:23 ዎዩ. 27፡30። 23:27 ኦፋ. ፈ. 23፡3።

30 ‘ካጣዎ ኦዶላልካንክ ጌሲ ካግነ ሌነዋ፥ ካሄገሮል ኮክ ኢግ ኡባኖይ እሶነ ዎታ ላኮላኔ’ አማታን።
31 ሂካኒና ካሄገሮል ላጋዴን ኦግረን ኦዶላልካንዉን ሳኒ ላኖክስን እስ ኦትስን ጉት አቶትናታን።
32 ጎርታኑን ኦዶላልክስን ፈልን ኦሀጋአቤረን ፈሎ ጉድሳ።
33 “እስን ሀበሳል! ይስ ካጃራ ታባኖን ታጋነም ኤሌንኮትሙርትኮ ምሲ ሄሲን ዳንዴታን?
34 ሃኑን ካሄገሮ፥ ቃሮሌልና ሴራ ኦአጋልስሳራን ፋርናራ፥ ህናኣኮ ኮኮ ላጋድናታን፥ ኮኮና ሱይናታን፥

ካካለና አይሁድኮክ ምን ካኤብ ኦሮ ቦጭናታን። ካታማ ቶኮ ካታማ ታካለ ቶስ እስን እሶ ሆሮርናታን።
35 ሃኑን ቁሉክ ካኣቤላ ኢግኮ ሀጋአበረ ቁሉክ ምኒና ፋላ ማንኮፈላታራን ጠኤ ካላጋዴታን ኤረ

ካበራክዩኮ ታ ካዛክራሳ ኢግ ጌሮ ኡሊ ጉት ካኡባተሮ ቁሉክ ኢግ ዱባን እስን ኦሆሳማታንታን።
36 አን ሩምና አማራ ካሮረሮ አየስ ዱባን ህት አላታን ሆሳማታ።

የሱሳ ኢየሩሳለም ማራን ኦታኖ
(ሉቃ. 13፡34-35)

37 “አትኢየሩሳለም፥ ካሄገሮ ታላጋዳታ፥ኩ ቶስ ኦፋራመራናኤኤሞይታኤጋታ አትኢየሩሳለምሉካለ
ጩጩተክሴ ባልክሰ ሄገሊ ጎጎኩኩይሳቶይ፥ እባዶካ ኩኩይስን ምያ ጋለ አን ዶተ፥ እስን ጎአመን እ
ላኮአንተታን።

38 ጎርታ ቁሉክ ምን ካኤብካክስን ኦና ሊ ሄስናራ።
39 ሃንሱን፥ ‘ካጎታ መገ ካኤመታራ ካሶማሳመያ’ ታ አንታኒ ጊን ሂካ ጎራታኮ ሀጋአብረ እስን ካላም

እን ላኮዴታን።”

24
ካጋቾ አላምኮክ ማላታል
(ማር. 13፡1-2፤ ሉቃ. 21፡5-6)

1 የሱሳ ቁሉክ ምን ካዋኮ ቤጉረ ሴታ ግራን ኡሱኮ ኦአጋልሳታረን ቁሉክ ምንኮክ ግምበ ቱስን ኡሱ
ቶስ ኤመተን።

2ኡሱ ጎአመን፥ “ሂካ ዱባ ድያታን?” “አን ሩምና አማራ ኤኤሞ ኤኤሞ ጉት ካግንባመራ ጎጎድያታኒ
ሀዳርኣሞን ሂካማሌ ጎጎግሮይ ካሄስራ ኤኤሞ ኮና ላግሮ” አመ።

3 የሱሳ ዛይቲ ካበያራ ጋ ታኮአላታሮ ዎዳም ጉት ሀማጼ ግራን፤ ኡሱኮ ኦአጋልሳታረን ካለ ቤን ኡሱ
ቶስ ሰተንጉረን “አላ ኖን ሰጊላ” “ሂክ አት ካአማታዱባ ጎረ ልናራ? ኤሜቶታና አላምኮት ጋቾን ማላታ
መያ?” አመን።

4 የሱሳና አባበረ ሃ አመ፤ “ማዮና እስን ጎጎሶቦንኮ እስኦራዬን።”
5ካሞጋና አን ክርስቶሳያ አማመገኬይ ኤመይናራ ካሞጋና ሽርስናራን።
6 ጀሬና ጋራ ካጀረነ ታአዬሳማቶ ኦዱ እስን ማልናታን፤ ሂክ አየስ ላኖ ካሄሶንያ፥ ሀሌዎ ኳሬ ጋቾ ጋና

ማንኮሌተ ማራን ሂካኒ እስን ጎጎነይኖኮ እስኦራዬን።
7 ጎሳ ጎሳይ ጉት፥ ዎኖና ዎኖ ጉት ኪናራ፥ ባንኤ ባንኤይ ኡኢና ኡልኮክ አኣኖ ልናራ።
8 ሂክ ዱባ ጎአመን ቃኒን ካኡሙላኮት ራኮኮ ታሆራርጄታ።
9 “ሀሱ ጎራታ እባዶ እስን ራኮዉን ሮርስ ስስናራ፥ ላጋድናራን፤ መገኬኮት ኣላንቲ ጎሳ ዱባ ዶሌ

ኦዲዳንቴን ልናታን።
10ሀሱ ጎራታ ካሞጋን አማኖክሶ እስናራ፥ ኮ ካካለ ሮርስ ስስናራ፤ እስ እስኦሮና ኮኮ ዲድናራን።
11ካሞጋን ካጣራ ካሄገሮል ኪናራ፥ ካሞጋና ሶሶይስናራን።
12ታሞጋን ሜላነኮ ካከይ ካሞጋን እባዶኮት ጌላንጀ አምባል ልናታ።
13ታጋቾ አሪ ታ ጌሮን ካአታተ ሀሱ ፋይናራ።
14 ጎሳ ዱባን አቶ ጎጎሌሮን ሂክ ዎኖናት ካዋኮክ ዎንጋላ አላም ዱባይ ላላባምናራ፥ ኤሰኮና ታጋቾ

አሪ ኤመይናታ።

ባይ ካኬናሮ ባቲክ ኮኮ
(ማር. 13፡14-23፤ ሉቃ. 21፡20-24)

15 “ጎርታኑን ካሄገሮ ዳነላን ጎጎሰጋመሮክ ማለ፥ ‘ካባቶይስራ ካሜላን አየስ ታቁሎይተቶ ባንኤ
ካአሌሮ ካኮዴተን ጎራታ ካናባባራ ሀሻዶ!’

16ሀሱ ጎራታ ኡል ካይሁዳይ ካግራና ዎዳም ቶስ ሀባቃቶ፥
17ምኒ ፎቂ ጉት ካግራ ማምስክ እባዶና ሁ ምንኮ አታይን አሮዳጎ፥
18 እራ ካግራ እባዶትና ሳርስኬሳ አታይን አሮአባባኖ።
19ኤሰ አሪ ሄለል ካፋቶዉና ካኢልሳሮን ራኮ ታአቲ ለታ።

23:33 ማቶ. 3፡7፤ 12፡34፤ ሉቃ. 3፡7። 23:35 መጣ 4፡8፤ 2 ኦዱ 24፡20-21። 23:38 ኤር. 22፡5። 23:39 ማዛ.
118፡26። 24:9ማቶ. 10፡22። 24:15 ዳኔ. 9፡27፤ 11፡31፤ 12፡11። 24:17 ሉቃ. 17፡31።

20 ጎርታኑ ባቃታኖክስን ባጠሳይ ጎርቱን አይሁድን ታፎልሲ አሪ ጎጎሌኖንኮ ኤባየን።
21 ሀሱ ጎራታ አላም ታኮመጣመሮ አርኮ ሀጋአበረ ታ ህታር ጌሮ ሊ ካካሶን ኤሰኮና ሆረንባን ኤሰ

ራኮነ ዎታ ካኮኤካሮ ካላይት ራኮ ታአቲ ልናታ።
22ሀሱ አሪል ጋባባይ ዋተና እባዶዱባ ላኮሄሳረ። ካአሳባመሮማራን ጎአመን ሀኑኡ አርጃ ጋባባቴን።
23ሀሱ ጎራታ ማዮና ሂክማ ክርስቶሳ ህታኒ ግራ ጎርቱን ሀሴ ግራ ጎአመና አሮአብዳቴን።
24 ካጣራ ክርስቶሳልና ካጣራ ሄገሮል ኪናራን፥ እሶን ጎኤካተ ካአሳባመሮና ሽርሲን አምሬነ ካአቲ

ባሳክ ማላታልና ቱስናራን።
25 ጎርታ አን እስኑን ጣየ ሰጋራ፦
26 “ሃንሱን ‘ኣንክማ ጋ ኦሮ ግራ፥’ ጎአመና ኤሰራ አሮቤተን፥ ሂክማ ምን ኦሮ ግርዲ ግራ ጎአመን

አሮአብዳቴን።
27 ሀንቃ ምና ታብያንኮ ቤጉረ ምና ታኢያን ቶስ ታጌሮ ጎጎሀንቃሮ ኤረ ካእባዶኮት ኤመቶ ሂካማሌ

ልናታ።
28ራቃ ታኮግሮ ባንኤ ዱባ አላትል ኩኩአማራ።

ኤረ ካእባዶኮት ታላም ኤመቶ
(ማር. 13፡24-27፤ ሉቃ. 21፡25-28)

29 “ሀኑኡ ታራኮ አርጃኮ አባባይረ ጎርሰዋ
“ ‘አርትሙጉድ ልናታ፥

ድግንና ኢፋክሴ ትራይናታ፥
ባራጃና ዳሩርኮ ኡባይናራ፥

ካዳሩረ ሁናና ሻላጋምናራ።’
30 “ሀሱ ጎራታ ኤረ ካእባዶማላታ ዳሩሪ ጉትሙትናራ፥ ሀሱ ጎራታ ኡሊ ታግታ ኣኒ ዱባና ዎ ዎ አም

ኦይናራ። ኤረ ካእባዶና ካዳሩረ ዱማንቻይ ኦሮ ሁናይና ታአቲ ካባጃይ ኤመታ ግራን ድናራን።
31ኤርግቻልናታአቲታማላካታያየነ ዎታፋራምናራ፥ እሶና ኦአሳባመራንአላምምናአፋርኮዳሩርኮት

ጋቾኮ ታ ዳሩርኮት ጋቾ ጌሮ እባዶ ኩኩይስናራን።

ካባላስ ጋኮክ ማሱሳ
(ማር. 13፡28-31፤ ሉቃ. 21፡29-33)

32 “ካባላስ ጋኮ ሂካ አጋልስስ አጋልሳዬን፥ ባላል ጎሁርስሮ ባላሎ ጎጫሪድራን ሀሱ ጎራታ ባጤሳ
ጋባላማኖ አዴሳታን። *

33 ሂካማሌና ሂካ ዱባ ጎዴተን ኤሰ አሪ ጎጫቲ ጋባላማኖ አዴሳ።
34 አን ሩምና አማራ ሂክ ዱባ ታጉዳሮ ህት አላታን ላኮሮርቶ።
35ኡልና ዳሩርና ሮራንዋ ሃፉራክ ጎአመን ሱረ ላኮሮሮ።

ጎታ ታኮኤሜይናራ አሪ አዴሳማና ዋት
(ማር. 13፡32-37፤ ሉቃ. 17፡26-30፥34-36)

36 “ሀሴ አርና ሀሴ ሳቲ ጎአመን ኦዶ ኳሬ ካዳሩረ ኤርግቻል ጎሌና፥ ኤረ ጎሌና ኮና ላካሶ።
37ካኖሄ ጌሲ ጎጎሌሮይ ኤረ ካእባዶኮት ኤመቶ ኡሱማሌ ልናታ።
38 ኡሱ ጌሲ በከ ሚራኣ ጌግሳናኮ ሆረነ ኖሄ ማርካፋ ቶስ ታኮታብናሮ አሪ ታ ጌሮን እባዶ አማና

ጣማና፥ ኦር አታታና ኬሳታ ጎጎግሬንክ ማለ፥
39 ሀሴ አሪ ታጌቶ መ ኤሜይናሮ ሀአዴሶን ሚራኣ ታበከይ ጎጎኤነጋመራን ኤረ ካእባዶኮት ኤመቶ

ኡሱማሌ ልናታ።
40ኡሱ ጎራታ እባዶጃ ላማ እራ ሀይናራን፥ ኮ አታምናራ ኮ ሄስናራ፥
41 ሄለል ላማ ሪም ኮይ ሪታይናራን ቶ አታምናታ፥ ታካለ ሄሲናታ።
42 “ጎርታኑ ጎታክስን ታኮኤሜይናሮ አሪ እስን ማንኮካሶን ማራን ናባዳ ኦራዬን፥
43ሂካ ዎዳና አባዬን፥ ኦዶምኔ ሄቶ ሄመንማጎራታኤሜይናቶ አዴስ ግረዋ ናባድምን ጎጎሳማሞንኮ

ኦራታረዋ።
44ኤረ ካእባዶና እስን ካኮሻዶን ጎራታ ማንኮኤሜይናሮ ማራን፥ እስና እስኤካሳዬን ኦራ።

ካአብዳመና ካአብዳሞን ካሀንዳሮኮክ ማሱሳ
(ሉቃ. 12፡41-48)

24:24 ዳኔ. 12፡1፤ ራጋ 7፡14። 24:26 ሉቃ. 17፡23-24። 24:28 ሉቃ. 17፡37። 24:29 ኢሳ. 13፡10፤ 34፡4፤ ሕዝ.

32፡7፤ ኢዩ. 2፡10፥31፤ 3፡15፤ ራጋ 6፡12-13፤ ዳኔ. 7፡13፤ ዛኪ. 12፡10-14፤ ራጋ 1፡7። * 24:32 ጊላል ሂክ ሰጋኖ ካቱሳራ ኡልክሶይ
ጋ ካኮሁርሳራና ባላሎ ካኮጫሪዳራን ጊላል ጎጋባላምሮ ማንኮሌ ማራንያ። 24:37መጣ 6፡5-8። 24:44 ሉቃ. 12፡39-40።

45 “ባቦክሶ እሶን ካኮዶትሳሮ ጎራታ ጎጎስስሮ ጎታ ምንኬሳክ እባዶ ጉት ካሹማተራ ካአብዳመና
ቃሮክ ካሃንዳራ አዮያ?

46 ጎታኬሳ አባባይ ካኮኤሜሮ ጎራታ ታስሳንተቶ ሀዳራ ፈለ ጉድሰ ግራን ካሄልናራ ሀሱ ካሃንዳራ
ካሶማሳመያ።

47 አን ሩምና አማራ ኦግራን ኡራዎ ዱባይ ጉት ኡሱ ሾሚናራ።
48 አየሱን ጎአመን ካሃንዳራ ሀሱ እባዶት ካሜላን ጎሌና ኡሱመተኬሳን፥ ‘ጎታ አዳላይናራ’ አማ፥
49ኪጉረ ካካለ ካሀንዳሮ ጃሌተሳ ቦጫኖ ጎሀጋአበ ጣሜን ኦሰታራነ ዎታ ጎኣመና ጎጣመ፥
50ሀሱ ካሀንዳሮኮክ ጎታ ኡሱ ታኦራኖን አሪና ታኮሻዶን ሳቲ ኤሜይጉረ፥
51ሀሱ ካሀንዳሮክ ጎታኬሳሙርስናራ፥ ኢጣተሳና ኢፍሳዶሌነ ዎታ የልናራ፥ ኤሰ ባንኤ ኦታና ኢልኮ

ፎጫኖ ልናራ።

25
ዴለልጃ ቶሞንኮክ ማሱሳ

1 “ሀሱ ጎራታ ዎኖናት ካዳሩረ ዳብ አባተንጉረን ማሻሸ ቆጳይን ኦቤራን ዴለልጃ ቶሞን ኣን ላራ።
2 እሶ ኦሮኮ ዴለልጃ ከኖ ጎዋ፥ ዴለልጃ ከኖ አደን ቃሮሌየን።
3 ጎዎሌ ዳብ አባተንጉረን ላንባ ምንጃ ላኮአባቴረን፥
4ቃሮሌ ጎአመን ዳብክሶነ ዎታ ላንባ ምንጃ ጣርሙስይ አባተን ግረን።
5ካማሻሸ ካኮአዳላተረ ጎራታ ዱባና ሁዱሮ ካኮዱትሳተ ጎራታ ሁዱረን።
6 “ኡል ሄመን ጠኤ ካኮላረ ጎራታ ‘ካማሻሸ ኤመታራ ብያ ቆጳዬን ታአማታ ኡምት ማልሳንተ።’
7 “ሀሱ ጎራታ ዴለልጃ ዱባ ኬንጉረን ዳብክሶ ሀንቃይሳተን ኤካሳቴን።
8 ጎዎሌ ቃሮሌነ ‘ዳብካን ባይናራ ላንባትስንኮ ኖን ስሳ፥’ አመን።
9“ቃሮሌኒዕዴለልጃጎአመንአባበንጉረንኖታአብናላንባ ‘ኖዬና እስኑናላናዋይንዳንዳታ፥ሰዬንዴነ

ላንባ ካዳዳላታሮኮ ኡሱን ኢምናዬን’ አመን።
10 “ላንባ ኢምናይን ካኮብያረን ጎራታ ካማሻሸ ኤመተ፥ ኤካሳቴን ኦግረን ዴሌልጃና ካሃስኖ ኣሞ

ታኮኤካተሮ ባንኤ ኡሱነ ዎታ ታቤን፥ ኡፋናጩፋመ።
11 “አዳላተን ኦኤሜተራን ኦካለ ዴለልጃ፥ ‘ጎታ! ጎታ!’ ማጋኔ ‘ኖን ኡፋ ባንና’ አመን።
12 “ኡሱ ጎአመን፥ ‘አን ሩምና አማራ አን እስን ላካሶ’ አመ እሶን አባበ።
13 “ጎርታኑ እስን አሪ ጎርቱን ሳቲ ማንኮካሶን ማራን እስኤካሳዬን ኦራ።
ኦሀንዳራን ሴድኮክ ማሱሳ
(ሉቃ. 19፡11-27)

14 “ዎኖናት ካዳሩረ እባዶት ኮ ኡሱን ኦሀንዳረን እስ ቶስ ኡመጉረ ኦአቦ ኡራዎኦቴሳ ሀዳራ ስሰጉረ
ኡል ካካለ ሴይን ካኬሮ እባዶት ኣን ላራ።

15 ኦዶ ኦዶ ፈሎኦትሶክ ማለ ኮዉን ጣጋራ ከን፥ ኮዉን ላማ፥ ኮዉን አደ ጣጋራ ቶ ስሰጉረ ጎርሰዋ
ኡል ካካለ ኢሰ ሴተ።

16ጣጋራ ከን ካአታተራ እባዶት ጎርሰዋ ዳዳላታኖ ሀጋአበረ ታካለ ጣጋራ ከን ዎረኤ ሄላተ።
17ኡሱማለና ጣጋራ ላማ ካአታተረና ጣጋራ ላማ ዎረኤ ሄላተ።
18ጣጋራ ቶ ካአታተራ ጎአመን ኡል ኦሸጉረ ማራጋደ ካጎታ ቃማለ።
19 “ኦሀንዳራንኮክ ጎታ ማንኮሴተሮ ታንጂን አዳላተ ኤመተረ ታስሰሮ ጣጋራ ቶታይ ድን ሀጋአበ።
20ጣጋራ ከን ካአታተረ ታካለ ጣጋራ ከን ዎረኤ ሄላተ ኣተ ኤመተጉረ፥ ‘ጎታ!’ አት ኢን ጣጋራ ከን

ስሰተ፥ ሂክማ ታካለ ጣጋራ ከን ዎረኤ ሄለራ አመ።
21 “ጎታኬሳና ‘ጎኢዳን ፈልተታ፥ አት ካእዳንክ ካአብዳንተ፥ ክጫርክ አዬሲ ካአብዳንተ ማንኮሌተ

ማራን ካሞጋን አዬሲ አን ኩ ሹምናራ፥ ጎታካኒዕ ገጌሎ ቶስ ታብ’ አመ።
22 “ኡሱማለናጣጋራ ላማካአታተራ ካሃንዳራኤመተጉረ ‘ጎታ!’ አት ኢንጣጋራ ላማስሰተ፥ ሂክማ

ጣጋራ ላማ ዳዳለጉረ ታካለ ጣጋራ ላማ ዎረኤ ሄለራ አመ።
23 “ጎታኬሳና ‘ጎኢዳን ፈልተታ፥ አት ካእዳንክና ካአብዳንተ ካሀንዳታ ክጫርኪን ካአብዳንተ

ማንኮሌተ ማራን ካሞጋን አየስ ጉት አን ኩ ሹምናራ፥ ጎታካኒዕ ገጌሎ ቶስ ታብ’ አመ።
24 “ጣጋራ ቶ ካአታተረ ካሀንዳሮክና ኤመተጉረ ‘ጎታ!’ አት ካዉጣኖን ግቶ ካማጣራቶ፥ ካዳርኖን

ግቶ ካኩኩይሳቶ ቦግካአቲ እባዶት ላኖ ካሶዋ፥
25 ሃኑን አብሳየረ፥ ‘ጣጋራታ ኤሬ ቃማለራ፥ ሂክማ ማራጋደካ’ አመ።
26 “ጎታኬሳና አባበረ፥ ‘አት ካሜላንክና ቦዛክ ካሀንዳታ፥ ካዉጣኖን ግሮ ካማጣራታሮና፥ ካዳርኖን

ግሮ ካኩኩይሳታሮ ላኖኬ ካሶ?
27ሀያ አን ካኮአባባታሮ ጎራታ ጣጋራቴ ዎረኤነ ዎታ ጎጎአታሮ ኦዳዳላታራዉን ስሳኖ ዶትሳረ።

25:1 ሉቃ. 12፡35። 25:12 ሉቃ. 13፡25። 25:14 ሉቃ. 19፡11-27።

28 “ ‘ጎርታኑ ጣጋራ አታጉደን ጣጋራ ቶሞን ካአቦን ስሳ፥
29ካአቦን አዳማራ፥ ሞጋታራ፥ ካላይክኮ ጎአመን ሀሱ ካግራዋ አታማራ።
30ሂካ ላኦ ካላይክ ካሀንዳሮ ኦታና ኢልኮ ፎጫኖማንኮግሮ ሳሬ ካግሮጢልንጋክሙጉድ ቶስቤሳ

ሻፋ’ አመ።
አላምኮክ ካጋቾ ፍርዳ

31 “ኤረ ካእባዶ ኤርግቻልኬሳ ዱባነ ዎታ ካባጃ ጎኤመተ ካካባጃ ኮርፍንጄይ ጉት ሀማጺናራ።
32 ጎሳ ዱባ ኡሱ ሆረ ኩኩምናራ፥ ኡሱና፥ ካፎፌ እዳድ ኦሬንኮ ጎጎአሳባሮይ፥ ጎሳ ኮ ካካለኮ

አሳብናራ።
33 እዳድ ምና ታመርገነ ኦሬን ምና ታበተነ አሊስናራ።
34 “ሀሱ ጎራታ ዎኖ ምና ታመርገነ ኦግራነ ሃ አምናራ፥ ‘እስን ኣቦክ ኦሶማሳተራ ኮዬን አላም

ታኮመጣመሮኮ ሀጋአበረ እስኑን ካኤካተሮ ዎኖናት ኤላ።
35 ኣላንቲና አን ኡኤ አምሴታን፥ ሱጉባየ ጣምሰታን፥ አን ማርት ሌ ጎኤሜየ ቆጳቴታን፥
36 አን ሀዉአይ ጎሌ ሳርስሴታን፥ አን ሀዉኣመ ዴተታን፥ ሻመ ጎሌ እን ቶስ ኤሜቴን ሆሳተታን።’
37 “ቁሎለና አባበን ሃ አመን፥ ‘ጎታ! አት ኡኢተ ዴነ ጎረ ኖ ኩ ኣምንሰ? ጎርቱን ሱጉባተ ዴነ ጎረ ኖ ኩ

ጣምንሰ?
38ማርት ሌተ ዴነ ጎረ ኖ ኩ ቆጳነ? ጎርቱን ሀዉአይ ሌተ ዴነ ጎረ ሳርስንሰ?
39ኡሱማለና ሀዉኣንተ ጎርቱን ሻንተ ጎረ ሴነ ኖ ኩ ሆሳኔ?’
40 “ዎኖና አባበረ፥ ‘አን ሩምና አማራ ሂናኣ ሁጫር ኦሌራን አቢላልቴኮ ኮዉን ካየልቴታን ኢን

ካፈልቴታን አንያ’ አመ አባበ።
41 “ኤሰኮና ምና ታበተነ ኦግራነ አደ ሃ አምናራ፥ ‘እስን ኦቃንጋንተታን፥ ዱርሳና ኤርግቻኬሳዉን

ታኤካተቶ ጅሩ ጅሮማን ኤለን ቶስ እንኮ ካለ ብያደን ሴዬን።
42 ኣላንቲና አን ኡኤ ላኮኣምሴታን፥ አን ሱጉባየ ላኮጣምሰታን፥
43 አን ማርት ሌ ጎኤሜየ ላኮቆጳተታን ሀዉአይ ሌ ላኮሳርስሰታን፥ አን ሀዉኣመና ሻመ ጎሌ እን ቶስ

ኤሜቴን ላኮሆሳቴታን።’
44 “እሶና አባበሬን፥ ‘ጎታ! አትኡኢተ ጎርቱንሱጉባተ፥ አትማርትሌተ ጎርቱን ሀዉአይሌተ፥ ሀዉኣንተ

ጎርቱን ሻንተ ዴነኔ ጎረ ጋርጋራና ዋኔ?’
45 “ሀሱ ጎራታ ዎኖ አባበረ፥ ‘አን ሩምና አማራ ሂናኣ ሁጫር ኦሌራንኮ ኮዉን ፈላና ዋቲ እና

ላኮፈልተታን’ አምናራ።
46 “ሂናኣ ጅሩ ጅሮማትሙሮ ቶስ፥ ቁሎለ አደን ጅሩ ጅሮማክ ግር ቶስ ሴይናራን።”

26
አይሁድል የሱሳ ላጋዲን ጦዬን
(ማር. 14፡1-2፤ ሉቃ. 22፡1-2፤ ያን. 11፡45-53)

1 የሱሳ ሂካ አየስ ዱባ አዬሰ ካኮጉድሳረ ጎራታ፥ ኡሱኮ ኦአጋልሳታረነ፥
2 “አሪ ላማኮ አባባይረ ካፋስካ ባላ ካካባጃምናሮ ላኖ ካሳንዋ፥ ኤረ ካእባዶና ሱዋሚን ሮር

ስሳምናራ” አመ።
3ኤሰኮ አባባተረ ካቱቃሞል ዎይቻልና ጃርሳ ካኡሌ ቀያፋ ካአማማሮ ቱቃሞሉን ኦዶናት ካአቦኮክ

አዉዲ ኦሮ ኩኩአመንጉረን፥
4ሚጌይ የሱሳ አቢና ላጋድስስን ማካረን።
5 “አየሱን ጎአመን ጎሳ ኦሮ ሻላጎ ጎጎኬኖንኮ ታባላ አሪ አሮሌኖ” አመን ህኢ ቶ ሌን።
የሱሳ ጉት ሽቶ ታክብተቶ ሄለልትቲ
(ማር. 14፡3-9፤ ያን. 12፡1-8)

6 የሱሳ ብታንያይ ማሪ ባር ካአቦ ስሞናኮክ ምኒ ግራን፥
7ሄለልትቲቶዶክ ኣሎአዉኣሎታሌተቶሽቶካአልባስጢሮስብልቃደኮይ ኣተ የሱሳቶስ ጋባላንተ፥

ባቦ አማ ሀማጼ ግራን መተኬሳ ጉት ሽቶ ክክብተ።
8ኡሱኮ ኦአጋልሳታረን ሂካ ካኮድያረን ጎራታ አማራቴን ሃ አመን፥ “ሂክ ዱባ ዳርአኖሙንያ?”
9 “ህት ሽቶ ካሞጋን ማራጋዴይ ዳዳላምጉደ ህየሳን ስሳምን ዶትሳተ” አመን።
10 የሱሳና እሶ ካአመራን አዴሰረ፥ “ህታ ሄለልትቲ ሙን ራክሳታን? ኤሰ ኢን ፈሎ ኦኢዳን ፈልተታ

አመ።
11ህየሳል ማጎሬና እስኔ ዎታ ግራን፥ አን ጎአመን አርጌቶ እስኔ ዎታ ላኮግርናሮ፥
12ኤሰ ህታ ሽቶ ማርኬይ ጉት ክክባኖ እን ቃማልኬዉን ኤካሳኖያ።

25:29ማቶ. 13፡12፤ ማር. 4፡25፤ ሉቃ. 8፡18። 25:30ማቶ. 8፡12፤ 22፡13፤ ሉቃ. 13፡28። 25:31ማቶ. 16፡27፤ 19፡28።
25:46 ዳኔ. 12፡2። 26:2 ብያ. 12፡1-27።

13 አን ሩምና አማራ ሂክ ዎንጋላ ማንኮላላባማሮ አላም ዱባ፥ ማራሙር ማኤት ባንኤና ኤሰ ኢን
ካፈልተታ ኤሰ ሻዳኖ ሊ ሰጋምናራ” አመ።

ይሁዳ የሱሳ ሮርስ ስስን ኤካተ
(ማር. 14፡10-11፤ ሉቃ. 22፡3-6)

14 ሀሱ ጎራታ ቶሞንኮ ላማኮ ኮ ካሌራ ካአስቆሮቱ ይሁዳ ካአማማራ ካቱቃሞል ዎይቻል ቶስ
ሴተጉረ፥

15 “አን የሱሳ እስኑን ሮርስ ጎስሰ እስን አዴን ኢን መ ስስናታን?” አመ፥ እሶና ብር ሶንዶም ኡሱን
ቶቴን ስሰን።

16ሀሱ ጎራታኮ ሀጋአበረ ይሁዳ የሱሳ ሮርስ ካኮስስሮ ካኤካሮ ጎራታ ዶታ ግረ።

የሱሳ ካፋስካ ክታ ኦፋራሜራነ ዎታ ኣማኖ
(ማር. 14፡12-21፤ ሉቃ. 22፡7-14፥21-23፤ ያን. 13፡21-30)

17 ካባቦ ባላን ታሆራርጄ አሪ የሱሳኮ ኦአጋልሳታረን ኡሱ ቶስ ኤመተንጉረን “አት ካፋስካ ክታ
ካሄመነ ጎጎአንቶን ኤቲ ኖ ጎጎኤካንሶን ዶታታ?” አመን።

18 ኡሱና፥ “ካታማ ቶስ ሴየንጉዴን እስኔ ካኤሰለ እባዶት ኮኔ፥ ‘ካአጋልስሳራ ጎራታክ ጋባላመራ
እንኮ ኦአጋልሳታራነ ዎታ ካፋስካ ባላ ምንካይ ካባጃይናራ አማራ አማ አመ።’ ”

19 የሱሳኮ ኦአጋልሳታራና ኡሱ ጎጎአጃጄሮክ ማለ ካፋስካ ባላኮክ ክታ ኤካሰን።
20ኡል ሄመን ካኮላረ ጎራታ የሱሳ ቶሞንኮ ላማ ኦፋራሜራነ ዎታ ባቦ ኣምን ሀማጼ።
21 የሱሳ ኣሞ ጉት ግራን፥ “አን ሩምና አማራ እስን ኦሮኮ ኮ እን ሮርስ ስስናራ” አመ።
22 እሶና ኣሎ ያደንጉሬን ቶቶል “ጎታ! አን ሌዉና?” አመን።
23 የሱሳና አባበረ፥ “እን ሮርስ ካስስናራ ኢነ ዎታ ያላኣይ ገነ ካዳግሳተሮያ።
24ኤረ ካእባዶ ኡሱ ማራን ጎጎጻፋመሮይ ጎይናራ፥ አየሱን ጎአመን ኤረ ካእባዶ ሮርሰ ካስሳሮን ሀሱ

እባዶትን ኣኔ! ኡሱ እባዶት ሀኣላኖን ሄስ ግረዋ ካእዳንየ” አመ።
25 ሮርስ ካስስናራ ይሁዳና፥ “ካአጋልስሳቶ! አን ሌዉና?” አመ፥ የሱሳና፥ “አት ካአማታ” አመ።
ቁሉክ ባቦ ካዋክ ዎጋ
(ማር. 14፡22-26፤ ሉቃ. 22፡14-20፤ 1 ቆሮ. 11፡23-25)

26 እሶ አማ ግራና የሱሳ ባቦ ኬሰጉረ ሶማሳተ ኢብሰ ኣተጉረ ኡሱኮ ኦአጋልሳታራዉን ስሳ፥ “አህአይ
አታዬን አማ፥ ሂኒዕ ሶኦተያን” አመ።

27 ኤሰኮ ጡጋ ኬሰ ዋ ጋላተጉረ፥ ኡሱኮ ኦአጋልሳታሬዉን ስሳ ሃ አመ፥ “እስን ዱባና ህታ ጡጋኮ
ጣማ፥

28ካሞጋንኮክጩቦን ሻጋ ማራን ካኡባይናራ አማቶ ኦኡሱብ ካአዴስሳራ ኢግክ ሂካያ።
29 አን ጎአመን ሃ አማራ ኣቦኬክ ዎኖናቲ እስኔ ዎታ ሂካ ካኡሱብ ካዎይኒ ጣሞ ታኮጣምናሮ አሪ ታ

ጌሮ ህታጡጋኮ ሆረንባን ካዎይኒ ጣሞ ላኮጣምናሮ።”
30ማዛሙር ዛማሬን አባባቴንጉረን ዛይቲ ካበያራ ጋ ታኮአላታሮ ዎዳም ቶስ ቤን።

የሱሳ ጴጢሮሳኮክ ካካታኖ ጣየ አዬሰ
(ማር. 14፡27-31፤ ሉቃ. 22፡31-34፤ ያን. 13፡36-38)

31 የሱሳ አደ፥ “ህታ ሄመን እስን ዱባ እን ካካይናታን፥ ‘አን ካፎፌ ባስናራ ካፎፋማራ ኢዳንዳ
ዳርአምናራ አማመ ቁሉክ ማጻፋ ጻፋመራ።’

32 “አየሱን ጎአመን አን ጎይኮ ካኮኬ ጎራታ እስንኮ ጣይ ጋሊላ ቶስ ሴይናራ።”
33 ጴጢሮሳና አባበረ፥ “ካካለ ዱባ ኣላንቲታይ ኩ እስ ጎሴተና አን ጎአመን ዱዶ ኩ እስ ላኮሴሮ”

አመ።
34 የሱሳና ጴጢሮሳነ፥ “አን ሩምና አማራህታሜንሉካለ ሀኦይኖን ግራን አት እንሴድ ጋልካካይናታ”

አመ።
35 ጴጢሮሳ ጎአመን “አን ኩኔ ዎታ ጎይን ካዶትሳሮ ጎሌና ሱረ አን ኩ ላኮካካይናሮ” አመ። ኩኒዕ

ኡሱኮ ኦአጋልሳታረን ዱባና ኡሱማሌዋ አመን።

የሱሳ ጌተሰማኒ ኤባታኖ
(ማር. 14፡32-42፤ ሉቃ. 22፡39-46)

36 ኤሰኮ አባባተረ የሱሳ ኡሱኮ ኦአጋልሳታረነ ዎታ ጌተሰማኒ ታአማማቶ ባንኤ ቶ ሴተ፥ እሶነ “አን
ኣራ ሴይጉረ ታ ኤባሮይ እስን ህታኒ ግራ” አመ።

37ሴታ ግራን ጴጢሮሳና ይስ ካዛብዶሳ ላማ ዎታ ኣተ ሴተ፥ ጋዳና ጫናቃማኖ ሀጋአበ።
38ኤሰኮና “አን ታጎሮ ኣሎጫናቃመራ፥ ኢነ ዎታ ናባዳ ህታኒ ግራ” አመ።
39 አባራንቲ ሽጲመጉረ ሆረሆረ በቤዲ ኡል ኦየረ “ኣቦኬ! ህት ታራኮ ጡጋ እንኮ ሀቡይቶ፥ አየሱን

ጎአመን ፈኢቴ ማለ ሀሌኖን ግራን ፈኢታ ማለ ሀሌዎ” አመ ኤባተ።

40 ኤሰኮ አባባተጉረ ኡሱኮ ኦአጋልሳታራን ቶስ ጎኤሜሮ ኦሁዱሬራን ዴጉረ ጴጢሮሳነ፥ “ዱዶ ኢነ
ዎታ ሳቲ ቶና ናባድ ግራና ዋተን?”

41 “ጫፍት ኦሮድ ጎጎታቦንኮ ናባዳ ኤባየን፥ አያና ኤካተ ግራ፥ ሶ ጎአመን ሀራራን” አመ።
42 አደ ካላም ሴተጉረ “ኣቦኬ! ህት ታራኮ ጡጋ አን ሀጣሞን ግራን ታሮሮን ጎሌተ ፈኢታክ ማለ

ሀሌቶ” አመ ኤባተ።
43ካላም አባባይ ካኮኤሜሮ ጎራታ ሁዱሮ ማንኮጌተተ ማራን ሁዱረን ኦግራን ዴ።
44ግዳና እሶ ኢሰጉረ አደ ካሴድ ሴተጉረ ሆረ ካኤባተረ ኤብ አደ ኤባተ።
45ኤሰኮና ኡሱኮ ኦአጋልሳታረን ቶስ አባባተ ኤመተረ፥ “ግዳና ሀራፍንቴን ሁዱርቴታን? ህትማሳቲ

ጋባላንተታ፥ ኤረ ካእባዶጩባለይኮት ገነይ ሮር ስሳምናራ።
46ክያ ሴኖ፥ ሮርስ ካስስናራ ኤመታ ግራ!” አመ።
አባማኖ ካየሱሳ
(ማር. 14፡43-50፤ ሉቃ. 22፡47-53፤ ያን. 18፡3-12)

47 የሱሳ አዬሳ ግራን ቶሞንኮ ላማኮ ኮ ካሌራ ይሁዳ ካቱቃሞል ዎይቻልና ታኡሌ ጃርሶለኮ
ኦፋራመራን ሺፋና ዱላ ካአበራ እባዶ ካሞጋና ዎታ ግረ።

48 የሱሳ ሮርሰ ካስሰራ ይሁዳና፥ “አን ካአንጋታራ ኡሱያ አባ” አመ ማላታ ስሰ ማንኮግረ ማራን፥
49 ጎርሰዋ የሱሳ ቶስ ሴተጉረ፥ “ካአጋልስሳቶ! ኖጎዳ ኢደግቶ” አመ ኡሱ አንጋተ።
50 የሱሳና፥ “አን ካጌላታሮ! ታኮንኤመተቶ ሃጃ ጉሳ” አመ፥ ሀሱ ጎራታ እባዶ ጋባላመጉረ የሱሳ አበ

ሽየ።
51 የሱሳነ ዎታ ካግረኮ ኮ ገነ ኬሰጉረ ሺፋይ ቱቃሞልኮክ ዎይቻቲን ካሀንዳረኮት ነበ ጎሰ።
52 የሱሳና፥ “ሺፋካ ኮፎ ኦሮ ታብስ፥” “ሺፋ ካምአታራ ሺፋይ ጎዋራ፥
53 ጎዶትሰ አን ኣቦኬ ጎኤባየ ኩማ ካሞጋን ካቶታምሮ ኤርግቻል እን ካፋሮን ኣን ላራ?
54 ሂክ ሃ ጎሌ አደ ቁሉክ ማጻፋ ልናራ አማመ ካጻፋመራ ምሲ ጉዳታራ?” አመ።
55 ሀሱ ጎራታ የሱሳ ጎሳነ፥ “ሽታ አብን ካኤሜታሮ እባዶ ኣን ሺፋልና ዱላል አብቴንደን እን አብን

ኤሜቴን? አርጌቶ ቁሉክ ምን ካኤብ ሀማጼ አን እስን ጎአጋልስሳረ ላኮአብተቴን።
56 አየሱን ጎአመን ሂክ ዱባ ካኮንሌራ ቁሉክ ካሄገሮልኮክ ማጻፋይ ካጻፋመራ ጎጎጉዳሮንያ” ሀሱ

ጎራታ ኡሱኮ ኦአጋልሳታረን ዱባ ኡሱ ኢሰን ባቃተን።

የሱሳ አይሁድኮት ሾንጎይ ሆረ ኣላኖ
(ማር. 14፡53-65፤ ሉቃ. 22፡54-55፥63-71፤ ያን. 18፡13-14፥19-24)

57 ሀሱ ጎራታ የሱሳ ካአበራ እባዶ ሴራ ካሙሴ ኦአጋልስሳራና ጃርሳ ካኡሌ ኩኩመ ታኮግረ
ቱቃሞልኮክ ዎይቻት ቀያፋ ቶስ ኡሱ ጌሰን።

58 አየሱን ጎአመን ጴጢሮሳ ፋክመጉረ ካቱቃሞል ዎይቻትኮክ አዉድ ታ ጌሮ ኡሱ ዴበ ሰሴታ ግረ፥
ኦሮዴ ታበጉረ አየስ ታልናሮ ድን ኦኦራኔነ ዎታ ሀማጼ።

59ሀሱ ጎራታ ቱቃሞልኮክ ዎይቻትና ካአይሁድ ሾንጎ ዱባ የሱሳ ላጋድስስን ካጣራ አቶ ዶታ ግረን፥
60ካሞጋንካጣራአቶጆል ጎኤሜተና አቶካሌሮላኮሄላቴራን፥ ዳንበኔ ጎአመን እባዶላማጋባላመረ፥
61 “ሂክ እባዶት ቁሉክ ‘ምን ካኤብ ባስጉረ አሪ ሴድ ኦሮ አባብ ማዳርን ዳንዳራ’ አመራ” አማ

አዬሴን።
62 ሀሱ ጎራታ ቱቃሞልኮክ ዎይቻት ኬ አሌጉረ፥ “ሂክ እባዶ ካአቶቴሮ ዱባን ኮና አባብ

ላኮአባባቶያ?” አመ።
63 የሱሳና ጎአመንጫልኢ አመ። ቱኡቃሞልኮክ ዎይቻት የሱሳነ፥ “አን ኩ አርዶክመገ ካዋይ አበራ፥

አት ክርስቶሳ ኤረ ካዋ ጎሌተ ኖን ሰጊ?” አመ።
64 የሱሳና፥ “አትዋ እሲ አንተታ፥ አየሱን ጎአመን እስን ዱባና ሰጊሮ ሂታኮ ሆረንባን ኤረ ካእባዶ ሁና

ካዋኮት መርጌ ሀማጺረ ካዳሩረ ዱማንቻይ ኦሮ ኤመታ ግራን ድናታን” አመ።
65 ሀሱ ጎራታ ቱቃሞልኮክ ዎይቻት ሳርስኬሳ ፊለጉረ፥ “ሂክ ዋ ሀባረራ፤ ሂካኮ ካካለ ምስክ አቶ

ዶትሳራ? ኡሱ ዋ ሀባራ አዬሳኖ እስንዋ ማልቴታን አመ።
66መ አን እስኑን ላራ?” አመ።
“እሶና ጎይን ዶትሳራ” አመን አባበን።
67ሀሱ ጎራታ በቤድቴሳ ሀንጩፈ ቱፋ ባላባንጆ ባሳ፥
68 “ክርስቶሳ! አዮያ ኩ ካባሰ? አላ ሄገሮ አየስ” አመን።
ጴጢሮሳ የሱሳ ካካተ
(ማር. 14፡66-72፤ ሉቃ. 22፡56-62፤ ያን. 18፡15-18፥25-27)

69 ኤሰኮ አባባተረ ጴጢሮሳ ካቱቃሞል ዎይቻትኮክ አዉዲ ኦሮ ሀማጼ ግራን ድይት ቶ ኡሱ ቶስ
ጋባላንተጉደ “አት ካጋሊላ የሱሳነ ዎታ ግቴዋ” አንተ።

70ኡሱ ጎአመን፥ “አት ማመ አማቶ አን ላካሶ አማ ዱባይ ሆረ ካካተ።”

71 አዉድኮ ካኮበያራን ካራነ ብን ሴታ ግራን ታካለ ድይት ጴጢሮሳ ዴተጉዴ ኤሰ ካግረ እባዶዉን
“ሂክ እባዶት ካናዝረት የሱሳነ ዎታ ግረ” አንተ።

72ጴጢሮሳን ካአማቶ ሃፉራይ “ሂካ እባዶት አን ላካሶ” አማ ካላም ካካተ።
73 አባራን ጋጭመጉረ ኤሰ አሌ ካግረ እባዶ ጴጢሮሳ ቶስ ጋባላመንጉረን፥ “አዬስካዋ አዴስሳራ፥

ኦግራን አትና እሶኮ ኮታ” አመን።
74ኡሱና አማታና ቃንጋ “አን ኡሱ እባዶት ላኮካሶ” አመ። ሀሱ ጎራታ ሉካለና ኦየ።
75 ጎርሰዋ፥ ጴጢሮሳ “ሉካለ ሀኦይኖን ግራን ሴድ ጋል አት እን ካካዪናታ” አመ። የሱሳ ካአዬሰራ

ሃፉራ ኡሱን ቃል አመ። ጴጢሮሳና ሳርዴ ቤጉረ ዩሩሩ አመ ኦተ።

27
የሱሳ ጲላጦሳ ቶስ ጌሳኖ
(ማር. 15፡1፤ ሉቃ. 23፡1-2፤ ያን. 18፡28-32)

1 ባር ባባርስ ካቱቃሞል ዎይቻልና ጃርሳ ካኡሌ ዱባ የሱሳ ታየል ላጋድራን ማካረን።
2 የሱሳ ሽዬን ጌሰንጉረን ካሮም ሞት ጲላጦሳን ሮርሰን ስሰን።

ይሁዳ እስኦቴሳ ሱዋተ
(ኦፋ. ፈ. 1፡18-19)

3 ሮርሰ ካስሰራ ይሁዳና የሱሳ ጎይን ፍርዳማኖ ካኮድያረ ጎራታ ጋቤ። ብር ሶንዶም ካቱቃሞል
ዎይቻሉና ታኡሌ ጃርሶለዉን አባበ ስሰጉረ፥

4 “አን ቁሉክ እባዶት ጎይን ሮርሰ ማንኮስሰሮ ማራን ባሰራ” አመ።
እሶና “ሀያ ኖ መ ካታብሳራ፥ ሀሱ ያዳካያ” አመን።
5 ሃኑን ይሁዳ ብር ቁሉክ ምን ካኤብ ኦሮ ሻፈ ኢሰ ቤጉረ እስ ሱላተ ጎየ።
6 ካቱቃሞል ዎይቻልና ኤሰ ብር አቴንጉረን፥ “ህት ብር ዶክ ካኢጌኮት ማንኮሌተቶ ማራን ምን

ካዋዉን ሉጉድን ሴራካን ፈኢ ላኮስሳሮ” አመን።
7ማካረንጉረን ማርት ታኮቃማላን ታቃማል ባንኤ ጎጎሌቶን ኡሱ ማራጋዴ ኤሬኮ ሁ ካመጣሮኮት

ባንኤ ኢምኔን።
8 ሃኑን ሀሴ ባንኤ ህታር ታጌቶይ፥ “ኡል ካኢጌ” አማማተ ኡማማታ።
9 ሂካ ጋራይ ካሄገሮ ኤርማሳይ፥ ይሁዳንሙራ ጎጎሌቶ፥
ጎሳ ካእስራኤል ታሄረገሮ “ብር ሶንዶም አታቴን።
10 ጎታና እን ጎጎአጃጄሮክ ማለ ኤሬኮ ሁ ካመጣሮኮት ባንኤንሙሬን” አማመ ካሰጋመራ ጉዳተ።

የሱሳ ጲላጦሳ ሆረ
(ማር. 15፡2-5፤ ሉቃ. 23፡3-5፤ ያን. 18፡33-38)

11 ሀሱ ጎራታ የሱሳ ካሮም ሞት ጲላጦሳ ሆረ አሌ፥ ካሮም ሞትና “አት ካአይሁድ ዎኖታ?” አመ
ሆሳተ፥ የሱሳና “አት ጎጎአማቶያ” አመ አባበ።

12ካቱቃሞል ዎይቻልና ጃርሶለ ጎሞተና ኡሱ አደ ኮና አባብ ላኮስሰ።
13ሀሱ ጎራታ ጲላጦሳ “ምያ አቶ ከነን አቶቴራን ላኮማላቶያ?” አመ።
14 የሱሳ ጎአመን ካሮም ሞትና ኣሎ ታ ማምሮን ካሞታመሮ ሞቶን ሃፉራ ኮና ሱረ ላኮአባበ።

የሱሳ ካጎይ ፍርዳ ፍርዳማኖ
(ማር. 15፡6-15፤ ሉቃ. 23፡13-25፤ ያን. 18፡39፤ 19፡16)

15ካሮምሞትና ጎሳ ካፋስካ ታባላ አሪ ጎጎፉራምሮን ካዶታታሮ ኦዶ ኮ ሻኖኮ ካኮፉራሮ ዎጋ አባናየ።
16ሀሱ ጎራታ ባስ ፈላኖይ ካአዴሳመረ ባርባነ ካአማማራ ካሽያመረ ኮ ግረ።
17 ጎሳ ኩኩ ካኮአማረ ጎራታ ጲላጦሳ፥ “ባርባነኮና፥ ክርስቶሳ ካአማማሮ የሱሳኮ፥ አዮ አን ጎጎፉሮን

ዶታታን?” አመ።
18ጲላጦሳና ሂካ ካኮንአመራ እሶ ቃናቴን ሮርሰን ካስሰራን ማንኮአዴሳረ ማራንያ።
19ጲላጦሳካፍርዳ አርጃታ ጉት ሀማጼግራን ኦርቴሳ፥ “ኣላንቲ ቴሳ ሄመንካህስሎይራኮ ታሜላን

አን ማንኮዴሮ ማራን ሀሱ ቁሉክ እባዶት ጉት ኮና አየስ ጎጎየሎንኮ ካአማሮ ሀንዳ ኡሱን ፋርተ።”
20አየሱን ጎአመን ካቱቃሞል ዎይቻልና ታኡሌ ጃርሶለል ባርባነ ጎጎፉራምሮ የሱሳ አድ ጎጎ ጎሮን ጎሳ

ጲላጦሳ ጎጎሆሳሮን ከኬሳ ግረን።
21ካሮም ሞትና፥ “እሶ ላማኮ አዮ አን ጎጎፉሮ ዶታታን?” አመ ካላም ሆሳተ።
እሶና፥ “ባርባነ” አመን አባበን።
22ጲላጦሳና፥ “ሀያ ክርስቶሳ ካአማማሮ የሱሳ ምስ የላ?” አመ።
እሶ ዱባና “ሀሱዋሞ” አመን።

23ጲላጦሳና፥ “ሙን? መ ታሜላን ፈለራ?” አመ ሆሳተ።
እሶና አደን ኣሎ ኦካ፥ “ሀሱዋሞ” አመን።
24ጲላጦሳና ኦኮ አዳማኖኳሬኮና አየስ ካጋርጋሮን ላኖ ዴጉረ “አን ሂካ እባዶትኮክኢግኮ ባልቻያ፥”

እስን እስኦትስን ኦራዬን፥ “ጎርታኑ ኦዶናት ካክስንያ” አመጉረ በከኬንስሰጉረ ጎሳሆረ ገነኖኦቴሳ ኣለ።
25 ጎሳ ዱባና፥ “ኢግኬሳ ኖየና ይስካን ጉት ሀሌዎ” አመ አባበ።
26ሀሱ ጎራታ ባርባነ ፉረ ጋፋረረ፥ የሱሳ አደ ቦጪሰረ ጎጎሱዋምሮ ሮርሰ ስሰ።

ካሮም ዎታዳራል የሱሳ ጉት ቃጭፋታኖ
(ማር. 15፡16-20፤ ያን. 19፡2-3)

27ኤሰኮ ካሮምሞቲኮክ ዎታዳራ የሱሳ ካሞትት አዉድ ቶስ ጌሰን፥ ዎታዳራልዱባ የሱሳማራሙር
ጎጎአልሮን ኩኩይሰ።

28 ሳርስኬሳና ቃረንጉሬን ሄላት ካባ ሳርስሴን፥
29 ኤኤን ማማረን ካላቻ ፈሌንጉሬን መተኬሳይ ጉት ካዬን፥ ታሌማ ዳማ ገነ ታመርጌይ አብስሴን

ሆረ ግልቢሰንጉሬን “አይሁድኮክ ዎኖ! ኖጎዳ ኩን ሀሌቶ” አማ ቃጭፋታረን።
30ሀንጩፈኡሱጉትቱፋታሌማዳማገነኮ ኣተንጉረንታሌማዳማይመተኬሳአባበን አባበንባሰን፥
31 ቃጭፋቴን አባባቴንጉረን ሄላት ካባ ቃረንጉሬን ካሆሬ ሳርስኬሳ ኣተን ሳርስሴን፥ ሱይና አበን

ሴተን።

ሱዋማኖ ካየሱሳ
(ማር. 15፡21-32፤ ሉቃ. 23፡26-43፤ ያን. 19፡17-27)

32 አበን ሴታ ግራን ስሞና ካአማማረ ካቀሬና ኡልኮክ እባዶት ሄሌንጉሬን፥ ማስቃሊ ጎጎስድሮ
ሁኖመን።

33ፉረንና፥ [ቡቀ ታመተ] ታሌተቶ ጎልጎታ ታአማንተቶ ባንኤ ካኮግያረን ጎራታ፥
34ካኦኮኮታሮ ኮኮነ ዎታ ካለዳመሮካዎይኒጣሞኡሱ ጎጎጣምሮስሰን፥ ኡሱ ጎአመንህኢ አበዴረ

ጣምን ላኮዶተ።
35 የሱሳ ሱዬን አባባቴንጉረን ኢጣ ቤሳተን ሳርስልኬሳና ሄዴዳመን፥
36ኤሴና ሀማጼን ኦራ ግረን።
37 “ሂክ ካአይሁድ ዎኖ የሱሳያ” ታአማቶ ታሞቶ ጹፊ መተኬሳኮ ጉንቴ ካዬን።
38ሽቶሌ ላማ ኮ ምና ታመርገነ፥ ኮ ምና ታበተነ ኡሱነ ዎታ ሱዬን።
39ራኔ ካሮራራ እባዶ ኣሎ ኡሱ ሀባራ ቃጭፋታ፥
40 “ቁሉክ ምን ካኤብ ባስጉደ አሪ ሴድ ኦሮ ካማዳርናታ፥ አላ እስኦታ ሃሳ? ኤረ ካዋ ጎሌተ አላ

ማስቃሊ ጉኮ ዳግ” አማ ግረን።
41 ኡሱማለና ቱቃሞልኮክ ዎይቻል፥ ሴራ ኦአጋልስሳራና ጃርሶለነ ዎታ ሌንጉረን ቃጭፋታ ሃ አማ

ግረን፥
42 “ካካለ ፋይሳራ” እስኦቴሳ አደ ፋይሳይን ላኮዳንዳሮ፥ ኡሱ ካእስራኤል ዎኖ ጎሌ ግዳማስቃሊኮ

ሀዳገ፥ ኖና አማንናና።
43ኡሱ ዋይ አማናታራ አን ኤረ ካዋያ አማማንኮግረ ማራን፥ አላ ዋ ኡሱ ካጌላታሮ ጎሌ ግዳ ሀሃሶ።
44ኡሱነ ዎታ ኦሱዋሜሬን ሽቶሌና ኡሱማሌዋ ሀባር ካሞጋን ሀባራረን።

ጎይ ካየሱሳ
(ማር. 15፡33-41፤ ሉቃ. 23፡44-49፤ ያን. 19፡28-30)

45 ሳቲ ሌኮ ሀጋአበረ ታ ሳቲ ሳጋሊ ጌሮ ኡል ዱባ ጉትሙጉድ ሌ።
46 ሳቲ ሳጋሊ የሱሳ ያየቴሳ ጦቂሰረ “ኤሎሄ ኤሎሄ ላማሰበቀታኒ?” አማ ኦኬ። ፉረንና “ሄዶኬ!

ሄዶኬ! እንሙን ኢሰ?” አማኖያ።
47ኤሰ አሌን ኦግራንኮ ኮኮ ማለንጉሬን “ኤላሳ ኡማራ” አመን።
48ጎርሰዋ እሶ ኦሮኮ ኮ ትያኤመተጉረ እስፎንጅ ኣተጉረ ካኦኮኮታሮጣሞካዎይኒ ኦሮዴሰ ናካረጉረ

እስፎንጅ ሌማ ብርጠ ካየጉረ የሱሳ ጎጎጣምሮ ስሰ።
49 ኦካለና አደን “እሳጋ አላ ኤላሳ ኤሜይጉረ ኡሱ ጎሃስናሮ ድናና” አመን።
50 የሱሳ አደ ካላም ያየ ጦቂሰ ኦኬጉረ ኔፎ ቤተ።
51ሀሱ ጎራታ ቁሉክ ምን ካዋኮት ጎጎሎ ኤለኮ ታ ሄገል ጌሮ ባንኤ ላማ ቤ ፊላመ፥ ኡልና ሻላጋመ፥

ኤኤሞልና በበልኤ፥
52ህየልና ባናመ፥ ጎየ ካግረ ካሞጋን ቁሎለና ኬን፥

27:34 ማዛ. 69፡21። 27:35 ማዛ. 22፡18። 27:39 ማዛ. 22፡7፤ 109፡25። 27:40 ማቶ. 26፡6፤ ያን. 2፡19።
27:43ማዛ. 22፡8። 27:46ማዛ. 22፡1። 27:48ማዛ. 69፡21። 27:51 ብያ. 26፡31-33።

53ህየልኮቤጉረን ጎይኮ ክያኖ ካየሱሳኮ አባባተረ ቁሉትካታማኢየሩሳለምቶስ ታቤንጉረን ካሞጋን
እባዶንሙተን።

54 ካቦሎ ዎይቻልና ኡሱነ ዎታ የሱሳ ኦራ ካግረ ዎታዳራል ኡል ሻላጋማኖና ካሌሮ አየስ ዱባ
ካኮድያረን ጎራታ ኣሎ አብሳቴንጉረን፥ “ሂክ ኦግራን ኤረ ካዋየ” አመን።

55ጋሊላኮ ኦኤሜተራና የሱሳን ካዶትሳሮ አየስ ሀንዳይን ዴበ ካሰሰታረ ሄለል ካሞጋን አየስ ታልናሮ
ዲያ ፋክሜን ኡሱ ጎቦቢ ግረን።

56 እሶ ኦሮኮ ካመግደላ ኡልኮት ማይራመነ ታያይቆባና ታዮሴፋ አዬ ማይራመኔ ግረን። ኡሱማለና
ኦር ታዛብዶሳነዬን።

ቃማላማኖ ካየሱሳ
(ማር. 15፡42-47፤ ሉቃ. 23፡50-56፤ ያን. 19፡38-42)

57ኡል ሄመን ካኮላረ ጎራታ ዮሴፋ ካአማማራዱሬሳት አርማትያስ ታአማና ካታማኮ ኤመተ፥ ኡሱና
አደ የሱሳኮ ካአጋልሳታረየ፥

58ኡሱና ጲላጦሳ ቶስ ሴተጉረ ሬስ ካየሱሳ ኤባተ፥ ጲላጦሳና ኡሱን ጎጎስስራዉን አጃጄ።
59ዮሴፋና ሬስ ኣተጉረ ጋሸ ታኡሱቢ ማረ ኢድሰ።
60ኤኤሞኮ ቆራመ ካኦሻመረ ጉምቢ ኦሮ ቃማለ፥ ኤሰኮና ኤኤሞ ካንጂንክ ኦቶቶልሰጉረ ካቃማል

ጉምቢኮት ህኢ ዱድሰ ሴተ።
61ሀሱ ጎራታ ካመግደላ ኡልኮት ማይራመና ታካለ ማይራመ ቃማል ሆረ ሀማጼን ግረን።

ቃማል ካየሱሳኮክ ኦራማኖ
62 ታላም አሪ ታያሱማ ማንኮሌተ ማራን ካቱቃሞል ዎይቻልና ፋራሳውልነ ራቶ ጲላጦሳ ቶስ

ሰተንጉረን ሃ አመን፥
63 “ጎታ! ሀሱ ካሶሶይሳራ ጣየ ኔፎነ ግራን ‘ታሴድ አሪ ጎይኮ ኪናራ’ ካአማራ ኖን ቃል አመራ።
64 ሃኑን የሱሳኮ ኦአጋልሳታረን ሬስ ሄት ኣትጉረን ጎሳነ፥ ጎይኮ ኬራ አም ጎጎአዬሶንኮ ቃማልኬሳ ታ

አሪ ሴድ ጌሮ ጎጎኦራምሮ አጃጂ፥ ጎርቱን ካሃረ ሶሶዋኖ ካሆሬኮ ካሮረ ሌራ።”
65ጲላጦሳና፥ “ካኦሮ እስን አብታንዋ ሴየንጉዴን ካካሳን ራድ ኦርስሳዬን” አመ።
66 እሶና ሰተንጉረን ቃማል ጉት ማታማ ካዬንጉሬን ካኦሮ ኣልሴን።

28
ጎይኮ ክያኖ ካየሱሳ
(ማቶ. 28፡1-10፤ ማር. 16፡1-10፤ ሉቃ. 24፡1-12፤ ያን. 20፡1-10)

1 አይሁድን ታፎልሲ አርኮ አባባተረ ታዎጋ አሪ ባር ቡላነ ካመግደላ ኡልኮት ማይራመና ታካለ
ማይራመ ቃማል ድን ሴተን። *

2 ደራኣ ካአቲ ኡልኮክ አኣኖ ሌ፥ ካጎታ ኤርግቻትና ዳሩርኮ ዳገጉረ ቃማል ቶስ ሴተ ኤኤሞ
ኦቶቶልሰጉረ ጉት ሀማጼ።

3ታኤርግቻ በቤድቴሳና ሀንቃ ኣን ታሀንቃቶ፥ ሳርስኬሳና በለት አን ጉማራክየ።
4 ኦኦራኔና ኤርግቻት አብሳታናኮ ካከይ ሀረኤን ካጎየሮ እባዶ ኣን ሌን።
5ኤርግቻትና ሄሌልጃነ ሃ አመ፥ “እስን አሮአብሳቴን እስን ካሱዋመረ የሱሳ ካዶታታን አን ካሶዋ፥
6 ሃኑን ህታኒ ላኮግሮ፥ ጎጎአዬሰሮይ ኬራ፥ ኮዬን ኡሱ ታኮቃማላመረ ባንኤ ዲያ።
7ግዳ ሳማ ሴየንጉዴን ኡሱኮ ኦአጋልሳታሬዉን የሱሳ ጎይኮ ኬራ፥ እስንኮ ጣይ ጋሊላ ቶስ ሴይናራ

ጎርታኑን አን ሰገራ።”
8 ሄለልጃና አብሲና ገጌሎይ አማጋሜንጉሬን የሱሳኮ ኦአጋልሳታራዉን ሰግን ኣሎ ትያ ታቃማል

ባንኤኮ ኢሰን ሴተን።
9 ጎርሰዋ የሱሳ እሶ ሄለጉረ፥ “ኖጎዳ ግታነ” አመ። እሶና የሱሳ ቶስ ጋባላመንጉረን ሉክቴሳ አባተን

ሳጋደን።
10 የሱሳና “አሮአብሳቴን ሴየንጉዴን ጋሊላ ቶስ ጎጎሴራዉን አብላልቴዉን ሰጋ፥ ኤሰ እን ድናታን”

አመ።

ኦኦራናንኮክ አቶታኖ
11 ሄለልጃና ራድ ሴቶ ጉት ግራን ኦኦራኔንኮ ኮኮ ካታማ ቶስ ቤንጉሬን ካሌሮ ዱባ ካቱቃሞል

ዎይቻሉን ሰገን።

27:56 ሉቃ. 8፡2-3። 27:63 ማቶ. 16፡21፤ 17፡23፤ 20፡19፤ ማር. 8፡31፤ 9፡31፤ 10፡33-34፤ ሉቃ. 9፡22፤ 8፡31፤ 18፡31-33።
* 28:1 አይሁድን ታፎልሲ አሪ ካአማራ፦ ታቄራ አሪ አማኖያ። ማጻፋ ኦሮ ሰንበት አማራ። ፉረንና ታፎልሲ አሪ አማኖያ

12ካቱቃሞል ዎይቻልና ጃርሶለነ ዎታ ኩኩአመን ማካረንጉረን ዎታዳራን ማራጋደ ካሞጋን እሶ ስሳ
ሃ አመን፤

13 “ኖ ሁዱርነ ግራን ‘ኡሱኮ ኦአጋልሳታረን ሄመን ኤመተንጉረን ኖኮ ሄቴን አማ አመን።’
14 ህት ኦዱ ሞቲ ዶሌ ጎማልሳንተና ሱረ ኖ ጋቾ አዴስንሳ፥ ኮና ካሜላን አየስ እስን ጎጎጌኖንኮ

የልኖዋ” አመን።
15ዎታዳራልናማራጋደ አታቴንጉሬን ጎጎአጃጃመራንማለ የሌን፥ ህት ጅርት ህታር ጊን አይሁድ ዶሌ

ጋምባንተ ዳርኣንተ።

የሱሳ ኡሱኮ ኦአጋልሳታራዉንሙታኖ
(ማር. 16፡14-18፤ ሉቃ. 24፡36-49፤ ያን. 20፡19-23፤ ኦፋ. ፈ. 1፡6-8፤ 1 ቆሮ. 15፡3-8)

16ኤሰኮና ቶሞንኮ ኮ የሱሳኮ ኦአጋልሳታረን ጋሊላይ ታግቶ የሱሳ እሶን ታቱሰሮ ዎዳም ቶስ ሴተን።
17ኡሱ ካኮድያረን ጎራታ ሳጋደን፥ ኮኮ አደን ሄዳቴን።

ካንጂንክ አጃጃ
18 የሱሳና ኡሱኮ ኦአጋልሳታረን ማንኮግሬን ቶስ ኤመተጉረ፥ “ኦዶናት ዱባ ዳሩርና ኡሊ ኢን

ስሳመራ፥
19 ሃኑን ሴዬንዴን ጎሳ ዱባ ኦዶይ፥ ኤረይና አያና ቁሉኮክ መገይ ጣማቃ እንኮ ኦአጋልሳታራን የላ።
20 አን እስኑን ካስሰሮ አጃጃ ዱባ ጎጎኦራናዉን አጋልስሳ፥ አንና አላምኮት ጋቾ ታ ጌሮ አርጌቶ እስኔ

ዎታ ግራ” አመ።

28:19 ኦፋ. ፈ. 1፡8።



ማርቆሳ 1:1 43 ማርቆሳ 1:15

ማርቆሳ ካጻፈሮ
ጎታካንክ ካየሱሳ ክርስቶሳ ዎንጋላ

ታባኖ
ካማርቆሳ ዎንጋላ፥ “ሂክ ኤረ ካዋ የሱሳ ክርስቶሳኮክ ካገጌሎ ሃፉራ ካሆራርጄያ” አመ ሀጋአባራ፥

ሂካ ዎንጋላ ኦሮ የሱሳ ካፈሎና ኦዶናት ካአቦ እባዶት ሌ ኤመተራ፤ ኦዶናትኬሳና አጋልስስኬሳ፥ ዱርሳ
ጉት ኡሱ ካአቦ ሁናና ጩቦ ካእባዶ ሀሄሶ አማኖይ አዴሳመራ። የሱሳ፥ “አን እባዶ ታጩቦ ድዩማኮ
ባልቹማ ቤሳኖይ ኔፎቴ ዎዶ የላይ ስሳይን ካኤመየሮ ኤረ ካእባዶያ” አማ ኡሱ እሲ አዬሰራ።
ማርቆሳ ጅርት ታየሱሳ ካኮአዬሰራ፥ ቱኩልና ሁና ካኮአማጋመሮ ራድ ጎሌሮ ኡሱ ኢል ካኮካየራ

ካየሱሳ ሃፉራይና አጋልስስጉት አንሌኖን ግራን ኡሱ ኦፈለሮ ኦሳዳምራን ፈሎይጉቲየ። ካጣማቃሮ ጋራ
ካያንሳኮት ጅርት፥ ካየሱሳ ጣማቃማኖኮክ ጋራና ጫፋማኖ ጋባቢና ታባኖ ስሰ አባባተረ ጻፍት ካየሱሳ
አጋልስሳኖና ፋይሳኖኮክ ጋራ ሀንዳኖ ሰሰጋራ። ጎራታ ክጫርኮ አባባተረ የሱሳ ዴበ ኦሰሴታራን የሱሳ
ኣሎ አዴሳ ታኮሴቴን የሱሳ ኦኔባታራና ኣሎ ኡሱ ዲዳ ሴተን። ካጋቾ ፎልሲጆል ግር ካየሱሳ ካጋቾ
አልማይ ኦሮ ኦፈላመራን ፈሎይ፥ ካካለኮና ሱዋማኖኬሳና ጎይኮ ክያኖኬሳኮክ ጋራ ኦማማካራንያን።
ካጋቾ ዎንጋላኬሳ ጉት ሆጎግ ታኮካመራ ባንኤ ላማ ኮኮ ካሆርኮ ማጻፋጆል ካላሊ ኦግራንያን።

ራቶ ሂክማጻፋ ካአበራ
ዎንጋላኮክ ሀጋአባማኖ 1፡1-13
የሱሳ ካጋሊላ ኡሊ ሀንዳኖ ሀጋአባኖ 1፡14—9፡50
ኢየሩሳለም ካታማይ ሀንዳኖ 10፡1-52
ኢየሩሳለምና ጎቦብክሴይ ካጋቾ አልማይ 11፡1—15፡47
ካጎታ ጎይኮ ክያኖ 16፡1-8
ጎታኮክ ጎይኮ ክያኖና ኡሱኮ ኦአጋልሳታራዉን አድአድሙታኖና ዳሩር ቶስ ብያኖ 16፡9-20

ካጣማቃሮ ያንሳኮክ ላላባኖ
(ማር. 1፡2-8፤ ማቶ. 3፡1-11፤ ሉቃ. 3፡2-16)

1 ሂክ ኤረ ካዋ ካየሱሳ ክርስቶሳኮክ ዎንጋላ ካሆሬያ። *
2ካሄገሮ እስያሳ፥ “ራ ካኤካስሮ ካሀንዳሮካኬ ኩኮጣይ አን ፋሮዋ አማመ ጻፋመራ።

3 “ህክና፤
‘ራ ካጎታ ኤካሳ፥

ሻካራ ኢድሳ አማ ጋድ ታኢያተ ያየ።’ ”
4 ሃንሱን ካጣማቃረ ያንሳ ቃሉላቶክ ኡልጣማቃናጩቦኮ ሀሄሶ አማማኖን ጉላ ጋላኖኮክጥንቃታ

ላላባ ኤመተ።
5ይሁዳኮናካኢየሩሳለምማማንዱባኮእባዶራቶኡሱቶስሴተረጩቦክሶኮጉላጋላላጋዮርዳኖስ

ገነ ታያንሳ ጣማቃመን።
6ሳርስካያንሳ ኦጎሮ ኦጋላኮካፌላሜሮዬ፤ሞኢናጊሙዋታረ፥ ባቦከሳና ከንተፋሮናማላብካጋዶየ።
7 ላላባኖኬሳና፥ “አን ሁስም ከፈሮኦቴሳኮክ ሻኖ ፉርን ካኮዳንደኖን እንኮ ካሮራራ እንኮ ሃሬ

ኤመታራ።
8 አን እስን በከ ጣማቅናራ፥ ኡሱ ጎአመን አያና ቁሉክ ጣማቅናራ ካአማረያ።”
ካየሱሳ ጣማቃማኖናጫፋማኖ
(ማር. 1፡9-13፤ ማቶ. 3፡13-17፤ ሉቃ. 3፡21-22፤ 4፡1-13፤ ማቶ. 4፡1-11)

9ኡሱጎራታ የሱሳታጋሊላካታማታሌተቶናዝረትኮኤመተረላጋካዮርዳኖስገነ ታያንሳጣማቃመ።
10በከኮ ካኮብያረ ጎራታ ዳሩር ባናንተደ አያና ቁሉክ አራበ አን ኡሱ ጉት ዳጋ ግራን ዴ።
11 አን ካጌላታራ “ኤረክ አትታ ኩዬ ገጌላታራ ታአማተ ያየ ዳሩርኮ ማልሳንተ።”
12 ጎርሰዋ አያና ቁሉክ ጋ ቶስ ኡሱ ቃጄልሰ።
13 ጻላዬናጫፋማ አሪ አፋርታም ጋድ አዳላተ ሱላለነ ዎታ ግረ፥ ኤርግቻልና ኡሱን ሀንዳዬን።

ኦሆራርጄ የሱሳኮ ኦአጋልሳታሬንኮክ አሳባማኖ
(ማቶ. 4፡18-22፤ ሉቃ. 5፡2-11፤ ያን. 1፡35-42)

14 ያንሳ ምን ካሻኖ ካኮታባረ ጎራታ የሱሳ ዎንጋላ ካዋ ላላባ ኡል ካጋሊላ ቶስ ሴተረ፥
15 “ጎራታ ጌራ፤ ዎኖናት ካዋ ጋባላመራ፤ጩቦኮ ጉላ ጋላ፤ ዎንጋላ አማና!” አማ ላላባ ግረ።

* 1:1 ኮኮ ማጻፋጆል “ኤረ ካዋ” ካአማሮ ሃፉራ ላኮአዳሮ።

16 የሱሳ ላቡ ታጋሊላ ኤነ ማረ ሮራ ስሞናና አቢኬሳ እንድራሳ ኩኑኡብ ኦአባታሬን ማንኮሌንማራን፤
ማራብ በከ ሉጉዳታ ግራን ዴ።

17 የሱሳና “እን ዴበ ሰሴዬን፤ እባዶ ኦአብታን የልናራ” አመ።
18 እሶና ባኔዋ ማራብ ታትሶ ኢሰን ኡሱ ዴበ ሰሴተን።
19ኤሰኮ አባራን ሽጲ ጎጎአመ፤ ካዛብዶሳ ኤረ ያይቆባና አቢኬሳ ያንሳ ዎላቦ ሀማጼሬን ማራብትሶ

ኤካሳታ ግራን ዴጉረ፥
20ባኔዋ እሶ ኡመ፥ እሶና ኣቦክሶ ዛብዶሳናማራጋደዉን ኦፈላሬነ ዎታ ዎላቦ ጉት ሉጉደን ኢሰን ኡሱ

ዴበ ሰሴተን።

የሱሳ ባቲክ አያና ቤሰ
(ሉቃ. 4፡31-37)

21ኤሰኮና ካቅፍረናሆም ማማን ቶስ ሴተን፥ የሱሳ ባኔዋ አይሁድን ታፎልሲ አሪ አይሁድኮክ ምን
ካኤብ ታበረ አጋልስሳኖ ሀጋአበ።

22ሴራካሙሴኦአጋልስሳራን ኣን ሀሌኖንግራን ኦዶናትካአቦ ኣን አጋልስሳኖይ ጎሳና አጋልስሳኖኬሳ
ሳደ።

23ኡሱ ጎራታ አይሁድኮክ ምን ካኤብ ኦሮ ካግረ ባቲክ አያና ካኮግረ እባዶት ኮ ሃ አማ ኦኬ።
24 “ካናዝረት የሱሳ፥ አት ኖኮ መ ዶታታ? ኖ ባስን ኤሜተታ? አት አዮቶ አን ኩ ካሶዋ፥ አት ካዋ

ቁሉክታ።”
25 የሱሳና፥ “ጫልኢ አምና፥ ኡሱኮና ቤና!” አመ ሀድሰ።
26 ባቲክ አያና እባዶት ኣሎ ኡለ ቦጬ አባባተረ ኤሰኮ እያ ቤ።
27 ጎሳ ዱባ ሳዳኖይ፥ “ሂክ አየስ መያ? ኦዶናት ካአቦ ካኡሱብ አጋልስሳኖ ላኖያ! ባቲክ አያናጆል

ኡሱ ጎአጃጅሮ እሶና ብያራን!” አማ እስኦሮ እስእስ ሆሳተን።
28 ባኔዋ አታንኬሳ ጋሊላ ጎቦቢ ካግሮ ባንኤጆል ዱባ አዴሳመ።

የሱሳ ኦሞጋን ፋይሰ
(ማቶ. 8፡14-17፤ ሉቃ. 4፡38-41)

29 ባኔዋ ምን ካኤብ ካአይሁድ ጎጎቤኒ፤ ያይቆባነ ያንሳነ ዎታ ምን ካስሞና ካእንድራሳ ታቤን።
30ታስሞና ሶዶ ማር ካጉባሮ ሀዉኣም ሀዉኣማ ሁዱርተ ግቴ፤ ጋራክሴና የሱሳን ሰገን።
31 ሃንሱን ኡሱና ኤሰ ማንኮሁዱርተተ ቶስ ሴተረ ገነትሴ አበ ኬሰ፤ ማር ካጉባረና ኢሰ፤ ኬተጉደ

ሀንዳኖ ሀጋአብተ።
32 አርት ካኮኢያተ ጎራታ፥ ሄመንክ ኡሊ እባዶ ማማንጆልኮ ካሀዉአማረና ጻላዬ ካአባመረ እባዶ

ዱባ ኡሱ ቶስ ኬነ።
33ካታማኮ ጎሳ ዱባ ምን ጎጫ ሆረ ኩኩ አመን ግረን
34 የሱሳ ካለካለክ ሀዉኣም ካሀዉአማረ ካሞጋን እባዶ ፋይሰዱርሳና ቤሰ፥ አየሱን ጎአመንዱርሳና

ካየሱሳ አዮናት ማንኮካሳናየ ማራን የሱሳ እሶ ጎጎአዬስራዉን ፈኢ ላኮስሰረ።

የሱሳ ካጋሊላ ማማንጆሊ ዎንጋላ ላላባኖ
(1፡35-39፤ ሉቃ. 4፡42-44)

35 ባባርስ ቡላነ፥ የሱሳ ኬረ ምንኮ ቤ ባንኤ ካለት ቶስ ሴተረ ኤብ ሀጋአበ።
36ስሞናና ኡናቴሳና ኡሱ ዶታ ዴበ ቤን።
37ካኮሄላሬን ጎራታ፥ “እባዶ ዱባ ኩ ዶታራ” አመን።
38የሱሳ፥ “ሂታኮኪጉነዶሌካግሮካካለማማንጆልሴናኤሴናላላብና፥ አንካኮንኤሜየራሂካኑንያ”

አመ።
39 ሃንሱን አይሁድኮክ ምን ካኤብ ቶስ ታበረ ላላባና ዱርሳ ቤሳ ጋሊላ ዱባ ማራሙራኖ ሀጋአበ።

የሱሳ ባር ካአቦ እባዶት ፋይሰ
(ማር. 1፡40-45፤ ማቶ. 8፡2-4፤ ሉቃ. 5፡12-14)

40 ማሪ ባር ካአባናየ እባዶት ኮ የሱሳ ቶስ ኤመተረ ሉክ ሄገሊ ግልቢሰረ፤ “ፈኢታ ጎሌተ እን
ሙጭስን ዳንዳታ” አመ ኤባተ።

41 የሱሳና እባዶትን ነኔኤይሳተረ ገነ ድሪርሳተ አበረ “ፈኢ ስሰራሙጭምና” አመ።
42 እባዶት ባኔዋ ባርኮሙጭመ፥ ፋዬ።
43 የሱሳና እባዶትን አታይሰ ሰገረ ሃ አመ ጋልሰ።
44 “ሂካ አየስማዮና ጎጎሰግኖንኮ እስ ኦራ፥ አየሱን ጎአመን ጎሳን አቶ ጎጎሌሮን ሴዴ እስኦታ ቱቃሞን

ቱሳ፤ ሙጭ አማኖካዉንሙሴ ጎጎአጃጄሮክ ማለ ጃርሶ ስስ” አመ።

45 እባዶት ጎአመን ማንኮሴተ ዱባ ካሌሮ አየስ ሰሰጋ ሰሴተ፥ ኦዱና ዳረኤ። ህታ ኣላንቲ የሱሳ
ማምስት ካታማ አዴሳም ታብን ላኮዳንዴ፤ ሂካኮ ካከይ ካታማኮ ሳሬ እባዶ ታኮግኖን ባንኤ ግራኖ
ሀጋአበ፤ እባዶ ጎአመን ባንኤ ባንኤኮ ኡሱ ማንኮግሮ ኤመታ ግረን።

2
የሱሳ ናፋለሳ ፋይሰ
(ማር. 2፡3-12፤ ማቶ. 9፡2-8፤ ሉቃ. 5፡18-26)

1 የሱሳ አሪ ኡጫርኮ አባባተረ ታቅፍረናሆም ካታማ ቶስ ኤመተ፤ ኤሰነዋ ኡሱምን ታባኖ ጎሳ ማለ፤
2 ሃንሱን ምን ላናዋተረ አዉንዳ ታኡኒዕሮ ጌግን እባዶ ካሞጋን ኩኩመ፥ ኡሱና ሃፉራ ካዋ እሶ

አጋልስሳ ግረ።
3ሀሱ ጎራታ እባዶ አፋሮ ናፋለሳክ እባዶት ስዴንጉሬን ኡሱ ቶስ ከነን
4 ጎሳ ሞጋንኮ ካከይ የሱሳ ቶስ ጋባሊን ምንኮ ዋተን ማራን ታምኔ ሄልንቾ የሱሳ ማንኮግሮነ ቡቶ

ቤሰንጉሬን ናፋለሳት ታኮሁዱረረ አልጋነ ዎታ ዳግሰን።
5 የሱሳና አማኖክሶ ዴጉረ ናፋለሳትነ “አት ሂክ ኡኑጩቦ ካካ ሻጋ ሌራ!” አመ።
6ኤሴና ሀማጼን ኦግረን ኮኮ ሴራ ካሙሴ ኦአጋልስሳረን ዎዳናትሶይ ሃ አመን ሄደን።
7“ሂክእባዶትምሲሃአማራ? ሄዶጉትሃፉራካሀባርካሀባራራ! ዋኮኳሬጩቦሻጋ የልንካዳንዳራ

አዮያ?” አመን ቆፔን።
8 የሱሳና ባኔዋ ዎዳናትሶይ ካሄዳራን አያናኬሳይ አዴሰረ፤ “ምሲ ሃ ቆፓታን?
9 ናፋለሳክ እባዶትነ ‘ጩቦካካ ሻጋ ሌራ’ አማኖኮና፥ ክንጉዴ አልጋታ ስዳዴ ጋል፥ አማኖኮ ኤክያ

ኤነክ?
10 አየሱን ጎአመን ኤረ ካእባዶ ኡል ጉት ጩቦ ሻጋ የልን ኦዶናት ካአቦ ላኖ ጎጎአዴሳዉን” አመረ

ናፋለሳትነ፥
11 “ክንጉዴ አልጋታ ስዳዴ ምንካ ጋል” አመ።
12 ናፋለሳትና ጎርሰዋ ኬጉረ አልጋ ስዳተረ እባዶዱባዲያ ግራን ቤ። ሃንሱን እባዶ ሳደረ ሂካማለክ

አየስ “ኖ ዱዶ ዴነ ላካንሶ አማ ዋ ጋላተን።”
ዎዩትኮክ ኡማማኖ
(ማር. 2፡14-17፤ ማቶ. 9፡9-13፤ ሉቃ. 5፡27-32)

13 የሱሳ ካላም ላቡ ታጋሊላ ቶስ ሴተ፥ ጎሳ ካሞጋን ኡሱ ቶስ ኤመተ፥ ኡሱና እሶ አጋልስሰ።
14 ኤሰነ ሮራ ግራን ካኢልፎሳ ኤረ ዎዩትና ቃራጣ ታኮአታራን ባንኤ ሀማጼ ግራን ዴረ፤ “እን ዴበ

ሰሴ” አመ።
15 ካዎዩት ምኒ ባቦ ኣምን ሀማጼ ግራን፥ ኦሞጋን ቃራጣ ኦኩኩይሳሬነና፥ ጩባለሳልነ፥ ኡሱ ዴበ

ሰሴታ ማንኮግሬን ማራን፥ የሱሳና ኡሱኮ ኦአጋልሳታረነ ዎታ ባቦ ኣማ ግረ።
16 ታፋራሳው ኡናኮ ኦሌረን ሴራ ካሙሴ ኦአጋልስሳረን የሱሳ ጩባሌሳልነና ቃራጣ ኦኩኩይሳራነ

ዎታ ኣማ ግራን ካኮደያረን ጎራታ፤ ኡሱኮ ኦአጋልሳታራነ፥ “ቃራጣ ኦኩኩይሳራነና ጩባለሳጆልነ ዎታ
ሙን ኣማራ?” አማ ሆሳተን።

17 የሱሳና እሶ ካአዬሰረን ማሌረ አኪም ካኮንዶትሳራ “ካሀዉአማሮን ኳሬ ፋያሌሳን ላኮዮ፤ አን
ጩባለሳጆል ኳሬ ቁሎለ ኡምን ላኮኤሜየሮ” አመ።

አጋቡ ማራን ታሆሳንተቶ ሆሲን
(ማር. 2፡18-22፤ ማቶ. 9፡14-17፤ ሉቃ. 5፡33-38)

18 ያንሳኮ ኦአጋልሳታራና እባዶ ካፋራሳዊ አጋቡዋ ግረን። እባዶ ኮኮ ኤመተጉረ የሱሳነ፤ “ያንሳኮ
ኦአጋልሳታራና ፋራሳውልኮ ኦአጋልሳታራን ጎአጎቦይራን ኩኮ ኦአጋልሳታራን አጋቡዋና ካኮንዋታራን
መዉንያ?” አመን።

19 የሱሳና፤ “ካማሻሸ ዎታ ግራንቲ ሳትላል አጋቡይን ዳንዳታ? ካማሻሸ እሶነ ዎታ ግራን አጋቡይን
ላኮዳንዳራን አመ።

20 አየሱን ጎአመን ካማሻሸ እሶኮ ካኮአታምራ ጎራታ ኤመታራ፥ ኡሱ ጎራታ አጋቡይናዋ።
21 “ካዶአን ሳርስ ጉት ታኡሱብት ኤርበ ካካታራ ማዮና ላግሮ፥ ሂክ ጎሌ አድ፤ ታኡሱብት ኤርበ

ታዶአን ታታርሻታ፥ ፊላማኖና ኣሎ ባላኣይናራ።
22 አድ ካኡሱብ ካዎይኒ ጣሞ ካዶአን ድንቢቶ ካክባታራ ላግሮ፥ ሂካማሌ ጎሌ ካዎይኒ ጣሞ

ድንቢቶ በረሳራ፥ ጣሞ ካዎይኒና ኡባታራ ድንቢቶና ላኦኮ ሳሪ ብያራ። ሃንሱን ካኡሱብክ ጣሞ
ካዎይንዉን ካኡሱብክ ድንቢቶ ዶትሳራ።”

የሱሳ ታፎልሲ አርዉን ጎታያ
(ማር. 2፡23-28፤ ማቶ. 12፡1-8፤ ሉቃ. 6፡1-5)

23ታፎልሲ አሪ የሱሳ እራ ኦሮማረ ሮራ ግረ፥ ኡሱኮ ኦአጋልሳታረን ሻዉዬ ኤብሳታኖ ሀጋአበን።
24ፋራሳዊልና ታፎልሲ አርዉን ፈኢ ካስሳሞን ግቶ አየስ ኩኮ ኦአጋልሳታራን “ሙን ፈላራን?” አማ

ሆሳተን።
25 የሱሳና አባበረ፥ “ዳዉተ ኡሱ ዴበ ኦሰሰታራነ ዎታ ካኮኡኤረና ካኮራካተረ ጎራታ መ የለሮ

ላኮናባብቴታንያ?
26 አብያታር ቱቃሞሉን ዎይቻ ሌ ካኮግረ ጌሲ ዳዉተ ምን ካዋ ታበረ ቱቃሞሉን ኳሬ ኦካለ ኣምን

ፈኢ ካኮንስሳሞን ግሮ፥ ካቁሎየ ባቦ ካዋ ኣመ፥ ኡሱ ዎታ ካግረ እባዶና ስሰ።”
27አደና የሱሳ፥ “ታፎልሲ አሪ ኤረ ካእባዶቱንመጣንተታኳሬ እባዶ አሪ ታፎልሲዉን ላኮመጣመሮ

አመ።
28 ሃንሱን ኤረ ካእባዶ ታፎልሲ አርዉን ጎታያ።”

3
የሱሳ ገነ ካኮናፋተቴ እባዶት ፋይሰ
(ማር. 3፡1-6፤ ማቶ. 12፡9-14፤ ሉቃ. 6፡6-11)

1 የሱሳ ካላም አባባተ አይሁድኮክ ምን ካኤብ ቶስ ታበ፥ ኤሴና ገነ ካናፋተረ እባዶት ኮ ግረ።
2 ኣላንቲና የሱሳ ሞትን ካዶታረ እባዶ ታፎልሲ አሪ ጎፋይሳሮ ዴና፥ አመረን ኦራ ግረን።
3 የሱሳና ገነ ካናፋተረ እባዶትነ “ክንጉዴ እሶ ጠኤ አሊና” አመ።
4ኤሰኮ አባባተረ “አፎ ታፎልሲ አርዉን ፈኢ ካኮስሳንተታ ታኢዳን ፈሊንያሙታሜላን ፈሊንያ? ኔፎ

ፋይሳኖያሙ ባሳኖያ?” አመ እሶ ሆሳተ፥ እሶና አደነ ጫልኢ አመን።
5 የሱሳ ዎዳናትሶ ዱዳኖን ጋዴጉረ ኡሱ ማራሙረነ ኦአሌራን ኢኦነ ዴጉረ እባዶትነ፥ “ገነታ ድሪርሳ!”

አመ፥ እባዶትና ገነ ድሪርሳተ ገነተሳና ዱዶ ፋይተ።
6 ጎርሰዋ እባዶ ካፋራሳው ቤጉረ ምስ የል የሱሳ ባስናራን ኡና ታሄሮዶሳነ ዎታ ማካረን።

እባዶ ካሞጋን የሱሳ ዴበ ሰሴተ
(ማር. 3፡7-12፤ ማቶ. 12፡15-16፤ ሉቃ. 6፡17-19)

7 የሱሳ ኡሱኮ ኦአጋልሳታራነ ዎታ ታጋሊላ ላቡ ቶስ ዳገ፥ ጋሊላኮ ካኤመተራ ኣሎ ካሞጋን ጎሳ ዴበ
ሰሴተ፥

8ኡሱካፈላሮ አየስ ካማለራ እባዶ ጋሊላኮ፥ ይሁዳኮ፥ ኢየሩሳለምኮ፥ ኤዶምያስኮ፥ ዮርዳኖስኮ ጋማ
ካግሮ ማማንኮ፥ ኡሱማለና ታጢሮሳኮና ታስዶና ካታማልኮ ኡሱ ቶስ ኤመተን።

9 ኩኩካአመረ ጎሳ ጎጎኡኒዕኖንኮ ትጫርት ዎላቦ ኦይሬን ኡሱን ጎጎኤካስራኑን የሱሳ ኡሱኮ
ኦአጋልሳታራኑን አጃጄ።

10ካሞጋን እባዶ ፋይሰማንኮ ግረማራን፥�ኩባ ካራካታረ ዱባ ገነትሶይ ኡሱ ድንን ዶታታ ግረን።
11 ባቲክ አያናጆልና የሱሳ ካኮድያረን ጎራታ ሆረ እያ “አት ኤረ ካዋታ፥” አማ እያ ግረን።
12 የሱሳ ጎአመን አዮናትኬሳ እሶ በስ ጎጎአየሶንኮ አታይሰ ሀድሰ።

ኦፋራመራን ቶሞንኮ ላማኮክ አሳባማኖ
(ማር. 3፡16-19፤ ማቶ. 10፡2-4፤ ሉቃ. 6፡14-16)

13 የሱሳ ዎዳም ቶስ ቤጉረ ኡሱ ኦዶተራ ኡሱ ቶስ ጎጎኤሜራዉን ኡመ፥ እሶና እሶነ ዎታ ኦግረን
ኢሴንጉሬን ኡሱ ቶስ ኤመተን።

14 ኡሱነ ዎታ ጎጎግራዉና፥ ጎጎላላብናዉን ፋርን አመረ ቶሞንኮ ላማ ሹመ፥ ኦፋራመራን አመ እሶ
ኡመ።

15ዱርሳ ጎጎቤስናዉና ኦዶናት ስሰ።
16 ኦሹማሜራን ቶሞንኮ ላማና ህናኣያን፥ እሶና ጴጢሮሳ አመ ካኡመሮ ስሞና፥
17ቦአነረገስ ጎርቱን፥ ካድድዴና ይስ አመመገ ካቤሰሮ ካዛብዶሳ ይስ ያይቆባ አቢኬሳ ያንሳ፥
18 እንድራሳነ፥ ፍልጶሳነ፥ በርተሎሜዎሳነ፥ ማቶሳ፥ ቶማሳ፥ ካኢልፎሳ ኤረ፥ ያይቆባ፥ ታድዎሳ፥

ኡልኬሳ ካሀኡሳታሮ ስሞና፥
19ኡሱማለና የሱሳ ሮርሰ ካስሰሮ ካአስቆሮቱ ኡልኮክ ይሁዳ።

የሱሳና ዱርሳ ኮክ ዎይቻ
(ማር. 3፡20-27፤ ማቶ. 12፡25-29፤ ሉቃ. 11፡17-22)

20ኤሰኮና የሱሳ አባባተ ኡሱምን ቶስ ታበ፥ የሱሳና ኡሱኮ ኦአጋልሳታረነ ባቦ ኣምን ታዋናኒ ጎሳ አደ
ሞጋተ ኩኩመ።

21 “የሱሳ ዎዳና ቆላመራ” አማማኖ ካማለራ ፋልኬሳ ኡሱ አታይሴዪን ኡሱ ማንኮግሮ ኤመተ።
22 ኢየሩሳለምኮ ኦኤሜተሬን ሴራ ካሙሴ ኦአጋልስሳረን፥ “ኡሱ ዱርሳኮክ ዎይቻ አባ! ዱርሳ

ካኮቤሳራና ካዱርሳ ዎይቻያ” አመን።
23 የሱሳ ጎሳ እስ ቶስ ኡመጉረ ማሱሳ ሃ አመ፥ ጻላየ ጻላየ ምሲ ቤስን ዳንዳታ?

24ዎኖ ኮ እስእስ ኦሮ ካለካለ ጎቤ ሀሱ ዎኖናት አታይን ላኮዳንዳሮ።
25ኡሱማለና ምንኮክ እባዶ እስእስኦሮ ካለካለ ጎቤ አራኣይ አልን ላኮዳንዳሮ።
26ኡሱማሌጻላየ እስእስኦሮእስካዲዳቶናካለካለካበያቶጎሌተባታኳሬአታይአልንላኮዳንዳቶ።
27ሀሱኮ ካከይ እባዶት ኮጣይሁናሜሳክ እባዶት ሀንሺኖን ግራን ሁናሜሳ እባዶትኮክምን ታብረ

ኡራዎ ሳሚን ላኮዳንዳሮ፥ ምንኬሳ ሳሚን ካኮዳንዳራ ሁናሜሳክ እባዶት ጎሺየ ካላልያ።
28 “አን ሩምና አማራ፥ እባዶ ካፈላራጩቦና ካሀባራራ ሀባር ዱባ ሻጋ ሌሮዋ፥
29 አየሱን ጎአመን አያና ቁሉክ ካሀባራራ ዱባ ጅሩ ጅሮማት አንዛ አባ ኳሬ ኡሱን ሀሄሶ

ላኮአማምናሮ።”
30 የሱሳ ሂካ ካኮን አዬሰራ “ባቲክ አያና አባ”ማንኮአሜን ማራንያ።
አዬ ታየሱሳና አቢላልቴሳ
(ማር. 3፡31-35፤ ማቶ. 12፡46-50፤ ሉቃ. 8፡19-21)

31 ኤሰኮ አባባተረ ኣየ ታየሱሳና አቢላልቴሳ ኡሱ ቶስ ኤመተን፥ ሳሬ አሌረነ እባዶ ኡሱ ቶስ ፋረን
ኡምስሴን።

32 ኡሱ ማረአበ ካሀማጼሬ ካሞጋን እባዶና፥ “ህኒዕማ ኣየታና አብላልታና ሳሬ አሌነን ኩ ዶታራን
አመን ኡሱን ሰገን።”

33ኡሱና፥ “ኣየትና አቢላልት አዮስያን?” አመ አባበ።
34ኡሱ ማረአበ ካሃማጼረ እባዶ ቶስ ዲያ ሃ አመ “ኣየትና አቢላልት ህናኣያን!
35ፈኢ ታዋ ካፈላራ ዱባ ኡሱ አቢኬ፥ አባቴና፥ ኣየቴያን” አመ።

4
ካዉጣማሱሳኮት ፉሬን
(ማር. 4፡1-12፤ ማቶ. 13፡1-15፤ ሉቃ. 8፡4-10)

1 የሱሳ ካካለ ጎራታ አደ ላቡ ግርድ አጋልስሳኖ ሀጋአበ። ኡሱ ካኮግረ ጎቦቢ ኣሎ ካሞጋን ጎሳ
ማንኮኩኩአመሬ ማራን፥ በከ ኦሮ ታግቴ ዎላቦ ታበረ ሀማጼ፥ ጎሳ ዱባና ላቡ ግርድ ኩኩመ ግረ።

2ኡሱና ካሞጋን አየስ ማሱሳ አጋልስሰ፥ አጋልስሳና ሃ አመ፥
3 “ማላ! ጎርታ፥ እባዶት ኮ ዉጣዉጣዪን ቤ።
4ዉጣ ካኮዉጣታረ ጎራታ ኮኮ ራድ እዬ፥ ክምብር ኤመተረ አባባተ አመ።
5ካካለ አደ ታኢዳን ኤሬ ማንኮግኖት ሻቁሞልት ባንኤ እዬ፥ ኤሬ ሻቁሞልትማንኮሌተማራን ባኔዋ

አላተ።
6 አርት ካኮብያተ ጎራታ አደ ቆረ፥ ህዲድ ሄገልድ ዳጋና ማንኮዋተ ማራን አንጋገ።
7ካካለ ዉጣ አደ ኤኤንጠኤ እዬ፥ ኤኤንና ዎታጂናተደ ካአላተረ ዉጣሁርተማንኮአብተተማራን

ኢል ላኮየላተ።
8 ካካለ ዉጣ አደ ታኢዳንት ኤሬ ጉት ማንኮኢየ ማራን አላተ፥ ጂናተ፥ ኢልና ስሰ፥ ኮ ሶንዶም፥ ኮ

ሎታም፥ ካካለና ኢል ቦል ዱባመ።”
9 አደና የሱሳ “ካማላራ ነበ ካአባ ሀማሎ!” አመ።
10ካለ ካኮሄሳረ ጎራታ፥ ዴበ ሰሴታ ካግረ እባዶና ቶሞንኮ ላማ ኦካለ ዎታ ኦግረን ማሱሳጆልማራን

ፉሬን ሆሳተን።
11ኡሱና፥ “እስኑን ዎኖናት ካዋኮትሆልማላባኖ እስኑን፥ ስሳመራ፥ ሳሬ ኦግራዉን ጎአመን አየስዱባ

ማሱሳ እሶን ሰጋምናራ።
12ህክና ካኮንልናራ፥

“ ‘እሶና ዋ ቶስ አባባይኔነ
ጩቦክሶ ሀሄሶ ጎጎአማሞንኮ፤

ድያኖ ድያግራን ዎዳና ጎጎኮካኖንኮ፤
ማላኖ ማላ ግራን ላኮሻዳራን፥ ሂካኮ ካከይጩቦክሶ ሀሄሶ ላኮአማማሮ አመ።’ ”

13ኤሰኮ የሱሳ ሃ አመ “እስን ህታ ማሱሳ ላኮአዴሰታንያ? ሀያ ካጋርማን ማሱሳጆል ምሲ አዴስን
ዳንድናታን?

14ካዉጣራ ሃፉራ ካዋ ዉጣራ።
15 እባዶ ኮኮ ራድ ጉት ካኢየሮ ዉጣ ኣን ላራ፥ ሃፉራ ካኮማላን ጎራታ ጻላየ ባኔዋ ኤመተ ጉደ እሶ

ኦሮ ካዉጣመሮ ሃፉራ አታታ።
16 አደና ካካለ ሻቁሞልት ባንኤ ካዉጣመሮ ዉጣ ኣን ላራን፥ ሃፉራ ካኮማላን ጎራታ ባኔዋ ገጌሎይ

አታታራን።
17አየሱን ጎአመን ህዲድ ሀዳግሶንማንኮግረማራን ካአዳላታራና ጎራታ ክጫር ካላልያ፥ ሃፉራኮክ

ኣላንቲ ራኮ ጎርቱን ሆሮራማኖ ካኮኤሜተ ጎራታ ባኔዋ ሀንዱዱፋታራን።
18ካካለ አደ ኤኤን ኦሮ ካዉጣመሮ ዉጣ ኣን ላራን፥ ሃፉራ ማላኖ ማላራን፥

19 ሀሌዎ ኳሬ ሂካ አላም ኮክ ያዳ፥ ዱሩማኮት ጌላንጀና ካካለ አዳክ ሀልቻ ዎዳናትሶ ኦሮ ታበረ
ሃፉራ ማንኮሁራሮ ማራንያ።

20ካካለናኤሬታኢዳኒጉትካዉጣመሮዉጣኣንላራን፥ እሶና ሃፉራማሌረንኦኦራታራንኮሶንዶም፤
ኮ ሎታም፤ ኮ እል ቦል፤ ኦዱባማራንያን።”

ካቦላንሶ ኢፋኮክ ማሱሳ
(ማር. 4፡21-25፤ ሉቃ. 8፡16-18)

21 የሱሳ “እስን ኢፋ ሀንቃይሳተደን ዳቾ ሄገሊ ጎርቱን አልጋኮ ሄገልሀይሳቴን ካታታን? ካኮካታን
ቦላንሶ ጉት ላኮዮያ?

22 ሃንሱን ካስያመ፥ ካንሙቶን፥ ካጎላተራ ኢፋ ቶስ ካንቤኖን ላግሮ።
23ካማላራ ነበ ካአባ ሀማሎ!” አመ።
24አደና የሱሳ ሃ አመ፤ “ካማላታን አየስማራንኢስ ኦራዬን፥”ካኮኤካሳታንሁይ አባባይኤካሳምናራ

ኡሱማሌ ኡሱኮና ካሮረ እስኑን አዳምናራ።
25ካአቦን አዳምናራ ካላይክኮ አድ ሀሱ ካግራ ክጫርክዋ አድ ኡሱኮ አታምናራ አመ።

ካዉጣጂናንኮክ ማሱሳ
26ኤሰኮና የሱሳ፥ “ዎኖናት ካዋ ሂካ ኣን ላራ፥ እባዶት ኮ ኤሬ ዉጣዉጣታራ።
27 እባዶትና ሄመን ሁዱራራ፥ አሪና ናባዳራ አየሱን ጎአመን ኡሱ ሀአዴሶን ግራን ኡሱ ዉጣ አላተ

ጂናታራ፥
28ኤሬና እስኦትሴይ ሆራርጀ ቡል፥ ደቤና ጋቦ፥ ኤሰኮ ጋቦ ጉቲና ካጎሞራ ኢል የላታ።
29ዉጣና ካኮዱባማሮ ጎራታ ካም ካኮኩኩአማሮ ጎራታ ማንኮሌ ማራን እባዶት ታጋዪን ባጫ ሳመ

ኤካሳታራ” አመ።
ካስናፍጭዉጣኮት ማሱሳ
(ማር. 4፡30-32፤ ማቶ. 13፡31-32፤ ሉቃ. 13፡18-19)

30 አደና የሱሳ፥ “ዎኖናት ካዋ መነ ዎታ ሄረግንሳ? ምስክ ማሱሳ አዴስንሳ?
31 ስናፍጭ ካአማማሮ ጋኮት ኢል ኣን ላታ፥ ኤሰ ኢል ዉጣማ ግራንቲ ኡል ጉት ካግሮ ዉጣኮ

ትጫርትታ።
32 አላይደ ካኮጂናተ ጎራታ ታአካክልተ ባንኤ ካሙታሮ አላት ዱባኮ ሮራታ፥ ክምብርጆልና

ካጂንጂን ባላልኮት ሆስ ሄገሊ ፎልሳታራ” አመ።
33 የሱሳ እባዶ አዴስን ካዳንዴሮ ጅልባክ ማለ ሂካማሌኒዕ ኦሞጋን ማሱሳጆል እሶን ሰገ።
34 አየስ ኮና ማሱሳ ካላይ ላኮአዬሳረ ኡሱና ኡሱኮ ኦአጋልሳታራን ኦላል ካኮለራን ጎራታ አደ አየስ

ዱባና ካለካለ ቤሰ እሶን አዴስሰ ሰጋ ግረ።

የሱሳ ጋሽማሎጫልኢሰ
(ማር. 4፡35-41፤ ማቶ. 8፡18፥23-27፤ ሉቃ. 8፡22-25)

35ኤሰ አሪ ኡል ሄመን ሌ ግራን የሱሳ ኡሱኮ ኦአጋልሳታራነ “በከኮ ጋማ ናቅና” አመ።
36 እሶና ጎሳ ኢሰረነ ዎላቦ ኦሮ ጎጎግሬን ኤሰነዋ የሱሳ ኣተን ሴተን፥ ካካለ ዎላቦልና ዎታ ግረ።
37ኡሱ ጎራታ ካአቲ ኢርጋዶ ኬ፥ ጋሽማሎና በከ ዎላቦይ ታ አማጋምራን ሻላጋ ግረ።
38 የሱሳ አደ ቦርካኖ ቦርካተረ ዎላቦ ኦሮ ሁዱረ ግረ። እሶና ናባድሴረን፥ “ካአጋልስሳቶ! ኖ ጎጉዳኖ

ኩ ላኮጢባሮያ?” አመን።
39ኡሱና ናባደ ኬጉረ ኢርጋዶ ሀድሰ፥ በከና፥ “ጫልኢ አመን!” አንባልናጫልኢንተ፥ ዱዶጫልኤት

ሌተ።
40 የሱሳና፥ ኡሱኮ ኦአጋልሳታራነ፥ “መዉን ሃ አብሳተን? ምሲ አማኖ ዋታን?” አመ።
41እሶና ኣሎ አብሳተን ጉረን እስእስ ኦሮ፥ “አፎ፥ ኢርጋዶና ጋሽማሎጫልካኮንአማራን ሂክ አዮያ?”

አመን።

5
ዱርሳ ካአባመረ እባዶትኮክ ፋያኖ
(ማር. 5፡1-17፤ ማቶ. 8፡28-34፤ ሉቃ. 8፡26-37)

1በከ ኦጋሊላኮ ጋማ ናቀረነ ገርገስኖን ካአማማረ ማማን ጌን።
2 የሱሳ ዎላቦኮ ጎጎዳጌ፥ ባቲክ አያና ካኮግረ እባዶት ታህዬል ባንኤኮ ቤረ ኡሱ ቶስ ኤመተ ኤሰለ።
3 ሂክ እባዶት ታህዬል ባንኤ ግረ፥ ማዮና ኡሱ ሳንሳላታይ ሺ ካይን ላኮዳንዴረ።
4 ጎራታ ካሞጋን ታሉኬማርጮና ሳንሳላታ ካገኔይ ሻማ ግረ። አየሱን ጎአመን ካገኔ ሳንሳላታ ጎጎሳና

ታሉኬማርጮ ኤኤብሳ ግረ። ማዮና ኡሱ አብ አዳላይስን ካዳንዴራ ላኮግረ።
5 አርጌቶ አሪነ ሄመኔ ህየልና ዎዳም ጉት ማራሙራራ እያ ማርኬሳ ኤኤሞ ጎጎሳታ ግረ።

6 ሂክ እባዶት የሱሳ ኤባ ካኮደያረ ጎራታ ኡሱ ቶስ ትያ ኤመተ ሆረ ግልቢሰረ ሳጋደ።
7 ያየ ጦቂሰረ እያ፥ “አት ዱባንኮ ካአቲ ኤረ ካዋ የሱሳ፥ ኢነ ዎታ መ አብታ? ጎጎአቦስሶንኮ መገ

ካዋይ አን ኩ ኤባታራ!” አመ።
8 እባዶትና ሂካ ካኮንአመረ፥ “አት ባቲክ አያና ሂካ እባዶትኮ ቤና!” አመ አጃጃ ስሰ ማንኮግረ

ማራንያ።
9ኤሰኮና የሱሳ፥ “መገካ አዮያ?” አመ ኡሱ ሆሳተ። “ኦሞጋን ማንኮሌረን ማራን መገክና ሌጎንያ”

አመ።
10ኡልኮ እሶ ጎጎሆሮሮንኮ አታይሰ ኤባተ።
11ኤሰ ባንኤ ዎዳም ላዩይ ታሞጋን ቦዬ ቦባይተ ግቴ።
12 ባቲክ አያናጆል የሱሳነ፥ “ቦዬል ቶስ ጎጎታብኖ ኖን ፈኢ ስስ” አመን ኤባተን።
13 የሱሳና ፈኢ ስሰ፥ ባቲክ አያናጆል ሀሱ እባዶትኮ ቤረን ቦዬል ታቤን፥ ኩማ ላማ ካሌራ ቦዬል ላጋ

ህኢ መተጋማቶ ሄገልዴን ዳጌን በከ ኦሮ ልች አመን።
14 ቦዬል ኦፎፋሬና ባቃተን ሴተን፥ ማማንና ማማንኮ ቃማነ ካግሮ ኡል ኦዱ አዬሴን፥ ጎሳና ካሌሮ

አየስ ድን ታኮግሮ ባንኤኮ ቤ።
15ጎሳና የሱሳቶስኤመተጉረሀሱባቲክአያና አባመረካግረ እባዶትኮሳሙአባባተደ፥ ሳርስሳርሳተ

ካሀማጼሮ ካኮድያረን ጎራታ ኔን።
16 ሂካ ጣየ ካዴራ እባዶ ባቲክ አያና ካኮባሬሮ እባዶትና ቦዬል ጉት ካሌሮ አየስ ዱባ ጎሳን ሰገን።
17ሀሱ ጎራታ ጎሳ የሱሳ ኡልክሶኮ ጋፋር ጎጎቤሮ ኤባተን።
18ኤሰኮና የሱሳ ዎላቦይ ካኮታባረ ጎራታ፥ ዱርሳ ካኮግረ እባዶት ዎታ ሴይን ኤባተ።
19 የሱሳ ኡሱን ፈኢ ላኮስሰ፥ አየሱን ጎአመን “ምንካሴዴ ጎታ ኤግታክ ካአት አየስ ኩን ፈለሮና ምሲ

ሻጋ የለሮ ጎሳካዉን ሰጋ” አመ።
20እባዶትሴተረ፥ የሱሳ ካፈለሮ አየስዱባማማን ቶሞን ካአማማሮኡል ሰጋኖ ሀጋአበ፥ ካማለዱባ

ሳደ።

ታጎተቴ ኡኑትና ኢግ ታኮኡባታረ ሄለልትቲ
(ማር. 5፡22-43፤ ማቶ. 9፡18-26፤ ሉቃ. 8፡41-56)

21 የሱሳ አደ ካላም በከኮ ጋማ ዎላቦይ ካኮናቃረ ጎራታ ካሞጋን ጎሳ ኡሱ ቶስ ኩኩመ፥ ሀሱ ጎራታ
ኡሱ ላቡ ግርዲ ግረ።

22አይሁድኮክምንካኤብዉንዎይቻካለሮኮኮእያኢሮስካአማማረኤሰራኤመተረ የሱሳካኮደያረ
ጎራታ ሉቃ. ጉት ኢየረ፥

23 “ትጫርት ኡኑት ጎይ ህኢ ግታ ፋይደ ኔፎነ ጎጎግርቶ ኤሜደ ገነታ ኤሰ ጉት ካይ” አማ አታይሰ
ኤባተ።

24 የሱሳና ዎታ ሴተ ካሞጋን ጎሳና ኡሱ ማራሙረ ኡንኤ ዴበ ሰሴተን።
25ጌስ ቶሞንኮ ላማ ኢግ ኡባታ ታኮግረ ሄለልትቲ ቶ ኤሰ ግቴ።
26 ኦሞጋን ኦዶ ዶብጆሉን ዶሌ ራካታ ታግቴ ካአብቶ ዱባ ጎጉሳተና፥ �ኩባ ሀጋአታተ ኳሬ

ላኮኢሰረ።
27ኤሰና ጋራ ካየሱሳ ካኮማላተ ጎራታ ሃሬ እባዶ ኦሮማርተ ኤመተዴ ሳርስኬሳ ድንተ፥
28 ኣላንቲና “ማምስ ልጉረ ሱረ ሳርስኬሳ ካላል ጎድነ ፋይናራ” ካአማሮ አማኖ አባናይተ።
29ካኡባታረ ኢግ ባኔዋ አሌ፥ አቦሳኮ ሄሳኖ ማርክሰይ አዴሳመ።
30 የሱሳ ባኔዋ ሁና ኡሱኮ ብያኖ አዴሰረ፥ ጎሳ ቶስ ካምባል አመረ፥ “ሳርስኬ ካድነ አዮያ?” አመ።
31 ኡሱኮ ኦአጋልሳታረን፥ “ጎሳ ኡናኣመረ ካሻሻፋሮ ድያግራን፥ ‘አዮያ እን ካድነራ?’ ምሲአማታ?”

አመን።
32 የሱሳ አደ ሂካ ካፈለራ አዮዮ ድን ሃር አባባተ ማራሙርሰ ዎቼ።
33 ሄለልትቲና ኤሰን መ ፈላመሮ ካኮአዴሳተ ጎራታ አብሳታና ሀርኣ ኤመተዴ ኡሱ ሆረ ኢተ ሩም

ዱባና ሰጊተ።
34 የሱሳና፥ “ኡኑቴ አማኖካ ኩ ፋይሰራ ኖጎዳ ጋል፥ አቦሳካኮ ፎልሳ” አመ።
35 የሱሳ ሂካ አዬሳ ግራን፥ አይሁድኮክምን ካኤብዉን ዎይቻ ካሌሮ ካኢያኢሮስምንኮ ካኤመተረ

እባዶ እያኢሮስነ “ኡኑታ ጎተታ፥ ጎራታ ካአጋልስሳሮሙን ሀርሳታ?” አመን።
36 የሱሳ አደ ሂካ ማለጉረ ዎይቻትነ አማና ኳሬ “አሮአብሳተ!” አመ።
37 የሱሳ ጴጢሮሳነ ያይቆባነ አደ ካያይቆባ አቢ ያንሳነ ኳሬ ማዮና ዴበ ጎጎሴሮ ፈኢ ላኮስሰ።
38ምን ካዎይቻት ካኮግያረን ጎራታ የሱሳ እባዶ ዎ ዎ አማ ዩሩሩ አመ ኦታ ግራን ዴ።
39ምን ቶስ ታበረ፥ “ሂክ ዱባ ኢያና ኦታን መታ? ኡኑና ሁዱርተታ ኳሬ ላኮጎተቶ” አመ።
40 እባዶ አደ ቃጭፋታ ኡሱን ኦሶለ። የሱሳ አደ እባዶዱባምንኮ ቤሰረ ኡኑኮክ ኦዶና ኣና ኡሱማሌ

ኡሱ ዎታ ኦኤሜተሬን ኡሱኮ ኦአጋልሳታረን ዎታ ኡኑ ማንኮግቶ ቶስ ታበ።
41ኤሰኮና ታኡኑ ገነ አበረ “ጣልታ ክ አሊ!” አመ። “ፉረንና፥ ተኡኑ ክ አማራ” አማኖያ።

42 ኡኑትና ባኔዋ ኬተ አልተ ሀሴራ ሂታራ ሰሴተ። ጌስክሰና ቶሞንኮ ላማየ። እባዶና ካሌሮ አዬሲ
ኣሎ ሳደ።

43 የሱሳ አደ ሂካ አየስ ማዮና ጎጎአዴሶንኮ አታይሰ ሰጌጉረ፥ ኤሰ ካአንቶ ኮኮ ጎጎስስራዉን ሰገ።

6
ካሄገሮ ኡልኬሳ ላኮካባጃማሮ
(ማር. 6፡1-6፤ ማቶ. 13፡54-58፤ ሉቃ. 4፡16-30)

1 የሱሳ ኤሰኮ ቤረ ኡልኬሳ ቶስ ኤመተ፥ ኡሱኮ ኦአጋልሳታረና ዴበ ሰሴተን።
2 ታፎልሲ አሪ አይሁድኮክ ምን ካኤብ አጋልስሳኖ ሀጋአበ፥ ካማለ እባዶ ካሞጋን ሳደ። እሶና ሃ

አመን፥ “ሂክ እባዶት ሂካ አየስ ሀየኮ ሄለራ? ምስት ቃሩማታ ኡሱን ታስሳንተታ? ሂክ ባሳጆል ገነቴሳ
ካኮፈላማራ ምሲያ?” አማ ሳዳ ግረን።

3ደቤና “ሂክ አናጠት ካማይራመ ኤረ ላኮዮያ? ካያይቆባ፥ ካዮሳ፥ ካይሁዳና ካስሞና አቢ ላኮዮያ?
አባላልቴሳና ህታኒ ኖኔ ዎታ ግራና?” ሂካኮ ካከይ ኡሱ ሀንዱዱፋተን።

4 የሱሳ አደ “ካሄገሮካኮካባጃሞንኡልኬሳ፥ ፋልኬሳ ኦሮናካምነ እባዶኬሳዶሌኳሬ”ሀካባጃሞን
ላኮሄሳሮ አመ።

5ኤሴና ኦሀዉአማሬን ኡጫሪ ጉት ገነ ካየረ ፋይሳኖ ኳሬ ማምስክ ባሳ ፈልን ላኮዳንዴ፥
6 አማናታና ዋት ትሶይ ሳደ። ኤሰኮና የሱሳ ማማን ኦሮ ማራሙራ አጋልስሳ ግረ።

የሱሳ ኦፋራመራን ቶሞንኮ ላማ ፋረ
(ማር. 6፡7-11፤ ማቶ. 10፡5-15፤ ሉቃ. 9፡1-6)

7ቶሞንኮ ላማ እስ ቶስ ኡመረ፥ ላማ ላማ የለ ፋረ፥ ባቲክ አያናጆል ጉት ኦዶናትና ስሰ።
8 “ራክስኑን ዳማ ኳሬ፥ ባቦ ጎርቱን ቃራጢት ጎርቱን አድ ማራጋደ ኪስይ አሮአባቴን፥
9ከፈሮ ታብሳዬን፥ አየሱን ጎአመን ቆሎ ላማ አሮአባቴን።”
10 “ምን ኮ ቶስ ካኮታብቴን ጎራታ ኡሱ ማማንኮ ታበታን ኤሰ አዳላየን።
11 እባዶ እስን ታኮቆጳኖይና ታኮማሎን ባንኤ ዱባ ሉቃኦትስንክ ጎራ ሁርጉፋየንዴን ኤሰኮ ብያደን

ሴዬን፥ ሂክ እሶን ሴርሳኖኮክ አቶ ልናራ” አመ ሂካ አጃጃ ስሰ።
12 እሶና ኤሰኮ ቤረን፥ እባዶጩቦኮ ጉላ ጎጎጋሎን ላላበን።
13ካሞጋን ዱርሳ ቤሰን፥ ኦሞጋን ኦሀዉአማራን ጉት ዛይት ሽግዳ ፋይሰን።

ካጣማቃረ ያንሳኮክ ጎዋኖ
(ማር. 6፡14-29፤ ማቶ. 14፡1-12፤ 6፡14-16፤ ሉቃ. 9፡7-9)

14 ካየሱሳ መገ አዴሳማ ኤመታኖ ዎኖ ሄሮዶሳ ማለ። እባዶ ኮኮና “ሂካ ኣንክክ ባሳ ኡሱ ካፈላራ
ካጣማቃረ ያንሳ ጎይኮ ኬራ” አማ ግረ።

15ካካለና “ኤላሳያ” አመን። ኩኒዕ አደን፥ “ካጣዎ ካሄገሮልኮ ኮ ካሄገሮ አንያ” አማ ግረን።
16 ሄሮዶሳ አየስ ካኮማላረ ጎራታ አደ፥ “አን መተ ካኮጎስሰራ ያንሳ ጎይኮ ኬራ” አመ።
17 ሂክ ሄሮዶሳ ኡሱንዋ አቢኬሳት ታፍልጶሳ ኦር ሄሮድያዳ አታታኖኮት ኣላንቲ አባም ጎጎሻምሮን

አጃጄረ ያንሳ ምን ካሻኖ ታብሰ።
18 ያንሳ ሄሮዶሳነ፥ “አቢካት ኦር ጎጎአታኖንኮ ሴራ ካሙሴ ትራራ” አመ ግረ።
19 ሄሮድያዳና ኤሰ ቁጠ አባተጉደ ያንሳ ላጋድስን ዶታ ግቴ፥ አየሱን ጎአመን ኤሰን ላኮኤካተ።
20 ሄሮዶሳ ሆራርጀ ያንሳ ቁሉክና ዋዉን ካአሳባመ እባዶት ላኖ ማንኮካሳናየ ማራን አብሳታና ኦራታ

ግረ። ሄሮዶሳ ያንሳ ካአዬሳሮ ታኮማለ ቶቶይ አብሳታ ግረ፥ ሀሌዎ ኳሬ ገጌሎይ ማላ ግረ።
21 ሄሮዶሳ ታኮኡሙላመሮ አሪ ካባጃይን ምን ካዎኖይ ኦዶናት ኦአባን፥ ካጀረነ ሹምጆልና፥ ኮኮ

ጋሊላይ አዴሳመ ካግሮ እባዶን ኣሞ ካአቲ ኤካሰ።
22 ታሄሮድያዳ ኤረ ባንኤ ታኣሞ ታብተደ ካኮማዳራተ ጎራታ ሄሮዶሳና ካኡማመሮ እባዶ ገጌላይሰ፥

ዎኖና ኡኑትነ፥ “አት ካዶታቶ ዱባ እን ሆሳ፤ አን ኩን ስስሮዋ” አመ።
23 አደና “ዎኖናትኬኮት ምና ጎሌተና፥ አት ካሆሳተ ዱባ ስስሮዋ!” አማ አማቶ ታበ።
24 ኤሰና ኣየትሰ ቶስ ሴተደ “መ ሆሳራ?” አንተ፥ ኣዎና “ካጣማቃሮ ካያንሳ መተ ስስ” አም ሆሳ

አንተ።
25 ኡኑትና ጎርሰዋ ሳንተ ዎኖ ቶስ አባባተደ፥ “ካጣማቃሮ ካያንሳ መተ ግዳ ያላኣይ ካይደ ጎጎስሶ

ዶታታራ” አንተ።
26 ዎኖና ሂካ አዬሲ ኣሎ ያደ፥ ሀሌዎ ኳሬ ታኡማንተቶ ማርት ሆረ ካታበሮ ካአማቶ ሃፉራ ኢሳግን

ላኮዶተ።
27 ሃንሱን ዎታዳራ ኮ ሳመ ፋረረ፥ ካያንሳ መተ ጎስ ጎጎኬኖ ፋረ፥ ኡሱና ሴተረ ምን ካሻኖ ኦሮ ታበ

መተ ካያንሳ ጎሰ፥
28ካጎሳመሮ መተ ያላኣይ ካየረ ኡኑቲን ስሰ፤ ኡኑትና ኣየትሴዉን ስሰ።

29 ያንሳኮ ኦአጋልሳታረን ሂካ ካኮማላረን ጎራታ ኤሜተነን፥ ሬስ ኣተን ቃማሌን።

የሱሳ ጎሳ ካሞጋን ኣምሰ
(ማር. 6፡30-44፤ ማቶ. 14፡13-21፤ ሉቃ. 9፡10-17፤ ያን. 6፡1-14)

30 ኦፋራሜረና ማንኮሴተረንኮ የሱሳ ቶስ ኩኩሜረን ካፈለራና ካአጋልስሰራን ዱባ ኡሱን ሰገን።
31ካሞጋን እባዶ ኤሜታና ሰታማንኮግረማራን ባቦና ኣምን ጎራታ ላኮግረ፥ “አላ እስን ካለት ባንኤ

ቶ ቶስ ሴይዴነ አባራን ፎልሳዬን” አመ።
32 ሃንሱን ካለት ባንኤ ቶ ዎላቦይ ሴተን።
33 እሶና ሰታ ግራን እባዶ ካሞጋን ዴጉረ ማላበ፥ ማማንጆል ዱባኮ ትያ ኡሱኮ ሆረ ጌን።
34 የሱሳ ዎላቦኮ ካኮዳጋረ ጎራታ ጎሳ ካሞጋን ካኩኩመሮ ዴ፥ ካፎፍሮ ካላይክ እዳድ አን ማንኮግረ

ማራን ያደ፥ ካሞጋን አየስ አጋልስሳኖ ሀጋአበ።
35ኡሱ ጎራታ ኡል ሄመንላ ካኮሰታረ ጎራታ ኡሱኮ ኦአጋልሳታረን ኡሱ ቶስ ጋባላሜረን፥ “ህት ባንኤ

ቃሉላቶታ፥ ኡል ሄመን ሌራ።
36 እባዶ ካኮግሮ ማማን ቶስ ሴይጉረ ካአምራን ኮኮ ኢምናይ ጎጎእምናራዉን ጎሳ ጋፋርና” አመን።
37 የሱሳ አደ “ካአምራን እስንዋ ስሳ” አመ አባበ። እሶና፥ “ሴይነ እሶ ካአምራን ላማ ቦሌ ጣጋራይ

ባቦ እምንኔ እሶን ስንሱ?” አመን።
38ኡሱና፥ “ባቦ ምያ አብታን? አላ ሰዬንዴነ ዲያ” አመ። ዴንጉሬን፥ ባቦ ከና ኩኑኡብ ላማና ግሮዋ

አመን።
39ኤሰኮና ጎሳ ኤስጫሬ ጉት ኡና ኡና ጎጎሀማጽሮን አጃጄ።
40 ጎሳና ቦል ቦል ኮንቶም ኮንቶም ኡና ኡና ሀማጼ።
41 የሱሳ ባቦ ከና ኩኑኡብ ላማና አበረ ዳሩሪ ቶስ ዲያ ሶማሳተ፥ ባቦና ኤካኤብሰ ኡሱኮ

ኦአጋልሳታራዉን ስሰ፤ ኡሱማለና ኩኑኡብ ላማና ዱባዉን ሄደደ።
42ዱባና ባቦ አመን ባራረን።
43 ኡሱኮ ኦአጋልሳታረና ካአማመሮ ባቦኮና ኩኑኡብኮ ታሄሰቶ ሀንባ ዱጉድ ቶሞንኮ ላማ ምግ

ኬሴን።
44 ባቦ ካኣመረ ባባር ኩማ ከንየ።

የሱሳ በከ ጉት ሰሴተ
(ማር. 6፡45-51፤ ማቶ. 14፡22-32፤ ያን. 6፡15-21)

45 ባኔዋ የሱሳ ጎሳ ጋፋራ ግራን ኡሱኮ ኦአጋልሳታረን ቤተሳይዳ ቶስ ሆረ ጣይ ዎላቦ ጎጎናቅራኑ
አጃጄ፥

46ኤሰኮ አባባተረን እሶኮ ካለቤረ ኤባይን ዎዳም ቶስ ቤ።
47ኡል ሄመን ካኮላረ ጎራታ ዎላቦ ባድጠኤ ግቴ፥ የሱሳ ካለ ባጋ ግረ።
48 አንባልና አታተ ፎፎል ክያ ማንኮግቴ ማራን፥ ኡሱኮ ኦአጋልሳታረን ዱዳታ ፈርፈራትሶነ ዎታ

ሞአባታ ግራን ዴ፥ ሄመንኮ ሳቲ ሳጋልኮ ታ ቶሞንኮ ላማ ሳቲ ጌሮ ካግሮ ጎራታ ኦሮ በከ ጉት ሰሴታ
እሶ ቶስ ኤመተ እሶ ዶልማር እስ ሮርን ዶተረ፥

49 አየሱን ጎአመን በከ ጉት ሰሴታ ግራን ካኮደያረን ጎራታ ጋር ኣን ሌ ካኮሙታረ ጎራታ እዬን።
50ዱባና ኡሱ ካኮድያረን ጎራታ ኔን።
የሱሳ አደ ባኔዋ፥ “አላማንደ! አንዋያ አሮአብሳቴን!” አመ።
51ኡሱና ዎላቦ ጉት ኮራተረ እሶነ ዎታ ሀማጼ፥ አንባልና ኢሰ፥ ኡሱኮ ኦአጋልሳታረና ኣሎ ሳደን።
52 ባቦ ጉት ካፈላመሮ ባሳና ላኮሻደረን ዎዳናትሶ አታኒ ዱደ ግቴ።

የሱሳ ታገንሳረጢ ካታማይ ካሀዉአማረ እባዶ ጎጎፋይሰሮ
(ማር. 6፡53-56፤ ማቶ. 14፡34-36)

53በከኮ ጋማ ካኮናቃሬን ጎራታ ታገንሳረጢ ካታማ ቶስ ገገን ዎላቦና ባጋ ቶስ ጋባሌነ ሺዬን።
54 ባኔዋ ዎላቦኮ ጎጎዳገኒ ጎሳ የሱሳ ማላበ።
55 እሶና ኡሱ ጎቦቢ ዱባ ትትዬንጉሬን �ኩባሌሳል አልጋይ ስዴን ኡሱ ማንኮግሮ ባንኤ ዱባ ቶስ

ኬና ግረን።
56ኡሱ ካኮጌ ማማን ጎርቱን ካታማ፥ ካታማኮ ቃማ ዱባ ካሀዉአማሮ ራራዲ ካና ሳርስኮት ሻርፍ

ድኒን ኤባታ ግረን፤ ኡሱ ካድነ ዱባና ፋያ ግረ።

7
የሱሳ ካሳረ አይሁድኮክ ሴራ ዲደ
(ማር. 7፡1-23፤ ማቶ. 15፡1-9)



ማርቆሳ 7:1 52 ማርቆሳ 7:34

1 ፋራሳዊልና ኢየሩሳለምኮ ካኤመተረ ኮኮ ሴራ ካሙሴ ካአጋልስሳረ የሱሳ ቶስ ኤሜተንጉረን
ማራሙረን ኩኩመን።

2ኡሱኮ ኦአጋልሳታረን ኮኮ ታኣሎን ግራን ገነ ጎርቱን ታባቶይቴ ገነ ባቦ አማ ግራን ዴን።
3 ፋራሳዊልና አይሁድ ዱባ ኦዶላልክሶክ ዎጋ ኦራይን አማ፥ ሴራ ማለ ገነኖ ኢድሳይ ሀኣሎን

ላኮአማሬን።
4ግያኮ ጎጋማራን ኣል እስኦትሶ ጎሙጭሳተን ኳሬ ላኮአማሬን። ኡሱማሌ ቁልዱቦ፥ ኡላ፥ ፍልኤና፥

አልጋ አልሳኖ አን ካካለ ሴራ ኦራታ ግረን።
5 ፋራሳዊልና ሴራ ካሙሴ ኦአጋልስሳራን የሱሳነ፥ “ኩኮ ኦአጋልሳታራን ኦታ ሰራ ካኦዶላል ካግራን

ኢሴንጉሬን ታኣሎን ግራን ገነ ሙን ባቦ አማራን?” አመን ሆሳቴን።
6 የሱሳና፥ “ካሄገሮ እስያሳ እስንኢፍሳዶሌኮክጋራ ‘ልክሄገሮ አዬሰራ፤ ጋራክሶና ሃ አማመጻፋመራ፤

“ ‘ሂክ ጎሳ ህኢ እን ካባጃራ ዎዳናትሶ አደ እንኮ ታፋክንተታ!
7 አዳ. ሳጋዳራን፥ አጋልስሳኖክሶና እባዶ ካፈላሮ ሴራ ካላልኮያ።’
8 አጃጃ ካዋ ኢሰዴነ ዎጋ ካእባዶ አታይሳታን።”

9 አደ ሃ አመ “ዎጋካክስን ኦራይን አንተዴነ አጃጃ ካዋ ካኮኢሳታን ማላ አብታን።
10ሙሴ ‘ኣቦካና ኣየታ ካባጂና፥ ኣቦኬሳ ጎርቱን ኣየቴሳ ካሀባራራ ዱዶ ሀጎዎ’ አመ ግረ።
11 እስን አዴን እባዶት ኮ ኣቦኬሳ ጎርቱን ኣየቴሳ ጋርጋራኖ እስረ ሂክ ‘ቁርባን አማኖና አን ዋዉን

ካስሰሮ እላቦያ’ ጎአመ፥
12 እስን ሂክ እባዶት ኣቦኬሳ ሌረ ኣየቴሳ ጎጎጋርጋርኖንኮ የላታን።
13 ሃንሱን አላታኑን ካሮርሳታን ዎጋን ሃፉራ ካዋ ኢግልሳታን፥ ሂካ ኣንክክ ካሞጋን አየንሳ ፈላታን።”
እባዶ ካባቶይሳሮ አየስ
(ማር. 7፡14-23፤ ማቶ. 15፡10-20)

14 አደና የሱሳ ጎሳ እስ ቶስ ኡመረ ሃ አመ፥ “ዱባና እን ማላ፥ ሻዳ፥
15 ሳርኮ ኦርዴ ታበረ እባዶ ካባቶይሳራ አየስ ኮና ላግሮ፥ ሂካኮ እባዶ ካባቶይሳራ እስኦቴሳኮ ሳርዴ

ካብያሮ አዬስያ።
16 ጎርታ ካማላራ ነበ ካአባ ሀማሎ!” አመ።
17 የሱሳ ጎሳ ኢሰረ ምን ካኮታባረ ጎራታ ኡሱኮ ኦአጋልሳታረን ማሱሳኮክ ጋራ ሆሳተን።
18ኡሱና፥ “እስኑን አየስ ላኮታባሮያ?” ሳርኮ እባዶ ቶስ ታበረ ባቶይስን ካዳንዳራ አየስ ኮና ላግሮ፥
19 ዎዳና ቶስ ሀሌኖን ቦግ ቶስ ታባራ፥ ኤሰኮና ማርኮ ብያራ፥ የሱሳ ሂካ አመ አባባተረ ባቦ ዱባ

ካእዳንክ ላኖ አዴስሰ።
20ደቤና ሃ አመ፥ “እባዶኮ ካብያራ ሀሱ እባዶ ባቶይሳራ።
21ዎዳና ታእባዶ ኦሮኮ ካብያራ ካሜላን ያዳ፥ ሄታኖ፥ እባዶ ላጋዳኖ፥ ሻርሙጣኖ፥
22ላይማኖ፥ ጋጲጋጳኖ ሜላነ፥ ሶባኖ፥ ራራጋታኖ፥ ቃናታኖ፥ መገ ባሳኖ፥ ኮራ፥ ላፉማያን።
23 ሂክ ካሜላን አየስ ዱባ እባዶኮ ብያራ እባዶና ባቶይሳራ።”
ታስሮፍንቃ ሄለልትቲኮክ አማኖ
(ማር. 7፡24-30፤ ማቶ. 15፡21-28)

24 የሱሳ ኤሰኮ ኬረ ታጢሮሳ ካታማ ዶሌ ካግሮ ማማን ሴተ፥ ምን ኮ ቶስ ታበረ ኡሱ ኤሰ ግራኖ
ማዮና ጎጎአዴሶንኮ ዶተ፥ ጎሌና ኤሴና ስያም ግርን ላኮዳንዴ።

25 ጎርሰዋ አደ ኡኑ ትጫርት ባቲክ አያና ታኮን አባንተተ ሄለልትቲ ቶ ጋራ ካየሱሳ ማልተ ኤመተዴ
ሉክ ጉት ኢተ።

26 ሄለልትቲና ኡል ካግሪክትተ፥ አላታንትሰና ኡል ካስሮፍንቃኮትተ፥ ኤሰና የሱሳ ዱርሳ ኡኑኮ
ጎጎቤስሮን ኤባተ።

27ኡሱ አደ፥ “ካይስ ባቦ ኣትጉረን ከሮሩን ስስን ላኮዶትሳሮ፥ ሆራርጀ ይሳስ ባራር ሀኣሞ” አመ።
28ኤሰና አባብቴዴ “እ ጎታኬ ከሮርና ዱጉድ ታይስኮ ታኢያቶ ሀንባ አማራ አንተ።”
29 የሱሳና፥ “ሃንሱን ሂካ ማንኮአንተ ማራን ሴ!” ባቲክ አያና ኡኑታኮ ቤራ አመ።
30ኤሰና ምንክሴ ካኮአባባተ ጎራታ ኡኑና አልጋይ ጉት ታሁዱርተቶና፥ ባቲክ አያና ታጋፋረሮ ድያተ።

የሱሳ ነበ ካዱደና ህኢ ኦአዬሶን እባዶጃ ፋይሰ
(ማር. 7፡31-37፤ ማቶ. 15፡29-31)

31 የሱሳ ታጢሮሳ ካታማኮ ኬጉረ፥ ምና ታስዶና ቶንሴ ካታማ ቶሞን ታአማማተ ምናነ ሮረ ታጋሊላ
ላቡ ቶስ ኤመተ።

32ኤሴና እባዶ ነቤ ካማሎና ህኢ ካአዬሶን እባዶት ኮ ኡሱ ቶስ ከነን፤ ገነና ጉት ጎጎካይሮ ኤባተን።
33 የሱሳና እባዶት ጎሳኮ ካለ ቤሰጉረ፥ ፈረሮኦቴሳ ነበቦ ኦእባዶቲ ኦርዴሰ ታብሰ፥ ኤሰኮና ሀንጩፈ

ፈሪ ቱፈጉረ እባዶትኮክ ኤሬብ ድነ።
34ዳሩሪ ቶስ ጦቂአመዲያ ኤርና ኔፍሳተጉረ፥ “ኤፍታህ” አመ፥ ህክና “ባናም” አማኖያ።

35 ባኔዋ ነበቦ ባናሜን፥ ኤሬብና ፉራመጉረ ቁሌስ አዬሳኖ ሀጋአበ።
36 የሱሳና ሂካ አየስ ማዮና እሶ ጎጎአዬሶንኮ አጃጄ፤ ሀሌዎ ኳሬ ኡሱ እባዶን ጎጎአዬሶንኮ አታይሰ

አጃጃ ካኮስሳረ ጎራታ እሶ አደን ባላኣይሴን አዬሴን።
37 ጎሳና ኣሎ ሳዳ “ኡሱ ካፈለራ ዱባ ካእዳንያ፥ ነበቦ ኦማሎና ጎጎማላዉን፥ ህኢ ኦአዬሶና

ጎጎአየስራዉን የላራ” አመ።

8
የሱሳ እባዶ ኩማ አፋር አምሰ
(ማር. 8፡1-9፤ ማቶ. 15፡32-39፤ ማር. 6፡32-44፤ ማቶ. 16፡1-12)

1 ሀሱ ጎራታ አባባተ ጎሳ ካሞጋን ኩኩመ፥ እሶ ካኣምራን ባቦ ኮና ማንኮግኖን ማራን የሱሳ ኡሱኮ
ኦአጋልሳታራን እስ ቶስ ኡመጉረ፥ ሃ አመ።

2 “ሂክ እባዶ ኢነ ዎታ አሪ ሴድ ማንኮአዳላተራን ማራና እሶ ካኣምራን ባቦ ማንኮዋታመሮ ማራን እን
ነኔኤይሳራን፥

3ሂካማሌ እሶ ኡኤን ግራን ምንክሶ ጎጋፋረ ኮኮ እባዶ ኡል ካኤርኮ ካኤመተሮማንኮሌማራን ራድ
ሀርጉሬን ኢራንዋ አመ።”

4 ኡሱኮ ኦአጋልሳታረን አባበን፥ “ሂካ ቃሉላቶክ ኡሊ ሂካ እባዶ ዱባ ኣምስን ካሌሮ ባቦ ሀገኮ
ሄላምናራ?” አመን።

5 የሱሳና፥ “ባቦ ምያ አብታን?” አመ እሶ ሆሳተ።
እሶና “ባቦ ቶዶባ አብና” አመን።
6ኡሱና ጎሳ ኡሊ ጎጎሀማጽሮን አጃጄ፥ ባቦ ቶዶባ አበረ ሶማሳተ አባባተረ ባቦኮኤካኤብሰረ እባዶን

ጎጎሄዴድናዉን ኡሱኮ ኦአጋልሳታራዉን ስሰ፥ እሶና ጎሳን ሄደደን።
7 ኡሱማለና ኡጫር ክዲጫር ኩኑኡብ አባናዬን፥ ኡሱና ሂካ ኩኑኡቤሉን ዋ ጋላቴረ ጎሳን

ጎጎሄዴድራዉን አጃጄ።
8 ጎሳና ኣመ ባራረ፥ ኤሰኮና ኡሱኮ ኦአጋልሳታረና ታሄሰቶ ሀንባ ዱጉድ ቶዶባ ምግ አማጌን ኬሴን።
9ካኣመረና ኩማ አፋር ካሌሮ እባዶያ፥ እሶና ጋልሰ፥
10 ባኔዋ ኡሱኮ ኦአጋልሳታራነ ዎታ ዎላቦይ ታበረ ዳልማኑታ ታአማማቶ ባንኤ ቶስ ሴተን።

ማላታ ድን ታሆሳንተቶ ሆስን
(ማር. 8፡11-13፤ ማቶ. 16፡1-4)

11ፋራሳዊል የሱሳ ቶስ ኤመተጉረ ኡሱነ ዎታ ዶጋማኖ ሀጋአበን፥ ኡሱጫፍን ዶተረን የሱሳ ዳሩርኮ
ማላታ ጎጎቱስሮን ሆሳተን።

12 የሱሳ ኣሎ ዎዳና ማራረረ፥ “ህት አላታን ማላታ ካኮንዶታታ መዉንያ? አን ሩምና አማራ፥ ህታ
አላታኑን ማምስክ ማላታና ላኮስሳምሮ!” አመ።

13ኤሰኮና እሶ ኢሰረ ዎላቦ ታበረ በከኮ ጋማ ናቀ።

ታፋራሳዊልና ታሄሮዶሳ መላነኮ እስ ኦራዬን
(ማር. 8፡14-21፤ ማቶ. 16፡5-12)

14ኡሱኮኦአጋልሳታረን ባቦ አባታኖማንኮኢሎቴረንማራን፥ዎላቦኦሮባቦኮኳሬኮናላኮአባናየን።
15 የሱሳና፥ “ታፋሳዊልኮና ታሄሮዶሳ መላነኮ እስኦራየን” አመ አጃጄ።
16 እሶና እስእስ ኦሮ፥ “ኡሱ ሃ ካኮን አማራ ኖ ባቦ ማንኮዋኔኖ ማራንያ” አመን።
17 የሱሳና ቆፋትሶ አዴሰረ፥ “ባቦ ማንኮዋኔኖ ማራንያ አማ ሙን ቆፓታን? ግዳና ላኮሻዳታንያ?

ዎዳናትስኒ ላኮአዴሳታንያ? ጎርቱን ዎዳናትስን ዱደታ?
18 እልኦ ግራንቲ ላኮድያታንያ? ነበ ግራንቲ ላኮማላታንያ? ላኮሻዳታንያ?
19 ባቦ ከን እባዶ ኩማ ከኑን ኢብሰ ካኮስሰረ ጎራታ ሀንባ ዱጉድ ምያ ምግ ኬሰን?”
እሶና፥ “ቶሞንኮ ላማምግያ አመን።”
20 “ኡሱማለና ባቦ ቶዶባ እባዶኩማአፋሩን ኢብሰካኮስሰረ ጎራታዱጉድምያምግሀንባኬሰን?”

አመ።
እሶና “ዱጉድ ቶዶባ ምግ” አመን።
21 የሱሳና፥ “እስን ግዳ ጊን ላኮሻደታን አማኖያ” አመ።
የሱሳ ታቤተሳይዳ ካታማይ ኢልኦ ካባየረ እባዶት ኮ ፋይሰ

22 ኤሰኮና ቤተሳይዳ ቶስ ካኮገያረን ጎራታ እባዶ ኢልኦ ካድያኖን እባዶት ኮ የሱሳ ቶስ ከነን፥
ጎጎድንድኖን ኤባተን።

23 የሱሳና ኢልኦ ካባየሮ እባዶትኮት ገነ አበረ ማማንኮ ሳር ቤሰ፥ ኢልኦ ኦቴሳ ጉት ሀንጩፈ ቱፈረ
ገነቴሳ ጉት ካየረ፥ “ኩን ካሙታራመያ?” አመ ሆሳተ።

24 እባዶትና ጦቂ አመ ዴረ፥ “እባዶ ጋ ኣን ሌ ካሰሴታሮ ድያራ” አመ።

25 የሱሳና አደና ገነኖኦቴሳ ኢልኦ ኦእባዶት ጉት ካየ፥ ሀሱ ጎራታ ኢልኦ ትችሰ ዴ፥ ፋዬጉረ ካአመን
ዱባ ማዳረ ድያኖ ሀጋአበ።

26ኤሰኮና የሱሳ፥ “ማማን ቶስ አሮታብተ!” “ሀሱ ማማኒ ማዮና አሮሰግተ” አመረ ምንኬሳ ጋልሰ።

ጴጢሮሳ የሱሳ ማራን አቶቴ
(ማር. 8፡27-30፤ ማቶ. 16፡13-20፤ ሉቃ. 9፡18-21)

27 የሱሳ ኡሱኮ ኦአጋልሳታረነ ዎታ ፍልጶሳ ቅሳርያ ካአማማሮ ማማን ቶስ ሴታ፥ ራድ ግራን የሱሳ
ኡሱኮ ኦአጋልሳታረነ፥ “እባዶ እን አዮ አማራ?” አመ ሆሳተ።

28 እሶና፥ “ካጣማቃሮ ያንሳ ኦአማራን ግራን፥ ኦካለና ኤላሳያ አማራን፥ ኦካለና አደነ ካሄገሮልኮ ኮያ
አማራን” አመን ሰገን።

29ደቤና፥ “እስን አዴን እን አዮ አማታን?” አመ ሆሳተ። ጴጢሮሳና፥ “አት ክርስቶሳታ” አመ አባበ።
30 የሱሳና፥ “እስኦቴሳ ማዮና እሶ ጎጎሰግኖኮ” አመ አታይሰ እሶ ሴርሰ።

የሱሳ ጎይኬሳኮክ ጋራ ጣየ ሰጋተ
(ማር. 8፡31-33፤ ማቶ. 16፡21-28፤ ሉቃ. 9፡22-27)

31ኤሰኮና “ኤረ ካእባዶ ራኮ ታሞጋን አታታኖና፥ ጃርሶለይ፥ ካቱቃሞልኮክዎይቻልና ሴራ ካሙሴ
ኦአጋልስሳራን ሆረ ካቱፋምናሮ፤ ካጎይናሮ፤ ታሴድ አርኮ አባባይረ ካክናሮ አጋልስሳኖ ሀጋአበ።”

32ኡሱና ሂካ አዴስሰ እሶን ሰገ፥ ሀሱ ጎራታ ጴጢሮሳ የሱሳ ካለ ቤሰረ ሀድሳኖ ሀጋአበ።
33 የሱሳ አደ ካምባል አመረ ኡሱኮ ኦአጋልሳታረን ቶስ ዲያ ጴጢሮሳነ፥ “አት ጻላየ፥ እንኮ ፋክም!

አት ካእባዶ ኳሬ አየስ ካዋ ላኮቆፓቶ” አመ ሀድሰ።

ክርስቶሳ ደቤሰሴታኖ ታሙርስሳሮሙራ
(ማር. 8፡34-38፤ ማቶ. 10፡38-39፤ 16፡24-28፤ ሉቃ. 9፡23-27፤ 14፡25-27)

34ኤሰኮ አባባተረ የሱሳ ጎሳ ኡሱኮ ኦአጋልሳታራነ ዎታ እስ ቶስ ኡመረ “እንደቤ ሰሴይን፥ ካጌላታራ
ጎግረ እስኦቴሳ ሀካካተ፥ ማስቃሊታቴሳ ስዳይረ እንደቤ ሀሰሴቶ።

35 ኔፎቴሳ ሃሳይን ካዶታታራ ዱባ ባሳታራ፥ እን ማራና ዎንጋላ ማራን ኔፎቴሳ ሮርሳተ ካስሳታራ ዱባ
አደ እስኦቴሳ ፋይሳታራ።

36 እባዶን አላም ዱባ ካኬሳ ጎሌ ኔፎ ጎዋተ መይ ላኦ አባ?
37 ሃ ጎሌ እባዶ ኔፎቴሳን መ ዎዶ አባ?
38ህታ ታላይማቶናጩባለሳት አላታን ሆረ እዬና ሃፉራኬይ ካሙላራዱባ፥ ኤረ ካእባዶ ኣቦኬሳት

ካባጃ፥ ቁሉክ ኤርግቻልነ ዎታ ካኮኤሜተ ጎራታ ኡሱ አንሙልናራ” አመ።

9
ምዲ ታየሱሳኮክ ኢግልሳማኖ
(ማር. 9፡2-13፤ ማቶ. 17፡1-13፤ ሉቃ. 9፡28-36)

1አደና የሱሳ፥ “አን ሩምና አማራህታኒ ኦአሌራን ኦሮኮዎኖናት ካዋሁናኤመታግራን ታዴራኒ ኦጎኖን
ግራን” አመ።

2አሪ ታሌይኮ አባባተረጴጢሮሳ፥ ያይቆባና ያንሳ አበጉረ ታኤርትዎዳምቶቶስ ኣተቤ፥ ካለናግረን፥
እሶ ሆረና ምዲተሳ ኢግልሳንተ።

3 ሳርስኬሳና ሂካ ኡል ጉት ማዮና ሳርስ ካአልሳራሙጭስን ካዳንዴኖን ግታክ ኣሎ ጉማራ ሌ።
4ኤላሳናሙሴና የሱሳ ዎታ አዬሳ ግራንሙተን።
5ጴጢሮሳና የሱሳነ፤ “ካአጋልስሳቶ! ህታኒግርነዋ ኖዬንካእዳንክየ፤ ቶኩዬን፥ ቶሙሴን፥ቶኤላሳን

ታሌቶ ዳሰ ሴድ ማዳርኖ” አመ።
6 ኣሎ ማንኮአብሳተራዉን ጴጢሮሳ ካአዬሳሮና ላኮአዴሳረ።
7ኤሰኮና ዱማንቻ ኤመተጉረ ሆጎግሰ፤ ዱማንቻ ኦሮኮ፥ “ሂክ አን ካጌላታሮ ኤረኬያ፤ ኡሱ ማላ!”

ታአማታ ያየ ማልሳንተ።
8 ጎርሰዋ ካምባል አም ጎዴራን የሱሳ ኳሬ ካካለ ማዮና እሶነ ዎታ ላኮግረ።
9ዎዳም ጉኮ ካኮዳጋረ ጎራታ ኤረ ካእባዶ ጎይኮ ታኬሮ ጊን ካዴራን ማዮና ጎጎሰግኖንኮ አጃጄ።
10 እሶና ካአዬሳመሮ ሃፉራ ዎዳናትሶይ አባተን፤ አየሱን ጎአመን፥ “ጎይኮ ክያኖ” መ አማኖዮ

እስእስኦሮ አዬሳ ግረን።
11 ኤሰኮና፥ “ሴራ ካሙሴ ኦአጋልስሳራን ጣይ ኤመይን ካዶትሳራ ኤላሳያ ሙን አማራን? አማ

ሆሳተን።”
12 የሱሳና፥ “ኦግራን ኤላሳ ኤሜይጉረ አየስ ዱባ ኤካስናራ፤ ሀያ ኤረ ካእባዶ ታሞጋን ራኮ አታዪና

ቱፋምን ዶትሳራ አማመ ካኮንጻፋመራመዉንያ?

13 አየሱን ጎአመን፥ ኤላሳጣየ ኤመተ ግረ፤ እባዶ ጋራኬሳ ጎጎጻፋመሮማለ ካዶታቴራን ዱባ ፈለን”
አማራ።

ባቲክ አያናይ ካአባመረ ኡኑትኮክ ፋያኖ
(ማር. 9፡14-28፤ ማቶ. 17፡14-21፤ ሉቃ. 9፡37-43)

14 የሱሳና ሴዶ ኡሱኮ ኦአጋልሳታረን ኦሄሴራን ኡሱኮ ኦአጋልሳታራን ቶስ አባባተን ካኮኤሜታሬን
ጎራታ ጎሳ ካሞጋን እሶማራሙረኩኩመግራን ዴ፥ ሴራ ካሙሴኦአጋልስሳራን እሶነ ዎታ ዶጋማግረን።

15 ጎሳ ዱባ የሱሳ ዴጉረ ጎርሰዋ ማመረ ኡሱ ቶስ ቲየ ሴተጉረ ኖጎዳ ኣተ።
16 የሱሳና፥ “እሶነ ዎታ ካኮንዶጋማታን ኤት ሃጃይያ?” አማ ሆሳተ።
17 ጎሳ ኦሮኮ እባዶት ኮ ሃ አመ፦ “ካአጋልስሳቶ፤ ህኢ ካዱድሳሮ ባቲክ አያናይ ካአባመሮ ኡኑኬ ኩ

ቶስ ኬናየራ፤
18ካኮኬሮ ጎራታ ባንኤዱባ ሉጉዳራ፥ ሳንባና ጉድሳራ፥ ኢልኮና ፎጫራ፥ ማርና ዞርዶይሳራ፤ ባቲክ

አያና ኡሱኮ ጎጎቤስናዉን ኩኮ ኦአጋልሳታራዉን ሰጋየ፤ እሶና ቤስን ላኮዳንዴን።”
19 የሱሳና አባበረ፤ “እስን ታአብዳኖን አላታን፤” “ሀጌ ታ ጌሮን እስኔ ዎታ ግርናራ? ሀጌ ታ ጌሮን

ኦብስናራ? ኡኑ እን ቶስ ኬና!”
20 እባዶና ኡኑ የሱሳ ቶስ ኬነ፤ ባቲክ አያናና የሱሳ ካኮድያረ ጎራታ ኡኑ ጎርሰዋ ሀርኢሳኖ፥ ኡል

ሉጉዳኖ፥ ኡለ ቦጫኖና ሳንባ ጉድሳኖ ሀጋአበ።
21 የሱሳና ካኡኑት ኦዶ ኡመረ፥ “ሂክ አሮአበኮ ጌስ ምያየ?” አመ ሆሳተ። ኡሱና ሃ አመ አባበ፤

“ይሱማኮ ሀጋአበረያ።”
22 “ላጋዲን ዶተጉረ አርጌቶ ኤለን ኦሮና በከ ኦሮዴሰ ሉጉዳራ፤ ካዳንዴቶ ጎሌተ ነኔኤይሳና፤

ጋርጋርና።”
23 የሱሳና፥ “ ‘ካዳንዴቶ ጎሌ’ ” አንተ? “ካአማናሮ እባዶን አየስ ዱባ ዳንዳማራ” አመ።
24 ጎርሰዋ ካኡኑት ኦዶ፥ “አብዳታራ፤ አየሱን ጎአመን አብድ ታኮዋታሮ እን ጋርጋርና!” አማ ኦኬ።
25 የሱሳና፥ ጎሳ ኤሰራ ቲታ ካኤሜታሮ ካኮድያረ ጎራታ፥ “አት ህኢ ካአዬሶንና ነቤ ካማሎን አያና

ኡሱኮ ቤና! ካላም አባባይ ኡሱ ቶስ ጎጎታቦንኮ አጃጃራ!” አመ ባቲክ አያና ሀድሰ።
26 ባቲክ አያናና ኦኬ፥ ኡኑ ኣሎ ኡለ ቦጬ አባባተረ ጋፋረ ቤ፤ ኦሞጋና፥ “ጎየራ” ታአምራኒ ሬስ አን

ሌ።
27 የሱሳ አደ ታኡኑ ገነ አበ ኬሰ፤ ኡኑትና ኬ አሌ።
28 የሱሳ ምን ኦሮዴ ካኮታባረ ጎራታ ኡሱኮ ኦአጋልሳታረን ካለ ቤኔን፥ “ኖ ቤስን ካኮዋኔና ሙንያ?”

አመን ሆሳተን።
29ኡሱና “ሂካ ኣንክክ ካኮቢን ዳንዳራ ኤብና አጋቡይ” ካላሊ ኳሬ ማመስና ብን ላኮዳንዳሮ አመ።
30ኤሰኮ ኬጉረ ማማን ካጋሊላነ ሮረ፤ የሱሳና፥ ማዮና ኡሱ ታኮግሮ ባንኤ ጎጎአዴስሮ ላኮዶተሮ፤
31 ኡሱኮ ኦአጋልሳታራዉን፥ “ኤረ ካእባዶ ገነ ታእባዶይ ሮርሳም ስሳምናራ፤ እሶና ላጋድናራን፥ አሪ

ሰድኮ ዳንቤባን ጎይኮ ኪናራ” አማ አጋልስሳ ግረ።
32 እሶን አደ ኡሱ ካአማራ ላኮታበረ፥ ሆሳይና አብሳተን።

ዱባንኮ ካሮራራ አዮያ?
(ማር. 9፡33-37፤ ማቶ. 18፡1-5፤ ሉቃ. 9፡46-48)

33 ኤሰኮ አባባተረ የሱሳና ኡሱኮ ኦአጋልሳታራን ታቅፍረናሆም ካታማ ቶስ ኤመተን። ምን ኦሮዴ
ታበጉረ “ራድ ግራን ካኮንዶጋማቴን ጋራ ካሜያ?” አመ ሆሳተ።

34 እሶ አደን ራድ ግራን ካኮዶጋማሬን ዱባንኮ ካጂናታራ አዮያ? ካአማሮ ማንኮሌ ማራን ጫልኢ
አመን።

35 የሱሳ ሀማጼጉረ እሶ ኦሮኮ ቶሞንኮ ላማ ኡመጉረ፥ “ዱባንኮ ካሆረ ሊን ካዶታታራ፥ ዱባንኮ
ሀርጫና ዱባዉን ካሀንዳሮ ሀሌዎ” አመ።

36ክጫርክ ይትት ኬነጉረ እሶ ጠኤ ኣልሰ፤ ካባላተረ፥
37 “ሂካ ይሳስኮ ኮ መገኬይ ካቆጳታራ ዱባ እን ቆጳታራ፤ እና ካቆጳታራ እን ሃሌኖን እን ካፋረሮ

ቆጳታራ” አመ።

ኖ ካዲዶን ዱባ ኖኔ ዎታ ግራ
(ማር. 9፡38-40፤ ሉቃ. 9፡49-50)

38 “ያንሳና፥ ካአጋልስሳቶ እባዶት ኮ መገካይ ዱርሳ ቤሳ ግራን ዴነ፥ ኖ ዎታ ማንኮሰሰኖዉን ማራን
ትርነና” አመ።

39 የሱሳ አደ ሃ አመ፤ “አሮትርቴን፤ ማዮና መገኬይ ባሳ ፈልጉረ ጎርሰዋ እን ጉት ታሜላን አዬስን
ላኮዳንዳሮ፤

40 ኖ ካዲዶን ዱባ ኖኔ ዎታ ግራ፤

41 አን ሩምና አማራ ኦክርስቶሳ ማንኮሌቴን ማራን መገኬይ ቁልዱቦ ቶ በከ እስን ካጣምሳራ ዱባ
ላኦ ላኮዋሮ” አመ።

ካካለቱን ሀንዱዱፎ ላኖ
(ማር. 9፡42-50፤ ማቶ. 18፡6-9፤ ሉቃ. 17፡1-2)

42ማዮና እን ኦአማናራን ሂናኣ ኦትዲጫርኮ ኮ ካሀንዱዱፍሳራ ዱባ ካአቲ ኤኤሞ ካሪመ ማርጊ
ሽያምጉረ በከ ኦሮድ ሻፋመዋ ኢዳንክያ።

43 ሃንሱን ገነታ ኩ ጎሀንዱዱፍሰ ጎስና፤ ገነ ላማ ኩን ግርጉደ ጋሃናመ ታባኖን ኤለኒ ቶስ ታባኖኮ፥
ገነ ሙዱናኔ ዎታ ጅሩ ጅሮማክ ግር ቶስ ታባኖ ካእዳንክያ፤

44 ጋሃናመ ኤለን ታባኖን፤ ህስክትሶና ላኮጎቶ ኤሌና ላኮባቶ።
45 ሉቃኦታ ኩ ጎሀንዱዱፍሰን ጎስና፤ ሉቃ. ላማ ኩን ግርጉረን ታባኖን ኤለን ኦሮድ ሻፋማናኮ፥

ካኤሳቶ ሊጉደ ጅሩ ጅሮማክ ግር ቶስ ታባኖ ካእዳንክያ፤
46ታባኖን ኤለኒ ህስክና ላኮጎቶ ኤሌና ላኮባቶ
47 እልታ ኩ ጎሀንዱዱፍሰ ታግ ቤስ፤ ኢልኦ ላማ ግርጉረን ጋሃናመ ኤለን ታባኖን ኦሮድ ታባኖኮ፥

ኢል ቶ ግርጉደ ዎኖናት ካዋ ቶስ ታባኖ ካእዳንክያ፤
48ታባኖን ኤለኒ ህስክና ላኮጎቶ፥ ኤሌና ላኮባቶ።
49 “ጃርሶ ኤሰቦ ጎጎሙጭአማሮ እባዶ ዱባና ኤለኒሙጭአማኖ ዶትሳራ።
50 “ኤሰቦ ታኢዳንትታ፤ አየሱን ጎአመን ኤሰቦ ኦኖሞንጀትሴ ጎዋተ መይ አባብ ኦኖሞንጀትሰ

ጎጎግርቶን የልናታን? ኤሰቦ እስን ኦሮ ሀግርተ፤ እስ እስኦሮና ኤካየን ኖጎዳ ግራ።”

10
ካኦርና ካኤንተሬ ከልክ አማማኖ
(ማር. 10፡1-12፤ ማቶ. 19፡1-12፤ ሉቃ. 16፡18)

1 የሱሳ ኤሰኮ ኬጉረ፥ ኡል ካይሁዳ ቶስና ዮርዳኖስኮ ጋማነ ካግሮ ጎቦብ ቶስ ሴተ፤ ኣሎ ካሞጋን
ጎሳ አደ ኡሱ ቶስ ኩኩአማ ግረ፤ ሂታኮ ሆረነ ጎጎየላ ግሬይ እሶ አጋልስሰ።

2 ካፋራሳው እባዶኮ ኮኮ የሱሳ ቶስ ኤመተጉረ፤ ኡሱ ጫፍን ዶተጉሬ፥ “እባዶ ኦርቴሳ ከልክ አም
ጋፋርን ዶትሳራ?” አመን ሆሳተን።

3ኡሱና አባበረ፥ “ሙሴመ አመ እስን አጃጄራ?” አመ።
4 እሶና፥ “ሙሴ ጎአመን ከልክ ካኮአማመሮ ዎራቃታ ጻፍረ ጎጎጋፋሮ አመ ፈኢ ስሰራ” አመን።
5 የሱሳና አባበረ፤ “ሙሴ ሂካ አጃጃ ካኮንጻፈራ ዎዳናትስን ታዱደ ማንኮሌተ ማራንያ።”
6 “አየሱን ጎአመን ዋ ጣየ እባዶ መጣ ‘ባባርትትና ሄለልትቲ የለ መጠ።’
7 ‘ሃንሱን እባዶ ኣቦኬሳና ኣየቴሳ ኢሳጋራ፤ ኦርቴሳነ ዎታ ቁራናማራ፤
8 እሶ ላማና ማር ኮ ላራን፤’ ጎርታኑን ማር ኮ ላራን ኳሬ ላማ ላኮያን፤
9 ሃንሱን ዋ ካቁራኔሮ ማዮና ፉርን ላኮዳንዴሮ” አመ።
10 አደና ምን ካኮታባሬን ጎራታ፥ ኡሱኮ ኦአጋልሳታረን ህታ ሃጃ ኬሴን ሆሳተን።
11 የሱሳና “ማዮና ኦርቴሳ ከልክ አመረ ታካለ ካአታታራ ኦርቴሳ ጉት ሻርሙጣራ፤
12ኤሰና ኤንተርክሴኮ ከልክ አማምደ ካካለቱን ጎኬሳንተ ሻርሙጢተታ” አመ።

የሱሳ ይሳስ ሶማሳተ
(ማር. 10፡13-16፤ ማቶ. 19፡13-15፤ ሉቃ. 18፡15-17)

13 የሱሳ ጎጎድንድኖን፤ እባዶ ይሳስ ኡሱ ቶስ ኬናታ ግረ፤ የሱሳኮ ኦአጋልሳታረን አደን ሀድሴን።
14 የሱሳና ሂካዴጉረ አማራተረ፤ “ይሳስ እን ቶስ ሀኤመተ፥ አሮትርቴን፤ ዎኖናትካዋ ሂናኣ ኣኒዕኒዕያን

አመ።
15 አን ሩምና አማራ፤ ዎኖናት ካዋ ይሳስ ኣን ካቆጳኖን ዱባ ሱረ ላኮታብሮ” አመ።
16ይሳስና ካባላተ አባተረ፤ ገነቴሳ እሶ ጉት ካየጉረ ሶማሳተ።

ዱረሳክ እባዶት
(ማር. 10፡17-31፤ ማቶ. 19፡16-30፤ ሉቃ. 18፡18-30)

17 የሱሳ ኤሰኮ ቤጉረ ራድ ቤ ሰሴታ ግራን፥ እባዶት ኮ ኡሱ ቶስ ትያ ኤመተ፤ ኡሱ ሆረ ግልቢሰጉረ
“ካእዳንክ ካአጋልስሳቶ፤ ጅሩ ጅሮማክ ግር ኤልን መ የልን ዶትሳራ?” አመ።

18 የሱሳና፤ “ሙን እን ካእዳንክ አማታ? ዋ ኮ ኳሬ ካእዳንክ ላኮግሮ፤
19 አጃጃ ካሴራ ካሶዋ፤ አሮላጋደ፥ አሮሻርሙጢተ፥ አሮሄቴ፥ ጣራ አሮአቶቲተ፥ አሮሶብተ፥ ኣቦካና

ኣየታ ካባጂና” አመ አባበ።
20 እባዶትና፥ “ካአጋልስሳቶ፤ ሂናኣ ዱባ ይሱማኮ ሀጋአበረ ኦራዬራ” አመ።

21 የሱሳናዴጉረጌላተ፤ “ጎርታኑ አየስኮያኩንካሀንቃተራ፤ሴጉዴካአብቶዱባዳዳልጉደ፤ ህየሳሉን
ስስ፤ ዳሩርና ኦኩኩአመራን ኡራዎ ሄላይናታ፤ ኤሰኮ ዳንቤባን ኮይ እን ዴበ ሰሴ” አመ።

22 እባዶትና ሂካ ካኮማላረ ጎራታ ጎሜላን ያደ፤ ኡራዎ ኦሞጋን ኡሱን ማንኮግሬን ማራን ያዳ ሴተ።
23 የሱሳ ካምባል አመ ዴጉረ ኡሱኮ ኦአጋልሳታራነ፥ “ዱሬሳጆል ዎኖናት ካዳሩረ ታባኖ ምስክ

ካእስላሮ አዬስያ!” አመ።
24ኡሱኮ ኦአጋልሳታራን አዬስከሳይ ማሜን፤ የሱሳ አደ አባባተ ሃ አመ፤ “ይስኬ፤ ዎኖናት ካዋ ታባኖ

ምስክ ካእስላሮ አዬስያ!
25ዱሬሳን ዎኖናት ካዋ ቶስ ታባኖኮ ሱረ ጋላ ቡቶ ካማርፍነ ኦሮማር ሮራኖ ኤነ ሌራ” አመ።
26ኡሱኮ ኦአጋልሳታራና ኣሎ ማማኖይ፥ እስእስ ኦሮ “ሀያ አዮያ ፋይን ካዳንዳራ?” አመን።
27 የሱሳና እሶ ቶስ ዲያ፥ “ሂክ እባዶ ዶሌ ላኮዳንዳማሮ፤ ዋይ ዶሌ ጎአመን ዳንዳማራ፤ ዋይ ዶሌ

ካመን ዱባና ዳንዳማራ” አመ።
28ጴጢሮሳና፥ “ሂክማ ኖና ካመን ዱባ ኢንሰ ኩ ዴበ ሰሴነና” አመ።
29 የሱሳና አባበ፤ “አን ሩምና አማራ፤ እን ማራንና ዎንጋላ ማራን አመረ ምንኬሳ ጎርቱን አቢላልቴሳ

ጎርቱን አባላልቴሳ ጎርቱን ኣየቴሳ ጎርቱን ኣቦኬሳ ጎርቱን ይስኬሳ ጎርቱን ኢራኬሳ ካኢሰ ዱባ፥
30ግዳ ሂካ ጌሲ ባቃታኖነ ዎታ ምንጆል፥ አቢላል፥ አባላል፥ ኣጮላል፥ ይሳስ፥ ኢራና ቦልኮክ አምባ

አታይናራ፥ ካኤሜታሮ አላም ጅሩ ጅሮማክ ግር ካኤሎን ላኮግሮ።
31 አየሱን ጎአመን ኦሆሬ ኦሌራን ኦሞጋን ኦዳንቤ ልናራን፥ ኦዳንቤ ኦሌራና ኦሆሬ ሊናራን” አመ።
የሱሳ ጎይኬሳኮክ ጋራ ጎራታ ካሴድ አዬሰ
(ማር. 10፡32-34፤ ማቶ. 20፡17-19፤ ሉቃ. 18፡31-34)

32ኢየሩሳለም ቶስ ብያ ራድ ግራን፥ የሱሳ ሆረሃየረ ሰሴታ ግረ፤ ኡሱኮ ኦአጋልሳታረን ማሜን፥ ኦካለ
ዴበ ኦሰሴታሬን አደን አብሳተን ግኔን አደና ቶሞንኮ ላማ ጎሳኮ አሳበረ መ ኡሱ ግናሮ ሰገ፤

33 “ጎርታ ኖ ኢየሩሳለም ቶስ ብናና፥ ኤረ ካእባዶ ቱቃሞኮክ ዎይቻሉኒና ሴራ ካሙሴ
ኦአጋልስሳራዉን ሮርሳም ስሳምናራ፤ እሶና ጎይኮክ ፍርዳ ፍርዲናራን፤ አይዛብን ሮርስ ስስናራን፤

34 አይዛብልና ቃጭፋይናራን፤ ሀንጩፈና ቱፍናራን፥ ቦጭናራን፥ ኤሰኮና ላጋድናራን፤ ኡሱ አድ አሪ
ሰድኮ ዳንቤባን ኪናራ።”

ታያይቆባና ታያንሳ ሆስን
(ማር. 10፡35-45፤ ማቶ. 20፡20-28)

35 ኤሰኮና ይስ ካዛብዶሳ ያይቆባና ያንሳ የሱሳ ቶስ ጋባላመንጉረን፥ “ካአጋልስሳቶ፤ ኖ ኩኮ
ካኤባታኖ ዱባ ኖን ጎጎስሶ ዶታና” አመን።

36 የሱሳና፥ “መ አን እስኑን ጎጎየሎ ዶታታን?” አመ።
37 እሶና፥ “ካባጃታክ ጎራታይ ኖኮ ኮ መርገታይ ኮ በተታይ ጎጎሀማጺኖን ኖን ፈኢ ስስ” አመን።
38 የሱሳና፥ “እስን ካኤባታታን ላኮካሳን፤ አን ታጣማሮ ታራኮ ጡጋ ጣምን፥ አን ካጣማቃማሮ

ጥንቃታ ጣማቃምን ዳንዳታን?” አመ።
39 እሶና፤ “እ ዳንዳና” አመን። የሱሳና፤ “አን ታጣማሮጡጋጣንታንዋ፤ አን ካጣማቃማሮጥንቃታና

ጣማቃንታንዋ፤
40 አየሱን ጎአመን መርገቴይ ጎርቱን በተቴይ ሀማጻኖ ዋ ካኮንኤካሰሮን ኳሬ አን ካስስናሮ አየስ

ላኮዮ” አመ።
41 ኦሄሰረን ቶሞኖ ሂካ ማለንጉረን ያይቆባና ያንሳ ኢንጋማኖ ሀጋአበን።
42 የሱሳና እሶራቶኩኩይሰረ ሃ አመ፤ “ካአይዛብዎይቻልአማሜንኦሄዳማራን ኦዶናት ኦባሪስናራን፥

ሹሞሌትሶና እሶ ጉት ኦዶናት ኦቱሳይናራን እስን ካሳንዋ፤
43 እስኒ ዶሌ አደ ሂካማሌ ሊን ላኮዶትሳሮ፤ እስን ኦሮኮ ካንጅንክ ሊን ካዶታታራ ዱባ እስኑን

ካሀንዳሮ ሀሌዎ፤
44ካሆሬ ሊን ካዶታታራ ዱባ ካዱባ ድይ ሀሌዎ፤
45 ኤረ ካእባዶ ሀንዳይና ኔፎቴሳ ካሞጋኑን ዎዶ የል ስሳይን ኤመተራ ኳሬ ጎጎሀንዳይናዉን

ላኮኤሜተሮ።”
የሱሳ ኢልኦ ካባየሮ በርጠሎሜዎሳ ፋይሰ
(ማር. 10፡46-52፤ ማቶ. 20፡29-34፤ ሉቃ. 18፡35-43)

46ኤሰኮ አባባቴረን ታኢያርኮ ካታማ ቶስ ኤመተን። የሱሳና ኡሱኮ ኦአጋልሳታረን ጎሳ ካሞጋነ ዎታ
እያርኮኮ ብያግራን ኢልኦ ካድያኖን ካጠመዎሳ ኤረ በርጠሎሜዎሳ ራ ግርዲ ሀማጼረ ኤባታ ግረ።

47ኡሱናኤሰነ ካሮራራካናዝረት የሱሳ ላኖ ካኮማላረ ጎራታ፥ “ኤረካዳዉተ፥ የሱሳ፤ እንማር!” አማ
ኦካኖ ሀጋአበ።

48ካሞጋናኡሱጫልኢጎጎአምሮሀድሴን፤ ኡሱ ጎአመን፥ “ኤረካዳዉተ፤ እንማር!” አማኣሎጂናሰ
እዬ።

49 የሱሳና አሌጉረ፤ “ኡማ!” አመ። እሶና ኢልኦ ካባየሮነ፤ “አላማንደ! ክ! የሱሳ ኡማራ!” አመን።
50ኡሱና ሳርስኬሳ ሻፈጉረ ፍጣ አመኬ አሌ የሱሳ ቶስ ኤመተ።
51 የሱሳና “መ ጎጎየሎ ዶታታ?” አመ። ኢልኦ ካድያኖና “ካአጋልስሳቶ፤ ድን ዶታራ” አመ።
52 የሱሳና፤ “ሴ አማኖካ ኩ ፋይሰራ” አመ፤ ጎርሰዋ ኢልኦ ዴንዴን፤ ኡሱ ራነዋ የሱሳ ዴበ ሰሴተ።

11
የሱሳ ታአቲ ካባጃይ ኢየሩሳለም ቶስ ታበ
(ማር. 11፡1-11፤ ማቶ. 21፡1-11፤ ሉቃ. 19፡28-40፤ ያን. 12፡12-19)

1 የሱሳና ኡሱኮ ኦአጋልሳታረን ኢየሩሳለምካኮጋባላመሬን ጎራታ ዛይትካብያራ ጋ ታኮአላታሮ ዎዳሚ
ቶንሴ ዶሌ ካግሮ ካቤተፋገና ካብታንያ ማማን ቶስ ገገን፥ የሱሳ ኡሱኮ ኦአጋልሳታረንኮ ላማ ሃ አማ
ፋረ፤

2 እስን ሆረ ካግሮ “ማማን ቶስ ሴዬን፤ እባዶ ሀማጽ ታኮካሶን ዳርሜ ታደሜር ኤሰ ታሻንተቶ
ሄልናታን፤ ፉራዴነ ኬና፤

3ማዮና፥ እስኔ ‘ምስ የላታን?’ ጎአመ፤ ‘ጎታዉን ዶትሳራ፤ ባኔዋ አባብ ፋርናራ አማዴን ሰጋ።’ ”
4 እሶና ሴተን፤ ምን ኮይ ሳሬ ታሻንተቶ ዳርሜ ታደሜር ሄሌን፤ ፉሬን።
5ኤሰ ኣሌ ካግረ እባዶኮ ኮኮ፥ “ዳርሜ ካኮንፉራታን መዉንያ?” አመ ሆሳተ።
6 እሶና፥ የሱሳ ካአመሮ እባዶን ካኮሰጋረን ጎራታ እሶና ፈኢ ስሰን።
7ዳርሜና የሱሳ ቶስ ኬነንጉረን ሳርስክሶ ካዳርመ ባጋድ ጉት ያዬን፤ ኡሱና ጉት ሀማጼ።
8ካሞጋን እባዶና ሳርስክሶ ራድ ያዬን፤ ኦካለና አደን ካባርዛፈ ጋኮ ባላል ታርሼ ኣተን ኡል ያ ግረን።
9 የሱሳኮሆረነ ኦሰሴታረና ሃሬ ዴበ ኦሰሴታረን ካአቲ ሃፉራይ ሃ አማግረን፤ “ሆሳኢና!” መገካጎታይ

ካኤመታራ ካሶማሳመያ!
10 “ካኤመታራ ኣቦካን ካዳዉተክ ዎኖናት ካሶማሳመያ፤”
“ሆሳኢና አርያም!” (ዱባንኮ ጦቅ ካአንተ ዳሩሪ ሶማ ዋዉን ሀሌን!) አማ ኢያረን።

11 የሱሳና ኢየሩሳለም ጌጌ፤ ኤሰኮና ቁሉክ ምን ካዋ ቶስ ታበ፤ ኡሱ ማራሙረ ካግሮ ዱባ ዴ፤ ኡል
ሄመን ካኮላረ ጎራታ ቶሞንኮ ላማነ ዎታ ብታንያ ቶስ ሴተ።

የሱሳ ካቃንጌሮ ካባላስ ጋ
(ማር. 11፡12-14፤ ማቶ. 21፡18-19)

12ታላም አሪ የሱሳ ብታንያኮ ብያግራን ኡኤ።
13 ኡሱና ባላሎ ካአቦ ካባለስ ጋ ኤባ ዴ፤ ዎዳሳ ኢል ዱባም ግርቶ አማ ኡሱ ጋ ቶስ ሰተ፤ አየሱን

ጎአመን ኡሱ ጋ ታኮዱባማረ ድግኒ ላኮተ ባላሎ ኳሬ ኮና ላኮሄላተ።
14ኤሰኮና የሱሳካባላስ ጋነ፤ “ግዳኮሀጋአብረጅሩጅሮማንማዮናኩኮኢል አሮኣሞ” አመ።ኡሱኮ

ኦአጋልሳታረን ኡሱ ሂካ አዬሳ ግራን ማለን።

የሱሳ ቁሉክ ምን ካዋ ኦሮ
(ማር. 11፡15-19፤ ማቶ. 12፡12-17፤ ሉቃ. 19፡48፤ ያን. 2፡13-22)

15ኢየሩሳለምቶስናሴተን፤ኤሰኮና የሱሳቁሉክምንካዋኦሮዴታበጉረ፥ ኦኢምናታራና ኦዳዳላታራን
ኦሮኮ ቤሳኖ ሀጋአበ፥ ማራጋደ ኦኢግልሳታራንኮን ጣራጴዛልና አራበ ኦዳዳላታራንኮክ አርጃታል
ምናምናአባበ፤

16ማዮና ሁ ስዳይረ ቁሉክ ምንኮት ኣል ኦሮ ማር ጎጎሮሮንኮ ትረ።
17 አጋልስሳና ሃ አመ፤ “ምንክ ጎሳ ዱባን ምን ካኤብያ አማማራ አማመ ላኮጻፋመሮያ? እስን አዴን

ካሽታ ላጋ የልቴን!” አመ።
18ካቱቃሞል ዎይቻልና ሴራ ካሙሴ ኦአጋልስሳራን ሂካ ማለንጉረን ኡሱ ታየል ላጋድናን ራ ዶታኖ

ሀጋአበን፤ ሀሌዎ ኳሬ ጎሳ ዱባ አጋልስስኬሳ ማማማንኮግረ ማራን ኡሱ አብሳተናን።
19ኡል ሄመን ካኮላረ ጎራታ የሱሳና ኡሱኮ ኦአጋልሳታራን ኤሰ ካታማኮ ቤንጉሬን ሴተን።

ጋ ካባላስ አንጋገ
(ማር. 11፡20-26፤ ማቶ. 21፡20-22)

20ታላም አሪ ባር ራኔ ሮራ ግራን፥ ጋ ካባላስ ህዲድኔ ካአንጋገሮ ዴን።
21ጴጢሮሳ አየስ ቃል ካኮአማረ ጎራታ የሱሳነ፥ “ካአጋልስሳቶ፤ ሂክማ አት ካቃንግተታ ካባላስ ጋ

አንጋገራ” አመ።
22 የሱሳና አባበረ፤ “ዋይ አማና።”
23 “አን ሩምና አማራ፤ማዮና ህታ ዎዳምነ፥ ‘ታጋምደ በከ ኦሮዴ እ’ ጎአመ ሂካና ዎዳናቴሳይ አሄዳኖኒ

ጎኤባተ ሌሮዋ።
24 ሃንሱን ኤቢ ካኤባታታን ዱባ ካአታቴታን ኣን የል ጎአማናቴን ሌሮዋ።

25 አደና ኤባይን ካኮአልቴን ጎራታ፤ ካዳሩረ ኣቦክስን ጩቦክስን ሀሄሶ ጎጎአምሮ፤ እስና እባዶ ጉት
ታአብታን ካጁዱባ ሀሄሶ አማ።

26 እስን ካካለኮክ ባስ ሀሄሶ ጎአሞን አደ ካዳሩረ ኣቦክስንጩቦክስን ሀሄሶ ላኮአምሮ።”

ኦዶናት ካየሱሳ ጉት ሆሲን ኬተ
(ማር. 11፡27-33፤ ማቶ. 21፡23-27፤ ሉቃ. 20፡1-8)

27አደን ኢየሩሳለም ቶስሴተን፤ የሱሳ ቁሉክምን ካዋ አዉዲ ኦሮ ሰሴታ ግራን ካቱቃሞል ዎይቻል፤
ሴራ ካሙሴ ኦአጋልስሳራና ጃርሶለ ኡሱ ቶስ ጋባላመንጉረን፥

28 “ሂካ አዬስጆል ካኮፈላታ ኦዶናት ካዮያ? ሂካ ጎጎፈልቶን ኩን ኦዶናት ካስሰራ አዮያ?” አመን።
29 የሱሳና አባበረ፤ “አላ አን ሆሲን ቶ እስን ሆሳሮ፤ አባባ፤ አንና ሂካ አዬስጆል ኤክ ኦዶናት አን ፈላሮ

ጋቾሰጊራ።
30ካያንሳ ጥንቃታ ዋኮያሙ እባዶኮያ? አባባ” አመ።
31 እሶና እስ እሲሮ ሃ አመን፤ “ዋኮያ ጎአምኔ፥ ‘ሀያሙን አማናና ዋተታን?’ አምናራ፤
32ሀያ እባዶኮያ አምኖ?” ጎሳዱባ ያንሳ ኦግራን ካሄገሮ ላኖ አብዳተንማንኮግሬንማራን አብሳተን።
33 ሃንሱን የሱሳን “ኖ ላኮካንሶ” አመን አባበን። የሱሳና፥ “ጎርታኑን አንና ሂካ አዬስጆል ኤክ ኦዶናት

አን ፈላሮ ላኮሰግናሮ” አመ።

12
ካዎይኒ አካክልተ ኦፈላራንኮክ ማሱሳ
(ማር. 12፡1-12፤ ማቶ. 21፡33-46፤ ሉቃ. 20፡9-19)

1 ኤሰኮና የሱሳ ሃ አማ ማሱሳይ እሶን ሰጋኖ ሀጋአበ፤ “እባዶት ኮ ካዎይኒ አካክልተ አባራተ፤
ማራሙርሰ ኦት ካተ፤ ዎይኒ ካኮሙላሮ ጉምቢና ኦሻተ፤ ታኦራሮ ታቀና ማዳራተ፤ ኤሰኮ ኦታተን
ኦባራራዉን ክራይ ስሰጉረ ኡል ካካለ ሴተ።

2 ካም ታኮኩኩአማሮ ድግኒ ታዱባንተቶ ታዎይኒ ኢልኮ ጎጎኬናዉን ኡሱን ካሀንዳረኬሳ ኦታተን
ኦባራራን ቶስ ፋረ።

3 እሶ ጎአመን አበን ቦጨን ገነ ታላልና ጋፋሬን።
4 አደና ካካለ ካሀንዳሮ ፋረ፤ እሶና መተኬሳ በረኤሰን የራሴን አባበን።
5ግዳና አደ ካካለ ፋረ፤ ሂካና ላጋዴን፤ ኦካለ ኦሞጋን ኦሮኮ ኮኮ ቦጨራን፤ ኮኮና ላጋዴን።
6 “ግዳና ካፋራምናራ ካካለ ኡሱን ግረ፤ ኡሱና ኡሱ ካጌላታሮ ኤረኬሳየ፤ ‘ኤረኬ ካባጂናዋ’ አማ

ዱባንኮ ዳንበኔ ፋረ።
7 “ኦታተን ኦባራራን ጎአመን እስኦሮ፤ ‘ሂክዋናካኤላሮያ፤ ኮዬንላጋንዶ፤ኤሬቴሳታታንለታ’ አመን።
8ኤሰኮና አበን ላጋዴን፤ ታዎይኒ ባንኤኮ ሳር ቤሰን ሻፌን።
9 “ጎርታኑ ጋ ካዎይኒኮክ ኦዶመካየልናሮ ኣን ላራ? ኤመይናራ፤ ኦታተን ኦባራራን ላጋድናራ፤ ካዎይኒ

አካክልተ ኦካለቱን ስስናራ።
10 ጎርቱን፥

“ ‘ግምበ ኦግንባራን ካቱፋተን ኤኤሞ፥
ኡሱ ምና አፋሩን መተ ሌ፤ አማመ ካጻፋመሮ ሃፉራ ላኮናባብቴታንያ?
11 ሂካ ካፈለራ ጎታያ፤ ህክና ኢልኦ ኦታኒ ካሳድስሮያ።’ ”

12 አይሁድኮክ ዎይቻል የሱሳ ማሱሳይ ካኮአየሰራ ጋራክሶ ላኖ ካኮአዴሳረ ጎራታ ኡሱ አብን ዶተ፤
አየሱን ጎአመን ጎሳ ማንኮአብሳታረ ማራን ኢሰ ሴተ።

ቄሳርን ጊራሙራኖኮክ ጋራ
(ማር. 12፡13-17፤ ማቶ. 22፡15-22፤ ሉቃ. 20፡20-26)

13ኤሰኮና አየስ ሄገልኮ ኣት አብን ካፋራሳው እባዶኮና ታሄሮዶሳ ኡናኮ እባዶ የሱሳ ቶስ ፋረን።
14 እሶና ኤመተንጉረን፤ “ካአጋልስሳቶ፤ አት ካሩም እባዶት ላኖካ ካንሶዋ፤ በቤድ ታእባዶ ዴተ ኮ

ቶስ ሀኡሉልሶን ካዋ ራ ካላል ሩም አጋልስሳታ፤ ጎሌና ቄሳርን ጊራሙርን ዶትሳራሙ ላኮዶትሳሮያ?
ኖሙርኖሙ ላኮሙርኖያ?

15 የሱሳ ጎአመን ኢፍሳዳ ላኖክሶ ማላበረ፤ ሙን እንኮ አየስ ሄገልኮ ኣትን ዶታታን?” አላ ድናር ኮ
ኬና አን ዴሮ አመ።

16 እሶና ከኔን፥ “ህት ምዲ ታዮታ? ጻፋኖ ካዮያ?” አመ እሶ ሆሳተ፥
“እሶና ታቄሳርታ” አመን።
17 የሱሳና፤ “ካቄሳር ካሌሮ ቄሳርዉን ስሳ ካዋ ካሌሮ ዋዉን ስሳ” አመ።
እሶና ኡሱይ ማሜን።

ጎይኮ ክያኖኮክ ጋራ
(ማር. 12፡18-27፤ ማቶ. 22፡23-33፤ ሉቃ. 20፡27-40)

18 ሂታኮ ሆረንባን ጎይኮ ክያኖ ላኮግሮ ኦአማራን ካሶደቃውል እባዶ የሱሳ ቶስ ኤመተጉረ ሃ አማ
ሆሳተ፤

19 “ካአጋልስሳቶ፤” እባዶት ኮኮክ አቢ ኦር አታይጉረ ይስ ሀኡሙሎን ጎጎየ፥ “ሂክ እባዶት ህታ
ሄለልትቲ አታይጉረ አቢኬሳት ሳኒ ጎጎካይሮ አመሙሴ ጻፈራ።

20ሀያ አቢላል ቶዶባ ግቴ፤ ካሆሬ አታተረ ሳኒ ሀካኖን ጎየ፤
21ካላምክና ህታ ሄለልትቲ አታተ፤ ኡሱና ሳኒ ሀካኖን ጎየ፤ ካሴድና ሂካማሌ፤
22ቶዶባ ዱባና አታተን ሳኒ ጎአመን ላኮካተን፤ ዳንበኔ አደ ሄለልትቲ ጎተ።
23 ጎርታኑ ቶዶባ ዱባና አታተራን ጎይኮ ታክያኖ አሪ ህናኣኮ ኤሰ አዮን ኦር ልናታ?” አመን።
24 የሱሳና እሶን ሃ አመ አባበራ፤ “ካኮሽርአማታን ቁሎለ ማጻፋልና ሁና ካዋ ማንኮካሳናዋተን

ማራንያ።
25ኦጎየራን ጎይኮ ካኮኬራን ጎራታ ካዳሩረ ኤርግቻል ኣን ልናራን ኳሬ ላኮአታታራን ላኮናኬሳማራን።
26 ጎይኮ ከያኖኮክ ጋራ ጎአመን ካሙሴ ማጻፋይ ህክና ጋራ ካሁርስ ታአዬሰሮ ክፍል ዋ ‘አን

ካአብራመ ሄዶ፥ ካይሳቃ ሄዶ፥ ካያይቆባ ሄዶያ ካአመሮ ላኮናባብቴታንያ?’
27ዋ አርዶኒዕኮክ ሄዶያ ኳሬ ካጎይ ሄዶ ላኮዮ፤ ሃንሱን ኣሎ ሽርንተታን።”
ዱባንኮ ካሮራሮ አጃጃ
(ማር. 12፡28-34፤ ማቶ. 22፡34-40፤ ሉቃ. 10፡25-28)

28 ሴራ ካሙሴ ኦአጋልስሳራንኮ ኮ ኤመተጉረ ዶጋማግራን ማለ፤ የሱሳና ኡሱ ቶስ ታኤሜተተ
ሆሲኑን አባብ ካእዳን እሶን አባባኖ ሻደረ፥ “አሚና፤ ኣጃጃ ዱባኮ ካሮራራ ኤክያ?” አመ ሆሳተ።

29 የሱሳና ሃ አመ ኡሱን አባበ፤ “ዱባንኮ ካጂናታራ አጃጃ ሂካያ ‘እስራኤል ማል፤ ጎታ ሄዶካን ጎታ
ኮያ፤

30 አትና ጎታ ሄዶካ ዱዶት ዎዳናታይ፥ ዱዶት ኔፎታይ፥ ዱዶክ ያዳካይና ዱዶክ ሁናካይ ጌላ።’
31ካላምክ አጃጃና ሂካ ኣን ካላሮያ፤ ‘ኦላታ እስኦታ ኣን ጌላ’ ካአማሮያ። ሂናኣ አጃጃ ላማኮ ካሮራራ

ካካለ አጃጃ ላግሮ።”
32ሴራ ካሙሴካአጋልስሳራና የሱሳነ ሃ አመ፤ “ካአጋልስሳቶ!” “ታኢዳን አንተታ፤ ዋ ኮያ፤ ኡሱኮና

ካካለ ግራናዋት አዬሳኖካ ሩምያ፤
33 ሃንሱን እባዶ ዱዶት ዎዳናታይ፥ ዱዶት ሳሙታይ፥ ዱዶት ኔፎታይ፥ ዱዶክ ሁናካይ ጌላታኖ፥

ኡሱማለና ኦላታ እስኦታ ኣን ጌላታኖ፥ ካጉባማሮ ጃርሶ ዱባኮና ካካለ ጃርሶጆልኮ ሮራራ።”
34 የሱሳ ሴራ ካአጋልስሳረክ ቃሩማና ሻድኮ አባባኖ ዴጉረ፥ “አት ዎኖናት ዋኮ ፋክ ካአንተ ላኮቶ”

አመ። ሀሴኮ አባባተረ ሆሳይን ካጃባተ ኮና ላኮግሮ።

ክርስቶሳ ኤረ ካዮያ
(ማር. 12፡35-37፤ ማቶ. 22፡41-46፤ ሉቃ. 20፡41-46)

35 የሱሳ ቁሉክ ምን ካዋኮክ አዉዲ ካኮአጋልስሳረ ጎራታ ሃ አማ ሆሲን ሆሳተን፤ “ሴራ ካሙሴ
ኦአጋልስሳራን ክርስቶሳ ኤረ ካዳዉተያ ምሲ አማራን?

36ዳዉተና መተኬሳዉን ቁሉክ አያናይ ከኬጉረ፥
“ ‘ጎታ ጎታክ፥ ዲናካ ሉቃኦታ ሄገሊ አን ኩን

“ታ የሎ ጌግን መርገቴይ ሀማጺ አመ አማራ።” ’
37ሀያ ዳዉተ መተኬሳን ‘ጎታ’ ጎአምሮ፤ ምሲ አባባተ ኤረ ላራ?”
ጎሳ ካሞጋንና ገጌሎይ ማላ ግረ።

ሴራ ካሙሴ ኦአጋልስሳራንኮኒዕ ፈሎኮ እስኦራታኖ
(ማር. 12፡38-40፤ ማቶ. 23፡1-36፤ ሉቃ. 20፡45-47)

38 የሱሳ ካኮአጋልስሳረ ጎራታ ሃ አመ፤ “ሴራ ኦአጋልስሳራንኮ እስኦትስን ኦራዬን፤ ካኤር ቆሎ
ሳርሳቴንጉረን ማራሙር ሰሴይን ጌላታራን፤ ግያ ኦሮና ታካባጃንተ ኖጎዳ አታይን ዶታራን።

39 አይሁድኮክ ምን ካኤብና ካካባጃመ ባርጩማ፥ ባንኤ ታአሞይና ታካባጃንተ ባንኤ ዶታታራን፤
40 ኤራስ ኤባታኖክሶ ኣላንቲ የላ ጋልታንተጆልኮክ ምን ሀዉአይ የላራን፤ ሂኒዕ ካአቲ ፊርዳ

አታይናራን።”
ካጋልታንተሙጹዋታ
(ማር. 12፡41-44፤ ሉቃ. 21፡1-4)

41 የሱሳ ሙጹዋታ ካኮአባባራን ሳጢነ ዶሌ ሀማጼጉረ ካሞጋን እባዶ እላቦጆልኬሳ ቁሉክ ምን
ማራጋደ ካኮካማሮ ሳጢነ ኦሮ ሉጉዳ ግራን ዲያ ግረ። ካሞጋን ዱሬሳልና ካሞጋን ማራጋደ ሉጉደን፤

42ህየት ጋልታንተት ቶ አደ ማላቃ ላማ ታናስ ማራጋደ ሉጉደ።

43 የሱሳ ኡሱኮ ኦአጋልሳታራን “ኡመጉረ፥ ሃ አመራ፤ አን ሩምና አማራ፤ ህት ህየት ጋልታንተት ሳጢነ
ኦሮዴሴን ኦሉጉዴራን ኦካለኮ ካጂናሮ ሉጉደታ።

44ሂኒዕ ዱባ ካሄላቴራን ዎረኤኮ ስሴራን፤ ኤሰ ጎአመን ህዩማትሴኮክ ሁናኮ ዱባ ባሪሳኖዉን ኤሰን
ካሌሮ ሀሃሳኖን ጎጎግሮ ስሰታ” አመ።

13
ካጌስጆል ጉዳታኖኮክ ማላታ
(ማር. 13፡1-13፤ ማቶ. 24፡1-2፤ ሉቃ. 21፡5-6)

1 የሱሳ ቁሉክ ምን ካዋኮ ብያ ግራን ኡሱኮ ኦአጋልሳታረንኮ ኮ፥ “ካአጋልስሳቶ፤ ኤኤሞጆል ምሲ
ግሮ፥ ካግንበ ምን ምሲ ካኢዳሮዮ ዴና” አመ።

2 የሱሳና አባበረ፥ “ሂክ ካጂንጂን ግምቤጆል ድያታ? ኤኤሞ ኮ ካካለይ ጉት ጎጎግሮ ላኮሄስናሮ፤
ዱባና ካዲጋምሮያ” አመ።

3 የሱሳ ቁሉክ ምን ካዋ ሆረ ዛይት ካብያራ ጋ ታኮአላታሮ ዎዳም ጉት ሀማጼ ግራን ጴጢሮሳ፥
ያይቆባ፥ ያንሳነ እንድራሳነ ካለ ኡሱ ቶስ ጋባላመን ሃ አማ ሆሳተን፤

4 “ሂክ ጎረ ልናሮ ኖን ሰጊ፤ ሂክ ዱባ ጉዳይን ካኮ ጋባላመ ጎራታ ካቱስናራ ማላታ መያ?”
5 የሱሳና ሃ አማኖ ሀጋአበ፤ “ማዮና እስን ጎጎሶቦንኮ እስኦትስን ኦራዬን፤
6 ኦሞጋንና ‘አን ክርስቶሳያ’ አማመገኬይ ኤሜይናራን፤ ካሞጋን እባዶና ሶብናራን።
7 እስን ዶሌ ጀሬን ክያኖና ኤባ ጀሬንኮት ኦዱ ካኮማልቴን ጎራታ አሮነይቴን፤ ሂክ ሊን ዶትሳራ ጋቾ

አደ ጋናታ።
8 ጎሳ ጎሳይ ጉት፥ ዎኖ ዎኖይ ጉት፥ ኪናራ፤ ባንኤ ታሞጋን ኡልኮክ አአኖና ኡኢ ልናራ፤ ሂክ ዱባ

ካኡሙላሙዳማ ካሆራርጄያ።
9 “እስን ጎአመን እስኦትስን ኦራዬን፤ እስን ሾንጎዉን ሮርስ ስስናራን፤ ካአይሁድኮክ ምን ካኤብና

ቦጭናራን፤ አቶ ጎጎሌታኑን ኣላንቲቴይ ሞትጆልና ዎኖላል ሆረ አልናታን።
10ዱባንኮ ጣይ አደ ዎንጋላ ጎሳ ዱባን ላላባማኖ ዶትሳራ።
11 አባምዴን ፍርዳን ካኮስሳንታን ጎራታ፥ ኤሰ ሳቲ እስኑን ካስሳማሮ ካላል አዬሳ ኳሬ መ አዬንሳ

አማጣይ አሮጫናቃንቴን፤ ካአዬሳራ አያና ቁሉክ ኳሬ ላኮእስንታን።
12አቢ አቢኬሳ፥ ኦዶና ኤረኬሳ ጎይን ሮርስ ስስናራ፤ ይሳስ ኦኡሙለራንጉትዲና ልናራ፤ ላጋድናራ።
13ኣላንቲቴይ እባዶዱባዶሌኦዲዳንቴንልናታን፤ አየሱን ጎአመንታ ጋቾጌሮካአታተ ሀሱፋያራ።”
ታጫናቅሳቶ ራኮ
(ማር. 13፡14-23፤ ማቶ. 24፡15-28፤ ሉቃ. 21፡20-24)

14 “ባስኮክ ባትናት ሙትን ታኮዶትሶን ባንኤ አሌ ግራን ካኮዴተን ጎራታ ካናባበራ ሀሻዶ፤ ኡል
ካይሁዳይ ኦግራና ዎዳም ቶስ ሀባቃተን፤

15ምንኬሳት ሄልንቾ ጉት ካግራ አሮዳጎ፤ ሁኬሳና ቤሳይን ምን ኦሮድ አሮታቦ፤
16 እራ ካግራና ሳርስኬሳ አታይን ሃር አሮአባባኖ።
17ኤሰ አሪ ሄለል ካፋቶዉና ካኢልሳሮዉን ራኮ ታአቲ ለታ!
18ህክና ባጠሳይ ጎጎሌኖንኮ ኤባየን፤
19 ኣላንቲና ሆራርጀ ዋ መጣ ታኮመጠሮ አርኮ ኬሰጉረ ታ ህታር ጌሮን፥ ታልካሶን ራኮ እባዶን

ኤመይናታ፥ ሆረንባዉን ታሌኖን ራኮ ታአቲ እባዶ ጉት ኤመይናታ።
20ጎታ ሀኑኡ አርጆል ጋባቢስ ዋተዋማዮና ላኮፋይናረ፤ ዋ ኦአሳባሜራንማራን አመጉረ አደ አርጆል

ጋባቢሰራ።
21ሀሱ ጎራታማዮና፤ ‘ሂክማ፤ ክርስቶሳ ሀሴግራ፥’ ሃ ጎአመና ጎርቱን፥ ‘ሂክማ፤ ህታኒ ግራ’ ጎአመን

አሮአብዳቴን።
22 ኦጣራ ክርስቶሳጆልና ኦጣራ ኦሄገሮል ኪናራን፤ ባሳና ካሳዳምሮ ፈላ እሶን ጎዳንዳመ

ኦአሳባሜራን ዱዶ ሽርሳራን።
23 አየሱን ጎአመን ጎራታ ሀንጌኖን አን እስኑን ሰገራ፥ ሃንሱን እስን እስኦራዬን።

ኤረ ካእባዶኮት ኤመቶ
(ማር. 13፡24-27፤ ማቶ. 24፡29-31፤ ሉቃ. 21፡25-28)

24 “ሀሱ ጎራታ፥ ራኮኮ ዳንበኔ
“ ‘አርትሙጉድ ልናታ፥

ድግንና ኢፋክሴ ላኮስስናቶ፤
25 ባራጃና ዳሩርኮ ኡባይናራ፤

ዳሩር ካግራ ሁናና ሻላጋምናራ።’
26 “ሀሱ ጎራታ ኤረ ካእባዶ ካአቲ ሁናይና ካባጃ ዱማንቻይ ኤመታ ግራን ኡሱ ድናራን።

27 ኡሱና ኤርግቻ ፋርጉረ ምና አፋርኮ፤ ኡልኮት ጋቾኮ ታ ዳሩርኮት ጋቾ ጌሮ ዋይ ኦአሳባሜራን
ኩኩይስናራ።

ጋ ካባላስኮክ ማሱሳ
(ማቶ. 24፡34-35፤ ሉቃ. 21፡29-33)

28 “ጋ ካባላስኮክ ማሱሳ አጋልሳዬን፤ ባላል ጎሁርስሮ ባላሎና ጎጫሪድናን ባጤሳ ጋባላማኖ
አዴሳታን፤

29 ኡሱማለና አደ ሂካ አዬስጆልኮክ ጉዳታኖ ጎዴተን ኤረ ካእባዶኮት ኤመቶ ጎጫይ ጋባላማኖ
አዴሳ።

30 አን ሩምና አማራ፥ ሂክ አዬስጆል ታጉዳሮ ጌግን ህት አላታን ዱዶ ላኮሮርቶ፤
31ዳሩርና ኡልና ሮራንዋ ሃፉራክ ጎአመን ላኮሮሮ።

አርና ሳትና ላኮአዴሳማቶ
(ማር. 13፡32-37፤ ማቶ. 24፡36-44)

32 “አየሱን ጎአመን ኤሰ አርና ኤሰ ሳቲ ኦዶ ኳሬ፥ ካካለ ጎሄሰና ካዳሩረ ኤርግቻልና ሌረን፥ ኤረኬሳ
ጎሌና፥ ማዮና ላኮካሶ።

33 ሃንሱን ጎራታ ማጎሬ ልናሮ ላኮካሳን እስኦራዬን፤ አታዬን።
34ህክናምንኬሳ ኦኦራናዉን ስሰጉረ፥ ኦሀንዳራዉንመተመተይፈሎሄደደስሰጉረ፥ ካኦራራ አታይ

ጎጎኦሮን አጃጄረ ካሴተሮ እባዶት ኣን ላራ።
35 “ጎርታኑን ኦዶ ምኔ እብቶ ጎርቱን ሄመንጠኤ፥ ሉካለ ኦዋ ጎርቱን ኡል ቡላ ኦዋ ኤሜይናሮ ጎራታ

ላኮካሳን፤ ሃንሱን አታዬን ኦራዬን።
36 ኦዶምኔ እስን ደራኣ ግራን ጎኤመተ ሁዱርቴን ኦግታን አሮዴኖ!
37 አን እስኑን ካሰገሮ እባዶ ዱባን ሰግናራ፤ አታዬነ፥ አመ።”

14
የሱሳ ላጋዲን ካፈላመሮ ዳባ
(ማቶ. 26፡1-5፤ ሉቃ. 22፡1-2፤ ያን. 11፡45-53)

1ካፋስካናካባቦባላካባጃምንአሪላማሄሰግራንካቱቃሞልዎይቻልናሴራካሙሴኦአጋልስሳራን
የሱሳ ሚጌይ ካኮአብራና ካኮላጋድራን ራ ዶታ ግረን።

2 አየሱን ጎአመን፤ “ጎሳ ኦኮ ጎጎኬሶንኮ ካባላ አልማይ ላኖ ላኮዶትሳሮ” አማ ግረን።

የሱሳን ሽቶ ታክብተቶ ሄለልትቲ
(ማር. 14፡3-9፤ ማቶ. 26፡6-13፤ ያን. 12፡1-8)

3 የሱሳ ካብታንያ ማማኒ ማሪ ባር ካአቦኮክ ካስሞና ምኒ ባቦ ኣምን ሀማጼ ግራን፥ ሄለልትቲ
ቶ ዶክ ኣሎ አዉኣሎ ታሌተቶ ሙጭ ታአንተ ናርዶሳ ካአማማሮ ጋኮ ታፈላንተቶ ሽቶይ ካአማጋመሮ
ካአልባስጢሮስ ብልቃደ አብቴ ኤመቴ፥ ብልቃደና ኤብሰጉዴ ሽቶ የሱሳ ጉት ክክብቴ።

4 ኤሰ ኦግሬንኮ ኮኮ ፈሎኦትሴይ አማራተንጉሬን እስኦሮ ሃ አማ ግረን፤ “ህት ሽቶ ሙን አዳ.
ዳርአማታ?

5 ህት ሽቶ ሴድ ቦሌ ድናርኮ ጉንተ ዳዳላምጉደ፥ ሂካ ማራጋደ ህየሳን ስሰንዋ ካእዳንክየ”
ሄለልትቲና ቱፋተን።

6 የሱሳ ጎአመን ሃ አመ፤ “ኢሳ፥ ኤሰሙን ራክሳታን? ኤሰ ፈሎ ኦኢዳን ኢን ፈልተታ።
7 ህየሳል ማጎሬና እስን ዎታ ግራን፥ ካኮዶተን ጎራታ እሶን ታኢዳን ፈልን ዳንዳታን፤ አን ጎአመን

አርጌቶ እስኔ ዎታ ላኮግርናሮ፤
8ኤሰ ፈልን ካዳንዴተቶ ግታክ ፈልተታ፤ ቃማላማኖኬዉን ጎጎሌሮን ጣይተ ማርኬይ ሽግደ።
9 አን ሩምና አማራ፤ ሂክ ዎንጋላ ማንኮሰጋማሮ አላም ዱባ ማምስት ባንኤይና ሂክ ኤሰ ካፈልተታ

ሻዳኖ ሊ ሰጋምራ” አመ።
ይሁዳ የሱሳ ሮርስ ስስን ኤካታኖ
(ማቶ. 26፡14-16፤ ሉቃ. 22፡3-6)

10ሂታኮ አባባተረ ቶሞንኮ ላማኮኮካሌራካአስቆሮቱ ይሁዳ የሱሳ ሮርስ ስስን ካቱቃሞልዎይቻል
ቶስ ኤመተ።

11 እሶና ሂካ ካኮማላረን ጎራታ ገጌላተን፤ ማራጋደ ስስን ኤካተን፤ ሃንሱን የሱሳ ሮርስ ስስን ካኤካሮ
ጎራታ ዎቻታ ግረ።

ካፋስካ ክታ ካሄመነ
(ማር. 14፡12-21፤ ማቶ. 26፡17-25፤ ሉቃ. 22፡7-23፤ ያን. 13፡21-30፤ 1 ቆሮ. 11፡23-25)

12 ካፋስካ ኢዳዶ ካኮኤናኣማሮ ካባቦ ባላዉን ታሆሬ አሪ፥ የሱሳኮ ኦአጋልሳታረን ኡሱ ቶስ
ጋባላመንጉረን፥ “ካፋስካ ክታ ካሄመነ ሀጌ ኖ ኩን ጎጎኤካንሶ ዶታታ?” አመን።

13 የሱሳ ኡሱኮ ኦአጋልሳታራንኮ ላማ ሃ አመ ፋረ፤ “ካታማ ቶስ ሴዬን፤ ኡላ ታበከ ካስዳተራ እባዶ
ራድ ኤሰሎዋ፤

14ኡሱ ካኮታባሮ ምን ዴበ ሰዬን፤ ኦዶ ምነኔ፥ ካአጋልስሳራ፤ ‘እንኮ ኦአጋልሳታራነ ዎታ ካፋስካ ክታ
ካሄመነ ካኮአምራ ካማርት ምን ኤክያ?’ አመራ አማ።

15ኡሱና እስግቶካግሮምንኮካጉተምን ያመናኤካተካግሮምንካባላኣን ቱስናራ፤ ኤሴናኤካሳ።”
16 ኡሱኮ ኦአጋልሳታረና ኤሰ ካታማ ቶስ ቤን፤ ካመን ዱባ የሱሳ ጎጎአመሮ ካሌሮ ዴን፤ ፋስካ ክታ

ካሄመና ኤካሰን።
17ኡል ሄመን ካኮላረ ጎራታ የሱሳ ቶሞንኮ ላማነ ዎታ ኤመተ።
18ኣሞጉትግራን፥ “አን ሩምና አማራ፥ እስን ኦሮኮ ኮ፥ ኢነ ዎታካአማራኡሱ እን ሮርስ ስስናራ” አመ።
19 እሶና ያደነን፤ እሶና መተመተይ፥ “አን ሌዉና?” አማኖ ሀጋአበን።
20 የሱሳና፤ እስን ቶሞንኮ ላማ ኦሮኮ ኮ፥ ኢነ ዎታ ገነ ያላኣይ ካዳግሳሮያ።
21ኤረ ካእባዶ ጋራኬሳ ጎጎጻፋመሮይ ጎይናራ፤ ኤረ ካእባዶ ሮርሰ ካስሳሮን ሀሱ እባዶትን ጎአመን

ኣኔ! ሀሱ እባዶት ሀኡሙላሞን ሄስ ግረዋ ኢዳረ።

ቁሉክ ካዋ ባቦኮክ ሴራ
(ማር. 14፡22-26፤ ማቶ. 26፡26-30፤ ሉቃ. 22፡14-20፤ 1 ቆሮ. 11፡23-25)

22 አማ ግራን የሱሳ ባቦ ኬሰጉረ ሶማሳተ፤ ኤካኤብሰጉረ ኡሱኮ ኦአጋልሳታራዉን ስሳ፥ “አህአይ፤
ሂኒዕ ሶኦቴያን” አመራ።

23ጡጋና ኬሰጉረ ሶማሳተ እሶን ስሰ፤ ዱባና ኤሰኮ ጣሜን።
24 አደና ሃ አመ፤ “ሂክ ኦሞጋን ማራን ካኡባታሮ ካአማቶ ኢግኬያ፤
25 አን ሩምና አማራ፤ ዎኖናት ካዋይ ካኡሱብ ካዎይኒ ጣሞ ታኮጣምሮ ኤሰ አሪ ታጌጊሮን ዱዶ

ላኮጣምናሮ።”
26ማዛሙር ዛማሬን አባባቴንጉረን ደብረዘይት * ዎዳም ቶስ ቤን።

ጴጢሮሳኮክ ካካታኖ የሱሳ ጣይሰ አዬሰ
(ማር. 14፡27-31፤ ማቶ. 26፡31-35፤ ሉቃ. 22፡31-34፤ ያን. 13፡36-38)

27 የሱሳ ኡሱኮ ኦአጋልሳታራነ፤ “ካፎፌ ባስናራ፤ እዳድና ዳርአምናራ አማመ ጎጎጻፋመሮ እስን ዱባ
እን ካካይናታን።

28 አየሱን ጎአመን አን ካኮኬ ጎራታ አድ፥ እስንኮ ጣይ ጋሊላ ቶስ ሴይናራ።”
29ጴጢሮሳና፤ “ዱባ ጎሀንዱዱፋተና አን ሱረ ኩ ላኮሀንዱዱፋይናሮ” አመ።
30 የሱሳና፤ “አን ሩምና አማራ፤ ህታ ሄመን ሉካለ ላማ ጋል ሀኦይኖን ግራን፥ አት እን ሴድ ጋል

ካካይናታ” አመ።
31 ጴጢሮሳና አደ፤ “ኩኔ ዎታ ካጎይሮ ጎሌና ሱረ ላኮካካይናሮ” አማ ኣሎ አታይሰ አዬሰ። ዱባና

ኡሱማሌዋ አመን።

የሱሳ ጌተሰማን ታአማማቶ ባንኤ ካኤባተሮ ኤብ
(ማር. 14፡32-42፤ ማቶ. 26፡36-46፤ ሉቃ. 22፡39-46)

32ኤሰኮ አባባተረን ጌተሰማን ታአማማቶ ባንኤ ቶስሴተን፤ የሱሳና ኡሱኮ ኦአጋልሳታራነ፥ “አን ኣንቴ
ሴይ ኤባሮ እስን ህታኒ ሀማጻ” አመ።

33ጴጢሮሳነ፥ ያይቆባነ፥ ያንሳነ ዎታ ኣተ ሴተ፤ ኣሎ ያዳኖና ጫናቃማኖ ሀጋአበ።
34 አዴ፤ “ኔፎትና ታ ጎይን ጌቶ ኣሎ ያደ። ህታኒ ሄሳዴን አታዬን ኦራዬን” አመ።
35 እሶኮ አባራን ሽጲ አመረ ሆረሆረ በቤዲ ኡል ኦየረ ካዳንዳመ ጎሌ ሀሴ ሳቲ ጎጎሮርቶ ኤባታ፥
36 “ኣቦኬ! ካመንዱባኩዬን ዳንዳማራ፤ ህታ ታራኮጡጋ እንኮኬስ፤ አየሱን ጎአመን ፈኢቴ ሀሌኖን

ግራን ፈኢታክ ማለ ሀሌዎ” አመ።
37 አባባይ ኡሱ ጎኤሜሮ ኡሱኮ ኦአጋልሳታረን ሁዱረን ኦግራን ሄለ፤ ጴጢሮሳነ ሃ አመ፥ “ስሞና፥

ሁዱርተታ? ሳቲ ቶና ሱረ አታይ ናባድ ኦራይን ዋተ?
38ጫፍቲ ኦርድ ጎጎታቦንኮ አታዬን ኤባየን፤ አያና ኤካተ ግራ፥ ሶ ጎአመን ኦሀራራንያን።”
39 አደና ሴተጉረ ሆራርጀ ካኤባተሮዋ አደ ኤባተ።
40 ካላም ጎአባባሮ ኢልኦ ኦትሶይ ሁዱሮ እስላተደ ኦሁዱሬራን ዴ፤ ኡሱን ታአም አባብራና

ላኮካሳናየን።
41 ካሴድ ጎራታና ኤመተረ ሃ አመ፤ “ግዳ ሁዱርቴን ፎልሳዬን ግታን? ጎርታ ሌራ! ሳትና ጌተታ፤

ሂክማ፤ ኤረ ካእባዶጩባለሳልኮት ገነ ሮርሳም ስሳምናራ።

* 14:26 ደብረዘይት አማኖ ዛይቲ ካኮብያታ ጋ ታኮአላታሮ ዎዳም አማኖያ።

42ክያ፤ ሴኖ፤ እን ሮርስ ካስስናራ ጋባላመራ!”

የሱሳ አባመ
(ማር. 14፡43-52፤ ማቶ. 26፡47-56፤ ሉቃ. 22፡7-53፤ ያን. 18፡3-13)

43 ጎርሰዋ ኡሱ አዬሳ ግራን ቶሞንኮ ላማኮ ኮ ይሁዳ ኤመተ፤ ኡሱነ ዎታ ሺፋና ዱላ ኦአባተረን፥
ካቱቃሞል ዎይቻልኮ፥ ሴራ ካሙሴ ኦአጋልስሳራንኮና ጃርሶለኮ ካፋራመረ እባዶ ግረ።

44 ሮርስ ካስስናራ ይሁዳ፥ “አን ካአንጋታራ ኡሱያ አባ፤ ኦራ ጌሳ” አማጣየ ማላታ እሶን ስሰ ግረ።
45 ጎጎጌይ ጎርሰዋ የሱሳ ቶስ ጋባላመጉረ፥ “ካአጋልስሳቶ!” አመ አንጋተ፤
46 እባዶና የሱሳ አበን ሽዬን።
47ዶሌ አሌን ኦግሬንኮ ኮ ካቱቃሞል ዎይቻቲን ካሀንዳረኮት ነበ ጎሰ።
48 የሱሳና ሃ አመ፥ “ሽታ አን እን አብን ሺፋና ዱላ አብቴን ኤሜቴን?
49አርጌቶቁሉክምንኦሮ እስን አጋልስሳ እስኔዎታታኮግሬይላኮአብተቴን፥ አየሱን ጎአመን፤ማጻፋ

ጉዳይን ሂክ ሌ።”
50ሀሱ ጎራታ ዱባና ኢሰን ባቃተን።
51 ሀዉአይቴሳ ጋሼይ ካጎልሰረ ዎዳላት ኮ የሱሳ ዴበ ሰሴታ ግረ። እባዶና ሂካ ዎዳላት ካኮአባረ

ጎራታ፥
52ኡሱ አደ ጋሸቴሳ ሻፈጉረ ሀዉአይ ባቃተ።

የሱሳ ታፍርዳ ሾንጎ ቶስ ጌሳኖ
(ማር. 14፡52-65፤ ማቶ. 26፡57-68፤ ሉቃ. 22፡54-55፥63-71፤ ያን. 18፡13-14፥19-24)

53 የሱሳና ቱቃሞን ኦዶናት ካአቦኮክ አዉድ ቶስ ጌሰን፤ ኤሴና ካቱቃሞል ዎይቻል፥ ጃርሶለና ሴራ
ካሙሴ ኦአጋልስሳራነ ዱባ ኩኩአመን።

54ጴጢሮሳና ፋክመረ ዴበ ሰሴታ ቱቃሞሉን ኦዶናት ካአቦኮክ አዉድ ታ ጌሮ ሴተ፥ ኤሴና ኦሀንዳሬነ
ዎታ ኤለን ጣንጣማ ግረ።

55 ካቱቃሞል ዎይቻልና ታሾንጎ ኡና ዱባ የሱሳ ላጋዲን ካአቶቲሮ ዶተን፤ አየሱን ጎአመን ሄልን
ላኮዳንዴን።

56 ኦሞጋና ጣራ ጎአቶተና፥ አዬስክሶ ኮ ሊን ላኮዳንዴ።
57ኮኮና ኬጉረን ሃ አማጣራ አቶተን፥
58 “ሂክ፥ ገነ ታእባዶ ካማዳርተቶ ቁሉክምን ባስጉረ ታሴድ አሪ ካካለ ገነ ታእባዶ ካንማዳሮን ግቶ

አን ማዳርናራ፥ አማ ኖ ማልነና።”
59ህክና ሌ ግራን አቶናትክሶ ሱረ ኮ ላኮሌ።
60ካቱቃሞል ዎይቻትና እሶ ሆረ ኬ አሌጉረ፥ “ሂኒዕ ኩዬ ጉት ካአቶታራንመያ? ሙን አባባናዋታ?”

አማ የሱሳ ሆሳተ።
61 የሱሳ ጎአመንጫልኢ አመ፤ ኮና ኡሱ ላኮአባበ፥ ቱቃሞሉን ኦዶናት ካአባ ግዳ አደ፥ ካሶማሳሳንቴ

ኤረ ካዋ አትታ? አማ ሆሳተ።
62 የሱሳና፥ “እ አንያ፤ ኤረ ካእባዶ መርጌ ታዋይ ሀማጼ ግራን፥ ካዳሩረ ዱማንቻል ኤመታ ድናታን”

አመ።
63ካቱቃሞል ዎይቻትና ሳርስኬሳ ፊላ፥ ሃ አመ፤ “ካካለ ኤክ አቶ ዶትሳራ?”
64 “ሀባርኬሳ ማልቴታን፤ ሀያ መ ኣን ላራ?” እሶና ጎይን ዶትሳራ አማ ዱባና ህኢ ቶ ሌን ፍርዴን።
65 ሀሱ ጎራታ ኮኮ ሀንጩፈ ቱፋኖ ሀጋአበን፤ በቤዲ ሆጎግሰንጉረን ቶንቶሞይ ባሳ፥ “አላ ሄገሮ

አየስ፤” አማ ግረን። ኦካለና ባላባንጆ ባሳ ጌሰን።

ጴጢሮሳ የሱሳ ካካታኖ
(ማር. 14፡66-72፤ ማቶ. 26፡69-75፤ ሉቃ. 22፡56-62፤ ያን. 18፡15-18፥25-27)

66 ጴጢሮሳ ቱቃሞሉን ኦዶናት ካአቦኮክ አዉዲ ኦሮ ምና ታሄገሌነ ግራን እሶን ኦሀንዳሬንኮ ቶ
ኤመተዴ፤

67ጴጢሮሳ ኤለን ጣንጣማ ካሀማጼሮ ትችሰ ዴተጉዴ፥ “አት ካናዝረት የሱሳነ ዎታ ግቴ” አንተ።
68ጴጢሮሳ አደ፤ “አት ካአማቶ አን ላኮካሶ፤ ጎርቱን ላኮሻዳሮ” አማካካተ። ኤሰኮ ካኮታባራን ጎጫ

ቶስ ሳርዴ ቤ፤ ሀሱ ጎራታ ሉካለ ኦየ።
69ድይትናጴጢሮሳካኮድያተ ጎራታኤሰ ኦአሌረኑን፤ “ሂክ እባዶትኡናትሶኮ ኮያ” አንቴ አዴ አዬሰ።
70 ኡሱ ጎአመን አደ ግዳና ካካተ። አባራን ጋጭመ ግራን ኤሰ ካአሌራ እባዶ ጴጢሮሳነ፥ “አት

ካጋሊላ እባዶ ላኖካ አዴስሳራ፤ ኦግራን አት እሶኮ ኮታ” አመን።
71ኡሱ ጎአመን፥ “እስን ካአማታን እባዶት አን ላኮካሶ” አማ ቃንጋኖና አማታኖ ሀጋአበ።
72 ጎርሰዋ ሉካለ ካላም ኦየ። ጴጢሮሳና፥ “ሉካለ ላማ ጋል ኦዋናኮ ሆረነ ሴድ ጋል እን ካካይናታ”

ካአመረ ካየሱሳ ሃፉራ ቃል አመ። ኤሰኮና ዩሩሩ አመ ኦተ።



ማርቆሳ 15:1 65 ማርቆሳ 15:32

15
የሱሳ ጲላጦሳ ቶስ ጌሰን
(ማር. 15፡1-5፤ ማቶ. 27፡1-2፥11-14፤ ሉቃ. 23፡1-5፤ ያን. 18፡28-38)

1ባርባሪኖካቱቃሞልዎይቻልጃርሶለ፥ሴራካሙሴኦአጋልስሳራናታሾንጎኡናነ ዎታ ጎርሰዋጦዬን
አባባቴንጉረን የሱሳ ሽሼንጉሬን ጲላጦሳን ሮርሰን ስሰን።

2ጲላጦሳና፥ “አት ካአይሁድ ዎኖታ?” አማ ሆሳተ፤
የሱሳና “አት ጎጎአንተቶያ።”
3ካቱቃሞል ዎይቻልና የሱሳ ካሞጋን አየስ ሞቴን።
4ጲላጦሳና፤ “ሙን አባብ ስሳናዋታ? ሂክማ ካሞጋን አየስ ኩ ሞተራን” አማ አደ ግዳና ሆሳተ።
5 የሱሳ አደ ኮና ላኮአባበ፤ ጲላጦሳና ማመ።

የሱሳ ጎይኮክ ፍርዳ ፍርዳመ
(ማር. 15፡6-15፤ ማቶ. 27፡15-26፤ ሉቃ. 23፡13-25፤ ያን. 18፡39-40፤ 19፡1-16)

6ታባላ አሪ ካሽያመሮ እባዶ ኦሮኮ ኮ ጎሳ ካሆሳተራ እባዶ ጎጎፉራምሮን ካኮሆሳታረ ሴራ ግረ።
7 ሀሱ ጎራታ ሜላነ ከኬሳኖና ኔፎ ላጋዳኖይ ኦሽያሜራንኮ ኮ ካሌራ ባርባነ ካአማማራ እባዶት ኮ

ግረ።
8 ጎሳና ጲላጦሳ ቶስ ኤመተጉረ ሴራክሶክ ማለ ሻጋ ጎጎየሎን ኤባተን።
9ጲላጦሳና፥ “አይሁድኮክ ዎኖ ጎጎፉራምሮን ዶታታን?” አመ ሆሳተ።
10 ኣላንቲና ካቱቃሞል ዎይቻል የሱሳ ሚጌይ ሮርስ ስሳኖ አዴሳ ግረ።
11ካቱቃሞል ዎይቻል ጎአመን ባንኤ ታየሱሳይ ባርባነ ጎጎፉራምሮ ጎሳ ጎጎሆሳሮይ ጎሳ ከኬሴን።
12ጲላጦሳና አደ ግዳና፥ “ጎርታ ሂካ ካአይሁድ ዎኖ ካአማታን ምስ ጎጎየሎን ዶታታን?”
13 እሶና ግዳና አደን “ሱይና” አማ ኦኬን።
14ጲላጦሳና፥ “ሙን? መያ ባስ ኡሱ ካፈለራ?” አመ። እሶ አደን፥ “ሱይና!” አማ ካሆሬኮ አታይሰን

ኦኬን።
15ጲላጦሳና ጎሳ ገጌላይስን ዶተረ ባርባነ ፉረ፤ የሱሳ አደ ቦጪሰጉረ ጎጎሱዋምሮን ሮርሰ ስሰ።

ዎታዳራል የሱሳ ጉት ቃጭፋተ
(ማር. 15፡16-20፤ ማር. 15፡16-20፤ ማቶ. 27፡27-31፤ ያን. 19፡2-3)

16ዎታዳራልና ፕራይቶርዮን ካአማመሮ ዎኖኮክምን ቶስ የሱሳ ጌሰን፤ ካሄሰሮ ዎታዳራልዱባ ራቶ
ኩኩይሴን።

17 ሄላክ ሳርስና ሳርስሴን፥ ካላቻ ካኤኤኔ ማማረንጉረን መተኬሳ ጉት ካዬን።
18ኤሰኮና “ካአይሁድ ዎኖ፤ ሬድና!” አማ ቃጭፋታ ሳጋደን፤
19መተኬሳና ዳማይ ባሰን፤ ሀንጩፈና ኡሱ ጉት ቱፌን፤ ግልቢሴን ሳጋደን።
20ቃጭፋተን አባባተንጉረን ሄላክ ሳርስ ቃረንጉሬን ካኬሳ ሳርስ ሳርስሴን፤ ሱይና ጌሰን።

የሱሳኮክ ሱዋማኖ
(ማር. 15፡21-32፤ ማቶ. 27፡32-44፤ ሉቃ. 23፡26-43፤ ያን. 19፡17-27)

21ካአለክሳንድሮስና ካሩፎስ ኣቦ ስሞና ካቀሬና እባዶት ኮ ካታማኮ ቃማነ ካግሮ ማማንኮ ኤመታ
ግራን ኡሱ ማስቃሊ ስድስን ሁኖመን።

22ኤሰኮና የሱሳ፥ ጎልጎታ ታአማማቶ ባንኤ ጌሰን፤ ፉረንና፥ “ቡቀ ታመተ” አማኖያ።
23ፉልፉልሶነ ዎታ ካለዳመሮ ካዎይኒ ጣሞ ስሰን፤ የሱሳ አደ ዲደ።
24ኤሰኮና ሱዬን፤ ሳርስኬሳና እሶመተመተይመግናሮማላባይን ኢጣሉጉዳተን ሳርስ ሄዴዳመን።
25 የሱሳ ካኮሱዋረን ጎራታ ባርኮ ሳቲ ሴድ ሌተ ግቴ።
26ታሞቶ ጹፍና፥ “ካአይሁድ ዎኖ” ታአማቶተ።
27 የሱሳኔ ዎታ ሽታ ላማ ኬነንጉረነ ኮ መርገነ፥ ኮ በተነ ሱዬን።
28 “ኦሜላነ ዎታ ቶታመ” አማመማጻፋ ቁሉክ ካጻፋመራ ሃፉራ ጉዳተ።
29 ኡሱ ራኔ ካሮራራ ዱባና መተ አኢሳ ጭሎሻክ ሀባር ሀባራ ሃ አማ ግረ፤ “ቱ፥ ዴተነ! ቁሉክ ምን

ባስዴ ታሴድ አሪ ማዳርናራ ካአማተ፤
30 አላ ማስቃሊኮ ዳግጉደ እስኦታ ሃሳ!” አመን።
31ኡሱማለናካቱቃሞልዎይቻልናሴራካሙሴኦአጋልስሳረንቃጭፋታእስእስኦሮ ሃ አመን፤ “ኦካለ

ፋይሰ፥ እስኦቴሳ ፋይሳይን ላኮዳንዴ፤
32 ዲጉነ ጎጎአማኖን ኡሱ ክርስቶሳ ካእስራኤል ዎኖ ጎሌ አላ ማስቃሊኮ ሀንዳገ።” ኡሱነ ዎታ

ኦሱዋሜሬና ሂካማሌዋጭሎሻክ ሀባር ሀባራሬን።

ጎይ ካየሱሳ
(ማር. 15፡33-39፤ ማቶ. 27፡45-56፤ ሉቃ. 23፡44-49፤ ያን. 19፡28-30)

33 ሳቲ ሌኮ ሀጋአበረ ታ ሳቲ ሳጋሊ ጌቶ ኡል ዱባ ጉትሙጉድ ሌ።
34 ሳቲ ሳጋሊ የሱሳ፥ “ኤሎሄ፥ ኤሎሄ ላማ ሰበቅታን?” አመ እዬ፤ ፉረንና “ሄዶኬ፥ ሄዶኬ እንሙን

ኢሴ?” አማኖያ።
35ኤሰ ኦግሬንኮ ኮኮ ሂካ ማለንጉረን፥ “ኤላሳ ኡማራ” አመን።
36ኤሰኮእባዶትኮቲየሴተረካኦኮኮታሮካዎይኒጣሞእስፎንጂጩጰጉረ፤ ፊቀካየጉረ ጎጎጣምሮ

የሱሳን ስሰረ፥ ኦራዬን፤ “አላ ኤላሳ ኤሜይጉረ ኡሱ ጎዳግስሮና አላ ዴኖ” አመ።
37ኤሰኮና የሱሳና እዬረ፤ ኔፎ ቤተ።
38 ቁሉክ ምንኮኮክ ጎጎሎ ኤለኮ ታ ሄገል ጌሮን ፊላመ ባንኤ ላማ ቤ።
39 የሱሳ ሆረ አሌ ካግረ ካቦሎ ዎይቻት ኡሱ ሂካማሌ እዬረ ኔፎቴሳ ብያኖ ካኮድያረ ጎራታ፤ “ሂክ

እባዶት ሩምና ኤረ ካዋየ” አመ።
40ሀሱ ጎራታኤባ አሌጉረዲያ ካግረ ኮኮ ሄለል፤ እሶ ኦሮኮ ታመግደላኡልኮትማይራመ፥ ክጫርክ

ታያይቆባና ታዮሳ ኣዬ ማይራመ፥ ኡሱማለና ሰሎመነ ግረን፤
41 ሂክ ሄለል የሱሳ ጋሊላይ ታኮግረ ኡሱ ዴበ ሰሴታና ሀንዳ ካግረያ፤ አደና እሶነ ዎታ ኢየሩሳለም

ቶስ ካኤመተረ ካሞጋን ሄለል ካካለና ግረ።

ቃማላማኖ ካየሱሳ
(ማር. 15፡42-47፤ ማቶ. 27፡57-61፤ ሉቃ. 23፡50-56፤ ያን. 19፡38-42)

42ጎራታና ሄመንላካኮሴታረ ጎራታአይሁድንታፎልሲአሪንታኮባራናን ሄመንህክናታኮኤካሳታራን
አሪ ሌተ፤

43 ካካባጃመ ታሾንጎ ኡና ካሌረና ዎኖናት ካዋ ኦራታ ካግረ ካአርማትያስ ዮሴፋ ጃቡይ ጲላጦሳ
ቶስ ሴተጉረ ካየሱሳ ሬስ ኤባተ።

44 ጲላጦሳና ሂካማሌ ኡሱ ሳሜ. ጎዋኖኬሳ ማለጉረ ማመ፤ ካቦሎ ዎይቻና ኡመጉረ፥ ጎጎየኮ
አዳላተራ? አመ ሆሳተ፤

45 ጎዋኖኬሳና ካቦሎ ዎይቻኮ ቁሌሴጉረ ሬስ ዮሴፋን ስሰ።
46ዮሴፋና ጋሸ እምነጉረ ሬስ ዳግሰረ ጋሼይኤካሰ አባባተረ ኤኤሞኮካኦሻመሮጉምቢ ኦሮ ቃማለ፥

ታጉምቢ ህኢና ኤኤሞ ካየ ዱድሰ።
47ካመግደላ ኡልኮት ማይራመና ታዮሳ ኣዬ ማይራመነ የሱሳ ኤቲ ቃማልናራን ዲያ ግረን።

16
ጎይኮ ክያኖ ካየሱሳ
(ማር. 16፡1-8፤ ማቶ. 28፡1-8፤ ሉቃ. 24፡1-12፤ ያን. 20፡1-10)

1 አይሁድኮት ታፎልሲ አሪ ሮርተ ግራን ታመግደላ ማይራመነ፥ ታያይቆባ አዬ ማይራመነ፥ ሰሎመነ
ሰተንጉረን ሬስ ካየሱሳ ሽቶ ክቢን እምናተን።

2 አልማኮ ታሆራርጄ ታዎጋ አሪ ባር ባሪኖ ጋና አርት ካኮአላቶ ጎራታ ቃማል ቶስ ሴታ ግራን፥
3 “ቃማል ጉኮ ኤኤሞ ኖን አዮያ ካኦቶቶልስራ?” አማ እስኦሮ አዬሳ ግረን።
4ጦቂ አም ጎዴራን ቃማል ጉት ካግረ ካንጂንክ ኤኤሞ ቃማል ጉኮ ኦቶቶሌ ካግሮ ዴን።
5 ቃማል ቶስ ጎጎጌኒ ካሀንቃሮ ሳርስ ካሳርሳተሮ ዎዳላት ምና ታመርገነ ካሀማጼሮ ዴንጉረን ኣሎ

አብሳተን።
6ኡሱ አደ፤ “አላማንደ አሮአብሳቴን፤ እስን ካዶታታን ካሱዋመሮ ካናዝረት የሱሳያ፤ ህታኒ ላግሮ፤

ኡሱ ታኮቃማላመረ ባንኤ ህትማ።
7አየሱን ጎአመንሴየንጉዴን ኡሱኮ ኦአጋልሳታራዉናጴጢሮሳን፤ ‘እስንኮጣይ ጋሊላቶስሴይናራ፤

እስኑን ጎጎሰጌሮይ ኤሰ ሄልናታን አማዴን እሶን ሰጋ።’ ”
8 ሄለልና ሀርኣና ገጌላታ ቃማልኮ ቤን ባቃተን። አብሳተን ማንኮግሬን ማራን ማዮና ኮና

ላኮአዬሴረን። *

የሱሳ ታመግደላ ማይራመንሙታኖ
(ማር. 16፡9-11፤ ማቶ. 28፡9-10፤ ያን. 20፡11-18)

9 አልማኮ ታሆራርጄ አሪ ታዎጋ ባር ጎይኮ ኬ አባባተረ ዱርሳ ቶዶባ ታኮቤሰረ ካመግደላ ኡልኮት
ማይራመን ሆራርጀሙተ።

10ኤሰና ሴቴጉዴ፥ ኡሱነ ዎታ ኦግረን ኦታና ጋዳይ ኦግረን ዴተጉዴ ኡሱ ኔፎ ግራኖና ኤሰን ሙታኖ
እሶን ሰጊተ።

11ኤሰ የሱሳ ጎይኮ ኬራ ኔፎነ ግራ ጎአንተና እሶ አደን ላኮአብዳተነን።

* 16:8 ቶቶ ሳጋልኮ ታ ቶቶ ላማታን ጌሮ ካግራ ካሆርኮ ማጻፋጆል ላኮግሮ። (9-20)

የሱሳ ላማ ኡሱኮ ኦአጋልሳታረን ኦካለቱንሙታኖ
(ማር. 16፡12-13፤ ሉቃ. 24፡13-35)

12 ሂካኮ አባባተረ ኡሱኮ ኦአጋልሳታረን ላማ ጋጣረ ቶስ ብያ ግራን ምዲ ታካለቲ እሶንሙተ።
13 እሶና አባባተንጉረን ሂካዋ ኦሄሴራዉን ሰገን፤ ሀሌዎ ኳሬ እሶና ላኮአብዳተን።

የሱሳ ቶሞንኮ ኮ ኦፋራሜራዉንሙተ
(ማር. 16፡14-18፤ ማቶ. 28፡16-20፤ ሉቃ. 24፡36-49፤ ያን. 20፡19-23፤ ኦፋ. ፈ. 1፡6-8)

14ኤሰኮና ቶሞንኮኮ ባቦ አማሀማጼንግራን የሱሳ እሶንሙተ፤ ጎይኮኬአባባተግራንካዴራ እባዶ
ካሰገሮ አማናና ማንኮዋተራን ማራን አብድዋትትሶይና ዎዳናትሶክ ዱዳኖ ቱፋተ።

15 አደና፥ “አላም ዱባ ቶስ ሴይን፤ ዎንጋላና መጣዱባን ላላባ፥ አመ።
16ካአማነራና ካጣማቃመራ ፋይናራ፤ ካአማኖን አደ ፍርዳምናራ።
17 ኦአማናራና ሂካ ማላታል ፈልናራን፤ መገኬይ ዱርሳ ቤስናራን፥ ታኡሱብ ሄኢና አዬስናራን፥
18 ሀበሳል ገነትሶይ አብናራን፥ ታላጋዶ ማርዚ ጎጣሜና ዱዶ እሶ ላኮሚሮ፥ ገነትሶና �ኩባሌሳል

ጉት ካይናራን እሶና ፋይናራን።”
የሱሳ ዳሩር ቶስ ቤ
(ሉቃ. 24፡50-53፤ ኦፋ. ፈ. 1፡9-11)

19 ጎታ የሱሳ ሂካ ዱባ አዬሰ አባባተረ ዳሩር ቶስ ቤ፥ መርጌ ታዋይ ሀማጼ።
20ኤሰኮ ኡሱኮ ኦአጋልሳታረን ኤመተንጉረን፥ ማማን ዱባ ሃፉራኬሳ ላላበን፥ ጎታና እሶነ ዎታ ፈላ

ግረ፤ አጋልስስክሶና ባሳክ ማላታይ ሃፉራኬሳ አታይሳ ግረ።

ሉቃሳ ካጻፈሮ
ጎታካንክ ካየሱሳ ክርስቶሳ ዎንጋላ

ታባኖ
ዎንጋላ ካሉቃሳ ጋራ ካየሱሳጣየ ኤመይናራ አማመካሄገሮል ካሰጋመረ ጌስ ካሞጋን ካአብዲ ኦዶ

ካሌረካእስራኤልጎሳ ኦራታካግረ፥ “ክርስቶሳ”ኡሱማለናሳኒታእባዶዱባ፥ “ካሃሳሮ”ላኖቱሳኖይያ።
ሉቃሳ፥ የሱሳ “ህየሳሉን ዎንጋላ ጎጎላላበሮ” ኣቦኬሳኮ ካፋራመሮ ላኖና ሂክ ዎንጋላ እባዶ ታአቦ
ካለካለክ ቃራሉንማላ ካአቦ ላኖማማካራ። ዎንጋላ ካሉቃሳ ኦሮ ካካለኮና የሱሳኮት ኤመቶ ኦሰጋራን
ኦሆራርጄ ፎልሲጆልና አባባይ የሱሳኮክ ዳሩር ቶስ ብያኖ ኦአዬሳራን ኦጋቾ ፎልሲጆል ኣሎ አዴሳመ
ካሰጋመረ ገገሎኮክ ጋራየ። ካየሱሳ ዳሩር ቶስብያኖኮ አባባተረ አማኖ ካክርስታናምሲጂናተሮናምሲ
ባላኣተሮ ታአዴስሳታ ጅርት ኦፋራሜራኮክ ማጻፋይ ኦሮ ሂካ ማጻፋ ካጻፈሮ እባዶትዋ ሰጋመራ።
ማዛሙር ካኤርግቻኮክ ጋራ፥ የሱሳ ታኮአላተሬ ኦፎፌ ኤሜይ ደያኖኮክ ታአዬሳታ ጅርት፥ የሱሳ

ይሱማይ ቁሉክ ምን ካኤብ ሴታኖኮክ ጋራ፥ ካነኔኤይሳታረ ሳማራውትና ባየ ካሄላመሮ ኡኑኮት ጅርት
ዎንጋላ ካሉቃሳ ካላሊ ኦግራንያን። ዎንጋላኬሳይ ቃማኮ ቃማ ታጌሮ ታንጂን ክንትብ ካኮንስሳመራ
ኤብኮክ ጋራና አያና ቁሉክኮክ ጋራ ሄለል ካየሱሳ ሀንዳይ ኦሮ ታአቦ ባንኤና ዋ ጩቦ ሀሄሶ
አማማኖኮክያ።
ራቶ ሂክማጻፋ ካአበራ
ታባኖ 1፡1-4
ካጣማቃሮ ያንሳኮክና ካየሱሳ ክርስቶሳኮክ አላታን 1፡5—2፡52
ካጣማቃሮ ያንሳኮክ ሀንዳኖ 3፡1-20
የሱሳኮክ ጣማቃማኖናጫፋማኖ 3፡21—4፡13
የሱሳ ሀንዳኖ ካጋሊላ ኡሊ 4፡14—9፡50
ኡል ካጋሊላኮ ኢየሩሳለም ቶስ ብያኖ 9፡51—19፡27
ካጋቾ አልማ ኢየሩሳለምና ጎቦብክሴይ 19፡28—23፡56
ጎይኮ ክያኖ ካየሱሳና ኡሱኮ ኦአጋልሳታራዉን አድአድሙታኖና ዳሩር ቶስ ብያኖ 24፡1-53
1ካካባጃንተ ተዎፍሎሳ! ኖ ኦሮ ኦፈላመራን ፈሎ ታቱሳቶ ጅርት ኦሞጋን እሶን ካዳንዳመሮ ግታክ

ኖን ጻፈን ካዬራን።
2ህታ ጅርት ኖን ኦሮርሰራን ሆርኮስኮ ካዬረነ እሊ ካዴራን ኦአቶታረና ሃፉራኬሳ ኦሀንዳሬንያን።
3ኡሱማሌ አንና አደ ታቴኮ ሆራርጀኮ ኬሰረ ካአመን ዱባ ላላን ካኮቆቆሮ ጎራታ፥ ጅርትና እስደቤ

አን ኩን ጎጎጻፍሮን ታኢዳንት ሌተ ኢንሙተ።
4 ሂካና አን ካኮንየላራ አት ካአጋልሳተታ አየስ ካሩም ላኖ ጎአዴሶንያ።

ካጣማቃሮ ያንሳኮክ ኡሙላማኖጣየ ሰጋመ
5ሄሮዶሳኡልካይሁዳይዎኖካኮሌረጌሲ፥ ታአብያኡና ካሌረዛክራሳካአማማራቱቃሞትኮግረ።

ኦርቴሳ ኤልሳቤጢና ጎሳ ካአሮንኮትተ።
6ላማዱባና አጃጃ ካጎታና ሴራ ዱባ ኦራተሬን ቱፍ ካላይ ዋይ ሆረ ኦግረን ቁሉኒዕዬን።
7ሀሌዎ ኳሬ ኤልሳቤጥማሴንተደ የሎ ላአባናየን፤ ላማ ዱባና ኦጃሮመረንየን።
8 አሪ ቶ ዛክራሳ ጅግኬሳይ፥ ዋይ ሆረ ቱቃሞ ሌ ታኮፈላሬ፥
9ዎጋ ካቱቃሞልኮክ ማለ፥ ካጎታ ቁሉክ ምን ካዋ ታብረ ኢጣና ኢዮሲን ህጣይ አሳባመ።
10 እጣና ካኮኢዮሮ ጎራታ ጎሳ ዱባ ሳሬ ኤባታረ።
11ካጎታ ኤርግቻ ታኢጣና ባንኤ ምና ታመርጌነ አሌ ኡሱንሙተ።
12ዛክራሳና ኮኮድያረ ጎራታ ኔ፤ ኣሎና አብሳተ፤
13ኤርግቻና ጎአመን ኡሱነ፥ “ዛክራሳ! አሮአብሳተ! ኤብካማልሳመራ፥ ኦርታ ኤልሳቤጥ ባባርትት

ኡሙልናታ፥ መገኬሳና አት ያንሳ አምናታ።
14 አት ኡሱ ኤካታኖና ገጌላንጄ ሄላይናታ፥ ካሞጋና ኡሙላማኖኬሳይ ገጌላይናራን።
15 ጎታ ሆረና ኡሱ ካንጅንክ ልናራ። ጣሞ ካዎይኒና ሌረ ካካለ ካሴቲስሮ ጣሞ ላኮጣምናሮ፤

ኣየቴሳት ገዴም ኦሮ ግራንቲ አያና ቁሉክ አማጋምናራ።
16ካእስራኤል ይስኮ ካሞጋን ጎታ ሄዶክሶ ቶስ አባብናራ።
17 ዎዳና ታኦዶላልና ታይስ ቶስ፥ ካአጃጃሞን እባዶኮት ዎዳና ቁሉት ቃሩማ ቶስ አባብናራ።

ካኤሜታሮ ጎታዉን ጎሳ ጎጎኤካስሮ ኤላሳ ጉት ካፈለሮ አያና ቁሉኪና ሁናይ ጎታ ሆረ ሰሴይናራ” አመ።
18ዛክራሳና ኤርግቻነ፥ “አን ሂካ ሜይ ማላብናራ? አን ጃርሳያ፥ ኦርትና ጃርትታ” አመ።
19ኤርግቻትና አባበረ፥ “አን ዋይሆረ ካኣላሮ ጋብሬለያ፥ ሂካ ካገጌላይሳሮ ሃፉራኩን ሰግን አን ዋኮ

ፋራመራ።

20 ሂክማ ጎራታኬሳ ኦራተረ ካፈላምናሮ ሃፉራኬ አት አማናታና ማንኮዋተ ማራን፥ ሂክ አን ካሰጌራ
ዱባ ታጉዳሮ አት ህኢ ዱድናታ፥ አዬስና ላኮዳንድናቶ” አመ።

21ሀሱ ጎራታ ጎሳ ዛክራሳ ቁሉክ ምን ካዋኮ አንቤኖን መዉን አዳላተሮ ማሜን ኦራታ ግረን።
22 ካኮበያረ ጎራታና ኡሱ እሶነ ዎታ አዬስን ላኮዳንዴረ። ማላታ ቱሳኖ ኳሬ አዬስን ዳንዳናዋትኮ

ካከይ ቁሉክ ምን ካዋ ኦሮ ራጋ ኡሱ ድያኖ አዴሰን።
23ዛክራሳና ካኮሀንዳረ አልማ ካኮጉዳታረ ጎራታ ምንኬሳ አባባተ ሴተ።
24ኤሰኮ አባባተረ ኦርቴሳ ኤልሳቤጥ ፋቶ ቶታተ፤ ድግኒ ከኑን ምንክሴይ እስኦትሴ ስያምሳተ።
25 “ኤሰና፥ ጎታ ሻጋኬሳይ ቱፋማኖካኬ እባዶ ኦሮኮ ትርን አመረ ሂካ ባር ሂካ አየስ ኢን ፈለራ” አንተ።
የሱሳኮክ ኡሙላማኖጣየ ሰጋመ

26 ኤልሳቤጥ ፋቶ ቶታተደ ድግኒ ታለይ፥ ዋ ኤርግቻት ጋብሬለ ጋሊላ ታግቴ ናዝረት ካታማ ቶስ
ፋረ።

27ካኮንፋራመረና ሳኒ ታዳዉተኮክ ዮሴፋካአማራን እባዶትን ታኤራንተተሙመትዴለልትት ቶስየ፤
ሙመት ዴሌልትትኮክ መገና ማይራመየ።

28ኤርግቻትና ኤሰ ታግቶ ባንኤ ቶስ ታበረ፥ “አት ስኖ ታኮአማጋንተታ፥ ኖጎዳ ኩን ሀሌቶ! ጎታ ኩኔ
ዎታ ግራ፥ አትና ኣሎ ታሶማሳንተታ” አመ።

29ማይራመና አዬስኬሳ ኣሎ ነይተደ፥ ህት ምስት ኖጎዳታ? አማ ቆፓኖ ሀጋአብተ።
30ኤርግቻትና ኤሰነ ሃ አመ፥ “ማይራመ! አት ዋይ ዶሌ ጋሻና ሄላተታ አሮአብሳተ።
31 ሂክማ፥ ቶታይናታ፤ ኤረ ባባርትትና ኡሙልናታ፤ መገና የሱሳ አምናታ።
32 ኡሱና ካንጂንክ ልናራ፥ ዱባንኮ ጦክቅ ካአመ ኤረ ካዋና አማምናራ፤ ጎታ ሄዶና ኣቦኬሳክ

ካዳዉተ ኮርፍንጀ ኡሱን ስስናራ።
33 ሳኒ ታያይቆባ ጉት ጅሩ ጅሮማን ሬድናራ፤ ዎኖናትኬሳ ጋቾ ላኮአቦ።”
34ማይራመና ኤርግቻትነ፥ “አንሙመት ዴለልትትያ ሂክ ምሲሊን ዳንዳራ?” አንተ።
35ኤርግቻትና አባበ ኤሰነ ሃ አመ፤ “አያና ቁሉክ ኩ ጉት ዳግናራ፥ ዱባንኮጦክቅ ካአመ ሁና ካዋና

ኩ ጉት ግርናራ፤ ሃንሱን ካኡሙላምናራ ይትት ቁሉክ ኤረ ካዋ አማምናራ።
36 ሂክማ፥ ፋልታታ ኤልሳቤጢና ዶኡማኦሮይ ኤረ ባባርትት ቶታተታ። ማሴና ታአማንተቴና ድግኒ

ታለይ አብተታ፤
37ዋዉን ካሌኖን ላግሮ።”
38ማይራመና፥ “አን ታጎታድይያ፤” “ሃፉራካክማለሀሌዎ” አንተ። ኤሰኮናኤርግቻትናኤሰኮካለቤ

ሴተ።

ማይራመ ኤልሳቤጥሆሳይን ሴታኖ
39ማይራመና ሀሱ ጎራታ ሳንተ ኬተደ ዎዳሚልክ ኡል ታይሁዳ ካታማ ቶ ቶስ ሴተ።
40ምን ካዛክራሳ ቶስ ታብተደ ኤልሳቤጢነ ኖጎዳ ኣተ።
41 ኤልሳቤጢና ታማይራመ ኖጎዳ ካኮማላተ ጎራታ፥ ይትትና ገዴም ኦሮ ኣኤ፤ ኤልሳቤጢና አያና

ቁሉክ አማጋንተ።
42ያየትሴናጦቂሰጉደ ሃ አንተ፤ “አት ሄለል ኦሮኮ ታሶማሳንተታ፤ ገዴምታኮካኡሙላምናራይትትና

ካሶማሳመያ።
43 አፎ ጎታኬት አዬ እን ቶስ ኤሜይና አን አዮያ?
44 ሂክማ፥ ኖጎዳታት ያየ ነበቴይ ጎጎታብቴ ገዴምቴይ ኦሮ ካግረ ይትት ገጌሎይ ኣኤ።
45 ጎታ ዶለኮ ካፋራመራ ሃፉራ ጉዳይናራ አንተ ታአማናተ ኤሰ ታሶማሳንተታ!”
ማዛሙር ካማይራመ

46ማይራመና ሃ አንተ፤
“ኔፎት ጎታና ጦቂ ጦቂኢሳታ።

47 አያናክና ካፋይሳሮ ዋኬይ ገጌላታራ።
48ኡሱ ድይ ቴሳክ የራን ዴራ፤
ህታ አርኮ ሀጋአበረ አላታን ዱባ እን ታሶማሳንተ አምናታ።

49ካአቲ ካሌራ ኡሱ ካንጅንክ አየስ ኢን ፈለራ
መገኬሳና ቁሉክያ።

50 ነኔኤይሳታኖኬሳ ኡሱ ኦአብሳታራኑን፥
አላታንኮ ታ አላታን ጌሮ ግርናራ።

51ሁናካከሳይ ፈሎ ኦአቲ ፈለራ፤
ዎዳናታትሶኮት ቆፋ ኦኮራራና ዳረኤራ፤

52ሞትጆል ኮርፍንጄልኮ ዳግሰራ፤

እስ ኦየራሳታራና አደ ጦቂኢሰራ፤
53 ኦኡኤራና ካኢዳነ አየስ ባራርሰራ፤

ዱሬሳል ጎአመን ሀላል ጋፋረራ፤
54-55 ነኔኤይሳታኖካከሳ ሻዳ፥

ድይልኬሳ እስራኤል ጋርጋረራ፤ ህክና ኦዶላልካን ጎጎአዬሰሮ አብራመና ሳኒታተሳን ካአመሮ ጅሩ
ጅሮማን ኦርንያ።”

56ማይራመና ድግኒ ሴድ ታሌቶ ኤልሳቤጥ ዶሌ አዳላተጉደ ምንካክሴ አባባተ።

ካጣማቃሮ ያንሳኮክ ኡሙላማኖ
57ኤልሳቤጢና ታኡሙላ አሪ ጌተ፤ ኤረ ባባርትት ኡሙልተ።
58 ኦላትሰና ፋልክሰ ጎታ ኤሰን ካአቲ ነኔኤይሳታኖ ካየለሮ ማለንጉሬን፥ ገገሎኦትሰና ኤሰ ዎታ

ገጌላተን።
59 ይትት ታኮኡሙላመረ አሪ ታስዴድ ይትት ሀማጽሲን ኤመተን፤ ኣቦኬሳክ መገ ዛክራሳ አምን

ዶተን፤
60 ኣዎተሳ አደ “ላኮሃዮ ያንሳ አማሚን ዶትሳራ” አንተ።
61 እሶና “ፋልካካኮ ሂካ መገ ካኡማማራ ማዮና ላኮግሮ” አመን።
62 ኣቦኬሳ መገ አዮ አም ቤስን ዶታሮ ማላታይ ሆሳተን።
63ኡሱና ካኮጻፍራን ሳሌዳ ጎጎስስናዉን ኤባተረ፥ “መገኬሳ ያንሳያ” አመ ጻፈ፤ ዱባና ሂካ አዬንሳ

ሳደ።
64 ጎርሰዋ ህኢቴሳ ባናንተ፤ ኤሬብኬሳና ፉራመ፤ ዋና ጋላታ አዬሳኖ ሀጋአበ።
65 ኦላትሰ ዱባና አብሲ አማጋንተ፤ ሂክ አየስ ዱባ ዎዳሚልክ ኡል ካይሁዳ ዱባ አዬሳመ።
66ሂካካማለዱባና፥ “ሂክይትትምስሊንሌራ?” አማአየስዎዳናታትሶይ አባተን። ገነ ታጎታ ኦግራን

ኡሱ ዎታ ግቴ።

ሄገሮ ኦዛክራሳ
67ካያንሳ ኦዶ ዛክራሳ አያና ቁሉክ አማጋመረ ሃ አማ ሄገሮ አዬሰ፤
68 “ካእስራኤል ሄዶ፥ ጎታ ሀሶማሳመ፤ ኡሱ ካኮንኤመተራ ጎሳ ጋርጋርና ፋይሲንያ።
69ድይኬሳክ ታዳዉተ ሳኒኮ፥ ካፋይሳሮ ካአቲ ኬሰራ፤
70ህክና ሆርኮ ቁሉኒዕ ኦሄገሮልኮት ህኢ ኡሱ ጎጎአዬሰሮ፥
71ፋይናና ዲናጆልካንኮና፥ ኖ ካድዳሮኮት ገነኮ ጎጎሄንሶንያ፤
72ኡሱ ሂካና ካኮንየለራ ኦዶላልካኑን አብዲ ካታበሮ ሻጋ ቱሲና፥ ቁሉኒዕ አማቶ ሻድሲን፥
73 ኣቦካን አብራመና ኦታበሮ አማቶ ሻዲን፥
74ዲናጆልካንኮት ገነኮ ቤስረ አብስ ካላይ ኡሱን ጎጎሀንዳይኖን፥
75ጌስካካን ዱባ ቁሉማና ሩሚ ኡሱ ሆረ አሊስንያ።
76አደ አት ይትት፥ ዱባንኮጦቂ ካአመ ሄገሮት ካዋ አማምናታ፤ ካጎታ ራ ኤካስን ኡሱሆረሴይናታ፤
77ጩቦክሶኮ ሀሄሶ አማማኖ ሄላታናኮ ካከይ፥ ጎሳን ካፋይና ማላባኖ ጎጎስሳምሮ፥
78 ሄዶካንክ ካኢዳነ ነኔኤይሳታናኮ ካከይ፥ ታባባርሴ ታፋይና አሪ ዳሩርኮ ኖየን ቤተ፤
79 ህክና ሙጉዲ ኦሮ ኦግራዉና ሆስ ታጎይ ኦሮ ኦግራዉን ጎጎሀንቃይስሮና፥ ሉቃኦታንና ራ ካኖጎዳ

ቶስ ጎጎቃጄልስሮንያ።”
80 ይትትና ጂናተ፤ አያና ቁሉክና አታተ፤ ጎሳ ካእስራኤሊን ዲዳ ቤ ታሙተረ አርኮ አባባተረ ጋድ

ግረ።

2
ኡሙላማኖ ካየሱሳ
(ማቶ. 1፡18-25)

1ሀሱ ጌሲ፥ ቃላዳኬሳክ ጎሳ ዱባ ጎጎቶታምሮናመገክሶ ጎጎማዛጋባምሮ ካሮም ዎኖ አዉግስጦስኮ
አጃጃ ቤ።

2ህክና ቀረነዮስ ካሶርያ ኡልኮክ ሞት ሌ ታኮግረ ካሆራርጄ ጎሳኮክ ቶታማኖ ግረ።
3 ሃንሱን እባዶ ዱባ ማዝጋባሚን ካታማ ታቴሳታቴሳ ሴተ።
4ዮሴፋዳዉተንኤነክ ፋልማንኮሌረማራን፥ ጋሊላ አዉራጃይታግቶ ናዝረትካታማኮኬጉረዳዉተ

ታኮኡሙላመረ ካታማ ቤተሌም ታአማራን ታይሁዳ ካታማ ቶስ ቤ።
5ማዝጋባሚን ኤሰራ ሴተን፤ ፋቶ ቶታተ ታግቴ ማይራመና ኤሰ ካኤራተረነ ዎታ ሴተ።
6ኤሰ ታቤተለም ካታማይ ግራንቲና ታኡሙላ አሪ ጌተ፤
7 ኤረ ባርክ ካሌሮ ባባርትትና ኡሙልተ፤ ሆጮይና ማማርተደ፥ ማርት ታኮፎልሳቶ ባንኤ ሄላይን

ማንኮዋተነ ማራንቱን አዉድ ካሳየት ኦሮ ሁዱርሰ።

ኦፎፌና ኤርግቻና
8ኡሱ ኡሊ ሄመን ግድ ኦራታ ዲዳ ካባራረ ካፎፈል ግረ።
9ካጎታ ኤርግቻና ደራኣ ኤመተረ እሶ ዶሌ አሌ፤ ታጎታ ካባጃ እሶን ማራሙረ ሀንቃይሰ፤ አብስ ታአቲ

እሶ አብተ።
10ኤርግቻ አደ እሶን ሃ አመ፤ “አሮአብሳቴን! ጎሳ ዱባን ገጌሎ ኦአቲ ታሌቶ ኦዱ ታኢዳን አን ኣተ

ኤመየራ።
11ህታር ታዳዉተ ካታማይ ካፋይስራ እስኑን ኡሙላመራ፤ ኡሱና ጎታ ክርስቶሳያ።
12 ሂክ እስኑን ማላታ ሀሌዎ፤ ክጫርክ ይትት ሆጮይ ማማራመረ አዉድ ካሳዬ ኦሮ ሁዱረ ካግሮ

ሄልናታ።”
13ደራኣ ኤርግቻትነታ ካሞጋን ካዳሩረ ኤርግቻልና ዎታሙተ፤ ዋና ጋላታ ሃ አመን፤
14 “ካባጃ ኤለ ዳሩሪ ካግሮ ዋዉን ኖጎዳና ኡሱ ካጌላታሮ እባዶን ኡሊ ሀሌቶ!”
15ኤርግቻት እሶኮ አሳባመ ዳሩር ቶስ ካኮበያረ ጎራታ ኦፎፌ፥ “ጎታ ኖን ካቱሰሮ ሂካ ሃ ካሌሮ አየስ

ድን ቤተሌም ቶስ ሴና” እስእስኦሮ ሃ አመን።
16 እሶና ሳመን ሴተን፤ ማይራመና ዮሴፋ፥ ይትትና አዉድ ካሳየት ሁዱረ ካግሮ ሄሌን።
17ካኮደያሬን ጎራታና፥ ኤርግቻ ጋራ ካይትትኮክ እሶን ካሰገሮ አዴስሰን ሰገን።
18 ሂካና ካፎፌ ካሰገሮ አየስ ካማለ ዱባ ሳደ።
19ማይራመ ጎአመን ሂካ ዱባ ዎዳናትሴይ አባተደ ቆፋ ገጌሳታና ኦራታ ግቴ።
20 ኦፎፌ አየስ ዱባና ኤርግቻት ጎጎሰጌሮክ ማለ ሌ ሄላኖይና፥ ካማለራና ካዴራን ዱባ ማራንቱን ዋ

ካባጃና ጋላታ አባባተን።

ይትት የሱሳ ቁሉክ ምን ካኤብ ጌሰን
21 አሪ ስዴድ ሌተደ ካኮሀማጽሳምራ ጎራታ ጎጎጌይ ፋቶ ቶታማናኮ ሆረነ ኤርግቻ ካቤሰሮ መገ

“የሱሳ” አማመ ኡማመ።
22ሴራ ካሙሴማለ ካኮሙጭአማራን አልማ ካኮጉዳታረ ጎራታ፥ ዮሴፋና ማይራመ ይትት ጎታዉን

ስስን ኢየሩሳለም ቶስ ኣተን ቤን፤
23 ህክና ሴራ ካጎታይ፥ “ባባር ካሌራ ባርክ ኤረ ዱባ ጎታዉን ካቁሎየ ልናራ” አማመ ጎጎጻፋመሮ

ፈሎሀይሲና፥
24 አደና ሴራ ካጎታይ፥ “ዋኖስ ላማ ጎርቱን ላማ ካአራቤጩጩተል ጃርሶ የል ስሲንየ።”
25 ሀሱ ጎራታ ዋ ካአብሳታረና ዋይ ሆረ ሩሚ ካግረ ስሞና ካአማማረ እባዶት ኮ ኢየሩሳለም ግረ፤

ኡሱና ካእስራኤል ፋይና ካኦራታረና አያና ቁሉክ ኡሱ ጉት ካኮባሬረ እባዶትየ።
26 አደና ካፋይሳሮ ክርስቶሳ ጎታይ ካሽግዳመሮ አንዴኖን ካጎኖን ላኖ አያና ቁሉክ ኡሱንሙተ ግረ።
27ኡሱናሀሱጎራታአያና ቁሉክኮክገጌሳኖይቁሉክምንካኤብቶስታበ፤ ዮሴፋናማይራመናሴራክ

ማለ ጎጎካሳናየኒ ኡሱን ካዶትሳሮ ፈልን ይትት የሱሳ አበን ካኮታቤረን ጎራታ፥
28ስሞና ይትት ቆጳተረ ጌግዮተሳ አባተ፤ ዋና ጋላታ ሃ አመ፤
29 “ጎታኬ፤ አማቶ ጎጎጉድሰቶክ ማለ ግዳ ድይካ ኖጎዳ ጋልስ፤
30ፋይናካ እልኦ ኦተይ ዴራ፤
31ኡሱና እባዶ ዱባ ሆረ አት ካኤካሰቶያ፤
32 አይሁድ ካሌኖቱን ሩም ካቱሳሮያ፤ ጎሳ ካእስራኤልና ካባጃያ።”
33 ኣቦኬሳና ኣየቴሳና ኡሱ ማራን ካሰጋመሮ አየስ ማሜን።
34 ስሞናና እሶ ሶማሳተ፤ ኣየቴሳ ማይራምኔ ሃ አመ፤ “ሂክ ይትት እስራኤሊ ካሞጋኑን ባኖዉና

ፋያኖዉን ኣላንቲ ጎጎሌሮ፥ ኡሱ ኦድዳራዉን ማላታ ጎጎሌሮ ሹማመራ፤
35ካሞጋንኮት ቆፋ ታዎዳና ጎጎቱስሮንያ፤ ጋዳ ሺፋ ኣን ኔፎታ ኤግናራ።”
36 ኡሱማለና ኡና ታአሴርኮ ታሌተቴ ታፋኑኤል ኤረ፥ ሃና ታአማማተ ሄገሮት ኤሰ ግቴ፤ ኤሰና ኣሎ

ጃሮንተ ግቴ፤ ዴለሉማነ ካኬሳንተተ ኤንተር ዎታ ጌስ ቶዶባ ታሀማጽተተታ።
37 ጌስክሰና ስዶታምኮ አፋር ታ ሌሮን ጋልታንቴ ሌተ አሪነ ሄመኔ ቁሉክ ምን ካኤብኮ ሀሄሶን

አጋቡይና ኤቢ ዋዉን ሀንዳ ጋልታንቴ ሌተ አዳላተ።
38ሀሱ ጎራታና ጋባላንተደ ዋ ጋላቲተ፤ ኢየሩሳለምኮክ ዎዶ ኦኦራታሬን ዱባን ዪትትኮክ አዬሰ።
39 ዮሴፋና ማይራመና ካጎታ ሴራይ አጃጃ ካስሳመሮ ዱባ ካኮጉድሳሬን ጎራታ፥ ጋሊላ አዉራጃይ

ታግቶ ናዝረት ካታማ ቶስ አባባተን።
40ይትትና ጂናታና አታታ ሴተ፤ ቃሩማ አማጋመ፤ ስኖ ታዋ ኡሱ ጉት ግቴ።

ይትት የሱሳ ቁሉክ ምን ካኤብ
41 የሱሳ ኦኡሙለራና ጌስ ጌስ ፋስካ ባላዉን ኢየሩሳለም ቶስ ብያነን።
42ኡኑና ጌስ ቶሞንኮ ላማ ካኮላረ ጎራታ፥ ጎጎካሳኒ ባላ ካባጅን ቤን።
43 ባላ ጉድሴን አባባተረነ፥ ምንክሶ አባባታ ግራን፥ ይትት የሱሳ ኢየሩሳለም ሄሰ፤ ኦኡሙለራና

ሄሳኖኬሳ አደን ላኮአዴሰረን።

44እሶነ ዎታ ካግሮ ኣን ሌረ፥ አሪ ቶክ ራ ሰሴተን አባባተረን አደን ፋልክሶኮና እሶ ኦጌላታሬን ዶለኮና
ዶታኖ ሀጋአበን፤

45ዶተን ካኮዋታሬን ጎራታ ዶታና ኢየሩሳለም ቶስ አባባተን ሴተን።
46 አሪ ሴድኮና አባባተረነ ኦአጋልስሳረን ጠኤ ሀማጼረ እሶ ማላና ሆስን ሆሳታ ግራን ቁሉክ ምን

ካኤብ ኦሮ ኡሱ ሄሌን፤
47 ኦማሌራን ዱባ ሻዳኖኬሳይና አባብኬሳይ ሳዳ ግረን።
48 ኦኡሙለራና ካኮደያረን ጎራታ ማሜን፤ ኣየቴሳና፥ “ኡኑኬ፤ መዉን ኖ ሃ የልተ? ኣቦካና አንና ያንዴ

ኖ ኩ ዶታ ግኔ” ሃ አንተ።
49 “ኡሱና እንሙን ዶታቴን?” “ኣቦኬክ ምኒ ግርን ካዶትሳሮ ላኖ ላኮካሳንያ?” አመ።
50 እሶና ኡሱ ካአዬሰረ አየስ ላኮሻደረን።
51ኤሰኮና ራቶ ናዝረት ቶስ ዳጌን፤ እሶና አጃጃማ ግረ። ኣየቴሳና ሂካ አየስ ዱባ ዎዳናትሴይ አባተ

ግቴ።
52 የሱሳና ቃሩማና ጅፉ ጂናታ ግረ፤ ዋይና እባዶ ሆረ ኡሱ ጋሻና አባናየ።

3
ካጣማቃሮ ያንሳኮክ ሀንዳኖ
(ማቶ. 3፡1-12፤ ማር. 1፡1-8፤ ያን. 1፡19-28)

1ካሮምዎኖጥባርዮሳ ካኮሬደረ ጌስ ካቶሞንኮ ከን፥ ካጰንጢዮሳጲላጦሳ ካይሁዳሞት ሄሮዶሳ
ካጌልላ ሞት ሌ ታኮግረ፥ ኡሱማሌ አቢኬሳ ፍልጶሳ ካኢጡርያስና ካጢራኮንዶስ ሞቲ፥ ልሳንዮስና
ካአብላንሳ ሞቲ ሌ ግራን፥

2 ሃናና ቀያፋ ቱቃሞኮክ ዎይቻ ሌን ግራንቲ፥ ኤረ ካዛክራሳ ያንሳን ዋ ቃሉላቶክ ኡሊ አዬሰ።
3ኡሱናጩቦክስን ሀሄሶ ጎጎአማምሮንጩቦኮካኮጉላ ጋላንጥንቃታጣማቃ ዮርዳኖሲ ላጋማማኒ

ካግሮ ጎሳ ዱባን ኤመተ።
4ህክና ካሄገሮ እስያሳኮክማጻፋይ ሃ አመ ካጻፋመሮማሌየ፤ “ጋድ ሃ አማ ካኢያሮ እባዶትኮት ያየ፤

‘ካጎታ ራ ኤካሳ ሰሴታንና ቱኩል የላ፤
5 ላጋ ዱባ አማጋምናራ፤ ዎዳምና ጋጋጆል ዱባ ሁስ አምናራ፤ ካዎጫጫመራ ራ ቱኩል ኡምናራ፥

ካርሻሽ ካአመራሙጭ አምናራ፤
6 ሳኒ ታእባዶ ዱባ ፋይና ካዋ ድናታ።’ ”
7 ያንሳና ገነቴሳይ ጣማቃምን ካቤሮ እባዶነ ሃ አማ ግረ፤ “እስን ይስ ካሀበሳ ታኤማቶ ኤንገ ታዋኮ

ጎጎባቃታኑን አዮያ እስኑን ራ ካቱሰ?
8 ጎርታ ጩቦኮ ጉላ ጋላ፥ ጩቦኮ ጉላ ጋላኖክስን ኦቱሳራን ፈሎ ፈላ፤ አደና ዎዳናትስኒ ‘አብራመ

ኣቦካንግሮዋ’ አማኖና አሮሀጋአብተን፤ ዋ ሂካኤኤሞልኮአብራመንሳኒኬስንካዳንደሮላኖ አን እስኑን
ሰጋራ።

9 ግዳ ማሳር ጋ ሄገልኮ ጎስ ሉጉድን ኤካተታ፤ ታኢዳንት ኢል ካዱባሞን ጋ ዱባ ጎሳምረ ኤለኒ
ሻፋምናራ።”

10 ጎሳና፥ “ሀያ ኖ መ የልና?” አመን ያንሳ ሆሳተን።
11 ያንሳና “ሳርስ ላማ ካአባ ኮና ካልክን ሀስሶ፤ ባቦ ካአባና ኡሱማሌ ሀየለ” አመ እሶን አባበ።
12ቃራጣኦኩኩይሳሬናጣማቃምንኡሱቶስኤሜተረን፥ “ካአጋልስሳቶ! ኖ አድመ የልና?” አመን።
13 “ኡሱና ካአጃጃንቴታንኮ ሮርስ ቃራጣ አሮኩኩይሴን” አመ።
14 ዎታዳራልና “ኖ አድ መ የልና?” አመን ሆሳተን፤ ኡሱና፥ “ማካዮክ ማራጋደና ሁና አሮሳንቴን፤

እባዶና ጣራይ አሮሞትቴን፤ ዳሞዛክስን እስኑን ሀሌዎ አመ።”
15 ሀሱ ጎራታ ጎሳ ክርስቶሳ አብዲ ኦራታ ግረ፤ ሃንሱን ያንሳ “ሂክ እባዶት ክርስቶሳ ሌዉና?” አማ

ዱባ ዎዳናትሶይ ቆፓ ግረን።
16 ያንሳ ዱባዉን ሃ አመ አባበ፤ “አን እስን በከይጣማቃራ፤ አየሱን ጎአመን እንኮ ካአቲ ኤመይናራ፤

አንና ከፈሮኦቴሳኮክ ሻኖ ፉርን ካዳንደሮ ላኮዮ፤ ኡሱ አያና ቁሉክና ኤለኒ እስን ጣማቅናራ፤
17 አዱማል ባስን ዳርጋማ ጎታራይ ኦሮ ክቢን ታኮሀርቂሳራን ዱጉድ ገነቴሳ ግታ፤ ጋላባ አደ ታባኖን

ኤለኒ ጉብናራ።”
18ኡሱማለና ያንሳ ራ ካሞጋነ ጎሳ ጎርሳ ኦዱ ታኢዳን ሰገ።
19 አየሱን ጎአመን ያንሳ፥ ካይሁዳ ሞት ካሌረ ሄሮዶሳ አደ አቢኬሳት ታፍልጶሳ ኦር ሄሮድያዳ

አታታኖና ካካለ ካሜላን ካሞጋን አየስ ፈላኖይ ኡሱ ሀድሰ።
20 ሄሮዶሳ ሂካ ዱባ ጉት አደረ፥ ያንሳ ምን ካሻኖ ታብሰ።

የሱሳኮክ ጣማቃማኖ
(ማቶ. 3፡13-17፤ ማር. 1፡9-11)

21 ጎሳ ዱባ ካኮጣማቃማረ ጎራታ የሱሳና ጣማቃመ፤ ኤባታ ግራንቲና ዳሩር ባናንተደ፥

22 አያና ቁሉክና አራበ ኣን ኡሱ ጉት ዳገ፤ ዳሩርኮና፥ “አን ካጌላታራ ኤረክ አትታ፤ ኩዬ ገጌላታራ”
ታአማታ ያየ ኤመተ።

23 የሱሳ ሀንዳኖ ጎሀጋአባረ ጌስ ሶንዶምየ፤ ጎሳን የሱሳ ኤረ ካዮሴፋ ኣን ሌረ፤ ኡሱ ዮሴፋና ካኤል
ኤረ፥

24ካማት ኤረ፥ ካለው ኤረ፥ ካምልክ ኤረ፥ ካዮና ኤረ፥ ካዮሰፍ ኤረ፥
25ካማታትዩ ኤረ፥ ካአሞጽ ኤረ፥ ካናሆም ኤረ፥ ካኤስልም ኤረ፥ ካናገ ኤረ፥
26ካማአት ኤረ፥ ካማታትዩ ኤረ፥ ካሰመይ ኤረ፥ ካዮሴፋ ኤረ፥ ካዮዳ ኤረ፥
27ካዮናን ኤረ፥ ካሬስ ኤረ፥ ካዘሩባበል ኤረ፥ ካሴላትያል ኤረ፥ ካነር ኤረ፥
28ካምልክ ኤረ፥ ካሃድ ኤረ፥ ካዮሳስ ኤረ፥ ካቆሳም ኤረ፥ ካኤልሞዳም ኤረ፥ ካኤር ኤረ፥
29ካዮሰኢ ኤረ፥ ካኤልአዘር ኤረ፥ ካዮራም ኤረ፥ ካማጣት ኤረ፥ ካለው ኤረ፥
30ካስሞን ኤረ፥ ካይሁዳ ኤረ፥ ካዮሰፍ ኤረ፥ ካዮናም ኤረ፥ ካኤልያቀም ኤረ፥
31ካሜልያ ኤረ፥ ካማይናን ኤረ፥ ካማጣት ኤረ፥ ካናታን ኤረ፥ ካዳዉተ ኤረ፥
32ካኢሰይ ኤረ፥ ካኢዮበድ ኤረ፥ ካቦኤዝ ኤረ፥ ካሰልሞን ኤረ፥ ካነአሶን ኤረ፥
33ካአምናዳብ ኤረ ካአራም ኤረ፥ ካአሮን ኤረ፥ ካኤሰሮም ኤረ፥ ካፋሬስ ኤረ፥ ካይሁዳ ኤረ፥
34ካያይቆባ ኤረ፥ ካይሳቃ ኤረ፥ ካአብራሀመ ኤረ፥ ካታራ ኤረ፥ ካናኮር ኤረ፥
35ካሰሮግ ኤረ፥ ካራጋዉ ኤረ፥ ካፋልቅ ኤረ፥ ካአበር ኤረ፥ ካሳላ ኤረ፥
36ካቃይንም ኤረ፥ ካአርፋክስድ ኤረ፥ ካሰም ኤረ፥ ካኖሄ ኤረ፥ ካላመህ ኤረ፥
37ካማቶሳላ ኤረ፥ ካሄኖክ ኤረ፥ ካያረድ ኤረ፥ ካመላልኤል ኤረ፥ ካቃይናን ኤረ፥
38ካሄኖክ ኤረ፥ ካሰት ኤረ፥ ካአዳመ ኤረ፥ ካዋ ኤረ።

4
ጫፋማኖ ካየሱሳ
(ማቶ. 4፡1-11፤ ማር. 1፡12-13)

1 የሱሳ አያና ቁሉክ አማጋመረ ካዮርዳኖስ ላጋኮ ጎጎአባባቴ አያና ቁሉክ ጋ ቶስ ኡሱ ቃጄልሰ፤
2ኤሰኮና አሪ አፋርታም ዱርሳጫፋመ፤ ሂናኣ አርጆል ኦሮ ኮና ሀኣሞን አዳላተረ ታጋቾ አሪ ኡኤ።
3ዱርሳና አላ “ኤረ ካዋ ጎሌተ ሂካ ኤኤሞ ባቦ ጎጎሌሮ አጃጂ” አመ።
4 የሱሳና፥ “እባዶ ባቦ ካላሊ ላኮግራሮ፤ አማመ ጻፋመራ” አመ ኡሱን አባበ።
5ኤሰኮና ዱርሳ ቶ ጦቂ ታአንተ ዎዳሚ የሱሳ ኮርሰጉረ ካአላም ዎኖላል ዱባና ኮይክ ቱሰ፤
6 ኤሰኮ አባባተረ “ሂካ ዎኖላልኮክ ኦዶናትና ካባጃ ዱባ እዬን ስሳንተታ፤ አንና ካጌላታሮን

ማንኮስስናሮ ማራን ኩዬን ስስናራ፤
7 ሃንሱን አት እዬን ጎሳጋደ ሂክ ዱባ ካካ ሌሮዋ” አመ።
8 የሱሳና አባበረ፥ “ጎታ ሄዶ ካዉን ሳጋድ! ኡሱ ካላል ሄዶይሳ” አማመማጻፋ ቁሉክ ጻፋመራ አመ።
9 ኤሰኮና ዱርሳ የሱሳ ኢየሩሳለም ቶስ ገሰረ ቁሉክ ምን ካዋ ጉት ብርጠ ኣልሰረ፥ አላ ኤረ ካዋ

ጎሌተ እሲ ሄገልዴ ፍር አም እ አመ።
10 ኣላንቲና ሃ አማመ ማጻፋ ቁሉክ ጻፋመራ፤ ኩ ጎጎኦራዉን አደ፥ “ ‘ዋ ኤርግቻል ኩ ማራንቱን

አጃጃራ፤
11ሉቃኦታና ኤኤሞይ ጎጎሀንዱዱፋኖንኮ ገነትሶይ ኩ አብ ኬስራንዋ’ ” አመ።
12 የሱሳና አባበረ፥ “ጎታ ሄዶካ አሮጫፍተ አማመማጻፋ ቁሉክ ጻፋመራ” አመ።
13ዱርሳ የሱሳጫፌ ጉድሰ አባባተረ ካካለ ካኤካሮ ጎራታ ታሄላሮ ኡሱኮ ካለቤ።

የሱሳ አጋልስሳኖኮኒዕ ፈሎ ጋሊላይ ሀጋአባኖ
(ማቶ. 4፡12-17፤ ማር. 1፡14-15)

14 የሱሳና አያና ቁሉክኮክ ሁናይ ጋሊላ ቶስ አባባተ፤ አታንኬሳና ጎቦቢ ካግሮ ኡል ዱባ ማልሳመ።
15ኡሱና አይሁድኮክ ምን ካኤብ አጋልስሳ ግረ፤ እባዶ ዱባና ኡሱ ጋላታ ግረ።

ኡል ካናዝረትክ እባዶ የሱሳ ኔባታኖ
(ማቶ. 13፡53-58፤ ማር. 6፡1-6)

16 ኤሰኮና ታኮጅናተሮ ካታማ ናዝረት ቶስ ኤመተ፤ ዎጋክሶክ ማለ አይሁድን ታፎልሲ አሪ ምን
ካኤብካክሶ ቶስ ታበ፤ ቁሉክ ማጻፋ ናባብን ኬ አሌ።

17 ካሄገሮ እስያሳኮክ ካዱባመሮ ማጻፋ ኡሱን ስሰን፤ ካዱባመሮ ማጻፋና ካኮፉፉሮ ጎራታ ሃ
አማምተ ታጻፋንተቶ ባንኤ ሄለ፤
18 “ካጎታ አያና እዬ ጉት ግራ

ህየሳሉን ዎንጋላ ጎጎላላብሮን፥
ኡሱእንሽግደራኦሻሜራዉንፉራማኖ፥ኢልኦ ኦደያኖቱንደያኖ ጎጎአዋጅሮን፥ ኦያዳራኑን ባልቹማ
ጎጎቤስሮን፥

19ኡሱማለና ጎታ ጎሳ ካኮሃስሮ
ካስኖ ጌስ ጎጎአዴስስሮ እን ፋረራ።”

20 ኤሰኮና ማጻፋ ዱበረ ካአይሁድ ምን ካኤብኮክ ዎይቻትን አባበ ስሰጉረ ሀማጼ፤ አይሁድኮክ
ምን ካኤብ ካግረ እባዶ ዱባና ትችሰ ዲያ ግረ።

21ኡሱና፥ “ሂክ ነበታትስኒ ካማላታን ካማጻፋ ሃፉራ ህታር ጉዳተ” አማኖ ሀጋአበ።
22ዱባና ጋራኬሳ ታኢዳነት አዬሳ ግረን፤ አደና ህኢተሳኮ ካብያሮ ካእዳን አዬሲማማ፥ “ሂክ ላ ኤረ

ካዮሴፋዮላ?” አማ ግረን።
23 የሱሳና፥ “ኦዶ ዶበ፤ አላ አት እስኦታ ፋይሳ፤ ኡል ካቅፍረናሆም ካፈላተ ኖ ካማልነኖ አየስ ህታ

ካታማታይና አድ ፈል ታአማቶ ማሱሳ እስን ኢን ፈር ካማላታታን ሄዳታኖ ላኮአቦ” አመ።
24 አደና ኡሱ ሃ አመ፤ “አን ሩምና እስኑን ሃ አማራ፤” ካሄገሮ ኡልኬሳይ ላኮካባጃማሮ።
25 “አየሱን ጎአመን አን ሩምና እስኑን ሃ አማራ፤” ዳሩር ጌስሴንዳምናና ኢዳሞዋታመረ ካእስራኤል

ኡል ዱባ ጉት ካአቲ ኡኢ ካኮግረ ካኤላሳ ጌሲ፥ ካሞጋን ጋልታንተጆል ኡል ካእስራኤሊ ግረ።
26 ኤላሳ ሂናኣ ጋልታንተጃ ኦሮኮ ቶ ቶንሳ ላኮፋራመረ፤ አየሱን ጎአመን ካስዶና ኡሊ ሰራጲታ

ካአማማሮ ማማኒ ታግቴ ጋልታንቴ ቶስ ፋራመ።
27 ኡሱማሌ ካሄገሮ ካኤልሳይ ጌሲና እስራኤሊ ካሞጋን ማሪ ባር ካአባናየ እባዶ ግረ፤ አየሱን

ጎአመን ካሶርያ ንኢማን ኳሬ ሂናኣ ኦሮኮ ኮና ላኮፋዬረ።
28 አይሁድኮክ ምን ካኤብ ካግረ እባዶ ዱባ ሂካ ካኮማላረን ጎራታ አማራተ።
29ታኮሀማጼረንኮና ኬንጉረን የሱሳ ካታማኮ ሳሪ ቤሰን፤ ካታማትሶይ ሄገልዴድስ ጉምቢ ሉጉድን

ታፈላንተቶ ዎዳም ቃርቃራ ጌሰን፤
30ኡሱ ጎአመን እሶ ኦሮ ማረ ሴተ።

የሱሳ ባቲክ አያና ቤሰ
(ማር. 1፡21-28)

31ኤሰኮና የሱሳ ታጋሊላ አዉራጃይ ታግቶ ካታማ ቶስ ቅፍረናሆም ዳገ፤ ኤሴና አይሁድን ታፎልሲ
አሪ ጎሳ አጋልስሳኖ ሀጋአበ።

32 ኦዶናት ሃፉራ አዬሳ ማንኮግረ ማራን ዱባና አጋልስሳኖኬሳ ሳደ።
33አይሁድኮክምን ካኤብና ባቲክ አያና ካአባመረ እባዶት ኮ ካግረ፤ ኡሱናጦቂ ታአንተ ያዬ እዬረ፥
34 “ዎ! ካናዝረት የሱሳ፤ መ ታኤሰልሳቶ ሃጃ ኖኔ አብታ? ካኮንኤመተታ ኖ ባስንያ? አት አዮቶ አን

ካሶዋ፤ አት ካዋ ቁሉክታ!” አመ።
35 የሱሳና፥ “ጫልኢ አምደ ሂካ እባዶትኮ ቤ!” አመ ሀድሰ፤ ባቲክ አያናና እባዶት ጎሳ ዱባ ሆረ

ሉጉደጉረ ኮና ሚራኣ አንጌግሶን ጋፋረ ቤ።
36እባዶዱባናማመ፤ እስ እስኦሮና፥ “ሂክምስክ አጃጃያ? ኦዶናትና ሁናይ ባቲክ አያናልና ጎአጃጅሮ

እሶና ብያራን” አመን።
37 የሱሳኮክ አታን ኡሱ ኡልኮክ ጎቦቢ ዱባ ማልሳመ።

የሱሳ ካሞጋን ካሀዉአማሮ እባዶ ፋይሰ
(ማቶ. 8፡14-17፤ ማር. 1፡29-34)

38ኤሰኮ አባባተረ የሱሳ አይሁድኮክምን ካኤብኮቤጉረምን ካስሞና ቶስ ታበ። ታስሞና ሶዶማር
ጉበ ጎሜላን ሀዉኣማ ግቴ፤ ኤሰ ጎጎፋይስሮ የሱሳ ኤባተን።

39 የሱሳና ኤሰ ቶስ ሁስ አመረ ማር ካጉባረ ሀድሰ፤ ማር ካጉባረና ጋፋረ ጎርሰዋ ኬተደ ማርቲሰ።
40 አርት እያ ግራን፥ ካለካለክ ሀዉኣም ካአባናየ እባዶ ዱባ የሱሳ ቶስ ከነን። ኡሱና እሶ መተ መተ

ገነቴሳ ጉት ካየረ ፋይሰ።
41ዱርሳና አደ፥ “አት ኤረ ካዋታ!” አማና እያ ካሞጋን እባዶኮ ቤ። ኡሱ ጎአመን እሶ ሀድሰ፤ ኡሱ

ክርስቶሳ ላኖ አዴሰን ማንኮግሬን ማራን ጋራኬሳ ኮና እሶ ጎጎአዬሶንኮ ትረ።
42ኡልካኮባራረ ጎራታ የሱሳቶካለትባንኤሴተ። ጎሳናኡሱዶታግረ፤ኡሱታኮግሮባንኤኤመተን፤

እሶኮና ካለቢረ ጎጎሴኖንኮ ትርን ሄደን።
43 ኡሱ ጎአመን፥ “ካካለ ካታማል አን ሴይጉረ ዎኖናት ካዋኮክ ዎንጋላ ላላብን ዶትሳራ፤ አን

ካኮንፋራመራና ሂካ ሀልቻንያ” አመ።
44ካይሁዳ ማማኒ ካግሮ ምን ካኤብ ዱባ ላላባኖ ሆረዴ።

5
ኡሱኮ ኦአጋልሳታራንኮክ ኡማማኖ
(ማቶ. 4፡18-22፤ ማር. 1፡16-20)

1 ጎሳ የሱሳ ማረአበረ እስእስ ሻሻፋታ ኡሱ ካአጋልስሳረ ሃፉራ ካዋ ማላ፥ ታገንሳረጢ ላቡ ግሪ አሌ
ግረ።

2ኡሱጎራታዎላቦላማባጋግሪታአልተቶዴ፤ኩኑኡብኦአባታሬንአደንዎላቦልኮናዳጌረንማራብል
አልሳታ ግረን።

3 ዎላቦል ኦሮኮ ታስሞና ታሌተቶ ቶስ ታበረ፥ ባጋኮ ባድ ቶስ አባራንቲ ጎጎፋክስሮ ሆሳተ፤ ኤሰኮና
ኡሱ ዎላቦ ጉት ሀማጼረ ጎሳና አጋልስሳኖ ሀጋአበ።

4 አየስ ጉድሰ አባባተረ ስሞናነ፥ “ባድ ቶስ ፋክ አምደ ኩኑኡብ አባይን ማራብጆልክስን ሉጉዳዬነ”
አመ።

5 ስሞናና የሱሳነ አባበረ፥ “ካአጋልስሳቶ! ሄመን ዱዶ ዳፉራ ባርነኔ ኮና ላኮአባነኖ፤ አት ጎአንተ
ሃፉራካይ አድ ማራብጆልና ሉጉዳሮዋ” አመ።

6ካኮሉጉዳታሬን ጎራታ ኣሎ ካጂንጂ ካሞጋን ኩኑኡብ አበን፥ ማራብጆልና ፊላሚን ሌተ።
7ዎላቦ ታካለቲ ታግቴ ኡና ታትሶ ኤሜይደ እሶ ጎጎጋርጋርቶ ማላታይ ኡሜን፤ እሶና ኤሜተረን ዎላቦ

ላማ ኩኑኡብ አማጌን፤ ዎላቦና ልችሚን ሌተ።
8 ስሞና ጴጢሮሳና ሂካ ካኮድያረ ጎራታ የሱሳ ሆረ ግልቢሰረ፥ “ጎታ፤ አን ጩባለሳክ እባዶትያ እንኮ

ካለቤ” አመ።
9 ሂካና ካኮንአመራ ኡሱና ኡሱነ ዎታ ኦግረን ዱባ ካአቤራን ኩኑኡብኮክ ሞጋኒ ማንኮሳደረን

ማራንየ።
10 ኡሱማለና ሳትላል ታስሞና ካሌረ ይስ ካዛብዶሳ፥ ያይቆባና ያንሳና ሳደን። የሱሳና ስሞናነ፥

“አሮአብሳተ! ጎርታ እባዶ እን ቶስ ካኬንቶ ለታ” አመ።
11 እሶና ዎላቦልክሶ ባጋ ቤሰረን ካአመን ዱባና ኢሰረነ ኡሱ ዴበ ሰሴተን።

የሱሳ ማሪ ባር ካአባናየ እባዶት ፋይሰ
(ማቶ. 8፡1-4፤ ማር. 1፡40-45)

12 የሱሳ ካታማልኮ ቶይ ካኮግሬ፥ ኮ ማሪ ባር ካኮንአማጋንትተቴ እባዶት ኤሰ ካታማይ ግረ፤ ሂክ
እባዶት የሱሳ ካኮደያረ ጎራታ በቤድቴሳ ኡል ኦዬጉረ፥ “ጎታ፥ ፈኢታ ጎሌተ እንሙጭስን ዳንዳታ” አመ
ኤባተ።

13 የሱሳና ገነ ድሪርሳተጉረ ማር ካእባዶት አአበጉረ “አን ፈኢ ስሰራ” “ሙጭአም!” አመ። ጎርሰዋ
ባር እባዶትኮሙጭአንተ።

14 የሱሳ አደ፥ “ሂካማዮና አሮሰግተ፤ አየሱን ጎአመን ሴዴ እስኦታ ቱቃሞን ቱሳ፤ ጎሳን አቶ ጎጎሌሮና
ሙጭማኖካ ማራንሙሴ ጎጎአጃጄሮክ ማለ ጃርሶ ስስ” አመ አጃጄ።

15 ሀሌዎ ኳሬ ጋራኬሳ ታአዬሳማተ ኦዱ ኣሎ ባልአታ ሴተ፤ ኣሎ ካሞጋን እባዶና ኡሱ ካአዬሳሮ
ማልና ካአባን ማሮሮክ ሀዉኣምኮ ፋይን ኩኩአማ ግረ።

16 የሱሳ ጎአመን ካሞጋን ጎራታ ካለት ባንኤ ኤባታ ግረ።

የሱሳ ናፋለሳክ እባዶት ፋይሰ
(ማቶ. 9፡1-8፤ ማር. 2፡1-12)

17አሪ ቶይ የሱሳ ጎሳ አጋልስሳግረ፤ ኤሰና ጋሊላኮናካይሁዳማማንዱባኮኡሱማለናኢየሩሳለምኮ
ካኤመተራ እባዶ ካፋራሳውናሴራ ካሙሴካአጋልስሳራ ሀማጼግረ፤ ፋይስና አደ ሁና ካጎታ ኡሱ ዎታ
ግረ።

18 ሀሱ ጎራታና እባዶ ናፋለሳት ኮ አልጋይ ስዴን ኣተን ኤመተን። የሱሳ ሆረ ካይን ምን ኦሮ ታብስን
ሄደን።

19ጎሳሞጋንኮናካከይምንኦሮታብስንማንኮዋተንማራን ሄልንቾጉትኮራቴኔ ሄልንቾቡቶቤሰረን
ካሀዉአማሮ አልጋነ ዎታ ጎሳ ጠኤ ቱኩሊ የሱሳ ሆረ ዳግሰን።

20 የሱሳ አማኖክሶ ዴጉረ፥ “አት እባዶትጩቦካ ሀሄሶ አማመራ” አመ።
21ሴራ ኦአጋልስሳራና ካፋራሳው እባዶ፥ ሂክ “ዋ ካኢንጋማራ አዮያ? ዋ ኮ ኳሬ ጩቦ ሀሄሶ አምን

ካዳንዳራ አዮያ?” አመን ቆፋ ገጌሳታኖ ሀጋአበን።
22 የሱሳና ቆፋትሶ ማንኮአዴሰረ ማራን ሃ አመ፤ “ሙን ዎዳናትስኒ ሃ ቆፓታን?
23 ‘ጩቦካ ሀሄሶ አማመራ’ አማኖኮና ‘ክጉዴ ጋል’ አማኖኮ ኤክያ ኤነክ?
24 አየሱን ጎአመን ሂካ ኡሱ ካኮንአመራ ኤረ ካእባዶ ኡል ጉት ጩቦና ሀሄሶ አምን ኦዶናት ካአቦ

ላኖ ጎጎማላብታኑንያ።” ናፋለሳ ሌ ካግረ እባዶትነ፥ ክጉዴ አልጋታ ስዳዴ ምንካካ ጋል አመ።
25ኡሱና ጎርሰዋ ኬጉረ እሶ ሆረ አሌ፤ ሁዱረ ታኮግረ አልጋ ስዳተጉረ ዋ ጋላታ ምንኬሳ ጋለ።
26 ኤሰ ካግረ እባዶ ዱባና ማማኖ ሀጋአበ፤ ዋና ጋላታ፥ “ህታር ካሳድስሮ አየስ ዴነ” አማ አብሲ

አማጋመ።

ኡማማኖ ካዎዩቲ
(ማቶ. 9፡9-13፤ ማር. 2፡13-17)

27ኤሰኮአባባተረ የሱሳኤሰኮቤሴተ፤ዎዩካአማመረኮቃራጣካኩኩይሳረቃራጣታኮአታና ባንኤ
ካሀማጼሮ ዴጉረ፥ “እንደቤ ሰሴ” አመ።

28ኡሱና ካመን ዱባና ኢሰ ኬጉረ ኡሱ ዴበ ሰሴተ።
29ዎዩትና የሱሳን ምንኬሳይ ኣሞ ካአቲ ኤካሳተ፤ ካሞጋን ቃራጣ ካኩኩሳረና ካካለ እባዶ እሶ ዎታ

አሞን ሀማጼ ግረ።
30 ካፋራሳው እባዶና ሴራ ካአጋልስሳረ እባዶ የሱሳነ፥ “ቃራጣ ኦኩኩይሳራነና ጩባልዬልነ ዎታ

ካኮንአማታና ካኮንጣማታን መዉንያ?” አማ የሱሳኮ ኦአጋልሳታራን ጉት ጉምጉመን።
31 የሱሳና አባበረ እሶነ፥ “ኦሀዉአማራኑን ኳሬ ፋያለሳሉን አኪም ላኮዶትሳሮ፤
32 አንናጩባልዬልጩቦኮ ጉላ ጋልስን ኳሬ ቁሎለ ኡምን ላኮኤሜየሮ” አመ።
የሱሳ ጋራ ካአጋቡ ሆሳመ
(ማቶ. 9፡14-18፤ ማር. 2፡18-24)

33 እሶና፥ “ያንሳኮ ኦአጋልሳታረን ካሞጋን ጎራታ አጋቡዬን፥ ኤባታራን፤ እባዶ ካፋራሳውኮ
ኦአጋልሳታረና ኡሱማሌ የላታራን፤ ኦታ ጎአመን አርጌቶ አማናን ጣማናን” አመን።

34 የሱሳና፥ አባበረ እሶነ፤ “ካማሻሸ እሶነ ዎታ ግራን ኦኡማሜራን ጎጎአጋቡይራዉን የልን
ላኮዳንዳማሮ።

35 አየሱን ጎአመን ካማሻሸ እሶኮ ታኮአታምራ አሪ ኤመይናታ፤ ሀሱ ጎራታ አጋቡይራዋ” አመ።
36 አደና ሃ አመ ማሱሴ ሰገ፤ “ካኡሱብክ ሳርስኮ ኤርበ ፊለረ ካዶአን ሳርሲ ጉት ኤርበ ካካታራ

ማዮና ላኮግሮ ሃ ጎየለ ካኡሱብክ ሳርስ ፊላራ፤ ታኡሱብት ኤርበ ካዶአንክ ሳርስነ ዎታ እስ ላኮአታቶ።
37 ካኡሱብክ ካዎይኒ ጣሞና ካዶአንክ ድንቢቶ ሙላተ ካካታራ ማዮና ላኮግሮ፤ ጎሙላተ አድ

ካኡሱብክ ካዎይኒ ጣሞኮክ ድንቢቶ ኤባራ፤ ካዎይኒ ጣሞና ኡባታራ፤ ድንቢቶና ላኦ ላኮአቦ።
38 ሃንሱን ካኡሱብክ ካዎይኒ ጣሞ ካኡሱብክ ድንቢቶ ክባማኖ ዶትሳራ፤
39 ጎርታ፥ ካአዳላተ ካዎይኒ ጣሞ ካኮጣመ ጎራታ፥ ካኡሱብክ ካዶታታራ ማዮና ላግሮ፤ ኣላንቲና፥

‘ካአዳላተ ካሮራንያ ማንኮአማናን ማራንያ።’ ”

6
ታፎልሲ አርኮክ ጎታ
(ማቶ. 12፡1-8፤ ማር. 2፡23-28)

1 አይሁድን ታፎልሲ አሪ የሱሳ እራ ኦሮማረ ሮራ ግረ፤ ኡሱኮ ኦአጋልሳታረና ሻዉዬ ኤብሴን ኣተነ ገነ
ሆንቆፌን አማ ግረን።

2 ካፋራሳው እባዶ ኦሮኮ ኮኮ ጎአመን፥ “አይሁድን ታፎልሲ አሪ ፈላሚን ኦዶትሶን ፈሎ ሙን
ፈላታን?” አመን።

3 የሱሳና ሃ አመእሶን አባበ፥ “ዳዉተካኮኡኤረ ጎራታዎታ ኦግሬነ ዎታካየለሮዱባላኮናባብተቴንያ?
4ኡሱምንካዋታበረ ዋዉንካለክካሌሮቱቃሞልካላሉን ፈኢካኮስሳንተቶ ባቦ አታተ አመ፤ ኡሱነ

ዎታ ኦግሬኑና ስሰ።”
5 አደና፥ “ኤረ ካእባዶ ታፎልሲ አሪን ጎታያ” አመ።
6 ታካለ አይሁድኮት ታፎልሲ አሪና የሱሳ ካአይሁድ ምን ካኤብ ታበረ አጋልስሳ ግረ፤ ኤሰና ገነ

ታመርገ ካኮናፋተተ እባዶት ኮ ግረ።
7ሴራኦአጋልስሳሬና ካፋራሳውእባዶ የሱሳሞትን ኣላንቲዶታ፥ ታፎልሲ አርትሶይኡሱ ጎፋይስናሮና

ድን ኦራ ግረን።
8 የሱሳና ቆፋትሶ አዴሰጉረ ገነ ካኮናፋተተ እባዶትነ፥ “ክጉዴጠኤ አሊ” አመ፤ እባዶትና ኬ አሌ።
9ኤሰኮ የሱሳ፥ “አላ አየስ ኮ አን እስን ሆሳሮ፤ ታፎልሲ አሪን ፈኢ ካኮንስሳንተታ ኢዳነ ፈሊንያ ሙ

ሜላነ ፈሊንያ? ኔፎ ሃሳኖያሙ ባሳኖያ?” አመ።
10 የሱሳ አደ ኡሱ ማራሙረ ካግሮ እባዶ ዱባና ዴጉረ እባዶትነ፥ ገነታ ድሪርሳ አመ፤ እባዶትና

ጎጎአማመሮ የለ፤ ገነና ሱረ ፋይተ።
11 እባዶ ጎአመን ኣሎ አማራተ፤ የሱሳ ጉት መ የልን ዶትሳሮ እስ እስኦሮ ራቶ አዬሴን።

ቶሞንኮ ላማ ኦፋራሜራንኮክ አሳባማኖ
(ማቶ. 10፡1-4፤ ማር. 3፡13-19)

12ሀሱ አሪልኮ ቶይ የሱሳ ኤባይን ዎዳም ቶስ ቤ፤ ሄመን ዱዶ ዋ ቶስ ኤባታ ባሬ።
13 ባባርስ ኡሱኮ ኦአጋልሳታራን ኡመጉረ እሶኮ ቶሞንኮ ላማ አሳበ፤ እሶና ኦፋራመራን አመ መገ

ቤሰ፤
14እሶና ጴጢሮሳ አመካኡመራ ስሞና አቢኬሳ እንድራሳ፥ ያይቆባ፥ ያንሳ፥ ፍልጶሳ፥ በርተሎሜዎሳ፥
15ማቶሳ፥ ቶማሳ፥ ካኢልፎሳ ኤረ ያይቆባ፥ “ካሀኡሳታረ” ካአማመረ ስሞና፥
16ካያይቆባ ኤረ ይሁዳና የሱሳ ሮርሰ ካስሰረ ኡል ካአስቆርቱክ ይሁዳ ሌን ግረን።

የሱሳ ካሞጋን ጎሳ አጋልስሳኖና ፋይሳኖኮክ ጋራ
(ማቶ. 4፡23-25)

17 የሱሳ እሶነ ዎታ ራቶ ዎዳምኮ ዳገጉረ ዲዳት ባንኤ አሌ፤ ኡሱኮ ኦፋራመራና ኣሎ ካሞጋን እባዶ
ኤሰ ግረ፤ ይሁዳ ማማን ዱባኮና ኢየሩሳለምኮ ኡሱማሌ ጢሮስኮና ካስዶና ላቡግርኮ ካኤመተራ
ካሞጋን ጎሳና ኤሰ ግረ።

18 ህኒዕና ካኮንኤመቴረን ኡሱኮ ማልና ካአባናዬን ማር ኦሮክ ሀዉኣምኮ ፋይንየ። ባቲክ አያናይ
አቦሳማ ኦግሬና ፋዬን።

19ሁና ኡሱኮ ብያ ዱባና ፋይሳ ማንኮግረ ማራን፥ እባዶ ዱባ ኡሱ ድኒን ዶታታ ግረ።

ኦሶማና ጋዳኮክ ኣላንቲል
(ማቶ. 5፡1-12)

20 የሱሳ ኡሱኮ ኦአጋልሳታራን ቶስ ዲያ ሃ አመ፤
እስን ህየሳ ኦሶማሳንቴታን

ዎኖናት ካዋ ካክስንያ፤
21 እስን ግዳ ኦኡኣታን ኦሶማሳንቴታን፤

ሃሬ ባራርናታን፤
እስን ግዳ ኦኦታታን ኦስማሳንተታን፤

ሃሬ ኦሶልናታን!
22 እባዶ ኤረ ካእባዶ ማራን ጎዲደ፥

እስን ኦሮኮ ጎአሳቤና ጎቱፋተን፥
ካሜላን መገ ጎስሰና ኦሶማሳንቴታን።

23ህትማሙራትስን ዳሩሪ ታአቲታ፤ ሀሴ አሪ እስኑን ገጌሎ ሀሌን፤ ቡራቃ፤ ካሆርኮ ኦዶጆላልክሶ
ካሄገሮ ጉት ካየለራን ሂካዋየ።
24 አየሱን ጎአመን እስን ዱሬሳጆል

ኣኔ እስኑን! ጎጎእና ግዳዋ አታቴታን።
25 እስን ግዳ ኦባራርተታን ኣኔ እስኑን!

ሃሬ ኡኢናታን።
እስን ግዳ ኦኦሶላታን ኣኔ እስኑን!

ሃሬ ጋድናታን፤ ኦይናታን።
26 እባዶ ዱባ ኢዳነታትስን ጎአዬሰ ኣኔ እስኑን!
ካሆሬ ኦዶጆላልክሶ ኦጣራ ሄገሮጆሉን ካየሌረን ሂካዋየ።

ዲና ጌላታኖ
(ማቶ. 5፡38-48፤ ማቶ. 7፡12)

27 “አየሱን ጎአመን እስን ኦማላታኑን አን ሃ አማራ፤ ዲናጆልክስን ጌላየን፤ እስን ኦዲዳራዉና ኢዳነ
ፈላ፤

28 እስን ካቃንጋሮና ሶማሳዬን፤ እስን ካምራሮና ኤባየን።
29ኡይ ኮ ካባሳሮን ካካለ ኡይ አድ ቱስ፤ ጋሸ ኩኮ ካአታሮን ቆሎ አሮትርተ።
30ካኤባታሮን ዱባን ስስ፤ ኡራዎኦታ ካአታሮን ጎጎአባብሮን አሮሆሳተ።
31 እባዶ ጎጎፈሎ ካዶታታን እስና ኡሱማሌ ፈላ።
32 “እስን ካጌላታሮ ጎጌላተን መ ካለት ላኦ ሄላይናታን? ‘ጩባለሳጆልና’ ጎአመን እሶ ኦጌላታራን

ጌላታራን።
33 እዳነ እስኑን ኦፈላራዉን ኢዳነ ጎፈልቴን መ ካለት ላኦ ሄላይናታን? ጩባለሳጆልና ጎአመን

ሂካማሌ ፈላታራን።
34 አማኣ አባብሮዋ አንቴን ካኮሄዳታን እባዶን ጎአምአይሴን መ ካለት ላኦ ሄላይናታን?

ጩባለሳጆልና ጎአመን ካአምአይሰራን ግታክ አባባይ አታይንጩባለሳጆሉና አምአይሳራን።
35 አየሱን ጎአመን ዲናጆልክስን ጌላየነ፤ ኢዳነና ፈላ፤ አባባይ አታይን አብድ ሀየላኖን አምአይሳ፤

ሂካኒናሙራታትስን ታንጂንለታ፤ዱባንኮጦቂካአመይስካዋልናታን፤ ኡሱ ጋላታካልክዉናካሜላን
እባዶ ዱባን ካእዳንክያ።

36ካዳሩረ ኣቦክስን እስኑን ጎጎነኔኤይሳታሮክ ማለ እስና ኡሱማሌ ኦነኔኤይሳታን ላ።

ካካለ ጉት ፍርዳኖ ካዶትሶን ላኖ
(ማቶ. 7፡1-5)

37 “አሮፍርድቴን እስኑን ላኮፍርዳምሮ፤ አሮቦህቴን፤ ላኮቦሀንታን፤ ሀሄሶ አማ፤ ዋ እስኑን ሀሄሶ
አምሮዋ፤

38ስሳ ዋ እስኑን ስስሮዋ፤ ካኮኤካሳታን ሁይ አባባይ እስኑን ማንኮኤካሳምናሮ ማራን፥ ሁጭም አኢ
ምግሊ ታኡባሮ ካእዳንክ ሁይ ኤካሳም እስኑን ስሳምናራ።”

39 አደና የሱሳ ሂካ ማሱሳ ሃ አመ እሶን ሰገ፤ “እልኦ ካደያኖን ኢልኦ ካንደያኖን አብ ገጌይስን
ዳንዳራ? ላማ እስአባቴረን ጉምቢ ኦሮዴን ላኮኢያራንያ?

40 ካአጋልሳታራ ካአጋልስሳሮኮ ላኮሮራሮ፤ አየሱን ጎአመን ማዳር ካአጋልሳተ እባዶ ዱባ
ካአጋልስሳሮ ኣን ልናራ።

41 “አቢካካት እሊ ኦሮ ካግሮ ሁራ መዉን ድያታ? እልታይ ኦሮ ካጌዳባመሮ ጋ ላኮድያቶያ?
42 እልታይ ኦሮ ካግሮ ጋ ሀንደያኖን አብካነ ‘አቢኬ፤ ኢልታይ ኦሮ ካግሮ ሁራ ኩን ቤሱ’ምሲ አምን

ዳንዳታ? አት ኢፍሳዳ፤ ሆራርጀ ኢልታይ ኦሮ ካጌዳባመሮ ጋ ቤሳ፤ ኤሰኮ አባባደ አብካት እሊ ኦሮ
ካግሮ ሁራ ቤስን ኢድስ ድን ዳንዳታ።

ጋና ኢልቴሳና
(ማቶ. 7፡16-20፤ 12፡34-35)

43 “ካእዳንክ ጋ ሌ ግራንቲ ታሜላንት ኢል ካዱባማራ ጋ ላኮግሮ ኡሱማለና ካሜላንክ ጋ ሌ ግራን
ታኢዳንት ኢል ካዱባማራ ጋ ላግሮ።

44 ጋ ዱባ ታካታሮ እሊ አዴሳማራ፤ ጋ ካኤኤንኮና በለስ ታአማማታ ኢል ላኮአባባማቶ፤ ኡሱማለና
ሞላልኮ ዎይኒ ታአማማታ ኢል ላኮአባባማቶ።

45 ካእዳንክ እባዶ ዎዳናቴሳ ካአማጋመሮ ካእዳን አየስኮ ኢዳነ ቤሳታራ፤ ካሜላን እባዶ ዎዳናቴሳ
ካአማጋመሮ ካሜላን አየስኮ ሜላነ ቤሳራ፤ እባዶ ዎዳናቴሳ አማጋመ ካሮረሮ ህኢቴሳይ አዬሳራ።

ቃሮክና ጎዋክ ምን ኦማዳራተራን
(ማቶ. 7፡24-27)

46 “አን ካአማሮ ላኮፈላታን ሀያሙን፥ ‘ጎታ፥ ጎታ’ አማታን?
47 እን ቶስ ካኤመታራ ሃፉራኬ ማለረ ፈሎይ ካሀይሳራ ዱባ አዮ ኣን ላሮ አን እስኑን ቱስሮ፤
48ምንማዳራዪን ኣሎጉምቢ የለ ካኦሸሮና ኤኤሞጉት ኡኩምካኡኩማተሮ እባዶት ኣን ላራ፤ ዳድ

አማጋመ ኤመተጉረ ኡሱ ምን ሻፈ፤ አታተ ማንኮማዳራመረ ማራን አእስና ላኮዳንዴ።
49ሃፉራካኬማለረ ፈሎይካሀይሶን ጎአመንምንካኬሳኡኩምካሊኤሬጉትካማዳራተሮ እባዶት

ኣን ላራ፤ ዳድ አማጋማኖኮ ካከይ ምን ካኮሻፋረ ጎራታ ጎርሰዋ እዬ፤ ኢያኖና ጎሜላን ሌ።”

7
ዎታዳራ ቦሉን ዎይቻ ካሌሮኮክ አማኖ
(ማቶ. 8፡5-13)

1 የሱሳ ሂካ ዱባ ጎሳ ሆረ አዬሰ ጉድሰረ ቅፍረናሆም ቶስ ታበ።
2ኤሰና ካሮም ዎታዳራ ቦሉን ዎይቻ ካሌረ ግረ፤ ኡሱ ኣሎ ካጌላታረ ኡሱን ካሀንዳረክ ሀዉኣመረ

ጎይን ጋባላመ ግረ።
3ኡሱና የሱሳኮክ ጋራ ካኮማላረ ጎራታ ኡሱን ካሀንዳረክ ጎጎፋይስሮ ጎጎኤባናዉን ኡል ካአይሁዳት

ጃርሶለኮ ፋረ።
4 ሀንዳ ኦፋራሜረና የሱሳ ቶስ ኤመተንጉረን ሃ አመን አታይሰን ኤባተን፤ “ሂካ እባዶትን አት ሂካ

ፈልን ዶትሳራ፤
5 ኣላንቲና ሂክ እባዶት ጎሳካን ጌላታራ፤ ምን ካኤብካን ኖን ካማዳርስሰራና ኡሱያ።”
6 የሱሳ እሶነ ዎታ ሴተ። ኡሱና ምን ቶስ ካኮጋባላማረ ጎራታ፥ ዎታዳራ ቦልኮክ ዎይቻት ኦጌላታረ

ፋረረ የሱሳነ ሃ አመ፤ “ጎታ፤ አት ምንኬ ኦርድ ታብን አን ካዶትሳሮ እባዶት ላኮዮ አሮሀርተ፤
7 ሂካኮ ካከይ ኩ ሆረ ጋባላሚን ዱዶ ካዶትሳሮ ኣን እስኦተ ላኮቶታታሮ፤ ሃፉራ ኮ ካላል አየስ፤ ኢን

ካሀንዳረክ ፋይሮዋ።
8አንመተኬዉን ካጉተ ዎይቻ አባ እንኮ ሄገሌ አደ ኢን ካሃንዳራ ዎታዳራ ግራ፤ ኮኔ አት ‘ሴ’ ጎአምሮ

ሴታራ፤ ካካለነና፥ ‘ኮያ’ ጎአምሮ ኤመታራ፤ ኢን ካሃንዳራና፥ ‘ሂካ ፈል’ ጎአምሮ ኢን አጃጃማራ።”
9 የሱሳና ሂካ ካኮማላረ ጎራታ ኡሱ ሳደ፤ ካምባል አመረና ደቤሴታ ካግረ ጎሳነ፥ “አን እስኔ ሃ አማራ፤

ህታ ኣንትት ታንጂንት አማኖ እስራኤሊዱዶ አን ላኮሄለሮ” አመ።
10ሀንዳ ካሴተረ እባዶ ምን ካኮአባባታረ ጎራታ፥ ኡሱ ካሀንዳረክና ካፋዬሮ ዴን።

የሱሳ ካጋልታንተት ኤረ ጎይኮ ኬሰ
(1 ዎኖ. 17፡17-24፤ 2 ዎኖ. 4፡32-37፤ ማር. 5፡21-24፥35-43፤ ያን. 11፡1-44)

11ኤሰኮአባባተረ የሱሳታንጂንሀአዳላኖን፥ ናይንታአማማቶካታማቶስሴተ፤ኡሱኮኦአጋልሳታራና
ካሞጋን ጎሳ ኡሱነ ዎታ ሴተ።

12ካታማ ቶስ ካኮታባራን ካራ የሱሳ ካኮገያረ ጎራታ፥ እባዶት ኮኮክ ሬስ ስዴንጉሬን ካታማኮ ቤን፤
ካጎየረና ኣየተሳዉን ኮ ካላልየ፤ ኣና ጋልታንተተ፤ ካሞጋን ካካታማ ጎሳና ኤሰነ ዎታ ግረ።

13 ጎታና ኤሰ ካኮደያረ ጎራታ ነኔኤይሳተጉረ፥ “አላማንደ፥ አሮኦተ!” አመ።

14 ጋባላመረ ታኮስዴራን ራሬ ድነ፤ ካስደረ እባዶና ታክ አመ አሌ፤ የሱሳና፥ “አት ዎዳላት፥ አን ኩኔ
ክ አማራ” አመ።

15ካጎየረ እባዶትና ኔፎ አባባተደ ፋዬረጦቂ አመሀማጼ፤ አዬሳኖ ሀጋአበ። የሱሳና ኣተረ አዉን ስሰ።
16ዱባና አብሳተሬንዋ ጋላታ፥ “ካአቲካሄገሮ ኖ ኦሮኮኬራ”፥ “ዋ ጎሳኬሳፋይስንኤመተራ” አመን።
17 ሂክ የሱሳኮክ አታን ካይሁዳ ኡል ዱባይና ኡሱ ማማኒ ካግሮ ኡል ዱባ አዴሳመ።

የሱሳና ካጣማቃሮ ያንሳና
(ማቶ. 11፡2-19)

18 ያንሳኮ ኦአጋልሳታረን ሂካ ዱባ ያንሳን ሰገን። ኡሱና እሶ ኦሮኮ ላማ ኡመረ፥
19 “ኤመታራ ካአማንተተ አትተ? ሙካካለ ኦራና? አማ” አም ጎጎሆሳናዉን ጎታ ቶስ ፋረ።
20እባዶጃና የሱሳ ቶስሴቴረነ፥ ኤመታራካአማንተተ አትተ? ሙካካለኦራና? አም ኖኩ ጎጎሆሳኖን

“ካጣማቃራ ያንሳ ኖ ኩ ቶስ ፋረራ” አመን።
21 ጎርሰዋ የሱሳ ካሞጋን እባዶ ሀዉኣምኮ፥ ማር ኦሮክ ሀዉኣምኮና ባቲክ አያናልኮ ፋይሰ፤ ካሞጋን

ኢልኦ ካንደያኖን ኢልኦ ደንዴይሰ።
22 ያንሳን ሀንዳ ኦሴተረነ የሱሳ ሃ አመ፤ “ሴንጉዴን ካዴተታና ካማልቴታን ያንሳን ሰጋ፤ ኢልኦ

ካንድያኖን ድናራ፤ ኦኤሳራን ቱኩል ሰሴይናራን፤ ማሪ ባር ኦአባና ሙጭምናራን፤ ነቤ ኦማሎና
ማልናራን፤ ኦጎየራና ጎይኮ ክናራን፤ ሂየሳሉና ዎንጋላ ላላባምናራ።

23 እዬ አብዳታና ዋት ካሀንዱዱፋኖን እባዶ ዱባ ካሶማሳመያ።”
24 ያንሳን ሀንዳ ኦኤሜተሬን ሴተን ካኮቦዋሬን ጎራታ፥ የሱሳ ጋራ ያንሳኮክ አዬሳኖ ሀጋአበ፤ ሃና አመ፤

ያንሳ ቶስ ጋ ካኮንቤቴተን መዲንየ? አምባል ካዎልዎልሳቶ ፊቀያ?
25 ሀያ መ ድን ቤተን? ካእዳን ሳርስ ካሳርሳተሮ እባዶያ? ካኢዳሮ ሳርሲ ኦኢሳዳራና ግር ካኤካተ

ኦግራን ምን ካዎኖይ ግራንዋ።
26 ሀያ! እስን መ ድን ቤተን? ካሄገሮ ድን ሌዉና? እ አን እስኔ ሃ አማራ፤ እስን ድን ካቤተቴን

ካሄገሮኮና ካሮራሮያ።
27ሃአማመካኮንጻፋመረናኡሱያ፤ “ ‘ራካናኩሆረካኤካስሮ፥ኤርግቻኬናኩኮጣይስአንፋርናራ።’
28 አን እስኔ ሃ አማራ፤ ሄለልኮ ካኡሙላመሮ ኦሮኮ ያንሳኮ ካሮራራ ላግሮ፤ ዎኖናት ካዋይ ጎአመን

ዱባንኮና ካየራታራ ኡሱ ሮራራ።”
29 ቃራጣ ኦኩኩይሳራና ሀሄሶን፥ ሂካ ኦማሌን ዱባ ካያንሳ ጥንቃታ ጣማቃማ ዋ ቁሉክያ አመን

አቶቴን።
30 እባዶ ካፋራሳውልና ሴራ ካሙሴ ኦካሳን ጎአመን ታያንሳ ገነ ጣማቃማና ዋት፥ ዋ እሶን ካአቦ

ሀልቻ ኔባቴን።
31 የሱሳ አደ፥ “ጎርታ ህታ አላታንኮክ እባዶ አን ሜይ ማሱስራ? መ ኣን ላራን?
32 ባንኤ ታግያይ ሀማጼሬን እስ እስሮ እስ ኡኡማታ ሃ ካአማሮ ይሳስ ኣን ላናን፥ ‘ኖ ሱሱሌ እስኑን

ኡፉፍነ፥ ላኮዱዱርቴን፤ ቦቾ እስኑን ቤንሰ፥ ላኮኦቴን።’
33 ኣላንቲና ካጣማቃራ ያንሳ አጋቡይ ካም ሀኣሞና ካዎይኒጣሞ ሀንጣሞን ጎኤመተ፥ ‘ባቲክ አያና

አባ’ አንቴን።
34 ኤረ ካእባዶ አድ አማና ጣማ ጎኤመተ ‘አሞና ጣሞን ካጋጲጋጳሮ፥ ቃራጣ ኦኩኩይሳራና

ጩባለሳል ካጌላታሮ’ አንቴን።
35 ጎርታ ቃሩማኮክ ልክ ላኖ ካአታተሮ እባዶ ዱባ ዶሌ አዴሳንተ አመ።”
ሄለልትቲ ቶ የሱሳን ሽቶ ሽግደ

36ኤሴና እባዶ ካፋራሳውኮ ኮኔ ዎታ ባቦ ጎጎአምሮን የሱሳ ኡማተ፥ ኡሱና ፋራሳውትኮክ ምን ቶስ
ታበጉረ ባቦ ኣምን ሀማጼ።

37 ኤሰ ካታማይ ታግቴ ቶ ጩባለቲ ሄለልትቲ፥ የሱሳ ፋራሳውትኮክ ምኒ ባቦ ኣምን ሀማጻኖ
ካኮማላተ ጎራታ ኮ አልባስጢሮስ ካአማማሮ ኤኤሞኮ ቆራመ ካፈላመሮ ብልቃደ ምግ ታሌተቶ ሽቶ
ኣተ ኤመተ፤

38 ምና ታሃሬነ ሉቃ. ዶሌ አልተደ ኦታ ኢልም ሉቃ. ጉት ኡባ መተክሰይና ሻካራኖ ሀጋአብተ፥
ሉቃኦቴሳና አንጋታ ሽቶ ሽግደ።

39 ካኡማተረ ፋራሳውትና ሂካ ካኮደያረ ጎራታ፥ ሂክ እባዶት ካሄገሮ ሊ ግረዋ ኡሱ ታድንተታ
ሄለልትቲ ማዮቶ፥ አደ ማምስት እባዶትቶ አዴስ ግራረ፤ ጩባለቲታ አመ ዎዳናቴሳ ሄደ።

40 የሱሳና፥ “ስሞና፥ አን ኩን ካሰግናሮ አየስ አባ” አመ።
“ኡሱና ካአጋልስሳቶ! ኢን ሰጊ” አመ።
41 የሱሳና ሃ አመ፥ ኮ ካአምአይሳሮኮ ማራጋደ ኦኣማኣቴረን እባዶጃ ላማ ግረን፥ ኮ ከን ቦሌጣጋራ፥

ካላምና አደ ጣጋራ ኮንቶም አማኣተረን።
42 አባብ ካስስና ካኮዋታሬን ጎራታ አንዛትሶ ላማ ዱባና ኡሱ ኢሳገ። ጎርታ እሶ ላማ ዱባኮ

ካአምአይሰሮ ሮርሳተ ካጌላታራ ኤክያ?

43ስሞናና፥ “ታሞጋን አንዛ ካኮንሄሰቶ ኣን ላራ” አመ አባበ። የሱሳና፥ “ልክ አባብቴታ” አመ።
44ሄለልትቲ ቶስ ካምባል አመረ ስሞናነ ሃ አመ፥ “አት ህታ ሄለልትቲ ድያታ? አን ምንካ ጎታበ፥ አት

ሉቃኦተዉን በከና ላኮስሰተ፥ ኤሰ ጎአመን ሉቃኦቴ ኢልምትሴይ ኣልሰደ መተካክሰይ ሻካርተ።
45 አት ዱዶ እን አንጋተ ኖጎዳ ላኮኣተቶ፥ ኤሰ ጎአመን አን ጎታበኮ ሀጋአብተዴ ሉቃኦቴ አንጋታና

ላኮኣልሰቶ።
46 አት መተካኬይ ዛይቲና ላኮሽግደቶ፤ ኤሰ ጎአመን ሉቃኦተይ ሽቶ ሽግደ።
47 ሃንሱን አን ሃ አማራ፤ ኤሰ ኣሎ እን ጌላተታ ካንጂን ጩቦ ኤሰን ሻጋ ሌራ፤ ጩቦ ክጫርክ ሻጋ

ካኮንሌራ ጎአመን አባራንቲ ጌላታራ።”
48ኤሰኮ የሱሳ ሄለልትቲነ፥ “ጩቦካ ሀሄሶ አማመራ” አመ።
49ኡሱዎታ ባቦ ኣምን ሀማጽተ ታግቴማርትና፥ “ሂክጩቦዱዶ ሀሄሶ ካአማራ ኡሱ አዮያ?” አመን

እስ እስኦሮ አዬሴን።
50 የሱሳ ሄለልትቲነ “አማኖካ ኩ ፋይሰራ ኖጎዳ ጋል!” አመ።

8
ካዉጣታሮኮት ማሱሳ

1 ኤሰኮ አባባተረ የሱሳ ዎኖናት ካዋ ካገጌላይስሮ ሃፉራ ላላባ ካታማልነና ማማንጆላልነ ሮረ፥
ቶሞንኮ ላማና ኡሱ ዎታ ግረን።

2ኡሱማሌባቲክ አያና ካኮንቤራናማር ኦሮክ ሀዉኣምኮና ካፋዬራ ኮኮ ሄሌልጆልና ዎታ ግረ፤ እሶና
ዱርሳ ቶዶባ ታኮበሬ ኡል ካመግደላኮት ማይራመ፥

3 ካሄሮዶሳ ምኒ ኦዶናት ካአባናየ ታኩዛ ኦር ዮሃና፥ ሶስና፥ አደና ካሞጋን ካካለ ግረ፤ ህኒዕና
ኡራዎኦትሶይ የሱሳና ኡሱኮ ኦአጋልሳታረዉና ኦሀንዳሬንየን።

4 ካሞጋን ጎሳ ኮሌ ኩኩ አመ ግራንቲ፥ አደና እባዶ ካለካለት ካታማልኮ የሱሳ ቶስ ካኮኩኩአማረ
ጎራታ፥ ሂካ ማሱሳ ሃ አማ እሶን ሰገ፤

5 “ኮ ኦታተ ካባራረ ዉጣ ዉጣዪን ቤ፤ ዉጣታ ግራንቲ ኮኮ ዉጣ ራድ እዬ፤ ሉኪና ዳዳራመ፤
ክምብርጆልና አመ።

6ኮኮ ዉጣ ታኤኤሞልት ኤሬ እዬ፤ ጎጎአላቴ ኡንጃነ ግራናማንኮዋተ ማራን አንጋገ።
7ካካለ ዉጣና አደ ኤኤን ኦሮ እዬ፤ ኤኤን ዎታ ጂናተ ማርግሰ ሃሰ።
8ካካለዉጣና ኤሬ ታኢዳንት ጉት እዬ፤ ካኮአላታረ ጎራታ ካዉጣመሮኮ ቦል አምባናዱባመ።” ሂካ

አመረ ጉድሳ ያየ ጦቂኢሰረ፥ “ታማላቶ ነበ ካአባ ሀማሎ” አመ።
9 የሱሳኮ ኦአጋልሳታረን ህታ ማሱሳኮት ፉሬን ኡሱ ሆሳተን።
10 ኡሱና ሃ አመ፤ “ዎኖናት ካዋኮት ሆል ማላባኖ እስኑን ስሳመራ ኦካለቱን ጎአመን ማሱሳይ አን

አዬስናራ፤ ህክና፥ ዲያ ግራን ዎዳና ጎጎኮካኖንኮ፥ ማላ ግራን ጎጎሻዶንኮያ።”
11 “ጎርታ ታማሱሳ ፉረንና ህታታ። ዉጣ ካአማመረ ሃፉራ ካዋያ።
12 ራድ ካኢየረና ሃፉራ ኦማላራን፥ አየሱን ጎአመን አማንሬን ጎጎፋይኖንኮ ዱርሳ ኤመተረ ሃፉራ

ዎዳናታቴሳኮ ካኮአታሮያን።
13ኤኤሞልትኤሬካኢየረ ሃፉራ ጎማላን ገጌሎይኦአታታራንያን። ሂኒዕ ጎራታክጫሩን አማናራንኳሬ

ህዲድማንኮዋተ ማራን ካጫፍቲ ጎራታ ባኔ ኦካካታራንያን።
14ኤኤንጠኤካኢየረና ሃፉራኬሳኦማላናንያን፤ ሀዬንባሬነንግርካኡሌኮክቆፋ፥ዱሩማይናባርሳኖ

ኦኢዳነት ገጌሎይ ማርግሳመነ ዱባምን ጎጎዶትሳሮ ኢል ላኮዱባማራን።
15ኤሬታኢዳኒጉትካኢየራ ሃፉራኬሳታኢዳንትናቱኩልትዎዳናማለሬን ኦኦራታራን፤ ኦብሳና አታታ

ኢል ኦዱባማራንያን።

ቦላንሶ ጉት ካግሮ ኮሮንታ
(ማር. 4፡21-25)

16 “ኮሮንታ ሀንቃይሳተረ ቶሳ ኦሮ ጎርቱን አልጋ ሄገሊ ካካታራ ማዮና ላኮግሮ፥ ሃ ካየላሮኮ ምን
ኦርዴ ካታባራ እባዶ ኢፋ ጎጎድያሮ ቦላንሶ ጉት ሶዋታራ።

17ካሙቶን ካስያመራ፥ ካአዴሳሞን ኢፋ ቶስ ካንቤኖን፥ ካጎላተራ አየስ ላኮግሮ።
18 ጎርታ እስን ማምሲ ማልናታን እስኦራዬን፤ ካኮግሮን አዳማራ፤ ካልክ ዱባኮ አደ ኣንክ ካግሮ ኣን

ካላራ ዱዶ አታምናራ።”
አዬ ታየሱሳና አቢላልቴሳና
(ማቶ. 12፡46-50፤ ማር. 3፡31-35)

19 ኤሰኮ አባባተረ አዬ ታየሱሳና አቢላልቴሳ የሱሳ ማንኮግሮ ኤመተን፤ እሶና ጎሳ ሞጋንኮ ካከይ
ኡሱ ቶንሳ ጋባላሚን ላኮዳንዴረን።

20ሀሱ ጎራታ፥ “ኣየታና አብላልታ ኩ ድን ዶተረን ሳሬ አሌራን” አመን ኡሱን ሰገን።

21ኡሱና እሶን አባበረ፥ “ኣየትና አቢላልትና ሃፉራ ካዋ ማለሬን ፈሎይ ኦሀይሳታራያን” አመ።
የሱሳ ጋሽማሎጫልኢሳኖ
(ማቶ. 8፡23-27፤ ማር. 4፡35-41)

22 አሪልኮ አሪ ቶይ የሱሳ ኡሱኮ ኦአጋልሳታራነ ዎታ ዎላቦይ ኮራተረ፥ “በከኮ ጋማ ናቅና” አመ፤
ኤሰኮና ዱዳታኖ ሆረዴን።

23በከ ኦሮ ዱዳታ ግራንትን የሱሳ ዎላቦ ኦሮ ሁዱረ፤ ኡሱ ጎራታ በከ ጉት ጋሽማሎካአቲ ኬ፥ በከና
ዎላቦ ቃማኮ ሮሬነ ማንኮታቤነ ማራን ባይኮት ህኢ ገገን።

24 የሱሳኮ ኦአጋልሳታረን ኡሱ ቶስ ጋባላሜረን፥ “ጎታ፥ ጎታ! ኖ ላጉዳነላ!” አማ ሁዱሮኮ ኡሱ
ናባድሴን፥ ኡሱና ናባደረ አምባልና፥ በከኮክ ሻላጋማኖ ሀድሰ፤ ኡሱ ጎራታ አምባልና ሻላጋማኖ ኢሰ
ጫልኤት ሌተ።

25ኡሱና ኡሱኮ ኦአጋልሳታናነ፥ “አማኖክስን ኤኮ ሀያ? አመ። እሶና አብሲና ሳዳኖይ፥ ሂክ አምባልና
በከና ካኮን አጃጃማራን አፎ አዮያ?” አመን እስ እስኦሮ አዬሴን።

ዱርሳ ካአበረ እባዶትኮክ ፋያኖ
(ማቶ. 8፡28-34፤ ማር. 5፡1-20)

26ኤሰኮ አባባተረ ጋሊላኮ ጋማ ካግሮ ካገርገሰኖን ኡል ቶስ ዎላቦይ ናቄን።
27 የሱሳ ዎላቦኮ ዴገረ ባጋ ካኮበያረ ጎራታ፥ ዱርሳ ጉት ካኮግረ ኮ ኤሰ ካታማኮክ እባዶት ኤሰለ፤

ሂክ እባዶት ካሞጋን ጎራታ ሳርስ አንሳርሳኖኒ፥ ምና ሀንታቦን ባንኤ ታህዬል ምን ካየላተረያ።
28 የሱሳ ካኮደያረ ጎራታ ኦካ ኡሱ ሆረ እዬ፤ ታአቲ ያዬ፥ “ዱባንኮ ካንጂንክ ኤረ ካዋ የሱሳ፤ አት ኢነ

ዎታ ታሜ ኤሴላ አብታ? እን ጎጎአቦስሶንኮ ኤባታራ” አመ።
29 ሂካ ካኮንአመረ ባቲክ አያናጆል እባዶትኮ ጎጎቤሮ የሱሳ አጃጃ ስሰ ማንኮግረ ማራንያ። ባቲክ

አያናጆል አርጌቶ ማንኮከያሮ ማራንቱ እባዶት ሳንሳላታና ማርጮ ታሉኬት ሻም ጎኦራምሮና ካኮሻመሮ
ሳንሳላታ ጎጎሳ ካአበረ ባቲክ አያናጆል ጋ ቶስ ኣተ ብያ ግረ።

30 የሱሳና፥ “መገካ አዮያ?” አመኡሱሆሳተ። ኡሱናካሞጋንዱርሳ ታበማንኮግረማራን፥ “መገክና
ለገኦንያ” አመ።

31ዱርሳነና ቦዋ ኦሮ ታባ አም ጎጎአጃጂኖንኮ አታይሰን ኡሱ ኤባተን።
32 ኡሱ ማማኒ ዎዳም ላዩይ ጅግ ታሌታ ታሞጋን ቦዬ ኤሰ ፎፋማ ግቴ። ዱርሳነ ታሞጋን ቦዬ ቶስ

ታባ አም ፈኢ ጎጎስስሮ ኤባተን፤ ኡሱና ፈኢ እሶን ስሰ።
33ዱርሳና እባዶትኮ ቤጉረ ቦዬ ቶስ ታቤን፤ ቦየልና ቦዋ ህኢ ሄገልዴ ኦቶቶላ በከ ኦሮዴ ታበ ልች

አመ።
34 ኦፎፌና ካሌሮ አየስ ካኮደያረን ጎራታ፥ ትትዬን ሴተሬን ካታማይና ጋጣሬ አዬሴን።
35 ጎሳ ካሌሮ አየስ ድን ማንኮግሮኮ ቤጉረ የሱሳ ቶስ ኤመተ። ዱርሳል ካኮቤረ እባዶት ሳርስ

ሳርሳተረ፥ ዎዳናቴሳ አባባተደ፥ የሱሳ ሉኪ ሄገሊ ካሀማጼሮ ካኮደያረን ጎራታ አብሳተን።
36ዱርሳ ካአባመረ እባዶት ፋያ ግራንቲ ኦዴራና፥ ምሲ ፋዬሮ ጎሳን ሰገን።
37ማማንካገርገሰኖን ኡልኮክ እባዶዱባ ታንጂን አብሳተጉረ፥ ኤሰኮ ጎጎሴሮ የሱሳኤባተን፤ ኡሱና

ዎላቦ ታበረ አባባተ ሴተ።
38ዱርሳል ካኮቤረ እባዶት የሱሳ ዎታ ሴይን ኤባተ፤ ኡሱ ጎአመን ሃ አመ፤
39 “ምንካ አባባደ፥ ዋ ኩን ካፈለሮ ካንጂንክ አየስ አየስ።” እባዶትና የሱሳ ኡሱን ካፈለሮ ካአቲ

አየስ ካታማዱባሙተ አዬሳ ሴተ።

ታጎተቴ ኡኑትና ታሀዉአንተተ ሄለልትቲ
(ማቶ. 9፡18-26፤ ማር. 5፡21-43)

40 ጎሳ ዱባ ኤመቶቴሳ ኦራታ ማንኮግረ ማራን፥ የሱሳ ካኮአባባታረ ጎራታ ገጌሎይ ኡሱ አታቴን።
41 ኡሱ ጎራታ እያኢሮስ ካአማመረ ካአይሁድ ምን ኤብኮክ ዎይቻ ኤመተረ፥ ሉክ ታየሱሳ ጉት

ኢየጉረ ምንኬሳ ጎጎሴሮ ኤባተ፤
42 ሂካ ኤብ ካኮንኤባተረ ጌስ ቶሞንኮ ላማ ታኮሌረ ቶ ኡኑት ታላል ማንኮግቴ ማራንየ፤ ኤሰና

ሀዉኣንተደ ጎይ ህኢ ጉት ግቴ። የሱሳ ኤሰራ ሴታ ግራን ጎሳ እስእስ ሻሻፋታ ኣሎ ሀርሳ ግረ።
43 ጌስ ቶሞንኮ ላማ ኢግ ኡባታ ታኮግረ ሄለልትቲ ቶ ግቴ፤ ካአብቶ ዱባ ኦዶ ዶብጆሉን ጉሳተደ

ፋይስና ካዳንዴረ ማዮና ላኮግረ።
44ኤሰና ምና ታሃሬነ ጋባላንተደ ሳርስኮት ብርጠ ድንተ፤ ኡባታ ካግረ ኢግና ጎርሰዋ አሌ።
45 የሱሳና፥ “እን ካድነራ አዮያ?” አመ። ዱባና ድናናዋትክሶ ካኮካካታሬን ጎራታ ጴጢሮሳ ጎታ፥ ጎሳ

ዱባ ማራሙረ ኩ ሀርሳራ አመ።
46 የሱሳ አደ እባዶት፥ “ኮ እን ድነራ፤ ሁናና እንኮ ብያኖ ካሳ” አመ።
47 ሄለልትቲና እስ ስያምሳይ ጋልን ዳንዳናዋት ካኮአዴሳተ ጎራታ፥ ሀርኣ ኤመተዴ ኡሱ ሆረ ኢተ፤

መዉን ድንተቶና ምሲ ጎርሰዋ ፋይተቶ ጎሳ ዱባ ሆረ ሰጋተ።

48ኡሱና፥ “ኡኑቴ፤ አማኖካ ኩ ፋይሰራ፤ ኖጎዳ ጋል” አመ።
49 የሱሳ ጋና አዬሳ ግራንቲ፥ እባዶት ኮ አይሁድኮክ ምን ካኤብ ዎይቻ ካሌረ ካኢያኢሮስ ምንኮ

ኤመተረ፥ “ኡኑታታ ጎተታ፤ ሂታኮ ዳንቤባን ካአጋልስሳሮ አሮሀርሰ” አመ።
50 የሱሳና ሂካ ማለረ ኢያኢሮስነ አላማንደ፥ “አሮ አብሳተ፤ አማና ኳሬ ኡኑታታ ፋይናታ” አመ።
51 ምን ካኢያኢሮስ ቶስ ጎታብሮ ጴጢሮሳ፥ ያንሳና ያይቆባኮ ኡሱማሌ ኡኑትኮት ኣና ኦዶና ኳሬ

ማዮና ኡሱ ዎታ ጎጎታብሮ ላኮዶተሮ።
52ሀሱጎራታእባዶዱባዎዎአማኤሰንኦታግረ። የሱሳአደ፥ “አሮኦቴን፤ሁዱርተታኳሬላኮጎተቶ”

አመ።
53 እባዶና ጎዋኖክሴ ማንኮካሶ ማራን ኡሱን ኦሶለ።
54ኡሱ ጎአመን ገነትሴ አበረ፥ “ተአት ኡኑ፥ ክ” አመ።
55 ኔፎ ታኡኑትና አባባተ፤ ጎርሰዋ ኬተ አልተ፥ የሱሳና ኤሰ ካአንቶ ኮኮ ጎጎስስራዉን ሰገ።
56 ኦኡሙለራና ሳደን፤ ኡሱ ጎአመን ካሌሮ አየስ ማዮና ጎጎአዬሶንኮ ሰገ።

9
ቶሞንኮ ላማ ኦፋራሜራኮክ ፋራማኖ
(ማቶ. 10፡5-15፤ ማር. 6፡7-13)

1 የሱሳ ቶሞንኮ ላማ ኦፋራመራን ራቶ ኡመረ ዱርሳ ዱባ ጎጎቤስናዉን ማር ኦሮክ ሀዉኣምኮና
ጎጎፋይስናዉን ሁናና ኦዶናት እሶን ስሰ።

2 አደና ዎኖናት ካዋ ጎጎላላብራዉና ካሀዉአማሮ ጎጎፋይስናዉን እሶ ፋረ፤
3 ሃና አመ፤ “ራክስኑን ዳማ ጎሌተ፥ ሽለ ጎሌና፥ ባቦና ጎሌ፥ ማራጋደ ጎሌ፥ ካካለ ካኢግልሳታን ሳርስ

አባታኖ ላኮዶትሳሮ።
4ሀሱ ማማንኮ ታበታን ጌግን ሆራርጀ ካኮታብቴታን ካማካዮ ምኒና አዳላየን።
5ሀሴካታማኮክእባዶና እስን ሀቆጳኖን ሄስረካታማትሶኢሰንታኮበያታን፥ሴርሳኖ እስኑን ጎጎሌሮን

ካሉኬ ጎራ ሁርጉፋየንዴን ብያ።”
6እሶና ኡሱማላቤንጉሬን ዎንጋላ ላላባ ባንኤዱባ�ኩባሌሳጆልፋይሳማማንማማኒ ሮራግረን።
7 ካጋሊላ ኡልኮክ ሞት ሄሮዶሳና፥ ኡሱ ጎራታ ካሌሮ አየስ ዱባ ማለረ ካሌሮ አዬሲ ግርድአመ፤

ኣላንቲና እባዶ ኮኮ ካጣማቃራ ያንሳ ጎይኮ ኬራ አማ አዬሳ ግረ።
8 ኦካለና ኤላሳ ጎጎሙተሮ፥ ኦካለ አደነ ኦጣዎ ሄገሮልኮ ኮ ጎይኮ ኬራ አማ አዬሳ ግረን።
9 ሄሮዶሳና፥ “ካጣማቃሮ ያንሳ አን ማርግ ጎስሰረ ጎየራ፤ ሀያ፥ ኡሱ ጋራኬሳ ሃ አዬሳማ ካማላራ ሂክ

እባዶት አዮያ?” አመ፥ የሱሳ እሊ ድን ዶታ ግረ።

የሱሳ እባዶ ኩማ ከን አምሰ
(ማቶ. 14፡13-21፤ ማር. 6፡30-44፤ ያን. 6፡1-14)

10 ኦፋራሜረና አባባተን ካኮኤመቴረን ጎራታ ካሌሮ ዱባ ሰገን፥ ኡሱና እሶ ኣተረ ቤተሳይዳ
ታአማማቶ ካታማይ ካለት ባንኤ ሴተ።

11 ጎሳና ሂካ አዴሰጉረ ደቤሰሴተን፥ ኡሱና ቆጳተረ ዎኖናት ካዋኮክ ጋራ እሶን ሰጋ ግረ፥ ፋይና
ካኮንዶትሳሮና ፋይሰ።

12 ኡል ሄመን ሊን ላ ግራን፥ ቶሞንኮ ላማ ኡሱ ቶስ ጋባላሜረን፥ “ካኮግና ኡል ቃሉላቶክ
ማንኮሌ ማራን፥ ጎሳ ኡሱ ጎቦቢ ቃማነ ካግሮ ማማን ቶስ ሴይሬን ባቦ ማንኮኢምናራና ታባሪሳኖ ባንኤ
ጎጎዶታራዉን ጋፋር” አመን።

13 የሱሳ አደ፥ “ካአምራን እስንዋ እሶን ስሳ አመ። እሶና፥ ሂካ ጎሳ ዱባን ካሌራ ባቦ ሴይነ ጎኢምነ
ኳሬ፥ ኖን ካግራ ባቦ ከንኮና ኩኑኡብ ላማኮ ላኮሮራሮ” አመን።

14 ኩማ ከን ካሌራ ባባር ኤሰ ግረ። የሱሳና ኡሱኮ ኦአጋልሳታራነ፥ “ጎሳ ኮንቶም ኮንቶሚ ቤሳ
ሀማጺሳ” አመ።

15ኡሱኮ ኦአጋልሳታረና ጎጎሰጋመሮ ማለ እባዶ ጎጎሀማጽሮን የሌን።
16 የሱሳና ባቦ ከና ኩኑኡብ ላማና አበረ ዳሩር ቶስ ኤለዴ ዲያ ዋ ጋላቴረ፥ ኤብሰ ኣተረ ጎሳዉን ሆረ

ጎጎሮርስራዉን ኡሱኮ ኦአጋልሳታራዉን ስሰ።
17ዱባና አመንባራረን፤ ኡሱኮኦአጋልሳታራና እሶኮታሄሰቶሀንባዱጉድቶሞንኮላማምግኬሴን።

ጴጢሮሳ የሱሳ ክርስቶሳ ካፋይሳሮ ላኖ አቶቴ
(ማቶ. 16፡13-19፤ ማር. 8፡27-29)

18ኤሰኮ አባባተረ የሱሳ ካለ ኤባታ ግረ፤ ኡሱኮ ኦአጋልሳታረና ኡሱ ቶስ ኤመተን፤ ኡሱና፥ “ጎሳ እን
አዮያ አማራ?” አመ ሆሳተ።

19 እሶና፥ “ኮኮ ካጣማቃሮ ያንሳ፥ ካካለ ኤላሳ፥ ኩክ አደ ካሆሬ ካሄገሮልኮ ኮ ጎይኮ ኬራ አማራን”
አመን።

20 የሱሳና፥ “እስን አዴን እን አዮያ አማታን?” አመ። ጴጢሮሳና፥ “አት ክርስቶሳ ካፋይሳቶ ዋይ
ካአሳባንተቶታ” አመ አባበ።

21 የሱሳ ሂካ ማዮና ጎጎአዬሶንኮ አታይሰ ሰገ።
22 አደና፥ “ኤረ ካእባዶ ራኮ ታሞጋን አታይን ዶትሳራ፤ ኡሱማሌ ጃርሶለይ፥ ቱቃሞኮክ ዎይቻልና

ሴራ ኦአጋልስሳራን ዶሌ ዲዳምናራ ጎይናራ፥ ታሴድ አርና ጎይኮ ክናራ” አመ።
23ኤሰኮናዱባዉን፤ “እንዴበሰሰዪንካዶታታራማዮና ጎግረ እስኦቴሳሀካካተ፤ማስቃሊቴሳአርጌቶ

ስዳይጉረ እን ዴበ ሀሰሴቶ።
24 ሙን ጎአንቴን ኔፎቴሳ ፋይሳይን ካዶታታራ ዱባ ባሳታራ፤ ኔፎቴሳ እን አመረ ካባሳታራ አደ

ፋይሳታራ።
25 እባዶ አላም ዱባ ዎረኤ ጎሄላተ ኔፎ አድ ጎባሳተ ጎርቱን ጎሀንቂሳተ ላኦ መታ?
26 ማዮና እዬና ሃፉራኬይ ጎሙሌ፥ ኤረ ካእባዶ ካባጃቴሳና ኣቦኬሳት ካባጃ ኡሱማለና ቁሉክ

ኤርግቻኮት ካባጃ ካኮኤሜተ ጎራታሙልናራ።
27 አን ሩምና አማራ፤ ህታኒ ኦአሌራን ኦሮኮ ዎኖናት ካዋ ሀንዴኖን ካጎኖን እባዶ ግራ” አመ።

ምዲ ታየሱሳ ኢግልሳማኖ
(ማቶ. 17፡1-8፤ ማር. 9፡2-8)

28 የሱሳ ሂካ ታኮአየሰረ አሪ ስዴድኮ አባባተረ ጴጢሮሳ፥ ያንሳና ያይቆባ ኣተረ ኤባይን ዎዳም ቶስ
ቤ።

29ኤቢ ጉት ግራን ሆረቴሳ ኢግልሳንተ፤ ሳርስና ሀንቃ ኣን ሀንቃየ ጉማራ ሌ።
30 ጎርሰዋ እባዶጃ ላማ፥ እሶናሙሴና ኤላሳ ኡሱነ ዎታ አዬሳ ግረን፤
31ካባጃሙቴረን፥ ኢየሩሳለም ሊን ካግሮ ሂካ አላምኮ ጎይኬሳክ ጋራ አዬሳ ግረን።
32 ጴጢሮሳና ዎታ ኦግሬዉን አደ ሁዱሮ ኢልኦ እስላተደ ሁዱረን ግረን፤ ካኮናባዳሬን ጎራታ

ካባጃቴሳ ኡሱነ ዎታ ኦአሌራን እባዶጃ ላማ ዴን።
33እባዶጃና የሱሳኮአሳባሜነሴታግራን፥ጴጢሮሳና፥ “ጎታኬ፥ህታኒግርነዋኖንካእዳንክየ፥ ሃንሱን

ዳሰ ሴድማዳርና፤ ቶ ኩዬን፥ ቶሙሴን፥ ቶና ኤላሳን ልናታ” አመ፤ ኡሱ ኡሱን ካአዬሳረና ላኮአዴሳረ።
34 ሂካና አዬሳ ግራን ዱማንቻ ኤመተረ እሶ ሆጎግሰ፤ ዱማንቻ ቶስ ካኮታባሬን ጎራታ አብሳተን።
35ዱማንቻ ኦሮና፥ “አን ካአሳባየራ ኤረክ ሂካያ። ኡሱና ማላ” ታአማታ ያየ ማልሳንተ።
36ያየና ካኮማልሳንተተ ጎራታ የሱሳካለቤረሙተ፤ ኡሱኮ ኦአጋልሳታረና አየስ ዎዳናታትሶይ አባተን

ኳሬ ካዴራን አየስ ኡሱ አልማይ ማዮና ላኮአዬሴራን።

የሱሳ ባቲክ አያና ካኮግረ ኡኑ ፋይሰ
(ማቶ. 17፡14-18፤ ማር. 9፡14-28)

37ታላም አሪ እሶ ዎዳምኮ ካኮዳጋሬን ጎራታ፥ ካሞጋን ጎሳ ኤመተረ የሱሳነ ዎታ ኤሰለ።
38ሀሱጎራታጎሳኦሮኮእባዶትኮያየጦቂሰረ፥ “ካአጋልስሳቶ፤ እዬንካግራኤረኡሱካላልማንኮሌ

ማራን ኤረኬ አት ጎጎዴቶ ኤባታራ።
39 ባቲክ አያና ጎኬሮ ደራኣ ኦካራ፤ ሳንባ ጉድሳ ኡለ ቦጫራ፤ ሚራኣ ካኮጌግስሮ ጎራታ ራኮ ታንጅን

ኢሳጋራ፤
40 ኩኮ ኦአጋልሳታራን ባቲክ አያና ኡሱኮ ጎጎቤስራዉን ኤባየ፤ አየሱን ጎአመን ላኮእሶ ዳንዴራን”

አመ።
41 የሱሳና፥ “አማኖ ካልት ታዎጫጫንተ አላታን፥ ሀጌ ታ ጌሮን እስኔ ዎታ አን ግርናራ? ሀጌ ታ ጌሮን

ኦብስናራ?” ኤሰኮ እባዶትነ “አላ ኤረካ ሂታራ ኬን” አመ።
42ኡኑኤመቶጉትግራንቲ ባቲክ አያናና ኡልሉጉደረኡለ ቦጬ፤ የሱሳ ጎአመን ባቲክ አያናና ሀድሰረ

ኡኑ ፋይሰ፤ ኣቦኬሳን አባበ ስሰ።
43 እባዶ ዱባና ሁና ካዋይ ማመ።

የሱሳ ጎይኬሳክ ጋራ ካላም አዬሰ
(ማቶ. 17፡22-23፤ ማር. 9፡30-32)
ኡሱ ካፈለሮ ዱባና እባዶ ዱባ ማማ ግራንቲ፥ የሱሳ ኡሱኮ ኦአጋልሳታራነ፥
44 “ሂካ አን ካሰጋሮ አየስ ዱዶ ጎጎኢሎኖንኮ፤ ኤረ ካእባዶ ሮር ገነ ታእባዶይ ስሳምናራ” አመ።
45 እሶ ጎአመን ሂካ አየስ ላኮአዴሰረን፤ ጎጎሻዶንኮ አየስ ጎላተ ግረ፤ ኡሱ አባብ ሆሳይና አብሳተን።

ዱባንኮ ካሮራራ አዮ ሌራ?
(ማቶ. 18፡1-5፤ ማር. 9፡33-40)

46 እሶ ኦሮኮ አዮ ሮራሮ ኡሱኮ ኦአጋልሳታራን ኦሮ ዶጋማ ኬተ።
47 የሱሳ ዎዳናታትሶክ ያዳ አዴሰረ፥ ይትት አበጉረ እስኦቴሳ ዶሌ ኣልሰ፤

48ሃና አመ፥ “ሂካይትትመገኬይካቆባታራማዮና ጎግረ እን ቆጳታራ። እንካቆጳታራአደ እንካፋረሮና
ቆጳታራ። እስን ኦሮኮ ካየራታራ ኡሱ ዱባንኮ ሮራራ።”

49ያንሳና፥ “ጎታኬ፥ እባዶት ኮመገካይዱርሳቤሳግራንቲ ዴነ፤ ኖኔ ዎታሌዴበማንኮሰሰኖንማራን
ትርን ሄንደ” አመ።

50 የሱሳና አሮትርቴን፥ እስን ዱባ ካዲዶን ኡሱ እስኔ ዎታ ግራ አመ።

ካሳማርያ እባዶ የሱሳ ዲዳኖ
51 የሱሳ ዳሩር ቶስ ካኮብናረ ጎራታ ካኮጋባላማረ ጎራታ ኢየሩሳለም ቶስ ሴይን ጎሳተ ኬ።
52ኡሱኮ ጣይሰ ኦሀንዳረን ኤሰራ ፋረ። እሶና ኤካይን ካዶትሳሮ ጣይ ኡሱን ኤካስን ኮ ካሳማርያ

ማማን ቶስ ታቤን።
53 ጎሳ አደ የሱሳ ኢየሩሳለም ቶስ ሴታኖ ማንኮአዴሰረ ማራን ኡሱ ላኮቆጳተ።
54 የሱሳኮ ኦአጋልሳታረና ያይቆባና ያንሳና ሂካ ካኮደያረን ጎራታ፥ “ጎታ፥ [ኤላሳ ጎጎአዬሰሮ]* ኤለን

ዳሩርኮ ዳግደ ጎጎባሶን ኖ ጎጎአጃጂኖን ፈኢ ስስናታ?” አመን።
55 የሱሳ አደ ካምባል አመረ ሀድሰረ “እስን [ምስክ አያናኮታን ላኮካሳን]፥ ኤረ ካእባዶ

ካኮንኤመተራ ኔፎ ታእባዶ ፋይሲንያ ኳሬ ባስን ላኮዮ” አመ።
56ኤሰኮ ኬንጉረነ ማማን ካካለና ሴተን።

የሱሳኮ ካአጋልሳታሮ ላኖ ታሙርስሳሮሙራ
(ማቶ. 8፡19-22)

57ራድ ሴታ ግራን እባዶት ኮ ጋባላመረ፥ “አት ማንኮሰያቶ ዱባ አን ኩ ዴበ ሰሴይናራ” አመ።
58 የሱሳና፥ “ጌዳላል ጉምቢ አባ፥ ክምብርጆልና ምን አባ፥ ኤረ ካእባዶ ጎአመን መተ ካኮታብሳሮ

ዱዶ ላኮአቦ” አመ።
59ካካለ እባዶትነ አደ፥ “እን ዴበ ሰሴ” አመ። እባዶትና፥ “ጎታ፥ ጣይ ሴይረ ኣቦኬ ቃማላሮ” አመ።
60 የሱሳና፥ “ካጎይናራ ካጎየሮ ጎጎቃማላሮ ኢሳጋ፤ አት ጎአመን ሴጉዴ ዎኖናት ካዋ ላላቢ” አመ።
61ካካለ እባዶት አደ፥ “ጎታ፥ ዴበ ሰሴታን ሰሴይናራ፤ አየሱን ጎአመን አባባይረና ሆራርጀ ምንኬክ

እባዶ ኖጎዳ ግራ ጎጎአምሮ ኢን ፈኢ ስስ” አመ።
62 የሱሳ አደ፥ “እራ ኦቲን ማጣ አበረ ሃርዴ ካዎቻራ እባዶ ዎኖናት ካዋዉን ካዶትሳሮ ላኮዮ” አመ።

10
የሱሳ ቶዶባታምኮ ላማ ኡሱኮ ኦአጋልሳታራን ፋረ

1ኤሰኮ አባባተረ ጎታ ካካለ ቶዶባታምኮ ላማ እባዶ አሳበጉረ ሹመ። ማንኮሴታሮ ካታማና ባንኤ
ዱባ ኡሱኮ ጎጎሆረሀይናዉን፥ ላማ ላማ የለረ ፋረ፥

2 ሃና አመ፥ “ካፈላምራ ካም ካሞጋንያ፥ ኦፈላራን አደን ኡጫርያን። ሃንሱን ካምኮክ ጎታ ኦፈላራን
ታካም ባንኤ ጎጎፋሮን ኡሱ ኤባየን።

3 ጎርታ ሴዬን፥ እዳድ ኣን ህዬይ ኦሮ እስን ፋርናራ።
4ኮሮጆ ሽለ፥ ጎርቱን ከፈሮ አሮአባቴን፤ ማዮነና ራድ ኖጎዳ አታ አሮአዳላቴን።
5ምን ካማካዮና ጎታብተን ጣዴን፥ ኖጎዳ ሂካ ምኑን ሀሌቶ አማ።
6 ኖጎዳ ካጌላታራ እባዶ ሀሴ ጎግረ፥ ኖጎዳታትስን ታብቶዋ። ጎርቱን ኖጎዳታትስን እስኑንዋ

አባባይናታ።
7 እስኑን ሆረ ካሮርሰን ዱባ አማናጣማና ኡሱምኒ ሀማጻ፤ ካፈላታራ ዳሞዛ ሄላይን ዶትሳራ። ምን

ኮኮ ካካለ ቶስ አሮማራሙርቴን።
8ማኤት ካታማ ቶስ ጎታብቴና እባዶ እስን ጎቆባተ፥ ካሆረ ሮርሰን አማ።
9ኤሰ ሀዉኣማ ኦግራን ፋይሳ፥ ‘ዎኖናት ካዋ እስን ቶስ ጋባላመራ’ አማ።
10 አየሱን ጎአመን ካታማ ቶ ቶስ ታባዴነ እስን ጎቆባታናዋተን፥ ራድ ብያዴነ ሃ አማ፤
11 ‘ሉቃኦታን ጉት ካግሮ ካታማትስንክ ጎራ ራድ ብነ እስን ሴርን ሁርጉፋይናና፤ አየሱን ጎአመን

ዎኖናት ካዋ ጋባላማኖ ሂካኒ አዴሳ።’
12ታሙርት አሪ ኤሰ ካታማኮ ሶዶምዉንሙሮ ፉፉዳቶዋ አማራ።”
አማኖ ዋቲ ታዎቃሳንተቶ ካታማ

13 “ኣኔ ኩን ኮራዝ! ኣኔ ኩን ቤተሳይዳ! እስኒ ካፈላመረ ባሳ ጢሮስና ስዶና ካፈላመሮ ሊ ግረዋ፥
ህጋኖ ካጋንባል ሳርስ ሳርሳይሬን፥ ቡሉሎ ካካባይሬንጩቦኮ ጉላ ጋል ግራነዋ።

14 አየሱን ጎአመን ዋ ታኮፍርድሮ አሪ እስንኮ ሮርጢሮስና ስዶናንሙሮ እሶን ፉፉዳቶዋ።
15ተአት ቅፍረናሆም፥ ዳሩር ቶስ ጦቂጦቂ አንተ? ቦዋ ኦርድ ኢናታ።

* 9:54 ካሆርኮ ማጻፋሊ ላኮግሮ

16 “የሱሳና ኡሱኮ ኦአጋልሳታራነ እስን ካማላራ እን ማላራ። እስን ካቆጳኖን እን ላኮቆጳታሮ፥ እና
ካቆባኖን እን ካፋረሮና ላኮቆባታሮ።”

17ቶዶባታምኮ ላማና ገጌላታ አባባተረን፥ “ጎታ፥ መገካይ ዱርሳ ዱዶ ኖን አጃጃመ” አመን።
18 የሱሳ፥ “ጻላየ ሀንቃ ኣን ዳሩርኮ እያ ግራን አን ዴ።
19 ጎርታ ሀበሳና ጫጫቦ ጎጎዳዳርታዉን፥ ዲናኮክ ሁና ዱባ ጉት ኦዶናት አን እስኑን ስሰራ፤ እስን

ካምርራ አየስ ኮና ላኮግሮ።
20 ሀሌዎ ኳሬ ካሜላን አያና ማንኮአጃጃመሮ ማራን አሮገገላተን፤ መገክስን ዳሩሪ ማንኮጻፋመሮ

ማራን ኡሱ ገጌላየን” አመ።
21ሀሱ ጎራታ የሱሳ አያና ቁሉክ ገገላተረ፥ ካዳሩረና ካኡሌ ጎታ፤ ኣቦኬ፤ ሂካዱባቃሮሌኮና ኦካሳንኮ

ስያምሰደ ይሱን ማንኮቱሰ ማራን አን ኩ ጋላታራ፥ እ ኣቦክ፥ ሂካ ፈልን ታኢዳን ፈኢታ ሌተታ።
22 “ካመንዱባ ጉት ኦዶናት ኣቦኬ ዶለኮ ኢን ስሳመራ። አደና ኤረ አዮዮ ኦዶ ኳሬ ካማላበራ ካካለ

ላግሮ። ኦዶ አዮዮና ኤረ ኳሬ፥ ኤረና ኦዶ ቱስን ፈኢ ካኮንስሳሮ ኳሬ ኦዶ ካማላብራ ላግሮ።”
23 ኡሱኮ ኦአጋልሳታራን ቶስ ካምባል አመረ እሶን ካለ ሃ አመ፥ “እስን ካደያታን ኦደያራን ኢልኦ

ኦሶማሳመንያን።
24 ካሞጋን ካሄገሮልና ዎኖላል እስን ካደያታን ድን ዶተረን ላኮዴናን። እስን ካማልቴታን ማልን

ዶተረን ላኮማለራን” አመ።
ካእዳንክ ካሳማራው እባዶት

25ሂክማ አሪ ቶ፥ ሴራ ካሙሴካካሳናየ ኮ የሱሳጫፍን ዶተረ፥ “ካአጋልስሳቶ፥” ጅሩ ጅሮማክ ግር
ኤልን “መ ፈላ?” አመ።

26 የሱሳና፥ “ሴራይ ካጻፋመራመያ? ምሲ ናባባታ?” አመ አባበ።
27 እባዶትና አባበረ፥ “ ‘ጎታ ሄዶካ ታአማጋንተ ዎዳናኮ፥ ታአማጋንተ ኔፎ፥ ካአማጋመ ሁናኮና

ታአማጋንተ ቆፋኮ ጌላ፥ ኦላታ እስኦታ ማለ ጌላና’ ” አማራ አመ።
28 የሱሳና፥ “ልክ አባብቴታ፥ አትና ኡሱማሌ ፈል፥ ጅሩ ጅሮማክ ግር ግርናታ” አመ።
29 እባዶትና እስኦቴሳ ቁሉክ የላዪን ዶታተረ፥ “አሚና ኦላት አዮታ” አመ።
30 የሱሳና ኡሱን አባበ፥ “እባዶት ኮ ኢየሩሳለምኮ ኢያርኮ ቶስ ዳጋ ግራን ገነ ታሽታይ እዬ። ሳርስና

ቃሬን ቦጨን፥ ጎይ ህኢ ጉት ሉጉደን ሴተን።
31ቱቃሞ ኮ ደራኣ ሀሱ ራንደ መተጋማቶ ሄገልዴ ዳጋ ዴጉረ ፋክ አመ ሮረ።
32 አደና ዎዩት ኮ ኤሰ ባንኤ ጎጎጌይ ዴጉረ ኡሱና ፋክ አመ ሮረ።
33 ኮ ሳማራውት ጎአመን ሉክታሮራሮ ሴታ ግራን እባዶት ታኮግሮ ባንኤ ጌ። ካኮደያረ ጎራታ

ነኔኤይሳተ፥
34ጋባላመረሜጋልጉትዛይቲናካዎይኒጣሞክበረሽየ፤ ታቴሳደሜርጉትካየጉረማርትካኮባራቶ

ምን ጌሰ። ኤሴና ካርካሬ።
35ታላም አሪ ጣጋራ ላማቤሰረ ማርት ካኮባራቶ ምንኮክ ኦዶምኔቱን ስሰጉረ፥ ‘ሂካ እባዶት ሀዳራ

ዴና። ሂካኮ ካንጂን አት ካቤሳቶ ማራጋደ አን አባባታ ኩንሙሮዋ’ አመ።
36 “ጎርታ፥ ሂናኣ ሰድኮ ሽቶሌ ገነ ካኢየሮ እባዶትን ኦላ ካሌረ ኤክ ኣን ላራ?” አመ።
37ሴራ ካካሳናየና “ካነኔኤይሳተሮዮላ” አመ።
የሱሳና፥ “አትና ሴዴ ኡሱማሌ ፈል” አመ።
የሱሳ ካማርታና ካማይራመምኒ

38 የሱሳና ኡሱኮ ኦአጋልሳታራነ ዎታ ራ ሰሴታ ግራን፥ ማማን ኮ ታበ። ማርታ ታአማንተቴ ቶ
ሄለልትቲና ምን ካክሴይ ኡሱ ቆጳተ፤

39ኤሰን ማይራመ ታአማተተ አባ ግቴ። ማይራመና ሃፉራ ማላ ታጎታይ ሉኪ ሄገሊ ሀማጽተ ግቴ።
40ማርታ ጎአመን ፈሎ ጂናኒ ጎራታ ባሳታ ግቴ፥ ኡሱ ቶስ ጋባላንተደ፥ “ጎታ፥ አባት ፈሎ እን ካላሉን

ሉጉድደ ጎሀማጽቶጫልአንተ ድያታ? እን ጎጎጋርጋርቶ ሰግቶላ” አንተ።
41 ጎታ ጎአመን አባበረ፥ “ማርታ፥ ማርታ፥ አት ካሞጋን አየሱንጫናቃማታ፥ ጃራንጁራታ።
42ካዶትሳራ ጎአመን አየስ ኮ ካላልያ፥ ማይራመ ታኢዳን ምና አሳባተታ፤ ህክና ኤሰኮ ላኮአታምሮ”

አመ።

11
የሱሳ ካአጋልስሰሮ ኤብ
(ማቶ. 6፡9-13፤ ማቶ. 7፡7-11)

1 አሪ ቶ የሱሳ ባንኤ ቶይ ኤባታ ግረ። ኤብና ጎጎጉድሴ፥ ኡሱኮ ኦአጋልሳታረንኮ ኮ፥ “ጎታ፥ ያንሳ፥
ኡሱኮ ኦአጋልሳታረን ኤብ ጎጎአጋልስስሮን አትና ኤብ ኖ አጋልስስ” አመ።

2 የሱሳና ሃ አመ፥ “እስን ጎአመን ሃ አማ ኤባየን፥

“ ‘ኣቦካን፥
ቁሉክ መገካካ ሀካባጃመ፥
ዎኖናትካ ሀኤመቶ።
3ካህታርቴ ባቦካን ህታር ኖን ስስ።
4 ባስካካን ሀሄሶ አም ኖና ኖ ካሚረኤሮ ሀሄሶ ጎጎአማኖ፥ አት ባስካን ሀሄሶ አም፥ ጫፍት ኦሮ ኖ

አሮታብሰ፥ ካሜላንኮ ኖ ሃስ ኳሬ።’ ”
5 አደና ሃ አመ፥ “እስንኮ ኮ ካጌላታራ ጎግረ፥ ሄመን ጠኤ ኡሱ ቶስ ሴይረ ካገላታቶኬ! ባቦ ብጠ

ሴድ ኢን አምአይስ፤
6 ሳት ኮ ራኮ ኤመተረ ኡሱ ሆረ ካካይራ ባቦ ኮና ኢን ላኮግሮ” አመ ኤባተ ጎአምኔ፥
7 “ምኒ ኦሮ ካግሮና፥ ‘አሮራክሰ! ኡፋናጩፋመራ፥ ይስክና ኢነ ዎታ ሁዱረራ፥ ጎርታ ኪጉረኩን ስስን

ላኮዳንዳሮ’ አመ አባባራ?
8ኡሱ ካጌላታሮ ላኖይ ኪጉረ ጎስሳናዋተና ሱረ፥ ኤባተ ማንኮጢበሮ ማራን ካዶትሳሮ ዱባ ስሳራ።
9 “ሃንሱን አን እስኔ ሃ አማራ፥ ኤባየን ስሳምሮዋ፥ ዶታዬን ሄላታንዋ፥ ኡፋና ባባሳየነ ባናምሮዋ።
10 ኣላንቲና ካኤባታራ ዱባ አታታራ፥ ካዶታታራና ሄላታራ፥ ኡፋ ካባባሳታሮና ባናማራ።
11 እስን ኦሮ ኦዶ ሌ ግራን ኤረ ኩኑኡብ ጎኤባተ ሀበሳ ካስሳራ ግሮ?
12 ጎርቱን ቡጳ ጎኤባተጫጫቦ ስሳራ?
13 እስን ኦሜላን ሌተን ግራን ይስክስኑን ካእዳንክ እላቦ ስሳኖ ጎማላብቴን፥ ካዳሩረ ኣቦክስን ሀያ

ኦኤባታራዉን አያና ቁሉክኮ ምሲ ሮርስ እስኑን ስሳናዋታራ!” አመ።

ጎታ የሱሳና ዱርሳኮክ ዎይቻ
(ማቶ. 12፡22-30፤ ማር. 3፡20-27)

14 አሪ ቶ የሱሳ እባዶትኮ ህኢ ዱድሰ ካአበረ ባቲክ አያና ቤሳ ግረ። ባቲክ አያና ካኮቤ ብያረ ጎራታ
ህኢ ካዱደረ እባዶት አዬሰ፥ ጎሳና ማመ።

15ኮኮ አደ፥ “ዱርሳኮክ ዎይቻ፥ ካሌሮ ብኤልዘቡልኮክ ሁና ዱርሳ ቤሳራ” አመን።
16ኮኮ አደጫፍን ዶተረ ዳሩርኮ ኡሱ ማላታ ጎጎቱስሮ ኡሱኮ ዶታ ግረ።
17 የሱሳ ጎአመን ቆፋትሶ አዴሰረ ሃ አመ፥ “እስ እስኦሮ ካለካለ ካበያራ ዎኖናት ዱባ ባይናራ፥ እስ

እስኦሮ ካለካለ ካበያራ ምንኮክ እባዶ ዳርአምናራ።
18ጻላዬና እስ እስኦሮ ካለካለ ጎቤተዎኖናትክሴምሲአታራ? ዱርሳዱርሳኮክዎይቻቤሳራ አንቴን

አዬሳታን።
19 ጎርታ አን ዱርሳ ካኮቤሳራ ዱርሳኮክ ዎይቻይ ጎሌ፥ ይስክስን አድ አዮ ቤስናራ? ሃኑን እሶ እስን

ጉት ኦፍርዳራን ልናራን።
20 አን ጎአመን ዱርሳ ካኮቤሳራ ሁና ካዋይ ጎሌ፥ ዎኖናት ካዋ እስን ቶስ ኤመታኖ አዴሳ።
21 “ካአቲ እባዶት ሁ ካጀረነ ጎጎዶትሳሮ ሞዋተረ ምንኬሳ ጎኦራተ፥ ኡራዎ ኦቴሳ ኖጎዳ ኦራማራን።
22አየሱን ጎአመን ካአቲ ኡሱኮ ካሮራራ እባዶት ኤመይረ ባስረ ጎአዎደ አብዳተ ካግረ ሁ ካጀሬነኮክ

ሞዋኖ ፉርስሳራ። ኦቦጃመረን ኡራዎ ኣተረ ካካለቱን ሄዴዳራ።
23 “እነታ ካሌኖን እን ዲዳራ፤ ኢነታ ካኩኩይሳኖና ዳርአታራ።

ባቲክ አያና እባዶ ቶስ አባባይ ታባኖ
(ማቶ. 12፡43-45)

24 “ባቲክ አያና እባዶኮ ካኮቤሮ ጎራታ ፎልሲ ዶታታ በከ ካልት ባንኤ ካፋፋራ፤ ሀሄላኖን ጎሄስሮ፥
ካኮቤሮ ምን ቶስ አባባይናራ አማራ።

25 ጎአባባሮና ምን ሻሻካራመ ካኤካተሮ ሄላታራ።
26ኤሰኮ አባባተ ሴተረ ካካለ ኡሱኮ ኣሎ ካሜላን ዱርሳ ቶዶባ ኣተ ኤመታራ፤ ታበረ ኤሴና ግራራ፤

ሀሱ እባዶትን ታሆራርጄኮ ሮር ካሃረ አየስ ካሜላን ልናራ።”
27 የሱሳ ሂካ አዬሳ ግራንቲ፥ ጎሳ ኦሮኮ ሄለልትቲ ቶ ያየጦቂሰደ፥ “ኩታስደታ ገዴምና አት ኦኢላተታ

ናሳሶ ኦሶማሳመንያን” አንተ።
28ኡሱ አደ፥ “ኦሶማሳሜን ሃፉራ ካዋ ማለሬን ፈሎ ኦሀይሳራንያን” አመ።

ካዮናሳ ማላታ
(ማቶ. 12፡38-42)

29 ካሞጋን ጎሳ ኩኩማ ካኮሴታረ ጎራታ የሱሳ ሃ አማኖ ሀጋአበ። “ህት አላታን ታሜላንታ፥ ባሳክ
ማላታ ዶታታ፥ አየሱን ጎአመን ካዮናሳ ማላታ ኳሬ ካካለ ማላታ ላኮስሳምናሮ።

30 ኣላንቲና ዮናሳ ካነኔዌ እባዶን ማላታ ጎጎሌሮን ኤረ ካእባዶ ህታ አላታኑን ማላታ ልናራ።
31ኡል ካሄገለት ኦርዎኖ ታዋ ታፍርዳ አሪ ህታ አላታን ዎታ ኪደ ፍርድናታ። ኤሰ ታሶሎሞን ቃሩማ

ማልን ኡልኮት ጋቾኮ ኤሜተታ። ሂክማ ሶሎሞንኮ ካሮራራ ህታኒ ግራ።

32ካነኔዌ እባዶ ፍርዲታዋት አሪ ህታ አላታን ዎታኪጉረ እሶ ጉት ፍርድናራን። እሶና ካዮናሳ ላላባኖ
ማሌረንጩቦኮ ጉላ ጋሌራን፥ ሂክማ፥ ዮናሳኮ ካሮራራ ህታኒ ግራ።

ዳብ ካማሬ
(ማቶ. 5፡15፤ 6፡22-23)

33 “ዳብ ሀንቃይሳተጉረ ጎላታት ባንኤ ጎርቱን ዳቾ ግርቢሳተ ሄገሊ ካካታራ ማዮና ላኮግሮ። ምን
ካታባራ እባዶ ኢፋ ጎጎዴሮ ቦላንሶ ጉት ካታራ።

34ማርካክ ኢፋ እልታታ፥ እልታታ ፋያሌሳ ጎሌተማርዱባ ኢፋ ላራ፥ እልታታ ታሀዉአማቶ ጎሌተ አደ
ማርካሙጉድ ላራ።

35 ሃንሱን ኩ ኦሮ ካግራ ኢፋሙጉድ ጎጎሌኖንኮ ኢስ ኦራ።
36 ጎርታ ማርካ ዱባ ኢፋ ጎሌና ሙጉድ ታሌተታ ታማረ ባንኤ ጎዋታንተ፥ ማር ዱባ ዳብ ዋኣመ

ካሀንቃይሳሮ ግታክ ሀንቃራ።”
ካፋራሳው እባዶዉና ሴራ ኦአጋልስሳራዉን ኣኔ
(ማቶ. 23፡1-36፤ ማር. 12፡38-40)

37 የሱሳ አየስ ጎጎጉድሴ፥ ካፋራሳው እባዶት ኮ ኡሱ ዎታ ባቦ ጎጎአምሮ የሱሳ ኡማተ፥ ኡሱና ዎታ
ታበረ ባቦ ኣምን ሀማጼ።

38ካፋራሳው እባዶትና የሱሳ ባቦ አማኖኮ ሆረነ ሴራክሶክ ማለ ገነ ኣላና ዋት ካኮደያረ ጎራታ ሳደ።
39ጎታና ሃ አመ፥ግዳእስን እባዶካፋራሳውካቡርጩቆናካሳንጉትሙጭሴንአልሳታን፥ ኦሮኦትስን

ጎአመን ሳማኖና ሜላነይ ኦአማጋሜንያን።
40 እስን ጎዎሌ ካሳረ ካመጠራ ካኦሮና ላኮመጠሮያ?
41 አየሱን ጎአመን ቡርጩቆ ኦሮና ያላኣይ ኦሮ ካግሮ ቤሳዴን ህየሳን ስሳ፥ ኡሱ ጎራታ ዱባናሙጭ

ካአመ ሌራ።
42 “እስን እባዶ ካፋራሳው አድ ኣኔ እስኑን፤ አኑጋኮና ጣሎተኮና ኡሱማሌ አካክልተ ዱባኮና

ባርክንተ ቤሳታን። ጎሌና ካሩም ፍርዳና ዋ ጌላታኖ ዲዳታን። አየሱን ጎአመን ኣንክ ሀኢሶን ሂካ ፈልን
ዶትሳረ።

43 “እስን ፋራሳዊል ኣኔ እስኑን አይሁድኮክ ምን ካኤብ ካካባጃ ባርጩማ፥ ግያ ኦሮ ኖጎዳ ኣትን
ዶታታን።

44 “እባዶ ሀማላቦን ጉት ካኮሰሴታሮ ካጎላተ ቃማል ኣን ማንኮላታን ማራን፥ ኣኔ እስኑን።”
45ካሙሴ ሴራ ኦካሳንኮ ኮ የሱሳነ፥ “ካአጋልስሳቶ፥ ሃ ጎአየሶ ኖ ኢንጋማኖያ” አመ አባበ።
46 የሱሳና ሃ አመ፤ “እስን ሴራ ኦአጋልስሳታና ኣኔ እስኑን፤ እባዶ ስድን ታዳንዴኖን ታአቲ ስዳነ

ስድሳታን፤ እስን መተክስኑን ፈሪና ዱዶ ላኮድናታን።
47 “ኣቦጆላልክስን ካላጋዴራን ካሄገሮኮክ ቃማል ማንኮኤካሳታን ማራን፥ ኣኔ እስኑን።
48 ጎርታ አብጆላልክስኒዕ ፈሎ ኦአታይሳታን አቶጆልታን። እሶ ካሄገሮ ላጋዴን፥ እስና ቃማልክሶ

ኤካሳታን።
49 ሃሱና ቃሩማ ታዋ ሃ አንተ፥ ‘ካሄገሮና ኦፋራመራን እስኑን ፋርናራ፥ እሶና ኮኮ ላጋድናናን፥ ካካለና

ሆሮረናን፥’
50 ሃንሱን ህታ አላታን አላም ታኮመጣመሮኮ ሀጋአበረ ካኡባተሮ፥ ካሄገሮኮክ ኢግ ዱባን

ታሆሳምናቶታ።
51ካኣቤላ ኢግኮ ሀጋአበረ፥ ካጃርሶና ምን ካኤብ ኦሮ ካኡባተሮ ካዛክራሳ ኢግ ታጌሮ ዶታማራ፥ እ

አማራ፥ ህት አላታን ሂካኑን ታሆሳማቶታ።
52 “እስን ካሙሴ ሴራ ኦካሳን ኣኔ እስኑን፥ ካማላባኖ ኡፋ ካኮባናራን ቁልፍ ባሰን ኣተታን፥ እስን

መተክስኑን ላኮታብቴታን፥ ኦታብናራና ትርቴታን።”
53 የሱሳ ኤሰኮ ካኮበያረ ጎራታ፥ ሴራ ካሙሴ ኦአጋልስሳሬንና ፋራሳው ጎሜላን ዲዳና ሆስኒ ሆሳታ

ጄጅሳኖ ሀጋአበን።
54ህኢቴሳኮ ካብያሮ ሃፉራ ኡሱ አብን ጋዳ ግረን።

12
ካሴርሳሮና ካአታይሳሮ ሃፉራ
(ማቶ. 10፡26-27)

1 ሀሱ ጎራታ ኩማ ካሞጋኒ ካቶታምራ ጎሳ እስ እስ ታዳዳራሮ ጌግን ኩኩ አመ ግራን፥ የሱሳ ኡሱኮ
ኦአጋልሳታራዉን ሃ አማኖ ሀጋአበ፤ “ፋራሳውልኮት ሜላነኮ እስኦትስን ኦራዬን፤ ህክና ኢፍሳዳናትያ።

2ካሙቶን ካጎላተራ፥ ካአዴሳሞን ካስያመራ ኮና ላግሮ።
3ሃንሱን እስንሙጉድካአዬሳታንዱባኢፋማልሳምናራ። እልፍኒ ኦሮ ነቤማርካካአዬሰታንዲዳብ

ሰጋምናራ።

4 “ኦጌላታሮኦተ፥ አን ሃ አማራ፥ ሶ ካላጋዳሮኤሰኮ አባባይ አድኮና የልን ካዳንዴኖንኮ አሮአብሳቴን።
5 አየሱን ጎአመን እስን አብሳይን ካዶትሳሮ አን ቱስናራ፥ ካኮላጋደ ጎራታ ታባኖን ኤለኒ ሉጉድን

ኦዶናት ካአቦ ዋ አብሳዬን። እ፥ ኡሱ አብሳዬን አማራ።
6 ክምብርጆል ከኖ ሳንትሚ ቶይ ላዳዳላማሮላ? ሀሌዎ ኳሬ ኤሰኮ ቶ ዱዶ ዋይ ዶሌ

ላኮኢሎታማቶ።
7መተካክስንኮክፊጣዱባካቶታመያ፥ ጎርታ አሮአብሳቴን። ካሞጋን ክምብርጆልኮ እስን ታሮራቶ

ላኦ አብታን።

ክርስቶሳን አቶ ላኖ
(ማቶ. 10፡32-33፤ 12፡32፤ 10፡19-20)

8 “የሱሳና አን እስኔ ሃ አማራ፥ እባዶ ሆረ እን ካአቶታሮ ዱባን ኤረ ካእባዶ አደ ኤርግቻ ካዋ ሆረ
ኡሱን አቶትናራ።

9 እባዶ ሆረ እን ካካካታራና ኤርግቻ ካዋ ሆረ ካካምናራ።
10ኤረ ካእባዶ ጉት ካየራስሮ ሃፉራ ካአዬሳራዱባ ሀሄሶ አማማራ፥ አያና ቁሉክ ካሀባራራ አደ ሀሄሶ

ላኮአማማሮ።
11 “እባዶ እስን አብረ አይሁድኮክ ምን ካኤብ ሞት ቶንሳ ኦዶናት ካአቦ ቶስ እስን ካኮጌሰ ጎራታ፥

ምሲ ጎርቱን መ አም አባብናታን አሮያዴን።
12ሀሱ ጎራታ አያና ቁሉክ እስን አዬስን ካዶትሳሮ አጋልስስናራ።”
ዱሬሳኮት ጎዉማ

13 ጎሳ ኦሮኮ እባዶት ኮ፥ “ካአጋልስሳቶ፥ አቢክ እዬን ኤላ ጎጎሄዴድሮ ሰጊ” አመ።
14 የሱሳና፥ “አት እባዶት፥ እን እስን ጉት ካፍርዳሮና ኤላ ካሄዴዳሮ ካየለራ አዮያ?” አመ።
15አደና፥ “ግር ካእባዶዱሩማጂናን ካኡኩማመሮማንኮሌኖማራን፥ እስኦራዬን፤ ጋጲጋጳኖዱባኮ

እስኦራዬን” አመ።
16ደቤና የሱሳ ሃ አመማሱሳይ ሰገ፥ “እራ ካም ኣሎ ካኮንዱባመረ ዱሬሳት ኮ ግረ።
17ሂክ እባዶትና፥ ካም ታኮኩኩይሳራ ባንኤማንኮግኖንማራን ‘አንምስ የላ? አመዎዳናቴሳ ሄደ።’
18 “ሃና አመ፥ ‘ሂካማሌ የልናራ ካግሮ ጎታራል ባስጉረ ካካለ ካባላኣን ጎታራል ማዳርናራ። ኡሱ

ጎታራሊ ካምና ኡራዎኦተ ዱባ ኩኩይሳይናራ።
19 ኔፎቴነ፥ ኔፎቴ፥ ጌስ ካሞጋኑን ታሌቶ ዱሩማ ኩን ኩኩይሰራ፥ ጎርታ ፎልሳ፥ አም፥ ጣም፥ ገጌላ’ ”

አምናራ።
20 “ዋ አደ፥ ‘አት ጎዋ! ኔፎታህታሜን አንኩኮ ኣትንዶታራ። ጎርታኡሱንካኩኩይሳተታ አዮንሌራ?’

” አመ።
21ሃንሱን የሱሳ፥ “ኡሱንዱሩማካኩኩይሳታራ አየሱን ጎአመን ዋይዶሌዱረሳ ካሌኖን እባዶትኮት

ጋቾ ሂካማሌታ” አመ።
አሮያዴን
(ማቶ. 6፡25-33)

22 ኤሰኮና የሱሳ ኡሱኮ ኦአጋልሳታራነ ሃ አመ፥ ሃንሱን አን እስኔ ሃ አማራ፥ እስን ግርክስኑን መ
አምናና፥ ጎርቱን ማርክስኑን መ ሳርሳይናና አም አሮያዴን።

23ግር ባቦኮ ማርና ሳርስኮ ሮራራ።
24ቁራጆልዲያ ላኮዉጣታናን፥ ላኮታጋታራን፥ ታኮኩኩይሳታራን ጎርቱን ጎታራ ላኮአባን፥ ዋ ጎአመን

እሶ አምሳራ። እስና አደን ክምብርጆልኮ ኣሎ ላኮሮራታንያ?
25 ጎሌና እስንኮ ያደጉረ ጌስካከሳ ጉት አሪ ቶ አዳይን ካዳንዳራ አዮያ?
26 ጎርታ ሂካ ክጫርክ አየስ ዱዶ ፈልን ካዳንዴኖን ጎሌተን አየስ ካካለቱንሙን ያዳታን?
27 “አላ ዳራራል ምሲ ጂናታራን ዲያ፥ ላኮዳፉራናን፥ ላኮሱቃታራን፥ አየሱን ጎአመን አን እስኔ ሃ

አማራ፥ ዎኖ ሶሎሞን ዱዶ ሀሱ ካባጃል ዱባኮ ኮ ኣን ላኮሳርሳተሮ።
28 ጎርታ ዋ ህታር ሙተረ ጌባር ኤለኒ ቶስ ካሻፋሮ ካዲዳ ኤስ ሃ ካሳርስሳሮ ጎሌ፥ እስን አማኖ

ኦኮንሀንቃተራ፥ እስን ጎአመን ምሲ ሮርስ ሳርስሳና ዋታራ?
29 ሃንሱን መ አምናና መጣምናና አማ ዶታታ ዎዳናትስን አሮያዶ።
30 ሂካ ጎአመን ካአይዛብ ጎሳ ዱባ ዶታታራ። ካዳሩረ ኣቦክስን ሂክ ዱባ እስኑን ካዶትሳሮ ላኖ

ካሶዋ።
31 አየሱን ጎአመን ዎኖናት ካዋ ዶታዬን፥ ሂክ ዱባና እስኑን አዳም ስሳምናራ።

ኡሊ ጉት ዱሩማ ኩኩይሳታኖ ካዶትሶን ላኖ
(ማቶ. 6፡19-21)

32 “እስን ጎሳ ኡጫር ኦሌተታን ዎኖናት እስኑን ስስን ኣቦክስንት ታኢዳነ ፈኢታ አሮአብሳቴን።

33 እስኑን ካግሮ ዳዳላዴን ህየሳሉን ስሳ፥ ሄቶ ታኮሄቶን፥ ፊኖ ታኮአሞን ካዶአኖን ሽለ ኦጉዳኖን
ኡራዎ ዳሩሪ ኩኩይሳዬን።

34ዎዳናትስን፥ ኡራዎ ኦትስን ታኮግራን ባንኤ ግራታ።

ናባድ ኦራታኖ
35 “ጎርታ ሞዋዬዴን ኤካሳየን፤ ዳብክስን ካሀንቃየ ሀሌዎ።
36 ጎታክሶ ምን ካሃስኖኮ ታ አባባሮን ኦኦራታራና ኤመይረ ኡፋ ጎባባሰ ጎርሰዋ ባንን ካኤካሳተሮ

እባዶ ኣን ላ።
37 ጎታክሶ ካኮኤሜታሮ ጎራታ ናባደን ግራን ኡሱ ኦሄላራ ኦሀንዳራን እሶ ኦሶማሳመንያን። አን ሩምና

አማራ፥ ጎታክሶ ኤካሳተ ሞዋተረ፥ አሞና ሀማጽሳራ፥ ጋባላመና አምሳራ።
38ሄመንጠኤና ሌረ ሉካለ ካሆሬ ኦዋ ግራን ኤመይረ ኡሱማሌ ናባደን ኦግራን ኡሱ ኦሄላራ፥ ሀኑኡ

ኦሀንዳራን እሶ ኦሶማሳመንያን።
39 ሂካ አዳ. አዴሳ፤ ሄቶ ኤክ ጎራታ ኤሜይናቶ ኦዶምነ አዴስ ግረዋ፥ ምንኬሳ ኦሻማ ግራን ጫልኢ

አም ላኮድያረ።
40 እስና ኤካሳየንደን ኦራዬን፤ ኤረ ካእባዶ እስን ካኮሻዶንግታን ጎራታ ኤመይናራ።”
41ጴጢሮሳና፥ “ጎታ! ሂካ ማሱሳ ካኮንአዬሳታ ኖ ኦላሉንያሙዱባዉና አዴዴያ?” አመ።
42 ጎታኬሳና ሃ አመ ኡሱን አባበ፥ “ጎርታ ባቦክሶ እሶን ካኮዶትሳሮ ጎራታ ጎጎስስሮ ጎታ ካምነ እባዶ

ጉት ካሹመራ ካአብዳመና ቃሮክ ሀዳራ ካአባ አዮያ?
43 ጎታ ማንኮሴተሮኮ አባባይ ካኮኤሜሮ ጎራታ ጎጎአጃጃመሮክ ማለ ፈላ ካሙተ ኡሱ ምስክ

ካሶማሳመያ!
44 አን ሩምና አማራ፥ ጎታኬሳ ሀሱ ካሀንዳሮ ኦግራን ኡራዎ ዱባ ጉት ኡሱ ሹምናራ።
45 አየሱን ጎአመን ኣንክ ካዳንዳራ፥ ‘ጎታክ ሳሜ. ላኮኤሜይናሮ፥ አዳላይናራ’ አም ጎሄደና ባባርና

ሄለልና ኦሀንዳራን ጎቦጨ አደና ጎጎጌላቴ ኣማኖ ጣማኖና ሰታኖ ጎሀጋአበ፥
46 ሀሱ ካሀንዳሮኮክ ጎታ ታኮሻዳሞን አርና ታኮሄዳኖን ጎራታ ደራኣ ኤመይናራ። ኣሎ ኡሱ

ሙርስናራ፥ ህጣቴሳና ዋ ካአማኖን እባዶነ ዎታ የልናራ።
47 “ታጎታ ፈኢ አዴሳ ግራን ካኤካሳኖና ፈኢቴሳና ካፈሎን ሀሱ ካሃንዳራ ኡሱ ጎሜላንሙርሳምናራ፥
48 አየሱን ጎአመን ሂካ ካአዴሶና ካሙርስሳሮ ግታክ ካላል ጎየለ ካሃንዳራ ኡሱ አባራንቲ

ሙርሳምናራ። ካሞጋን ካስሳመሮኮ ካሞጋን ዶታማራ፥ ታንጂን ሀዳራ ካአታተሮኮ ታንጂን ኦራማታ።

ኖጎዳ አንሌኖን ካለካለ ብያኖ
(ማቶ. 10፡34-36)

49 “አን ካኮንኤሜየራ ኡሊ ጉት ኤለን አብስሲንያ፥ ግዳዋ ጎቤበተ ምስ ምሲ ላኮጌላይናረ!
50 አየሱን ጎአመን አን ካጣማቃምናሮ ካካለ ጥንቃታ ካራኮ አባ፥ ታጉዳሮ ጌግን ምሲ ላኮያደረ?
51ኡሊ ጉት ኖጎዳ ኬኒን ካኤመየሮ ኣን ላራ? ላኮዮ። አን ካኮንኤሜየራ ካለካለ ቤስንያ።
52ግዳኮ ሀጋአበረ ምን ኮ ኦሮ እስ እስኦሮ ካለካለክ እባዶ ግርናራ፥ ላማ ሴድ ጉት ሴንዳ ላማ ጉት

ኪጉሬን ካለካለ ብናራን።
53 ኦዶና ኤረ ባባርትት ጉት ኤረ ባባርትትና ኦዶኬሳ ጉት ኣና ኤረ ዴለልትቲ ጉት፥ ኤረ ዴለልትትና

ኣየትሰ ጉት፥ ሶዶ ኦርኤረትሴ ጉት ኦርኤረና ሶዶትሴ ጉት ኪጉሬን ካለካለ ብናናን።”
ጌስጆል አዴሳኖ
(ማቶ. 16፡2-3)

54 አደና ጎሳነ የሱሳ ሃ አመ፥ “ዱማንቻ ምና ታኢያንኮ ብያ ጎዴታን ጎርሰዋ፥ ‘እዳሞ ኡባይናራ
አማታን፥’ ኡሱማለና ላራ።

55ሎጎዶ ጎኬሮ፥ ‘ኡል ፉርሳራ አማታን፥’ ኡሱማለና ላራ።
56እስንኢፍሳዶለ፥ ታዳሩረናታኡሌምዲአዴሳኖካሳንዋ፥ ሀያ ሂካካግዳኔጌስአዴሳኖምሲዋተን?
57 እስን መተክስኒ ልክ ካሌሮሙን ፍርዳናዋታን?
58 ባራጋራካነታ ዳና ሆረ አልን ጎሴተ ጋና ራድ ግራን ዎጋርን እጻም፥ ጎርቱን ኡሱ ናቴረ ዳና ቶስ

ጌስናራ፥ ዳናና ፖልሲን ኩ ስሳራ፥ ፖልስና ምን ካሻኖ ታብስናራ።
59ሙራሙር ታጉድሶ ኤሰኮ ላኮብናቶ አመ።”

13
ጩቦኮ ጉላ ጋላኖኮት ኡምት

1 ኡሱ ጎራታ እባዶ የሱሳ ቶስ ኤመተጉረ፥ ጲላጦሳ ኢግክሶ ጃርሶክሶነ ዎታ ማንኮለደራን ማራን
ካጋሊላ እባዶኮክ ጋራ ካአዬሰረ እባዶ ኤሰ ግረ።

2 የሱሳና ሃ አመ እሶን አባበ፥ “ሀያ ሂኒዕ ኦጋሊላ እባዶጃ ሂክ አቦሳ እሶ ካኮንጌገራ ካካለ ካጋሊላ
እባዶኮ ሮሬነ ጩባለሳ ማንኮሌን ማራን ኣን ላራ?

3ላኮዮ አን እስኑን ሃ አማራ፥ጩቦኮ ጉላ ጋላናጎዋተን ዱባና ሂካማሌ ባይናታን።
4 ጎርቱን አደ ኡል ካሰልሆሚግምበዲጋመረ ካጎየረ እባዶ ቶሞንኮ ስዴድኢየሩሳለምካግሮ እባዶ

ዱባንኮጩባለሳ ማንኮሌን ማራን ኣን ላራ?
5ላኮዮ፥ አን እስኑን ሃ አማራ፥ጩቦኮ ጉላ ጋላናጎዋተን ዱባና ሂካማሌ ባይናታን።”
እል ካዱባሞን ጋኮት ማሱሳ

6አደና የሱሳ ሃ አማሂካማሱሳአዬሰ፥ “እባዶትኮዉን እራካዎይንኮትባንኤካአባራመረኮካባላስ
ጋትት ግረ። ኡሱና ኢል ኡሱኮ ዶታዪን ኤመተረ ኮና ላኮሄላተረ።

7ካዎይኒ አካክልተ ካፈላራና፥ ‘ሂክማ፥ ኢል ዶታይ ሄላይን ጌስሴድ ሂካ ጋ ካባላስ ቶስ አን ኤሜየረ
ኢል ላኮሄላየሮ፥ ሃንሱን ጎስ፥ መዉን ኤሬኮ ኡንጃነ አዳ. ጡቃታ?’ አመ።

8 ‘ካፈላረና አደ፤ ጎታ! ማራሙርስ ታ ቆሽሮና ኮሲ ታክብሮ ሂካ ጌስ ካላሉን ኢሳግ።
9ጌስ ካኤሜታሮ ታጌቶ ጎዱባንተ ካእዳንክያ፤ ጎርቱን ጎስናታ’ ” አመ አባበ።

ዙኡሮ ታአባናይተ ሄለልትቲ አሪ ታፎልሲ ፋያኖ
10 የሱሳ አይሁድን ታፎልሲ አሪ ኮ አይሁድኮክ ምን ካኤብ አጋልስሳ ግረ።
11 ኤሴና ባቲክ አያናይ ጌስ ቶሞንኮ ስዴድ ዱባ ዙኡሮ ታቤሰተ ሄለልትቲ ቶ ግቴ። ኤሴና ዙኡሮ

ቤሳኖኮ ካከይ ዱዶጦቂ አምን ላኮዳንዴተቴ።
12 የሱሳና ኤሰ ካኮደያረ ጎራታ ኡመጉረ፥ “አባቴ፥ ሀዉኣምካኮ ፋይተታ” አመ።
13 ገነቴሳ ኤሰ ጉት ካየ፥ ኤሰና ጎርሰዋ ቱኩል አልተ፥ ዋና ጋላቲተ።
14 ካአይሁድ ምን ካኤብኮክ ዎይቻ ጎአመን፥ የሱሳ አይሁድን ታፎስ አሪ ኤሰ ማንኮፋይሰ ማራን

አማራተረ ጎሳነ፥ “ፈሎ ፈላይን ታኮዶትሳራ አሪ ሌዎ ግቶዋ። ሃንሱን እሶ አርጆሊ ኤሜየንደን ፋያ ኳሬ
ታፎልሲ አሪ ላኮዮ” አመ።

15 ጎታና አባበረ፥ “እስን ኢፍሳዶለ፥ እስን ኦሮኮ እባዶት ኮ ኣር ጎርቱን ደሜር ታፎልሲ አሪ አዉድኮ
ፉራተረ በከ ጣምሳይን ላኮዳግሳታሮያ?

16ሀያ፥ ህት ሄለልትቲ ታአብራመኤረ ሌተ ግራን ጌስ ቶሞንኮ ስዴድዱባ ጻላዬ ሽሻንተ ካኮግቴኮ
ሂካ ሻኖኮ ታፎልሲ አሪ ፉራሚን ላኮዶትሳቶያ?” አመ።

17 ሂካ ካኮአዬሳረ ጎራታ ኡሱ ኦዲዳሬን ዱባሙሌን፥ ጎሳ ዱባና አደ ኡሱ ኦፈለሮ ኦሳዳምራን ፈሎ
ዱባና ገጌላተ።

እል ታስናፍጭኮት ማሱሳ
(ማቶ. 13፡31-33፤ ማር. 4፡30-32)

18ኤሰኮና የሱሳ፤ “ዎኖናት ካዋ መ ኣን ላራ? መነ ዎታ ማሱስራ?
19 እባዶት ኮ ገሰረ እራ ኦሮ ታዉጠሮ ኢል ታስናፍጭ ኣን ላታ፤ ጂናተ ጋ ሌተ፤ ጉንተ ካቡባራ

ክምብርጆልና ባላልክሰ ጉት ሀማጼ” አመ።
ታኢርሾ ማሱሳ
(ማቶ. 13፡13)

20 አደና የሱሳ፤ “ዎኖናት ካዋ መነ ዎታ ማሱስራ?
21 ሄለልትቲ ቶ ኣተዴ ካም ራቶ ታሙላምሮጣመ ታንጂነ ዎታ ታለሌደቶ ኢርሾ ኣን ላታ አመ።”
ጎጫ ካኡባን
(ማቶ. 7፡13-14፥21-23)

22ኤሰኮ አባባተረ የሱሳ ኢየሩሳለም ሴታ ግራን፥ ኦሮማረ ታኮሮራረ ካታማሊና ማማንጆል አጋልስሰ
ሮራ ግረ።

23 እባዶት ኮ ጋባላመረ፥ “ጎታ፤ ኦፋያራን እባዶጃ ኡጫር ኦላልያን?” አመ።
ኡሱና አባበረ ሃ አመ፤
24 “ጎጫካኡባነ ታብን እጻማ፤ አን ሃ አማራ፤ ካሞጋን ታብን ዶታታራ፤ አየሱን ጎአመን እሶን ላኮሌሮ፤
25 ኦዶምነ ክጉረ ጎጫ ካኮጩፋተ ጎራታ ሳሬ አልዴነ፥ ‘ጎታ፤ ኡፋ ኖን ባንና’ አማ ባባሳታኖ

ሀጋአብናታን። ኡሱ ጎአመን፥ ‘እስን አዮስታን ሀገኮ ኤመቴታን’ አን እስን ላኮካሶ! አም እስኑን
አባብናራ።

26 እስና፥ ‘ኖ ኩ ዎታ ራቶ አምነና፥ ጣምነና፥ ሶንጎንና ኖ አጋልስሰታ አምናታን።’
27 “ኡሱና፥ እስን አዮስታን ሀገኮ ኤመቴታን ‘አን እስን ላኮካሶ፥ እስን ኦሜላን ዱባ እንኮ ፋክማ’

አምናራ።
28አብራመነ፥ ይሳቃነ ያይቆባነ፥ ካሄገሮልነዱባዎኖናትካዋ ኦሮ ጎዴተን፥ እስን አድሳርድሻፋምዴን

ጎሄሴን ሀሱ ጎራታ ኦታና ኢልኮ ፎጫኖ እስኑን ሌራ።
29እባዶምናታብያንኮ፥ምናታኢያንኮ፥ኤለኮናሄገልኮኤሜይጉረዎኖናትካዋይአሞንሀማጺናራ።
30 ሃንሱን፥ ካሃረ ሆረ ሀይናራ፥ ካሆሬና፥ ሃር ሀይናራ።”

የሱሳ ኢየሩሳለሚን ያደ
(ማቶ. 23፡37-39፤ ሉቃ. 19፡41)

31ሀሱ ጎራታ እባዶ ካፋራሳውኮ ኮኮኤመተረ፥ “ሄሮዶሳኩ ላጋዲንማንኮዶታሮማራን ክጉዴ ሂታኮ
ሴ” አመ።

32 የሱሳ አደ እሶነ፥ “ሴየንጉዴነ ሀሱ ቃሩማታዳኤርካአቦ ጌዳላትዉን፥ ሂክማ፥ ‘አን ህታርና ጌባርና
ዱርሳ ቤስናራ፥ �ኩባሌሳልና ፋይስናራ፥ አሪ ታሴድና ሀልቻኬ ቶስ ጌግናራ’ አማራ አማ ሰጋ አመ።

33ሀሌዎኳሬ ካሄገሮ ኢየሩሳለም ኦሮ ኳሬማጌና ጎይን ላኮዶትሳሮ ህታር፥ ጌባርና ጋባሩ ኤሰራ ቶስ
ሰሴታን ሆረድናራ።

34 “ኢየሩሳለም፥ ኢየሩሳለም፥ ካሄገሮ ታላጋዳታ፥ ኩ ቶስ ኦፋራመራና ኤኤሞ ታኤጋታ! ሉካለ
ጩጩተካክሴ ባላሎኦትሴይ ሄገሊ ጎጎኩኩይሳቶ ማለ አን ይስካካ ኩኩይስን ምያ ጋለ ዶተ፥ እስን
አዴነ ላ አንቴን።

35 ሃንሱን፥ ምንክስን ኦና ሌ ሄሰራ። አን ሃ አማራ፥ ‘መገ ካጎታይ ካኤሜይናራ ኡሱ ካሶማሳመያ ሃ
ታአንታን አሪ ታጌቶ ሂታኮ ሆረንባን ጎርታ እን ላኮድናታን’ ” አመ።

14
የሱሳ ፋራሳውት ኮኮክ ምኒ

1አይሁድን ታፎልሲ አሪ ቶይ፥ የሱሳ ባቦ ኣምን ካፋራሳው ዎይቻልኮ ኮ ካሌረ እባዶትኮክምን ቶስ
ካኮታባረ ጎራታ፥ እባዶ ኡሱ ጉት ማራሙርሳ ግረ።

2ኤሴና ማርኮክ ዱዱቤል ካአቦሳማረ እባዶት ኮ ኡሱ ሆረ ግረ።
3 የሱሳና፥ ሴራ ኦአጋልስሳራኔና ፋራሳውልነ፥ “አይሁድን ታፎልሲ አሪ �ኩባሌሳል ፋይሳኖ ዶትሳራ

ሙ ላኮዶትሳሮያ?” አመ እሶ ሆሳተ።
4 እሶና አደንጫልኢ አመን። ኡሱና እባዶት አበ ፋይሰረ ጋልሰ።
5አደና፥ “እስንኮ ኮኤረኬሳ ጎርቱን አርኬሳ ታፎልሲ አሪ ጉምቢ ኦሮድ ጎኢየ ሳምካቤሳኖን አዮያ?”

አመ።
6 እሶና ሂካኑን ቶና ታአም አባብራን ዋተን።
7 የሱሳ አሞን ኦኡማመራን ታካባጃ ባንኤ ኦአሳባታራን ዴጉረ፥ ሃ አማ ሂካ ማሱሳ እሶን ሰገ።
8 “እባዶት ኮ ምን ካሃስኖ አሞን ኩ ጎኡመ፥ ታካባጃ ባንኤ አሮሀማጽተ፥ ካባጃይ ኩኮ ካንጂንክ

እባዶት ካኡማመሮ ጎሌ፥
9 እስን ላማ ዱባና ካኡማተረ ኤመይረ፥ ባንኤ ‘ሂካ እባዶትን ጋፋርና’ አምናራ፤ አትና ሙልደ ሁስ

ታአንተ ባንኤ ዳግ ሀማጽናታ።
10 አየሱን ጎአመን አት ካኮኡማንተ ጎራታ ሁስ ታአንተ ባንኤ ድያደ ሀማጺ፥ ኩ ካኡማተራ ኤመይረ፥

‘አን ካጌላታሮኬ፥ ኮይ ህታኒ ጦቂ አም ሀማጽ አምናራ፥’ አትና ሀሱ ጎራታ ራቶ አሞን ካሀማጼሮ እባዶ
ዱባ ሆረ ካባጃምናታ።

11 ኣላንቲና እስኦቴሳ ካጦቂ ጦቂኢሳታራ ዱባ ሁስ አምናራ። እስኦቴሳ ሁስ ሁስሳታራ ዱባ ጦቂ
አማራ።”

12 የሱሳናካኡማተሮእባዶትነ አደ፥ “ክታካአር ጎርቱንክታካሄመነ ኣሞካኮኤካሳቶ ጎራታኦፈልተቶ
ጎጎማርትሶንኮና አምአታኩን ጎጎአባቦንኮ፥ ኩካጌላታሮኮ ጎርቱን አብላልታ ፋልካ ጎርቱንዱረሳ ኦላታ
አሮኡማተ።

13 አየሱን ጎአመን ማርትና ካኮኤካሳተ ጎራታ ህየሳል ኦኤሳራን፥ ናፋለሳና ኢልኦ ኦደያኖን ኡም።
14 አት ሶማሳንቶዋ፥ ሂኒዕ አማኣ አባብን ኦዳንዴኖን ማንኮሌን ማራን፥ ቁሎለኮክ ከያኖይ አምአታ

አባባቶዋ” አመ።

ማርትና ኦአቲኮክ ማሱሳ
(ማቶ. 22፡1-10)

15 የሱሳነ ዎታ አሞን ኦሀማጼራን ኦሮኮ ኮ ሂካ ማለረ “ዎኖናት ካዋይ ጋባላመረ ባቦኮ ካአማራ
ካሶማሳመያ” አመ።

16 የሱሳ አደ፥ “እባዶት ኮ ኦአቲ ማርትና ኤካሳተረ ካሞጋን እባዶ ኡመ።
17ካአሞ ጎራታና ካኮገያረ ጎራታ ታኡማንተቶ ማርትጆልነ፥ ‘ሂክማ፥ ካአመን ዱባና ኤካተራ ኮዬን’

አም ጎጎኡምሮን ካሀንዳሮኬሳ ፋረ።
18 “አየሱን ጎአመንዱባና ታትሶ ታትሶ ኣላንቲመጣኖሀጋአበን፥ ካሆሬ ጋናግዳ ‘ኤረማንኮኢምናየሮ

ማራን ሴይረ ድያታኖ ዶትሳራ፥ ማጋኔ፥ ኢን ሻጋ የልና’ አመ።
19 “ካካለና፥ ‘አን አራር ካዶ ከን ኢምናየራ፤ እሶ አብ ድናራ ማጋኔ ሻጋ ኢን የልና’ አመ።
20 “ካካለና አደ፥ ‘አን ጋና ካማሻሸ ማንኮሌ ማራን ኤመይን ላኮዳንዴሮ አመ።’

21 “ካሀንዳረና አባባተ ኤመተረ ዎይቻኬሳዉን ሰገ። ሀሱ ጎራታ ካምነ ጎታ አማራተረ ካሀንዳረነ፥
‘ሳምደ ራ ካባላኣኒ ካግሮና ካኡባን ካግሮ ዱባ ቤ፥ ህየሳልና ናፋለሳጆል፥ ኢልኦ ካደያኖና ካኤሳሮ
ሂታራ ታብስ’ አመ።

22 “ካሀንዳረና፥ ‘ጎታኬ፤ አት ካአጃጂተተ ዱባ ጉድሰራ፥ ግዳና አደ ባንኤ ግቶዋ’ አመ።
23 “ጎታና ካሀንዳረነ፥ ራ ካጎሳ ቶንሳ ራ ካቃማ ቶስ ቤና፥ ‘ምንክና ጎጎአማጋምሮን ካሄልተ ዱባ ሁና

ኬን ጉደ ታብስና።
24 ኣንክ ኡማመ ግራን ካዲደሮ እባዶኮ አሞኬ ህኢ ካአብናራ ኮና ላኮግሮ!’ አመ።”
የሱሳ ዴበ ኦሰሰታራን ላኖ ታሙርስሳሮሙራ
(ማቶ. 10፡37-38)

25ካሞጋን ጎሳ ራቶ ሰሴታ ግራን፥ የሱሳ ካምባል አመረ ሃ አመ።
26 “እን ቶስ ካኤመታራዱባ ኣቦኬሳና ኣየቴሳ ኦርቴሳና ይስኬሳ፥ አቢላልቴሳና አባላልቴሳ፥ ግርኬሳ

ዱዶ ሀሄሶን እንኮ ሮርሳተ ካጌላታራ፥ ኢንደቤ ካሰሰታሮ ሊን ላኮዳንዳሮ።
27ማስቃሊቴሳ ስዳይረ እን ዴበ ካሰሰኖን እንኮ ካአጋልሳታሮ ሊን ላኮዳንዳሮ።
28 “እስን ኦሮኮ እባዶት ኮ ምን ካግንበ ማዳራይን ጎዶታተ፥ ጉድሲን ዳንዳኖና ዳንድዋት ጣየ

ኤግታክ ማራጋደ ዶትሳሮ ሀማጺረ ዶክ ካሄዳኖን አዮያ?
29ኡኩም ሉጉዳይጉረ ጉሳዪን ጎዋተ፥ ካዴ ዱባ ኡሱ ቃጭፋታራ።
30 ሃና አማራን፥ ‘ሂክ እባዶት ምን ማዳራዪን አባተጉረ፥ ጉሳዪን አደ ዋተ’ አማራን።
31 “ጎርቱን ዎኖ ኮ ዎኖ ካካለ ዎታ ጀሬን ሻፋይን ካኮኬሮ ጎራታ፥ ኩማ ቶሞን ዎታዳራል ታብስሰረ

ካኤሜታሮ ዎኖ ካካለ ኩማ ላማታን ዎታዳራ ዎታ ጀሬን ሻፋይን ዳንዳኖኮክ ሀማጽረ ካማካሮን አዮያ?
32ሻፋይን ካዳንዴኖን ጎሌ፥ ካካለ ዎኖ ጋና ኤባ ግራን፥ ሀንዳ ኦጌጊሳራን ፋረጉረ ዎጋርስ ሆሳታራ።
33ኡሱማለና፥ እስን ኦሮኮ ማዮና ካኬሳ ካአቦ ዱባ ካኢሶን፥ እንኮ ካአጋልሳታሮ ሊን ላኮዳንዳሮ።”
ላኦ ካላይት ኤሰቦ
(ማቶ. 5፡13፤ ማር. 9፡50)

34 “ኤሰቦ ታኢዳንትታ፥ ኤሰቦ ኦኖሞንጀ ጎዋታንተ አድ ምሲ አባባይ ታኤሰቦ ኦኖሞንጀ ግርን
ዳንዳታ?

35ኡሉን ሌረ ማዳባራዉን ላኦ ታስሶን ላኖይ ሳርድ ሻፋምናታ።
“ካማላራ ነበ ካአባ ሀማሎ።”

15
ባየ ካሄላመሮ ኢዳዶኮክ ማሱሳ
(ማቶ. 18፡12-14)

1 አሪ ቶ ኦሞጋን ቃራጣ ኦኩኩይሳሬና ጩባልዬል ዱባ የሱሳኮ አጋልስስኬሳ ማልን ኡሱ ቶስ
ኩኩሜን።

2እባዶካፋራሳውናሴራካሙሴኦአጋልስሳራን፥ “ሂክእባዶትጩባልዬልቆጳታራ፥ እሶነታና አማራ”
አማ ጉምጉመን።

3 የሱሳና ሃ አማ ሂካ ማሱሳ እሶን ሰገ።
4 “እስን ኦሮኮ ኮዉን እዳድ ቦል ጎግረ ኡሱኮና ኮ ጎባየ፥ ሳጋልታምኮ ሳጋሊዲዳ ሉጉድጉረ ካባየሮ

ታሄላሮ ዶታዪን ካንቤኖን አዮያ?
5ካኮሄላተ ጎራታና ገጌላታ ሃንኬሳይ ስዳተረ፥
6ምንኬሳ ቶስ አባባታራ። ኡሱ ኦጌላታሮና ኦላቴሳ ራቶ ኡመጉረ፥ ‘ካባየሮ ኢዳዶኬ ሄላየራ ኢነ ዎታ

ገጌላየን’ አማራ።
7አን እስኔ ሃ አማራ፥ ሂካማሌኖጩቦላኮአብኖቁሎለና ኦአማራን ሳጋልታምኮሳጋልኮጩቦኮካጉላ

ጋላሮጩባለሳ ኮይ ዳሩሪ ገጌሎ ኦአቲ ልናራን።”
ታባተቴ ጣጋራኮት ማሱሳ

8 “ደቤና ጣጋራ ቶሞን ታአባናይተ ሄለልትቲ ጣጋራ ቶሞንኮ ቶ ካኮባተ ጎራታ፥ ታ ሄላቶ ዳብ
ሀንቃይሳተደ፥ ምን ሻካራተደ፥ ኣሎ ታዶቶን ሄለልትቲ አዮታ?

9 ካኮሄላተ ጎራታ ኤሰ ኦጌላታራና ኦላትሰኔ ራቶ ኡማተደ፥ ‘ታባተቴ ጣጋራ አን ሄላየራ ኢነ ዎታ
ገጌላየን’ አማታ።

10 አን ሃ አማራ፥ ኡሱማሌጩቦኮ ካጉላ ጋላሮ ጩባለሳት ኮይ ኤርግቻ ካዋይ ሆረ ገጌሎ ልናራን”
አመ።

ባየ ካሄላመሮ ኡኑትኮክ ማሱሳ
11 አደና የሱሳ ሃ አመ፥ “እባዶት ኮዉን ይስ ላማ ግረ።

12 እሶኮና ኤረ ክጫር ኣቦኬሳነ፥ ‘ኣቦኬ፥ ዱሩማታኮ ቆባ ኢን ስስ’ አመ። ኣቦኬሳና ዱሩማቴሳኮ
ይስኬሳዉን ሄደደ።

13 “አሪ ታንጂን ሀአዳላኖን፥ ኤረ ክጫር ቆባኬሳዱባኩኩይሳተረ ኡል ካኤር ሴተ፥ ኤሴና ጎጎጌላቴ
ኡራዎኦቴሳ አዳ. ዳርኣተ።

14ኡሱና ካአቦ ዱባ ካኮጉሳታረ ጎራታ፥ ኡሱ ኡል ዱባ ካአቲ ኡኢ ሌ፥ ራካታኖ ሀጋአበ።
15 ሃንሱን ሀሱ ኡልኮክ እባዶት ኮ ቶስ ጋባላመ፥ እባዶትና ቦዬ ኡሱ ጎጎፎፍሮ እራ ፋረ።
16ቦዬል ካአማሮ ድንቀና ኣምን ሀልቻ ግረ፥ አየሱን ጎአመን ሂካ ኡሱን ካስስራ እባዶ ኮና ላኮግረ።
17 “ዎዳና ኡሱን ካኮአባባተ ጎራታ አደ ሃ አመ፥ ‘ኣቦኬዉን ካፈላሮ እባዶ ምያኮ ባቦ ሄሰ

ካማዳራማራ? አን አደ ህታኒ ኡኢ ጎይን ጋባላመራ!
18ኪጉረ ኣቦኬ፥ ቶስ ሴይረ፥ ሃ አምናራ፥ ኣቦኬ፥ ዋይና ኩ ሆረ አን ባሰራ።
19 ጎርታ ኤረካ አማም ኡማምን ላኮዶትሳሮ። ምኒ ሀማጼረን ኦፈላራንኮ ኮ ኣን እን ቶቲና አምናራ።’
20 ሃንሱና ኬጉረ ኣቦኬሳ ቶስ ሴተ።
“አየሱን ጎአመንኡሱጋናኤባግራን፥ ኣቦኬሳኡሱዴጉረ ነኔኤይሳተ፥ ኡሱቶንሳ ትያሴተጉረካባላተ

አባተ አንጋተ።
21 “ኡኑና፥ ‘ኣቦኬ፥ ዋይና ኩ ሆረ አን ባሰራ፥ ጎርታ ኤረካ አማም ኡማምን ላኮዶትሳሮ አመ።’
22 “ኣቦኬሳና ጎአመን ኡሱን ኦሀንዳሬነ ሃ አመ፥ ‘ሳማ ዱባንኮና ካእዳን ካሌሮ ሳርስ ኬናዴን ኡሱ

ሳርስሳ፥ ፈሩን ፍራንታ፥ ሉኩን ከፈሮ ታብሳ።
23ካቃባን ኩርኩራ ኮር ኬናዴነ ኤናኣ፥ አምና፥ ገጌላና።
24 ሂክ ኡኑክ ጎየራ አመ አን ግረ፥ ግዳ ጎአመን ኔፎ ሄላተራ፥ ባየ ግረ፥ ሄላመራ።’ ኤሰኮ ገገላታኖ

ሀጋአበን።
25 “ኡሱ ጎራታ ኤረ ካንጂን እራ ግረ፥ ሀሴኮና አባባተ ምን ቶስ ካኮጋባላማረ ጎራታ፥ ታዱዱሮና

ታማዳር ያየ ማለ።
26ኡሱና ኦሀንዳሬንኮ ኮ ኡመረ መያ ካምስሌራ? አመ ሆሳተ።
27 ካሀንዳረና፥ ‘አቢካ ጋማተራ፥’ ኖጎዳና ፋያሌሳ ሌ ማንኮጋማተሮ ማራን ‘ኣቦካ ኩርኩራክ ኮር

ካቃባን ኡሱን ኤነኤራ’ አመ።
28 “ካንጂን አቢኬሳ አማራተረ፥ ምንና ታብን ላኮዶተሮ፥ ኣቦኬሳና ሳር ቤጉረ ኡሱ ምን ጎጎታብሮ

ኤባተ።
29ኡሱ ጎአመን አባበ ኣቦኬሳነ ሃ አመ፥ ‘ሂካ፥ ግታክ ጌስ ድይ ኣን አን ኩን ሀንዳየራ፥ አጃጃካኮ ኮና

አደ ላኮሀንቅሰሮ፥ አት ጎአመን አን ካጌላታሮ ዎታ ጎጎገገላሮጭባረ ቶ ሱረ ላኮስሰቶ።
30አየሱን ጎአመንሂክኡኑኡራዎኦታሻርሙጣልነዎታዳርኣተባሳተጉረ ጎኤመተ፥ካቃባንኩርኩራ

ኮር ኡሱን ኤኒዕተ።’
31 “ኣቦኬሳና ኡሱን ሃ አመ፥ ‘ኡኑኬ፥’ አት አርጌቶ ኢነ ዎታ ግታ፥ ካኬ ካሌራ ዱባ ካካያ።
32ሂክ አቢካካ አደ ጎየራ አመግረ፥ ኔፎ ሄላተራ፥ ባየ ግረ ሄላመራ፤ ሃንሱን ኣሎ ገገላይና ዶትሳራ።”

16
ካአብዳሞን ሀዳራ ካአቦኮክ ማሱሳ

1 የሱሳ ኡሱኮ ኦአጋልሳታራነ ሃ አመ፥ “ዱረሳክ እባዶት ኮ ሀዳራ ካአቦ እባዶት ኮ አባናየ፥ ሂክ ኦዶ
ሀዳራ ዱሬሳትኮኒዕ ኡራዎ ዳርአኖኮክ ኦዱ ሂካ ዱሬሳት ጌተ።

2 ሃንሱን ዱሬሳት ኦዶ ሀዳራ ኡምስስጉረ፥ ‘ሂክ አን ካማላራ መያ? ጎርታ አት ኢን ኦዶ ሀዳራ ሊን
ማንኮዳንዴኖን ማራን፥ አት ኦባሪሳተ ኡራዎኦት ካኮቶታምናራን ማዝጋባ ኢን ሀጋስስ’ አመ።

3 “ሀዳራ ካአባናየክና ዎዳናቴሳ ሃ አመ፥ ‘ጎታካክ አን ሀዳራማንኮአቦኮ ኢንዳግስናራ አማራ፥ ኦታይን
ሁና ላኮአቦ፤ ኤባታኖ አደ እንሙሊሳራ፥ ሃንሱን ምስ የላ?

4 አን ሀዳራ ማንኮአቦኮ ካኢግልሳመ ጎሌ እባዶ ምንካክሶይ እን ጎጎቆጳሮ አን ካየልናሮ ካሶዋ።’
5 “ሃንሱን ታጎታ አንዛ ካአቦ እባዶመተመተ ኡመጉረ፥ ካሆራርጄ እባዶትና ‘ጎታኬት አንዛ ኤግታት

አብታ?’ አመ።
6 “ ‘ኡሱና፥ ዛይቲ ቶሳ ቦል አባ አመ።’ ሀዳራ ካአባናየክና ካዉሊ ዎራቃታካ ሂክማ አታ፥ ሳም

ሀማጺደ ‘ቶሳ ኮንቶም አም ጻፍ አመ።’
7 “ኤሰኮና ካካለኔ፥ ‘አትደ ምያ አብታ?’ አመ። ኡሱና፥ ‘ጉል ኮንቶም ዳርጋማ አባ አመ።’ ሀዳራ

ካአባናየክና፥ ‘ታኣማኣየ ዳብዳበታ አህአይ ጉል አፋርታም’ አም ጻፍ አመ።
8 “ጎታኬሳና አማኖ ካኮንሀንቃተሮ ሀዳራ ካአቦ ቃሩማቴሳዉን ሳድሰ፥ ህክና እባዶ ካዋኮ ሮረን ሂካ

አላምኮክ እባዶ ባርሳኖ ኦአላሚ ቃሮሌ ላኖ ቱሳራ።
9 ሃንሱን አን እስኑን ሃ አማራ፥ ሂካ አላምኮክ ማራጋደ ካኮጉዳተ ጎራታ ጅሩ ጅሮማክ ምን አታማኖ

ጎጎግሮን፥ ሂካ ማራጋዴ እስን ኦጌላታራን እስኦትስኑን ኤካሳየን።

10 “አየስ ክጫርኪንካአብዳመካሌካንጂንክና አብዳማራ፥ አየስ ክጫርክካአብዳሞንካንጂንክና
ላኮአብዳማሮ።

11ጎርታ፥ ሂካ አላምኮትዱሩማእስን ጎአማናሞን፥ ታሩምዱሩማአዮያ ሀዳራ አምእስኑንካስስናራ?
12 ካካለ እባዶኮት ዱሩማ እስን ኦአማናሞን ጎሌተን፥ ታትስን ታሌተቶ ዱሩማ አዮያ እስኑን

ካስስናራ?
13 “ኮይክ ጎታ ላማ ሀንዳይን ካዳንዴራ ማዮና ድይ ላኮግሮ፥ ኮ ዲደጉረ ካካለ ጌላታራ፥ ጎርቱን

ኮይ ጋባላማራ፥ ካካለና አደ ቱፋታራ። ካዋና ካማራጋደ ድይ ሊን ላኮዶትሳሮ።”
ዎኖናት ካዋዉን ካስሳመሮ አጋልስሳኖ

14ማራጋደ ካጌላታረ እባዶ ካፋራሳው ሂካ ዱባ ማለረ የሱሳን ቃጭፋተ።
15 ኡሱና እሶነ ሃ አመ፥ “እስን እባዶ ሆረ እስኦትስን ቁሎለ ኦየላታንታን፥ ዋ ጎአመን ዎዳናታትስን

ካሳ። እባዶ ዶሌ ካካባጃመ፥ ዋይ ሆረ ካቱፋመያ።
16 “ሴራ ካሙሴና ካሄገሮልኮክ ማጻፋና ታ ያንሳ ጌሮ ሰጋማ ግረ። ኤሰኮ አባባተረ አደ ዎኖናት ካዋ

ካገጌሎ ላላባምናራ፥ እባዶ ዱባ ኤሰራ ታብን ለላምናራ።
17 አየሱን ጎአመን ሴራኮ ኤጋኖ ኮ ኢያኖኮ ዳሩርና ኡልና ጎሮሬን ኤነ ሌራ።
18 “ኦርቴሳ ከልክ አመ ቤሰጉረ ታካለ ካአታታራ ዱባ ሻርሙጣራ፥ ኤንተርኮና ታቤተቶ ካአታታራ

ሻርሙጣራ።”
ዱረሳክ እባዶትና አላዛር

19 አደና የሱሳ ሃ አመ፥ “ሄላ ቡራቡረ አዉኣሎክ ሳርስ ካሳርሳተረ አርጌቶ ባርሳኖ ኦኢዳኒዕና
ገጌሎይ ካግረ ዱረሳክ እባዶት ኮ ግረ።

20ኤሴና፥ ሜጋ ማር ዱባ ካኮኤልተተ አላዛር ካአማማረ ህየሳት ኮ ኡሱ ዱረሳክ እባዶትኮክ ጎጫ
ሆረ ከነን ካረን።

21ዱረሳክ እባዶትኮት ዱጉድኮ ታኢያቶ ኦሮንት ኣምን ሀልቻ ግረ፥ ከሮርና ኤመተጉረ ሜጋታቴሳ
ሄለፋታ ግረ።

22 “ሂክ ህየሳት ጎየ፥ ኤርግቻልና አብራመ ቶስ ጌሰን። ዱረሳክ እባዶትና አደ ጎየ ቃማላመ።
23ቦዋ ኦሮና አቦሳማ ግራን ጦቂ አመረ ኤባ አብራመ ዴ፥ አላዛርና ዶሌ ካአባተሮ ዴ።
24 ኡሱና፥ ‘ኣቦክ አብራመ፥ ነኔኤይሳና፥ አን ሂካ ላጫ ማንኮአቦሳማሮ ማራን፥ አላዛር ፈርቴሳት

ብርጠ በከ ድንረ ኤሬብኬ አምባል ጎጎየሎ ማጋኔ ፋር አማ እዬ።’
25 “አብራመና አደ ኡሱነ ሃ አመ፥ ‘ኡኑኬ፥ አት ግርካ ካኡሌቲ ካእዳን ኮኮ ጎጎአታተቶ፥ አላዛርና

አደ ካሜላን ኮኮ ካአታተሮ ሻድ፥ ግዳ አደ ኡሱ ህታኒ ጎጌላሮ አት አደ አቦሳ ጉት ግታ።
26 ሂካ ዱባኮ ሂታኮ እስን ቶስ ሮርን ኦዶታታራን ኦዳንዴኖን ላኖ፥ አንትነ ኦግራና አደን ኖ ቶስ

ጎጎናቆንኮ፥ ኖየና እስን ጠኤ ላጋ ካአቲ ግራ።’
27 “ኡሱና ሃ አመ፥ ‘ኣቦኬ አብራመ፥ ጎርታ አላዛር ኣቦኬክ ምን ጎጎፋርቶን አን ኩ ኤባታራ።
28 አቢላል ከኖ ኢን ማንኮግቶ ማራን፥ እሶና ህታ ታአቦሳ ባንኤ ቶስ ጎጎኤመኖንኮ ሴይረ እሶ

ሀአዴስሶ።’
29 “አብራመ አደ፥ ‘እሶን ካሙሴና ካሄገሮልኮክ ማጻፋጆል ኤሰ ግራን እሶና ሀማሌን’ አመ።
30 “ ‘ኡሱና፥ ኣቦክ አብራመ ላኮሃዮ፤’ ኦዶ ኮ ጎይኮ ኪጉረ ሴተዋጩቦኮ ጉላ ጋላሬንዋ አመ።
31 “አብራመና ‘ካሙሴና ካሄገሮኮክ ማጻፋጆል ኦማሎን ጎሌን፥ ኦዶ ኮ ጎይኮ ኪጉረ ጎሴተና

ላኮአማናን አመ።’ ”

17
ጩቦ፥ አማኖ፥ ፈሎ
(ማቶ. 18፡6-7፥21-22፤ ማር. 9፡42)

1 የሱሳ ኡሱኮ ኦአጋልሳታራነ ሃ አመ፥ “እባዶ ካሀንዱፍስራ ሀኤመኖኒ ላኮሄስናሮ። አየሱን ጎአመን
ሀንዱዱፎ ካላሮን ሀሱ እባዶትን ኣኔ።

2 ሂክ እባዶት ሂናኣ ኦትዲጫርኮ ኮ ካሀንዱዱፍሳሮኮ፥ ሪም ካባዳላ ማርግቴሳ ሻምጉረ በከ ኦሮ
ባዲ ጎሻፋመ ሆረ ላረ።

3 ሃንሱን እስኦትስን ኦራዬን።
“አቢካ ኩ ጎሚረኤ ሀድስ፥ አን ባሰራ አም ጎጉላ ጋለ ሀሄሶ አምና።
4 አሪ ቶይ ቶዶባ ጋል ኩ ሚርኢጉረ ቶዶባ ጋል ‘አን ኩ ሚረኤራ’ አማ ኩ ቶስ ጎኤመተ ኡሱን ሀሄሶ

አም።”
5 ኦፋራመራና ጎታነ፥ “አማኖካን ኖን አድና” አመን።
6 ጎታና፥ “እል ታስናፍጭ ግታክ አማኖ እስኑን ግረዋ፥ ህታ ኦዳ፥ ‘ታጋምጉደ በከ ኦሮ አባራምና’

ጎአንቴን እስኑን አጃጃንቶዋ” አመ።

7 አደና የሱሳ ሃ አመ፥ “እስን ኦሮኮ እባዶት ኮ እራ ካኦታሮ ጎርቱን እዳድ ካፎፋሮ ሌ ካሀንዳሮ ካአቦ
ጎሌ፥ ኡሱ ኢራኮ ካጋማተሮ ካሀንዳሮክነ፥ ‘ሳም ባቦ ቶስ ጋባላም አማታን’?

8ሂካኮሱረ፥ ‘ካሄመነክታካኬአን ጎጎአምሮኤካስና፥ አን ታ አምሮና ታጣምሮሞዋጉደኢንሀንዳይ፥
ኤሰኮ አባባይደ አት አምናታ፥ ጣምናታ ላኮአማሮያ’?

9 ጎርታ ሂክ እባዶት፥ ካሀንዳረክ ኡሱን ካአጃጃመሮ ማንኮፈለ አባበ ማራን ኡሱ ጋላታራ?
10 ሃንሱን እስና ሂካማሌ ካአጃጃንተታን ዱባ ካኮፈልቴን ጎራታ፥ ‘ኖ ላኦ ካላይኒዕ ኦሀንዳኖና፥

ፈላሚን ካዶትሳሮና ፈልነ ጉድንሰና አማ።’ ”
ባር ታማረኮ ካሙጭመሮ እባዶ ቶሞን

11 ኤሰኮ አባባተረ የሱሳ ኢየሩሳለም ቶስ ሴታ ግራን ምና ታሰማርያነና ታጋሊላ ማማንኮክ ሜሳነ
ሮረ።

12ማማን ኮ ቶስ ጎጎታቤ ማሪ ባር ኦአባናየን እባዶጃ ቶሞኖ የሱሳነ ዎታ ኤሰለ፥ እሶና ኤባ አሌረን፤
13ታአቲ ያየ፥ “ጎታ የሱሳ፥ ኖን ነኔኤይሳ!” አመን።
14ኡሱና እሶ ካኮደያረ ጎራታ፥ “ሰዬንዴን እስኦትስን ቱቃሞሉን ቱሳዬን” አመ።
እሶና ኤሰራ ሴቶ ጉት ግራንሙጭሜን።
15 እሶኮና ኮ ፋያኖኬሳ ካኮደያታረ ጎራታ ያየ ጦቂ ታአንቴ ዋ ካባጃ አባባተ።
16ሉክ ታየሱሳ ጉት ሆረ ሆረ ኢየጉረ ጋላቴ፥ ሂክ እባዶትና ሳማራውትየ።
17 የሱሳና ሃ አመ ኡሱ ሆሳተ፤ “ካሙጭመረ እባዶ ላቶሞንየላ? ሀያ፥ ሳጋሎ ሀጌ ሴተ?
18 ሂካ ካሳማራው አላጋት ኳሬ አባባተረን ዋ ካጋላታራ ካካለ ላኮግሮ አማኖያ?”
19 እባዶትነና፥ “ኪጉደ ጋል፥ አማኖካ ኩ ፋይሰራ” አመ።
ዎኖናት ካዋኮክ ኤመቶ
(ማቶ. 24፡23-28፥37-41)

20 ፋራሳውልኮክ እባዶ ዎኖናት ካዋ ጎረ ኤሜይናሮ የሱሳ ካኮሆሳታሬን ጎራታ ሃ አመ እሶን አባበ፥
“ዎኖናት ካዋ ካሙታሮ ራድ ላኮኤሜታሮ።

21 እባዶና፥ ‘ህታኒያ’ ጎርቱን ‘ኣንቲያ’ አምን ላኮዳንዴሮ፥ ሂክማ፥ ዎኖናት ካዋ እስኒ ኦሮ ግራ።”
22 የሱሳ ኡሱኮ ኦአጋልሳታራነ ሃ አመ፥ “ኤረ ካእባዶ ካኮኤመይናሮ አርጆልኮ ቶ ድን ካኮሀልችናታን

ጎራታ ኤመይናራ። አድና ላኮድናታን።
23 እባዶ፥ ‘ኣንቲያ’ ጎርቱን ‘ህታኒያ’ አምናራ፥ ደቤና አሮሴቴን።
24 ኣላንቲና ሀንቃ ሀንቃየጉረ ዳሩር ቃማኮ ታ ጣሞ ጌሮ ጎጎሀንቃይሳሮ ማለ፥ ኤረ ካእባዶና

ታኮኤመታሮ አሪ ኡሱማሌ ልናታ።
25 አየሱን ጎአመን ሂክ ላናኮ ሆረነ ኤረ ካእባዶ ካንጂን አቦሳማኖና ህታ አላታኒ ቱፋማኖ ግናራ።
26 “ካኖሄ ጌሲ ጎጎሌሮክ ማለ፥ ኤረ ካእባዶ ታኮኤመይናሮ አሪ ኡሱማሌ ልናራ።
27 ኖሄ ማርካፋ ታኮታበሮ አሪ ታጌሮ እባዶ አማና ጣማ፥ ኦር አታታና ኬሳታ ግረ። ኦባሳራን በከ

ኤመተንጉረን ዱባና ባሰን።
28 “ካሎጠ ጌስና ኡሱማሌየ፥ እባዶ አማና ጣማ፥ ኢምናታና ዳዳላታ፥ አካክልተ አባራታና ምን

ማዳራታ ግረ።
29ሎጠሶዶምኮ ታኮቤረ አሪ ጎአመን ኤሌና ካጉባራ ቦላልና ዳሩርኮ ኡባተረ እሶ ዱባ ጉብተ ባሰ።
30 “ኤረ ካእባዶ ታኮኤሜታሮ አሪና ኡሱማሌ ልናራ።
31ሀሴ አሪ ምንኬሳት ሄልንቾ ጉት ካግራ እባዶ ማዮና ምንኬሳ ኦሮ ኦግራን ኡራዎ አታይን አሮዳጎ።

ኡሱማለና እራ ካግራ እባዶና ሃርዲ አሮአባባኖ።
32ታሎጠ ኦር ሻዳ።
33 ኔፎቴሳ ሃሳይን ካዶታታራ ዱባ ዋታራ፤ ኔፎቴሳ ሮርሳተ ካስሳታራ ጎአመን ሃሳታራ።
34ሀሴ ሄመኒ እባዶ ላማ አልጋ ቶይ ሁዱርናራን፥ ኮ አታምናራ፥ ኮ ሄስናራ።
35 ሄለል ላማ ራቶ ርታይናራን፥ ቶ አታምናታ ቶና ሄስናታ።”
36 [እባዶ ላማ እራ ግርናራን፥ ኮ አታምናራ ኮ ሄስናራ።]
37 እሶና አባበሬን፥ “ጎታ፥ ኦአታማራን ሀገራያ?” አመን።
ኡሱና፥ “ራቃ ማንኮግሮ አላትል ኩኩአማራ አመ።”

18
ጋልታንተትና ካሜላን ዳናኮት ማሱሳ

1 የሱሳኮ ኦአጋልሳታረን አንሽሻዶን አርጌቶኤባታኖካዶትሳሮ ላኖ ቱስን የሱሳ ሂካማሱሳ እሶን ሰገ።
2 ሃና አመ፥ “ካታማ ቶይ ካግረ ዋ ካአብሳኖና እባዶ ካካባጅኖን ዳና ኮ ግረ።
3ኤሰካታማይ ጋልታንተት ቶግቴ። ኤሰ፥ ‘ባራጋራኬነ ዎታ ታአቦ ሃጃኢን ጋፋና’ አማኡሱቶስ ሰሴታ

ግቴ።

4 “ዳናናመተካሆሬኤሰላኮቆጳተረ፥ ዳንበኔ አደዎዳናቴሳ ሃ አመ፥ ‘ኮናዋ አብሳታኖ ጎዋየና፥ እባዶና
ጎካባጃናዋየ፥

5 ህት ጋልታንተት እን ሀማጽ ማንኮትራቶ ማራን ኤሰን ፍርድናራ። ጎርቱን አድ አርጌቶ ሰሴታ እን
ህፋችስናታ።’ ”

6 ጎታና፥ “ካሜላን ዳና ታአመሮ ማላ።
7ዋ አደ ሄመና አሪና ኡሱ ቶስ ኦኢያራዉና ኦአሳባሜራዉን ላኮፍርዳሮያ? አላኮ ሮረጫልኢ አማራ?
8 አን እስኑን ሃ አማራን፥ ሳመ እሶን ፍርዳራ። አየሱን ጎአመን ኤረ ካእባዶ ካኮኤሜታሮ ጎራታ ኡሊ

ጉት አማኖ ካሄሎ ሌዉና?” አመ።
ካፋራሳውና ቃራጣ ካኩኩይሳሮኮክ ማሱሳ

9ደቤና የሱሳ ኖ ቁሉኒዕና አማ እስኦትሶይ ኦ�ዳታራና ካካለ እባዶና ኦቱፋታራዉን፥ ሂካማሱሳሰገ።
10 “እባዶጃ ላማ ዋ ኤባይን ቁሉክ ምን ካዋ ሴተን፥ ኮ ፋራሳውት ካካለ ቃራጣ ካኩኩይሳሮዬን።
11ፋራሳውትካለ አሌረ እስኦቴሳዉን ሃ አማኤባታግረ። ‘ካዋየ፥ አን እባዶካካለዱባ አን ካሳማሮ፥

ካሜላንክ፥ ካሻርሙጣሮ፥ ሀሱኮና ሂካ ቃራጣ ካኩኩይሳሮ ኣን ላና ማንኮዋየ ማራን አን ኩ ጋላታራ፤
12ቶዶባ ቶይ ላማ ጋለ አጋቡዋራ፥ ካሄላታሮ ዱባኮ ገነ ቶሞንኮ ባርክንተ ቤሳራ።’
13 “ቃራጣ ካኩኩይሳረ ጎአመን ኤባ አሌጉረ፥ ዳሩር ቶስ ጦቂ አም ድን ዱዶ ላኮዶተሮ፥ አየሱን

ጎአመን ጌግዮ ቦቦጫታ፥ ‘ካዋየ፥ እንጩባለሳ ማር’ አማረ።
14 “አን እስኔ ሃ አማራ፥ ፋራሳውትኮ ሮረ ህክና ዋይ ዶሌ ቁሉክ ኣን ሌ ቶታመ ምንኬሳ አባባተ።

እስኦቴሳካጦቂጦቂኢሳታራዱባሁስ አምናራ፥ እስኦቴሳካሁስሁስኢሳታራ ጎአመንጦቂአምናራ።”*
የሱሳ ይስ ክጪጫር ሶማሳተ
(ማቶ. 19፡13-15፤ ማር. 10፡13-16)

15 የሱሳ ገነ ጉት ካይ ጎጎሶማሳሮ እባዶ ይስ ኡሱ ቶስኬናታረ። ኡሱኮ ኦአጋልሳታረን ሂካ ካኮደያረን
ጎራታ ሀድሴን።

16 የሱሳ አደ ይስ እስቶስ ኡመጉረ ሃ አመ፥ “ይስ እን ቶስ ጎጎኤሜሮ ፈኢ ስሳ፥ አሮትርቴን፥ ዎኖናት
ካዋ ሂናኣ አኒዕዉንያ።

17 አን ሩምና አማራ፥ ዎኖናት ካዋ ይስ ኣን ካአታኖን ዱባ ዱዶ ላኮታብናሮ።”
ዱረሳክ ካአይሁድ ዎይቻቲ
(ማቶ. 19፡16-29፤ ማር. 10፡17-31)

18አይሁድኮክ ዎይቻልኮ ኮ፥ “ካእዳንክ ካአጋልስሳቶ፥” ጅሩ ጅሮማክ ግር ኤልን አንመ ፈላ? አመ
ኡሱ ሆሳተ።

19 የሱሳ አባበረ፥ “መማራን አት እን ካእዳንክ አማታ? ዋ ኮ ኳሬ ካእዳንክ ማዮና ላኮግሮ።
20 ‘አሮሻርሙጢተ፥ አሮላጋደ፥ አሮሄቴ፥ ጣራይ አሮአቶቲተ፥ ኣቦካና ኣየታ ካባጂ ካአማሮ አጃጃ

አት ካሶዋ አመ።’ ”
21 እባዶትና፥ “ሂካ አጃጃል አን ይሱማኮ ሀጋአበረ ኦራዬራ” አመ።
22 የሱሳ ሂካ ካኮማላረ ጎራታ፥ “ጎርታ ኩን አየስ ኮ ካሄሰራ፥ ካአብቶ ዱባ ዳዳልጉደ ህየሳሉን ስስ፥

ካዳሩረ ማዝጋባ አት ግርቶዋ። ኤሰኮ ኤሜደ እን ዴበ ሰሴ” አመ።
23 እባዶትና ሂካ ካኮማላረ ጎራታ፥ ታንጂን ዱሩማ ኡሱን ማንኮግቴ ማራን ኣሎ ሀዉኢሳተ።
24 የሱሳና እባዶት ዴጉረ ሃ አመ። “ታሞጋንዱሩማካአቦዉን ዎኖናት ካዋ ቶስ ታባኖምስክዳፉርያ?
25ዱረሳ ዎኖናት ካዋ ቶስ ታባኖኮ ጋላ ቡቶ ካማርፍ ኦሮማር ጎሮረ ኤነ ሌራ።”
26 ሂካ ካማለ እባዶና፥ “ሀያ፥ አዮያ ፋይን ካዳንዳራ?” አመ።
27 የሱሳና፥ “እባዶ ዶሌ ካዳንዳሞን ዋይ ዶሌ ዳንዳማራ” አመ።
28ጴጢሮሳና፥ “ሂክማ፥ ኖ ካአብኖ ዱባ ኢንሰነ ኩ ዴበ ሰሴነና አመ።”
29 የሱሳና እሶነ፥ “አን ሩምና አማራ፥” ዎኖናት ካዋዉን አመረ “ምንኬሳ ጎርቱን ኦርቴሳ ጎርቱን

አቢላልቴሳ ጎርቱን ኦኡሙለራና ጎርቱን ይስኬሳ ካኢሰ፥
30 ሂካ ጌሲ ካሞጋን አምባ፥ ካኤሜታሮ ጌሲ ጅሩ ጅሮማኮክ ግር ካአታኖን ማዮና ላኮግሮ።”
የሱሳ ጎይኬሳኮክ ጋራ ካላም አዬሳኖ
(ማቶ. 20፡17-19፤ ማር. 10፡32-34)

31 የሱሳና ቶሞንኮላማኡሱኮኦአጋልሳታራነ ካለ ኣተቤጉረ ሃ አመ፥ “ጎርታ ኖኢየሩሳለምቶስብናና፥
ኤረ ካእባዶ ማራን ኦሄገሮል ካጻፋመራ ዱባ ጉዳይናራ።

32 አይዛብን ኡሱ ሮርስ ስስናራን፥ እሶና ቃጭፋይናራን፥ አብ ማዳርናራን፥ ሀንጩፈ ቱፍናራን።
33ቦጭናራን፥ ኤሰኮና ላጋድናራን፥ ኡሱና ታሴድ አሪ ጎይኮና ክናራ።”

* 18:14ማቶ. 23፡12፤ ሉቃ. 14፡11

34ኡሱኮ ኦአጋልሳታራን ጎአመን ሂካ ዱባኮ ኮና እሶ ካአዴሰሬን አየስ ላኮግረ፥ አዬንሳ እሶኮ ስያመ
ግረ፥ መ አማኖዮና ላኮአዴሰረን።

ኢልኦ ካባየረኮክ ፋያኖ
(ማቶ. 20፡29-34፤ ማር. 10፡46-52)

35 የሱሳ ታኢያርኮ ካታማ ቶስ ካኮጋባላማረ ጎራታ፥ ኮ ኢልኦ ካባየረ ራግሪድ ሀማጼረ ኤባታ ግረ።
36ኢልኦ ካባየረና ጎሳ ኤሰነ ሮራ ግራን ማለጉረ፥ ሂክ መያ? አመ እሶ ሆሳተ።
37 እሶና፥ “ካናዝረት የሱሳያ ህታነ ካሮራራ” አመን ኡሱን ሰገን።
38ኡሱና፥ “ኤረ ካዳዉተ፥ የሱሳ፥ እን ማር!” አማ እዬ።
39ሆረሃየካሰሰታረእባዶና፥ጫልኢኡሱጎጎአምሮሀድሴን፥ኡሱጎአመን፥ “ኤረካዳዉቴ፥ እንማር!”

አማ ጂናሰ እዬ።
40 የሱሳና አሌረ እባዶት ኡሱ ቶስ ጎጎኬናዉን አጃጄ። ኡሱ ቶንሳ ካኮጋባላማረ ጎራታ፥
41 የሱሳና “አን ኩን መ ጎጎየሎ ዶታታ?” አመ ኡሱ ሆሳተ።
ኢልኦ ካባየረክና፥ “ጎታ፥ ድን ዶታታራ” አመ።
42 የሱሳና፥ “ዴና፥ አማኖካ ኩ ፋይሰራ” አመ።
43 እባዶትና ጎርሰዋ ድን ዳንዴ። ዋና ካባጃ የሱሳ ዴበ ሰሴተ። ጎሳ ዱባ ሂካ ዴጉረ ዋ ጋላቴ።

19
የሱሳና ቃራጣ ካኩኩይሳረ ዛኮሳ

1 የሱሳ ታኢያርኮ ካታማ ቶስ ታበረ ኤሰነ ሮረ ሴታ ግረ።
2መገ ዛኮሳ ካአማመረ እባዶ ኮ ኤሰ ግረ፥ ቃራጣ ኦኩኩይሳሬዉን ዎይቻና ዱሬሳናየ።
3 ኡሱና የሱሳ ካአማማረ ኤክዮ ድን ዶታ ግረ፥ አየሱን ጎአመን ጅፉ ታጋባባንት ማንኮሌተ ማራን፥

ጎሳ ሞጋንኮ ካከይ ኡሱ ድን ላኮዳንዴረ።
4 የሱሳ ሀሱ ራኔ ሮራ ማንኮግረ ማራን፥ ኡሱ ድን ሆረ ሀየ ቲየጉረ ኦዳ ቶይ ጉት ኮራተ።
5 የሱሳና ኤሰ ባንኤ ጌጉረ፥ ጦቂ አመረ “ዛኮሳ፥ ህታር አን ምንካይ ሀይን ዶትሳራ ሳም ዳግ” አመ።
6ኡሱና ሳመ ዳገጉረ የሱሳ ገጌሎይ ቆጳተ ምን ጌሳተ።
7ኤሰ ካግረ እባዶና ሂካ ዴጉረ፥ “ሂክ እባዶትምን ካጩባለሳ ቶስማርትና ኣምን ታበ!” አማዱባና

ጉምጉማኖ ሀጋአበ።
8ዛኮሳ አደ ኬ አሌጉረ ጎታነ “ጎታ፥ አን ታአቦ ዱሩማዱባኮምና ህየሳዉን ስስናራ። ማዮኮና ጣራይ

ካሳመሮ ጎሌ፥ አምባ አፋር የል ኡሱን አባብናራ” አመ።
9 የሱሳና አባበረ፥ “ሂክ እባዶት አደ ታአብራመ ሳኒ ማንኮሌ ማራን፥ ህታር ፋይና ኡሱና ሂካ ምኑን

ሌራ።
10 ኣላንቲና ኤረ ካእባዶ ካኮንኤመተራ ካባየሮ ዶትና ፋይሲንያ” አመ።
ጣጋራ ቶሞንኮክ ማሱሳ
(ማቶ. 25፡14-30)

11 ጎሳና ሂካ ማላ ግራን፥ የሱሳ ማሱሳ አዬሳኖ ሆረዴ፥ ኣላንቲና ኢየሩሳለም ቶስ ጋባላማኖና እባዶን
ዎኖናት ካዋ ካጋባላመሮ ኣን ሌ ማንኮሙተማራንያ።

12 የሱሳና ሃ አመ፥ “ሹም ኮመገ ካዎኖናት አታይረ አባባይን ኡል ካኤር ሴተ።
13 ኦሀንዳረን ኦሮኮ ቶሞን ኡመረ ጣጋራ ቶሞን እሶን ስሰጉረ፥ ‘አባባይ አን ታኤሜሮ ሂካ ማራጋደ

ዳዳላየን’ ” አመ።
14 “ኡልኬሳክ እባዶ ጎአመን ኡሱ ማንኮዲደ ማራን፥ ‘ሂክ እባዶት ኖ ጉት ጎጎሬድሮ ላኮዶታታኖ’

አመረን ኡሱ ዴበ ኦሀንዳረን ፋረን።
15 “ሀሌዎኳሬ ሂክሹምትሬደኡልኬሳ አባባተ፥ ኣኒዕ ኦሀንዳሬኒዕኡሱካስሰሮማራጋደዳዳሌረን

ኤግታክ ዎረኤ ሄላቴራን ማላቢን እሶ ኡምስሰ።
16 “ኦሀንዳሬንኮካሆሬጋባላመረ ‘ጎታኬ፥ አትኢንታስሰተጣጋራኮጣጋራቶሞንዎረኤሄላምስሰራ’

” አመ።
17 “ጎታና፥ ‘አት ካአብዳንተ ካሀንዳታክ’ ጎኢዳን ፈልተታ፥ ‘ኮኮ ክጫርኪ ካአብዳንተ ሌተ

ማንኮሙተማራን፥ ካታማል ቶሞኒ ጉት ኦዶናት ኩን ስሳመራ’ ” አመ።
18 “ካላምክና ጋባላመጉረ፥ ‘ጎታኬ፥ አት ኢን ታስሰተ ጣጋራኮ ጣጋራ ከን ዎረኤ ሄላምሰታ’ አመ።
19 “ጎታኬሳና ‘ኩን አደ ካታማል ከን ጉት ኦዶናት ስሳመራ’ ” አመ።
20 “ካካለ ካሀንዳረና ጋባላመረ ሃ አመ፥ ‘ጎታኬ፥ ሆጮይ ማማረ ካየ አን ካአዳላይሰራ ማራጋደካ

ሂክማ።
21 አት ካካኖን ግቶ ካአታቶ፥ ካዉጣኖን ግቶ ካማጣራቶ፥ ካአንተ ካኢሶን እባዶት ማንኮሌተማራን

አን ኩ አብሳየራ።’

22 “ጎታና ሃ አመ፥ ‘አት ካሜላን ካሀንዳታ ሃፉራ ካይዋ አን ኩ ፍርድናራ። ካካኖን ግሮ ካአታታሮ
ካዉጣኖን ግሮ ካማጣራታሮ ካአመ ካኢሶን እባዶት ላኖኬ ጎአዴሰተ፥

23ኤመይረ ማራጋደኬ ዎረኤነ ዎታ ጎጎአታሮን ካፈላታሮ እባዶንሙን ስስዋተ?’
24 “ጎታኬሳና፥ ኤሰ ኦአሌራኔ ‘ጣጋራ ኡሱኮ አታደነ ጣጋራ ቶሞን ካአቦን ስሳ አመ።’
25 “እሶና ‘ጎታ፥ ኡሱ ጣጋራ ቶሞን አባ’ አመን።
26 “የሱሳ ሃ አመ፥ ‘አን እስኑን ሃ አማራ፥ ካአቦን ዱባ አዳማራ። ካልክኮ ጎአመን ኣንክ ካግራዋ

አታምናራ።
27 አየሱን ጎአመ አን እሶ ጉት ጎጎሬዶንኮ ኦዶታቴራን ሀሱ ዲናጆልኬ ሂታራ ኬናዴነ እን ሆረ ኤናኣ

አመ።’ ”
የሱሳ ካባጃ ታአቲት ኢየሩሳለም ታባኖ
(ማቶ. 21፡1-11፤ ማር. 11፡1-11፤ ያን. 12፡12-19)

28 የሱሳ ሂካ አዬሰ አባባተረ ኢየሩሳለም ቶስ ብን ሆረሃየ ሰሴታ ግረ።
29 ዛይቲ ካበያራ ጋ ታኮአላታሮ ዎዳሚ ኦግራን፥ ቤተፋገ ቶንሳ ካብታንያ ማማን ቶስ ካኮጋባላማረ

ጎራታ፥ ኡሱኮ ኦአጋልሳታረንኮ ላማነ ሃ አመ ፋረ።
30 “እስንሆረካግሮማማንሴዬን፥ኤሰራና ታባግራንማዮናሱረታኮሀማጺኖንግሮታደሜሬዳርሜ

ሻንተ ታግቶ ሄልናታን፥ ፉራዴን ሂታራ ኬና።
31ማዮና ‘ሙን ፉራታን?’ አም እስን ጎሆሳተ ‘ጎታዉን ዶትሳታ አማ።’ ”
32 ኦፋራሜረና ሴቴረነ ኡሱ ጎጎሰጌረክ ማለ ሌ ሄሌን።
33ካምነ እባዶና ዳርሜታደሜር እስን ፉራግራንቲዴንጉሬን፥ እሶነ “ዳርሜሙንፉራታን?” አመን።
34 እሶና “ጎታዉን ዶትሳታ” አመን።
35 ኤሰኮና ዳርሜ ታደሜር የሱሳ ቶስ ከነን፥ ሳርስ ካክሶ ጉት ያዬንጉረነ የሱሳና ዳርሜይ ጉት

ሀማጺሴን።
36 እባዶና ኡሱ ካኮሴታሮ ራድ ሳርስክሶ ያ ግረ።
37ዛይቲ ካበያራ ጋ ታኮአላታሮ ዎዳምኮ መተጋማቶ ካጌሳሮ ራ ቶስ ካኮጋባላማሬን ጎራታ ቶቶ ኣሎ

ኦንጂን ኦሌረን ኡሱኮ ኦአጋልሳታረን ካዴራን ባሳ ዱባ ገጌላታ ያየትሶ ጦቂሴን ሃ አማ ዋ ጋላታኖ
ሀጋአበን።
38 “መገ ካጎታይ ካኤመታራ ዎኖ ካሶማሳመያ!” “ኖጎዳ ዳሩሪ፥ ካባጃ ጉንተ ዋዉን ሀሌቶ!”

39 ጎሳ ኦሮ ካግረ ኮኮ እባዶ ካፋራሳው የሱሳነ፥ “ካአጋልስሳቶ፥ ኩኮ ኦአጋልሳታራን ጫልኢ
ጎጎአምናዉን ላኮሀድሳቶያ?” አመን።

40 የሱሳና፥ “አን እስኔ ሃ አማራ” “እሶጫልኢ ጎአመን ኤኤሞልና ኢይሮዋ” አመ።
የሱሳ ታኢየሩሳለም ካታማዉን ኦታኖ

41 የሱሳና ኢየሩሳለም ቶስ ካኮጋባላማረ ጎራታ ካታማ ዴጉረ ኦተ።
42 ሃ አመ፥ “ኩን ኖጎዳ ካሌሮ መያ አት ህታር አዴስ ግቴዋ! ግዳ ጎአመን ኢልታኮ ጎላተራ።
43ዲናጆልካኩማራሙረምናምናማራሙርስ ኦትካይጉረ ታባኖካናብያኖካ ትርካኮያድስራ ጎራታ

ኤመይናራ።
44 ተ ኩና ኦትታይ ኦሮ ካግሮ ይስካ ኤሬነ ዎታ ለሌድናራን፥ ኤኤሞኮ ካፈላመራ ግምበ ዱባ

ዲጋምናራ፥ ዋ ኩ ፋይስን ካኮኤመተሮ ጎራታ አት ላኮአዴሰቶ።”
የሱሳ ቁሉክ ምን ካዋይ
(ማቶ. 21፡12-17፤ ማር. 11፡15-19፤ ያን. 2፡13-16)

45ኤሰኮ አባባተረ የሱሳ ቁሉክ ምን ካኤብ ታበረ ኦዳዳላታሬን ኤሰኮ ቤሰ።
46 አደና “ ‘ምን ካክ ቁሉክ ምን ካኤብ ልናራ’ አማመ ማጻፋ ቁሉክ ጻፋመራ እስን ጎአመን ‘ላጋ

ካሽታ’ የላቴን” አመ።
47 የሱሳ አርጌቶ ቁሉክምን ካኤብ አጋልስሳ ግረ። ቱቃሞኮክ ዎይቻና ካሙሴሴራ ኦአጋልስሳረን፥

ካካለና አይሁድን ሆረሃዬን ኦፈላሬን የሱሳ ላጋዲን ዶታ ግረን።
48 አየሱን ጎአመን ጎሳ ዱባ አጋልስሳኖኬሳይ ቦጃመ ማንኮግረ ማራን ፈልን አማ ካኤሜተረን እሶን

ኤካታና ዋተ።

20
የሱሳኮክ ኦዶናት አይሁድዉን ካአዬስስሮ ሌ
(ማቶ. 21፡23-27፤ ማር. 11፡27-33)

1 አሪ ቶይ የሱሳ ጎሳ ቁሉክ ምን ካዋይ አጋልስሳና ኦዱ ታኢዳን ላላባ ግራን ቱቃሞልኮክ ዎይቻልና
ሴራ ካሙሴ ኦአጋልስሳራና ጃርሶለ ኩኩአመን ኡሱ ቶስ ኤመተን።

2 እሶና፥ “ሂካ አየስ ካኮፈላታ ኤክ ኦዶናትዮ ኖን ሰጊ። ኩን ኦዶናት ካስሰራ ኡሱ አዮያ?” አመን
ሆሳተን።

3 የሱሳና፥ “አንና ሆሲን ቶ እስን ሆሳሮ፥ አላ ኢን አባባ።
4ጥንቃታ ካያንሳ ዋኮያሙ እባዶኮያ?” አመ።
5 እሶና ሃ አመረን እስ እስኦሮ ማካረን፤ “ዋኮያ ጎአምኔ፥ ‘ሀያ ያንሳ ካአመሮ ሙን እስን አማናና

ዋተን?’ አምናራ።
6 ‘እባዶኮያ’ ጎአምኔ ጎሳ ዱባ ያንሳ ካሄገሮ ላኖኬሳ ማንኮአማናታራን ማራን ኤኤሞ ኖ ኤግራንዋ።”
7 ሃንሱን “ኤትኮዮ ኖ ላካንሶ” አመን አባበን።
8 የሱሳና፥ “ጎርታ አንና ሂካ አየስ ኤክ ኦዶናት አን ፈላሮ አን እስኑን ላኮሰግናሮ” አመ።
ካዎይኒ አካክልተ ኦታተን ኦባራራንኮክ ማሱሳ
(ሉቃ. 20፡9-18፤ ማቶ. 21፡33-46፤ ማር. 12፡1-12)

9 ኤሰኮ አባባተረ የሱሳ ሃ አመ ሂካ ማሱሳ ጎሳዉን ሰጋኖ ሀጋአበ። “እባዶት ኮ አካክልተ ካዎይኒ
አባራተ፥ ኦታተን ኦባራረዉን ክራይ ስሰጉረ ኡል ካካለ ሴተጉረ ታንጂን አዳላተ።

10 ካም ታኮኩኩአማሮ ድግኒ፥ ታዎይኒ ኢልኮ ኡሱ ታገያቶ ምና ጎጎፋራዉን ካሀንዳረ ኦታተን
ኦባራሬን ቶስ ፋረ፥ ኦታተን ኦባራረን አደን ካሀንዳሮ ቦጨረን ገነ ታላል ጋፋሬን።

11ደቤና ካካለ ካሀንዳሮ ፋረ፥ ኦታተን ኦባራሬን ኡሱና አደን ቦጨን፥ የራሰነን ገነ ታላል ጋፋሬን።
12ግዳና አደ ካሴድ ካሀንዳረና ፋረ፥ ኦታተን ኦባራሬን ኡሱና አደን ሜጋይሰን ሳርዴድሴን ሻፌን።
13 “ካዎይኒ አካክልተኮክ ኦዶና፥ ‘ጎርታ ምስ የላ? አላ አድ ካጌላታሮ ኤረኬ ፋርናራ፥ ዎዳሳ ኡሱ

ኦካባጂራን ሌራን’ አመ።
14 “ኦታተን ኦባራረን ጎአመን ኤረኬሳ ካኮደያነ ጎራታ ‘ሂክ ካኤልናሮያ፥’ ኮዬን ‘ኡሱ ላጋንዳ ህት

ርቲና ታታን ሌቶዋ’ አመን ማላቴን።
15ካዎይኒ አካክልተ ባንኤኮ ሳር ቤሰረን ላጋዴን። የሱሳና።
“ጎርታ አካክልተኮክ ኦዶ ምስ የልናራ?
16ኤመይረ ሀኑኡ ኦታተን ኦባራሬን ላጋድናራ። ካዎይኒ አካክልተኮት ባንኤ ካካለ ኦታተን ካባራሮን

ስስናራ።” ጎሳና ሂካ ካኮማላረ ጎራታ፥ “ሂካ ኣንክክ አሮኬኖ” አመን።
17 የሱሳና እሶ ቶስ ዲያ ሃ አመ፥

“ ‘ሀያ ግምበ ኦማዳራታራን ካቱፋተራን ኤኤሞ
ፈሎ ኦምኔቱን መተ ሌ አማመ ካጻፋመሮኮት ፉረንና መታ’?

18 ሂካ ኤኤሞ ጉት ካኢያራ ዱባ ኤኤብናራ፥ ኤኤሞና ኡሱ ጉት ካኮኢያራ ዱባ ሺአምናራ” አመ።
ጊራሙራኖ
(ማቶ. 22፡15-22፤ ማር. 12፡13-17)

19ሴራካሙሴኦአጋስሳሬና ቱቃሞልኮክዎይቻልና ሂካማሱሳካኮንአዬሰረ እሶንላኖማንኮአዴሴን
ማራን፥ ኡሱ ጎራታዋ አብን ዶታ ግረን። አየሱን ጎአመን ጎሳ አብሳተን።

20 የሱሳና ካሮም ሞትዉን ሮርስ ስስን ህኢኮ ካብያሮ ሃፉራ ኡሱ አብን ዶታ ግረን። ሃንሱን ካሩም
ኣን ሊ ኦጋባላምራን ክምብር ካዬን።

21 ክምብር ሌን ኦሴተረና ሃ አመን ኡሱ ሆሳተን። “ካአጋልስሳቶ፥ አት ልክኪ አየስ ጎጎአዬሳቶና
ጎጎአጋልስሳቶ ኡሱማሌ ራ ካዋ ካሩም ጎጎአጋልስሳቶና ማዮና ካኡሉልሶን ላኖ ኖ ካንሶዋ።

22 አሚና ቄሳርዉን ጊራሙራኖ ሴራካን ፈኢ ስሳራሙ ላኮስሳሮያ?”
23 የሱሳ ጎአመን ሜላነትሶ አዴሰረ ሃ አመ።
24 “አላ ዶልቺ ቶ እዬን ቱሳ፥ ጉት ታግታ ታዮ ምዲና መገ ካዮያ?” እሶና ታቄሳርታ አመን አባበን።
25 የሱሳና፥ “ጎርታ ካቄሳር ቄሳርዉን፥ ካዋና ዋዉን ስሳ” አመ።
26 ሃንሱን ኡሱ ካአዬሰሮ ሃፉራ ጎሳ ሆረ ኡሱ አብን ላኮዳንዴን፥ አባብኬሳ ማሜንጉሬን ጫልኢ

አመን።

ጎይኮ ክያኖኮት ሆስን
(ማቶ. 22፡23-33፤ ማር. 12፡18-27)

27 ጎይኮ ክያኖ ላግሮ ኦአማራን ሶዶቃውልኮ ኮኮ የሱሳ ቶስ ኤሜተንጉረነ ሆስን ሆሳተን።
28 ሃና አመን፥ “ካአጋልስሳቶ፥” እባዶት ኮ ኦር አታይጉረ ይስ ሀኡሙሎን ጎጎየ፥ አቢ ኤሰ ጋልታተት

አታይረ ይስ ኡሙል አቢኬሳዉን ሳኒ ባንኤ ጎጎካይሮ “ሙሴ ኖን ጻፈራ።
29ሀያ፥ አቢላል ቶዶባ ግቴ። ካሆሬ ኦር አታተጉረ ይስ ሀኡሙሎን ጎየ።
30ካላምን ኡሱማሌ።
31ካሴድና አደ አታተ፥ ቶዶባ ዱባ ኡሱማሌ አታተንጉሬነ ይስ ሀኡሙሎን ጎዬን።
32 ሃሬና ሄለልትቲ ጎተ።
33 ጎርታ ቶዶባ ኤሰ ማንኮአታተረ ማራን፥ ታጎይኮ ከያኖ አሪ ኤሰ ኦር ታዮ ልናታ?”

34 የሱሳና አባበረ፥ “ሂካ አላምኮክ እባዶ አታታራን፥ ኬሳራን።
35ካኤሜታሮ አላምና ጎይኮ ክያኖ ኦኮንዶትሳራ ጎአመን ላኮአታታራን፥ ላኮናኬሳማራን።
36 ኤርግቻ ኣን ማንኮልናራን ማራን ኤሰኮ ዳንቤባን ላኮጎይናራን፥ ጎይኮ ማንኮኬን ማራን ይስ

ካዋያን።
37ሙሴጋራ ካሁርሰኮት ታጻፋንተቶ ጅርት ኦሮ ጎታነ፥ ካአብራመ ሄዶ፥ ካይሳቃ ሄዶ፥ ካያይቆባ ሄዶ

አማኖ ኦጎየራን ካክናራን ላኖ ቱሳራ።
38ዱባና ኡሱን አርዶኒዕ ማንኮሌን ማራን፥ ኡሱ አርዶኒዕኮክ ሄዶ ኳሬ ጎይኮክ ሄዶ ላኮዮ።”
39ኮኮ ሴራ ካሙሴ ኦአጋልስሳሬና “ካአጋልስሳቶ፥ ታኢዳን አዬሰ፥ አመን።”
40ኤሰኮ አባባተረን ኦዶ ኮና ዱዶ ኡሱ ሆሳይን ላኮዳንዴ።

ክርስቶሳ ኤረ ካዮያ?
(ማቶ. 22፡41-46፤ ማር. 12፡35-37)

41ኤሰኮ አባባተረ የሱሳ ሃ አመ፥ “እባዶ ክርስቶሳ ምሲ ኤረ ካዳዉተያ አማራ?
42-43 ኣላንቲና ዳዉተ መተኬሳን ማዛሙርኮክ ማጻፋይ ሃ አመራ፥

“ ‘ዋ ጎታኬዉን፥
ዲናካ ሉክታይ አን ታዳዳርስሮ
“መርገቴይ ሀማጺ” ’ አመ።

44 ጎርታ ዳዉተ፥ ‘ጎታ’ አም ኡሱ ጎኡምሮ ምሲ ኤረኬሳ ላራ?”
የሱሳ ሴራ ካሙሴ ኦአጋልስሳራንኮ ጎሳ ሴርሳኖ
(ማቶ. 23፡1-36፤ ማር. 12፡38-40)

45 የሱሳ ጎሳ ዱባ ማላ ግራን ኡሱኮ ኦአጋልሳታራነ ሃ አመ።
46 “ካኤርክ ሳርስ ሳርሳቴረን ማራሙራኖ ኦጌላታራን፥ ታግያ ባንኤ ኖጎዳ ኣትን ኦዶታታራና፥

አይሁድኮክ ምን ካኤብ ካካባጃ ባርጩማ፥ ባንኤ ታአሞይና ታካባጃ ባንኤ፥ ኦዶታታራንኮ እስኦትስን
ኦራዬን።

47እሶና ካጋልታንቴልምን ኦህዩምሳራንያን።ሙትን አመረን ኤብካክሶኤራሳታራን፥ ካሜላን ፍርዳ
እሶ ኦራታራ።”

21
ጋልታንተት ካስሰቶሙጹዋታ
(ማር. 12፡41-44)

1 የሱሳ ጦቂ አም ጎዴሮ ዱሬሳጆል ቁሉክ ምን ካዋይ ሙጹዋታ ካኮኩኩይሳራን ሁይ ኦርዴሰን
ሙጽዋታክሶ ሉጉዳ ግራን ዴ።

2 አደና ህየት ጋልታንተት ቶ ዶልቺ ላማ ሉጉዳ ዴ።
3 ሃና አመ፥ “አን ሩምና አማራ፥ ዱባንኮና ሮርሰ ህት ህየት ጋልታንተት ስሰታ።
4 ሂኒዕ እባዶጃ ካኮስሴራን ዎረኤክሶኮ ጎሌሮ፥ ኤሰ ጎአመን ካስሰታ ህዩማትሴኮክ ጅልባ ኦአብቶ

ባርሳኖ ዱባ ስሰታ።”
ጌስ ጉዳታኖኮክ ማላታል
(ማቶ. 24፡1-2፤ ማር. 13፡1-2)

5ኡሱኮ ኦአጋልሳታራንኮ ኮኮ ቁሉክ ምን ካዋ ኤኤሞ ካእዳንክና ዋዉን ካስሳመሮ እላቦ ኢዳኖኮክ
አዬሳ ግራን፥

6 የሱሳና ሃ አመ፥ “ሂክ እስን ካደያታን ዱባ ሀዳርኣሞን ኤኤሞ ኤኤሞ ጉት ጎጎካካመሮ ታኮሄሶን
አሪ ኤመይናታ።”

7 እሶና፥ “ካአጋልስሳቶ፥” ጎርታ “ሂክ ዱባ ካኮልናራ ጎሬያ? አደና ሂክ ሃ ካኮልናራ ማላታ መያ?”
አመን ሆሳተን።

ታጎታ ኤሜቶኮ ሆረነ ታግናቶ ራኮና ባቃታኖ
(ማቶ. 24፡3-14፤ ማር. 13፡3-13)

8 የሱሳና ሃ አመ አባበ፥ “ጎጎሶሶይኖንኮ እስ ኦትስን ኦራዬን፥ ካሞጋን፥ ‘አን ክርስቶሳያ’ አማ፥ አደና፥
‘ጎራታ ጋባላመራ’ አማመገኬይ ኤሜይናራን። እስን ጎአመን እሶ ደቤና አሮሴቴን።

9ጀሬን ከያኖኮክና ጎሳኮት ኤንገ ጎማልቴን አሮነይቴን። ሂክ ጣይ ሊን ካዶትሳሮያ፥ ጌስኮት ጋቾ አደ
ጎርሰዋ ላኮልናቶ።”

10 አደና ሃ አመ፥ ጎሳ ጎሳ ጉት፥ ዎኖ ዎኖ ጉት ክናራ።
11ካአቲ ኡልኮክ አኣኖ ልናራ፥ ኡኢና ህንጭነ ኡል ዱባ ልናታ። ካአብስስራ ኮኮ ኡሱማለና ዳሩርኮ

ካአቲ ማላታ ልናራ።

12ሂክዱባላኖኮሆረነ እባዶጎአመንእስንአብናራን።ሆሮርናራ፥ፍርዲዉንአይሁድኮክምንካኤብ
ቶንሳ ጌስናራንምን ካሻኖ ታብስናራን። ዎኖላልናሞትጆልሆረጌስናራን፥ ሂክዱባናመገኬኮት ኣላንቲ
እስን ግናራ።

13ህክና መገኬ አቶቲን ታኢዳንት ኢጣ እስኑን ልናታ።
14 ሃንሱን ካሞታምናታን ሞቶን መ አባብት ስንሳ አማ ታሪ ጎጎያዶንኮ ዎዳናይ አባዬን።
15ዲናክስን እስን አዎዲና እስን ዲድን ካኮዳንደኖን ሃፉራና ቃሩማ አን እስኑን ስስናራ።
16 እስን ኦኡሙለራን፥ አቢላልትስን፥ ፋልክስና ሳትጆልክስን ዱዶ ሀሄሶን እስን ሮርስ ስስናራን።

እስንኮና ኮኮ ላጋድናራን፥
17 እዬን ማንኮአማናታን ማራን እባዶ ዱባ ዶሌ ካድዳንቴን ሌታን።
18 አየሱን ጎአመን መተክስንክ ፊጣ ኮና ላኮባሮ፤
19 አታይ ኣላኖይ ኔፎታትስን ሃሳይናታን።

የሱሳ ኢየሩሳለምኮክ ባኖ ጣየ አዬሳኖ
(ማቶ. 25፡15-21፤ ማር. 13፡14-19)

20 አደና የሱሳ ሃ አመ፥ “ኢየሩሳለም ካጀረነ ዎታዳራል ማራንተ ታአባንተቶ ካኮዴተን ጎራታ፥
ባይካክሰ ጋባላማኖ አዴሳ።

21 ሀሱ ጎራታ ኡል ካይሁዳይ ኦግራን ዱባ ዎዳሚል ቶስ ሀባቃቴን። ካታማይ ኦግራና ኤሰኮ ሀቤን።
ቃማነ ኦግራና ካታማ ኦርድ አሮታቦ።

22ካጻፋመራ ዱባ ጎጎጉዳሮ ሂክ ካሙሮ ጎራታያ።
23 ኡል ጉት ታአቲ ራኮ ልናታ ሂካ ጎሳ ጉት ኤንገ ኤመይናታ። ሃንሱን ሀሱ አልማ ሄለል ካፋቶዉና

ካኢልሳሮን ኣኔ እሶን!
24 ሺፋይና ጎይናራን፥ አይዛብ ዱባ ቶስ ቦጃም አታምናራን፥ ኢየሩሳለምና አይዛብ ኦዶናቲ

ካኮባርሳራ ጌስ ታ ጉዳሮን አይዛቢ ኦዳዳራሜን ልናራን።

ኤረ ካእባዶኮክ ካላም ኤመቶ
(ማቶ. 24፡29-31፤ ማር. 13፡24-27)

25 “አሪ፥ ድግንና ባራጃ ጉት ማላታ ልናራ፥ ታበከና ታጋሽማሎ ያየኮ ካከይ፥ ኡሊ ጉት ካግራ ጎሳ
ያድናራ፥ ሻላጋምናራ።

26ሁና ካዳሩረናማንኮአኢናሮማራን፥ እባዶ አብሲና አላምጉትመካኤሜይናራ አማ ኦራታ ሀሹሩክ
አምናራ።

27ሀሱ ጎራታ ኤረ ካእባዶ ሁናይና ታአቲ ካባጃ ዱማንቻይ ኤመታ ግራን ድናራን።
28 እስና ሂክ አየስ ጉዳታኖ ካኮሀጋአብሮ ጎራታ፥ ፋይናክስን ማንኮጋባላመሮ ማራን፥ ቱኩል ኡማ

አላ፥ ጦቂ አማ ኤልዳ ዎቻ” አመ።
ጎታኮት ኤመቶ ካቱሳሮ ጋ ካባላስኮክ ማሱሳ
(ማቶ. 24፡32-35፤ ማር. 13፡28-31)

29 አደ የሱሳ ሃ አማ ህታ ማሱሳ ሰገ፥ “ጋ ካባላስና ካካለ ጋጆል ዱባ ዲያ።
30 ባላሎኦትሶ ሁርሳ ግራን ጎዴታን፥ ሀሱ ጎራታ ባጤሳ ጋባላማኖ እስን ካሳንዋ።
31ኡሱማለና አደ ሂክ አየስ ጉዳታኖ ጎዴተን፥ ዎኖናት ካዋ ጋባላማኖ ማላባ።
32 “አን ሩምና አማራ፤ ሂክ ዱባ ሊ ታሮሮ ህት አላታን ላኮሮርቶ።
33ዳሩርና ኡልና ሮርናራን፥ ሃፉራካክ ጎአመን ላኮሮሮ።

አታይ ኦራታኖ
34 “ጎርታ ሜሳ ካልክ ግር፥ ጣሞኮክ ጂናኒ ባርሳኖኮኒዕ ያዳ ዎዳናትስን ጎጎድላፋኖንኮና ሀሴ አሪ

ዎጣማደ አን ደራኣ ጎጎጌኖንኮ እስኦትስን ኦራዬን፤
35 ሂክ ኡሊ ካግሮ እባዶ ዱባ ጉት ደራኣ ግናራ።
36 ሃንሱን ካኤሜታሮ ዱባኮና እስን ምልቅ ጎጎሄሳኑና ኤረ ካእባዶ ሆረ አልን ጎጎዳንዴታኑን አርጌቶ

አታዬን ኤባየን።”
37 የሱሳና አሪ አሪ ቁሉክ ምን ካዋይ አጋልስሳ፥ ሄመን አደ ዛይቲ ካበያራ ጋ ታኮአላታሮ ዎዳሚ ቤ

ባራረ።
38 ጎሳ ዱባና የሱሳ ማልን ቡላነ ቁሉክ ምን ካዋ ቶስ ኤመታ ግረ።

22
ጎታ የሱሳ ጉት ካፈላመሮ ዳባ
(ማቶ. 26፡1-5፤ ማር. 14፡1-2፤ ያን. 11፡45-53)

1ሀሱ ጎራታ ፋስካ ካአማማረ ካባቦ ባላ ታኮካባጃምራ አሪ ጋባላንተ ግቴ።

2 ካቱቃሞል ዎይቻልና ሴራ ካሙሴ ኦአጋልስሳራን ጎሳ አብሳታ ማንኮግሬን ማራን፥ የሱሳ ታየል
ላጋድራን ራ ዶታ ግረን።

ይሁዳ የሱሳ ሮርስ ስስን ኤካታኖ
(ማቶ. 26፡14-16፤ ማር. 14፡10-11)

3ቶሞንኮ ላማ ኦፋራመራን ዎታ ካቶታመረ ካአስቆሮቱ ኡልኮክ ይሁዳ ጻላየ ታብተ።
4ሃንሱን ይሁዳ፥ ካቱቃሞልዎይቻልቶንሳ ቁሉክምንካዋ ኦኦራራን ካአጃጃሮክ ቶስሴተጉረ የሱሳ

ምሲ ሮርስ ስሳናሮ አዬሰ።
5 እሶና ሂካ አዬሲ ገገላተረን ማራጋደ ስስን ኤካተን።
6ኡሱና ኡሱ አየስ ኤካተ፥ የሱሳ ሮርስ እሶን ስስን ጎሳ ታኮግኖቲ ካኤካሮ ጎራታ ኦራታ ግረ።

ካፋስካ ክታ ካሄመነ ኤካሳኖ
(ማቶ. 26፡17-25፤ ማር. 14፡12-21፤ ያን. 13፡21-30)

7ኤሰኮ አባባተረ ካፋስካ ኢዳዶ ካኮኤናኣማራ ካባቦ ባላ ጌ።
8 የሱሳና፥ “ካፋስካ ክታ ካሄመነ ኖ ጎጎአምኖ ሰዬንዴነ ኤካሳ” አመጣየ ጴጢሮሳና ያንሳና ፋረ።
9 እሶና፥ “ሀጌ ኖ ጎጎኤካንሶን ዶታታ?” አመን ሆሳተን።
10 ኡሱና፥ ሂክማ፥ “እስን ካታማ ቶስ ታባ ግራን ኡላ ታበከ ካስዳተሮ እባዶት ሄልናታን፥ ኡሱ

ካኮታባሮ ምን ታጌታኒ ዴበ ሰዬነ።
11 ኦዶምነኔ፥ ‘ካአጋልስሳራ፥ እንኮ ኦአጋልሳታራነ ዎታ ካፋስካ ክታ ካሄመነ አን ታኮአምራ ታማርት

ባንኤ ኤትታ? ሃ አማራ’ አማ።
12ኡሱና ፎቂ ጉት ያንተደ ታኤካተቶ ታባላኣንት ክፍሊ ኡሱ እስኑን ቱስናራ ኤሴና ኢን ኤካሳ” አመ።
13 እሶና ሴቴረነ ኡሱማሌ የሱሳ እሶን ጎጎሰጌሮክ ማለ ሌ ሄለሬነ፥ ፋስካና ኤሰ ኤካሰን።

ቁሉክ ባቦ ካዋ
(ማቶ. 26፡26-30፤ ማር. 14፡22-26፤ 1 ቆሮ. 11፡23-25)

14 ሳትና ካኮጌተተ ጎራታ የሱሳ ኦፋራሜራነ ዎታ ቁሉክ ባቦ ኣምን ሀማጼ።
15 ሃና አመ፥ “አን ራኮ አታታናኮ ሆረነ ሂካ ካፋስካ ቁሉክ ባቦ እስን ዎታ ኣምን ኣሎ ሀልቻ ግረ።
16 አን እስኑን ሃ አማራ፥ ዎኖናት ካዋይ ሂካኮት ፉሬን ታጉዳቶ፥ ሂካ ካፋስካ ቁሉክ ባቦ ካላም አን

ላኮኣምናሮ።”
17ጡጋ ኣተ ሶማሳተ አባባተረ ሃ አመ፥ “አህአይ፥ ዱባ ሂካኮ ሄዴዳማ፥
18አን እስኑን ሃ አማራ፥ ግዳኮሀጋአበረ ዎኖናት ካዋታኤሜሮን፥ ህታ ታዎይኒኢልኮካፈላመሮጣሞ

ላኮጣምናሮ።”
19 ባቦና ኬሰረ ዋ ሶማሳተ፥ ኤካኤብሰ ስሰጉረ፥ “ሂኒዕ እስን ማራን ኦስሳማራን ሶኦቴያን። ሂካ እን

ሻዲን የላየነ” አመ።
20ኡሱማለናክታካሄመነአመንአባባተረነጡጋኬሰጉረሃአመ፥ “ህትጡጋእስንማራንካኡባይናሮ

ኢግኬይ ካልናሮ አማቶ ኦኡሱብያን።
21 አየሱን ጎአመን እን ሮርስ ካስስናሮኮት ገነቴነ ዎታ ያላኣ ኦሮ ግታ።
22 ኤረ ካእባዶ ጣየ ዋ ጎጎሙርተሳመሮክ ማለ ጎይናራ አየሱን ጎአመን ኡሱ ሮርስ ካስስናሮ ሀሱ

እባዶትን ኣኔ።”
23 እሶና፥ እሶኦሮኮ ሂካ ሃ ካየልናራ አዮዮ እስኦሮ ሆሳታኖ ሀጋአበን።

ዱባንኮ ካሮራራ አዮያ
24 አደና እሶ፥ ኖ ኦሮኮ ካንጂንክ አዮያ አማ ኡሱኮ ኦአጋልሳታረን እሲኦሮ ዶጋማ ኬሴን።
25 የሱሳና ሃ አመ፥ “ካአይዛብ ዎኖላል ጎሳክሶ ሁና ባሪስናራን፥ እሶ ጉት ኦዶናት ኦአባን ‘ታኢዳን

ኦፈላራን አማም ኡማምናራን።’
26 እስን ዶሌ አድ ሃ አሮሌኖ። ጎሄሶን እስንኮ ካንጅንክ ካሌራ ክጫር ኣን፥ ሞት ካሌራና ካሀንዳሮ

ኣን ሀሌዎ።
27 አየሱን ጎአመን ኢነ ዎታ፥ አሞን ካሀማጼሮኮና አሌ ካአምሳሮኮ ኤክያ ካጂናታራ? አሞን

ካሀማጼሮዮላ? አን ጎአመን እስን ኦሮ ካግሮ ካሀንዳሮኮ ኮ አንያ።
28 እስና ራኮቴክ ጎራታ እንኮ ካለ አንቤኖን እዬ ዶሌ ኦአልተቴንታን።
29 ኣቦክ እን ጎጎሹመሮ አንና አደ ዎኖናትኬይ እስን ሹምናራ።
30 ህክና ዎኖናትኬይ አሞኬኮ ጎጎአንታኑና ጎጎጣንታኑን አደና ኮርፍንጄ ጉት ሀማጺዴን ቶሞንኮ

ላማ ካእስራኤል ጎሳ ጉት ጎጎፍርድታኑንያ።”
የሱሳ ጴጢሮሳ ኡሱ ካካካይናሮ ጣየ አዬሰ
(ማቶ. 26፡31-35፤ ማር. 14፡27-31፤ ያን. 13፡36-38)

31 አደና የሱሳ ሃ አመ፥ “ስሞና! ስሞና! ግዳ፥ ጻላየ እስን ዳርጋማ ኣን ባምጲኢን ዋ ሆሳተ።

32 አን አደ አማኖካ ጎጎባኖንኮ ኩ ማራን አን ዋ ኤባየ፥ አትና ካኮአባባተ ጎራታ አብላልታ አታይሳ።”
33ስሞና፥ “ጎታኬ፥ አን ኩኔ ዎታ ሻምና፥ ጎይን ኤካሳየራ” አመ።
34 የሱሳና፥ “ጴጢሮሳ፥ ህታር ሉካለ ሀኦይኖን ግራን፥ አን ኡሱ ላኮካሶ አምደሴድ ጋል እን ካካይናታ

አማራ” አመ።
35ኤሰኮና የሱሳ፥ ኡሱኮ ኦአጋልሳታራንነ “ኮሮጆ ካሊ፥ ሽለ ካሊ፥ ከፈሮ ካሊ፥ እስን ካኮፋረረ ጎራታ

እስኑን ካሀንቃተረ አየስ ግረ?” አመ ሆሳተ። እሶና “ኮና ኖን ላኮሀንቃተሮ” አመን።
36 የሱሳና ሃ አመ፥ “ግዳ ጎአመን ኮሮጆና፥ ሽለና ካኮንግራ እባዶ ሀአባቶ፥ ሺፋ ካልክና ሳርስኬሳ

ዳዳላይረ ሀኢምናቶ።
37 አን እስኑን ሃ አማራ፥ ‘ኦሜላነ ዎታ ቶታመ’ አማመ ካጻፋመረ እዬ ጉዳይን ዶትሳራ፥ እን ማራን

ካጻፋመራ ካኮጉዳይናራ ጎራታ አዴሳመ ጌራ።”
38 የሱሳኮ ኦአጋልሳታረን፥ “ጎታ! ሂክማ ሺፋ ላማ ህታኒ ግሮዋ” አመን። ኡሱና “ሌራን” አመ።

የሱሳ ዛይቲ ካብያራ ጋ ታኮአላታሮ ዎዳሚ ኤባተ
(ማቶ. 26፡36-46፤ ማር. 14፡32-42)

39 የሱሳ ጎጎካሳናየ ዛይቲ ካበያራ ጋ ታኮአላታሮ ዎዳም ቶስ ሴተ፥ ኡሱኮ ኦአጋልሳታረና ኡሱ ዴበ
ሴተን።

40ኤሰራና ካኮገያነ ጎራታ፥ የሱሳና፥ “እስንጫፍት ኦሮድ ጎጎታቦንኮ ኤባየን” አመ።
41 እሶኮና ኤኤሞ ሻፋመረ ሴተ ካኮኤያሮ ግታክ ፋክ አመረ ግልቢሰ ኤባተ፥
42ሃና አመ፥ “ኣቦኬ፥ ፈኢታ ጎሌተ፥ ህታ ታራኮጡጋ እንኮ ኣትና። አየሱን ጎአመን ፈኢቴ ሀሌኖን ግራን

ፈኢታ ሀሌቶ።”
43ኤርግቻ ዳሩርኮ ኡሱንሙተጉረ ኡሱ አታይሰ።
44 ኣሎሙዳመረ አታተ ኤባታ ግረ። ፎጎሎ ካአቲ ኢግኮክጫጫርቃታኖ ኣን ኡሊ ኡባታ ግረ።
45ኤብኮናኬጉረኡሱኮ ኦአጋልሳታራን ቶስኤመተ፥ እሶና ያዳኮካኮኬይኦሁዱሬራን ሄለረ ሃ አመ።
46 “ሙን ሁዱርቴታን?” ጫፍት ኦሮድ ጎጎታቦንኮ “ክያዴን ኤባየን አመ።”

የሱሳ አባመ
(ማቶ. 26፡47-56፤ ማር. 14፡43-50፤ ያን. 18፡3-11)

47ኡሱና ጋና አዬሳ ግራን፥ ካሞጋን እባዶ ኤመተ። ቶሞንኮ ላማኮ ኮ ይሁዳ ካአማመረ እባዶት ሆረ
ሀየ ገጌሳ ግረ፥ አንጋዪና የሱሳ ቶስ ጋባላመ።

48 የሱሳና አደ፥ “ይሁዳ፥ ኤረ ካእባዶ አንጋታኖይ ሮርስ ስስናታ?” አመ።
49የሱሳማራሙረንኦግረንኡሱኮኦአጋልሳታረን አየስታላሮዴንጉሬን “ጎታ፥ሺፋይጎንሱ?” አመን።
50 እሶኮና ኮ ካቱቃሞል ዎይቻሉን ካሀንዳሮኮ ባሰጉረ ነበ ታመርገ ጎሰ።
51 የሱሳ አደ፥ “ኢሳ! ሂካ ኣንክክ አየስ አሮፈልቴን አመ።” ታእባዶቲ ነበና ድነጉረ ፋይሰ።
52 ኤሰኮና የሱሳ አብን ኦኤመቴረን ካቱቃሞል ዎይቻል፥ ቁሉክ ምን ካዋ ኦኦራራን ካአጃጃሮነና

ጃርሶለነ ሃ አመ። “ሽታ ካአብናሮ እባዶ ኣን፥ ሺፋና ዱላ አብተዴን ኤሜቴን?
53 አርጌቶ ቁሉክ ምን ካዋይ እስን ዎታ ታኮግረ እን ላኮአብተቴን። ሂክ ጎአመን ሙጉድ ካኮሬደሮ

ጎራታክስንያ።”

ጴጢሮሳ የሱሳ ካካተ
(ማቶ. 26፡57-58፥69-75፤ ማር. 14፡53-54፥66-72፤ ያን. 18፡12-18፥25-27)

54ኤሰኮ አባባተረን የሱሳ አበን ጌሰን። ቱቃሞን ኦዶናት ካአቦኮክ ምን ቶስ ታብሰን። ጴጢሮሳና
ፋክመ ኡሱ ዴበ ሰሴታ ግረ።

55 እባዶ ካቱቃሞል ዎይቻልኮክ አዉድ ኦሮ ኤለን ቤብሰኔን ኮሌን ሀማጼሬን ግራን፥ ጴጢሮሳና እሶ
ዎታ ሀማጼ ግረ።

56ድይት ቶ ጴጢሮሳ ኤለን ዶሌ ካሀማጼሮ ትችሰ ዴተደ “ሂክ እባዶት አደ የሱሳ ዎታ ግረ” አንተ።
57ጴጢሮሳ አደ፥ “አት ሄለልትቲ፥ አን ኡሱ ላኮካሶ” አመ ካካተ።
58 አባራን ጋጭመረ ካካለ እባዶት ኮ ኡሱ ዴረ፥ “አትና አደ እሶኮ ኮታ” አመ። ጴጢሮሳ ጎአመን፥

“አት እባዶት፥ ላኮአንዮ” አመ።
59ሳቲ ቶ ግታ ጋጭመረ ካካለ እባዶት ኦግራን፥ “ሂክ እባዶት ካጋሊላማንኮሌማራን ሄዳታኖ ካሊ

የሱሳ ዎታ ግረ” አመ።
60ጴጢሮሳ አደ፥ “አት እባዶት አት ካአዬሳቶ አየስ አን ላኮካሶ” አመ። ሂካና አዬሰረ ጋና ሀጉድሶን

ግራን ሉካለ ኦየ።
61 ጎታ የሱሳ ካምባል አመረ ጴጢሮሳ ዴ፤ ጴጢሮሳና፥ “ህታር ሉካለ ሀኦይኖን ግራን ሴድ ጋል እን

ካካይናታ” አመ፥ ጎታ ኡሱን ካአዬሰሮ ሃፉራ ቃል አመ።
62ጴጢሮሳና ሳር ቤጉረ ዩሩሩ አመ ኦተ።

ዎታዳራል የሱሳ ጉት ቃጭፋተ
(ማቶ. 26፡67-68፤ ማር. 14፡65፤ ያን. 18፡22-23)

63 የሱሳ አበን ኦራ ኦግረን እባዶጃ ቃጭፋታና ኡሱ ባሳኖ ሀጋአበን።
64ኢልኦና ጎልሰሬነ፥ “አላ ካሄገሮ ጎሌተ፥ ኩ ካባሰ አዮያ ኖን ሰጊ?” አማ ኡሱ ሆሳታ ግረን።
65ኡሱ ሀባራና የራሳ ግረን።

የሱሳ ጲላጦሳና ሄሮዶሳ ሆረ
(ማቶ. 26፡59-66፤ ማር. 14፡55-64፤ ያን. 18፡19-24)

66 ኡል ካኮባሬረ ጎራታ፥ ጃርሳ ካኡሌ፥ ቱቃሞኮክ ዎይቻልና ሴራ ካሙሴ ኦአጋልስሳረን ራቶ
ኩኩአመን፥ የሱሳ ታአይሁድ ሾንጎ ቶስ ጌሰን።

67 እሶና፥ “አት ካፋይሳሮ ክርስቶሳታ? አላ ሰግን” አመን። የሱሳና ሃ አመ። “አን እስኑን ጎሰጌና እስን
እን ላኮአማናይናታን።

68 እስን ጎሆሳየና ኢን ላኮአባብናታን።
69 አየሱን ጎአመን ሂታኮ ሀጋአበረ ኤረ ካእባዶ ሁና ካዋኮት መርጌ ሀማጽናራ።”
70ሀሱ ጎራታዱባና፥ “ሀያ፥ አት ኤረ ካዋታ?” አመን። የሱሳና፥ “ላኖኬ ሂክማ እስንዋ ሰጋታን” አመ።
71 እሶና፥ “ጎርታ ካካለ አቶናት መ ዶትሳራ? ኖ መተካኑን ህኢቴሳኮ ማልነና!” አመን።

23
የሱሳ ጲላጦሳ ቶስ ጌሰን
(ማቶ. 27፡1-2፥11-14፤ ማር. 15፡1-5፤ ያን. 18፡28-38)

1ኤሰ ኩኩአመረ ካግረ እባዶ ዱባ ኬጉረ የሱሳ ጲላጦሳ ቶስ ጌሰን። ሃ አማና ሞቶ ሀጋአበን።
2 “ሂክ እባዶት ጎሳካን ሶሶይሳ፥ ቄሳርዉን ጊራ ጎጎሙራሞንኮ ትራ፥ አደና፥ አን ክርስቶሳ ካፋይሳሮ

ዎኖያ አማ ግራን ሄልነና።”
3ጲላጦሳ፥ “አት ካአይሁድ ዎኖታ?” አመ የሱሳ ሆሳተ። የሱሳና እ “አት ጎጎአማቶያ” አመ።
4ኤሰኮና ጲላጦሳ ካቱቃሞል ዎይቻልነና ጎሳነ፥ “አን ሂካ እባዶት ጉት ባስ ኮና ላኮሄለሮ” አመ።
5 እሶ አደን፥ ሂክ እባዶት ጋሊላኮ ሀጋአበረ ህታ ታጌሮ ኡል ካይሁዳ ዱባ ሀሄሶን ጎሳ አጋልስሳ

ሻላጋራ አመን አታይሰን አዬሴን።

የሱሳ ሄሮዶሳ ሆረ ኣላኖ
6ጲላጦሳና ሂካ ካኮማላረ ጎራታ፥ “ሂክ ካጋሊላ እባዶትያ?” አመ ሆሳተ።
7የሱሳካሄረዶሳቃላዳኮካኤመተሮላኖጲላጦሳካኮአዴሰረጎራታ፥ ሄሮዶሳሀሱአልማኢየሩሳለም

ማንኮግረ ማራን የሱሳ ሄሮዶሳ ቶስ ፋረ።
8 ሄረዶሳና የሱሳ ድን ካሞጋን ጎራታ ዶታ ማንኮግረ ማራን፥ የሱሳ ካኮደያረ ጎራታ ኣሎ ገጌላተ።

ጋራኬሳክ አየስ ማለ ማንኮግረ ማራን ኡሱ ባሳ ጎፈለ ድን አብድ የላታ ግረ።
9 ሄሮዶሳ ሆስን ታሞጋን የሱሳ ሆሳተ፥ ኡሱ ጎአመ ቶና ላኮአባበሮ።
10ቱቃሞኮክ ዎይቻልና ሴራ ካሙሴ ኦአጋልስሳራን ኤሰ አሌረነ አታይሰን ሞታ ግረን።
11 ሄሮዶሳ ዎታዳራልኬሳ ዎታ ኡሱ ቱፊ ቃጭፋተ፥ ካካባጃ ሳርስ ሳርስሰጉረ ጲላጦሳ ቶስ ፋረ።
12 ሄረዶሳና ጲላጦሳ ኤሰሪ ሳትንተ ናቃቴን፥ ጣየ ጎአመን እሶ ኦሮ ቁጠ አባናየን።

የሱሳ ካጎይ ፍርዳ ፍርዳመ
(ማቶ. 27፡15-26፤ ማር. 15፡6-15፤ ያን. 18፡39-40፤ 19፡1-16)

13ጲላጦሳና ቱቃሞኮክ ዎይቻል፥ ካአይሁድ ሞትጆልና ጎሳና ራቶ ኩኩይሰረ፥
14 ሃ አመ፥ “ሂክ እባዶት ጎሳ ሜላነዉን ከኬሳራ አንተዴን ኡሱ እን ቶስ ኬንቴተን፥ አንና እስን ሆረ

አየስ ቁሌሴረ፥ እስን ካኬንተቴን ሞቶን ባስ ኮና ላኮሄለሮ።
15 አደ ሄሮዶሳ ኡሱማሌ ኮና ሄላኖ ዋት ኖ ቶስ ኡሱ አባበራ። እስን ጎጎድያታኒ ሂክ እባዶት ጎይን

ካጌግስሮ ኮና አየስ ላኮፈለሮ።
16 ሃንሱን አን ኡሱ ቦጪረ ፉርናራ።”
17 [ሂካ ኡሱ ካኮንአመረ ካፋስካ ባላይ እባዶት ኮ ሻኖኮ ጎጎፉራምሮ ማንኮዶትሳረ ማራንየ።]
18 ጎሳና ዱባ ራቶ ሌረ፥ “ሂካ እባዶት ላጋድ! ባርባነ ኖን ፉር!” አማ እዬን።
19 ባርባነና ካታማ ኦሮ ጎሳ ሜላነይ ከኬሳኖይና ኔፎ ላጋዳኖይ ካሽያመረ እባዶትየ።
20ጲላጦሳና የሱሳ ፉርን ማንኮዶተረ ማራን፥ አደ አባበ ጎሳ አዬስሰ።
21 ጎሳ ጎአመን፥ “ሱይና! ሱይና” አማ እያ ግረ።
22ጲላጦሳና ሴድ ጋለ፥ “መዉን? ሂክ እባዶት ካፈለራ ባስ መያ? ኡሱ ካላጋስስሮ ባስ ኮና አን

ላኮሄለሮ፥ ሃንሱን ቦጪረ ፉርናራ” አመ።
23 እሶ ጎአመን ያየትሶ ጦቂኢሴነ የሱሳ ጎጎሱዋምሮ አታይሰን ኡሱ ኤባተን፥ ኢያክሶና አዎዳተ።

24 ሃንሱን ጲላጦሳ እሶ ካሆሳተራን ፈሎ ጎጎሀይሮን ፍርዴ።
25 ጎሳ ሜላነይ ከኬሳና ኔፎ ላጋዳኖ ሻመ ካግረ፥ ጎጎፉራምሮ ካኤባተናን ኣንክ ባርባነ ፉረ። የሱሳ

አደ እሶ ታጌላቴን ጎጎየላራዉን ሮርሰ ስሰ።

የሱሳኮክ ሱዋማኖ
(ማቶ. 27፡32-44፤ ማር. 15፡21-32፤ ያን. 19፡17-27)

26 የሱሳ አበን ጌሳግራን፥ ስሞናካአማመረካቀሬና እባዶት ጋጣረኮካኤሜታሮ ሄሌንጉሬነማስቃሊ
ስድሴረን የሱሳ ዴበ ጎጎሴሮ አበን ሁኖመን።

27ካሞጋን ጎሳና ጌግዮታትሶ ባባሳታ ካኦታረ ሄለልና የሱሳኮ ሃሬ ዴበ ሰሴታ ግረን።
28 የሱሳ አደ እሶ ቶስ ካምባል አመረ ሃ አመ፥ “እስን ካኢየሩሳለም ሄለል እስኦትስኑና ይስክስኑን

ኦዬነ ኳሬ እዬን አሮኦቴን።
29 ‘ሂክማ ማሴናጆልና ታኡሙሎን ግታ ገዴም፥ ሀኢልሶን ኦግራን ናሳሶ ኦሶማሳመንያን’ እስን

ካኮአንታን ጎራታ ኤመይናራ።
30ሀሱ ጎራታና፥ እሶ ‘ዎዳሚልነ “ኖ ጉት እያ” ጋጋጆሉና “ኖ ጎልሳ አምናራን።” ’

31 ጎርታ ጋ ኡንጃነክ ሃ ጎየሌን፥ ካአንጋገ አድ ምስ የልናረን?”
32ኡሱነ ዎታ ላጋዲን ኦካለ ባስ ኦፈለራን ላማ ኣተን ሴተን።
33ቀራንዮ ታአማንተቴ ባንኤ ካኮገያረን ጎራታ ሱዬን፥ ባስ ኦፈለራና ኮምና ታመርገነ ኮ ምና ታበተነ

ሱዬን።
34 የሱሳና፥ “ኣቦኬ! እሶ ካፈላራና ላኮካሳን እሶን ሀሄሶ አምና” አመ። እሶና ሳርስኬሳ ኢጣይ

ሄዴዳመን።
35ጎሳና አሌረዲያግረ። አይሁድኮክዎይቻልና፥ “ካካለ እባዶ ፋይሰራ። ዋይካአሳባመሮክርስቶሳ

ጎሌ፥ አላ ኡሱ እስኦቴሳ ሀሃሳቶ” አማ ቃጭፋቴን።
36ዎታዳራልና ጋባላመረ ካኦኮኮታሮ ጣሞ ካዎይኒ ስሳና ቃጭፋታ ግረ።
37 “አት ካአይሁድ ዎኖ ጎሌተ፥ እስኦታ ሃሳ አማ ግረን።”
38መተኬሳኮ ጉንተ ማስቃሊ ጉት፥ “ሂክ ካይሁዳ ዎኖያ” ታአማታ ጹፍ ግቴ።
39ፈሎኦሜላን ፈሌረነ ኦሱዋሜሬንኮ ኮ፥ “አት ላ ካፋይሳሮ ክርስቶሳቶላ? አላ፥ እስኦታና ኖና ሃስ”

አማ ሀባራ ግረ።
40 ካላምክና ጎአመን ሃ አመ ኡሱ ሀድሰ፤ “ኖ አማለኮክ ፍርዳ አታታ ግራንቲ፥ አት ዱዶ ዋ

ላኮአብሳቶያ?
41 ኖ ኦፈልነኖ ፈሎይ ሙሮ ኦአታታኖ ማንኮሌነኖ ማራን፥ ካዶትሳሮ ፍርዳ ጉት ግና። ሂክ እባዶት

ጎአመን ኮና ካሜላን አየስ ላኮፈለሮ።”
42 አደና፥ “የሱሳ፥ ዎኖናትካይ ካኮኤሜተ ጎራታ እን ሻድና” አመ።
43 የሱሳና፥ “አን ሩምና አማራ፥ ህታር ኢነ ዎታ ጋናቴ ግርናታ!” አመ።
ጎይ ካየሱሳ
(ማቶ. 27፡45-56፤ ማር. 15፡33-41፤ ያን. 19፡28-30)

44ሀሱ ጎራታና ሳቲ ሌ ካሌሮየ፥ ሳቲ ሳጋሊ ታጌቶ ኡል ዱባይ ጉትሙጉድ ሌ።
45 አርትሙጉድ ሌተ፥ ቁሉክ ምን ካዋኮክ ጎጎሎ ፊላመ ላማ ባንኤ ቤ።
46 የሱሳና ያየ ታአቲት እዬ፥ “ኣቦኬ፥ አያናኬ አን ገነታይ ስሳታራ!” አመ። ሃና አመረ ጎየ።
47ዎታዳራቦሉንዎይቻናካሌሮአየስካኮደያረ ጎራታ፥ “ሂክእባዶትኦግራንቁሉክየ” አመረዋጋላቴ።
48 ሂካና ድን ኤሰ ባንኤ ኩኩመ ካግረ እባዶ ዱባና ካሌሮ አየስ ካኮደያረ ጎራታ ጌግዮትሶ ቦቦጫታ

ምን አባባተን።
49 አየሱን ጎአመን የሱሳ ኣሎ ኦካሳናዬን ዱባ ኡሱማሌ ጋሊላኮ ካየረ ዴበ ካሰሰታረ ሄለል ሂካ ዲያ

ፋክመ አሌ ግረ።

ቃማላማኖ ካየሱሳ
(ማቶ. 27፡57-61፤ ማር. 15፡42-47፤ ያን. 19፡38-42)

50 አይሁድኮት ሾንጎ ኡና ካሌረ ዮሴፋ ካአማመረ ካእዳንክና ቁሉክ እባዶት ግረ።
51ሂክ እባዶት ታሾንጎማርካና ኦፈላሬን ፈሎዎታ ላኮሌረ። ኡሱና አርማትያስ ታአማንተቴ ታይሁዳ

ካታማኮክ እባዶት ጎሌሮ፥ ዎኖናት ካዋኮት ኤመቶ ኦራታ ግረ።
52 ሂክ እባዶትና ጲላጦሳ ቶስ ሴተረ ሬስ ካየሱሳ ኤባተ።
53 ኡሱን ፈኢ ካኮስሳማተ ጎራታና ሬስ ዳግሰረ ታቃማል ጋሼ ኢድሰረ፥ ኤኤሞኮ ቆራመ ፈላመ

ካኤካተሮ ዱዶ ማዮና ቃማላሞን ታኮግሮ ባንኤ ቃማለ።
54 አርና ታኮኤካሳታናን አርተ። አይሁድን ታፎሊስ አሪ ሀጋአቢን ላቴ።
55ጋሊላኮ ካየረ የሱሳ ዎታ ካኤመተረ ሄለልና ዴበ ሰሴታ ታቃማል ባንኤ ዴ። ሬስና ምሲ ቃማሌራን

ዴ።

56ኤሰኮ ምንክሶ አባባተረን ሽቶና ቅባት ሬሱን ኤካሰን፥ ሴራ ጎጎሰጋሮክ ማለ አይሁድን ታፎስ አሪ
ፎልሳቴን።

24
የሱሳኮክ ጎይኮ ክያኖ
(ማቶ. 28፡1-10፤ ማር. 16፡1-8፤ ያን. 20፡1-10)

1 አልማኮ ታሆሬ አሪ ሄለል ታኤካሳተራን ሽቶ አበረ ኡል ቡላኦዋ ግራን ቃማል ቶስ ሴተ።
2ቃማል ጉኮ ካኦቶቶለሮ ኤኤሞ ዴን።
3 ኦሮዴን ካኮታባሬን ጎራታ አደ ጎታ የሱሳኮክ ሬስ ላኮሄሌን።
4 ኡሱ አዬሲ ግርድ አመን ግራን፥ ኣሎ ካሀንቃሮ ሳርስ ኦሳርሳቴራን እባዶጃ ላማ ደራኣ እሶ ዶሌ

አሌን።
5 ሄለልጃና አብስኮ ካከይ ሁስ አመን ግራን፥ እባዶጃ ሃ አመን “አርዶክ ካሌሮ ኡሱ ቃማል ኦሮኮ

ሙን ዶታታን?
6ኡሱ ኬራ! ህታኒ ላኮግሮ፥ አደና ጋሊላይ ታኮግረ መ ኡሱ እስኔ አመሮ ሻዳ።
7 ‘ኤረ ካእባዶ ገነ ታጩባለሳይ ሮር ስሳምን፥ ሱዋሚና ታሴድ አሪ ጎይኮ ኪን ዶትሳራ’ አመ ግረ።”
8 ሄለልና ሀሱ ጎራታ ሃፉራ ካየሱሳ ሻደ።
9 ሄለልና ባንኤ ታቃማልኮ አባባተረ ሂካ አየስ ዱባ ቶሞንኮ ኮዉና ካካለ እባዶ ዱባን ሰገን።
10 ሂካ አየስ ኦፋራሜራዉን ኦሰጌራና፥ ካመግደላ ኡልኮት ማይራመ፥ ዮሃና፥ አዬ ታያይቆባ

ማይራምኔ እሶነ ዎታ ካካለ ሄለልና ግረ።
11 እሶ ጎአመን ሄለል ካአዬሰረ አየስ ካዳንዶዋራን አን እሶን ማንኮሌ ማራን ላኮአብዳተረን።
12 ጴጢሮሳ ጎአመን ኬጉረ ቃማል ቶስ ቲየ። ኤሰራ ጌጉረና ሁስ አመረ ኦሮድ ጎዎችሮ ጋሸ ታላል

ግራኖ ዴ። ካሌሮ አየሱን ማማምንኬሳ አባባተ።

ራ ካኤማሁስ
(ማር. 16፡12-13)

13ኤሰ አሪ የሱሳኮ ኦአጋልሳታረንኮ ላማ፥ኢየሩሳለምኮኩማቶሞንኮኮታላብስግታክፋክካአመ፥
ኤማሁስ ካአማማሮ ማማን ቶስ ሴታ ግረን።

14 እሶና ካሌሮ አየስ ዱባ እስ እስስኦሮ አዬሳ ግረን።
15 አዬሳና ሰሰታን ጉት ግራን የሱሳና እሶ ቶስ ጋባላመረ እሶነታ ሴታኖ ሀጋአበ።
16 አየሱን ጎአመን እሶ ኡሱ ጎጎአዴሶንኮ እልኦ ኦትሶ አባሜን ግረን።
17 የሱሳ፥ “እስን ሰሴታ ግራን፥ ራድ እስ እስኦሮ ሃ ካአዬሳቴን መያ?” አመ።
እሶና ኣሎ ያዳ ኦሮ ታቤን ቶልሜን አሌን።
18 እሶኮና ኮ፥ ቀልዮጳ ካአማመረ፥ “ሂናኣ አርጆሊ ህታኒ ኢየሩሳለም ካሌሮ አየስ ካካሶን፥ አት ኡሉን

ማርትታ?” አመ አባበ።
19 የሱሳ፥ “ካሌራ አየስ መያ?” አመ። እሶና ሃ አመን። ዋይና እባዶ ዱባ ሆረ ፈሎይና ሃፉራይ ካአቲ

ካሄገሮ ማንኮሌረ ማራን፥
“ህክና ካናዝረት የሱሳ ጉት ካፈላመሮ አዬስያ።
20ኡሱ ቱቃሞኮክ ዎይቻልና ሞትጆልካን ጎይኮክ ፍርዳን ኡሱ ሮርሰን ስሰን፥ ሱዬን።
21ኖ አንዴ ካእስራኤል ጎሳዉን ዎዶሌሮዋ አምነ አብድካየላነኔ ኡሱየ። ካካለኮና አደ፥ ሂክ ሃ ጎሌኮ

ህታር አሪ ታሴድታ።
22 አደና ኖ ኦሮኮ ሄለል ኮኮ ኖ ማምሰ፥ እሶና ቡላነ ቃማል ቶስ ሴተሬን።
23 ሬስና ካኮዋታሬን ጎራታ ኤሜተረን ‘የሱሳ ኔፎነ ግራ’ ኦአማራን ኤርግቻል ራጋ ዴነ አማ አባባተን

ኤመተን ኖን ሰገን።
24 ኖ ኦሮኮ ኮኮ ቃማል ቶስ ሴተረ፥ ልክ ሄለል ጎጎአመሮ ካሌሮ ዴን። የሱሳ አደ ላኮዴረን።”
25 የሱሳ ሃ አመ፥ “እስን ጎዎሌ እባዶ፥ ዎዳናትስና ካሄገሮል ካአዬሰናን ዱባ አማናታና ዋቲ አዳላተ፥
26ክርስቶሳ ሂካ አየስ ህታ ራኮ አታታኖና ካባጃ ቶስ ታባኖ ላኮዶትሳሮያ?”
27ሙሴኮና ካሄገሮ ዱባኮ ሀጋአበረ ቁሉክ ማጻፋጆል ጋራኬሳ ካጻፋመሮ ቱሳ ፉረ ሰገ።
28ካሴታረን ማማን ካኮጋባላመሬን ጎራታ፥ የሱሳ እስ ካሮርናሮ ኣን ሌ።
29 እሶ አደን፥ “አርት ኢተ ቡይተታ፥ ኡል ሄመን ላራ፥ ሃንሱን ኖኔ ዎታ ህታኒ ባር!” አመረን አታይሰን

ኤባተን። ሃንሱን እሶነታ ባርን ታበ።
30 እሶነታ ባቦ ኣምን ካኮሀማጼረ ጎራታ ባቦ ኬሰረ ዋ ጋላቴረ ኤብሰ እሶን ስሰ።
31ኡሱ ጎራታ እልኦ ኦትሶ ባናመሬን የሱሳ ላኖ አዴሰን፥ ኡሱና እሶኮ ስያመ።
32እሶና፥ “ኖ ራድግራን፥ ኖ አዬስሳ ቁሉክማጻፋና ባነ አጋልስሳ፥ ዎዳናታን ጉባታ ላግቴላ?” አመን።
33ኡሱ ጎራታዋ ኬንጉሬነ ኢየሩሳለም አባባተን ሴተን። ቶሞንኮ ኮ ኡሱኮ ኦአጋልሳታራና ኦካለ እሶነ

ዎታ ኮሌን ኩኩሜን ኦግራን ሄሌን።

34 እሶና፥ “ጎታ የሱሳ ኦግራን ኬራ! ስሞናናሙተራ” አማ ግረን።
35 የሱሳኮ ኦአጋልሳታረን ላማ ራድ ካሌሮ አዬስና የሱሳ ባቦ ኤብሰ ካኮስሳረ ጎራታ ምሲ እሶን

አዴሳመሮ ሰገን።

የሱሳ ኡሱኮ ኦአጋልሳታራዉንሙተ
(ማቶ. 28፡16-20፤ ማር. 16፡14-18፤ ያን. 20፡19-23፤ ኦፋ. ፈ. 1፡6-8)

36 እሶ ሂካ አዬሳ ግራንቲ፥ የሱሳ እሶ ኦሮ አሌረ፥ “ኖጎዳ እስኑን ሀሌቶ” አመ።
37 እሶ አደ ኔንጉሬነ አብሳተን። ጋሪ ካዴራን ኣን እሶን ሌ።
38 የሱሳና ሃ አመ፥ “ሙን ንያታን? ዎዳናትስኒሙን ሄዳታን?
39 ገነኖኦቴና ሉቃቆኦቴ ዲያ፥ አንዋያ። አዳ. እን ድና ዲያ፥ እን ጉት ጎጎድያታኒ ጋር ሶና ለፋልና

ላኮአብቶ።”
40 ሂካ አመጉረ ገነኖና ሉቃና እሶን ቱሳተ።
41 እሶና ገገሎኮና ማማኖኮ ካከይ ጋና ሀአብዳኖን ግራን፥ “ህታኒ ኮኮ ካአምራን አብታነ?” አመ።
42 እሶና ኤለኒ ካዱባመሮ ኩኑኡብኮ ኡሱን ስሰን።
43 የሱሳና አታተረ እሶ ሆረ አመ።
44 ኡሱና፥ “አን እስነታ ታኮግረ፥ ሴራ ካሙሴይ፥ ካሄገሮልና ማዛሙርኮክ ማጻፋይ እን ማራን

ካጻፋመረ ዱባ ጉዳይን ዶትሳራ አመ አን እስኑን ካሰጌረ ሃፉራክ ሂካያ” አመ።
45ኡሱ ጎራታ ቁሉክ ማጻፋጆሊ ጎጎሻድናዉን ሳሙትሶ ባነ።
46ሃና አመ፥ “ክርስቶሳ ራኮ አታይናራ። ታሴድ አርና ጎይኮ ክናራ። ሃ አማመማጻፋ ቁሉክ ጻፋመራ።
47 ኢየሩሳለምኮ ሀጋአበረ ጎሳ ዱባን ጩቦኮ ጉላ ጋላኖና ጩቦ ሀሄሶ አማማኖ መገኬሳይ

ላላባምናራ።
48 እስና ሂካኑን አቶታን።
49 አንና ኣቦክ ታስሰሮ አብድ እስኑን ፋርናራ። እስን አድ ኤለኮ ሁና ታአታታኒ ኢየሩሳለም ግራ።”
የሱሳኮክ ዳሩር ብያኖ
(ማር. 16፡19-20፤ ኦፋ. ፈ. 1፡9-11)

50 ኤሰኮ አባባተረ የሱሳ ኡሱኮ ኦአጋልሳታራን ካታማኮ ቤሰረ ብታንያ ታጌሮ ኣተ ቤ። ገነኖኦቴሳና
ኬሰረ እሶ ሶማሳተ።

51 እሶ ጋላታ ግራና፥ እሶኮ አሳባመ ዳሩር ቶስ ቤ።
52 እሶና ሳጋደን፥ ገጌሎ ኦአቲትና ኢየሩሳለም ቶስ አባባተን።
53ዋ ጋላታ አርጌቶ ቁሉክ ምን ካዋይ ግረን።

ያንሳ ካጻፈሮ
ጎታካንክ ካየሱሳ ክርስቶሳ ዎንጋላ

ታባኖ
ካያንሳዎንጋላ የሱሳካኮቱሳራእባዶሌእባዶኦሮካሙተሮአርዶክሃፉራካዋላኖቱስንያ፥ማጻአፋ

መተኬሳይጎጎቱሳሮሂክዎንጋላካኮንጻፋመራኦናባባራን የሱሳካፋይሳሮልኤመይናራካአማመረኤረ
ካዋ ላኖ እሶ ጎጎአማናዉና ኡሱ አማናኖኮት ኣላንቲ ጅሩ ጅሮማክ ግር እሶን ካግሮ ላኖ ጎጎአዴስራዉንያ
(20፡31)።
ዎንጋላ ታሆራርጄ ባንኤ ጅሩ ጅሮማክ ሃፉራ ካዋና የሱሳ ራቶ እሶ ኮ ላኖ ታባኖ ኣን ቱሰ አባባተረ

የሱሳ ካፋይሳሮ ል ኤመይናራ ካአማመረ ኤረ ካዋ ላኖ ካቱሳሮ ካለካለክ ባሳክ ማላታል ቱሳራ፥ ኤሰኮ
ሂካ ባሳክ ማላታልኮ ምስት ላኦ ሄላንተቶ ታቱሳቶ ጅርት ማለ ግራናን፥ ህት ባንኤ ታማማካታ እባዶ
ኮኮ የሱሳይ አማኔረ ኡሱ ዴበ ኦሰሰታራን ላኖኮክ ጋራ፥ ኦካለ አደን ኡሱ ምሲ ኔባተራና እሶ ኡሱ
ላኮአማናኖ ጎጎአሜራን ማሌያ፥ ፎልሲ 13-17 የሱሳ ታኮአባመረ ሄመኒ ኡሱኮ ኦአጋልሳታራነ ዎታ ኤክ
ግታትታአቲኤሴላኡሱአባናየና ሱዋማኖኮሆረነ ካእስኤካሳታኖና ካጎጎኢና ሃፉራኡሱ እሶንማልስሳኖ
እሶ አዬሳራን። ካጋቾ ፎልሲጆል አባማኖ ካየሱሳኮክ ጋራና ፍርዳዉን ሆረ ኣላኖ፥ ሱዋማኖኬሳና ጎይኮ
ክያኖኬሳኮክ ጋራ፥ ኡሱማለና ጎይኮ ክያኖኬሳኮ አባባተረ ኡሱኮ ኦአጋልሳታራዉን ሙታኖኮክ ጋራ
ኦቱሳራንያን።
ያንሳ ጋራ ካየሱሳ ክርስቶሳነ ካሄላማሮ ጅሩ ጅሮማክ ግር አዴስሰ ካኮንቱሳራ ህት ስኖ ሂታኮ

ሆረንባን የሱሳ ራ ኣን፥ ሩም ኣን፥ ግር ኣን የላቴረን ኦአታታራዉንያ። ዎንጋላ ካያንሳ ካለክ ካየላራ
ሩምጆል ካአያና አጋልስስን ኦጌሮመራና ባርሳኖ ኦህታርቴቱን ላኦ ኦአታታኖ፥ ሂካ አማኖና በከ፥ ባቦ፥
ኢፋ፥ ካፎፌ፥ እዳድ፥ አካክልተ ካዎይኒና ኢል ታዎይኒ ሂካ ኣንክክ ኮኮጆል ማሱሳ የል አታኖያ።
ራቶ ሂክማጻፋ ካአበራ
ቆፋ ታሆሬ 1፡1-18
ካጣማቃሮ ያንሳና ኦሆራርጄ የሱሳኮ ኦአጋልሳታረን 1፡19-51
የሱሳ ሀንዳኖኬሳ ሀጋአባኖ 2፡1—12፡50
ኢየሩሳለምና ጎቦብክሴይ ካጋቾ ሀንዳኖኬሳኮክ አርጆል 13፡1—19፡42
ካጎታ ጎይኮ ከያኖና ኡሱ ኦአጋልሳታራዉንሙታኖኬሳ 20፡1-31
ጉድሳኖይ፥ ጋሊላይ አድአድ ኡሱኮ ኦአጋልሳታራኑንሙታኖ 21፡1-25

ሃፉራ ካግር
1ሆራርጀ ሃፉራ ግረ፥ ሃፉራና ዋ ዶሌ ግረ፥ ሃፉራና ዋየ።
2ኡሱና ሆራርጀ ዋኔታ ግረ።
3ካመን ዱባና ኡሱ ቶንሴ መጣመ፥ ካመጣመሮ ዱባኮና ኡሱ ካላይ ካመጥታመራ ኮና ላግሮ።
4 ኔፎ ኡሱ ግቴ፥ ህት ኔፎና እባዶን ኢፋቴ።
5 እፋናሙጉዲ ሀንቃራ፥ሙጉድና ላኮአዎዳሮ።
6ዋኮ ካፋራመራ ያንሳ ካአማማረ እባዶት ኮ ግረ።
7 እባዶ ዱባ አቶናትኬሳ ማልረ ጋራኬሳነ ጎጎአማንሮን፥ ኢፋ ማራን አቶ ሊን ኤመተ።
8 እፋ ማራን አቶ ሊን ኤመተራ ኳሬ ኡሱ ኡሱን ኢፋ ላኮየ።
9 እባዶ ዱባን ኢፋ ካስሳሮ ካሌራ ካሩም ኢፋ አላም ቶስ ኤመታ ግረ።
10ኡሱ አላም ኦሮ ግረ፥ አላም ካኮመጣመራ ኡሱ ጎሌና፥ አላም አደ ኡሱ ላኮአዴሰረ።
11ካኬሳ ካሌሮ ቶስ ኤመተ። ፋልኬሳና አደ ኡሱ ላኮአታተሮ።
12ሀሌዎ ኳሬ ኦአታቴራዉና መገኬሳ ኦአማናራን ዱባዉን አደ ኤረ ካዋ ታኮሌራን ፈኢ ስሰራ።
13 እሶና ዋኮ ኡሙላሜናን ኳሬ፥ ታኢገ ጎርቱን ታሶየ ፈኢ ጎርቱን ታባባር ፈኢኮ ላኮኡሙላመራን።
14 ሃፉራና እባዶ ሌ፥ ስኖና ሩም አማጋመ ኖ ኦሮ ባሬ። ኣቦኬሳ ዶለኮ ካኤመተሮ፥ ኤረ ኮኮት ካባጃ

ኖ ዴነ።
15 ያንሳና፥ “እንኮ ሃሬ ካኤመታራ እንኮ ሆረነ ማንኮ ግረ ማራን እንኮ ሮራራ አመ አን ካኮንአቶታረ

ሂካኑንያ” አማ እዬ ኡሱ ማራን አቶቴ።
16ስኖተሳ አማጋማኖኮ ካከይ ኖ ዱባና ስኖ ጉት ስኖ አታኔና።
17ዋ ሴራ ጋራ ካሙሴነ ስሰረ፥ ስኖና ሩምና አደ ጋራ ካየሱሳ ክርስቶሳነ ኤመተ።
18ሱረዋና ዋ ካዴራ ማዮና ላግሮ፥ አየሱን ጎአመን ዋ ኦዶ ዶሌ ካግረ ኤረ ኮ ካሌራ ሄዶ ኡሱ ኖን

አዴስሰ።

1:6ማቶ. 3፡1፤ ማር. 1፡4፤ ሉቃ. 3፡1-2።

ካጣማቃረ ያንሳኮክ አቶናት
(ማቶ. 3፡1-12፤ ማር. 1፡1-8፤ ሉቃ. 3፡1-18)

19አይሁድና፥ “አት አዮታ?” አም ጎጎሆሳራዉን ቱቃሞልና ዎዩል ኢየሩሳለምኮ ኡሱ ቶስ ካኮፋራነን፥
ጎራታ ያንሳ ካስሰራ አቶናት ሂካየ።

20 አቶታኖኮና ሃር ላኮጋለ፤ “አን ክርስቶሳ ላኮዮ” አመ አዴስሰ አቶተ።
21 እሶና፥ “ሀያ አት አዮታ? ኤላሳታ?” አመን ሆሳተን።
ኡሱና፥ “ላኮዮ” አመ።
እሶና፥ “ሀያ ካሄገሮታ?” አመን። ኡሱና፥ “ላኮዮ” አመ አባበ።
22 እሶና፤ “ሀያ አት አዮታ? አት ካፋርተተ እባዶን አባብ ኖ ጎጎስንሶ እስ ኦታዉን መማታ?” አመን።
23 ያንሳና ካሄገሮ እስያሳ ጎጎሰጋመሮ፥

“ጎታዉን ራ ‘ኤካሳ አማ
ቃሉላቶክ ኡሊ ታእያተ ያየ አንያ’ ” አመ አባበ።

24ፋራሳውልኮ ኦፋራመራና፥
25ሃና አመን፤ “ሀያክርስቶሳ ጎርቱንኤላሳ ጎርቱንካሄገሮ ጎሌኖንሙንጣማቃታ?” አመንሆሳተን።
26 ያንሳና፥ “አን በከ ጣማቃራ፥ እስን ካካሶና አደ እስን ኦሮ አሌራ አመ አባበ።
27 እንኮ ዳንበኔ ካኤመታራ፥ አን ከፈሮ ኦቴሳኮክ ሻኖ ፉርን ካኮዳዴኖን ኡሱያ።”
28 ሂክ ዱባ ካሌራ ያንሳ ጣማቃ ታኮግረ ዮርዳኖስኮ፥ ጋማ ታብታንያ ካታማይየ።

እዳዶ ካዋ
29ያንሳ ታላምአሪ፥ የሱሳኡሱቶስካኤሜታሮዴረ ሃ አመ፥ “ሂክማ! አላምኮክጩቦካባሳራኢዳዶ

ካዋ፥
30 ‘እንኮ ሃሬ ካኤመታራ እንኮ ሆረነ ማንኮ ግረ ማራን እንኮ ሮራራ’ አን እስኑን ካአማረ ኡሱያ።
31 አን መተኬዉን ላኮማላበረ፥ በከ ጣማቃ ካኤሜየራና ኡሱ እስራኤል ኦሮ ጎጎሙትሮንያ” አመ።
32ኤሰኮና ያንሳ፥ “አያና አራበ ኣን ዳሩርኮ ዳገረ ኡሱ ጉት ሀማጻ ግራን ዴ።
33አንመተኬዉን ላኮማላበረ አየሱን ጎአመን በከ ጎጎጣማቅሮ ካፋረራና፥ ‘አያና ቁሉክ ካጣማቃራ፥

አያና ዳጋና ኡሱ ጉት ሀማጻ ካሙታራ ኡሱያ’ አመ።
34 አንና ሂካ ዴራ፥ ኡሱ ኤረ ካዋ ላኖ አቶትናራ” አመ አቶናት ስሰ።

ኦሆራርጄ የሱሳኮ ኦአጋልሳታረን
(ያን. 1፡40-42፤ ማቶ. 4፡18-22፤ ማር. 1፡16-20፤ ሉቃ. 5፡2-11)

35ታላም አሪ ያንሳ የሱሳኮ ኦአጋልሳታረን ላማነ ዎታ ኤሰ ባንኤ አሌ ግረ፥
36 ያንሳ የሱሳ ኤሰነ ሮራ ግራን ዴረ፥ “ሂክማ ኢዳዶ ካዋ!” አመ።
37ላማ ያንሳኮ ኦአጋልሳታረና ያንሳ ሂካ አዬሳ ግራን ማሌረን የሱሳ ዴበ ሰሴተን።
38 የሱሳና ካማባል አመረ ኡሱ ዴበ ኦሰሴታራን ዴረ፥ “መ ዶታታን?” አመ ሆሳተ።
እሶና፥ “ራቢ፥ ሀጌ ግታ?” አመን፥ [“ራቢ” አማኖ ካአጋልስሳሮ አማኖያ።]
39ኡሱና፥ “ኮዬንዲያ” አመ። “ሃንሱንሴተረነኡሱማንኮግሮዴን፥”ኤሰርናኡሱዎታሀዬን፥ አሪኮና

ሳቲ ቶሞንክ ጎራታ ሌ ግረ።
40 ያንሳ ካአዬሰሮማለን፥ የሱሳ ዴበ ኦሰሴታረን ላማኮ ኮ ካስሞና ጴጢሮሳኮክ አቢ እንድራሳ ግረ።
41 እንድራሳ ሆራርጀ አቢኬሳ ስሞና ሄለረ፥ “ኖ መስህ ሄላነና” አመ፥ [“መስህ” አማኖ ክርስቶሳ

አማኖያ።]
42 የሱሳ ቶንሳ ኬነ። የሱሳና ዴጉረ፥ “አት ካዮና ኤረ ስሞናታ፥ ከፋ አማም ኡማምናታ” አመ፥ “ከፋ”

አማኖና ጴጢሮሳ ጎርቱን “ኤኤሞ” አማኖያ።
የሱሳ ፍልጶሳና ናትናኤል ጎጎኡመሮ

43ታላም አሪ፥ የሱሳ ጋሊላ ቶስ ሴይን ጎሳተ፥ ፍልጶሳና ሄለረ፥ “እን ዴበ ሰሴና” አመ።
44ፍልጶሳና እንድራሳ ጴጢሮሳ ኣን ካቤተሳይዳ ካታማኮክ እባዶትየ።
45ፍልጶሳ ናትናኤል ሄለረ፥ “ሙሴና ካሴራማጻፋይ፥ ካሄገሮልና ኡሱማራን ካኮንጻፌረን ካዮሴፋ

ኤረ ካናዝረት የሱሳ ሄላኔና” አመ።
46 ናትናኤልና፥ “ናዝረትኮ ካእዳንክ አየስ ሄላምን ዳንዳራ?” አመ። ፍልጶሳና፥ “ኤሜዴ ዴና” አመ።
47 የሱሳና ናትናኤልኡሱቶስካኤሜታሮዴረ፥ “ሂክማ፥ሜላነ ካላይክካሩም እስራኤልት” አማ ጋራ

ኬሳ አዬሰ።
48 ናትናኤልና “አት እን ምሲ አዴሰ?” አመ የሱሳ ሆሳተ። የሱሳና፥ “አት ጋ ካባላስ ሄገሊ ግራን፥ ጋና

ፍልጶሳ ኩ ሀኡሞን ግራን አን ኩ ዴራ” አመ አባበ።
49 ናትናኤልና አባበረ፥ “ካአጋልስሳቶ! አት ኤረ ካዋታ፥ አት ካእስራኤል ዎኖታ” አመ።

1:21 አዳ. 18፡15፤ 18፤ ሚል. 4፡5። 1:23 ኢሳ. 40፡3።

50 የሱሳና፥ “አት ካአማንተታ፥ ካባላስ ጋ ሄገሊ አን ኩ ዴራ ማንኮ አመሮ ማራንያ? ጋና ሂካኮ ካሮረ
አየስ አት ዴታ” አመ።

51 አደና፥ “አን ሩምና ሩምና አማራ፥ ዳሩር ባናንተደ፥ ኤርግቻ ካዋ ኤረ ካእባዶ ጉት ኮራታና ዳጋ
ግራን ድናታን” አመ።

2
የሱሳ በከ ጣሞ ካዎይኒ ቶስ ኢግልሰ

1ታሴድ አሪ ታጋሊላ አዉራጃ፥ ታቃና ካታማይ ሃስኖ ግቴ፥ አዬ ታየሱሳና ኤሰ ግቴ፥
2 የሱሳና ኡሱኮ ኦአጋልሳታረና ባንኤ ታሃስኖ ኡማሜን ግረን።
3ጣሞ ካዎይኒ ካኮጉዳታረ ጎራታ አዬ ታየሱሳ፥ “ጣሞ ካዎይኒ ጉዳተለ አንተ።”
4 የሱሳና፥ “አት ሄለልትቲ አን መ ጎጎየሎ ዶታታ? ጎራታክ ጋና ላኮጌሮ” አመ።
5 ኣየቴሳና ኤሰ ኦግረን ኦሀንዳራዉን፥ “ኡሱ ካአማሮ ዱባ ፈላ” አንተ።
6ካአይሁድ ካሁሩፋ ሴራ ማለ፥ ቶዶባታምኮ ከንኮ ታ ቦልኔ ቶሞንኮ ከን ሊትሮ ካአባራ ቶሳ ሌዎ

ኤሰ ግረ።
7 የሱሳ ኦሀንዳራነ “ቶሳሊ በከ አማጋ” አመ። እሶና ቶሳሊ ህኢ ገግሰን አማጌን።
8 ኡሱና፥ “ጉኮ ሁሙሳደነ ምን ካሃስኖክ አሞና ጣሞን ኦዶናት ካአቦን ስሳ” አመ። እሶና ኡሱ

ጎጎሰጌሮክ ማለ የሌን።
9 ኦዶናት ካአባናየክና ጣሞ ካዎይኒ ቶስ ኦኢግልሳመራን በከ ሁሙገ ዴ። ጎሌና ኤትኮ ኤመቴራን

ላኮአዴሰሮ፥ በከ ኦሁሙሰራን ኦሀንዳረን አደን ካሳናየንዋ፤ ኡሱና ካማሻሸ ካለ ኡመረ፥
10 “እባዶ ዱባ ሆራርጀ ካሮርሳራ ካእዳንክ ጣሞ ካዎይኒያ፥ እባዶና ኣሎ ጣመ አባባተረ ካዳንቤ

ጣሞ ካዎይኒ ሮርሳራ አት አደ ካእዳንክ ጣሞ ካዎይኒ ግዳ ጊን ካይተታ” አመ።
11 የሱሳና ሂካ ባሳክ ማላታልኮ ካሆሬ ታጋሊላ አዉራጃ ቃና ካታማይ ፈለ፥ ካባጃና ቱሰ፥ ኡሱኮ

ኦአጋልሳታረና ኡሱ አማኔን።
12 ኤሰኮ አባባተረ የሱሳ ኣየቴሳነ፥ አቢላል ቴሳኔ ኡሱኮ ኦአጋልሳታረነ ዎታ ካቅፍረናሆም ማማን

ቶስ ዳገ፥ ኤሴና አሪ ትጫር ሀማጼን።

የሱሳ ቁሉክ ምን ካኤብ ኤካሰ
(ማቶ. 21፡12-13፤ ማር. 11፡15-17፤ ሉቃ. 19፡45-46)

13ካአይሁድ ባላ ካፋስካ ጎጎጋባላሜ፥ የሱሳ ኢየሩሳለም ቶስ ቤ።
14 ቁሉክ ምን ካዋኮት ኣል ኦሮ ግድጆል፥ እዳድጆልና አራበጆል ኦዳዳላታሬን ኡሱማለና ሀማጼን

ማራጋደ ኢግልሳታ ካዳዳላታረ እባዶ ሄለ።
15 ሀሱ ጎራታ ጦርቃየ ሀረ ኤካሰረ እዳድጆልና ግድጆል ዱባ ምን ካኤብኮት ኣል ኦሮኮ ሆሮረ፥

ማራጋደ ኦኢግልሳታነና ማራጋደክሶ ዳረኤ፥ ጣራጴዛልና ኬሰ ሉጉደ።
16 አራበ ኦዳዳላታሬነና፥ “ሂታኮ ቤሳ፥ ኣቦኬክ ምን ካዶክ ምን አሮየልቴን!” አመ።
17 የሱሳኮ ኦአጋልሳታረና፥ “ምን ካዉን ታግታ ኢዳነ ጉባታ” አማመ ካጻፋመራ እሶን ሻዳመ።
18 አይሁድና፥ “ሂካ ዱባ ፌላኖካዉን መማላታ ኖን ቱስናታ?” አመን።
19 የሱሳና “ሂካ ምን ካኤብ ባሳ፥ አንና አሪ ሴድ ኦሮ አባብ ኬስናራ” አመ አባበ።
20 አይሁድ፥ “ሂካ ቁሉክ ምን ካኤብ ማዳርን ጌስ አፋርታምኮ ሌ ጉድሰራ፥ ሀያ አት ምሲ አሪ ሴድ

ኦሮ አባብ ማዳርናታ?” አመን።
21 የሱሳ ቁሉክ ምን ካዋ ጎአምሮ አደ እስ ኦቴሳክ ማር አዬሳኖየ።
22 የሱሳ ጎይኮ ካኮ ኬ ጎራታ፥ ኡሱኮ ኦአጋልሳታረን ኡሱ መ አዬሰሮ ሻደን፥ ቁሉክ ማጻፋና የሱሳ

ካአመሮ ሃፉራ አማኔን።
23 የሱሳ ካፋስካ ባላኢየሩሳለምካታማይግራን፥ እባዶ ካሞጋን ኡሱካፈለሮማላታልዴረመገኬሳ

አማነ።
24 የሱሳ አደ እባዶ ዱባ ማንኮካሶ ማራን እሶ ላኮአብዳተረ፥
25 ኡሱ ዎዳና ታእባዶ ኦሮ ካግሮ ማንኮካሶ ማራን፥ ማዮና ጋራ ካእባዶ ኡሱን ጎጎአቶትሮን

ላኮዶትሰሮ።

3
የሱሳና ንቆድሞሳ

1ታፋራሳውል ኡናና፥ ካአይሁድ ዎይቻልኮ ኮ ካሌራ ንቆድሞሳ ካአማማረ እባዶት ግረ።

1:51መጣ 28፡12። 2:12ማቶ. 4፡13። 2:13ብያ. 12፡1-27። 2:17ማዛ. 69፡9። 2:19ማቶ. 26፡61፤ 27፡40፤
ማር. 14፡58፤ 15፡29።



ያንሳ 3:2 111 ያንሳ 3:34

2 ኡሱ እባዶትና ሄመን የሱሳ ቶስ ኤመተረ፥ “ካአጋልስሳቶ! ዋ ኡሱነ ዎታ ካሌ እባዶት ኳሬ አት
ካፈላቶ ባሳክ ማላታ ማዮና ፈልን ማንኮዳንዴኖን ማራን፥ ዋ ዶለኮ ካኤመተቶና ካአጋልስሳቶ ላኖ ኖ
ካንሶዋ” አመ።

3 የሱሳና አባበረ፥ “አን ሩምና ሩምና አማራ፥ ማዮና ካላም ጎኡሙላመ ኳሬ ዎኖናት ካዋ ድን
ላኮዳንዳሮ” አመ።

4 “ንቆድሞሳና እባዶ ዶኣይረ አባባይ ምሲ ኡሙላምን ዳንዳራ? ካላም ኡሙላምን አባባይ ገዴም
ታኣዎ ቶስ ታብን ዳንዳራ?” አመ ሆሳተ።

5 የሱሳና ሃ አመ አባበ፤ “አን ሩምና ሩምና አማራ፥ማዮና በከኮና አያናኮ ጎኡሙላመኳሬዎኖናት ካዋ
ቶስ ታብን ላኮዳንዳሮ።

6 እባዶኮ ካኡሙላመ እባዶያ፥ አያናኮ ካኡሙላመና አያናያ።
7 ‘ካላም ኡሙላማኖ ዶትሳራ አን ማንኮ አመማራን አሮሳደ።’
8 አምባል ማንኮጌላተ ክያታ፥ ያየና ማላታ፥ አየሱን ጎአመን ኤትኮ ኤማቶ፥ ኤትራ ሰያቶና ላካሶ፥

አያናኮ ካኡሙላመዱባና ሂካማሌያ” አመ አባበ።
9 ንቆድሞሳና “ሂክ ምሲሊን ዳንዳራ?” አመ ሆሳተ።
10 የሱሳና “አት እስራኤል ካአጋልስሳቶ” ሌተ ግራን ሂካ አየስ ላካሶያ?
11 አን ሩምና ሩምና አማራ፥ ካካንሶ አዬስናና፥ ካዴነኖ አቶትናና፥ እስን አዴን አቶታኖካንና

ላኮአታታን።
12ጋራካኡሌክአየስ አን እስኑን ጎሰግሮአማናታናካዋተታን፥ ካዳሩረ አየስ ጎሰጌምሲአማናይናታን?
13ዳሩርኮ ካዳገሮ ኤረ ካእባዶ ኳሬ፥ ዳሩር ቶስ ካቤራ ማዮና ላግሮ አመ አባበ። *
14ሙሴ ቃሉላቶክ ኡሊ ሀበሳ ጎጎሱየረ ማለ፥ ኤረ ካእባዶና ኡሱማሌ ሱዋምን ዶትሳራ።
15ህክና ኡሱ ካአማነ ዱባ ጅሩ ጅሮማክ ግር ጎጎግሮንያ።
16 “ኡሱ ካአማነ ዱባ ጅሩ ጅሮማክ ግር ጎጎግሮን ኳሬ ጎጎባኖንኮ ዋ ኤረ ኮ ታስስሮ አላም አዳ.

ጌላተራ።
17ዋኤረኬሳ አላምቶስ ካኮን ፋረራ አላምጉት ፍርድን ሀሌኖን ግራን፥ አላምኡሱይ ጎጎፋይሮንያ።
18 ኡሱ ካአማናራ ዱባ ላኮፍርዳማሮ፥ ኡሱ ካአማኖን አደ ኮ ኤረ ካዋክ መገ ማንኮ አማኖን ግሮ

ማራን፥ ጣየዋ ፍርዳመራ።
19 ፍርዳና ሂካያ፥ ኢፋ አላም ቶስ ኤመተ፥ እባዶ አደ ፈሎኦትሶ ኦሜላን ማንኮሌን ማራን፥ ኢፋኮ

ሮርሳቴሙጉድ ጌላተ።
20ታሜላን ካፈላራ ዱባ ኢፋ ዲዳራ፥ ፈሎ ኦሜላን ኦቴሳ ጎጎሙቶንኮ ኢፋ ቶስ ላኮኤሜታሮ።
21ሩሚ ካሰሴታራ አደ ፈሎ ዋይ ኦፈላመራን ላኖ አዴሳምሙትን ኢፋ ቶስ ኤመታራ።”
ካጣማቃረ ያንሳ ጋራ ካየሱሳ አቶቴ

22 ኤሰኮ አባባተረ የሱሳና ኡሱኮ ኦአጋልሳታረና ኡል ካይሁዳ ሴተን፥ ኤሴና እሶ ጣማቃ አባራን
አዳላተ።

23ሀሱ ጎራታ ያንሳ ሳለም ዶሌ ሄኖን ታአማማቶ ባንኤ በከ ኦንጂንማንኮግሬን ማራን፥ ጣማቃ ግረ፥
እባዶና ጣማቃምን ኤመታ ግረ።

24ህክና ካሌራ ያንሳ ሀሻሞን ግራንየ።
25ኮኮ ያንሳኮ ኦአጋልሳታረና አይሁድ ኦሮ ሁሩፋማኖኮክ ሴራ ዶጋማ ኬተ። †
26 ያንሳኮ ኦአጋልሳታረን ያንሳ ቶንሳ ኤሜተነን፥ “ካአጋልስሳቶ፥ ዮርዳኖስኮ ጋማ ኩኔ ዎታ ካግረ፥

ጋራኬሳና አት ካኮንአቶቲተታ እባዶት፥ ሂክማጣማቃራ፥ እባዶ ዱባ ኡሱ ቶስ ሴታ ግራ” አመን።
27 ያንሳና፥ “ዋኮ ጎስሳመ ኳሬ ማዮና ኮና አታይን ላኮዳንዳሮ አመ አባበ።
28 ‘አን ላኮክርስቶሳዮ፥ አየሱን ጎአመን ኡሱኮ ሆረነ ፋራመራ’ ካአመሮ እስን መተክስኒዋ

አቶትናታን።
29ማሻሸ ካኮን ግታ ኡሱ ካማሻሼያ፥ ያየ ማልን ዶሌ ካአላራ ሳት አደ፥ ያየ ታማሻሼ ጎማሎ ኣሎ

ገጌላታራ፥ ሃንሱን ሀሴ ገገላንጀት፥ ግዳ ጉዳተታ።
30ኡሱጦቂጦቂ አምን፥ አን አደ የራይን ዶትሳራ አመ አባበ።
31 “ኤለኮ ካኤመታራ ዱባንኮ ካንጂንክያ፥ ኡልኮ ካሌራ ካኡሌያ፥ ታኡሌና አዬሳራ፥ ዳሩርኮ

ካኤመተራ ዱባንኮ ካንጂንክያ።
32ኡሱ ካዴሮና ካማለሮ አቶታራ፥ አየሱን ጎአመን አቶናትኬሳ ማዮና ላኮአታታሮ።
33 አቶናትኬሳና ካአታተረ እባዶ፥ ዋ ካሩም ላኖ አዴሰ።
34ዋ አያናኬሳ ጂናሰ ማንኮስሳሮ ማራን፥ ዋ ካፋረራ ኡሱ ሃፉራ ካዋ አዬሳራ።

* 3:13 ዳሩርኮ ካዳገሮ ኤረ ካእባዶ ኳሬ ዳሩር ቶስ ካቤራ ኮና ላግሮ “ኮኮ ካሆርኮ ማጻፋል” ዳሩር ካግሮ ኤረ ካእባዶ ኳሬ አማራ።
3:15 ቶቶ 21፡9። 3:24ማቶ. 14፡3፤ ማር. 6፡17፤ ሉቃ. 3፡19-20። † 3:25 አይሁድ፦ ኮኮ ካሆርኮ ማጻፋል አይሁድ

ዉጫሪይ አማራ። 3:28 ያን. 1፡20።

35 ኦዶ ኤረኬሳ ጌላታራ፥ ካመን ዱባና ገነቴሳ ስሰራ።
36ኤረኬሳይካአማናራዱባጅሩጅሮማክግር አባ፥ ኤረኬሳካአማኖን አደ ኤንገ ታዋኡሱጉት ላታ

ኳሬ ግር ላኮሄላታሮ።”

4
የሱሳ ታሳማራውት ሄለልትቲ ቶ ዎታ አዬሰ

1ካፋራሳው እባዶ ያንሳኮ ሮረ የሱሳ ኦሞጋን ኡሱኮ ኦአጋልሳታራን ኤካሳኖና ጣማቃኖ ማለን።
2 አየሱን ጎአመን ካጣማቄራ የሱሳ ሀሌኖን ግራን ኡሱኮ ኦአጋልሳታረንያን።
3 የሱሳና ሂካ ጎጎአዴሰ ኡል ካይሁዳ ኢሰረ ጋሊላ ቶስ አባባተ ሴተ።
4ኤሰራ ሴታ ግራን ሳማርያ ኦሮነ ሮራኖ ዶትሳረ።
5 ሃንሱን ሳማርያነ፥ ያይቆባ ኤረ ኬሳ ዮሴፋን ታኮስሰሮ ባንኤ ዶሌ ታግቶ ስካር ታአማማቶ ካታማ

ቶስ ኤመተ።
6ኤሴና ካያይቆባ ጉምቢ ካበከ ግረ፥ የሱሳና ሰሴታንኮ ካከይ ሀረ ማንኮ ግረ ማራን ጉምቢ ካበከ

ዶሌ ሀማጼ፥ ጎራታና አርኮ ሳቲ ሌክ ጎራታየ።
7 ሄለልትቲ ቶ ታሳማራውት በከ ሁሙሳይን ካኮኤማተ ጎራታ የሱሳ፥ “እን በከ ጣምስና” አመ።
8 የሱሳኮ ኦአጋልሳታረን ባቦ ኢምናይን ካታማ ቶስ ሴተን ግረን።
9 ኤሰ ሳማራውትና፥ “አት አይሁድት ሌተ ግራን፥ እን ሳማራው ሄለልትቲነ ምሲ በከ ጣምስን

አማታ?” አንተ፥ ሂካ አማኖና አይሁድን ሳማራውጆልነ ዎታ ኤሴላ ማንኮግኖን ማራንየ።
10 የሱሳና አባበረ፥ “እላቦ ካዋ አዴሰዋ እን በከ ጣምስ ካአማራ አዮዮ አዴስ ግቴዋ አትዋ ኡሱኮ

ሆሳተዋ፥ ኡሱና በከ ኦግር ኩን ስሳረዋ” አመ።
11 ሄለልትቲና ሃ አንተ፥ “ጎታክ፥ አት ካኮሁሙስና ላኮአብቶ፥ ጉምቢና ኬልዶክያ፥ ሀያ ሂናኣ በከ

ኦግር ኤትኮ ሄልናታ?
12አየሱን ጎአመን፥ አት ሂካ ጉምቢ ኖን ካስሰሮ ኣቦካን ያይቆባኮ ሮራታ? ኡሱና ይስኬሳ፥ ግድኬሳና

ሂካ ጉምቢኮጣሜናን፥” አንተ።
13 የሱሳና “ሂናኣ በከኮ ካጣማራ ዳንበ ሱጉባይናራ፥
14አን ኦስሳሮ በከኮካጣማራ አደሱረዋ ላኮሱጉባሮ፥ አን ኦስሳሮ በከ ካጣማራ እባዶጅሩጅሮማን

ካፉልታሮ ካግር በከኮክ ፉልቶ ላራ” አመ አባበ።
15ሄለልትቲና፥ “ጎታክ፥ አን ጎጎሱጉባኖንኮና በከሁሙሳይን ጎጎሰሴኖንኮ፥ማጋኔ ሂናኣ በከኢንስስ”

አንተ።
16 የሱሳና፥ “ሴዴ ኤንተርካ ኡም ኮይ አመ።”
17 ሄለልትቲና፥ “አን ኤንተር ላኮአቦ” አንተ አባብቴ።
የሱሳና፥ “ኤንተር ላኮአቦ አማኖ ጋራያ።
18 ኦግራን ኤንተር ከን ኩን ካግረ፥ ግዳ ኩኔ ዎታ ካግራና ኤንተርካ ማንኮሌኖን ማራን፥ ካአዬሰታ

ሩምያ” አመ አባበ።
19 ሄለልትቲና፥ “ጎታክ፥ አት ካሄገሮ ላኖ ግዳ አን አዴሰ።
20 ኦዶላልካን ህታ ዎዳም ጉት ሳጋደን፥ እስን አይሁድ አደን እባዶ ሳጋድን ካኮንዶትሳራ

ኢየሩሳለምያ አማታን” አንተ።
21 የሱሳና፥ “አት ሄለልትቲ፥ ህታ ዎዳሚ ሌረ ኢየሩሳለምና ኦዶን ካኮሳጋዶን ጎራታ ኤመታ ግራኖ

አማን።
22እስን እባዶ ካሳማርያ ካካሶቱን ሳጋዳታን፥ ኖ አንዴ ፋይና አይሁድኮማንኮሌሮማራን ኖ ካካንሶን

ሳጋዳና።
23ሩሚኦሳጋዳራን፤ ኦዶን አያናና ሩሚካኮሳጋድራን ጎራታኤመታራ፥ ግዳናኤመተራ፥ ኦዶና ሂካማሌ

ሩሚ ኦሳጋዳራን ዶታራ።
24ዋ አያናያ፤ ኦሳጋዳራና አያናና ሩሚ ሳጋዳኖ ዶትሳራ” አመ።
25 ሄለልትቲና፥ “ክርስቶሳ ካአማማራ ካሽግዳመ ኤመይን ግራኖ ካሶዋ፥ ኡሱ ጎኤመተ አየስ ዱባ

ኖን ሰግናራ” አንተ።
26 የሱሳና፥ “ካአዬስሳራ ሀያ አን ኡሱዮ” አመ አዴስሰ ጋራኬሳ ኤሰን ሰገ።

ሳማራውትኮክ አቶናት
27ኡሱ ጎራታ የሱሳኮ ኦአጋልሳታረን አባባተን ኤመተን፥ ኡሱ ሄለልትቲነ ዎታ አዬሳ ግራን ዴንጉሬን

ሳደን፥ ጎሌና አደ፥ “መ ዶታታ?” ጎርቱን፥ “ኤሰ ዎታ ካኮንአዬሳታ መዉንያ?” አመ ኡሱ ካሆሳተራ
ማዮና ላግረ።

28 ሄለልትቲና ኡላ ኢሰደ ካታማ ቶስ አባባተ፥ ጎሳና፥ ሃ አንተ።

3:35ማቶ. 11፡27፤ ሉቃ. 10፡22። 4:5መጣ 33፡19፤ ኢያ. 24፡32። 4:9 እዝ. 4፡1-5፤ ነህ. 4፡12።

29 “አን ካፈለሮ ዱባ እን ካሰገሮ እባዶት ኮዬን ዲያ፥ ኡሱ ክርስቶሳ ሌዉና?” አንተ።
30 እሶና ካታማኮ ቤሬነ ኡሱ ማንኮግሮ ቶስ ሴተን።
31ኡሱ ጎራታ የሱሳኮ ኦአጋልሳታረን፥ “ካአጋልስሳቶ፥ ባቦ አም” አመን።
32ኡሱ አደ፥ “እስን ካካሶን አን ካአማሮ ባቦ አባ” አመ።
33ኡሱኮ ኦአጋልሳታረና፥ “እባዶ ኡሱን ባቦ ኬን ግሮ?” አማ እስሮ አዬሴን።
34 የሱሳና፥ “ባቦ ካክ እን ካፋረሮኮት ፈኢ ፈላኖና ፈሎ ኦቴሳ ጉድሳኖያ።
35እስን፥ ‘ድግኒ አፋርኮ ሃሬዉጣግያራ’ ላ አማታና? ሂክማ፥ዉጣኩኩምን ጋባላማኖ ‘ጦቂማዴነ

እራ ዲያ’ አመ።
36 ካታጋታራ ግዳና ጎሌ ዳሞዛ ካአታተያ፥ ጅሩ ጅሮማክ ግርን ታሌቶ ኢል ኩኩይሳታራ፥ ህክና

ካዉጣተራና ካታካታራ ዎታ ጎጎገገላናዉንያ።
37 ሃንሱን፥ ‘ኮ ዉጣታራ፥ ካካለ አደ ታጋታራ’ ካአማመራ ማሱሳ ሩምያ።
38 ካንዳፉሮን ግታን ጎጎታጋታዉን ፋረራ፥ ካካለ ፈሎይ ሀረ፥ እስን አዴን ዳፉርክሶት ኢል

ኩኩይሳቴን” አመ።
ካሞጋን ካሳማራው እባዶ ዋይ አማነ

39 ሄለልትቲ፥ “አን ካፈለሮ ዱባ ኢን ሰገ” አንተ ማንኮ አቶቲተ ማራን ኤሰ ካታማኮ ካሞጋን
ካሳማራው እባዶ ኡሱ አማነ።

40 ሃንሱን፥ ካሳማራው እባዶ የሱሳ ቶስ ታኮኤመተሬ የሱሳና እሶ ዎታ ጎጎአዳላሮን አታይሰን ኡሱ
ኤባተን፥ ኡሱና አሪ ላማ ኤሰ አዳላተ።

41 ሃፉራኬሳኮና ካከይ ካካለ ካሞጋን እባዶ አማነ።
42ሄሌልትቲነና፥ “ጎርታ ኖ ኡሱካኮን አማናና አት ኖንማንኮ ሰግተ ካላዉን ላኮዮ፥ ኖ እሲዋማልነና፥

ሂክ እባዶት ሩምና አላም ካፋይሳሮ ላኖ ካንሶዋ” አመን።
የሱሳ ኤረ ካሹም ፋይሰ

43 የሱሳ አሪ ላማኮ አባባተረ ጋሊላ ቶስ ሴተ።
44 “ካሄገሮ ኡልኬሳ ላኮካባጃማሮ” አመ የሱሳ እሲዋ አዬሰ ግረ።
45ጋሊላጎጎጌይናካጋሊላእባዶገጌላንጄኡሱአታተ፥ ኣላንቲና፥ እሶካፋስካባላኢየሩሳለምማንኮ

ግረ ማራና ኤሰ ካፈለሮ ዱባ ማንኮ ዴራን ማራንያ።
46 የሱሳና በከ ጣሞ ካዎይኒ ቶስ ታኮኢግልሰሮ፥ ጋሊላ ታግቶ ቃና ካታማ ቶስ ካላም ኤመተ፥

ቅፍረናሆምና ኤረ ካኮንሀዉኣመረ ኮ ምን ካዎኖኮክ ሹሚ ግረ።
47ሂክ እባዶትና የሱሳ ይሁዳኮ ጋሊላቶስኤመታኖ ካኮማላረ ጎራታ፥ ኡሱ ቶስሴተረ ሀዉኣመረ ጎይ

ህኢ ካግሮ ኤረኬሳ ኤሜይ ጎጎፋይስሮ ኤባተ።
48 የሱሳና፥ “ማጎሬና እስን ማላታና ባሳክ አየስ ጎዴኖን ላኮአማናታን” አመ።
49ሹምትና፥ “ጎታክ፥ ኤረክ ጎዋኖኮ ሆረነ ማጋኔ ጌና” አመ።
50 የሱሳና፥ “ኤረካ ኔፎ ግራ ሴ” አመ፥
እባዶትና የሱሳ ካአዬሰሮ ሃፉራ አማነ ሴተ።
51ራድ ግራንቱና ኦሀንዳረን ኡሱ ሄሌረን፥ “ኤረካ ፋዬራ” አመን ኡሱን ሰገን።
52 ኡሱና ኤረኬሳ ሳቲ ምያይ ኢደሮ ጎሆሳሮ፥ “ማር ጉባኖና ኡሱ ካኮጋፋረራ ከለ ሳቲ ቶዶባይያ”

አመን።
53ካኡኑት ኦዶና የሱሳ፥ “ኤረካ ኔፎነ ግራ” ታኮአመሮ ሳቲ ላኖ አዴሰ፥ ኡሱና ካምነ እባዶ ኬሳዱባ

የሱሳ አማኔን።
54ህክና፥ የሱሳ ይሁዳኮ ጋሊላ ቶስ ኤመተ ካፈለሮ ካላምክ ባሳክ ማላታየ።

5
ቤተሳይዳ ካፈላመሮ ፋይና

1ኤሰኮ አባባተረ ካአይሁድ ባላ ማንኮ ግረ ማራን፥ የሱሳ ኢየሩሳለም ቶስ ቤ።
2ኢየሩሳለምና፥ ካእዳድኡፋዶሌ፥ካራከንጉንተካሳራመካኮሰሴታራንታአብታ፥ ሄኢታአራማይኪ

ቤተሳይዳ ታአማማተ ባንኤ ካኮጣማቃራን ካፉልቶ ኤላ ኮ ግረ። *
3ሂካ ካኮሰሴታራን ራጆሊካሞጋን ናፋለሳል፥ ኢልኦ ካድያኖን፥ ኦኤሳራና ናፋለሳልሁዱረን ግረን።

[በከኮክ አአኖና ኦራታ፥
4 ሮረ ሮረ ኤርግቻ ካዋ ዳገ በከ ካኮአኢሳሮ ጎራታ፥ ጣየ ኤላ ቶስ ካታበ ካአቦ �ኩባ ማምስክኮና

ፋያ ግረ።]†

4:44ማቶ. 13፡57፤ ማር. 6፡4፤ ሉቃ. 4፡24። 4:45 ያን. 2፡23። 4:46 ያን. 2፡1-11። * 5:2 ቤተሳይዳ፦ ኮኮ ካሆርኮ
ማጻፋል ቤተዛታ ካካለ አደ ቤተሄስዳ አማራ፤ ፉረንና ምን ካሻጋ አማኖያ። † 5:4 ካሆርኮ ማጻፋል ቶቶ 3 ጋቾኮ ሀጋአበረ ታ ቶቶ 4
ጋቾ ጌሮን ካግሮ ላኮአዳሮ።

5ኤሴና ጌስ ሶንዶምኮ ስዴዱን �ኩባሌሳ ሌ ካግረ እባዶት ኮ ግረ።
6 የሱሳና ሂካ እባዶትኤሰካሁዱረሮዴጉረ፥ ጎራታካሞጋኑን ሂካማለግራኖአዴሰረ “ፋይንዶታታ?”

አመ።
7 �ኩባሌሳትና አባበረ፥ “ጎታ! በከ ካኮአኢራን ጎራታ ኤላ ቶስ እን ካዳግስሮ እባዶ ላኮአቦ፥ አን

ታብን ጎሄድሮ ካካለ ሆረሃራ” አመ።
8 የሱሳና፥ “ክ! ታኮሁዱርተቶ አልጋታ ስዳዴ ጋል” አመ።
9 እባዶትና ጎርሰዋ ፋዬ፥ ታኮሁዱረረ አልጋና ስዳተ ጋለ።
ህክና ካሌራ አይሁድን ታፎልሲ አሪየ፥
10 አይሁድን ኦዶናት ኦአባና ካፋዬሮ እባዶትነ፥ “ታፎልሲ አሪ ማንኮሌተ ማራን ታኮሁዱርተቶ

አልጋታ ጎጎስዳቶን ሴራ ኩን ፈኢ ላኮስሳሮ አመን። ”
11ኡሱ አደ፥ “ኣንክ እን ካፋይሰራ እባዶት፥ ‘ታኮሁዱርተቶ አልጋታ ስዳዴ ጋል’ አመራ” አመ አባበ።
12 እሶና፥ “ታኮሁዱርተቶ አልጋታ ስዳዴ ጋል ካአመራ ኡሱ አዮያ?” አመን ሆሳተን።
13 የሱሳና ፋክመ ሴተ ጎሳ ኦሮ ታበ ማንኮግረ ማራን፥ እባዶትና ማዮ ኡሱ ፋይሰሮ ላኮአዴሰሮ።
14ኤሰኮ አባባተረ የሱሳ ኡሱ እባዶት ምን ካኤብ ኦሮ ሄለረ፥ “ሂክማ፥ ፋይተታ፥ ሂካኮ ካሮረ አየስ

ኩ ጎጎጌኖንኮ ሂታኮ ዳንቤባን አድጩቦ አሮፈልተ” አመ።
15 እባዶትና ኡሱ ካፋይሰራ የሱሳ ላኖ ሴተ አይሁድን ሰገ።

ኤረ ካዋ ኔፎ ስሳራ
16 አይሁድን ኦዶናት ኦአባን፥ ታፎልሲ አርትሶይ ሂኒዕ ፈሎ ፈላማኖይ፥ የሱሳ ሆሮራኖ ሀጋአበን።
17 የሱሳና፥ “ኦዶክ ግዳግን ፈላ ግራ፥ አንና አድ ፈልናራ” አመ።
18 ጎርታ አይሁድን ኦዶናት ኦአባን፥ የሱሳ ታፎልሲ አርትሶ ማንኮኢግልሰ ካላዉን ሀሌኖን ግራን ዋ

ኦዶ የላተ፥ እስኦቴሳ ዋኔታ ኤካ የላታኖይ፥ ላጋዲን አታይሰን ዶታ ግረን።

ኤረ ካዋኮክ ኦዶናት
19 የሱሳና፤ “አን ሩምና ሩምና አማራ፥ ኦዶ ፈላ ግራን ካዴሮ ካላል ኳሬ ኤረ ካለ እስኮ ኮና ፈልን

ላኮዳንዳሮ፥ ኦዶ ካፈላሮ ዱባ ኤረ ካዋ አደ ፈላራ።
20 ኦዶ ኤረ ማንኮጌላታሮ ማራን ኡሱ እሲ ካፈላሮ ዱባ ቱሳራ፥ ጎጎሳዳዉና ሂካኮ ካሮረ አየስ

ቱስሮዋ።
21ኣላንቲና ኦዶካጎየ ጎጎኬሳሮማለ፥ ኔፎና ጎጎስሳሮማለ፥ኤረካዋና አደካዶታተዱባንግርስሳራ።
22 ኦዶ ማዮ ጉቲና ላኮፍርዳሮ፥ አየሱን ጎአመን ፍርዳ ዱባ ኤረኬሳን ሮርሰ ስሰራ።
23ህክና፥ ኦዶ ጎጎካባጃናማለዱባኤረኬሳና ጎጎካባጂናዉንያ፥ኤረካዋካካባጂኖን፥ካፋረሮ ኦዶና

ላኮካባጃሮ።
24 “አን ሩምና ሩምና አማራ፥ ሃፉራኬካማላራ፥ እን ካፋረሮና ካአማናራጅሩጅሮማክግር አባ፥ ጎይኮ

ግር ቶስ ናቀራ ኳሬ ፍርዳ ቶስ ላኮኤሜታሮ።
25አን ሩምና ሩምና አማራ፥ ካጎየራ እባዶ ኤረ ካዋኮት ያየ ካኮማላን ጎራታ ኤመታራ፥ ጎራታና ግዳያ፥

ኦማላራና ኔፎ ግርናና።
26 ኦዶ እሲዋ ካግር ፉልቶ ጎጎሌሮ ኡሱማሌ፥ ኤረኬሳና መተኬሳዉን ካግር ፉልቶ ጎጎሌሮን የለራ።
27ኡሱና ኤረ ካእባዶ ማንኮሌ ማራን ፍርዳ ጎጎፍርዲሮን ኦዶናት ስሰራ።
28 “ሂካኒ አሮሳዴን፥ ቃማላሜን ኦግራን ዱባ ያየቴሳ ካኮማላን ጎራታ ኤመታራ።
29ታኢዳን ኦፈሌራን ግርኮክ ክያኖን፥ ታሜላን ኦፈሌራን አደን ኪረነ ፍርዳ አታይናራን አመ። ”
ጋራ ካየሱሳ ካስሳመሮ አቶናት

30 “አን ካለ እስኮ ኮና ፈልን ላኮዳንዳሮ፥ አን ካፍርዳራ ካማላሮ ካላያ፥ እን ካፋረሮኮት ፈኢ ኳሬ
ፈኢቴ ማንኮ ዶታኖን ማራን ፍርዳክ ጋራያ።

31 “አን እስኦቴዉን ጎአቶቴ፥ አቶናትክ አታማኖ ላኮአቦ።
32 እን ማራን ካአቶታራ ካካለ ግራ፥ ኡሱ እን ማራን ካስስናራ አቶናት ሩም ላኖ አን ካሶዋ።
33 “እስን ያንሳ ቶስ ፋርቴተን፥ ኡሱና ጋራ ካሩም አቶቴራ።
34 አን አቶታኖ ካእባዶ ካአታታሮ ላኮዮ፥ አን ሂካ ካኮንዬሳራ አደ እስን ጎጎፋይታዉንያ።
35 ያንሳ ቤባ ኢፋ ካስሳሮ ኮሮንታ አንየ፥ እስና ጎራታ ክጫሩን ኢፋኬሳይ ገጌላይን ዶታቴን።
36 “አን አደ ካያንሳ አቶናትኮ ካሮረ አቶናት አባ፥ ጎጎጉድስሮን ኦዶ ኦስሰራ፥ አንና ኦፈላራ ፈሎ ኦዶ

እን ፋራኖ አቶታራን።
37 እን ካፋረራ ኦዶ ኡሱዋ ጋራኬ አቶቴራ፤ እስን አዴን ያየቴሳ ሱረ ላኮማልተታን፥ ምዲቴሳና ሱረ

ላኮዴቴታን።
38 እን ካፋረሮና ማንኮአማናና ዋተን ማራን ሃፉራኬሳ እስኒ ላኮግሮ።

5:10 ነህ. 13፡19፤ ኤር. 17፡21። 5:29 ዳኔ. 12፡2። 5:33 ያን. 1፡19-27፤ 3፡27-30። 5:37ማቶ. 3፡17፤ ማር. 1፡11፤
ሉቃ. 3፡22።

39እስንማጻፋ ቁሉኪናጅሩጅሮማክግር ኦሄላይናታን ኣንማንኮላሮማራንማጻፋል ቆቆራታን፥ ሂክ
ማጻፋና ጋራኬ ካአቶታሮያ፤

40 እስን አዴን፥ ኔፎ ግርን እን ቶስ ኤመይን ላኮዶታታን።
41 “አን እባዶኮ ካባጃ ላኮዶታታሮ፤
42 አየሱን ጎአመን አን እስን ካሶዋ፤ ጌላንጀ ታዋና ዎዳናትስኒ ኦሮ ግርዋት አን ካሶዋ።
43 አን ኣቦኬክ መገ ኤሜየ እስን ጎአመን እን ላኮአታቴታን፤ ካካለ መገኬሳ ኤመተዋ አታታቴንዋ።
44እስን እስእስ ኦሮ ካባጃ ኦስሳታን፥ አየሱን ጎአመን ዋ ኮኮ ታኤማቶ ካባጃ ኦዶታኖን ጎሌተን፥ ምሲ

አማንን ዳንዳታን?
45 “ካሞታራክስን አብድ ካኮንሉጉዳቴታንሙሴ ኳሬ፥ አን ኦዶ ሆረ እስን ካሞታሮ አን አሮሌኖ፤
46ሙሴካአማናታን ሌቴንዋ፥ እን አማናቴንዋ፤ ኣላንቲና ኡሱ ካጻፈራ ጋራኬያ።
47ኡሱ ካጻፈሮ ጎአማናኖን፥ አን ካአዬሳሮ ሃፉራኬ ምሲ አማንናታን?” አመ።

6
የሱሳ እባዶ ኩማ ከን ኣምሰ
(ማቶ. 14፡13-21፤ ማር. 6፡32-44፤ ሉቃ. 9፡10-17)

1 ሂታኮ ዳንበኔ የሱሳ ጥብራዶስ ታአማማተ ታጋሊላ ላቡኮ ጋማ ናቀረ ላቡ ግርነ ሴተ።
2 እባዶ ካሞጋና �ኩባሌሳል ፋይሳ ካፈለሮ ባሳክ ማላታጆል ማንኮዴራን ማራን ዴበ ሰሴተን።
3ኤሰኮና የሱሳ ዎዳም ቶስ ቤረ ኡሱኮ ኦአጋልስሳራነ ዎታ ሀማጼ።
4ካአይሁድ ፋስካ ባላና ጋባላመ ግረ።
5 የሱሳና ጦቂመ ጎሳ ካሞጋን ኡሱ ቶስ ኤመታ ካግሮ ዴረ፤ ፍልጶሳነ፥ “ሂክ እባዶ ጎጎአምሮን ባቦ

ኤትኮ ኢምና?” አመ።
6 ሂካ ካኮንሆሳተራ ኡሱጫፍንያ ኳሬ ኡሱ ኡሱን ፈልን ካሄደረ ካሳናየዋ።
7ፍልጶሳና፥ “መተመቴ እባዶ ክጫር ክጫር ጎጎቃማስሮን የልን፥ ዲናራ ላማ ቦሌክቡዴና ላኮሌሮ”

አመ አባበ። *
8 የሱሳኮ ኦአጋልሳታረንኮ ኮ፥ ካስሞና ጴጢሮሳኮክ አቢ እንድራሳና ሃ አመ፤
9 “ካሀኡሬ ባቦ ከናኩኑኡብላማካአበራ ኡኑ ኮ ህታኒ ግራ፥ ሂክ አደ ሂካ ጎሳዱባንምሲጌግናራ?”
10 የሱሳና፥ “እባዶ ጎጎሀማጽሮን የላ” አመ፥ ኤሰ ባንኤኤስ ካሞጋን ግረ፥ እባዶና ሀማጼቶቶኦትሶና

ኩማ ከን ካሌሮየ።
11 የሱሳ ባቦ ከን ኬሰ ጋላቴ ካኮ አባባታረ ጎራታ፥ ካሀማጼሮ ጎሳን ሄደደን፥ ኩኑኡብና ኡሱማሌዋ

ሄደደን ዱባና ካዶትሳሮ ግታክ ሄላቴን።
12ዱባ ኣመ ካኮባራራረ ጎራታ፥ የሱሳ ኡሱኮ ኦአጋልሳታረነ፥ “ታሄሰቶ ሀንባኮ ቶና ጎጎዳርአሞንኮ

ኩኩይሳ” አመ።
13 እሶና፥ ካኣማመሮ ካሀኡሬ ባቦ ከንኮ ታሄሰቶ ሀንባ ዱጉድ ቶሞንኮ ላማ ኩኩይሴን አማጌን።
14እባዶ የሱሳካፈለሮ ባሳክማላታካኮድያረን ጎራታ፥ “አላምቶስካኤመታራካሄገሮ ኦግራን ሂካያ”

አመን።
15 የሱሳና እባዶ ኤመይረ ሁና ኡሱ ዎኖ የላይን ቆፓኖክሶ አዴሰረ አደና ካለካለ ዎዳም ቶስ ሴተ።

የሱሳ በከ ጉት ሰሴታ ሴተ
(ማቶ. 14፡22-33፤ ማር. 6፡45-52)

16ኡል ሄመን ካኮላረ ጎራታ ኡሱኮ ኦአጋልሳታረን ላቡ ዳጌን።
17ዎላቦናኮራተኔቅፍረናሆምቶስናቅንኬን። ጎራታና ሄመንሌረ፥ የሱሳና ጋና እሶቶስላኮኤመተረ።
18 አምባል ታአቲ ማንኮ ክያ ግቴ ማራን በከ ኬን።
19 ክሎ መትራ ከን ጎርቱን ሌ ዱዴን ግራን፥ የሱሳ በከ ጉት ሰሴታ ዎላቦ ቶስ ካኤሜታሮ ዴኔ

አብሳተን።
20 የሱሳ አደ፥ “አንያ፥ አሮአብሳቴን” አመ።
21 እሶና ኡሱ ጎጎኮራሮ ዶታቴን፥ ዎላቦና ጎርሰዋ ማንኮ ሴታራን ጌተ ባጋ አባተ።
22 ታላም አሪ በከኮ ጋማነ ካሄሰራ እባዶ ኤሰ ዎላቦ ቶ ታላል ግራኖ አዴሰ፥ የሱሳ አደ ዎላቦይ

ኮራታናዋትና ኡሱኮ ኦአጋልሳታረን ካለ ናቃኖና አዴሰ።
23ኤሰኮ አባባተረ፥ ካካለ ዎላቦል ጥብራዶስኮ፥ ጎታ ካሶማሳተሮ ባቦ ጎሳ ማንኮ ኣመሮ ባንኤ ቶስ

ኤመተ።
24እባዶና፥ የሱሳ ጎርቱን ኡሱኮ ኦአጋልሳታረን ኤሰ ግራናዋት ጎጎአዴሴኒ፥ የሱሳ ዶታ ዎላቦሊ ታቤን

ቅፍረናሆም ቶስ ሴተን።

የሱሳ ካግር ባቦያ

* 6:7ዲናራ፦ ፈላተ ካባራሮን አሪ ቶትሙራታ

25በከኮ ጋማነ ኡሱ ካኮሄላሬን ጎራታ፥ “ካአጋልስሳቶ፥ አት ሂታራ ጎረ ኤሜተታ?” አመን።
26 የሱሳና፥ “አን ሩምና ሩምና አማራ እን ካኮንዶታታን ባቦ ማንኮአንቴን ማራና ማንኮባራርቴን ኳሬ፥

ማላታ ማንኮዴተን ማራን ላኮዮ።
27ካባሮ ባቦን አሮፈልቴን፥ አየሱን ጎአመንኤረ ካእባዶ ካስሳሮ ጅሩጅሮማክግር ካሌሮ ባቦን ፈላ፥

ህክና ዋ ኦዶ ካአዴስሳሮ ማታማ ኡሱ ጉት ካየራ።”
28 እሶና፥ “ሀያ ፈሎ ኦዋ ፈልን መ የላኖ ዶትሳራ?” አመን።
29 የሱሳና፥ “ኡሱ ካፋረሮዪ ጎጎአማንታዉን፥ ሂኒዕ ፈሎ ኦዋያን” አመ አባበ።
30 እሶና፥ “ኖ ዲጉነ ኩ ጎጎአማኖን መማላታ ፈልናታ? መና የልናታ? አመን ሆሳተን።
31 ጎጎአምናዉን ዳሩርኮ ባቦ ስሰራ አማመ ጎጎጻፋመሮ፥ ኦዶላልካን ቃሉላቶክ ኡሊ ባቦ ካዳሩረ

አመን። ”
32 ሃንሱን የሱሳና፥ “አን ሩምና ሩምና አማራ፥ ዳሩርኮ ባቦ ካስሳራ ላኮሙሴዮ፥ ካሩም ባቦ ዳሩርኮ

ካስሳራ አደ ኦዶኬያ።
33 ባቦ ካዋ ኡሱ ዳሩርኮ ካዳጋሮና አላምን ግር ካስሳሮያ” አመ።
34 እሶና፥ “ጎታ፥ ጎርታኑን ሂካ ባቦ አሪ ዱባ ኖን ስስ” አመን።
35 የሱሳና ሃ አመ፤ “ካግር ባቦ አንያ፥ እን ቶስ ካኤመታራ ዱዶ ላኮኡኢሮ፥ እዬና ካአማነ ሱረ

ላኮሱጉባሮ።
36 አየሱን ጎአመን አን እስኑን ጎጎሰጌሮ፥ ዴተታን ግዳና ሱረ ላኮአማናታን።
37 ኦዶ ካስሳራ ዱባ እን ቶስ ኤመታራ፤ እን ቶስ ካኤሜታሮና ሱረ ሳርደሰ ላኮሆሮራሮ።
38ዳሩርኮ አን ካኮንዳገራ ፈኢቴ ፈላይን አንሌኖን ግራን፥ ካፋረሮኮት ፈኢ ፈል ጉድስንያ።
39 እን ካፋረሮኮት ፈኢ፥ ካስሰሮ ዱባኮ ኮና ሀባኖን ግራን ታጋቾ አሪ ጎይኮ ጎጎኬስሮንያ።
40 ኣቦኬት ፈኢ ኤረ ደረ ኡሱይ ካአማናራ ዱባ ጅሩ ጅሮማክ ግር ጎጎግሮንያ፥ አንና ታጋቾ አሪ ጎይኮ

ኬስናራ።”
41 አይሁድና “ዳሩርኮ ካዳገራ ባቦ አንያ” አማኖኬሳን ጉምጉማኖ ሀጋአበን።
42 ሃና አመን፥ “ሂክ ካዮሴፋ ኤረ ላ የሱሳዮላ? ኣቦኬሳና ኣየቴሳ ላ ኖ ኦካንሶያና? ሀያ ግዳ ኡሱ

ምሲ ‘አን ዳሩርኮ ዳገራ’ አማራ” አመን።
43 የሱሳና አባበ ሃ አመ፥ “እስ እስሮ አሮ ጉምጉምቴን።
44 እን ካፋረራ ኦዶ እስ ቶስ ጎአባበ ኳሬማዮና እን ቶስ ኤመይን ላኮዳንዳሮ እን ቶስ ካኤሜታሮ አንና

ታጋቾ አሪ ጎይኮ ኬስናራ።
45ካሄገሮልና፥ ‘ዱባዋኮኦአጋልሳቴንሌራን’ አማመጻፋመራ፥ ኦዶካማላራናኡሱኮናካአጋልሳተራ

ዱባ እን ቶስ ኤመታራ።
46ዋ ዶለኮ ካኤመተሮ ኳሬ ኦዶ ካዴራ ኮና ላግሮ፥ ኦዶ ካዴራ ኡሱ ካላልያ።
47 አን ሩምና ሩምና አማራ፥ ካአማናራ ዱባ ጅሩ ጅሮማክ ግር አባ።
48ካግር ባቦ አንያ።
49 ኦዶጆላልክስን ቃሉላቶክ ኡሊ ባቦ ካዳሩረ አመን ሀሌዎ ኳሬ ጎዬን።
50 አየሱን ጎአመን እባዶ ጎጎ ጎኖንኮ ጎጎአምሮን ዳሩርኮ ካዳገራ ባቦ ሂካያ።
51 ዳሩርኮ ካዳገራ አርዶክ ባቦ አንያ፤ ሂካ ባቦኮ ካአማራ ዱባ ጅሩ ጅሮማን ግራራ፤ አላምን ግር

ጎጎሌሮን አን ካስሳራ ባቦ ሶኦተያን አመ።”
52 አይሁድና፥ “ጎጎአምኖን ሂክ እባዶት ሶ ኦቴሳ ምሲ ስስን ዳንዳራ?” አማ እስ እስሮ አታይሰን

ዶጋማኖ ሀጋአበን።
53 የሱሳና፥ አን “ሩምና ሩምና አማራ፥ ኤረ ካእባዶንኢ ሶ ጎአማናዋተን ኢግና ጎጣማናዋተን እስ

ኦትስኑን ግር ላኮአብታን።
54 ሶኦቴ ካአማራ፥ ኢግኬና ካጣማራ ጅሩ ጅሮማክ ግር አባ፥ አንና ታጋቾ አሪ ኡሱ ጎይኮ ኬስናራ።
55 ሶኦት ካሩም ባቦ ኢግክና ካሩምጣሞያ።
56 ሶኦቴ ካአማራ፥ ኢግኬና ካጣማራ እዬ ግራራ፥ አንና ኡሱ ግርናራ።
57 አርዶክ ኦዶ እን ጎጎፋረሮ፥ አንና ኡሱኮ ካከይ ግር ጎጎግሮ ማለ፥ ካአማራና ሂካማሌ እንኮ ካከይ

ግር ግራራ።
58 ዳሩርኮ ካዳገራ ባቦ ሂካያ ኦዶላልክስን ካኣመራን ባቦ ኣንክክ ላኮዮ፥ ሀሱ ባቦ ኦአማራን አደን

ጎዬራን፥ ሂካ ባቦ ካአማራ አደ ጅሩ ጅሮማን ግራራ።”
59 ሂካ ካኮን አዬሰራ ካቅፍረናሆምማማኒ አይሁድኮክ ምን ካኤብ አጋልስሳ ግራንየ።

ጅሩ ጅሮማክ ካግር ሃፉራ
60ኡሱኮ ኦአጋልሳታረንኮ ኦሞጋን ሂካማለን፥ “ሂክ ካጫናቅስሮ ሃፉራያ፥ አዮያ አታይን ካዳንዳራ?”

አመን።

61 ኡሱኮ ኦአጋልሳታረና ሂካ አዬሲ ጉምጉማኖ የሱሳ እሲዋ አዴሰረ፥ “ሂክ እስኑን ሀንዱዱፎ ሌሮ
ማና?

62ሀያ፥ ኤረ ካእባዶ ጣየ ታኮግረ ቶስ ብያ ግራን ጎዴተን መ አምንየ?
63 አያና ካዋ ግር ስሳራ፥ ሶ አደን ላኦ ቶና ላኮአባን፥ አን እስኑን ካሰጌራ ሃፉራ አያናና ግርናያ።
64 ሀሌዎ ኳሬ እስንኮ ካአማኖን ኮኮ ግራ” አመ። ህክና፥ የሱሳ አዮስ አማኖን ግራና አዮ ኡሱ ሮርስ

ስስናሮ ጣየዋ ማንኮካሳናየ ማራንያ።
65ሆረዴና፥ “ኦዶኮ ጎስሳመ ኳሬ፥ ማዮና እን ቶስ ኤመይን ላኮዳንዳሮ አን ካኮን አመራ ሂካኑንያ”

አመ።
66 ሂካኮ ካከይ የሱሳኮ ኦአጋልሳታረን ኦሞጋን ሃራርቲ አባባተን፥ ኤሰኮ አባባተነ ዴበ ላኮሰሴተን።
67 የሱሳና ቶሞንኮ ላማነ፥ “እስና አደን ሴይን ዶታታን?” አመ።
68ስሞና ጴጢሮሳና፥ “ጎታክ፥ አዮ ቶስ ሴይናና? አት ጅሩ ጅሮማክ ካግር ሃፉራ አብታ።
69 አት ኮ ካዋ ቁሉክ ላኖ ግዳ አማነና፥ አዴንሰና” አመ አባበ።
70 የሱሳና አባበረ፥ “እስን ቶሞንኮ ላማና ካአሳበራ ላ አንዮላ? አየሱን ጎአመን እስንኮ ኮ ዱርሳያ”

አመ።
71 ካአስቆሮቱ ስሞና ኤረ ካይሁዳ፥ ቶሞንኮ ላማኮ ኮ ጎሌና፥ ዳንበኔ ሮርስ ማንኮስስናሮ ማራን

ጋራኬሳ አዬሳኖያ።

7
የሱሳ ባላ ካዳሴ ታኮካባጃማሮ ባንኤ ሴተ

1 ኤሰኮ አባባተረ የሱሳ፥ ኤሰ ካግረ አይሁድል የሱሳ ላጋዲን ማንኮዶታረ ማራን፥ ይሁዳኮክ
አዉራጃይ ማራሙራኖ ኢሳገረ ጋሊላ ማራሙረ።

2ካአይሁድ ካዳሴ ባላ ካኮጋባላማረ ጎራታ አደ፥
3 አቢላል ታየሱሳ፥ “ኩኮ ኦአጋልሳታረና አደን አት ኦፈላቶ ፈሎ ጎጎዴናዉን፥ ሂታኮ ይሁዳ ቶስ ሴ

አመን።
4 እስ ቱሳይን ዶታታ ግራን ስያመ ካፈላራ ማዮና ላግሮ። አትና ሂካ አየስ ካፈላቶ ጎሌተ፥ እስኦታ

አላምን አዴስሳ” አመን።
5 አቢላልቴሳ ሱረ ላኮአማንተተ።
6 የሱሳና፥ “እየን ልክኪ ጎራታ ጋና ላኮጌሮ፥ እስኑን አደ ማጎሬና ጎራታና ካኤካተያ።
7 አላም እስን ዲድን ላኮዳንዳሮ፥ አን አደ፥ ፈሎኦቴሳ ኦሜላን ላኖ ማንኮአቶታሮ ማራን እን ዲዳራ።
8 እስን ባላ ቶስ ሰዬን፥ እዬን ልክኪ ጎራታ ማንኮጌኖን ግሮ ማራን ባላ ቶስ ላኮሴይናሮ አመ።”
9 ሂካ እሶን አመረ ጋሊላ አዳላተ።
10ሀሌዎ ኳሬ፥ አቢላል ባላ ቶስ ካኮሴታተ ጎራታ ኡሱናሙታ ሀሌኖን ግራን ስያመ ባላ ቶስ ሴተ።
11 ባላ ጉቲና አይሁድ፥ “ኡሱ እባዶት ሀጌ ግራ?” አማ ዶታ ግረን።
12ጋራኬሳ ጎሳ ኦሮ ታንጂንጉምጉማኖግረ። ኮኮና፥ “ኡሱካእዳንክ እባዶትያ” አመን። ኦካለ አደን፥

“ላ፥ ጎሳ ካሽርሳሮያ” አመን።
13ሀሌዎ ኳሬ አይሁድ አብሳታኖኮ ካከይ ጋራኬሳ ፉትሰ ካአዬሰ ማዮና ላግረ።

የሱሳ ታባላ ባንኤ ሴተ አጋልስሰ
14 ባላና ታኮጠኤላ ሴቴ የሱሳ ቁሉክ ምን ካዋ ቶስ ቤረ አጋልስሳኖ ሀጋአበ።
15 አይሁድና ሳዳ ሂክ እባዶት ሀአጋልሳኖኒ ሂካ አጋልስስ ምሲ አዴስን ዳንዴ? አመን።
16 የሱሳና፥ “አን ካአጋልስሳራ አጋልስሳኖ እንኮ ሀሌኖን ግራን እን ካፋረሮኮ ካኤሜተሮያ።
17ማዮና ፈኢ ታዋ ፈልን ጎዶተ፥ ሂክ አጋልስስ ዋኮ ጎርቱን እንኮ ካኤመተሮ ላኖ ካለቤሰ ካሳ።
18 እስኮ ካአዬሳራ፥ ሀሱ ካኮንፈላራ ኡሱን ካባጃ ማንኮዶታታሮ ማራንያ፥ ካፋረሮኮት ካባጃን

ካፈላራ አደ ኡሱ ካሩሚያ፥ ጣራና ላኮሄላማቶ።
19ሙሴሴራላኮስሰሮያ? አየሱን ጎአመን ኮናሴራላኮኦራቴን። እስንመዉን እን ላጋዲንዶታታን?”
20 ጎሳና፥ “አት ዱርሳ ካአብታ!” “ኩ አደ አዮያ ላጋዲን ካዶታራ?” አመን።
21 የሱሳ አባበረ እሶነ ሃ አመ፥ “አን ባሳ ኮ ፈለ፥ እስን ዱባና ሳደን።
22 ሀማጽሳማኖ ካኮኤመተራ ኦዶላልኮ ኳሬ ሙሴኮ ላኮዮ፥ ጎሌና ሙሴ ሀማጽሳማኖ ማንኮስሰ

ማራን አይሁድን ታፎልሲ አርና ሀኢሶን ይስ ሀማጽሳታን።
23ሴራ ካሙሴ ጎጎኢግልሳሞንኮ ይስ አይሁድን ታፎልሲ አሪ ካሀማጺሳታን ጎሌተን፥ ታእባዶ ኔፎ

ታፎልሲ አሪ ጎፋይሰ መዉን እን ጉት አማራታን?
24በቤድ ታእባዶ ዲያ ፍርዳኖ ኢሳጋዴን ፍርዳ ካሩም ፍርዳ” አመ።

የሱሳ፥ ኡሱ ክርስቶሳ ላኖ
25ኡሱ ጎራታ ኢየሩሳለም ካግረ ኮኮ እባዶ፤ “ላጋዲን ካዶታራን እባዶት ላ ሂካዮላ?
26 ሂክማ ኡሱ ዲዳ ቤሰ አዬሳራ፥ እሶ አየስ ኮና ላኮአዬሳራን፥ ሂክ እባዶት ክርስቶሳ ላኖ ኦዶናት

ኦአባን አዴስ ግራነ?
27 ሂክ እባዶት አደ ኤትኮ ኤሜተሮ ኖ ካንሶዋ፥ ክርስቶሳ ኤመታ ግራን ኤትኮ ኤሜይናሮ ማዮና

ላካሶ” አመን።
28 የሱሳ ቁሉክ ምን ካዋ ኦሮ አጋልስሳ ያየ ጦቂሰረ፥ “እ፥ እን ካሳንዋ፥ ኤትኮ ኤሜየሮና ካሳንዋ፥ አን

ህታኒ ካኮንግራ እስኦቴይ ላኮዮ፥ አየሱን ጎአመን እን ካፋረራ ኡሱ ካሩምያ፥ እስን አዴን ላኮካሳን፥
29 አን አደ ኡሱ ዶለኮ ማንኮኤሜየሮ ማራና ኡሱና እን ማንኮፋረሮ ማራን አን ኡሱ ካሶዋ” አመ።
30 ሃንሱን አብን ዶተን፥ አየሱን ጎአመን ጎራታ ጋና ማንኮጌኖን ግሮ ማራን ማዮና ገነ ጉት ላኮካየ።
31 ጎሌና ጎሳኮ ካሞጋን ኡሱ አማኔረ፥ “ሀያ፥ ክርስቶሳ ኤመታ ሂክ እባዶት ካፈላሮ ማላታኮ ካሮረ

ፈሎ?” አመን።
32 ፋራሳዊልና፥ ጎሳ ጋራኬሳ ጉምጉማ ካአዬሳሮ አየስ ማለ፥ ካቱቃሞል ዎይቻልና ፋራሳዊል

ጎጎአብናዉን እሶን ቁሉክ ምን ካዋ ኦኦራራን ፋረን።
33 የሱሳና፥ “አን እስን ዎታ ካኮአዳላይናራ ጎራታ ክጫሩንያ፥ ኤሰኮ እን ካፋረሮ ቶስ ሴይናራ፥
34 እስን እን ዶትናታን፥ አየሱን ጎአመን ላኮሄልናታን፥ አን ማንኮግሮ ቶስ ኤመይን ላኮዳንዴታን”

አመ።
35 አይሁድን ኦዶናት ኦአባን እስ እስሮ፥ “ሂካ እባዶት፥ ሄልን ኖ ካኮዋይናና ኤትራ ሴይን ጎሄድሮያ?

ግሪክጆል ኦሮ ዳርኣመን ኦግራን ኡናታን ቶስ ሴይረ ግሪክጆል አጋልስስን ዶተረያ?
36 ‘እን ዶትናታን፥ አደን ላኮሄልናታን አድና፥ አን ማንኮግሮ ቶስ ኤመይን ላኮዳንዴታን’ ጎአምሮ መ

አማኖያ?” አመን አዬሴን።
ኦግር በከኮክ ፉልቶ

37 ባላን ጉዳታኖ ታላቶ ታንጂንት አሪ፥ የሱሳ አሌረ ያየ ጦቂሰረ፥ “ማዮና ካሱጉባተራ ጎግረ እን ቶስ
ኤመይረ ሀጣመ አመ።

38 እየ ካአማናራ፥ ማጻፋ ቁሉክ ጎጎአማሮ ኦግር በከኮክ ፉልቶ ኦሮኮ ብያራ” አመ እዬ።
39 ሂካ ኡሱ ካኮንአመራ ኡሱ ኦአማናራን ካአታይናራን አያናኮክ ጋራየ፥ ኣላንቲና የሱሳ ጋና

ማንኮካባጃሞን ግረ ማራን አያና ቁሉክ ላኮስሳመረ።

ጎሳ ኦሮ ካለካለ ብያኖ ሌ
40 ጎሳኮና ኮኮ ሂካ ሃፉራ ካኮማላረ ጎራታ፥ “ሂክ እባዶት ኦግራን ካሄገሮያ” አመ።
41ኦካለ፥ “ኡሱክርስቶሳያ” አመን።ኩክና አደ ሃ አመ፥ ክርስቶሳ ጋሊላኮ “ምሲኤመይን ዳንዳራ?
42ማጻፋ ቁሉክ፥ ክርስቶሳ ካዳዉተ ህዲድኮ፥ ዳዉተና ታኮግረ ቤተሌምኮ ኤመታኖ ላ አዬሳሮላ?”

አመን።
43 ሃኑና የሱሳኮት ኣላንቲ ጎሳ ኦሮ ካለካለ ብያኖ ሌ፥
44ኮኮና ኡሱ አብን ዶቴ፥ አየሱን ጎአመን ማዮና ገነ ጉት ላኮካየ።

አይሁድን ሆረሃዬን ኦፈላረንኮኒዕ አማናታናዋት
45ኤሰኮ አባባተረ ቁሉክምንካዋ ኦኦራሬን ቱቃሞኮክዎይቻልቶስ አባባተንኤመተን፥ እሶና “ሙን

አት ኤሜኖን ኢሳይዴታን?” አመን።
46 “ኦሀንዳረና፥ ሂካ እባዶት ኣን፥ ማዮና ሱረ አዬሰ ላካሶ” አመን አባበን።
47 “ፋራሳዊል አደ፥ እስና ሶባንቴታን አማኖያ?
48 ጎሌና ኦዶናት ኦአባንኮና ፋራሳውልኮ ኡሱ ካአማነራ ግሮ?
49ሴራ ካካሶን ሂክ ጎሳ አደ ካቃንጋመያ” አመን አባበን።
50 ሂታኮ ሆረነ የሱሳ ቶስ ሴተ ካግረና እሶኮ ኮ ካሌራ ንቆድሞሳ፥
51 “ሴራካን፥ ሆራርጀ እባዶት ኮ መ ፈለሮ ሀማሎንና ሀአዴሶን ፍርዳራ?” አመ።
52 እሶና፥ “አትና አደ ጋሊላኮታ? ካሄገሮ ጋሊላኮ ክዋት ቆቆርና፥ ጋቾጌታ” አመን አባበን።
53 [ኤሰኮ ዳንበኔ ዱባ ምን ምን ሴተን።

8
ሻርሙጡማ ታአባንተቶ ሄለልትቲ

1 የሱሳ አደ ዛይቲ ካብያራ ጋ ታኮአላታሮ ዎዳም ቶስ ቤ።
2ታላም አሪ ባርባሪኖ ቁሉክምን ካዋ ኦሮ አደሙተ፥ ጎሳናማራሙረኩኩ አመ፤ አጋልስስና ሀማጼ።
3ሴራካሙሴኦአጋልስሳራና ፋራሳዊል ሻርሙጡማታአባንተቶ ሄለልትቲ ከኔን ጎሳ ኦሮና ኣልሴን፥

4 የሱሳነ፥ “ካአጋልስሳቶ፥ ህት ሄለልትቲ ሻርሙጣ አባንተታ፥
5ሙሴና፥ ህታ ሄለልትቲ ኣንክክ ኤኤሞ ጎጎኤጋምሮ ሴራ አጃጄራ፥ አት አደ መ አማታ?” አመን።
6 ህታ ሆስን ኡሱ ካኮንሆሳተራን፥ ኡሱ ታኮሞትራን ኣላንቲ ዶታ ጫፍትንየ፥ የሱሳ አደ ሁስ አመረ

ፈሪ ኡል ጉት ጻፋኖ ሀጋአበ።
7ሆሲኒ ካኮጄርሳረን ጎራታጦቂ አመረ፥ “እስን ኦሮኮጩቦ ካላይክ ኡሱጣይኤኤሞ ሀኤገ” አመ።
8 አደና ሁስመረ ኡል ጉት ጻፈ።
9 እሶ ሂካና ካኮማላረን ጎራታ፥ ጃርሶለኮ ሀጋአበረ ቶቶል ኤሰኮ ኢሰን ሴተን፥ ኤሰ ኡሱ ሆረ አሊተ

ታግቴ ሄለልትቲነ ዎታ የሱሳ ካለ ሄሰ።
10 የሱሳና ጦቂ አመረ፥ “ተ ሄለልትቲ፤ እባዶ ሀገራ ሴተ? ኩ ጉት ካፍርዴረ ላግሮያ?” አመ።
11ኤሰና፥ “ጎታክ! ኮና ላግሮ” አንተ፥ የሱሳና፥ “አንና ላኮፍርድናሮ፥ ሴ፥ ጎርታ ሂታኮ ዳንቤባን አድ

ጩቦ አሮፈልተ” አመ።]*
አቶናት ካየሱሳ ሩም ላኖ

12 አደና የሱሳ እባዶን፥ “አን ካአላም ኢፋያ፥ እን ዴበ ካሰሴታራና ካግር ኢፋ ላራ ኳሬ ሱረሙጉዲ
ላኮሰሴታሮ” አመ።

13ፋራሳዊልና፥ “አት እስኦታዉን ማንኮአቶታቶ ማራን አቶናትካ ላኮአታማሮ” አመን።
14 የሱሳ፥ “አን ጋራኬ ጎአቶታየና አን ኤትኮ ኤሜየሮና ኤትራ ሴይናሮ ማንኮካሶ ማራን አቶናትክ

ሩምያ፥ እስን አዴን ኤትኮ ኤሜየሮ ጎርቱን ኤትራ ሴይናሮ ካካሳን አየስ ላግሮ።
15 እስን ያዳ ካእባዶ አን ፍርዳታን፥ አን ማዮ ጉቲና ላኮፍርድናሮ።
16 ጎፍርዴና፥ ካፋረሮ ኦዶ ዎታ ኳሬ አን ካለ ማንኮግኖን ማራን ፍርዳክ ጋራያ።
17 እባዶ ላማክ አቶታኖ አታማኖ ጎጎአቦ ማለ ሴራክስኒ ጻፋመራ።
18 ጋራኬ ካአቶታታሮኮ ኮ አንያ፤ ካካለና ኢን ካአቶታራ እን ካፋረሮ ኦዶኬያ አመ።”
19 ኤሰኮና፥ “ኣቦካ ኤቲ ግራ?” አመን። የሱሳና፥ “ኣቦኬና ሌረ እና ላካሳን፥ እን ካካሳን ሌቴንዋ፥

ኣቦኬና ካሳቴንዋ” አመ አባበ።
20 የሱሳ ሂካ ካኮንአዬሰራ ቁሉክ ምን ካዋ ኦሮ፥ ሁ ካኮካማሮ ምን ዶሌ አጋልስሳ ግራንየ፥ ሀሌዎ

ኳሬ ጎራታኬሳ ጋና ማንኮጌኖን ግሮ ማራን ማዮና ኡሱ ላኮአበሮ።

አማኖ ዋትኮክ ጋራ ካስሳመሮ ሴርሳኖ
21 የሱሳ አደና፥ “አን ሴይናራ፥ እስና እን ዶትናታን፥ጩቦክስኒና ጎይናታን፥ አን ማንኮሴታሮ ቶስ አድ

ኤመይን ላኮዳንዴታን” አመ።
22 አይሁድን ኦዶናት ኦአባናየና፥ “አን ማንኮሴታሮ እስን ኤመይን ላኮዳንዴታን ኡሱ ካኮንአመራ

እስኦቴሳ ላጋዳይንያ?” አመን።
23 የሱሳ አደ፥ “እስን ሄገልኮታን፥ አን ኤለኮያ፥ እስን ሂካ አላምኮታን፥ አን ላኮህካ አላምኮዮ።
24ጩቦክስኒ ጎዋኖ ሰገራ፥ አን ኡሱያ ጎአምሮ አን ኡሱ ላኖ ጎአማናታና ዋተን፥ ጩቦክስኒ ጎይናታን”

አመ።
25 እሶና “አት አዮታ?” አመን።
የሱሳና “ሆራርጀዋ፥ ካአዬሳረ ኡሱ አንየ።
26አን እስንጉትካአዬስሮናካፍርድናሮካሞጋን አየስ አባ፥ አየሱን ጎአመን እንካፋረራካአብዳመያ፥

ኡሱኮና ካማለሮ አላምን አዬስናራ።”
27 እሶና ጋራ ካኦዶ ሰጋ ግራኖ ላኮአዴሴራን።
28 ሃንሱን የሱሳ፥ “ኤረ ካእባዶ ጦቂስ ካኮሱይቴን ጎራታ፥ ኣንክ ካአመራ ኡሱ አን ላኖ ኦዶ

ካአጋልስሰሮ አዬሳኖ፥ ፈኢቴይ ኮና ፈልዋት ካሳንዋ።
29 እን ካፋረራ ኡሱ ኢነታ ግራ፥ ማኤክ ጎራታና ካገጌላይስሮ ፈልን ካለ እን ላኮኢሳገሮ አመ።”
30 የሱሳና ሂካ ጎጎአዬሰ ኦሞጋን ኡሱ አማኔን።

ይስ ካአብራመ
31 የሱሳና ኡሱይ ካአማናሮ አይሁድነ፥ “እስን አጋልስሳኖኬይ ጎአታቴን ሩምና እንኮ ኦአጋልሳታንታን

አመ።
32ሩምና ካሳንዋ፥ ሩምና እስን ባልቹማ ቤስናታ አመ።”
33 እሶና አባበን፥ “ኖ ይስ ካአብራመና፥ ማዮና ድይ ሌነ ላካንሶ፥ ሀያ ኖኔ ባልቹማ ብናታን ምሲ

አማታ?” አመን።
34 የሱሳና “አን ሩምና ሩምና አማራጩቦ ካፈላራ ካጩቦ ድይያ፥

35ድይ ኤርናዉና እባዶ ካምነ ኦሮ ላኮግራሮ ኤረ አደ ማጎሬና ምኒ ግራራ።
36 ጎርታ ኤረ ካዋ ባልቹማ ጎቤሰ፥ ሩምና ባልቹማ ብናታን።
37እስንይስካአብራመላኖ አንካሶዋ አየሱን ጎአመን ሃፉራኬአታታናማንኮዋታንማራን እን ላጋዲን

ጎሳቴን ኬቴታን።
38 አን ኣቦኬ፥ ዶሌ ካዴሮ አዬሳራ፥ እስና ኣቦክስንኮ ካማልቴታን ፈላታን አመ።”
39 እሶና፥ “ኣቦካን አብራመያ” አመን አባበን። የሱሳና “እስን ይስ ካአብራመ ሌቴንዋ፥” አብራመ

“ካፈለሮ ፈላቴንዋ።
40ዋኮ ማለረ ሩም ካሰገሮ እን ላጋዲን ዶታታን አብራመ አደ ሂካማሌ ላኮፈለሮ።
41 እስን ካፈላታን ኣቦክስን ካፈላሮያ።” እሶና፥ “ኖ ሻርሙጡማ ኦኡሙላምነኖ ላኮኖ፥” “ኣቦካንና

ኮ ዋ ካላያ” አመን አባበን።
ይስ ካዱርሳ

42 የሱሳና፥ “ዋ ኣቦክስን ሊ ግረዋ፥ አን ዋ ዶለኮ ማንኮኤሜየሮ ማራን ጌላታተንዋ ኡሱ እን ፋረራ
ኳሬ አን እስኦቴይ ላኮኤሜየሮ።

43 አን ካአዬሳሮ መዉን ሻዳናዋታን? ኣላንቲና ሃፉራኬ ማልን ማንኮዶታኖን ማራንያ።
44 እስን ኣቦክስንክ ካዱርሳ ይስታን። ኣቦክስንክ ሀልቻ ፈልን ዶታታን። ኡሱ ሆራርጀዋ ኔፎ

ካላጋዳሮየ፥ ኡሱ ዶሌ ሩምማንኮግኖን ማራን ሩሚ ላኮአታተሮ፤ ኡሱጣራና ካጣራ ኦዶ ማንኮሌዉን
ጣራ አዬሳራ ካአዬሳራና እስኮ መጠረያ።

45 አን አደ ሩም ማንኮ አዬሳሮ ማራን ላኮአማናታን።
46 እስንኮ አትጩባለሳታ አም ሞትን ካዳንዳራ አዮያ? ሩም ካአዬሳሮ ጎሌ፥ መዉን አማናና ዋታን?
47ካዋ ካሌ ሃፉራ ካዋ ማላራ፥ እስን አዴን ዋኮ ማንኮሌኖን ማራን ላኮማላታን አመ።”
የሱሳ ጋራ ኬሳ ካአዬሰሮ

48 አይሁድና አባበረ፥ “አት ሳማራውታ፥ አደና ዱርሳ ኩ ጉት ግራ አማኖካን ላ ጋራዮላ?” አመን።
49 የሱሳና፥ “አን ኣቦኬ ካባጃራ ኳሬ ዱርሳ ላኮአቦ፥” “እስን አዴን እን የራሳታን።
50 አን ካባጃቴ ላኮዶታታሮ፥ ካባጃቴ ካዶታራ አደ ግሮዋ፤ ካፍርዳራና ኡሱያ።
51 አን ሩምና ሩምና አማራ፥ ማዮና ሃፉራኬ ጎኦራተ፥ ጎይ ሱረ ላኮዴሮ” አመ አባበ።
52 አይሁድና፥ “ዱርሳ ግራኖ ግዳ አዴንሰ፥ አብራመ ጎየራ፥ ካሄገሮልና ሂካማሌዋ፥ አት አደ ማዮና

ሃፉራካ ጎኦራተ ሱረ ላኮጎሮ አማታ።
53 አት ኣቦካን አብራመኮ ሮራታ? ኡሱ ጎየ፥ ኦሄገሮልና ኡሱማሌዋ ጎዬን፥ ሀያ አት አዮያ አምን ላታ

አመን?”
54 የሱሳና “አን እስኦቴ ጎካባጃየ ካባጃት ላኦ ካሊትታ፥ ካካባጅናራና አደ እስኔ ዎታ፥ እስን ሄዶካን

ካአማታን ኣቦኬያ።
55 እስን ጎካሳናዋተና አን ካሶዋ ላካሶ ጎአመ፥ አን አደ እስን አን ካጣራ ላራ፥ አን አደ ካሶዋ ሃፉራና

ኦራይናራ።
56 ኣቦክስን አብራመኮክ ሀልቻ አርቴ ዲ ገጌላይን ዶተረ፥ ዴጉረና ገጌላተ፥ ካገገላተና ሌ አመ

አባበ።”
57 አይሁድና፥ “ጋና ጌስ ኮንቶም ካኮሌኖ፥” “አት አብራመ ዴተታ!” አመን።
58 የሱሳና፥ “አን ሩምና ሩምና አማራ” “አብራመ ኡሙላማናኮ ሆረነ አን አንያ” አመ።
59ኡሱ ጎራታ ኡሱ ኤጊን ኤኤሞ ኣተን፥ የሱሳ አደ ጎላተ፥ ቁሉክ ምን ካዋኮና ቤ ሴተ።

9
የሱሳ ኢልኦ ባየ ካኡሙላመሮ እባዶት ፋይሰ

1 የሱሳ ራኔ ሮራ ግራን ታኮኡሙላመኮ ሀጋአበረ ኢልኦ ካባየረ እባዶት ዴ።
2 ኡሱኮ ኦአጋልሳታረና የሱሳነ፥ “ካአጋልስሳቶ! ሂክ እባዶት ኢልኦ ባይ ጎጎኡሙላምሮን ጩቦ

ካፈለራ አዮያ? ኡሱያሙ ኦኡሙለራንያን?” አመን ሆሳተን።
3 የሱሳና፥ “ኡሱ ጎርቱን ኦኡሙለራን ጩቦ ላኮፈሌራን፥” “ሂክ ካኮንሌራ አደ ፈሎ ኦዋ ኡሱ

ጎጎሙትናዉንያ።
4 አሪ ግራን እን ካፋረሮኮኒዕ ፈሎ ፈላኖ ዶትሳራ፥ ማዮና ፈልን ታኮዳንደኖን ሄመን ኤማታ፥
5 ሂካ አላም ግራን አላምኮክ ኢፋ አንያ አመ። ”
6 ሂካ አመ አባባተረ ኡሊ ሀንጩፈ ቱፈረ ሀንጩፌ ኤረጫዉድሰረ ኢልኦ ኦእባዶቲ ሽግደረ፥
7 “ሴዴሰልሆምካአማማሮኤላ አልና” አመ። (ሰልሆምአማኖ “ካፋራመ” አማኖያ።) እባዶትናሴተ

ኣለ። ዴንዳና አባባተ ኤመተ።

9:5ማቶ. 5፡14፤ ያን. 8፡12።

8 ኦላቴሳና ሂታኮ ሆረነ ኡሱ ኤባታ ግራን ካዴራ እባዶ፥ “ሂክ እባዶት ላ ሀማጼ ካኤባታረዮላ?”
አመን።

9ኮኮና፥ “ኦግራን ኡሱያ” አመን፥ ኩክና ኡሱ ኣን ላራኳሬ ላኮኡሱዮ አመን፥ ኡሱ አደ፥ “አንዋያ” አማ
ግረ።

10 እባዶና፥ “ሀያ ኢልኦ ኦታ ምሲ ባናሜን?” አመን ሆሳተን።
11 ኡሱና፥ “የሱሳ ካአማራን እባዶት ኤሬ ጫዉድሰረ እልኦ ኦቴይ ሽግደ፥ ሰልሆም ቶስ ሴይረ

ጎጎኣሎን ሰገ፥ ሴዬረና ኣለ፥ ድያኖና ዳንዴ” አመ አባበ።
12 እሶና፥ “ሀያ፥ ኡሱ እባዶት ኤቲ ግራ?” አመን። ኡሱና፥ “አን ላካሶ” አመ።

ፋራሳዊል እባዶት ምሲ ፋዬሮ ቁሌሳኖ ሆረዴን
13 እሶና ኢልኦ ባየ ካግረ እባዶት ፋራሳዊል ቶስ ጌሰን።
14 የሱሳጫዉዶ ሽግደረ ኢልኦ ኦእባዶት ካኮባነራ አይሁድን ታፎልሲ አርተ።
15ሃንሱንፋራሳዊልምሲድያኖዳንዴሮሆሳተን። እባዶትና፥ “ኡሱኢልኦኦቴይጫዉዶሽግደ” አንና

“ኣለ ሂክማዲያ ግራ አመ።”
16ፋራሳውልኮ ኮኮ፥ “ሂክ እባዶት ታፎልሲ አሪ ማንኮካባጂኖን ማራን፥ ዋኮ ላኮዮ” አመን። ኩክና

አደን፥ “ጩባለሳ፥ ሂካ ኣንክክ ማላታ ምሲ ፈልን ዳንዳራ?” አመን። እስኦሮና እስአትዋት መጣንተ።
17 ሃንሱን፥ ኢልኦ ባየ ካግረ እባዶት ቶስ አባባተሬን፥ “ኢልኦ ኦታ ካባነሮ እባዶትኮክ ጋራ አት መ

አማታ?” አመን። እባዶትና፥ “ኡሱ ካሄገሮያ” አመ።
18 አይሁድና ኡሱ ኦኡሙለራን ቶስ ፋርጉሬን ታኡምስስራኒ እባዶት ኢልኦ ባየ ካግረ ላኖና አደና

ድያኖኬሳና ላኮአማናተሬን።
19 እሶና፥ “ኢልኦ ባየ ኡሙላመራ ካአማታን ኤረክስን ሂካያ? ሀያ ግዳ ምሲ ድን ዳንዴ?” አመን።
20 ኦኡሙለራና፥ “ኤረካን ላኖና ኢልኦ ባይ ኡሙላማኖ ካንሶዋ።”
21 ግዳ አደ ምሲ ድያኖ ዳንዴሮ ኢልኦ ኦቴሳ ማዮ ባነሮ ኖ ላካንሶ እስ ካዳንዴ እባዶት ማንኮሌ

ማራን፥ እስኦቴሳዉን አዬስን ዳንዳራ ኡሱ ሆሳየን አመን አባበን።
22 የሱሳ፥ ክርስቶሳያ አም ካአቶቴ ዱባ ምን ካኤብ ካአይሁድኮ ጎጎሆሮራምሮ አይሁድ ጣዬን

ሙርተሴን ማንኮግሬን ማራን፥ ኦኡሙለራን ሂካ ካኮንአሜረን አይሁድ አብሳቴረንያ።
23 ሃንሱን ኦኡሙለራን ኡሱ እስ ካዳንዴ እባዶት ማንኮሌሮ ማራን ኡሱ ሆሳየን አመን።
24ኢልኦ ካባየረ እባዶትና ካላም ኡሜነ፥ “አት እባዶት፥ ዋ ካባጂና፥” “ሂክ እባዶትጩባለሳ ላኖ ኖ

ካንሶዋ” አመን።
25 ኡሱና “ጩባለሳ ላኖ አን ላካሶ አየሱን ጎአመን አን እልኦ ባየ ካግረ ላኖና ግዳ አደ ድያኖኬ ሂካ

አየስ ኮ ካሳ” አመ።
26 እሶና፥ “ኡሱ ኩን መ ፈለራ? ኢልኦኦታና ምሲ ባነራ?” አመን ሆሳቴን።
27 ኡሱና፥ “ሆራ አን እስኑን ሰገራ፥ ላኮጫቃሰታን፥ መዉን አድ ማልን ዶታታን? እስና አዴን ኡሱኮ

ካአጋልሳታሮ ሊን ዶታታን?” አመ።
28 እሶና፥ “አት ሂካ እባዶትኮ ካአጋልሳቶታ፥ ኖሙሴኮ ኦአጋልሳታኖና!
29ዋሙሴነ ዎታ አዬሳኖ ኖ ካንሶዋ፥ ሂክ እባዶት አደ ኤትኮ ኤሜተሮ ሱረ ላካንሶ” አመን አዬሴን።
30 እባዶትና፥ “እስን ኡሱ ኤትኮ ኤሜተሮ አዴስዋት ካሳድስሮያ፥ ሀሌዎ ኳሬ ኡሱ ኢልኦ ኦቴ ባነራ።
31ዋ ካማላራ፥ ኡሱ ካአብሳታሮና ፈኢቴሳ ካፈላሮ ኳሬ፥ጩባለሳል ማልዋት ኖ ካንሶዋ።
32 ኢልኦ ባየ ካኡሙላመሮ እባዶት ኢልኦ ካባነራ ግሮዋ ጎአመን፥ አላም አሮ መጣመኮ ሀጋአበረ

ማዮና ማለ ላካሶ።
33 ሂክ እባዶት ዋኮ ሊ ዋተዋ ሂካ ፈልን ላኮዳንዳረ አመ አባበ።”
34እሶና፥ “ማርዱባጩቦ ባተ ካኡሙላንተታ፥ አት ኖ አጋልስስንምሲጃቡ ቱሳታ?” አመን አባበን፥

ሆሮረን።

አያናኮክ ጃማናት
35 የሱሳና እባዶት ሆሮራማኖ ማለ፥ ኡሱ ካኮሄላረ ጎራታና፥ “አት ኤረ ካእባዶይ አማናታ?” አመ።
36 እባዶትና፥ “ጎታክ አን ኡሱ ጎጎአማኖን ኡሱ አዮያ?” አመ ሆሳተ።
37 የሱሳና፥ “ዴተታ፥ ግዳና ኩኔ ዎታ ካአዬሳራ ኡሱያ” አመ።
38 እባዶትና፥ “ጎታክ አን አማንናራ” አመ ሳጋደ።
39 የሱሳና፥ “ኦድያኖን ጎጎዴራዉን፥ ኦድያራና ጎጎድያኖንኮ፥ ፍርድን ሂካ አላም ቶስ ኤመየራ” አመ።
40 የሱሳ ዎታ ኦግረን ፋራሳውልኮ ኮኮ ሂካ አየስ ማሌንጉረን፥ “መ አማኖያ? ሀያ ኖና ኢልኦ ኦድያኖና

አማኖያ?” አመን።
41 የሱሳና፥ “ኦድያኖን ሊ ግቴንዋ እስኑን ጩቦ ላኮላረ፥ ግዳ አደ ድያና ማንኮአማታን ማራን፥

ጩቦክስን ጎጎግሮ ግርናራ” አመ።

10
ካፎፋሮና እዳድጆላል

1 ኤሰኮና የሱሳ “አን ሩምና ሩምና አማራ፥ አዉድ ካእዳድ ቶስ ኡፋነ አንሌኖን ግራን ባንኤ ታካለነ
ፍርመ ካታባራ ካሄታሮና ካሳማሮያ።

2ካራነ ካታባራ አደ ኡሱ እዳድ ካፎፋሮያ።
3ካራ ካኦራራ ካራ ባናራ፥ እዳድኬሳና ያየቴሳ ማላራ። እዳድኬሳና መገክሶይ ኡማ ቤስናራ።
4ኦቴሳ ኦሌራንዱባካኮቤሰ ጎራታሆረ ሀየ ሰሴታራኢዳንዳ ያየቴሳማንኮካሶማራን ዴበ ሰሴታራ።
5 ማርት ካሌሮ ጎአመን እሶ ያየቴሳ ማንኮካሶን ማራን ኡሱኮ ባቃታራን ኳሬ ሱረ ኡሱ ዴበ

ላኮሰሴታራን” አመ።
6 የሱሳ ሂካ ማሱሳ ሰገ፤ እሶ አደን ኡሱ መ ሰጌሮ ላኮሻደራን።
7 ሃንሱን የሱሳ ካላም፥ “አን ሩምና ሩምና አማራ፥ ካእዳድጆል ካራ አንያ።
8 እንኮ ሆረነ ኦኤመቴረን ዱባ ሄቶና ኦሳማራንያን፥ እዳድጆልና አደን እሶ ላኮማሌን።
9ካራ አንያ፥ እን ቶስነ ካታባራ ዱባ ፋያራ፥ ታባራ፥ ብያራ፥ ቦባና ሄላታራ።
10 ሄቶ ሄትን፥ ላጋዲን ባስን ካላዉን ኤማታ፥ አን አደ ካኮን ኤመየራ ዱዶት ኔፎ ጎጎግርቶንያ አመ።”
11 አደና “ካእዳንክ ካፎፌ አንያ፥ ካእዳንክ ካፎፌ ኔፎቴሳ እዳድጆል ማራን ሮርሰ ስሳራ።
12ማራጋዴንካፎፋራአደእዳድጆልካኬሳማንኮሌኖንማራን፥ህዬይጎኤሜቶእዳድኢሰረባቃታራ፥

ህዬይና እዳድ አባታ፥ ዳርአታ።
13ካኮንባቃታራና ማራጋዴን ካፎፋሮ ማንኮሌ ማራን ኢዳዱን ካነኔኤይሳኖንያ።
14ካእዳንክ ካፎፌ አንያ፥ ካኬ ካሌሮ እዳድ አን ካሶዋ፥ እሶና እን ካሳንዋ።
15ህክና ኦዶ እን ጎጎካሶ ማለ አንና ኦዶ ጎጎካሶ ማሌያ፥ ኔፎቴና እዳድኬማራን ሮርስ ስስናራ።
16 ሂካ አዉድኮ ካሌኖን ካካለ እዳድ ግራ፥ እሶና ኬናኖ ዶትሳራ፥ እሶና ያየቴ ማላራን፥ ማተ ቶና

ሌራን፥ ካፎፈና ኮያ።
17 “አን አባብ አታይን ኔፎቴ ሮርሳይ ማንኮስስናሮ ማራን ኣቦክ እን ጌላታራ።
18 ኔፎቴ ፈኢቴይ ሮርስ ስስናራ ኳሬ እንኮ ማዮና ላኮአትሮ፥ ሮርስ ስስንና ሌረ ኬስን ኦዶናት አባ፥

ሂካ አጃጃ ካኮአታየራ ኣቦኬኮያ” አመ።
19 ሂካ ሃፉራኮ ካከይ አይሁድ ኦሮ አደና እስአታናዋት መጣመ።
20 እሶኮ ኦሞጋና፥ “ኡሱ ዱርሳ አባ፥ ቆላመራ፥ሙን ማላታን?” አመን።
21ካካለአደ፥ “ሂክአየስዱርሳካኮግሮእባዶትኮክአየስላኮዮ፥ዱርሳኢልኦካባየባንንዳንዳራ?”

አመን።

አማኖዋት ካአይሁድ
22ኢየሩሳለምና ቁሉክ ምን ካዋክ ኡሱባታኖኮክ ባላ ሌ፥ ጎራታና ባጠሳየ፥
23 የሱሳና ቁሉክ ምን ካኤብ ሶሎሞን ካኮሰሴታሮነ ሮራ ግረ።
24 አይሁድና ማራሙሬነ፥ “ሀጌ ታ ጌቶን ዎዳናታን ረሬስ ካይናታ? አት ጎክርስቶሳቶ አዴስስ ኖን

ሰጊ” አመን።
25 የሱሳና፥ “አን እስኑን ሰገረ፥ እስን አዴን ላኮአማናታን፥ ኣቦኬክ መገ አን ኦፈላራ ፈሎ ጋራኬ

አቶታራን።
26 እስን አዴን እዳድኬማንኮ ላናዋቴዉን ላኮአማናታን።
27 እዳድክ ያየቴ ማላራ፥ አንና ካሶዋ፥ እሶና እን ዴበ ሰሴታናን።
28 አን እስኑን ጅሩ ጅሮማክ ግር ስስናራ፥ ዱዶ ላኮባታን፥ ገነቴኮና እስን ባስ ኣትን ካዳንዴራ ማዮና

ላግሮ።
29 እሶ ኢን ካስሰራ ኣቦክ ዱባንኮ ሮራራ፥ ኣቦኬት ገነኮ ማዮና ባስ ኣትን ላኮዳንዴሮ።
30 አንና ኦዶክና ኮና አመ።”
31 አይሁድ የሱሳ አደን ኤጊን ኤኤሞ ኬሴን።
32 የሱሳ አደ፥ “ኦዶ ዶለኮ ኦሞጋን ኦጅንጂን ፈሎ ኦኢዳን ቱሰዋ፥ ሀያ ሂካስኮ ኤኩን ኤግናታን?”

አመ።
33 አይሁድና፥ “ኖ ኩ ካኮንኤግናና፥ ጋዴክ እባዶት ሌተ ግራን፥ እስኦታ ሄዶ የላተደ ዋ ማንኮሀባርተ

ማራንያ ኳሬ ኦኢዳኒዕ ፈሎኦታዉን ላኮዮ” አመን አባበን።
34 የሱሳና፥ “ሴራክስኒ፥ ‘እስን ዋልታን አመ አማመ ላኮጻፋመሮያ’?
35 ሃፉራ ካዋ ኦኮንኤሜተሮ ‘ዋልታን’ ጎአመ ማጻፋ ቁሉክና ኢግልሳምን ካዳንዳሞን ጎሌ።
36 ሀያ፥ ‘አን ኤረ ካዋያ’ ማንኮአመሮ ማራን፥ ኦዶ ኡሱን ካለ የላተረ አላም ቶስ ካፋረሮ፥ አት ዋ

ኢንጋማታ መዉን አማታን?
37 አን ኣቦኬኒዕ ፈሎ ካፈላሮ ጎሌኖን አሮአማናቴን።

38ካፈላሮ ጎሌ አደ እን ጎአማናታና ዋቴና፥ ኦዶ ኢን ግራኖ አንና ኦዶን ግራኖ አዴስና ሻድ ጎጎሌታዉን
ፈሎኦቴሳ አማና አመ አባበ።”

39 አደና አብን ዶተን፥ ኡሱ አደ ገነኮ ቤሳተ።
40ኤሰኮ የሱሳ ጣየ ያንሳ ታኮጣማቃረ፥ ዮርዳኖስ ጋማ ቶስ አባባተ፥ ኤሴና አዳላተ።
41እባዶካሞጋናኡሱቶስኤመተ፥ እሶና፥ “ያንሳኮናማላታላኮፈለሮ፥ አየሱን ጎአመንሂካእባዶትክ

ጋራ ካአዬሰራ ዱባ ሩምያ” አመን።
42ኤሰ ባንኤ ኦሞጋን የሱሳ አማኔን።

11
ጎይ ካአላዛር

1ካማይራመና አባትሴክ ካማርታ ማማን ብታንያይ ካግረ አላዛር ሀዉኣማ ግረ።
2 ህት አቢክሰ አላዛር ታኮን ሀዉኣማረ ማይራመ፥ ጎታ ጉት ሽቶ ክብተደ ሉክቴሳ መተክሴይ

ታሻካራተታ።
3 አባላል ላማ፥ “ጎታ፤ አት ካጌላታ እባዶት ሀዉኣማራ” አመን ሀንዳ ፋረን።
4 የሱሳ ሂካ ካኮማላረ ጎራታ፥ “ሂክ ሀዉኣም ኤረ ካዋ ኡሱ ጎጎካባጃምሮና ካባጃ ታዋዉንያ ኳሬ

ጎይን ካጌግስሮ ላኮዮ” አመ።
5 የሱሳና ማርታና፥ አባትሴ ማይራመና አብክሶ አላዛር ጌላታ ግረ።
6 ጎሌና ካአላዛር ሀዉኣማኖ ማለ ግራን ታኮግረ ባንኤ አርት ላማ ሀየ።
7ኤሰኮ አባባተረ ኡሱኮ ኦአጋልሳታራነ “ኡል ካይሁዳ ቶስ አባባና” አመ።
8ኡሱኮ ኦአጋልሳታራና፥ “ካአጋልስሳቶ፥ አሪ ትጫርኮሆረነ አይሁድኩኤኤሞኤጊን ዶታግረ፥ አደና

ኤሰራ ሴይናታ?” አመን።
9 የሱሳና “አሪ ቶ ላ ሳቲ ቶሞንኮ ላማቶላ? ሂካ አላምኮክ ኢፋኮ ካከይ ማንኮድያሮ ማራን አሪ

ካሰሰታራ ላኮሀንዱዱፋታሮ።
10ካሀንዱዱፋታራና አደ ሄመን ካሰሴታሮያ፥ ኣላንቲና ኢፋ ላኮአቦ አመ አባበ።”
11 ሂካ ሰገ አባባተረ፥ “ኖ ካጌላታና አላዛር ሁዱረራ፥ አንና ሁዱሮኮ ኡሱ ኬስን ሴይናራ” አመ። *
12 የሱሳኮ ኦአጋልሳታረን “ጎታ! ጎሁዱረሮ ፋይሮዋ” አመን።
13 የሱሳ ሂካ ካኮሴገራ ካአላዛር ጎይኮክ ጋራየ፥ ኡሱኮ ኦአጋልሳታረን አደን ሁዱራኖኮክ ጋራ

ካአዬሰሮ ኣን ሌራ።
14 ሃንሱን የሱሳ አዴስሰ፥ “አላዛር ጎየራ።
15 እስን ጎጎአማንታኑን፥ ኤሰ ግርዋትክ እስን ማራን ገጌላይሳራ፥ ግዳ አድ ኡሱ ቶስ ሴና።”
16 ኤሰኮና ዲዲሞሳ ካአማማረ ቶማሳ ኦካለ የሱሳኮ ኦአጋልሳታረን፥ “ኖና ሴይነ ኡሱነ ዎታ ጎና”

አመን።

የሱሳ አባላል ታአላዛር ጎጎኢሳኖ
17 የሱሳ ኤሰራ ካኮግያረ ጎራታ አላዛር ጎቃማላመስኮ አሪ አፋር ሌተቴ።
18ብታንያ ኢየሩሳለምኮ ክሎመትራ ሴድ ግታክ ፋክንተ ግቴ።
19ካሞጋን አይሁድና ማርታና ማይራመና አቢክሶክ ጎይ ጎጎእስን ኤመተን ግረን።
20ማርታ የሱሳኮክ ኤመታኖ ማልተደ ቆጳይን ቤተ፥ ማይራመ አደ ምን ሄሰ ግቴ።
21ማርታና የሱሳነ፥ “ጎታ! አት ህታኒ ግቴዋ፥ አቢክ ላኮጎዋረ።
22ግዳ ጎሌ ካኤባቶ ዱባ ዋ ስሳኖ ካሶዋ አንተ።”
23 የሱሳና፥ “አቢካ ጎይኮ ክናራ” አመ።
24ማርታና፥ “ታጋቾ አሪ ጎይኮ ካክናራ አን ካሶዋ” አንተ።
25 የሱሳና፤ “ጎይኮ ክያኖና ኔፎና አንያ፥ እዬ ካአማናራ ጎጎየና ኔፎ ግራራ።
26 እዬ ካግራ፥ ካአማናራና ሱረ ላኮጎሮ፥ ሂካ አማናታ?” አመ።
27ኤሰና፥ “እ ጎታክ፥ አት አላም ቶስ ካኤማቶ ክርስቶሳ ኤረ ካዋ ላኖ አማናራ” አንተ።
28ማርታ ሂካ አንተ አባባተደ፥ አባትሴ ማይራመ ካለ ኡንተደ፥ “ካአጋልስሳራ ኤመተራ፥ ኩ ኡማራ”

አንተ።
29ማይራመና ሂካ ጎጎማልቴ ሳንተ ኬተደ የሱሳ ቶስ ሴተ።
30ኡሱ ጎራታ የሱሳ፥ ማርታ ኡሱ ታኮቆጳተቶ ባንኤ ግረ ኳሬ፥ ጋና ማማን ቶስ ላኮታበረ።
31ማይራመ ጎጎኢሳ ምን ኦሮ ኦግረን አይሁድና፥ ፍርም ብያኖ ዴኔ፥ ቃማል ቶስ ሴተ ካኦዋቶ ኣን ሌረ

ዴበ ቤን።
32ማይራመና የሱሳማንኮግሮባንኤቶስጌተ ጎጎዴቴና፥ሉኪሄገሊኢተደ፥ “ጎታክ፥ አትህታኒካግቴ

ሌተዋ፥ አቢክ ላኮጎዋረ” አንተ።

10:40 ያን. 1፡28። * 11:11 ድሞሳ፦ ላኩ አማኖያ።

33 የሱሳና ኤሰ ኦታ ግራን፥ ዴበ ካኤመተራ አይሁድና ኦታ ግራን ዴጉረ አያና ጋዳ ሻላጋመረ፥
34 “ሀጌ ቃማልቴታን?” አመ ሆሳተ፥ እሶና፥ “ጎታክ፥ ኮይ ዴና” አመን።
35 የሱሳና ኢልም ቤሳተ።
36 አይሁድና፥ “ምሲ ኡሱ ጌላታ ግረ ዴተነ!” አመ።
37 እሶኮ ኮኮ አደ፥ “እልኦ ካባየረ ኢልኦ ካባናራ፥ ሂክ እባዶት ጎጎ ጎኖንኮ ኡሱ የልን ላኮዳንዳረያ?”

አመን።

የሱሳ አላዛር ጎይኮ ኬሳኖ
38 የሱሳ ዎዳናቴሳ ካላም ጋዳ ድናንተደ ቃማል ቶስ ሴተ፥ ቃማልኬሳና ኤኤሞ ካጩፋመሮ ላጋየ።
39 ኡሱና፥ “ኤኤሞ ኬሳ” አመ። ካጎየረኮት አባ ማርታ፥ “ጎታ! ኡሱ ጎየረ አሪ አፋር ማንኮአዳላተሮ

ማራን ግዳ ኡርማታራ” አንተ።
40 የሱሳና፥ “አት ጎአማናተ ካባጃ ታዋ ጋቾ ዴታ አመ አን ኩን ላኮሰጌረያ?” አመ።
41 ሃንሱን እባዶ ኤኤሞ ኬሰ፥ የሱሳና ኤልዴ ዴረ፥ “ኣቦክ፥ ማንኮማልተ ማራን አን ኩ ጋላታራ፥
42 አሪ ዱባ አት እን ማላኖ አን ካሶዋ ሂካ አዬሳኖ አደ ህታኒ ካአሌራ እባዶና አት እን ፋራኖ

ጎጎአማናዉን አመረያ” አመ።
43 የሱሳ ሂካ አመ አባባተረ ያየ ጦቂኢሰረ፥ “አላዛር፥ ኮይ ቤን!” አመ ኡመ።
44 ካጎየረ አላዛርና ገነና ሉኪና ታማማራንተ ጋሸነ ዎታ፥ በቤዲና ሆጮ ጎጎማማራንቴ ቤ። የሱሳና

“ጋሸ ታቃማል ፉራዴን ኢሳጋ ሀሴተ” አመ።

የሱሳ ላጋዲን ኦፈላመራን ፈሎ
(ማቶ. 26፡1-5፤ ማር. 14፡1-2፤ ሉቃ. 22፡1-2)

45ሃንሱንማይራመቶስካኤመተረ አይሁድኮካሞጋን እባዶ፥ የሱሳ ኦፈለሮ ፈሎዴጉረኡሱአማነ።
46ኮኮና አደ ሴቴረነ የሱሳ ካፈለሮ ፋራሳውሉን ሴጌን።
47ኤሰኮ ካቱቃሞል ዎይቻልና ፋራሳዊል ታአይሁድ ሶንጎኒ ኩኩይሰንጉረን ሃ አመን፥ “ሂክ እባዶት

ካሞጋን ማላታ ፈላ ማንኮግሮ ማራን ኖ መ ጎየልነ ኢድራ?
48 አዳ. ኖ ጎኢንሰ እባዶ ዱባ ኡሱ አማንናራ፥ ካሮም እባዶና ኤመይረ ኡልካንና ጎሳካን ባስናራ

አመን።”
49 እሶኮና ኮ ኡሱ ጌሲ ቱቃሞን ዎይቻ ካሌራ ቀያፋ፥ “እስን ኮና ላካሳን!
50 ጎሳ ዱባ ካባሮኮ ጎሳ ማራን ኦዶ ኮ ጎጎየ እስኑን ካእዳን ላኖ ላኮሻዳታን? አመ።”
51ሂካ ካአመራ እስኮ ላኮየ፥ አየሱን ጎአመን ኡሱ ጌሲ ኡሱ ቱቃሞን ዎይቻማንኮሌረ ማራን፥ የሱሳ

ጎሳን ካጎይናሮ ላኖ ሂናኣ ሄገሮ አዬሳኖያ።
52ኡሱ ካኮንጎዋራ ጎሳ ካላዉን ሀሌኖን ግራን ካዳራመሮ ይስ ካዋ ራቶ ኩኩይስንያ።
53ኤሰ አርኮ ሀጋአበሬን የሱሳ ላጋዲን ማካረን።
54 ሃንሱን የሱሳ ኤሰኮ አባባተረ አይሁድ ኦሮ ዲዳ ቤ ላኮሰሴተሮ፥ አየሱን ጎአመን ኡል ቃሉላቶክ

ዶሌ ታግቶ ኤፍሬም ካአማማሮ ማማን ቶስ ሴተረ ኤሴና ኡሱኮ ኦአጋልሳታረነ ዎታ አዳላተ።
55 ካአይሁድ ፋስካ ጎጎጋባላሜ፥ ባላ ግያኖኮ ሆረነ ካሙጭማኖ ሴራ ፈልን ኦሞጋን ኡል ኡልኮ

ኢየሩሳለም ቶስ ቤን።
56 የሱሳና ዶታ ግረን፥ ቁሉክ ምን ካዋይ አሌነ፥ “መአን ላራ? ባላን ሱረ ላኮኤሜሮያ?” አማ እስእስ

ሆሳተን።
57ካቱቃሞዎይቻልናፋራሳዊልአደ የሱሳአብንኤቲግሮካካሳእባዶጎጎቱስሮና ጎጎአብሮን አጃጄን

ግረን።

12
የሱሳ ብታንያይ ሽቶ ሽግዳማኖ
(ማቶ. 26፡6-13፤ ማር. 14፡3-9፤ ሉቃ. 7፡37-39)

1ካፋስካ ባላዉን አሪ ሌዎ ሄሳ የሱሳ፥ ጎይኮ ካኬሰራ አላዛር ማንኮግሮ ብታንያ ቶስ ሴተ።
2ኤሴና የሱሳን ክታ ካሄመነ ኤካሰን፥ ማርታ ጎሀንዳይቶ፥ አላዛር ኡሱነ ዎታ ባቦ ኣምን ካሀማጼሮኮ

ኮየ።
3ማይራመና ዶክ አዉኣሎ ታሌተ ሊትሮ ምና ታሙጭንተ ታናርዶሳ ሽቶ ኬንተዴ ሉክ ታየሱሳ ጉት

ክብተ፥ ሉክቴሳና መተክሴይ ሻካርተ፥ ምና ሽቶኮት ኡርቲ አማጋመ።
4 የሱሳኮ ኦአጋልሳታራንኮ ኮ ዳንበኔ ሮርሰ ካስሰራ ካአስቆሮቱ ይሁዳ አደ ኔባታ፥
5 “ህት ሽቶ ሴድ ቦሌጣጋራዉን ዳዳላምደ ማራጋደና ህየሳንሙን ስስዋተ?” አመ። *

12:3 ሉቃ. 7፡37-38። * 12:5ዲናራ፦ ፈላተ ካባራሮን አሪ ቶክ ዳሞዛያ

6 ሂካ ካኮንአዬሰራ ካማራጋደ ሽለ ካአባረ ማንኮሌ ማራን ካካማሮ ማራጋደኮ ኡሱን አታተ ካሃረ
ሄቶ ማንኮሌዉን ኳሬ ህየሳን ማራረረ ላኮየ።

7 የሱሳን፥ “ህት ሽቶ ታቃማል አርዉን ካየልተቶ ኤካሳኖ ማንኮሌ ማራን ኢሳጋ።
8ህየሳል ማጎሬና እስን ዎታ ግራን፥ እን አዴን አሪ ዱባ ላኮሄልናታን፥” አመ።
9 ኡሱ ጎራታ ካሞጋን ካአይሁድ እባዶ የሱሳ ኤሰ ግራኖ አዴሰረን ኡሱ ቶስ ኤመተን፥ ኦኤሜተራና

የሱሳ ካላ አመን ሀሌኖን ግራን፥ ኡሱ ጎይኮ ካኬሰሮ አላዛርና ዲንያ።
10 ሃንሱን ቱቃሞኮክ ዎይቻል አደን አላዛር ላጋዲን ማካረን።
11ህክና ኣላንቲቴሳ ካሞጋን ካአይሁድ እባዶ የሱሳ ቶስ ሴቴረ አማና ማንኮግረ ማራንያ።

የሱሳ ካባጃ ኢየሩሳለም ቶስ ታባኖ
(ማቶ. 21፡4-9፤ ማር. 11፡7-10፤ ሉቃ. 19፡28-40)

12 ባባርንሳ ባላን ካኤመታራ ጎሳ ካሞጋን የሱሳ ኢየሩሳለም ቶስ ኤመታ ግራኖ ማለን፥
13 ባላሎ ኦዛንባባ አበን ቆጳይን ቤን፥ ያየትሶና ጦቂሴነ፥ “ሆሳኢና!” “መገ ካጎታይ ካኤመታራ

ካሶማሳመያ!” “ዎኖ ካእስራኤል ካሶማሳመያ!” አመን።
14 የሱሳና ዳርሜ ታደሜር ሄላተረ ሀማጼ፥ ሃ አማመና ጎጎጻፋመሮ፥

15 “ኤረ ካጽዮን አሮአብሳተ!
ሂክማ ዎኖካ ዳርሜ ታደሜር ሀማጼረ ኤመታራ”
አማሜን ኦጻፋመራን ሄገሮ ጎጎጉዳራዉንያ።

16 የሱሳኮ ኦአጋልሳታራና ሂካ ዱባ ሆራርጀ ላኮሻደረን፥ ኡሱ ማራን ካጻፋመራና ኡሱና ኦፈላመሬን
ፈሎ ካኮአዴሰራን የሱሳ ካባጃመ ካኮአባባታረ ጎራታያ።

17 የሱሳ አላዛር ጉምቢኮ ኡመጉረ ጎይኮ ካኮኬሰረ ጎራታ፥ ኡሱነ ዎታ ካግረ እባዶ ዱባ ጎይኮ
ክያኖኬሳ አቶታ ግረ።

18 እባዶ ካሞጋን ኡሱ ሂካ ባሳክ ማላታ ፈላኖ ማንኮማለረ ማራን ቆጳይን ቤ።
19 ሃንሱና ካፋራሳውል እባዶ እስእስኦሮ፥ “ጎርታ መ የላኖ ዶትሳራ? ዴተነ! አላምዱባምና አባባተ

ኡሱ ዴበ ሰሴተራ” እስኦሮ አመን።
የሱሳ ጎይኬሳ ጣየ አዬሰ

20 ሄዶይሳዪን ባላ ቶስ ኦቤራን ኦሮኮ ካግርክ እባዶና ግረ።
21 እሶና ጋሊላ ታግቶ ቤተሳይዳኮ ካሌሮ እባዶት፥ ፍልጶሳ ቶስ ኤሜተነ፥ “ጎታ፥” ማጋኔ፥ “ኖ የሱሳ

ድን ዶታና” አመን።
22ፍልጶሳና፥ እንድራሳን ሰግን ሴተ፥ እንድራሳና ፍልጶሳና ሴተረነ የሱሳን ሰገን።
23 የሱሳና፥ “ኤረ ካእባዶ ታኮካባጃምናራ ሳቲ ጌተታ።
24 አን ሩምና ሩምና አማራ፥ ኢል ታዳርጋማ ኤሬ ጉት ኢደ ጎጎኖን ካለ ሄሳታ፥ ጎጎተ አደ ኢል ታሞጋን

ስሳታ።
25 ኔፎቴሳ ካጌላታራ ዋታራ ሂካ አላምን ኔፎቴሳ ካዲዳራ አደ ጅሩ ጅሮማክ ግር ኡሱ ኦራታራ።
26 እዬን ሀንዳይን ካዶታራ ጎግረ እን ዴበ ሀሰሴተ፥ አንና ማንኮግሮ ኢን ካሃንዳራና ኤሰ ግርናራ ኢን

ካሀንዳሮና ኣቦክ ካባጅሮዋ።
27 “ግዳ ኔፎት ጫናቃንተታ መ አምራ? ‘ኣቦክ ህታ ሳትኮ እን ሃስ አሙ’? ሀሌዎ ካኮንኤሜየራ ህታ

ሳቲዉንያ።
28 ኣቦክ! መገካ ካባጂ” አመ።
ኤሰኮ አባባተረ፥ “መገኬና ካባጃየራ፥ አድና ካባጅናራ” ታአማታ ያየ ዳሩርኮ ኤመተ።
29 ኤሰ አሌ ካግረ ካሞጋን እባዶ ያየ ካኮማላረ ጎራታ፥ “ሁሩንታ” አመ፤ ካካለ አደ፥ “ኤርግቻያ

ካአዬሳራ” አመ።
30 የሱሳ፥ “ህት ያየ ካኮንኤሜተታ እን ማራን ሀሌኖን ግራን እስን ማራንያ፥
31 ሂክ አላም ካኮፍርዳምናራ ጎራታ ግዳያ፥ ሂካ አላም ኮክ ሞቲ ግዳ ሳርድ ሻፋምናራ።
32 አን አደ ኡልኮ ጦቂጦቂ ካኮአመ ጎራታ እባዶ ዱባ እን ቶስ ኩኩይስናራ።” አመ።
33 ሂካ ካኮንአዬሰራ ምስክ ጎይ ጎይናሮ ቱስንየ።
34 ጎሳና፥ “ኖ ክርስቶሳ ጅሩ ጅሮማን ግራኖ ሴራኮ ማልነና፥ ሀያ፥ ‘ኤረ ካእባዶ ጦቂ ጦቂ አማኖ

ዶትሳራ ምሲ አማታ’? ሂክ ‘ኤረ ካእባዶ አዮያ’?” አመን።
35 የሱሳና፥ “ጎርታኑ ጎራታ ክጫሩን ኢፋ አብታን፥ ሙጉድ ሀኤመኖን ግራን፥ ኢፋ ግራን ሰሴየን፥

ሙጉድ ካሰሴታራ ኤትራ ሴታሮ ላካሶ።
36ይስ ካኢፋ ጎጎሌታዉን ኢፋ ግራንቱን ሂካ ኢፋ አማና።” አመ። የሱሳ ሂካ አዬሰ ጎጎጉድሴ ካለ ቤ

ጎላተ።

12:8 አዳ. 15፡11። 12:13ማዛ. 118፡25-26። 12:15 ዛኪ. 9፡9። 12:24ማቶ. 10፡39፤ 16፡25፤ ማር. 8፡35፤ ሉቃ.
9፡24፤ 17፡33። 12:34ማዛ. 110፡4፤ ኢሳ. 9፡7፤ ሕዝ. 37፡25፤ ዳኔ. 7፡14።

አይሁድ አማኖዋቲ አታታኖ
37 የሱሳ ሂካ ማላታ ዱባ እሶ ሆረ ጎፈለና ሱረ ግዳና ላኮአማናተራን።
38ህክና ካሄገሮ እስያሳ፥

“ጎታክ አቶናትካን አዮያ ካአማነ?
ካጎታ ሁናና አዮንሙተ?”

ካአማመራ ሃፉራ ጎጎጉዳሮንያ።
39 ሃንሱን አማንን ላኮዳንዴራን፥ ህክና እስያሳ ባንኤ ታካለይ ሃ አመ ጎጎአዬሰሮያ።
40 “እልኦ ኦትሶይ ጎጎድያኖንኮ

ዎዳናትሶይና ጎጎሻዶንኮ
አባባይና ጎጎፋይኖንኮ

ዋ እልኦ ኦትሶ ባሰራ፥
ዎዳናትሶና ዱድሰራ። ”

41 እስያሳ ሂካ ካኮንአመራ ካባጃቴሳ ማንኮዴሮ ማራንያ፥ ጋራኬሳና አዬሰ።
42 ጎሌና፥ ካአይሁድ ዎይቻልኮና ካሞጋን ኡሱ አማነ፥ ሀሌዎ ኳሬ ፋራሳዊል አይሁድኮክ ምን

ካኤብኮ እሶ ጎጎቤሶንኮ አብሳቴረን አማናኖክሶ ቤሴን ላኮሰጋተረን።
43 ህክና ካኮንሌራ ዋኮ ታኤማቶ ካባጃኮ ሮርሳተን እባዶ ዶለኮ ታኤማቶ ካባጃ ማንኮጌላተን

ማራንያ።
44ኤሰኮና የሱሳ ያየ ጦቂሰረ፥ “ማዮና እዬ ጎአማነ እን ካላሊ ሀሌኖን ግራን እን ካፋረሮና አማናራ።
45 እን ካድያራ እን ካፋረሮ ድያራ።
46 እዬ ካአማነሙጉዲ ጎጎግሮንኮ ኢፋሌ አላም ቶስ ኤመየራ።
47 “ሃፉራኬ ማልረ ካኦራኖ ጉት ካፍርድናራ ላኮአንዮ፥ አን አላም ፋይስን ኳሬ አላም ጉት ፍርድን

ላኮኤሜየሮ።
48 እን ካአታኖና ሃፉራኬ ካየራሳሮ ጉት አን ካኮፍርድናሮ አባ፥ አን ካአዬሰራ ሃፉራ ኡሱዋ ታጋቾ አሪ

ፍርድናራ፥ ኣላንቲና
49 አን እስኮ ላኮአዬሳሮ አየሱን ጎአመን እን ካፋረራ ኦዶ መ አዬስናሮና ምሲ አዬስናሮ አጃጄራ።
50 አጃጃከሳ ጅሩ ጅሮማክ ግር ላኖ ካሶዋ፥ ሃንሱን አን ካአዬሳራ ዱባ ኦዶ ካሰገሮ ካላያ አመ

አባበ።”

13
የሱሳ ኡሱኮ ኦአጋልሳታረን ሉቃ. ኣልሰ

1ጎራታናካፋስካባላኮሆረነግረ፥ የሱሳና ሂካአላምኢሰረኦዶቶስካኮሴይናራጎራታግያኖአዴሰረ፥
አላም ኦግረን ኦቴሳ ኦሌራን ጌላተራ፥ ታ ጋቾ ጌሮና ጌላተ።

2ክታካሄመነሆረ ሮረ ግራን፥ የሱሳ ሮርስ ጎጎስስሮን ዳብሎሳኤረካስሞናካአስቆሮቱ ይሁዳዎዳና
ከኬሰ ግረ።

3 የሱሳና፥ ኦዶ አየስ ዱባ ኦዶናትኬሳ ሄገሊ ጎጎየለሮ፥ ዋኮ ፋራማኖና ዋ ቶስ አባባታኖኬሳ አዴሰረ፥
4ክታ ካሄመነኮ ኬ፥ ሳርስ ካየጉረ ሞኢና ሆጮሞዋተ።
5 ኤሰኮና ካኮአልሳራን ሁይ በከ ክበረ ኡሱኮ ኦአጋልሳታሬንኮኒዕ ሉቃ. አልሳ ታሙዋተሮ ሆጮ

ሻካራኖ ሀጋአበ።
6ስሞና ጴጢሮሳ ቶስ ኤመተ፥ ጴጢሮሳና፥ “ጎታክ፥ አት ሎቃቆኦተ አልስናታ?” አመ።
7 የሱሳና አባበረ፥ “አን ካፈላሮ አት ግዳ ላካሶ፥ ሃሬ አድ ሻዶዋ” አመ።
8ጴጢሮሳና፥ “ላ አት ሎቃኦተ እንኮ ሱረ ላኮአልሶ አመ። የሱሳና አን ኩ ጎአልሳናዋየ አት ኢነ ዎታ

ኤሴላ ላኮአብቶ” አመ።
9 ስሞና ጴጢሮሳና፥ “ጎታክ” ጎርታኑን “ሎቃቆኦተ ኦላል አንሌኖን ግራን ገነቴና መተኬና አልስና

አመ።”
10 የሱሳና፥ “ማርካአለሮ እባዶቲን ካዶትሳራሎቃቆ ኦላል አላኖያ፤ ካሄሰራማር አደካሙጭመያ።

ዱባና ጎላናዋቴና እስን ኦሙጭንቴንታን” አመ።
11እስንዱባና ኦሙጭንቴንላኮታንኡሱካኮንአመራኡሱሮርስካስስናራአዮዮማንኮካሶማራንየ።
12ሎቃቆኦትሶ ኣልሰ አባባተረ፥ ሁ ሳርሳተ አባባተረ ባንኤ ሀማጼረ፥ ሃና አመ፥ “አን እስኑን ካፈለሮ

ሻዳታን ?”
13 “እስን፥ እን ‘ካአጋልስሳሮና’ ‘ጎታ’ አማታን፥ ጋራያ፥ ጎጎአማታን ኡሱማሌዋያ።
14 ጎርታ አን ጎታክስና ካአጋልስሳሮ ሌ ግራን ሎቃቆኦትስን ጎአልሰ፥ እስና ሂካማሌ እስእስኦሮ

ሎቃቆኦትስን አልሳዪን ዶትሳራ።
15 አን ጎጎፈለሮክ ማለ እስና ሂካማሌዋ ጎጎፈልታኑን ማሱሳ ሰገራ።

12:38 ኢሳ. 53፡1። 12:40 ኢሳ. 6፡10። 13:12 ሉቃ. 22፡27።

16 አን ሩምና ሩምና አማራ፥ ካሃንዳራ ጎታኮ፥ ካፋራመራና ካፋረሮኮ ላኮሮራሮ።
17 ጎርታ ሂካ አየስ አዴስዴነ ፈሎይ ጎሀይሴን ኦሶማሳንቴንታን።

የሱሳ ሮር ስሳማኖ አዬሰ
18 “እስን ዱባን አዬሳኖ ላኮዮ፥ ኦአሳበሮ ካሶዋ፥ አየሱን ጎአመን፥ ‘ባቦኬ ኢነ ዎታ ካኤብሳተራ ዲና

ሌ ኬ ካአማራ ማጻፋ ቁሉክኮክ ሃፉራ ጎጎጉዳሮንያ። ’
19 “ካኮጉዳተ ጎራታ አን ላኖ ጎጎአማንታኑን፥ ሂክ ላኖኮ ሆረነ ግዳ ሰገራ።
20 አን ሩምና ሩምና አማራ፥ አን ካፋረሮ ካአታታራ እን አታታራ፥ እን ካአታተና ካፋረሮ አታታራ። ”
21 ሂካ አመ አባባተረ የሱሳ አያና ሻላጋመረ፥ “አን ሩምና ሩምና አማራ፥ እስን ኦሮኮ ኮ እን ሮርስ

ስስናራ” አመ አዴስሰ ሰገ።
22 የሱሳኮ ኦአጋልሳታረን ኡሱ አዮ አመሮ ግርድ አመረን እስእስኦሮ እስእሲ ድያተን።
23 እሶኮ ኮ፥ የሱሳ ካጌላታረ ኡሱኮ ካአጋልሳታረ የሱሳ ዶሌ ጋባላመ ሀማጼ ግረ።
24ስሞና ጴጢሮሳና ሂካ ኡሱኮ ካአጋልሳታረን ማላታ ቱሰረ “ማዮ አማሮ ሆሳ” አመ።
25ኡሱና ጌግዮ ታየሱሳ ጋባላመረ፥ “ጎታክ፥ ኩ ሮርስ ካስስናራ አዮያ?” አመ ሆሳተ።
26 የሱሳና “ሂካ ባቦ ቱዋኖ ኮ ካነአምራነታ ኤገረ ካኮንስሳራ ኡሱያ” አመ። ኤሰኮና ባቦ ካነአምራነታ

ኤገረ ኤረ ካስሞና ካአስቆሮቱ ይሁዳ ቱይሰ።
27ይሁዳና ባቦ ቱዋኖ ኮ ጎጎቱዋቴ ጎርሰዋ ጻላየ ታብተ። የሱሳና፥
“ካፈልናቶ ሳሜ. ፈል” አመ።
28ሀሌዎ ኳሬ የሱሳ መዉን ሃ አመሮ ኣምን ኦሀማጼራንኮ ማዮና ላኮአዴሰሮ።
29ይሁዳ ማራጋደ ካአባረ ማንኮሌ ማራን ባላን ካዶትሳሮ ኮኮ ጎጎኢምኖን ጎርቱን ህየሳን ጎጎስስሮ

የሱሳ ካአዬሰሮ ኣን ሌራ።
30ይሁዳና ኡሱ ባቦ ቱዋኖ ኮ ጎጎቱዋቴ ቤ ሴተ ጎራታና ሄመንየ።

ጴጢሮሳኮክ ካካታኖ የሱሳ አዬሰ
(ማቶ. 26፡33-35፤ ማር. 14፡29-31፤ ሉቃ. 22፡33-34)

31ይሁዳ ካኮቤቦዋረ ጎራታ፥ የሱሳ ሃ አመ “ግዳ ኤረ ካእባዶ ካባጃመዋ ኡሱይና ዋ ካባጃመዋ።
32 ጎርታ ዋ ኡሱይ ጎካባጃመ፥ ዋ ኤረኬሳ እሲ ካባጃታራ፥ ጎርሰዋ ካባጅናራ።
33 “ይስኬ፥ እስን ዎታ ካኮአዳላይናራ ጎራታ ክጫሩንያ፥ እስና እን ዶትናታን፥ አይሁድነ፥ አን

ማንኮሴታሮ ኤመይን ላኮዳንዴታን እሶን ጎጎአመሮ፥ ግዳና እስኑን ሂካዋ አማራ።
34 “አጃጃ ካኡሱብ ስስናራ፥ ህክና እስእስኦሮ ጎጎጌላታዉንያ፥ ጎርታ አን ጎጎጌላየሮ ማለ እስና

እስእስኦሮ ጌላየነ።
35እስን እስእስኦሮ እስእሲ ጎጌላቴን፥ እባዶዱባ እስን ኦተ እንኮ ኦአጋልሳታን ላኖ ሂካኒ አዴስናራ።”
36 ስሞና ጴጢሮሳ፥ “ጎታክ ሀገራ ሴይናታ?” አመ። የሱሳና፥ “አን ማንኮሴታሮ ግዳ ዴበ ሴይን

ላኮዳንዴቶ፤ ሃሬ አድ እን ዴበ ሰሴቶዋ አመ አባበ።”
37ጴጢሮሳና፥ “ጎታክ፥ግዳአንኩዴበሰሴታናካኮንዋታራመዉንያ? ኩማራንኔፎቴጎሌተናሮርሳይ

ስሳይናራ” አመ።
38 የሱሳና፥ “ኦግራን ኔፎታ እዬን ሮርስ ስስናታ? አን ሩምና ሩምና አማራ፥ ሉካለ ሀኦይኖን ግራን ሴድ

ጋል እን ካካይናታ።” አመ አባበ።

14
የሱሳ ኡሱኮ ኦአጋልሳታረን አታይሰ

1 “ዎዳናትስን አሮጫናቃሞ፥ ዋይ አማና፥ እና አዳ. አማና።
2 ኣቦኬክ ምኒ ምንጆል ካሞጋን ካግራ፥ ሂክ ልዋተዋ አን ሰጋረዋ፥ ካኮንሴይናራ ባንኤ ኤካስንያ።
3 አን ሴይረና ባንኤ ካኮኤካሰ ጎራታ፥ አን ማንኮግሮ እስና ኢነ ዎታ ጎጎግርታዉን እስን ኣትን ካላም

ኤመይናራ።
4 አን ካኮሴታራ ራ ማኤክዮ እስን ካሳንዋ።”
ኦዶ ቶስ ካጌሳሮ ራ

5ቶማሳና፥ “ጎታክ፥ ኤትራ ስያቶ ላካንሶ፥ ሀያ፥ ራ ምሲ አዴስን ዳንዳና?” አመ።
6 የሱሳና፥ “ራ አንያ፥ ሩምና ግርና አንዋያ፥ ጋራኬነ ጎሌ ኳሬ ኦዶ ቶስ ካኤመታራ ላግሮ።
7 እን ካካሳን ሌቴንዋ ኣቦኬና አዴሳተንዋ፥ ግዳኮ ሀጋአብዴነ አድ አዴሳንዋ፥ ዴተታን።” አመ።
8ፍልጶሳና፥ “ጎታክ፥ ኦዶ ቱስና ኖን ሌራ” አመ።

13:16 ማቶ. 10፡24፤ ሉቃ. 6፡40፤ ያን. 15፡20። 13:18 ማዛ. 41፡9። 13:20 ማቶ. 10፡40፤ ማር. 9፡37፤ ሉቃ. 9፡48፤
10፡16። 13:33 ያን. 7፡34። 13:34 ያን. 15፡12፤ 17፤ 1 ያን. 3፡23፤ 2 ያን. 5።

9 የሱሳና፥ “ፍልጶሳ! ግዳ ጊን አን እስኔ ዎታ ጎግሮ እን ላካሶያ? እን ካዴ ኦዶ ዴራ፥ ምሲ ኖን ‘ኦዶ ቱስ
አማታ’?

10 አን ኦዶ ጎጎግሮ ማለ፥ ኦዶና እዬ ግራኖ ላኮአማናቶያ? አን እስኑን ካሰጌራ ሃፉራ እስኮ ላኮዮ፥
አየሱን ጎአመን ፈሎ ካፈላራ እዬ ካግሮ ኦዶያ።

11 አን ኦዶ ጎጎግሮ ማለ ኦዶና እዬ ጎጎግሮ ማለ አን እስኑን ካሰጋሮ አማና፥ ካካለ ጎሄሰና ፈሎ ኦቴሳ
አማና።

12 አን ሩምና ሩምና አማራ፥ እዬ ካአማናራ አን ኦፈላሮ ፈሎ ፈላራ፥ ህክና አደ አን ኦዶ ቶስ
ማንኮሴይናሮ ማራን፥ ሂካኮ ካሮረ ፈልናታን።

13 ኦዶ ኤረ ጎጎካባጃምሮ፥ መገኬይ ካኤባታን ዱባ ፈልናራ።
14ማምስክ አዬስና መገኬይ ጎኤባቴን፥ አን ፈልናራ።

አያና ቁሉክ ማራን ታስሳንተቶ አብድ
15 “ጎጌላቴን አጃጃኬ ኦራይናታን።
16 አን ኦዶ ኤባይናራ፥ ኡሱና እስን ዎታ ጅሩ ጅሮማን ካግሮ ካካለ ካጎጎእስሮ ስስናራ።
17 ኡሱና አያና ቁሉክያ፥ አላም ማንኮዴኖን ማራንና ማንኮካሶን ማራን አታይን ላኮዳንዳሮ፥ እስን

አዴን፥ እስን ዎታ ማንኮግርናሮ ማራና እስን ኦሮ ማንኮልናሮ ማራን ካሳንዋ።
18 ኦዶ ካላይክ ይስ ኣን አን እስን ላኮእስናሮ፥ እስን ቶስ ኤመይናራ።
19 ጎራታ ክጫርኮ አባባይ፥ አላም ሱረ እን ላኮድናሮ፥ እስን አዴን ድናታን፥ አን አርዶክ ማንኮሌ

ማራን እስና አርዶኒዕ ልናታን።
20 አን ኣቦኬይ ጎጎግሮ ማለ፥ እስና እዬ ጎጎግታን ማለ፥ አንና አደ እስኒ ጎጎግሮ ማለ ኤሰ አሪ

አዴስናታን።
21እን ካጌላታራ አጃጃኬካኦራታሮያ፥ ካጌላታሮና ኣቦክጌላታራ፥ አንና ጌላታራ፥ እስኦቴና ቱስናራ።”
22ኤሰኮናካአስቆሮቱካሌኖን ይሁዳ፥ “ጎታክ፥ ሀያ፥ አላምን ሀሌኖንግራን እስኦታ ኖዬንካኮቱስናታ

ምሲያ?” አመ።
23 የሱሳና፥ “ካጌላታራ ጎግረ ሃፉራኬ ኦራታራ፥ ኣቦክና ጌላታራ፥ ኡሱ ቶስ ኤሜይናና፥ ኡሱ ዎታና

ግርናና።
24ካጌላኖን ሃፉራኬ ላኮኦራታሮ፥ ሂክ ካማላታን ሃፉራ እን ካፋረሮ ካኦዶያ ኳሬ ካኬ ላኮዮ።
25 “ግዳ እስኔ ዎታ ግራን ሂካ ዱባ ሰገራ።
26 ኦዶ መገኬይ ካፋራራ ካጎጎኢሳራ አያና ቁሉክ አደ አየስ ዱባ አጋልስስናራ፥ አን ካሰጌሮና ዱባ

ሻድስናራ።
27 ኖጎዳ እስኑን ካይናራ፥ ኖጎዳቴና ስስናራ፥ አን ታስሳራ አላም ታስሳሮ ኣንትት ላኮቶ፥ ዎዳናትስን

አሮጫናቃሞ፥ አሮናአብሳኖ።
28 ‘አን ሴይናራ፥ አባባይና እስን ቶስ ኤመይናራ’ አማኖኬማልቴታን፥ ኣቦክ እንኮማንኮሮራሮማራን

እን ካጌላታን ሌቴንዋ ኦዶ ቶስ ብያኖኬይ ገገላተንዋ።
29 አን ካሰጌራ ጎጉዳተ ጎጎአማንታኑን፥ ሂክ ላኖኮ ሆረ ጣየ ሰገራ።
30 ሂካ አላምኮትሞት ጻላየ ማንኮኤመታቶማራን ሂታኮ ዳንቤባን እስን ዎታ ታንጂን ላኮአዬስናሮ፥

ኡሱና እን ጉት ኦዶናት ላኮአቦ፥
31 አየሱን ጎአመን አን ኦዶ ጎጎጌላታሮ፥ ማለ ኣቦክ ካስሰሮ አጃጃ ጎጎፈላሮ፥ አላም ጎጎአዴስሮንያ።

ክያ፥ ሂታኮ ሴኖ” አመ።

15
ጋ ካዎይኒና ባላል

1 “ካሩም ጋ ካዎይኒ አንያ፥ ካአባራተራና ኣቦኬያ።
2 ኡሱና እን ጉት ታግቶ ኢል ካዱባሞን ባላል ዱባ ኣቦክ ጎስ ሉጉድናራ፥ ኢል ካስሳሮ ባላል ዱባ

አድ ኣሎ ኢል ጎጎዱባንቶን ኢድስ ቃጭስናራ።
3ካሰገሮ ሃፉራኮ ካከይ እስን ግዳ ኦሙጭንቴንታን።
4 እዬ ግራ፥ አንና እስኒ ግርናራ፥ ባላል ጋ ካዎይኒ ጉት ጎሌኖን ካለ ኢል ስስን ላኮዳንዳሮ፥ እስና እዬ

ጎግኖን ኢል ስስን ላኮዳንዳታን።
5 “አን ጋ ካዎይኒያ፥ እስና ባላልታን፥ ማዮና እዬ ጎግረ አንና ኡሱ ጎግረ ኡሱ ኢል ታሞጋን ስሳራ እን

ካላይ ኮና ፈልን ላኮዳንዴታን።
6 እዬ ካግኖን ባላል ሻፋመ ካአንጋጋሮ ባላል ኣንክክያ፥ ሂካ ኣንክክ ባላል አባባም ኤለን ቶስ

ሻፋምናረ፥ ጉባምናራ።
7 እዬ ጎግቴን ሃፉራክና እስኒ ጎግረ፥ ካዶታታን ማምስክ ኮኮና ኤባየን ስሳምሮዋ።
8 እል ታሞጋን ዱባማኖ እንኮ ኦአጋልሳታን ኦተ ላኖ ጎቱሴን፥ ሂካኒ ኣቦክ ካባጃማራ።
9 “ኦዶ እን ጎጎጌላተሮ አንና እስን ጌላየራ፥ ጌላንጀቴይ ግራ።

10 አን ኣቦኬክ አጃጃ ኦራዬረ ጌላንጀቴሳይ ጎጎግሮ ማለ እስና አጃጃኬ ጎኦራቴን ጌላንጀቴይ
ግርናታን።

11 ገጌሎኦት እስኒ ጎጎሌራዉን ገጌሎኦትስን ኦአማጋሜን ጎጎሌራዉን ሂካ አን እስኑን ሰገራ።
12 አጃጃክ ሂካያ፥ አን ጎጎጌላየሮ ማለ እስና እስእስ ኦሮ ጌላየነ።
13 ኦጌላታሮ ማራን ኔፎ ሮርሳይ ስሳታናኮ ታሮርቶ ጌላንጀ ማዮና ላኮአቦ።
14 አን እስን ካአጃጃሮ ፈሎይ ጎሀይሴን አን ኦጌላታሮታን።
15 ጎርታኑ ድይጆልኬ ላኮአምናሮ፥ ድይጆልና ጎታ ካፈላሮ ላካሶ፥ አየሱን ጎአመን ኣቦኬኮ ካማለሮ

ዱባ ማንኮአዴስሰሮ ማራን ኦጌላታሮ አመራ።
16አንያ እስንካአሳባየራኳሬእስንእንላኮአሳብተታን፥ሴይዴነኢልጎጎየላታኑንኢልትስና ጎጎግርቶን

አን እስን ሹመራ፥ ሃንሱን ኦዶ መገኬይ ካኤባታን ዱባ ስሳራ።
17 እስእስ ኦሮ ጎጎጌላታዉን፥ አጃጃክ ሂካያ።

አላም የሱሳኮ ኦአጋልሳታራን ዲዳኖ
18 “አላም እስን ጎዲደ፥ እስንኮ ሆረነ እን ዲዳኖ አዴሳ።
19 እስን ኦአላም ሊ ግቴንዋ፥ አላም ኦቴሳ ላኖ አዴስረ እስን ጌላታረዋ፥ አን አላምኮ እስን ካለ የለ

ማንኮአሳበሮ ማራን ኦአላም ላኮታን፥ አላምና ካኮንዲዳራ ሃንሱንያ።
20 ካሃንዳራ ጎታኬሳኮ ላኮሮራሮ አመ አን ካሰገሮ ሃፉራ ሻዳ። እን ሆሮራ ጎግሬን፥ እስና አድ

ሆሮርናራን፥ ሃፉራኬ ካኦራተራን ጎሌን ሃፉራክስና ኦራይናራን።
21 እን ካፋረሮ ማንኮካሶን ማራን፥ መገኬኮት ኣላንቲ ሂካ ፈልናራን።
22ኤሜይ ሰግዋየዋጩቦ ላኮላረ፥ ግዳ አደጩቦክሶዉን አደ ኣላንቲ ላኮአባን።
23 እን ካዲዳራ፥ ኣቦኬና ዲዳራ።
24ካካለ እባዶ ካፈሎንግሮ እሶ ኦሮ ፈልዋየዋ፥ጩቦ ላኮላረ፥ ግዳ አደ እና ኣቦኬና ዴናን፥ ግዳ አደ

እና ኣቦኬና ዲደራን።
25ህክና፥ ‘ኣላንቲካላይ ዲዴን’ አማመ ሴራክሶይ ካጻፋመራ ሃፉራ ጎጎጉዳሮንያ።
26 “አን ኦዶ ዶለኮ እስኑን ካፋርናራ፥ ኦዶኮ ካብያሮ ካጎጎእስሮ ካሩም አያና ካኮኤሜተ ጎራታ፥ ኡሱ

ጋራኬ አቶትናራ።
27 እስና አዴን፥ ሆራርጀዋ ኢነ ዎታ ማንኮግቴን፥ ማራን አቶትናታን።

16
1 “ሂካ ዱባ ካሰጌራ አማኖክስንኮ ጎጎሽርአሞንኮያ።
2 አይሁድ ካኮኩኩአማረኮና፥ ቤስናራን ሱረዋ ካላጋድናራ ዱባ ዋዉን ጎጎሀንዳየ ማለ ካኮቶታምራ

ጎራታ ኤመታራ።
3 ሂካ ዱባ ካኮንየልናና፥ ኦዶ ጎርቱን እን ማንኮካሶን ማራንያ።
4 ሆረነ ሂካ አን እስኑን ካኮንሰጌራ ጎራታ ጎጌ ጎጎሻዳኑንያ፥ እስን ዎታ ማንኮግረ ማራን፥ ጣየ ሂካ

ላኮሰጌሮ።

አያና ቁሉክኮኒዕ ፈሎ
5 “ጎርታ እን ካፋረሮ ቶስሴይናራ፥ ሀሌዎኳሬ እስንኮ፥ ‘ሀገራሴይናታ?’ አምእንካሆሳይናራላግሮ።
6 ሂካ አዬሳኖና ዎዳናትስን ጋዳ አማጋንተታ።
7 አየሱን ጎአመን አን ሩምና ሩምና አማራ ሴታኖክ እስኑን ላኦ ስስሮዋ፥ አን ጎሴታናዋየ ካጎጎኢሳራ

እስን ቶስ ላኮኤሜታሮ፥ አን ጎሴየ አድ አያና ቁሉክ እስን ቶስ ፋርናራ።
8ካኮኤሜተ ጎራታና አላምጩቦማራን፥ ጋራ ካቁሉማና ጋራ ካፍርዳ አዴስስ ቱስናራ።
9ጩቦክሶ አዴስሰ ካኮንቱሳራ፥ እባዶ እዬ ማንኮ አማኖን ማራንያ።
10ጋራካቁሉማአዴስሰካኮንቱሳራ፥ ኦዶ ቶስማንኮሴይናሮና ሂታኮዳንቤባን እን እስንማንኮዴኖን

ማራንያ።
11 ጋራ ካፍርዳ አዴስሰ ካቱሳራ ሂካ አላምኮክ ሞት ታሌተታ ጻላየ ማንኮፍርዳንተቶ ማራንያ።
12 “ጋና ካሞጋን አን እስኑን ካሰግናራ ግራ፥ ግዳ አድ አታይን ላኮዳንዴታን።
13 ካሩም አያና ካኮኤሜተ ጎራታ ሩም ዱባ ቶስ ጌጌስሮዋ፥ ኡሱ እስኮ ላኮአዬሳሮ፥ ካማለሮ ካላል

አዬሳራ፥ ኡሱማለና ሆረንባን ካልናሮ ሰግናራ።
14ካኬ ካሌሮኮ ኣተረ ጎጎአዴሳዉን የላ እን ካባጅናራ።
15ካኦዶካሌራዱባካኬያ፥ ጎርታ ‘ካከካለሮኮ ኣትረ ጎጎአዴሳዉን ሰግናራ’ካኮን አመራሃንሱንያ።
16 “አሪ ኡጫርኮ አባባይ ላኮድናታን፥ ሀሌዎ ኳሬ አሪ ኡጫርኮ አባባይ አድ ድናታን።”
ያዳ ገጌሎ ቶስ ኢግልሳማኖ

15:12 ያን. 13፡34፤ 15፡17፤ 1 ያን. 3፡23፤ 2 ያን. 5። 15:20ማቶ. 10፡24፤ ሉቃ. 6፡40፤ ያን. 13፡16።

17 የሱሳኮ ኦአጋልሳታረንኮ ኮኮ፥ “ ‘ጎራታ ክጫርኮ አባባይ እን ላኮድናታን፥ ሀሌዎ ኳሬ ጎራታ
ክጫርኮ ዳንበኔ አድ ድናታን ኡሱማለና፥ ኦዶ ቶስ ማንኮሴይናሮ’ማራን ጎአምሮ መአማኖያ?” እስእስ
ኦሮ አመን።

18 “ ‘ጎራታ ክጫር አማኖ መ አማኖያ?’ ኡሱ ካአዬሳራ አየስ ላኮታበሮ” አማ እስእስ ኦሮ ሆሳታ
ግረን።

19 የሱሳና ኡሱሆሳይን ዶታኖ ካኮአዴሰ ጎራታ፥ “አን፥ ጎራታ ክጫርኮዳንበኔ እን ላኮድናታን፥ ‘ሀሌዎ
ኳሬ ጎራታ ክጫርኮ ዳንበኔና አድ ድናታን ማንኮአመሮን፥ መ አማኖዮ እስእስ ኦሮ እስእስ ሆሳታን’?

20 አን ሩምና ሩምና አማራ፥ እስን ኦይናታን፥ ጋድናታን፥ አላም አድ ገገላይናራ፥ ሀሌዎ ኳሬ ጋዳክስን
ገጌሎ ቶስ ኢግልሳምናራ።

21 ሄለልትቲ አሪ ጊደ ኡሙላግራን ጫናቃማታ፥ ካኮኡሙልተ ጎራታ አደ እባዶ አላም ቶስ
ማንኮኤሜተሮ ማራን ካጫናቃማተ ኢሎዋታ።

22 እስኑና ሂካማሌ ግዳ ካጋዳ ጎራታያ፥ ጎሌና አድ አን እስን ማንኮድናሮ ማራን እን ገጌላይሳራ፥
ገጌሎኦትስና እስንኮ ካኣትራ ላግሮ።

23ኤሰርት እንኮ ኮና ላኮኤባይናታን፥ አን ሩምና ሩምና አማራ ኦዶመገኬይ ካኤባታን ዱባ ስስናራ።
24 ግዳግን መገኬይ ኮና ላኮኤባቴታን፥ ኤባየን አታታንዋ፥ ገጌሎኦትስና ኦአማጋሜን ጎጎሌራዉን

ኤባየን።
25 “ግዳግን ካሰጌራ ማሱሳይ ጎሌና ሂታኮ ሆረንባን ጋራ ካኦዶ ማሱሳይ ሀሌኖን ግራን ዲዳቤስ

ካኮአዬስራ ጎራታ ኤመታራ።
26ኤሰሪ መገኬይ ኤባይናታን፥ አንና ኦዶ እስን ማራን ላኮኤባይናሮ።
27 ኣላንቲና ኦዶ መተኬሳዋ እስን ማንኮጌላተሮ ማራና ዋ ዶለኮ ኤሜታኖኬ ማንኮአማንቴታን

ማራንያ።
28 ኦዶኮ ቤረ አላም ቶስ ኤመየራ፥ ግዳ አደ አላም ኢሰረ ኦዶ ቶስ ሴይናራ” አመ።
29ኤሰኮና የሱሳኮ ኦአጋልሳታራን ሃ አመን፥ “ጎርታ ግዳ አት ማሱሳ ካላይ አዴስሰ አዬሳ ግታ።
30 ግዳ አየስ ዱባ ጎጎአዴሳቶና ማዮና ኩ ሆሳይን ዶትስ ዋት አዴሴራን፥ ህክና ዋ ዶለኮ ኤመታኖ

ጎጎአማኖን የለራ” አመን።
31 የሱሳና፥ “ግዳ አማንቴታን አማኖያ?”
32 “ሂክማ እስን ዱባና ራራነ ካኮዳርአምናታን ጎራታ ኤመተራ፥ ኡሱ ጎራታና ግዳያ፥ እና ካለ

ኢሳግናታን፥ ሀሌዎ ኳሬ ኣቦክ ኢነታ ማንኮግሮ ማራን አን ላኮካለ ግሮ።
33 “እዬ ግርዴነ ኖጎዳ ጎጎግርታኑን፥ ሂካ ሰገራ፥ አላም ግራንቱን ራኮ አብታን፥ አየሱን ጎአመን

አላማንደ፥ አን አላም አዎደራ” አመ አባበ።

17
የሱሳ እስኦቴሳን ኤባታኖ

1 የሱሳ ሂካ ሃፉራ አዬሰ አባባተረ፥ ዳሩር ቶስ ጦቂመረ ሃ አመ ኤባተ፥
“ኣቦክ፥ ጎራታ ጌራ፥ ኤረካ ኩ ጎጎካባጅሮ ኤረካ ካባጂና።
2ካኮንካባጃታና አት ካስሰቶዱባን ኤርካ ጅሩ ጅሮማክ ግር ጎጎስስሮን እባዶዱባ ጉት ኦዶናት

ማንኮስሰቶ ማራንያ።
3ጅሩ ጅሮማክ ግርና አት ካላ ካሩም ዋ ሄዶና ካፋርተቶ የሱሳ ክርስቶሳ አዴሳኖያ።
4 አት ኢን ኦስሰተ ፈሎ ጉድሰጉረ ኩ ኡሊ ጉት ካባጄ።
5 ጎርታ ኣቦኬ! አላም ሀመጣሞን ኩኔ ዎታ ታግቴ ካባጃ ኩ ዶሌ እን ካባጂ።”

የሱሳ ኡሱኮ ኦአጋልሳታሬዉን ኤባተ
6 “ሂናኣ አት አላምኮ አሳብተደ እን ኦስሰቶ እባዶጃንመገካ አዴስሰራ። ኦታዬን፥ እዬን ስሰ፥ እሶና

ሃፉራካ ኦራቴን።
7 አት ካስሰታ ዱባ ኩኮ ላኖ እሶ ግዳ አዴሴራን።
8ኣላንቲና አት እን ካስሰቶ ሃፉራካ አን እሶን ስሰ ጎሌ አታቴራን፥ አንናኩዶለኮብኤመታኖ ኦግራን

እሶ አዴሴራን፥ አት እን ፋራኖና እሶ አማነራን።
9 እሶ ኦታ ማንኮሌራን ማራን እሶን ኤባይናራ፥ አት ኢን ኦስሰቶና ኦታ ኦሌራዉን ኳሬ አላምን

ላኮኤባይናሮ።
10ካኬ ካሌራ ዱባ ካካያ፥ ካካ ካሌራና ዱባ ካኬያ፥ እሶና ካባጃመራ።
11 ጎርታ አን አላም ኦሮ ላኮአዳላይናሮ፥ እሶ አደን አላም ኦሮ ግናን፥ አን ኩ ቶስ ኤሜታኖያ፥ ቁሉክ

ኣቦክ፥ ኖ ኮ ጎጎሌነኖ፥ እሶና ኮ ጎጎሌናዉን ካስሰቶ መገ ኦር።

12አን እሶነ ዎታ ታኮግረ፥ አት ካስሰቶመገካይ እሶ ጎልሰራ፥ አንና ኦረራ፥ ካማጻፋ ሃፉራ ጎጎጉዳሮ
ኮ ካባይ ኤረ ኳሬ እሶኮ ማዮና ላኮባየሮ።”*

13 “ግዳ እንኩ ቶስኤሜታኖያ፥ አየሱን ጎአመን ገጌሎኦት እሶ ዶሌ ኦአማጋሜን ጎጎሌራዉን፥ ግዳ
አላም ግራን ሂካ አን አዬሳራ።

14አን ሃፉራካ እሶን ስሰራ፥ አን አላምኮ ላኮዮ፥ እሶና አላምኮ ላኮያን፤ ሃንሱን አላም እሶዲደራ።
15ካኮን ኤባታራና ካሜላንኮ ጎጎኦርቶን ኳሬ፥ አላምኮ ጎጎቤሶን ላኮዮ።
16 አን አላምኮ ጎጎሌኖን ግሮ ማለ፥ እሶና አላምኮ ላኮያን።
17 ሃፉራካ ሩምያ፥ ሩምታይ ቁሎይስና።
18 አት አላም ቶስ እን ጎጎፋርተቶ አንና አላም ቶስ እሶ ፋረራ።
19 እሶ ሩምና ጎጎቁሎይናዉን፥ እስኦተ እሶ ማራን ቁሎይሳየራ።”
የሱሳ ኡሱ ካአማናሮ ዱባን ኤባተ
20 “አጋልስስክሶ አታቴረን እዬ ኦአማናራዉን አደረያ ኳሬ ሂናኣ ኦላሉን አን ላኮኤባይናሮ።
21ህክና፥ ኣቦ! አት እዬ ጎጎግቶ፥ አንናኩዬ ጎጎግሮ፥ዱባና ኮ ጎጎሌናዉን፥ ኡሱማለና አት እን ፋራኖ

አላም ጎጎአማኖን፥ እሶና ኖዬ ጎጎግራዉንያ።
22 ኖ ኮ ጎጎሌነኖ እሶና ኮ ጎጎሌናዉን፥ ታስሰቶ ካባጃ ስሰራ።
23 ህክና አን እሶ፥ አትና እዬ ላኖያ፥ አት እን ጎጎፋርተቶና እን ጎጎጌላተቶ ግታክ እሶና ጎጎጌላተቶ

አላም ጎጎአዴስሮን፥ ኮናትክሶ ካአዴሳመ ሀሌዎ።”
24 “ኣቦኬ! ሂኒዕ አትኢን ኦስሰታ፥ አንማንኮግሮ ጎጎግራዉን አላምሀመጣሞን እንማንኮጌላተቶ

ማራን አት ኢን ታስሰቶ ካባጃቴ እሶ ጎጎዴራዉን ዶታራ።”
25 “ቁሉክ ኣቦኬ! አላም ጎካሳናዋተና፥ አን ካሶዋ፥ ህኒዕና አት እን ፋራኖ ካሳንዋ።
26 እዬን ታግታ ጌላንጀታ እሶን ጎጎግርቶ፥ አንና እሶ ጎጎግሮ፥ መገካ ጎጎአዴስናዉን የለራ፥

ጎጎአዴስናዉና የልናራ።”

18
የሱሳ ኡሱ ኦዲዳሬን አባመ
(ማቶ. 26፡47-56፤ ማር. 14፡43-50፤ ሉቃ. 22፡47-53)

1 የሱሳ ሂካ ኤብ ጉድሰ አባባተረ ኡሱኮ ኦአጋልሳታረነ ዎታ ካቀድሮን ላጋ ናቄነ፥ ጣዬን ታኮግሬን
ታአካክልተ ባንኤ ቶስ ታቤን።

2 ጎራታ ካሞጋን የሱሳ ኡሱኮ ኦአጋልሳታረነ ዎታ ኤሰ ማንኮኤሰላሮ ማራን፥ ሮርሰ ካስሰራ ይሁዳና
ባንኤ ካሳናየዋ።

3 ይሁዳና ዎታዳራል ኡሱማለና ካቱቃሞል ዎይቻልኮና ፋራሳውልኮ ኦፋራመራን ቁሉክ ምን ካዋ
ኦኦራኔነ ዎታ ቃጄልሳ ባንኤ ታአካክልተ ቶስ ኤመተ፥ እሶና ዳብ፥ ፋኖስና ሁ ካጀረነ አባተን ግረን።

4 የሱሳና ኡሱ ካግናሮ ዱባ አዴሰረ እሶ ቶስ ቤረ፥ “እስን ካዶታታን አዮያ?” አመ።
5እሶና፥ “ካናዝረት የሱሳያ” አመን። የሱሳና፥ “ኡሱ አንያ” አመ። ሮርሰ ካስሰራና ይሁዳ እሶ ዎታ አሌ

ግረ።
6 የሱሳና፥ “ኡሱ አንያ” ካኮአማረ ጎራታ ሃራርቲ ጋጋቤንጉረን ኡል እዬን።
7 አደና “እስን ካዶታታን አዮያ?” አመ ሆሳተ።
እሶና “ካናዝረት የሱሳያ አመን።”
8 የሱሳና አባበረ፥ “ኡሱ አንያ” አመራ ሀያ፥ “እን ካዶታታን ጎሌ ሂኒዕ ሀሴተን ኢሳጋ አመ።”
9 ሂክ ካኮሌራ፥ “አት ኢን ኦስሰቶ ህናኣኮ ኮና ላኮባየሮ” አመ ካአዬሰራ ሃፉራ ጎጎጉዳሮንያ።
10ሺፋ አባተ ካግረ ስሞና ጴጢሮሳ ሺፋምአተ ቱቃሞኮክ ዎይቻን ካሀንዳረ ባሰረ ነበ ታመርገ ጎሰ

“ካሀንዳረኮክ መገና ማልኮሳ አማማረ”።
11 የሱሳና ጴጢሮሳነ፥ “ሺፋ ኮፎ ታብስና! ኦዶ ኢን ታስሰሮ ታራኮጡጋ ካጣሞን ኣን ላራ?” አመ።
የሱሳ ቱቃሞን ኦዶናት ካአቦ ሃና ሆረ አሌ
(ማቶ. 26፡57)

12ዎታዳራና ካአጃጃሮ ካክሶነ ዎታ አይሁድን ኦሀንዳሬና ራቶ ሌነ የሱሳ አበን፥ ሽዬን፥
13ሆራርጀ፥ ካቀያፋ ሶዶ ካሌሮ ሃና ቶስ ጌሰን፥ ቀያፋ ኡሱ ጌሲ ቱቃሞን ኦዶናት ካአቦየ።
14 ቀያፋ፥ ጎሳ ማራንቱን ኦዶ ኮ ጎጎየ ካእዳንክያ አማ አይሁድን ማርካስሳ ካግረ እባዶትየ።

ካካታኖ ካጰጢሮሳ
(ማቶ. 26፡69-70፤ ማር. 14፡66-68፤ ሉቃ. 22፡55-57)

* 17:12 አት ኢን ካስሰቶ መገ አን እሶ ኦረራ፦ ኮኮ ካሆርኮ ማጻፋል አት ኢን ካስሰቶ ዱባ መገካይ ኦረራ አማራ፥ 17:12ማዛ.
41፡9፤ ያን. 13፡18። 18:11ማቶ. 26፡39፤ ማር. 14፡36፤ ሉቃ. 22፡42። 18:14 ያን. 11፡49-50።

15 ስሞና ካአማማረ ጴጢሮሳና ካካለ ኮ የሱሳኮ ካአጋልሳታረ የሱሳ ዴበ ሴተን፥ ቱቃሞን ኦዶናት
ካአቦን ማንኮአዴሳማረ ማራን፥ የሱሳ ዎታ ቱቃሞን ኦዶናት ካአቦኮክ አዉድ ቶስ ታበ።

16 ጴጢሮሳ አደ ካራኮ ሳሬ ሄሰ። ቱቃሞኮክ ዎይቻነታ ካአዴሳማረ ካካለ የሱሳኮ ካአጋልሳታረ
አባባተረ ካራ ታኦራተ አዬስሰረ ጴጢሮሳ ኣተ ታበ።

17ካራ ታኦራተና ጴጢሮሳነ፥ “አት ሂካ እባዶትኮ ካአጋልሳታሮኮ ኮ ላኮቶያ?” አንተ።
ኡሱና “ላኮአንዮ” አመ።
18 ጎራታና ካአንቦሎልሳረ ማንኮሌማራን ኦሀንዳሬና ኤለን ቤበሳቴን ማራሙረን ማር ኮልኮልሳይን

አሌን ግኔን፥ ጴጢሮሳና እሶ ዎታ አሌረ ኤለን ጣንጣማ ግረ።

የሱሳ ቱቃሞኮክ ዎይቻ ሆረ አሌ
(ማቶ. 26፡59-68፤ ማር. 14፡55-65፤ ሉቃ. 22፡63-71)

19 ኡሱ ጎራታ ቱቃሞኮክ ዎይቻ የሱሳ ኡሱኮ ኦአጋልሳታሬንኮክ ጋራና አጋልስሳኖኬሳኮክ ጋራ
ሆሳተን።

20 የሱሳና፥ “አን አላምን አዴስሰ አዬሰራ አይሁድ ታኮኩኩአማረና፥ ቁሉክ ምን ካኤብ አሪ ዱባ
አጋልስሰራ፥ ስያመ ካአዬሰራ ላግሮ።

21መዉን እን ሆሳታ? አን እሶን ካሰገሮ ኦማሌራን ሆሳ፥ ሂክማ፥ ሂኒዕ አን ካአዬሰሮ ካሳንዋ።”
22የሱሳሂካካኮአዬሳረ ጎራታዶሌአሌንኦግረንቁሉክምንካዋኦኦራሬንኮኮ፥ “ቱቃሞኮክዎይቻን

ሃ አባባታ?” አመረ ባላባንጆ ኡሱ ባሰ።
23 የሱሳና፥ “ታሜላን ካአዬሰ ጎሌ” “ታሜላን አዬሳኖኬ አቶቲን፥ ሩም ጎአዬሰ አደ መዉን ባሳታ?”

አመ።
24ኤሰኮ ሃና የሱሳ ሻመ ጎጎግሬ ቱቃሞኮክ ዎይቻ ቀያፋ ቶስ ፋረ።

ካጰጢሮሳ ካላምና ካሴድ ካካታኖ
(ማቶ. 26፡71-75፤ ማር. 14፡69-72፤ ሉቃ. 22፡58-62)

25ስሞና ካአማመረ ጴጢሮሳ አሌረ ኤለንጣንጣማግራን፤ ካካለ እባዶና “ኡሱኮ ኦአጋልሳታራንኮ
ኮ ላ አትቶላ?” አመ።
ኡሱና፥ “ላኮአንዮ” አመ ካካተ።
26ቱቃሞኮክዎይቻን ኦሀንዳሬንኮ ኮጴጢሮሳ ነበ ካጎሰሮ እባዶትን ፋልካሌረ፥ “ታአካክልተ ባንኤ

አን ኩ የሱሳነ ዎታ ላኮዴያ?” አመ ሆሳተ።
27ጴጢሮሳና አደ ካካተ፥ ጎርሰዋ ሉካለ ኦየ።

የሱሳ ጲላጦሳ ሆረ
(ማቶ. 27፡1-2፥11-14፤ ማር. 15፡1-5፤ ሉቃ. 23፡1-5)

28አይሁድ የሱሳምን ካቀያፋኮ ካሮምሞትጲላጦሳኮት ቃየ ኣተን ሴተን፥ ጎራታና ባርየ፥ አይሁድና
ካፋስካ ባላ ማንኮአምናረ ማራን ባቶዋናኮ አመረን አዉድ ካሞትት ቶስ ላኮታቤራን።

29 ሃንሱን ጲላጦሳ እሶ ቶስ ቤረ፥ “ሂካ እባዶት ጉት ካሞታታን ሞቶ መያ?” አመ እሶ ሆሳተ።
30 እሶና አባበን፥ “ሂክ እባዶት ፈሎ ኦሜላን ፈልዋተዋ ኖ ኩን ሮርስ ላኮስስናኔ” አመን።
31ጲላጦሳና፥ “እስን እሲዋ ጌሳዴን ሴራክስን ማለ ፍርዳ” አመ።
አይሁድና፥ “ኖ ማዮና ጎጎላጋንዶን ፈኢ ላኮአብኖ” አመን።
32ህክና ካኮንሌራ የሱሳ ምስክ ጎይ ጎይናሮ ቱስን አመረ ካአዬሰራ ሃፉራ ጎጎጉዳሮንያ።
33ጲላጦሳና አዉድ ቶስ አባባተረ የሱሳ ኡምስሰረ፥ “አት ካአይሁድ ዎኖታ?” አመ ሆሳተ።
34 የሱሳና፥ “ሂክ ያዳ ካካያ?” “ጎርቱን ካካለ ጋራኬ ካሰገናንያ?” አመ አባበ።
35ጲላጦሳና አባበረ፥ “አን አይሁድያ?” “ኩ እን ቶስ ካፋረራ ጎሳካና ካቱቃሞል ዎይቻልያ፤ አየሱን

አት መ የልተደያ?” አመ አባበ።
36 የሱሳና፥ “ዎኖናትክ ሂካ አላምኮ ላኮዮ፥ ሊግረዋ አይሁድ ጎጎአቦንኮ ኦሀንዳረን ጀሬን ሻፋታኔዋ፥

ግዳ አደ ዎኖናትክ ሂካ አላምኮ ላኮዮ” አመ።
37ጲላጦሳና፥ “ሀያ አት ዎኖታ አማኖዮላ!” አመ።
የሱሳና፥ “አንዎኖላኖ ጋራ አንተታ፥ አንካኮንኡሙላመራና ሂካአላምቶንሳካኮንኤመየራጋራካሩም

አቶቲንያ፥ ሩምኮ ካሌ ዱባ ሃፉራኬ ማላራ” አመ።
38ጲላጦሳና፥ “ሩም መታ?” አመ። ሂካ አዬሰ አባባተረ አደና አይሁድ ቶስ ቤረ ሃ አመ፤ “አን ሂካ

እባዶት ጉት ካሞትስሮ ባስ ኮና ላኮሄለሮ፥
39 አየሱን ጎአመን ፋስካይ ካሽያመሮኮ ኦዶ ኮ ፉራኖኮክ ዎጋ አብታን፥ ‘ሃንሱን ካአይሁድ ዎኖ

ጎጎፉሮን ዶታታን’?” አመ።
40 እሶና አደን እያ፥ “ላ ላኮኡሱዮ! ባርባነ ፉር!” አመን። ባርባነ አደ ሽታየ።

18:32 ያን. 3፡14፤ 12፡32።

19
የሱሳ ጎጎሱዋምሮንሙርተሳመ
(ማቶ. 27፡27-31፤ ማር. 15፡16-20)

1ጲላጦሳ የሱሳ ሀጋኣተረ ቦጪሰ።
2ዎታዳራልና ኤኤን ማማረን ካላቻ ኣን መተ ካየሱሳ ጉት ካዬን፥ ሄላ ቡራቡረክ ሳርስ ሳርስሴን።
3ማራሙረን “ካአይሁድ ዎኖ ገጌላና” አማ ባላባንጆ ባሳ ግኔን።
4ጲላጦሳና አደ አዉድ ቶስ ቤረ፥ ኮና ሞቶን ኦጌግስራን ፈሎ ኦሜላን ሄልዋት ጎጎአዴሳኑን፥ “ጎርታ

አን ኡሱ እስን ቶስ ቤስናራ” አመ።
5 የሱሳካላቻካኤኤኔ ካተረ ሄላቡራቡረክ ሳርስ ሳርሳተቤ፥ጲላጦሳና፥ “ሂክማ፥ እባዶት!” አመ።
6 ካቱቃሞል ዎይቻልና ቁሉክ ምን ካዋ ኦኦራኔን የሱሳ ካኮድያሬን ጎራታ፥ “ሱይና! ሱይና!” አማ

ኦኬን።
ጲላጦሳና አደ፥ “እስን ጌሳየንደን ሱዋየን፥ እን ቶንሴሞቶን ኦጌግስራን ፈሎ ኦሜላን አን ላኮሄለሮ”

አመ።
7አይሁድና፥ “ኖሴራአብና፥ እስኦቴሳኤረካዋማንኮየለማራንሴራካንማለጎይንዶትሳራ”አመን።
8ጲላጦሳ ሂካ ካኮማላረ ጎራታ ኣሎ አብሳተ፥
9 አዉድ ቶስ አባባተረ የሱሳ፥ “አት ሀየኮ ኤሜተታ?” አመ ሆሳተ፥
የሱሳ አደ ኮና ላኮአባበሮ።
10ጲላጦሳና፥ “ላኮሰጋቶያ? አን ኩ ፉርን ጎርቱን ሱይን ኦዶናት አባኖ ላካሶያ?” አመ።
11 የሱሳና፥ “ዋኮ ስሳምዋተዋ እን ጉት ኦዶናት ላኮግራረ፥ ሃንሱን ኩዬን ሮርሰ ካስሰራ እባዶት

ጩቦኮ ካሮረጩቦ አባ” አመ።
12 ኤሰኮ አባባተረ ጲላጦሳ የሱሳ ፉርን ዶተ፥ አይሁድ አደ፥ “ሂካ እባዶት ጎፉርተ ቄሳር ካጌላቶ

ላኮቶ፥ እስኦቴሳ ዎኖ ካየላታራ ቄሳር ካዲዳሮያ” አማ ኦካኖ ሆረዴን።
13ጲላጦሳ ሂካ ማለረ የሱሳ ሳርደሰ ቤሰ፥ ኤኤሞኮክ ያማኖ ታአማማተ ባንኤ ካፍርዳ ባርጩማ

ሀማጼ፥ ህት ባንኤና ታአራማይክ ሄኢ ገበታ አማንተ ኡማማተ።
14 አሪ ካፋስካ ባላ ታኮኤካሳናተ ጎራታና አርኮ ሳቲ ሌክ ሌ ግረ። ጲላጦሳና አይሁድነ፥ “ሂክማ

ዎኖክስን” አመ።
15 እሶ አደን፥ “ባስና! ባስና! ሱይና!” አማ እዬን። ጲላጦሳና፥ “ዎኖክስን ሱዩ?” አመ።
ካቱቃሞ ዎይቻልና፥ “ካሮም ዎኖ ቄሳር ኳሬ ካካለ ዎኖ ኖ ላኮአብኖ” አመን አባበን።
16ጉድሳኖና ጲላጦሳ የሱሳ ጎጎሱይራዉን ሮርሰ ስሰ። ዎታዳራልና የሱሳ አበን ጌሰን።

የሱሳኮክ ሱዋማኖ
(ማቶ. 27፡33-44፤ ማር. 15፡22-32፤ ሉቃ. 23፡33-43)

17 ኡሱና ማስቃሊቴሳ ስዳተረ ታአራማይክ ሄኢ “ጎልጎታ” አማንተ ታኡማማቶ “ቡቀ ታመተ”
ታአማማተ ባንኤ ቤ።

18ኤሴናሱዬን፥ ኡሱዎታና እባዶላማ፥ኮምናታበተነ፥ ኮናምና ታመርጌነ፥ የሱሳጠኤ የሌነሱዬን።
19ጲላጦሳና ጹፍ ጻፈረ ማስቃሊ ጉት ሬረሰ፤ ጹፍና፥ ካናዝረት የሱሳ፥ ካአይሁድ ዎኖ ታአማቶተ።
20 የሱሳ ታኮሱዋመረ ባንኤካታማዶሌማንኮግቴማራን ኦሞጋን አይሁድጹፍ ናባቤን፥ ጹፍና፥ ሄኢ

ታኢብራይስጢ ታላትንና፥ ታግሪክተ።
21ካአይሁድ ቱቃሞልኮክ ዎይቻልና ጲላጦሳዲዳ፥ “ኡሱ፥ ‘ካአይሁድ ዎኖያ’ አመራ አም ጻፍ ኳሬ

ካአይሁድ ዎኖ አም አሮጻፍተ” አመን።
22ጲላጦሳና፥ “አን ካጻፈሮ ጻፈራ” አመ አባበ።
23 ዎታዳራል የሱሳ ሱዬን አባባተን፥ ቆሎኬሳ ሄሳ፥ ሁኬሳ አቴረን መተመተዉን ኮ ኮ ጎጎገገሮን

በንኤ አፋር ሄዴዳመን፥ ኤለኮ ታ ሄገል ጌቶን አማለኮ ሌተ ሀኢሪራሞን ታፈላንተታ።
24 ሃንሱን፥ “እጣ ቤሳይነ ካኮንቤተ ሀጌተ” ኳሬ “ላኮፊልኖ” አመን። ህክና ካኮንሌራ

“ሁኬ ሄዴዳመን፥
ቆሎና ኢጣ ቤሳተን”

ካአማመራ ካማጻፋ ሃፉራ ጎጎጉዳሮንያ። ዎታዳራልና ካፌለራን ሂካዋያ።
25 ታየሱሳ ማስቃሊ ዶሌ ኣየቴሳና ኣየቴሳኮት አባ፥ ታቀልዮጳ ኦር ማይራመና ኡል ካመግደላኮት

ማይራመ ኤሰ አሌን ግረን።
26ኤሴና የሱሳ ኣየቴሳና ካጌላታረ ኡሱኮ ካአጋልሳታረ ዶሌ አሌን ግራን ካኮድያረ ጎራታ ኣየቴሳነ፥

“አት ሄለልትቲ፥ ኤረካ ሂክማ” አመ።
27 ኡሱኮ ካአጋልሳታረነ፥ “ኣየታ ህትማ” አመ። ኡሱ ጎራታኮ ሀጋአበረ ሂክ ኡሱኮ ካአጋልሳታረ

ምንኬሳ ቶስ አታተ።

19:24ማዛ. 22፡18።

ጎይ ካየሱሳ
(ማቶ. 27፡48-50፤ ማር. 15፡36-37፤ ሉቃ. 23፡36)

28ኤሰኮ የሱሳ አየስ ዱባ ጉዳታኖ አዴሰረ፥ ካማጻፋ ሃፉራ ጎጎጉዳሮ፥ “አን ሱጉባየዋ!” አመ።
29 ኤሴና ታኦኮካታ ዎይኒ ሁቡቾ ምግ ሌተ ግቴ፥ እሶና እስፎንጅ ጣሞ ካዎይኒቲ ጡቅሴነ፥ ኦጎሮ

ካአቦ ባሊ ህኢ ቶስ ጋባሌን።
30 የሱሳና ካኦኮኮታሮ ካኮቃማሳረ ጎራታ “ጉዳተዋ” አመ።
መተኬሳ ሁስሳተረ፥ ኔፎቴሳ ሮርሰ ስሰ።

አራንጃ ታየሱሳ ጀሬን ኤጋማኖ
31ኤሰኮ አባባተረ አሪ አይሁድንታፎልሲአርዉን ታኮኤካሳታራንተ። አይሁድ፥ ካሱዋመሮ እባዶኮክ

ሬስታፎልሲአሪማስቃሊጉትጎጎሀይኖንኮማንኮዶታቴንማራንናካለትታፎልሲአሪማንኮሌተማራን፥
ኦሱዋሜራን እባዶጃ ግልብ ኤብሰሬን ሬስ ጎጎዳግሮን ጲላጦሳ ኤባተን።

32ሃንሱንዎታዳራልኤመተረክርስቶሳነ ዎታሱዋመካግረካሆራርጄ እባዶትኮክግልብኤብሴን፥
አደን ካካለኮክ ግልብ ኡሱማሌ ኤብሴን።

33 የሱሳ ቶስ ካኮኤሜተረን ጎራታ ካጎየሮ ማንኮዴረን ማራን ግልብ ላኮኤብሴረን።
34 አየሱን ጎአመን ዎታዳራልኮ ኮ አራንጃ ታየሱሳ ጀሬን ኤገ፥ ጎርሰዋ ኢግና በከና ኡባተ።
35 ሂካ ካዴራ እባዶት አቶናት ስሰራ፥ አቶናትና ሩምያ፥ ሩም አዬሳኖና ካሶዋ፥ እስና ጎጎአማንታኑን

አቶታራ።
36ህክና ካሌራ፥ ማጻፋ፥ “ለፋልኮ ኮና ላኮኤብሮ” ካአማመራ ጎጎጉዳሮንያ፥
37ካካለ ቁሉክ ማጻፋና፥ “ሀሱ ካኤገራን እሶ ድናራን” አማራ።
ቃማላማኖ ካየሱሳ
(ማቶ. 27፡57-61፤ ማር. 15፡42-47፤ ሉቃ. 23፡50-56)

38 ሂታኮ አባባተረ ካአርማትያስ ዮሴፋ ካየሱሳ ሬስ አታይን ጲላጦሳ ኤባተ፥ ዮሴፋና አይሁድ
ማንኮአብሳተሮ ማራን ሄቶ የሱሳኮ ካአጋልሳታሮየ። ኡሱና ጲላጦሳ ፈኢ ካኮስሳረ ጎራታ ኤመተ ሬስ
አታተ።

39 ኤሰኮ ሆረነ ሄመን የሱሳ ቶስ ኤመተ ካግረ ንቆድሞሳ ኮፍቻ ሶንዶም ታሌቶ ኣሎ አዉኣሎ
ፑልፑልሶና ካኦኮኮታሮ ባጩ ኣተ ኤመተ።

40 እሶና ሬስ ካየሱሳ አቴረን ካአይሁድ ሬስ ኤካሳኖኮክ ሴራ ሽቶነ ዎታ ቃማሉን ጋሼ ማማሬን።
41 የሱሳ ታኮሱዋመራ ባንኤና ታአካክልተ በንኤተ፥ ታአካክልተ ባንኤ ማዮና ታኮቃማላሞን ግሮ

ካኡሱብ ቃማልየ።
42 አይሁድን ታፎልሲ አርዉን ታኮኤካሳታራን አሪ ማንኮሌተዉን ታቃማል ባንኤ ኤነ ማንኮሌዉን

የሱሳ ኤሰ ቃማሌን።

20
የሱሳ ጎይኮ ኬ
(ማቶ. 28፡1-8፤ ማር. 16፡1-8፤ ሉቃ. 24፡1-10)

1 ታዎጋ አሪ፥ ባሪኖ ጋና ኡል ድምምሳነ ግራን፥ ታመግደላ ማይራመ ቃማል ቶስ ሴተ፥ ኤኤሞና
ቃማልኮ ካኦቶቶለሮ ዴተ።

2ሃንሱን ስሞና ጴጢሮሳ ቶስ የሱሳ ጌላታ ካግረ ካካለ ኡሱኮ ካአጋልሳታረ ቶስ ትያ ኤመተዴ፥ “ጎታ
ቃማልኮ ቤሰን አቴና፥ ኤቲ ካዬራን ላካንሶ” አንተ።

3ኤሰኮና ጴጢሮሳና ካካለ የሱሳኮ ካአጋልሳታረና ቤኔ ቃማል ቶስ ሴተን።
4ላማ ትያ ግራን፥ ካካለ የሱሳኮ ካአጋልሳታራና ጰጢሮሳኮ ጣየ ታቃማል ባንኤ ጌ።
5ሁስመረ ታኮቃማላመሮ ባንኤ ጎዴሮ ጋሸ ታላል ግራኖ ዴ፥ ቃማል ቶስ አደ ላኮታበረ።
6ደቤሰሴታ ካግረ ስሞና ካአማመረ ጴጢሮሳ ጌረ ቃማል ቶስ ታበ፥ ኡሱና ታነቃማለሬን ጋሸ ታላል

ዴ።
7 ኡሱማለና መተ ካየሱሳ ጉት ታማማራንተ ግቴ ሆጮ ዴ፥ ህት ሆጮና ታቃማል ጋሸኮ ካለ ቤተ

ማማራንተ ግቴ።
8ኤሰኮና ጣየ ቃማል ቶስ ካጌራ ካካለ የሱሳኮ ካአጋልሳታረ ቃማል ኦሮዴ ታበ፥ ዴረና አማነ።
9ህክና የሱሳ ጎይኮ ክያኖ ግራኖ ጋና ማጻፋኮ ላኮአዴሰረን።

የሱሳ ካመግደላ ኡልኮት ማይራሜንሙተ
(ማቶ. 28፡9-10፤ ማር. 16፡9-11)

10ኤሰኮ አባባተሬን የሱሳኮ ኦአጋልሳታረን ላማና ምን ምንክሶ ጋለን።
11ኡል ታመግደላኮት ማይራመ አደ ቃማልኮ ሳሬ አሊተደ ኦታ ግቴ፥ ኦታና ቃማል ድን ሁስ አንተ።
12 ሬስ ካየሱሳ ማንኮግረ ባንኤ፥ ሁ ጉማራ ጉማራክ ኦሳርሳቴራን ኤርግቻ ላማ ኮ መተነ ኮ ሉቃነ

ኦሀማጼራን ዴተ።
13 እሶና ማይራምነ፥ “አት ሄለልትቲ፥ መዉን ኦዋታ?” አመን ሆሳተን።
ኤሰና፥ “ጎታኬ አቴና፥ ኤቲ ካዬራን ላካሶ” አንተ።
14 ሂካ አንተደ ሃራርቲ ጎዎቺቶ የሱሳ ኤሰ ካአሌሮ ዴተ፥ የሱሳ ላኖ ኤሰ አደ ላኮአዴሰቶ።
15 የሱሳና፥ “አት ሄለልትቲ፥ መዉን ኦዋታ? አዮና ዶታታ?” አመ።
ኤሰና ታአካክልተ ባንኤ ካኦራሮ ኣን ሌረ፥ “ጎታክ፥ አት ጎአተቶ፥ ማጋኔ ማጌ ካይተቶ ሰጊ አን አታሮ”

አንተ።
16 የሱሳና፥ “ማይራመ!” አመ። ኤሰና፥ ኡሱ ቶስ አባባተደ ታኢብራይስጢ ሄኢ፥ “ረቡን!” አንተ፥

ፉረንና “ካአጋልስሳቶ!” አማኖያ።
17 የሱሳና፥ “ጋና ኦዶቶስማንኮቤኖንግሮማራን፥ አሮድንተ፥ ሀሌዎኳሬአቢላልቴቶስሴዴ፥ ‘ኣቦኬ

ቶስና ኣቦክስን ቶስ፥ ሄዶኬ ቶንሳ ሄዶክስን ቶስ ብናራ አመራ’ አምደ ሰጊ” አመ።
18 ካመግደላ ኡልኮት ማይራመና የሱሳኮ ኦአጋልሳታረን ቶስ ሴተደ፥ “ጎታ ዴለ!” አንተ ኡሱ

ካአመሮና ሰግተ።

የሱሳ ኡሱኮ ኦአጋልሳታሬዉንሙተ
(ማቶ. 28፡16-20፤ ማር. 16፡14-18፤ ሉቃ. 24፡36-49)

19 ኡሱ አልማዋ፥ ታሆራርጄ አሪ ታዎጋ ሄመን፥ የሱሳኮ ኦአጋልሳታረን አይሁድ አብሳተኔን ኡፋ
ጩፋቴን ኩኩአመን ግራን፥ የሱሳ ኤመተረ እሶ ጠኤ አሌረ፥ “ኖጎዳ እስኑን ሀሌቶ!” አመ።

20 ሂካና አመረ ገነኖና አራንጃና ቱሳተ፥ የሱሳኮ ኦአጋልሳታረና ጎታ ካኮድያረን ጎራታ ኣሎ ገጌላተን።
21 የሱሳ አደና፥ “ኖጎዳ እስኑን ሀሌቶ፥ ኦዶ እን ጎጎፋረሮ፥ አንና እስን ፋርናራ” አመ።
22 ሂካ አመ አባባተረ፥ ኡፉ አመረ፥ “አያና ቁሉክ አታዬን።
23 እስን ጩቦ ካእባዶ ሀሄሶ ጎአንቴን፥ ጩቦክስን ሀሄሶ አማምሮዋ፥ እስን ጩቦክሶ ሀሄሶ ጎአሞን፥

አደጩቦክሶ እሶን ሀሄሶ ላኮአማምሮ” አመ።
የሱሳ ቶማሳንሙተ

24ሀሱ ጎራታ ቶሞንኮ ላማኮ ኮ ካሌራ፥ዲዲሞሳካአማማረ ቶማሳ የሱሳ ካኮኤሜታረ ጎራታ ኡሱኮ
ኦአጋልሳታረነ ዎታ ላኮግረ።

25 ኦካለ የሱሳኮ ኦአጋልሳታረን ቶማሳነ፥ “ኖ ጎታ ዴነለ!” አመን። ኡሱ አደ፥ “ምስማረ ኦኤጋሜራን
ገነኖኦቴሳክ ማላታ ጎዴኖን፥ ምስማሬል ታኮኤጋመሮ ባንኤ ፈር ታብስ ጎዴኖን፥ አራንጃቴሳና ገነቴ
ጎታብሶን ላኮአማንናሮ” አመ።

26 አሪ ስዴድኮ አባባተረ፥ የሱሳኮ ኦአጋልሳታረን ምን ኦሮ ግኔን፥ ቶማሳና እሶ ዎታ ግረ፥ ኡፋልና
ጩፋመ ግረ፥ የሱሳ አደ ኤመተረ እሶኦሮ አሌረ፥ “ኖጎዳ እስኑን ሀሌቶ!” አመ።

27ኤሰኮና ቶማሳነ፥ “ፈርታ ሂታራ ኬን፥ ገነኖኦቴና ዴና፥ ገነ ድሪርሳደ አራንጃተይ ታብስ፥ አሮሄዳተ
አማና” አመ።

28ቶማሳና፥ “ጎታ! ሄዶኬ!” አመ አባበ።
29 የሱሳና፥ “አት እን ማንኮዴተ ማራን አማንተታ እን ሀዴኖን ኦአማናታራን አደን ኦሶማሳመንያን”

አመ።

ሂካ ማጻፋኮክ ሀልቻ
30 የሱሳ ሂካ ማጻፋ ካጻፋሞን ካካለ ካሞጋን ማላታ ኡሱኮ ኦአጋልሳታራን ሆረ ፈለራ፥
31 አየሱን ጎአመን የሱሳ ኡሱ ክርስቶሳ ኤረ ካዋ ላኖ ጎጎአማንታኑና፥ አማንዴን መገኬሳ ግር

ጎጎሄላታኑን ሂክ ጻፋመራ።

21
የሱሳኮ ኦአጋልሳታረን ባሳ ኩኑኡብ አባታኖ

1ኤሰኮናዳንበኔ የሱሳታጢብራዶስላቡአደናኡሱኮኦአጋልሳታሬዉንሙተ፥ ሂካማሌናአደሙተ።
2ስሞናካአማማረጴጢሮሳ፥ዲዲሞሳካአማማረቶማሳ፥ካቃናዘጋሊላናትናኤል፥ይስካዛብዶሳና

የሱሳኮ ኦአጋልሳታረን ኦካለ ላማ ራቶ ግኔን።
3ስሞና ካአማማረ ጴጢሮሳና፥ “ኩኑኡብ አባይን ዳጋኖያ” አመ።
እሶና፥ “ኖኩኔ ዎታዳግናና” አመን። ኤሜተነ ዎላቦ ኦርዴን ታቤን፥ ኤሰ ሄመን አደን ኮና ላኮአባተን።
4 ባሪኖ፥ የሱሳ ላቡ ግሪ አሌ ግረ፥ ኡሱኮ ኦአጋልሳታረን አደን የሱሳ ላኖ ላኮአዴሰን።

5 የሱሳና፥ “ይሶ፥ ኩኑኡብ አብታነ?” አመ።
እሶና፥ ኮና “ላኮአብኖ” አመን።
6 ኡሱና፥ “ማራብትስን ዎላቦኮ ምና ታመርገነ ሉጉዳዬን፥ ኩኑኡብ ሄላታንዋ” አመ። እሶና

ካኮሉጉዳታሬን ጎራታ ኩኑኡብ ሞጋንኮ ካከይ ማራብ ናትን ዋተን።
7 ሀሱ ጎራታ የሱሳ ካጌላታረ ኡሱኮ ካአጋልሳታረ፥ ጴጢሮሳነ፥ “ጎታዮ!” አመ። ስሞና ጴጢሮሳና፥

“ጎታዮላ!” ካአማሮ ሃፉራ ካኮማላረ ጎራታ፥ ቤሳተ ካግረ ሳርስ ታብሳተረ ፍርመ በከሮ ታበ።
8 ኦካለ የሱሳኮ ኦአጋልሳታረን አደን ባጋኮ ባድ ቶስ ፋክካሜራን ህስል ላማ ቦሌ ካሌሮ ኳሬ ኣሎ

ላኮፋክሜናን፥ ኩኑኡብ ታኮአማጋመረ ማራብ ናታ ባጋ ኤመተን።
9 ባጋና ካኮግያኔ ጎራታ፥ ቦላል ካኤሌኔ ጉት ካግሮ ኩንኡብና ባቦ ዴን።
10 የሱሳና፥ “ግዳ ካአብቴታን ኩኑኡብኮ አላ ኬና” አመ።
11 ሃንሱን ስሞና ካአማመረ ጴጢሮሳ ዎላቦ ታበረ ማራብ ባጋ ቶስ ናቴ፥ 153 ካጅንጂን ኩኑኡብ

አማጋመ ግረ፥ ሂካ ግታክ ኩኑኡብ ጎአብተና ማራብ ላኮፊላንተቶ።
12 የሱሳና “ኮዬን አማ” አመ። እሶና ኡሱ ጎታ ላኖ አዴሰን ማንኮግሬን ማራን ኡሱኮ ኦአጋልሳታረንኮ

ኮና “አት አዮታ?” አም ሆሳይን ካጃባተ ላግረ።
13 የሱሳና ኤመተረ ባቦና ኩንኡብና ኣተ ስሰ።
14 የሱሳ ጎይኮ ጎኬኮ አባባተረ ኡሱኮ ኦአጋልሳታራዉንሙታኖ ሂክ ካሴድየ።

የሱሳና ጴጢሮሳና
15 ዎዳና ኦዋተን ካኮአባባታሬን ጎራታ፥ የሱሳ ስሞና ካአማመረ ጴጢሮሳነ፥ “ኤረ ካዮና ስሞና!፥

ህናኣኮ ሮርሰ እን ጌላታ?” አመ። ኡሱና “እ ጎታክ!፥ ጌላታኖኬ አትታ ካሳ” አመ። የሱሳና “ጭባርኬ
ፎፍ” አመ።

16 የሱሳና ካላም፥ “ኤረ ካዮና፥ ስሞና፥ ሩምና እን ጌላታ?” አመ። ኡሱና፥ “እ፥ ጎታክ፥ አን ኩ ጌላታኖ
አትታ ካሳ” አመ። የሱሳና፥ “ጮዴልኬ ኦር” አመ።

17 ጎራታ ካሴድና፥ “ኤረ ካዮና፥ ስሞና፤ እን ጌላታ?” አመ። ጴጢሮሳና ጎራታ ካሴድ የሱሳ፥ “እን
ጌላታ?” አመ ማንኮሆሳተዉን ጋዳ ታበረ “ጎታ አት ዱባ ካሶዋ ጎጎጌላታሮና ካሶዋ” አመ። የሱሳና፥
“እዳድኬ ፎፍ አመ።

18 አን ሩምና ሩምና አማራ፥ አት ዎዳሉማ ግራን ሳርስካ እሲ ታብሳተደ ማንኮጌላተ ሴታ ግቴ፥
ጎጃሮንተ አድ ገነ ድሪርሳይናታ፥ እባዶ ካካለና ሁካ ታብስረ ሴይን ማንኮጌላኖን ጌስናራ።”

19 የሱሳ ሂካ ካኮን አመራ ጴጢሮሳ ምስክ ጎይ ዋ ካባጅን ዶትሳሮ ቱስንያ። ሂታኮ ዳንቤባን
ጴጢሮሳነ፥ “እን ዴበ ሰሴና” አመ።

20 ጴጢሮሳ ሃራርቲ ጎዎችሮ፥ የሱሳ ጌላታ ካግረ ኡሱኮ ካአጋልሳታረ እሶ ዴበ ካሰሰታሮ ዴ፥ ሂክ
ኡሱኮ ካአጋልሳታረ ኡሱ ጎራታ ክታ ካሄመነ አማ ግራን ጌግዮ ታየሱሳ ጋባላመረ፥ “ጎታ፥ ኩ ሮርስ
ካስስናራ አዮያ?” አማ ካግረያ።

21ጴጢሮሳና ኡሱ ካኮድያረ ጎራታ፥ “ጎታ! ሂክ እባዶት ምስ ልናራ?” አመ ሆሳተ።
22 የሱሳና፥ “አን ታአባባሮቲ ኔፎ ጎጎግሮ ጎዶታተ ዱዶ ኩመካጢበ? አት መተካዉን እን ዴበ ሰሴና”

አመ።
23ሂካኮት ኣላንቲ ሂክ የሱሳኮ ካአጋልሳታረ ላኮጎሮ ታአማታ ኦዱ አማኒል ኦሮ ዳርኣንተ። የሱሳ አደ፥

አን “ታአባባሮ ጌግን ኔፎ ጎጎግሮ ጎዶታተ ኩመካጢበ?” አመ ኳሬ ላኮጎይናሮ አመ ላኮሰጌሮ።
24 ሂካኮክ ጋራ ካአቶታራና ሂካ ካጻፈራ ሂካ የሱሳኮ ካአጋልሳታሮያ፥ አቶናትና ሩም ላኖ ኖ ካንሶዋ።
25 የሱሳ ካፈለራ ካካለ ካሞጋን አዬስጆል ካግራ፥ አየስ ዱባ ጎጻፋመ፥ ካጻፋመሮ ማጻፋ ዱባን

አላም ታሌቶ ባንኤ ካአቦ ኣን ላኮላሮ።

21:6 ሉቃ. 5፡6።

ኦፋራመራን ኮኒዕ ፈሎ
ታባኖ

ኦፋራሜራኮኒዕፈሎዎንጋላካሉቃሳዴበ ኦጻፋመራንያን፥ማጻፋኮክመተክሀልቻኦሆራርጄ የሱሳ
ዴበ ኦሰሰታሬን አያና ቁሉክ ቃጄልሬን ጋራኬሳ ካአዬሳሮ ካገጌሎ ሃፉራ፥ “ኢየሩሳለም፥ ካይሁዳ ኡል
ዱባ፥ ሳማርያይ፥ ታ ኡልኮት ጋቾ ጌሮ” (1፡8) ዎንጋላምሲ ጋምባይሰራንማማኪንያ፥ ማጻፋ ካክርስታና
አማኖ አይሁድ ኦሮ ሀጋአባመረ አላምካግሮ ጎሳዱባክ አማኖ ታሌሮምሲ ባላኣተሮ ታአዬሳቶ ጅርትታ።
ጻፍት፥ ዋ ካአማናራ እባዶ ካሮምዎኖላልኮክ ዎኖ ዎኖናቲ ቃናትን ኦሮማረ ዳባ ካፈላሮ እባዶ ላናዋትና
ካክርስታና አማኖ ካአይሁድ አማኖ ሀንቂና ካላይክ ላኖ አዴስስን ታንጂን እጻመራ።
ኦፋራሜራንኮኢ ፈሎ፥ ጋራ ካየሱሳ ካአዬሳራ ካገጌሎ ሃፉራ ታኮገያሮ ባንኤ ጎራታ ጎራታ ባላአታ

ሴታኖና ምን ካዋክ ማዳራማኖ ኦቱሳራን ሴዶ መተመተኒዕ፥
1. ካክርስታና አማኖ ካየሱሳ ዳሩር ቶስ ብያኖኮ አባባተረ ኢየሩሳለም ሀጋአባማኖኮክ ጋራ።
2. ኡል ካእስራኤል ዱባ ጌያኖኮክ ጋራ።
3. ኡል ካሮምነ አደረ ላቡ ታመደትራንያ ጎቦቢ ካግሮ ኡል ዱባ ባላኣታኖ።
ኦፋራመራን ኦፈላራን ፈሎ ኦሮ ጉት ቤን ኦሙታራን አያና ቁሉኒዕ ኮኒዕ ፈሎ ጎሌራን ታጰንጠቆስጠ

አሪ ኢየሩሳለም ካግረ አማኒል ጉት ሁና ዳጋኖ፥ ኡሱማሌ ማጻፋ ኦሮ ኦሰሰጋመራን ፈሎ ዱባ ሙታኖ
አያና ቁሉክምንካዋናጃርሶለቃጄልሳኖና አታይሳኖ አዳራ።ሆርኮስኮካየረ ስሳማካግረካአማኖሀንዳ
ካለካለክ ላላባኖ ኦሮ፥ ካለካለ ቤ ስሳመራ፥ ኦፋራመራን ኦፈለራን ፈሎ ኦሮ ፈሎ ኦሀዬራን ፈሎ ሀንዳ
ግር ካአማኒሊና ምን ካዋክ ራቶናት ካግረ ሁና ኤክ ግታክ ካአቲዮ አዴስሳራ።
ራቶ ሂክማጻፋ ካአበራ
አቶናትኬሳኮክ ኤካታኖ 1፡1-26
የሱሳ ጉድሳ ካስሰሮ አጃጃና አብድ 1፡1-14
ባንኤ ታይሁዳይ ማቶያሳ አሳባማኖ 1፡15-26
አቶናት ኢየሩሳለም 2፡1—8፡3
አቶናት ኡል ካይሁዳይና ኡል ካሳማርያይ 8፡4—12፡25
ካጳዉሎሳ ፋራማኖኮክ ሀንዳኖ 13፡1—28፡31
ታሆሬ ፋራማኖኮት ሴቶ 13፡1—14፡28
ሀጋና ታኢየሩሳለም 15፡1-35
ታላም ፋራማኖኮት ሴቶ 15፡36—18፡22
ታሴድ ፋራማኖኮት ሴቶ 18፡23—21፡16
ጳዉሎሳ ታኢየሩሳለም ካታማይ፥ ታቅሳርያ ካታማይና ታሮም ካታማይ ሽያማኖ 21፡17—28፡31

አያና ቁሉክን ታስሳንተቶ አብድ
1 ተዎፍሎሳ! ካሆራርጀ ማጻፋኬይ የሱሳ ካፈለሮና ካአጋልስሰሮ ዱባ አን ኩን ጻፈራ፤ አን

ካኮንጻፈራና የሱሳ ፈሎኦቴሳ ካኮሀጋአበሮ ጎራታኮ ኬሰረ
2ዳሩር ታቤሮ አሪ ታጌሮካፈለሮያ፤ ዳሩርካኮቤራና ኦአሳባተሮ ኦፋራሜራዉን አያና ቁሉክኮክ ጋራነ

አጃጃ እሶን ስሰ አባባተረያ።
3 ራኮ ታሞጋንኮና አባባተረ ኡሱ እሲ ጋባላመረ አርዶክ ላኖ፥ ህናኣኑን ካሞጋን አቶዪ አዴስሳ አሪ

አፋርታም ኦሮ ሮረ ሮረሙታ ዎኖናት ካዋኮክ ጋራ እሶን ሰገ።
4 እሶ ዎታና ባቦ ኣምን ሀማጼግራን ሀአመ እሶ አጃጄ፤ “ኢየሩሳለምኮ አሮቤተን፤ አየሱን ጎአመን አን

አዬሳ ግራን ካማልቴታን ኦዶ ታስሰሮ አብድ ኦራዬን።
5 ያንሳ በከይ ጣማቃ ግረ፤ እስን ጎአመን አሪ ኡጫርኮ አባባይዴን አያና ቁሉክ ጣማቃምናታን።”

የሱሳኮክ ዳሩር ብያኖ
(ማር. 16፡19-20፤ ሉቃ. 24፡50-53)

6እሶና ራቶኩኩሜንግራን፥ “ጎታ! ዎኖናት እስራኤልዉንአባብአትካኮኡሱባይስናታ ጎራታግዳያ?”
አመን ሆሳተን።

7 የሱሳና ሃ አመ እሶን አባበ፤ “ኦዶ ኦዶናትከሳይ ካሙርቴሴሮ ጎራታጆል ጎርቱን አልማል ማላቢን
እስን ላኮዳንዴታን።

8 አየሱን ጎአመን አያና ቁሉክ እስን ጉት ካኮዳገ ጎራታ ሁና አታይናታን፤ ኢየሩሳለም፥ ይሁዳይና
ሳማርያይ ዱባ፥ ኡልኮት ጋቾ ታ ጌታኒ አቶልኬ ልናታን።”

9ኡሱ ሂካ አዬሰ አባባተረ እሶ ዲያ ግራን ዳሩር ቤ፤ ዱማንቻና ኢልትሶኮ ጎልሰ።

10ኡሱ ዳሩር ቶስ ብያ ግራንቲን፥ እሶና ትችሴንዲያ ግራን ሳርስ ጉማራክ ኦሳርሳተሬን እባዶጃ ላማ
ደራኣ እሶ ዶሌ አሌረን፥

11 ሃና አመን፤ “እስን እባዶ ካ ጋሊላ፥” “ዳሩር ዲያ ህታኒ ካኮንአልቴታን መዉንያ? ሂክ እስን
ዶለኮ ዳሩር ብያግራንቲ እስን ካዴተታን የሱሳ፥ ዳሩር ቶስ ብያ ጎጎዴተታንክ ማለ ኡሱማሌዋ አባባይ
ኤመይናራ” አመ።

ይሁዳኮት ባንኤ ማቶያሳ አሳባመ
(ማቶ. 27፡3-10)

12ኤሰኮ አባባተረ ዛይቲ ካብያራ ጋ ታኮአላታሮ ዎዳምኮ ኢየሩሳለም አባባተን ሴተን፥ ህት ዎዳም
ኢየሩሳለምኮ ታፎልሲ አሪ ጎጎሰሴራዉን ካስሳመሮ ራ ግታክ ፋክ አማተ።

13 ካታማ ቶስ ካኮታቤረን ጎራታ ካኮኩኩአማሬን ፎቂ ኮራቴን፤ ህኒዕና ጴጢሮሳ፥ ያንሳ፥ ያይቆባ፥
እንድራሳ፥ ፍልጶሳ፥ ቶማሳ፥ በርተሎሜዎሳ፥ ማቶሳ፥ ካኢልፎሳ ኤረ ያይቆባ ኡልኬሳዉን ካሀኡሳታሮ
ስሞናና፥ ኤረ ካያይቆባ ይሁዳነ ግረን።

14ሂክ እባዶዱባሄለልኮኮነ፥ አዬታየሱሳማይራመኔ፥ኡሱማሌአቢላልቴሳዎታዎዳናቶሌንጉረን
ኤብ ሀኢሶን አርጌቶ ኤባታ ግረን።

15ሀሱ ጎራታ ጴጢሮሳ ቦልና ላማታን ኦሌራን አቢላል ኦሮ ኬ አሌረ፥
16 “አቢላልቴ! የሱሳ ካአበሮ እባዶን ሆረሃየ ካቃጄልሳሮ ካሌሮ ይሁዳኮክ ጋራ፥ አያና ቁሉክ ጣየ

ህኢ ታዳዉቴ ካአዬሰራ ካማጻፋ ሃፉራ ጉዳይን ማንኮዶትሳሮ ማራንያ።
17ኡሱ ኖኮ ኮ ኣን ቶታመረ ሂካ ሀንዳዉን ለሌዳማኖኮክ ኢድሊ ሄላተ ግረ አመ።”
18 ሂክ እባዶት ፈሎ ኦሜላንኮትሙራይ ኡል እምናተ፤ ሆረ ሆረ እዬ በቤድ ኡል ኦየረ፥ ጠኤኮ ቦግ

በረኤ ሁቦ ቤ ኡባተ፤
19ህክናኢየሩሳለምካግሮእባዶዱባንማልሳመ፤ኡሱኡልናሄኢትሶይ “አከልዳማ”አማመኡማመ፥

ፉረንና “ኡል ካኢግ” አማኖያ።
20ጴጢሮሳና ዴበ፥ “ካማዛሙር ማጻፋይ ሃ አመ፥

“ ‘ኡሱ ታኮግረ ባንኤ ሀላል ሀሌቶ፤
ኤሰ ካግራ እባዶና አሮሄላሞ፤’

አደና
“ ‘ኦዶናትኬሳ ካካለ ሀአታቶ’ አማመ ጻፋመራ።

21 “ሃኑን ጎታ የሱሳ ኖ ኦሮ ታኮሰሴታሬ አርጌቶ ኖኔ ዎታ ካግረ እባዶኮ ኦዶ ኮ አሳባሚን ዶትሳራ፤
22ህክና፥ ካያንሳ ጥንቃታኮ ሀጋአበረ ጎታ የሱሳ ዳሩር ታቤሮ አሪ ታ ጌሮ ኖኔ ዎታ ካግረ ሂካ እባዶኮ

ኮ ኖኔ ዎታ ጎይኮ ክያኖኮክ አቶ ጎጎሌሮን ዶትሳራ።”
23 ሃኑን እዮስጦሳ ጎርቱን በርሳባስ ካአማመረ ዮሴፋና ማቶያሳነ እሶ ላማ ከነን፤
24 ሃ አመን ኤባተን፥ “ጎታ፥ አት እባዶ ዱባኮት ዎዳና ካሶዋ፤ ሂናኣ ላማ ኦሮኮ ካአሳባተቶ እባዶ ኖን

ቱስ።
25 ካኮንኤባታናና ይሁዳ ኢሰ ታሴተሮ ባንኤቴሳ ሂካ ሀንዳዉና ኦፋራሜራኮት ባንኤ ኖን

ጎጎሹምቶንያ።”
26ኤሰኮና ኢጣ ቤሰን፥ ኢጣና ማቶያሳ ቤሰ፥ ኡሱና ቶሞንኮ ኮ ኦፋራሜራነ ዎታ ቶታመ።

2
አያና ቁሉክኮክ ዳጋኖ

1ካጴንጠቆስጠ ባላ ካኮገያረ ጎራታ፥ የሱሳኮ ኦአጋልሳታረን ዱባና ራቶ ባንኤ ቶይ ኩኩሜን ግረን፤
2ደራኣና ታአቲ ሁፎ ኣንትት ያየ ዳሩርኮ ኤመተዴ ካኮግሬን ምን አማጋንተ።
3ላጫ ካኤሌኔ ኣን ካላሮ ካለካለክ ኤሬብጆል ዴን፤ ካለካለ ቤተ መተመቴ እባዶ ጉት ዳይደ።
4ዱባና አያና ቁሉክ አማጋሜን፥ አያናና ጎጎአዬስናዉን እሶን ካስሰሮኮክ ጅልባ ታካለ ሄኢ አዬሳኖ

ሀጋአበን።
5ኡሱ ጎራታ አላም ካግሮ ጎሳ ዱባኮ ካኤመተረ ዋ ካአብሳታረ አይሁድ ኢየሩሳለም ግረ።
6ህታ ያየ ካኮማላረን ጎራታ ጎሳ ካሞጋን ራቶኩኩመ፤ ካኩኩአመራ ጎሳና፥መተመተይካኩኩአመሮ

ጎሳኮት ሄኢ እሶ አዬሳ ግራን ማለረ ሳደ።
7 ጎሳ ማማና ሳዳ ሃ አመ፥ “ሂክ ካአዬሳራ እባዶ ዱባ ላ ካጋሊላዮላ?
8ሀያ ኖ መተመቴ ካኮአላነኖ ኡልኮት ሄኢታን እሶ አዬሳ ግራን ካማላና ሂክ ምሲያ?
9 ኖ ኡል ካጳርተናይ፥ ኡል ካሜድ፥ ኡል ካኢላምያይ፥ ኡል ካመስጰጦምያይ፥ ኡል ካይሁዳይ፥ ኡል

ካቀጰዶቅያይ፥ ኡል ካጳንጦስ፥ ኡል ካእስያይ፥
10ኡል ፍርግያይ፥ ኡል ካጲንፍልያይ፥ ኡል ካግብጽ፥ ኡል ካቀሬናይ ዶሌ ካግሮ ታሊብያ አዉራጃይ

ኦግኖና፤ ሮምኮ ኦኤመነኖ፤

11አይሁድና ካአይሁድ አማኖ ቶስ ኦታብነና ኖ፥ ካቀርጠስና ካአረብ እባዶ ጎለኖ፥ እባዶና ኦአቲ ፈሎ
ኦዋ ሄኢታኒ ጎአዬስሮ ማላና።”

12 ሃንሱን ዱባ ማማና ግርድአመነን፥ “ሂክ አየስ ምስ ልናራ!” አመን።
13ኮኮ እባዶ አደ፥ “ሀቤኖን ካግሮ ጣሞ ካዎይኒ ጣመሬን ሰቴራን” አማ ቃጭፋተ።

ጴጢሮሳ ጎሳን አዬሰ
14 ሀሱ ጎራታ ጴጢሮሳና ቶሞንኮ ኮኔ ዎታ ኬ አሌረ፥ ያዬ ጦቂሰ ሃ አመ ጎሳን አዬሰ፥ “እስን እባዶ

ካይሁዳ ኢየሩሳለም ኦግታን ዱባ ሂካ አየስ ኮ አዴሳ፥ ማዳራጫቃሳ።
15 ጎራታ ጋና ባርኮ ሳቲ ሴድ ማንኮሌ ማራን እስን ጎጎሄዳታን ማለ ሂክ እባዶ ላኮሴቴሮ።
16 አየሱን ጎአመን ሂክ ካሄገሮ ኢዩኤሊ ሃ አማመ ጎጎአዬሳመሮያ፤

17 “ ‘ዋ ሃ አማራ፥ ካጋቾ አርጆሊ ሃ ልናራ፥
አያናኬ ሶ ካሳርሳተሮ እባዶ ዱባ ጉት ዳግስናራ፥

ባባር ይስክስና ዴሌል ይስክስን ሄገሮ አዬስናራን፤
ዋዳላክስና ራጋ ድናራ፥
ጃርሶለትስና ህስሎይናታ።

18ኡሱ ጎራታ
ኢን ኦሀናዳራን ባባርና ሄለልና ጉት
አያናኬ ዳግስናራ፥
እሶና ሄገሮ አዬስናራን።

19ኤለኔ ዳሩሪ ካሳድስሮ ኮኮ ቱስናራ፥
ሄገሌ ኡልና ባሳና ማላታል ቱስናራ፥

ኢግ፥ ኤሌና፥ ኢዮተና ልናራ።
20ታንጂንትና ታካባጃንተ ታጎታ አሪ ኤሜቶኮ ሆረነ፥

አርትሙጉድ ቶስ
ድግንና ኢግ ቶስ ኢግልሳምናራን።

21ካጎታ መገ ካኡማታራ ዱባ ፋይናራ።’
22 “እስን ካእስራኤል እባዶ! ሂካ ሃፉራ ማላ፤ እስን መተክስኑን ጎጎካሳኒ፥ ጎታ እስን ኦሮ ባሳና

ካሳድስሮ ኮኮና ማላታል ፈላኖይ ጋራ ካናዝረት የሱሳኮክ አዮናት አዴስሰራ።
23 ኡሱ መተኬሳዉን ዋ ጣየ ኦሄደሮና ኦማላበሮ ፈሎኮክ ማለ እስኑን ሮረ ስሳመ፤ እስና፥ እባዶ

ካሜላንኮት ገነ ጎጎሱዋምሮና ጎጎ ጎሮ የልቴን።
24ዋ አደ ጎይኮክ አቦሳ ትረጉረ ኡሱ ኬሰ፥ ኣላንቲና ጎይና ኡሱ አብ ሃስን ላኮዳንዴ።
25ዳዉተና ጋራኬሳ ሃ አመራ፥

“ ‘ጎታ አርጌቶ ሆረቴይ አን ድያራ፤
ኡሱና መርገቴይ ግራ፤ ዱዶ አን ላኮሻላጋምናሮ።

26 ሃንሱን ዎዳናት ገጌላተ፥
ህኢትና ገጌላንጄ አማጋንተ
ሶኦትና አብዲ ግርናራን።

27 ኔፎቴና ካጎየ እባዶ ታኮግሮ ባንኤ (ቦዋ) ላኮእስናቶ፥
ቁሉክካና ሻም ጎጎሄስሮን ላኮየላቶ።

28ራ ካኔፎ አን ጎጎአዴስሮን የልተታ፤
እን ኩ ሆረ ገጌሎይ አማግናታ።’

29 “አቢላልቴ! ኦዶላል ካጣዎኮ ዳዉተ ጎየ ጎጎቃማላመሮ፥ ቃማልኬሳና ህታር ታ ጌሮን ኖ ኦሮ
ግራኖኮክ ጃቡይ አን አዬስን ዳንዳራ።

30 ዳዉተ ሂካ ካኮንአዬሰራ ካሄገሮ ላኖና ዋ ሳኒቴሳኮ ካላል ኮርፍንጀኬሳ ጉት ጎጎሀማጽሮን
ካአማቶኮክ ሃፉራ ኡሱን ካታበሮ ላኖ ማላበ።

31ህታ ኣላንቲ ክርስቶሳ ጎይጉረ ካጎየ እባዶ ታኮግሮ ባንኤ ካሄሶን ላኖና ሶኦቴሳና ጉምቢ ኦሮ ሻም
ኦሄሶን ላኖ ዳዉተ ጣየ ዴጉረ ጎይኮ ከያኖከሳኮክ ጋራ አዬሰ።

32 ሂካ የሱሳ ዋ ጎይኮ ኬሰ፥ ኖ ዱባና ሂካ አየሱን አቶጆልና።
33 ሃንሱን ኡሱመርጌ ታዋይ ሀማጺንጦቂ ካኮአማረ ጎራታና፥ አያና ቁሉክኮት አብድ ኦዶኮ አታተረ

ግዳ ካደያታና ካማላታን ዳግሰ።
34-35ዳዉተ ዳሩር ላኮቤሮ ኡሱና መተኬስዉን አደ ሃ አመራ፥

“ጎታ፥ ጎታኬዉን
“አን ዲናካ ሉክታይ ታዳዳርስሮ
መርገቴይ ሀማጺ” አመ።

36 “ጎርታ፥ ዋ ሂካ እስን ካሱይተታን የሱሳ ጎታና ክርስቶሳ የላኖ እስራኤልኮክ ጎሳ ዱባ ሀአዴሶ!”

37 ጎሳና ሂካ ካኮማላረ ጎራታ ዎዳናትሶ ኣሎ ድናንተደ፥ ጴጢሮሳና ኦካለ ኦፋራሜራዉን፥
“አቢላልቴ፥ ሀያ መ የልና?” አመ።

38 ጴጢሮሳና እሶነ፥ “ጩቦኮ ጉላ ጋላ፥ ጩቦክስና ሀሄሶ ጎጎአማምሮን፥ መተ መተክስኑን የሱሳ
ክርስቶሳኮክ መገ ጣማቃማ፤ እላቦ ካዋ ካሌሮ አያና ቁሉክ አታይናታን።

39 ካአብዲ ሃፉራ እስኑና ይስክስኑን ኡሱማለና ጎታ ሄዶካን እስኦቴሳ ቶስ ኦኡማሮ፥ ኤባ ኦግራን
ዱባዉንያ” አመ።

40ካካለ ካሞጋን ሃፉራ እሶን አቶታ፥ “ህታ ታዎጫጫንተ አላታን ጉት ካኤሜታሮ ባይኮ እስኦትስን
ሃሳዬን!” አማ ጎርሴ።

41 ሃፉራ ኦአታቴራና ጣማቃመን፤ ኤሰሪ ኩማ ሴድ ካሌራ እባዶ ቶቶኦትሶ ጉት አዳመ።

ዋ ኦአማናራንኮክ ራቶክ ግር
42 እሶና ኦፋራሜራንኮክ አጋልስሲ እስአታ፥ ራቶ ባቦ ኣማና ኤቢ አታታ ግረን።
43ኦፋራሜራንኮት ገነ ኦሞጋን ኦሳዳምራና ባሳኒዕ ፈሎፈላማማንኮግሬንማራን እባዶዱባን አብስ

ባሪተ።
44 አማኒል ዱባ ራቶ ኮሌ ግረ፥ ካአባናየን ዱባ ራቶክ የላቴን።
45ዱሩማትሶና ኡራዎኦትሶ ዳዳላተን እባዶን መተ መተ ካዶትሳሮ ግታክ ስሳ ግረን።
46 አርጌቶ ቁሉክ ምን ካዋይ ራቶ ኤሴላ፥ ምንጆልክሶይና ባቦ ኣማ ገጌሎይና ታኢዳንት ዎዳናይ

አማ ግረን፥
47ዋ ጋላታና ጎሳ ዱባይ ሆረ ጋሻና አባናየን፤ ጎታና ኦፋያራን አሪ አሪ ቶቶኦትሶ ጉት አዳ. ግረ።

3
ናፋለሳ እባዶትኮክ ፋያኖ

1 አሪ ቶ ጴጢሮሳና ያንሳና ካኤብ ጎራታ አርኮ ሳቲ ሳጋሊ ቁሉክ ምን ካዋ ቶስ ብያ ግረን።
2 ቁሉክ ምን ካዋ ቶስ ካታባሮ እባዶኮ ኮኮ አታይን ጎጎኤባሮን፥ እባዶ አርጌቶ ከነን “ታኢዳንት”

ታአማናን ቁሉክ ምን ካዋ ካኮታባራን ጎጫ ሆረ ካካነን ኮ ታኡሙላመ አርኮ ሀጋአበረ ናፋለሳ ካሌረ
እባዶት ኮ ግረ።

3ኡሱና ጴጢሮሳና ያንሳ ቁሉክ ምን ካዋ ታባ ግራን ዴጉረ ኮኮ አታይን እሶኮ ኤባተ።
4ጴጢሮሳና ያንሳ ኡሱ ቶስ ትችሴን ዴንጉሬን፥ ጴጢሮሳና ኡሱነ፥ “አላ ኖ ቶስ ዴ!” አመ።
5 እባዶትና እሶኮ ኮኮ አታይን ሄደረ ትችሰ እሶ ዴ።
6 ጴጢሮሳ አደ፥ “አን ማራጋደና ዎርቂ ላኮአቦ፤ አየሱን ጎአመን አን ካአቦ ኩን ስስናራ፤ ካናዝረት

የሱሳ ክርስቶሳኮክ መገ ክንጉዴ ሰሴ!” አመ።
7 ገነ ታመርገታቴሳ አበ ኬሰ፤ ጎርሰዋ ሉቃና ምክታጆልና አታተ፤
8ኤልዴ ፍርመረ ቱኩል አሌ፤ ሰሴታኖና ሀጋአበ፥ ሂታራ ሀሴራ ሰሴታና ፍርፍር አማ ዋ ጋላታ እሶነ

ዎታ ቁሉክ ምን ካዋ ታበ።
9 ጎሳ ዱባና ኡሱ ዋ ጋላታ ካሰሴታሮ ካኮደያረ ጎራታ፥
10 ሂክ እባዶት “ታኢዳንት” ታአማማቶ ባንኤ ቁሉክ ምን ካዋ ካኮታባራን ጎጫ ሀማጼረ ኮኮ ኤባታ

ካግረ ኡሱ ላኖ ማላበ፤ ኡሱን ኦፈላመራን ፈሎኮ ካከይ እባዶ ሳዳኖና ማማኖይ አማጋመ።

ጴጢሮሳ ቁሉክ ምን ካዋይ ካአዬሰሮ አየስ
11 ካፋዬራ ካኤባታረ እባዶት ጰጢሮሳነና ያንሳነ ዎታ ኩቱታመ ግራንቲ ጎሳ ዱባ ማማኖይና እሶ

ማንኮግራን ሶሎሞን ታኮሰሴታሮ ታአማንተቶ ባንኤ ቶስ ትያ ኤመተን።
12ጴጢሮሳና ሂካ ካኮደያረ ጎራታ ሃ አመ፤ “እስን ጎሳ ካእስራኤል! ሂካ አየስ ሙን ሳዳታን? አደና

ሁናካን ጎርቱን ቁሉማታን ሂክ እባዶትፋይረ ጎጎሰሴሮ ኖካየልነኖ ኣን የልቴዴንሙንኖትችሴንድያታን?
13 ኦዶላልካንክ ሄዶ ካአብራመ፥ ካይሳቃና ካያይቆባ ሄዶ ኤረኬሳ የሱሳ ካባጄ፤ እስን አዴነ ኡሱ

ጎጎ ጎሮ ሮርሰን ስሰን፤ ጲላጦሳ ፉርን ጎዶተና እስን አዴን ኡሱ ሆረ ካካቴን።
14 እስን ጎአመን ካሩሚና ቁሉክ ካካተንዴን ኔፎ ካላጋደራ እስኑን ጎጎፉራምሮን ኤባተን።
15ግር ካኮሄላማሮ ላጋዳታን፤ ዋ አደ ኡሱ ጎይኮ ኬሰ፤ ኖና ሂካኑን አቶና።
16 ሂክ እስን ካድያታና ካካሳን እባዶት ካአታተራ መገ ካየሱሳ አማናኖይያ፤ እስን ዱባና ጎጎድያታኒ

ዱዶክ ፋይና ጎጎሄላሮ ካየላራ መገ ካየሱሳና ጋራኬሳነ ካሄላማሮ አማኖያ።
17 “ግዳና አቢላልቴ! እስን ሂካ ካኮንየልቴታን ዎይቻልክስን አን ማላባናዋቲኮ ካከይ ካሌሮ ላኖ አን

ካሶዋ።
18 ዋ አደ ካኬሳ ካሌሮ ክርስቶሳ ራኮ ጎጎአታሮ ጣየ ካሄገሮል ዱባኮት ህኢ ካአዬሰራ ሂካማሌ

ጎጎጉዳሮ የለ።
19 ጎርታጩቦኮ ጉላ ጋላዴን ጎታ ቶስ አባባዬን፤

20 ሂካኒና ዋይ ዶሌ ካኮኡሱባታን ጌስጆል እስኑን ኤመይናራ፤ ዋ ጣየ ካአሳበሮ ክርስቶሳ የሱሳ
እስኑን ፋርናራ።

21 ኡሱና ዳሩሪ ካኮአዳላይናራ ዋ ጣየ ቁሉኒዕ ኦሄገሮልኮት ህኢ ጎጎአዬሰሮ አላም ዱባ
ታኡሱባሮንያ።

22ሙሴ ሃ አመራ፥ “ጎታ ሄዶ እን ጎጎኬሰሮ ኡሱማለና አቢላልትስን ኦሮኮ እን ኣንክክ ካሄገሮ እስኑን
ኬስሮዋ፤ ኡሱ እስኑን ካሰጋሮ ዱባ ማላ።

23ሀሱ ካሄገሮ ካማሎን ዱባ ጎሳ ኦሮኮ ካለ ብረ ሀባዎ አመ።
24 “ኦግራን ሳመላኮ ሀጋአበረ ካኬራ ካሄገሮል ዱባ ሂካ ጎራታጆልኮክ አዬሰራን።
25 እስን ካሄገሮልኮክ ይስታን፤ አደና ዋ አብራመነ ‘ሳኒታይ ጎሳ ካኡሌ ዱባ ሶማሳምናራ’ አመረ

ኦዶላልክስኑን ኦታበሮ አማቶ ኦኤልናታንታን።
26ዋኤረኬሳ አሳበካኮኬሰረ ጎራታ፥ እስንመተመቴሜላነትስንኮ አባብጉረ ጎጎሶማሳሮንጣየኡሱ

እስን ቶስ ፋረ።”

4
ጴጢሮሳና ያንሳና ታአይሁድ ሾንጎ ሆረ

1 ጴጢሮሳና ያንሳና ጎሳዉን አዬሳ ግራን ቱቃሞልና ቁሉክ ምን ካዋ ካኦራሮን ኦዶናት ካአባናየ
ኡሱማለና እባዶ ካሶዶቃዊል ደራኣ እሶ ቶስ ኤመተ።

2 ኦፋራመራን ላማና የሱሳኮክ ጎይኮ ክያኖ ጎሳ አጋልስሳኖይና ጎይኮ ክያኖ ግራኖ እሶ ላላባኖይ
አማራቴን።

3ጴጢሮሳና ያንሳና አበን፤ ጎራታና ሄመን ማንኮሌረ ማራን ኡል ታባርሮይ ምን ካሻኖ ባሪሴን።
4 ሀሌዎ ኳሬ ሃፉራ ካማለሮ እባዶ ኦሮኮ ካሞጋን እባዶ ዋ አማነ፥ ቶቶ ኦባባረና ኩማ ከን ግታኒዕ

ሌን።
5ታላም አሪ ዎይቻልክሶና፥ ጃርሶለትሶ ኡሱማለና ሴራ ኦአጋልስሳረን ኢየሩሳለም ኩኩአመን።
6ቱቃሞሉን ኦዶናት ካአባናየ ሃና፥ ቀያፋ፥ ያንሳ፥ እስክንድሮሳና፥ ካቱቃሞልዎይቻትኮክካምነ እባዶ

ዱባ ኤሰ ባንኤ ግረ።
7እሶናጴጢሮሳና ያንሳናጠኤኣልሰሬነ፥ “ሂካና ካኮየልተታንኤክሁናይ ጎርቱንመገካዮያ?” አመን

እሶ ሆሳተን።
8ኡሱ ጎራታ ጴጢሮሳና አያና ቁሉክ አማጋመረ ሃ አመ፤ “እስን ካጎሳ ዎይቻልና ጃርሶለ!
9 ህታር ሂካ ናፋለሳክ እባዶትን ፈሎ ኦኢዳን ማንኮፈላመራን ማራን ምስ ምሲ ፋዬሮ ኖ ካሆሳታን

ጎሌ፥
10 ሂክ እባዶት ፋዬጉረ እስን ሆረ ካአሌራ ካሱይተቴንና ዋ አደ ጎይኮ ካኬሰሮ ካናዝረት የሱሳ

ክርስቶሳኮክ መገ ላኖ እስን ዱባና፥ ካእስራኤል ጎሳ ዱባና ካአዴሳመ ሀሌዎ።
11ኡሱና፥ እስን ኦግንባታን ካቱፋቴታን ኤኤሞምና አፋሩን መተ ሌ።

12 ሃንሱን ፋይና ኡሱ ኳሬ ካካለማዮና ላግሮ፤ ኖ ጎጎፋይኖን እባዶን ካስሳመራ ሂካመገኮ ካካለመገ
ዳሩርኮ ሄገሌ ላግሮ።”

13 እባዶና ጴጢሮሳና ያንሳ ሃ ጃቡይ አዬሳ ግራን ካኮደያረን ጎራታ፥ ካአጋልሳኖንግሮ እባዶ ላኖ
አዴሰረን ሳደን፤ እሶ የሱሳነ ዎታ ግራኖ አዴሰን።

14ካፋዬራ እባዶትና ኤሰ እሶ ዎታ አሌ ግራንቲ ማንኮዴን ማራን ካአላራን ዋተን።
15 ሃንሱን እሶ ሾንጎኮ ሳሬ ብ ጎጎግራዉን አጃጄን፤ ኤሰኮና ራቶ ኩኩሜን ማካረን።
16 “ጎርታ ሂናኣ እባዶጃ ምስ የልና? ሂክ ካአቲ ባሳ ገነትሶይ ፈላማኖ ኢየሩሳለም ካግራ እባዶ ዱባ

አዴሰራ፤ ሃንሱን ካካይን ላኮዳንዳኖ።
17 ሀሌዎ ኳሬ ሂክ አየስ ጎርታ ጎሳ ኦሮ ኣሎ ጎጎባልአኖንኮ፥ ሂኒዕ እባዶጃ አድ መገ ካየሱሳ ኡማ

ማዮና ጎጎአዬሶንኮ ሴሪና።”
18ኤሰኮ እሶ ኡመንጉረነ መገ ካየሱሳ ዱዶ ጎጎአዬሶንኮና ጎጎአጋልስሶንኮ አጃጄን።
19ጴጢሮሳና ያንሳና አደን አባበን እሶነ ሃ አመን። “ዋኮሮርንሰ እስኑን አጃጃማኖዋይሆረካዶትሳሮ

ጎሌ አላ እስንዋ መተክስኑን ፍርዳ።
20 ኖ ካዴነኖና ካማልነኖ አዬሳናኮ ሃር ላኮጋልኖ።”
21 አደና ማንዴን አባባቴንጉረን ጋፋሬን፤ ኣላንቲና ጎሳ ዱባ ካሌሮ አየስ ዋ ጋላታታ ማንኮግረ ማራን

እሶሙርስን ላኮዳንዴነ።
22 ሂካ ባሳ ካፋዬራ እባዶት ጌስ አፋርታምኮ ካሮረየ።

አማኒልኮክ ኤብ
23ጴጢሮሳና ያንሳ ፉራሜን አማኒል ቶስ አባባተን ሴተሬን ቱቃሞልኮክ ዎይቻልና ጃርሶለ ካአመራን

ዱባ ሰገን።

24 እሶና ሂካ ካኮማላረን ጎራታ ያየትሶ ራቶ ዋ ቶስ ጦቂሰረነ ሃ አመን፤ “ጎታካን አት ዳሩርና ኡል፥
በከና በከ ኦሮ ካግሮ ዱባ አት መጢተታ።

25 አያና ቁሉክኮክ ጋራነ ኩን ካሀንዳሮ ኣቦካን ዳዉተኮት ህኢ ሃ አንተ አት አዬሰታ፤
“ ‘አይዛብ ኤንጌሙን ከኬ?

ጎሳናሙን ጦየ?
26ካኡሌ ዎኖላል ኬጉረ፥

ሞትጆል ራቶ ኩኩሜንጉረነ፥
ጎታይና ክርስቶሳ ጉት ኬን።’

27 “ኦግራን ሄሮዶሳና ካጰንጢዮሳ ጲላጦሳ ካአይዛብና ካእስራኤል ጎሳነ ዎታ ህታ ካታማይ አት
ካሽግደቶ ቁሉክ ኩን ካሀንዳሮ የሱሳ ጉትጫፍን ኩኩሜን።

28ህክና ካኮንሌራ አት ጣይተ ሁናካይና ፈኢታይ ካሀልችተቶ ፈሊንያ።
29ግዳና ጎታኬ! አብስሳቶ አዬሳኖክሶዴ፤ ድይልካ ሃፉራዱዶትጃቡይ አዬስን ጎጎዳንዴራዉን የል።
30ፋይስን ገነታ ድሪርሳ፥ ቁሉክ ኩን ካሀንዳሮ ካየሱሳ መገ ካሳድስሮና ባሳ ፈል።”
31ኤባተን ካኮአባባታሬን ጎራታ እሶ ታኮግሬን ባንኤ ሻላጋንተ፥ ዱባና አያና ቁሉክ አማጋሜን፤ ሃፉራ

ካዋና ጃቡይ አዬሴን።

ካአማኒል ራቶክ ግር
32 አማኒል ዱባና ዎዳና ቶይና ያዳ ኮይ እስኣተን ግረን፤ ካአባናዬን ዱባ ራቶክየ ኳሬ ኦቴሳ ኦሌራን

ኡራዎ እስኮኒዕ አን ካቶታተራ ማዮና ላኮግረ።
33ኦፋራመራና ጎታ የሱሳ ጎይኮ ከያኖኮክ ጋራ ካአቲ ሁናይ አቶታኖ ሆረዴን፤ እሶ ዱባ ጉት ታአቲ ስኖ

ታዋ ግቴ።
34 እሶ ኦሮ ራካታ ኮና ላኮግረ፤ ኣላንቲና ኡልና ሌረ ምኒ ካአባናዬን ዱባ ዳዳለሬን ማራጋደኬናረን፤
35ማራጋደ ኬነሬን ኦፋራሜራዉን ስሳ ግረን፤ እሶና ኦዶ ኦዶ ጎጎዶትሳሮክ ጅልባማለ ሄዴዳ ግረን።
36 ታቆጲሮሳ ኦዶላይ ካግረ ዮሴፋ ካአማማረ ዎዩት ኮ ግረ፤ ኦፋራመራና ኡሱ፥ “ባርናባስ” አመን

ኡሜን፤ ፉረንና “ካጎጎ ኢሳሮ ኤረ” አማኖያ።
37ኡሱና ኤረ ዳዳለረ፥ ማራጋደ ጌሰ ኦፋራሜራዉን ስሰ።

5
ሀናንያና ሳጲኢራ

1ሀናንያ ካአማመረ እባዶት ኦርቴሳ ሳጰራነ ዎታ ኤሬ ዳዳለ፥
2 ኦርቴሳና ማዳርተ አዴሳ ግራን ካዳዳሌራንኮ ጋምሳ ሀሰጉረ ጋምሳ ኬነ ኦፋራሜራዉን ስሰ።
3 ጴጢሮሳ አደ ሃ አመ፥ “ሀናንያ! አያና ቁሉክ ጎጎሶብቶና ኤሬ ታኮዳዳላንተቶ ማራጋደኮ ጋምሳ

ጎጎሃሶን ጻላየ ዎዳናታይሙን ታብተ?
4 አት ዳዳላኖኮ ሆረነ ኤሬ ላኮታታተያ? ጎዳዳላተና አደ ማራጋደ ላኮገነታይ ግረያ? ሀያ፥ ሂካ አየስ

ምሲ ዎዳናታይ ቆፕተ? አት ካሶብተታ ዋያ ኳሬ እባዶ ላኮዮ” አመ።
5ሀናንያ ሂካ ሃፉራ ጎጎማሌ ኡሊ እዬ ጎየ፤ ሂካ ካማለ እባዶ ዱባ ኣሎ አብሳተ።
6ዳርጋጌሳልና ኬጉረ ሬስ ጋሼ ማሬንጉረን፤ ጌሰን ቃማሌን።
7 ሳቲ ሴድ ሌተ ሮርተ ግራን፥ ኦርቴሳ ካሌሮ አየስ ሀማሎ ግራን ኤመተ ታብተ።
8 ጴጢሮሳና፥ “ኤሬ ካኮዳዳልቴታን ማራጋደ ህናኣያን አላ ኢን ሰጊ?” አመ። ኤሰና “እ ህናኣያን”

አንተ።
9ጴጢሮሳና፥ “ካጎታ አያና ጫፍን ምሲ ሂካማሌ ህኢ ቶ ሌተን? ሂክማ ኤንተርካ ካቃማለራ እባዶ

አባባተረ ጎጫ ጌራ፤ ኩና ጌስረን ቃማልናራን” አመ።
10ኤሰና ጎርሰዋ ሉቃኦቴሳ ሄገሊ ኢተ ጎተ፤ ዳርጋጌሳልና ጎታብራን ታጎተቶ ዴን፤ ስዴን ጌሰንጉረን

ኤንተርክሴ ዶሌ ቃማሌን።
11ምን ካዋክ እባዶና ሂካ አየስ ካማለራ ካካለ እባዶ ዱባ ኣሎ አብሳተ።

ኦፋራሜራንኮት ገነ እባዶ ካሞጋን ፋዬ
12 ኦፋራሜራንኮክ ጋራነ ጎሳ ኦሮ ካሞጋን ባሳክ ማላታልና ኦሳዳምራን ፈሎ ፈላሜን፤ አማኒል ዱባ

ሶሎሞን ካኮሰሴታሮ ጎጫኩኩአማ ግረ።
13 እሶ ዎታ ለሌዳሚን ካጃባተ ማዮና ላኮግረ፤ ጎሌና ጎሳና እሶ ኣሎ ካባጃ ግረ።
14ዋይ ካአማናራ ባባርና ሄለልና አሪ አሪ ቶቶኦትሶና ኣሎ አዳማ ሴተን፤
15 ሂካኮ ካከይ ጴጢሮሳ ኤሰነ ሮራ፥ ግራን አባራንቲ ሆስንደቴሳ ኡጫር ጉት ጎጎአልቶ አማ

ካሀዉአማሮ እባዶ ሳርዴድሴን ቤሳ አልጋይና ራሬይ ራድ ሁዱርሳ ግረን።
16 ካኢየሩሳለም ጎቦቢ ካግሮ ካታማልኮ ካሀዉአማሮና ባቲክ አያና አባመረ ካአቦሳሮ እባዶ ኣተ

ካኤመታራ እባዶ ካሞጋን ኡሱ ጎቦብ ኡናኣ ግረ፤ ካኤሜተ ዱባና ፋያ ግረ።

ኦፋራመራን ጉት ሆሮራማኖ ኬ
17 ሂካኮ ካከይ ቱቃሞልኮክ ዎይቻትና ራቶ ታግቴ ታሶዶቃውል ኡና ዱባ ጋቢ አማጋንተ።
18 ኦፋራመራና አቤረን ምን ካሻኖ ታብሰን።
19ሀሌዎ ኳሬ ኤርግቻ ካዋ አደ ሄመን ጠኤምን ካሻኖኮክ ኡፋ ባነ ቤሰረ፥
20 “ሴዬን!፥ ቁሉክ ምን ካዋክ አዉዲ አላ፤ ሂካ ሃፉራ ካግር ጎሳ ዱባን ሰጋ!” አመ።
21ኡል ጎጎባሬይ እሶን ጎጎሰጌሮክ ማለ ቁሉክ ምን ካዋ ታቤረን ጎሳ አጋልስሳኖ ሀጋአበን።
ካቱቃሞል ዎይቻትና ኡሱነ ዎታ ኦግረን ኤሜተረን ታአይሁድ ሾንጎና ታእስራኤል ጃርሶለ ዱባ ራቶ

ኩኩይሴን፤ ኦፋራመራና እሶ ቶስ ጎጎኬናዉን እባዶ ምን ካሻኖ ፋረን።
22ሀንዳ ኦሴተረና ምን ካሻኖ ሴተሬን ኤሰ ኦሻሜሬን ላኮሄለሬን፤ አባባተን ኤሜተረን ሃ አመን፤
23 “ምን ካሻኖ ኣሎ ጩፋመረ፥ ኦኦራራና ጎጫ ሆረ ኦአሌሬን ዴነ፤ ኖ ኡፋ ባንነ ጎታብኖ ኦሮ ማዮና

ላኮግረ።”
24ቁሉክምንካዋካኦራሮካአጃጃረቱቃሞልኮክዎይቻልናሂካካኮማላረን ጎራታአየስማማግርድ

አመን።
25 ኡሱ ጎራታ እባዶት ኮ ኤመተጉረ፥ “እስን ምን ካሻኖ ኦታብሰቴን እባዶጃ ቁሉክ ምን ካዋይ

አሌረን ጎሳ አጋልስሳ ግራን” አመ ሰገ።
26 ጎርሰዋ ካኦራሮ ካአጃጃረክ ዎታዳራልኬሳነ ዎታ ሴተረ አበ ኬነ፤ ኦኬነራን አደን ጎሳ እሶ ኤኤሞ

ጎጎኤጎንኮ አብሳቴንጉረን አንሁኖሞን ከነን።
27 ኦፋራመራና ኬነንጉረን ሾንጎ ሆረ ኣልሴን፤ ቱቃሞልኮክ ዎይቻትና ሃ አመ እሶ ሆሳተ፤
28 “ሂካ መገ እስን ጎጎአጋልስሶንኮ ኖ እስኑን አታይንሰ ሰግነነ፤ እስን ጎአመን ኢየሩሳለም

አጋልስስክስን ጋምባይሴን፤ አደና ሂካ እባዶትኮክ ኢጉን ኖ ጎጎሆሳምኖን የልን ዶታታን።”
29ጴጢሮሳና ኦካለ ኦፋራመራን አደን ሃ አመን አባበን፤ “እባዶኮ ሮርሳይ ዋዉን አጃጃማኖዶትሳራ!
30 እስና ጋ ጉት ሱይቴን ካላጋዴቴን የሱሳ፥ ኦዶላልትስንኮክ ሄዶ ጎይኮ ኡሱ ኬሰራ፤
31 ዋ ጎሳ ካእስራኤልዉን ጩቦኮ ጉላ ጋላኖና ጩቦኮ ሻጋ ጎጎየሎን፥ ዋ ዱባዉን የሱሳ መተና

ካፋይሳሮ የለ መርገተሳይ ካባጃይ ጎጎሀማጽሮን የለ።
32 ኖና ሂካ አየሱን አቶና፤ አደ ዋ ኡሱን ኦአጃጃማራኑን ካስሰራ አያና ቁሉክ አቶያ።”
33ካሾንጎ ማጋናልና ሂካ ካኮማላረን ጎራታ ጎሜላን አማራተ ላጋዲን ዶተን።
34 አየሱን ጎአመን ጎሳ ዱባ ሆረ ካካባጃመ ኮ ሴራ ካአጋልስሳራ፥ ኡሱና ገማልያ ካአማማራ

ፋራሳውት ሾንጎ ሆረ ኬ አሌጉረ ኦፋራመራን ሳር ቤስረ ጎራታ ክጫሩን ጎጎፋክስራኑን አጃጄ።
35ሾንጎዉና ሃ አመ፤ “እስን ካእስራኤል እባዶ! ሂናኣ እባዶጃ ጉት ፈልን ካሄዴታን አየስ እስንማዳር

አዴስን ዶትሳራ።
36 ሂታኮ ሆረነ ተዎዳስ እስኦቴሳ ካንጅንክ የላታኖኮ ካከይ አፋር ቦሌ ካሌራ እባዶ ኡሱነ ዎታ ሌ።

አየሱን ጎአመን ኡሱና ገነ ታእባዶይ ጎየ፤ ኡሱ ዴበ ካሰሰታረ እባዶ ዱባ ዳርኣመ ቆፋተሳና ሄሰ።
37እሶኮ ሃሬ ጎሳ ካኮቶታማሮ አልማጋሊላትይሁዳኬጉረካሞጋን ጎሳ ኣተቤ፤ ኡሱዴበ ኦሰሴታራና

ሄላተረ፤ ኡሱና ገነ ታእባዶቲ ጎየ፤ ዴበ ኦሰሴታሬና ዳርኣመን።
38 ሃንሱን ግዳና አን ካአማራ፥ ሂናኣ እባዶጃ ኢሳጋ አሮድንቴን፤ ያዳክሶ ጎርቱን ፈሎኦትሶ እባዶኮ

ጎሌን ባናዋ።
39ዋኮ ኦኤሜተራን ጎሌን እስን እሶ ባስን ላኮዳንዴታን፤ ሱረዋ ዋኔታ ኢንሰኢንጋማኖ ሌራ።”
40 እሶና ጎርሳ ካገማልያ አታቴረን፥ ኦፋራመራን ኡምስሴንጉረን ቦጪሴን፤ ካላም መገ ካየሱሳ

ጎጎአዬሶንኮ አጃጄንጉረን ጋፋሬን።
41 ኦፋራሜረና መገ ካየሱሳ ማራን የራን አታይን ማንኮዳንዴን ማራን ገጌላታ ሾንጎኮ ቤን ሴተን።
42 አርጌቶ ቁሉክ ምን ካዋይና ሌረ ምን ምኒ ታገጌሎ ኦዱ ካሌራ የሱሳ ኡሱ ክርስቶሳ ላኖ

አጋልስሳኖኮና ላላባኖኮ ሃር ላኮጋለሬን።

6
ዳቆን ቶዶባኮክ አሳባማኖ

1 አማኒልኮኒዕ ቶቶ አዳማ ካኮሴታሬን ጎራታ ታግሪክ ሄኢ ካአዬሳረ አይሁድል ይሁዳይ ካግረ
ካአይሁድ እባዶ ጉት ጉምጉመ፤ ካኮንጉንጉሜራና አርጌቶ ጋርጋርሳን ካስሳማረ ካም ሄዴዳኖኮኒዕ
ፈሎ ጉት ኡናትሶክ ጋልታንተጆሉን ስሳኖኮ ማንኮሾካቴን ማራንያ።

2ሃኑን ኦፋራመራንቶሞንኮላማካካለአማኒልራቶኩኩይሰሬን ሃ አመን፤ “ኖ ባቦ አምሳኖኮክሀንዳ
ሀንዳይን አማ ሃፉራ ካዋ ሀንዳኖ እስን ላኮዶትሳሮ።

3 ሃኑን አቢላልቴ! እስን ኦሮኮ አያና ቁሉክና ቃሩማ ካአማጋመሮ አቶ ካእዳን ካአቦ እባዶ ቶዶባ
አሳባ፤ ሂካ ኦዶናት እሶን ስንሳ፤

4 ኖ ጎአመን ኤብና ሃፉራኬሳ ሀንዳኖይ አታይናና።”

5ሂክ አዬንሳ እሶዱባ ገጌላይሰ፤ አማኖና አያና ቁሉክካአማጋመሮ እስጢፋኖሳ፥ ኡሱማለና ፍልጶሳ፥
ጲሮኮሮሳ፥ ንቃሮና፥ ጢሞና፥ ጰርመና ካአይሁድ አማኖ ካአታተረ ኡል ካአንጾክያክ ንቆላዎሳ አሳቤን።

6 እሶና ኬነንጉረን ኦፋራመራን ሆረ ኣልሴን፤ ኦፋራመራና ኤባተን ኬንጉረን ገነትሶ እሶ ጉት ካዬን።
7ሃፉራካዋና ባልአታሴተ፤ አማኒልኮኒዕ ቶቶና ኢየሩሳለምኣሎሞጋታሴተን፤ ቱቃሞልኮና ካሞጋን

አማነ።

እስጢፋኖሳኮክ አባማኖ
8ሀሱ ጎራታ እስጢፋኖሳ ስኖ ታዋይና ሁናይ አማጋመረ ጎሳ ኦሮ ካሳድስሮ አዬንሳ ባሳክማላታል ፈላ

ግረ።
9 ኡሱ ጎራታ፥ “ባልቹማ ኦቤራን አይሁድኮክ ምን ካኤብ” አማመ ካኡማማሮ ካአይሁድ ምን

ካኤብዉን ኡና ኦሌረን ቀሬናኮና እስክንድራኮ፥ ኡሱማለና ክልቅያኮና ታእስያ አዉራጃኮ ካኤመተራ
እባዶ ኔባተጉረ እስጢፋኖሳነ ዎታ ዶጋማኖ ሀጋአበን፤

10 አየሱን ጎአመን እስጢፋኖሳ ካኮአዬሳረ ቃሩማና አያና አዎድን ላኮዳንዴን።
11 ሃንሱን፥ “እስጢፋኖሳሙሴና ዋና ሀባራ ግራን ኖ ማልነና” ካአማሮ እባዶ ስያምሴን ኤካሰን።
12ሂካማሌ ጎሳነ፥ ጃርሳ ካኡሌኔ፥ ሴራ ኦአጋልስሳራን ከኬሳ እስጢፋኖሳ አብስሴን ታአይሁድ ሾንጎ

ሆረ ኣልሴን፤
13 ሂካኑና ጣራ ኦአቶታራን አቶጆል ኬነነን፥ “ሂክ እባዶት ህታ ቁሉት ባንኤና ሴራ ኢንጋማኖ ዱዶ

ላኮኢሰሮ።
14 አደና ሂክ ካናዝረት የሱሳ ቁሉክ ምን ካዋ ዲግናራ፤ ኖ ሙሴኮ ካአታነኖ ዎጋና ኢግልስናራ፤ አመ

ኡሱ አዬሳ ግራን ኖ ማልነና” አመን።
15 ኡሱ ጎራታ ሾንጎይ ሀማጼ ካግረ እባዶ ዱባ እስጢፋኖሳ ትችስ ጎደራን በቤድቴሳ ታኤርግቻ

በቤድ ኣን ሌተ እሶንሙተ።

7
እስጢፋኖሳ ሾንጎ ሆረ ካአዬሰረ አየስ

1ቱኡቃሞልኮክ ዎይቻትና እስጢፋኖስነ፥ “ሂክ አን ካማላራ አየስ ሩምያ?” አመ ሆሳተ።
2 እስጢፋኖሳና ሃ አመ አባበ፤ “አቢላልትና ኦዶላልክ ማላ! ኣቦካን አብራመ ኡል ካካራን ሀማጺን

ብያኖኮ ሆረነ ጋና መሶጰጦምያ ግራን ካካባጃ ሄዶ ኡሱንሙተጉረ፥
3 ‘ኡልካኮ ቤጉደ፥ ፋልካኮ ካለቤጉደ፥’ ‘አን ኩን ካቱሳሮ ኡል ቶስ ሴ’ አመ።
4ሀሱ ጎራታ ኡል ካከለዳውኮቤጉረ ኡል ካካራን ሀማጼ። ኣቦኬሳ ካኮጎዋረ ጎራታ ዋ ካካራን ኡልኮ

ቤሰጉረ ህታር እስን ካኮግታን ኡል ኡሱ ኬነ።
5 ሀሌዎ ኳሬ ሉክ ታኮካሮ ግታት ርቲ ኡሱን ላኮስሰረ፤ አየሱን ጎአመን ሂካ ኡል ኡሱና ኡሱኮ ሃሬ

ሳኒቴሳንርቲ የልካስስናሮዋኡሱንአብድስሰግረ፤ህታአብድካኮስሰረና አብራመጋናይስሀኡሙሎን
ግራንየ።

6 አደና ዋ ሃ አመ አዬሰ፤ “ሳኒታ ኡል ካናጳይ ማርትናይ ሀማጺናታ፤ አፋር ቦሌ ጌንሳ ድዩማ ኦሮ
አቦሳምናታ።

7 አደና ድይ የለ ካኢምናሮ ጎሳ አን ጎአመን ፍርድናራ፤ ኤሰኮና ባልቹማ ቢሬን ህታ ባንኤ እን
ሄዶይሳይናራን” አመ ዋ አዬሰራ።

8 ኤሰኮና ሀማጽሳማኖኮክ ካአማቶ ሃፉራ ስሰ፤ ሃኑን አብራመ ይሳቃ ኡሙለ፤ ታኮኡሙላመረ
ታስዴድ አሪ ሀማጽሰ፤ ኡሱማለና ይሳቃ ኤረኬሳ ያይቆባ ኡሙለ። ያይቆባና ካጎሳ ኦዶላል ካሌሮ ይስ
ቶሞንኮ ላማ ኡሙለ።

9 “ካያይቆባ ይስና አብክሶ ዮሴፋ ቃናተንጉረነ ካድዩማ ኡል ካግብጽን ዳዳሌን፤ ዋ አደ ኡሱነ ዎታ
ማንኮግረ ማራን፥

10 ራኮ ዱባኮና ኡሱ ቤሰ፤ ካግብጽ ዎኖ ፈረኦን ሆረ ጋሻናና ቃሩማ ኡሱን ስሰ። ግብጺና ምንኬሳ
ዱባ ጉት ካአጃጃሮ የለ።

11 “ኡሱ ጎራታ ግብጽና ካከነአን ኡል ዱባ ጉት ታንጂን ራኮ ካጌግሰራ ኡኢና ኤመተ፤ ኦዶላልካን
ካአምሮ ባቦ ሄላይን ዋተ።

12 ያይቆባ ካም ግብጽ ግራኖ ካኮማላረ ጎራታ፥ ኦዶላልካን ሆራርጀ ኡል ካግብጽ ቶስ ፋረ፤
13 ካላም ካኮሴራን ጎራታ አደ ዮሴፋ አዮናትኬሳ አቢላልቴሳዉን አዴስሳተ፤ ፈረኦንና ፋል

ካዮሴፋኮክ ጋራ አዴሰ።
14 ኤሰኮ አባባተጉረ ዮሴፋ ኣቦኬሳ ያይቆባና ፋልኬሳ ዱባ ኡሱ ቶስ ኬንስሰ፤ እሶና ራቶ እባዶ

ቶዶባታምኮ ከንየ።
15 ሃንሱን ያይቆባ ግብጽ ሴተ፤ ኡሱና ኦዶላልካንና ኤሰ ጎዬን።
16ለፋልክሶናኡልካሴከምቶስ አታመረ፥ አብራመኡልካሴከምካኡመርይስኮማራጋዴካኢምነሮ

ህየሊ ቃማሌን።

17 “ዋ አብራመን ኦታበሮ አማቶ ፈሎካኮሀይስናራ ጎራታ ካኮጋባላማረ ጎራታ ግብጽ ካግሮ ጎሳኮኒዕ
ቶቶ አዳማ ሴተን።

18ኤሰኮ አባባተረ ዮሴፋ ካካሶን ካካለ ዎኖ ግብጽ ሬደ።
19ኡሱና ጎሳካንምጌቴሳይጫናቅሰ፤ ይስ ጎጎኡሙላሜ ጎጎ ጎሮና ሳርቤስ ጎጎሻፍናዉን፥ ኦዶላልካን

ጉት ሁኖመ።
20 “ኡሱ ጎራታሙሴና ኡሙላመ፤ ኡሱና ዋይ ሆረ ካእዳንክ ይትት ሌ፥ ኣቦኬሳክ ምን ድግኒ ሴድ

ኮኮባመጂናተ፥
21 ሳርዴ ካኮሻፋመረ ጎራታ ኤረ ታፈርኦን ሄልተ ኣተጉዴ ኤረካክሴ አን ጂናሰ።
22ሙሴና ታግብጽ ቃሩማዱባ አጋልሳተ፤ አዬስና ፈሎይ ካአታተ ሌ።
23 “ሙሴን ጌሲ አፋርታም ካኮላረ ጎራታ፥ አቢላልቴሳ ካእስራኤል ይስ ድን ዎዳናቴሳይ ቆፓተ።
24 ግብጽት ኮ ታእስራኤል ኡናኮ ኮ ሚራኣ ገጊሳ ግራን ሙሴ ዴጉረ ኡሱ ግብጽት ላጋደ፤

ታሚራኣንተቶ ኡናቴሳዉን ሀሎ ቤ።
25ታእስራኤል ኡናቴሳና ዋ ገነቴሳ ባልቹማ ካቤስናሮ እሶ ካሻዳራን አን ኡሱን ሌረ፤ እሶ ጎአመን ሂካ

ላኮሻደረን።
26ታላም አሪ አደ ካእስራኤል እባዶ ላማኢንሰኢንጋማግራን ሄለጉረ፤ ዎጋርስና ዶተረ፥ እባዶ! ‘እስን

ላ አብላልታናሙን እስእስ ሚራኣታን?’ አመ።
27 “ኡናቴሳ ጉት ሚራኣ ገጊሳ ካግረ እባዶት ጎአመን፥ ሙሴ ሻፈጉረ ሃ አመ፤ ‘ኩ ኖ ጉት ሞትና

ካፍርዳቶ የለ ካሹመራ አዮያ?
28ሙከለ ግብጻውት ጎጎላጋደቶ እና ላጋዲን ዶታታ?’
29ሙሴና ሂካ ጎጎማሌ ባቃተረ ኡል ካምዲያምማርትና ሀማጼ፤ ኤሴና ባባር ይስ ላማ ኡሙለ።
30 “ጌስ አፋርታም አማጋመ ካኮሮራረ ጎራታ፥ ታሲና ዎዳምኮክ ጎቦቢ ካግቶ ጋ ኦሮ፥ ካቤባሮ

ሁርስኮክ ላጫ ኦሮ ኤርግቻ ኡሱንሙተ።
31ሙሴና ካዴሮ አየስ ሳደ፤ አየስ ቁሌሲን ኤሰራ ጎጋባላምሮ ታጎታ ያየ፤
32 ‘አን ኦዶላልካክ ሄዶ፥ ካአብራመ፥ ካይሳቃ፥ ካያይቆባ ሄዶያ’ አማግራንማለረ፥ሙሴና አብሳተ፤

ኤሰራ ዲና ላኮዳንዴ።
33 “ጎታና ኡሱነ ሃ አመ፤ ‘ሉቃኦታኒዕ ከፈሮ ቤሳ፤ አት ታኮአልተታ ባንኤ ታቁሎይተታ።
34 ግብጽ ካግሮ ጎሳኬኮት ራኮ ኦግራን አን ዴራ፤ ካአቦሳ ኢያክሶና አን ማለራ፤ እሶ ሃስን ዳገራ።

ግዳና ኮይ፤ ግብጽ ቶስ አባብ አን ኩ ፋርናራ።’
35 “ጎርታ ሀኑኡ፥ ‘ሞቲና ካፍርዳቶ የለ ኩ ኖ ጉት ካሹመራ አዮያ?’ አመን ካቱፋተራን ሂካሙሴ ዋ

ሁራ ኦሮ ካሙተሮ ኤርግቻኮክ ጋራነ ሞቲና ካሃሳሮ የለ ጎሳ ካእስራኤል ቶስ ፋረ።
36ኡሱና እሶ ቃጄልሳግብጽኮቤሰ፤ ግብጽ፥ በከ ኦሄልና ቃሉላቶክኡሊጌስ አፋርታሙንካሳድስሮ

አዬንሳ ባሳክ ማላታል ፈለ።
37 “ጎታ ሄዶክስን እን ጎጎኬሰሮ ኡሱማሌዋ እስን ኦሮኮ ካሄገሮ ኬስሮዋ አመረ ጎሳ ካእስራኤሊን

ካአዬሰረ ሂካሙሴየ።
38ኡሱና ታሲና ዎዳሚ ካአዬሰረ ኤርግቻነና ኦዶላልካንነ ዎታ ቃሉላቶክ ኡሊ ታጎሳ ሀጋና ኦሮ ግረ፤

ሀንዳል ካዋና ኖ ቶስ ሮርስን አታተ።
39 “ኦዶላልታንና አደ ኔባተ ኳሬ ኡሱን አጃጃምን ማንኮዶታኖን ማራን ዎዳናትሶይ ግብጽ ቶስ

አባባተን።
40 አሮንነና፥ ‘ኖኮ ሆረሃይ ካሰሰሮ ዋል ኖን ኤካስና፤ ኡል ግብጽኮ ቃጄልሰ ኖ ካቤሰሮ ሀሱሙሴመ

ኡሱ ጌሮ ኖ ላካንሶ’ አመን።
41 ኡሱ ጎራታ ታያይዶ ምስሊ ፈሌንጉሬን፥ ቶልቻን ጃርሶ ስሰን፤ ገነትሶኒዕ ፈሎይና ገጌላተን፤

ቡራቄን።
42ዋ አደ እሶኮ ፋክመ ካዳሩረ ባራጃሉን ጎጎሄዶይሳናዉና ሮርሰ እሶ ስሰ፤ ህክና ካሄገሮል ማጻፋይ

ሃ አማመ ጎጎጻፋመሮክ ማለ ጉዳተ፤
“ ‘እስን ካእስራኤል እባዶ ኦሌቴታን

ጌስ አፋርታሙን ቃሉላቶክ ኡሊ ታኮግቴኒ ጃርሶና ሜባ ኢን ስሴቴን?
43ሱረዋ ሄዶይሳዪን ካፈላተታን ታሞሎክ ዳሰና

ቶልቻክስንክ ካሬንፉ ባራጃ
ጦቂጦቂሴን፥

ሃንሱን አንና እስን ጎጎባቃታዉን የልናራ፤’ ባብሎንኮ ጋማ ሆሮርናራ።
44 “ዋ ሙሴን ጎጎቱሰሮክ ማሌና ጎጎአጃጄሮክ ማለ ታማዳራንተተ ታአቶ ዳሰ፥ ኦዶላልካንነ ዎታ

ቃሉላቶክ ኡሊ ግቴ።
45ዋእሶሆረኮካሆሮረሮአይዛብኮክኡልካኮኤላሬንጎራታኦዶላልካንህታታአታቴራንዳሰኢያሱነ

ዎታ ኤሰራ ኣተን ታቤን፤ ካዳዉተ ጌስ ታጌሮና ኤሰ ግቴ።
46ዳዉተና ዋይ ሆረ ጋሻና ሄላታኖይ ካያይቆባ ሄዶ ካኮግሮ ምን ጎጎማዳሮ ኤባተ፤

47 አየሱን ጎአመን ካኮግሮ ምን ኡሱን ካማዳረረ ሶሎሞንየ።
48 “ሀሌዎኳሬዱባንኮጦቂካአመዋ ገነ ታእባዶካማዳራመሮምን ኦሮ ላኮባራሮ፤ ህክና ካሄገሮት

ሃ ጎጎአመሮ ማሌያ፤
49 “ ‘ዳሩር ኮርፍንጀኬታ፤

ኡልና ሉቃኦት ማንኮፎልሳታራንያን፤
ሀያ ምስክ ምን እስን እን ማዳርናታን? አማራ ጎታ፤

ጎርቱን እን ፎልሲ ታልናታ ኤቲ ባንኤታ?
50 ሂካ ዱባ ታፈልተታ ላገነቴቶላ?’

51 “እስን ዎዳናትስን ኦኮንዱደታና! ነበቦኦትስን፤ ኦኮንማሎን! ኦዶላልክስን አን አያና ቁሉክ
አርጌቶ ኔባታን።

52ካሄገሮል ኦሮኮ ኦዶላልክስን ካሆሮሮን ግራን አዮያ ካግራ? ቁሉክኮት ኤመቶጣዬን ኦአዬሰራና
ላጋዳታን፤ እስን ግዳ ኡሱ ሮርሰን ስሰን፤ ላጋዴን።

53ኤርግቻኮክ ጋራነ እስኑን ካስሳመሮ ሴራ አታቴታን ኳሬ ላኮኦራቴታን።”
ካእስጢፋኖሳ ኤኤሞ ኤጋማኖ

54ታሾንጎ ሀጋና ጉት ካግረ እባዶ ሂካ ካኮማላረን ጎራታ ኣሎ አማራቴን፤ ኢልኮ ቃኒንሳቴን ኬን።
55እስጢፋኖሳ ጎአመን አያና ቁሉክ አማጋመረ ዳሩር ቶስ ትችስ ጎዴሮ፥ ካባጃ ታዋ ኡሱማለና፥ የሱሳ

መርጌ ታዋይ አሌ ግራን ዴጉረ፥
56 “ሂክማዲያ” “ዳሩር ባናተደ፥ ኤረ ካእባዶ መርጌ ታዋይ አሌ ግራን አን ድያራ” አመ።
57ኡሱ ጎራታ ታአቲ ያየ ኦካ ነበቦኦትሶ ሁጭሳቴን አባቴረን ኡሱ ማንኮግሮ ቶስ ራቶ ቲዬን፤
58ኡሱ አቤረን ካታማኮ ሳር ቤሰን ሻፌን፤ ኤኤሞና ኤጋኖ ሀጋአበን። ሂክ ካኮላረ ጎራታ ኤሰ ኦግረን

አቶጆልና ሳርስክሶ ሳዉላ ካአማማረ ዳርጋጌሳትኮኒዕ ሉቃ. ሄገሊ ካዬን።
59 እስጢፋኖሳና ኤኤሞ ኤጋማ ግራን፥ “ጎታ የሱሳ ኔፎቴ አታ” አመ ኤባተ።
60ኤሰኮና ግልቢሰጉረ ያየ ታአቲይ፥ “ጎታ! ሂካጩቦ እሶን አሮቶትተ” አመ ኦኬ፤ ሂካ አመ አባባተረ

ጎየ።

8
አማኒልኮክ ሆሮራማኖና ዳርኣማኖ

1ሳዉላና ጎይ ካእስጢፋኖሳ እስኣተ ግረ። ኤሰ አሪ ኢየሩሳለምካግረ አማኒሉን ካአቲሆሮራማኖኬ፤
ኦፋራመራን ኳሬ አማኒል ዱባ ይሁዳና ሳማርያኮት አዉራጃ ዱባ ዳራሜን።

2ዋ ካአብሳታረ እባዶና እስጢፋኖሳ ቃማለ፤ አደና ኣሎ ኡሱን ኦተ።
3 ሳዉላና አደ አማኒል ባስን ሙዋተ ኬ፤ ምንኮ ምን ማራሙራ ባባርና ሄለል ጊተ ቤሰ ምን ካሻኖ

ታብሳ ግረ።

ኡል ካሳማርያይ ዎንጋላ ላላባማኖ
4ካዳራመረ እባዶና ታኮሴተ ባንኤ ዱባ ሃፉራ ካዋ ላላበ፤
5ፍልጶሳና ቶ ታሳማርያ ካታማ ቶስ ዳገረ ጋራ ካክርስቶሳ ላላበ።
6 ጎሳ ካሞጋና ፍልጶሳ ካአዬሰሮ ማላና ኡሱ ካፈለሮ ማላታል ዲያ፥ ዎዳና ቶ ሌጫቃሳ ግረ።
7 ባቲክ አያናልና እያ ካሞጋን እባዶኮ ቤ፤ ካሞጋን ናፋለሳልና ካኤሳረና ፋዬ፤
8 ሂካኮ ካከይ ኤሰ ካታማትና ኦአቲ ገጌሎ ሌን።
9 አየሱን ጎአመን ሂታኮ ሆረነ ካታማት ኦሮ ሞራ ካሳማርያ እባዶ ዱባ ካማምሰረ ስሞና ካአማማረ

እባዶት ኮ ግረ፤ ኡሱና እስኦቴሳ ካአቲ እባዶ ኣን የላተ ቶታታረ።
10ክጫርካንጂን እባዶዱባ፥ “ሂክ እባዶትካአቲ አማመካአዴሳመሮሁና ካዋያ” አማዎዳናኮኡሱ

ማላ ግረን።
11ጎራታካሞጋንኮሀጋአበረ ፈሎኦሞሩኦቴሳይማንኮማምሳረማራንክንትቢአበንኡሱዴበሰሴታ

ግረን።
12 አየሱን ጎአመን ፍልጶሳ ጋራ ካዋኮክ ዎኖናትና ጋራ ካየሱሳ ክርስቶሳኮክ መገ ካላላበሮ ዎንጋላ

ማለሬን አታታኖይ ባባርና ሄለልና ጣማቃመ፤
13 ስሞናና መተኬሳዉን አንሄሶኒ፥ ጣማቃመ፤ ኡሱና ፍልጶሳ ዴበ ሴተ፤ ካፈላማሮ ማላታልና ካአቲ

ባሳ ዴንጉሬን ሳደን።
14ኢየሩሳለም ኦግረን ኦፋራመራን ታሳማርያ ካታማክ እባዶ ሃፉራ ካዋ አታታኖ ካኮማላረን ጎራታ፥

ጴጢሮሳና ያንሳ እሶ ቶስ ፋረን።
15 እሶና ታሳማርያ ካታማ ካኮግያረን ጎራታ አያና ቁሉክ ጎጎአታናዉን ካሳማርያ እባዶን ኤባተን፤
16 ኣላንቲና ኡሱ ጎራታ ካጎታ የሱሳኮክ መገ ጣማቃመ ግረ ኳሬ ጋና አያና ቁሉክ ማዮ ጉቲና

ላኮዳገረ።

17 ሃንሱን ጴጢሮሳና ያንሳ ገነትሶ ጉት ካዬን፤ እሶና አያና ቁሉክ አታቴን።
18ስሞናና ኦፋራመራን ገነትሶ አማኒል ጉት ካኮካሬን ጎራታ አያና ቁሉክ እሶን ስሳማኖ ዴጉረማራጋደ

ኬነረ፥ እሶነ ሃ አመ፤
19 “ገነቴ አን ጉት ጎካየ እባዶ ዱባ አያና ቁሉክ ጎጎአታሮ ሂካ ኦዶናት እና ስሳ” አመ።
20ጴጢሮሳና አደ ሃ አመ፥ “እላቦ ካዋ ማራጋዴይ እምንን ቆፕተታ፤ አትና ማራጋደካና ራቶ ባ!
21ዎዳናታ ዋይ ሆረ ቱኩልት ማንኮላናዋተ ማራን አት ሂካ ሀንዳኖይ ቆባ ጎርቱን ኢጣ ላኮአብቶ።
22ግዳና ህታሜላነ እስደጩቦኮጉላ ጋልጉደ ጎታ ቶንሳ ኤባ፤ ዎዳሳ ዎዳናታክ ያዳ ሀሄሶ ካአማምሮ

ሌራ፤
23 ኣላንቲና አት አታቤ አማጋንተደ ካሜላነ ሳንሳላታይ ካአባንተቶ ኩ አን ደያራ።”
24ስሞናና አባበረ፥ “እስን ካአዬሰታን አየስኮ ኮና እን ጎጎጌኖንኮ ጎታ እን ኤባየን” አመ።
25 ጴጢሮሳና ያንሳ ካጎታ ሃፉራ አቶቴሬና አዴስሰን ሰገን አባባተረን፥ ካሞጋን ካሳማርያ ማማኒ

ዎንጋላ ላላባ ኢየሩሳለም አባባተን።

ፍልጶሳና ካቶጲያሙሬሳት
26 ካጎታ ኤርግቻ ፍልጶሳነ፥ “ክንጉዴ ምና ታሄገሌነ ታኢየሩሳለም ካታማኮ ታጋዛ ካታማ ቶስ

ካዳግሳሮ ቃሉላቶክ ራኔ ሴ” አመ።
27 ኡሱና ኬጉረ ሴተ። ታቶጲያ ኦር ዎኖ ሄንዴከ ታአማማቴን ኡራዎኦትሴዉና ዱሩማትሴ ዱባን

ኦዶናት ካአባናየክ ካቶጲያሙሬሳት ሄለ። ሂክ እባዶትና ሳጋድን ታኢየሩሳለም ካታማ ቶስ ሴተ ግረ።
28ኡሱ ኡልኬሳ አባባተ ሴታ ግራን ጎንገ ታፋራዲ ሀማጼጉረ ካሄገሮ ካኢስያሳ ማጻፋ ናባባ ግረ።
29 አያና ቁሉክና ፍልጶሳነ፥ “ሴ፤ ሀሱ ፋራድ ቶስ ጋባላም” አመ።
30ፍልጶሳና ሳመ ኡሱ ፋራድ ቶስ ሴተ፤ሙሬሳት ካሄገሮ ካኢስያሳ ማጻፋ ናባባ ግራን ማለረ፥ “አት

ካናባባቶ ማላባታ?” አመ።
31ሙረሳትና፥ “እን ፉር ካሰግራ እባዶ ሀግኖን ምሲ አዴስን ዳንዳራ?” አመ፤ ኡሱና ፋራድ ቶስ

ኤመተረ ዎታ ጎጎሀማጽሮን ፍልጶሳ ኤባተ።
32ሙረሳትና ናባባ ታግረ ሃፉራ ካዋኮት ባንኤ ህታታ፤

“ኡሱና ኤናኣምን ካዎዳማሮ እዳድ አንያ፤
ኦጎሮ ጎሳ ግራንጫልኢ ካአማሮ እዳድ ኣን፥
ኡሱና አዬስን ህኢ ላኮባናተረ።

33 እስኦቴሳ የራሳተ፤ ካሩም ፍርዳና ኡሱን ላኮስሴን፤
ኔፎቴሳና ኡልኮ ባተታ፥
ሳኒቴሳ ማራን አዮያ አዬስን ካዳንዳራ?”

34ሙረሳትና አባበፍልጶሳነ፥ “ካሄገሮትሂካካኮንአዬሰራአዮማራንየ? እስኦቴሳማራንያ፥ሙእባዶ
ካካለ ማራንያ? ማጋኔ እን ሰጊና” አመ።

35ፍልጶሳ አዬሰ፤ ሂካ ማጻፋኮ ባንኤ ቶ ሀጋአበረ ካየሱሳ ዎንጋላ ላላበ።
36 እሶ ሴታ ግራንቲ በከ ማንኮግራን ባንኤ ጌን፥ ሙረሳትና፥ “ህኒዕማን በከ ህታኒ ግራንዋ፤ ሀያ

ጎጎጣማቃሞንኮ እን ካትራራ መያ?” አመ።
37ፍልጶሳና፥ “ዱዶትዎዳና ጎአማንተጣማቃምንዳንዳታ” አመ።ሙረሳትና፥ “የሱሳክርስቶሳኤረ

ካዋ ላኖ አን አማናራ” አመ አባበ።
38ፋራንዳ ጎጎአልሮ አጃጄ፤ ኤሰኮና ላማ በከ ቶስ ሴተን፤ ፍልጶሳናሙሬሳት ጣማቄ።
39 በከኮ ካኮበያረን ጎራታ፥ ካጎታ አያና ጎርሰዋ ፍልጶሳ ኣተ፤ ሙረሳትና ኤሰኮ አባባተረ ላኮዴሮ፤

ጎሌና ገጌላታ ሰሴታን ሆረዴ።
40ኤሰኮ አባባተረ ፍልጶሳና አዞጦስ ካአማማሮ ኡሊሙተ፤ ታቅሳርያ ካታማ ታ ጌሮ፥ ካታማልዱባ

ሴታ ዎንጋላ ላላባ ግረ።

9
ዋ አማናኖ ካሳዉላ
(ኦፋ. ፈ. 22፡6-16፤ 26፡12-18)

1 ሳዉላ አደ ጎታኮ ኦአጋልሳታራን ላጋዲን ማንዳ ቱቃሞልኮክ ዎይቻት ቶስ ሴተ።
2ካጎታራድ ኦሰሰታሬን ባባርናሌረ ሄለልኤሰ ጎሄሎሽየጉረኢየሩሳለምቶስ አትሴይን ጎጎዳንዴሮ፥

ደማስቆ ካግሮ አይሁድኮክ ምን ካኤብጆሉን ዳብዳቤ ጎጎስስራዉን ቱቃሞልኮክ ዎይቻት ኤባተ።
3ደማስቆ ቶስ ጊን ጋባላማ ግራን ኢፋና ዳሩርኮ ደራኣ ኡሱ ማራሙረ ሀንቃየ።
4ኡሱና ኡሊ እዬ፤ ሀሱ ጎራታ “ሳዉላ፤ ሳዉላ፤ መዉን እን ሆሮራታ?” ታአማቶ ያየ ማለ።
5 ሳዉላና፥ “ጎታክ፥ አት አዮታ?” አመ። ኡሱና ሃ አመ፥ “አንና አት ካሆሮራቶ አን የሱሳያ።
6ግዳ ክንጉዴ ካታማ ቶስ ታብ፤ አት ፈልን ካዶትሳራ ኤሰ ኩን አን ሰጋምሮዋ” አመ።

7 ሳዉላነ ዎታ ሰሴታ ኦግረን እባዶጃ ያየትሶ ማላና ኳሬ፥ ማዮና ድያናዋትኮ ካከይ፥ እሶ ህኢትሶ
አባተን አሌን።

8 ሳዉላና ኡሊ ማንኮኢየረኮ ኬጉረ ኢልኦ ኮና ድን ላኮዳንዴ፤ ሃንሱን እባዶጃ ገነቴሳ አበን ገጌሳ
ደማስቆ ገግሰን።

9 አሪ ሴንዳ ኢልኦ ባየ፤ ባቦና በከና ህኢ ላኮአበ።
10ደማስቆ ሀናንያ ካአማማረ ኮ የሱሳኮ ካአጋልሳታረ ግረ፤ ጎታ ራጋይ፥ “ሀናንያ!” አመኡመ። ኡሱና

“ዬ ጎታኬ፤” አመ።
11 ጎታና፥ “ክንጉዴ ቱኩልክ ራ ካአማማሮ ራድ ይሁዳ ካአማመሮ እባዶትኮክምንሴ፤ ኤሴና ሳዉላ

ካአማማራ ኮ ኡል ካጠርሰስክ እባዶት ዋ ኤባታ ግራ ዶት አመ።
12 አየሱን ጎአመን ሀናንያ ካአማማረ እባዶት ኡሱ ማንኮግሮ ታብረ ገነቴሳ ኡሱ ጉት ካካይናሮና

ኢልኦ ኦቴሳ ባናማኖ ሳዉላ ራጋይ ዴ።”
13 ሀናንያ አባበረ፥ “ጎታኬ፤” “ሂክ እባዶት ኢየሩሳለም ካግሮ አማኒል ጉት ኤግታት ሚራኣ ጌግሰሮ

እባዶ ካሞጋንኮ አን ማለራ፤
14ህታራናካኮንኤመተራመገካኦኡማታራንዱባሺንካቱቃሞልዎይቻልኮኦዶናትአታተረያ” አመ።
15 ጎታና፥ “ሴ፤ ሂክ እባዶት አይዛብልና ዎኖላል ሆረ ኡሱማለና ካእስራኤል ጎሳ ሆረ መገኬ

ጎጎአዴስስሮ አን ካአሳባየሮ ሁኬያ፤
16 አንና መገኬ ማራን ኤግታት ራኮ አታይን ዶትሳሮ አን ኡሱን ቱስናራ” አመ።
17 ሀናንያ ሴተጉረ፥ ኡሱን ካሰጋመሮ ምን ታበ፤ ሳዉላ ጉት ገነኖኦቴሳ ካየረ፥ “አቢኬ ሳዉላ፥ አት

ሂታራ ኤመታ ግራን ራድ ኩን ካሙተረ ጎታ የሱሳ ኢልኦ ኦታ ጎጎዴንደናዉና፥ አያና ቁሉክ ጎጎአማጋንቶ
እን ኩ ቶስ ፋረራ” አመ።

18 ጎርሰዋ ኢኦ ኦሳዎላኮ ሆንቆፍ ኣንክክ ኮኮ እዬ፤ አባባተ ዲና ዳንዴ፤ ኬና ጣማቃመ።
19 ባቦና ኣመጉረ አታተ። ሳዉላ ደማስቆ ኦግረን አማኒልነ ዎታ አሪ ኡጫር አዳላተ።

ሳዉላ ደማስቆይ አጋልስሳኖ
20 ጎርሰዋ ሳዉላ የሱሳ ኤረ ካዋ ላኖ አይሁድኮክ ምን ካኤብጆሊ ላላባኖ ሀጋአበ።
21ካማለራ ዱባና ማማ፥ ሂክ እባዶት “ኢየሩሳለም ሂካ መገ ካኡማሮ ዱባ ካባሳረ ላኮዮያ? አደና

ሂታራ ካኮንኤመተራ እሶ ሺረ ቱቃሞኮክ ዎይቻል ቶስ ጌስን ላኮዮያ?” አመን።
22 ሳዉላ ጎአመን አታታ ሴተ፤ ደማስቆ ኦግራን አይሁድን የሱሳ ኡሱ ክርስቶሳ ላኖ አቶ ስሳ ህኢ

አብስሳ ግረ።
23 አሪ ታንጂንኮ አባባተረ፥ አይሁድ ሳዉላ ላጋዲን ጦየ፤
24ኡሱ ጎአመን ሀልቻክሶ አዴሰ፤ እሶና ኡሱ ላጋዲን ካካታማ ካራ ኦራ ግረን፤
25 ኡሱ ዴበ ኦሰሴታሬን ጎአመን ሄመን ኤሜተረን ታካታማ ታግምበ አልኮት ማስኮትነ ዳቾይ ኡሱ

ዳግሰን።

ሳዉላ ኢየሩሳለም
26 ሳዉላ ኢየሩሳለም ካታማ ቶስ ኮኮኤመተረ ጎራታ፥ አማኒልነ ዎታ ለሌዳሚን ሄደ፤ እሶ ጎአመን

ሩምና ዋ ካአማናሮ ላኖ ማንኮአብዳታና ዋተን ማራን ዱባና አብሳተን።
27 ሀሌዎ ኳሬ ባርናባስ ሳዉላ ኦፋራመራን ቶስ ገሰረ፤ ሳዉላ ሴቶ ጉት ግራን ጎታ ምሲ ዴሮና ጎታ

ኡሱን ምሲ አዬሰሮ ኡሱማለና፥ ደማስቆይ መገ ካየሱሳ ምሲ ጃቡይ ላላበሮ እሶን ሰገ።
28 ሃንሱን ሳዉላ እሶ ዎታ ሀማጼ፤ ኢየሩሳለምማራሙራራመገ ካጎታይ ጃቡይ አዬሳ ግረ።
29 ሄኢ ታግሪክ ካአዬሳረ አይሁድ ዎታ አዬሳና ዶጋማ ግረ፤ እሶ ጎአመን ኡሱ ላጋዲን ዶታ ግረን።
30 አማኒልና ሂካ ኮኮአዴሳሬን ጎራታ፤ ቅሳርያ ቶስ ዳግሴረን ጠርሰስ ቶስ ኡሱ ፋረን።
31 ኡሱ ጎራታ ይሁዳ፥ ጋሊላይና ሳማርያይ ካግራ አማኒል ዱባ ኖጎዳ ግራኖ ሀጋአበ፤ አታተ። አደና

ዋ አብሳታ ሰሴታና አያና ቁሉክ ጎጎአ ቶቶይና ጂናታ ሴተ።

ኤንያና ዶርቃ
32ጴጢሮሳና ኡልኮ ኡልማራሙራ ካኮግረ ጎራታ፥ ኡል ካሊዳት ካታማይ ካግረ አማኒል ድን ዳገ።
33ኤሴና ኤንያ ካአማማረ፥ ጌሲ ስዴዱን አልጋይ ሺለ ካግረ ናፋለሳክ እባዶት ኮ ሄለ።
34ጴጢሮሳና፥ “ኤንያ!” “የሱሳ ክርስቶሳ ኩ ፋይስሮዋ፤ ክንጉዴ አልጋታ ኬሳ” አመ። ኤንያና ሳመ

ፍጣ አመኬ።
35ታሊዳ ካታማይና ሳሮናይ ኦግረን ዱባ ኡሱ ዴንጉሬን ጎታይ አማኔን።
36ታኢዮጴ ካታማይጣብታ ታአማማተ ዋ ታአማናተ ሄሌትቲ ቶ ግቴ፤ ሄኢ ታግርኪና “ዶርቃ” አማኖ

ጎሌሮ ፉረንና “ሲቄ” አማኖያ። ኤሰና አርጌቶ ፈሎ ኦኢዳን ፈላና ህየሳል ጋርጋራ ግቴ።
37ኡሱ ጎራታና ኤሰ ሀዉኣንተ ጎተ፥ እባዶና ሬስክሰ አልሰረ ጉንተ ታግቶ ክፍሊ ካዬን።
38 ታሊዳ ካታማ ኡል ካኢዮጰን ኤነ ማንኮግቴ ማራን አማኒል ጴጢሮሳ ካታማ ታሊዳ ግራኖ

ካኮማላረ ጎራታ፥ እባዶ ላማ ሀንዳ ፋሬንጉሬን፥ “ማጋኔ ኖ ቶስ ሳም ኮያ” አመን ኤባተን።

39 ጴጢሮሳና ኬጉረ እሶ ዎታ ሴተ፤ ኤሰራና ካኮግያረ ጎራታ ጉንተ ታግቶ ክፍሊ ቶስ ጌሰን።
ጋልታንተጆልዱባዶርቃእሶነዎታታኮግቴ፥ካፈልተቶቃምስጆልናሁጆልቱቱሳማራሙረንኦታግረን።

40 ጴጢሮሳና ዱባ ክፍሊኮ ቤሰጉረ ግልቢሰ ኤባተ፥ ሬስ ቶስ አባባተጉረ፥ “ጣብታ! ክ!” አመ።
ኤሰና ኢልኦኦትሴ ባናተ፤ ጴጢሮሳና ካኮደያተ ጎራታ ጦቂአንተ ሀማጺተ።

41ኡሱና ገነትሴ አበ ኬሰ፤ ዋ ኦአማናራን ጋልታንተጆል ኡመጉረ ኔፎነ ታግቶ እሶን አባበ ስሰ።
42 ሂክ አዬስና እዮጰ ዱባ ማልሳመ፤ ካሞጋን እባዶና ጎታይ አማነ።
43ጴጢሮሳና ስሞና ካአማማረ ኮ ጋልባ ካሆቆቃረነ ዎታ እዮጰ አሪ ታንጂን ሀማጼ።

10
ቆርኖሎሳና ጴጢሮሳ

1ቅሳርያይ ካግረ፥ ኢጣልያዉን ታኦላማቶኡናኮክ ካቦሎዎይቻካሌራ ቆርኖሎሳ ካአማማረ እባዶት
ኮ ግረ።

2ኡሱና ካምነ እባዶኬሳ ዱባነ ዎታ ፈሎ ኦአያናይ ካአታታረና ዋ ካአብሳታረ እባዶትየ፤ ህየሳን ኮኮ
ካስሳረና አርጌቶ ዋ ካኤባታረየ።

3አሪ ቶ፥ አሪኮ ሳቲ ሳጋልኮክ ግታኤርግቻት ካዋ ራጋይ ኡሱ ቶስ ኤመተረ፥ “ቆርኖሎሳ!” አማግራን
ታቻ ኡሱንሙተ።

4 ቆርኖሎሳና ኔምነ ዎታ ትችሰ ዲያ ግራን “ጎታ፤ መያ?” አመ።
ኤርግቻትና ሃ አመ፤ “ኤብና ህየሳን አት ካስሳታ ኮኮካ ሻዳማኖ ሌ ዋ ቶስ ጌራ።
5ግዳና እባዶ እዮጰ ቶስ ፋርጉደ ጴጢሮሳ ካአማማረ ስሞና ኬንስስ፤
6ኡሱና ላቡ ግሪ ካግሮ ጋልባ ካሆቆቃሮ ምን ካስሞና ማርትና ሀማጼራ።”
7 ቆርኖሎሳና፥ ካአዬስሰራ ኤርግቻት ኡሱኮ ካለ ቤ ካኮሴታረ ጎራታ፥ ኡሱን ኦሀንዳሬንኮ ላማ፥

ኡሱማለና ካአያና አዬሲ ካአታተሮና ኡሱን ካአብዳመ ካሌሮ ዎታዳራት ኮ ኡምስሰረ፤
8ካሌሮ አየስ ዱባ ሰገ አባባተረ እዮጰ ቶስ እሶ ፋረ።

ጴጢሮሳ ካዴሮ ራጋ
9 ካፋራመረ እባዶና ታላም አሪ ካታማት ቶስ ጎጎጋባላመን፥ ጴጢሮሳ አሪ አሳሳ ካኮላረ ጎራታ፥

ኤባይን ጉንተ ካግሮ ፎቂ ቤ።
10ሀሱ ጎራታጴጢሮሳማንኮኡኤረማራን፥ ካአምሮ ኮኮዶታተ፤ ባቦ ኤካታግራን ኡሱ ሳላልሰረ ራጋ

ዴ፤
11ዳሩርና ባናተደ ቶ ታንጂንት ሆጮ ኣን ካላራ ምና አፋርነ አባመረ ኡሊ ዳጋ ግራን ዴ።
12 ሆጮ ጉት ሉቃ. አፋር ካአቦ ካለካለክ ሱላለ፥ ኡሊ ታጊታማቶ መጣና ካቡባረ ክምብርጆል

ግረ።
13ኡሱ ጎራታ፥ “ጴጢሮሳ! ክ፤ ሂናኣ ኤናኣ አም” ታአማታ ያየ ኡሱን ማልሳንተ።
14 ጴጢሮሳና አደ፥ “ጎታኬ፤ ሂክ ሃ ሊን ላኮዳንዳሮ፤ አን ቁሉክ ካሌኖን ጎርቱን ባቲክ ኢጂ አመ

ላካሶ” አመ።
15ሀሴ ያየ አደ ካላም ኡሱን ማልሳንቴደ፥ “ዋ ካሙጭሰሮ አት ባቲክ ኣን አሮቶትተ” አመ።
16ህክና ኡሱን ሴድ ጋለ ሰጋመ፤ ሆጮና ጎርሰዋ ዳሩሪ ቶስ አታንተ።
17ጴጢሮሳና ታዴሮራጋኮትፉሬኑን ኣሎጫናቃመረኤለሄገል ሄዳግራን፥ ቆርኖሎሳ ኦፋረረ እባዶጃ

ምን ካስሞና ዶተን ካኮሄላሬን ጎራታ ኡፋ ዶሌ አሌን፤
18 ያየትሶና ጦቂሴንጉረን፥ ጴጢሮሳ ካአማማረ ስሞና ኤሰ ግራኖ ሆሳተን።
19ጴጢሮሳ ካራጋ ጋራ ኤለ ሄገል ሄዳ ግራን፥ አያና ቁሉክ ኡሱን ሃ አመ፤ “ህኒዕማ፤ እባዶጃሴዶኩ

ዶታራን፤
20 ሃንሱን ክንጉዴ ዳግ፤ እሶ ካፋረራና አን ማንኮሌ ማራን አንሄዳኖኒ እሶነ ዎታ ሴ።”
21ጴጢሮሳናዳገጉረ፤ “ሂክማ፤ እስንካዶታታን እባዶትአንያ፤ ሀያ እስንታኮንኤመቴታን ሃጃመታ?”

አመ።
22 እባዶጃና፤ “ኖ ካኮንኤሜነና ቆርኖሎሳ ካአማማረ ካቦሎ ዎይቻት ዶለኮያ፤ ኡሱና ቁሉክና ዋ

ካአብሳታሮ፥ ጎሳካአይሁድዱባዶሌካካባጃመእባዶትያ።ኩምንቶስ ጎጎኬኖና አትካአማቶጎጎማሎ
ቁሉክ ኤርግቻ ኡሱን ሰገራ” አመን።

23ጴጢሮሳና እባዶ ማርትሳይን ምንኬሳ ታብሳተ።
ጴጢሮሳ ታላም አሪ ኬጉረ እሶ ዎታ ሴተ፤ ኡል ካኢዮጰኮ ታኤመተተ አቢላል ቶቶና ኡሱነ ዎታ ሴተ፤

ጴጢሮሳ ምን ካቆርኖለዎሳ
24 አሪ ታላሚ ታቅሳርያ ካታማ ታቤን። ቆርኖሎሳና ፋልኬሳና ሳትላልቴሳ ኩኩይሰረ ጰጢሮሳስ ኦራ

ግረ።
25ጴጢሮሳ ምን ካኮታባረ ጎራታ ቆርኖሎሳ ኡሱ ቆጳተ፤ ሉቃኦቴሳ ጉት ኢየረ ሳጋደ።

26ጴጢሮሳ ጎአመን፥ “አንና ኩ ኣንክክ እባዶያ” “ክ አሊ!” አመ ኬሰ።
27ጴጢሮሳ አዬስሳ ኡሱነ ዎታ ጎታብሮ እባዶ ካሞጋን ኩኩመ ግራን ዴ፤
28 ሃ አመ፤ “አይሁድት ኮ ታካለ ኡና ዎታ ጎጎሌሮ ጎጎጋባላምሮ ሴራካን ፈኢ ካስሶን ላኖ እስንዋ

ካሳን፤ አየሱን ጎአመን አን ማዮና ባቲክ ጎርቱን ቁሉክ ካሌኖንያ አን ጎጎአሞንኮ ዋ ኢን ቱሰራ፤
29 ሃንሱን አን ኮኮኡማመረ ጎራታ፥ አንሄዳኖኒ ኤመየራ፤ ጎርታ፥ መዉን እስን እን ኡምቴታን አዴስን

ዶታራ” አመ።
30 ቆርኖሎሳና ሃ አመ፤ “አሪ አፋርኮ ሆረነ ሂካ ጎራታ አሪኮ ሳቲ ሳጋሊ ምንኬይ ሀማጼረ ዋ ኤባታ

ግረ፤ ደራኣና ካሀንቃሮ ሳርስ ካሳርሳተራ እባዶት ኮ እን ሆረ አሌጉረ፥
31ኢነ ሃ አመ ‘ቆርኖሎሳ! ኤብካ ማልሳመራ፤ ዋዉን ካስሳቶ ሻዳማኖን ዋ ቶስ ጌራ።
32 እባዶ ኡል ካኢዮጴ ቶስ ፋርጉደ ጴጢሮሳ ካአማመሮ ስሞና ኬንስስ፤ ኡሱና ላቡ ግርዲ ካግሮ

ጋልባ ካሆቆቃሮ ካስሞና ምኒ ማርትና ሀማጼራ።’
33 አንና ጎርሰዋ ሀንዳ ኦጌግሳሬን ኩ ቶስ ፋረ፤ አትና ኤመታኖይ ታኢዳን ፈልተታ። ጎርታ ኖ ዱባና ጎታ

ኩ ካአጃጄሮ አት ኖን ጎሰጊተ ማልን ዋይ ሆረ ግና።”
ጴጢሮሳ ምን ካቆርኖለዎሳ ካአዬሰሮ አየስ

34ጴጢሮሳና ሃ አማ አዬሳኖ ሀጋአበ፤ “ዋ ማዮና ካኡሉልሶን ላኖ ሩምና አን አዴሰራ፤
35 አየሱን ጎአመን ዋ ኡሱ ኦአብሳታራዉና ቁሉማ ኦፈላራን ዱባ ማኤት ኡናኮ ጎሌና አታታራ።
36ካዱባ ጎታ ካሌሮ የሱሳ ክርስቶሳ ኖጎዳ ላላባ ሂካ ሃፉራ ይስ ካእስራኤል ቶስ ፋረ።
37 ያንሳ ካላላበሮ ጥንቃታኮ አባባተረ ኡል ካጋልላኮ ሀጋአበረ ይሁዳ ዱባ ካሌሮ እስን ካሳንዋ፤
38ዋካናዝረት የሱሳ አያና ቁሉክይና ሁና ሽግደ፤ ኡሱና ዋ ኡሱነ ዎታማንኮግረማራንማንኮጌዱባ

ታኢዳን ፈላ ካዱርሳ ኦዶናቲ ሄገሊ ኦግረን ዱባ ፋይሰ።
39 “ኡሱና ካአይሁድ ኡሊና ኢየሩሳለም ካፈለሮን ኖ አቶና፤ አደና እባዶ ጋ ጉት ኡሱ ሱየ ላጋደ።
40ዋ ጎአመን ታሴድ አሪ ጎይኮ ኡሱ ኬሰ፤ እባዶን ጎጎሙትሮና የለ፤
41 ኡሱ ካኮሙተራና እባዶ ዱባን አንሌኖን ግራን ጎይኮ ኬ አባባተረ ኖ ኡሱነ ዎታ ኦአምነኖና

ኦጣምነኖን፥ ዋና ጣየ ኦአሳባተሮ ኡሱን አቶ ኦሌነኖ ኖየንያ።
42 ጎሳዉን ጎጎላላብኖና አርዶኒዕና ኦጎየራን ጉት ጎጎፍርዲሮን ዋ ካሹመራ የሱሳ ላኖ ጎጎአቶትኖን

ኡሱ ኖ አጃጄራ፤
43ኡሱ ካአማናራ ዱባ መገኬሳይጩቦኮክ ሻጋ ጎጎሄላሮን ካሄገሮል ዱባ ኡሱን አቶታራ።”
አይዛብ ዋ አማኔረ አያና ቁሉክ አታታኖ

44ጴጢሮሳ ሂካ አዬሳ ግራን፥ ሃፉራኬሳ ኦማሌራን ዱባ ጉት አያና ቁሉክ ዳገ።
45ጴጢሮሳነዎታካኤመተረ፥ካሀማጺሳመሮኡናኮካሌረአማኒል፥ አያናቁሉክኮክእላቦልአይዛብ

ጉት ዳጋኖ ካኮደያረ ጎራታ ማመ።
46 ኣላንቲና ሄኢ ታኡሱቢ አዬሳ ግራና ዋ ጋላታ ግራን ማንኮማሌን ማራንያ። ኡሱ ጎራታ ጴጢሮሳ ሃ

አመ፤
47 “ሂኒዕ እባዶጃ ኖ አን አያና ቁሉክማንኮአታቴራንማራን ጎርታ በከ ጎጎጣማቃሞንኮካትራ አዮያ?”
48 ሃንሱን ካየሱሳ ክርስቶሳኮክ መገ ጎጎጣማቃምናዉን አጃጄ። ኤሰኮ አባባተረን ኦጣማቃመረና

ጴጢሮሳ አሪ ዉጫር እሶነ ዎታ ጎጎሀማጽሮን ኤባተን።

11
ጴጢሮሳ ምን ካአይዛብ መዉን ታበሮ አዴስሳኖ

1 ኦፋራመራና ይሁዳይ ካግረ አማኒል፥ አይዛብ አደ ሃፉራ ካዋ አታታኖ ማለን።
2 ሃንሱን ጴጢሮሳ ኢየሩሳለም ቶስ ካኮሴተሬ፥ ታሀማጽሳንተቶ ኡና ኦሌረን ኡሱ ቱፋተን፤
3 “ሙን ካሀማጺሳሞን ግሮ እባዶ ቶስ ታብተደ እሶነ ዎታ አንተ አመን ኡሱ ዎቃሴን።”
4ጴጢሮሳ አደ እሶነ ሃ አመ አየስ ራራዲ አዴስሳኖ ሀጋአበ፤
5 “አን ታኢዮጴ ካታማይ ኤባታ ግራን ሳላልሰረ ራጋ ዴ፤ ታንጂንት ሆጮ ኣን ካላራ ኮኮ ምና አፋርነ

ኢንሰ አባተረ ዳሩርኮ አን ታኮግሮ ባንኤነ ዳጋ ግራን ዴ።
6አን ትችስ ሂካማመስካኮዴሮ ጎራታ ሉቃ. አፋር ካአባ፥ ሱላለ ካጋዶ፥ ኡሊታጊታማቶመጣጆልና

ካቡባሮ ክምብርጆል ዴ።
7ሀሱ ጎራታ፥ ኢነ ‘ጴጢሮሳ! ክንጉዴ ኤናኣ አም’ ታአማቶ ያየ አን ማለ።
8 “አንና፥ ‘ጎታኬ! ሂክ ሃ ሊን ላኮዳንዳሮ አን ባቲክ ጎርቱን ቁሉክ ካሌኖን ግሮ ኮኮ ኢጂ ህኢቴይ አን

አበ ላካሶ’ አመ።
9 “ሀሴ ያየና ካላም፥ ‘ዋ ካሙጭሰሮ አት ባቲክ ኣን አሮቶትተ’ አማ ዳሩርኮ ኢን ማልሳንተ።
10ህክና ሴድ ጋለ ኢንሙተ፤ ኤሰኮ ዱባና አደ ዳሩር ቶስ አታመ።
11 “ጎርሰዋ፥ እባዶጃ ሴዶ ቅሳርያኮ እን ቶስ ፋራሜን ኤመተንጉረን አን ካኮግሮ ምኒ ጎጫ አሌን፤

12 አያና ቁሉክና ኮና ሀጋቶላ አንሌኖን አን እሶነ ዎታ ጎጎሴሮ ሰገ። ህት አቢላል ሌዎ ኢነ ዎታ ሴተ፤
ምን ካቆሮኖለዎሳና ታብነ።

13ኡሱና ኤርግቻት ምንኬሳ ኦሮ አሌ ካሙተሮና ኡሱን ካአመሮ ኖን ሰገ፤ ‘ኡል ካኢዮጴ ቶስ እባዶ
ፋርደ ጴጢሮሳ ካአማመሮ ስሞና ኡምስስ፤

14ኡሱና አትና ምንካክ እባዶ ዱባ ካኮፋይታን ሃፉራ ኩን ሰግሮዋ’ ኡሱ ካአመሮ ኖን ሰገ።
15 “አንና ጋና አዬሳኖ ሀጋአባ ግራን፥ አያና ቁሉክ፥ ሆራርጀ ኖ ጉት ጎጎዳገሬ እሶ ጉቲና ዳገ።
16ኡሱ ጎራታ፥ ‘ያንሳ በከ ጣማቀ፤ እስን አዴነ አያና ቁሉክ ጣማቃንታዋ’ አመ ጎታ ካአዬሰራ ሃፉራ

ቃል አመ ኢን ሻዳመ።
17 ጎርታ ዋ ጎታ የሱሳ ክርስቶሳኮክ ጋራነ ኖ አሮአማነነ ኖን ካስሰሮ እላቦ እሶና ጎስሰ፥ ሀያ፥ ዋ ኔባይን

አን አዮያ?”
18 እሶና ሂካ ካኮማላረን ጎራታ ታአምራን ዋተሬነ፥ “ሂክ ሃ ጎሌ፥ አይዛብና ግር ቶስ ጎጎኤሜሮን፥ ዋ

ጩቦኮ ጉላ ጋላኖ እሶን ስሰራ አማኖዮላ” አማ ዋ ጋላተን።

አንጾክያ ካግሮ አማኒልኮክ ጋራ
19እስጢፋኖሳኤኤሞኤጋመታኮጎየሬ ካኬሮሆሮራማኖኮት ኣላንቲካዳርኣመራ አማኒል ሃፉራካዋ

አይሁድ ካላሉን ሰሰጋ ፍንቀኮና፥ ቆጲሮሳኮ ታ አንጾክያ ገራዉን ሴተን።
20 ቆጲሮስኮና፥ ቀሬናኮ እባዶ ኮኮ አደ አንጾክያ ቶስ ሴተሬን ታግሪክ ሄኢ ካአዬሳረ እባዶነ አደረ

ሃፉራ ካዋ ሰሰጋ ካጎታ የሱሳ ዎንጋላ እሶን ላላበን።
21ሁና ካዋና እሶነ ዎታ ግረ፤ ቶቶይና ኣሎ ኦንጂን ካሌረ እባዶ አማኔረ ጎታ ቶስ ኤመተ።
22 ኦዱና ኢየሩሳለም ካግሮ አማኒሉን ጌተ፤ አማኒልና ባርናባስ አንጾክያ ቶስ ፋረ።
23ባርናባስና ኤሰራጌረ ዋ ስኖቴሳ ካፈለሮ ካኮደያረ ጎራታ ገጌላተ፤ዱባናዱዶትዎዳና ጎታይ አታይ

ጎጎግራዉን እሶ ጎርሴ።
24 ኡሱና አያና ቁሉክና አማኖ ካአማጋመ ካእዳንክ እባዶትየ፤ ቶቶይ ካሞጋን ካሌረ ጎሳና ጎታ ቶስ

ኤመተ።
25ኤሰኮ አባባተረ ባርናባስ፥ ሳዉላ ዶቲን ጠርሰስ ቶስ ሴተ፤
26 ካኮሄላረ ጎራታ አንጾክያ ቶስ ኣተ ኤመተ። እሶ ላማ ዱባና ኤሰ ካግሮ አማኒልነ ዎታ ሌነ ጌስ

ኮሙመ ኣሎ ካሞጋን ጎሳ አጋልስሴን፤ የሱሳኮ ኦአጋልሳታረና ሆራርጀ አንጾክያይ “አማኒል” አማሜን
ኡማሜን።

27ኡሱ ጎራታ ኮኮ ካሄገሮል ኢየሩሳለምኮ ታአንጾክያ ካታማ ቶስ ዳጌን፤
28 እሶኮና ኮ አጋቦሳ ካአማማረኬጉረ አላምዱባ ጉት ካአቲ ኡኢ ካልናሮ አያና ቁሉክኮክ ከኬሳኖይ

አዬሰ፤ ህክና ካሮም ዎኖ ቀላዉዶሳኮክ ጌሲ ጉዳተ።
29 አማኒል መተመተክሶይ ሁናክሶክ ጅልባ ማራጋደ ቤሰረን ይሁዳይ ካግሮ አማኒል ጋርጋርን ህኢ

ቶ ሌን፤
30 ጋርጋርሳና ገነ ታባርናባስና ታሳዉላ ምን ካዋኮት ጃርሶለዉን ፋራኖይ፥ ሂካዋ ፈለን።

12
ጴጢሮሳ ምን ካሻኖኮ ባሳይ ቤ

1ኡሱ ጌሲ ዎኖ ሄሮዶሳ ኮኮ ምን ካዋኮክ ማጋናል ሆሮራናጫናቅሳ ግረ፤
2 አቢ ካያንሳ ያይቆባ ሺፋይ ላጋድስሰ።
3 ሂናኣ ፈሎኦቴሳና አይሁድ ገጌላይሳኖ ካኮድያረ ጎራታ፥ ጴጢሮሳ አደ አብስሰ፤ ህክና ካኮሌራ

አይሁድ ባቦ አማ ካካባጃረ ባላየ።
4 ጴጢሮሳ ምን ካሻኖ ካኮታብሳሬን ጎራታ ዎታዳራል አፋር አፋር ሊሬን ጎጎኦራዉን ጅግ አፋሩን

ካካመሮ ዎታዳራሉን ስሰ፤ ሂካና ካኮንየለራ ካፋስካ ባላ ካኮሮራረ ጎራታ ጎሳ ሆረ ቤስረ ሙርቴሲን
ሄደረያ።

5ጴጢሮሳና ኡሱማሌምን ካሻኖ ታበ፤ አማኒል አደ ኡሱ ማራን ኣሎ ዋ ቶስ ኤባታ ግረ።

ኤርግቻት ጴጢሮሳ ምን ካሻኖኮ ቤሳኖ
6 ሄሮዶሳ ጴጢሮሳ ጎሳ ሆረ አሊስን ሄደ ግራን፥ ጴጢሮሳ ኤሰ ሄመን ሳንሳላታ ላማ ሻመረ ዎታዳራ

ላማጠኤ ሁዱረ ግረ፤ ምን ካሻኖ ኦኦራራን ምንካሻኖክ ጎጫ አሌን ግረን።
7ካጎታ ኤርግቻት ደራኣ እሶንሙተ፥ ክፍሊ ኦሮና ኢፋ ሀንቃየ፤ ኤርግቻትና ታጴጢሮሳ አራንጃ ድነ

ናባድሰረ፥ “ሳም ክ!” አመ፤ ኡሱ ጎራታ ሳንሳላታል ገነቴሳኮ ፉራመ እዬ።
8ኤርግቻና፥ “ሳርስካ ሳርሳ፤ ከፈሮኦታና ታብሳ” አመ።ጴጢሮሳና ኡሱን ጎጎሰጋመ የለ። ኤርግቻትና

ሆረዴረ፥ “ሳርስ ጉት ኮቲ ሳርሳደ እን ዴበ ሰሴ” አመ።
9ጴጢሮሳና ዴበ ሰሴታ ምን ካሻኖኮ ቤ፤ አየሱን ጎአመን ኡሱን ራጋ ካድያሮ ኣን ላረ ኳሬ ኤርግቻ

ካፈላረ አየስ ሩም ላኖ ላኮአዴሰረ።

10ካሆሬና ካላም ምንካሻኖ ካኦራረ እባዶኮ ሮረረ ካታማ ቶስ ካጌሳሮ ራድነ ካግሮ ካማርጮ ኡፋ
ቶስ ጌ። ኡፋ እሲ እሶን ባናመ፤ እሶና ቤን ሴተን፤ ጡረክ ራ ኮኔ ጎጎሮረን ጎርሰዋ ኤርግቻ ኡሱኮ ካለ
ቤ።

11 ጴጢሮሳን ዎዳና ካኮአባባተ ጎራታ፥ “ጎታ ኤርግቻ ፋረጉረ ገነ ታሄሮዶሳኮና አይሁድ ኡሱ ጉት
ካሄዴረን ዱባኮ እን ቤሳኖ ግዳ አን ሄዳታኖ ካላይ አዴሰራ” አመ።

12 ሂካ አዴሰ አባባተረ፥ እባዶ ካሞጋን ኩኩአመረ ራቶ ዋ ማንኮኤባታሬ፥ ማርቆሳ ካአማማረ
ያንሳኮት አዬ ካማይራመምን ሴተ።

13ኤሰራና ጌጉረ ካሳረ ካራ ካኮባባሳረ ጎራታ፥ ሮዳ ታአማማተ ቶ ምኒ ታፈላተ ማዮዮ አዴስን ኡፋ
ቶስ ሴተ።

14 ታጴጢሮሳ ያየ ላኖ ካኮአዴሳተ ጎራታ፥ ኣሎ ገጌላታኖኮ ካከይ ኡፋ ሀባኖን ቲተ አባባተደ፥
“ጴጢሮሳ ኡፋ ዶሌ ኣል ግራኖ ሰጊተ።”

15 እባዶና፥ “ተ ቆላንተታ!” አመን፥ ኤሰ አደ ሂካ አባብቴ አባብቴ ካኮሰጋተ ጎራታ፥ “ጎርታ ሂክ
ኤርግቻኬሳያ” አመን።

16ጴጢሮሳ አደ ኡፋ ባባሳኖ ሆረዴ፥ እሶ አደን ኡፋ ባኔን ዴንጉሬን ማሜን።
17ኡሱና እሶጫልኢ ጎጎአምናዉን ገነ ማላታ ቱሰረ፥ ጎታና ኡሱ ምን ካሻኖኮ ምሲ ኡሱ ቤሰሮ እሶን

ሰገ፥ “ካሌሮ አዬስኮክ ጋራና ያይቆባና ካካለ አማኒሉን ሰጋ” አመ፤ ኤሰኮና ባንኤ ታካለ ኢሰ ሴተ።
18ታላም አሪ ባር ዋታዳራል፥ “ጴጢሮሳ ሀጌ ታበ?” አማ ሂታራ ሀሴራ ቲታኖ ሀጋአበ።
19ሄሮዶሳናጴጢሮሳዶትሰካኮዋታረ ጎራታምንካሻኖ ኦኦራኔን ኣሎቆቆረ አባባተረ እሶ ጎጎ ጎራዉን

አጃጄ። ኤሰኮና ሄሮዶሳ ይሁዳኮ ቅሳርያ ቶስ ዳገረ ኤሰ ሀማጼ።

ጎይ ካሄሮዶሳ
20 ሄሮዶሳ ካጢሮስና ካስዶና እባዶነ ዎታ ኢንሰኢንጋመ ግረ፤ ኡልክሶና ባቦ ካኮሄላታሬን ቃላዳ

ካዎኖኮ ማንኮሌ ማራን፥ ዎኖን ካሀንዳረ ካብላስጦሳ ጋርጋርሳ ካኮሄላታሬን ጎራታ ራቶ ሌረን ዎኖነ
ዎታ ዎጋርን ሆሳተን።

21ታቃጣሮ አሪ ሄሮዶሳ ካዎኖ ሳርስ ሳርሳተ ኮርፍንጀ ጉት ሀማጼረ ጎሳን አዬሰ።
22 ጎሳና፥ “ህት ያየ ታሄዶታ ኳሬ ታእባዶ ላኮቶ!” አመ ኦኬ።
23 ሄሮዶሳና ዋዉን ካባጃ ስሳና ማንኮዋተ ማራን ካጎታ ኤርግቻ ጎርሰዋ ሀዉኣም ካሜላን ኡሱን

ሉጉደ፤ ህስኪና አማመ ጎየ።
24 ሃፉራ ካዋ አደ ጂናታና ባልአታ ሴተ።
25 ባርናባስና ሳዉላ ሀንዳክሶ ጉሳቴሬን ኢየሩሳለምኮ አባባታ ግራን ማርቆሳ ካአማማረ ያንሳ እሶነ

ዎታ ኣተን ኤመተን።

13
ባርናባስና ሳዉላ ፋራሜን

1 አንጾክያይ ካግሮ ምን ካዋይ ኦሄገሮልና ኦአጋልስሳረን ግረን፤ እሶና፥ ባርናባስ፥ ጋምባላክ እባዶት
ካአማማረ ስሞና፥ ካቄረና ሉክዎሳ፥ ሞት ካሌሮ ሄሮዶሳነ ዎታ ካጂናተረ ምናሄና ሳዉላ ግረን።

2ህኒዕና ጎታ ሄዶይሳታና አጋቡዋ ግራን፥ አያና ቁሉክ፥ “ባርናባስና ሳዉላ አን ኦኮንኡመሮ ፈሎን እሶ
እን ካለ ቤሳ” አመ።

3 እሶና አጋቡየን ኤባተንጉሬን ገነትሶ እሶ ጉት ካዬን ኤባተን እሶ ፋረን።

ባርናባስና ሳዉላ ኦዶላ ታቆጲሮሳ
4ባርናባስና ሳዉላ አያና ቁሉክ ፋራሜነ ሰለዉቅያ ዳጌን፤ ኤሰኮና ዎላቦ ታቆጲሮሳ ኦዶላ ቶስሴተን።
5 ስላምስ ካታማ ቶስ ካኮግያረን ጎራታ አይሁድኮክ ምን ካኤብ ሃፉራ ካዋና ላላበን፤ ያንሳና እሶነ

ዎታ ሌረ ጋርጋራ ግረ።
6 ታቆጲሮሳ ኦዶላ ቃማኮ ታቃማ ጌራኑን ጎሰን ታጳፋ ካታማ ካኮግያረ ጎራታ፥ በርየሱስ ካአማማረ

አይሁድት ኮ ካሞራረና ካጣራ ሄገሮት ሄሌን፤
7ኡሱና ሰርግዮሳ ጳዉሎሳ ካአማማረ ዎዳናመና ኡል ካባሪሳረ ሞትነ ዎታ ግረ። ሂክ ኡል ካባሪሳረ

ሞትትና፥ ሃፉራ ካዋ ማልን ዶተረ ባርናባስና ሳዉላ ኡምስሰ።
8ሄኢ ታግርኪ ኤልማሳ አማመ ካኡማማረሞሩት ባርየሱስ አደ፥ ኡል ካባሪሳረ ሞትት ጎጎአማኖንኮ

ሀንዱዱፍሲን ማንኮዶተረ ማራን እሶ ኔባተ።
9 ጳዉሎሳ ካአማማረ ሳዉላ አያና ቁሉክ አማጋመረ፥ ትችሰ እባዶት ዴጉረ ሃ አመ፤
10 “አት ቁሉማ ዱባኮክ ዲና፥ ምጌና ሜላነ ዱባ ካኮአማጋንተታ ካዱርሳ ኤረ! ካጎታ ቱኩልክ ራ

ዎጫጫናኮ ላኮአባባቶያ?
11ግዳና ታጎታ ገነ ኩ ባሶዋ፤ ጃማ ልናታ፤ ጎርታ ካአሪቲ ኢፋ ጎራታ ክጫሩን ሱረ አት ላኮድናቶ።”
ጎርሰዋኢዮተናሙጉድኡሱጉትዳገ፤ ገነ አብካገገይስሮ እባዶናዶታታሂታራሀሴራአማኖሀጋአበ።

12ኡል ካባሪሳረ ሞትትና ካሌሮ አየስ ካኮደያረ ጎራታ፥ አጋልስሳኖ ካጎታ ሳዳ ዋ አማነ።

ባርናባስና ጳዉሎሳ ኡል ካጰስድያይ
13ጳዉሎሳሳትላልቴሳነ ዎታ ጳፋኮዎላቦይኬንጉረን፥ጲንፍልያ ታግቶታጴርጌንካታማቶስሴተን፤

ማርቆሳ ካአማማረ ያንሳና እሶኮ ካለ ቤረ ኢየሩሳለም ቶስ አባባተ ሴተ።
14 እሶ አደን ታጴርጌን ካታማኮ ኬንጉረን ጲስድያ ኦሮ ታግቶ አንጾክያ ቶስ ሴተን፤ ታፎልሲ አርና

አይሁድኮክ ምን ካኤብ ታቤረነ ሀማጼን።
15ካሴራና ካሄገሮል ማጻፋጆል ናባባመ ካኮአባባታረ ጎራታ፥ ካአይሁድ ምን ካኤብኮክ ዎይቻል፥

“አቢላልቴ፤ ጎሳ ካኮጎርስታን ሃፉራ ጎአብታን አዬሳ” አመን ጳዉሎሳስ ቶስ ሀንዳ ፋረን።
16ጳዉሎሳና ኬጉረ ገነ ማላታ ሃ አመ፤ “እስን ካእስራኤል እባዶ፤ አደና እስን ዋ ኦአብሳታን አይዛብ

ዱባጫቃሳ።
17 ሂካ ካእስራኤል ጎሳኮክ ሄዶ ኦዶላልካን አሳበ፤ ካግብጽ ኡሊ ግራን ጎሳ ካአቲ የለ፤ ካአቲ

ሁናኬሳና ኤሰኮ እሶ ቤሰ።
18ጌስ አፋርታሙን ቃሉላቶክ ኡሊ እሶ ኦብሴ፤
19ኡል ካከነኣኒ ካግረ ኣኒል ቶዶባ ባሰረ፥ ኡልክሶ ጎሳኬሳዉን ርቲ የለ እሶ ኤልሰ።
20 ሂክ ዱባና ካኮጉዳተራ ጌስ 450 ኦሮያ።
“ኤሰኮ አባባተረ ካሄገሮ ሳመላኮክ ጌስ ታ ጌሮ ኡል ታባሪሶ ዳኖሌ እሶን ስሰ።
21ኤሰኮና ካእስራኤል ጎሳ ዎኖ እሶን ጎጎስሳምሮን ሆሳተን፤ ዋና ታብናም ኡናኮ ካቂስ ኤረ ሳኦላ

እሶን ስሰ፤ ኡሱና ጌስ አፋርታም ባሪሰ።
22ሳኦላ ዎኖናትኮ ዳግሰጉረ፥ ዳዉተ እሶን ሬድሰ፤ ዋና ጋራኬሳ፥ “ዎዳናቴ ኣን ካሌሮና አን ካዶታታሮ

ዱባ እን ካፈላሮ ካኢሰይ ኤረ ዳዉተ ሄላየ አመ ጋራ ካዳዉተ አቶቴ።”
23 “ዋ ኦታቤሮ አማቶክ ሃፉራ ማለ ሂካ እባዶትኮት ሳኒኮ ካፋይሳሮ የሱሳ ጎሳ ካእስራኤሊን ኬሰ።
24 የሱሳ ኤሜታኖኮ ሆረነ፥ ያንሳ ካእስራኤል ጎሳ ዱባ ጩቦኮ ጉላ ጋልረ ጎጎጣማቃምሮን ላላባ

ግረ።
25 ያንሳ ፋሬንቴሳ ጉሳታ ግራን፥ ‘እስን እን አዮያ አንቴን ቆፓታን? አን ላኮኡሱዮ *፤ አየሱን ጎአመን

ሉቃኦቴሳኒዕ ከፈሮኮክ ሻኖ አን ፉርን ካዳንዴኖን እንኮ ሃሬ ኤመይናራ’ አማ ግረ።
26 “እስን አቢላልት፤ አብራመኮ ኦኡሙላንተታን፥ አዴነ ዋ ኦአብሳታን ዱባ ሂክ ካፋይና ሀንዳ

ካኮንፋራመራ ኖ ዱባንያ።
27ኢየሩሳለም ካግረ እባዶና ዎይቻልክሶ የሱሳና፥ አይሁድን ታፎልሲ አሪ ካናባባማሮ ካሄገሮልኮክ

ማጻፋ አዴሳና ማንኮዋተን ማራንሙርትቲሶይ ሄገሮ ጎጎጉዳራዉን የሌን።
28 ጎይን ታጌግሶ ኣላንቲ ጎሄላናዋቴና ጲላጦሳ የሱሳ ጎጎላጋድስስሮን ኤባተን።
29 ጋራኬሳ ካጻፋመሮ ዱባ ጉድሴን አባባተረን ካኮሱዋመሮ ጋኮ ዳግሴረነ ቃማሌን።
30ዋ አደ ኡሱ ጎይኮ ኬሰ።
31 ጋሊላኮ ሀጋአበረ ታ ኢየሩሳለም ጌሮን ኡሱነ ዎታ ኦግሬዉና ጎራታ ካሞጋን ሙተ፤ እሶና ግዳ ጎሳ

ሆረ ኡሱን አቶያን።
32 “ኖና ዋ ኦዶላልካኑን አብዲ ካስሰሮ ካገጌሎ ሃፉራ እስኑን ላላባና።
33 ዋ የሱሳና ጎይኮ ኬስን እሶን ኦታቤሮ አማቶ ኖ ይስክሶዉን ፈለራ፤ ሂካና ካማዛሙር ማጻፋይ

ፎልሲ ላማ፥ ‘አት ኤረኬታ፤ አን ህታር ኩ ኡሙለራ፤’ አማመ ጻፋመራ።
34 አደና፥ ኡሱ ካሻሞን ግሮና፥ ዋና ጎይኮ ኡሱ ኬሳኖ አዴስስን ሃ አመራ፤ ‘ካቁሎየሮና ካአብዳመሮ፥
ካዳዉተ ኡሶ እስኑን ስስናራ።’
35 አደና ታካለ ባንኤ፥
“ ‘ቁሉክካና ሻም ጎጎሄስሮን ላኮየላቶ’ አመ።

36 “ዳዉተ ገስኬሳ ዱባይ ፈኢ ታዋ ሀንዳየ አባባተረ ጎየራ፤ ኦዶላልከሳነ ዎታ ቃማላመ፤ ማርኬሳና
ሻመራ።

37 ጎታ ጎይኮ ካኬሰራ የሱሳ አደ ላኮሻመ።
38-39 “ጎርታ አቢላልቴ! ጩቦኮክ ሻጋ ካኮሄላማራ ጋራ ካየሱሳነ ላኖ እስኑን ካላላባመሮ አዴሳ።

ሃንሱን ኡሱ ካአማናራ ዱባ ሴራ ካሙሴይ ሄላይን ታዳንዴኖን ቁሉማ ሄላታራ።
40 ሃንሱን ካሄገሮል ሃ አመን ካአዬሰራን እስን ጎጎጌኖንኮ እስኦራዬን።

41 “ ‘እስን ኦቃጭፋታን፥ ዲያ! ሳዳ! ባ!
ማዮና እስኑን ጎአዬሰ
እስን ኦአብዳኖን ፈሎ አን ጌስክስኒ ፈልናራ፥’ ”

42 ጳዉሎሳና ባርናባስ ካአይሁድ ምን ካኤብኮ ብያ ግራንቲ፥ እባዶና ሂካ አየስ ካኤሜታሮ አልማ
ጎጎሰግሮ ኤባየን።

* 13:25 አን ላኮኡሱዮ ታአማታ ባንኤ ክርስቶሳ ላኖ ቱሳታ።

43 ሃጋናና ካኮዳርአማተ ጎራታ፥ ካሞጋን አይሁድልና አማኖ ካይሁዳ ቶስ ታቤረን አየስ ካአያና
ኦአታቴራን እባዶጃ ጳዉሎሳና ባርናባስ ዴበ ሰሴተን፤ እሶና አዬስሰረን ስኖ ታዋይ አታይ ጎጎግራዉን
ጎርሴን።

44 ታኤማቶ ታፎልሲ አሪ ካካታማ ጎሳ፥ እባዶ ኡጫር ኦላል ጎሄስራን ጎሳ ዱባ ሃፉራ ካዋ ማልን
ኩኩመ።

45 አይሁድና ጎሳ ካሞጋን ኩኩአማኖ ካኮደያረ ጎራታ፥ ቃናተ አማጋሜን፤ አየስ ካጳዉሎሳ ኔባታ
ኢንጋማኖ ሀጋአበን።

46 ጳዉሎሳና ባርናባስ ጃቡይ ሃ አመን፤ “ሆራርጀ ሃፉራ ካዋ እስኑን ሰጋሚን ዶትሳራ፥ እስን አዴን
ቱፋተን፤ ሂካኒና ጅሩ ጅሮማክ ግር እስኑን ካዶትሶን ኣን እስኦትስኒ ጉት ማንኮሙርቴስቴን ማራን ኖና
አይዛብ ቶስ አባባይናና።

47ኡሱማለና ጎታ፥ ‘ፋይና ኡልኮት ጋቾ ጎጎጌግሶ አን ኩ አይዛብን ኢፋ የለራ’ አመ ጎታ ኖ አጃጄራ”
አመን።

48 አይዛቢልና ሂካ ካኮማላረን ጎራታ ገጌላተን፥ ሃፉራ ካዋዉና ካባጃ ስሳ፤ ጅሩ ጅሮማክ ግሪዉን
ኦአሳባሜራን ዱባ አማኔን።

49ካጎታ ሃፉራና ጎቦቢ ካግሮ ኡል ዱባ ጌ።
50 ታአይሁድ ጃርሶለ አደ ካአይሁድ አማኖ ካግሮ እባዶ ዱሬሳል ሄለልና ካካታማ ካጂንጅ እባዶ

ካኬሴረን ጳዉሎሳና ባርናባስ ጉት ሆሮራማኖ ጎጎኬሮ የሌን፤ ኡልክሶኮና እሶ ቤሰን።
51 ጳዉሎሳና ባርናባስ እሶን ሴርሳኖ ጎጎሌሮን ሉቃኦትሶኮ ጎራ ሁርጉፋተረን እቆንዮን ቶስ ሴተን።
52ዋ ኦአማናሬና ገጌሎይና አያና ቁሉክ አማጋሜን።

14
ጳዉሎሳና ባርናባስ ታኢቆንዮን ካታማይ

1 ካታማ ታኢቆንዮን ጳዉሎሳ ባርናባስነ ዎታ አይሁድኮክ ምን ካኤብ ታቤን፤ ኤሴና ማዳሬን
ማንኮአጋልስሴን ማራን፥ አይሁድኮና ግሪክኮ ኣሎ ካሞጋን እባዶ ዋ አማነ።

2ሀአማኖኒ ካሄሰረ አይሁድ አደ አይዛብ ከኬሰረ አማኒል ጎጎድድራዉን የለ።
3 ጳዉሎሳና ባርናባስ ጋራ ካጎታ ጃቡይ አዬሳ ታንጂን ኤሰ አዳላተን፤ ጎታና ካአዬሳራን ካስኖ ሃፉራ

ባሳክ ማላታልና ኦሳዳምራን ፈሎ እሶ ጋርጋራ እሶ አዴስሳ ግረ።
4ካካታማ ጎሳና ካለካለ ቤ፤ ጋምሳ አይሁድነ ዎታ፥ ጋምሳ አደ ኦፋራሜራነ ዎታ ሌ።
5 ሀሱ ጎራታ አይዛብና አይሁድ ዎይቻልክሶነ ዎታ ራቶ እስኣተረን ጳዉሎሳና ባርናባስና ኤለ ሄገል

ጃራንጁርስና ኤኤሞ ኤጊን ዶተን።
6እሶና አደን ሂካ ጎጎአዴሴኒ ልስጢራና ደርቤካአማማሮካታማልካልቃኦንያ ጎቦቢካግሮኡል ቶስ

ባቃተን፤
7ኤሴና ዎንጋላ ላላባኖ ሆረዴን።

ጳዉሎሳና ባርናባስ ልስጢራይና ደርቤይ
8 ማማን ካልስስጢራይ፥ ሉቃ. ካኮናፋቴረን ታኮኡሙላመሮ አርኮ ሀጋአበረ ዱዶ ሉቃ. ሰሴይ

ካካሶን እባዶት ኮ ሀማጼ ግረ።
9 ሂክ እባዶትና ጳዉሎሳ ካአዬሳሮ ማላ ግረ። ጳዉሎሳ ኡሱ ቶስ ትችሰ ዴጉረ ፋይስን ካዳንዴራ

አማኖ ኡሱን ግራኖ ካኮደያረ ጎራታ፥
10 ያየ ታአቲይ፥ “ቱኩል ኡም አሊ!” አመ፤ ሀሱ ጎራታ ፍርመ ኬጉረ ሰሴታኖ ሀጋአበ።
11 ጎሳና ጳዉሎሳ ካፈለሮ ካኮደያረ ጎራታ፥ ታልቃኦንያ ሄኢ፥ “ዋል እባዶ ኣን ሌ ኖ ቶስ ዳገራ!” አመን

ኦኬን።
12 ባርናባስና “ዲያ” አመን፤ ጳዉሎሳ ካአዬሳረ ማንኮሌ ማራን “ሄርሜን” አመን።
13ካታማልኮ ሳሬ ካግረ፥ ቁሉክምንካድያኮክ ቱቃሞትኮርሞሌታአራሬና ዳራራካካታማካራቶስ

ኬነጉረ ጎሳነ ዎታ ራቶ ሌጉረ ጳዉሎሳና ባርናባሲን ጃርሶ ስስን ሄደ።
14 ኦፋራመራን ባርናባስና ጳዉሎሳ ሂካ ካኮማላረን ጎራታ ጋዳይ ሳርስክሶ ፊላተንጉሬን ጎሳ ኦሮ

ትዬንጉሬን፥ እያ ሃ አመን።
15 “ኡሌ! ሂካ ሙን ፈላታን? ኖ አንዴ እስን ኣን እባዶና፤ እስን አዴን ሂካ ካማድኖን አየስ ዱባኮ

ፋክማዴን ዳሩርና ኡልና፥ በከና እሶ ኦሮ ካግሮ ዱባ ካመጠሮ አርዶክ ሄዶ ቶስ ጎጎአባባታዉን ዎንጋላ
እስኑን ላላቢንያ።

16ዋ ታሮርተቶ አላታኑን፥ ጎሳ ዱባ ካጌላተ ራኬሳ ጎጎሰሴሮን ኢሳገ፤
17ሀሌዎ ኳሬ ዳሩርኮ ኢዳሞ ኡሱማለና ኢል ካኮሄላታን ጎራታጆል እስኑን፥ ስሳኖ አደና ዎዳናትስን

አሞና ገጌሎይ ባራርሳኖይና ታኢዳን ፈላኖይ እስኦቴሳ አቶ ካላይ ላኮእስናሮ” አመን።
18 ሂካ ዱባ እሶ አዬሳ ግራን አደ፥ ጎሳ እሶን ጃርሶ ጎጎስሶንኮ ካትርስሴራን ራኮ ታሞጋንያ።



ኦፋራሜራንኮኒዕ ፈሎ 14:19 155 ኦፋራሜራንኮኒዕ ፈሎ 15:20

19አይሁድ ጎአመን አንጾክያኮና እቆንዮንኮኤመተረ፥ ጎሳሜላነ ካኬሴረነ፥ ጳዉሎሳናኤኤሞኤጌን፤
ኤሰኮ አባባተረነ ኡሱ ካጎየሮ ኣን ካኮላረ ጎራታ ታኮግሬን ካታማኮ ሳሪ ቤሰን።

20 ጎሌና አማኒልና ኡሱ ማራሙረን ካኮኣላረን ጎራታ ጳዉሎሳ ኬጉረ ካታማ ታበ፤ ታላም አሪ
ባርናባስነ ዎታ ዳርቤ ሴተን።

ጳዉሎሳና ባርናባስ ሶርያ ታግቶ አንጾክያ አባባተን
21 ጳዉሎሳና ባርናባስ ዳርቤይ ዎንጋላ ላላበረን፥ እባዶ ካሞጋን ዋ ካኮአማናረ ጎራታ፥ ልስጢራ፥

እቆንዮነና ጲስድያይ ታግቶ አንጾክያ ቶስ አባባተን ሴተን።
22ኡሱኡሊናአማኒልአማኖክሶይጎጎአታራዉንእሶንጎርሳስሳ “ዎኖናትካዋቶስታብንራኮታሞጋን

አታታኖ ዶትስናራ” አማ አጋልስሴን።
23ኤሰኮና ካሞጋን ምን ካዋይ ጃርሶለ ሹሜን ካኮአባባቴረን ጎራታ፥ አጋቡይና ኤብ እሶ ካአማናሬን

ጎታዉን ሀዳራ ስሳቴን።
24ጲስድያነ ሮረን ጲንፍልያ ቶስ ኤመተን፤
25 ጰርገንና ሃፉራ ካዋ ላላበን አባባተረን፥ አጣልያ ቶስ ዳጌን።
26ኤሰኮና እሶ ኦፈለራን ፈሎዉን ስኖ ታዋዉን ሀዳራ ታኮስሳንተቶ ታሶርያ ካታማይ ታግቶ አንጾክያ

ቶስ ዋላቦ ሴተን።
27 አንጾክያ ቶስ ካኮገያረን ጎራታ፥ አማኒል ዱባ ራቶ ኩኩይሰሬን፥ ዋ ጋራክሶነ ካፈለሮ ዱባ፥ አደና

አይዛብን ምሲ ካአማኖ ራ እሶን ባነሮ ሰገን።
28ኤሴና አማኒልነ ዎታ ራቶ ታንጂን ሀማጼን።

15
ታኢየሩሳለም ሀጋና

1ኮኮ እባዶ ይሁዳኮ አንጾክያ ቶስ ዳገረ፥ “ካሙሴሴራክማለ ጎሀማጽሳሞን ፋይን ላኮዳንዳታን”
አመረ አማኒል አጋልስሳኖ ሀጋአበ።

2ህክና ጳዉሎሳና ባርናባስና እሶነ ዎታ ታአቲ ኤንገና ዶጋማ ኦሮ ታብሰ። ሃንሱን ጳዉሎሳና ባርናባስ
ካካለ አማኒልነ ዎታ ኢየሩሳለም ቶስ ቤኔ ህታ ሃጃዉን ኦፋራመራና ጃርሶለ ጎጎሆሳራኑንሙርቴሳመ።

3ሃንሱንምን ካዋ እሶ ፋረ፤ እሶና አደን ፈንቀነና ሳማርያ ቶንሴ ሮራ ግራና አይዛብዋ ቶስ ኤሜታኖና
አማናኖክሶ ሰገን፤ ህት ኦዶና አማኒል ዱባ ገጌላይሰ።

4 ኢየሩሳለም ካኮገያረን ጎራታ ምን ካዋክ እባዶና ኦፋራመራን ኡሱማለና ጃርሶለነ ቆጳቴን፤ ሀንዳ
ኦሴተረና ዋ እሶነ ዎታ ሌረ ካፈለሮ ዱባ እሶን ሰገን።

5ታፋራሳውኡናኮ ካአማነራ እባዶ ኮኮኬጉረ፥ “አይዛብ ጎጎሀማጽሳምሮና ካሙሴሴራ ጎጎኦራሮን
የላኖ ካዶትሳሮያ” አመን።

6 ኦፋራመራና ጃርሶለ ሂካ አየስ ቁሌሲን ኩኩአመን።
7ዶጋማ ታንጂንኮ አባባተረ ጴጢሮሳኬጉረ እሶነ ሃ አመ፤ “አቢላልቴ፤ ዋ ጎራታ ክጫርኮሆረነ እስን

ኦሮኮ እን አሳባተራ፤ አይዛብ ካዎንጋላ ሃፉራ ህኢቴኮ ማልረን ጎጎአማናዉን ካየልናሮ ካሳንዋ።
8 ዎዳና ታእባዶ ካካሳ ዋ ኖን ጎጎስሰሮክ ማለ፥ እሶና አያና ቁሉክ ስሳኖይ እሶ ካአታተሮ ላኖ እሶን

አቶቴ።
9ዎዳናትሶ አማኖይ ማንኮሙጭሰሮ ማራን ኖና እሶ ጠኤ ካሌና ላኮካየ።
10 ጎርታ፥ ኦዶላልካንና ሌረ ኖ ስድን ዳንዳና ካዋኔኖ ሀርቆታ ካአማኒል ሃን ጉት ካ ግዳ ሙን ዋ

ጫፋታን?
11 ኖና ካፋይነና ልክ እሶ ኣን ጎታካን የሱሳኮት ስኖ ላኖ አማናና።”
12ካኩኩአመረ ጎሳ ዱባጫልኢ አመረ ባርናባስና ጳዉሎሳ ዋ ጋራክሶነ አይዛብ ኦሮ ካፈለሮ ባሳክ

ማላታልና ካሳድስሮ አየስ ጎአዬስሮ ማላ ግረ።
13 እሶና አዬሴን ካኮጉሳታሬን ጎራታ ያይቆባ ሃ አማ አዬሳኖ ሀጋአበ፤ “አቢላልቴ! ማላ፤
14ዋ ታአይዛብ ኡናኮ ኡሱን ካሌሮ ጎሳ ጣየ ምሲ ዴሮ ስሞና ኖን ሰገራ።
15 ሃ አማመ ካጻፋመራ ካሄገሮል ሃፉራ ሂካኔ ዎታ እስአታራ።

16 “ ‘ሂታኮሆረንባን አን አባባይናራካዲጋመሮካዳዉተምንማዳርናራ።ካቡቱተሮና አባብአሊስናራ፤
አባብ ማዳርናራ፤
17 ሂክ ካሄሰራ እባዶና፥ ኡናቴ ካሌራ

አይዛብ እን ዋ ጎጎዶትሮንያ፤
ሂካ ካፈለራ ጎታ ሃ አማራ፤’

18 እሶና ሆርኮስኮ ሀጋአበሬን ኦአዴሳሜንያን።
19 “ሃንሱን ዋ ቶስ ካአባባተሮ አይዛብ ኖ ጎጎጫናቅሶንኮ ሂክ ያዳኬያ።
20 አየሱን ጎአመን ቶልቻይ ካባቶየሮ አየስኮ፥ ካሻርሙጡማ ባቶዋኖኮ፥ ጩልኤን ካላጋዴራን ግድ

አማኖኮና ኢግ ጣማኖኮ ፋክ ጎጎአምራኑን ኖ እሶን ጻፊን ዶትሳራ።

21ሴራካሙሴናሆርኮስኮካየረ አይሁድንታፎልሲአሪ አይሁድኮክምንካኤብናባባማናካታማል
ላላባማ አዳላተራ።”

ካአማኔሮ አይዛብን ጎሳኮ ታፋራንተቶ ዳብዳቤ
22 ሀሱ ጎራታ ኦፋራመራና ጃርሶለ ካሞጋን ምን ካዋኔታ ራቶ ሌረን እሶ ኦሮኮ እባዶ አሳበሬን፥

ጳዉሎሳነና ባርናባስነ ዎታ አንጾክያ ቶስ ፋርን ሙርቴሴን፤ አማኒል ኦሮና ኦአዴሳሜራን በርሳባስ
ካአማማሮ ይሁዳና ስላሰ አሳቤን።

23 ታጻፋንተቶ ዳብዳቤ እሶ ጉት ፋረን፤ ዳብዳቤና ሃ ታአማቶተ፤ ኖ ኦፋራምነናና ጃርሶለ ኦሌነና
አቢላልትስን፥ ኡና ታአይዛብኮ አማንቴደን አንጾክያይ፥ ሶርያይና ክልቅያይ ኦግታኑን ኖጎዳ ኖ ፋራማና።

24ኮኮ እባዶ ፈኢታን ካላይ ኖ ኦሮኮ ቤረ አዬስክሶይ ዎዳናትስን ሀጋቶላ የላኖና ሻላጋኖ ኖ ማልነና።
25 ሃንሱን እባዶጃ ኡጫር አሳብነነ ኖ ኦጌላታኖ ባርናባስነና ጳዉሎሳነ ዎታ እሶ እስን ቶስ ፋርን ኖ

ዱባ እስአንተና፤
26 ባርናባስና ጳዉሎሳ ጎታካን የሱሳ ክርስቶሳኮክ መገ ማራን ኔፎትሶ ሮርሳተን ኦስሳተራንያን።
27 ሃንሱን ኖ ካጻፍነኖና ህኢ ሰጊ ጎጎአዴስስራኑን፥ ህኒዕማ ይሁዳና ስላሰ ኖ እስን ቶስ ፋርነና።
28 ሂካ ካዶትሳሮ አየስ ኳሬ ታካለ ታጉጁማ ስዳነ፥ ኖ እስኑን ጎጎስድሶንኮ፥ አያና ቁሉኪና ኖን

ካእዳንክ ሌሙተራ፤ ህክና፥
29ቶልቻን ካኤናኣመሮ ኮኮ፥ ኢግኮ፥ጩላኣመካጎየ ግድኮኒዕ ሶ ኡሱማለና ሻርሙጡማባቶዋኖኮ

ፋክ ጎጎአንታኑንያ። ሂካ ኣንክክ አየስኮ ጎፋክንቴን እስኑን ካእዳንያ፤ ኖጎዳ ግራ።
30 ሀንዳ ካፋራመረ እባዶና ኖጎዳ ግራ አመረን አንጾክያ ቶስ ዳገ፤ ኤሴና ካአማናሮ ጎሳ ራቶ

ኩኩይሰሬን ዳብዳቤ እሶን ስሰን።
31 ጎሳና ዳብዳቤ ናባበ አባባተረ ካአታይሳሮ አዬሲ ገጌላተ።
32 ይሁዳና ስላሰ እሶ መተክሶዉን ኦሄገሮል ማንኮሌን ማራን አማኒል ካንጂን ሃፉራ ጎርሴን፤

አታይሰን።
33 ኤሴና አባራን አዳላተረን ታአማናቶ አብላልትሶኮ ኖጎዳ ሱሱካሜረን እሶ ካፋረሮ እባዶ ቶስ

አባባተን ሴተን። [
34ስላሰ አደ ኤሰ ሄሲን ጎሳተ።]*
35 ጳዉሎሳና ባርናባስ ካካለ ካሞጋን እባዶነታ ሌረን ካጎታ ሃፉራ አጋልስሳና ላላባ አንጾክያይ

ሀማጼን።

ጳዉሎሳና ባርናባስ ቆፋ እስአታናዋት
36 ጳዉሎሳ አሪ ትጫርኮ አባባተረ ባርናባስነ፥ “ክንጉዴ ካጎታ ሃፉራ ኖ ካኮላላብነኖ ካታማል ዱባ

ሴኖ፤ ኤሰ ካግራ አማኒል ምስምሲ ግሮ አዴስን ሴይ ዴና” አመ።
37 ባርናባስና ማርቆሳ ካአማመራ ያንሳ እሶነ ዎታ ጎጎሴሮ ዶተ፤
38ጳዉሎሳአደኡሱአትሴይንላኮዶተረ፤ ኣላንቲና፥ ሂታኮሆረነማርቆሳ እሶኮካለቤረካጲንፍሊያ

ኡሊማንኮሄሰረ ማራና እሶነ ዎታ ፈሎን ሴታና ማንኮዋተረ ማራንየ።
39ሂካ ኣንክክ እስአታናዋት እሶ ኦሮማንኮመጣመማራን እስኮዳርኣመን፤ ሃንሱን ባርናባስማርቆሳ

ኣተረ ዎላቦይ ካቆጲሮስ ኡል ሴተ።
40 ጳዉሎሳ አደ ስላሰ አሳባተ፤ አማኒልና ጳዉሎሳ ስኖ ታጎታዉን ሀዳራ ስሴንጉረን ኢሰን ጋለን።
41ካሞጋን ምን ካዋ አታይሳ ኡል ካሶርያነና ካክልቅያ ቶንሴ ሮረ።

16
ጢሞቶሳ ጳዉሎሳነና ስላሰነ ዎታ ኬ

1 ጳዉሎሳ ዳርቤና ልስጢራ ቶስ ሴተ። ኤሴና ኣየቴሳ አይሁድት ዋ ታአማናተተ፤ ኦዶኬሳ ጎአመን
ካአይዛብ እባዶ ካኮንሌረጢሞቶሳ ካአማማረ የሱሳኮ ካአጋልሳታረ ኮ ግረ።

2ኡሱና ልስጢራይና እቆንዮይ ካግሮ አማኒል ዶሌ ካእዳን አቶ አባናየ።
3 ጳዉሎሳና ሂክ እባዶት ኡሱነ ዎታ ጎጎሴሮን ዶተ፤ ሃንሱን ኡሱ ጎቦቢ ካግረ አይሁድኮት ኣላንቲ

ጎጎሀማጽሳምሮን የለ፤ ሂካናካኮንየለራካጢማቶሳኦዶኬሳካአይዛብእባዶላኖማንኮካሳናዬንማራን
እሶን አመረያ።

4 ጳዉሎሳስ ካታማካታማልነ ሮራ ግራን ኢየሩሳለም ታግቶ ጃርሶለይና ኦፋራመራን ካሙርቴሳመሮ
ዎጋ አማኒሉን አዴስሳ ግረ፤ ፈሎ ጉት ጎጎሀይስራኑና ሻድሳ ግረ።

5ካሞጋን ምን ካዋ አማኖይ አታተ፤ ቶቶኦትሶና አሪ አሪ አዳማ ሴታ ግረን።

ጳዉሎሳ ካመቀዶንያ እባዶኮክ ጋራ ካዴሮ ራጋ

* 15:34 ቶቶ ሶንዶምኮ አፋሪ ካግራ ሃፉራ ካሆርኮ ማጻፋሊ ላግሮ።

6 ጳዉሎሳና ኡናቴሳና ሃፉራ ካዋ እስያይ ጎጎላላብኖንኮ አያና ቁሉክ እሶ ማንኮትረረ ማራን ኡል
ካፍርግያነና ካጋላትያነ ሮረን ሴተን።

7ካምሲያምኡልቶስካኮጋባላማሬን ጎራታ ካብታንያ ኡል ቶስሴይን ሄደን፤ አየሱን ጎአመንካየሱሳ
አያና እሶ ጎጎሴራዉን ፈኢ ላኮስሰ።

8 ሃንሱን ምና ታምሲያነ ጢሮአዳ ቶስ ዳጌን።
9 ጳዉሎሳና ሄመን ራጋይ ኮ ካመቀዶንያ እባዶት አሌረ፥ “ካመቀዶንያ ኡል ቶስ ናቅደ ኖ ጋርጋርና”

አማ ኤባታ ግራን ዴ።
10 ጳዉሎሳ ሂካ ራጋ ካኮደያረ ጎራታ፥ ዋ ኖ ዎንጋላ ጎጎላላብኖን ኡመራ አምነኔ ማንኮሙርቴሳነኖ

ማራን ጎርሰዋ መቀዶንያ ቶስ ሴይን ዶታነ።

ሊድያ ኡል ካፍልጲስዮሳ ዋ አማንተ
11ኡል ካጢሮአዳኮማርካፋኬነጉነ ቱኩልዱዳታ ኡል ካሳሙትራቀ ጌነ፤ ታላም አሪ ዱዳታ ናጱለ

ሴነ፤
12 ኤሰኮና ኬነኔ ሮም ሄገሊ ታባራተ ኡል ካመቀዶንያኮክ ጎቦቢ ታግቴ መተት ታፍልጲስዮሳ

ካታማይ ቴቃነ፤ ኤሴና አሪ ትጫር ሀማጽኔ።
13ታፎልሲ አሪ፥ ታኤብ ባንኤዶታታ፥ ኤሰካታማክካራኮቤነነ ላጋ ኮ ቶስዳይነ፤ ኤሰ ኖ ሀማጺነጉኔ

ኩኩመ ካግረ ሄለሉን ሃፉራ ካዋ ሰጋኖ ሀጋአብነ።
14ማላ ካግረ ሄለል ኦሮኮ ሊድያ ታአማማተ ሄለልትቲ ቶ ግቴ፤ ኤሰና ዋ ታሄዶይሳተና ታትያጢሮን

ካታማኮታኤመተቶካጋሸኦጋታዳዳላተተ። ጎታና፥ ጳዉሎሳካአዬሰሮ አየስሻዳ ጎጎማልቶዋዎዳናትሴ
ባነ።

15 ኤሰና ካምነ እባዶክሰ ካኮጣማቃማረ ጎራታ፥ “አን ጎታይ አማናኖኬ ኦግራን ጎአዴሴን” “ምንኬ
ኤሜይዴን አባራንቲ ሀማጻ” አማ አታይሰ ኤሰ ኖ ኤባተ።

ጳዉሎሳና ስላሰና ምን ካሻኖይ
16አሪ ቶ ኖ ባንኤ ታኤብቶስሴታግራን፥ ካሞሩ አያናይ ሄገሮ ታአዬሳተድይት ሄለልትቲ ቶ ኖ ሄልተ፤

ኤሰና ሂናኣ ኦሞሩ ፈሎኦትሴይ ኤሰ ካባሪሳሮን ማራጋደ ካሞጋን ታታብሳተታ።
17ህትድይት ጳዉሎሳና ኖ ዴበ ሰሴታ፥ “ሂክ እባዶ ካፋይና ራ እስኑን ካሰጋሮና ዱባንኮጦቂ ካአመ

ዋዉን ኦሀንዳራንያን!” አማ ኦካ ግቴ።
18ሂካና አሪ ታሞጋን አባብቴ አባብቴ አማግቴ፤ ጳዉሎሳ ጎአመን አማራተረካምባል አመሀሱአያና፥

“ካጎታ የሱሳ ክርስቶሳኮክ መገ አት ኤሰኮ ጎጎቤቶ አን ኩ አጃጃራ!” አመ፤ ኡሱ አያናና ጎርሰዋ ኤሰኮ
ቤ።

19ኤሰ ካባሪሳረናማራጋደ ካኮሄላታሬን አብድ ባሴታኖ ካኮአዴሳሬን ጎራታ ጳዉሎሳና ስላሰና አበን
ጊታ ኦዶናት ኦአባን ማንኮግራን ሶንጎን ጌሰን።

20ሞትጆል ሆረ ኣልሰሬነ፥ “ሂኒዕ እባዶጃ አይሁድ ሌን ግራን ካታማታን ሻላጌራን፤
21 ኖ ታሮም ካታማክ እባዶ አታይን ጎርቱን ፈልን ካዶትሶን ዎጋ ጎሳ ኦሮ አዬሳራን” አመን።
22ጎሳና ራቶ እስኣተረ ጳዉሎሳና ስላሴጉትኬ፤ሞትጆልና ሳርስክሶቃርጉሬንዳማይ ጎጎቦጭራዉን

አጃጄን።
23 አካማሌ ቦጨን አባባተረነ ምን ካሻኖ ታብሰን፤ ምን ካሻኖ ካኦራረና አታይ ጎጎኦሮ አጃጄን።
24 ኡሱና ሂካ ኣንክክ አጃጃ አታተ አባባተረ፥ ምን ካሻኖ ታኦሮ ክፍሊ ታብሰረ ሉቃኦትሶ ጋነ ዎታ

አታይሰ አበ ሽየ።
25 ሄመን ጠኤ ጳዉሎሳና ስላሰ ኤባታና ዛማራ ዋ ጋላታ ግረን፤ ኦሻሜረን ኩኒዕና አደን ጫቃሳ

ግረን።
26ደራኣ ምን ካሻኖክ ኡኩም ካአእስሮ ካአቲ ኡልኮክ አኣኖ ሌ፤ ጎርሰዋ ምን ካሻኖኮክ ኡፋ ባናመ፤

ዱባኮክ ሻኖ ፉራመ።
27 ምን ካሻኖ ካኦራረ እባዶትና ሁዱሮኮ ናባደረ ምን ካሻኖኮክ ኡፋ ባናማኖ ካኮደያረ ጎራታ፥

ካሽያመራ እባዶ ኢሰ ካቤሮ ኣን ኡሱን ሌረ እስኦቴሳ ላጋዳይን ሺፋ ምአተ።
28 ጳዉሎሳ አደ ያየ ጦቂሰረ፥ “ኖ ዱባ ህታኒ ግና፤ እስኦታ ጉት ታሜላን አሮገግሳተ” አመ ኦኬን።
29ምን ካሻኖ ካኦራረ እባዶትና ዳብ ኤባተ አታተረ ቲየ ኦሮዴ ታበ፤ ሀርኣ ኦጳዉሎሳና ኦስላሰ ሉቃ.

ሄገሊ እዬ፤
30 እሶ ሳር ኣተ ቤጉረ፥ “ጎቶሌቴ! አን ፋይን መ ፈላ?” አመ።
31 እሶና፥ “ጎታ የሱሳይ አማን፤ አትና ካምነ እባዶካና ፋይታንዋ” አመን።
32ካጎታ ሃፉራ ኡሱና ምንኬሳ ካግሮ እባዶ ዱባዉን ሰገን።
33ምን ካሻኖ ካኦራረ እባዶትና ሄመን ኤሰ ሳቲዋ ገሰረ ሜጋትሶ ኣልሰ፤ ጎርሰዋ ኡሱና ምንኬሳክ

እባዶና ጣማቃመ።
34ምንካሻኖ ካኦራረ እባዶትናምንኬሳ ኣተሴተረ ባቦሆረ ካየ፤ ካምነ እባዶኬሳነ ዎታ ዋ አማናኖይ

ኣሎ ገጌላተ።

35ኡል ካኮባራረ ጎራታ፥ ሞትጆልና፥ “ሀኑኡ እባዶጃ ፉር ጋፋር” አመረን ፎልሲጆል ፋረን።
36ምን ካሻኖ ካኦራረና፥ “ሞትጆል እስን ጎጎፉራንታኑን አጃጄራን፤ ሃንሱን ብያዴነ ኖጎዳ ጋላ” አመ

ጳዉሎሳን ሰገ።
37 ጳዉሎሳ አደ፥ “ኖ ካሮም ኡልኮክ እባዶ ሌነ ግራን፥ ጎሳ ሆረ ፍርዳ ካላይ ቦጨረነ ምን ካሻኖ ኖ

ታብሰን፤ ሀያ ግዳ ስያምስ ቤስን ዶታራን? ሂክ ሃ ሊን ላኮዳንዳሮ፤ እሶ እሲ ኤሜይረን ኖ ሀቤሴን!”
አመን።

38 ፎልሲጆልና ሂካ አየስ ሞትጆሉል ሰገን፤ እሶና ጳዉሎሳና ስላሰ ካሮም እባዶ ላኖ ካኮማላረን
ጎራታ ኔን፤

39እሶ እስኤመተንጉረንባንሰና አመንጉረንምንካሻኖኮቤሰን፤ እሶናኤሰካታማጋፋር ጎጎቤራዉን
ኤባተን።

40 ጳዉሎሳና ስላሰ ምን ካሻኖኮ ቤንጉረነ ምን ካሊዳ ሴተን፤ ኤሰና አማኒል ሄሌረን አታይሰሬን፥
ኤሰኮ አባባተን ሴተን።

17
ጳዉሎሳና ስላሰ ተሰሎንቄይ

1ጳዉሎሳና ስላሰ አንፍጶልነና አጶሎንያነ ሮረኔን ታተሰሎንቄ ካታማ ቶስ ሴተን፤ ኤሴና አይሁድኮክ
ምን ካኤብ ግረ።

2 ጳዉሎሳ ጎጎካሳናየ አይሁድኮክ ምን ካኤብ ታበ፤ አይሁድን ካፎልሲ አልማ ሴድ ቁሉክ
ማጻፋጆልኮ ባንኤ ቱሳ አጋልስሳ ግረ፤

3ክርስቶሳ ራኮ አታዪና ጎይኮ ኪን ካዶትሳሮ ላኖ አዴስሰ አጋልስሳ ግረ፤ “ሂክ አን እስኑን ካላላባራ
ሃፉራ የሱሳ ኡሱ ክርስቶሳያ” አመ።

4 አይሁድኮና ኮኮ እባዶ ካማለሮ ሃፉራ አታተረ ጳዉሎሳነና ስላሰነ ዎታ ኮ ሌን፤ ኡሱማለና ዋ
ካሄዶይሳታራ ኣሎ ካሞጋን ካግርክ እባዶና ካታማይ ካአዴሳመራ ሄለል ሃፉራ አታተረ እሶነ ዎታ ኮ
ሌ፤

5 አይሁድ አደ ጋቤረ ፈሎ ካፈላኖን እባዶ ራ ራኮ ኩኩይሰሬን ከኬሴን። ካታማ ኦሮ ሻላጎ ጎጎኬሮን
የሌን፤ ጳዉሎሳና ስላሰ ጎሳን ቤስ ስስን ካኢያሶን ምንኮክ ኡፋ ኤብሴን ታቤን።

6 አየሱን ጎአመን እሶ ሄልን ዋቴንጉረነ እያሶንና አማኒል ኮኮ ካታማይ ኦዶናት ኦአባዉን ሮርስ ስስን
አበን ጊታ ኣተን ሴተን፤ ሃ አማ ኦካ ግረን፤ “ሂኒዕ እባዶጃ አላም ዱባ ኦሻላጋሬን ግዳ አደን ሂታራ
ኤመቴራን፤

7 እያሶንና ምንኬሳ እሶ ቆጳተራ፤ ሂኒዕ ዱባና ‘የሱሳ ካአማማራ ካካለ ዎኖ ግሮዋ’ አማ ካሮም ዎኖ
ቄሳርኮክ አጃጃ ኦኔባታራንያን።”

8 ጎሳና ካታማይ ኦዶናት ኦአባናየን ሂካ ካኮማላረን ጎራታ ሻላጋሜን።
9ኤሰኮ እያሶንና ካካለ ኡሱነ ዎታ ካግረ እባዶ ዋስ ኡምስሴረን ጋፋሬን።

ጳዉሎሳና ስላሰ ካቤርያ ኡሊ
10አማኒልና ባኔዋ ጳዉሎሳና ስላሰ ሄመንጠኤኡልካቤርያ አጃጄረ፤ እሶና ኤሰራካኮገያረን ጎራታ፤

አይሁድኮክ ምን ካኤብ ቶስ ታቤን።
11ቤርያይካግራእባዶተሰሎንቄይካግሮእባዶኮዎዳናመክማንኮሌንማራንሃፉራካአቲቲሀልቻይ

አታቴን፤ ሃፉራና ሩም ላኖ አዴስን አመረን አርጌቶ ቁሉክ ማጻፋል ቆቆራ ግረን።
12ሃንሱንእሶኦሮኮካሞጋንአማነ፤ኡልካግርኪዱሩማካአዴሳመረካሞጋንሄለልናባባርና አማነ።
13አየሱን ጎአመን ተሰሎንቄይ ካግራ አይሁድና፥ ጳዉሎሳቤርያይና ሃፉራ ካዋ ላላባኖ ካኮአዴሳሬን

ጎራታ ኤሰራ ሴተን ጎሳ ሻላጌን።
14ኡሱ ጎራታ አማኒል ጳዉሎሳ ባኔዋ ላቡ ቶስ ፋረ፤ ስላሰናጢሞቶሳ አደን ኤሰ ሄሴን።
15ጳዉሎሳ ኦሱሱካሬን እባዶጃ ኡል ካአቴና ገግሰን፤ ኤሰኮ “ስላሰናጢሞቶሳ ሀአዳላኖን ሳም እን

ቶስ ሀኤመቴን” ካአማሮ አጃጃ አታቴረን ቤርያ ቶስ አባባተን ሴተን።

ጳዉሎሳ ታአቴና ካታማይ
16 ጳዉሎሳ ታአቴና ካታማይ ሀማጼረ ስላሰና ጢሞቶሳ ኦራ ግራንቲ ካታማ ኦሮ ቶልቻል አማጋማኖ

ዴጉረ አያናኬሳጫናቃመ።
17 ሃንሱን አይሁድኮክ ምን ካኤብ አይሁድነና ዋ ካሄዶይሳታሮ አይሁድነ ዎታ ሶንጎኒ አርጌቶ

ካኤሰላሮ እባዶነ ዎታ ሆልቶታ ግረ።
18ኤፕኮሮሶጆልና እስቶክጆል ኦአማማሬን መጠን ኦአዬሳሬና ኡሱ ቶስ ኤመተን ዶጋማ ግረን። ኮኮ

እባዶ፥ “ሂክ ሄንተፈለት መ አምን ዶተራ?” ጎአምሮ፥ ካካለና አደ “ካኡሱብ ዋልኮክ ጋራ ካአዬሳሮ
ኣን ላራ” አማ ግረን፤ ሂካና ካኮንአሜረን ኣላንቲ ጳዉሎሳ ካየሱሳ ጎይኮ ክያኖኮክ ጋራ ማንኮላላበረ
ማራንየ።

19ሃንሱንጳዉሎሳአቤረንአርዮስፋጎስታአማማቶባንኤኩኩካአማሮጎሳቶስኬነንጉረንሃአመን፤
“ሂክ አት ካአጋልስሳታ ካኡሱብክ አጋልስስ መዮ አዴስን ዳንዳና?

20ኮኮ ካአዴሳሞን አየስ ማልነና፤ ሃንሱን ሂክ አየስ መዮ አዴስን ዶታና።”
21እሶ ሂካካኮንአሜራንካአቴና እባዶና ሳርኮኤመተረ ታአቴና ካታማይካሀማጼራ እባዶዱባ አየስ

ካኡሱብ አዬሳኖዪና ማላኖይ ጎራታ ሮርሳዪን ማንኮዶታታሬን ማራንያ።
22ሃንሱንጳዉሎሳአርዮስፋጎስኮትባንኤካኩኩአመሮጎሳሆረአሌረ ሃ አመ፤ “እስንካአቴና እባዶ!

ምና ዱባነ ኣሎ ካሄዶይሳታን ላኖ አን አዴሰራ፤
23 ካታማትስኒ አን ሀጋቶላ ሰሴታ ታኮሄዶይሳታን ባንኤጆል ጎዴሮ ‘ካአዴሳሞን ሄዶን’ አማንተ

ታጻፋንተቶ ታፋላ ባንኤ ሄለ፤ ጎርታ አን እስኑን ካሰጋራ ሂካ ሀአዴሶን እስን ካሄዶይሳታን ሄዶ ማራንያ።
24 “ኡሱ አላምና አላም ኦሮ ካግሮ ዱባ ካመጠሮያ፤ ካዳሩረና ካኡሌ ጎታያ፤ ኡሱ ገነ ታእባዶይ

ካማዳራመሮ ምኒ ላኮግራሮ፤
25 ግርና ኔፎና፥ ካካለ አየስ ዱባ እባዶን ካስሳራ ኡሱ ማንኮሌ ማራን ኮና ኡሱን ላኮሀንቃታሮ፤

ጋርጋርሳ ካእባዶና ኡሱን ላኮዶትሳሮ።
26ኡሱ ሳኒ ዱባ እባዶት ኮኮ መጠራ፤ ኡሊ ዱባ ጉቲና ጎጎግሮን የለ፤ ጋምሳን ጌስጆልና ታኮግራን

ባንኤ እሶን ካየ።
27 ሂካና ኡሱ ካኮንየለራ እባዶ ሄዶ ጎጎዶታሮና ቆቆራታኖይና ኡሱ ዶታይ ሄላይን ጎጎዳንዴሮንያ፤

ጎሌና ኡሱ መተመተ ኖኮ ፋክ ካአመያ አማኖ ላኮዮ።
28 ‘ኖ ግር ካኮሄላታናና ካኮአአና፥ ካኮግርናናና ኡሱያ፥’ ህክና አየሱን ኦበቤራን ኦትስን ‘ኖ ዱባ

ይስኬሳና፤’ ጎጎአሜራንያ።
29 “ጎርታ ኖ ይስ ካዋ ጎሌነ፥ ዋ ቃሩማ ታእባዶይና ቆፋ ታእባዶይ ዎርቂኮ ጎርቱን ብርኮ ጎርቱን

ኤኤሞኮ ካፈላመሮ ኣን ላራ አም ቆፒን ኖን ላኮዶትሳሮ።
30 ጎርታ እባዶ ሆርኮ ማላባናዋቲ ካፈለሮ ዋ ኢሳገ ሮረራ፤ ግዳ ጎአመን ኡል ኡሊ ካግራ እባዶ ዱባ

ጩቦኮ ጎጎጉላ ጋሎን አጃጄራ።
31 ኡሱ ካአሳባተሮ እባዶትኮክ ጋራነ አላም ዱባ ጉት ሩሚ ታኮፍርድናሮ አሪ ሙርቴሳተራ፤ ሂካና

ዱባዉን ካኮአዴስሰራ ሀሱ ካአሳባተሮ እባዶት ጎይኮ ኬሳኖይያ።”
32 “ጎይኮ ከያኖ” ካአማሮ ሃፉራ ካኮማላረን ጎራታ ጋምሳ ቃጭፋተ፤ ካካለ አደ “ህታ ሃጃኮክ ጋራ

አሪ ታካለ አት አዬሳ ግራን ኖ ማልናና” አመን።
33ኤሰኮ ጳዉሎሳ ጎሳ ኦሮኮ ቤ ሴተ፤
34 እባዶ ኮኮ አደ ጋራ ካጳዉሎሳ ቶስ ሌረ አጋልስስኬሳ አማነ፤ ካአማኔሮ እባዶ ኦሮኮ ካአርዮፋጎስ

ሃጋናዉንኡና ኦሌረንድዮናስዮስካአማመረእባዶትና ደማረስታአማንተቴ ሄለልትቲቶና፥ ካካለ እባዶ
እሶነ ዎታ ግረ።

18
ጳዉሎሳ ቆሮንቶሳይ

1ኤሰኮ አባባተረ ጳዉሎሳ አቴናኮ ኬረ ኡል ካቆሮንቶሳ ሴተ።
2 ኤሰ ኡል ካጰንጢዮሳክ ካሌረ አቅላ ካአማማረ ኮ ካአይሁድ እባዶት ሄለ፤ ካሮም ዎኖላልኮክ

ዎኖ ቀላዉዶሳ አይሁድ ዱባ ሮምኮ ጎጎቤራኑን አጃጄ ማንኮግረ ማራን አቅላ ኦርቴሳ ጲርስቂላነ ዎታ
ኢጣልያኮ ጋና ኤሜታኖየ፤ ሃንሱን ጳዉሎሳ እሶ ቶስ ሴተጉረ እሶነ እስአዴስሳቴን፤

3ፈሎኦቴሳ እሶ አን ዱንካኒ ኢሪራኖ ማንኮሌ ማራን እሶነ ዎታ ሀማጼረ ራቶ ኢሪራ ግረ።
4 አይሁድን ታፎልሲ አሪ አይሁድኮክ ምን ካኤብ አዬሳ አይሁድና ግሪክ አማንችሲን እጻማ ግረ።
5ስላሰናጢሞቶሳመቀዶንያኮካኮኤሜተሬን ጎራታ ጳዉሎሳ አታይሰ ላላባ “የሱሳኡሱክርስቶሳያ”

አማ አይሁድን አቶታ ግረ።
6 አየሱን ጎአመን አይሁድ ካኮኔባታሬና ካኮሀባራሬን ጎራታ እሶን ሴርሳኖ ጎጎሌሮን ሳርስኮ ጎራ

ሁርጉፋተረ “ጎርታ እስን ጎፍርዳንቴና ባስክስኒያ! አን ኦዶናት ላኮአቦ፤ ጎርታ ሂታኮ ሆረንባን አይዛብ
ቶስ ሴይናራ!” አመ።

7 ሃንሱን እሶኮ ካለቤረ ቲቶሳ እዮስጦሳ ካአማማረ እባዶትኮክ ምን ሴተ፤ ሂክ እባዶት ዋ
ካሄዶይሳታረየ፤ ምንኬሳና አይሁድኮክ ምን ካኤብ ዶሌ ግረ፤

8 ቀርስጶሳ ካአማማረ ካአይሁድ ምን ካኤብኮክ ዎይቻት ካምነ እባዶኬሳነ ዎታ ጎታይ አማነ፤
ካሞጋን ካቆሮንቶሳ እባዶና ጳዉሎሳ አዬሳ ግራን ማለረ አማነ ጣማቃመ።

9 ጎታና ጳዉሎሳነ ሄመን ራጋይ ሃ አመ፥ “አሮአብሳተ፤ አየስ፤ ጫልኢ አሮአንተ፤
10አንኩኔዎታግራ፤ህታካታማይአን እባዶካሞጋን አባ፤ኩጉትሚራኣካጌግስራማዮናላኮግሮ።”
11 ሃንሱን ጳዉሎሳ ሃፉራ ካዋ ጎሳ አጋልስሳ ጌስ ኮና ምናና እሶነ ዎታ ኤሰ አዳላተ።
12ጋልዮሳ ኡል ካአካያኮክሞትሌ ታኮሹማመሬ አይሁድ ራቶሌረ ጳዉሎሳ ጉትኬ፤ ታፍርዳ ሾንጎ

ቶስ ጌሰንጉረን፥

13 “ሂክ እባዶት ሴራ ፈኢ ካኮስሶን ራድ እባዶ ዋ ጎጎሄዶይሳሮ የላራ!” አመን።
14ጳዉሎሳ አባብ ስስን ኤካሳተ ግራን ጋልዮሳ አይሁድነ ሃ አመ፤ “እስን ታአይሁድኡና! ባስ ጎርቱን

ካአቲ ዎንጃላ እስኒ ጉት ካፈላመሮ ሊ ግረዋ ሞቶክስን ኦብሲ አን ማላረዋ፤
15 አየሱን ጎአመን ሃፉራ ካእባዶ ማራን፥ መገጆል ማራና ሴራክስኑን ካዶጋማታን ጎሌ ሃጃትስንታ፤

አን ሂካ አየስ ጉት ፍርድን ላኮዶታሮ።”
16 ሃ አመረና ታፍርዳ ሾንጎኮ እሶ ቤሰ።
17 ሀሱ ጎራታ ዱባና አይሁድኮክ ዎይቻት ሶስተኔስ አቤንጉረን ሾንጎ ሆረ ቦጨን፤ ሂክ ዱባ ሃ ላ

ግራንቲ ጋልዮሳ ሂካ አየሱን ክንትብ ላኮስሰሮ።

ጳዉሎሳ አንጾክያ ቶስ አባባታኖ
18ጳዉሎሳ አማኒልነ ዎታ ታንጂን አሪ ቆሮንቶሳይ አዳላተረ እሶነ ኖጎዳ ግራ አመረ ኤሰኮ ኬረ ሶርያ

ቶስ ሴተ፤ ጲርስቂላና አቅላ ኡሱነ ዎታ ግረን፤ አየሱን ጎአመን ኡሱ ገፋ ማንኮአባናየ ማራን ሴታናኮ
ሆረነ ክንክርያ ታአማማቶ ባንኤ መተ ሆላተ።

19 ታኤፈሶን ካታማ ካኮገያረን ጎራታ ጲርስቂላና አቅላ ኤሰ ኢሰ፤ ኡሱ ጎአመን አይሁድኮክ ምን
ካኤብ ታበረ አይሁድን አዬሳ ግረ።

20ኡሱ እሶነ ዎታ ታንጂን ጎጎአዳላሮን ጎኤባተና እሶን እን ላኮአመ።
21 አየሱን ጎአመን፥ “ፈኢ ታዋ ጎሌተ አሪ ታካለ እስን ቶስ አባባይ ኤመይናራ” አመጉረ ኤፈሶንኮ

ማርካፋ ኮራተረ ሴተ።
22ቅሳርያ ቶስ ካኮግያረ ጎራታኤሰኮኢየሩሳለምሴተረምን ካዋክ እባዶነ ኖጎዳ ኣተ አባባተ አንጾክያ

ዳገ።
23ኤሴና አባራን ጋጭመ፤ ኤሰኮ አባባተረ ኡል ካጋላትያይና ካፍርግያይ ኡልኮ ኡል ቶስ ማራሙራ

አማኒል አታይሰ።

አጲሎሳ ኡል ካኤፈሶንና ኡል ካቆሮንቶሳ
24 አላታኑን ኡል ካእስክድራክ ካሌረ አጲሎሳ ካአማማረ አይሁድት ኮ ታኤፈሶን ካታማ ኤመተ፤

ኡሱ ቁሉክ ማጻፋል ማዳረ ካአጋልሳተሮና አየስ ካካሶ እባዶትየ።
25ኡሱ ራ ካጎታ ካአጋልሳተሮና አያና አማጋመረ ጋራ ካየሱሳ ልክ ላላባና አጋልስሳ ግረ፤ ሀሌዎ ኳሬ

ኡሱ ካካሳናየ ካያንሳ ጥንቃታ ካላልየ።
26 ኡሱ አይሁድኮክ ምን ካኤብ ጃቡይ አዬሳኖ ሀጋአበ፤ አየሱን ጎአመን ጲርስቂላና አቅላ

ካኮማላረን ጎራታ፥ ምንክሶ ጌሰንጉረን ራ ካዋ ካሆሬኮ ሮርሰን ልክ ፉሬን ኡሱን ሰገን።
27 አጲሎሳ ኡል ካአካያ ቶስ ሴይን ካኮሄዳታረ ጎራታ አማኒል ቆፋቴሳ ጋርጋሬን፤ አካያይ ካግራ

አማኒል ጎኢዳን ኡሱ ጎጎቆጳሮ ዳብዳቤ ጻፈን። ኤሰራ ካኮገያረ ጎራታ ስኖ ታዋኮ ካከይ አማነ ኦግሬኑን
ጋርጋርሳ ካአቲ ሌ።

28 የሱሳ ክርስቶሳ ላኖ ቁሉክ ማጻፋልኮክ ሃፉራ አጋልሲሳ ዶጋማ ታአቲት አይሁድ አዎዳ ግረ።

19
ጳዉሎሳ ኡል ካኤፈሶኒ

1 አጲሎሳ ቆሮንቶሳ ታኮግረ፥ ጳዉሎሳ ኡል ካኤሌነ ሮረረ ኡል ካኤፈሶን ጌ፤ ኤሰ አማኒል ኮኮ
ሄለጉረ፥

2 “ዋ ካኮአማንቴተን ጎራታ አያና ቁሉክ አታቴተን?” አመ። እሶና፥ “ላኮአታነኔ፤ ሱረዋ አያና ቁሉክ
ግራኖዋ ኖ ላኮማልነኖ” አመን።

3 ጳዉሎሳና “ሀያ፥ መይ ጣማቃንቴታን?” አመ። እሶና “ካያንሳ ጥንቃታያ” አመን።
4 ጳዉሎሳና፥ “ካያንሳ ጥንቃታ ጎአመን ጩቦኮ ጉላ ጋላኖኮክ ጥንቃታያ፤ ጎሳዉና ኡሱ ካአዬሰረ

‘እንኮ ሃሬ ካኤሜታሮ አማና’ አማ ግረ፤ ኡሱና የሱሳያ” አመ።
5 እሶና ሂካ ካኮማላረን ጎራታ መገ ካጎታ የሱሳ ጣማቃመን።
6ጳዉሎሳና ገነቴሳ እሶ ጉት ካኮካረ ጎራታ፥ አያና ቁሉክ እሶ ጉት ዳገ፤ ሄኢ ታካለትና አዬሴን፤ ሄገሮ

አዬሳኖና ሀጋአበን።
7 እባዶና ራቶ ቶሞንኮ ላማ ካሌሮየ።
8ጳዉሎሳና አይሁድኮክምን ካኤብ ቶስ ታበረ ድግኒ ሴድዎኖናት ካዋኮክ ጋራ ዶጋማና ጎሳ ጃቡይ

አጋልስሳ ግረ።
9 ኮኮ ቶ ካየላተ ካጎታ ራ ጎሳ ሆረ ኢንጋማ ላኮአማንናኖ ካኮአማሬን ጎራታ እሶኮ ፋክመ፤ አማኒልና

ካለ ቤሰረ ካጢራኖስ አዳራሻ አርጌቶ አጋልስሳ ግረ።
10ጳዉሎሳ ሂካ ካኮፈላግረ ጌስ ላማዉንየ፤ ኡሱ ጎራታ እስያይ ካግረ አይሁድና አይዛብዱባ ሃፉራ

ካጎታ ማልን ዳንዴን።

ዋ ገነ ታጳዉሎሳ ካቱሰሮ ባሳ

11ዋ ገነ ታጳዉሎሳ ኣሎ ካሳዳምሮ ባሳ ፈላ ግረ፤
12ሂካኮትኣላንቲማርካጳዉሎሳታድንተሆጮሌተቴማራቢካሀዉአማሮእባዶጎድናንሀዉኣምኮ

ፋያ ግረ፤ ባቲክ አያናጆልና እሶኮ ብያ ግረ።
13ዱርሳ እባዶኮ ቤሳ ባንኤ ዱባ ካማራሙራረ ኮኮ አይሁድ “ጳዉሎሳ ካኮላላባሮ ጎታ የሱሳኮክ

መገ ጎጎቤታኑን ኖ እስን አጃጃና” አማ ዱርሳ እባዶኮ ቤስን እጻማ ግረን።
14 አይሁድን ቱቃሞኮክ ዎይቻት ካሌረ ይስ ካአስቀዋ ባባር ቶዶባና ኡሱማሌ የላታ ግረ።
15 አየሱን ጎአመን ባቲክ አያናጆል፥ “የሱሳ አን ካሶዋ ጋራ ካጳዉሎሳና አን ካሶዋ፤ አየሱን ጎአመን

እስን አዮስታን?” አመ።
16 ባቲክ አያና ካኮግረ እባዶት ኮ ፍርመ ኬ እሶ አበ፤ እሶ ጉቲና አታተ፤ አዎደ፤ ሜጋተረነ ሀዉአይ

ምንኮ ባቃተን ቤን።
17ህክና ኤፈሶን ካግሮ አይሁድና አይዛብዱባ ዶሌ ካኮአዴሳማረ ጎራታ፥ ዱባና አብሳተን፤ ሂካኒና

ካጎታ የሱሳ መገ ካባጃመ።
18ዋ ካአማኔሮ እባዶኮና ካሞጋን ፈሎ ኦሜላን ኦትሶ አዴስሳተንጩቦኮ ጉላ ጋለን፤
19 ሞራ ኦግሬንኮና ኦሞጋን ማጻፋልክሶ ኩኩይሴን ኬነጉረን ጎሳ ሆረ ጉቤን፤ ማጻፋኮክ ዶክና

ጎሄዳምሮ ጣጋራ ኩማ ኮንቶም ካሌሮየ።
20 ሂካ ጋራይ ካጎታ ሃፉራ ኣሎ ሁና ጂናታና አዎዳታ ሴተ።
21ሂክዱባ ካኮላረ ጎራታ ጳዉሎሳ፥ ኡል ካመቀዶንያነና ካአካያነ ሮር ኢየሩሳለምቶስሴይን አያናይ

ቆፔረ፥ “ኤሰራ ካኮጌ ጎራታ አድ ሮም ቶስ ሴይን እን ዶትሳራ” አመ።
22 ሃንሱን ኡሱ ካጋርጋራሮ እባዶኮ ላማ፥ ጢሞቶሳና ኤርስጦሳ፥ መቀዶንያ ቶስ ፋረረ ኡሱ አደ

ታእስያ አዉራጃይ አሪ ትጫር አዳላተ።

ካታማ ታኤፈሶን ካኬሮ ሻላጎ
23ሀሱ ጎራታ፥ ራ ካጎታ ማራን ካአቲ ሻላጎ ኬ።
24ድመጢሮሳ ካአማማረ ብር ታአማማቶማርጮካቱማረ ካአርጠምስምን ካቶልቻኮትምስሊል

ብር ታአማማቶ ማርጮኮ ፈላ ኦቱማናኑን ካንጂን ዎረኤ ሄላምስሳ ግረ።
25 ሃንሱን ሂክ እባዶት ብር ታአማማቶ ማርጮ ኦቱማራና ፈሎኦትሶ ኣኒዕ ካአቦ ካካለ እባዶና

ኩኩይሰሬን ሃ አመን፤ “ዎ እባዶ! ኖ ዱሩማ ካኮሄላታና ሂካ ራድ ላኖ እስን ካሳንዋ።
26ሂክጳዉሎሳ ‘ገነ ታእባዶቲካፈላመሮምስልጆልዋልላኮያን’ አማኡልካኤፈሶንካላልአንሌኖን

ግራን ኡል ጋምሳ ሄሳ ታእስያ አዉራጃ ዱባ ካግሮ ጎሳ ካሞጋን ኤክ ግታክ ኮ የለሮና አማንችሳሮ እስን
እሲ ካዴተታና ካማልቴታንያ።

27 ሂካ ጋራ ፈሎ ኦታኑን ቱፋማኖያ፤ ሂካ ካላል አንሌኖን ግራን እስያይና አላም ዱባ እባዶ
ታሄዶይሳታሮ ታንጂንት ሄዶ ካአርጠምስ ምን ካቶልቻ ላኦ ካላይክያ አም እባዶ ሄድናራ፤ ጂናንክሰና
ኢግልሳምናራ።”

28 እባዶና ሂካ ካኮማላረ ጎራታ ኣሎ አማራተረ፥ “ካኤፈሶን እባዶኮት አርጠምስ ታንጂንትታ!” አማ
ኦኬን።

29ጎርሰዋ ካታማዱባይ ሻላጎኬ፤ ጎሳና ራቶኬረ አላታኑን ካመቀዶንያ እባዶ ካሌራና ጳዉሎሳዎታ
ሰሴታ ካግረ ሳትላልኬሳ፥ ጋዮሳና አርስጢሮኮሳ ኣተረነ ማዳር ታኮቱሳራን ባንኤ ራቶ ቲታ ታቤን።

30 ጳዉሎሳ ጎሳ ቶስ ብን ዶታተረ፤ አማኒል ጎአመን ኡሱ ጎጎቤኖንኮ ትሬን።
31ታእስያ አዉራጃይ ኦዶናት ኦአባንኮኮኮ ጳዉሎሳኦጌላታሬን፥ማዳር ታኮቱሳራን ባንኤቶስጃቡይ

ኡሱ ጎጎታቦንኮ እባዶ ፋሬንጉሬነ ኡሱ ኤባተን።
32 ጎሳና ሻላጋመረ፥ ኮ አየስ ኮ ጎአዬስሮ ካካለ አደ ታካለ አዬሳ ኦካ ግረን፤ ጋማ ካሆር እባዶመዉን

ኤሰራ ኩኩአመሮ ዱዶ ላኮካሳናየ።
33 ኮኮ ታአይሁድ ኡና ካሌረ እስክንድር ካአማማረ እባዶት ጎሳ ኦሮኮ ሻፌን ቤሰን ጎሳ ሆረ

ካኮአልሳረን ጎራታ፤ ኮኮ እባዶ ኡሱ ማዳር ጎጎዶጋምሮን ጎርሴ፤ እስክንድር እሶነ ዎታ ዶጋምን ዶተረ
ጎሳጫልኢ ጎጎአምሮ ማላታ ቱሰ።

34 አየሱን ጎአመን ኡሱ አይሁድ ላኖ እባዶ ዱባ ካኮአዴሳረ ጎራታ፥ “ካኤፈሶን እባዶኮት አርጠምስ
ታጅንትታ!” አማ ሳቲ ላማክ ግታ ያየ ቶይ ኦኬን።

35ኤሰ ካታማትኮክ ዋና ጻፍት ጎሳጫልኢሰረ ሃ አመ፤ “እስን ካኤፈሶን እባዶ! ካታማ ታኤፈሶንክ
እባዶ ካንጂንክ ካአርጠምስ ምን ካቶልቻና ዳሩርኮ ታዳይደቶ ምስሊትሴ ካኦራታሮ ላኖ ዱባ ዶሌ
ካአዴሳመያ።

36 ሃንሱን፥ ሂካ ካካካታራ ማዮና ማንኮግኖ ማራንጫልኢ ጎጎአንታኑና ጀጀራ አየስ ካሜላን ፈላናኮ
እስኦራታኖ ዶትሳራ።

37ምን ካቶልቻና አንሳሞን ኦግራና ሄዶካንና አንሀባሮን ኦግራን እባዶጃ ሂታራ ኣተን ኤመቴታን።
38 ጎርታ፥ ደመጢሮሳና ኡሱነ ዎታ ኦግራን ብር ታአማማቶ ማርጮ ኦቱማራን ካሞታራን እባዶ ጎግረ

ምን ካፍርዳ ግራ፤ ኦዶናት ኦአባና ግራን፤ ኤሰ ሀታማጋቴን።

39 ሂካኮ ካካለ እስን ሆሳይን ካዶቴታን አየስ ጎግረ፥ ታሴራ ሾንጎይ ድያምናራ።
40 ጎርቱን ህታር ካሌሮ አየሱን፥ ‘ሻላጎ ከኬሰራን’ አማምነ ጎጎሞታሞንኮ ኖ አብስሳራ፤ ‘ሂክ ሻላጎ

መኮት ኣላንቲ ኬራ’ አማም ጎሆሳምነ ካስንሶ አባብ ላኮአብኖ።”
41 ሂካ አዬሰ አባባተረ ጎሳ ጎጎዳርአምሮ የለ።

20
ጳዉሎሳ መቀዶንያና ግሪኪ ታሰሴተሮ ሰሰታን

1ሻላጎጫልኢ ካኮአማረ ጎራታ ጳዉሎሳ አማኒል ኡመጉረ ጎርሴ፤ ሱሱካመረ ኡል ካመቀዶንያ ቶስ
ሴይን ቤ።

2ኡሱ ታሮራሮ ባንኤ ዱባ ሃፉራ ካሞጋኒ እባዶ ጎርሳ ኡል ካግሪክ ጌ፤
3ኤሴናድግኒሴድሀማጼ።ኡልካሶርያሴይንኤካሳታግራና አይሁድዳባኡሱጉትፈለማንኮግረ

ማራን፥ ኡል ካመቀዶንያነ አባባይን ጎሳተ።
4ካጳይርሁሳኤረ ሶጳጢሮሳ ታቤርያ ካታማኮ፥ አስጢሮኮስና ስኮንዱሳ ታተሰሎንቄ ካታማኮ፥ ኡል

ካደርቤኮክ ጋዮሳ፥ ትክቆሳና ጢሮፍሞሳጢሞቶሳ ታእስያ አዉራጃኮ ኡሱነ ዎታ ሴተን።
5 ሂኒዕ እባዶጃ ሆረ ሴቴረነ ጢሮአዳይ ኖ ኦሬን።
6 ኖ ጎአመን ካባቦ ባላ ሮረ ግራን ካፍልጲስዮሳ ኡልኮ ማርካፋ ኬነኔ አሪ ከን እሶ ታኮግራን ባንኤ

ጢሮአዳ ቶስ ጌነኔ ኤሰ እሶ ዎታ ኤሰልነኔ አሪ ቶዶባ ሀማጺኔ።

ጳዉሎሳ አዉጠኪስ ኡል ካጢሮአዳይ ጎይኮ ኬሳኖ
7 አልማኮ ታሆራርጄ አሪ ባቦ ኣምን ራቶ ኩኩአምነ ግራን፥ ጳዉሎሳ ታላም አሪ ሴይን ማንኮሄደረ

ማራን፥ እሶነ ዎታ አዬሳ ግረ፤ አዬንሳ ሄመን ጠኤ ታጌሮ ኤራሰ።
8 ኖ ካኮኩኩአምነኔ ፎቂ ጉት ካሞጋን ኮሮንታ ግረ።
9 አዉጠኪስ ካአማመረ ዎዳላት ኮ ማስኮቲ ጉት ሀማጼ ግረ፤ ጳዉሎሳ አየስ ካኮኤራሳረ ጎራታ

ዱትሰጉረ ጋፋራተ ሁዱረ ኢሳገ፤ ፎቂ ካሴድኮ ሄገልዴ እዬ፤ ካኮኬስራን ጎራታ ካጎየሮ ዴን።
10 አየሱን ጎአመን ጳዉሎሳና ዳገጉረ ኡኑ ቶስ ሁስ አመረ ካባላተ አባተጉረ፥ “ኔፎ ላኮቤተቶ

አሮሻላጋንተን” አመ።
11 አባባተጉረ አደ ፎቂ ቶስ ቤ፤ ባቦና ኤብሳተ አማኒልነ ዎታ ኣመ፤ ኡል ታባርሮ እባዶነ ዎታ ታንጂን

አዬሰ አባባተረ ኬ ሴተ።
12 እባዶና ሀሱ ዎዳላት ጎይኮ ካሄሰሮ ምን ጌሰ፤ ሂካኒና ኣሎ ጎጎእና ሄላቴን።

ጳዉሎሳጢሮአዳኮ ምሊጢ ቶስ ሴታኖ
13 ኖ አንዴ ጳዉሎሳ ቆጳይን ጣይነ ማርካፋ ቶስ ሴነ፤ ኤሰኮና ማርካፋ ታአሶስ ካታማ ቶስ ሴነ፤ ሂካ

ኖ ካኮንየልነና ጳዉሎሳ ባጋነ ታአሶን ካታማ ታጌሮ ሉኪ ሴይን ማንኮቆፔረ ማራንየ።
14ታአሶስ ካታማ ኡሱነ ዎታ ካኮኤሰላነ ጎራታ ኡሱ አንተጉነ ዎታ ማርካፋይ ኡል ካምጢሊን ሴነ።
15 ታላም አሪ ኤሰኮ ኬነኔ ክዮስ ሆረ ታግቶ ኦዶላ አራንጃ አባኔ። ጌባር ኬነ ኡል ካሳሞስ ናቅነ፤

ታላም አሪ አንዴ ኡል ካምልጢን ጌነ።
16ጳዉሎሳ ታእስያ አዉራጃይ ጎራታ ጎጎባኖንኮ አመረ ታኤፈሶን ካታማ አንታቦን እስ ሮርን ዶተ፤ ኡሱ

ሂካ ካኮንየለራ ካጴንጠቆስጠ ባላ ኢየሩሳለምሙትን ማንኮቆፔረ ማራንየ።

ጳዉሎሳ ታኤፈሶን ጃርሶለነ ዎታ አዬሳኖ
17 ጳዉሎሳ ካምሊጢኡልኮ ታኤፈሶን ካታማ ቶስ እባዶ ፋረረ ምን ካዋት ጃርሶለ ኡምስሰ፤
18እሶ ኡሱቶስካኮኤሜታሬን ጎራታ፥ “ታእስያ አዉራጃ አን ታኮታበ አርኮ ሀጋአበረ አርጌቶ እስኔ ዎታ

ምሲ አን ግረ እስን ካሳንዋ፤
19ካአይሁድ ዳባኮ ካከይ ራኮ እን ጎጌተና፥ ታአማጋንተ ኦብሲና ኣሎ ኦታ ጎታዉን ሀንዳ ግረ።
20 አጋሪ ሆረና ሌረ ምን ምንክስኒ እስን አጋልስሳ ግራን ካማድሮ ዱባ አን እስኑን ሰገረ ኳሬ፥ አየስ

ኮና ላኮሃሰሮ።
21 አይሁድና ሌረ ግሪክ ጩቦኮ ጉላ ጋል ዋ ቶስ ጎጎአባባናዉና ጎታካን የሱሳ ጎጎአማናዉን አን እሶ

ሴረራ።
22ግዳና ኤሰራ ጎጌ እን ካግናሮ ሀአዴሶኒ አያና ቁሉክ አጃጃመረ ኢን ኢየሩሳለም ቶስ ሴታኖያ።
23ሀሌዎኳሬ ታኮሴየ ካታማዱባ አያና ቁሉክኢነ ዎታሴታራ፤ ሻኖና ራኮ እን ካግናቶ ላኖ ኢን ሰገራ።
24ሀሌዎ ኳሬ ካዋ ካስኖ ዎንጋላ አጋልስስን ጎታ የሱሳኮ አን ካአታዬሮ ሀንዳ ጎጉሳየ ግርኬዉን አን

ላኮያድናሮ፤ ኔፎቴዉና አን ላኮነኔኤይሳይናሮ” አመ።
25 “ግዳ ጊን እስን ዱባ ኦሮ ማራሙራራ ዎኖናት ካዋ ላላባ ግረ፤ ጎርታ ሂታኮ ሆረንባን በቤድቴ

ካዴኖን ላኖ አን አዴሳራ።
26 ሃንሱን እስንኮ ኦዶ ኮ ጎባየና አን ኦዶናት ካአቦን ላኖ ህታር እስኑን አን አዴስሳራ።

27 ቆፋ ታዋ ዱባ አን እስኑን ሰገራ ኳሬ ኮና አን ካሃሰራ አየስ ላኮግሮ።
28አያና ቁሉክ እስን ኤጲስ ቆጶስ የለ ሹመራ፤ ጎርታ እስኦትስኑና ማቴዉን እስኦራዬን፤ ዋ ኤረኬሳክ

ኢግ ካዎዳተሮ አማኒል ፎፋ።
29 አን ኮኮሴየ ጎራታ ማቴዉን ካነኔኤይሳኖን ህዬይ ኣን ቦግካአቲ እባዶ እስን ኦሮ ካታብናራን አን

ካሶዋ።
30ኡሱማሌ እባዶ ኮኮ እስን ኦሮኮ ኪጉረ ካዎጫጫመአጋልስስ አጋልስሳኖይ አማኒል ካሞጋን እስ

ቶስ ኣትናራ።
31 ሃንሱን እስን መተ መተ ጌስ ሴዱን አሪና ሄመና አን ኦታ ካጎርሴሮ ሻዳ እስኦራዬን።
32 “ግዳና እስን ጣቢስና ቁሎለ ኦሮ ርቲ እስኑን ስስን ካዳንዳሮ ዋዉና ስኖቴሳክ ሃፉራን አን ሀዳራ

ስሳየራ።
33 አን ታማታዮት ብርና፥ ዎርቂ ጎርቱን ሳርስ ላኮሀልቼሮ።
34 ገነቴይ ፈላይናራ፤ እስኦቴና ሌረ ሳትላልቴ ጋርጋራ ግራኖ እስን መተክስኑን ካሳንዋ።
35 ‘አታታኖኮ ካስሳራ ካሶማሳመያ’ ካአማሮ ካጎታ የሱሳ ሃፉራ ሻዳ፥ ገነታን ፈላታ ካዋተ ጋርጋርን

ካዶትሳሮ ራ ካሞጋን አን እስኑን ቱሰራ።”
36 ሂካ አመ አባባተረ ጳዉሎሳ ዱባነ ዎታ ግልቢሰረ ዋ ኤባተ።
37ዱባና ኦተረነ ጳዉሎሳ ካባላቴን አባቴረን አንጋቴን።
38ካካለኮና ኣሎካኮጋዴራን፥ “ሂታኮሆረንባን በቤድቴላኮድናታን”ማንኮአመረማራንየ፤ማርካፋ

ታኮግሮ ባንኤ ታገራንና ኡሱ ሱሱኬን።

21
ጳዉሎሳ ኢየሩሳለም ቶስ ሴታኖ

1 ኖ እሶኮ ካለ ቤነነ ማርካፋ ኮራኔ ቆስ ታአማማቶ ኦዶላ ቶስ አባኔ፤ ታላም አርና ታሩድ ኦዶላ ቶስ
ገነ፤ ኤሰኮና ታጳጢራ ካታማ ቶስ ሴነ።

2ኤሰ ኡል ካፍንቀ ካሴታሮ ማርካፋ ሄላነኔ ኡሱ ታብነ ሴቶ ሆረዴነ።
3ታቆጲሮስ ኦዶላምና ታበተ ሃንሰኔ ኡል ካሶርያ ዱዳነኔ ካጢሮስማርካፋ ታኮኣላሮ ሴነ፤ ማርካፋ

ጫና ኤሰ ማንኮዳግስናረ ማራንየ።
4 ኤሰ አማኒል ዶታነ ሄላነኔ እሶነ ዎታ አሪ ቶዶባ አዳላነ። እሶና አያና ቁሉክ ቃጄለረን ጳዉሎሳነ

“ኢየሩሳለም አሮሴተ” አመረን ሰገን።
5 ኖ ኤሰ ካኮአዳላይናነ ጎራታ ካኮጉዳታረ ጎራታ፥ እሶ ኢንሰነ ሴቶታን ሆረዴነ፤ ዱባና ኦርጆልክሶነና

ይሳስክሶነ ዎታ ታ ካታማኮ ሳር ቤስናኒ ኖ ሱሱኬን፤ ላቡግርዲና ግልቢንሰ ኤባነ፤
6 ኖጎዳ ግራ አምነኔ ኖ ማርካፋ ታብነ፤ እሶና ምንክሶ አባባተን።
7ጢሮስኮ ኬነጉነ ጰጠለማይስ ቶስ ገነ፤ ኤሰ አማኒልነ ዎታ ኤሰልነ ኖጎዳ አንተ አባባነነ እሶነ ዎታ

አሪ ቶ ሀይነ።
8 ታላም አሪ ኤሰኮ ቤነነ ቅሳርያ ገነ፤ ዳቆን ቶዶባኮ ኮ ካሌረ ዎንጋላው ጲልጶሳኮክ ምኒ ታብነኔ

ኡሱነ ዎታ ሀማጽኔ።
9ኡሱን ሄገሮ ካአዬሳረ ዴለሉማ ካአባናየ ዴሌል አፋሮ ግረ።
10ኤሴና አሪ ታሞጋን ካኮሀማጻነ ጎራታ አጋቦሳ ካአማማረ ካሄገሮ ካይሁዳ ኡልኮ ኤመተ።
11 ሂክ ካሄገሮት ኖ ቶስ ጋባላመ፤ ካጳዉሎሳሞዋኖ ኣተረ እሲ እስኦቴሳ ገነኖና ሉቃና ሻተጉረ “አያና

ቁሉክ ሂካ ሞዋኖኮክ ኦዶ ኢየሩሳለም ካግራ አይሁድ ሂካማሌ ኡሱ ሺጉሬን አይዛብን ሮርስ ኡሱ
ስስናራን አማራ” አመ።

12 ሂካ ካኮማላነ ጎራታ ኖና ኤሰ ካግረ እባዶና ጳዉሎሳ ኢየሩሳለም ቶስ ጎጎሴኖንኮ ኤባነ።
13ጳዉሎሳ ጎአመን፥ “እስን ሃ ኦታዋዳናቴሙንጩቡጩቡኢሳታን? አን ሻማኖኢሳዴነ ጎታ የሱሳኮክ

መጌን ኢየሩሳለም ጎይና ካኤካሳየሮያ” አመ።
14 ጎርሳካካን አን ላኮአታይናሮ ኡሱ ማንኮአመማራን፥ “ጎርታ ታጎታ ፈኢ ሀሌቶ” አምነኔ ኢሳይነ።
15ኤሰ አሪ ትጫር አዳላነኔ ሁካን ኤካሳነኔ ኢየሩሳለም ቶስ ሴነ።
16 ቅሳርያይ ካግረ አማኒል ኮኮ ኖኔ ዎታ ኤመተ፤ እሶና ምን ካምናሶን ጎጎፎልሳኖን ኡሱ ቶስ

ቃጄልሴን፤ ሂክ እባዶትና ጣየ ካአማነረ፥ አላታኑን ኡል ካቆጲሮስክየ።

ጳዉሎሳ ኢየሩሳለም ጌ
17ኢየሩሳለም ካኮግያነ ጎራታ አማኒልና ገጌሎይ ኖ ቆጳተ።
18ታላሚ አሪ ጳዉሎሳና ኖኔ ዎታ ያይቆባ ቶስ ሴተ፤ ምን ካዋት ጃርሶለ ዱባና ኤሰ ግቴ።
19 ጳዉሎሳ ዱባነ ኖጎዳ ኣተ አባባተረ፥ ዋ ጋራኬሳነ አይዛብ ኦሮ ካፈለሮ ዱባ ቶቶል እሶን ሰሰጌ።
20እሶናሂካካኮማላረንጎራታ፥ዋጋላተን፤ ጳዉሎሳነና ሃአመን፤ “አብካን! ኩማካሞጋንካቶታምራ

አማኒል አይሁድ ኦሮ ኦግራን ዱባና ሴራን ኦዉደታማራንያን።

21 አይዛብ ኦሮ ካግራ አይሁድ ዱባ ይስክስን አሮሀማጽሰን ጎርቱን ዎጋል አሮፈልቴን አንተ አት
አጋልስሳ ሴራ ካሙሴ ጎጎኢግልስራኑን የላታ አማ ካአዬሳማሮ ማሌራን።

22 ጎርታ ምስ ጎየሌን ኢድራ? ኤሜቶታ እሶን ማላኖ ካሄሶንያ፤
23 ሃንሱን ኖ ኩኔ ካአማኖ ፈል፤ ኖ ኦሮ ገፋ ካአባ እባዶ አፋሮ ግራ።
24 እሶ አት ሴዴ እሶነ ዎታ ሌደ እስኦታ ሙጭሳ፤ መተክሶ ጎጎሆላራኑን ቁሉክ ምን ካዋዉን

ካስሳማሮማራጋደኮ እሶንሙር፤ ሂካ ጎፈልተኩጉትካአዬሳመራዱባላኦካላይክላኖና አትና እስኦታ
ሴራን ካአጃጃማቶ ላኖካ ዱባ እሶ ካሳንዋ።

25 ታአይዛብ ኡናኮ ኦአማኔራን አደን፥ ቶልቻን ጃርሳመጉረ ካባቶየሮ ባቦ አሮኣንቴን፤ ኢግና
አሮኣንቴን፤ ጩላኣመ ካጎየሮ ግድኮኒዕ ሶ አሮኣንቴን፤ ሻርሙጡማኮ ፋክማ፤ ታአማቶ ሙርት
ታአብተቶ ዳብዳቤ ጻፍነ እሶን ፋርነና።”

26 ኤሰኮ አባባተረ ጳዉሎሳ ታላም አሪ እባዶጃ ኣተ ሴተረ እሶነ ዎታ እስኦቴሳ ሙጭሳተ፤
ካኮሙጭማራን አርጆል ማጎሬዮና መተመተክሶክ ጃርሶ ማጎሬ ስሳምናሮ አዴስስን ቁሉክ ምን ካዋ
ታበ።

ጳዉሎሳ ቁሉክ ምን ካዋይ አባማኖ
27አሪ ቶዶባና ጉዳይን ካኮጋባላማተ ጎራታ፥ ታእስያ አዉራጃኮ ካኤመተረ ካአይሁድ እባዶ ጳዉሎሳ

ቁሉክ ምን ካዋይ ማንኮዴን ማራን፥ ጎሳ ዱባ ከኬሰንጉሬን ኡሱ አበን፤
28 “እባዶ ካእስራኤል ኖ ጋርጋራ! ጎሳካንና ሴራካን ኡሱማለና ህታ ባንኤ ኢንጋማ ማንኮሴተ ዱባ

ካኤሰላሮ እባዶ ዱባ ካአጋልስሳራ ሂካ እባዶትያ፤ ሂካኮና ካሮረ ግሪኪል ቁሉክ ምን ካዋ ታብሳ ህታ
ቁሉት ባንኤ ካባቶይሳራ ኡሱያ” ሃ አማ ኦኬን።

29 ሂካ ካኮናኣመራና ጣየ ካታማ ታኤፈሶንክ እባዶት ጢሮፍሞሳ ጳዉሎሳነ ዎታ ካታማይ ኦሮ
ማንኮዴራን ማራን፥ ጳዉሎሳ ኡሱና ቁሉክ ምን ካዋ ኣተ ካታበሮ አን እሶን ማንኮሌ ማራንያ።

30ካታማ ዱባና ሻላጋንተ፤ ጎሳና ምናምናኮ ቲታ ኤመተረ፥ ጳዉሎሳ አበረ ናታ ቁሉክ ምን ካዋኮክ
አዉድኮ ቤሰን፤ ቁሉክ ምን ካዋክ ኡፋልና ጎርሰዋጩፌን።

31 እሶ ጳዉሎሳ ላጋዲን ካኮዶታረን ጎራታ “ታኢየሩሳለም ካታማዱባ ሻላጋንተ” ካአማራ ሀንዳ ኡል
ካሮምክ ዎታዳራ ካጀረነ ካአጃጃሮ እባዶት ጌ።

32 ሃንሱን ካአጃጃረክና ዎታዳራልና ካቦሎ ዎይቻል ዴበ አበረ ባኔዋ ትያ እባዶ ቶስ ሴተ። እባዶና
ካአጃጃረክና ዎታዳራል ካኮደያረ ጎራታ ጳዉሎሳ ቦጫኖ ኢሰን።

33ካአጃጃረክና ጋባላመ ጳዉሎሳ አበረ ሳንሳላታ ላማ ጎጎሻምሮ አጃጄ፤ ኤሰኮ አባባተረ አዮ ላኖና
ኡሱ መ ፈለሮ አዴስን ዶተረ ሆሳተ።

34 ጎሳና ጋምሳ አየስ ኮ ጎአዬስሮ፥ ጋምሳ አደ ታካለ አዬሳረ፤ ካአጃጃረክና ጎሳ ኢያናኮ ካከይ
ካቁሌሳመሮ አየስ አዴስን ማንኮዋተ ማራን ጳዉሎሳ ካዎታዳራ ካምቢ ጎጎጌስራዉን አጃጄ።

35ጳዉሎሳ ጋጋት ባንኤ ካኮገያረ ጎራታ ጎሳዱባ አማራ ታሜላኒ ከኬንጉሬን ዳኖ ጌግስንማንኮዶተነ
ማራን ዎታዳራል ኡሱ ስደ ሴተ።

36ዴበ ካሰሰታረ ጎሳና፥ “ሀጎየ!” አማ ኦካ ግረ።

ጳዉሎሳ ጎሳን ካአባብ አየስ አዬሰ
37 ካጀረነ ዎታዳራልኮክ ካምቢ ኡሱ ታብስን ካኮጋባላመሬን ጎራታ ጳዉሎሳ ጀሬኑን ካአጃጃረክነ

“አየስ ኮ አን ኩን ጎጎሰግሮን ፈኢ ስሳታ?” አመ። ካአጃጃረክና፥ “አት ታግሪክ ሄኢ ካሶ?”
38 “ሀያ፥ ግዳ ኤነ ሻላጎ ኬስሰጉረ ኩማ አፋር ኔፎ ካላጋደሮ እባዶ ኣተዴ ጋ ካባቃተተ አት ግብጽት

ላኮተያ?” አመ።
39 ጳዉሎሳና፥ “አን ጎአመን ክልቅያ ታግቶ ታአዴሳንተ ታጠርሰስ ካታማይ ካኡሙላመሮ

አይሁድትያ፤ አን ጎሳን ጎጎአዬስሮ ማጋኔ ፈኢ ስስ” አመ።
40 ጎጎአዬስሮን ፈኢ ካኮስሳረ ጎራታ ጳዉሎሳ ጋጋት ባንኤ ጉት አሌረ ጎሳ ጫልኢ ጎጎአምሮ ገነ ዎል

ዎል ኢሰ፤ ጎሳና ጫልኢ ካኮአማረ ጎራታ ታኢብራይስጢ ሄኢ ሃ አማ አዬሳኖ ሀጋአበ፦

22
1 “አብላልና ኣቦላልኬ! ሂክማ አን ግዳ እስጉኮ ትራታ አን እስኑን ካአዬሳሮ አየስ ማላ!”
2 እሶና ሄኢ ታኢብራይስጢ ኡሱ አዬሳ ግራንቲ ካኮማላረን ጎራታ ኣሎ ጫልኢ አመን፤ ጳዉሎሳና

አየስ ሆረድያ ሃ አመ፤
3 “አን ክልቅያይ ታግቶ ታጠርሰስ ካታማይ ካኡሙላመሮ አይሁድትያ፤ ታኮጂናየራ አደ ህታ

ታኢየሩሳለም ካታማይያ። እን ካአጋልስሰራና ገማልያየ፤ ሴራ ካኦዶላል ማዳረ ካአጋልሳየሮና ህታር
እስን ጎጎፈላታንክ ማለ ዋዉን ሀኡሳየ ካሀንዳረያ።

4 አን አማኒል ዱባ ታላጋድሮ ካሆሮራረ እባዶትየ፤ ባባርና ሄለል ሽያ ምን ካሻኖ ጎጎታብራኑን የላ
ግረ።

22:3 ኦፋ. ፈ. 5፡34-39።

5ሂክሩምላኖቱቃሞኮክዎይቻትናታጃርሶለሾንጎዱባኢንአቶታታ።ኡሱማለናታደማስቆካታማይ
ኦግራን ሂናኣ እባዶጃ ሺረ ኢየሩሳለም ቶስ ኬኒናሙርስን ካዳንደይስሮ ደማስቆይ ታግቶ ኡናትሶ ቶስ
ታጻፈራን ዳብዳቤ ካኮኣተራ እሶኮያ።

ጳዉሎሳ ክርስቶሳ ቶስ ምሲ አባባተሮ ሰጋታኖ
(ኦፋ. ፈ. 9፡1-19፤ 26፡12-18)

6 “አን ሴየ ታደማስቆ ካታማ ቶስ ጋባላማ ግራን አሪ አሳሳ ደራኣ ካአቲ ኢፋ ዳሩርኮ እን ማራሙረ
ሀንቃየ።

7ሀሱ ጎራታ አን ኡሊ እዬ፤ ‘ሳዉላ! ሳዉላ! እንሙን ሆሮራታ?’ ታአማቶ ያየ ማለ።
8 “አንና፥ ‘ጎታ! አት አዮታ?’ አመ።
“ኡሱና ‘አት ካሆሮራቶ አን ካናዝረት የሱሳያ’ አመ።
9ኢነ ዎታ ካግረ እባዶ ካኢፋ ሀንቃ ዴራን ኳሬ ኡሱ ኢነ ዎታ አዬሳ ግራን ያየቴሳ ላኮማለራን።
10 “አንና፥ ‘ጎታ! አን መ ፈላ?’ አመ። ጎታና፥ ‘ክንጉዴ ታደማስቆ ካታማ ሴ፤ አት ካፈልናቶ ኮኮ ዱባ

ኤሰ ኩን ጋቾሰጋምራ’ አመ።
11እፋካሀንቃየሮኮካከይአንድንማንኮዋየረማራንኢነዎታካግረእባዶገነቴአበረገጌሳታደማስቆ

ካታማ ቶስ ገግሰን።
12 “ኤሴና ሀናንያ ካአማማረ እባዶት ኮ ግረ፤ ሂክ እባዶትና ታደማስቆ ካታማይ ካግሮ አይሁድዱባ

ኦሮ ካካባጃመ፥ ሴራ ካካባጃረና ካአያና እባዶትየ።
13ኡሱ እን ቶስ ኤመተ ዶሌ አሌረ፥ ‘አቢክ ሳዉላ! እልኦ ኦታ ሀዴን!’ አመ፤ ጎርሰዋ ኢልኦት ዴን፤

አን ኡሱና ዴ።
14 “ኡሱና ኢነ ሃ አመ፤ ‘አት ኦዶጆላልካንክ ሄዶኮት ፈኢ ጎጎአዴሶን ቁሉክና ጎጎዴቶና ያየቴሳና አት

ጎጎማልቶን ጣየ ኩ አሳባተራ።
15 ሂካና ካየለሮ አት ካዴተቶና ካማልተቶ ማራን እባዶ ዱባ ሆረ አት ኡሱን አቶኬሳ ጎጎሌቶንያ።
16ሀያ፥ ግዳ አት መ ኦራታ? ክንጉዴ መገኬሳ ኡማጣማቃም፤ጩቦካኮና አልሳም።’
17 “ኤሰኮ አባባየ ኢየሩሳለም ቶስ ሴዬረ ቁሉክ ምን ካዋይ ኤባታ ግራን እን ሳላልሰረ ራጋ ዴ።
18 ጎታና ኢን ሙተረ ‘አት እን ማራን ካአቶቲናቶ አቶ እሶ አታታና ማንኮዋይናራን ማራን ሀጋጭሞን

ሳሜ. ኢየሩሳለምኮ ቤ’ አመ፤
19 “አንና ሃ አመ፤ ‘ጎታ!’ አን አይሁድኮክ ምን ካኤብዱባ ሴዬረ ኩዬ ካአማኔሮ እባዶ ዱባ አን እሶ

ካሽየሮና ካቦጬሮ ካሳንዋ።
20 አቶካ ካሌረ እስጢፋኖሳ ካኮላጋዳሬን ጎራታ አን መተኬዉን ካላጋደሮ እባዶ ዶሌ አሌረ

አዬስክሶይ እስ ኣተ ግረ፤ አን ሳርስክሶና ኦራ ግረ፤
21 “ጎታና፥ ‘ኡል ካኤሪ ካግሮ አይዛብ ቶስ አን ኩ ማንኮፋርናሮ ማራን ክንጉዴ ሴ!’ አመ።”
ጳዉሎሳ ኡል ካሮምክ እባዶ ላኖ አዴሳማኖ

22ህታ ታ ጌሮ ጎሳ ዱባ ካጳዉሎሳ አየስጫቃሳ ግረ፤ “ሂካ ኣንክክ እባዶ ኡልኮ ሀባዎ! ሂካ ኣንክክ
እባዶ ኔፎነ ግርን ላኮዶትሳሮ!” አማ ኦኬን።

23 እሶና ኦካና ሳርስክሶ ቃሬን ሻፋ ጎራ ኤለዴሰን ዳርአ ግረን።
24 እሶ ካአጃጃራ ሂካ ካኮደያረ ጎራታ ጳዉሎሳ ካምቢ ካዎታዳራል ጎጎጌስራዉን አጃጄ፤ ጎሳና ኡሱ

ጉትሙን ሂካማሌ ኦካሮ አዴስን አመረ ቦጫማ ጎጎቆቆራምሮ አጃጄ።
25 አየሱን ጎአመን ጊይ ሽሽዬረን ቦጪን እሶ ኤካሳታ ግራን ጳዉሎሳ ኡሱ ዶሌ ካአሌረ ካቦሎ

ዎይቻትነ፥ “አላታኑን ኡል ካሮምክ ካሌሮ እባዶት ታስሳንተቶሙርት ካላይ እስን ኡሱ ጎጎቦጭታዉን
ፈኢ ስሳንተታ?” አመ።

26 ካቦሎ ዎይቻትና ሂካ ማለረ፥ እሶ ካአጃጃረ ቶስ ሴተረ “ምስ የልንያ?” “ሂክ እባዶት ላ ካሮም
ኡልኮክ እባዶትዮላ!” አመ።

27 ካአጃጃረና ጳዉሎሳ ቶስ ጋባላመረ “አላ ኢን ሰጊ፤ አት ኡል ካሮምክ እባዶትታ?” አመ፤ ኡሱና
“እ ሃያ፤” አመ።

28ካአጃጃረክና፥ “አን ሂካ ኡል ካሮምክ እባዶት ላኖ ማራጋደ ካሞጋኒ ኢምናየራ” አመ፤ ጳዉሎሳና
“አን አደ ታሮም ሳኒኮ አላየራ” አመ።

29 ሃንሱን ኤሰ ኡሱ ቆቆርን ኤካሳተ ካግረ እባዶ ጎርሰዋ ኡሱኮ ፋክመ፤ ካአጃጃረክና አላታኑን ኡል
ካሮምክ ካሌሮ እባዶት ሳንሳላታ ሻማኖ ካኮአዴሳረ ጎራታ አብሳተ።

ጳዉሎሳ ታአይሁድ ሾንጎ ሆረ ኣላኖ
30 አሪ ታላም ካአጃጃረክና አይሁድ ጳዉሎሳ ካኮሞተራ ታሩም ኣላንቲ መቶ አዴስን ዶተ፤ ሃንሱን

ካቱቃሞል ዎይቻልና ታሾንጎ ኡና ዱባ ጎጎኩኩይስራኑን አጃጄ፤ ጳዉሎሳና ምን ካሻኖኮ ቤሰረ እሶ ሆረ
ኣልሰ።

22:5 ኦፋ. ፈ. 8፡3፤ 26፡9-11።

23
1ጳዉሎሳ ሾንጎይ ካግሮ እባዶ ትችሰ ዴጉረ፥ “አቢላልቴ! አን ህታ አሪ ታጌሮ ዋይ ሆረ ካኮግረ ሳሙ

ታኢዳንትየ” አመ።
2ቱኡቃሞልኮክ ዎይቻት ሀናንያ አደ ታጳዉሎሳ ህኢ ጎጎባስናዉን ኡሱ ዶሌ ካአሌሮ እባዶ አጃጄ።
3ሀሱ ጎራታ ጳዉሎሳ ሀናንያነ፥ “አት ባርሳይ ታሽግዳንተ ጎዳ ኣን ካላታ! ዋኩ ባስሮዋ! ሴራክማለ

ሃጃቴ ፍርድን ሀማጽተ ግራን ሴራ ካላይ እን ጎጎባስናዉን አጃጃቶላ?” አመ።
4ኤሰ ካግረ እባዶ አደ ጳዉሎሳነ፥ “ካዋ ቱቃሞልኮክ ዎይቻት ሀባራታ?” አመን።
5 ጳዉሎሳና፥ “አቢላልቴ! ኡሱ ቱቃሞልኮክ ዎይቻ ላኖ አን ላኮአዴሰሮ፤ ኣላንቲና ‘ካጎሳ ዎይቻ ጉት

ታሜላን አሮአዬሰ’ ካአማራ ካሴራ ማጻፋ ጻፋመራ” አመ።
6ጳዉሎሳ ኤሰ ካግረ እባዶኮ ጋምሳ ሶዶቃዊል ጋምሳና አደ ፋራሳዊል ላኖ አዴሰረ፥ “አቢላልቴ፤ አን

ፋራሳውልኮ ካአላየሮ ፋራሳውትያ፤ ሂክማ! ግዳ ፍርድ ሆረ ካኮንአሌራ ታስሳንተቶ አብዲና ጎይኮ
ክያኖኮክ ኣላንቲያ” አማ ያየተሳ ጦቂኢሰረ ሾንጎይ ካኩኩመሮ እባዶ ኦሮ አዬሰ።

7ጳዉሎሳ ሂካ ካኮአዬሳረ ጎራታ፥ ፋራሳዊልና ሶዶቃውልጠኤኤንገ ኬተደ ሾንጎና ባንኤ ላማቤተ።
8 ሶዶቃውልና “ጎይኮ ክያኖ ላግሮ፤ ኤርግቻልና ላግሮ፥ አያናና ላግሮ” ጎአምራን ፋራሳዊል አደ “ሂክ

ዱባ ግራ” አመን አማናራን።
9ኡሱ ጎራታ ካአቲ ሻላጎ ኬ፤ ታፋራሳው ኡና ካሌረ ኮኮ ሴራ ካሙሴ ኦአጋልስሳረን ኬንጉረን፥ “ኖ

ሂካ እባዶት ጉት ኮና ባስ ላኮሄልነኖ፤ አያና ጎርቱን ኤርግቻ ኡሱን አየስ ግራ፤ ኖ መ ካንሳ?” አማ
ዶጋሜን።

10ኤንገ አታታ ማንኮሴተ ማራን እባዶ ጳዉሎሳ ጎጎታታርሽኖንኮ ካአጃጃረክ አብሳተረ ዎታዳራልኔ
“ዳጋዴነ ጳዉሎሳ እባዶ ኦሮኮ ቤሳዴን ካዎታዳራል ካምቢ ቶስ አታኮዬን” አመ አጃጄ።

11 ታላም ሄመን ጎታ ጳዉሎሳ ዶሌ አሌረ፥ “አላማንደ ኢየሩሳለም ጋራኬ ጎጎአቶትተቶ፥ ኡሱማለና
ታሮም ካታማይ ጋራኬ አቶቲን ዶትሳራ” አመ።

ጳዉሎሳ ላጋዲን ካፈላመሮ ዳባ
12 ኡል ካኮባረ ጎራታ አይሁድ ኩኩአመረ፥ ጳዉሎሳ ኖ አንላጋዶን ግራን ካምና ላኮአምናኖ፤ በከና

ላኮጣምናኖ፤ አመን አማቴን።
13 ሂካ ዳባ እስ ካኣተረ እባዶ ቶቶይ አፋርታምኮ ካንጂንየ።
14 እሶና ቱቃሞኮክ ዎይቻል ቶንሳ ጃርሶለ ቶስ ሰተንጉረን ሃ አመን እሶን ሰገን፤ “ኖ ጳዉሎሳ

አንላጋዶን ግራን ካም ኢልኪ ላኮአብኖ አምነ አታይንሰ አማንተና።
15 ሃንሱን እስን ሾንጎይ ካግሮ እባዶነ ዎታ እስኣተዴነ አታይሰን ካቆቆራታን አየስ ካግሮ አን ማሱስሳ

ጳዉሎሳ እስኑን ጎጎኬኖን ካአጃጃሮክ ሆሳየን፤ ኖና ሂታራ ኡሱ ሀጌኖን ግራን ኡሱ ላጋዲን ኤካሳነና።”
16 አየሱን ጎአመን ታጳዉሎሳ አባኮክ ኤረ ሂካ ዳባ ማንኮማለረ ማራን ካዎታዳራል ካምቢ ታበረ

ጳዉሎሳን ሰገ።
17ጳዉሎሳና ካቦሎ ዎይቻልኮ ኮ ኡመጉረ፥ “ሂክ ኡኑ ጀሬኑን ካአጃጃሮኪን አን ካሰግናራ አየስ ግራ

ማንኮአማሮ ማራን ኡሱ ቶስ ጌሲ” አመ።
18 ካቦሎ ዎይቻትና ኡኑ ካአጃጃረክ ቶስ ኣተ ታበረ፥ “ካሽያመረ ጳዉሎሳ እን ኡመረ ሂክ ኡኑ ኩን

ካሰግናሮ አየስ ማንኮአቦ ማራን አን ኩ ቶስ ጎጎጌስሮን እን ኤባተ” አመ።
19ካአጃጃረክናታኡኑ ገነ አበ ኣተሴተረ፥ “አትኢንካሰግናታ አየስመያ?” አማኡሱካለቤሰሆሳተ።
20ኡኑና፥ “አይሁድካጳዉሎሳአየስ ኣሎካቆቆሮ ኣንልጉረጌባርሾንጎ ቶስ ጎጎጌስራዉንኩሆሳይን

ህኢ ቶ ሌራ።
21ሃንሱን አት እሶን እ አሮአንተ፤ ‘ኖ ኡሱ አንላጋዶን ግራን ባቦ ላኮኣምናኖ፤ በከና ላኮጣምናኖ’ አመ

ካአማተራ አፋርታምኮ ካሮራራ እባዶ ኡሱ ላጋዲን ሞዋተራ፤ ግዳ እሶ ካኦራታራን አባብካካ ካላልያ”
አመ።

22ካአጃጃረክና፥ “ሂካ አየስ አት ኢን ሰጋኖ ማዮና አሮሰግተ” አመረ ኡኑ ጋፋረ።
ጳዉሎሳ ካኡሌ ሞት ፍልኪስ ሆረ ኣላኖ

23ኤሰኮ አባባተረ ጀሬኑን ካአጃጃረክ ካቦሎ ዎይቻልኮ ላማ ኡመጉረ፥ “ሄመንኮ ሳቲ ሴድ ጎሌተ
ታቅሳርያ ካታማ ቶስ ካሴሮ ላማ ቦሌ ዎታዳራልና ፋራዴሊ ካኦላማሮ ቶዶባታም፥ ላማ ቦሌ ጀሬን
ካሻፋሮ እባዶ ኤካሰን።

24 ጳዉሎሳና ፋራድ ኤካሰንጉረን ካኡሌ ሞቲ ፍልኪስ ቶስ ኖጎዳ ጎጎጌሮን የላ” አመ።
25 ሃ ታአማቶ ዳብዳቤና ጻፈ፦
26 ቀላዉዶሳ ሉስዮሳኮ፤
ካካባጃንተ ካኡሌ ሞቲ ፍልኪስ!
ኖጎዳ ኩን ሀሌቶ!

23:3ማቶ. 23፡27-28።

27 ሂካ እባዶት አይሁድ አብረ ላጋዲን ዶተረ፤ አን አደ ኡሱ ታሮም አላታን ላኖኬሳ ማንኮካሶ ማራን
ዎታዳራልኔ ዎታ ጌረ ሃሰ።

28 እሶ ኡሱ ታኮሞታራን ኣላንቲ መቶ አዴስን ዶተረ ሾንጎትሶ ቶስ አን ፋረረ።
29 እሶ ካኮሞተረና ሴራክሶኮክ ጋራን ላኖ አን አዴሰራ፤ አየሱን ጎአመን ጎይን ጎርቱን ሻኖን ኡሱ

ካጌግስራ አየስ ኮና ላግሮ።
30 ሂካ እባዶት ላጋዲን ካፈላመሮ ዳባ ካኮማላረ ጎራታ አን ኡሱ ኩ ቶስ ፋረ፤ ኡሱ ኦሞታሬና ኡሱ

ጉት ካአባን ሞቶ ኩ ሆረ ጎጎአየስራዉን እሶን ሰገ።
31ሃንሱን ዎታዳራልና ጎጎአጃጃመራንክማለጳዉሎሳ ሄመንጠኤአበን ታአንትጳጢረስካታማቶስ

ጌሰን።
32 ታላም አሪ ዎታዳራል ካፋራዴል እባዶ ጳዉሎሳነ ዎታ ጎጎሴናዉን የሌንጉሬን ካጀሬኔ ካምቢ

አባባተን ሴተ።
33 ካፋራዴል እባዶና ታቅሳርያ ካታማ ቶስ ካኮገያረን ጎራታ ዳብዳቤ ካኡሌ ሞትዉን ስሴንጉሬን

ጳዉሎሳ ኡሱ ሆረ ኣልሴን።
34ካኡሌ ሞትና ዳብዳቤ ናባበረ ጳዉሎሳነ አት ኤቲ አዉራጃኮትታ? አማ ሆሳተ፤ ካክሊቅያ እባዶ

ላኖ ካኮአዴሳረ ጎራታ፥
35 “ኩ ኦሞታራን ካኮኤመቴን ጎራታ ህታ ሃጃታ አን ማልናራ” አመ። ካሄሮዶሳ ምን ካዎኖ ኦሮ ኡሱ

ጎጎኦራምሮን አጃጄ።

24
ጳዉሎሳ ፍልኪስ ሆረ አሌ

1ታከን አርኮ አባባተረ፥ ቱቃሞኮክ ዎይቻት ሀናንያ ጃርሶለ ቶቶኮናጠርጠሉስ ካአማማረ ዋቢዎታ
ታቅሳርያ ካታማ ቶስ ሴተ፤ እሶና ሞት ካኡሌ ፍልኪስ ቶስ ሴተሬን ጳዉሎሳ ሞቴን።

2 ጳዉሎሳ ኡማመ ካኮኤመተረ ጎራታ፥ ጠርጠሉስ ሃ አማ ሞቶ ሀጋአበ፤ “ካካባጃንተ ፍልኪስ!
ጋራካነ ኖጎዳ ታንጂን ኖ ሄላነና፤ ባሪሳኖካ ካእዳንክ ጎሳካኑን ኢግልሳማኖ ሄላመራ።

3 ኣሎ ካካባጃንተ ፍልኪስ፤ ሂናኣ ኦኢዳን ፈሎኦታ ባንኤ ዱባ ጎራታ ጎራታ ካኮአታታና ጋላታ
ካአቲቲያ።

4ግዳ ጎአመን ጎራታካ ሀባሶኒ ግራን ጋባቢና አን ኩን ካሰጋሮ ኢዳነ ኖ ጎጎማልቶን አን ኩ ኤባታራ።
5 “ሂክ እባዶት ኖን �ኩባ ካሜላን ሌራ፥ አላም ካግሮ አይሁድ ዱባ ጉት ሻላጎ ኬሳራ፥ ናዝራው

ካአማማሮ እባዶ ካቃጄልሳሮያ።
6 ቁሉክ ምን ካዋና ባቶይስን ኡሱ ሄዳ ግራን ኖ አብነና፤ [ሴራካን ማለ ኖ ኡሱ ፍርድን ሄንደኔ፤
7 አየሱን ጎአመን ጀሬኑን ካአጃጃረክ ሉስዮሳ ኤመተጉረ ሁና ካአቲቲ ገነታንኮ ቤሰ ኣተረ ኡሱ

ኦሞታሬና ኩ ቶስ ጎጎሴናዉን አጃጄ፤]
8 ሂካ ኖ ኡሱ ጉት ካሞትነኖ ሞቶ ዱባ ሩም ላኖ አት መተካዉን ኡሱ ቆቆርጉደ አዴስን ዳንዳታ።”
9 አይሁድ “ሂክ አየስ ዱባ ሩምያ” አመን ሞቶኬሳ እስኣተን።
ጳዉሎሳ ፍልኪስ ሆረ ካአባብ አየስ አዬሳኖ

10ኡል ካባሪሳረ ፍልኪስ ገነ ማላተረ ጳዉሎሳ ጎጎአዬስሮን ፈኢ ስሰ፤ ጳዉሎሳና ሃ አመ አባበ፤
ጌስ ካሞጋኑን አት ሂካ ጎሳን ካፍርዳቶ ላኖ አን ማንኮካሶ ማራን ካኮሞታመሮ ሞቶን አባብኬ ኩ

ሆረ አን ጎስስሮ ኣሎ ገገላታያ፤
11 ዋ ሄዶይሳዪን ታኢየሩሳለም ካታማ ቶስ ጎሴየኮ አሪ ቶሞንኮ ላማኮ ሮር ዋት አት መተካዉን

አዴስን ዳንዳታ፤
12 ቁሉክ ምን ካዋይና ሌረ አይሁድኮክ ምን ካኤብ ጎርቱን ካታማ ኦሮ ማዮ ዎታና ዶጋማግራን

ጎርቱን ጎሳ ሜላነን ከኬሳ ግራን እን ላኮሄሌራን፤
13ግዳ እን ካኮሞቴረን ሞቶ ዱባን አቶ ኮና ኬኒን ላኮዳንዳራን።
14 አየሱን ጎአመን አን ሂካ ኩን አዴስስን ዶታራ፤ እሶ ራ ካጣራ ካአማራን አማኖኮት ሩም ካሌሮ

ኦዶጆላልካንኮክ ሄዶ አን ሄዶይሳታራ፤ ካሄገሮልና ሴራኮክ ማጻፋጆሊ ካጻፋመሮ ዱባና አን አማናራ።
15 እሶና አብድ ጎጎየላታራንክ ማለ አንና ቁሎለና ጩባለሳል ጎይኮ ካክናራን ላኖ አን ዋይ አብድ

የላታራ።
16 ሃንሱን ዋይና እባዶ ሆረ ታሙጭንተ ሳሙ ኢን ጎጎግርቶን አርጌቶ አን እጻማራ።
17 “ታኢየሩሳለምካታማኮቤጌስካሞጋንኮ አባባየረ፥ ኡናቴዉን ካሌሮካጋርጋርሳማራጋደና ዋዉን

ካስሳማሮ ሜባ አን ኣተ ኤመየራ።
18ቁሉክምን ካዋይና እሶ እን ካኮሄለራን ሂካዋ ፈላግራንያ፤ ኡሱ ጎራታ ካሙጭማኖሴራ አን ጉሳየ

ግረ፤ ኢነ ዎታ ጎሳ ካሞጋን ላኮግረ፤ ሻላጎና ላኮኬሮ።
19 አየሱን ጎአመን ኡል ካእስያኮ ካኤመተራ አይሁድ ኤሰ ግረ፤ እሶ እን ታኮሞትራን ኣላንቲ ጎአባን

ኩ ሆረ ኤሜይረን ሀአየሰን።

20 ጎርቱን ሾንጎ ቶስ ታኮሰየሬ አን ካባሰራ ባስ ጎግሮ ሂኒዕ ህታኒ ኦግራን እባዶጃ ሀአየሰን።
21 ኦግራን እሶ ኦሮ አን አሌረ፥ ‘ጎይኮ ክያኖ ግሮዋ ማንኮአመማራን ህታር ፍርዳን እስን ሆረ አሌራ’

አመረ ያየቴ ጦቂሰ አዬሰራ፤ ሂካ ኳሬ ካካለ አን ካፈለራ አየስ ላግሮ።”
22 ፍልኪስ አደ አማኖኮክ ጋራ ኣሎ ማንኮካሳናየ ማራን “ጀሬኑን ካአጃጃረክ ሉስዮሳ ካኮኤሜተ

ጎራታ፤ ሃጃትስኑንሙርት አን ስስሮዋ” አመረ እሶ ጋፋረ።
23ጳዉሎሳ ኦራካግረካቦሎዎይቻትነ፥ “ኣሎና ባልቹማሀትሮንማዳር ኦር፤ ኡሱ ኦጌላታራና ኡሱን

ካዶትሳሮ ዱባ አት ካኮኤመቴን ጎራታ አሮትርተ” አመ።
ጳዉሎሳ ፍልኪስና ዱርስላ ሆረ ኣላኖ

24 አሪ ትጫርኮ አባባተረ፥ ፍልኪስ ዱርስላ ታአማማተ አይሁድት ኦርቴሳነ ዎታ ኤመተ፤ ኡሱ
ጳዉሎሳና ኡምስሰጉረ የሱሳ ክርስቶሳ አማናኖኮክ ጋራ ኡሱ አዬሳ ግራን ማለ።

25 ጳዉሎሳ ጋራ ካቁሉማና እስአዎዳታኖኮክ ጋራ ኤመይን ካግሮ ፍርዳኮክ ጋራና ካኮአዬሳረ ጎራታ
ፍልኪስ አብሳተረ፥ “ግዳ ሴ፤ ኢን ታኤካተ አሪ አን ኩ ጋቾኡምስስራ” አመ።

26 ፍልኪስ ጳዉሎሳ ኡሱን ገነ ጎጎአምባይሮን አብድ የላታ ግረ፤ ሃንሱን አርጌቶ ጳዉሎሳ ኡምስሰ
አዬስሳ ግረ።

27ጌስ ላማኮ ዳንበኔ ጶርቂዮሳ ፍስጦሳ ባንኤ ታፍልክሲ ታበ፤ ፍልኪስ አይሁድ ገጌላይስን ዶተረ
ጳዉሎሳ ጎጎሻሜ ኢሰ።

25
ጳዉሎሳ ቄሳር ቶስ አበት አማኖ

1ፍስጦሳ አዉራጃቴሳ ታኮታበረ አሪ ሰድኮ አባባተረ ቅሳርያኮ ኢየሩሳለም ቶስ ቤ።
2 ኤሴና ካቱቃሞል ዎይቻልና ኮኮ ታጅንጂን ኡና ታአይሁድ ጳዉሎሳ ሞትተ፤ ኤሰኮ አይሁድ

ፍስጦሳነ፥
3 “ጳዉሎሳ ኢየሩሳለም ቶስ ኬንስስጉደ አየስ ካእዳን ኖን ፈል” አመን ኤባተን፤ ሂካና ካኮንአሜረን

ጳዉሎሳ ራድ ኦርጉረን ላጋዲን ማንኮዶተን ማራንየ።
4ፍስጦሳ አደ “ጳዉሎሳ ካቂሳርያ ምን ካሻኖ ኦራማ ግራ፤ አንና ግዳ ሳሜ. ኤሰራ አባባይ ሴይናራ፤
5 እስን ኦባሪሳራን ኢነ ዎታ ቅሳርያ ቶስ ሀሴተን፤ ጳዉሎሳ ካባሰራ ባስ ጎግረ ኤሰ ሀሞቴን” አመ።
6 ፍስጦሳ አሪ ስዴድ ጎርቱን አሪ ቶሞንኮ ካሮሮን ጎራታ እሶ ዎታ አዳላተረ ቅሳርያ ቶስ ዳገ፤ ኤሰራ

ካኮገያረ ጎራታ ታላም አሪ ካፍርዲ አርጃታ ሀማጼረ ጳዉሎሳ ጎጎኬናዉን አጃጄ።
7ጳዉሎሳካኮኤሜተጎራታ፥ኢየሩሳለምኮካኤመተረአይሁድማራሙረንአሌንጉረንእሶአቶ የላዪን

ካኮዳንደኖን ሞቶ ካአቲ ኡሱ ሞቴን፤
8 ጳዉሎሳና፥ “አን ካአይሁድ ሴራ ጉቲና ሌረ ቁሉክ ምን ካዋይ ጎርቱን ካሮም ካዎኖላል ዎኖ ጉት

አን ካጌግሰራ ባስ ላኮግሮ” አማ አባብ ኡሱን ስሰ።
9 ፍስጦሳ አደ አይሁድ ገጌላይስን ዶተረ ጳዉሎሳነ “አት ኢየሩሳለም ቶስ ሴይደ ህታ ሃጃ ኤሰ እን

ሆረ ፍርዳምን ዶታታ?” አመ።
10 ጳዉሎሳ አደ ሃ አማ አባብ ኡሱን ስሰ፥ “ሂክማ! ፍርዳ ቱኩልክ ሄላይን ኢን ታኮዶትሳሮ ካሮም

ዎኖላልኮክ ዎኖ ካፍርዲ አርጃታ ሆረ አን አሌራ፤ አትና ኣሎ ጎጎካሶ አን አይሁድ ጉት ካፈላራ ባስ ኮና
ላግሮ፤

11 አን ካባሰሮ ጎሌ ጎርቱን ጎይን ካጌግስሮ ባስ ፈል ጎግረ ጎይኮ ሄስናራ ላኮአማሮ፤ አየሱን ጎአመን
ሞቶክሶ ላኦ ካሊክ ጎሌማዮና እን እሶን ሮርስ ስስን ላኮዳንዳሮ፤ አን ካሮምዎኖላልኮክዎኖ ቶስ አበት
አመራ።”

12ሀሱጎራታፍስጦሳኡሱንማርካኦስሳራነ ዎታ አዬሰረ፥ “ካሮምዎኖላልኮክዎኖቶስ አበት ጎአንተ
ዎኖላልኮክ ዎኖ ቶስ ሴይናታ” አመ።

ጳዉሎሳ አግርጳና በርኔቀ ሆረ ኣላኖ
13 አሪ ትጫርኮ አባባተረ፥ ዎኖ አግርጳና በርኔቀ ፈስጦሳነ ሀባለ ኖጎዳ ኤመተ አምን ቅሳርያ ቶስ

ሴተን።
14ኤሰ አሪ ታሞጋንማንኮሀማጼማራን ፍስጦሳ ታጳዉሎሳ ሃጃ ሃ አማዎኖ አግርጳና ሰገ፤ “ፍልኪስ

ሽየ ካኢሰረ እባዶት ኮ ህታኒ ግራ፤
15 አን ኢየሩሳለም ታኮግረ ካቱቃሞል ዎይቻልና ካአይሁድ ጃርሶለ ሂካ እባዶትኮት ሃጃ ኢን አበት

አመን አባባተረን አን ኡሱ ጉት ጎጎፍርዲሮን እን ሆሳተን።
16 “አን ጎአመን ‘ካሞታማራ ካሞታሮ ሆረ አልረ ካኮሞታማረ አየሱን አባብ አንስሶን ግራን

ካሞታማረክ ሮርስ ስሳኖ ካሮም ዎጋ ላኮዮ’ አመ አን እሶን አባብ ስሰ።
17 ሃንሱን ኦሞታሬን ኩኩሜን ሂታራ ካኮኤሜታረን ጎራታ ሀአዳላኖን ታላም አሪ ካፍርዲ አርጃታይ

አን ሀማጼጉረ ጳዉሎሳ እዬ ሆረ ጎጎአልስራዉን አጃጄ፤

18 ኦሞታሬና አዬስን ኡሱ ዶሌ ካኮአልራን ጎራታ አን ኡሱ አየስ ካሜላን ፈለራ አመ ጎጎሄደሬ
ካሞትስሮ አየስ ኮና ላኮኬነን።

19 አየሱን ጎአመን እሶ ኡሱነ ዎታ ዶጋማ ካኮግሬን አማኖክሶኮክ ጋራና ካጎየረ እባዶት ‘አርዶክያ’
አመ ጳዉሎሳ ካአዬሰረ የሱሳኮክ ጋራይየ።

20አንና ሂካ ኣንክክ አየስ ቆቆርን እን ማንኮጢባሮማራን ጳዉሎሳነ ‘ኢየሩሳለም ቶስ ሴይደ ኤሰ ሂካ
አየስ ፍርዳምን ዶታታ?’ አመ።

21 ኡሱ አደ ሃጃተሳ ካሮም ዎኖላልኮክ ዎኖ ጎጎድያንቶን ዶታታረ ዎኖላልኮክ ዎኖን አበት ኡሱ
ማንኮአመረ ማራን ኤሰራ ታፋሮን ምን ካሻኖይ ጎጎግሮን አን ኡሱ አጃጄ።”

22 አግርጳና ፍስጦሳነ፥ “አንና ሂክ እባዶት አዬሳ ግራን ማልን ዶታራ” አመ። ፍስጦሳና “ጌባር
ማልቱና” አመ።

23 ሃንሱን ታላም አሪ አግርጳና በርኔቀ ካዎኖ ሳርስክሶ ሳርሳቴንጉረን ታአቲ ካባጃይ ካጀሬኔ
ዎይቻልነና ካካታማ እባዶካጅንጂነ ዎታ አበን ኤመተንጉረን ካፍርዲምን ቶስ ታቤን፤ ኤሰኮ አባባተረ
ፍስጦሳ ጳዉሎሳ ኡምስሰ።

24 ሃና አመ፤ “ዎኖ አግርጳ! እስን ኖ ዎታ ኦግታን እባዶ ዱባ ማላ! አይሁድ ‘ሂክ እባዶት ሂታኮ
ሆረንባን ኔፎነ ግርን ላኮዶትሳሮ’ አማ እያ ኢየሩሳለምና፥ ህታኒ ኡሱ ጎጎፍርዳምሮን እን ካሆሳተሬን
እስን ካደያታን ሂካ እባዶትየ።

25አን ጎአመንኡሱካኮጎሮ ባስኮና ላኮሄለሮ፤ ኡሱካሮምካዎኖላልኮክዎኖቶስ አበትማንኮአመረ
ማራን ኤሰራ ፋርን አንሙርተሳየ።

26ሀሌዎ ኳሬ ጋራኬሳ ጎታኬ ቶስ አን ካጻፍሮ ካአዴሳመ አየስ ኮና ላኮአቦ፤ ሃንሱን ጎቆቆረ ካጻፍሮ
አየስ ሄሎዋ አመረ እስን ሆረ ሱረዋ ዎኖ አግርጳ! ሂክማ አን ኩ ሆረ ኣልሰራ።

27ካሽያመሮ እባዶ ካጦቂመ ኦዶናት ካአቦ ቶስ ፋራ ግራን ኡሱ ታኮሞታመሮ ኣላንቲ ሰጋናዋት ኢን
ጎዉማ ኣን ሌተሙታታ።”

26
ጳዉሎሳ አግርጳ ሆረ አየስ እስጉኮ ትራታ ካአዬሰሮ አየስ

1 አግርጳ ጳዉሎሳነ፥ “እስኦታ ማራን ጎጎአዬሶን ኩን ፈኢ ስሳንተታ” አመ፤ ጳዉሎሳና ገነቴሳ
ድሪርሳተረ ሃ አማ እስጉኮ ትራታ አባብ ስሰ።

2 “አት ዎኖ አግርጳ! አይሁድ እን ካኮሞቴረን አየስ ዱባ ህታር ኩ ሆረ እስ ጉኮ ካትራታራን አባብ
ጎስስሮ እን ገጌላይሳራ።

3ካካለኮና አትካአይሁድዎጋናዶጋማዱባማዳርተካሳ፤ ሃንሱን ኦብሲጎጎጫቃሶአንኩኤባታራ።
4 “አን ይሱማ ካየ ምሲ ግረ አይሁድ እን ካሶዋ፤ ሆራርጀኮ ኬሰረ ጎሳኬ ኦሮና ኢየሩሳለም ካኮግረ

ግርኬ ካሳንዋ።
5 አደና ጎራታ ካንጂንኮ ሀጋአበረ እን ማንኮካሳን ማራን አማኖካንኮክ ዎጋ ታአታይሳቶ ኡና ኦሮ ሌረ

ፋራሳውልኮ ኮ አን ሊ ግራኖኬ አቶቲን ጎዶተን አቶቲን ዳንዳራን።
6 ግዳ ሞታመረ ፍርዲዉን ህታኒ ካኮንአሌራ ዋ ኦዶላልካንዉን ካስሰሮ ካአማቶ ሃፉራ አብድ

የላታኖይያ።
7 ህታ አብድ ቶስ ጌግን ኣኒታታን ቶሞንኮ ላማ ዋ አርጌቶ ሄዶይሳታ ኦራታ ግረን፤ አት ዎኖ! አንና

ካኮንሞታመረ ህታ አብድኮት አላቲያ።
8ዋ ኦጎየራን ጎይኮ ካኬስናሮ ላኖ እስን ዶሌሙን ካአብዳሞን ሌሙተ?
9 “አን መተኬዉን ካናዝረት የሱሳኮክ መገ ሄጋኬይ ኔባታኖ ዶትሳራ አመ ሄዳ ግረ።
10ኢየሩሳለም አን ካፈለራና ሂካዋያ፤ ካቱቃሞል ዎይቻልኮ ካአታዬራ ኦዶናት አማኒል ካሞጋን ምን

ካሻኖ ጎጎታብሮን የለራ፤ አንና እሶ ኦላጋዳራኔ ዎታ እስኣተ ግረ።
11ካሞጋን አይሁድኮክምን ካኤብ አን እሶሙሪሳ ጎታ ጎጎሀባራዉን እሶ ጉት ሁኖማ ግረ፤ እሶ ጉት

ኣሎ አማራየረ ካካለ ሳሬ ካግሮ ካታማል ቶስ ቤረ እሶ ሆሮራ ግረ።

ጳዉሎሳ ክርስቶሳ ቶስ ምሲ አባባተሮ ሰጋታኖ
(ኦፋ. ፈ. 9፡1-9፤ 22፡6-16)

12 “ህታ ሃጃዉን ካቱቃሞል ዎይቻልኮ ኦዶናትና አጃጃ ዱባ አታየረ አን ደማስቆ ሴታ ግረ፤
13አት ዎኖ! አን ራድ ግራን አሪ አሳሳ ካኮላረ ጎራታ ካአሪቲ ኢፋኮ ካሮራን ኢፋ አን ዴ፤ ሂክ ኢፋ እዬና

ኢነ ዎታ ካሰሰታሮ እባዶ ዳሩርኮ ሀንቃየ።
14 ኖ ዱባ ኡሊ ኢነ ግራን ታኢብራይስጢ ሄኢ ‘ሳዉላ! ሳዉላ! ሙን እን ሆሮራታ? ታኤጋቶ ዱኩቶ

ጉት ጎአልተ እስኦታ ሚራኣታ’ ታአማቶ ያየ አን ማለ።
15 “አንና፥ ‘ጎታ! አት አዮታ?’ አመ።
“ ‘ጎታና፥ አን አት ካሆሮራቶ የሱሳያ’ አመ።

16 ‘ግዳ ጎአመን ክ አሊ፤ አን ኩን ካኮንሙተራ ግዳ እን ታኮዴተቶና ሆረንባና አን ኩን ካቱስናሮ ኮኮ
ካሀንዳይናቶና አቶ ኢን ጎጎሌቶን አን ኩ ሹመራ።

17ካእስራኤል ጎሳካኮና አን ኩ ካኮንፋራሮ ታአይዛብ ገነኮ አን ኩ ሃስሮዋ።
18 አት እልኦ ኦትሶ ጎጎባንቶና ሙጉድኮ ኢፋ ቶስ እሶ ጎጎቤሶን ቃላዳ ካጻላዬኮ ዋ ቶስ ጎጎአባብቶ

የልናራ፤ እሶና እዬ አማናኖኮት ኣላንቲጩቦክሶኮ ሻጋ ሄላይናራን፤ ኦአሳባሜራን ኦሮና ርቲ ሄላይናራን።’
ጳዉሎሳ ፈሎኦቴሳኮክ ጋራ ሰጋታኖ

19 “ሃንሱን አት ዎኖ አግርጳ! ዳሩርኮ ኢን ካስሳመሮ ራጋ አን ላኮዲደሮ።
20 አየሱን ጎአመን ጣይ ደማስቆይ ካግራ እባዶ፥ ደቤና ኢየሩሳለምና ካይሁዳ ኡል ዱባይ ካግራ

ኡሱማለና አይዛብነ አድረ ጩቦኮ ጉላ ጋልጉሬነ ዋ ቶስ ጎጎአባባራኑን አን አጋልስሰራ፤ ጩቦኮ ጉላ
ጋላኖክሶ ኦቱሳራን ፈሎ ጎጎፈላዉን አጋልስሰራ።

21 ሂካኮት ኣላንቲ አይሁድና ቁሉክ ምን ካዋይ ግራን አቤረን እን ላጋዲን ሄደን።
22 ህታር ጊን ጋርጋርሳ ካዋ እንኮ ላኮፋክመረ፤ ሃንሱን ክጫርክዉና ካንጂንክዉን አቶታ ህታኒ አን

አሌራ፤ ካሄገሮልናሙሴና ጣይ ሃ ልናራ ካአመራን አን አዬሰራ ኳሬ ካካለ ኮና አን ላኮአዬሰሮ።
23እሶናካአዬሰራን ‘ክርስቶሳራኮአታይናራ፤ ጎይኮከያኖይናካሆራርጄሌካፋይናኢፋካእስራኤል

ጎሳና ካአይዛብ ጎሳን ቱስናራ’ አመረያ።”
ጳዉሎሳ ዎኖ አግርጳ ዋ ጎጎአማኖን ኤባተ

24 ጳዉሎሳ ሂካ አዬሳ ግራን ፍስጦሳ፥ “ጳዉሎሳ! ግዳ ቆላንተታ፤” “ካሞጋን አጋልሳታኖ ቆላማኖ
ቶስ ኩ ጌግሰራ!” አማ ኦኬ አዬሰ።

25ጳዉሎሳ አደ ሃ አመ አባበ “ካካባጃንተ ፍስጦሳ! ካሩሚና ጋራክ አዬሳራኳሬ አን ላኮቆላመሮ።”
26 አዴስሰ ኡሱ ሆረ አን ካኮን አዬሰራ ዎኖ ሂካ አየስ ካሶዋ። ሂክ ሄቶ ካፈላመሮ ማንኮሌኖን ማራን

ዎኖ ካአዴስናሮ አን ካሶዋ።
27ዎኖ አግርጳ! አት ካሄገሮል ላ አብዳቶላ? ካአብዳቶ አን ካሶዋ።
28 አግርጳና ጳዉሎሳነ፥ “አት ሂካ ካጋባባንክ ጎራታ ኦሮ እን አማኒ የልሲስን ላቶ” አመ።
29 ጳዉሎሳና፥ “ጎራታ ካጋባባና ሌረ ጎራታ ካኤሪ አት ካላ አንሌኖን ግራን ህታር አዬስኬ ካማለራ

ዱባ ሂካ ሻኖኬ ኳሬ እን ኣን ጎጎሌራዉን አን ዋ ኤባታራ!” አመ።
30ኤሰኮ አባባተረ ዎኖ፥ ሞትና በርንቀ፥ እሶነ ዎታ ሀማጼ ካግረ እባዶ ዱባና ኬ።
31ኤሰኮቤንሴታግራን፥ “ሂካ እባዶት ጎይን ጎርቱንሺስሲን ካጌግስሮ አየስ ኮና ላኮፈለሮ” አመን።
32 አግርጳና ፍስጦሳነ፥ “ሂክ እባዶት ዎኖላልኮክ ዎኖዉን አበት አም ዋተዋ አዳ. ካፉራምሃየያ”

አመ።

27
ጳዉሎሳ ማርካፋይ ሮም ቶስ ሴተ

1 ኖ እጣልያ ቶስ ጎጎሴኖን ካኮሙርተሳመረ ጎራታ ጳዉሎሳና ካካለ ምን ካሻኖ ካግረ እባዶ
ካአዉግስጦሳ ካጀሬኔ እባዶ ኦሮ ካግረ ዩልዮሳ ካአማማረ ካቦሎ ዎይቻትዉን ስሰን።

2 እስያይ ላቡ ግር አበ ኦባልነ ካሴታሮ ካአድራምጢዮን ማርካፋ ታብነኔ ዱዳነ፤ ተሰሎንቄ ካግረ
ካመቀዶንያ እባዶት አርስጢሮኮስና ኖኔ ዎታ ግረ።

3ታላም አሪ ስዶና ቶስ ገነ፥ ዩልዮሳ ጳዉሎሳን ካእዳንክማንኮሌረማራን ኡሱ ኦጌላታራን ቶስሴተረ
ካዶትሳሮ ጋርጋርሳ ጎጎየላዉን እሶን ፈኢ ስሰ።

4ኤሰኮ ኬነኔ ኢርጋዶ ፎፎል ማንኮከያ ግረ ማራን ታቆጲሮስ ኦዶላ ኤሎ ታብነኔ ማርካፋ ዱዳታኖ
ሆረደነ።

5 ክልቅያና ጲንፍልያ ኤነማርነ ዱዳነ ካኮሮራነ ጎራታ ካሊቅያ ኡሊ ታግቶ ሙራ ታአማማቶ ካታማ
ቶስ ጌነ።

6ኤሰ ካቦሎ ዎይቻት እጣልያ ካሴይናረ ካእስክንድራ ማርካፋ ሄለጉረ ኡሱ ማርካፋ ኖ ጎጎታብኖን
የለ።

7አሪታሞጋንላላንዱዳታአቦሳካአቲቲቀንዶስታአማማቶካታማጌነ፤ኢርጋዶኖሆርድጎጎሴኖንኮ
ማንኮትረ ማራን ታስልሞና ካታማኮት ቦድ ኤነማርነ ሮርነነ ታቀርጠስ ኦዶላ ኤሎ የላነኔ ሴነ።

8 አቦሳ ካአቲቲ ግር ግር አብነነ ካኮሮራነ ጎራታ ታላስያ ካታማ ዶሌ ታግቶ፥ “ታኢዳንት ኦባ”
ታአማማቶ ባንኤ ጌነ።

9 ዱዳታ አሪ ታሞጋን ማንኮሮርተቶ ማራና ካአጋቡ ጎራታ ማንኮሮረ ማራን ሀሱ ጎራታ በከ ኦሮ
ዱዳታኖ ካሜላን ማንኮሌ ማራን ጳዉሎሳ እባዶ ሃ አማ ሴርሰ፤

10 “እስን እባዶ! ሂታኮ ሆረንባን ዱዳታኖካን ዳኖ ካአቦ ላኖ ኢንሙታራ፤ ስዳኔ ጉቲና ማርካፋ ጉት
ካላል አንሌኖን ግራን ኔፎ ታእባዶ ጉት ታአቲ ዳኖና ባይ ግናራ።”

26:23 ኢሳ. 42፡6፤ 49፡6፤ 1 ቆሮ. 15፡20።

11ካቦሎዎይቻት ጎአመ ጎርሳ ካጳዉሎሳኮሱረማርካፋ ካአጃጃራና ኦዶማርካፋ ካአዬሳራን አየስ
ማላ ግረ።

12ሀሴ ኦባ ባጤሳ ሮርሳዪን ማንኮ ኤካታናዋተ ማራን ጋማ ካሆር እባዶ “ሆርድዱዳይን ካዳንዴኖ
ጎሌነ ምና ታኤሌ ኢያነና ምና ታሄገሌ ኢያነ ታግታ ኦባ ፍንቀ ታአማማቶ ታቀርጠስ ኦባ ጌነኔ ባጤሳ
ኤሰ ሮርሳና” አመን ቆፋ ከነን።

ጋሽማሎ ክያኖ
13 አባራንቲ ታሎጎዶ አምባል ባሳ ግራን ካኮድያረን ጎራታ እሶ ጎጎሄዳተሬን ካሌሮ አን እሶን ሌረ

ማርጮ ኬሴንጉሬን ዱዳይን ኬን፤ ማርካፋ ታኮአለሮኮ ኬንጉሬነ ታቀርጠስ ኦዶላ ቶንሴ ግር ግር
አባተን ሮረን።

14 አየሱን ጎአመን ሀአዳላኖን፥ “እዩራኩሎን ካአማማረ ኢርጋዶ” ታአቲ አምባልነ ዎታ ኦዶላትኮ
ኬጉረ በከ ኬሰ ኤመተ።

15ማርካፋና አምባል ፎፎል ሻፍ ሴይን ማንኮዋተ ማራንጫልኢ አምነኔ አምባሊ ሻፋማ ሴነ።
16ቀዳ ታአማማቶ ትጫርት ኦዶላ ኤሎ የላነ ሴታ ግራን አቦሳ ካአቲቲማርካፋነ ዎታ ታግቴ ዎላቦት

አብነነ ሃስን ዳንዴነ።
17ማርካፋ ኦዱዳረንዎላቦማርካፋቶስጊቴንኮርሴንጉረነማርካፋዎዳሮማሬን፤ማርካፋሱርትስ

ታአማማቶጬካማስቶት ባንኤ ጎጎኦይኖንኮ አብሳተሬን ሻራ ዳግሴረነ አምባሊ ሻፋማ ሴተን።
18እርጋዶአታታማንኮሴተማራንታላምአሪማርካፋካጫናመሮሁኦሮኮኮኮበከኦርዴሰንሉጉዳኖ

ሀጋአበን።
19ታሴድ አሪ ሁ ካማርካፋ ገነትሶይ ኣተን በከ ኦሮ ሻሻፌን፤
20አሪ ታንጂን አሪትና ባራጃማንኮሙታናዋተንማራን አምባልና አታታማንኮሴተማራን ጎርታ ሄሲን

ኖ ላኮዳንዳኖ አምነኔ አጁባነ።
21እባዶ ባቦ ኮና ሀኣሞኒ ታንጂን አሪ አዳላተ፤ ሃንሱን ጳዉሎሳ እሶ ኦሮ አሌረ ሃ አመ፤ “እስን እባዶ!

አን እስኑን ካአማረ እስን ማልግቴንዋ ቀርጠስኮ ኪዋተንዋ ህት ሚራኣና ባይ ዱባ እስን ላኮግያረ።
22ግዳና ማርካፋ ካላልያ ካሚራምናራ ኳሬ እስንኮ ማዮ ጉቲና ሚራኣ ላኮጌቶ፤ ሃንሱን አላማንደ

አሮአብሳቴን አመ አን እስን ጎርሳራ።
23 አን ካኬሳ ካኮንሌራና አን ካሄዶይሳታራ ሄዶ ካፋረራ ኤርግቻት ሄመንካ እዬ ዶሌ አሌረ፥
24 ‘ጳዉሎሳ! አሮአብሳተ! ካሮም ዎኖላልኮክ ዎኖ ሆረ አት አልን ዶትሳራ! ሂክማ! ኩኔ ዎታ

ካሰሴታሮ ዱባ ዋ ኩን አምረ እሶ ጎይኮ ሃስሮዋ’ አመ ኢን ሰገራ።
25 ሃንሱን እስን እባዶ አላማንደ! ዋ ሂካ ኢን ካሰገሮ ካፈልናሮ ላኖ አን አማናራ።
26 ጎሌና አምባል ኦዶላ ቶ ቶስ ጌሲ ኖ ሻፍናታ።”

ማርካፋ ታጌተቶ ዳኖ
27 ሄመን ታቶሞንኮ አፋሪ በከ ኦአድርያይ ግርዲ አምባሊ ሻፋማ ሴታ ግራን ሄመን ጠኤ ማርካፋ

ኦዱዳታሬን ባጋ ካጌራን ኣን ሌ።
28 ሃንሱን ኤኤሞ ዎዳሮ ሽዬሬን በከ ሉጉድ ካኮደራን ጎራታ ህስል ስዶታም ሌ፤ አባራን ጋጭሜረን

ዎዳሮ አባብ ካኮሉጉድራን ጎራታ ህስል ሎታም ጉምቢ ላኖ ዴን።
29ማርካፋካን ባጋ ግሪ ካግሮ ኤኤሞ ጎጎባሳሞንኮ አብሳተሬን ማርካፋኮ ሃሬ ማርካፋ ካኮአልሳራን

ማርጮ አፋር በከ ኦሮ ሉጉደን፤ ኤሰኮ አባባተረነ ኡል ጎጎባርሮ ኤባታኖ ሀጋአበን።
30ማርካፋ ኦዱዳታሬን ማርካፋ ሉጉድ እስ ብን ማንኮዶተሬን ማራን ማርካፋ ምና ታሆሬነ ማርጮ

ካሉጉዳራን ኣን ሌረን ማርካፋ ጉት ታግቴ ዎላቦ በከ ኦሮ ሉጉደን።
31ሀሱ ጎራታ ጳዉሎሳካቦሎዎይቻትነና ዎታዳራልኔ፥ “ሂክ እባዶማርካፋ ካዱዳታራማርካፋ ጉት

አዳባይ ጎሀማጽኖን እስን ሄሲን ላኮዳንዴታን” አመ።
32 ሃንሱን ዎታዳራል ዎላቦ ካአበሮ ዎዳሮ ጎሰረን ጎጎፈልቅቶ ኢሰን።
33ኡል ባርን ካኮአባባታረ ጎራታዱባ ባቦ ጎጎአምሮ ጳዉሎሳ ኤባተ፤ “እስን ኮና ካም ኢልኪ ሀአቦን

አሮአዳላቴንኮ ህታር አሪ ታቶሞንኮ አፋርታ።
34 ሃኑን ባቦ ጎጎአንታኑን አን ኤባታራ፤ ህክና እስኑን ሁና ስስሮዋ፤ ኮና ሚራኣ እስን ላኮጌቶ” አመ።
35 ሂካና አመ አባባተረ ባቦ ኬሰረ ዱባ ሆረ ዋ ጋላቴረ ኤብሳተ ኣማኖ ሀጋአበ።
36ሀሱ ጎራታ ዱባና አታቴረን ባቦ አመን።
37ማርካፋ ኦሮ ኦግነ ኖ ራቶ ላማ ቦለኔ ቶዶባታምኮ ሌኔ።
38ዱባና አመ ካኮባራራረ ጎራታ ታካንተተ ዳርጋማ በከ ኦሮ ሉጉዴረነ ማርካፋ ፉፉዳይሴን።

ኤኤባኖ ካማርካፋ
39 ኡል ካኮባራረ ጎራታ ታኮጌራን ባንኤ ላኮአዴሴራን፤ አየሱን ጎአመን ባጋ ግርዲ ጬካማስቶት

ኤሎ ግራኖ ዴን፤ እሶን ጎዳንዳመማርካፋ ኤሰነ ባጋ ቤስን ሄደን።

40ማርካፋ ታኮአልሳሬን ማርጮ በከ ኦሮ ፉሬን ጋፋሬን፤ ኡሱ ጎራታዋ ካሻንካላ ዎዳሮል ፉሬን፤ ሻራ
ምና ታአምባሌ ቶስ ጦቂሰረነ ባጋ ብን ሴተን።

41 አየሱን ጎአመን ማርካፋ ኤኤሞ ዎታ ባሳመረሙክ አመ ሆረኮ ሄገልዴ ቃማላመረ ካአኢኖን ሌ፤
ምና ታሃሬነ አደ ጋሽማሎኮ ካከይ ኤኤባኖ ሀጋአበ።

42 ኦሻሜራንኮ ኮና ግርስ ብ ጎጎቤኖንኮ ዎታዳራል እሶ ዱባ ላጋዲን ሄደ።
43 ካቦሎ ዎይቻት ጎአመን ጳዉሎሳ ሃስን ማንኮዶተረ ማራን ቆፋትሶ ላኮአታተረ፤ ዱዶዋ ግርሶ

ካካሳ ጣይ ማርካፋኮ በከ ኦሮ ኢኢጉረ ግርስ ባጋ ጎጎቤሮን አጃጄ።
44 ኦሄሴሬን አደን ካኤኤበሮ ማርካፋ ጉት ሀማጽሬን ጎጎቤራዉን አጃጄ፤ ሂካ ጋራይ ዱባና ኖጎዳ

ባጋ ቤን።

28
ጳዉሎሳ ታማልታ ኦዶላ

1 ኖ ኖጎዳ ባጋ ካኮአባታነ ጎራታ ባጋ ታኮአባነነ ኦዶላ ማልታ ታአማማቶ ላኖ አዴንሰ።
2 ኤሰ ኦዶላ ካግረ እባዶ ታሳዳንቶ ኢዳነ ኖን ፈለ፤ ሀሱ ጎራታ ኢዳሞ ኡባተረ አምባል ማንኮግቴ

ማራን ኤለን በቤሰን ኖ ቆጳቴን፤
3ጳዉሎሳታኦሮሻርፍኩኩይሰረኤለኒካኮሉጉዳረ ጎራታሆኦካኤሌኔኮካከይሀበሳኮቤረ ገነቴሳ

ኢዴረ ጉት ሬረ፤
4ካማልታ እባዶ ሀበሳ ገነ ታጳዉሎሳ ኢዴረ ጉት ካሬረሮ ካኮድያረ ጎራታ “ኦግራን ሂክ እባዶት ኔፎ

ካላጋደሮያ! ጋሽማሎኮ ኖጎዳ ጎቤና ፍርዳ ካዋኮ ፋላዳይ ሄሲን ላኮዳንዴሮ” አመን።
5 ጳዉሎሳ አደ ሀበሳ ኤለን ኦሮዴሰ ሁርጉፈ ሉጉደረ ዳኖ ቶና ኡሱ ሀጌኖን ሄሰ።
6 እባዶ አደ “ኡሱ ግዳ ማር ዱዱብረ፥ ጎርቱን ደራኣ ኡሊ እ ጎሮዋ” አማ ዎቻ ግረ። አየሱን ጎአመን

እሶ ጎራታ ካሞጋንጫቃሳ ግራን ዳኖ ቶና ኡሱ ሀጌኖን ታግቶ ካኮደያረን ጎራታ ቆፋትሶ ኢግልሳቴንጉረን
“ሂክ ዋልኮ ኮያ!” አመን።

7ኤሰ ኖ ታኮግነ ባንኤ ዶሌ ኤሰ ኦዶላትኮክ ሞት ፑፕልዮሳዉን ኤረ ግቴ፤ ሂክ እባዶት ምንኬሳ ኖ
ቆጳተረ አሪ ሴድ ኖ ጎኢዳን ማርትሰ።

8 ሀሱ ጎራታ ካፑፕልዮሳ ኦዶ ማር ጉባና ኤርጄታ ሀዉኣማ ሁዱረ ግረ፤ ጳዉሎሳ ኡሱ ቶስ ታበረ ዋ
ኤባተ፤ ገነ ኡሱ ጉት ካየረ ፋይሰ።

9 ሂክ ካኮላረ ጎራታ ኤሰ ኦዶላ ካግረ ካካለ �ኩባሌሳል ኤመተረ ፋዬ።
10 እባዶና ኖን እላቦ ካሞጋን ከነን፤ ካባጃና ቱሴን፤ ማርካፋይ ታብነኔ ሴይን ካኮከያነ ጎራታ ኖን

ካዶትሳሮ ዱባ ማርካፋ ጉት ካዬን።

ጳዉሎሳ ማልታኮ ሮም ቶስ ሴታኖ
11ድግኒ ሴድ ማልታይ አዳላነኔ ባጤሳ ኤሰ ኦዶላቲ ካአዳላተረ ካእስክንድራ ማርካፋይ ታብነኔ

ዱዳነ ኬነ፤ ኡሱ ማርካፋና ድዮስቆሮስ ካአማማረ ላኩ ዋል ካአቦ ማላታ አባናየ።
12 ኖ ስራኩሲ ታአማማቶ ካታማ ጌነኔ ኤሰ አሪ ሴድ ሀይነ።
13ኤሰኮና ባድነማራሙርነ ረግዩ ታአማማቶካታማጌነ፤ ኤሰ አሪ ቶ ሀይነኔሎጎዶማንኮኬረማራን

ታላም አሪ ታፑትዮሉስ ካታማ ሴነ።
14ኤሰ አማኒል ሄላነና ኖ እሶነ ዎታ አሪ ቶዶባ ጎጎሀማጺኖን ኤባተን፤ ኤሰኮ አባባነነ ታሮም ካታማ

ቶስ ሴነ።
15ታሮም ካታማይ ካግረ አማኒል ጋራካን ካኮማላረን ጎራታ ታአፍዮስ ግያ ጎርቱን ሴድ ታባሪሳኖ *

ታአማማቶ ባንኤ ታ ገራኒ ኖ ቆጳይን ኤመተን፤ ጳዉሎሳ እሶ ካኮደያረ ጎራታ ዋ ጋላተጉረ ጎጎእና ሄላተ።

ጳዉሎሳ ታሮም ካታማይ
16ታሮም ካታማ ካኮታባነ ጎራታ ጳዉሎሳ ኡሱ ኦራ ካግረ ዎታዳራነ ዎታ ካለካለ ኤሰ ጎጎግሮን ፈኢ

ስሰን።
17 አሪ ሰድኮ አባባተረ ጳዉሎሳ ታሮም ካታማይ ካግሮ ካጂንጂን ካአይሁድ እባዶ ኡምስሰ፤

ካኮኩኩአማረ ጎራታ፥ “አቢላልቴ! አን ካእስራኤል ጎሳና ካኦዶላል ሴራ ጉት አን ታጌግሰራ ሚራኣ
ላግቶ፤ ሀሌዎ ኳሬ ኢየሩሳለም ሻመጉረ ካሮም እባዶን ሮርሳመ ስሳመ።

18ካሮም እባዶ እን ቆቆሬን አባባተሬን ጎይን ካጌግስሮ ባስ ሄላና ማንኮዋቴን ማራን እን አዳ. ጋፋርን
ሄደን።

19 አይሁድ አደ አዳ. ፉራማኖኬ ካኮኔባታረን ጎራታ አን አደ ዎኖላልኮክ ዎኖ ቶስ አበት አማኖ ኢን
ካሄሶን ሌ፤ ጎሌና አን ጎሳኬ ካኮሞትራ አየስ ኢን ላግረ።

20ግዳና አን እስን ካኮኡምስሰራ እስንዲና እስኑን ሰግን አመረያ፤ አን ሂካ ሳንሳላታይ ካኮሻመራ ጎሳ
ካእስራኤሊን ታስሳንተቶ አብድኮት ኣላንቲያ” አመ።

* 28:15 ሴድ ታባርሳኖ ካአማራ ሃፉራ ማርት ካኮባራቶ ምን ሴድ አማኖያ።

21 እሶና፥ “ካይሁዳ ኡሊ ጋራካኮት ሃጃዉን ታጻፋንተታ ዳብዳቤ ኖ ላኮጌተቶ፤ ሂታራ ካኤመተሮ
እባዶኮ ኮና ጋራካ ታሜላን ኦዱ ካአዬሰራ ላግሮ።

22ሂካ አትካሄዶይሳቶ አማኖካባንኤዱባይ እባዶካኔባታሮ ኖካንሶዋ፤ ሃንሱን ቆፋታመቶኖማልን
ዶታና” አመን።

23 ቃጣሮ አበን አባባተረነ ራቶ ሌን ምንኬሳ ቶስ ኤመተን፤ ኡሱና ባርኮ ሀጋአበረ ታ ሄመን ጌሮ
ዎኖናት ካዋ አቶታ ቆፋቴሳ እሶን ሰገ፤ እሶ አማንችሲን ካሙሴሴራኮና ካሄገሮልማጻፋጆልኮቤስ ቱሳ
ጋራ ካየሱሳ እሶ አጋልስሰ።

24ኮኮና ኡሱ ካአዬሰሮ ሃፉራ አማኔን፤ ኩክ አደ ላኮአማነ።
25 እሶና እስእስኦሮ ህኢቶ አንሌኖን ዳርኣመን። ጎሌና እሶ ዳርአማናኮ ሆረነ ጳዉሎሳ አዬስኮት ዬፓ

ጎሳ፥ “አያና ቁሉክ ካሄገሮ እስያሳኮክ ጋራነ ኦዶጆላልክስኑን ካአዬሰረ ሩምየ!
26 “ ‘ኡሱ ካአዬሰረ ሃፉራና ሂካያ፥
ሂካ ጎሳ ቶስ ሴጉዴ እስን ማላኖ ማላታንዋ፥ ሀሌዎ ኳሬ ላኮሻዳታን፤

ድያኖና ዴታንዋ፥ ሀሌዎ ኳሬ ላኮኮካታን፥ አም እሶን ሰጊ።
27 ሂካ እባዶኮት ዎዳና ድላፋተታ፤

ነበትሶና ዱደታ፥ ኢልኦ ኦትሶናጢጲሜራን፥
ሂካማሌሊ ዋተዋ፥

እልኦ ኦትሶይ ዲጉረን፥
ነበትሶዪና ማልጉሬን፥
ዎዳናትሶይና ሻድጉሬን፥

እሶ እን ቶስ አባባይ ግሬንዋ አንና እሶ ፋይስ ግራረ’ ” አመ።
28 “ጎርታ ፋይና ካዋኮክ ሀንዳ አይዛብን ካፋራመሮ ላኖ እስን ጎጎአዴሳኑን አን ዶታራ፤ እሶና

ማልናራን”†
29 ጳዉሎሳ ሂካ ካኮአዬሳረ ጎራታ አይሁድ ኣሎ ዶጋማ ኤሰኮ ቤን ሴተን።
30 ጳዉሎሳ ሳፎ ሙረ ካኮሀማጼረ ምኒ ጌስ ላማ ዱዶ ሀማጼ፤ ኡሱ ቶስ ካኤሜታሮ እባዶ ዱባና

ቆጳታረ፤
31ዎኖናት ካዋ ላላባ ጋራ ካጎታ የሱሳ ክርስቶሳ ጃቡይና ባልቹማይ አጋልስሳ ግረ።

† 28:28 ኮኮ ካሆርኮ ጋልባ ካጻፋመራ ማጻፋጆል ቶቶ 29 ላኮአዳሮ።

ካፋራመሮ ጳዉሎሳኮክ ሀንዳ
ካሮም እባዶ ቶስ

ታባኖ
ካፋራመራ ጳዉሎሳ ሀንዳ ካሮም እባዶ ቶስ ካጻፈራ ጳዉሎሳ ሮም ካግሮ ምን ካዋ ድን ሀልቻ

ማንኮአባናየ ማራን እስኤካሳይ ጎጎኦራናዉን የልንያ። ካጳዉሎሳ ሀልቻ ሮም ካግሮ አማኒል ዎታ ጎራታ
ክጫርፈልጉረጋርጋርሳክሶይካስፌንኡልቶስሴዪንየ፤ አማኖካክርስታናኮክጋራአዴሳናክርስታናጆል
ግርክሶይ ኦፈላራን ፈሎካክርስታና አጋልስስኮክ ጋራካለካለቤሰ ሰሰጋ ጻፈራ፥ ካጳዉሎሳሀንዳ ጋማ
ካንጂን ካኮግራ ሂካ ሀንዳይያ።
ጳዉሎሳ ሮም ካግሮ ምን ካዋክ አማኒሉን ኖጎዳቴሳ ፋራመ አባባተረ እሶን ካኤባይናሮና አብድ ስሰ

አባባተረ ሀንዳኬሳዉንመተ ታላቶ ቆፋ (1፡17) “ዋኮ ታሄላማቶ ቁሉማአማኖይ፥ አማኖን ላኖ ዎንጋላይ
ሙተራ” ካአማራ ሃፉራ ላኖ ቱሳራ።
ኤሰኮ ሆረንባን ጳዉሎሳ ህታ ቆፋዋ ባላኣሳ ጻፋራ፥ አይሁድና ሌረ አይዛብ ዱባ ጩቦ ሄገሊ

ካባራሮ ማንኮሌ ማራን ዋኔ ዎታ ዎጋርን ዶትሳራ፥ እባዶ ዋኔ ዎታ ዎጋርን ካኮዳንዳራ የሱሳ ክርስቶሳ
አማናኖይያ፥ ሂክ ዋኔታ ካጣባታራ ካኡሱብክ ራቶናትኮት ላኦ ግር ካኡሱብ ላኖ ጳዉሎሳ ባላኣሰ
አጋልስሳራ። አማኒሉን ዋኔ ዎታ ኖጎዳ ግርቶዋ፥ አያና ካዋኮክ ጋራነ ጩቦኮና ጎይኮክ ሁናኮ ባልቹማ
ቤሳራ፥ ፎልሲ 5 ታ 8 ጌሮ ጳዉሎሳ ሴራ ካዋና አማኒልኮክ ግሪ ካፈላራ አያና ካዋኮክ ሁና ሀልቻመዮ
ቱሳራ፥ ሂካ ዴበ ጳዉሎሳ ዋ ሳኒ ታእባዶቱን ካአቦ ሀልቻ ኦሮ አይሁድና አይዛብ ምሲ ኢንሴ ቁራናምን
ዳንዳራን? ታአማማቶ ሆሲኑን አባብ ስስን እጻማራ።
አባበጳዉሎሳጎጎቱሰሮ፥ አይሁድ የሱሳሀአታኖን ሄሳኖሀልቻካዋያ፥ ሂክካሌራ የሱሳክርስቶሳኮክ

ጋራነ ዋ ታቱሰሮ ስኖ ታፋይና ሳኒ ታእባዶ ዱባ ዎታ አቢንያ። ሀሌዎ ኳሬ አይሁድ የሱሳ ታኮአታራን አሪ
ታኤሜይናቶ ላኖ ጳዉሎሳ አብዳታራ፥ ጉድሳ ጳዉሎሳ ካክርስታና ግር ምሲ ግርን ዶትሳሮ ካካለኮና
ዋ ካአማናራ እባዶ እስእሲ ኦሮ ታግቶ ኤሴላ ራ ካጌላንጄ ሰሰዪን እሶን ካዶትሳሮ ላኖ አጋልስሳራ፥
ዋዉን ሀንዳኖኮክ ጋራ፥ ክርስታናጆል ኡልክሶዉና እስእስ ኦሮ ካአባን ኦዶናትና ታሳሙ ኣላንቲ ታከያቶ
ሆሲኑን ካለካለ ቤሰ አጋልስሳራ።
ራቶ ሂክማጻፋ ካአበራ
ሂካ ማጻፋ መተ ታላቶ ቆፋ ቶስ ታባኖ 1፡1-17
ፋይና ኤረ ካእባዶዉን ካዶትሳሮ ላኖ 1፡18—3፡20
ካፋይና ራ ካዋ 3፡21—4፡25
ክርስቶሳ ካሄላማሮ ካኡሱብክ ግር 5፡1—8፡39
እስራኤል ሀልቻ ካዋት 9፡1—11፡36
ታክርስታና ያዳሊ 12፡1—15፡13
ጉድሳኖና ኖጎዳ 15፡14—16፡27
1 ካየሱሳ ክርስቶሳ ድይና ካፋራመሮ ሊን ካኡማመሮኮና ዎንጋላ ካዋቱን ዎዩ ካሌሮ ጳዉሎሳኮ

ካፋራመሮ ሀንዳያ።
2 ሃንሱን ዎንጋላ ካሄገሮ ቶንሴ ቁሉክ ማጻፋይ ጣይተ ዋኮ አብድ ስሳንተታ።
3 ሂክ ዎንጋላና ኤረ ማራን ሶይ ሳኒ ታዳዉተኮ ማንኮሌዉን፥
4 ቁሉክ አያናኬሳይ አደ ጎይኮ ክያኖኮክ ካአቲ ሁናይ ኤረ ካዋ ሌ ማንኮሙተ ማራን ጎታካን የሱሳ

ክርስቶሳ ማራንያ።
5 ኡሱ ካክርስቶሳ መገይ አይዛብ ዱባ ጎጎአማኖና ጎጎአጃጃምሮን የልን ኡሱኮክ ጋራነ ካፋራመሮ

ታየልስሶ ስኖ ኖ አታኔና።
6 እስን መተክስኑን ኦየሱሳ ክርስቶሳ ጎጎሌታዉን ዋ ኦኡመሮ ኦሮኮታን።
7ዋይ ኦጌላንቴታና ቁሎለ ሊን ኦኡማንተታን ሮም ኦግታን ዱባን፥
ዋ ኣቦካን፥ ጎታ የሱሳ ክርስቶሳ ስኖና ኖጎዳ እስኑን ሀሌቶ።

ጳዉሎሳ ሮም ድን ካአባናየ ሀልቻ
8ዱባንኮ ጣየ፥ አማኖክስን አላም ዱባ ማንኮማልሳመሮ ማራን እስን ዱባን አን ዋ ሄዶኬ ካየሱሳ

ክርስቶሳ ጋራነ ጋላታራ።
9 አርጌቶ ኤብኬይ አን እስን ጎጎሻዳሮ፥ ካኤረ ዎንጋላ ላላባኖ ዎዳናኮ አን ካኮንሀንዳራ ዋ ኡሱ

አቶኬያ።
10አርጌቶኤብኬይአን እስንሻዳራ፥ግዳአደፈኢታዋይአን እስንቶስ ጎጎኤሜሮንራኢን ጎጎባናምሮ

ኤባታራ።

11 ጎጎአታታኑን እስን ካየሎ አያናኮክ እላቦ በለኤስ ስስንና ድን ሃልቻራ።
12ህክና እስና አንና መተመተካን አማኖ እስእስኦሮ ጎጎአታኖንያ።
13 አቢላልቴ!* አይዛብ ኦሮ ዋ ካአማናሮ እባዶ ጎጎሄላየሮ፥ እስን ኦሮ ኡሱማሌ ዋ ካአማናሮ እባዶ

ሄላይን ዶተረ፥ አየሱን ጎአመን ካሞጋን ጎራታ እስን ቶስ ኤመይን ቆፔ ግራን፥ ግዳግን ገጋናዋትኬ
ጎጎአዴሳኑን ዶታራ።

14ካግርክ እባዶዉናሌረ ኮና ካካሶቱን፥ ቃሮሌዉናሌረ ኦሻዶቱን ዎንጋላ አጋልስስን አን አንዛ አባ።
15 ሮም ኦግታን እስኑና ዎንጋላ ላላብን አን ካኮንሀልቻራ ሃንሱንያ።
16አን ዎንጋላይ ላኮሙላሮ፤ ህክና ሆራርጀ አይሁድን ደቤና አይዛብን ካአማናሮዱባን ሁና ካዋያ።

17ዎንጋላይ ቁሉማ ታዋሙተታ፤ ቁሉክ አማኖ ግራራ አማመ ጎጎጻፋመሮያ፤ “ቁሉማና ሆራርጀኮ ታ
ጋቾ ጌቶ ካኮሄላማታ አማኖ ካላልያ።”

ኤንገ ታዋ እባዶ ጉት
18 ሜላነይ ሩም ቡቄን ኦአበራን፥ ዋ አብስዋትትሶይና ሜላነትሶ ዱባ ጉት ኤንገ ታዋ ዳሩርኮ

ኤመይናታ።
19 ጋራ ካዋ አዴሳኖ ካዳንዳማራ እሶ ዶሌ ካአዴሳመያ፤ ኣላንቲና ዋ እሶን አዴስሰራ።
20አላም አሮመጣመኮሀጋአበጉረ ታሙቶን ያዳሊታዋህክና ጅሩጅሮማክሁናና ሄዶ ላኖኬሳኡሱ

ታመጠሮመጣዱባ ጉትሙታራ፤ ሃንሱን እባዶ ካባሳሮ ባሱን ካኮኣላሮ ላኮአቦ።
21 እሶ ዋ ጎማላቤና ዱዶ ሄዶ ላኖኬሳ ላኮካባጄን፤ ጋላታና ላኮስሴን፤ አየሱን ጎአመን ያዳክሶ ኢል

ካላይክና ታሻዶን ዎዳናትሶ ታዱደ ሌተ።
22ቃሮና ጎአመና ጎዎሌ ሌን፤
23 አርዶክ ዋኮት ካባጃ ካጎዋሮ እባዶና ክምብርጆል፥ ሱላለና ኡሊ ታግታማቶመጣኮት ምዲ ኣን

ካመጣመሮን ካባጃ ስሰን።
24 ሃንሱን ዋ ጩቦ ታአማጋንተቶ ዎዳናትሶኮክ ሀልቻ እስ እስሮ ማርክሶ ጎጎባቶይሳራዉን ቁሉማ

ካላይት ኤሴላ ታሶየቱን ሮርሰ ስሰ።
25 ህክና ካኮንሌራ ሩም ታዋ ጣራ ማንኮኢግልሴን ማራን፥ ካመጠሮኮት ባንኤ ካመጣመሮ

ማንኮሄዶይሳተን ማራና ማንኮሀንዳዬን ማራን፥ ካመጠራ ጅሩ ጅሮማን ካሶማሳመያ፤ ሀሚኒዕ።
26ህታ ኣላንቲዋ እሶካሙሊስሮሀልቻክሶዉን ሮርሰ ስሰ፥ ሄሌልክሶና አደ ያዳሊትሶዉን ታዶትሳቶ

ኤሴላ ያዳሊትሶ ታሌኖን ኤሴላን ኢግልሰን።
27ኡሱማለናባባር ያዳሊትሶዉንካዶትሳሮ ሄለልኔዎታኤሰላኖኢሴንጉሬን እስ እስሮሀልቻካሶየቲ

ጉባተን፤ ባባር ባባርነ ዎታ ሁዱረ፤ ኦሜላን ፈሎኦትሶዉን ታዶትሳቶሙሮመተክሶይ ጉት ኬናተን።
28 ሂካኮና ካሮረ ያዳክሶይ ዋ ማላባኖ ላኦ ላኮአቦ አማኖኮ ካከይ፥ ፈልን ካንዶትሶን ጎጎፈላዉን ዋ

ላኦ ካላይት ሳሙዉን ሮርሰ እሶ ስሰ።
29 ሃንሱን ባስ፥ ሜላነ፥ ጋጲጋጳኖ፥ ምጌ፥ ጢበ፥ ኔፎ ላጋዳኖ፥ ኤንጌ፥ ሶባኖ፥ ካሜላነ ሀልቻ ዱባ

ኦአማጋሜራን፥ ኡሱማለና ኦሀማታራንያን፤
30 እባዶ መገ ኦባሳራን፥ ዋ ኦዲዳራን፥ ኦሀባራራን፥ ኮራሜሳና ኢፍሳዶለያን፤ ሜላነ ካኮፈላራን ራ

ኦዶታራን፥ ኦኡሙለራዉን ኦአጃጃሞን፥
31 ኦሻዶን፥ ታአመን ኦፉራራን፥ ጌላንጀ ካላይኒዕና ሻጋ ካላይኒዕያን፤
32 ሂካ ኦፈላራን ዱባን ጎይ ዶትሳራ፤ ካአማሮ ልክኪ ካሌሮ ሴራ ካዋ አዴሳ ግራን ሂካ አየስ ፈላኖ

ካላል አንሌኖን ግራን ሂናኣ ኣኒዕኒዕ ፈሎ ካፈላሮ እባዶና አታይሳራን።

2
ፍርዳ ካዋ

1ሃንሱን ካካለ እባዶ ጉት ካፍርዳታ አት፥ ካኮአላቶ ላኮአብቶ፤ ካካለ እባዶ ጉት ፍርዳ እስኦታ ጉት
ፍርዳታ፤ ሀሱ አት ካፍርዲተታ እባዶት ካፈለሮ አትና ማንኮፈላቶ ማራንያ።

2 ሂካማሌ ኦፈላራን ጉት ፍርዳ ካዋ ልክ ላኖ ካንሶዋ።
3 ጎርታ አት እባዶት ካካለ ጉት ፍርዳ፥ ኡሱዋ ካፈላቶ ጎሌተ ፍርዳ ካዋኮ ካሄሶ ኣን ላራ?
4ሙአንጅረ ታዋጩቦኮ ጉላ ጋላኖ ቶስ ታገጌሳቶ ላኖ አንዴሶን ኢዳነና ዳንዳኖና፥ ኦብስኮትዱሩማ

ቱፋታ?
5 አየሱን ጎአመን ታዱዴናጩቦኮ ጉላ ታሎን ዎዳናታኮት ኣላንቲ ልክኪ ፍርዳ ታኮኤመታሮ ታኤንጌ

አሪ ታዋይ እስኦታይ ጉት ኤንገ ጎጎጂናቶ የላታ።
6ዋ እባዶን መተመተ ፈሎኦቴሳክ ማለ ስስናራ።
7ካእዳን ካሌሮ አታይ ፈላኖ ካባጃና፥ ጋሻና ኦዶታታራዉን ጅሩ ጅሮማክ ግር ዋ ስስናራ።

* 1:13 አቢላልቴ ካአማራ ሃፉራ አባላልነ አደረያ። 1:16ማር. 8፡38።

8 አየሱን ጎአመን እስ ኦጌላታራን ሩም ኢሰን ሜላነ ፈላ ኦሰሴታራን ጉት ፍርዳ ካዋና ኤንገ ግናታ።
9ሜላነ ካፈለሮ እባዶ ዱባ ጉት ጣይ አይሁድን ኤሰኮ አይዛብ ጉት ራኮናጭንቂ ለታ።
10 አየሱን ጎአመን ታኢዳን ካፈላሮ እባዶ ዱባ ጉትጣይ አይሁድን ኤሰኮ አይዛብን ጋላታ፥ ካባጃና

ኖጎዳ ለታ።
11ዋ ማዮና ላኮኡሉልሳሮ።
12ሴራካሙሴካላይጩቦካፈለዱባሴራካላይ ባይናራ፥ ሴራ እሶን ግራንጩቦ ኦፈላራንሴራይ

ፍርዳምናራን።
13 ኣላንቲና ዋይ ሆረ ቁሎለ ኦአማማራን ሴራን ኦአጃጃማራን ኳሬ ሴራ ኦማላራን ላኮያን።
14ሴራካሙሴካላይክአይዛብልጎጎካሳናየኒሴራካሰጋሮአየስፈላራንህታኣላንቲሴራጎዋታመና

ካክሶ ካካሳናየን ሴራ ማንኮአባን ማራን ፈልን ካዶትሳሮ ካሳንዋ።
15 ህክና ያዳሊትሶይ ሴራ ካሙሴ ካሰጋሮ አየስ ዱባ ዎዳናትሶይ ካጻፋመሮ ላኖ ቱሳራ፤ አደና

ሳሙትሶ እሶን አቶ ላታ፤ ሳሙትሶ አሪ ቶቶ ዎቃሳታ፤ አርቶቶና ጋርጋራታ።
16 ህክና ካኮልናራ አን ካአጋልስሰሮ ካዎንጋላ ሃፉራ ማለ ዋ የሱሳ ክርስቶሳ ቶንሴ እባዶ ካፈለሮ

ስያመ ካግሮ አየስ ጉት ታኮፍርድናሮ አሪ ካአዴሳመ ሌራ።

አይሁድና ሴራክሶ
17 አት አን አይሁድያ ጎአንተ፥ ሴራ ካሙሴ ካአማናቶና ዋኔ ዎታ ታግቶ ኤሴላ ካኮራታ፥
18 አት ፈኢ ታዋ አዴሳታ፤ ሴራ ማንኮአጋልሳቴቶ ማራን ታኢዳን ፈላኖ ካሶዋ።
19አት ኢልኦ ኦደያኖቱንሆረሃይተ ካገጌሳቶ ጎሌተ፥ሙጉድ ኦግራኑና ኢፋ ላኖካ እስኦታይካአማናቶ

ጎሌተ፤
20ሴራይ ታሄላቴቶ ቃሩማኮና ሩምኮ ካከይ ካካሶቱን ጎርሳ ስሳ፥ ይስ ካአጋልስሳቶ ጎሌተ።
21 ጎርታ አት ካካለ ካአጋልስሳታ እስኦታ ላኮአጋልስሳቶያ? አሮሄቴ አንተ ካሰጋታ አት መተካዉን

ሄታታ።
22አት እባዶነ ሻርሙጣኖ ላኮዶትሳሮ ካአማታ አትዋ ሻርሙጣታ፤ አት ቶልቻ ካዲዳታምን ካኤብ

ሳማታ።
23 አት ሴራይ ካኮራታ ሴራ ባሳ ዋ የራሳታ።
24ህክና፥ “ኣላንቲታትስኒ መገ ካዋ አይዛብ ዶሌ ሀባራምናራ” አማመ ጎጎጻፋመሮያ።
25 አት ሴራ ካሙሴ ካኦራቶ ጎሌተ ሀማጽሳማኖ ላኦ አቦዋ፥ ሴራ ካሙሴ ካባሳቶ ጎሌተ አት አደ

ካሀማጺሳሞን ግሮ ኣን ላታ።
26 አንሀማጺሳሞን ኦግራን ሴራ ካሙሴ ካአጃጃሮ ካኦራታራን ጎሌን፥ ካሀማጺሳመሮ ኣን

ላኮቶታማራንያ?
27 አት፥ ካጻፋመራ ሴራ ካሙሴ ግራና ካሀማጺሳንቴቶ ሌተ ግራን ሴራ ጎባሴ ሶይ ካሀማጺሳሞን

ግሮ ሌተ ሴራ ታኦራታ ታአይዛብ ኡና ኩ ጉት ፍርድናታ።
28እባዶት ኮ ኦጉተ ኦላል አን አይሁድሌራ ጎአመ አይሁድላኮላሮ፥ ካሩምሀማጽሳማኖካሳረ ካሶየ

ሴራ ላኮዮ።
29 አየሱን ጎአመን እባዶት ኮ አይሁድ ካኮላራ ካኦሮ አዮናት አይሁድ ሊ ጎሙተያ፤ ሀማጽሳማኖ

ካሩም ሀማጽሳማኖ ካኮላራ ካጻፋመሮ ሴራ ካሙሴይ አንሌኖኒ ግራን አያናይ ዎዳናኮ ሀማጽሳማኖ
ጎሌያ፥ ሂካ ኣንክክ እባዶኮ ጋላታ ካኮሄላታራ ዋኮያ ኳሬ እባዶኮ ላኮዮ።

3
አይሁድኮክ አብድዋት

1ሀያ አይሁድ ላኖኮት ላኦ መታ? ሀማጽሳማኖ መ ላኦ አባ?
2ማምስክራዲና አይሁድላኖላኦ ታሞጋንታ፥ዱባንኮጣየ ሃፉራካዋሀዳራካኮንስሳመራ እሶንያ።
3 አይሁድኮ ኮኮና አማኖ ጎዋይግሬን አማኖ ዋትክሶ አብዳማኖ ካዋ ላኦ ካላይክ የላራ?
4ዱዶ ላኮየሎ! እባዶ ዱባ ጣራሜሳ ጎሌና፥ ዋ ጎአመን ካሩምያ፤

“ሃፉራካኮ ካከይ ካሩም ላታ፤
ዲናካና ፍርዳ አዎድናታ” አማመ ጎጎጻፋመሮያ።

5ሜላነታን ቁሉማ ታዋ ኣሎ ታቱሳቶ ጎሌተ መ አምን ዳንዳና? ዋ ኖ ጉት ኤንገታቴሳ ኬናኖ ሩም
ካፍርዳሮ ላኮዮ አማኖያ? ያዳ ካእባዶ አን አዬሳራ አማኖያ።

6 ኦግራን ሃ ሊን ላኮዳንዳሮ፤ ሂካማሌሊ ግረዋ ዋ አላም ጉት ምሲ ፍርድን ዳንዳራ?
7 “አን ጣራሜሳ ላኖ ዋኮት ሩም ካቱሳሮና፥ ካባጃ ካአዳሮ ጎሌ፥ ጩባለሳ አማመ ግዳ ጊን ምስ

ፍርዳማራ?”
8 “እዳነ ጎጎኤሜቶን ሜላነ ፈልና አማራን አማ እባዶ ኮኮ ጎጎአዬሳሬያ፤” ሂናኣ እባዶጃ ጉት ካግናራ

ፍርዳ ልክያ።

ማዮና ቁሉክ ላኮግሮ
9ጎርታመ አምናና ኖ እሶኮ ሮራና? ዱዶላኮሮራኖ፤ አይሁድናሌረን አይዛብ፥ጩቦ ኦሮ ግራኖጣይነ

አዴስንሰ ሰግነና።
10 ሃ አማመ ጎጎጻፋመሮ፥

“ኮና ዱዶ ቁሉክ ላኮግሮ፤
11ካሻዳራ ላግሮ፥

ዋ ካዶታራ ኮና ላግሮ።
12ዱባና ሽርመራን

ራቶ ላኦ ካላይኒዕ ሌራን፥
ታኢዳን ካፈላራ ማዮና ዱዶ ላግሮ።”

13ህኢትሶና ካሜላን አየስ አዬስን ካባናመ ጉምቢ ካቃማል ኣንትትታ፤
ኤሬብክሶና ሶባንጄ ጂናታራ፥
ህኢትሶኮ ካበያራ አየስ ማርዚ ታሀበሳ ኣንክክያ፤
14ህኢትሶ ቃንጎና ካኦኮኮታሮ አየሲ ታአማጋንተታ፤

15ሉቃኦትሶ እባዶ ላጋዲን ኦጄራራንያን፤
16ካኮሴታራን ራክሶ ዱባ ባኖዉና ራኮዉን ኣላንቲያን።
17ካኖጎዳ ራና ላኮካሳን።

18 “ዋ አብሳታኖ ሱረ እሶ ዶሌ ላኮሙታሮ።”
19ካሴራ አጃጃካኮንዶትሳራሴራ ሄገሊ ኦባራራዉን ላኖ ካንሶዋ፤ ህታ ኣላንቲ እባዶካኣላሮ ዋተረ

ጫልኢ አማራ፤ አላም ዱባ ፍርዳ ካዋይ ካባሰሮ ልናራ።
20 ሃንሱን ሴራ ካሙሴ ኦራታኖይ ማዮና ዋይ ሆረ ቁሉክያ አማሚን ላኮዳንዳሮ፤ ሴራ እባዶ ዱባ

ጩባለሳ ላኖ ቱሳራ።

አማኖ ታሄላማቶ ቁሉማ
21ግዳጎአመንዋእባዶካኮቁሎይሳራሴራካሙሴኮካለክራይላኖቱሳራ፤ ሂክሙሴይናካሄገሮይ

አቶታመራ።
22ህት ታዋ ቁሉማ አሳብንጀ ካላይ የሱሳ ክርስቶሳ አማናኖይ ታሄላማቶ ቁሉማታ።
23 ኣላንቲና እባዶ ዱባጩቦ ፈለራ፥ እሶና ካባጃ ታዋ ዋተራን።
24 የሱሳ ክርስቶሳ ታሌተ ዎዶይ አዳ. ስኖቴሳይ ቁሎዬራን፥
25 ዋ የሱሳ ክርስቶሳ ጃርሶ የለ ካኮንኬነራ ኡሱ ካአማናራ ዱባ፥ ኢግኬሳ ጩቦኮ ሀሄሶ አማማኖ

ጎጎሄላሮንያ፤ ዋ ሂካ የላኖ ኦብስቴሳይ ካጣዎጩቦክሶ ካግኖን ኣን የለረ ካኬሳ ፍርዳ ቱስንያ።
26 ሂካ ጌሲ ዋመተኬሳዉን ቁሉክ ላኖ ካቱሳራ የሱሳይ ካአማናሮ ዱባ ቁሎይሳኖይያ።
27ሀያ ኖካኮ�ዳናመያካግራ? ማመስናላኮ�ዳታኖ! ጎጎ�ዳኖን ኣላንቲመታታግታ? ሴራካሙሴ

ማንኮኦራታኖ ማራንያ? ላኮዮ፤ አየሱን ጎአመን ኖና ካኮ�ዳታና አማኖይያ።
28 ሃንሱን ዋ እባዶ ካኮቁሎይሳራ፥ እባዶ ሴራ ኦራታኖ አንሌኖን ግራን አማኖ ላኖ ካንሶዋ።
29ዋ ካአይሁድ ሄዶ ካላልያ? ላ ካአይዛብ ሄዶኔዮላ? እ አይዛብዉና ሄዶያ።
30 ኣላንቲና ካሀማጺሳመና ካሀማጺሳሞን ግሮ አማኖ ካቁሎይሳራ ዋ ኮ ካላልያ።
31ሀያ ሃ ጎሌ አማኖኮካከይሴራላኦካላይክ የልን ዳንዳና? እጂላኮዳንዳኖ፥ ሱረዋሴራ አታይሲን

ኳሬ።

4
አብራመ አማኖ ቁሎየ

1 ጎርታ ሶይ ካሆሬ ኦዶካን ካሌረ አብራመ ሂካ ጋራነ መ ሄላተ?
2 አብራመ ፈሎይ ካቁሎየ ሊ ግረዋ፥ ካኮ�ዳራ ግረዋ፤ አየሱን ጎአመን ዋይ ሆረ �ዳይን

ላኮዳንዴሮ።
3ማጻፋ ቁሉክ መ አማራ? “አብራመ ዋይ አማነ፥ ቁሉክ ሌ ቶታመ” አማራ።
4እባዶትኮ ፈሎጎፈላተካፈሎዳሞዛ እላቦ ኣን አንሌኖንግራን ፈሎኦቴሳን ካዶትሳሮ ኣን ቶታማራ።
5 እባዶ ፈሎ ኦኢዳን ፈልን ጎዋተና ዱዶ፥ ጩባልዬል ካቁሎይሳሮ ዋ ጎአማነ አማኖኬሳ ቁሉክ ሌ

ቶታማራ።
6ዳዉተና ቁሉማ ፈሎ ካላይ ካኮንቶታማታ እባዶት ካሶማሳመ ላኖ ቱስን፥

7 “ባስክሶ ሀሄሶ ካኮንአማመራና
ጩቦክሶና ሀሄሶ ካኮንአማመራ እባዶ ካሶማሳመያ።

8 ጎታጩቦ፥ ዱዶ ካኮን ቶትኖን እባዶ
ካሶማሳመያ!” አመ አዬሰራ።

9 ሂኒዕ ሶማ ኦሀማጺሳሜራን ኦላሉንያ ሙ ኦሀማጺሳሞቱኔያ? ካአብራመ አማኖ ቁሉክ ሌ ቶታመ
አምነና።

10 ሀያ ምሲ ቶታመ? ሀማጽሳማናኮ ዳንበኔያ ሙ ሀማጽሳማናኮ ሆረነያ? ኡሱን ካኮቶታመራ
ሀማጽሳማናኮ ዳንበኔ አንሌኖን ግራን ሀማጽሳማናኮ ሆረነያ።

11 አብራመ ጋና ሀማጽሳማኖኮ ሆረነ አማኖኬሳ ቁሉክ ሌ ጎጎቶታመሮ ማላታ ኡሱን ጎጎሌሮን
ሀማጽሳመ፤ ሃንሱን አብራመ፥ ሀሃማጽሳሞን ኦአማኔራኑና አማኖክሶ ቁሉክ ሌ ካኮንቶታማሮ ዱባን
ኦዶያ።

12 ኡሱ ኦሀማጺሳመራኑና ኦዶያ፤ ኦዶ ካኮንሌራና ሀማጽሳማኖ ካላል አንሌኖን፥ ኣቦካን አብራመ
ሀማጽሳማኖኮ ጣየ ካግረ አማኖኮክ ራድ ኦሰሴታራዉኔ አደረ ኦዶያ።

ጋራ ካአማኖ ታስሳንተቶ አብድ
13 አብራመና ሳኒቴሳ አላም ጎጎኤልቶን ዋ አብድ ካኮስሰራ አማኖ ታሄላማቶ ቁሉማያ ኳሬ ሴራ

ኦራታኖይ ላኮየ።
14ሴራ ካሙሴ ኦግራን አብድ ኦኤላራን ጎሌን፥ አማኖ ላኦ ካላይክ፥ አብድና አዳት ሊ ግራተ።
15ሴራ ካሙሴ ኤንገ ታዋ ኬናራ፤ ሴራ ካሙሴ ግር ዋተዋ አድ ባስ ላኮግራረ፤
16 ሃንሱን አብድ ካኮ�ባተታ አማኖ ጉቲየ፤ ህት አብድ ታአብራመ ሳኒ ታሌተቶ ዱባን ዋኮ ስኖይ

ታስሳንተቶ ላኖ ሂካኒ አዴሳመራ። ሂክ ሴራ ካሙሴ ካሰሴታሮ እባዶ ዱባን አንሌኖን ግራን አብራመ
ኣን ካአማኔሮ ዱባንያ፤ ሂካኒና አብራመ ካዱባ ኦዶያ።

17 ጋራ ካአብራመ፥ “ካሞጋን ጎሳን አን ኩ ኦዶ የለራ” አማመ ጎጎጻፋመሮያ፤ ኡሱና ካጎየሮ ጎይኮ
ካኬሳሮ፥ ካግኖና ካግሮ ኣን ካየላሮ፥ ካአማኔሮ ዋይ ሆረ ኡሱ ኦዶካንያ።

18 “ሳኒታና ሂካማሌ ልናታ” አማመ ኡሱን ካሰጋመሮክ ማለ፥ ኮና አብድ ማንኮግኖት፥ አብራመ
አማኔረ ካሞጋን ጎሳን ኦዶ ሌ።

19አብራመጌስቦልክጃርሳ፥ማርኬሳካዋተና፥ ታሳራገዴምታኡሙሎንላኖአዴሳግራንአማኖኬሳ
ላኮሀረ።

20 ጎሌና አማኖ አታተረ ዋዉን ካባጃ ስሰ ኳሬ ታዋ አብድ ላኮሄዳተረ።
21ዋ ኡሱን ታስሰሮ አብድ ካፈልናሮ ላኖ ዎዳና ታአማጋንቴ አብዳታ ግረ።
22 ሃንሱን አማኖኬሳ ቁሉክ ሌ ቶታመ።
23 “ቁሉክ ሌ ቶታመ” ካአማመራ ሃፉራ ካኮጻፋመረ ኡሱ ካላሉን ላኮዮ።
24 አየሱን ጎአመን ዋ ቁሉክ የለ ኖ ካቶታሮን፥ ጎታካን የሱሳ ጎይኮ ካኬሰሮይ ኡሱ ኦአማናኖ ኖዬነያ።
25ኡሱጩቦካን ማራን ጎይን ሮረ ካስሳመሮና ኖና ቁሉኒዕ የልን ጎይኮ ኬ።

5
አማኖ ታሄላማቶ ኖጎዳና ዎጋርስ

1 ጎርታ ኖ አማኖ ማንኮቁሎይነ ማራን ጎታካን የሱሳ ክርስቶሳ ቶንሴ ዋኔ ዎታ ኖጎዳ አብና።
2ኡሱቶንሴግዳታኮአልነኖህታስኖአማኖቶስታብንዳንዴነና፤ ካባጃታዋና አብድየላታገጌላታና።
3 ሂካ ካላሊ አንሌኖን ግራን ራኮ ኦብስ ሄላምሳኖ ማንኮካንሶ ማራን ራኮታን ኦሮ ግራና �ዳታና።
4 ኦብስኮናጫፍቲ አታታኖ፥ አታንኮና አብድ ሄላማታ።
5 ካስሳመሮ አያና ቁሉክኮክ ጋራነ ጌላንጀ ታዋ ዎዳናታን ማንኮአማጋንተ ማራን አብድቴሳ

ላኮሙልሳቶ።
6 ጋና ላፋኒዕ ሌነ ግራን ክርስቶሳ ገስኬሳ ካኮገያረ ጎራታጩባልየሉን ጎየራ።
7 ቁሉክ እባዶትኮት ባንኤ ካጎሮ ሄላኖ ኣሎ ካጢብሮያ፤ ኡሱማለና ካእዳንክ እባዶት ማራን ጎይን

ካዶታራ ዎዳሳ ካሄላምሮ ሌራ።
8 አየሱን ጎአመን ኖ ጋናጩባለይ ሌነ ግራን ክርስቶሳ ኖ ማራን ጎየራ፤ ህክና ዋ ኖን ታአቦ ጌላንጀቴሳ

ቱሰራ።
9 ጎርታ ኖ ካኮቁሎይነና ካየሱሳ ክርስቶሳ ኢግ ጎሌ ዱዶና ኖ ኤንገ ታዋኮ ካኮሄስናና ኡሱ ቶንሴያ!
10 ኖ ዋዉን ዲና ሌነ ግራን ኤረኬሳኮክ ጎይ ዋኔ ዎታ ዎጋርነና፤ ግዳ ዋኔታ ዎጋር ጎአባባነ ኤረኬሳክ

ግር ቶንሴ ሱረ ፋይናና።
11ሂካ ካላል ላኮዮ፤ ዋኔ ዎታ ዎጋርስ ካኮሄላነኖ ጎታካን የሱሳ ክርስቶሳኮትምናነ ዋ ኖን ካፈለሮን

ገጌላታና።

ጎይ ጋራ ካአዳመነ ግር ጋራ ካክርስቶሳነ
12 ሃንሱን ጩቦ እባዶት ኮኮት ኣላንቲ አላም ቶስ ታበ፤ ጩቦኮት ኣላንቲ ጎይ ኤመተ፤ ኡሱማለና

እባዶ ዱባጩቦማንኮፈለሮ ማራን ጎይ እባዶ ዱባ ጉት ኤመተ።
13ሴራ ካሙሴ ስሳማኖኮ ሆረነጩቦ አላም ግረ፤ ሀሌዎ ኳሬ ሴራ ማንኮግኖትጩቦ እሲጩቦ ኣን

ላኮቶታማረ።

14 ሀሌዎ ኳሬ አዳመ ኣን ሴራ ካዋ ባስ ጩቦ አንፈሎን ኦግራን ጉት አደ ጎይ አዳመኮ ሀጋአበረ ታ
ሙሴ ጌሮ እባዶ ዱባ ጉት ሬደ።
ሂክ አዳመ ሆረንባን ካኤሜይናሮ ክርስቶሳን ማሱሳየ።
15 አየሱን ጎአመን ስኖ ታዋኮክ እላቦ ጩቦ ካእባዶትኮክ ጅልባ ኣን ላኮየ፤ እባዶት ኮ ካፈለሮ

ጩቦኮት ኣላንቲ ካሞጋን እባዶ ጎየ፤ ኡሱማሌ ስኖ ታዋይና እባዶት ኮ የሱሳ ክርስቶሳኮት ኣላንቲ
ካሄላመራ ካስኖ እላቦ ካሞጋኑን አማጋመ ሮረ ስሳመራ።

16ኡሱማለና ዳናባክ እላቦ ካዋ ታኬነራ ስኖኮት ላኦ፥ እባዶት ኮኮክጩቦ ታኬናሮ ላኦ ኣን ላኮዮ።
እባዶት ኮ ካፈለሮ ጩቦኮት ኣላንቲ ካስሳመራ ፍርዳ ሙሮ ኬነ፤ ካሞጋን ጩቦኮክ ኣላንቲ ዳናባ
ካስሳመራ እላቦ ቁሉማ ኬነ።

17 እባዶት ኮ ካፈለሮ ጩቦኮት ኣላንቲ ጎይ እባዶ ዱባ ጉት ጎሬደ ታአማጋንተ ስኖ ታዋና ዳናባክ
እላቦ አታተረ ካቁሎየ ዱባ እባዶት ኮ የሱሳ ክርስቶሳኮክ ጋራነ ካአመን ዱባ አዎደ ኔፎነ ግራራ።

18 ጎርታ አዳመ ኮክ ጩቦ፥ ካሙሮ ፍርዳ እባዶ ዱባ ጉት ጎጎኬነሮ፥ ኡሱማሌ ክርስቶሳ ኮ ኮኒዕ
ቁሉኒዕ ፈሎ ካሞጋን እባዶሙሮኮ ባልቹማ ቤሰረን ግር ስሳራን።

19 አዳመ አጃጃ ዲዳኖኮክ ኣላንቲ ካሞጋን እባዶ ጩባለሳ ጎጎሌሮ ኡሱማለና ክርስቶሳ
አጃጃማኖኮት ኣላንቲ ካሞጋን ቁሎዋራ።

20ሴራካሙሴኤሜታኖኮ ካከይ ባስሞጋተ፤ አየሱን ጎአመንጩቦታኮጂናቴ፥ ስኖ ታዋ ኖንጂናተ።
21ህክና ካኮንሌራጩቦኮት ኣላንቲ ጎይ ጎጎሬደሮማለ፥ የሱሳ ክርስቶሳኮክ ጋራነ ጅሩጅሮማክግር

ጎጎሄላምሮ ስኖ ታዋ ቁሎይሳኖይ ሬድናታ።

6
ጩቦኮ ፋክም ክርስቶሳነ ዎታ ግራኖ

1 ጎርታ መ አምና? ስኖ ታዋ ጎጎሞጋቶንጩቦ ፈላ ግርኖ?
2ላኮሃዮ! ኖ ጎነኔ ካለ ቤኔ ኦዎዩይነኖ ኣን ሌነ ግራን፥ ምሲጩቦይ አታይ ግርናና?
3ክርስቶሳነ ዎታ ኮ ጎጎሌኖን ኦጣማቃምነኖና፥ ጎይኬሳነ ዎታ ኮ ሊን ካጣማቃምነኖ ላኮካሳንያ?
4ሃንሱን ክርስቶሳ ታኦዶ ካባጃ ጎይኮ ጎጎኬሮ ኖና ኡሱማሌካኡሱብክግር ጎጎግርኖንያ፤ ጎነኔ ኡሱነ

ዎታ ቃማላምነና።
5 ጎይኬሳ ኡሱነ ዎታ ኮ ጎሌነ ክያኖኬሳና አድ ኦግራን ኡሱነ ዎታ ኮ ልናና።
6ጩባለሳክማርካን ጎጎባሮናጩቦኮክ ድይል ላኖካን ጎጎሄስሮን ታዶአን ያዳሊታን ክርስቶሳነ ዎታ

ሱዋማኖ ካንሶዋ።
7 ኣላንቲና ካጎየ እባዶጩቦኮ ባልቹማ ቤራ።
8 ኖ ክርስቶሳነ ዎታ ጎጎነ ኡሱነ ዎታ ካግርናኖ አማናታና።
9ክርስቶሳ ጎይኮ ኬራ፤ ካላም ጎዋናዋት ጎይ ጎርታ ኡሱ ጉት ኦዶናት ዋታኖ ካንሶዋ።
10ኡሱ ካኮጎዋረ ጎራታ፥ ጎይ ኮ ካላልጩቦን ጎየራ፤ አየሱን ጎአመን ኔፎነ ጎግሮ ዋዉን ግራራ።
11ጎርታ እስንካጎተታን አንጩቦኮፋክጎጎአንተታናካየሱሳክርስቶሳጋራነ አደዋዉን ኔፎነ ጎጎግታን

ሄዳ።
12 ሃንሱን ሀልቻ ካሜላን ፈልጉዴን ካጎዋሮ ማርክስን ጉትጩቦ ጎጎሬድሮን አሮየልቴን።
13ማርክስን ካሜላን ሁ የላይ ጩቦን አሮስሴን፤ ሀሱኮና ጎይኮ ግር ቶስ ካናቀሮ እባዶ የላየንዴን

እስኦትስን ዋዉን ስሳ፤ ማርክስና ቁሉክ ሁ የላዴን ዋዉን ስሳ።
14 ግዳ እስን ካኮግታን ስኖኮ ሄገሌ ኳሬ ሴራኮ ሄገሌ ማንኮሌኖን ማራን ጩቦ እስን እምንን

ላኮዶትሳሮ።

ካቁሉማ ድይል
15 ጎርታመ አምና? ሴራ ካሙሴኮ ሄገሊ አንሌኖን ግራን ስኖኮ ሄገሌማንኮግኖማራንጩቦ ፈልኖ?

ዱዶ ላኮዶትሳሮ።
16 እባዶት ኮዉን ካሀንዳሮ ሊ አጃጃምን እስኦትስን ጎስሳታን ሀሱ ካኮአጃጃማታን እባዶትን ድይ

ላኖክስንካሳንዋ፤ ኡሱማሌጩቦን ጎአጃጃንቴን ጎይካኬናሮጩቦንድይልላታን፤ ዋዉን ጎአጃጃንቴን
አድ ቁሉማ ሄላይናታን።

17እስንጣይተን ካጩቦድይቴን፤ ግዳ አደ ካአታቴታን አጋልስሲ ዎዳናኮ አጃጃማኖይ ዋዉን ጋላታ
ሀጌዎ።

18ጩቦኮ ባልቹማ ቤተደን ካቁሉማ ድይል ሌቴታን።
19 አን ሂካማሌ እባዶን ታታባቶ ሄኢ ካኮንአየሳራ ያዳክሶክ ላፉማኮ ካኬይያ። ጣየ ካማሬ

ምክታጆልክስን ካባቲና ካሜላነ ድይጆል የልቴዴን ጎጎኬንቴቴን ማለ ኡሱማሌ ግዳ ካማሬ
ምክታጆልክስን ጎጎቁሎይሮ ቁሉክ ካሀንዳሮ የላዴን ስሳ።

20ጩቦን ድይ ሌተን አሮግቴን ቁሉማኮ ሳሬ ግቴን።
21ግዳ እስን ካኮሙልተታን አየስኮ ኤሰ አሪ መ ላኦ ሄላቴተን? ሀሱ አዬስኮክ ዎረኤ ጎይያ።

22 ግዳ ጎአመን ጩቦኮ ባልቻ ቤተን ድይል ካዋ ሌቴታን፤ ሂካ ሀንዳኖይ ቁሉማ ሄላይናታን፤
ቁሉማኮት ጋቾ ጅሩ ጅሮማክ ግርያ።

23ካጩቦ ዳሞዛ ጎይያ፤ ካዋ እላቦ አደ ጎታካን የሱሳ ክርስቶሳ ካሄላማሮ ጅሩ ጅሮማክ ግርያ።

7
ካሴራ ሻኖኮ ባልቹማ ብያኖ

1አቢላልቴ! ሴራካካሶ እባዶን አዬስናራ፤ ሴራ እባዶትኮይጉት ኦዶናትካኮአባ እባዶት ኔፎነ ግራን
ካላል ላኖ ላኮካሳንያ?

2 ታኬሳንቴታ ሄለልትቲ ቶ ኤንተርነ ዎታ ሴራ ታሽያንተ ካኮላታ ኡሱ ኔፎነ ግራን ካላልያ፤ ኤንተር
ጎጎየ አደ ካኬሱኔ ሴራኮ ሳሪ ብያታ።

3አየሱን ጎአመንኤንተር ኔፎነግራንካካለእባዶን ጎኬሳንተሻርሙጢተታአማማታኤንተር ጎጎየ አደ
ካካለ እባዶን ጎኬሳንተ ሀሱ ሴራኮ ታፉራንተ ላታ፤ ካካለ ባባሩን ጎኬሳንተ ሻርሙጣ ላኮአማማቶ።

4ሃንሱን አቢላልቴ! እስና ኦክርስቶሳማንኮሌተንማራን ጎየረ ካለካቤ ኣንሴራኮ ፋክንቴታን፤ ህክና
ካካለቱን ጎይኮ ካኬሮ ኡሱ ሊዴን ዋዉን ኢል ጎጎየላኖንያ።

5ሀልቻካሶየትታኮሰሰታኔሴራይካከኬሳረካሜላንሀልቻታጎይኢልጎጎየላኖማርካንኮክምክታል
ኦሮ ፈላ ግረ።

6 ግዳ ጎአመን ጣየ ቅቂሰ ሽየ ካግሬን ጎነኔ ሴራኮ ባልቻ ቤነና። ህክና ካኮንሌራ ካዶአንክ ካሌሮ
ካጻፋመሮ ሴራ ካሙሴን አንሌኖን ግራን ካኡሱብክ ካአያና ራድ ጎጎሀንዳይኖንያ።

ሴራ ካሙሴናጩቦ
7 ጎርታ መ አምና? ሴራ መተኬሳንጩቦያ? ዱዶ ላኮጩቦዮ! አየሱን ጎአመን ሴራ ቶንሴ ልዋተዋ፥

ጩቦመዮ ላኮአዴሳረ፤ ሴራ “አሮሀልቺተ” አምዋተዋ፥ ሀልቻ መዮ ኦግራን አን ላኮማላበረ።
8ጩቦ ሴራኮ ካኤመተሮ አጃጃ ህጣ ሄላተረ ሀልቻ ዱባ እዬ ኦሮ ጎጎከኬሮን የለ። ሴራ ጎዋታመ

አደጩቦ ካጎየ አዬስያ።
9ሴራ አንግኖን አን ኔፎነ ግረ፤ አጃጃ ጎኤመተኮ አባባተረ አደጩቦ አርዶክ ሌ፤ አን አደ ጎየ።
10ግር ስስሮዋ አማመረ ካስሳመረ ካሴራ አጃጃ እዬ ጉት ጎይ ኬነራ።
11ጩቦ ካሴራ አጃጃ ኣላንቲ የላተረ እን ሶበራ፤ አጃጃኮክ ጋራነና እን ላጋደ።
12 ሃንሱን ሴራ መተኬሳን ቁሉያ፤ አጃጃና ቁሉክ ካሩሚና ካእዳንክያ።
13ሀያ ሂክ ካእዳንክ ካሌረ አየስ ኢን ጎይ ኬነራ አማኖያ? ዱዶ ላኮሃዮ፤ አየሱን ጎአመንጩቦጩቦ

ሊ ጎጎአዴሳምሮን ካእዳን ካሌሮ አዬስኮክ ጋራነ ጎይ ኬነ፤ ህክና ጩቦ አጃጃኮክ ጋራነ ኣሎጩባለሳ
ሌ።

ግር ካእባዶት ኦሮ ካግሮ ካጩቦ ሞአባታኖ
14ሴራ ካአያና ላኖ ካንሶዋ፤ አን ጎአመንጩቦን ድይ ኣን ካዳዳላመሮና ሶ ካሳርሳየሮያ።
15 አን መተኬዉን ካፈላሮ ላኮካሶ፤ አን ካዶታማሮ አየስ ፈላኖ ኢሰጉረ ካትራማሮ አየስ ፈላራ።
16 አን ፈልን ካዶቶን ካፈላሮ ጎሌ ሴራ ካእዳንክ ላኖ አቶታራ።
17 ሃ ጎሌ ሂካ ካየላራ አን ኡሱን መተኬይ አንሌኖን ግራን እዬ ኦሮ ካግሮጩቦያ።
18 እዬ ጎርቱንጩባለሳ ታሌተቶ መጣ ኦሮ ኮና ካእዳንክ አየስ ግራናዋት አን ካሶዋ፤ ካእዳን ካሌሮ

ፈልን ሀልቻ አባ፤ አየሱን ጎአመን ፈልን ላኮዳንዳሮ።
19 አን ግዳ ፈላ ካግራ ፈልን ካዶትሳሮ ካእዳንክ አየስ ላኮዮ፤ አየሱን ጎአመን አን ፈልን ካዶትሶን

ካሜላን ፈላራ።
20አን ፈልን ካዶትሶን አየስ ካሜላን ካፈላሮ ጎሌ ሀሱ ካፈላራ አንመተኬይ አንሌኖን ግራን እዬ ኦሮ

ካግሮጩቦያ።
21 ሃንሱን አን ሂካ ሴራ ፈላ ካግሮ ላኖ አዴሳየራ፤ ህክና አን ካእዳን አየስ ፈልን ዶታ ግራንሜላነ እዬ

ኦሮ ግታ።
22 ኦሮኦተይ ሴራ ካዋይ ገጌላታራ።
23አየሱን ጎአመንማርኬይኦሮካፈላራካጩቦሴራ እንካሽያመ የልስሰ፥ ሳሙቴክሴራነ ዎታጄረን

ካሻፋታራ ካካለ ሴራ ማርኬይ ኦሮ ፈላ ግራን ድያራ።
24 አን ምስክ ላፋክ እባዶትያ! ሂካ ጎይን ካስሳመሮ ማርኬኮ አዮያ እን ሃስን ካዳንዳራ?
25 ጎታካን የሱሳ ክርስቶሳኮት ምናነ ጋላታ ዋዉን ሀጌዎ!
ጎርታ አን ሳሙቴይ ሴራ ካዋዉን ድይ ጎሌሮ ታሶየ ያዳሊቴይ ሴራ ካጩቦን ድይ ሌራ።

8
ግር ካአያናና ካሶየ

1 ሃንሱን የሱሳ ክርስቶሳ ኦግራን ግዳ ቃንጎ ላኮአባን።

2ኣላንቲና ግር ካስሳሮ አያና ቁሉኮክሴራይ የሱሳ ክርስቶሳጩቦኮና ካጎይሴራኮ ባልቹማቤሰራ።
3 ታእባዶ ጩባለሳት ያዳሊኮ ካከይ ሴራ ካሙሴ ፈልን ካዋተረ ዋ ፈለራ፤ ኤረኬሳ ጩባለሳ

እባዶኮክ ማሱሳይጩቦኮት ኣላንቲ ፋረረ ሶኦቴሳጩቦ ፍርዴረ ባሰ።
4 ሂካና ካኮንየለራ ፈኢ ታሶየ አንሌኖን ግራን አያና ቁሉክ ኦሰሴታኖ ኖዬን ሴራ ካሙሴኮክ አጃጃ

ፈሎ ጎጎሀይሮያ።
5ሶካሳርሳተሮ እባዶ ኦሮ ታግቶፈኢታሜላንማለኦግራንዎዳናትሶ ሶኮክሀልቻጉትካታራን፤ አደን

አያና ቁሉክ ማለ ኦግራን ዎዳናትሶ አያና ቁሉክ ሀልቻ ጉት ካታራን።
6ካሜላን ካሶየ ሀልቻ ቆፓኖ ጎይ ኬናራ፤ ካአያና አየስ ቆፓኖ አደ ግርና ኖጎዳ ስሳራ።
7ጩቦ ታኢምናማታ ሳሙ ዋኔ ዎታ ዲናታ፥ ሴራ ካዋቱና ላኮኢምናቶ ኢምናሚና ላኮዳንዳቶ።
8ካሜላን ሀልቻ ካሶየቲ ካኢምናማራ ዋ ገጌላይስን ላኮዳንዳሮ።
9 እስን አዴን አያና ካዋ እስን ኦሮ ካግሮ ጎሌ፥ ካሜላን ሀልቻ ካሶየቱን አንሌኖን ግራን አያና ግታን።

ማዮና ካክርስቶሳ አያና ጎግኖን ኡሱ ካክርስቶሳ ላኮዮ።
10 አየሱን ጎአመን ክርስቶሳ እስን ኦሮ ጎግረ፥ ማርክስንጩቦኮ ካከይ ካጎየ ጎሌና፥ አያናክስን እስን

ዋይ ቁሉክ ላኖኮ ካከይ አርዶክያ።
11የሱሳጎይኮካኬሰራአያናኬሳእስኒካግሮጎሌ፥ክርስቶሳጎይኮከኬሰረእስንኦሮካግራአያናኬሳ

ካጎዋሮ ማርክስኑና ግር ስስናራ።
12 ሃንሱን አቢላልቴ! ኖ አንዛ አብና፤ ህት አንዛ ካሜላን ካሶየ ሀልቻኮት ፈኢ ማለ ግርን ላኮዮ።
13 ካሜላን ሀልቻ ካሶየኮት ፈኢ ካግታን ጎሌተን ጎይን ግታን፤ ኦሜላን ፈሎ ኦሶየ አያናይ ጎላጋዴን

አድ ኔፎነ ግርናታን።
14 አያና ካዋይ ኦሰሴታራን ዱባ ይስ ካዋያን።
15 ሃንሱን፥ “ኣቦ! ኣቦካን” አም ካኮኡማኖ ካይሱማ አያና አታቴታን ኳሬ አብሲ ግርን አደን ካላም

ካድይ አያና ላኮአታቴታን።
16 አያና ካዋ አያናካንነ ዎታ ሌረ ይስ ካዋ ላኖካን ኖን አቶታራ።
17 ጎርታ ኖ ይስ ካዋ ጎሌነ አንዴ ኡሱ ኖን ካኤካሰሮ አታይናና፤ ክርስቶሳነ ዎታና አታይናና፤ ግዳ

ክርስቶሳነ ዎታ ራኮ ኦአታታኖ ጎሌነ አባባይነ ካባጃቴሳኮ ኦአታታኖ ልናና።

ኤመይን ታግቶ ካባጃ
18 ታግዳኔ ራኮ ሆረንባን ኖዬን ታሙትናቶ ካባጃነ ዎታ ጎሄረግንሶ ማመንሰ ዎታና ቤላምሲን

ካዳንዳሞን የለ ቶታራ።
19መጣዱባ ይስ ካዋኮትሙታኖ ካአቲ ሀልቻኖይ ኦራታታ።
20መጣዱባ አዳት ጎጎሌቶን ፍርዳመራ፤ ህክና ፈኢቴሳ አንሌኖን ግራን፥ አብዲ ጎጎኦራኖን ካየለራ

ፈኢ ታዋይያ።
21 አብድቴሳና መጣ እሲ ካባይ ድይናትኮ ባልቹማ ብደ ይስ ካዋኔ ዎታ ባልቹማና ካባጃ

ታሄዴዳማቶ ጎጎሌቶንያ።
22ግዳ ጊን መጣዱባ ካኡሙላ ጎራታይ ካግሮ አቦሳ አንሙዳማ ጉት ግራኖ ካንሶዋ።
23አየሱን ጎአመንሙዳማጉትታግታመጣታላልላኮቶ፤ካሆራርጄ፥ አያና ቁሉክኮክእላቦኦአታኔና

ኖና ማርካንክ ዎዶ ካሌሮን ይስ ካዋ ላኖኮት አብድ ኦራታ ካኦሮ ማርካንሙዳም ጉት ግና።
24 ኖ ካፋይነና ህታ አብዲያ። አየሱን ጎአመን ኖ አብድ ካየላታና ካሙታሮ አየስ ጎሌ አብድ ላኮቶ፤

ካሙታሮና አብድ ካየላታራ አዮያ?
25 አየሱን ጎአመን ጋና አንዴኖን ግራን አብድ ጎየላነ አንዴ ኦብሲ ኦራታና።
26ኡሱማለና ኖ ምሲ ኤባይን ዶትሳሮ ማንኮካሶን ማራን አያና ቁሉክ ሀራኖካን ጋርጋራራ፤ ሃፉራይ

ሙትን ካዳንዳሞንሙዳማ ኖን ሆረሃየ ጋርጋራራ።
27ዎዳና ታእባዶ ካቆቆራራ ዋ ካአያና ያዳ ካሶዋ፤ ኣላንቲና አያና ዋኮት ፈኢ ማለ ቁሎሌዉን ሆረሃየ

ጋርጋራራ።
28ዋ ኦጌላታራዉና ያዳኬሳክ ማለ ኦኡማመራኑን፥ አየስ ዱባ ኢዳነን ካፈላመሮ ላኖ ካንሶዋ።
29 ዋ ጣየ ኦአዴሰሮ ኤረኬሳት ምዲ ኣን ጎጎሌራዉን ጣየ ሙርቴሰራ፤ ህክና አቢላል ታሞጋን ኦሮ

ኡኑ ባርክ ጎጎሌሮንያ።
30ኡሱጣየ ኦሙርቴሴሮ ኡመራ፤ ኦኡመሮና �ቢሰራ፤ ኦ�ቢሰሮና ካባጄራ።
ክርስቶሳ ታሙተቶ ጌላንጀ ታዋ

31 ጎርታ ሂካ መአምና? ዋ ኖኔ ዎታ ጎግረ፥ አዮያ ካኔባታራ?
32ዋ ኮ ኤረኬሳን ሀነኔኤይሳኖን፥ ኖ ዱባን ሮርሰ ካስሰራ ምሲ ኤረኬሳነ ዎታ ካመን ዱባ ኖን አዳ.

ስሳናዋታራ?
33ዋ ኦአሳባተሮ ካሞታራ አዮያ? ካቁሎይሳራ ዋያ።
34ሀያ ካፍርዳራ አዮያ? ካጎየራ፥ ኡሱማሌ ጎይኮ ካኬራ፥ መርጌ ታዋይ ካሀማጼራ ክርስቶሳ የሱሳ

ኖ ማራን ሆረሃየ ጋርጋራራ።

35 ታክርስቶሳ ጌላንጀኮ ኖ ትርን ካዳንደራ አዮያ? ራኮታ ሙ አቦሳ? ሆሮራማኖያ ሙ ኡኢያ?
ሃዉአይታሙ ዳኖታ? ሙጀሬንያ?

36ህክና፥
“ኩማራን፥ አሪ ዱባ ጎይነ ዎታ ሞአባታና፤

ካኤናኣምናሮ እዳድ ኣን ቶታመ።”
አማመ ጎጎጻፋመሮያ።
37 ጎርታ ኖ ካጌላተሮ ክርስቶሳ ኦአዎዳታራንኮ ኖ ሮራና።
38 አን ሂካ አዴሰራ፥ ጎይ ጎሌና፥ ግር ጎሌና፥ ኤርግቻ ጎሌና፥ ኦዶናት ኦአባን ጎሌና፥ ኔፎነ ካግሮ ጎሌና፥
ካኤሜታሮ ጎሌና፥ ሁናጆል ጎሌና፥
39ጦቂካአመጎሌና፥ ርካአመጎሌና፥ማምስትመጣና ጎሌተ፥ ጎታካን የሱሳክርስቶሳታሄላነኖጌላንጀ
ታዋኮ ኖ ትርን ካዳደራ አየስ ኮና ግርዋት አን አዴሰራ።

9
ዋ ካእስራኤል ጎሳ አሳባኖ

1 አን ክርስቶሳ ሌረ ሩም አዬሳራ፤ ጣራ ላኮአዬስናሮ፤ አያና ቁሉክ ታሰሴያታ ሳሙት አን ጣራ
ካአዬሶን ላኖ አቶታታ።

2ካንጂን ጋዳና ካኢሶን ያዳ ዎዳናቴይ ግራ፤
3ሶይ ፋልኬኦሌራንማራና ኡናቴዉን አመረ አን ክርስቶሳኮካለብረ ቃንጎ ካዋ እን ጌዋጌላታረንዋ።
4 እሶና ጎሳ ካእስራኤልያ፤ ዋ እሶ ይስኬሳ የላተራ፤ ካባጃቴሳ ቱሰ፤ ካአማቶ ሃፉራ ታበ፤ ሴራና እሶን

ስሰ፤ ቁሉክ ምን ካዋኮክ ሴራ እሶን ቱሰ፤ ካአብዲ ሃፉራ እሶን ስሰ።
5 እሶና አላታንትሶይ ካጎሳ ኦዶላኮ ኦኤሜተራንያን፤ ክርስቶሳና ሶ ሳርሳተ ካኤመተራ ሳኒታትሶኮያ፤

ኡሱ ዱባንኮ ካጉተያ፤ ጅሩ ጅሮማን ካሶማሳመ ዋ ሄዶያ! ሀሚኒዕ።
6አየሱንጎአመንሃፉራካዋኢግልሳመራአማኖላኮዮ፤ታእስራኤልሳኒዱባካሩምእስራኤልላኮያን።
7ኡሱማለና ታአብራመ ሳኒ ዱባ ይስ ካአብራመያ አማኖ ላኮዮ። ዋ አብራመነ፥ “ሳኒ ኩን ካኮብናታ

ይሳቃያ”ማንኮአመማራንያ።
8 ሃንሱን ሶ ሳርሳተ ካአላተራ ዱባ ይስ ካዋ ላኮዮ፤ አየሱን ጎአመን ሳኒ ሌረ ካቶታማራ ካአብዲ

ሃፉራ ካኮንታበሮ ይስ ካላሉንያ።
9 ሂክ ዋ ካስሰራ ካአብዲ ሃፉራ፥ “ካኤሜታሮ ጌሲ ሂካ ጎራታ አን ኤመይናራ፤ ሳራና ባባርትት

ኡሙልናታ” ካአማሮየ።
10 ሂካ ካላል አንሌኖን ግራን፥ እርብቃ፥ ካጎሳ ኣቦካን ካሌሮ ይሳቃኮ ላኩ ይስ ካኮቶተተ ጎራታ፥
11 አሳባኖ ካዋ ፈሎይ አንሌኖን ግራን ኡምቲ ላኖ ቱስን ይስ ላማ ኡሙላማኖኮ ሆረነና ሜላነ ሌተቴ

ኢዳነ ፈላኖኮ ሆረነ፥
12ዋ እርብቃኔ “ካንጂን ክጫሩን ካአጃጃምናሮ ሌራ” አመ።
13ህክና “ያይቆባ ጌላየ፤ ኤሳዉ አደ ዲደ” አማመ ጎጎጻፋመሮያ።
14 ጎርታ መ አምና? ዋ ኡሉልሳራ አምን ዳንዳና? ዋ ኢጂ ላኮኡሉልሳሮ።
15 ዋ ሙሴነ “አን ሻጋ የልን ካኮዶታሮን ሻጋ የልናራ፤ አን ነኔኤይሳይን ካዶታሮን ነኔኤይሳይናራ”

አመራ።
16 ሃንሱን አሳባኖ ካዋ ካኮሄላማራ ፈኢ ታእባዶይና ፈሎ ኦእባዶይ አንሌኖን ግራን ሻጋ ካዋይያ።
17 ህታ ኣላንቲ ቁሉክ ማጻፋ ካግብጽ ዎኖኮክ ጋራ “ኩዬ ሁናኬ ቱሲና መገክና አላም ዱባ ጉት

ጎጎአዴሳምሮ የልን ኩ ሬድሰራ” ካአማራ ሃፉራ ጻፋመራ።
18 ሃንሱን ዋ ሻጋ የልን ካዶተን ሻጋ የላራ፤ ሀሎ አባይን ካዶቴና አደ ካሀሎ የላራ።

ኤንገ ታዋና ሻጋ
19 ሃንሱን፥ “ፈኢ ታዋ ኔባዪን ማዮና ላኮዳንዳሮ፤ ሀያ ዋ እባዶ ኦሜላን ፈሎኦትሶዉን ሙን እሶ

ዎቃሳራ?” አም እን ካሆሳቶ ለታ።
20 አት እባዶት! ዋኔ ዎታ ዶጋምን መ ፈኢ አብታ? ኤሬኮ ካፈላመራ ሁ ካፈሎሮነ፥ “መዉን ሃ የልተ

እን ፈልተታ?” አምን ዳንዳራ?
21ኤሬኮሁካፈላራምዲቶትካኤሬጫዉዶኮሁኮካባጃን፥ ካካለላፋኒዕፈሎን የልፈልን ኦዶናት

ላኮአቦያ?
22ዋ ኤንገቴሳ ቱሲና፥ ሁናና አዴስሳይን ዶተረ ባይን ኦኤካተራዉን ታንጂን ካኦብሴሮ ላኖ መ ካሳ?
23 ሂካና ካኮንየለራ ጣየ ካባጃን ኦኤካሰሮ፥ ሻጋ ኦኮንየልናሮ ካባጃኮክ ጂናን ቱስንያ።
24 ኖ ካሻጋ ሁ አይሁድ ካላልኮ አንሌኖን ግራን አይዛብኮና ኖ ኡመራ።
25ህክና ካሄገሮት ሆሴ፥

“ጎሳኬ ካሌኖን፥ ‘ጎሳኬ!’ አም ኡምናራ፤
ካዶታሞን ግሮ ጎሳና፥ ‘ካዶታማሮ!’ አም ኡምናራ፤

26 እሶ፥ ‘ጎሳኬ ላኮታን’ ታኮአማሜን ባንኤ ‘አርዶክ ይስ ካዋ’ አማም ኡማምናራን” አማመራ።
27 እስያሳና ጋራ ካእስራኤል አዬሳ፥ “ይስ ካእስራኤልኮኒዕ ቶቶ ታላቡ ግርዴጨካለ ኣን ጎሞጋተና

እሶኮ ኦፋይናራን ኡጫርያን።
28 ጎታ አአዳላኖኒ ሳም አላም ጉት ፍርድናራ” አማ ያየ ጦቂሰ አዬሰራ።
29አደና እስያሳ፥ “ካዱባሞት ጎታ ኖን ሳኒ ሃስ ዋተዋ ታሶዶምና ታጎሞራ ካታማል ጎጎባየራን ኖና ባይ

ግራነ” አማጣየ አዬሰራ።

እስራኤልኮክ አማናና ዋት
30 ጎርታ መ አምናና? ቁሉማ ሄላይን ካዶታኖን አይዛብ ቁሉማ ሄላተ፤ ህት ቁሉማና አማኖኮ

ታሄላማቶታ።
31 አየሱን ጎአመን ሴራኮ ታሄላማቶ ቁሉማ ሄላይን ኦዳፉረራን እስራኤልጆል ሴራ ካሙሴ ኦራይን

ዳንዳና ማንኮዋተን ማራን ቁሉማ ቶስ ላኮጌራን።
32 “መዉን እሶ ቁሉማ ቶስ ግያናዋቴን?” ጎአማመ እሶ ቁሉማ ሄላይን ካዶታተራን አማኖይ አንሌኖን

ግራን ፈሎይ ማንኮሌ ማራንየ፤ ሃንሱን ካሀንዱዱፎ ኤኤሞይ ሀንዱዱፋተን፤
33ህክና፤

“ጎርታ፤ እባዶ ካሀንዱዱፍሳሮ ኤኤሞ ጽዮኒ አን ካይናራ፤
ሂክ ኤኤሞና እባዶ ሀንዱዱፍሰ ካሉጉዳሮ ኤኤሞያ፤

ኡሱ ካአማናራ አደ ላኮሙልሮ” አማመ ጎጎጻፋመሮያ።

10
1አቢላልቴ! ዎዳናቴይ ካግራ ካንጂንክ ሀልቻና ዋ ቶስ አን ካኤባታራ እስራኤልጆል ጎጎፋይራኑንያ።
2ልክኪ ማላባኖኮ ላናዋት ኳሬ እሶ ዋዉን ታአባን ካኢዳነ ያዳ እሶን ግራኖ አን መተኬይ አቶታራ፤
3ዋ እባዶ ካኮቁሎይሳሮ ራ እሶማላባናዋቲ ቁሉማትሶክ ራ ሰሴተንኳሬ ቁሉማታዋይ ላኮሰሴተን።
4 እባዶ ዱባ አማኖ ጎጎቁሎይሮ ሴራ ካሙሴ ክርስቶሳ ጉዳተራ።

ፋይና ዱባን ላኖ
5 ሴራ ካሙሴ ኦራታኖይ ታሄላማቶ ቁሉማ ሙሴ ካጻፈራ፥ “ሴራ ካኦራታራ ዱባ ኔፎነ ግራራ”

ካአማሮያ።
6 ዋ እባዶ አማኖ ቁሎይሳኖኮክ ጋራ፥ ሃ አማመ ጻፋመራ፥ “ዎዳናታይ ዳሩር ቶስ አዮያ ካብናራ?”

አሮአንተ፤ ህክና ክርስቶሳ ዳግስንያ፤
7 “ጎርቱን ዎዳናታይ ‘ቦዋ ቶስ አዮያ ካዳግናራ?’ ” አሮአንተ፤ ህክና ክርስቶሳ ጎይኮ ኬስንያ።
8አደና፥ “ሃፉራካዋኩዶሌግራ፤ሱረዋህኢታይናዎዳናታይግራ፤”ሂክሃፉራናኖካላላባኖካአማኖ

ሃፉራያ፤ አማመ ጻፋመራ።
9 “የሱሳ ጎታ ላኖ” ህኢታይ ጎአቶትተ ዋ ጎይኮ ኬሳኖና ዎዳናታይ ጎአማንተ ፋይቶዋ።
10 እባዶ ዎዳናቴሳይ ጎአማኖ ቁሎዋራ፤ ህኢቴሳይ ጎአቶትሮ ፋያራ።
11 ቁሉክ ማጻፋ ጎጎአማሮ፥ “ኡሱ ካአማናራ ዱባ ላኮሙላሮ።”
12 ጎርታ ኮ ጎታ ካዱባ ጎታ ማንኮሌይ አይሁድና አይዛብ ኦሮ አሳብንጀ ቶና ላኮግቶ፤ ኡሱና ኡሱ

ኦአማናራዉን ዱባን ኡሶኬሳ ጂናሰ ስሳራ።
13 “ካጎታ መገ ካኡማታራ ዱባ ፋያራ” አማመ ጻፋመራ።
14 አየሱን ጎአመን ሀአማኖን ግራን ምሲ ኡማምን ዳንዳራን? ጋራኬሳ አንማሎን ምሲ አማናራን?

ካላላባራ አንግኖን ምሲ ማልን ዳንዳራን?
15 ካአጋልስስራ ጎፋራሞን ምሲ ሃፉራ አጋልስስን ዳንዳራን? ሂካ “ዎንጋላ ካገጌሎ ኦኬናራንኮት

ኤመቶ ምሲ ኢዳታ!” አማመ ጎጎጻፋመሮያ።
16 አየሱን ጎአመን እስያሳ፥ “ጎታ! ኖ ካአዬንሰኖ ሃፉራ አዮያ ካአታተ?” አመ ጎጎአዬሰሮ፥ ዱባና

ካገጌሎ ሃፉራ ላኮአታቴራን።
17 ጎርታ አማኖ ካኮሄላማራ ካገጌሎ ሃፉራ ማላኖኮ ካኬይያ፤ ካገጌሎ ሃፉራና ካኮሄላማራ ጋራ

ካክርስቶሳ ካአዬሳሮ ሃፉራ ካዋኮያ።
18 አላ ኩ ሆሳሮ፤ ሀያ ሃፉራ ላኮማላራን አማኖያ? ቁሉክ ማጻፋ፥ “ያየትሶ አላም ዱባ ማልሳንተ፤

ሃፉራክሶና ኡልኮት ጋቾ ጌ፤” ኦግራን ማሌራን አማመ ጎጎጻፋመሮያ።
19አደናሆሳታራ፥ እስራኤልጆልአንሻዶንግራን አማኖያ? ጣየሙሴሃአመራ፥ “ጎሳኬካሌኖን ጎሳኬ

የልረጮልስናራ፥ ካሻዶን ጎሳ ጎጎሻድሮን የልረ አማራይስናራ” አመራ።
20 እስያሳና፥ “እን ኦዶታኖቱንሙተ፤ ኦሆሳኖቱን እስኦቴ ቱሳየ” አመ ጃቡይ አዬሰራ።
21 እስራኤልጆል ማራን ጎአመን “ካአጃጃሞና ካሜላን ጎሳ እን ቶስ ጎጎኤሜሮን አሪ ዱባ ገነኖኦቴ

ፋየ” አማራ።

9:28 ኢሳ. 10፡22-23። 9:29 ኢሳ. 1፡9።

11
ዋ እስራኤል እስ ዋት

1 ጎርታ ዋ ጎሳኬሳ ኢሰራ? እጂ ላኮኢሰሮ! አን መተኬዉን ካእስራኤልያ፤ ታአብራመ ሳኒ ካሌራ አን
ታቢንያመ ኣኒኮያ።

2ዋጣየ ካማላበሮ ጎሳ ላኮሻፈሮ። ኤላሳ እስራኤል ጉት ሞቶ ዋ ቶስ ምሲ ጌግሰሮ፥ ማጻፋ ጋራኬሳ
መ አማሮ ላኮካሳንያ?

3ሀሱ ጎራታ፥ ኤላሳ፥ “ጎታ! ካሄገሮልካ ላጋዴራን፤ ባንኤ ታጃርሶናዲጌን፤ አን ካላል ሄሰ፤ እና ላጋዲን
ዶታራን” አመረ።

4 አየሱን ጎአመን ዋ ካስሰረ አባብ መየ? “ባኣል ካአማማሮ ቶልቻን ካሳጋዶን ኩማ ቶዶባ እባዶ
ኡሱን ሃሳየራ” አመራ።

5ጌስ ካአርካኔቲ ሂካማሌ ስኖ ታዋይ አሳባሜረን ኦሄሴራን ኡጫር እስራኤልጃ ግራንዋ።
6 ጎርታ አሳባማኖ ስኖ ታዋይ ጎሌ፥ ፈሎይ ላኮዮ፤ ፈሎይ ሊ ግረዋ ስኖ ታዋ ላኦ ካላይት ሊ ግራተ።
7 ጎርታ ላኦ መታ? እስራኤልጆል ካዶታቴራን ላኮሄላቴራን፤ ኦአሳባሜረን አደን ካዶታተሬን

ሄላቴንዋ፤ ኦሄሴራዉና ዎዳናትሶ ዱድሰ።
8ህክና “ዋ ዎዳናትሶ ዱድሰ፤ ሃንሱን ህታር ታ ጌሮን እልኦ ኦትሶ ላኮድያራን ነበቦኦትሶ ላኮማላራን

አማመ ጎጎጻፋመሮያ።”
9ዳዉተና፥

“ዱጉድትሶ ካአባሮ ዎጣማደ፥
ካሉጉዳሮ ጉምቢሊ ሀአቦስሰ!
እሶ ታፈለራን ሜላነ እሶ ጉት ሀሃይቶ!

10 እልኦ ኦትሶ ጎጎዴኖንኮሙጉድ ሀሌዎ፤
ሞኦትሶ አርጌቶ ራኮይ ዙኡሮ ሀቤሴን” አመ።

11 አላ፥ ካላም ሆሳሮ፤ አይሁድኮክ ኢያኖ ካላም ታኮኬኖኒያ? ላኮዮ! ባስ ካአይሁድኮት ኣላንቲ
አይዛብ ፋይና ሄላተ፤ ሂክ ካኮሌራ አይሁድ አይዛቢ ጉት ጎጎጋቢሮን የልንያ።

12 ካአይሁድ ባስ አላምን ካሞጋን ኡሶ ሄላምስሰራ፤ ኢያኖክሶና አይዛብዉን ኡሶ ሌራ፤ አይሁድ
ፋይ ግረዋ ኡሶ ምስ ምሲጂናይ ግርናረ።

ፋይና ካአይዛብ
13ግዳ አን እስን አይዛብን አዬሳራ፤ አይዛብን ካፋራመ ላኖኬ ማለ ሀንዳኖኬ ካባጃታራ።
14ህክና ኡናት ጎጎሀልችቶን ከኬሰጉረ እሶኮ ኮኮ ፋይስን አብድ የላታያ።
15 ዋ አይሁድ ካኮሻፈረ ጎራታ ካካለ ካአላም ጎሳ ኡሱነ ዎታ ጎዎጋሮ እሶ ካኮቆጳታሮ ጎራታ ምስ

ካልናሮ ኣን ላራ? ሂክ ጎይኮ ካከያሮ አንያ!
16ካም ካአባመራ ምናቶ ታቁሎይተ ጎሌተ ካምዱባ ካቁሎየ ላራ፤ ኡሱማለና ጋኮክ ህዲድ ቁሉክ

ጎሌ ባላል ዱባ ካቁሎየ * ላራ።
17 ምራር ካግሮ ካኤጀርሳ ጋዉን ባላል ካሌራ አይሁድጆል ጎሳም ጎእዬን እስን አዴን ካጋዶ

ኤጀርሳኮክ ባላል ኦሌቴታን አይዛብ ባንኤትሶይ ሀማጽዴን ኡራዎ ኦትሶና ኡሶክሶ ካሄዴዳማታን
ጎሌተን፥

18 ሀሱ ህዲድ ጉት አሮኮርተን፤ ጎኮርተን አድ ሂካ አዴሳ፤ ህዲድ እስን ስዳራ ኳሬ እስን ህዲድ
ላኮስዳታን።

19 አየሱን ጎአመን “ባላል ኤኤበ ታኮእዬሮ ባንኤትሶይ አን ጎጎካሚሮያ” ካአንታን ሌታን።
20 ጋራያ፤ እሶ ካኮንበራን አማናናዋትኮ ካከይ ጎሌሮ እስን አታቴን ካኮአልቴታን አማንቴደንያ፤

አብሳዬን ኳሬ ኮራሜሳ አሮሌተን።
21ዋ መጣ ባላል ኦሌራን አይሁድን ጎነኔኤይሳኖን እስኑን ላኮነኔኤይሳሮ።
22 ጎርታ ታዋ ኢዳነና ቦግ አታንኬሳ ዲያ፤ ቦግ አታንኬሳ ኦእዬራን ጉት ጎሌሮ ኢዳነ ካኮቱሳራ አደ

እስኑንያ፤ ህክና ካልናራ ኡሱ አማናኖይ አታይ ጎግርቴንያ፤ ጎአታኖን አደ ጎሳምዴን ኢናታን።
23 አይሁድ አማናታናዋት ታትሶ ጎኢሴን ታጣዎ ባንኤትሶ አባባይናራን፥ ዋ እሶ አባብ ታብስን

ዳንዳራ።
24እስን አይዛብአደንመጣይካጋዶኤጀርሳኮክባላልሌተንግራን ባንኤካላይካምራረካኤጀርሳ

ጋ ጉት አባራንቴታን። ሃ ጎሌ ሂኒዕመጣይኤጀርሳ ካምራረኮክ ባላል ኦሌራን አይሁድ ታባር ባንኤትሶ
ቶስ አባባይ አባራምን ምሲ ዳንዳናዋታራን!

ሻጋ ካዋ ዱባን ላኖ
25አቢላልቴ! “ኖ ኦካንሶና” አምዴን አሮኮርተን፤ አን ታሰግናሮ ሆል ቶ ግታ፤ ህክና እስራኤልጆልኮክ

ዲዳኖ ኤርናን አሌኖን ግራን አይዛብ ዱባ ራቶ ዋ ቶስ ታ ኤሜራኑንያ።

* 11:16 ካቁሎየ አማኖ ህታ ባንኤ ካለካለ ጎርቱን ዎዩክ አማኖያ።

26 ጎርታ ሃያ፤ እስራኤልጆል ዱባ ፋይናራ። ሃንሱን
“ካፋይሳራ ጽዮንኮ ኤመይናራ፤

ታያይቆባ ሳኒ ዱባኮ ሜላነ ባስናራ፤
27 ጩቦክሶና ካኮባሰ ጎራታ እሶነ ዎታ አን ኦታብናራ አማቶ ኦኡሱብኮክ ሃፉራ ሂካያ” አማመ

ጎጎጻፋመሮያ።
28 እስራኤልጆል ካዎንጋላ ሃፉራ አታታናዋቲ ላኦትስን ታአይዛብ ማራን ዋኮክ ዲና ሌራን፤ አየሱን

ጎአመን አሳባማኖኮክ ጋራነ አን ታኦዶላልኮት ኣላንቲ ዋ ኦጌላታራንያን።
29ዋ አሳብ ስኖቴሳ ካኮስሰ ጎራታ ኦፈለሮ ፈሎኦቴሳ ያዳኬሳ ላኮኢግልሳሮ።
30እስን አይዛብጣይቴን ዋዉን ኦአጃጃሞንቴን፤ ግዳ አደን አይሁድ አጃጃምዋትኮት ኣላንቲ እስን

ሻጋ ካዋ ሄላቴታን።
31 እስን ሻጋ ጎጎሄላተታንክ ማለ እሶና ሻጋ ጎጎሄላራኑን እሶ ግዳ ዋዉን ኦአጃጃሞን ሌራን።
32ዋ ሻጋኬሳ እባዶ ዱባን ቱስን አመረ እባዶ ዱባ ዲዳኖይ ካሽያመሮ ጎጎሌሮን የለ።

ዋዉን ታስሳንተቶ ካባጃ
33ዋኮትዱሩማ፥ቃሩማናማላባኖምሲኬልዶያ! ፍርዳኬሳካቆቆራሞንያ፤ ራኬሳናካአዴሳሞንያ።

34 “ታጎታ ቆፋ ታዎዳና ካካሳ አዮያ?
ኡሱን ጎርሳ ካስሳራ አዮያ?”

35 “ዋ አባብ ጎጎስስሮን ዋዉን
ካአምአይሳራና ካአምአይሰሮ ካአታታራና አዮያ?”

36 አየስ ዱባ ካኮሄላመራ ኡሱኮያ፤ ኡሱና ኡሱንያ፤ ጅሩ ጅሮማን ካባጃ ኡሱን ሀሌቶ! ሀሚኒዕ።

12
አርዶክ ጃርሶ

1ጎርታአቢላልቴ! ማርክስንቁሉክናዋካገጌላይስሮአርዶክጃርሶ የላይዴንጎጎስሳኑን ነኔኤይሳታኖ
ካዋይ አን እስን ኤባታራ፤ ህክና ዋዉን እስን ካስሳታን ቱኩልክ ሄዶይሳታኖክስንያ።

2 ካኢዳና ካገጌላይስሮ ዱዶት ታሌተቶ ፈኢ ታዋ መቶ ጎጎማላብታኑን ሳሙትስኒ ኡሱባታኖ
ኢግልሳማ ኳሬ ሂካ አላምኮት ሜላነ ኣን አሮሌተን።

3 አደና ዋ እስኑን መተመቴ ካስሰሮ አማኖ ማለ ኢዳነ ሻዳ ኳሬ ካዶትሳሮኮ ሮር እስኦትስኑን ኮራይ
አሮዴተን አመረ ኢን ታስሳንተቶ ስኖይ ሰጋራ።

4ማርካን ካሞጋን ምክታጆል ግራ፤ መተመቴና ማርኮክ ምክታ ካለካለኒዕ ፈሎ አባ።
5ኡሱማሌ ኖ ኦሞጋን ሌነ ግራን ክርስቶሳ ምክታ ኮና፤ ማር ኮ ኮኒዕ ምክታጆል ጎጎሌነኖ ማለ እስ

እስኦሮ ቁራናምነና።
6 ሃንሱን ዋ ስኖቴሳ ኖን ካስሰሮ ካለካለክ እላቦ ፈሎይ ሀይንሶ፤ እላቦልካን ሄገሮ ኦዋ ሰጋኖ ጎሌ

አማኖካንክ ጅልባ ሄገሮ ኦዋ ሰግና።
7 እላቦካን ካካለቱን ሀንዳኖ ጎሌ አታይ ሀንዳይና፤ እላቦልካን አጋልስሳኖ ጎሌ ጎጎዶትሳሮ

አጋልስንሳ፤
8 እላቦልካን ጎርሳኖ ጎሌ ጎርሳ ስንሳ፤ እላቦልካን ስሳኖ ጎሌ ዎዳናኮ ታሌተ ኢዳነ ስንሳ፤ እላቦልካን

ኦዶናቲ ባሪሳኖ ጎሌ አታይ ኦዶናቲ ባሪንሳ፤ እላቦልካን ነኔኤይሳታኖ ጎሌ ሂካዋ ገጌሎይ ፈልና።

እስ ሳድሳታኖ ካላይት ጌላንጀ
9 እስሳድሳታኖ ካላይት ታሩም ጌላንጀ እስኑን ሀግርተ፤ አየስ ካሜላን ዲዳ፤ አየስ ካእዳን ጌላየን።
10 እስ እስሲኦሮ አቢላልኮት ጌላንጀ ጌላየን፤ እስእስኦሮ እስእስ ካባጅን ዶታዬን፤
11 አሀሮን ዎዳናኮ ካሌ አያናክስንክ ከከያኖይ ጎታዉን ሀንዳ።
12 አብዲ ገጌላየን፤ ካራኮ ጎራታ ኦብሳ፤ አርጌቶ ኤባየን።
13ዋይ ኦአማናራኑን ራኮትሶይ ካአብታንኮ ስሳ ጋርጋራ፤ ማርትናይ ኦኤሜተራን ቆጳዬን።
14 እስን ኦሆሮራራን ሶማሳየነ፤ ኳሬ አሮቃንግቴን።
15 ኦገጌላታራነ ዎታ ገጌላየን፤ ካኦታሮነ ዎታና ኦዬነ።
16 እስእስኦሮ ያዳ ኮይ እስአታ ግራ፤ እስኦትስን ጦቂሳታኖና ኮራኖ ኢሳጋዴን እስካየራሳታሮ እባዶነ

ዎታ ራቶ ግራ፤ እስኦትስኒ ኖ ኦካንሶና አምዴን አሮኮርተን።
17 እባዶ ዱባ ሆረ ካእዳን ካሌሮ አየስ ፈላ ኳሬ፥ እባዶ አየስ ካሜላን እስን ጉት ጎጌግሰ፥ እስና

አባብዴን አየስ ካሜላን አሮጌግሰን።
18 እስኑን ጎዳንዳመ እባዶ ዱባነ ዎታ ኖጎዳ ግርን ምናትስነ ካዶትሳሮ ዱባ ፈላ።
19 አቢላልቴ! ሀሎ ዋዉን ኢሳ ኳሬ እሲ ሀሎ አሮቤተን፤ “ሀሎ ካበያራና ሀሎኮት አማኣ ካሙርናራ

አንያ አማራ ዋ ጎታ” አማመ ጻፋመራ።

20ሃንሱን ሀሎብያኖኮሱረዲናካ ጎኡኤ አምስ ጎሱጉባተናጣምስ፤ ሂካ ጎፈልተሙልህኢ ጎጎአባሮ
የላታ።

21 ሃንሱን አየስ ካሜላን ኢዳነ አዎድን ኳሬ አየስ ካሜላን አሮአዎዳንተ።

13
ኦዶናት ኦአባዉን አጃጃማኖ

1 ማምስክ ኦዶናት ካኮሄላማራ ፈኢ ታዋኮ ማንኮሌ ማራን ግዳ ኦግራን ኦዶናት ኦአባን
ካኮሹማሜራን ዋይ ማንኮሌ ማራን፥ እባዶ ዱባ ኦዶናት ካአቦን አጃጃማኖ ዶትሳራ።

2ሃንሱን ኦዶናት ኦአባን ካኔባታራዱባ አጃጃ ካዋ ኔባታራ፤ ካአጃጃሞንዱባ እስኦቴሳ ጉት ካሙሮ
ፍርዳ ኬናታራ።

3ሞትጆል አብስሲንካኮዳንዳራን ፈሎኦሜላነ ኦፈላራንኳሬኢዳነ ኦፈላራን ላኮዮ፤ ኦዶናት ኦአባን
አብሳታናዋት ዶታታ? ጎርታኑን አየስ ካእዳን ፈል፤ ፈሎ ኦኢዳንኮ ጋላታ ሄላቶዋ።

4 ኦዶናት ካአባ ኩን ታኢዳን ጎጎፈሎን ካሹማመራ ዋዉን ካሀንዳሮያ፤ ኦዶናት ካአባ ሺፋ
ካኮንሞዋተራ አዳ. ማንኮሌኖን ማራን አት ካሜላን ካፈላቶ ጎሌተ ኦዶናት ካአቦ አብሳ፤ ኡሱ ሜላነ
ኦፈላራንሙርሳኖና ሀሎ ታዋ ቱሳ ዋዉን ሀንዳራ።

5 ሃንሱን ምን ካዎኖይ ኦዶናት ኦአባዉን አጃጃማኖ ዶትሳራ፤ ካኮንአጃጃማታናሙሮ ኦዋ አብሳታኖ
ካላል አንሌኖን ግራን፥ ሳሙትስን ማንኮዎቃሳቶ ማራን ላኖ ዶትሳራ።

6ጊራ ካኮሙራታና ሃንሱንያ፤ ኦዶናት ኦአባን ሂናኣ ፈሎ ፈላ ኦግራና ዋዉን ሀንዳይንያ።
7 ጎርታ ኦዶናት ኦአባዉን ፈልን ካዶትሳሮ ዱባ ፈላ፤ ጊራ ካኮዶትሳሮን ጊራ ሙራ፤ ቃራጣ

ካኮንዶትሳሮን ቃራጣሙራ፤ አብሳይን ካዶትሳሮ አብሳታኖ፥ ካባጃ ካኮዶትሳሮና ካባጃ ስሳ።

እስእስሮ እስእሲ ጌላታኖኮክ ጋራ
8ታማዮአንዛና እስኑን አሮግኖ፤ግርንታዶትሳታአንዛ እስእሲጌላታኖካላልሀሌዎ፤ እባዶካጌላታራ

ሴራ ኦራታራ።
9 “አሮ ሻርሙጢተ፥ አሮላጋደ፥ አሮሄቴ፥ እባዶ ካካለክ ካሌሮ ኮኮ አሮሀልችተ” ካአማራ አጃጃልና

ካካለና አጃጃል ዱባ “እባዶ እስኦታ ኣን የላ ጌላ” ካአማሮ አጃጃ ኮይ ኦሮ ግራ።
10እባዶ ካጌላታራዱባካጌላታሮ እባዶ ጉት አየስ ካሜላና ላኮፈላሮ፤ ሃንሱን እባዶ ካጌላታራሴራ

ዱባ ኦራታራ አማኖያ።
11 ጎርታ ሁዱሮኮ ካኮናባዳን ጎራታ ግዳ ግያኖ አዴሳ፤ ሆረ ካኮአማነኖ ጎራታኮ ሱረ ግዳ ኖ ካኮፋይና

ጎራታ ኣሎ ኖ ቶስ ጋባላመራ።
12 ሄመን ሮራ ግታ፤ አርና ጋባላንተታ፤ ሃንሱን ሙጉዲ ኦፈላማራን ፈሎ ኢንሳ፤ ካኢፋ ሁ ካጀረነ

ሳርሳና።
13 አሪ ጎጎሰሴታኖ ማራጌ ግርና፤ ዱዱሮይና ሰቲና፥ ሻርሙጣኖ፥ ራራጋታኖይ፥ ዶጋማኖይና፥ ጋባኖይ

አሮሌኖ።
14 አየሱን ጎአመን ጎታ የሱሳ ግራ ኳሬ ሶኦትስንኮክ ሀልቻ ብን አሮሄዴን።

14
እባዶ ጉት አሮሙርቴስተ

1 እስኒ ኦሮ አማኖ ላፋክ ካሌሮ እባዶ ካዶጋምስሮ ያዳኬሳ ጉት ሀቱፋኖና ሀፍርድኖን አታዬን።
2ማሱሳን እባዶት ኮ አማኖ ካአመን ዱባ አምን ካዳንደይስሮ አማኖ ግሮዋ፤ አማኖ ካአታኖን ግራ

ካካለ እባዶ ጎአመን አካክልተ ካላል አማራ።
3 ሃንሱን ማመና ካአማራ እባዶ ካአሞን አሮቱፋኖ፤ ካአሞና ካአማሮ እባዶ ጉት አሮፍርድኖ፤ ዋ

አማኖኬሳ አታተራ።
4 ሀያ፥ ካካለ ካሀንዳሮ ጉት ካፍርዳታ አት አዮታ? ኡሱ ጎአሌና ጎርቱን ጎኢየና ታጎታ ሃጃታ። ሱረዋ

ዋ አሊስን ማንኮዳንዳሮ ማራን አታተ ኣላራ።
5ኡሱማለናአሪቶታካለአርኮኣሎታካባጃንተታአመካሄዳራግሮዋ፤ካካለአደአሪዱባአማለኮት

ካባጃ አብታ ኳሬ አሪል ኦሮኮ ካሌና ላኮግቶ አመ ሄዳራ። ጎርታ ሂካ ኣንክክ አየስ መተመቴ እባዶ
ዎዳናቴሳ ካአማኔሮ ሀፈሎ።

6አሪ ቶ ታካለኮካለ የለካሄዳራ እባዶት፥ ሃ ካኮንየላራ ጎታዉን አመረያ፥ ሶ ካአማራና ጎታዉን አመረ
አማራ ዋዉና ጋላታ ስሳራ፥ ካአሞና ጎታዉን አማ ላኮአማሮ ዋዉን ጋላታ ስሳራ።

7 ኖኮ ማዮና እስኦቴሳን ካግራራ፥ እስኦቴሳና ካጎዋራ ማዮና ላኮግሮ።
8 ጎግርነና ጎታዉን ግርናና፤ ጎጎነና ጎታዉን ጎዋና፤ ሃንሱን ጎግርነና ጎጎነና ኦጎታና።
9 ሃንሱን ክርስቶሳ ጎየረ ጎይኮ ካኮኬራ ኔፎነ ኦግራዉና ኦጎየራኑን ጎታ ሊንያ።

10ሀያ፥ አት አቢካይ ጉትሙን ፍርዳታ? ጎርቱን አቢካሙን ቱፋታ? ኖ ዱባና ካፍርዳ አርጃታ ካዋ
ሆረ አልናና።

11 ኣላንቲና፥ “አን አርዶክያ፤ አማራ ዋ፤ እባዶ ዱባ ግልብኬሳይ እን ሆረ ግልቢስናራ፤ ህኢቴሳና አን
ዋ ላኖ እን አቶትናራ” አማመ ጻፋራ።
12 ሃንሱን ኖ መተመተካን ፈሎኦታንኮክ ጋራ ዋይ ሆረ አልነ አባብ ስስናና።

እባዶን ሀንዱዱፎ ላናኮ እስ ኦራታኖ
13 ሃንሱን ኮ ካካለ ጉት አሮፍርድኖ፤ አየሱን ጎአመን ማምስክ እባዶና አቢኬሳኮክ ራድ ሀንዱዱፎ

ጎርቱን ካሀንዱዱፍስሮ ላናኮ እስኦቴሳ ሀኦራተ።
14አየስ ኮ ባቲክያ አመካሄዳሮ እባዶን ሀሱ አየስ ኡሱን ባቲክ ላራኳሬማምስክ አዬስናመተኬሳይ

ባቲክ ልዋት አን ጎታ የሱሳይ ማላበረ አዴስሳራ።
15 አት ካአማቶ ባቦኮክ ኣላንቲ አቢካዉን ሀንዱዱፎ ጎሌተ ጌላንጄይ ካግቶ ላኮቶ፤ ሃንሱን

ክርስቶሳ ካኮንጎየሮ እባዶ፥ ካአማቶ ባቦኮክ ኣላንቲ ጎጎባሮን አሮየልተ።
16 ጎርታ እስን ዶሌ ካእዳንክ ካሌሮ አየስ ካካለ ጎጎጢቃሮን አሮየልቴን።
17ዎኖናት ካዋ አያና ቁሉክ ታሄላማቶ ቁሉማ፥ ኖጎዳና ገገሎያን ኳሬ ታአሞና ታጣሞ ሃጃ ላኮቶ።
18 ሂካኮክ ጋራ ክርስቶሳን ካሃንዳራ እባዶ ዋ ገጌላይሳራ፤ እባዶ ዶሌና ካጋላታመያ።
19 ሃንሱን ኖጎዳ ካኮሄላማቶና እስኦሮ እስ እስ ካኮ�ቢሳኖ አየስ ፈልና።
20 ባቦኮክ ኣላንቲ ፈሎ ኦዋ ላኮዲግኖ። ባቦ ዱባ ካሙጭመያ፤ አየሱን ጎአመን ካካለ እባዶ

ካሀንዱዱፍስሮ ባቦ ኣማኖ ላኮጋራዮ።
21 ሃንሱን አቢካ ጎጎሀንዱዱፍሶንኮ ሶ አማናዋት፥ ጣሞ ካዎይኒ ጣማናዋት፥ ጎርቱን ማምስክና

ካሀንዱዱፍስሮ ኮኮ ፈላናዋት ካእዳንክያ።
22 ጎርታ ሂክ አማኖ ኩዬና ዋይ ጠኤ ሀሌዎ፤ ቱኩልክያ አመ ካአማናሮ አየስ ጎፈለ ሳሙቴሳ

ካዎቃስኖን እባዶት ካጋላታመያ።
23 ሄዳታ ካአማራ እባዶት አደ ፈሎኦቴሳ አማኖይ ጉት �ባኖን ካግሮ ማንኮሌ ማራን ኡሱን

ፍርዳምናራ፤ አማኖይ ካፈላሞን አየስ ዱባጩቦያ።

15
እስ ገጌላይሳታናኮ ካካለ እባዶ ገጌላይሳኖ

1 ኖ አማኖ ኦአቲ ኦሌነና፥ አማኖይ ኦሀራራንኮክ ሀራኖ ስዳኖ ዶትሳራ ኳሬ እስኦታን ኦላል
ኦገጌላይሳታኖ ላኖ ላኮዶትሳሮ።

2 ኖ መተመተይ ካካለ እባዶ አማኖ ጎጎአታሮን ኡሱ ካጋርጋሮና ካገጌላይስሮ አየስ ፈልና።
3ክርስቶሳ እስኦቴሳላኮገጌላይሳተረ፤ሱረዋ፥ “እባዶኩካሀባረራሀባር እንጉትጌ”ካአማራቁሉክ

ማጻፋኮክ ሃፉራ ኡሱ ጌ።
4ቁሉክማጻፋኮ ኖ ታሄላታኖ ኦብሲና ጎጎኢናይ አብድ ጎጎግርቶንጣየ ካጻፋመራዱባ ኖን አጋልስስ

ጎጎሌሮን ጻፋመራ።
5 ኦብሲና ጎጎኢና ካስሳራ ዋ ሄዶ እስን እስእስኦሮ ታየሱሳ ክርስቶሳ ማሱሳ ዴበ ሰሴታ ኡሱነ ዎታ

ራቶ ካኮግታን ግር እስኑን ሀስሶ።
6 ኡሱማለና ጎታካን ካየሱሳ ክርስቶሳ ኦዶ ካሌሮ ዋ *፥ ዎዳና ቶይና ሃፉራ ኮይ እስን ኡሱ

ጎጎካባጂታን ሀየሎ።

ካዎንጋላ ሃፉራ አይዛብን ላላባማኖ
7ክርስቶሳ ታዋ ካባጃዉን እስን ጎጎቆጳተሮ እስን ዱባና ኮኮ እስኦሮ ገጌሎይ ቆጳዬን።
8 ሂካ አዬሳ ግራን ዋ ካጣዎ ኦዶላሉን ታስሰራ አብድ ፈሎይ ጎጎሀይቶና ሩም ታዋ ጎጎአዴሳንቶን

ክርስቶሳ አይሁድን ካሀንዳሮ ሌ አማኖያ።
9ክርስቶሳ አይሁድን ካሀንዳሮ ካኮሌሬ ታካለ ኣላንቲ አይዛብ ጋራ ካሻጋ ዋ ጎጎጋላትሮንያ፤ ህክና፥

“ሃንሱን አን ኩ አይዛብ ኦሮ ጋላቲናራ፤
መገካዉን ማዛሙሪ ጋላታ ስስናራ”

አማመ ጎጎጻፋመሮያ።
10 አደና፥
“እስን አይዛብ፥

ጎሳ ካዋኔ ዎታ ገጌላየን!” አማመ ጻፋመራ።
11 አደና፥
“አይዛብ ዱባ! ጎታ ጋላታ፤

* 15:6 ካሆርኮ ካ ግሪክ ማጻፋይ ካ የሱሳ ክርስቶሳ ኦዶና ሄዶና አማራ። 15:9 2 ሳሜ. 22፡50፤ ማዛ. 18፡49።

ጎሳ ዱባ ዋ ጋላታ!” አማመ ጻፋመራ።
12ኡሱማለና እስያሳ
“ታኢሴይ ሳኒኮ ካኡሙላምናራ ኤመይናራ፤

አይዛብ ሆረሃይ ገጌስን ክናራ፤
እሶና አብድትሶ ኡሱ ጉት ካታራን” አማራ።

13አብድትስን አያና ቁሉክሁናጂናታ ጎጎሴቶን አብድካስሳራሄዶ እስንኡሱማንኮአብዳቴንማራን
ገጌሎና ኖጎዳና ኣሎ እስኑን ሀስሶ።

ጳዉሎሳ ጃቡይ ካኮጻፈሮ ኣላንቲ
14 አቢላልቴ! እዳኔ ኦአማጋንቴታን፥ ማላባኖ ኦዱሩማቴታና እስን መተመቴ ካካለ ጎርሲን

ካዳንዴታን ላኖክስን አን አዴሰራ።
15 አየስ ኮኮ አን እስን ሻድሲን ዶተረ ሂካ ሀንዳ ዋ ኢን ታስሰሮ ስኖክ ማለ ጃቡይ እስኑን ጻፈራ።
16ህትስኖናኢንካኮንስሳንተታካገጌሎሃፉራካዋአይዛብንላላባቱቃሞኣንሌረ የሱሳክርስቶሳን

ሀንዳይንያ፤ ሃንሱን አይዛብ አያና ቁሉክካቁሎየና ዋ ካገጌላይሳሮ ጃርሶሊ ጎጎጋባላምራዉን ሀንዳራ።
17ህታ ኣላንቲ የሱሳ ክርስቶሳይ ዋዉን ሀንዳይን ዳንዳኖከይ አን ጣዳታራ።
18 አይዛብ ካአጃጃማሮ ጎጎሌሮን የልን ክርስቶሳ ሃፉራኬይና ፈሎኦቴኮክ ጋራነ ካፈለሮ አየስ ጎሌ

ኳሬ አየስ ኮና አዬስን ላኮጃባይናሮ።
19ኡሱማለናካጅንጂንባሳና ኦማምስራንፈሎይ፥ አያና ቁሉክኮክሁናናኢየሩሳለምኮናኡሱጎቦብኮ

ሀጋአበረ ካኢልዋርቆን ኡል ታ ጌሮን ካክርስቶሳ ዎንጋላ አጋልስሰራ።
20 አርጌቶ ሀልቻክ እባዶ ካካለ ካ�ቢሰሮ ሀጋአባኖ አንሌኖን ካክርስቶሳ መገ ታኮማልሳሞን ግሮ

ባንኤ ዱባ ካእዳንክ ዎንጋላ ላላባኖያ።
21ህክና፥

“ሂታኮ ሆረነ ጋራኬሳ ኮና ካኮንሰጋሞን ግራ እባዶ ድናራ፤
ጋራኬሳ አማሎን ካግራና ሻድናራ”

አማመ ጎጎጻፋመሮያ።

ጳዉሎሳ ኡል ካሮም ቶስ ሴይን ቆፓኖ
22ግዳ ጊን አን እስን ቶስ ኤመይን ካኮዋያራ ጣየ እስኑን ካአዬሰረ አዬስኮክ ኣላንቲያ።
23 ግዳ አደ ሂካ ጎቦቢ ካግሮ ኡሊ ታኮፈላን ባንኤ ማንኮግኖን ማራን፥ ኡሱማለና ጌስ ካሞጋንኮ

ሀጋአበረ እስን ድን ሀልቻ ካአቲ ማንኮአቦ ማራን፥
24ኡል ካእስፌን ቶስ ኮኮሴየ ጎራታ ኡሱ ራኔ እስን ድን ሄደራ። ጎራታ ክጫሩን እስኔ ዎታ ገጌሎይ

ካኮአዳላየ ጎራታ ሰሴታንቴ ሆረድ ሴይን ካዳንዴይስሮ እስን እን ካጋርጋርናታን አን አብድ የላታራ።
25ግዳ አደ ዋ ኦአማናራኑን ካስሳምናሮ ማራጋደ አብረ ኡል ካኢየሩሳለም ቶስ ሴይናራ።
26ህክና ኡል ካመቀዶንያይና ኡል ካአካያይ ካግራ እባዶ ካዋ ኢየሩሳለም ካግሮ ሂዬሳሉን ማራጋደ

ካጋርጋርሳ ፈኢትሶይ ፋርን ማንኮዶታቴን ማራንያ።
27 ሂክ ጋርጋርሳና ፈኢትሶይ ካኮንስሴራን ካዶትሳሮ ማንኮሌ ማራንያ፤ አይዛብ አይሁድነ ዎታ ሶማ

ኦአያና ኦሄዴዳማራን ጎሌ እሶና ሶማ ኦሶየት አይሁድ ጋርጋርን ማንኮዶትሳሮ ማራንያ።
28ሃንሱን ሂካ ካኩኩአመሮማራጋደ ኢየሩሳለም ቶስ ጌስ ስስጉረ ፈሎኦቴ ካኮጉሳየ ጎራታ ኡልክስነ

ኤመይረ እስን ዲረ ኡል ካእስፌን ሴይናራ።
29 እስን ቶስ ካኮኤሜየ ጎራታ ኡሶ ካክርስቶሳ ምግ የል አት ኤሜታኖኬ አዴሳራ።
30 አቢላልቴ! ጋራኬ ዋ ቶስ ኤባታ፥ ፈሎኔ ዎታ ሞአባታኖኬይ እን ጎጎጋርጋርታኑን ጎታካን የሱሳ

ክርስቶሳና አያና ቁሉክኮት ጌላንጄ ኤባታራ።
31 እስን እን ካኮንኤባይናታን ኡል ካይሁዳ ካግሮ ዋ ካአማኖን እባዶኮት ገነኮ አን ጎጎሄስሮና

ኢየሩሳለም ኦግራን ፈሎኦት ዋ ኦአማናራን ዶሌ አታማኖ ጎጎግራዉንያ።
32ህክና ካኮሌ ጎራታ ፈኢ ታዋ ጎሌተ ገጌሎይ እስን ቶስሴይጉረ እስኔ ዎታ ጎራታ ክጫሩን አዳላይን

ዶታራ።
33ካኖጎዳ ዋ ሄዶ እስን ዱባነ ዎታ ሀሌቶ! ሀሚኒዕ።

16
ታጳዉሎሳ ኖጎዳ ኡል ካሮም ካግሮ አማኒሉን

1ፌቤን ታክንክራ ካታማይ ምን ካኤብ ታሀንዳቶ ታአብዳንተ አባታን ላኖ ጎጎአዴሳኑን ዶታራ።
2ኤሰ እና ካካለ ካሞጋን እባዶ ታጋርጋርተቶ ማንኮሌተ ማራን አማኒሉን ማርት ቆጳታኖ ካዶትሳሮክ

ማለመገ ካጎታይ ቆጳይዴን ኤሰን ካዶትሳሮ ኮኮ ዱባ ጎጎጋርጋርታኑን አን ሀዳራ አማራ።
3ፈሎ ኦየሱሳ ክርስቶሳ ኢነ ዎታ ኦፈላራን ጲርስቂላና ኤንተርክሴ አቅላን ኖጎዳ ገጊሳ

4እሶና እንማራን ጎይናዱዶ ኦኤካሳቴረንያን፤ ሂካኑና አርጌቶ እሶ ጋላታራ፤ አን ካላል አንሌኖን ግራን
አይዛብኮ አብድትሶ ቶስ ካአባባተሮ አማኒልና ካሞጋን ምን ካኤብኔ ሌረ ራቶ ጋላታራን።

5ምንክሶይ ኤቢን ካኩኩማሮ አማኒሉን ኖጎዳ ገጊሳ።
ካእስያ ኡል ሆራርጀ ዋይ ካአማኔሮ አን ካጌላታሮ ኤጰነጦሲን ኖጎዳ ገጊሳ።
6 እስኑን ታንጂን ታዳፉርተቶ ማርያሜን ኖጎዳ ገጊሳ።
7 ኢነ ዎታ ሻሜን ኦግሬዉና ኦፋራመራን ኦሮ አዴሳመን ኦግረን አይሁድ ኦሌረን ፋልኬዉን፥

አንድሮቆሳና ዩልያን ኖጎዳ ገጊሳ፤ እሶና ክርስቶሳ አማናኖ እንኮ ጣናን።
8መገ ካጎታይ አን ካጌላታሮ አንጲልያጦስን ኖጎዳ ገጊሳ።
9ፈሎ ኦክርስቶሳ ኖኔ ዎታ ካፈላሮ ካሌሮ ኡርባኖሳና አን ካጌላታሮ እስጣቁሳን ኖጎዳ ገጊሳ።
10ክርስቶሳ ግራኖጫፋመረ ካኮአቶታመሮ አጲልሲና፥ ኡሱማሌ አርስጦቡሎሳኮክ ካምነ እባዶን

ኖጎዳ ገጊሳ።
11 አይሁድት ፋልኬዉን ሄሮድዮንና ካናርስስ ካምነ እባዶኮ ጎታ ካአማነሮን ኖጎዳ ገጊሳ።
12ካጎታሀንዳዉንኦዳፉራራንአባጆላልካንትሩፋይናዉናትሩፎሳን፥ኡሱማለናአደካጎታሀንዳዉን

ኣሎ ታዳፉርተቶና መገ ካክርስቶሳ አን ታጌላታሮ ፐርስስን ኖጎዳ ገጊሳ።
13 ጎታዉን ሀንዳኖይ ኣሎ ካአዴሳመሮ ሩፎሲና አደ እን ኤረክሴ ኣን ጌላታ ታግቴ ኣየቴሳና ኖጎዳ

ገጊሳ።
14 አስንክርቶሳና ፈለንጎን፥ ሄርመሲን፥ ፓትሮባሲና፥ ሄርማሲን፥ እሶነ ዎታ ታግቶ አቢላሉን ኖጎዳ

ገጊሳ።
15 ፍለጎሳን፥ ዩልያ፥ ነርያና አባቴሳን ኡሱማለና ኦሉምፓስና እሶነ ዎታ ኦግራን ዋ ኦአማናራን ዱባን

ኖጎዳ ገጊሳ።
16 ቁሉክ እስአንጋታኖይ ኖጎዳ አታ። ካክርስቶሳ ካሞጋን ምን ካኤብ ዱባ ኖጎዳ እስኑን ፋራመራ።

ካጋቾ ጎርሳ
17 አቢላልቴ! እስን ካአጋልሳቴታን አጋልስስ ኔባታ እስን ኦሮ ካለካለ ቤያኖና ራኮ ካኬናሮ እባዶኮ

እስኦራዬን፤ እሶኮና ፋክማ!
18 ሂካ ኣንክክ እባዶ እስኦትሶ ኳሬ ጎታካን ክርስቶሳን ላኮሀንዳራን። አየስ ኦኖሞይሳ ፋያንካክ

እባዶኮት ዎዳና ሶባራን።
19ሀንዳኖክስን ዱባ ማሌራን ሂካኒና አን ኣሎ ገጌላየራ፤ ጎሌና ካእዳን ካሌ አየሱን ቃሮሌ፥ ካሜላን

ካሌዉን ፋያንካኒዕ ጎጎሌታኑን ዶታራ።
20 ሂካ ጎፈልቴን ኖጎዳ ካስሳራ ሄዶ ሳሜ. ጻላየ ሉቃኦትስን ሄገሊጫንጫናራ፥
ታጎታ የሱሳኮት ስኖ እስኔ ዎታ ሀሌቶ።
21እኔ ዎታ ካፈላራጢሞቶሳኡሱማለና አደ አይሁድፋልኬ ኦሌራንሉቅዮሳ፥ ኢዮሶንና ሶስጳጢሮሳ

ኖጎዳ ፋራሜራን።
22 ሂካ ሀንዳ ካጻፈራ አን ጠርጢዮስና መገ ካጎታይ ኖጎዳ ፋራማራ።
23እና ህታኒካግሮምንካኤብዱባካማርቲሳራ ጋዮሳ፥ ኡሱማለና፥ አደካታማኮክኦዶናትካአባናየ

ኤራስጦስ፥ አብካን ቁዋርጦስ ኖጎዳ ፋራማራን።
24 [ጎታካን የሱሳ ክርስቶሳኮት ስኖ እስን ዱባነ ዎታ ሀሌቶ! ሀሚኒዕ።]
ካሶማ ኤብ

25 አን ካላላባሮ ካገጌሎ ሃፉራ ጋራ ካየሱሳ ክርስቶሳ ካሰጋማሮ ሀንዳይና ጌስ ካጣዎኮ ሀጋአበረ
ስያመ ካአዳላተሮ፥ ግዳ አደ ካሙተሮ ታሩም ሆልኮት ጋራነ ዋ አማኖክስኒ ጎጎአልታኑን እስን የልን
ዳንዳራ።

26ግዳ አደ ህት ሩምሙተታ፤ ጅሩ ጅሮማክ ሄዶኮክ አጃጃ ዱባ አማንረ ጎጎአጃጃምሮን ካሄገሮል
ማጻፋኮክ ጋራነ ጎሳ ዱባ ጎጎአዴስሮን ሌራ።

27ኡሱ ካላል ቃሩማ ካአቦ ሄዶ ኮ፥ የሱሳ ክርስቶሳኮክ ጋራነ ጅሩ ጅሮማን ጋላታ ሀጌዎ! ሀሚኒዕ።

ካፋራመሮ ጳዉሎሳኮክ ሀንዳ ካሆሬ
ካቆሮንቶሳ እባዶ ቶስ

ታባኖ
ጳዉሎሳ ካቆሮንቶሳ እባዶን ካጻፈሮ ካሆራርጄ ሀንዳኬሳ ካኮንጻፈራ ታቆሮንቶሳ ካታማይ

ካአሊሰሮምንካዋይ ኦሮግርካአማኒና አማኖኮክ ጋራይታግቴራኮዉንማላሄልን ቆፔረያ። ኡሱ ጎራታ
ቆሮንቶሳ ካአላም ጎሳ ካሞጋን ታኮግረ ታግሪክ ካታማ ላኖኮ ካሮረ አካያ ካአማማረ ቃላዳ ካሮምዉን
መተት ካታማተ። ህት ካታማ ካአቲ ካሌሮ ዳዳላይ ባራኖኮኒዕ ፈሎይ፥ ዎጋኮክ ጂናን፥ ኣሎ ባልአታ
ካግረ ያዳሊ ታሜላንና አማኖልኮክ ሞጋን ታአዴሳንተተ።
ካፋራመሮክና ካካለኮና ክንትቢ ኡሱ ካአባተረ ምን ካዋይ ኦሮ ካግረ ካለካለ ብያኖኮክ ጋራ፥

ታሜላን ያዳሊኮክ ግር፥ ሻርሙጡማኮክና እስአታታኖኮክ ጋራ፥ ምን ካዋክ ሴራልኮክ ጋራ፥ አያና
ቁሉክ እላቦልኮክና ጎይኮክያኖኮክ ጋራነየ፤ ኡሱማለናካፋራመሮክካገጌሎሃፉራ ሂናኣሆሲንክንትቢ
አባተረ እስኦረ ሰጋራ።

“ጌላንጀ” ዋ ጎሳን ካስሰሮ እላቦልኮ ካሮረ ላኖ ካኮቱሰራ ታቶሞንኮሴድ ፎልሲ ሂካ ማጻፋይ ኣሎ
ታአዴሳንተ ባንኤ ላኖ ሄዳማታ።
ራቶ ሂክማጻፋ ካአበራ
ታባኖ 1፡1-9
አማኒል ኦሮ ካግረ ካለካለ ብያኖ 1፡10—4፡21
ያዳሊ ታሜላና ምን ኮክ እባዶኮክ ግር 5፡1—7፡40
አማኒልና ካክርስታና አማኖ ሀአታኖን ኦግራን 8፡1—11፡1
ምን ካዋኮክ ግርና ሄዶይሳታኖኮክ ዎጋ 11፡2—14፡40
ካክርስቶሳና ካአማኒል ጎይኮ ከያኖ 15፡1-58
ኡል ካይሁዳ ራካተ ካግሮ አማኒሉን ካስሳምናሮ ጋርጋርሳ 16፡1-4
ጉድሳኖ 16፡5-24
1ፈኢ ታዋይ የሱሳ ክርስቶሳን ካሀንዳሮ ጎጎሌሮን ካኡማመሮ ጳዉሎሳኮና፥ አብካን ሶስንተንስኮ፥
2 ታቆሮንቶሳ ካታማይ ካግራ ካዋ ምን ካኤብ ክርስቶሳ የሱሳይ ኦቁሎየራዉና ካክሶና ካካን ጎታ

ካሌሮ ጎታካን የሱሳኮክ መገይ ባንኤ ባንኤይ ሌጉረ ካኡማሮ ዱባነ ዎታ ቁሎለ ሊን ኦኡማመራዉን፥
3ዋ ኣቦካንኮና፥ ጎታካን፥ የሱሳ ክርስቶሳኮ ስኖና ኖጎዳ እስኑን ሀሌቶ።

ጋላታ ዋዉን
4 የሱሳ ክርስቶሳይ ታስሳንተቶ ስኖ አርጌቶ እስን ማራን አን ዋ ጋላታራ።
5 ኣላንቲና ማምስክ አየስ ህክና ካአዬሳማሮ ዱባን ቃሩማ ዱባ ኡሱይ ዱሩማቴታን።
6ክርስቶሳ ማራን ካአቶቲነኔና እስን ዶሌ �ባተራ፤
7 ሃኑን ጎታካን የሱሳ ክርስቶሳ ሙታኖ ሀልቻይ እስን ኦራታ ግራን ማምስክና ካአያና እላቦ እስንኮ

ላኮሀንቃሮ።
8 ጎታካን የሱሳ ክርስቶሳኮት ኤመቶ ቱፍ ካላይ ጎጎሙታኑን ኡሱ ታ ጋቾ ጌሮ እስን አታይሰ ኦራራ።
9ኤረኬሳ ጎታካን የሱሳ ክርስቶሳኮክ ራቶ ላኖ ቶስ እስን ካኡመራ ዋ ካአብዳመያ።

ቆሮንቶሳኮክ ምን ካኤብ ኦሮ ካግሮ ካለካለ ብያኖ
10አቢላልቴ! እስንጠኤካለካለብያኖ ጎጎግኖንኮ ዎዳና ቶ፥ ያዳ ኮ እስኑን ጎጎግሮዉን እስእሲ ኦሮና

እስኣት ህኢ ቶ ጎጎሌታዉን ጎታካን የሱሳ ክርስቶሳኮክ መገይ አን እስን ኤባታራ።
11 አቢላልቴ! እስን ኦሮ ዶጋማ ግራኖ ካቀሎኤ ካምነ እባዶኮ አን ማለራ።
12አዬስና ሃያ፥ እስንኮ ኮ “አን ካጳዉሎሳያ” ጎአምሮ፥ ካካለ “አን ካአጲሎሳያ” አማራ፥ አደና ኮ “አን

ካከፋያ” አማራ፥ ካካለ አደ “አን ካክርስቶሳያ” አማታን።
13 ሀያ ክርስቶሳ ኤካ በልኤራ? ጳዉሎሳ እስኑን ሱዋመራ? ጎርቱን ካጳዉሎሳ መገይ

ጣማቃንቴታን?
14 ቀርስጶሳና ጋዮሳ ኳሬ እስንኮ አን ማዮና ማንኮጣማቂኖ ግሮ ማራን አን ዋ ጋላታራ።
15 ሃኑን መገኬ ካጳዉሎሳይ ጣማቃመራ አመ ካአዬሳራ ማዮና ላግሮ።
16 ኦግራን ካእስጢፋኖሳ ካምነ እባዶ አን ጣማቄራ፥ ህናኣኮ ካካለ ጎአመን ጣማቃኖኬ አን

ላኮሻዳሮ።

1:12 ኦፋ. ፈ. 18፡24። 1:14 ኦፋ. ፈ. 18፡8፤ 19፡29፤ ሮመ 16፡23። 1:16 1 ቆሮ. 16፡15።

17 ክርስቶሳ እን ካኮንፋረራ ዎንጋላ ጎጎላላብሮን ኳሬ ጎጎጣማቅሮን ላኮዮ፥ ታክርስቶሳ ማስቃሊ
ታማድኖን ጎጎሌኖንኮ እባዶኮ ታሄላንተቶ አዬስኮት ቃሩማ አን ላኮላላባሮ።

ክርስቶሳ ካዋ ሁናና ቃሩማ ላኖ
18ካማስቃሊ ሃፉራ ካባሮዉን ጎዉማታ፥ ኖ ኦፋይናኖን ጎአመን ሁና ካዋያ።

19 “ቃሮሌኮት ቃሩማ ባስናራ፥
ኦካሳንኮክ ማላባኖ ላኦ ካላይክ የልናራ” አማመ ጻፋመራ።

20ቃሮክ ሀጌ ግራ? ካካሳ ሀጌ ግራ? ሴራካካሳ ሀጌ ግራ? ሂካ አላምካቆቆራራ ሀጌ ግራ? ዋ ታአላም
ቃሩማ ጎዉማ ላኮየለያ?

21ቃሩማታዋኮካከይ አላምእስኦቴሳኮትቃሩማይዋማላባናማንኮዋተማራን፤ ላላባኮት ጎዉማይ
ዋ ኡሱ ኦአማናራን ፋይስን ታኢዳን ፈኢ ታዋ ሌተ።

22ማጎሬና አይሁድ ባሳክ ማላታ ዶታራን፥ ካግርክ እባዶና ቃሩማ ዶታራን።
23ኖ ጎአመንካሱዋመሮክርስቶሳ ላላቢናና። ህክና አይሁድን ሀንዱዱፎ፥ አይዛብን አደ ጎዉማታ።
24ዋ ካኡማተሮን አደ አይሁድና ሌረ ግርክጆሉን ክርስቶሳ ካዋ ሁናና ታዋ ቃሩማያ።
25 ኣላንቲና ታእባዶ ቃሩማኮ ሱረ ታዋ ጎዉማጂናታ፥ አታን ካእባዶኮ ሱረ ሀራኖ ካዋያ ካአታታራ።
26 አቢላልቴ! ካኮኡማንቴተን ጎራታ እስን ምስክ እባዶተን አላ ሻዳ፥ ሄዶ ኦእባዶት እስንኮ ኦሞጋን

ኦካሳን ላኮቴን፥ ኦሞጋን እስና ኦአቲ ላኮቴን፥ ኦሞጋን እስና ምን ካአቲኮ ላኮኡሙላንተቴን፥
27አየሱን ጎአመንዋ ቃሮሌሙሊስን አመጉረካአላም ጎዋክ አየስ አሳባራ፥ ዋ ኦአቲሙሊስን አመረ

ካአላም ላፋክ አየስ አሳባተ፥
28ዋ ሂካ አላምካካባጃመሮ አየስ ካካባጃሞን ግሮ ኣን የልን ሂካ አላምን ሁስ ካአመሮና ካቱፋመሮ

ባንኤና ካኮስሳሞን አየስ አሳባተ፥
29ህክና ማምስክ እባዶና ኡሱ ሆረ ጎጎ�ዳኖንኮያ።
30ካክርስቶሳ የሱሳ ላኖ ኡሱኮ ካኬይያ። ኡሱ ዋ ዶለኮ ቃሩማታን፥ ቁሉማታን፥ ቃጄላካን ዎዶካን

ሌራ።
31 ጎርታኑ ማጻፋይ ሃ አማመ ጎጎጻፋመሮይ “ካ�ዳታራ ዱባ ዋይ ሀ�ዳቶ።”

2
ካሱዋመሮ ክርስቶሳኮክ ጋራ አጋልስሳኖ

1 አቢላልቴ! አን እስን ቶስ ታኮኤመየሬ ሆል ታዋ አየስ ኦኖሞይስ አዬሳኖና ካሳኖ ጎርቱን ታሮርተ
ቃሩማይ ላላብን ላኮኤሜየሮ። *

2 እስን ኦሮ ግራን የሱሳ ክርስቶሳ ሀሱና ካሱዋመሮ ኡሱ ካላል ኳሬ አን ጎጎአዴሶንኮ አንሙርቴሳየ
ግረ።

3 እስን ቶስ ካኮንኤሜየራ ሀራኖይና አብሲ፥ ኡሱማለና ካአቲ ሀርኣኖይየ።
4 ሃፉራክና ላላባኖክ ካአያና ሁናይ ቱሳኖይ ኳሬ ካሶሶብሮ ካቃሩማ ሃፉራ ላኮየ።
5ህክና አማኖክስኒ ሁና ካዋይ ኳሬ ታእባዶ ቃሩማ ጉት ጎጎጣባኖንኮያ።

አያናኮ ታሄላንተቶ ቃሩማ
6 አያናይ ካዱባመ እባዶ ኦሮ ጎአመን ቃሩማ አዬስናና፥ ሀሌዎ ኳሬ ሂካ አላምኮት ቃሩማ ጎርቱን

ታባይናቶ ሂካ ካአላም ሞትጆልኮት ቃሩማ ላኮዮ።
7 አየሱን ጎአመን ስያንተ ታግቴ ሆል ታዋ ቃሩማታ። ህት ቃሩማ ካሞጋን ጌስጆልኮ ሆረነ

ካባጃታንዉን ጣይተ ታሙርተሳንተቶተ።
8 ሂካ አላም ካግሮ ሞትጆል ኦሮኮ ኮና ህታ ቃሩማ ላኮማላቤራን፥ ማላብ ግሬንዋ ካካባጃ ጎታ

ላኮሱዋሬን።
9ሀሌዎ ኳሬ ማጻፋይ፥

“እል ካዴኖን ግቶ፥
ነበ ታእባዶ ካማሎን ግቶ፥
ዎዳና ታእባዶ ካሻዶን፥
ዋ ኦጌላታሮን ኤካሰራ” አማመ ጻፋመራ።

10ዋ አደ ሂካ አያናኬሳክ ጋራነ ኖንሙትሰራ፥ አያና ካዋ ስያንተ ታግቶ ሆል ታዋ አሃሶን ዱባ ቆቆራራ።
11 እባዶ ኦሮ ካግሮ ካአዴሳራ አያና ካእባዶ ኳሬ ያዳ ካእባዶ ካማላብራ አዮያ ካግራ? ኡሱማለና አያና
ካዋ ኳሬ ታዋ ካአዴስራ ኮና ላኮግሮ።
12ዋኮ ካሌሮ አያና ኳሬ ካአላም አያና ላኮአታነኖ። ህክና ዋ ኖን ዳናባ ካስሰሮ ጎጎማላብኖንያ።

1:19 ኢሳ. 29፡14። 1:20 ኢዮ. 12፡17፤ ኢሳ. 19፡12፤ 33፡18፤ 44፡25። 1:31 ኤር. 9፡24። * 2:1 ካዋ ጋራ አቶታኖ፤
ቶቶ ታጋልባ ጹፍል፥ “ሆል ታዋኮክ ጋራ አጋልስሳኖ” አማራ። 2:9 ኢሳ. 64፡4።

13 ኖ ካአዬስናና ሂካያ፥ እባዶኮ ካአጋልሳነኖ ቃሩማኮክ ሃፉራይ ሀሌኖን አያናኮ ካአጋልሳነኖ ሃፉራ
አዬስናና፥ ታአያና ሩም ካኮአዴስስናና ካአያና ሃፉራኮያ።

14ካአያና ካሌኖን እባዶት አያና ካዋኮ ላኮሌሮ አዬስጆል አታይን ላኮዳንዳሮ፤ ኣላንቲና ሂካማሌክ
አየስ ኡሱን ጎዉማታ፥ አያናይ ካቆቆራማሮ ማንኮሌሮ ማራን አዴስን ላኮዳንዳሮ።

15ካአያና እባዶ አደ አየስ ዱባና ማራማራራ፥ ኡሱ አደ ማዮይና ላኮቆቆራማሮ።
16 “ጎጎአጋልስስሮን፥ ታጎታ ዎዳና አዮያ ካአዴስራ፥

ኡሱ ጎርሲን ካዳንዴራ አዮያ?” አማመ ጎጎጻፋመሮያ።
ኖ አንዴ ታክርስቶሳ ዎዳና አብና።

3
ምን ካዋይ ኦሮ ካመጣመሮ ካለካለ ብያኖ

1 አቢላልቴ! ክርስቶሳይ ጋና ይስ ጎጎሌተታን ፈኢ ታሶየክ ማለ ኳሬ ፈኢ ታአያና ማለ አዬስን አን
ላኮዳንዴሮ።

2ጋና ሀአታኖንማንኮግታንማራንኤኖኳሬካአቲ ባቦ አን እስን ላኮኣምስናሮ፥ ግዳና ጎአመን ጋናታን።

3ግዳና ኦሶየታን፥ እስን ጠኤ ምጌና ዶጋማ ግታ፥ ሀያ ኦሶየ ላኖክስን ላኮዮያ? እስን ኦፈላታን ፈሎ
ማዮና ኦፈላሮ ፈሎ ኣን ላኮያንያ?

4 ኣላንቲና ኮ “አን ካጳዉሎሳያ” ካካለ አደ፥ “አን ካአጲሎሳያ” ጎአምሮ መጣ ታእባዶ ታላል ኣን
ላኮዮያ?

5 ጎሌና አጲሎሳ መያ? ጳዉሎሳና መያ? ጎታ እሶን መተመቴ ኦስሰሮ ፈሎኮክ ጅልባ ማለ
ኦሀንዳራንያን፥ እስና አማኖ ቶስ ካኮኤሜተታን ጋራክሶነያ።

6 አን አባረራ፥ አጲሎሳ በከ ጣምሰራ፥ ካጂናሰራ አደ ዋያ።
7 ሃንሱን ካጂናሳራ ዋ ኳሬ ካአባረሮና ሌረ በከ ካጣምሰራ ኮና ላኮዮ።
8 ካአባረሮና ሌረ በከ ካጣምሰራና ኮያን፥ መተመቴይና ፈሎኦቴሳክ ጅልባ ማለ ባራኣራክሶ

አታይናራን።
9 ኖ ራቶ ዋዉን ኦፈላኖ ኦዋና፥ እስና ካዋ ኢራታን፤ ምን ካዋክ ግንበታን።
10ዋኮ ታስሳንተቶ ስኖኮት ጅልባይ ምን ካግንባሮ ቃሮክ እባዶት አን ኡኩምጣቢሰ። ካካለና ጉት

ማዳረራ፥ አየሱን ጎአመን መተመተይ ምስምሲማዳራይናሮ እስኦራታኖ ዶትሳራ።
11ኣላንቲናኮይክካጣቢሳመሮኡኩምኳሬካካለኡኩምንካዳንዳራማዮናላኮግሮ፥ ሂክኡኩምና

የሱሳ ክርስቶሳያ።
12ማዮና ሂካ ኡኩሚ ጉት ዎርቂኮ ጎርቱን ብርኮ ካካባጃመ ኤኤሞኮ፥ ጎርቱን ጋ፥ ኤስኮ ጎርቱን

አጋዳኮ፥ ጎ�ቢሰ፥
13 ፈሎ ኦእባዶ መተመተይ ታኮአዴሳምራን አሪ ኤመይናታ ኤሰ አሪ ቱስናታ፥ ኣላንቲና ኤሰ አሪ

እባዶኮኒዕ ፈሎ ምስኒዕያን ኤለኒ ማንኮጫፋምናራን ማራን ኤለን ቱስናታ።
14ማዮና ኦፈላተሮ ፈሎይ ጎአታተ ባርኣራ አታታራ።
15ፈሎኤለኒ ካኮጉባተራን ጎአመን ባርኣራ ሄሳራ፤ ኡሱ ኡሱን አደ ፋይናራ፥ ሀሌዎኳሬ ካኮፋይናራ

ኤለን ኦሮ ማረጫፋመረ ካሮራሮ አንያ።
16 እስን መተክስኑን ቁሉክ ምን ካዋ ላኖክስና አያና ካዋ እስኒ ኦሮ ግራኖ ላኮካሳንያ?
17ሃንሱንማዮና ቁሉክምን ካዋ ጎዲገ ዋና ኡሱዲግናራ፥ ምን ካዋ ቁሉክያ፥ ሀሱና ቁሉክምን ካዋ

እስንታን።
18 ማዮና እስኦቴሳ አሮሶባኖ፥ እስንኮ ማዮና ሂካ አላም ቃሮ ኣን ጎሌ ቃሮ ሊን እስኦቴሳ ጎዋ ኣን

ሀቶታቶ።
19 ሂካ አላምኮት ቃሩማ ዋይ ሆረ ጎዉማታ፥ ህክና “ዋ ቃሮሌል ምጌትሶኔ ዎታ አብናራ” አማመ

ጎጎጻፋመሮይያ።
20 ባንኤ ታካለይ አደ “ጎታ ቃሮሌልኮት ቆፋ ላኦ ካላይክ ላኖ ካሶዋ” አማመ ጻፋመራ።

21 ጎርታኑ ማዮና እባዶይ አሮ�ዳኖ። ካመን ዱባ ካክስንያ።
22 ጳዉሎሳና ሌረ አጲሎሳ ጎርቱን ከፋ፥ አላምና ሌረ ግር ጎርቱን ጎይ፥ ግዳ ካግሮና ሌረ ሆረንባን
ካኤሜይናራ ዱባ ካክስንያ።
23 እስን ኦክርስቶሳታን ክርስቶሳና ኤረ ካዋያ።

4
ክርስቶሳ ኦፋራመራን

1 ጎርታኑ እባዶ ዱባ ኖ ክርስቶሳን ኦሀንዳኖ አንና ሆል ታዋ ቱሳኖኮት ሀዳራ ኦአታነኖ ኣን ኖ ሀቶቴን።
2 ሃ ጎሌ ሀዳራ ኦአታቴራና ኦአብዳሜራን ሊ ግራኖ ዶትሳራ።
3 እስኑና ሌረ እባዶይ ታፍርዳ ሾንጎይ ጎጎፍርድቶን አን ጋራኬነ ራኮ ላኮአቦ፥ አን ሱረ እስኦቴይ ጉት

ላኮፍርዳይናሮ።
4 ሳሙት ቁሉታ፥ ሂክ ጎአመን ባስ ካላይክ ላኖኬ ላኮአዴስሳሮ፥ እን ጉት ካፍርዳራ ጎታያ።
5 ሃኑን ጎራታ ሀጌኖን ማምስክ አየስ ጉት አሮፍርድቴን። ጎታ ታኤሜሮይ ኦራ፥ ኡሱ ሙጉድ ኦሮ

ካስያመሮ ኢፋ ቶስ ቤስናራ፥ ዎዳና ታእባዶይ ኦሮ ስያመ ካግሮ ያዳ ሙትስናራ፥ ሀሱ ጎራታ እባዶ
መተመተኬሳይ ካዶትሳሮ ጋላታ ዋ ዶለኮ አታይናራ።

6 ጎርታኑ አባላልቴ! ላኦትስኑን አመጉረ ህታ ሃጃይ እስኦቴና አጲሎሳ ማሱሴ ኬነራ፥ ሂካና
ካኮንየለራ “ካጻፋመሮኮ አሮሮርተ” ካአማመሮ ኖኮ ጎጎአጋልሳታዉንያ፥ ሃኑን እባዶት ኮይ�ዳታ ካካለ
አሮቱፋቴን።

7 ጎሌና አት ካካለኮ ጎጎሮርቶ ካየለራ አዮያ? ካካ ካሌሮ አየስኮ አት ሀአታኖን ካግታ መያ ካግራ?
ሀያ አታተ ግራን ሀአታኖን ካግሮ ኣንሙን �ዳታ?

8ግዳ ካዶትሳሮ ዱባ ሄላቴታን? ዱሬሳና ሌቴታን? ኖኮና ካለቤተዴን ሬዴታን? ኦግራን እስን ሬድ
ግቴንዋ ኖና እስኔ ዎታ ሬድ ግራነ።

9 ኣላንቲና ዋ ኖ ኦፋራምነኖ ጎይን ካፍርዳመሮ እባዶ ታኮላጋድራን ባንኤ ቶስ ጌስን እባዶ ዱባኮ
ሀርጫ ካኣልሰራን እባዶ ኣን ኢን ላራ። አላም ዱባ ኤርግቻና እባዶን ድራማ ኣን ደያምናና።

10 ኖ ክርስቶሳ ማራን ጎዎሌና፤ እስን ጎአመን ክርስቶሳይ ቃሮሌታን፥ ኖ ላፋና፥ እስን ጎአመን
ኦአቲታን፥ እስን ኦካባጃንተታን፥ ኖ ጎአመን ኦየራነና።

11ታ ህታ ሳቲ ጌኖን ኡአና፤ ሱጉባታና፤ ሀዉአይ ላና፥ ቦጫምናና፥ ምን ዋነኔ ካፋፋና፥
12 ገነታን ፈላታ ሀራና፥ ጎቃንግናን ሶማሳታና፥ ጎሆሮራን ኦብሳና፤
13መገካን ጎባስራን ታኢዳን አባባና፥ ታ ግዳ ጌኖ ካአላም ቡቡልና ካኡሌ ሻካር ሌነና።
14 ሂካ ካኮንጻፈራ ኦጌላንቴታን ይስኬ የላየ ማካርሳዪን ኳሬሙሊስን አመ ላኮዮ።
15ኮና ሱረ ኩማ ቶሞኑን ካቶታምሮ ኦጂናሴራን ክርስቶሳይ እስኑን ጎግሬና ካሞጋን ኦዶላል አደን

ላኮአብታን፥ ጋራ ካዎንጋላነ ክርስቶሳ የሱሳይ እስን ኡሙለራ።
16 ሃኑን እስን እን ኣን ጎጎሌታዉን ኤባታራ።
17 ጎርታኑ ካጌላታመራና ካአብዳመራ ጎታይ ኤረኬ ካሌሮ ጢሞቶሳ ካኮፋረራ ሂካኮት ኣላንቲያ፥

ኡሱና ባንኤ ባንኤይ ካሞጋን ምን ካኤብ ዱባይ አን ጎጎአጋልስሳሮ ክርስቶሳ የሱሳ ኮ ላኖይ ካሄላየሮ
ካኡሱብ ግርኮክ ራ እስን ሻድሳራ።

18 እስንኮ ኮኮ አን እስን ቶስ ካኤሜኖን ኣን ሌረ ኮራሜሳ ለራን።
19 ሀሌዎ ኳሬ ፈኢ ታጎታ ጎሌተ አን እስን ቶስ ሳሜ. ኤሜሮዋ፥ ኤሰኮና ሂኒዕ ኮራሜሳል ካአዬሳራን

ካላሊ አሌኖን ግራን ኤግታክ ሁና አባን ድን ዶታራ፥
20 ኣላንቲና ዎኖናት ካዋ አዬሲ አሌኖን ግራን ሁና ካዋይያ።
21 ጎሌና እስን ካዶታታን ኤክያ? ዳማ አባይ ኤሜዉ? ሙ ጌላንጄይና ካኢዳነ አያናይ ጎጎኤሜሮ

ዶታታን?

5
ባቲኒዕ ፈሎ ዋ ካአማንሮ እባዶ ኦሮ

1 እስን ኦሮ ኦሙልስራን ኦሻርሙጡማ ፈሎ ግራኖ ኦግራን አዬሳማራ፤ ሂካማሌኒዕ ባቲኒዕ ፈሎ ዋ
ካአማኖን እባዶ ዶሌ ዱዶሙት ካካሶንያ፤ ኦራቦቴሳ ኦር ካየላተራ እባዶ ግራ።

2 አደነ እስን ኮርቴታን፥ ሀሱኮ ሂካ አዬሲ ጋድጉዴን ሂካ ኣንክክ እባዶ እስን ኦሮኮ ቤስን
ላኮዶትሳረያ?

3ማምሲና ሱረ አን ሶይ እስኔ ዎታ ጎግራናዋየና አያናይ አደ እስኔ ዎታ ግራ፤ እስኔ ዎታ ካግሮ ኣን ሌረ
ሂካ ካፈለሮ እባዶት ጉት ግዳዋ አን ፍርዴራ።

4እስን ካኮኩኩአማታን ጎራታ አንና አያናይ እስኔ ዎታማንኮግሮማራን ጎታካን ካየሱሳመገይና እስን
ጠኤ ካሙታሮ ጎታካን የሱሳኮክ ሁናይ፥

5 ሶ ባይጉረን አያና ታጎታ አሪ ጎጎፋይሮ፥ ሂካ ኣንክክ ጻላዬን ሀስሳሞ።
6�ዳታኖክስን ካእዳን ላኮዮ፥ ሁጫር ኢርሾ ካሙላመሮ ካም ካንጂን ካኬሳሮ ላኮካሳንያ?
7 ግዳ ሜላነ ካላይ ጎጎግታን ካኡሱብ ካሙላመሮ ካም ጎጎሌታዉን ታዶአን ኢርሾ ባሳ። ካፋስካ

ኢዳዶካን ካሌራ ክርስቶሳ ኤናኣመራ።

8 ሃኑን ምጌና ሜላነ ታኮአማጋንተቶ ታዶአን ኢርሾይ ሀሌኖን ግራን፥ ኢርሾ ካልክ ካባቦ ባላካን
ኢዳነና ሩሚ ካባጅኖ።

9ካሻርሙጡማ አራዳ ኦአባነ ዎታ እስን ጎጎሌኖንኮ ሀንዳኬ አን እስኑን ጻፈረ።
10 ሂካ ሃ እስኑን አን ጎአምሮ ዋ ኦአማኖን ኦግራን ኦሻርሙጣራነ ጎርቱን ኦጋጲጋጳራነና ኦሳማራነ፥

ጎርቱን ምን ካሞሩሴተሬን ኦኤባታራነ ዎታ አሮሌተን አማኖ ላኮዮ፥ ሃ ጎሌ ሂካ አላምኮዱዶ ካለብያኖ
ካዶትሳሮ ሊ ግራረ።

11 አየሱን ጎአመን ግዳ አን ካኮንጻፈራ “አማኒልና” አማ ኦሻርሙጣራን፥ ጎርቱን ኦጋጲጋጳራን፥
ጎርቱን ምን ካሞሩ ሴተ ኦሳጋዳራን፥ ጎርቱን ኦሰታራን፥ ጎርቱን ኦሳማራነ ዎታ ጎጎለለዳሞንኮያ። ሂካ
ኣንክክ እባዶነ ዎታ ባቦ ሱረ አሮኣንቴን።

12ምን ካዋኮ ሳሬ ካግሮ እባዶ ጉት ፍርድን እን መያ ካታብሰ? ምን ካዋይ ኦሮ ካግሮ እባዶ ጉት
እስን ላኮፍርዳታንያ?

13ምን ካዋኮ ሳሬ ኦግራን ጉት ካፍርዳራ አደ ዋያ፥ ጎርታኑ ቁሉክ ማጻፋ ጎጎአማሮ፥ “ካሜላን እባዶ
እስን ኦሮኮ ቤሳ።”

6
እስሮ እስ ሞታኖ እባዶ ካዋይ ኦሮሙታኖ

1 እስን ኦሮኮ እባዶት ኮ ካካለ ዋ ካአማንሮነ ዎታ ዶጋማ ጎግርተ፥ ሃጃተሳ ቁሎለ ሆረ ፍርዳምን
ዶትሳ ግራን ዋ ካአማኖን እባዶ ሆረ ምሲ ፍርዳ ሰጋዪን ጃባታራ?

2 ቁሎሌል አላም ጉት ካፍርድናራን እስን ላኮካሳንያ? አላም ጉት ካፍርዳታን ጎሌተን ጎርታ አየስ
ክጫር ጉት ፍርድን ላኮዳንዳታንያ?

3ግር ካኡሌኮት ሃጃ ኢሳጋዴን ሱረ ኖ ኤርግቻል ጉት ካፍርድናኖ ላኮካሳንያ?
4 ጎርታኑ እስን እስእስ ኦሮ ኢንሰ ጎኢንጋቴን ዋ ካአማናሮ ማባራኮ ሳሬ ካግሮና ካቱፋመሮ እባዶን

ሃጃትስንሙን ሰጋታን?
5 ሂካና አን ካኮንአመራ እስንሙሊስንያ። ጎሌና እስን ኦሮ ዋ ካአማናሮ ጃርሳ ሊ ዎጋርሲን ካሻዳራ

እባዶ ላኮግሮያ?
6 አየሱን ጎአመን ዋ ካአማናራ ካአማናሮ ሞትን ምን ካፍርዲሴታራ፤ ህክና ዋ ካአማኖን እባዶ ሆረ!
7 ጎርታኑ እስሮ እስ ሞታኖ ኢያኖክስን ቱሳራ፥ ጎሚራንተን ላ ኢዳሮላ? ጎሶብቴን ላ ኢዳሮላ?
8 እስን አዴን እስኦትስን ሚራኣታን፥ ሶባታን፥ ሀኑኡና ኦአማናራን።
9 ኦሜላን ዎኖናት ካዋ ኤላናዋት ላኮካሳንያ? ሂካ አዬሲ አሮሶባንቴን፥ ኦላይማራን፥ ቶልቻ

ኦሄዶይሳታራን፥ ኦሻርሙጣራን፥ ባባሩማ ኦዋተራን፥ ባባር ባባርነ ዎታ ኦሁዱራራን፥
10 ሄቶጆል፥ ማራጋደ ኦጌላታራን፥ ኦሰታራን፥ ኦኢንጋማራና ኦሳማራን ዎኖናት ካዋ ላኮኤላራን።
11 እስንኮና ኮኮ ሂካማሌ ግቴን፥ ግዳ ጎአመን ጎታ የሱሳ ክርስቶሳኮክ መገይና ሄዶካንኮክ አያናይ

ጩቦኮ አልሳንተታን፥ ሙጭአንተታን፥ ቁሎይቴታን።

ካሻርሙጡማጩቦ
12 “ካአመን ዱባን ኢን ፈኢ ስሳንተታ” ሀሌዎ ኳሬ አየስ ዱባና ላኦ ላኮአቦ፥ “አየስ ዱባን ኢን ፈኢ

ስሳንተታ” ሀሌዎ ኳሬ ማመሱና ላኮኢምናምናሮ።
13አደና “ባቦ ቦጉንያ፥ ቦግና ባቦንያ”ዋ ጎአመን ላማዱባና ባሳራ።ማር ጎታዉንያ ኳሬ ሻርሙጣኖን

ላኮዮ፥ ጎታና ማሩንያ፥
14ዋ ጎታ ጎይኮ ጎጎኬሰሮይ ኖና አደ ሁናኬሳይ ጎይኮ ኬስናራ።
15ማርክስንካክርስቶሳምክታልካሌሮላኮካሳንያ? ሀያካክርስቶሳምክታልኣተጉረሻርሙጣኖይ

ካባሬሮ ምክታልነ ዎታ ኮ የሉ? ሱረ ላኮዶትሳሮ።
16 ጎርቱን ሻርሙጡማ ካባሬሮነ ዎታ ካላራ እባዶት ኤሰ ዎታ ማር ኮ ላኖ ላኮካሳንያ? “እሶ ላማ

ማር ኮ ላራን አማመ ጻፋመራ።”
17 አየሱን ጎአመን ጎታነ ዎታ ካላራ ኡሱነ ዎታ አያናይ ኮ ላራ።
18ሻርሙጡማኮባቃዬን፥ እባዶ ካፈላራጩቦዱባማርኬሳኮ ሳረያ፥ ሻርሙጡማካፈላራ ጎአመን

ማርኬሳ ጉትጩቦ ፈላራ።
19ጎሌናማርክስን እስን ዋኮ ካአታቴታና እስኒ ኦሮ ካግሮ አያና ቁሉክኮክምን ካዋ ላኖ ላኮካሳንያ?

ሂክ አያናና ዋኮ ካአታቴታንያ፥ እስና ኦዋታን ኳሬ ኦትስን ላኮታን።
20 እስን ማራጋዴይ ኢምናንቴታን፥ ሃኑን ማርክስን ዋ ካባጃ።

5:8 ብያ. 13፡3፤ አዳ. 16፡3። 6:12 1 ቆሮ. 10፡23። 6:16መጣ 2፡24። 6:19 1 ቆሮ. 3፡16፤ 2 ቆሮ. 6፡16።

7
ጋራ ካሃስኖ

1 እስን እን ታጻፍተታንኮት ሃጃዉን እባዶ ሄለልኔ ዎታ ሁዱራናዋተዋ ካእዳንክያ።
2አየሱን ጎአመን ሻርሙጡማኮ እስኦራዪንመተመቴ ባባሩን ኦር ሀግርተ፥ ሄሌልትቲዉናመተመቴ

ኤንተር ሀግረ።
3 ኤንተር ኦርቴሳን ካዶትሳሮ ታኦርና ታኤንተሬ ኤሴላ አሮትራኖ፤ ኦርና ኡሱማሌ ኤንተርክሴዉን

ታዶትሳቶ ኤሴላ አሮትራኖ።
4 ማር ካኦሪ ካክሴ ካላል ላኮዮ፥ ካኤንተሬነያ። ኡሱማሌ ማር ካኤንተሬና ካኬሳ ካላል ላኮዮ

ካኦርነያ።
5ኤቢ አታይን እስአታጉዴን ጎራታ ክጫሩን ጎሌ ኳሬ ኢንሰ ኤሴላ አሮዲዴን፥ እስ አዎዳታናዋትኮ

ካከይ ጻላየ ጎጎጫፎንኮ ግዳና ዎታ ላ።
6 ሂካ አን ካኮንአመራ አጃጃ ስሳኖ አንሌኖን ግራን እስኑን ማርካ ስሳኖያ።
7 እባዶ ዱባ እን ኣን ሌዋ ካእዳንየ፥ አየሱን ጎአመን እባዶ መተመተይ ዋኮ ካአታተሮ ካኬሳ ካሌ

እላቦ አባ። ኮዉን ምዲ ኮክ እላቦ ጎግሮ፥ ካካለቱን አደ ምዲ ታካለክ ካስኖ እላቦ አባ።
8 ኦኬሳሞን ግራዉንና ኤንተርክሶ ኦኮንጎየሮ ሄለሉን አን ሃ አማራ፥ ኤንተሪ ሀኬሳሞና ኦር ሀአታኖን

እን ኣን ግሬንዋ እሶን ካእዳንያ።
9 አየሱን ጎአመን እስኦትሶ አዎዳታና ጎዋቴን ሀአታተን፥ ሀልቻይ ጉባታናኮ አታታኖና ኬሳማኖ

ካእዳንክያ።
10 ኦአታቴራዉና ኦኬሳሜራዉን አን ሂካ አጃጃ ስሳራ፥ ሂክ አጃጃና ካጎታያ ኳሬ ካኬ ላኮየ፥ ኦር

ኤንተርክሴኮ አሮቤኖ።
11ኤንተርኮ ጎቤተና አደ ሀኬሳሞን ሀግርተ፥ ጎርቱን ኤንተርክሰነ ዎታ ሀዎጋርተ፥ ኤንተርና ኦርቴሳ

ኬልክም አሮቤሶ።
12 ኦካለቱን አደ ሃ አማራ፥ ሂካና አንያ ካአማራ ኳሬ ላኮጎታዮ፥ ዋ ሀአማኖን ታግቶ ኦር ካአባ ዋ

ካአማናራ እባዶት ኮ ግረ፥ ኦርቴሳ ኡሱነ ዎታ ግርን ታዶታቶ ጎሌተ፥ ከልክ አም ቤስን ላኮዶትሳሮ።
13ዋሀአማኖን ካግሮኤንተር ታአብታዋታአማናታ ሄለልትቲ ጎግቴኡሱናኤሰነ ዎታግርን ካዶታታሮ

ጎሌ ኤንተርክሴ ጋፋር ብን ላኮዶትሳሮ።
14ዋ ሀአማኖን ካግራ ኤንተር ዋ ታአማንተቶ ኦርቴሳኮክ ኣላንቲ ኡና ታዋ ላራ፥ ዋ ሀአማኖን ታግታ

ኦርናካአማኔሮኤንተርክሴይኡናታዋላታ፥ ጎርቱንይስክሶባቶሌልናራን፤ግዳጎአመንኡናታዋሌራን፤
15 አየሱን ጎአመን ዋ ሀአማኖን ታግታ ኡና ካለ ብን ጎዶታተ ሀቤቶ፥ ዋ ካአማነራ እባዶት ኮና

ሄለልትቲ ቶ ጎርቱን ሂካ ጋራይ ኦሻሜራን ላኮያን፥ ዋ ኖ ኮኮንኡመራ ኖጎዳ ጎጎግርኖንያ።
16 አት ዋ ታአማንተታ ሄለልትቲ ኤንተርካ ካፋይሳይናቶ ላኖ መ ካሳ? ጎርቱን አት ዋ ካአማንተታ

ባባርትት ኦርታ ካፋይሳይናቶ ላኖ ካሶ?

ዋ ጎጎኡመሮ አታይ ግራኖ
17 ጎርታኑን ጎታ እባዶን ካስሰሮ እላቦና መተመቴ ዋ ጎጎኡመሮ ኤሰ ሀግሮ፤ ካሞጋን ምን ካኤብ

ዱባይና አን ካስሰራ ዎጋ ሂካያ።
18 እባዶት ኮ ሀማጽሳመ ግራን ካኡማመ ጎሌ፥ ሀሃማጽሳሞን ካግሮ እባዶት ኣን አሮቆፒኖ፥

ሀሃማጽሳሞን ግራን ካኡማመ ጎሌ አሮሀማጽሳሞ።
19ሀማጽሳማኖና ሌረ ሀማጽሳናዋት ላኦ ላኮአቦ፥ መተክ አየስ አጃጃ ካዋ ኦራታኖያ።
20 እባዶ መተመተይ ጎጎኡማመሮክ ማለ አታይ ሀግረ።
21 ዋ ኩ ካኮኡመረ ጎራታ አት ድይተ? ሀሱ አሮያደ፥ ባልቹማታ ሄላታኖ ጎዳንደተ አደ ባልቹማታ

አታ።
22 ኣላንቲና ድይ ሌ ግራን ጎታይ ካኡማመራ ካጎታ ባልቻክ እባዶትያ፥ ኡሱማለና ባልቻክ ሌ

ካኡማመራ እባዶት ካክርስቶሳ ድይያ።
23ዋ እስን ኤረኬሳክ ኢግ እምናተራ፥ ሃኑን ካእባዶ ድይ አሮሌተን።
24 ኣላንቲና አቢላልቴ! እባዶ መተመተይ ካኮኡማመሮ ዋኔ ዎታ አታይ ሀግረ።

ሀኬሳሞን ኦግራና ኤንተር ካኮጎዬሮ ሄለል
25 ሀአታኖንና ሀኬሳሞን ካግሮ እባዶኮክ ጋራ አን ጎታኮ ካአታዬራ አጃጃ ላግሮ፥ ሀሌዎ ኳሬ ካጎታ

ሻጋኮ ካከይ ካአብዳመ እባዶ ኣን ማርካቴ ስሳራ።
26ግዳ ታግቶ ራኮኮ ካከይ ታኮግታን ግቴንዋ ካእዳን ኣን ላራ፥
27 ኦር ካአታተቶ ጎሌተ ኬልክምን አሮዶተ፥ ሀአታኖን ካግቶ ጎሌተና ኦር አታይን አሮዶተ።

28 አት ባባርትትና ኦር ጎአታተ አደ ጩቦ ላኮፈልተቶ፥ ዴሌልትትና ጎኬሳንተ ጩቦ ላኮፈልተቶ፥
አየሱን ጎአመን ካአታተሮና ካኬሳመሮ እባዶን ሂካ አላም ጉት ራኮ ታሞጋን ግያታ፥ አንና ሂክ እስን
ጎጎጌኖንኮ ዶታራ።

29 አቢላልቴ! ያዳክ ሃያ፥ ጌስ ካጋባባንያ፥ ጎርታ ኦር ኦአታቴራና ኦር ካላይክ ኣን ሀግሬን።
30 ኦኦታራና ኦኦኖን አን፥ ኦገገላታራና ኦገገላኖን ኣን ሀሌን፥ ሁ ኦኢምናቴራና ካእምናተራን ሁ ካክሶ

ካሌኖን አን ሀቶታቴን።
31 ሂካ አላም ላኦ ካስሳራ ኮኮ ላኦ ቶና ካስሶን ኣን ሀሌዎ፥ ሂካ አላምኮት ምዲ ታሮርቶታ።
32 አንና እስን ሀያዶን ጎጎግርታኑን ዶታራ፥ ኦር ሀአታኖን ካግራ እባዶ ጎታ ገጌላይስን ማንኮዶታሮ

ማራን ካጎታ አየስ ሻዳራ፥
33 ኦር ካአታተራ እባዶ ጎአመን ኦርቴሳ ገጌላይስን ሂካ አላምኮክ አየስ ሻዳራ።
34 ሂካኒ ዎዳናቴሳና ቆፋ ላማ ሌተ ሀኬሳሞን ታግታ ሄለልትቲ ጎርቱን ዴለልትቲ ጋራ ካጎታክ

አየስ ሻዳታ። ፈሎኦትሰና ሶይና አያናክሴይ ጎታዉን ቁሎዋኖያ። ታኬሳንተታ ሄለልትቲ አደ ኤንተርክሴ
ገጌላይስን ማንኮዶታቶ ማራን ሂካ አላምኮክ አየስ ሻዳታ።

35አን ሂካ ካኮንአማራ እስኑን ካኤካሮ አየስ ሻዳኖይያ ኳሬ እስን ያድስን ላኮዮ፥ ፈሎኦት ዎዳናትስን
ላማ ሀበልኤኖን ጎታይ አታይ ማራጌ ጎጎግርታኑያ።

36 እባዶት ኮ ታኤራተሮ ዴለልትቲ ማራጌይ ጎአባኖን ጌስክሰጂናታ ጎሴተ፥ አታይን ጎዶታተ ታጌላተ
ሀየለ፥ ጩቦ ላኮአቦ ሀአታተ።

37አየሱን ጎአመን ህታ ሃጃይ ዎዳናቴሳ አዳቦይሳይረ ሀሻላጋሞን እስ አዎዳይረ ዴለልትቲ አታታኖኮ
እስኦቴሳ ካሙርቴሳተራ እባዶት ታኢዳን ፈለራ።

38 ሃኑን ዴለልትቲ ካአታተራ ታኢዳን ፈለራ፥ ሀአታኖን ካግራና ታሮርተ ታኢዳን ፈለራ።
39ሄለልትቲ ቶ ኤንተርክሰ ኔፎነ ግራን ኡሱነ ዎታ ታሻንተታ፥ ኤንተርክሰ ጎጎየ አደ ካጌላተ እባዶትን

ኬሳሚን ባልቹማ አብታ፥ እባዶት ጎአመን ጎታይ ካአማኔሮ ላኖ ዶትሳራ።
40ቆፋተይ ጎሌአደሀኬሳሞን ሂካማሌግቴና ሮርካገገላተልናተ፥ አንና አደ አያና ካዋ እንጉትካግሮ

ኣን ላራ።

8
ቶልቻን ኦኤናኣመራን ሶኮክ ጋራ

1ቶልቻን ኦኤናኣመራን ሶኮክ ጋራ አን ሃ አማራ፥ “ኖ ዱባናማላባኖ”ማላባኖ ኮራሜሳ የላራ፥ ጌላንጀ
አደ ቁሎይሳታ።

2 አን ካሶዋ ካአማራ እባዶ ማላቢን ካዶትሳሮ ግታክ ጋና ላኮማላበሮ።
3ዋ ካጌላታራ እባዶ አደ ዋይ ዶሌ ካአዴሳመያ።
4 ጎርታኑን ቶልቻን ኦኤናኣመራን ሶ አማኖኮክ ጋራ አን ሃ አማራ፤ ሂካ አላም ቶልቻ ካማድኖን ላኖና ዋ

ኮ ኳሬ ካካለ ሄዶ ግርዋት ካንሶዋ።
5 ማጎሬና ካሞጋን ሄዶል ሀሌኖን ግራን ዋልና ካሞጋን ጎታጆል ሀሌኖን ግራን፥ ጎታጆል አማሜን

ኦኡማማራን ግራን፤ ዳሩርና ኡሊና ሀሱስ ኣንክክ ሄዶል ጎግረና፥
6ኖን አደካመንዱባኡሱኮኦኮንሌራ፥ ኖና ኦቴሳ ኦሌነናዋ ኦዶኮአብና፤ አደናካመንዱባጋራኬሳነ

ካኮሌራ፥ ኖና ጋራኬሳነ ኦሌነና ጎታ ኮ የሱሳ ክርስቶሳ አብና።
7 አየሱን ጎአመን ሂካ እባዶ ዱባ ላኮካሶ፤ እባዶ ኮኮ ህታር ጊን ቶልቻ ሄዶይሳታ ማንኮግሮ ማራን

ሂካማሌኒዕ ሶ ጎአምራን ኦግራን ቶልቻን ኦኤናኣመራን ኣን ቆፓራን፥ ሳሙትሶና ላፋ ማንኮሌተቶ ማራን
ባቶዋራን።

8አየሱን ጎአመን ባቦ ዋ ቶስ ኖ ላኮጋባላሮ፥ ጎኣማናዋኔና ካሀንቃታራ አየስ ኮና ላግሮ፥ ጎአምነና ዎረኤ
ካሄላታና አየስ ኮና ላግሮ።

9 አየሱን ጎአመን ባልቹማትስንኮ ካከይ እስን ካፈላታን አማኖ አታኖን ኦግራዉን ሀንዱዱፎ
ጎጎሌኖንኮ እስኦትስን ኦራዬን።

10 አት ሂካ ኣንክክ ማላባኖ አባ ግራን፥ ላፋት ሳሙ ካአባተራ እባዶት ምን ካቶልቻይ አማ ግራን ኩ
ጎዴ ቶልቻን ኦኤናኣመራን ሶ ጎጎአምሮ ሳሙቴሳ ኡሱ ላኮከኬሳቶያ?

11 ሃኑን ክርስቶሳ ካኮንጎየራ ሂካ አማኖ ካላፈሮ ዋ ካአማኔሮ አቢካ ማላባኖካኮት ኣላንቲ ባየራ
አማኖያ።

12 ሂካ ራድ አቢላልትስን ሚራኣና ላፋት ሳሙትሶ ሜጋይሳ ክርስቶሳ ጉትጩቦ ፈላታን።
13 ሃኑን አን ኦኣማራ ሶ አቢኬ ኦሀንዱዱፍሳራን ጎሌን አቢኬ ሀንዱዱፍሳናኮ አመረ ዱዶ ሶ

ላኮአምናሮ።

9
ኦፋራሜራንኮት ፈኢና ፈልን ካዶትሳሮ

1 አን ባልቻክ እባዶት ላኮዮያ? አደ ካፋራመሮ ላኮዮያ? ጎታካን የሱሳ አን ላኮዴሮያ? እስን አዴን
ጎታይ ፈሎኦተኮኒዕ ኢል ላኮታንያ?

2 ካካለቱን ካፋራመሮ ጎላናዋየና ዱዶ እስኑን አደ ኦግራን ካፋራመሮያ፥ ኣላንቲና ጎታኮ
ፋራማኖኬዉን ማታማ እስንታን።

3 አት ካፋራንተቶ ላኮቶ አመን እን ኦቆቆራራዉን አን ካስሳራ አባብ ሂካያ፤
4 ኖ አማኖኮትና ጣማኖኮት ፈኢ ላኮአብኖያ?
5 ኦካለ ኦፋራመራን ኣን፥ ታጎታ አቢላል ኣንና፥ ከፋ ኣን፥ ዱባ ታአማናቶ ኦር አባይ ሰሴይን ፈኢ

ላኮአብኖያ?
6ሙዳፉር ፎጎሎይ ፈላይ ግርን ኦኮንዶትሳራ አንና ባርናባስ ኦላልና?
7 ጎሌና ማራጋደ ካከሳይዋ ዎታዳራ ሌ ካሃንዳራ አዮያ? ካዎይኒ ጋ አባራተጉረ ታዱባንተቶ ኢል

ካአሞን አዮያ? ግድኬሳ ፎፋታ ግራን ግድኮ ኤኖ ካጣሞን አዮያ?
8 ሂካ አን ካኮንአዬሰራ ቆፋ ታእባዶ ማሌያ? ሴራ ካሙሴ ሂካ ላ አማ ግሮላ?
9 ሴራ ካሙሴይ፥ “እራ ካኦታሮ ኣር ፉና አሮሺቴን” አማመ ጻፋመራ። ሀያ ዋ ታአዬስሰታ ታአራሬ

ሃጃታ?
10 ዋ ሂካ ካኮንአዬሰራ ኦግራን ጋራ ካካን ላኮዮያ? ካኮንጻፋመራና ኦግራን ኖ ማራንያ። እራ ኦታተ

ካባራረና ካኦታራ አርና ካኦታተሮ ዉጣኮ ሄዴዶ ካአቦ ላኖ አብድ የላታራ።
11 ኖ እስን ኦሮ ካአያና ዉጣ ካዉጣኖን ጎሌ፥ ሶዉን ካሌሮ ኮኮ ጎአታነ ካአቲ አዬስያ?
12 ኦካለ ህታ ፈኢ እስንኮ ሄላታኖ ጎዳንዴን፥ ኖ ሮርሳይ ሄላይን ላኮዳንዳኖያ? ኖ ጎአመን ህታ ፈኢ

ላኦ ላኮሀይሳነኖ። ሀሱኮና ካክርስቶሳ ዎንጋላን ሀንዱዱፎ ጎጎሌኖንኮ ካመን ዱባና ኦብሳና።
13ቁሉክምን ካዋይ ኦሀንዳራን ባቦክሶ ቁሉክምን ካዋኮ ኦሄላታራን፥ ባንኤ ታፋላ ጉት ኦሀንዳራን

ጃርሶኮ ሄዴዳመን ካአማራን ላኮካሳንያ?
14 ሂካማሌና ዎንጋላ ኦላላባራን ግርክሶዉን ካዶትሳሮ ዎንጋላኮ ጎጎአታናዉን ጎታ አጃጄራ።
15 አን ጎአመን ህታ ፈኢኮ ቶይና ሱረ ላኦ ላኮአታየሮ፤ ግዳና ሂካ ካኮንጻፈራ ሂካ ኣንክክ አየስ

ፈልታንዋ ታአምሮ አብዲ ላኮዮ፥ ማዮና �ዳታኖክኬ ላኦ ካላይክ ካየላሮኮ ኢን ጎይ ሆረክ።
16 ዎንጋላ ላላባኖክ ላኮጣድሳሮ፥ ካኮንላላባራ ካሄሶን ማንኮሌዉንያ። ዎንጋላ ጎላላባናዋየ ኣኔ

ኢን!
17 ፈኢቴኮ ኪጉረ ዎንጋላ ጎላላበ ዳሞዛ አባ፥ ፈኢቴኮ ጎሌኖን አደ ኦፈላራ ፈሎ ታስሳንተቶ ሀዳራ

ጉድሳኖ ካላል ላራ።
18 ሀያ ዳሞዛክ መያ? ዳሞዛ አደ ዎንጋላ ጎላላብሮ ፈኢቴኮት ላኦ ሀአታኖን ዎንጋላ ዳሞዛ ካላይ

ላላባኖያ።
19 አን ባልቻክ እባዶትያ፥ ማዮና ድይ ላኮዮ፥ አየሱን ጎአመን ካሞጋን ዋ ቶስ አባብን እስኦተ እባዶ

ዱባን ድይ ሌራ።
20 አይሁድ አባብን አመረ አይሁድነ ዎታ ካአይሁድ እባዶ ኣን ሌ። አን መተኬዉን ሴራኮ ሄገሌ

ሀሌኖን ሴራኮ ሄገሌ ኦግራን አባብን አመረ ሴራኮ ሄገሌ ካግሮ ኣን ሌ።
21 አን መተኬዉን ሴራ ካዋኮ ባልቹማ ካሌኖና ሴራ ካክርስቶሳይ ካኢምናማሮ ጎሌና ሴራ ካላይክ

እባዶ አባብን ሴራ ካላይክ እባዶት ኣን ሌ።
22ላፋኒዕ ፋይስን አመረ ላፋኒዕነ ዎታ ላፋክ አን ሌ፤ ኢን ካዳንዳመግታክ ጅልባ ኮኮ ፋይስን አመረ

ዱባነ ዎታ አየስ ዱባ ፈለራ።
23 ሂካ ዱባ ካኮንፈላራ ዎንጋላኮ ሶማ አታይን አመረ ዎንጋላ ማራንያ።
24ትያኖኮክ ለላማኖይ ካትያራ ካሞጋን ጎሌሮ እላቦ ካአታታራ አደ ኮ ካላል ላኖ ላኮካሳንያ? ሃኑን

እላቦ ካአታይናሮ እባዶት ኣን ትያ።
25 ለላሚን እስ ካኤካሳታራ እባዶት አየስ ዱባ እስኦቴሳ ኤካሳታራ፥ እሶ ሂካማሌ ካኮሀራናን

ካሮራሮንና ካባሮ ካላቻ ሄላይን ሀራራን፥ ኖ ጎአመን ጅሩ ጅሮማክ ካባኖን ካላቻ ሄላይን ሀራና።
26 ሃኑን አን ላኦ ካላይክ እባዶት ኣን አዳ. ላኮቲናሮ፥ አደና አምባል ቶንቶሞ ካባሳሮ እባዶ ኣን አዳ.

ላኮሞአባይናሮ።
27አየሱን ጎአመን ካካለዉን ላላብ አባባይረ አንመተከዉን ካኢየሊ ጎጎሄሶንኮ እስኦቴ ሀድሳታራ።

10
እስራኤል ታጌተታ ራኮ ኖ ጎጎጌኖንኮ እስኦራና

1አቢላልቴ! ኦዶላልታንዱባዱማንቻኮ ሄገሌግራኖና በከ ኦሮማሬን ካናቀራን ጎጎአዴሳኑን ዶታራ።

2 እሶ ዱባሙሴነ ዎታ ሌንጉረን ዱማንቻይና በከይ ጣማቃመን።

3ዱባና ካአያና ባቦ ኮ አመን፥
4ዱባና ካአያና ጣሞ ኮ ጣሜን። እሶ ዴበ ሰሴታ ካኮግረ ካአያና ኤኤሞኮ ጣሜራን፥ ሀሱ ኤኤሞና

ክርስቶሳየ።
5ሀሌዎ ኳሬ ዋ ካሞጋኒ ማንኮገጌላታናዋተ ማራን ቃሉላቶክ ኡሊ እዬን ሄሴን።
6 እሶ ካሜላን ጎጎሀልቼረን ኖና አድ ጎጎሀልችኖንኮ ሂክ አየስ ኖን ማሱሳ ሌራ።
7 “ጎሳና አምና ጣምን ሀማጼ፤ ዱዱሪና ኬ” አማመ ጎጎጻፋመሮይ፥ እሶኮ ኮኮ ጎጎየለራን ቶልቻ

ጎጎሄዶይሳታራን እስና አሮሄዶይሳቴን።
8 እሶኮ ኮኮ ሻርሙጠንጉረን አሪ ቶይ ኩማ ላማታንኮ ሴዶ እባዶ ጎጎ ጎየሮይ ኖና ላኮሻርሙጢኖ።
9 እሶኮ ኮኮ ጎታ ጎጎጫፈራንና ሀበሳይ ኢዳሜን ጎጎባየራንክ ማለ ኖና ጎታ ላኮጫፍኖ። *
10 እሶኮ ኮኮ ጉምጉመጉረ ካባሳሮ ኤርግቻይ ጎጎባየራን አን እስና አሮጉንጉምተን።
11 ሂክ ዱባ ማሱሳ ጎጎሌሮ እሶ ጉት ጌ፥ ጌስጆልኮክ ጉዳታኖይ ካጌሮ ኖ ሀድስን ጻፋመ።
12 ሃኑን አታየ አሌራ ካአማራ ጎግረ ጎጎኢኖንኮ እስኦቴሳ ሀኦራተ።
13እባዶዱባጉትታገያቶኮታካለጫፍትእስንላኮጌተቶ፥ዋካአብዳመያ፥ ሃኑን እስንካዳንዳታንኮ

ካሮረጎጎጫፋንታኑንኡሱእስንላኮእስሮ፥ አየሱንጎአመንካኮጫፋማታንጎራታካኮኦብስታንሁናስስረ
ጫፍትኮ ካኮቤታን ራ ኡሱ እስኑን ኤካስሮዋ።

ቶልቻነ ዎታ አሮሌተን
14 ሃኑን አን ኦጌላታሮኦቴ! ቶልቻ ሄዶይሳታናኮ ባቃዬን።
15 አን ሂካ ካኮንአዬሰራ ካሻዳሮ እባዶንያ። ሂካ አን ካአዬሰሮ አዬስኮክ ጋራ እስንዋ እሲ ፍርዳ።
16 ኖ ካኮሶማሳምናና ታሶማጡጋ ካክርስቶሳ ኢግኔ ዎታ ራቶናት ካአቦ ላኮዮያ? ኖ ካአማና ባቦ ካዋ

ሶ ኦክርስቶሳነ ዎታ ኤሴላ ካአቦ ላኮዮያ?
17 ባቦ ካዋ ኮ ጎጎሌሮክ ማለ ኖና ኦሞጋን ሌነ ግራን ማር ኮና፥ ኖ ዱባ ባቦ ኮ ሄዴዳምናና።
18 አላ ካእስራኤል ጎሳ ቆፓ፥ ካስሳማሮ ጃርሶ ኦአማራን ባንኤ ታፋላነ ዎታ ራቶ ኮ ላኮያንያ?
19ሀያ ቶልቻን ካኤናኣመሮ ኮኮና ሌረ ቶልቻ መተኬሳዉን ላኦ ካአቦያ አማኖያ?
20 ላኮዮ! አይዛብ ካኮፋላታራ ዋዉን ሀሌኖን ዱርሳዉንያ፥ ዱርሳነ ዎታ ኮ ጎጎሌታዉን አን

ላኮዶታሮ።
21ታጎታጡጋና ታዱርሳልጡጋና ራቶጣምን ላኮዳንዳታን፤ ታጎታ ዱጉድኮ ባቦ አምጉደን ታዱርሳ

ዱጉድኮ ኣምን ላኮዳንዳታን።
22 ኖ ሂካ ፈላኖይ ጎታ ሀልችንሶ? አታንካን ጎታኮ ሮራና?
ዋ ኦአማናራንኮት ባልቹማ

23 “ካመን ዱባን ፈኢ ስሳንተታ” አየሱን ጎአመን ካመን ዱባ ላኦ ላኮአቦ፥ “ካመን ዱባን ፈኢ
ስሳንተታ” አየሱን ጎአመን ካመን ዱባ ላኮ�ቢሳሮ።

24 እባዶ መተመተይ ኦላቴሳት ላኦ ኳሬ ላኦቴሳ ታላል አሮዶታኖ።
25 ሳሙትስን አሄዳኖኒ ግያይ ኦዳዳላማራን ሶ ዱባ አማ፤
26 “ኡልና ኡሊ ጉት ካአማጋመራ ዱባ ካጎታያ።”
27 ዋ ካአማኖን እባዶት ኮ ኩ ማርትና አምስን ጎኡማተ አሞን ሆረ ካሮረሮ ባቦ ዱባ ሳሙትስኒ

አሄዳኖን አማ።
28 አየሱን ጎአመን እባዶት ኮ “ሂኒዕ ሶ ቶልቻን ኦኤናኣመራንያን” አም ጎሰጌ፥ ሂካ ካሰገሮ እባዶት

ማራና ሳሙትስኑን አምጉዴን አሮኣንቴን።
29 ሂካ ካኮንአማራ ሂካ እባዶትኮት ሳሙ ማራን ኳሬ ሳሙታ ማራን ላኮዮ፥ ባልቹማት ካካለኮት

ሳሙይሙን ሄሬጋማታ?
30 አን ዋ ጋላቴረ ባቦ ካአማሮ ጎሌ፥ ዋ ካኮሶማሳየሮ አየሱንሙን ሀባራማራ?
31 ጎርታኑ አማና ሌረ ጣማ ጎርቱን ማምስክ አየስ ፈላ ግራን ካመን ዱባ ካባጃ ታዋዉን ፈላ።
32 አይሁድና ሌረ አይዛብን ጎርቱን ምን ካዋዉን ሀንዱዱፎ አሮሌተን።
33አን እባዶዱባማምስክ አየስ ገገላይስና ጎጎእጻማሮይ እስና ሂካማሌ የላ፥ ካሞጋና ጎጎፋይሮ ኳሬ

ኢን ላኦ ካስስሮ አሌኖን ግራን እሶን ላኦ ካስስሮ ዶታራ።

11
1 አን ክርስቶሳ ኣን ጎጎላሮ እስና እን ኣን ላ።

ዋ ሄዶይሳታኖኮክ ዎጋ
2አርጌቶ እን ማንኮሻዳታንማራና እንኮ ካአታቴታን ዎጋ አታይሳቴን ማንኮአባቴታን ማራን አን እስን

ጋላታራ።
3 አየሱን ጎአመን ሂካ ጎጎአዴሳኑን ዶታራ፥ ባባር ዱባዉን መተ ክርስቶሳያ፥ ሄሌሉና መተ ባባርያ፥

ክርስቶሳዉና መተ ዋያ።
4 እስኦቴሳ ሆጎጋተረ ካኤባታራ ጎርቱን ሄገሮ ካአዬሳራ ማምስክ ባባርትት እስኦቴሳ የራሳታራ።
5 እስኦትሴ ሀሆጎጋኖን ታኤባታ ጎርቱን ሄገሮ ታአዬሳታ ማምስት ሄለልትቲና መተክሴ የራሳታ፤

መተክሴ ካሆላተቶ ኣን ቶታማታ።
6 ሄለልትቲ መተክሴ ታጎልሳኖን ጎሌተ፥ መተክሴ ሀጎሳተ፥ መተክሴ ጎሳታኖ ጎርቱን ሆላታኖ

ካሙልሳሮ ኣን ሊ ኤሰን ጎሙተ አድ እስኦትሴ ሀጎልሳተ።
7ባባርትትምዲታዋናካባጃታዋካኮንሙታቶማንኮሌተማራን እስኦቴሳሆጎግሳዪን ላኮዶትሳሮ፥

ሄለልትቲ ጎአመን ታባባርትቲ ካባጃታ።
8 ኣላንቲና ሄለልትቲ ባባርትትኮ ሄላንተታ ኳሬ ባባርትት ሄለልትቲኮ ላኮሄላመሮ።
9 አደና ሄለልትቲ ባባርትትዉን መጣንተታ ኳሬ ባባርትት ሄሌልትቲን ላኮመጣመሮ።
10ህታ ኣላንቲና ኤርግቻኮት ኣላንቲ፥ ሄለልትቲ ኦዶናትኮ ሄገሌ ግራኖ ካቱስሮማላታ ካሌሮሆጎግ

መተክሴ ጉት ሀካተ።
11 ጎታ ዶሌ ካአብኖ ግርዉን ሄለልትቲ ባባርትት ካሊ ላኮግራቶ፤ ባባርትትና ሄለልትቲ ካሊ

ላኮግራሮ።
12ሄለልትቲ ባባርትትኮ ጎጎሄላንተቶ፥ ባባርትትና ሄለልትቲኮኡሙላማራ፤ አየሱን ጎአመንዱባዉን

ሄላማኖ ዋያ።
13 አላ እስንዋ ፍርዳ፥ ሄለልትቲ እስኦትሴ ሀጎልሳኖን ዋ ቶስ ኤባታኖ ዶትሳራ?
14 ባባርትት መተኬሳ ጎኤራሳተ ህሎ ካላሮ መጣጡማ ላኮአጋልስሳቶያ?
15ሄለልትቲመተክሴ ጎኤራሳተ ላ ካባጃትሴቶላ? መተካኤር ካኮንስሳመራካባጃትሴዉንሆጎግ

ጎጎሌሮንያ።
16 ጎርታ ማዮና ህታ ሃጃ ጉት ዶጋምን ጎዶታተ፥ ኖና ሌነኔ ካሞጋን ምን ካዋ ሂካኮ ካለክ ዎጋ

ላኮአብኖ።

ባቦ ካዋኮክ ጋራ
(ማቶ. 26፡26-29፤ ማር. 14፡22-25፤ ሉቃ. 22፡14-20)

17አየሱን ጎአመንካኮኩኩንታን ጎራታካፈላታንሜላነኳሬካእዳንክ አየስማንኮላናዋተማራን ሂካ
ግዳ አን እስኑን ካስስናሮ አጃጃዉን አን እስን ላኮሶማሳይናሮ።

18ዱባንኮ ጣየ ምን ካዋይ ካኮኩኩንታን ጎራታ እስን ኦሮ ካለካለ ብያኖ ካግሮ ማለራ፤ ሂክ አን
ካማለሮኮ ጋምሳ ሩም ላኖ አማናራ። [

19 እስን ኦሮኮ ካሩም ካለ ብረ ጎጎአዴሳምሮ፥ ሂክ ካለካለ ብ ግራኖ እስን ኦሮ ካሄሶንያ።]
20ራቶ ካኮኩኩንታን ጎራታ እስን ካአማታን ባቦ ካዋ ላኮዮ።
21አማግራንኮካካለሀኦሮንካከሳካኬሳ አማራ፤ ሂካኮክ ጋራይኮ ጎኡኢሮካካለ አደ ባራሪ ሰታራ።
22 አፎ ካኮአንታና ካኮጣንታን ምን ላኮአብታን? ሙ ምን ካዋ ቱፋታን? ሙ ኮና ካልክ ራካታ

ሙልሳታን? ጎርታ አን እስኔ መ አምራ? ሂካ አየሱን እስን ሶማሳዉ? ዱዶ ላኮሶማሳይናሮ!
23 አን ጎታኮ ካአታዬራ እስኑን ሮርሰ ካስሰራ ዎጋ ሂካያ፥ ጎታ የሱሳ ሮር ታኮስሳምናሮ ሄመኒ፥ ባቦ

ኬሰጉረ፥
24 ሶማሳተረ ኤካኤብሰረ፥ “ሂኒዕ እስን ማራን ኦልናራን ሶኦቴያን፤ እን ካኮሻዳን የላየነ” አመ።
25ኡሱማለናክታኮ አባባተረጡጋኬሰጉረ፥ “ህትጡጋኢግኬይኦሌራን አማቶኦኡሱብያን፤ ሃንሱን

ጡጋኮ ካኮጣንቴን ጎራታ ሂካ እን ካኮሻዳን የላዬነ” አመ።
26 ሂካ ባቦ ካዋ ካኮአንቴን ጎራታና፥ ህታ ጡጋኮ ካኮጣንቴን ጎራታ ጎታ ታ ኤሜሮ ጊን ጎይኬሳ

አዬስናታን።
27 ጎርታ ማዮና ካዶትሶን ራድ፥ ሂካ ካጎታ ባቦ ጎኣመ ጎርቱን ጡጋኮ ጎጣመ፥ ሶ ኦጎታዉና ኢግ

ካጎታዉን አንዛ አባ።
28 እባዶ ማዮና ሂካ ባቦ አማናኮና ህታጡጋጣማናኮ ሆረነ፥ እስኦቴሳ ሀቆቆራተ።
29 ኣላንቲና ማዮና ኦጎታ ሶ መያን አአዴሶኒ ጎኣመና ጡጋኮ ጎጣመ ፍድ መተኬሳዉን ካኬንስሳሮ

አማራ፤ ጣማራ።
30 እስን ኦሮኮ ኦሞጋን ካኮንሀረናን፥ ካኮንሀዉአመራና ካኮንጎየራን ህታ ኣላንቲያ።
31 እስኦታን ደያነዋ አድ ላኮፍርዳማነ።
32 አየሱን ጎአመን ጎታ ኖ ጉት ካኮፍርድሮ ጎራታሙርሳምናና፤ ህክና አላም ዎታ ራቶ ጎጎባኖንኮያ።
33 ሃንሱን አቢላልቴ፥ ካጎታ ባቦ ኣምን ካኮኩኩንታን ጎራታ ዱባ ታኤሜሮ ኦራዬን።

34 ካኮኩኩንታን ጎራታ ፍርዳ እስኑን ጎጎሌኖንኮ ማዮና ካኡኤራ ጎግረ ምንኬሳይ ሀኣሞ። ካሄሰሮ
አየስ አድ አን ካኮኤሜየ ጎራታ አዴስስናራ።

12
ካአያና እላቦል

1 አቢላልቴ፥ ግዳ አዴነ ጋራ ካአያናኮክ እላቦል ጎጎአዴሳኑን ዶታራ።
2 አማኖ ካልኒዕ ሌተን ታኮግቴን ሀሴራና ህታራና ዎዳማ ህኢ ካዱደ ካአዬሶን ቶልቻል አን

ጎጎአታንቴታን ካሶዋ።
3ሃንሱንማዮና አያና ካዋይካአዬሳራ፥ “የሱሳካቃንጋመያ”ካአማራላኮግሮ፤ ኡሱማለና አያና ቁሉክ

ጎሌኖን ማዮና “የሱሳ ጎታያ” ካአማራ ግራናዋት አን ሰጋራ።
4 እላቦል ካለካለክ ጎሌሮ፥ አያና ጎአመን ኮያ፥
5ሀንዳኖና ካለካለክ ካሌሮ ጎታ ጎአመን ኮያ፤
6ፈሎና ካለካለኒዕ ጎሌን፥ ዱባና ዱባይ ካፈላራ አደ ኡሱ ኮ ዋያ።
7 አየሱን ጎአመን አያና ቁሉክኮትሙተን መተመቴ ካኮንስሳማራ ራቶት ላኦንያ።
8 አያና ቁሉክ ኮዉን ቃሩማ አዬሳኖ ስሳራ፤ ካካለቱን ሀሱ አያና ማላብ አዬሳኖ ስሳራ።
9ኮዉን ሀሱ አያናዋ አማኖ ስስናራ፥ ካካለዉን አደ ኤሰነዋ ካፋይሳሮ አያናኮክ እላቦጆል ስስናራ።
10 ኮዉን ባሳ ፈላኖ፥ ካካለቱን ሄገሮ አዬሳኖ፥ ካካለቱን አደ አያናጆል አሳባኖ፥ ኮዉን ካለካለት

ታኡሱብት ሄኢ አዬሳኖ፥ ካካለቱን አደ ካለካለት ታኡሱብት ሄኢ ካአዬሳመሮ ፉራኖኮክ እላቦ ስሳራ።
11 ሂኒዕ ዱባ ሀሱ አያና ኮ ኮኒዕ እላቦጆል ጎሌራን፥ መተመቴ እባዶን ኡሱ እሲ ጎጎፈኤ ስሳራ።

ማር ኮይ ምክታ ካሞጋን
12 ማሪ ምክታ ካሞጋን ጎግረና ማር ኮያ፤ አየሱን ጎአመን ምክታጆል ካሞጋን ጎሌና ማር ኮያ።

ክርስቶሳና ኡሱማሌዋያ።
13 አይሁድ ጎርቱን ካግርክ እባዶ ጎሌነ፥ ድይ ጎርቱን ባልቻክ እባዶ ጎሌነ፥ ኖ ዱባ ማር ኮ ጎጎሌኖ

አያና ኮይ ጣማቃምነና፥ ኖ ዱባና አያና ኮኮ ጎጎጣምኖ ስሳመራ።
14ማር ኮ ካኮመጣመራምክታ ካሞጋንኮ ኳሬ ምክታ ኮኮ ላኮዮ።
15ሉክ “አን ገነ ማንኮሌኖን ማራን ካማሬ ምክታ ላኮዮ” አየሱን ጎአመን ሂካ አማኖይ ካማሬ ምክታ

ላኖ ሄሳራ?
16 ነበና፥ “አንኢልማንኮሌኖማራንካማሬምክታላኮዮ” ጎአንተ ሃ አማኖይካማሬምክታላኖ ሄሳራ?
17 ማር ዱባ ኢል ሊ ግረዋ፥ ማላኖ ሀየኮ ሄላምናረ? ማር ዱባ ነበ ሊ ግረዋ፥ ኡርሳታኖ ሀየኮ

ሄላምናረ?
18 አየሱን ጎአመን ዋ ጎጎጌላታሮ መተመተይ ባንኤ ዱባ ካየራ።
19ምክታ ዱባና ኮ ሊ ግረዋ ማር ሀየኮ ሄላምናረ?
20 ጎርታ ምክታል ካሞጋንያ፥ ማር ጎአመን ኮያ።
21 እል ገነኔ፥ “አት እን ላኮዶትሳቶ” አሚና ላኮዳንዳቶ፥ መተና ሉክነ፥ “አት ኢን ላኮዶትሳቶ” አምን

ላኮዳንዳሮ።
22ዱዶዋ ላፋክ ኣን ካላራ ካሞጋን ካማሬ ምክታጆል ኣሎ ኦዶትሳራንያን።
23ካቱፋመ ኣን ካላሮ ምክታሉን ኣሎ ካባጃ ስሳና፥ አንደና ኦኮንሙላኖ ምክታል ኣሎ ኮኮባታና፤
24ካኮንሙሊኖን ምክታልካን አደ ሂክ ላኮዶትሳሮ። ዋ ጎአመን ካማሬ ምክታል ራቶ ኢንሰ ኤሰልሰ

ካባጃ ኦኮንሀንቃተቶ ታሮርተ ካባጃ ስሰራ።
25ሂካና ካኮንየለራ ካማሬምክታል ኦሮኮ ካለካለ ላኖ አግኖን፥ እስእስ ኦሮ ኮኮዉን ጎጎሻድናዉንያ።
26ምክታኮ ጎአቦሳምሮምክታጆልዱባራቶ አቦሳማራ፥ምክታኮ ጎካባጃምሮካካለምክታልና ራቶ

ገጌላታራ።
27 ጎርታ እስና ካክርስቶሳ ማርታን፥ መተመተክስኒ ማርኬሳክ ምክታልታን።
28 ሃንሱን ዋ መተመቴ እባዶን ምን ካኤብ ኦሮ ካለካለክ ሀንዳ ጎጎግሮ የለራ፥ ሂካ ጋራይ ሆራርጀ

ኦፋራመራን፥ ካላም ኦሄገሮል፥ ካሴድ ኦአጋልስሳራን ሹመራ። ደቤና ባሳ ኦፈላራን፥ ደቤና አዳ. አዳክ
ፋይሳኖኮክ እላቦ ኦአባን፥ እባዶ ጋርጋራኖኮክ እላቦ ኦአባን፥ ኦዶናቲ ካባሪሳሮና ካለካለት ሄኢ
ካአዬሳሮ እባዶ ካየራ።

29ዱባና ኦፋራሜራንያን? ዱባና አደን ኦሄገሮያን? ዱባና አደን ኦአጋልስሳራንያን? ዱባና አደን ባሳ
ፈላራን?

30ዱባና አደን ካኮፋይሳራን እላቦል አባኔ? ዱባና አደን ካለካለት ሄኢ አዬሳራን? ዱባና አደን
ፉራናን?

31 አየሱን ጎአመን ዱባኮ ካሮራሮ እላቦ አታኒ ዶታዬን።
ግዳ አድ ዱባኮ ካሮራሮ ራ አን እስኑን ቱስናራ።

13
ጌላንጀ ታሩም

1እባዶይና ታኤርግቻ ሄኢ ጎአዬሰ፥ ጌላንጀ አድ ጎዋታንቴ ታኢያቶማርጮኣን ጎርቱን ቅልጩቅልጩ
ካአማሮ ብልቢላያ።

2 ሄገሮኮክ እላቦ ግረዋ፥ ሆል ማላባኖ ዱባና አን አዴሰዋ፥ ዎዳም ባንኤኮ ካታክራ አማኖ ኢን ጎግረ፥
ጌላንጀ አድ ጎዋታንተ ላኦ ካሊክያ።

3 አን ካአቦ ዱባ ህየሳን ጎስሰ፥ ማርኬ ኤለኒ ጎጉባየና *፥ ጌላንጀ አድ ጎዋታንተ ኮና ላኦ ላኮአቦ።
4ጌላንጀ ታኦብሳቶታ፥ አደና ፋያንካትታ፥ ጌላንጀ ላኮጋባቶ፥ እስኦትሴይ ላኮ�ዳቶ፥ ላኮኮራቶ።
5ካዶትሶን አየስ ላኮፈላቶ፥ እስ ታጌላታቶ ላኮቶ፥ ላኮህፋቶ፥ ባስ ላኮቶታቶ።
6ጌላንጀ ሩምነ ዎታ ኳሬ ሜላነነ ዎታ ላኮገጌላቶ።
7 ጌላንጀ ካአመን ዱባ ኦብሳታ፥ ካአመን ዱባ አብዳታ፥ ካአመን ዱባ አብድ የላታ፥ ካመን ዱባ

አታቴ አላታ።
8ጌላንጀ ዱዶ ላኮኢያቶ፥ አየሱን ጎአመን ሄገሮ ጎሌና ኢግልሳማናን፥ ሄኢ ታኡሱብ ጎሌተና ሄስናታ፥

ማላባኖ ጎሌና ኢግልሳምናራ።
9 ኣላንቲና ካማላባናና ጋምሳያ፤ ሄገሮ ካአዬሳናና ጋምሳያ።
10 አየሱን ጎአመን ልክ ካሌራ ጎኤመተ ልክ አሌኖን ካግረ ሄሰራ።
11 ይሱማ ግራን ይስ ኣን አዬሳረ፤ ይስ ኣን ሻዳረ፤ ይስ ኣንና ሄሬጋረ። ዎዳላ ካኮላረ ጎራታ ካይሱማ

አየስ ሉጉደ ኢሰራ።
12ግዳ ካደያና ዳዉኢቲ ኦሮ ካሙታሮ ኣን ድም ካአመያ፤ ሀሱ ጎራታ አደ ኢልታን ዲዳ ቤስ ድናና።

ግዳ አን ካካሳ ጋምሳያ፤ ሀሱ ጎራታ አደ ዋ እን ካካሶ ግታክ ማላባኖ ዱባ ኢን ግርናራ።
13 ጎርታ አማኖነ፥ አብድነ፥ ጌላንጀነ፥ ሂኒዕ ሴዶ አታቴን ግራናን፤ ህናኣኮና ታሮራታ ጌላንጀታ።

14
ካለካለት ሄኢ አዬሳኖና ሄገሮ አዬሳኖኮክ እላቦል

1ጌላንጀ ዴበ ሰሴዬነ፤ አያናኮክ እላቦል፥ ካካለኮና ሄገሮ አዬሳኖኮክ እላቦ አታኒ ዶታዬን።
2ካለካለት ሄኢ ካአዬሳራና ዋዉን ኳሬ እባዶን ላኮአዬሳሮ፤ ሆል ካሌሮ አየስ አያናይ ማንኮአዬሳሮ

ማራን ካአዴሳራ ላግሮ።
3 ሄገሮ ካአዬሳራ አደ �ቢስን፥ አታይሲና ጎጎእስን እባዶን አዬሳራ።
4 ሄኢ ካለካለት ካአዬሳራ እስኦቴሳ ኦላል �ቢሳራ፥ ሄገሮ ካአዬሳራ አደ ምን ካዋ �ቢሳራ።
5 እስን ዱባና ካለካለት ሄኢ አየሴንዋ ጌላታረንዋ፥ ሂካኮ አድ ሮር ሄገሮ አየሴንዋ ጌላታረንዋ፥ ምን

ካዋ ጎጎ�ቢስሮ ካለካለት ሄኢ ካአዬሰሮ እባዶ ጎፉሮን፥ ካለካለት ሄኢ ካአዬሳሮኮ ሄገር ካአዬሳራ
ሮራራ።

6 ጎርታ አቢላልቴ! እስን ቶስ ካኮኤሜየ ጎራታ፥ ሆል ታዋ ቱሳኖይ ማላባኖ ጎርቱን ሄገር አዬሳኖይ
ጎርቱን አጋልስሲ እስኑን ጎሰግኖን ካለካለት ሄኢ ጎአዬሰ መ እስኑን ላኦ አባ?

7ሱሱሌኣንና ክራን ኣን ኦግራን ኔፎ ካላይኒዕና አደን ያየትሶ አዴሳማና ጎዋተማዳርክሶምሲአዴስን
ዳንዳራን?

8 አደ ማላካታ ልክ ታሌኖን ታኡምት ያየ ጎማልስሰ፥ ጀሬኑን አዮያ ካኤካሳታራ?
9 እስና ኡሱማሌዋታን፥ ህኢትስንኮ ፉሬን ካአባ ሃፉራ ጎቤኖን፥ ካአዬሰታና አዮያ ሻዲን ካዳንዳራ?

አምባሉን ካአዬሳታን ኣን ሌታን።
10 አላም ጉት ካሞጋን ሄኢጆል ግራ፥ ፉሬን ካሊት ሄኢና ላግቶ።
11ጎርታ እባዶትኮታአዬሰሮ ሄኢፉሬን አን ካአዴሶን ጎሌ፥ ካአዬሰሮ እባዶትን አንማርትላራ፥ ኡሱና

እዬን ማርት ላራ።
12 እስና ኡሱማሌታን፥ አያናኮክ እላቦል ሄላይን ኦዶታታን ማንኮሌቴን ማራን፥ ምን ካዋ ካኮ�ባሮ

እላቦል ሄላይን ኣሎ ዶታዬን።
13 ሃንሱን ካለካለት ሄኢ ካአዬሳራ እባዶ ካአዬሰሮ ፉርን ጎጎዳንዴሮ ሀኤባተ።
14ካለካለት ሄኢ ጎኤባየ አያናክ ኤባታራ፥ ሳሙት አደ ኢል ካላይትታ።
15ሀያመ የልን ዶትሳራ? አያናይ ኤባይናራ፥ ሳሙቴይና ኤባታራ፥ አያናይና ዛማራራ፥ ሳሙቴይና አደ

ዛማራራ።
16ሃ ጎሌኖን አያናይ ዋ ካኮሶማሳቶ ጎራታ፥ አየሱንማርት ካሌ እባዶት አት ካአዬሳቶ ጎአዴሶን፥ ምሲ

ካሶማ ኤብካዉን፥ “ሀሚኒዕ” አምን ዳንዳራ?
17 አት ጎጎዶታቶ ካሶማሳቶ ለታ፥ ካካለ እባዶ ጎአመን ላኮ�ቢሳሮ።
18 አን እስን ዱባንኮ ታሮርተ ካለካለት ሄኢ ማንኮአዬሳሮ ማራን ዋ ጋላታራ።

* 13:3 ካሆርኮ ማጻፋይ �ዳይን ማርኬ ሮርሳይ ጎስሳየ አማራ።

19 አየሱን ጎአመን ምን ካዋይ ኦሮ ካካለ አጋልስስን፥ ኩማ ቶሞን ሃፉራ ካለካለት ሄኢ ካአዬሳሮኮ
ሱረ ሃፉራ ከን ሳሙቴኮ ጎአዬሰ ኢድራ።

20 አቢላልቴ፥ አየስ ካሜላኑን ይስ ላ ኳሬ ቆፋትስኒ ይስ አሮሌተን፤ ቆፋትስኒ ኦዱባንቴን ላ።
21 “ሄኢ ካለካለት ካአዬሳሮ እባዶና

ካአላጋ እባዶኮት ሄኢ ሂካ ጎሳዉን አዬስናራ፥
ህክና ሌ ግራን እን ላኮማላራን” ሃ አማራ ዋ።

አማመ ሴራ ጻፋመራ።
22 ሃንሱን ካለካለት ሄኢ አዬሳኖ ዋ ካአማኖቱን ማላታ ጎጎሌሮን ኳሬ ካአማነሮን ላኮዮ።
23 ጎርታ ምን ካዋክ እባዶ ራቶ ኩኩ ታኮአማሮ፥ ዱባና ካለካለት ሄኢ አዬሳ ግራን፥ ማርት ጎርቱን

ካአማኖን እባዶ ጎሳ ቶስ ጎታብሮ፥ ሂክ እባዶ ቆላመራ ላኮአማሮያ?
24 አየሱን ጎአመን ዱባና ሄገሮ አዬሳኖ ጉት ግራን፥ ማርት ጎርቱን ካአማኖን ጎርቱን ካካሶን እባዶት

ጎታበ፥ ካማላሮ ሃፉራ ዱባ ዎቃሳማራ፥ጩባለሳ ላኖኬሳ ኦማላራን ዱባ ዶሌ ፍርዳማራ።
25ዎዳናቴሳይ ካስያመራ አየስሙትናራ፥ ኡሱማለና “ዋ ኦግራን እስን ኦሮ ግራ” አማ በቤዲሆረሆረ

ኢየረ ዋዉን ሳጋዳራ።

ምን ካዋክ ዎጋ
26 አቢላልቴ፥ ጎርታ መ አምና? ካኮኩኩንታን ጎራታ እስንኮ ኮ ካማዛሙር እላቦ አባ፥ ካካለ

አጋልስሳኖኮክ እላቦ አባ፥ ኮ ካጎላተሮ አየስ ቱሳኖኮክ እላቦ አባ፥ ኮ ካለካለት ሄኢ አዬሳኖኮክ እላቦ
አባ፥ ካካለ ፉራኖኮክ እላቦ አባ፥ ሀያ፥ ሂክ ዱባ እላቦ ዋ ካአማናሮ እባዶ ካ�ቢሳሮ ላኖ ዶትሳራ።

27 ካለካለት ሄኢ ኦአዬሳራን ጎግሬን ላማ ጎርቱን ጎጂናተ ሴድ ሊጉሬነ ጅግ ጅጊ ሀአየሰን፥ እሶ
ካአዬሳራና ካካለ እባዶ ሀፉረ።

28ካፉራ እባዶ ጎዋታመ አድ ካለካለት ሄኢ ካአዬሳራ ሀጋና ኦሮ ጫልኢ አምረ እስኦቴሳዉና ዋዉን
ሀአዬሶ።

29 ሄገር ኦአዬሳራን ላማ ጎርቱን ሴድ ሊጉሬነ ሀአየሰን፥ ኦካለ አድ ካአዬሳመሮ ጫቃስጉሬነ
እስኦራይሬን ሀቆቆሬን።

30 ኦሀማጼራን ኦሮኮ እባዶት ኮ ራጋ ኡሱን ጎሙተ ሆራርጀ ካአዬሳረጫልኢ ሀአመ።
31 እስን መተ መተክስኑን ጎጎአጋልሳታኑና ጎጎአታታኑን፥ ዱባና ጅግ ጅጊ ሄገር አዬስን ዳንዳታን።
32ካሄገሮልኮክ አያናል ካሄገሮሉን ኢምናማራ።
33ዋ ካኖጎዳ ሄዶ ኳሬ ካኢያ ሄዶ ላኮዮ። ቁሎለኮክ ምን ካኤብ ዱባና ኡሱማሌዋያ።
34 ሄለል ምን ካዋ ኦሮ ጫልኢ ሀኣሞ፤ ሴራ ጎጎአማሮ ጎጎአጃጃምሮን ኳሬ ጎጎአዬስሮ ፈኢ

ላኮስሳንተቶ።
35ሄለል አዴስን ካዶትሳራ ኮኮ አየስ ጎግረ፥ ኤንተርጆልክሶ ምኒ ሀሆሳተ፥ ኣላንቲና ሄለልትቲ ምን

ካዋ ኦሮ ጎአዬሰ ካሙልስሮያ።
36 ሃፉራ ካዋ ካኮቤራ እስንኮያ? ሙካጌራ እስን ቶስ ካላልያ?
37ማዮና አን ካሄገሮያ ካአማራ ጎግረ፥ ሂካ ካኮንጻፈራ ካጎታ አጃጃ ላኖ ሀማላቦ።
38 ሂካ ካአዴሶን ጎግረ አድ ኡሱና ላኮአዴሳማሮ።
39 ሃንሱን አቢላልቴ፥ ሄገር አዬስን አታኒ ዶታዬን፥ ካለካለት ሄኢ አዬሳኖና አሮትርቴን።
40 አየሱን ጎአመን ዱባና ጎጎዶትሳሮ ሴራና ዎጋ ሀሌዎ።

15
ካክርስቶሳ ጎይኮ ክያኖ

1ግዳና አቢላልቴ፥ አን እስን ካላላበሮና ካአታቴታና አታቴን ካኮአልቴታን ካዎንጋላ ሃፉራ ሻድሲን
ዶታራ።

2 አን ካላላበሮ ሃፉራ አታይሳይ ጎአባቴን፥ ሂካ ዎንጋላይ ፋይናታን፥ ጎርቱን ካአማንቴታን አዳያ።
3አን ካአታዬሮናዱባንኮ ካጉተ ካሌሮ እስኑን ሮርሰራ፥ ቁሉክማጻፋል ጎጎአማሮ ክርስቶሳጩቦካን

ማራን ጎየ፤
4ቃማላመ፥ ቁሉክ ማጻፋሊ ጎጎጻፋመሮ ታሴድ አሪ ጎይኮ ኬ።
5ኤሰኮ ካፋንሙተ፥ ደቤና ኦፋራመራን ቶሞንኮ ላማንሙተ።
6ኤሰኮአባባተረከንቦሌኮጉንተኦሌራንአቢላሉንዱባዉንኮክሙተ፥ እሶኮና ኦሞጋን ኔፎነግራን፤

ኮኮና አደን ጎዬራን።
7ኤሰኮና ያይቆባንሙተ፥ አባባተረና ኦፋራመራን ዱባንሙተ፥
8ዳንበኔ አደ ሳልኤሳ ኣን ካቶታማሮ እና አደሙተ።
9 አን ኦፋራመራን ዱባኮ ካየራታሮያ፤ ካፋራመሮ አማም ኡማምን ዱዶ ኢን ካዶትሶን አጣፋታ

ካሌኖንያ፥ ኣላንቲና ምን ካዋ ሆሮረራ።

10 አየሱን ጎአመን አን ግዳ ታሌሮ ሌረ ካኮግራ ስኖ ታዋይያ፥ እዬን ታስሳንቴታ ስኖ ኢል ካሊ
ላኮሄሰቶ፥ ሱረዋ ዱባኮና ሮረ ፈሎ ሀርጋጨራ፥ አየሱን ጎአመን ሂካና ታየልተታ ኢነታ ታግቶ ስኖ ታዋታ
ኳሬ ላኮአንዮ።

11 ጎርታ አንና ሌረ እሶና ካአጋልስሳና ሂካያ፥ እስና ካአማንቴታን ሂካዋያ።

ጎይኮ ክያኖኮክ ጋራ
12 አየሱን ጎአመን ክርስቶሳ ጎይኮ ጎጎኬሮ ካአጋልስሳኖ ጎሌነ እስንኮ ኮኮ ጎይኮ ከያኖ ላግሮ ምሲ

አማራ?
13ካጎየራ ጎይኮ ካኬኖን ጎሌ፥ ክርስቶሳ ጎይኮ ላኮኬሮ አማኖያ፥
14ክርስቶሳ ጎይኮ ጎኬኖን ላላባኖካን ላኦ ካላይክያ፥ አማኖክስና ካማድኖንያ።
15 አደ ዋ ክርስቶሳ ጎይኮ ኬሰራ አምነ አጋልስሳኖካን ዋ ጉት ካጣራ አቶጆል ሌነና አማኖያ፥ ጎርታ

ካጎየራ እባዶ ጎይኮ ጎኬኖን ዋ ክርስቶሳና ጎይኮ ላኮኬሰሮ አማኖያ።
16ካጎየራ እባዶ ጎይኮ ካኬኖን ጎሌ ክርስቶሳና ጎይኮ ላኮኬሮ አማኖያ።
17ክርስቶሳ ጎይኮካኬኖንግሮ ጎሌአማኖክስንካማድኖንያ፥ ግዳጊንጩቦክስነ ዎታግታን አማኖያ።
18ክርስቶሳ አማኔንጉሬነ ኦጎየራና ባየራን አማኖያ።
19 ክርስቶሳ አብድ ካኮንየላታና ሂካ አላምኮክ ግር ካላሉን ጎሌ እባዶ ዱባኮ ሮርነ እባዶ ዱባ

ኦኮነኔኤይሳታሮና።
20 አየሱን ጎአመን ክርስቶሳ ካጎየሮ እባዶ ዱባን ባርክ ሌ ኦግራን ጎይኮ ኬራ።
21 ጎይ ካኮኤመተራ እባዶት ኮ አዳመኮት ኣላንቲ ጎጎሌሮ ጎይኮ ከያኖና ኮኮኤመተራ እባዶት ኮ

ክርስቶሳኮት ኣላንቲያ።
22 አዳመኮት ኣላንቲ እባዶዱባ ጎጎ ጎዋሮ ኡሱማለና ክርስቶሳኮት ኣላንቲ እባዶዱባ ኔፎ ሄላታራ።
23ህክና ካኮልናራ መተ መተ ጅግ ጅግኬሳያ፤ ክርስቶሳ ጎይኮ ከያኖ ካሆራርጄ ማሱሳያ፤ አባባይረ

ክርስቶሳ ታኮኤመታሮ ኦቴሳ ኦሌራን ጎይኮ ክናራን።
24ደቤናኡሱቃላዳና ኦዶናትሁናዱባባስረዎኖናትዋ ኦዶዉንካኮሼጣሮጎራታ አላምኮክጉዳታኖ

ልናራ።
25ዋ ዲናጆል ዱባ ኦዶናትኬሳኮ ሄገሌ ኡሱን ታካይሮ ክርስቶሳ ሬዲን ዶትሳራ።
26 አዎዳምረ ካባይናራ ካጋቾ ዲና ጎይያ።
27 “ዋ ካአመን ዱባ ኦዶናትኬሳ ሄገሊ ካየራ” ካአማራ ጻፋመራ፤ አየሱን ጎአመን “ካአመን ዱባ

ኦዶናትኬሳ ሄገሊካየራ” ጎአምሮ ካአመንዱባ ክርስቶሳ ኦዶናትኬሳ ሄገሊካካየሮ ዋ ኦዶ ላኮአዳሮ።
28ካአመን ዱባ ኦዶናት ካክርስቶሳ ሄገሊ ካኮሌ ጎራታ፥ ዋ ኦዶ ዱባና ዱባ ጎጎሌሮ ኤረ መተኬሳ

ካአመን ዱባ ኦዶናትኬሳኮ ሄገሌ ኡሱን ካካየሮ ዋ ኦዶኮክ ኦዶናት ሄገሊ ግርናራ።
29 ጎርታ፥ ካጎየራ እባዶ ጎይኮ ካኬኖን ጎሌ፥ ካጎየሮ እባዶን አመረ ካጣማቃመሮ እባዶን ዎረኤመያ?

ካጎየራ እባዶ ዱዶ ጎይኮ ካኬኖን ጎሌ፥ እባዶ ባንኤትሶይሙንጣማቃማራ?
30 ኖና አንዴ ሳት ሳቲ ባይን እስኦታን ሮርሳነ ስሳታ ካኮንግራና መዉንያ?
31 አቢላልቴ! አርጌቶ ጎይ ኢን ኤሰላራ፤ ሂካና እስኑን ካኮንሰጋራ ጎታካን የሱሳ ክርስቶሳኮክ ምናነ

እስን ጉት አን ካአባ �ዳታኖ ካአዴሳመማንኮሌ ማራንያ።
32 ያዳ ካእባዶ ማለ አን ታኤፈሶን ካታማይ ሱላለነ ዎታ ሞአባታኖኮት ላኦት መታ? ካጎየራ ጎይኮ

ካኬኖን ጎሌ፥ “ጌባር ማንኮጎይናኖ ማራን ኮዬን አምና፥ ጣምና” ጎጎአማመሮ ላኖያ።
33 አሮሶባንቴን፤ “ሳትንቴ ታሜላን ታኢዳንት ያዳሊ ባሳታ።”
34 ታአዳቦቴ ዎዳናትስን ቶስ አባባዬን፤ ጩቦና አሮፈልቴን፤ እስን ኦሮ ኮኮ ዋ ካካሶን እባዶ ግራ።

ሂካና አን ካኮንአማራ ጎጎሙልታኑን አመረያ።

ጎይኮ ካኬሮ ማር
35 አየሱን ጎአመን፥ እባዶት ኮ፥ “ካጎየራ እባዶ ጎይኮ ካኮክያራ ምሲያ? ጎይኮ ከያ ግራን ካግርናራ

ማር ምስክያ?” አም ካሆሳሮ ሌራ፤
36 አት ጎዋ! አት ካዉጣታ ዉጣ ጎጎኖን አላይ ብን ላኮዳንዳሮ።
37 አት ዉጣታ ግራን ታዳርጋማ ኢል ጎርቱን ካካለ ካምኮት ትጫርት ኢል ቶ ታላል ዉጣታ ኳሬ

ዳንበኔ ካአላተሮ አካክልተ ላኮዮ።
38 አየሱን ጎአመን ዋ አደ ዉጣን ጎጎዶቴ ማር ስሳራ፤ መተመቴ ዉጣን ካለካለክ ማር ስሳራ።
39ሶዱባ አማለኮላኮያን፤ ሶ ኦእባዶኮያን፤ ሶ ኦሱላለና ኦግድናካለካለያን፤ ሶ ኦክምብርካለያን፤

ሶ ኦኩኑኡቤ ካለያን።
40 ኡሱማለና ካዳሩረ ማር ግራ፤ ካኡሌ ማር ግራ፤ አየሱን ጎአመን ታዳሩረ ማርኮት ካባጃ አማለ

ኮታ፤ ካኡሌ ማርኮት ካባጃ ምዲ ካለታ።
41ካአሪቲ ኢፋምዲቶታ፤ ካድግኒ ኢፋምዲካለታ፤ ታባራጃና አደ ካለታ፤ ባራጃ ኮ ባራጃ ካካለኮ

ኢፋ ካለክ አባ።
42 ጎይኮ ካከያራ እባዶ ሂካ ኣን ላራ፤ ካሻማሮ ማር ሌ ካዉጣመራ ካሻሞን አርዶክ ማር ሌ ከያራ።

43 የራን ካዉጣመራ ካባጃ ክናራ፤ ሀርጋጫ ዉጣማራ፤ ሁናይ ክናራ።
44ካሶየ ማር ሌ ካዉጣመራ ካአያና ማር ሌ ክናራ፤ ካሶየ ማር ጎግረ ካአያና ማር ግራ።
45 ሃንሱን፥ “ካሆራርጄ አዳመ አርዶክ መጣ ሌ” አማመ ጻፋመራ፤ ካዳንቤ አዳመ ክርስቶሳ አደ

ግር ካስሳሮ አያና ሌ።
46አየሱን ጎአመንሆራርጀካኤመተረ አዳመካሶየየኳሬካአያና ላኮየ፤ ካአያናሌካኤመተረካሶየኮ

ዳንበኔየ።
47ካሆራርጄእባዶትአዳመካኮመጣመረኤሬኮማንኮሌማራንካኤሬየ፤ካላምእባዶትካኤመተራ

ዳሩርኮያ።
48ኤሬኮ ካሌራ ኤሬኮ ካመጣሮ አዳመ አንያን፤ ዳሩርኮ ካሌራ አደ ዳሩርኮ ካኤመተሮ ክርስቶሳ

አንያን።
49ሀሱ ታኡሌ ምዲ ኣን ጎጎሌነኖ ታዳሩረ እባዶትኮት ምዲ ኣን ላና።
50 አየሱን ጎአመን አቢላልቴ፤ አን ካሰጋራ ሂካያ፤ “ሶና ኢግና ዎኖናት ካዋ ላኮኤላራን፤ ኡሱማለና

ካባራ ማር ካንባኖን አርዶክ ማር ላኮኤላሮ።”
51 ሂክማ፥ ሆል ቶ አን እስኑን ሰግናራ። ኖ ዱባና ላኮጎይናኖ፤ አየሱን ጎአመን ኖ ዱባና ኢግልሳምናና።
52 ካኮኢግልሳምናና ካጋቾ ማላካታ ካኮኡፉፋሮ ጎራታ ጉምባር ጢጲመረ ጎጎባናማሮ ኣን ኮይክያ።

ማላካታ ኡፉፋምናራ፤ ካጎየራ እባዶና ካሻሞን ሊ ክናራ፤ ኖና ኢግልሳምናና።
53 ሂክ ካሻማራ ካሻሞን ካጎዋራና ካጎኖን ሳርሳይን ዶትሳራ።
54 ሂክ ካሻማራ ካሻሞን ካጎዋራና ካጎኖን ካኮሳርሳሮ ጎራታ፥ “ጎይ አዎዳመ” አማመ ካጻፋመራ

ሃፉራ ጉዳይናራ።
55ኡሱማለና፥

“ዎ ጎይ! አዎድ ክያኖካ ሀጌ ግራ?
ዎ ጎይ! አት እባዶ ካኮሚራታ ሁና ሀጌ ግራ?” አማመራ።

56 ጎይ ካኮኤጋራን ሁናጩቦያ፤ ካጩቦ ሁናና ሴራያ።
57 አየሱን ጎአመን ጎታካን የሱሳ ክርስቶሳኮክ ጋራነ አዎዳኖ ኖን ካስሳሮ ዋዉን ጋላታ ሀጌዎ።
58 ሃንሱን ካጌላንቴታን አቢላልቴ፥ አታዬን አላ፥ ማምስክ አየሱና አሮሻላጋንተን፤ ፈሎ ኦዋዉን

አርጌቶ ኦአታቴን ላ፤ ኣላንትና ጎታዉን ካኮንዳፉራታን ካማድኖን ላናዋት ካሳንዋ።

16
ቁሎሌዉን ካቤሮ ማራጋደ

1 ጎርታ ዋ ካአማናሮ እባዶን ካበያሮ ማራጋደ ታጋላትያ አዉራጃይ ካሞጋን ምን ካኤቢን አን ካስሰሮ
አጃጃክ ማለ እስና ኡሱማሌ ፈላ።

2አንካኮኤሜየጎራታማራጋደቤሳኖጎጎግኖንኮአልማአልማአሪታዎጋእስንኮመተመተካሄላታሮኮ
ጅልባከሳክ ማለ ቤሳታ ካለ ቤስ ሀካየ።

3 አን እስን ቶስ ካኮኤሜታሮ ጎራታ እስን ኦአሳብቴታን እባዶጃ እስን ካቤሰታን ማራጋደ ኣትረ
ኢየሩሳለም ጎጎሴራዉን ታሱሱካኖ ዳብዳቤነታ አን እሶ ፋርናራ።

4ሴቶት ታዶትሳቶ ጎሌተ፥ እሶ ኢነ ዎታ ሴይናራን።

ሀልቻ ካጳዉሎሳ
5መቀዶንያ ቶንሴ ሴይን ማንኮሄደሮ ማራን ኤሰነ ታኮሮራሮ ሉኪ እስን ቶስ ኤመይናራ።
6 ማንኮሴታሮ ማኤት ባንኤና ሰሴታንቴዉን ካሌሮ ጋርጋርሳ እን ጎጎየልታኑን ዎዳሳ እስን ዶሌ

ካአዳላሮ ሌራ፥ ዎዳሳ ባጤሳ እስኔ ዎታ ካሮርሳሮ ሌራ።
7ግዳ ታኮሮራሮ ሉክ ሮራ ግራን ድን ላኮዶታሮ፥ ፈኢ ታጎታ ጎሌተ ጎራታ ካኤር እስን ዶሌ አዳላይን

አብድ የላታራ።
8 አየሱን ጎአመን ካጴንጠቆስጠ ባላ ታ ጌሮ ታኤፈሶን ካታማይ አዳላይናራ።
9ፈሎ ኦሞጋን ካአባ ካባላኣን ኡፋ ኢን ባናመራ፥ ኦኔባታራን አደ ኦሞጋንያን።
10ጢሞቶሳ እስን ቶስ ካኮኤሜተ ጎራታ አብስ ካሊ እስነታ ጎጎሀማጽሮን የላ፤ ኡሱና እን አን ፈሎ

ኦዋ ፈላራ።
11 ሃንሱን ማዮና ኡሱ አሮቱፋኖ፤ ኡሱ አቢላልነ ዎታ እን ቶስ ጎጎኤሜሮ አን ማንኮሆሳየሮ ማራን እን

ቶስ ኖጎዳ አባባይ ጎጎኤሜሮ ሰሴታንቴሳዉን ካዶትሳሮ ጋርጋራ።
12 አብካን አጲሎሳ አቢላል ታካለነ ዎታ እስን ጎጎዴሮ አታይሰ ኤባየረ፤ ኡሱ ጎአመን ግዳ እስን ቶስ

ኤመይን ላኮዶታሮ፥ ኡሱን ጎኤካተ አድ ኤሜሮዋ።

ካጉድስ ጎርሳና ኖጎዳ
13 ናባዳ፥ አማኖ አታዬን አላ፥ ካአቲ እባዶ ላ፥ ጃባየን።
14ካፈላታን ዱባ ጌላንጄ ፈላዬን።

15 አቢላልቴ! ካእስጢፋኖሳ ካምነ እባዶ ኡል ካአካያይ ሆራርጀ ዋ ካአማነሮና አማኒሉን ሀንዳይን
እስኦትሶ ሮርሳተን ጎጎስሳተራን ካሳንዋ።

16 ሂካማለክ እባዶና እሶነ ዎታ ፈሎይ ኦዳፉራራን ዱባን ጎጎአጃጃንታኑን አታይሰ ሻድሳራ።
17እስጢፋኖስኔፈርዶናጢስኔአካይቆስነኤሜቶትሶኢንገገላይሰታ፥ እስንኢንጎግርዋተና እሶአደን

ባንኤትስኒ ኢን ካሀንቃተሮ አማገራን።
18 እሶ አያና ካኬና አያና ካክስና ፎልሲሴራን፥ ሃንሱን ሂካ ኣንክክ እባዶ አዴስን ዶትሳራ።
19ኡልካእስያይ ካግራካሞጋንምን ካኤብ ኖጎዳ እስኑን ፋራሜራን። አቅላናጲርስቂላ፥ምንክሶይ

ካኩኩማራ ዋ ካአማናራ እባዶ ዱባ ዎዳናኮ መገ ካጎታይ ኖጎዳ ፋራማራን።
20ህታኒ ኦግራን ዋ ኦአማናራን ዱባ ኖጎዳ ፋራማራን፥ ቁሉክ እስአንጋታኖይ ኖጎዳ አታ።
21 አን ጳዉሎሳ ህታ ኖጎዳ እሲ ገነቴይ ጻፈራ።
22 ጎታ ካጌላኖን ጎግረ ካቃንጋመ ሀሌዎ! ጎታካን፥ ኮያ!
23 ጎታ የሱሳ ክርስቶሳኮት ስኖ እስኔ ዎታ ሀሌቶ።
24ጌላንጀት የሱሳ ክርስቶሳይ እስን ዱባነ ዎታ ሀሌቶ፤ ሀሚኒዕ።

ካፋራመሮ ጳዉሎሳኮክ ሀንዳ ካላም
ካቆሮንቶሳ እባዶ ቶስ

ታባኖ
ጳዉሎሳ ካቆሮንቶሳ እባዶን ካጻፈረ ካላም ሀንዳ ካኮንጻፋመረ ቆሮንቶሳ ካግሮ አማኒልነ ዎታ

ታግቴ ኤሴላ ኣሎ ቃራ ታኮሌተተያ። ኮኮ ምን ካዋክ ማጋናል ታአቲ ቱፍ ጳዉሎሳ ጉት ካአባናየን
ጎሌና ጳዉሎሳ ዎጋርስ አብን ካአቲ ሀልቻ ኡሱን ግራኖ ቱሳራ፤ ህክና ካኮሌ ጎራታ ገጌሎ ኦአቲ ኡሱን
ማልሳሚን ካዳንዳራን ቱሳራ።
ካሆራርጄ ሀንዳኬሳይ ጳዉሎሳ ቆሮንቶሳ ካግሮ አማኒልነ ዎታ ታአቦ ኤሴላ ቱሳ ምን ካዋይ ኦሮ

ታኬተቶቱፍዉና ኔባንጄንሙንካአቲአባብእሶን አባበሮ አዴስሳራ። ሂካኮኢንሰ አብስሳኖሀድሳኖኬሳ
ጩቦኮጉላጋላኖቶንሳዎጋርስቶስእሶካቃጄልሰሮላኖኡሱንኦማልሳሜራንገጌሎእሶንቱሳራ።ደቤና
ኡል ካይሁዳይ ካግሮ አማኒል ጋርጋርን አዳ. ጎጎስስራዉን እሶ ሻድሳራ። ካጋቾ ፎልሲሊና ጳዉሎሳ
ፋራማኖኬሳ ጉት ካኬሮ ሞቶን እስጉኮ ትራታኖኮክ አባብ ስሳራ። ካቆሮንቶሳ ምና ካዋይ ኮኮ እባዶ
እስኦቴሳ ካሩም ካፋራመሮ የላተጉረ ጳዉሎሳ ካጣራ ካፋራመሮያ አማ ኡሱ ሞታ ግረን።
ራቶ ሂክማጻፋ ካአበራ
ቆፋ ታሆሬ 1፡1-11
ጳዉሎሳና ካቆሮንቶሳ ምን ካዋ 1፡12—7፡16
ይሁዳይ ካግሮ አማኒሉን ጋርጋርሳ 8፡1—9፡15
ጳዉሎሳ ፋራማኖኮክ ኦዶናትዉን ካስሰሮ እስ ጉኮ ትራታኖን 10፡1—13፡10
ጉድሳኖ 13፡11-14
1 ፈኢ ታዋይ ካየሱሳ ክርስቶሳ ካፋራመሮ ካሌሮ ጳዉሎሳኮና አብካን ጢሞቶሳኮ፥ ታቆሮንቶሳ

ካታማይ ካግሮ ምን ካዋና ኡሱማሌ ታአካያ አዉራጃይ ካግሮ ዋ ካአማናሮ ጎሳ ዱባን፥
2ዋ ኣቦካንኮና፥ ጎታካን የሱሳ ክርስቶሳኮ ስኖና ኖጎዳ እስኑን ሀሌቶ።

ጳዉሎሳ ዋዉን ካስሰሮ ጋላታ
3ካሻጋ ኦዶና ጎጎእና ዱባ ካስሳሮ ኡሱማሌ ጎታካን ካየሱሳ ክርስቶሳ ኦዶ ዋዉን ጋላታ ሀጌዎ።
4 ኖ እስኦታኑን ዋኮ ካአታነኖ ጎጎእና፥ ራኮይ ኦሮ ኦግራን ጎጎእስን ጎጎዳንዴኖን፥ ዋ ራኮታን ዱባ ኖ

ጎጎኢሳራ።
5ታክርስቶሳ ራኮ ኖ ግቲ ካጂናተቶ ግታክ ጎጎኢናካን ክርስቶሳኮክ ጋራነ ኖን ጂናታራ።
6ኖ ራኮ ጎአታኖ እስን አዴን ጎጎኢናና ፋይናና ሄላይናታ፤ ኖ ጎጎኢኖ አደ እስና ኖ ታአታታኖ ራኮ ኣንትት

ኦብሲ አታይዴነ ጎጎኢናታን።
7 እስን ጉት ታአብና አብድ ታአቲታ፥ ኣላንቲና ራኮታን ጎጎሄዴዳማታንክ ማለ ጎጎኢና ካንና

ካሄዴዳምናታን ካንሶዋ።
8 አቢላልቴ! ኡል ካእስያይ ታኮግኔ ኖ ታጌተቶ ራኮ ጎጎአዴሳኑን ዶታና፤ ኔፎ ግራኖኮክ ዱዶ አብድ

ታኮጎሳኖ ጊን ሁናካንኮ ታሮርተ ታአቲ ራኮ ኖ ጌተተ።
9 ኡሱማለና ጎይን ካፍርዳምነኖ ኣን ሌ ኖን ማልሳመረ፥ ህክና ካኮንሌራ ካጎየሮ ካኬሳሮ ዋይ

ጎጎአብዳኖን ኳሬ፥ እስኦታን ጎጎአብዳኖንኮያ።
10 ኡሱ ሂካማሌት ታጎይ ዳኖኮ ሃሰራ፥ ፋይስናራ፥ ሆረንባቱና ካፋይስናሮ አብድታን ኡሱ ጉት

ሉጉዳነና።
11 እስና ኤብክስኒ ኖ ጋርጋራ፥ ኦሞጋን ካኤባታራ ኤቢ ኖን ካስሳመሮ እላቦ ካሞጋኑን እባዶ ኖ ማራን

ዋ ጋላታራ።

ጳዉሎሳ ካኢግልሳተሮ ሀልቻን ካስሰሮ አባብ
12ጎርታ�ዳታኖካን ሂካያ፥ ሂካ አላምካካለኮና እስን ዎታ ታአብኖኤሴላ፥ ዋኮ ታሌተ ቁሉማና ሩም

ጎጎግርቶ ሳሙታን አቶታታ፥ ህክና ቃሩማ ታእባዶይ ሀሌኖን ግራን፥ ስኖ ታዋይያ።
13 ናባብን ጎርቱን አዴስን እስን ካዳንዴኖን አየስ ላኮጻፍናኖ፥ ዱባና አዴሳኖክስን አብድ የላታራ።
14እስን ኖይ ጎጎ�ዳታንክማለ ኖና እስኒ ጎጎ�ዳታኖንግዳ እስን ካአዴሰታን ጋምሳ ጎሌና፥ ጎታ የሱሳ

ታኮኤመይናሮ አሪ ዱባ አዴስናታን።
15ሂካ አየስ አን አዴሰማንኮግረማራን ላማ ጋል ላኦ ጎጎሄላታን አመረ ሆራርጀ እስን ድን ሄዳ ግረ።
16 እስን ድን ካኮሄደረና መቀዶንያ ቶስ ሴታ ግራና ሀሴኮ አባባታ ግራንየ፤ ሂካ ጋራይ ኡል ካይሁዳ

ታሰሴይናሮ ሰሴታንቴይ ጋርጋርታንዋ አመ ሄደረ።

1:16 ኦፋ. ፈ. 19፡21።

17 ሂካ ካኮሀልቼረ ጎራታ አን ካፈላሮ ሀአዴሶን ሀጋቶላ ካአዬሳሮ ኣን እስኑን ላራ? ሙ ሂካ
ሀልቻኖኬይ ኮይክ “እና ላና” አማ ሀጋቶላ አዬሳ ቆፋ ታእባዶቲ ካየለሮ ኣን ላራ?

18ዋ ካአብዳመማንኮሌ ማራን ኖና እስኑን ካሰጋና “እ ጎርቱን ላ” ካአማሮ ሀጋቶላክ ሃፉራ ላኮዮ።
19ኤነ ስላሰኔ፥ ጢሞቶሳኔ ኤረ ካዋ የሱሳ ክርስቶሳ እስኑን ካላላቢነና አርጌቶ “እ” ካአማሮ ሃፉራ

ካላሊ ኳሬ፥ “እ ጎርቱን ላ” ካአማሮ ሀጋቶላክ ሃፉራ ላኮየ።
20ዋኖንታስሰራአብድዱባ “እ”አማኖካኮሄላማራክርስቶሳያ፤ ሃንሱንያካባጃታዋዉን “ሀሚኒዕ”

ካኮንአማና።
21 ኖና እስኔ ዎታ ክርስቶሳ ጎጎ�ባኖን ካየለራ ዋያ፤ ፈሎን ኖ ዎዩ ካየለራና ኡሱያ፤
22 ኦቴሳ ላኖካን አቶ ካሌሮ ማታማ ኖ ጉት ካኬሮና ሆረንባን ኖን ታስስናሮ ዱሩማ ዎዳናታን አያና

ቁሉክ ቃብዶ ኣን የለ ኖን ካስሰራ ኡሱያ።
23አን ቆሮንቶሳቶስ አባባይካኮንኤመኖንኢሳገራ እስን ቁቃምሳናኮ እስኑን ነኔኤይሳታኖንያ፤ ሂካኑና

ዋ አቶኬያ።
24 እስን አማኖክስኒ ኦአታቴን ማንኮሌተን ማራን እስን ጎጎገጌላታኑን እስኔ ዎታ ራቶ ፈልናና ኳሬ

አማኖክስኒ ላኮአጃጅናኖ።

2
1 ጎርታ እስን ቁቃምስን ማንኮዶቶን ማራን ካላም እስን ቶስ ኤሜታናኮሙርቴሳየ።
2ማምሲና አን እስን ጎቁቃምሰ ኦቁቃምሰሮ እስን ኳሬ እን ካገጌላይሳራ አዮያ?
3 ሀሱማሌ እስኑን ካኮንጻፈራ እስን ቶስ ካኮኤሜየ ጎራታ እን ገጌላይስን ካዶትሳራ እባዶ እን

ጎጎቁቃምሶንኮ አመረያ፤ ገጌሎ ኦት እስን ዱባኒዕ ገጌሎ ላኖ አብዳታራ።
4ካአቲ ቁቃማኖና ዎዳናኮክ ያዳ፥ ታንጂን ኢልሚ ኦሮ ግራን ካኮንጻፈራ ኣሎ እስን ካጌላታሮ ላኖኬ

ጎጎአዴሳኑን አመረያ ኳሬ እስን ቁቃምስን ላኮዮ።

ካሚረሮን ሀሄሶ አማኖ
5 እባዶ ካቁቃምሰራ ማዮና ጎግረ ኡሱ ካቁቃምሰራ እን ካላል አንሌኖን ግራን ባስኬሳ ኤለአባኖ

አሮሌኖ ኳሬ ራ ካካለኔ እስን ኦሮ ኦሞጋን ሚረኤራ።
6 ሂካ ኣንክክ እባዶን እስንኮ ካሞጋን ታሙርተሰራንሙሮ ሌተታ።
7 ሃንሱን ሂክ እባዶት ኣሎ ቁቃማኖኮ ካከይ አብድ ጎጎ ጎሳኖንኮ እስን ኡሱን ሱረ ሻጋ ጎጎየልታኑና

ኡሱ ጎጎ ጎጎኢሳኑን ዶትሳራ።
8ኡሱማለና ኡሱ ኦጌላታን ላኖክስን አድ ጎጎአዴስሳኑን አን እስን ኤባታራ።
9 ሀሱ ሀንዳ አን እስኑን ካኮንጻፈራ ጫፋምዴን ካመን ዱባይ ኦአጃጃማታን ላኖክስን አዴስን

አመረያ።
10እስን ሻጋካኮንየላታን እባዶን አንና ሻጋ የልናራ፤ አን ኡሱንሀሄሶካአምናራ ባስ ጎግረ አን ክርስቶሳ

ሆረ ሻጋ ካኮንየልናራ እስን ማራን አመረያ።
11 ሂካና አን ካኮንየለራ ኦጻላየ ኦሚጌ ፈሎማንኮካንሶ ማራን ጻላየ ኖ ጎጎሶቦንኮ አመረያ።

አማቶ ኦኡሱብ ኦሀንዳራን
12 ሂካኮ አባባየረ ካክርስቶሳ ዎንጋላ አጋልስስን ኡል ካጢሮአዳ ቶስ ካኮሴየረ ጎራታ ካባላኣን

ካፈሎ ራ ኢን ባነረ።
13አየሱን ጎአመን አን አቢኬ ቲቶማንኮደያናዋየ ማራን አያናክ ላኮፎልሳተረ፤ ሃንሱን ኤሰ ኦግራን ዋ

ካአማናሮ እባዶነ ዎታ ኖጎዳ ኣተረ ካመቀዶንያ ኡል ሴየ።
14 አየሱን ጎአመን ኖ አርጌቶ ክርስቶሳኮክ አዎዳኖይ ኖ ሆረ ሀየ ካገገይሳሮና ታኢዳን ኡርት ታአብቶ

ሽቶ ኣን ጋራ ካክርስቶሳን ካአብኖ ማላባኖ ባንኤ ዱባ ጎጎጌግንሶ ካየላሮ ሄዶን ጋላታ ሀጌዎ!
15 ኖ ኦፋይናኖና ሌረ ኦባራን ኦሮ ታኢዳን ኡርት ካአቦ ኢጣና ኣን ክርስቶሳይ ዋዉን ኦጋባላምነኖና።
16 ኖ ኦባይናራዉን ጎይ ቶስ ታጌሳቶ ታጎይ ኡርትና፤ ኦፋይናራዉን አንዴ ግር ታስሳቶ ታግር ኡርትና፤

ሀያ፥ ሂካ ሀንዳዉን ኤካተ ካግራ አዮያ?
17ኖ ሃፉራካዋካዶክሁለሌደካዳዳላሮካካለካሞጋን እባዶኣን ኦለሌዳኖላኮኖ፤ አየሱን ጎአመን

ዋኮ ካፋራመሮ ሀንዳ ካጌገሳሮ ካእዳንክ እባዶ ኣን ክርስቶሳይ ግርጉነ ዋይ ሆረ አዬስናና።

3
1 ኖ አንዴ እስኦታኑን ጋላቲን ሀጋአብና? ሙኮኮ እባዶ ጎጎየላሮ አን እስኑን ጎርቱን እስንኮ ታጋርጋራሳ

ዳብዳቤ ኖን ካዶትሳሮ ሌዉና?
2 እባዶ ዱባ ካካሳና ካናባባራ ዎዳናታን ኦጻፋንቴታን ታጋርጋራ ዳብዳቤታን እስንታን።
3 ሀንዳኖካን ኦኤሜተታን እስን ካክርስቶሳ ሀንዳ ላኖ ካሙታሮያ። ሂክ ሀንዳ ካኮጻፋመራ አርዶክ

ካዋ አያናይ ኳሬ ቃላምዪ ላኮዮ፤ ኡሱማለና ዎዳና ታእባዶ ጉት ካጻፋመሮ ጽላት ኳሬ ኤኤሞ ጉት
ካጻፋመሮ ጽላት ላኮዮ።



2 ቆሮንቶሳ 3:4 208 2 ቆሮንቶሳ 4:17

4 ኖ ሂካና ካኮንአማና ክርስቶሳኮክ ጋራነ ዋይ ጉት አማኖ ማንኮአብኖ ማራንያ።
5ፈሎኦታን ኖ ጎጎፈላኖን ኦአቲ ካየላራ ዋያ ኳሬ ኖ እሲ እስኦታኒ ኮና ፈልን ኦአቲ ላኮኖ።
6አማቶኦኡሱቡንኦሀንዳኖጎጎሌኖንአታንካስሰራኡሱያ፤ህክናፍዳሌልካጻፋመሮሴራይአንሌኖን

ግራን ቁሉክ አያናኮክ ጋርጋርሳይያ፤ ፍዳሌል ካጻፋመራ ሴራ ጎይ ኬናራ፤ አያና ቁሉክ አደ ግር ስሳራ።
7ሴራ ካኮጻፋመረ ካኤኤሞ ጽላት ፍዳሌልየ፤ ሴራ ካኮስሳማረ ጎራታ ካግረ ኢፋ ባ ካሴተሮ ጎሌና

ካእስራኤል እባዶ በቤድ ታሙሴ ትችስ ድን ላኮዳንዴ፤ ጎርታ ጎይ ካኬነራ ሴራ ሂካማሌት ካባጃይ
ጎሙተ፥

8ሀያ አያና ቁሉኮክ ጋራነ ካሄላማራ ሀንዳኖ ሂታኮ ታሮርተ ካባጃ ላኮአቦያ?
9እባዶ ካኮቃንጋመራሀንዳ ህታግታት ካባጃካአቦ ጎሌ፥ እባዶ ካኮቁሎዋራ ሀንዳኖ አደ ሂታኮ ኣሎ

ታሮርተ ካባጃ ምሲ ግራናዋታ?
10ታዳንቤ ካባጃ ኣሎ ታሮርተ ላኖኮ ካከይ ታሆሬ ካባጃ ቶና ታግኖን ኣን ቶታማታ።
11 ሀሱ ባ ካግረ አየስ ህታ ግታት ካባጃ ካአቦ ጎሌ፤ ጅሩ ጅሮማን አታተ ካግራራ አየስ ምሲ ሂታኮ

ኣሎ ታሮርተ ካባጃ ዋታራ!
12ህታ ኣንትት አብድ ኖ ማንኮአብኖ ማራን ጃቡይ አዬስናና።
13ሙሴባታሰያቶ በቤድተሳክ ሀንቃ ታ ባሮኒ ካእስራኤል እባዶ ኡሱ ጎጎዴኖንኮ በቤድቴሳ ጎልሳታ

ግረ፤ ኖ አንዴ ኡሱ ኣን ላኮኖ።
14 ዎዳናትሶና ኦግራን ዶቶይተታ፤ ህታር ታ ገራኒ ኦሆርኮ አማቶ ጎናባብራን ዎዳናትሶ ኡሱ ሆጎግ

ጎጎሆጎጋቴ ግታ። ህክና ካኮልናራ ሀሱ ሆጎግ ካኮትራምናራ ክርስቶሳ ካላሊማንኮሌ ማራንያ።
15ህታር ጎሌና ዱዶ ሴራ ካሙሴኮክ ማጻፋ ታኮናባብና ቶቶይ ዎዳናትሶ ሆጎግ ሆጎግሳማታ።
16 አየሱን ጎአመን እባዶ ጎታ ቶስ ጎአባባሮ፥ “ሀሱ ሆጎግ ቃራምናራ።”
17 ጎታ አያናያ፤ ካጎታ አያና ማንኮግሮ ባልቹማ ግታ።
18ኖ ዱባ ታሆጎግሳሞን ግቶ በቤድሆረ አልጉነ ማስቶቲ ካሙታሮ ኣን ታጎታ ካባጃ ሀንቃይሳይናና፤

ኖ አያና ኦሌነና ታጎታ ምዲ ኣን ሊን ካባጃኮ ካባጃ ቶስ ኢግልሳምናና።

4
ኦሩም ኦፋራሜራኮኒዕ ሀንዳኖ

1ዋ ሻጋኬሳይ ሂካ ሀንዳኖ ኖን ማንኮስሰሮ ማራን አብድ ላኮጎሳኖ።
2 ካጎላተሮና ካሙሊስሮ ካሌሮ አየስ ኖ እስኦታንኮ ኬንሰና፤ ምጌይና ላኮፈልኖ፥ ሃፉራ ካዋና

ላኮኢግልንሶ፤ ሀሱኮ ሩምዲዳቤስ ቱስናና፤ እስኦታን እባዶዱባኮት ሳሙዋይሆረዲዳቤስ ቱስናና።
3 ኖ ካአጋልስንሰና ካዎንጋላ ሃፉራ ዎዳሳ ካጎላተሮ ጎሌና ካጎላተራና ኦባይናራዉንያ።
4 ሂካ አላምኮክ ሞት ታሌተታ ጻላየ ዋ ካአማኖን እባዶኮት ዎዳና ዱድሰታ፤ ሂካኒና ምዲ ታዋይ

ካሙተሮ ካክርስቶሳ ካካባጃ ዎንጋላ ካሀንቃይሳሮ ኢፋ ጎጎዴኖንኮ የለ።
5ኖ ካአጋልስሳና የሱሳ ክርስቶሳ ጎታ ላኖና ኖና እስኦታን የሱሳማራን ኖ እስኑን ኦሀንዳኖ ላኖይያ ኳሬ

እስኦታንኮክ ጋራ ላኮላላባታኖ።
6 “እፋ ሙጉዲ ኦሮ ሀሃንቃየ!” አመ ካአዬሰራ ዋ ታክርስቶሳ ምዲ ታሀንቃይሳቶ ካባጃ ታዋ

ካኮአዴንሶ ኢፋ ኖን ጎጎስስሮ ኢፋኬሳ ዎዳናታን ኦሮ ጎጎሀንቃይሮ የለ።
7አየሱን ጎአመን ሂክዱባንኮካሮራራሁና ካዋያኳሬካካን ላናዋት ጎጎአዴሳምሮ ሂክካባጃክ አየስ

ኤሬኮ ካመጣመሮ ሁ ሌነ አብነና።
8 ምናምናኮ ራኮ ኖ ጌተታ፤ ጎሌና ኖ ላኮአዎዳማኖ፤ ጎራታ ካሞጋን ኖ ግርድ አማና፤ አንዴ አብድ

ላኮዋታኖ፤
9ዲናካን ኖ ሆሮራራ፤ ጎሌና ኖ ኦጌላታራን ዋኔ ላካንሶ፤ ባሳምነ ኢያና፤ ጎሌነና ላኮጎዋኖ፤
10ግር ካየሱሳ ማርካን ኦሮ ጎጎሙትሮ የሱሳ ጉት ካጌሮ ጎይ ማርካን ጉት አርጌቶ ስዳነ ሰሴታና።
11ካየሱሳ ግር ካጎዋሮ ማርካን ጎጎሙትሮ ኖ አርዶኒዕ የሱሳ ማራን አርጌቶ ጎይን ሮርነ ስሳማና።
12 ሃንሱን ጎይ ኖ ጉት ጎፈሎ ግር አደ እስን ጉት ፈላራ።
13 ሀሌዎ ኳሬ፥ “አን አማነራ ሃንሱን አዬሰራ” አማመ ጎጎጻፋመሮ፥ ኖና ሀሱ ኮ ካአማኖ አያና

ማንኮአብኖ ማራን አብዳታና፤ ሃንሱን ኖ አዬሳና።
14 ጎታ የሱሳ ጎይኮ ካኬሳራ ሄዶ ኖና የሱሳነ ዎታ ጎይኮ ካኬስናሮና እስኔ ዎታ ኡሱ ሆረ ካአሊስናሮ

ካንሶዋ።
15 ህት ዱባ እስኑን ላኦ ታሌተታ ስኖ ጫባጫባአንተ ካሞጋን እባዶን ካኮጌተቶኮክ ጅልባ ዋዉን

ካባጃ ካሌራ ጋላታ ጎጎጂናሮንያ።

አማኖይ ግራኖ
16ሃንሱንኖአብድላኮጎሳኖ፤ማምሲናካሳረማርካንዱዶጎባየናካኦሮማርካንአርጌቶኡሱባታራ።
17ህትታፉፉድናግዳትቲዉንታሌተቶራኮታንሜሳካላይትኣሎታአቲታሌተቶጅሩጅሮማትካባጃ

ኖን ሄላምሳታ።

18 ኖ ካኦራታና እሊ ካሙቶን አየስ ኳሬ ኢልኦ ካሙታሮ ላኮዮ፤ ካሙታራ አየስ ግዳትዉንያ፤
ካሙቶን አየስ አደ ጅሩ ጅሮማክያ።

5
ግር ካዳሩረ

1 ግር ታሌተታ ታኡሌ ዱንካኒ ጎዳርአንተና፥ ገነ ታእባዶቲ ካፈላሞን ግሮ አየሱን ጎአመን ዋኮ
ካማዳራመራ አርዶክ ምን ዳሩሪ ግራኖ ኖ ካንሶዋ።

2ኤሰ ታጌኖ አንዴ ካዳሩረ ማርካን ሳርሳይን እጻማና፥
3 አየሱን ጎአመን ኡሱ ጎሳርሳነ ሀዉአይ ሊ ላኮሙትናኖ።
4ህታዱንካኒታኮግኖ እስላታግራን እጻማና፥ ኣላንቲናካጎዋራግሪ ጎጎኢግልሳምሮንካዳሩረግርካን

ሳርሳይን ኳሬ ቃራሚን ላኮዶታታኖ።
5ሃንሱን ሂካ አየሱን ኖካኤካሰራዋያ፥ኤመይንካግሮንዋቢጎጎሌሮን አያናኬሳቃብዶ የለረካስሰራ

ኡሱያ።
6 ኖ ኦጎዋራን ሶኦታን ታኮግኖ ግታክ ጎታኮ ፋክም ግራኖካን ጎአዴንሰና ሱረ አርጌቶ ኡሱ አብዳታና።
7 ኣላንቲና ኖ ካኮግና አማኖያ ኳሬ ድያኖ ላኮዮ።
8 ኖ ኦጎዋራን ሶኦታንኮ ካለቢጉነ ጎታነ ዎታ ግራኖ ካአሳባታኖ ላኖ አዴንሰነ አዬሳና።
9 ሃንሱን ሶይ ጎግርነና ጎርቱን ጎጎነና ሀልቻካን ኡሱ ገጌላይሳኖያ።
10 ኖ ዱባና ካክርስቶሳ ካፍርዲ ባርጩማ ሆረ አልናና፥ መተመተ እባዶ ሶኦቴሳይ ኦፈለሮ ፈሎ

ኦኢዳኑና ጎርቱን ፈሎ ኦሜላኑን ታዶትሳቶሙራ አታይናራ።

ካዋጋርስ ሀንዳኖ
11 ጎርታ ዋ አብሳታኖመ አማኖዮ ኖ ማንኮካንሶ ማራን፥ ኖ ካአዬሳኖ እባዶ ጎጎአታሮን የልን እጻማና።

አዮናትካን ዋ ሆረ ካሙታሮያ፤ አደና ሳሙትስን ኦሮ ካአዴሳመያ አመረ አብድ የላታራ።
12ህክና ካኮንአማራ እስኦታን እስን ሆረ አድ ጋላታዪን አንሌኖን ግራን፥ ኖዬን ጎጎ�ዳታኑን ኢድሊ

ስሲንያ፤ ህክና ሳሬ ካሙታሮን ኦ�ዳታራን ኳሬ ዎዳናይ ኦሮ ካግሮ አየስ ኦ�ዳኖቱን አባብ ስስን
ጎጎዳንዴታዉንያ።

13 ቆላማ ጎሌነና ዋዉን አምነነያ፤ ሳሙ ኦአብኖ ጎሌነና እስኑን አምነነያ።
14 ክርስቶሳ ኮይክ እባዶ ዱባዉን ማንኮጎየሮ ማራን ዱባና ኦጎየራን ላኖ ማንኮአዴሰ ማራን

ታክርስቶሳ ጌላንጀ ፈሎን ኖ አብተ።
15ኔፎነ ኦግራንካጎየሮና ጎይኮካኬሮዉንኳሬ ጎርታ እስኦትሶዉን ጎጎግሮንኮክርስቶሳዱባዉን ጎየ።
16 ሃንሱን ሂታኮ ሆረንባን ማዮና ድያኖ ካሶዬቲ ላኮሄረግንሶ፤ ሂታኮ ሆረነ ክርስቶሳ ሂካማሌ

ሄረግንሰነ፤ ሂታኮ ሆረንባን ሂካማሌ ላኮየልናኖ።
17 ሃንሱን ማዮና ክርስቶሳ ጎግረ መጣ ታኡሱብያ፤ ካዶአንክ አየስ ሮረራ፥ ሂክማ ካኡሱብክ ሌራ።
18 ሂክ ዱባ ዋኮያ፥ ኡሱና ጋራ ካክርስቶሳነ እስኦቴሳነ ዎታ ዎጋርሰ፥ ካዋጋርሲ ሀንዳኖ ኖን ስሰ፤
19 ዋ አደ ክርስቶሳይ ጎሳ ካአላም እስኦቴሳነ ዎታ ዎጋርሳ ግረ ጩቦ ካእባዶ ላኮቶታረ፤ ኖን አደ

ካዎጋርሲ ሃፉራ ስሰ።
20 ሃንሱን ኖ ካክርስቶሳ ሀንዳ ኦጌግሳኖና፤ ዋ ጋራካንነ ኡምት ኬናራ፤ ኖና ዋኔ ዎታ ዎጋራ አምነኔ

መገ ካክርስቶሳ ኤባታና።
21 ኖ ክርስቶሳ ሌነኔ ቁሉማ ታዋ ኦሄላታኖ ጎጎሌኖ ጩቦ ካላይክ ክርስቶሳ ጩቦካን ማራን ሮርሰ

ስሰ።

6
1ዋኔ ዎታ ራቶ ኦፈላኖ ላኖካንክ ማለ እስን ታአታቴታን ስኖ ታዋ ላኦ ካላይክ ጎጎየሎንኮ ኖ እስኑን

ሀዳራ አማና።
2ዋ፦

“ልክኪ ጎራታይ አን ኩ ማለ!
ታፋይና አሪ አን ኩ ጋርጋሬ!” ማንኮአማሮ ማራን፥

ሂክማ ካኤካተ ጎራታ ሂካያ፤ ታፋይና አሪ ግዳታ።

ጳዉሎሳና ስላሰ ታአታቴራን ራኮ
3ሀንዳኖካን ጎጎቱፋሞንኮ ማዮና ሀንዱዱፎ ላኮሌኖ።
4ሀሌዎኳሬ ኦፈላኖ ፈሎዱባ እስኦታንዋዉን ኦሀንዳኖ ኣን ስሳታና፤ ኦብስታሞጋን፥ ራኮይ፥ ቃራይ፥

ያዳይ፥
5ቦጫማኖይ፥ ሻማኖይ፥ ኦኮይ፥ ፈሎ ጂናኒ፥ ሁዱሮ ዋቲ፥ ኡአኖዪ፥
6ሙጭአማኖይ፥ ማላባኖይ፥ ኦብሲ፥ ኢዳነ፥ አያና ቁሉክ፥ ጌላንጀ ታሩምት፥



2 ቆሮንቶሳ 6:7 210 2 ቆሮንቶሳ 7:14

7 ሃፉራ ካሩምቲ፥ ሁና ካዋይ፥ ገነ ታመርግይና ገነ ታበቴይ ቁሉክ ሁ ካጀረነ አባይኔ፥
8 ካባጃዪና ጎርቱን የራን፥ ሶማሳማኖይና ሀባራማኖይ፥ ግርነና፥ አንዴ ኦሩሚ ሌነ ግራን ጣራሜሳ

አማምነና።
9 ኦአዴሳምነ ሌነ ግራን ካአዴሳሞንግሮ ኣን ሌነና፥ ጎዬራን አማ ግራን አደ ኔፎነ ግና፥ ጎቦጫምነና

ላኮጎነኖ፥
10ኖ ኦጋዳኖ ሌነ ግራን አርጌቶ ኦገጌላታኖና፤ ህየሳ ሌነ ግራን ኦሞጋን ዱረሳ የላና፤ ኮና ካላይክ ሌነ

ግራን ዱባና ካካንያ።
11 እስን ካቆሮንቶሳ እባዶ፥ ዱባ እስኑን አዴስንሰ ሰግነና፤ ዎዳናታን ባላአሳነ እስኑን ባናነና።
12ጌላንጀትስን ኦትራቴታን እስንታን ኳሬ ኖ ጌላንጀታን ላኮትራነኖ።
13 ይስኬ ማንኮሌተን ማራን ሂካ አን እስን ሻድሳራ፤ እስና ኖ ዎዳናታን ጎጎባናነኖ ማለ ዎዳናትስን

ባላአሳዬን ባናዬን።

ዋ ካአማኖን እባዶ ዎታ አሮሌተን
14ዋ ካአማኖን እባዶነ ዎታ ካዶትሶን ራድ አሮቁራናንተን፤ ቁሉማሜላነ ዎታመኤሴላ አብታ? እፋ

ሙጉድነ ዎታ መ ኤሴላ አባ?
15ክርስቶሳ ዱርሳነ ዎታ መ ኤሴላ አባ? ካአማናራ ካአማኖን ዎታ መ ኤሴላ አባ?
16ምን ካዋ ምን ካቶልቻ ዎታ መ ኤሴላ አባ? ኖ አርዶክ ቁሉክ ምን ካዋና፤ ዋ ሃ አመ አዬሰራ፤

“እሶነ ዎታ ግርናራ፥ እሶ ኦሮ ሰሴይናራ፤ ዋክሶ ልናራ፤ እሶና ጎሳኬ ልናራን።”
17 “ሃንሱን እሶ ኦሮኮ ብያ እዬን ዎዩ ላ፤ አማራ ጎታ ባቲክ አየስ አሮድንቴን፤

“አንና እሶ አታይናራ፤
18 አን ኦዶክሶ ልናራ፤
እስና ባባርና ዴሌልና ይስኬ ልናታን።

አማራ ዱባ ካዳንዳራ ሄዶ።”

7
1 ጎርታ አን ኦጌላታሮኦቴ! ህት አብድ ዱባ ካኮንስሳንተታ ኖዬን ማንኮሌ ማራን ሶና አያናና

ካባቶይሳሮ አየስ ዱባኮ እስኦታንሙጭሳና፥ ዋ አብሳታኖይ ቁሉማታን ልኪት የልና።

ገጌሎ ኦጳዉሎሳ
2ዎዳናኮ ኖ አታዬነ፤ ኖ ማዮና ላኮቁቃምንሰኖ፤ ማዮና ላኮምርነኖ፥ ኖ ማዮና ላኮሶብነኖ።
3 ሂካና ካኮንአማራ እስን ጉት ሙርቴስን ላኮዮ። ሂታኮ ሆረነ አን እስኑን ጎጎሰገሮ እስን ዋዳናታታን

ኦሮ ግታን፥ ሃኑን ጎይና ግሪና እስንኮ ላኮአሳባምናኖ።
4 እስኒ ጉት አን ካአባ አማኖ ካንጅንያ፥ እስኒ ጉት አን ካአባ �ዳታኖ ካንጂንክያ፥ እስን ጉቲና አን

ጎጎኢናራ፤ ራኮታን ዱባ ኣሎ ገጌላታራ።
5መቀዶንያ ካኮጌነኔ ጎራታና ምና ታሞጋነ ራኮ ኖ ጌተ ኳሬ ፎልሲ ቶና ላኮሄላነኖ፤ ሳሬ ኤንገ፥ ኦሮና

አብስ ኖን ግቴ።
6 አየሱን ጎአመን ኦየራተራን ካጎጎኢሳራ ሄዶ ኤመቶ ታቲቶ ኖ ጎጎኢሰራ።
7ካኮ ጎጎኢነና ኤመቶቴሳ ታላል አንሌኖን ግራን እስና ኡሱ ካጎጎኢሰታን ላኖ ማንኮማልነኖ ማራንያ።

ኢን ካአብታን ሀልቻና ጋዳና ያደ ኖን ካኮሰጋረ ጎራታ ኣሎ እን ገጌላይሰ።
8 ሂታኮ ሆረነ አን እስኑን ካጻፈረ ሀንዳ እስን ካቁቃምስሮ ጎሌና አደ ሀንዳ ጻፋኖይ ላኮጋቢናሮ፤

ጎጋቢግረና ካኮንጋቤራ ሀንዳክና ጎራታ ክጫሩን እስን ማንኮቁቃምሰ ማራንያ።
9 ግዳ ጎአመን አን ገጌላየራ፥ ካኮንገገላየራ ኣላንቲና እስን ማንኮቁቃምሰ ማራን አንሌኖን ግራን

ጋዳክስንኮክ ኣላንቲጩቦኮጉላ ጋልተዴነማንኮኢግልሳንቴንማራንያ፤ ጎርታ ጋዳክስን ፈኢ ታዋክማለ
ማንኮሌ ማራን ኖ እስን ኮና ላኮምርነኖ አማኖያ።

10 ፈኢ ታዋክ ማለ ካኤመተራ ጋዳ ፋይና ቶስ ካጌግሳሮ ጩቦኮ ጉላ ጋላኖ ካኮሄላማሮ ኢግልስ
ማንኮኬናሮ ማራን ጋቢ ላኮኬንስሳሮ፥ ጋዳ ካአላም አደ ጎይ ኬናራ።

11 ሂክ ጋዳካክስና ፈኢ ታዋክ ማለ ግራኖ ምስክ እስጉኮ ካኮትራቶ አባብ ስሳኖዮ፥ ምስክ ሳም
ኢኦታኖዮ፥ምስትአብስቶ፥ምስክሀልቻዮ፥ምስክካእዳንክሀዉኢሳታናዮ፥ምስኒዕሙሮ፥ኬነሮዎዳና
ኮካዬን ሻዳ። እስን አዳ. ካመን ዱባን ሃጃኮ ባልቻ ላኖክስን እስን አቶትሴታን።

12 ሃንሱን ማምሲና አን እስኑን ጎጻፈ ኖን ካአብታን አታን ዋይ ሆረ እስኑን ጎጎአዴሳምሮ አመረያ ኳሬ
አን ባስ ማንኮፈለሮና ጎርቱን እባዶ ካፈለሮ ባሱን አመረ ላኮዮ።

13 ጎጎኢና ካንኮና ቲቶ ኦሄላተሮ ገጌሎይ ኣሎ ገገላነና፤ ካኮንገገላነናና እስን ዱባና ቲቶ ማንኮ
ጎጎኢሴን ማራና አያናኬሳ ማንኮፎልሲሴን ማራንያ።

14አን እስንጉት�ዳታኖኬቲቶንሰገረ፥ እስና እን ላኮሙልሴን፥ አርጌቶሩምሰጋግኔ፥ ህክናካክስን
ጋራ ቲቶን ካሰግነኔ �ዳታኖ ሩም ላኖ አዴሳመራ።

15እስንዱባና ኦአጃጃማቴና አብሲና አራኖ ጎጎቆጳቴታን ቲቶ ጎሻድሮኡሱ እስኑን ታአባጌላንጀ ኣሎ
ታአቲ ሌተታ።

16 አንና ራ ዱባይ አን እስኒ አማናይን ማንኮዳንዴ ማራን ኣሎ እን ገጌላይሳራ።

8
ዋ ካአማናሮ እባዶኮክ ስሳኖ

1 አቢላልቴ! መቀዶንያይ ካግሮ እባዶን ዋ ታስሰሮ ስኖ ጎጎአዴሳኑን ዶታራ።
2 እሶ ራኮ ታሞጋን ጫፋመራን፤ ሀሌዎ ኳሬ ገገሎኦትሶ ኦንጂንዬን፤ ኣሎ ህየሳ ጎሌና ስሳኖ ካንጂን

ስሴራን።
3 እሶ ካዳንዳራና ካዳዳሞን ሁናክሶኮ ካሮረ ፈኢትሶይ ካስሴራን አን እሶን አቶትናራ፤
4 እሶና ኡል ካይሁዳ ካግሮ ዋ ካአማናሮ ታኮጋርጋራናን ኢድሊ ጎጎትራሞንኮ አታይሰን ኖ ኤባተን፤
5 እሶ ካፈሌራና ኖ ካኦራነኮ ካሮረያ፤ ሆራርጀ እስኦትሶ ዋዉን ስሳተራን፥ ደቤና ፈኢ ታዋት እስኦትሶ

ኖን ስሳተራን።
6 ሂናኣ ፈሎጣየ ካሀጋአበራ ቲቶ ማንኮሌ ማራን ግዳና ሂናኣ ኦስሳኖ ፈሎኦትስን ታ ጉዳራኒ ኡሱዋ

ኤባነና።
7 እስን አማኖ፥ አዬሲ፥ ማላባኖይ፥ አታኒ፥ ኖና ታአብታን ጌላንጀ ካመን ዱባ ሮራታን፤ ሂናኣ ኦስሳኖ

ፈሎይ ካሮርቴን ላ።
8 አን ሂካ ካኮንአማራ እስን አጃጃ ላኮዮ፥ አየሱን ጎአመን ካካለ ካስሳሮነ ዎታ እስን ዎታ ኤካ የላ

ጌላንጀትስን ታሩም ላኖ አዴስን አመረያ፤
9 እስን ጎታካን የሱሳ ክርስቶሳኮት ስኖ ካሳንዋ፤ ኡሱ ማምሲ ዱረሳ ጎሌና ህየሳ ላኖካኬሳ እስን

ዱረሳ ጎጎሌታዉን ኡሱ እስኑን አመረ ህየሳ ሌ።
10 ህታ ሃጃይ እስኑን ካእዳን ሌ ኢን ካሙተሮ ጎርሳ አን እስኑን ስስናራ፥ ጌሲ ካሮረሮ ስስን ካላል

አንሌኖን ግራን ሂካ ፈልን ሆራርጀ ኦዶተቴን እስንቴን።
11 ሃንሱን ስሳኖኮክ ካጌላንጄ ያዳ ፈሎ ጉት ሀይረ ጎጎጉዳሮ ካአብታን ጅልባ ሀሱ ካሻዴታን ግዳ

ስሳ።
12ስስን ታኢዳነ ፈኢ ጎግቴ እባዶኮክ ስሳኖ አታማኖ ካኮሄላታራ ካአቦ ጅልባ ጎስስሮያ ኳሬ ካግኖን

ጎስስሮ ላኮዮ።
13 ሂካና አን ካኮንአማራ እስን ዱባ ኤካ ጎጎሌታኑን ኳሬ እስን ስሳኖ ራካታ ግራን ካካለ ጎጎፎልሳሮ

አመረ ላኮዮ።
14 እስን ካኮራካቴን ጎራታ ኡራዎኦትሶ ራኮትስኑን ጎጎሀይራዉን ግዳ ኡራዎኦትስን ራኮትሶዉን

ሀሃዬን፤ ሂካ ጋራይ እስን ዱባ ኤካ ላታን።
15 ህክና፥ “ካሞጋን ካኩኩይሳተዉን ላኮፋላየ፥ ኡጫር ካኩኩይሳተሬና ላኮሀንቃተ፥” አማመ

ጎጎጻፋመሮያ።

ቲቶና ሳትላልኬሳ
16 አን እስኑን ጎጎሻዳሮ ቲቶና እስኑን ዎዳናኮ ጎጎሻድሮ ካየለራ ሄዶ ሀጋላታሞ።
17ቲቶ እስን ቶስ ካኮኤሜታራ ፈኢቴሳ ገጌሎይ ኬጉረያ ኳሬ ኖ ማንኮኤባነ ካላሉን ላኮዮ።
18ዎንጋላኮክ ላላባኖይ ካሞጋን ምን ካዋ ዱባይ ካጋላታመሮ አቢ ቲቶነ ዎታ ፋርናና።
19 ሂካኮና ካሮረ ሂክ አቢ ኖ ሂናኣ ኦኢዳኒዕ ፈሎ ታጎታ ካባጃዉን ኖ ፈላ ግራና ሀንዳይን ሀሴ

ታኢዳንት ፈኢ ጎቱንሶ ኖኔ ዎታ ሴታ ፈሎኦታን ዎታ ጎጎፈሎን ካሞጋን ምን ካዋኮ ካአሳባመሮያ።
20 ሂካ ጌላንጄ ካስሳመሮ ማራጋደ ኦዶናቲ ባሪሳ ግራን ቱፍ ቶና ኖ ጎጎጌኖንኮ እስኦራታና።
21 ኣላንቲና ሀልቻካን ጎታ ሆረ ካላሊ አንሌኖን ግራን እባዶ ሆረና ካእዳንክ ካሌሮ አየስ ፈላኖያ።
22 አደና ካንጂን ካሞጋን ራኔ ጫፋመረ ካአቲ ሌ ካሙተሮ አብካን ቲቶንሰ ዎታ ካኮፋርነናና ህታ

ኣላንቲያ፤ ኡሱ እስን ጉት ካአባ አማኖ ካአቲ ማንኮሌ ማራን ግዳ ሂናኣ ፈሎይ ጋርጋርን ኡሱ ካአባ
አታን ማጎሬና ካሮረያ።

23 ቲቶ አዴስን ጎዶትሰ እስን ጋርጋርን እን ዎታ ካፈላሮ ካፈሎ ሳትኬያ፥ ኡሱነ ዎታ ኦኤሜይናራን
አቢላልኮክ ጋራ ጎሌ እሶ ካሞጋን ምን ካዋይ ኦካመራን ካባጃ ታክርስቶሳ ኦአሌራንያን።

24ሃኑን ጌላንጀታትስን እሶን ቱሳ፥ ሂካ ራድ ጌላንጀታንና ኖ እስን ጉት ካአብና�ዳታኖ ላኦ ካላይት
ላናዋት ዋ ካአማናሮ እባዶ ዱባን ቱስናታን።

9
አማኒሉን ካቤሮ ማራጋደ

1ይሁዳ ካግሮ እባዶን ካበያሮ ማራጋዴን አን እስኑን ጻፊን ላኮዶትሳሮ።

2 “ካአካያ እባዶ ጌስ ካሮረሮኮ ሀጋአበረ ጋርጋርን ኤካሳቴን ግራን” አመረ እባዶ ካመቀዶንያ ዶሌ
እስኒ ካኮን�ዳታረ አታንክስን ማንኮካሶ ማራንየ፥ አታንክስን ካካለና ከኬሰራ።

3 ጎርታ ሂካ አየስ እስን ጉት ኖን ካአብኖ �ዳታኖ ላኦ ካልክ ሊ ጎጎሄሶንኮ ህታ አቢላል ፋርናራ፥
እስና ልክ ሂታኮ ሆረነ አን ጎጎአመሬ ኤካሳየን ኦራ።

4 አደና ካመቀዶንያ እባዶ እን ዎታ እስን ቶስ ኤመይረ ሀኤካሳኖን ግራኖ ጎዴን ኖ እስኒ ኦ�ዳታነ
ሙልናና፥ እስን አዴን ኣሎሙልናታን።

5ሃኑን ስስን ካአድናቴታን ካታብቴታን ካጌላንጄ እላቦጆልጣይ ጎጎኤካሳዉን ጎጎሻድስራኑን አመረ
ህት አቢላል እንኮ ጣይ እስን ቶስ ጎጎሴናዉን የላኖ ካዶትሳሮ ሌ ኢን ሙተራ፥ ሂካማሌ አን ካኮኤሜየ
ጎራታ ጌላንጄ ካስስናታን እላቦክስን ካኤካተ ላራ፥ እስና ካስሳታን ሁና አሌኖን ግራን ፈኢትስኒ ላኖ
ቱሳራ።

አሀዉኡሳኖን ስሳኖ
6 “ዉጣኡጫርካዉጣተኡጫርኩኩይሳታራ፥ዉጣኦንጂንካዉጣተኦንጂንኩኩይሳታራ”ካአማሮ

አየስ ሻዳ።
7ሃንሱን ዋካጌላታራ ገጌሎይካስሳሮ እባዶማንኮሌማራንመተመቴስስን ካዶተሮ ዎዳናቴሳ ፈኢ

ገጌሎይ ሀስሶ ኳሬ ስሱሙኢሳጉ አማ ሁና አሮስሶ።
8 አርጌቶ ካአመን ዱባን እስኦትስን ዳንዳዴን ፈሎ ኦኢዳኒ ጎጎሀይሳታኑን ዋ ኡሶኬሳ ጂናስ እስኑን

ስስን ዳንዳራ።
9ህክና፥

“ህየሳሉን አዳ. ጌላንጄ ስሰ፤
ቁሉማቴሳና ጅሩ ጅሮማን ግራታ”

አማመ ጎጎጻፋመሮያ።
10 ካዉጣታሮን ዉጣ፥ ኣምን ባቦ ካስሳራ ዋ ሄዶ ካዉጣታን ዉጣ ኡሶይስ እስኑን ስስሮዋ፤

ስሳኖክስንኮት ኢል እስኑን ሞጋስ ጂናስሮዋ።
11 ስሳኖክስን ጋራካንነ ካኮንገያራ እባዶ ዱባ ዋ ጎጎጋላትሮን አርጌቶ ጎጎስሳኑን ዋ ካአመን ዱባይ

ሀዱሩምሶ።
12ሂክ እስን ካስሳታን ስሳኖኮክ ሀንዳ ታአማኒልራኮትራኖካላል አንሌኖንግራን እባዶዋዉን ጋላታ

ካሞጋን ጎጎስስሮን የልስሳራ።
13 ሂክ ስሳኖክስንኮክ ሀንዳ እስን ካክርስቶሳ ዎንጋላ አታቴዴነ ኦአብዳማታን ላኖክስና እሶና

ኦካለቱን ስሳኖክስን ካቱሳሮ ማንኮሌ ማራን ዱባና ዋ ጋላታራን።
14 እሶና ዋ እስኑን ካስሰሮ ታሮርተ ኣላንቲ ማንኮጌላታሮ ማራን እሶ እስኑን ኤባራንዋ።
15ህኢ ታእባዶቲ ሰጋሚን ካዳንዳሞን እላቦኬሳን ዋ ካጋላታመ ሀሌዎ።

10
ጳዉሎሳ ሀንዳኖኬሳ ማራን ካስሰሮ አባብ

1 አን ጳዉሎሳ፥ እስን ሆረ ግራንቲ ዱሳክ አማመረ፤ እስንኮ ፋክ ካኮአምሮ ጎራታ አደ እስን ጉት ጃቡ
ካቱሳታሮ አማመ፤ ታክርስቶሳ አሽከናቲና ኢዳነይ አን እስን ኤባታራ።

2 አን እስንኮ ካኤባታሮ እስን ቶስ ካኮኤሜየ ጎራታ ጃቡይ ጎጎአዬስሮ ጎጎየሎንኮያ፤ ሶኮክ ሀልቻ
ካሰሴታኖ ኣን የለረ ኖ ካሄዳሮ እባዶ ኮኮ ሆረ አደ ጃቡይ አዬስን አን ዶታራ።

3ማምሲ አላም ኦሮ ጎግርነና ካሻፋይናና ጀሬን ካአላም ላኮዮ።
4ሁ ካጀሬነክሶክ ቂቀ ዲጊን ካዳንደይስሮ ካዳሩረ ሁና ኦአባንያን ኳሬ አላምኮክ ሁ ካጀረነ ላኮዮ።
5 ዋ አዴሳኖ ጉት ሀንዱዱፎ ሌረን ኦክያራን ዶጋማኖና ባራር አዬሳኖክሶ ባስናና፤ ቆፋ ታእባዶ ዱባ

ቦጅነነ ክርስቶሳን ጎጎአጃጃምሮን የላና።
6 አጃጃማኖክስን ካአዴሳመ ጎሌ ካአጃጃሞን ማምስክናሙርስን ኦኤካኔ ልናና።
7 እስን ካደያታን ሳሬ ካሙታሮ አየስ ካላልያ፤ ማዮና አን ካክርስቶሳያ አም እስጎአብዳተ ካላም

ሀቆፌ፤ ኖና ኡሱ ኣን ኦክርስቶሳ ላኖ ሀአዴሰ።
8 ጎታ ኖየን ካስሰሮ ኦዶናትኮክ ጋራይ አን ኣሎ ጎ�ዳየና ላኮሙልሮ፤ ሂክ ኦዶናት ኖን ካኮስሳመራ

እስን ጣቢስንያ ኳሬ ዳርኢን ላኮዮ።
9ሀንዳልኬይ እስን ካአብስሳሮ ኣን አሮሌኖ።
10ዎዳሳ፥ ኮኮ እባዶ፥ “ካፓዉሎሳ ሀንዳል ካአቲና ካእስልያ፤ ኡሱመተኬሳይ ኖኡነ ዎታ ጎግሮ አደ

ላፋክያ፤ አዬስኬሳና ካቱፋመያ” ካአምራን ሌራ።
11 ሂካ ካአማራ እባዶ ኖ ኤባ ግራን ሀንዳካን ካኮንጻፍነና ኤነ እስኔ ዎታ ሌነኔ ታኮፈላኖ ኖ ኦሮ ኮና

አሳብንጀ ግራናዋት ሀአዴሰን።

9:9ማዛ. 112፡9።

12ሀሌዎኳሬ እስኦትሶ ካጋላታታሮ እባዶነ ዎታ እስኦታን ለዳዪን ጎርቱን ኤካ የላዪን ላኮጃባኖ፥ እሶ
አደን እስኦትሶ እስኦትሶነ ዎታ ሄረግሳኖይና እስኦትሶና እስኦትሶ ዎታ ለላምሳታኖይ ዎዳናመ ላኮያን።

13 ኖ አንዴ እስን ቶንሳ ታ ጌኖን ዋ ኦስሰሮ ፈሎ ኦሮ �ዳታና ኳሬ ጅልባኮ ሮርነ ኦ�ዳታኖ ላኮኖ።
14 እስና ካኮግታን ፈሎኦታንኮክሜሳ ኦሮ ማንኮሌማራን ካክርስቶሳ ዎንጋላ አጋልስስን እስን ቶስ

ካኮኤመነኔ ጎራታ ኡሱሜሳኮ ላኮሮርነኖ።
15 ሃንሱን ዋ ኖን ካኤካሰሮ ሜሳኮ ሮርነ ፈሎ ኦካለቲ አላኮ ሮርነ ላኮ�ዳታኖ፤ ሀሱኮ አማኖካን

ጎጎጂናሮና ፈሎኦታንና ዋ ኖን ካኤካሰሮ ሜሳ እስን ኦሮ ኣሎ ጎጎባልአሮ አብድ የላታና።
16 ጎርታ ካካለ እባዶኮኒዕ ፈሎ ኦሮ ታብነ ጣየ ኦፈላሜራን ፈሎይ አን�ዳኖን ግራን እስንኮ ቶላነ

ካግሮ ኡሊ ዎንጋላ ላላብን ዳንዳና።
17 አየሱን ጎአመን፥ “ካ�ዳታራ ጎታይ ሀ�ዳቶ።”
18 እባዶ ጋላታምን ካኮዳንዳራ ጎታ ጎጋላትሮ ኳሬ እስኦቴሳ እሲ ጎጋላታሮ ላኮዮ።

11
ጳዉሎሳና ኦፋራመራን ኦጣራ

1ትጫርት ጎዉማቴ ካኦብስናታን ላኖ አን አብድ የላታራ ማጋኔ ኦብሳ።
2ሙመትዴለልትቲቶቁሉማትሴይኤንተርኮዉን ጎጎኤራማቶአንና እስንክርስቶሳንማንኮኤርሰሮ

ማራን እስን ሀኡሳታኖ ካአያና ሀኡሳታራ።
3ሀበሳሄዋንምጌቴሳይጎጎሶበሮዎዳሳቆፋትስናጋራባይደክርስቶሳንታአብታንታኢዳንትናሙጭ

ካአመ ቁሉክ አብዳማኖ ኢሳንዋ አመረ አብሳታራ።
4 ኣላንቲና እባዶት ኮ እስን ቶስ ኤሜይጉረ ኖ ካላላብነኖ አሌኖን ግራን ካካለ የሱሳ ጎላላበ ጎርቱን

እስን ካአታቴታን አያና አሌኖን ግራን ካካለ አያና ጎአታቴን፥ ጎርቱን ካአታቴታን ዎንጋላ አሌኖን ግራን
ካካለ ዎንጋላ ጎአታቴን፥ ጫልኢ አንቴን ድያታን አማኖያ።

5 አን አደ “ኦፋራመራን ኦጅንጅንኮ”ማመሱና ካየራታሮ ኣን ኢን ላኮላሮ።
6 አየሱን ካበቤ ጎላናዋየና ማላባኖ አደ አቦዋ፤ ሂካ ዱባና ራ ካሞጋን አዴስሰ አጋልስንሰና።
7 እስን ጦቂ ጎጎአንታዉን እስኦተ የራሳየረ ዎንጋላ ካዋ ዳሞዛ ካላይ እስኑን ላላባኖ ኢን ጩቦ ኣን

ቶታሙና?
8 ኣን እስኑን ሀንዳይን አመረ ካካለ ካሞጋን ምን ካኤብ ጋርጋርሳ እሶኮ አታየራ፤ ህክና እሶ ሳማኖ

ኣን ሄዳሚን ዳንዳራ።
9 አን እስነ ዎታ ግራን ራኮ እን ካኮጌተተ ጎራታ ታመቀዶንያ አዉራጃኮ ታኤመተታ አቢላል ኢን

ካዶትሳሮማንኮስሴንማራንማዮናስዳነላኮሌሮ፥ እስንጉትአየስኮናስዳነላናኮእስኦራየራ፥ሆረንባና
እስኦራይናራ።

10 ታክርስቶሳ ሩም እን ኦሮ ታኮግቶ ግታክ ታአካያ አዉራጃይ ሂካ አጋልስስኬ ማዮና ትርን
ላኮዳንዳሮ።

11 ሂካ ካኮናኣማራና መዉንያ? አን እስን ማንኮጌላኖን ማራንያ? ጌላታኖኬ ዋ ካሶዋ።
12 ኖኔ ዎታ ኤካ ሊን ፈሎኦትሶይ ካኮ�ዳታና ኣላንቲ ትርን ግዳ ካፈላሮ ሆረንባቱና ፈልናራ።
13 ሂካ ኣንክክ እባዶ ክርስቶሳኮ ኦፋራመራን ኣን ሊን እስኦትሶ ኦኢግልሳታራን፥ ኦጣራ ኦፋራመራና

ሶባንጄ ኦፈላራንያን።
14 ህክና ካሳድስሮ አየስ ላኮዮ ኣላንቲና ጻላዬና መተኬይ ካኢፋ ኤርግቻ ኣን ሊን እስኦትሴ

ኢኢግልሳታ።
15 ጎርታ ኡሱን ኦሀንዳራን ቁሉማን ኦሀንዳራን ኣን ሊን ኢኦትሶ ጎኢግልሳተን ካማምስሮ ላኮዮ፤

ጋቾትሶ ፈሎኦትሶ ኣን ልናታ።

ጳዉሎሳ ራኮይ �ዳታኖ ጎዉማ ኣን ቶታኖ
16 አደ ሂካና አማራ፥ ማዮና እን ጎዋ ኣን አሮቶትኖ፤ እስና ኡሱማሌ እን ካቶታታን ጎሌ አንና ኡጫር

ጎጎ�ዳሮን እን ጎዋ ኣን ቶታ።
17 ሂካማሌ ዎዳና ቶክ ሌ አን ካኮንአዬሰራ ጎዋ ኣን ኳሬ ፈኢ ታጎታክ ማለ ላኮዮ።
18 ኦሞጋን ካኡሌ አየስ ማንኮ�ዳታና ማራን አንና አደ �ዳታራ።
19 እስና ቃሮሌ ማንኮሌተን ማራን ጎዎሌ ገጌሎይ ኦብሲናታን።
20 ማዮና ኪጉረ እስን ድይ ጎየለ ጎባራባረ ላኦቴሳን አምረ እስን ቶስ ጎጋባላመ፥ ጎሀንጡርሳተ

በቤድትስን ባላባንጆ ጎባሰ ኦብስናታን።
21ኖ አንዴ ሀሱን ኣሎ ላፋኒዕ ላኖካን አንሙላ አዬሳራ።ማዮና ጃቡይ ካኮ�ዳታሮ አየስ አንና ጃቡይ

�ዳይን ካዳንዳሮ ላኖ ጎዋ ኣን አዬሳራ።
22 እሶና እብራዊልያን? አንና ሃያ፤ እሶ እስራኤልያን? አንና ሃያ፤ ሳኒ ታአብራመያን? አንና ሃያ።
23 ክርስቶሳን ኦሀንዳታንታን? አንና ካቆላመ እባዶ ኣን አዬስናራ፤ አን እሶኮ ሮራራ፤ አደና ጎራታ

ካንጂን ፈሎይ ሀረራ፤ ጎራታ ካንጂን ሻመራ፤ ጎራታ ካንጂና ቦጫመራ፤ ጎራታ ካንጂን ጎይን ጋባላመራ።



2 ቆሮንቶሳ 11:24 214 2 ቆሮንቶሳ 12:20

24 አይሁድጦርቃየ ሶንዶምኮ ሳጋሊ ከን ጋለን እን ቦጨራን።
25ሴድ ጋለዱላይ ኡዱላመራ፤ ኮይ ኤኤሞኤጋመራ፤ ሴድ ጋልተ ዳኖ ታማራካፋ እን ጌተታ፤ ሄመን

ቶና አሪ ቶ በከ ኦሮ ባሬራ፤
26 ጎራታ ካሞጋን ሰሰታን ካፋፈራ፤ አደና ላጋ አማጋማኖኮት ዳኖይ፥ ሽታኮት ዳኖይ፥ አይሁድኮት

ዳኖይ፥ ታአይዛብ ዳኖይ፥ ታካታማ ዳኖይ፥ ታቃማ ዳኖይ፥ ታበከ ዳኖይ፥ ኡሱማለና ታጣራ አቢላልኮት
ዳኖይ ሮረ ስሳመረ።

27ታንጂን እጻመራ፤ ታንጂን ሀረራ፤ ጎራታ ካሞጋን ሁዱሮ ዋየራ፤ ኡኤራ፤ ሱጉባየራ፤ ጎራታ ካሞጋን
ባቦነ ሀኤሰሎን አዳላየራ፤ አምባልና ሀዉአይ ላኖ እን ጌራ።

28ካካለ አየስ ዱባ ሀቶትኖን ግራን አርጌቶ እን ካያድሳራ ካሞጋን ምን ካኤብኮት ቆፋታ።
29ላፋክ አዮያ? አንና ዎታ ላኮሀረሮያ? ጩቦ ካሀንዱዱፋታራ አዮያ? አንና ላኮአማራታሮያ?
30�ዳይን ጎዶትሰ ላፉማቴ ካቱሳሮ አዬሲ �ዳይናራ።
31ጅሩ ጅሮማን ካጋላታመራ ጎታ የሱሳ ክርስቶሳኮክ ሄዶና ኦዶ አን ካሶቦን ላኖ ካሶዋ።
32አንታደማስቆካታማይታኮግረዎኖአርስጦስዮስሄገሊካግረሞትእንአብስሲንዶተረካደማስቆ

እባዶኮት ካታማ ዎታዳራሊ ኦርስሳ ግረ።
33 አየሱን ጎአመን ታግምቤማስኮትነ ዳቾይ ካኮዳግሳሬን ጎራታ ገነቴሳኮ ፋላዳየ።

12
ጳዉሎሳ ካዴሮ ራጋ

1ማምሲና �ዳታኖ ላኦ ጎዋታንተና፥ �ዳታኖ ጎዶትሰ ጎታኮ ካአታዬሮ ራጋናሙቴኑን �ዳይናራ።
2 ጌሲ ቶሞንኮ አፋርኮ ሆረነ ዳሩሪ ታሴድ ታ ጌሮን ካአታመሮ እባዶት ኮ ክርስቶሳ ካሶዋ፥

ካአታመራና ሶነ ዎታ ሌረ ሶ ካሊ ሌረ አን ላካሶ፤ ዋ አደ ካሶዋ።
3 ሂክ እባዶት ሶነ ዎታ ሌረ ሶ ካሊ ሌረ አን ላካሶ፥ ዋ አደ ካሶዋ፤
4ኡሱ ጋናተ ቶስ አታማኖ፥ ሃፉራ ካእባዶይሙቲና እባዶ አዬስን ካዳንዴኖን አየስ ማለ።
5 ሂካ ኣንክክ እባዶትን �ዳታራ፥ እስኦቴዉን አደ ላፉማቴዉን ኳሬ ላኮ�ዳታሮ።
6 ሀያ፥ አን ሩም ማንኮአዬሳሮ ማራን �ዳይን ጎዶትሰ ጎዋ ላኮልናሮ፤ አየሱን ጎአመን ማዮና እን ጉት

ካደያሮኮና እንኮ ካማላሮ ሄዳኖኮ ካሮረ ጎጎስሳሞኮ አመረ �ዳታናኮ እስ ቁሳታራ።
7 ሂካ ኢን ካሙተሮ አየስ ካጂንኮ ካከይ ጎጎኮርኖኮ ሶኦቴ ኤኤን ኣን ካኤግራ አቦሳ ኢን ስሳመ።
8 ሂክ እን ካአቦስሳራ አየስ እንኮ ጎጎቡይሮ ጎታ ሴድ ጋለ ኤባየ።
9 አየሱን ጎአመን ኡሱ “ሁናክ ካአዴሳመ ሊ ካኮሙትናራ ላፉማታይ ማንኮሌ ማራን ስኖት ኩን

ሌተታ” አመ፤ ሃንሱን ሁና ካክርስቶሳ እዬ ጉት ጎጎሌሮ ማመኮና ሮርሳየ ላፉማቴይ ገጌላታ �ዳታራ።
10 ሁና አን ካኮሄላታራ ላፋ ካኮላሮ ጎራታ ማንኮሌ ማራን ክርስቶሳ ማራን ጎሀሮ፥ ጎሀባራምሮ፥

ጎራካሮ፥ ጎሆሮራምሮ፥ ጎያድሮ እን ገጌላይሳራ።

ጳዉሎሳ ካቆሮንቶሳ እባዶን ያዳኖ
11 ጎዋ አን አዬሰ! ሀያ፥ ሃ ጎጎአዬስሮ ካየልቴታን እስንታን፤ እን ጋላቲን ኦዶትሳተን እስንቴን፤ አን

አዮናትክ ካአዴሳሞን እባዶት ጎሌና አደ ካጂንጂ ኦአማሜራን ኦፋራሜራንኮማመስና አን ላኮየራታሮ።
12 አን ካሩም ካፋራመሮ ላኖ ካአጋልስሳራ አየስ አን እስን ኦሮ ግራን ኦብሲ ኦፈላሬንያን፤ ህክንሳ

ማላታልና ካሳድስሮ አየስ ባሳጆልያን።
13 እስኑን ጉት ስዳነ ሀሌኖን ሄሳኖ ኳሬ ካካለ ካሞጋን ምን ካዋይ ካካለኮ እስን አን ካኮየራሰራ

መይያ? ህክና ባስ አን ጎቶታመ ሻጋ የላ።
14 እስኒ ቶስ ኤመይን ጎኤካሳየኮ ሂክ ካሴድያ፤ አን ስዳነ እስኑን ሊን ላኮዶታሮ፤ አን ካዶታራ

እስን ኳሬ ማራጋደክስን ላኮዮ። ይስክስኑን ዱሩማ ኩኩይሳይን ካዶትሳራ ኦኡሙለራንያን ኳሬ ይስ
ኦኡሙለራዉን ላኮኩኩይሳሮ።

15አን አደ እስንማራንማራጋደኬ እስኦቴና ሮርሳይ ጎስሳየ ኣሎ አን ገጌላታራ፤ ሀያ፥ አን ሂካማሌኣሎ
እስን ጎጌላሮ እስን እን ካኮጌላታን ሂካማሌ አባራንቲያ?

16ሀሌዎኳሬ አን እስኑን ስዳነ ላኮሌሮ፤ አየሱን ጎአመን አን እስን ምጌይና ሶባኖይ ካአበሮ ኣን ላራ።
17 አን እስኑን ካፋረሮ እባዶኮ ኮይና አን ላኦ ቤራ?
18 ቲቶ እስን ቶስ ጎጎኤሜሮን አን ኤባየራ፤ ሀሱ አብካን ኡሱነ ዎታ ፋረራ፤ ሀያ፥ ቲቶ እሶ ላኦ ቤረ?

አንና ኡሱና እስኑን ካሀንዳይነነ አያና ኮይ ላኮየያ? ሰሴታንታን ቶ ላኮተያ?
19 እስን ዱባና ግዳግን ካቆፓታን ኖ እስን ሆረ እስኦታን እስጉኮ ካትራታኖ አን የልቴዴንያ? ኖ

ክርስቶሳይ ሌነኔ ካአዬሳና ዋይ ሆሬያ፤ አን ኦጌላታሮኦቴ! ኖ ሂካ ካኮንአዬሳና እስን �ቢስን አምነነያ።
20አን ሀሴራካኮኤሜየ ጎራታዎዳሳ እስንሊንካዶትሳሮ አን ሀሌኖንግራን፥ አንና እስን ጎጎዶታታን አን

ሀሌኖን ግራን ካኤሰልኖሌዉና አመረ አብሳታራ፤ ኡሱማሌ እስን ዶሌኤንገ፥ ቃናተ፥ ኢኦ፥ እስ ጌላታኖ፥
መገ ካእባዶ ባሳኖ፥ ህማታኖ፥ ኮራኖና ሻላጎ ግሮዋ አመረ አብሳታራ።

21 አባባይ እስን ቶስ ጎኤሜየ ሄዶክ ዎዳሳ እስን ሆረ እን የራስሮዋ አመረ አብሳታራ፤ ሂታኮ ሆረነ
ካሞጋን ጩቦ ፈለረ፤ ሂካ ካፈሌራን ባትናት፥ ሻርሙጡማ፥ ላአ ግራኖ፥ ጉላ ጋሎን ካግሮ እባዶ ጋዳ
ኢሮዋ አመረ አን አብሳታራ።

13
ካጉድስ ጎርሳና ኖጎዳ

1 ጎርታ አን እስን ቶስ አሮኤሜየኮ ሂክ እዬን ካሴድያ፥ “ማጎሬና አየስ ዱባ ካኮአዴሳማራ አቶ ላማይ
ጎርቱን አቶ ሴድያ።”

2 ካላም ደያኖኬይ እስኔ ዎታ ታኮግረ ሴርሳኖይ አዬሰረ፤ ግዳና አደ ኤባ ግራን ሂታኮ ሆረነ ጩቦ
ኦፈለራና ካካለና ሴርሳ አዬስናራ፤ ግዳ እስን ቶስ አባባየ ካኮኤሜታሮ ጎራታማዮና ላኮነኔኤይሳይናሮ፤

3 እስን እዬ ኦሮ ባሬጉረ ካአዬሳራ ክርስቶሳ ላኖ አዴስን ዶታታን፤ እስን ዶሌ ካሙታራ ካኬሳ ሁናያ
ኳሬ ሀራኖኬሳ ላኮዮ።

4 ኡሱ ማስቃሊ ጉት ሱዋመራ ካጎየራ ሀራኖ ጎሌና ግዳ ሁና ካዋይ ኔፎነ ግርናራ፤ ኖና ኡሱነ ዎታ
ላፋኒዕ ሌነና፤ እስኔ ዎታ ታአብኖ ኤሴላ አንዴ ኡሱነ ዎታ ሁና ካዋይ ግርናና።

5 አማኖክስኒ ኦአታቴታን ላኖ አዴስን እስኦትስን ቆቆራዬን፤ እስኦትስን ጫፋዬን የሱሳ ክርስቶሳ
እስን ኦሮ ግራኖ ላኮአዴሰታንያ? ጎርቱንጫፍቲ ኢቴታን አማኖያ።

6 ኖጫፍቲ ኢያናዋትካን ካአዴስናታን አብድ የላታና።
7 አየስ ካሜላን እስን ጎጎፈሎንኮ ኖ ዋ ቶስ ኤባይናና፤ ካኮንኤባይናና ማምሲና ኖ አንዴ ኦአዴሳምነ

ሊ ሀሙቶን ጎሄንሰ እስን አርጌቶ ካእዳንክ ካሌሮ አየስ ጎጎፈልታኑንያ ኳሬ አታንካን ቱሳይን ላኮዮ።
8 ኖ ሩም ማራን ፈላና ኳሬ ሩምኮ ካለካለ አየስ ኮና ላኮፈልናኖ።
9 ኖ ላፋኒዕ ሌነ ግራን እስን አዴን ኦአቲ ጎሌታን ኖ ገጌላታና፤ ኤብካካን እስን ልክኒዕ ጎጎሌታኑንያ።
10 ሂካ ሀንዳ አን እስንኮ ፋክመ ግራን አን እስኑን ካኮንጻፈራ ህታ ኣላንቲያ፤ ሂካማሌ አን እስን ቶስ

ካኮኤሜታሮ ጎራታ ጎታና ኢን ካስሰሮ ኦዶናቲ አን እስን ላኮያድስናሮ፤ ጎታ ኦዶናት ኢን ካኮንስሰራ እስን
�ብስንያ ኳሬ እስን ዳርኢን ላኮዮ።

ታጋቾ ኖጎዳ
11 ጎርታ አቢላልቴ ኖጎዳ ግራ! ግርክስን ኤካሳየን፤ ጎርሳኬይ ግራ፤ እስእስኦሮ እስአታ፤ ኖጎድዳ

ግራ፤ ካጌላንጄና ካኖጎዳ ሄዶ እስን ዎታ ሊናራ።
12 ቁሉክ እስአንጋታኖይ እስእስ አንጋታ ኖጎዳ አታ።
13ዋ ካአማናራ እባዶ ዱባ ኖጎዳ እስኑን ፋራማራ።
14ታጎታ ታየሱሳ ክርስቶሳ ስኖ፥ ጌላንጀ ታዋ፥ አያና ቁሉኮክ ራቶናት እስን ዱባነ ዎታ ሀሌዎ።

ካፋራመሮ ጳዉሎሳኮክ ሀንዳ
ካጋላትያ እባዶ ቶስ

ታባኖ
ፋይሳኖ ካየሱሳኮክ ጋራ ካአዬሳራ ካዎንጋላ ሃፉራ ባንኤ ባንኤ ላላባማ አይሁድ ካለኖን ግራ እባዶ

አታታ ካኮሴተንኮክ ጅልባ “ክርስታና ሊን ካኦርት ሴራ ፈሎ ሀይሲን ዶትሳራ ሙ ላኮዶትሳሮያ?”
ታአማታ ሆሲን ዎታ ኬተ፥ ትጫርት እስያይ ቃላዳ ካሮም ታሌተቴ ጋላትያይ ካግሮ ካሞጋን ምን ካዋ
ኦሮ “እባዶ ዋይ ሆረ ጎጎቁሎይሮ የሱሳ አማናኖክሶ ካላል አንሌኖን ግራን ጋራ ካሙሴነ ካስሳመሮ ሴራ
ፈሎ ሀይሲን ዶትሳራ” አማ ጳዉሎሳ ካቁቃማረ እባዶ ግረ።
ጳዉሎሳ ሂካ ካጋላትያ ሀንዳ ካኮንጻፈራ ሂካ አጋልስስ ካብታቶየሮ እባዶ ልክኪ አማኖ ቶንሳ

ካክርስታና ግር ቶስ አባብንያ፥ ጳዉሎሳ የሱሳ ክርስቶሳን ካፋርመሮ ላኖ አዴስሳ ሀጋአባራ፥
ፋራማኖዉን ካኡመራ ዋያ ኳሬ እባዶ ላናዋትና ፋሬንቴሳ አይሁድ ካሌኖን ግሮ እባዶ ቶስ ላኖ ካለካለ
ቤሰ አጋልስሳራ፥ ካጋቾ ፎልሲጆል ኦሮ ካክርስታና ግር የሱሳ አማናኖ ታሄላማቶ ጌላንጀኮ ካበያሮ ላኖ
አጋልስሳራ።
ራቶ ሂክማጻፋ ካአበራ
ታባኖ 1፡1-10
ካጳዉሎሳ ፋራማኖኮክ ኦዶናት 1፡11—2፡21
ስኖ ታዋክ ዎንጋላ 3፡1—4፡31
ባልቹማ ታክርስታናና አማኖ 5፡1—6፡10
ጉድሳኖ 6፡11-18
1 እባዶኮ ጎርቱን ጋራ ካእባዶነ ካፋራመሮ አንሌኖን ግራን የሱሳ ክርስቶሳና ጎይኮ ካኬሰሮ ዋ ኦዶይ

ካፋራመሮ እን ጳዉሎሳኮ።
2 እን ዎታ ታግቶ አባላል ዱባኮ ጋላትያ ካግሮ ዋ ታአማናቶ አቢላል ዱባን።

ጋላትያይ ካግሮ ቁሉክ ምን ካሞጋኑን
3 ኣቦካን ዋኮ፥ ጎታ የሱሳ ክርስቶሳኮ ስኖና ኖጎዳ እስኑን ሀሌተ።
4ዋ ሄዶ ካንና ኣቦካንት ፈኢ፥ ሂካ ካሜላን አላምኮ ኖ ሃስንጩቦካን ማራን እስኦቴሳ ስሳተ።
5ጅሩ ጅሮማኮ ታ ጅሩ ጅሮማ ጌሮን ዋዉን ካባጃ ሀሌቶ! ሀሚኒዕ።
ዎንጋላ ኮያ

6ታክርስቶሳ ስኖ እስን ካኡመሮዋ ሄዶኢሰዴነ፥ ካካለዎንጋላ ቶስ ሂካማሌጄርቴን አባባታኖክስን
እን ሳድሳራ።

7 ሩም ማለ ጎሌ ካካለ ዎንጋላ ላግሮ። እስን ካሶሶይሳራና ካክርስቶሳ ዎንጋላ ዎጫጪን ካዶታራ
ኮኮ እባዶ ግራ።

8 አየሱን ጎአመን ኖ ጎሌነና ጎርቱን ካዳሩረ ኤርግቻ ኖ ካላላብነኖ ዎንጋላኮ ካካለ ዎንጋላ እስኑን
ካላላበ ኡሱ ጅሩ ጅሮማን ካቃንጋመ ሀሌዎ።

9ጣይነ ኖ ጎጎአምነኖ ግዳና አደ አን አማራ፥ ማዮና ካአታቴታንኮ ካካለ ካለክ ዎንጋላ ካላላበ ኡሱ
ጅሩ ጅሮማን ካቃንጋመ ሀሌዎ።

10ግዳ አን ካእዳንክ አማሚንካዶትሳራ እባዶዶሌያሙዋዶሌያ? ሙእባዶ ገጌላይስን ዶታታራ?
እባዶ ገጌላይስን ካዶታታሮ ሌዋ ክርስቶሳን ካሀንዳሮ ላኮላረ።

ጳዉሎሳ ዋይ ኡማማኖ
11 አቢላልቴ፥ አን እስኑን ካላላበራ ዎንጋላ እባዶ ካመጠሮ ልዋት ጎጎአዴሳዉን ዶታራ።
12ማምስክ እባዶኮና ላኮአታየሮ፤ ማዮኮና ላኮአጋልሳየሮ፤ ሂካና የሱሳ ክርስቶሳኮ አታየራ ካቱሰራና

ኡሱያ።
13 አን ጣየ ካአይሁድ አማኖይምስምሲ ግረ፥ ዋ ካአማናሮ እባዶ ምሲ ኣሎሆሮራረ ባስን ምስምሲ

ዶተረ ማልቴታን።
14 ካአይሁድ አማኖ ኦራታኖይ ጌስኬይ ሀርያቴ ሌ ካግረ ካሞጋን አይሁድ ዱባኮ ሮራረ፤ ዎጋ

ካኦዶላልና ኣሎ ሀዉኢሳታ ግረ።
15 አየሱን ጎአመን፤ ኣየቴት ገዴምኮ ሀጋአበረ ካአሳበራ ስኖቴሳ ካኡመራ ዋ፥
16አይዛብጠኤጋራኬሳ ጎጎላላብሮን ዋኤረኬሳኢን ቱስን ካኮዶተረ ጎራታ፤ማምስክ እባዶነ ዎታና

ላኮማካረሮ።

1:13 ኦፋ. ፈ. 8፡3፤ 22፡4-5፤ 26፡9-11። 1:14 ኦፋ. ፈ. 22፡3። 1:16 ኦፋ. ፈ. 9፡3-6፤ 22፡6-10፤ 26፡13-18።

17 እንኮ ሆረነ ኦፋራመራን ኦሌረን ቶስ ታኢየሩሳለም ካታማይ ኦግራነ ዎታ ኤሰልን ላኮቤረ፤ አየሱን
ጎአመን ጎርሰዋ ኡል ካአራብ ቶስ ሴየ፤ አደና ደማስቆ ቶስ አባባየ።

18ኤሰኮና ጌስ ሰድኮ አባባተረ ጴጢሮሳነ ዎታ ኤሰል አዬስን ታኢየሩሳለም ካታማ ቶስ ሴየ፤ ኡሱ
ዎታና አሪ ቶሞንኮ ኬን አዳላየ።

19 አየሱን ጎአመን ካጎታ የሱሳ አቢ ያይቆባ ኳሬ፤ ኦፋራሜራንኮ ማዮና ላኮዴሮ።
20 እስኑን አን ካጻፋሮ አየስ ዋ ሆረ ጣራ አዬስዋት አዴስሰ ሰጋራ።
21ኤሰኮ አባባየረ፤ ኡል ካሶርያ ቶንሳ ካክልቅያ ቶስ ሴየ።
22ክርስቶሳይ ካአማናረ አይሁድኮክ ምን ካኤብ እባዶ ካሞጋን እን ዴ ላኮካሶ።
23 እሶ ጎአመን፤ “ጣየ ኖ ሆሮራ ካግረ እባዶት፥ ሂታኮ ሆረነ ባስን ዶታ ካግረ አማኖ ግዳ ላላባ ግራ”

ታአማቶ ኦዱ ታላል ማለን ግረን፤
24 ኣላንቲቴይ ዋ ጋላታረ።

2
ኦፋራመራን ጳዉሎሳ አታቴን

1ጌስ ቶሞንኮ አፋርኮ አባባየረ፥ አን ካላም ኢየሩሳለም ካታማ ቶስ ቤ፥ ኡሱ ጎራታ ባርናባስ እን ዎታ
ግረ፥ ቲቶና እን ዎታ ኣተ ሴዬረ።

2አንካኮሴየራዋጎጎቱሰክማሌያ፤ ሂታኮሆረነካፈለሮናሌረግዳካፈላራአዳክሊጎጎሄሶንኮአመረ
አይዛብን ካላላባሮ ዎንጋላ ኦጂንጂን ኦሌራን ሆረሃዬን ኦፈላራዉን አን መተኬዉን እሶ አዴስሰራ።

3 እነታ ካግረ ቲቶ ካግርክ እባዶ ጎሌና ጎጎሀማጽሳምሮን አን ኡሱ ጉት ላኮሁኖመ።
4 ሂክ አየስ ካኮንኬራ ቶቶ ታጣራ አቢላል ክርስቶሳ የሱሳ ኖ ታሄላነኖ ባልቹማ ባስ አት ድዩማ ቶስ

አባብን ሁሉቄን ታቤን።
5ሂካእባዶንኮኪናዱዶላኮኢምናምነኖ፤ ሃንሱንህክናታዎንጋላሩምእስኔዎታአታይጎጎግርቶንያ።
6 ሆረሃየ ካገጌሳሮ ኣን ሌ ካሙታሮ እባዶኮክ አዮናቲን እን ላኮጢባሮ፤ ዋ በቤድ ታእባዶ ዴጉረ

ላኮፍርዳሮ፤ ሂክ እባዶና ሀንዳኬዉን ካአደራ አየስ ላግሮ።
7 አየሱን ጎአመን ጴጢሮሳ አይሁድን ዎንጋላ ጎጎላላብሮን ሀዳራ ኡሱን ጎጎስሳንተቶክ ማሌና

አይዛብን ዎንጋላ ጎጎላላብሮን ሀዳራ ስሳማኖ አዴሰን፤
8 ጴጢሮሳ አይሁድን ካፋራመሮ ሊ ጎጎሀንዳይሮን ካየለራ ዋ ሄዶ፥ እና አይዛብን ካፋራመሮ ሊ

ጎጎሀንዳይሮ እን የለራ።
9መተሌንኦሙታራን ያይቆባ፥ጴጢሮሳና ያንሳኢንታስሳንተቶስኖካኮአዴሳሬን ጎራታ፥ እና ባርናባስ

ጋርጋርን ህኢ ቶ ሌን ኬን፤ ኤሰኮና ኖ አይዛብ ቶስ፥ እሶ አደን አይሁድ ቶስ ሴይን ህኢ ቶ ሌነ።
10 አታይሰን ሀዳራ ካአመራን ህየሳ ጋርጋራኖ ጎጎኢሶንኮ ካላልያ፤ አንና ሂካዋ ፈልን ሀልቻ አባናየ።

ጳዉሎሳ ጴጢሮሳ ሀድሰ
11ጴጢሮሳ አንጾክያ ቶስ ካኮኤሜተረ ጎራታ፥ አዴሳመ ሽርመማንኮግረ ማራን ኡሱ ሆረ ሀድሰ።
12 ኮኮ እባዶ ያይቆባ ካፋረራ ኡል ካአንጾክያኮ ኤሜታኖኮ ሆረነ፥ አይዛብነ ዎታ አማ ግረ፤ እሶ

ካኮኤመቴን ጎራታአደታሀማጽሳንተቶኡና አብሳተረ አይዛብኮእስኦቴሳካለ የላተረ ሃርጋላኖሀጋአበ፤
13 ኮኮ ታአይሁድ ኡና ካሌረ ዋ ካአማናራ እባዶና ካጰትሮሳ ኢፍሳዳናት ኡሱነ ዎታ ሌ፥ ባርናባስና

ሀሄሶን ኢፍሳዳናትክሶይ ታበ ግረ።
14ሀንዳኖክሶ ታዎንጋላ ሩም ኣን ልዋት ካኮአዴሰ ጎራታ፥ አን አንጾክያይ ዋ ካአማናሮ እባዶዱባ ሆረ

ጴጢሮሳነ ሃ አመ፤ “አት አይሁድላግራን፥ሴራካአይዛብኳሬሴራካአይሁድላኮግራቶ፤ ሀያ አይዛብ
ሴራ ካአይሁዲ ጎጎሰሴራዉን ምሲ እሶ ሁኖማታ?

15 “ኖ አላታኑን አይሁድ ኳሬ፥ ‘ጩባለይ ኦሌራን አይዛብ ኣን ላኮኖ።’
16 እባዶ የሱሳ ክርስቶሳ አማናኖይ ቁሎዋራ ኳሬ፥ ሴራ ካሙሴ ኦራታኖይ ቁሎይዋት ካንሶዋ።

ሃንሱን ሴራ ካሙሴ ኦራታኖይ ሀሌኖን፥ ክርስቶሳ አማናኖይ ጎጎቁሎይኖ ኖና አንዴ የሱሳ ክርስቶሳ
አማነና፤ ሴራ ካሙሴ ኦራታኖይ ማዮና ዋ ሆረ ላኮቁሎዋሮ።

17 “ክርስቶሳ አማኒልነ ቁሎዪን ጎዶታኖን፥ ኖ እስኦታኒ ጩባለሳ ሌነ ሙታና፤ ሀያ ክርስቶሳ ጩቦ
ጎጎባልአሮን የላራ? እጂ ላኮየላሮ!

18 አን ካዲገሮ ካሴራ ዎጋ አባበ ካፈላሮ ጎሌ፥ አን መተኬዉንዋ ሴራ ካባሳሮ ላኖ አዴስሳራ።
19ዋዉን ግርን፥ ጋራ ካሴራነ ጎየ ካአሳባመሮ አን ሴራኮ ካለቤራ።
20 አን ክርስቶሳነ ዎታ ካሱዋመሮክ ማለ ጎየራ፥ ጎርታ አን እስኦቴዉን ላኮግርናሮ፤ አየሱን ጎአመን

ክርስቶሳ እን ኦሮግርናራ።ግዳና ሶይካግርናራግር እንካጌላተሮና እንማራን እስኦቴሳሮርሳተካስሳተሮ
ኤረ ካዋ ጉት ካአቦ አማኖያ።

21 አን ስኖ ታዋ ላኮየራስናሮ፤ ቁሉማ ጋራ ካሴራነ ታሄላማቶ ጎሌተ፥ ክርስቶሳ አዳ. ካማድኖቱን ጎየ
አማኖያ!”

3
አማኖሙሴራ ኦራታኖ

1 እስን ኦሻዶን ኡል ካጋላትያ እባዶ! አየሱን ጎአመን አዮያ እስን ካጎያተ? የሱሳ ክርስቶሳ ካሶዋመ
ማለ ሆረትስን አዴሳመምስሊ ኣንሙታ ግረ።

2አን እስን ዶለኮ አየስ ኮ ካላል አዴስን ዶታራ፤ አያና ካአታቴታን ሴራ ካሙሴኦራታኖያሙዎንጋላ
ካላላባመሮ አማናኖይያ?

3 ሂካማሌ እስን ኦሻዶንታን? አያና ሀጋአብተዴን ቆፋ ታእባዶይ ጉድስን ዶታታን?
4ዎንጋላ ማራን ታአታቴታን ራኮ ኦግራን ታማድኖን ጎሌተ፥ ህታ ግታት ራኮ ካአታታታን አዳያ?
5 ዋ አያናኬሳ ካኮስሰራ፥ እስን ኦሮ ባሳ ካፈላራ ሴራ ካሙሴ ማንኮኦራተዉንያ ሙ ካማልተን

ማንኮአማናቴዉንያ?
6 አላ አብራመ ሄዳ፤ “ኡሱ ዋ አማነ፤ ቁሉክ ሌ ቶታመ።”
7 ጎርታ ሂኒዕ ኦአማናራን ይስ ካአብራሀመ ላኖ አዴሳ።
8ዋ አይዛብ የሱሳ አማናኖካቁሎይስናሮ ቁሉክማጻፋጣየዴጉረ፥ “አይዛብዱባኩዬሶማሳምናራ”

አማ ዎንጋላ ጣየ አብራመን አዴስሰ።
9 ሃንሱን ዋ ካአማናራ እባዶ ዱባ ዋ ካአማኔሮ አብራመነ ዎታ ካሶማሳመያ።
10 ሴራ ካሙሴ ኦራታኖ ኦአብዳታራን ዱባ ቃንጎ ኦሮ ግራን፤ ኣላንቲና “ካሴራ ማጻፋ ካሙሴ

ካጻፋመሮ ዱባ ካፈሎን ካቃንጋመያ” አማመ ጻፋመራ።
11 “ቁሉክ አማኖ ኔፎ ግራራ”ማንኮአማመሮን፥ ማዮና ዋ ሆረ ሴራ ቁሎይዋት ካአዴሳመያ።
12ሴራ አማኖ ጉት ካኡኩማመሮ ላኮዮ፤ አየሱን ጎአመን፥ “እባዶ ሴራ ግርን ካዳንዳራ አጃጃ ካሴራ

ዱባ ጎጉድስሮያ” አማመ ጻፋመራ።
13 “ጋ ጉትካሱዋማራዱባካቃንጋመያ” አማመማንኮጻፋመሮማራን፥ ክርስቶሳ ኖማራንካቃንጋመ

ሌረ ካሴራ ቃንጎኮና ዎዶ ሌ ቤሰራ።
14 አብራመን ኦስሳሜራን ሶማ፥ ጋራ የሱሳ ክርስቶሳነ አይዛብን ጎጎጌራዉና ዎዶ ሌ ቤሰራ፤ ህክና

ዋ ስሳናራ ካአመሮ አያና ቁሉክ አማኖ ጎጎአታኖንያ።

ካኦርት ሴራና ካአብዲ ሃፉራ
15 አቢላልቴ፤ ካአር አሪ ካእባዶ ግሪ ካአዴሳመሮ ማሱሳ የል አን እስኑን ሰጊሮ፥ ኦእባዶ አማቶ

ኮይክ ጎአባቴን አባባይ ማዮና ኢግልስን ጎርቱን ኡሱ ጉት አድን ካዳንዳሞንክ ማለ፥ ህታ ሃጃይ ጎሌና
ኡሱማሌዋያ።

16ካአብዲ ሃፉራ ካሰጋመራ አብራመና ሳኒቴሳዉንየ፥ ቁሉክ ማጻፋ፥ እባዶ ካሞጋኑን ጎጎሰጋማሮን፥
“ሳኒቴሳን”ላኮአማሮ፤ አየሱን ጎአመንእባዶኮዉን ጎጎሰጋማሮ፥ “ሳንታዉን” አማራ፤ኡሱናክርስቶሳያ።

17 ጎርታ አን ካአመራ ሂካያ፤ ጌስ አፋር ቦለና ሶንዶምኮ ሃር አባባተረ ካስሳመራ ሴራ፥ ጣየ ዋይ
ኦአታቴራን አማቶ ባስረ ካአብዲ ሃፉራ ላኮኢግልሳሮ።

18 ርቲ ኤላኖ ሴራይ ሊግረዋ፥ ካአብዲ ሃፉራ ላኮሄላማረ፤ ዋ አደ ስኖቴሳ ካአብዲ ሃፉራነ ዎታ
አብራመን ስሰራ።

19ሀያሴራካኮንስሳመራኣላንቲመታ? ሴራካኮአዳመራአብራመንአብዲታስሳንተታሳኒታኤሜቶ
ጊንያ፤ ፈሎ ኦሜላን ቱስንያ፥ ሴራና ካኮኤሜተራ ዋይና እባዶ ጠኤ ካግሮ እባዶትን ጋራ ካኤርግቻነ
ሰጋመረያ።

20ሀሌዎ ኳሬ ጣየ ካዎጋርሳራ ኡና ቶ ታላል ላኮዮ፤ ዋ አደ ኮያ።

ሴራ ካኮንስሳመሮ ኣላንቲ
21 ሀያ ሴራ ካዋ ካአብዲ ሃፉራ ካዲዳሮያ? እጂ ላኮዮ፤ ሴራ ካኮንስሳመራ ኔፎ ሄላምስሲን

ሊግረዋ፥ ኦግራን ቁሉማ ጋራ ካሴራነ ሄላም ግራተዋ።
22ቁሉክማጻፋ አደ አላምዱባጩቦካሽያመ ላኖ አዋጃራ፤ ህክና የሱሳ ክርስቶሳ ታሄላማታ አብድ

ኦአማናራን ዱባን ጎጎስሳንቶያ።
23 ሂክ አማኖ ኤሜታኖኮ ሆረነ ሴራ ቶንሴ ኦሽያምነኖ ሌነ፥ አማኖ ታ አዴሳምሮን ጊን ኖን ጩፋመ

ግረ።
24 ሃንሱን አማኖ ጎጎቁሎይኖ ሴራ ክርስቶሳ ቶስ ካጌግሳሮ ራ ሌ።
25ግዳ አደ ሀሱ አማኖ ማንኮኤሜተ ማራን ጎርታኑን ታሴራ ራኮ ሄገሊ ላኮኖ።

ይስ ካዋ
26ዱባና የሱሳ ክርስቶሳ አማናኖይ ይስ ካዋታን፤
27ክርስቶሳነ ዎታ ኮ ጎጎሌታኑን ኦጣማቃንተታን ዱባና ክርስቶሳ ሳርሳቴታን።
28አይሁድና ግሪክ፥ ድይና ባልቻክ እባዶ፥ ባባርና ሄለልትቲጠኤ አሳብንጀ ላግቶ፤ ዱባና ክርስቶሳ

የሱሳ ኮታን።
29ካክርስቶሳ ጎሌተን፥ እስን ታአብራመ ሳንታን፤ ካአብዲ ሃፉራክ ማለ ኦኤልናታንታን።

4
ይስ ካዋ

1 ግዳና አን ካአማራ ሂካያ፤ ካኤልናራ ይትት ታሌርት፥ ዱርማ ዱባ ታቴሳ ጎሌተና፥ ድይኮ ካለካለ
ላኮዮ።

2 ኣቦኬሳ ካሙርቴሰራ ጎራታ ታ ጌሮን ኦኦራራና ኦጂናሳራን ሄገሊያ።
3ኖና ኡሱማሌ አያናይ ጋና ይስ ሌነ ታኮግኔ አላምኮክ አጋልስስ ሄገሊሌነኔ ድይናት ኢምናምነ ግኔ።
4 አየሱን ጎአመን ዋ ካሙርቴሰራ ጌስ ካኮጌ ጎራታ፥ ዋ ሄለልትቲኮ ካኡሙላመሮና፥ ሴራ ካሙሴን

ካአጃጃመሮ ኤረኬሳ ፋረ።
5ህክና ካሌራ ሴራ ካሙሴ አጃጃማ ኦግራን ዎዶ ሊና ኖና ይስ ካዋ ጎጎሌኖን የልንያ።
6ኣላንቲና ይስኬሳማንኮሌዉንዋ፥ “ኣቦ ኣቦኬ” አምካኮኢይኖኤረኬሳክ አያና ዎዳናታን ቶስ ፋረ።
7 ሃንሱን ሂታኮ ሆረንባን ኤረታ ኳሬ ድይ ላኮቶ፤ ኤረ ማንኮሌተ ማራን፥ ዋ ኩ ካኤልናቶ የለራ።

ጳዉሎሳ ኡል ካጋላትያክ እባዶን ሻዳኖ
8ዋ አዴሳኖኮ ሆረነ፥ ያዳሊ ትሶይ ሄዶል ኦሌኖቱን ድይጆል ሌተን ግቴን።
9ግዳጎአመንዋአዮዮ አዴሰታን፤ሱረዋ አደዋይአዴሳንተታን። ሀያካላምላፋክናካማድኖን ሄዶል

ቶስ ምሲ አባባታን? አባባይና ኡሱን ድይ ሊን ዶታታን?
10ካለኒዕ ኦሌራን አርጆል፥ ድግንጆል፥ አልማጆልና ጌስጆል ካባጃታን።
11 እስን ማራን ፈሎይ አዳ. ካሀረሮ ኣን ሌረ አን አብሳታራ።
12አቢላልት፤ አን እስን ኤባታራ፤ አን እስን ኣን ጎጎሌሮ እስና እን ኣን ላ። እስን ኮና እን ላኮሚርቴታን።
13 እስን ጎጎካሳኒ ሆራርጀ እስኑን ዎንጋላ ካላላበራ፥ ሀዉኣምኮክ ኣላንቲየ።
14ሀዉኣምክእስኑንጫፍቲሌግራንቱናዱዶላኮህፋቴታን፤ ጎርቱን ላኮጢቃተታን፤ አየሱን ጎአመን

ኤርግቻ ካዋ ኣን፥ ሱረና ኡሱ የሱሳ ክርስቶሳ ኣን የላቴን ቆጳቴታን።
15 አየሱን ጎአመን ሀኑኡ ገጌሎኦትስን ሀጌ ሴተን? ዳንዳመዋ ኢልኦ ኦትስን ጎሌና ሱረ ቤስ ኦስሳን

አን ሊ ግራኖክስን አን መተኬይዋ አቶትናራ።
16 አን ሩም እስኑን ማንኮሰጌሮ ማራን ዲናክስን ኣን ሌሙተ?
17 ኣክ እባዶ እስን እስኦትሶ ቶስ ኣትን እጻማራን፤ ላኮኢዳነንዮ፤ እስን ካኮንዶታራን ኖኮ ካለ

ጎጎቤታኑና እሶን አታይ ጎጎያዳዉንያ።
18 እዳኔን ታሌርት ካዉድታማሮ ላኖ ካእዳንክያ፤ ህክና ሊን ካዶትሳራ አርጌቶ ኳሬ አን እስኔ ዎታ

ግራንቱን ካላል ላኮዮ።
19 አን ካጌላታሮ ይስኬ፤ ክርስቶሳ እስን ኦሮ ታሙትሮን ጊን እስን ማራን አደና ታኡሙላጭንቂ ኦሮ

ግራ፤
20 እስን ማራን ግርድ አመረጫናቃመራ፤ ግዳ እስኒ ኦሮሙትረ ካለት ሄኢ አዬስን ምሲ ጌላየረ!
ታአጋርና ታሳራ ማሱሳ

21 እስን ካኦርት ሴራኮ ሄገሌ ግርን ካሀልቻታን አላ ሰጋ፤ ሴራ መ አማሮ ላኮማልተታንያ?
22 አብራመ ይስ ላማ አባናየ፤ ኮ ድይትኮ ካካለ አደ ባልቻት ሄለልትቲኮ ኡሙላማኖ ማጻፋ ቁሉክ

ጻፋመራ።
23ኡሱን ታሀንዳቶ ታሌተቴ ሄለልትቲኮ ካኡሙላመረ ኤረ ባባርትት፥ ፈኢ ታእባዶ ማሌየ፤ ባልቻት

ሄለልትቲኮ ካኡሙላመራ አደ አብድ ታዋክ ሃፉራ ማሌየ።
24 ሂኒዕ ሄለልጃ አማቶ ላማ ማንኮቱሳናን ማራን፥ ሂክ አየስ ማሱሳ ኣን ካድያማሮያ። አማቶ

ኦሆራርጄ ታሲና ዎዳምኮ ጎሌና፥ ድዩማን ካሌሮ ይስ ታኡሙላቶታ፤ ኤሰና አጋርታ።
25 ጎራታ አጋር ካአራብ ኡሊ ታግቶ ታሲና ዎዳሚ ማሱሳማታ፥ ግዳ ታግቶ ኢየሩሳለም ኣን ላታ፤

ይስክሴነታ ድዩማ ግታ።
26ኤለኮ ታሌተታ ኢየሩሳለም አደ ባልቹማ ግራታ፤ ኤሰና ኣየታንታ።

27 “አት ይስ ታኡሙሎን ማሴና፤ ገጌላ!
አት ኡሙላ አባም ታካሶን፥ ‘እልሊ’ አም ኢዪ፥

ኤንተር ታአብቶ ሄለልትቲኮ ሮርተ፥

ኤንተርካሊት ሄለልትቲ ይስ ካሞጋን አብታ” አማመ ጻፋመራ።
28 ጎራታ አቢላልት፤ እስና ይሳቃ ኣን ካአብዲ ሃፉራኮክ ይስታን።
29 ኡሱ ጎራታ ፈኢ ታእባዶ ማለ ካኡሙላመራ ኤረ ባባርትት፥ ሁና ካዋኮክ አያና ካኡሙላመሮ

ሆሮረ፤ ግዳና ኡሱማሌዋያ።
30አየሱን ጎአመን ቁሉክማጻፋመማራ? “ድይት ኤረክሴ ዎታቤስና፤ ኤረ ካድይቲ ካባልቻት ኤሬነ

ዎታ ላኮኤላሮ” አማራ።
31 ሃንሱን አቢላልት፤ ኖ ባልቻኒዕ ኳሬ ካድይት ይስ ላኮኖ።

5
ክርስቶሳ ታሄላማቶ ባልቹማ

1 ክርስቶሳ ኖ ባልቹማ ካቤሰራ ባልቹማ ጎጎግርኖንያ። ሃንሱን ታሄላቴታን ባልቹማ አታዬን ግራ፤
ካላም ካድዩማ ሀርቆታ አሮአባንቴን።

2 አን ጳዉሎሳ እስኑን ካአማራ ሂካያ፤ እስን “ሀማጽሳምን ዶትሳራ” አምዴን ጎሀማጺሳንተን
ክርስቶሳ እስኑን ኢጂ እስኑን ላኦ ላኮአቦ።

3 “ሀማጽሳማኖ ኢን ዶትሳራ” አመረ ካሀማጺሳማራ ዱባ “ሴራ ካሙሴዱባ ጉድሳኖ ካሄሶን ላኖ”
አደና ካላም አዴስሰ አን ሰጋራ።

4 እስን ሴራ ካሙሴይ ቁሎዪን ኦዶታታን፥ ክርስቶሳኮ ካለቤተታን፥ ስኖ ታዋኮና ፋክንቴታን።
5 ኖ ጎአመን ካዋ አያና ታቁሉማ አብድ አማኖይ ኦራይናና።
6 ክርስቶሳ የሱሳ አብዳይ ጎግርነ፥ ሀማጽሳማኖ ጎርቱን ሀማጽሳማኖ ዋት ላኦ ላኮአቦ፤ ላኦ ካአባ

ጌላንጄ ካቱሳማሮ አማኖ ካላልያ።
7 ሂታኮ ሆረነ ክርስቶሳ ዎታ ካግቴን ግርክስን ካእዳንክየ፤ ሀያ ግዳ እስን ካሀንዱዱፍሰ፥ ሩምዉና

ጎጎሀንዳይኖንኮ ካትረ አዮያ?
8 ሂካ ኣንክክ ሶሶባኖ እስን ካኡመሮ ዋኮ ካኤመተሮ ላኮዮ፤
9 “እርሾ ኡጫር ካሙላመሮ ካምዱባ ኬሳታ።”
10 ጎታይ ካአብታን ኮናትኮ ካካለ ያዳ እስኑን ግርዋት አን አብዳታራ። እስን ግርድ ካኢሳራ ማዮና

ጎሌ፥ ማዮ ፍርዳ አታይናራ።
11 አቢላልት፤ ህታር ጊን ጋራ ካሀማጺሳማኖ ካላላባሮ ጎሌ፥ ሀያ ግዳ ጊን አይሁድ እን መዉን

ሆሮራናን? ኡሱማሌሊ ግረዋ፥ ታክርስቶሳ ማስቃሊ ሀንዱዱፎ ላኖ ሄስ ግራተዋ።
12 እስን ካግርድሳራ እባዶ ካክሶ ሀማጽሳማኖ ካላ ሀሌኖን ግራን እስኦትሶ ሀሳንጎምሳቴን!
13 አቢላልት፤ ባልቻኒዕ ጎጎሌታዉን ኡማንቴታን፤ ባልቹማትስን አደ ካሶየ ሀልቻክስን ካኮብያታን

አሮየላቴን፤ ኡሱኮ ኮ ካካለቱን ጌላንጄ ሀሃንዳዎ።
14ሴራ ካሙሴዱባ ሃፉራ ኮይ ራቶ አባመራ፤ ህክና፥ “እባዶ ዱባ እስኦታ ኣን ጌላ” ካአማሮያ።
15 አየሱን ጎአመን እስ እስሮ እስ ኦድሻታና እስኦሮ እስእስ ኦሚራኣታን ጎሌተን፥ ጎጎባኖንኮ

እስኦራዬን።

አያና ሰሴታኖ
16 ጎርታ አያና ቁሉክ ግራ አማራ፤ ሀልቻ ካሶየና አሮፈልቴን።
17 ኣላንቲና፥ ሀልቻ ካእባዶ አያና ቁሉክ ካዶታኖን፥ አያና ቁሉክና ሀልቻ ካእባዶ ካዶታኖን ሀልቻራ፤

ሂኒዕ እስእስኦሮ ማንኮዲዳራን ማራን፥ ካዶታታን ፈልን ላኮዳንዳታን።
18 አያና ጎሰሴተን አደ፥ ሴራ ካሙሴኮ ሄገሌ ላኮታን።
19ሀልቻ ካእባዶ ካአዴሳመያ፤ እሶና ሻርሙጡማ፥ ባትናት፥ ራራጋታኖ፥
20 ቶልቻ ሄዶይሳታኖ፥ ሞሩ፥ እስዲዳኖ፥ ኤንገ፥ ጢቤ፥ አማራንጀ፥ እስ ጌላታኖ፥ ካለካለቤያኖ፥

አዱማ፤
21 ጋቢ፥ ሰታኖ፥ ጩቦ ቶስ ኦጌሳራን ዱዱራኖ፥ አደና ሂካ ኣንክክ ካሌያ። ጣየ አን ጎጎሰጌሮ፥ ግዳና

አደ ሴርሳራ፤ ሂካ ኦፈላራን ዱባ ዎኖናት ካዋ ላኮኤልናራን።
22 አያና ቁሉክኮት ኢል አደ ጌላንጀ፥ ገጌሎ፥ ኖጎዳ፥ ኦብስ፥ አንጅረ፥ ኢዳነ፥ አብድ፥
23 እባዶን ነያኖ፥ እስኦራታኖያ። ሂካ ኣንክክ ካትራ ሴራ ላግሮ።
24ክርስቶሳ የሱሳ ኦግራን ሀልቻ ካእባዶ ካሜላን ሀልቻና ዶትኬሳ ዎታ ሱዋተራን።
25 አያና ቁሉክ ኦግራኖ ጎሌነ፥ አያና ቁሉክ ጎጎገጌሳሮ ሰሴና።
26 እስእስሮ ናናታታና ጋባ አዳ. ካማድኖን ላኮ�ዳኖ።

4:27 ኢሳ. 54፡1። 4:29መጣ 21፡9። 4:30መጣ 21፡10። 5:9 1 ቆሮ. 5፡6። 5:14 ዎዩ. 19፡18። 5:17
ሮመ 7፡15-23።

6
እባዶ ዱባን ታኢዳን ፈላኖ

1አቢላልት፤ እባዶትኮጩቦኦሮታብጎሙተ፥ አያና ቁሉክኦሰሰያታን እስን አንጅሬአባብንዶትሳራ።
አየሱን ጎአመን አትና ጎጎጫፋሞንኮ እስኦታ ኦራ።

2ኮ ካካለኮት ስዳነ ሀስደ፤ ሂካኒና ካክርስቶሳ ሴራ ፈሎይ ሀይሳታን። *
3 እባዶት ኮ ኮና ካላይ “አን ካካለኮ ሮራ” አም ጎሄደ፥ እስኦቴሳ ሶባታራ።
4 እባዶ መተመቴ ፈሎኦቴሳ ሀቆቆራቶ፤ ኤሰኮ ሆረንባን፥ እባዶ ካካለ ዎታ እስኦቴሳ ሀሄረጋኖን፥

እስኦቴሳን ካጣዳሮ ሄላታራ።
5 ኣላንቲና መተመቴ እባዶ ስዳነቴሳ ስዳይን ዶትሳራ።
6ማዮና ሃፉራ ካዋ ካአጋልሳታራ፥ ካእዳንክ ካሌሮ አየስ ዱባ ካአጋልስሳሮነ ዎታ ሀሄዴዳመ።
7 እስኦትስን አሮሶባቴን፤ ዋ ላኮቃጭፋማሮ። እባዶ ካዉጣተሮ ኡሱዋ ታጋታራ።
8 ሀልቻ ካእባዶይ ካዉጣታራ፥ ሀልቻ ካእባዶኮክ ጎይ ግናራ፤ አያና ቁሉክ ገጌላይስን ካዉጣታራ

አደ አያና ቁሉክኮ ጅሩ ጅሮማክ ግር ሄላይናራ።
9 ሃንሱን ካእዳንክ ኮኮ ፈላናኮ ላኮሀራኖ፤ አብድ ጎጎሳኖን ልክኪ ጎራታ ጎጌ ዉጣኩኩይሳይናና።
10ሃንሱን ኢድሊ ጎሄላነ እባዶዱባን አደና ዋ ካአማናሮ እባዶንምን ኦሌራዉን ኮኮ ካእዳን ፈልና።

ጎርሳና ኖጎዳና
11ካጂንጂን ፍዳሌል አን ምስምሲ ገነቴይ ጎጎጻፈሮ ዲያ።
12ካሳረካሌሮአየስሙትንካዶታታራ እባዶ ጎጎሀማጽሳንታኑንሁኖምንዶታራን፤ ሂካናካኮንየላራን

ማስቃሊ ጉት ካጎየሮ ክርስቶሳ ማራን ጎጎሆሮራሞንኮያ።
13 እሶ ሶኦትስኒ ሀማጽሳኖይ �ዳይን አማ ጎጎሀማጽሳንታኑን ዶታራን ኳሬ፥ ኦሀማጺሳሜራን እሶና

ዱዶ ሴራ ኦኦራታራን ላኮያን።
14 አየሱን ጎአመን አን ካካለ ካኮ�ዳታሮ ላኮአቦ፤ ጎታካን ታየሱሳ ክርስቶሳ ማስቃሊ ኳሬ ካካለት

�ዳታኖ እንኮ ሀፋክመ፤ ህታ ማስቃሊ አላም ካጎየ አን እንኮ ካለቤራ አንና ካሜላን አላምኮ ካለቤራ።
15 ሀማጽሳማኖና ሌረ ሀማጽሳማናዋት ላኦ ላኮአቦ፥ ላኦ ካአባ የሱሳ ክርስቶሳ መጣ ታኡሱብ

ላኖያ።
16ህታ ፋረን ዴበ ካሰሰታሮ ዱባ፥ ጎሳ ካዋ ካሌሮ እስራኤል ጉት ኖጎዳና ሻጋ ሀሌዎ።
17አየስጉድሳና፥ አን የሱሳክርስቶሳማራንካአታዬሮካራኮማታማሶኦቴይስዳየራ፥ ሂታኮሆረንባን

ማዮና እን ላኮራክስሮ።
18 አቢላልቴ፤ ጎታካንት ታየሱሳ ክርስቶሳ ስኖ እስን ዎታ ሀሌቶ፤ ሀሚኒዕ።

* 6:2 ፈሎ ሀይሳታን፦ ኮኮ ካሆርኮ ማጻፋል ፈሎ ሀይሳ አማራ።

ካፋራመሮ ጳዉሎሳኮክ ሀንዳ
ካኤፈሶን እባዶ ቶስ

ታባኖ
ጳዉሎሳ ካኤፈሶን እባዶን ካጻፈራ ሀንዳ ዱባንኮና ሆረ ክንትብ ካኮስሳራ “ሀልቻ ካዋ ጎጎሌሮ

ዳሩርና ኡሊናካግራመጣጆልዱባ እስኣትረ ኮካክርስቶሳ ኦዶናት ሄገሊታግራን አሪካኮጌተ ጎራታያ”
(1፡10) ታአማቶ ቆፋይያ። አደና የሱሳ ክርስቶሳነ ዎታ ኮሊጉሬን ሳኒ ታእባዶዱባ ቶ ጎጎሌቶ ሂካ ካአቲ
ሀልቻ ፈሎይ ጎጎሀይስራኑን ጎሳ ካሻድሳሮያ።
ሀንዳ ካኤፈሶኒ ታሆራርጄ ባንኤ ጻፍት ራቶናትኮክ ጋራ ታሀጋበሮ መተት ቆፋ ባላኣሳ፥ ዋ ኦዶ

ጎሳኬሳ ምሲ አሳባተሮ፥ ኤረኬሳ የሱሳ ክርስቶሳ ጩቦክሶዉን ሀሄሶ አማማኖ ሄላቴረን ምሲ እሶ
ባልቻኒዕሌራን፥ ካአቲካአብዲሃፉራካዋአያና ቁሉኮክጋራነምሲአዴሳመሮቱሳራ፥ ታላምባንኤአደ
ጻፍት ኦናባባራን ራቶክ ግርክሶይ ክርስቶሳይ ካአባን ራቶናት ካሩም ጎጎሌሮ እሶ ምሲ ግርን ዶትሳሮ
ሻድሳራ።
እባዶክርስቶሳነ ዎታ ታአቦኤሴላምሲራቶናት አቦ ካለካለክለፍኮቤካአዬሳማሮ አዬሲሙተራ፥

ምን ካዋ ማር ማለ ጎሌሮ ክርስቶሳ አደ ማርኮክ መተ ማሌያ፥ ምን ካዋ ግምበ ኣን ጎሌሮ ክርስቶሳ
አደ ምኑን ምና አፋሩን መተክ ኤኤሞያ፥ ምን ካዋ ኦር ማለ ጎሌሮ ክርስቶሳ አደ ኤንተርያ፥ ጻፍት ጋራ
ካክርስቶሳነ ታሙተቶ ስኖ ታዋ ኣሎ ሳድሳ ካኮአዬስሮ ጎራታ ጎላተ ካግሮ አየስ ቱሳራ፥ አየስ ዱባ ኡሱ
ካኮደያራ ታክርስቶሳ ጌላንጄ፥ ጃርሶ ላኖኬሳ፥ ሀሄሶ አማኖ፥ ስኖና ኖጎዳኮክ ጋራነያ
ራቶ ሂክማጻፋ ካአበራ
ታባኖ 1፡1-2
ክርስቶሳና ምን ካዋና 1፡3—3፡21
ክርስቶሳ ካሄላማሮ ግር ካኡሱብ 4፡1—6፡20
ጉድሳኖ 6፡21-24
1ፈኢ ታዋይ የሱሳ ክርስቶሳይ ካፋራመሮ ጳዉሎሳኮ፥ የሱሳ ክርስቶሳ ኦአብዳሜራን፥
ታኤፈሶን ካታማይ ኦግራን ቁሎሌዉን፥
2ዋ ኣቦካን ጎታ የሱሳ ክርስቶሳኮት ስኖና ኖጎዳ እስኑን ሀሌቶ።

ክርስቶሳ ኦሄላማራን ሶማ ኦአያና
3 ዳሩሪ ኦግራን ሶማ ኦአያና ዱባ ክርስቶሳ ኖ ካሶማሳተራ ጎታካንክ የሱሳ ክርስቶሳኮክ ሄዶና ኦዶ

ካሌራ ዋ ሀጋላታሞ።
4ቁሉኒዕናቱፍካላይኒዕልኔጌላንጄኡሱሆረጎጎሙንቶአላምሀመጣሞንግራንሆራርጀክርስቶሳ

ኖ አሳበ።
5ፈኢ ታዋ ታኢዳን ሌተደ የሱሳ ክርስቶሳን ይስ ጎጎሌኖን ጣየሙርተሴ።
6ህክና ካጌላመሮ ኤረኬሳክ ጋራነ ዳናባ ኖን ታስሰሮ ታካባጃንተቶ ስኖ ጎጎሶማሳንቶያ።
7ስኖ ታዋኮክ አማጋማኖኮ ካከይ ኤረኬሳክ ኢግ ዎዶ ሌነኔጩቦካንኮና ሀሄሶ አማማኖ ሄላነ።
8ስኖቴሳ ቃሩማና ማላባኖ ዱባ ጂናሰ ኖን ስሰ።
9ዋ አንጅረተሳ ክርስቶሳኮክ ጋራነ ጣየ ጎጎሀልቼሮክ ማለ ፈኢቴሳት ሆል ጎጎአዴንሶ የለ።
10ጎራታ ጎጌዋፈሎጉትካሃይስናራሀልቻዳሩርናኡሊታግታመጣዱባራቶኮካክርስቶሳ ኦዶናት

ሄገሊ ጎጎግርቶንያ።
11 አየስ ዱባና ፈኢቴሳ ካፈላራ ዋ ጣየ ጎጎሄደሮ ማለ ካክርስቶሳኮክ ጋራነ ኡናቴሳ ጎጎሌኖን ኖ

አሳበራ።
12ህክና ካኮንሌራ ክርስቶሳ አብድ የላታ ኦሆሬ ኦሌነና ካባጃ ታዋ ጋላታኖይ ጎጎቱንሶንያ።
13 እስና ፋይናክስንኮት ኦዱ ታኢዳን ካሌሮ ሃፉራ ካሩም ካኮማልቴን ጎራታ ክርስቶሳ አማንቴታን፥

አደና፥ ኡሱ እስኑን ስስን አብድ ጎጎስሰሮ አያና ቁሉክ አታማንቴታን።
14 ህክና አያና ካባጃተሳዉን ጋላታ ጎጎጌሮን ዋ ኦቴሳ ኦሌራን ዱባን ታ ዎዶ ሌሮ ሄላይን ታግኖ

ርትታንዉን ቃብዶታንያ።

ጳዉሎሳ እባዶ ካኤፈሶንን ኤባተ
15 ሃንሱን ጎታ የሱሳ እስን ካአብታን አማኖና ቁሎለ ዱባዉና ታአብታን ጌለንጀ ታኮማለ አርኮ

ሀጋአበረ፥
16 አን እስን ኤቢ ሻዳ እስን ማራን ዋዉን ጋላታ ስሳኖ ላኮኢሰሮ።

1:1 ኦፋ. ፈ. 18፡19-21። 1:7 ቆላ. 1፡14።

17 ካባጃ ካኮንዶትሳሮ ጎታካን ካየሱሳ ክርስቶሳኮክ ሄዶ ካሌሮ ዋ ኣሎ ጎጎአዴሳኑን አያና ካዋኮ
ታሌተቶ ቃሩማናሙተን እስኑን ጎጎስስሮ አን ኤባታራ።

18 እስን ምስት አብዲ ኡማንቴታና ቁሎሌል ታኤልናራ ታካባጃ ርቲ ኤግታት ታሞጋንቶ እስን
ጎጎአዴሳኑን ዎዳናትስንኮኒዕ ኢልኦ ጎጎዴንደናዉን አን ኤባታራ።

19 ኖ ዋ ኦአማናኖን ዱባንኮ ካአቲ ካሌሮ ሁናከሳ ጎጎማላብታኑን አን ኤባታራ፥ ሂክ ሁናና ኡሱ አን
ካአቲ አታንኬሳክ ፈሎይ፥

20ክርስቶሳ ጎይኮ ኬሰረ ታዳሩረ ባንኤ ምና ታመርጌ ሀማጽሳሙተራ።
21 ዋ ኦዶ ክርስቶሳ ዳሩሪ መርገቴሳይ ካሀማጺሰራ ማምስክ ቃላዳኮና ኦዶናት ሁናኮና ጎታናትኮ

ኡሱማለና ሂካ ካግዳኔ ጌስ ካላል አንሌኖን ካኤሜይናሮ ጌሲ ጎሌና መገ ዱባኮ ካሮራሮ ካካባጃመ
መገ ስሳኖይያ።

22ዋ አየስ ዱባ ኦዶናትኬሳ ሄገሊ ባሪሰ፥ ምን ካኤብና ዱባንኮ ካሮራሮ ጎጎሌሮ መተ የለ ሹመ።
23 ምን ካኤብ ካክርስቶሳ ማርያ፥ ክርስቶሳና ምን ካኤቢና ባንኤ ዱባ ካመን ዱባ ካአማጋሮ

አማጋማኖኬሳያ።

2
ክርስቶሳይ አርዶኒዕ ላኖ

1 እስን ባስክስንናጩቦክስንኮት ኣላንቲ ጎቴን ግቴን።
2 ኡሱ ጎራታ ሂካ አላምኮክ ራ ካሜላን ሰሴታ ግቴን፥ ኡሱማለና አምባል ጉት ኦግራን አያናጆል

ካሜላንኮክ ሁናጆል ካባሪሳሮን አጃጃማ ግቴን፥ ኡሱና ካአጃጃሞን እባዶ ጉት ካፈላሮ ባቲክ አያናያ።
3 ኖ ዱባና ሂታኮ ሆረነ እሶ ጠኤ ፈኢ ታሶየትና ሳሙታንኮክ ያዳ ዴበ ሰሴታ ሀልቻካን ካሶየት ግኔ፥

ኖና ካካለ ኣን መጣታኒ ኤንገ ታዋ ሄገሊ ግኔ።
4 አየሱን ጎአመን ሻጋከሳ ዱረሳ ካሌራ ዋ ኖን ታአቦ ታአቲ ጌላንጀኮ ካከይ፥
5 ባስካኒ ኦጎነ ሌነ ግራን፥ ዋ ክርስቶሳ አርዶኒዕ የለ፤ እስን ካኮፋይቴታን ስኖቴሳይያ።
6ዋ ክርስቶሳነ ዎታ ኖ ጎይኮ ኬሰራ፤ ክርስቶሳ የሱሳ ባንኤ ታዳሩረት ኖ ኡሱነታ ሀማጺሰራ።
7ህክና ካኤሜታሮ ጌሲ ክርስቶሳ የሱሳ ኖን ታቱሰሮ ሜሳ ካላይት ስኖኮት ዱሩማ ቱስንያ።
8 እስን ካኮፋይቴታን ካአማኖ ጋራነ ስኖይያ፥ ህክና እላቦ ካዋያ ኳሬ እስንኮ ላኮዮ።
9ማዮና ጎጎጣዳኖንኮ ታፋይና ስኖ ካኮሄላንተታ ፈሎይ ላኮዮ፤
10ኣላንቲና፥ ዋጣየ ኖን ኦኤካሰሮ ፈሎ ኦኢዳን ጎጎፈልኖ ክርስቶሳ የሱሳ ኦመጣምነኖመጣታዋና።

ክርስቶሳ ኮ ላኖ
11ሃንሱን እስንጣይተን አላታኒ አይዛብኦሌቴታን፥ አይሁድገነ ታእባዶይሀማጺሳማኖ�ዳታእስን

ኦሀማጺሳሞንግታን አማ እስን ሀባራ ካግሬን ሻዳ።
12 ኡሱ ጌሲ ክርስቶሳኮ ካለቤተዴን፥ እስራኤልነ ዎታ ኡናላናኮ ፋክንቴዴን ታአማቶ አብዲን

አላግጋቴን፤ አላም ጉት አብድ ካላይና ዋ ካላይ ጎጎግቴን ሻዳ።
13ግዳ ጎአመን እስን ሂታኮ ሆረነ ፋክንቴን ኦግቴን የሱሳ ክርስቶሳ ሌተዴን ኢግኬሳ ጋባላንቴታን።
14 አይሁድና አይዛብና ኮ ካየላራ፥ ካለካለ የልተ ታግቴ ታኤንጌ ግሞ * ካዲገራ ኖጎዳካን ኡሱያ።
15 አጃጃ ካሴራ ዎጋነ ዎታ ሶኦቴሳ ትረ። ያዳኬሳና ጎሳ ላማኮ ኮ ካኡሱብክ እባዶት እሲ መጣረ

ኖጎዳ ካዪንያ።
16ማስቃሊ ጉት ጎዋኖይና ዲናናት ትረ፥ ላማ ዱባና ማር ኮ የለረ ዋኔታ ዎጋርሰ።
17ኤመተጉረ ፋክንቴን ኦግቴን እስኑና፥ ጋባላመ ካግረ አይሁድን ካኖጎዳ ዎንጋላ ላላበ።
18 ኖ ዱባና ጋራኬስነ አያናኮይ ኦዶ ቶስ ጋባላሚን ዳንዴነና።
19 ሂካኮ ካከይ እስን ቁሎለ ዎታ ኡል ኮክ እባዶታን፥ ዋዉን ካምነ እባዶታን ኳሬ፥ ጎርታ ሂታኮ

ዳንቤባን ኡል ካእባዶኮክ እባዶና ማርት ላኮታን።
20 ኦፋራሜራኒና ካሄገሮልኮክ ኡኩሚ �ባተታን። ምና አፋሩን ልበ ካሌራ ክርስቶሳ የሱሳያ።
21ልበና ምን ዱባ ራቶ ኢንሰአባይረ ካጎታ ቁሉክ ምን ካዋ ሊን ጂናታራ።
22 እስን አዴን ዋ አያናኬሳይ ካኮባራሮ ምን ሊን ራቶ ክርስቶሳ ግምባማታን።

3
አይዛብን ካፋራመ ጳዉሎሳ

1ህታ ኣላንቲ አን ጳዉሎሳ የሱሳ ክርስቶሳን ካሽያመ ካኮንሌራ እስን አይዛብን ማራንያ።
2ላኦ ታትስን ማራን ኢን ታስሳንተቶ ስኖ ታዋ ሀንዳኖኬ ኦግራን ማልቴታን።

3ጣየ ጋባቢና አን ጎጎጻፈሮ፤ ዋ ሆልቴሳ አዴስሰ ራጋይ ኢን ቱሰራ።
4 ጎርታ እስን ሂካ ናባባ ግራን፥ ታክርስቶሳ ሆል አን ምስምሲ ሻዳሮ አዴስን ዳንዳታን።
5ህት ሆል ቁሎለ ኦፋራሜራዉና ካሄገሮሉን ግዳ ካሙተሮ ግታክ ካሆርኮ እባዶን ላኮሙተረ።
6 ህት ሆል፥ አይዛብ ጋራ ካዎንጋላነ እስራኤልነ ዎታ ራቶ ኦኤልናራን፥ ማር ኮክ ምክታል ሊሬን

ኡሱማለና የሱሳ ክርስቶሳ ታሌተቶ አብዲ ራቶ ኦሄዴዳማራን ላኖይያ።
7ዋ ሁናኬሳኒዕ ፈሎይ ኢን ካስሰሮ ካስኖ እላቦ አንና ሂካ ዎንጋላን ካሀንዳሮ ሌራ።
8 ማምሲና አን አደ ቁሎሌል ዱባኮ ካየራታሮ ጎሌና፥ ታቆቆራሞን ዱሩማ ታክርስቶሳ አይዛብን

ጎጎላላብሮን ህት ስኖ ኢን ስሳንተ።
9 ኡሱማለና ዱባ ካመጠሮ ዋይ ካሮረሮ ጌስጆል ስያሜን ኦግራን ሂናኣ ፈሎ ኮኒዕ ሆል ዱባን

ጎጎቱስሮ ኢን ስሳመ።
10 ያዳኬሳና ጌስ ካአርካኔቲ ምን ካዋኮክ ጋራነ ምዲ ታሞጋን ታአብቶ ቃሩማ ታዋ ባንኤ ታዳሩረት

ኦግራን ዎይቻሉና ኦዶናት ኦአባዉን ጎጎአዴሳንቶንያ።
11ህክና የሱሳ ክርስቶሳ ጎታካን ካፈለሮ ጅሩ ጅሮማክ ሀልቻ ማሌያ።
12ኡሱና ኡሱ ጉት ካግሮ አማኖኮክ ጋራነ፥ ባልቹማና ጃቡ ታአብቶ ዎዳና ዋ ቶስ ጋባላሚን ዳንዳና።
13 ሃንሱን ካባጃትስን ካሌሮ እስን ማራን እን ታጌተቶ ራኮይ አብድ ጎጎ ጎሳኖንኮ ሀዳራ አማራ።

ኡል ካኤፈሶንክ አማኒሉን ካኤባመሮ ኤብ
14 ጎርታ አን ዋ ኦዶ ሆረ ግልብኬይ ግልቢሰረ ካኮንኤባታራ ህታ ኣላንቲንያ።
15ዳሩርና ኡሊ ካግራ ምን ኮክ እባዶ መተመቴ ዋኮ መገ ሄላይናራ።
16ማር ካኦሮ ካክስኒ ጎጎአታታኑን፥ አያናኬሳኮክ ጋራነ ካባጃቴሳት ዱሩማና ሁና እስኑን ጎጎስስሮ

ኤባታራ።
17ህክና አማኖ ክርስቶሳ ዎዳናትስኒ ጎጎባርሮያ። አደና ህዲድ ዳግስዴነ ጌላንጄ �ባይዴነ፥
18ታክርስቶሳ ጌላንጀ ባላኣና፥ ኤራና፥ጦቂማኖና ቦላና ኤግታክዮ ቁሎለዱባነ ዎታ ካኮአዴሳንኮክ

ሁና ጎጎሄላታዉንያ።
19 ሂካ ማላባኖ ካእባዶኮ ታሮርተቶ ጌላንጀ ታክርስቶሳ ጎጎአዴሳዉን አማጋማኖ ካዋይ አማጋሚን

ጎጎኤካታዉን አን ኤባታራ።
20 ጎርታ ኖ ኦሮ ጎጎፈላሮ ሁናኬሳኮክ ጅልባ ማለ ካኤባታኖኮ ጎርቱን ካሄዳታኖ ዱባኮ ኣሎ ሮርስ

ፈልን ካዳንዳሮ፥
21ምን ካዋ ኦሮ ኡሱማለና የሱሳ ክርስቶሳይ፥ ጌስጆል ዱባ ጅሩ ጅሮማኮ ታ ጅሩ ጅሮማ ጌሮን

ካባጃ ኡሱን ሀሌቶ ሀሚኒዕ።

4
ክርስቶሳይ ማር ኮ ላኖ

1 ጎርታ ጎታዉን ሀንዳኖይ ካሽያመ ካሌራ አን፥ እስን ታኮኡማንቴታን ኡምቲ ካዶትሳሮ ግር
ጎጎግርታኑን አን እስን ኤባታራ።

2ጌላንጄ እስእስኦሮ ኦብሳ አርጌቶ ፋያንካኒዕና ኦኢዳን ላ፤ ጌላንጄ እስእስኦሮ ዳንዳኖ ግራ።
3ካኖጎዳ ሽያማኖ አያናኮክ ራቶናት ኦራይን አታዬን።
4ካኮኡማንቴተን ጎራታ አብድ ቶዉን ጎጎኡማንተታን ማለ ማር ኮና አያና ኮያ ካግራ።
5ኡሱማሌ ጎታ ኮ፥ አማኖ ኮና ጥንቃታ ኮያ ካግራ።
6 አደና ዱባንኮ ካሮራራ፥ ዱባ ጉት ካፈላራ፥ ዱባ ጉት ካግራ፥ ዱባን ኦዶ ካሌራ፥ ሄዶ ኮያ ካግራ።
7 አየሱን ጎአመን ክርስቶሳ ስስን ጎጎሙርተሰሮኮክ ጅልባ መተመቴ ስኖ ኖን ስሳንተታ።
8 ሃንሱን፥

“ኤለዴ ካኮቤረ ጎራታ፥ ኦቦጃሜራን ቦጄ፥
እባዶዉና እላቦ ስሰ” ጎጎአማመሮያ።

9ሀያ ሂክ፥ “ኤለዴ ቤራ” አማኖ አደ ኡል ቶስ ሄገልዴ ዳገራ አማኖ ጎሌ ኳሬ ካካለ መ አማኖያ?
10 ሄገልዴ ካዳገራ፥ መጣዱባ አላም ጎጎአማጋንቶ ኤለ ዳሩርኮ ካኤመተራ ኡሱ ኡሱዋያ።
11 ኡሱና ኮኮ ኦፋራመራን፥ ኮኮ ሄገሮል፥ ኮኮና ዎንጋላ ኦላላባራን፥ ካካለ አደ እባዶ ካዋ ኦፎፋራና
ኦአጋልስሳራን ጎጎሌራዉን እላቦል ካስሰራ ኡሱያ።
12ህክና ካክርስቶሳ ኡና ካሌረ ምን ካዋ ጎጎ�ባሮ፥ እባዶ ካዋ ሀንዳ ካዋቱን ኤካስንያ።
13ህክና ካኮንልናራ፥ ኖ ዱባና ኤረ ካዋ አማናኖና ማላባኖን ካሄላማሮ ራቶናት ቶስ ኤሜታኖና ካንጅንክ
እባዶ ላኖ፥ ክርስቶሳ ካሄላማሮ አማጋማኖ ቶስ ታጌኖንያ።
14ጎርታታእባዶሚጌይሽርሳኖና ሶባንጄካኤካተሮካሽርሳሮ አጋልስሲአምባልኢርጋዶይሀሴራሂታራ
ሻፋመረ ካኢያሮ ይስ ኣን ላኮሌኖ።

3:6 ቆላ. 1፡26-27። 4:2 ቆላ. 3፡12-13። 4:8ማዛ. 68፡18።

15 ሃ ካላሮኮ ሩም ጌላንጄይ አዬሳ ካአመን ዱባን መተ ካሌሮ ክርስቶሳ ቶስ ጂናይናና።
16 ካለካለክ ካማሬ ምክታጆል ካኮኤሰላራ ክርስቶሳያ፤ ማር ዱባ ካኮአባመራ ምክታልኬሳይያ፤
ሃንሱን መተመቴ ካማሬ ምክታ ኡሱን ኦስሳሜራን ፈሎ ጎፈሎማር ዱባ ጂናታራ፤ ጌላንጄና �ባታራ።

ክርስቶሳ ካሄላማሮ ካኡሱብክ ግር
17 ጎርታ ያዳክሶ አዳክ ካሌሮ አይዛብ ኣን አሮግርተን አመመገ ካጎታይ ሴራራ፤
18 ሳሙትሶ ዱደታ፤ ማላባኖዋትናጢበትሶኮት ኣላንቲ ዋ ካስሳሮ ግርኮ ፋክመራን።
19 እሶሙላ ማንኮዋተን ማራን ባቲክ አየስ ዱባ ፈልን እስኦትሶ ሀልቻ ካሶየቱን ሮርሳተን ስሳቴን።
20 እስን ጎአመን ክርስቶሳ ካኮአዴሴታን ሂካ ኣንክክ ራድ ላኮዮ።
21 ኦግራን ጋራኬሳ ማልቴታን፤ የሱሳ ታግቶ ሩምና ኡሱኮ አጋልሳተታን።
22 ሃንሱን ሶበረ ጩቦ ቶስ ካጌሳሮ ሀልቻ ካሜላን ጣይተን ካኮግቴን፥ ታዶአንት መጣኮት ያዳሊ

ትራ።
23 ሳሙትስና ዎዳናትስን ሀኡሱባቶ።
24ካሩምሙጭአማኖና ቁሉማማሱሳ ካዋይ ካመጣመሮ ካኡሱብክ ማር ሳርሳዬነ።
25 ሃንሱንጣራ አሮአዬሴን፤ ኖ ዱባና ማርኮክምክታልማንኮሌረን ማራን እስእስኦሮ ሩም አዬንሳ።

26ሀድሳ! አየሱን ጎአመን፥ “ጩቦ አሮፈልቴን” ጎጎአማመሮ፥ እስን ኢኦቴን ግራን አርት አሮኢኖ።
27ዱርሳ ካኮታብሮ ባንኤ አሮስሴን።
28 ሄታ ካግረ ሂታኮ ሆረንባን አሮሄቶ፤ ሃ ካላሮኮ ካራካተዉን ስስን ማራጋደ ጎጎዋታሞንኮ ገነቴሳ

ካእዳንክ አየስ ሀፈለ።
29 ህኢትስንኮ ካሜላን አየስ ዱዶ አሮቤኖ፤ አየሱን ጎአመን ኦማላራዉን ካገገላይስሮና ሙጭስን

ካጋርጋሮ እባዶዉና ካዶትሳሮ ሃፉራ አዬሳ።
30ዎዶ ታኮበያታን አሪ አቶ እስኑን ጎጎሌሮ ካኮአታማንቴታን አያና ካዋ አሮቁቃምሴን።
31 ኦኮኮንጄ፥ አማራን፥ ኢኦ፥ እያ፥ ሀባርና፥ ማምስት ሜላነና ዱባ እስንኮ ፋክ ሀአንቶ።
32ሃ ካላሮኮ እስን እስስኦሮ ኦኢዳኒዕና ሹጎኒዕ ኦነኔኤይሳታን ላ፤ ዋ ክርስቶሳ ሀሄሶ እስን ጎጎአምሮ

እስና እስእስኦሮ ሀሄሶ አማ።

5
እፋ ኦሮ ግራኖ

1 ጎርታ ካጌላመሮ ይስ ኣን እስና ማሱሳ ካዋይ ሰሴን።
2ክርስቶሳ ኖ ጎጎጌላተሮ ዋ ካጌገላይስሮ ታኢዳንት ኡርት ካአቦ ሜባና ጃርሶ የለ ግርኬሳ ኖ ማራን

ሮርሳተ ጎጎስሳተሮ እስና ጌላንጄ ግራ።
3 ሂካ ኣንክክ አየስ ቁሎሌዉን ማንኮዶትሶን ማራን ሻርሙጡማ ጎርቱን ማምስክ ካባቶየ ኮኮና

ጎርቱን ጋጲጋጳኖ ዱዶ እስን ዶሌ አሮማልሳሞ።
4 ሃ ካላታንኮ ዋዉን ጋላታ ስሳ ኳሬ ካቁቃምስሮና ካጎዉማ አየስ፥ ጎርቱን ካቆስ አየስ አዬሳኖ

ላኮዶትሳሮ፤ ሂካ ኣንክክ አየስ እስኑን ላኮዶትሳሮ።
5 ሻርሙጡማ ጎሌተና፥ ማምስክ ባቲክ አየስ ካፈለሮ ጎሌ፥ ጎርቱን ቶልቻ ሄዶይሳታኖና ጋጲጋጳኖ

ጎሌ፥ ክርስቶሳና ዎኖናት ካዋይ ርቲ ካሄላኖን ላኖ አዴሳ።
6 ሂካ አዬስኮት ኣላንቲ ካአጃጃሞን እባዶ ጉት ኤንገ ታዋ ማንኮኤሜይናቶ ማራን ማዮና ካማድኖን

አዬሲ እስን አሮሶቦ።
7 ሃንሱን ሂካ ካአጃጃሞን እባዶነ ዎታ አሮ ሌተን።
8ጣይተን እስን ሙጉዲ ግቴን፤ ግዳ ጎአመን ኦጎታ ማንኮሌተን ማራን ኢፋታን፤ ሃንሱን ኢፋ ካግሮ

እባዶ ኣን ሰሴየነ።
9ታኢፋ ኢል ኢዳነ፥ ቁሉማና ሩሚዱባ ዶሌ ግታ።
10 ሃንሱን ጎታ ካገገላይስራ አየስ መዮ ቆቆራ።
11 እፋ ቶስ ቤሳዴን ቱሳ ኳሬ ኢል ካላይኒዕ ኦሙጉድ ፈሎኔ ዎታ ማምስት ኤሰላና አሮግኖ።
12ሙጉዲ ካግራ እባዶ ስያመ ካፈላሮ አየስ አዬስንሙላራ።
13ካአመን ዱባ ኢፋ ቶስ ጎቤሮ ታሩም ምዲዲዳ ቤሙታታ።
14 ኣላንትና አየስ ዱባ ጎጎሙትሮ ካየላራ ኢፋያ፤ ሃንሱን፥

“አት ካሁዱራታ ናባድና!
ጎይኮ ክ ክርስቶሳ ኩን ሃንቃይስናራ” አማመራ።

15 ጎርታ ምሲ ግርናታን እስኦራዬን ሻዳ፤ ቃሩማ ካአቦ ኣን ኳሬ ጎዎሌ ኣን አሮግርተን።

16 ሂክ ጌስ ካሜላንክ ማንኮሌ ማራን ማጎሬና ታኤሰላቶ ኤሴላ ላኦ ብያ።
17 ሃንሱን ፈኢ ታዋ መቶ ሻዳ ኳሬ ጎዎሌ አሮሌተን።
18 አያና አማጋማ ኳሬ ጣሞ ካዎይኒት አሮሰትቴን፥ ህክና ዳርአታኖያ።
19ማዛሙርና ሄዶይሳታኖ፥ ካአያና ያየ እስ እስኦሮ አዬሳ፤ ዎዳናትስኒ ጎታ ጋላታ።
20 ጎታካን የሱሳ ክርስቶሳኮክ መገ ካአመን ዱባዉን ዋ ኦዶ አርጌቶ ሶማሳዬን።

ካኦርና ካኤንተሬኮክ ጋራ
21ታክርስቶሳ ካባጃን አማዴነ እስእስ ኦሮ ኮ ካካለቱን አጃጃማ።
22 እስን ኦርጆል! ጎታ የሱሳን ጎጎአጃጃማታን ማለ ኤንተርጆልክስኑና አጃጃማ።
23ክርስቶሳ ምን ካዋ መተ ጎጎሌሮ ኤንተርና ኦርዉን መተያ፤ አደና ክርስቶሳን ማር ካኮሌሮን ምን

ካዋኮክ ፋይናያ።
24ምን ካዋ ክርስቶሳን ጎጎአጃጃማሮ ኡሱማሌ ኦርጆል ካአመን ዱባ ኤንተርጆሉን ሀአጃጃመ።
25 እስን ኤንተርጆልና! ክርስቶሳ ምን ካዋ ጎጎጌላተሮና እስኦቴሳ ሮርሳተ ጎጎስሳተሮ እስና

ኦርጆልክስን ጌላየነ።
26 ክርስቶሳ ሂካ ካኮንየለራ ምን ካዋ ሙጭስን ዶተረያ፤ ካኮሙጭሰራና ጋራ ካሃፉራነ በከይ

ኣልሰረያ።
27 ሂካ ጋራይ ምን ካዋ ጦርቀ ጎርቱን ሆረ ሜልልሳኖ ጎርቱን ሂካ ኣንክክ ካካለ ካሜላን አየስ

ሀሙቶን ቁሉት፥ ኮና አየስ ካላይትና ታኢዳንት የላተ እስ ቶስ ጋባላታራ።
28 ኡሱማለና ኤንተርጆል እስኦትሶ ጎጎጌላታራንክ ማለ ኦርጆልክሶ ጌላታኖ ዶትሳራ፤ ኦርቴሳ

ካጌላታራ እስኦቴሳ ጌላታራ።
29 ማርኬሳ ካዲዳራ ማዮና ላግሮ፤ ዱዶዋ ክርስቶሳ ምን ካዋቱን ጎጎየላሮክ ማለ እስኦቴሳ

አምሳታራ፤ ካርካራታራ።
30 ኖና ካክርስቶሳ ማርኮክ ምክታጆልና።
31 ሃንሱን እባዶ ኣቦኬሳና ኣየቴሳና ኢሰረ፥ ኦርነ ዎታ ቁራናማራን፤ ላማ ዱባና ማር ኮ ላራን።
32ህት ሆል ታአቲ ሆልታ፤ ሂካና ካአማራ ክርስቶሳ ማራና ምን ካኤብ ማራን ማሱሳ የለረያ።
33 አየሱን ጎአመን ሂክ አየስ እስና ፋካታራ፤ ሃንሱን ኤንተር ኦር እስኦቴሳ ኣን የላይረ ሀጌላቶ፤ ኦርና

ኤንተርክሴ ሀካባጂቶ።

6
ኦኡሙለራና ይስኮክ ጋራ

1ይሶ! እስን ኦኡሙለራዉን ጎታይ አጃጃማ፤ ሂክ ካዶትሳሮያ።
2 “ኣቦካና ኣየታና ካባጂና” ካአማራ አጃጃ ካአብዲ ሃፉራ ካኮግራ ካሆራርጄ አጃጃያ።
3 ሂካ ካአብዲ ሃፉራና፥ “ካአመን ዱባ ኤካሮዋ፤ ሂካ ኡሊና ጌስካካ ኤራሮዋ” ካአማሮያ።
4 ኦኡሙልቴታና! እስና ጎታ የሱሳ ዎጋ አጋልስሳኖይ፥ ቱኩል ኡምሳና ሀድሳ ጂናሳ ኳሬ ይስክስን

ኢኦይ አሮማራርሴን።

ጎታጆልና ድይጆልኮክ ጋራ
5እስን ድይጆል! ክርስቶሳን ጎጎአጃጃማታን ኡሊ ጎቶሌ ኦሌራኑን ካባጃይና አብሲ፥ ዎዳና ቱኩልቲ

አጃጃማ።
6 እስቱሳይና እሶ ዶሌ ሳዳሚን አሌኖን ግራን ካክርስቶሳ ድይጆል አን ፈኢ ታዋ ዎዳናኮ ፈልን

አጃጃማ።
7 እባዶ አንሌኖን ግራን ጎታዉን ካሀንዳታን ላኖ አዴሳዴን ፈኢትስኒ ዎዳናኮ ሀንዳ፤
8 ኣላንትና፥ ድይና ሌረ ባልቻክ እባዶ ካፈላሮ ካእዳንክ አየስ ዱባ ባርኣራ ጎታኮ ካአታይናሮ ላኖ

ካሳንዋ።
9 እስን ጎቶሌ! እባዶ ሆረ ካኡሉልሶን ካክስና ካክሶ ጎታ ዳሩሪ ካግሮ ሻዳ፤ አብሲሳኖ ኢሳዴነ

ድይልክስኑን ኢዳነ ፈላ።

ካዋ ሁ ካጀረነ
10 ጎርታ ካጎታ ካአቲ ሁና አታዬን።
11 ኦዱርሳ ፈሎ ኦሚጌ ኔባይን ጎጎዳንዴታዉን ካዋ ሁ ካጀረነ ዱባ ሳርሳዬነ።
12ኖ ጀሬን ካነሻፋይናና እባዶነ ዎታ አንሌኖን ግራን ሂካ ካሙጉድጌሲ ኦፈላራንሞትጆልኔ፥ ኦዶናት

ኦአባነና ሂካ አላምኮክ ሁናጆልነ ጎርቱን ሂካ አማኖ ዳሩሪ ኦግራን ባቲክ አያናጆልነ ዎታያ።

5:16 ቆላ. 4፡5። 5:20 ቆላ. 3፡16-17። 5:22 ቆላ. 3፡18፤ 1ጴጢ. 3፡1። 5:25 ቆላ. 3፡19፤ 1ጴጢ. 3፡7። 5:31
መጣ 2፡24። 6:1 ቆላ. 3፡20። 6:3 ብያ. 20፡12፤ አዳ. 5፡16። 6:4 ቆላ. 3፡22-25። 6:9 አዳ. 10፡17፤ ቆላ. 3፡25፤
4፡1።

13 ሃንሱን ታሜላን አሪ ሁና ካዲና አዎዳዪን ጎጎዳንዴታኑና ካአመን ዱባና ጉድስዴነ አታይ አልን
ጎጎዳንዴታኑን ካዋ ሁ ካጀረነ ዱባ አባዬን።

14 ጎርታ ሩም ዝናራ ኣን ሞኦትስን ሞዋዬዴነ፥ ቁሉማ ላላ አን ሳርሳየንዴነ፥
15ካኖጎዳ ዎንጋላ ከፈሮ አን ሉቃኦትስኒ ታብሳዬንዴን ኤካሳየን አላ።
16ሂካዱባኮና ኤለን ኣን ባልዳባልዳ ታአማቶ ታዱርሳዱኩቶዱባ ባስን ካኮዳንደታን አማኖ ዎንተ

አን ቄንፋዬን።
17ፋይና ታመተ ጉሌ ኣንመተክስኒ ካየን፤ ኡሱማለና አያና ቁሉክኮ ካሄላማሮሺፋ ኡሱና ሃፉራ ካዋ

አባዬን።
18 አርጌቶ አያና ቁሉክ ቃጄላ ኤብና ጋላታ ስሳ። ሂካ ጋራይና ዋ ካቁሎይሰሮ እባዶ ማራን ናባዳዴና

አታዬንዴን ኤባየን።
19ሆልታዎንጋላ አብስካላይ ጎጎፉሮ፥ ካኮአዬሳሮ ጎራታናካዶታማራሃፉራ ጎጎስሳምሮ እናኤባየን።
20 ግዳና ሳንሳላታ ሽያመረ አን ሂካ ካዎንጋላ ሀንዳ ካገገይሳሮያ። ሃንሱን ኢን ጎጎዶትሳሮ አብስ

ካላይ ጎጎአዬስሮ ኢን ኤባየን።

ጉድስኮት ኖጎዳ
21መይ ኦሮ ግሮና መ ኣን ፈላሮ ጎጎአዴሳዉን ካጌላመራ አብካንና ጎታይ ካአብዳመራ ካሀንዳሮ

ካሌራ ትክቆሳ ካአመን ዱባ እስኑን ሰግሮዋ።
22 ሃንሱን ኖ ምሲ ግኖ ጎጎማላብታኑና እስና ጎጎአታይስሮን አመረ ኡሱ እስን ቶስ አን ፋረራ።
23ዋ ኦዶኮና ጎታ የሱሳ ክርስቶሳኮ ኖጎዳና፥ ጌላንጀ፥ አማኖነ ዎታ አቢላሉን ሀሌቶ።
24ታንባኖን ጌላንጄ ጎታካን የሱሳ ክርስቶሳ ኦጌላታራዉን ዱባን ስኖ እሶን ሀሌቶ።

6:14 ኢሳ. 11፡5፤ 59፡17። 6:15 ኢሳ. 52፡7። 6:17 ኢሳ. 59፡17። 6:21 ኦፋ. ፈ. 20፡4፤ 2ጢሞ. 4፡12። 6:22
ቆላ. 4፡7-8።



ፍልጲስዮሳ 1:1 228 ፍልጲስዮሳ 1:15

ካፋራመሮ ጳዉሎሳኮክ ሀንዳ
ካፍልጲስዮሳ እባዶ ቶስ

ታባኖ
ጳዉሎሳ ሂካ ሀንዳካኮንጻፈራ፥መቀዶንያ ካአማማሮካሮምቃላዳይካግሮ ታፍልጲስዮሳካታማክ

ምን ካዋዉንያ፤ ሂክምን ካዋና፥ ጳዉሎሳሆራርጀ ኡል ካአዉሮፓ ካአሊሰሮየ፤ ሂክ ሀንዳ ካኮጻፋመራ
ጳዉሎሳምን ካሻኖይ ታኮግረ፥ ካካለ ካሀንዳረ አማኒልኮ ኔባንጀ ኡሱ ካኮገያተ ጎራታና ካፍልጲስዮሳ
ምን ካዋይካግረ ካጣራ አጋልስስኮት ኣላንቲ ዎዳናቴሳ ያዳይ አሹሩክ አንተ ካኮግቴ አልማይየ። ሀሌዎ
ኳሬ ጳዉሎሳ የሱሳ ክርስቶሳ ጉት ካአባናየ አማኖ ኣሎ ካአታተ ማንኮሌ ማራን ሂካ ሀንዳይ ኣሎ
ካሙታራ ገጌሎና ካአቲ አብዳታኖየ።
ጳዉሎሳሂካሀንዳካኮንጻፈራታሆራርጄኣላንቲኡሱካኮራካተረ ጎራታኡሱጋርጋርን እላቦካፋረረ

ካፍልጲስዮሳ አማኒል ጋላትንየ፤ ኡሱናሌረ እሶ ጉትካለካለትራኮ ጎጌተናሱረ ጃቡና ካአቲ አብዳታኖ
እሶን ጎጎግሮን ህታኤሰላይ እሶ አታይሳራ። ኮራናጣዳታኖ ባስጉረን የሱሳክርስቶሳኮክ እስየራሳታኖይ
ጎጎአማጋምራዉን አታይሰ እሶ ሻድሳራ፤ የሱሳ ክርስቶሳነ ዎታ አያናይ ኮ ላኖይ ካሄላተራን ግር ካዋ
ካስኖ እላቦኮካኤሜተሮና አማኖይካአታቴራንያኳሬሴራኦራታኖይካሄላመሮላኮዮ አማእሶሻድሳራ፤
የሱሳነ ዎታ ላኖይ ካግራ ዱባ ዋ እሶን ታስስናሮ ኖጎዳና ገጌሎና ኡሱ እሶን ጻፈራ።
ሂክ ሀንዳ ካኮአዴሳመራ ገጌሎ፥ አብዳታኖ፥ ራቶ ላኖና አማኒልኮክ አማኖና ግር አታታኖ አዴስሰ

ማንኮቱሰሮማራንያ፥ አደና ካፋራመረ ጳዉሎሳካፍልጲስዮሳምንካዋዉን ታአቦ ታአቲጌላንጀ ቱሳራ።
ራቶ ሂክማጻፋ ካአበራ
ታባኖ 1፡1-11
ጳዉሎሳ ካኮግረ ግርኬሳ ጋራ 1፡12-26
ካአማኖ ግርኮክ ማሱሳ 1፡27—2፡18
ጢሞቶሳና ኤጳፍሮድቱሳን ጳዉሎሳ ካአቦ ሀልቻ 2፡19-30
አማኖ ኦኔባታራንኮ እስኦራታኖ 3፡1—4፡9
ጳዉሎሳ ካፍልጲስዮሳ አማኒሉን ካስሰሮ ጎርሳና ጋላታ 4፡10-20
ጉድሳኖ 4፡21-23
1 የሱሳ ክርስቶሳን ድይጆል ኦሌራን ጳዉሎሳኮናጢሞቶሳኮ፤
ምን ካዋክ ጃርሶለና ዳቆን ዎታ ታፍልጲስዮሳ ካታማይ ኦግራን የሱሳ ክርስቶሳይ ቁሉኒዕ ኦሌራን

ዱባን፥
2ዋ ኣቦካንኮ፥ ጎታካን የሱሳ ክርስቶሳኮ ስኖና ኖጎዳ እስኑን ሀሌቶ።

ጋላታና ኤብ
3 እስን ታኮሻድሮ ቶቶ ዋኬ ጋላታራ።
4 አርጌቶ እስን ዱባ ማራን ጎኤባሮ፥ ገጌሎይ ኤባታራ፤
5ታሆራርጄ አርኮ ሀጋአብተዴን ታ ግዳ ጌታኒ ዎንጋላ ሀንዳይን ኢነ ዎታ ፈልቴታን።
6 እስኒ ፈሎ ኦኢዳኒዕ ካሀጋአበራ ኡሱ ክርስቶሳ የሱሳ ታኤሜታሮ አሪ ታ ጌሮን ፈል ካጉድስናሮ አን

አዴሳራ።
7ዎዳናቴይ ማንኮግታን ማራን፥ እስን ዱባን ሃ ቆፓኖ እን ጋራያ፤ ሻማኖኬይና ሌረ ታዎንጋላ ሩሚን

ጀሬን ሻፋታኖይና አታይሳኖይ ዱባና ኢነ ዎታ ስኖ ታዋ ኦአታቴታን ሌቴታን።
8ካክርስቶሳ የሱሳ ነኔኤይሳኖ አን እስን ዱባን ኤግታክ ሀልቻ አቦ ዋ ኢን አቶኬያ።
9ጌላንጀትስን ቃሩማ ታአቲይና ሻዳኖ ዱባ ጂናይ ጎጎባላአቶን አን ኤባታራ፥
10ህክና ዱባንኮ ካሮራሮ አሳብ ጎጎአዴሳዉን፥ ክርስቶሳ ታኮኤመታሮ አሪ ጊንሙጭ ኦአንቴና ቱፍ

ካላይኒዕ ጎጎሌታዉንያ።
11ዋዉን ካባጃና ጋላታ የሱሳ ክርስቶሳኮክ ጋራነ ታሄላማቶ ታቁሉማ እሊ ጎጎአማጋንታዉንያ።

ሻማኖ ካጳዉሎሳ ዎንጋላ ባላኣታኖ
12 አቢላልቴ! እን ጉት ካጌራ አየስ ዎንጋላ ኣሎ ጎጎባልአሮን ጋርጋራኖ ጎጎአዴሳዉን አን ዶታራ።
13ሂካኮ ካከይ ሻማኖክ ክርስቶሳማራን ላኖ፥ ምን ካዎኖ ካኦራሮይና ካካለዱባ ዶሌ አዴሳመራ።
14ሻማኖኬኮት ኣላንቲ ጎታይ ታግቶ አቢላልኮ ታሞጋን ሃፉራ ታዋ አብስካላይ፥ ጃቡይ አዬስን አታን

ሄላታታ።
15ኮኮ ቤላማኖኮ ካከይ ኦካለ አደን ፈኢ ታኢዳንኮ ካከይ ክርስቶሳ ላላባናን።

16 ሂኒዕ ፈኢ ታኢዳኒ ክርስቶሳ ኦላላባራን፥ አን ዎንጋላን ሞአባይን ምን ካሻኖ ግራኖ ማንኮካሳን
ማራን፥ ጌላንጄ ሂካ ፈላራን፤

17 ኣኒዕ ቤላማኖኮ ለላማኖኮ ካከይ ዎንጋላ ኦላላባራን አደን አን ሻመ ግራን ራኮ እን ጉት አታይሲን
ቆፔሬን ኢዳነይ አሌኖን ግራን ሀልቻ ካክሶ ማራን ክርስቶሳ ላላባና።

18ሀያ ቃራመያ? መተክ አየስ ኢዳነይ ሌረ ፋኬሳኖይማኤክ ራዲና ክርስቶሳ ላላባኖያ። ሂካኒና አን
ገጌላታራ፤ እን ካገገላይሳራና፥

19 እን ጉት ካጌራ አየስ፥ ኤብክስን ማራንና ካየሱሳ ክርስቶሳ አያናኮ ታስሳንተቶ ጋርጋሩማና
ፋይናኬዉን ላኖ አን ካሶዋ።

20ማምስክ ራዲናሙል ጎጎሙቶንኮ ካአቲ ሀልቻና አብድ አባ፤ አየሱን ጎአመን ካሆርኮ አን ህታር
ግሪና ሌረ ጎይ ክርስቶሳ ሶኦቴይ ጎጎካባጃምሮ ታአቲ ጃቡ አባ።

21 ሃንሱን ኢን ግር አማኖ ክርስቶሳ ግራኖያ፤ ጎይ አማኖና ዎረኤ ካኮሄላማሮ አዬስያ።
22ሀሌዎ ኳሬ አንጎኖን ጎአዳላየ፥ ታሙታታ ኢል ግርናታ፤ አየሱን ጎአመን ኤክ አሳባይናሮ አን ላካሶ።
23 ሂናኣ ላማጫናቃማራ፤ ሴይረ ክርስቶሳነ ዎታ ግርን ሀልቻራ፤ ሂክ ኣሎ ካእዳንክያ።
24 አየሱን ጎአመን አንጎኖን ግራኖክ እስኑን ኣሎ ካእዳንክያ።
25ሂካሻዳ አማኖ ጎጎጂናታዉና ጎጎገገላታዉን እስንዱባዶሌአንካአዳላይናሮናካግርናሮ አዴሰራ።
26አድና ኤመይረ እስን ዶሌካኮግርናሮ ጎራታይ ኣላንቲቴይ ክርስቶሳ የሱሳ ኦአብታን ገጌሎኦትስን

ጂናይናራን።
27ካክርስቶሳ ዎንጋላ ካላሉን ጎጎዶትሳሮግራ፤ ሂክ ጎሌኤሜይ አን እስን ጎዴና ጎርቱን ፋክመግራን

ጋራክስን ጎማለ፥ ካዎንጋላ አማኖይ እባዶ ኮ ኣንሊዴን ጀሬን ሻፋታ አያና ኮይ አታይ ኣላኖክስን ካሶዋ።
28ማምስክ ራዲና እስን ኦድዳራን አሮሻላጋንተን፤ ሂክ እሶ ካኮባይናራና፥ እስን አድ ካኮፋይናታን

ዋኮ ካስሳመሮ ማላታያ።
29 ክርስቶሳ ጎጎአማንታዉን ካላ አንሌኖን ግራን ኡሱ ማራን ራኮ ጎጎአታታዉን ህት ስኖ እስኑን

ስሳንተታ፤
30 ሃንሱን ግዳ ኢነ ዎታ ራኮ ኦአታቴታን ሌቴታን። ህት ራኮና ሂታኮ ሆረነ እን ግያኖ ካዴተታና ግዳና

እን ግያ ግራኖ ካማላታንያ።

2
ፋያንካ ላኖ ክርስቶሳኮ አጋልሳታኖ

1ክርስቶሳነ ዎታ ካአብታን ኮ ላኖኮ ካከይማምስክ አታታኖ፥ ጌላንጀኮ ካሌ ጎጎኢሳኖ፥ አያና ኮ ላኖ፥
ሻጋና አንጅረ እስኑን ጎግሬን፥

2 ያዳ ኮይ፥ ጌላንጀ ቶይ፥ አያና ኮይና ሀልቻ ኮ ላኖይ፥ ገገሎኦቴ አዴስሳ።
3 አንጅሬ አማጋማዴን ካካለ እባዶ እስንኮ ካሮራሮ ኣን ቶታ ኳሬ፥ እስ ጌላታኖ ጎርቱን፥ “እንኮ ካካለ

አዮያ ካግራ” አማ ላኦ ካላይክ ጋላታ ሄላይን ኮና አሮፈልቴን።
4መተመተክስኒ ካካለቱን ላኦ ካስስሮ ሻዳ ኳሬ፥ እስኦትስን ኦላሉን ላኦ ካስስሮ አሮዴተን።
5ክርስቶሳ የሱሳ ታግቴ ሀሴ ቆፋ፥ እስን ዶሌና ሀግርተ።

6ኡሱ ያዳሊተሳ ዋ ላ ግራን፥
ዋ ላኖኬሳ ኡሱኮ ካሳማመሮ ኣን የላተ ላኮቶታተሮ፤

7 አየሱን ጎአመን ድይ ኣን ሌረ፥
ምዲ ታእባዶ ማለ አላተረ፥
እስኦቴሳ ሀላል የላተ።

8 እባዶ ሌ ኤመተረ፥ እስኦቴሳ ሁስሳተ፥
ታ ጎሮን፥
ሀሱዋና ማስቃሊ ጉት ታ ጎሮን ካአጃጃመ ሌ።

9 ሃንሱን ዋ ኣሎጦቂሰ፤
መገ ዱባኮ ካሮረ መገ ኡሱን ስሰ።

10ህክና ዳሩርና ኡል፥ ኡልኮና ሄገሌ፥
ግልብ ዱባ
መገ ካየሱሳን ጎጎግልቢስሮንያ፥

11ኤሬብ ዱባ
ዋ ኦዶን ካባጃ ስስን፥
የሱሳ ክርስቶሳ ጎታ ላኖ ጎጎአቶትሮንያ።

ባራጃ ኣን ሀንቃኖ

12 ሃንሱን፥ ኦጌላታሮ ኦቴ! አርጌቶ ኦአጃጃማታን ጎጎሌተታን ማለ፥ ግዳና አን እስን ዶሌ ግራን ካላ
አንሌኖን ግራን፥ ሱረዋ ግዳ አን ካኮግኖን ጎራታ አብሲና ሀርኣኖይ ፋይናክስኑን ፈላዬን፤

13ታኢዳን ፈኢቴሳ ማራን ዋ አጃጃማኖ እስኑን ስሳ፥ ሀልቻኬሳ ፈሎ ሀይሲን እስን ኦሮ ፈላራ።
14ማምስክ ኮኮና ሀጉምጉምኖና ሀዶጋሞን ፈላ፤
15ህትና ታዎጫጫንተ ታሜላን አላታን ኦሮሙላና ቱፍ ካላይኒዕ፥ ኦሙጭንቴን ይስ ካዋ ሊዴን፥

ባራጃ ኣን አላም ዱባን ጎጎሀንቃይታዉንያ።
16 ህክና ካኮንሊናራ ግር ካኮሄላማሮ ሃፉራ ሀኢሶን አታይሳይ አባታኖያ፤ ሂካማሌ ትያኖኬ ሌረ

ፈሎኦትላኦካላይኒዕሊጎጎሄሶንኮክርስቶሳ አባባተታኮኤመታሮ አሪ ኣንካኮ�ዳራ ኣላንቲ እንግቶዋ
አማኖያ።

17ዋዉንአማኖይካስሳታንጃርሶናሀንዳኖጉትግርክካአዳማራጃርሶሊጎስሳመናእን ገጌላይሳራ፤
እስና ኢነ ዎታ ኦገገላታን ሌታን።

18ኡሱማሌ እስና ገገላይደን እና እስኔ ዎታ ገገሎኦትስኒ ካገገላታሮ የልናታን።

ጢሞቶሳና አፍሮድጡኮክ ፋራማኖ
19 ጋራክስንክ አየስ ማልረ ገጌላይን፥ ጢሞቶሳ እስን ቶስ ሳም ፋርን ጎታ የሱሳ አብድ የላታራ።
20ዎዳናኮ እስን ካሻድራጢሞቶሳ ኣንክክ ካካለ እባዶ አን ላኮአቦ።
21ዱባና ካየሱሳ ክርስቶሳ ሀልቻ አንሌኖን ግራን ፈኢትሶክ ሀልቻ አማጋዪን ኦትታራንያን።
22 አየሱን ጎአመን ጎጎካሳኒ ጢሞቶሳ እስኦቴሳ አቶትሳተራ፤ ኤረ ኦዶነ ዎታ ጎጎሀንዳሮክ ማለ፥ ኢነ

ዎታ ፈሎ ኦዎንጋላ ሀንዳየራ።
23 ጎርታ ሆረንባን ካልናሮ ጎቁሌሳየ ጢሞቶሳ እስን ቶስ ፋርን አብድ የላታራ።
24 አን መተኬዉን ሳም እስን ቶስ ኤመይን ጎታይ አብዳታራ።
25ኡሱማለና አቢኬ፥ ካፈሎ ሳትኬና ኢነ ዎታ ዎታዳራ ካሌሮ ሊን ካዶትሳሮ ዱባ ጎጎጋርጋሮን እስን

ኢን ካፋርተታን እስኑን ካሀንዳረክስን አፍሮድጡ አባብ ጎጎፋሮን ካዶትሳሮ ሌ ኢንሙተራ።
26ኡሱ እስን ዱባ ሀልቻራ፤ ሀዉኣማኖኬሳ እስን ማንኮማልተታን ማራን ያዳራ።
27ሩምና ኡሱ ሀዉኣመረ ጎይን ጋባላመረ፤ ዋ አደ ሻጋ የለራ፤ ጋዳ ጋዳ ጉት ጎጎአዳሞንኮ፥ እዬኔ ኳሬ

እስን ኦላሉን ላኮዮ።
28 ሃንሱን ኡሱ ካላም ጎዴተን ጎጎገገላታዉና ያዳክና ኢን ጎጎፉፉዳሮን ፋርን ኣሎ ሀልቼራ።
29 ገጌሎ ኦኢዳኒ ካጎታ መገ አታዬን፤ ኡሱ ኣንክክ እባዶና ካባጃ።
30 ኡሱና፥ እስን ስስን ካዳንዴኖን ሀንዳ አማጊን አማ ኔፎቴሳና ሀሃኡሳኖን፥ ፈሎ ኦክርስቶሳን ጎይ

ህኢ ጋባላመ ግረ።

3
ታሩም ቁሉማ

1 ጎርታ አቢላልቴ! ጎታይ ገጌላየን፤ ኡሱዋ አባብ ጎጻፈ እን ላኮህፋቺሳሮ፤ እስኑና ላኦ ስስሮዋ።
2ሀሱ ከሮርኮ እስኦራዬን፤ ሜላነ ካፈላሮኮና ካጣራ ሀማጽሳማኖ ኦአጋልስሳራንኮ እስኦራዬን።
3ኖና፥ አያና ካዋይ ኦሄዶይሳታኖና ሳሬ ካሙታሮሴራ አሌኖን ግራን የሱሳ ክርስቶሳ ካላል ኦ�ዳታኖ

ማንኮሌነ ማራን ሩሚ ሀማጺሳምነና።
4 ጎዶትሰ አንና ሶይ ካኮጣዳሮ አባ፤ ማዮና ሶይ ካኮጣዳሮ አየስ ካአቦ አን ጎሌና፥ አን አደ ሮራራ።
5 አን አላየረ አሪ ታስዴድ ሀማጽሳመራ፥ አላታኒ አደ ታቢንያመ ኣኒኮ ካኡሙላመሮ ካእስራኤል

እባዶያ። ሂካኮ ካከይ አን ካአዴሳመ ካኢብራዊ እባዶትያ። ካአይሁድ ሴራ ኦራታኖኮክ ጋራይ አደ
ካፋራሳው እባዶያ።

6ጋራካቃናቴይ ጎሌ፥ እባዶካዋካሆሮራረየ፤ ሴራ ኦራታኖይ ታሄላማቶሩሚን ጎአመን አን ቱፍካላይ
ግረ።

7 አየሱን ጎአመን ኢን ላኦ ካስሳረ ዱባ ግዳ ክርስቶሳ ማራን ላኦ ካላይክ ኣን ቶቴራ።
8 ሂካኮና ሮርሰ ኡሱን አመረ አየስ ዱባ ካኮንኢሰሮ ካነአብራን ካኮግኖን ጎታኬ ክርስቶሳ የሱሳ

ማላባኖኮክ ጂናነ ዎታ ጎሄረግስሮ፥ አየስ ዱባ ላኦ ካላይክ ኣን ቶቴራ፤ ኡሱ ማራን አመረ ዱባ ዋየራ፤
ክርስቶሳ የላይን አመረ ዱባ ካማድኖን ሻካር ኣን ቶቴራ።

9 ኢን ሴራ ኦራታኖይ ታሄላማታ ቁሉማ ግርተደ አሌኖን ግራን፥ ክርስቶሳ አማናኖይ ሂካ ዋኮ
ካኤሜታሮ፥ አማኖኮ ታሄላማቶ ሩም ኡሱ ዶለኮ ጎጎሄላንቶንያ።

10 ክርስቶሳና ጎይኮ ክያኖኬሳኮክ ሁና ጎጎማላብሮን፥ አቦሳኬሳ ካሄዴዳማሮ ሊን፥ ጎዋኖዪና ኡሱ
ኣን ሊን ሀልቻራ፤

11 ጎይኮ ከያኖ ቶስ ጊን ሀልቻራ።

ጋቾ ቶስ ጊን ትያኖ

12 አን ሂካ ዱባ ሄላየራ ጎርቱን ልክኪ ሌራ አማኖ ላኮዮ፤ አየሱን ጎአመን ክርስቶሳ የሱሳ እን ካኬሳ
ካኮየለሮ፥ አንና ካኬ የላይን አታይናራ።

13አቢላልቴ፥ አን ጋና ካአባየሮ ኣን የላየረ እስኦቴ ላኮቶታታሮ፤ አየሱን ጎአመን አየስ ኮ ፈልናራ፤ ካሃረ
ኢሎታ ሆረነ ካግሮ አብን አታይናራ።

14ዋ ክርስቶሳ የሱሳ እን ኤልዴሰ ማንኮኡመሮን፥ ባርኣራ ማንኮሄላይናሮ ጊን ሆርዶፍናራ።
15ጎርታ ግር ካአያና ኦአታኔና ኖ አየስዱባ ሂካማሌድያኖ ዶትሳራ፤ አየስ ኮኮይ ካለካለክ ያዳ ጎግረ፥

ዋ ኡሱ አዬንሳ እስኑን ቱስሮዋ።
16 ጎሌና ግዳ ካኮጌነኖ ኡሱይ ግርና።
17 አቢላልቴ! ማሱሳኬይ ግርን ኢነ ዎታ ላ፤ ኖ ካቱንሰኖ ማሱሳ ማለ ኦግራና ሻዳ።
18 ኣላንቲና ሂታኮ ሆረነ አደ አደ ጎጎሰጌሮ፥ ግዳና አደራ ሱረዋ ኦታ ሰጋራ፤ ኦሞጋን ታክርስቶሳ

ማስቃሊዉን ዲና ሌን ሰሴታራን።
19 ጋቾትሶና ባይያ፤ ቦግክሶና ሄዶክሶያ፤ ካባጃትሶና የራንክሶታ፤ ዎዳናትሶ ካኮንግታ አየስ

ካኡሌቱንያ።
20 ኖዬን አደ ኡልካን ዳሩርያ፤ ኤሰኮ ካኤሜታሮና ካፋይሳሮ፥ ጎታ የሱሳ ክርስቶሳ ሀልቻ ኦራታና።
21 ኡሱና ዱባ ኡሱን ካኮእምንስሰሮ ሁና ኦካባጃሜን ሶኦቴሳ ኣን ጎጎሌራዉን ኦየራተራን ሶኦታን

ኢግልስናራ።

4
1 ሃንሱን አን ኦጌላታሮና ኦሀልቻሮ አቢላልቴ! ገገሎኦተና ካላቻኬ ኦሌተታን፥ ኡሱማለና

ኦጌላታሮኦቴ! ሂካማሌ ጎታይ አታዬን አላ።
ማርካ ታጳዉሎሳ

2ኤዎድያናና ስንጠክ እስእስኦሮ መገ ካጎታይ ቆፋ ቶይ እስኣት ጎጎግራዉን አን እሶ ኤባታራ።
3 እ፥ አት ካአብዳንተ ፈሎን ኡና ካሌተታ፤ ዎንጋላ ገጌሳኖኮክ ጋራይ ኢነና ቀልምጦስነ ዎታ፥

ኡሱማለና መገክሶ ካግር ማጻፋ ኦጻፋመራንኮ ኦካለ ኦፈሎ ኡናቴነ ዎታ ኦዳፉረራን ሂናኣ ሄለልጃ
ጎጎጋርጋርታዉን ኤባታራ።

4 አርጌቶ ጎታይ ገጌላየን፤ አደና አማራ ገጌላየን።
5 እዳነትስን እባዶ ዱባ ዶሌ ታአዴሳንተ ሀሌተ፤ ጎታ ኤነያ።
6 አየስ ዱባ ኤብና፥ ኮ ካካለቱን ኤባታ ጋላታነ ዎታ ሆሲንትስን ዋዉን ስሳ ኳሬ ማምስክ አየሱና

አሮጫናቃንቴን።
7ማላባኖ ካእባዶኮ ታሮራቶ ኖጎዳ ታዋ፥ ዎዳናትስኒና ቆፋትስን ክርስቶሳ የሱሳ ኦራራ።
8 ጎርታ አቢላልቴ! ሩም ካሌሮ ዱባ፥ ካባጃ ካሌሮ ዱባ፥ ልክኪ ካሌሮ ዱባ፥ ካሙጭመ ዱባ፥

ካገጌላይሳሮ ካሌሮ ዱባ፥ ካእዳንክ ካሌሮ ዱባ፥ ኢዳነ ጎሌተና ጎርቱን ጋላታ፥ ሂካ ኣንክክ አየስ ዱባ
ሻዳ።

9እንኮካአጋልሳተታን ጎርቱን ካአታቴታንዎጋ፥ ካማልቴታን ጎርቱን ካዴተታንማምስክ አዬንሳ ፈላ፤
ካኖጎዳ ሄዶ እስኔ ዎታ ልናራ።

ጳዉሎሳ ኡሱን ካፋራመሮ እላቦን ጋላታኖ
10 ጎራታ ካሞጋንኮ አባባተደን አደን እስን ጋራኬ ሻዳኖ ማንኮሀጋአብቴን ማራን፥ እን ጎታይ ኣሎ

ገጌላይሳራ፤ ኦግራን ፈሎይ ቱስን ኢድሊ ላኮአባናይተን ኳሬ ሻዳኖ ሻዳ ግቴን።
11 ሂካ ካኮንአማራ ማንኮራካየ ማራን ላኮዮ፤ ኣላንቲና ማምስክ አየስ ኦሮና ኢን ካግራ ሌራ አማኖ

አጋልሳየራ።
12 ሄላታኖና ሌረ ዋቲና አን ካሶዋ፥ ጎባራረና ሌረ ጎኡኤና፥ ጎሄላየና ሌረ ጎዋየ ማኤት ባንኤና ሌረ

ማኤክ ጎራታና ኢን ካግራ ሌራ አማኖኮት ሆል አጋልሳየራ።
13ሁና ኢን ካስሳሮ ኡሱ ዱባ ፈልን ዳንዳራ።
14 ጎሌና ራኮተ ኦሄዴዳማታን ማንኮሌተን ማራን ታኢዳን ፈልቴታን።
15 ሂካኮና ካሮረ፥ እስን ታፍልጲስዮሳ ካታማኮክ አማኒል እስን ጎጎካሳኒ፥ ሆራርጀዋ ዎንጋላ

ካኮአታተቴን ጎራታ መቀዶንያኮ አን ካኮክያረ ጎራታ፥ እስንኮ ኳሬ ስሳኖይና አታታኖይ ካካለ ምን
ካኤብና ኮና ላኮስሰ።

16ታተሰሎንቄይ ካታማይ ካኮግሬ ዱዶ፥ ራኮተይ ግዳግዳ እን ጋርጋርሳ ፋራቴታን።
17ህክና ላኦ እስኑን አዳማ ጎጎሴቶን ኳሬ እላቦ ሀልቼረ ላኮዮ።
18 ካዶትሳሮ ዱባ፥ ካዶትሳሮኮና ሮርሳየ አታየራ፤ ካፋርተታን እላቦና ገነ ታአፍሮድጡኮ አታየ ኢን

አማጋመራ፤ ህክና ኡርት ታኢዳኒ ካአማጋመሮ፥ ዋይ ዶሌ አታማኖ ካአቦና ካገጌላይስሮ ጃርሶያ።
19 ሄዶክና ታንጂንት ዱርማቴሳክ ጅልባ እስኑን ካዶትሳሮ ዱባ ክርስቶሳ የሱሳ ስስሮዋ።

3:17 1 ቆሮ. 4፡16፤ 11፡1። 4:15 2 ቆሮ. 11፡9። 4:16 ኦፋ. ፈ. 17፡1። 4:18 ብያ. 29፡18።

20 ሄዶካኑና ኣቦካኑን ጅሮማኮ ታ ጅሮማ ጌሮን ካባጃ ኡሱን ሀሌቶ፥ ሀሚኒዕ።

ታጋቾ ኖጎዳ
21 ቁሎለ ዱባን ክርስቶሳ የሱሳ ኖጎዳቴ ገጊሳ። ኢነ ዎታ ኦግራን አብላልና ኖጎዳ ፋራማራን።
22 ቁሎለ ዱባ ካካለኮና ካሮም ዎኖላሉን ዎኖ ካለረኮክ ካምነ እባዶ ኖጎዳ እስኑን ፋራማራን።
23ታጎታ የሱሳ ክርስቶሳ ስኖ እስኔ ዎታ ሀሌቶ፤ ሀሚኒዕ።

ካፋራመሮ ጳዉሎሳኮክ ሀንዳ
ካቆላስያስ እባዶ ቶስ

ታባኖ
ሂክ ሀንዳ ካኮንጻፋመራ ትጫርትት እስያይ ታኤፈሶን ካታማኮ ምና ታብያኔ ታግቶ ታቆላስያስ

ካታማይ ካግሮ ምን ካዋቱንያ፥ ሂክ ምን ካዋ ካኮአሌራ ጳዉሎሳ ላና ጎዋተና ቃላዳ ካሮም ታሌተቴ
እስያዉን መተ ታሌተቴ ካታማ ኤፈሶንኮ ዎንጋላ ካሀንዳሮ እባዶ ገጌሳ ማንኮግረ ማራን ቆላስያስና
ኦዶናት አባናየ፥ ካቆላስያስ ምን ካዋይ “ዋ ማላቢና ካአማጋመ ፋይና ሄላይን መተመተ እባዶ ካአያና
ሁናሉና ኦዶናትዉን ግልቢስን ዶትሳራ” ኦአማራንጣራ ኦአጋልስሳራን ግራኖ ጳዉሎሳማለ ግረ፥ ሂኒዕ
ኦአጋልስሳራን እሶ ካአማራን አየስ ካካለ፥ “መተመተ እባዶ ሀማጽሳማኖ ኣንክክ ዎጋሉን ሄገሊ ባራኖና
ካባቦና ካካለ ዎጋል ኦራይን ዶትሳራ” ካአማሮየ።
ጳዉሎሳ ሂካ ሀንዳ ካኮንጻፈራ ካሩም ካክርስታና ሀንዳ ቱሳ ካጣራ አጋልስስክሶ ኔባዪንየ፥ ኡሱ

ኣተ ካኤመተሮ ሀንዳልኮ መተክ፥ “የሱሳ ክርስቶሳ ካአማጋመ ፋይና ስሳራ፥ ሂክ ካካለ አማኖጆልና
ፈሎጆል ጎአመን ኡሱኮ ፋክሳራን” ካአማሮያ፥ ዋ ክርስቶሳይ አላም መጠ፥ ምናቴሳነና እስኦቴሳ ቶስ
አባበኬናራ፥ አላምፋይን አብድካኮግርናታክርስቶሳዎዳናኮ አማናኖክሶካላልያ፥ ሂካ ጋራይጳዉሎሳ
ሂካ ካአቲ አጋልስስ አማኒልኮክ ግሪ ምሲ ፉራሚን ዳንዳሮ አዴስሳራ።
ሂካ ሀንዳ ጳዉሎሳኮ አታተረ ቆላስያስ ቶስ ጌግስን ካፋራመሮ ትክቆሳ ዎታ ካግረ አናስሞሳ ላኖ

ድያኖ ላኦ ካአቦያ፥ ጳዉሎሳ ሂካ አናስሞሳ ካአማማሮ ድይትኮክ ጋራ ኬሰረ ፍልሞናዉን ካካለ ሀንዳ
ጻፈረ።
ራቶ ሂክማጻፋ ካአበራ
ታባኖ 1፡1-8
ታክርስቶሳ ያዳሊና ፈሎ 1፡9—2፡19
ክርስቶሳይ ግር ካኡሱብ 2፡20—4፡6
ጉድሳኖ 4፡7-18
1ፈኢ ታዋይ የሱሳ ክርስቶሳኮ ካፋራመሮ ጳዉሎሳኮና አብካንጢሞቶሳኮ፤
2 ቆላስያስ ኦግራን፤ ክርስቶሳይ ቁሎለና ታአብዳንቴ አቢላሉን ዋ ኣቦካንኮ ስኖና ኖጎዳ እስኑን

ሀሌቶ።

ካጋላታ ኤብ
3 ኖ እስን ማራን ዋ ካኮኤባታኖ ጎራታ ጎታካን የሱሳ ክርስቶሳኮክ ዋ ኦዶ አርጌቶ ጋላታና።
4 ኣላንቲና የሱሳ ክርስቶሳ እስን ካአብታን አማኖና ቁሎለ ዱባን ታአብታን ጌላንጀ ማልኔና።
5 ህክና ካኮንሌራ ዳሩሪ እስኑን ኤካቴ ታግቶ አብድኮ ካኬይያ፥ ሃንሱን አማኖ ካሩም ዎንጋላኮክ

ሃፉራይ ጣይተን ማልቴታን።
6ህክና እስን ቶስ ጌራ። ሂካ ዎንጋላና ካኮማልቴተንኮና ስኖ ታዋ ሩሚ ታኮአዴሰተን አርኮ ሀጋአበረ

አላም ዱባ ማራሙረ ፈላ ጎጎግሮ ማለ እስን ዶሌና ኢል የላታና ጂናታ ግራ።
7 ሂካና ኖ ማራን ክርስቶሳን አብዲ ካሀንዳሮ ካሌራ፥ ኖኔ ዎታ ፈሎይ ካግራ እባዶ ዱባ ካጌላታራ

ኤጳፍራ እስን አጋልስሰራ። *
8 አደና እስን አያና ካዋይ ታአብታን ጌላንጀ ኡሱ ኖን ሰገራ።
9ሂካኮ ካከይ ኖ አንዴ ሂካ ታኮማልነኖ አርኮ ሀጋአብነኔ ዋ ፈኢቴሳክማላባኖ ታአያና ቃሩማና አዴሳኖ

ዱባ እስኑን ጎጎአማግሮን እስን ማራን ኤብና ካካለቱን ኤባታኖ ላኮኢንሰኖ።
10 ካኮንኤባታናና ጎታዉን ጎጎዶትሳሮ ሊ ጎጎግርታዉና ዱባይ ኡሱ ጎጎገጌላይሳዉንያ። ህክና

ፈሎኦኢዳን ዱባይ ኢል የላታ ዋ ማላባኖይ ጂናታ፤
11ካአቲ አታንና ኦብስ ጎጎግርቶን፤ ካካባጃመ ሁናኬሳኮክ ጅልባ ሁና ዱባይ አታታ፥ ገጌላታ፥
12ታቁሎሌ ርቲ ኢፋይ ኦአታታኖ ጎጎሌኖን ካየለሮ ኦዶ ጎጎጋላትታውንያ።
13ኡሱ ካሙጉድሞቲኮ ቤሰረ፥ ኡሱ ካጌላታሮ ኤረኬሳኮክ ዎኖናት ቶስ ኖ ታብሰ።
14ዎዶ ላኖኬሳኮክ ኢግጩቦካንዉን ሻጋ ሄላኔ።

ክርስቶሳ ዱባንኮ ጦቂ ካአመያ
15ክርስቶሳ ካሙቶን ዋዉን ካሩም ማሱሳያ፤ ኡሱ መጣዱባኮጦቂ ካአመ ካአቲና ባርክያ።
16ካመንዱባ ኡሱይመጣመራ፥ ዳሩርና ኡል ካግራ፥ ካሙታራና ካሙቶን፥ ኮርፍንጀ ጎሌና ጎርቱን

ሁናል፥ ሞትጆል ጎሌና ጎርቱን ኦዶናት ኦባሪሳራን፥ ካመን ዱባ ኡሱኮና ኡሱንዋ መጣመራ።

* 1:7 ኖኔ፦ ኮኮ ካሆርኮ ማጻፋል እስኒ አማራ። 1:7 ቆላ. 4፡12። 1:14 ኤፈ. 1፡7።

17ኡሱ ካመን ዱባኮ ካሆሬያ፥ ካመን ዱባ ራቶ እስአባተ ካኮጣባተራ ኡሱይያ።
18ኡሱማርኬሳ ካሌሮምን ካዋዉንመተያ፤ ካአመንዱባን ካሆሬ ጎጎሌሮን ጎይኮ ከያኖን ባርክያ።

19ዋ ካመን ዱባ ኡሱይ ጎጎሌሮን ጌላተራ።
20ማስቃሊ ጉት ካኡባተሮ ኢግኬሳ ኖጎዳ ስሳኖይ ኡልና ሌረ ዳሩሪ ካግሮ ዱባ ጋራኬሳነ እስኦቴሳነ

ዎታ ዎጋርሰ።
21ታሜላን ቆፋትስንኮ ካከይ ጣይተን ዋኮ ፋክ አንቴን ፈኢትስኒ ዲና ሌተን ግቴን።
22 ግዳ ጎአመን ሙላና ቱፍ ካላይኒዕ ቁሎለ የል እስን እስቶስ ጋባሊን አመረ ጎይ ካክርስቶሳኮክ

ጋራነ እስን ዎጋርሰ።
23 ህክና ካኮልናራ እስን አማኖክስኒ ጣባይዴና ኤካይደን ኣላኖይ ታማልተታን ታዎንጋላ አብድኮ

አንሻላጋሞን አታይ ጎግርቴንያ። እስን ካማልቴታና ዳሩርኮ ሄገሌ ታግቶ መጣ ዱባን ካላላባመሮ
ዎንጋላ ሂካያ፤ አን ጳዉሎሳና ሂካ ዎንጋላን ካሀንዳሮ ሌራ።

ጳዉሎሳ ምን ካዋ ማራን ካቱሰሮ አታን
24 እስን ማራን ታአታየሮ ራኮዉን ግዳና አን ገጌላታራ፥ ክርስቶሳ ማርከሳ ካሌሮ ምን ካዋ ማራን

ታአታተሮ ራኮኮ ኢን ታሀንቃተቶ እስኦተይ አማግናራ።
25አን ሃፉራ ካዋ እስኑን ኣሎ ጎጎሰግሮን ዋኮ ኢን ታስሳንተቶ ሀዳራይምን ካዋዉን ካሀንዳሮ ሌራ።
26 ሂክ ሃፉራና ካሮረሮ ጌስጆልና አላታን ታእባዶኮ ስያመ ሆል ሌ አዳላተ ግረ፥ ግዳ ጎአመን

ቁሎሌዉንሙተራ።
27 እሶን ዋ ህታ ሆልኮት ካባጃና ዱሩማ አይዛብ ኦሮ ኤግታትቶ አዴስስን አሳበ፥ ታካባጃ አብድ

ካሌራ እስን ኦሮ ካግራ ኡሱ ክርስቶሳያ።
28 ኖና እባዶ መተመተይ ክርስቶሳ ቁሉክ የል ኬኒን ጎጎዳንዴኖን፤ እባዶ ዱባን ቃሩማ ዱባ

ማርካስሳና አጋልስሳ ጋራ ካክርስቶሳ ላላባና።
29 አንና አታኒ እዬ ኦሮ ካፈላሮ ሁናኬሳይ ሞአባታ ሂካ ሀልቻን እጻማራ።

2
1 እስን ማራና ሎዶቅያይ ካግሮ እባዶ ማራን ኡሱማለና በቤድቴዲ ካካሶን እባዶ ዱባን ኤክ ግታክ

ዳፉራሮ እስን ጎጎአዴሳዉን ዶታራ።
2አን ካኮንዳፉራራና ዎዳናትሶ ጎጎእስና ጌላንጄይ እስአትሬን፥ ታኢዳን ሻዳኖዱባይ ዎረኤ ሄላታኖይ

ሆል ታዋ ካሌሮ ክርስቶሳ ጎጎማላብናዉንያ።
3 ጎላተ ታግታ ታቃሩማና ታማላባኖ ዱሩማ ካኮሄላማታ ክርስቶሳይያ።
4 ሂካና አን ካኮንአማራ ማዮና ካሶሶይሳሮ ካሜላን አየስ እስን ጎጎሶቦንኮ አመረያ።
5 ሶይ እስንኮ ጎፋክአመና ሱረ አያናይ አን እስኔ ዎታ ግራ፤ ዎጋ ካኢዳኒ ግራኖክስና ክርስቶሳ

ካአብታን ካጣባተ አማኖ ኦአብታን እስን ካኮደያረ ጎራታ አን ገጌላየራ።

ክርስቶሳ ካሄላማሮ ካአማጋመ ግር
6 ጎታ የሱሳ ክርስቶሳ ጎጎአታቴታኒ ኡሱ ግራ።
7ኡሱጣባይዴናሙጭማዴን ጎጎአጋልሳተታንማለ አማኖክስኒ አታዬን ግራ። አማጋምካሮሮ ጋላታ

ዋዉን ስሳ።
8ክርስቶሳ ጉት ካጣባተሮ አሌኖን እባዶ ካካየሮ ዎጋና ሂካ አላም ካማድኖን ሴራ ጉት ካጣባተሮ

ካመጣና አዳክ አዬሲ ማዮና እስን ቦጅ ጎጎአቶንኮ እስኦራዬን።
9 ሄዶ ላኖኬሳኮክ አማጋማኖ እባዶ ሌ አዴሳመ ካኮግራራ ክርስቶሳይያ።
10 እስን ካአማጋመ ግር ካኮሄላቴታን፥ መጣ ዱባ፥ ሞትና ኦዶናት ኦአባን ዱባን ጉት መተ ካሌሮ

የሱሳይያ።
11 እስን ኡሱ አማናኖ ሀማጺሳንተታን፤ ሂክ ሀማጺሳማኖክስን ጩባልየኮት ታሶየ ያዳሊ ባስን

ክርስቶሳይ ካፈላመሮያ ኳሬ ገነ ታእባዶይ ካፈላመሮ ላኮዮ።
12 ካኮጣማቃንቴን ጎራታ እስን የሱሳነ ዎታ ቃማላንቴደን ኡሱነ ዎታ ጎይኮ ከቴታን። ጎይኮ

ካኮከቴታና ክርስቶሳ ጎይኮ ካኬሰሮ ሁና ካዋይ አማናኖይያ።
13 እስን ጩቦ ፈላኖዪና ጩባለይ ሶኦትስን ሀማጺሳታናዋትኮት ኣላንቲ ጎተን ግቴን፤ ግዳ ጎአመን

ዋ እስን ክርስቶሳነ ዎታ አርዶኒዕ የለራ፤ ጩቦክስን ዱባና ሀሄሶ አመራ።
14 ኡሱ ሀሴ ኖ ሞታና ኔባታ ሴራይ ታግቴ ታአንዛ ጹፊ ባሰ፤ ማስቃሊ ጉት ምስማረ ኦዋመረ ኖኮ

ባሰ።
15ኦአቲና ኦዶናት ኦባሪሳራንማስቃልይ አዎደረሙዋኖክሶ ፉርስሰ አባባተረ ኦቦጃሜራንሊዲዳብ

ጎጎሙትናዉን የለ።

16 ጎርታ አሞይ ጎርቱን ጣሞይ፥ ባላ ጎርቱን ካድግኒ ዎጋ፥ ጎርቱን ታፎልሲ አሪ ካባጃኖኮት ኣላንቲ
ማዮና እስን አሮፍርድኖ።

17 ሂክ ዱባ ሆረንባን ኤመይን ካግሮ አየሱን ሆስያ፤ ሩም ካኮሄላማታ አደ ክርስቶሳይያ።
18 አካማሌት ኢዳነይና ኤርግቻል ሄዶይሳታኖይ ካ�ዳታራ ማምስክ እባዶና እስን ላኦ ካላይ

ጎጎሃሶንኮእስኦራዬን።ሂካኣንክክእባዶካደያሮራጋይእስቁሎይሳታላኦካላይክናታሶየቆፋይኮራራ።
19 ሂካ ኣንክክ እባዶ መተ ካሌሮ ክርስቶሳነ ዎታ ኤሴላ ቶና ላኮአቦ፤ ማር ዱባ ምክታሊ ኢንሰ

ኤሰልሰረ ካአምሳሮ መተያ። ዋ ማር ዱባን ጂናን ካስሳራ ሂካማሌያ።

ካሶሶይስሮ አጋልስስኮ እስኦራታኖ
20 ክርስቶሳነ ዎታ ጎተደን ሂካ አላምኮክ ካማድኖን ዎጋልኮ ዱዶ ፋክ ኦአንቴን ጎሌተን፥ ሀያ ግዳ

አላምኮ ካፋክሞንግታን ኣን ሌተዴንሙን ሂካ ኣንክክ አጃጃሉን ኢምናማታን?
21 ሂክ አጃጃልና፥ “አሮአብተ፥ አሮቃማስተ፥ አሮድንተ” ካአማሮያ።
22 ሂክ ዱባ ህኢ ታእባዶ አጃጃልና አጋልስስ ጉት ካጣባተሮ ማንኮሌ ማራን ፈሎ ጉት ሀይ

ካኮአባባተ ጎራታ ባይን ኦኤካተራንያን።
23 ሂክ አጃጃል ፈኢቴሳኮ ካከይ ሄዶይሳታኖና አካማሌት ኢዳነ ማርኬሳ ኑጉላይሳታኖ ክንትቢ

ማንኮአባታራንማራን ቃሩማ ኦአባን ኣን እሶን ላራ። አየሱን ጎአመንካሶየ አማላክሶ አዎዳታኖኮክ ጋራይ
ላኦ ካላይኒዕያን።

3
ክርስቶሳይ ካሄላማሮ ግር ካኡሱብ

1 ጎርታ ክርስቶሳነ ዎታ ጎይኮ ጎከቴን ክርስቶሳመርጌ ታዋይ ሀማጼ ታኮግሮ ኤለ ዳሩሪ ካግሮ አየስ
ዶታዬን።

2 አርጌቶ ኤለ ዳሩሪ ካግሮ አዬስኮክ ቆፓ ኳሬ ኡሊ ካግሮ አየስ አሮቆፕቴን።
3 እስን ጎተታን፤ ግርክስና ክርስቶሳነ ዎታ ዋይ ኦሮ ጎላተራ።
4ግርክስን ካሌራ ክርስቶሳ አባባይ ካኮኤሜተ ጎራታ እስና ኡሱነ ዎታ ካባጃሙትናታን።

ካዶአንና ካኡሱብክ ግር
5 ሃንሱን እስኒ ካግሮ ካኡሌ ሀልቻ ላጋዳ፤ እሶና “ሻርሙጡማ፥ ባቶዋኖ፥ ዮራኖ፥ ሀልቻ ካሜላን፥

ቶልቻ ሄዶይሳታኖ ካሌሮ ሀልቻኖያ”።
6 ሂካ አዬስጆልኮት ኣላንቲ ካአጃጃሞን እባዶ ጉት ኤንገ ታዋ ኤመይናታ።
7 እስን መተክስንዋ ሂታኮ ሆረነ ካአጃጃሞን እባዶ ኦሮ ታኮግቴኒ ኡሱ እባዶ ማለ ግቴን።
8 ግዳ ጎአመን ኤንገ፥ አማራንጀ፥ ምጌ፥ መገ ባሳኖ ኦሮኦትስንኮ ትራዬን፤ ካሙሊስራ አዬንሳ

ህኢትስንኮ አሮቤኖ።
9ታዶአን ያዳሊትስን ቃርቴን ማንኮሻፍተታን ማራን እስእሲ ኦሮ ጣራ አሮአዬሴን።
10ካመጠሮኮት ምዲ ካኡሱባተሮ ማላባኖ ታኢግልሳንተቶ ያዳሊ ሳርሳዬን።
11 ሂካ ጋራይ ግሪኪና አይሁድ፥ ካሀማጺሳመሮና ካሀማጺሳሞን ግሮ፥ ካአጋልሳተሮ አይዛብና

ካአጋልሳኖንግሮ አይዛብ፥ ባልችክና ድይክ እባዶ ኦሮ ካሌና ላግቶ፤ ክርስቶሳ ዱባያ፤ ዱባ ኦሮ ግራ።
12ጎርታዋይ ኦአሳባንቴታና ቁሎለ፥ ኦጌላንቴታንማንኮሌተንማራን አንጅሬ፥ ኢዳነ፥ እስ የራሳታኖይ፥

ነኔኤይሳታኖ፥ ኦብስ ሳርሳዬን።
13እስኦሮ እስእሲ ኦብሳ፤ እስንኮ ኮ ካካለ ጉት ቁጠካአባ ጎግረ ሀሄሶ አማ፤ ክርስቶሳ እስኑን ሀሄሶ

ጎጎአመሮ እስና ሀሄሶ አማ።
14ካመን ዱባኮ ሮርተ ዱባ ሀንቂና ካሊ ራቶ የልተ ኩኩይሰ ሺተ ታአብተቶ ጌላንጀ ሳርሳዬን።
15 እስን ማር ኮክ ምክታል ሌተዴን ካኮኡማንቴታን ህታ ኖጎዳን ማንኮሌ ማራን ታክርስቶሳ ኖጎዳ

ዎዳናትስኒ ሀሬዶ፤ ዋ ኦጋላታታን ላ።
16 ካክርስቶሳ ሃፉራ አማጋመ ዎዳናትስኒ ኦሮ ሀግረ፤ ቃሩማ ዱባይ እስእስኦሮ አጋልሳዬን፥

ሆልቶዬን፥ ማዛሙርና ሳድሳ፥ ታአያና ያዬይ ዎዳናኮ ዋ ጋላታ ዛማራ።
17 ጋራ ካየሱሳነ ዋ ኦዶ ጋላታ ሄኢና ሌረ ፈሎይ ካፈላታን ዱባ ካጎታ የሱሳኮክ መገይ ፈላ፤ ኡሱና

ዋ ኦዶ ጋላታ።

ዋ ካአማናሮ ካምነ እባዶኮክ ዎጋ
18 እስን ኦርጆል! ጎታይ ዶሌ ካዶትሳሮ ማንኮሌ ማራን ኤንተርጆልክስኑን አጃጃማ።
19 እስን ኤንተርጆል! ኦርጆልክስን ጌላየን፤ ኦኦኮኮዋታን አሮሌተን።

2:16 ሮመ 14፡1-6። 2:19 ኤፈ. 4፡16። 3:1ማዛ. 110፡1። 3:9 ኤፈ. 4፡22። 3:10መጣ 1፡26፤ ኤፈ. 4፡24።
3:12 ኤፈ. 4፡2። 3:13 ኤፈ. 4፡32። 3:17 ኤፈ. 5፡19-20። 3:18 ኤፈ. 5፡2፤ 1 ጴጢ. 3፡1። 3:19 ኤፈ. 5፡25፤

20ይሶ! ሂክ ጎታ ካገጌላይሳሮ ማንኮሌ ማራን ካመን ዱባን እስን ኦኡሙለራዉን አጃጃማ።
21ይስ ኦኡሙልተታን እስን! ይስክስን አብድ ጎጎ ጎሳኖንኮ ኤንጌይ አሮአማራይሰን።
22ድዩማኮክሴራይኦግታን እስን! ካኡሌጎቶሌትስኑንካመንዱባዉን አጃጃማ፤ካኮንአጃጃማታና

እሶ እስን ማንኮደያራን ማራና እባዶ ማንኮገጌላይሳታን ማራን፥ እባዶን ሙትን አንሌኖን ግራን ጎታ
አብሳታኖይና ታኢዳንት ዎዳናይ ሀሌዎ።

23ካፈላታን ዱባ እባዶን ካፈላታን ኣን አንሌኖን ግራን ጎታ የሱሳን ካፈላታን አን ዎዳናኮ ፈላ።
24 ሂካኑና ጎታ ታዳሩረ ርቲ እስኑን ባርኣራ የል ካስስናሮ ካሳንዋ፤ እስን ካኮንሀንዳታና ጎታ

ክርስቶሳንያ።
25 ጎታ ዶሌ ኡሉልሳኖ ማንኮግኖ ማራን ታሜላን ካፈላራ ኦሜላን ፈሎኦቴሳ ማራንሙሮ አታይናራ።

4
1 እስን ጎቶሌ! እስና ዳሩሪ ጎታ ካአብታን አዴሳዴን እስኑን ካሀንዳሮ እባዶ ኢዳነይና ኢልቶይ ዲያ

ባሪሳ።

ካአዳመሮ ጎርሳ
2ዋ ጋላታ ሀኢሶን አታዬን ኤባየን፤
3ሂካኔ ዎታዋ ሃፉራኬሳን ኖን ኡፋ ጎጎባኖና አን ኡሱማራንሻመረታኮግሮ ታክርስቶሳሆል አታይሲን

ኖ ጎጎዳንዴኖን ኖዬን ኤባየን።
4 አንና ጎጎዶትሳሮ ሃፉራኬሳ አዴስስ ጎጎአዬስሮን ኤባየን።
5ማምስት ኤሰላና ላኦ ሄላታ ካአማኖን እባዶነ ዎታ ቃሩማ ግራ።
6እባዶዱባንመተመተታዶትሳቶ አባብ ስስን ጎጎአዴሳኑን አርጌቶ አዬስክስንኤሰቦ ካኮክባንተቶ

ባቦ ኣን ኦኖሞንጀ ካአቦ ሀሌዎ።

ታጋቾ ኖጎዳ
7 ትክቆሳ ጋራኬት ሃጃ አየስ ዱባ እስኑን ሰጊሮዋ፤ ኡሱ ካጌላመ አቢ፥ ሀንዳዉን ካአብዳመና ኦጎታ

ፈሎ ኢነ ዎታ ካፈላረ ካፈሎ ሳትኬያ።
8ኡሱና አን እስን ቶስ ታኮፋረራ ኣላንቲ ኖ ታኮግኖ እስኑን ጎጎሰግሮና እስን ጎጎ ጎጎእስሮንያ።
9ኡሱነ ዎታ ኡናትስን ካሌሮ ካአብዳመና ካጌላመ አቢ አናስሞሳ እስን ቶስ ኤመይናራ፤ እሶና ህታ

ባንኤ ካግሮ አዬስኮክ ጋራ ዱባ እስን አጋልስስሮዋ።
10 ኢነ ዎታ ካሽያመረ አርስጢሮኮሳና እስኑን ኖጎዳ ፋራማራን፤ አርቶ “እስን ቶስ ካኮኤሜተ ጎራታ

ጎጎቆጳታኑን” አመረ እስን ሻድሳ ካግረ ካባርናባስ ኤረ ካአና ማርቆሳ እስኑን ኖጎዳ ፋራማራ።
11 እዮስጦሳ አማመ ካኡማማራ እያሱ ኖጎዳ ፋራማራ። ኦሀማጺሳሜራን ኦሮኮ ዎኖናት ካዋ ኢነ ዎታ

ኦፈላራን ሂናኣ ኦላልያን፤ እሶና እን ጎጎኢሰራን።
12ኡናትስንኮ ካሌራ የሱሳ ክርስቶሳን ካዳንዳራ ኤጳፍራ ኖጎዳ እስኑን ፋራማራ፥ እስን ግር ካአያና

ጂናታ አታይ ጎጎአልታኑና ፈኢ ታዋ ዱባ ጎጎፈልታኑን ኡሱ እስን ማራን አርጌቶ ኤብኬሳይ ኤባታራ።
13 እስን ማራን ሎዶቅያዪና ታህራፎል ካታማል ካግሮ እባዶን ኣሎ ካዳፉራራ አን መተኬዉን ኡሱን

አቶታራ።
14ካጌላመ አኪም ሉቃሳና ዴማስ ኖጎዳ ፋራማራን።
15ሎዶቅያይ ታግቶ አቢላሉን ልንፉናና ምንክሴይ ካግሮ ምን ካዋቱን ኖጎዳ ገጊሳ።
16ሂካ ሀንዳ እስን ጎናባብተንኤሰኮሎዶቅያይካግሮምንካዋይና አድ ጎጎናባባምሮ የላ፤ እስና አዳ.

ሎዶቅያኮ እስኑን ካፋራማሮ ሀንዳ ናባባ።
17 አርክጳስዉና “ካጎታ ሀንዳዉን ኩን ኦስሳሜራን ፈሎማራጌ ጎጎፈልቶን ኡሱ ሃ አማራ አማ ሰጋ።”
18ህታ ኖጎዳ ገነቴይ ካጻፈራ አን ጳዉሎሳያ። ሻማኖኬና ሻዳ። ስኖ ታዋ እስኔ ዎታ ሀሌቶ።

3:20 ኤፈ. 6፡1። 3:21 ኤፈ. 6፡4። 3:22 ኤፈ. 6፡5-8። 3:25 አዳ. 10፡17፤ ኤፈ. 6፡9። 4:1 ኤፈ. 6፡9። 4:7

ካፋራመሮ ጳዉሎሳኮክ ሀንዳ ካሆሬ
ካተሰሎንቄ እባዶ ቶስ

ታባኖ
ተሰሎንቄ መቀዶንያ ታአማማቶ ካሮም ቃላዳኮት መተት ካታማተ፤ ጳዉሎሳ ካተሰሎንቄ ምን

ካዋ ካአሊሰራ ታፍልጲስዮሳ ካታማ ኢሰ ታኮሴተሮኮ አባባተረያ፤ ሀሌዎ ኳሬ ካአይሁድ አማኖ
አታይን ጋባላመካግረ አይዛብ ጳዉሎሳ ካአጋልስሰሮ ካአማኖ አጋልስስማንኮቦጃመረማራን አይሁድ
ቃናቴጉረ ጳዉሎሳ ኔባታ ግረ፤ ሃንሱን ጳዉሎሳ ተሰሎንቄኮ እስረ ቤርያ ካታማ ቶስ ሴይን ጎሳተ፤
ጋጭመረ ኡል ካቆሮንቶሳ ጎጎጌይ ኡሱን ኤነክ ኡሱ ካጋርጋራረ ጢሞቶሳ ኡል ካተሰሎንቄ ሴተ
ጎጎአባባተይ ምን ካዋይ ካግሮ አየስ ፉፉረ ሰሰጌ።
ጳዉሎሳ ሀንዳ ካሆሬ ካተሰሎንቄ እባዶን ካኮንጻፈራ አማኒል አታይሲና ጎጎእስንየ፤ አማኖክሶኮክ

ጋራና ጌላንጀትሶኮክ ጋራ ታኢዳን ኦዱማለጉረ ዋ ጋላታራ፤ ጳዉሎሳና እሶ ኦሮ ታኮግረ ምስክ ግር ግረ
እሶ ሻድሳራ፤ ኤሰኮና ካክርስቶሳ ካላም ኤሜቶኮክ ጋራ ታኬተቶ ሆሲኑን አባብ ስሳራ፤ ህታ ሆሲንኮ
ጋምሳ፤

“ክርስቶሳ ካላም አባባይ ኤሜቶኮ ሆረነ ካጎየራ አማኒል ታክርስቶሳ ኤመቶ ታላሚ ካሄላምስሳቶ
አርዶክ ግር ካሄዴዳምሮ ሌዉና? ክርስቶሳ ካላም አባባይ ካኮኤሜይናራ ጎሬያ?” ኦአማራንያን፤
ጳዉሎሳና ህታ ኤሴላ ኣላንቲ የላተረ፥ “ካክርስቶሳ ካላም ኤሜቶኮክ አጋልስስ አብዲ ኦራታ ኤሰ አሪ
ታ ጌታኒጫልኢማዴን ፈሎኦትስን ፈላዬን” አማ ጎርሳራ።
ራቶ ሂክማጻፋ ካአበራ
ታባኖ 1፡1
ኦጳዉሎሳ ገጌሎና ጋላታ 1፡2—3፡13
ካአማኒል ግርኮክ ሴራ 4፡1-12
ጋራ ካክርስቶሳ ካላም ኤሜታኖኮክ አጋልስስ 4፡13—5፡11
ታጋቾ ማርካ 5፡12-22
ጉድሳኖ 5፡23-28
1ጳዉሎሳኮ፥ስላሰኮናጢሞቶሳኮ፤ካዋኦዶይና ጎታ የሱሳክርስቶሳኦግራዉናካተሰሎንቄካታማይ

ካግሮ ምን ካዋዉን፤ ዋ ኦዶካን ታጎታ የሱሳ ክርስቶሳኮ ስኖና ኖጎዳ እስኑን ሀሌቶ።

ካተሰሎንቄ እባዶኮክ ግርና አማኖ
2ኤብካን እስን ሻዳ አርጌቶ እስን ዱባ ማራን ዋ ጋላታና።
3አማኖኮ ኦሌራን ፈሎኦትስን፥ ጌላንጀኮ ካኬሮዳፉርክስን ጎታካን የሱሳ ክርስቶሳ ካአብታን አማኖ

ካሄላመሮ አታንክስን ሄዶካንና ኣቦካን ኖ አርጌቶ ሻዳና።
4ዋይ ኦጌላንቴታን አቢላልቴ፥ ኡሱ እስን አሳባኖ ካንሶዋ፤
5ኣላንቲናዎንጋላካን እስንቶስካኤመተራሁናይና አያና ቁሉክካሞጋንማላባኖይኳሬ ሃፉራካላሊ

ላኮዮ። አደ እስን ማራን አምነኔ እስን ኦሮ ኖ ምሲ ግኔ ካሳንዋ።
6 እስን ኖ ኣንና ጎታ ኣን ሌቴታን፤ ማምሲና ታአቲ ራኮ ጎጌተና ሃፉራ ካዋ አያና ቁሉክ ገጌሎይ

አታቴታን።
7 ሂካኮና ካከይ ታመቀዶንያይና ታአካያ አዉራጃይ ካግሮ አማኒሉን ታኢዳንት ማሱሳ ሌቴታን።
8ካጎታ ሃፉራ እስንኮ ቤረ ታመቀዶንያይና ታአካያይ አዉራጃይማላሳማኖ ካላ አንሌኖን ግራን እስን

ዋይ ካአብታን አማኖ ባንኤ ዱባ አዴሳመራ፤ ሃንሱን ኖ ህታ ሃጃ ጉት ኮና አዬስን ላኮዶትሳሮ፤
9 ምስክ አታታኖይ አታቴታን አርዶክና ካሩም ካሌሮ ሄዶን ሀንዳይን ቶልቻልኮ ዋ ቶስ ምሲ

አባባቴታን እሶ መተክሶዉን አዬሳራን፤
10 አደና ዋ ጎይኮ ካኬሰሮና ዳሩርኮ ካኤሜይናሮ ኤረኬሳ፥ ታኤማቶ ኤንገኮ ካሃስናሮ የሱሳ እስን

ምሲ ኦራይናታን እሶ አዬሳራን።

2
ጳዉሎሳኮክ ሀንዳኖ ኡል ካተሰሎንቄይ

1 አቢላልቴ! ኖ እስን ቶስ ካኮንኤሜነና ላኦ ካላይክ ላናዋት እስን መተክስኑዋ ካሳንዋ።
2 ጎጎካሳኒ ሂታኮ ሆረነ ታፍልጲስዮሳ ካታማይ ራኮ አታነ ማዳራምኔ፤ አየሱን ጎአመን ካአቲዲዳኖ ኖ

ጎጌና ሱረ ዎንጋላ ካዋ እስኑን ሰግን ዋ ሄዶካንኮ ጃቡ ሄላነና።

1:1 ኦፋ. ፈ. 17፡1። 1:6 ኦፋ. ፈ. 17፡5-9። 2:2 ኦፋ. ፈ. 16፡19-24፤ 17፡1-9።



1 ተሰሎንቄ 2:3 238 1 ተሰሎንቄ 3:11

3 ኖ ካኤባታና ኤብ ሽርማናኮ ጎርቱን ካሜላን ያዳኮ ጎርቱን እስን ሶቢን ዶታኖኮ ካከይ ላኮዮ።
4 አየሱን ጎአመን ዎንጋላ ሀዳራይ አታይን ዋ ካዶትሳሮ የለ ካቶተሮ እባዶ ኣን አዬሳና። ሂካና

ካኮንፈላና ዎዳናታን ካቆቆራሮ ዋ ኳሬ እባዶ ገጌላይስን አምነኔ ላኮዮ።
5ካሶሶይስሮ ሃፉራ ሱረ አዬስዋት ጎርቱን ጋጲጋጳኖካን ጎልሳዪን አምነኔ ካማሱሳኖ ልዋት ካሳንዋ፤

ሂካኑና ዋ አቶካንያ።
6 እስንኮና ሌረ ካካለ ማምስክ እባዶኮና ታሄላማቶ ካባጃ ላኮዶታነኖ።
7ክርስቶሳኮ ኦፋራምነኖ ጎጎሌነኖማለ እስኑን ስዳነሊግራነ፤ አየሱን ጎአመን ኣዎኤረክሴ ጎጎድያቶ

ማለ ኖና እስን ኦሮ አንጅሬ ሰሴነ።
8ኡሱማለናኣሎኖእስንማንኮጌላታኖማራዎንጋላካዋእስኑንሰጋኖካላልአንሌኖንግራን ኔፎታንኔ

እስን ማራን ስስን ኦኤካኔኖነ።
9 አቢላልቴ! ፈሎኦታንና ሀራኖካን ካሳንዋ፤ ማዮ ጉቲና ስዳነ ጎጎሌኖንኮ አሪና ሄመና ፈላታ ዎንጋላ

ላላብነ።
10እስን አማኒል ኦሮ ግራን ኖምሲ ቁሉማናሙጭማኖይ አደና ቱፍካላይ ጎጎግኔ እስና ዋና አቶታን።
11 ኦዶ ይስኬሳን ጎጎላሮ ኖና እስኑን ጎጎሌነኖ እስን ካሳንዋ፤
12 ዎኖናትኬሳ ቶስና ካባጃቴሳ ቶስ ካኡመሮ ዋዉን ጎጎዶትሳሮ ጎጎግርታኑን እስን አታይንሴና፤

ጎጎኢንሴና፤ ኣሎና እስኑን ኤባነና።
13 ኖኮ ካማልቴታን ሃፉራ ካዋ ካኮአታቴን ጎራታ፥ እስን አማኒል ዶሌ ኦግራን ካፈላሮ ሃፉራ ካዋ ኣን

ኳሬ ሃፉራ ካእባዶ ኣን የላቴን ሀአታኖኒ ማንኮግታን ማራን ጎስ ሀኢሶን ዋ ጋላታና።
14አቢላልቴ! ክርስቶሳ የሱሳ ኦግራን ይሁዳ ካግሮ ካሞጋን ምን ካዋ ኣን ሌቴታን፤ እሶ አይሁድኮክ

ኡሊ ራኮ ጎጎአታቴራኒ፥ እስና ፋልክስንኮ ራኮ አታቴታን።
15 እሶ ጎታ የሱሳና ካሄገሮልና ላጋዴን፤ ኖና ሆሮረን፤ ዋና ላኮገጌላይሴን፤ እባዶ ዱባዉን ዲና ሌን።
16ህክና አይዛብ ጎጎፋይሮን ኖ ጎጎአዬሶንኮ ትርንያ፤ ሂካማሌጩቦክሶ አርጌቶ እስኦትሶ ጉት ታጋቾ

አሪ ታጌቶንጩቦ እስ ጉት ጂናሳታ ሴታራን፤ ሃኑን ኤንገ ታዋ እሶ ጉት ኤመተ።

ጳዉሎሳ ካተሰሎንቄ እባዶ አድ ድን ካአባናየ ሀልቻ
17 አየሱን ጎአመን አቢላልቴ! ኖ ፈኢታን አንሌኖን ግራን ሶይ ጎራታ ክጫሩን እስንኮ ጎፋክምነና፥

እስኑን ካአብኖ ካንጅንክ ሀልቻኮ ካከይ በቤድታትስን ድን ታንጅን ዳፉርነኔ።
18 እስን ቶስ ኤመይን ዶንቴኔ፤ አደና አን ጳዉሎሳ ጎራታ ካሞጋን ሄደ ዋየራ፤ አየሱን ጎአመን ጻላየ ኖ

አዳላይሰታ።
19 ጎታካን የሱሳ ጎኤመተ ኡሱ ሆረ አብድታን ጎርቱን ገጌሎኦታን ጎርቱን ካላቻካን አዮያ?

ላኮእስንታንያ?
20 ኦግራን እስን ኖዬን ካባጃታንና ገገሎኦታንታን።

3
1 ሃንሱን ጎራታ ክጫሩን ኦብሳና ማንኮዋኔን ታአቴና ካታማይ ካለ ሄሳኖካን ካእዳንክ ኣን ሌ ኖን

ሙተ።
2 አማኖክስኒ ጎጎ�ቢስሮና ጎጎአታይስሮን አብካንና ካክርስቶሳ ዎንጋላኮኒዕ ፈሎይ ኖኔ ዎታ ዋዉን

ካሀንዳሮጢሞቶሳ ፋርነና፤
3ህክናህታጫፍቲማዮናጎጎሻላጋሞንኮያ። ኖና ሂካአየሱንኦኤካኔኖላኖእስንመተክስኑንካሳንዋ።
4 ኦግራን እስኔ ዎታ ታኮግኔ ራኮ ግያኖ ጎራታ ጎራታይ ሰጋ ግኔ፤ ጎጎካሳኒና ኡሱማሌዋ አደ ሌራ።
5 ሃንሱን ኮና ኦብሳና ካኮዋየ ጎራታ አማኖኮክ ጋራ አዴስን ፋረ፤ ሂካና ካኮንየለራ ዎዳሳ ካጫፋራ

እስንጫፍረ ሀራኖካን ዱባ አዳክ ሌራ አመማንኮአብሳየሮ ማራንያ።

ጢሞቶሳ ኣተ ኦኤሜተሮ ገጌሎ
6ግዳአደጢሞቶሳእስንዶለኮኖቶስኤመተረ አማኖኮክጋራናጌላንጀትስንክጋራኦዱታኢዳን እን

ማልስሰራ። አደ ኖና አርጌቶ ታኢዳን ሻዳኖክስና ኖ እስን ድን ካሀልቻኖ ግታክ እስና ኖ ድን ካሀልቻታን
ኡሱ ኢን ሰገራ።

7 ሃንሱን አቢላልቴ፤ ጫናቃማኖካንና ራኮታን ዱባ አማኖክስንኮት ኣላንቲ እስኒ ጎጎኢነና።
8 እስን ዋይ አታቴን ማንኮአልተን ማራን ኦግራን ግዳ ኖ ኔፎነ ግና።
9 ኣላንቲ ትስኒ ሄዶካን ሆረ ኦሄላነኖ ገጌሎዱባን ዋዉን ኤግታክ ጋላታ ስስን ዳንዳና?
10 አድና ኖ እስን ዲና አማኖክስኒ ካሀንቃተሮ አማጊን አሪና ሄመን ኣሎ አታይ ኤባይናና።
11 ግዳና ኡሱ ሄዶካንና ኣቦካን፥ ጎታካን የሱሳ ክርስቶሳ ኖ እስን ቶስ ጎጎኤሜኖን ራካን ኡሱ ኖን

ሀቃጀልሶ።

12 ኖ እስኑን ጌላንጀ ጎጎአብኖ እስን ዱባ እስእስኦሮ ታአብታን ጌላንጄና ካካለቱን ታአብታን ጌላንጀ
ጎታ ሀጂናሶ፤ ሀባላኣሶ።

13ጎታካን የሱሳክርስቶሳቁሎለዱባነዎታካኮኤሜታሮጎራታሄዶካንናኣቦካንሆረቱፍካላይኒዕና
ቁሉኒዕ ሊ ጎጎሙታኑን ዎዳናትስን ሀአታይሶ።

4
ዋ ካገጌላይስሮ ግር

1ጎርታ አቢላልቴ! ዋ ገጌላይስንምሲግራኖዶትሳሮ ኖ እስን አጋልስንሰና፤ ኦግራን እስን ኡሱማሌዋ
ግታን። ጎሌና ጎታ የሱሳ ካኤባታናና ማርካ ካስሳና ሂካኮ ካሮረ ሂካኒ ጎጎሆረዴታኑንያ።

2ካጎታ የሱሳ ኦዶናቲ ምስክ አጃጃ ኖ እስኑን ስንሰኖ እስን ካሳንዋ።
3ፈኢ ታዋ እስን ሻርሙጡማኮ ፋክምዴን ጎጎቁሎይታዉንያ፤
4 አደና መተ መተ እባዶ ማርኬሳ ቁሉማና ካባጃ አባይን ካዶትሳሮ ላኖ ጎጎአዴስሮንያ፤
5ህክና ዋ ካካሶን አይዛብ አን ዮራኖና ሀልቻ ካሶየ ኣን አሮሌኖ።
6 ሂካ አየስ ማዮና ባስረ አቢኬሳ አሮሶቦ፤ ኣላንትና ሂታኮ ሆረነ ኖ እስኑን ጎጎሰግነኖና ጎጎሀድንሰኖ

ጎታ ሂካ ኣንክክጩቦ ካፈላሮ ዱባ ሀሎ ቤሮዋ፤
7ዋ ኖ ቁሉማ ጎጎሰሴኖን ኳሬ ጎጎባቶይኖን ላኮኡመሮ።
8 ጎርታ ህታ ማርካ ቱፋይረ ካአታኖን እባዶ፥ ቁሉክ አያናካኬሳ እሶን ካስሰሮ ዋ ቱፋተራ ኳሬ እባዶ

ላኮዮ።
9 አቢላልኮት ጌላንጀ ማዮና ጎጎጻፍሮን ላኮዶትሳሮ፤ ኣላንቲና እስእስኦሮ እስ ጎጎጌላታዉን እስን

መተክስኑን ዋኮ አጋልሳተታን።
10 ታመቆዶንያ አዉራጃ ዱባይ ታግቶ አቢላል ዱባ ጌላታኖክስን ካአዴሳመያ፥ አየሱን ጎአመን

አቢላልቴ፤ ሂካኮ ካሮሬ ጎጎሆረዴታዉን ጎርሳራ።
11 ሂታኮ ሆረነ እስን ጎጎአጃጂነኖ ገነትስኒ ፈላዬን፤ ጫልኢ አማ ግራ፤ ሃጃ ታትስን ታላል ድያዬን።
12ህክና አርአሪ ባርሳኖኦትስን ሳሬ ኦግራን ዶሌ ጎጎካባጅስሮና ማዮ ጉቲና ስዳነ ጎጎሌኖንኮያ።

ታጎታ ኤመቶ ታላም
13 አቢላልቴ፤ ጎየ ካግሮ እባዶኮክ ጋራ ሀአዴሶን ጎጎሄሳዉን ኖ ላኮዶታኖ፤ አደና አብድ ካላይኒዕ

ካካለ እባዶ ኣን እስን ጎጎያዳዉን ኖ ላኮዶታኖ።
14 የሱሳ ጎዋኖና ጎይኮ ክያኖኬሳ ጎአማናኔ፥ የሱሳ ግሬነን ኦጎየራን ዋ የሱሳነ ዎታ ሂካማሌ ኬስናራ።
15ካጎታ ሃፉራይ ኖ እስኑን ካአማና ሂካያ፤ ኔፎነ ኦግና ኖና ጎታ ታ ኤሜሮን ጊን ኦጎየራንኮ ላኮጣይናኖ፤
16 ጎታ ኡሱ አጃጃ ካአቲቲ፥ ታኤርግቻ ዎይቻኮት ያየና ማላካታ ካዋኮት ያየ ዳሩርኮ ዳግናራ።

ክርስቶሳ ኦጎየራና ጣይ ክናራን።
17 ኤሰኮ አባባይረ ኦሄንሰና ኖ፥ ኔፎነ ኦግና ጎታ ስስሊ ቆጳይን እሶነ ዋታ ዱማንቻይ አታምናና፤

ሂካማሌና ጅሩ ጅሮማን ጎታነ ዎታ ግርናና።
18 ሃንሱን ሂካ ሃፉራ እስእስኦሮ እስእስ ጎጎኢሳዬን።

5
ኤመቶ ታጎታ ኤካሳየን ኦራዬን

1 አቢላልቴ፤ ጌስኮክ ጋራና ድግንኮክ ጋራ ጻፋኖ እስኑን ላኮዶትሳሮ።
2 ኣላንቲና ሄቶ ሄመን ጎጎኤማቶ ማለ ታጎታ አርና ኡሱማሌ ኤመታኖ እስን መተክስኑን ማዳርቴን

ካሳን።
3 እባዶ፥ “ኖጎዳና ኢዳነታ” አማ ግራን፥ ኡሙላ ታፋቶ ሄለልትቲ ጎጎአባናኒ ኡሱማሌ ባይ ደራኣ

ኤመይናራ፤ ኢጂ ላኮምልቅራን።
4 እስን ጎአመን፥ አቢላልቴ፤ ህት አሪ ሄቶ ኣን እስን ኔይስን እስን ላኮሙጉድ ኦሮ ግታን፤
5 እስን ዱባና ይስ ካኢፋ፥ ይስ ካአርታን፤ ኖ ሄመንኮ ጎርቱን ታሙጉድ ኡናኮ ላኮኖ።
6 ጎርታ ኖ ናባንዶ፤ እስኦታንና ኦራና ኳሬ ካሁዱራሮ ካካለ ኣን ላኮሌኖ።
7ካሁዱራራ እባዶና ሄመን ሁዱራራ፤ ካሴታራና ሄመን ሴታራ።
8 ኖ አንዴ ኦአሪ ማንኮሌነኖ ማራን፥ አማኖና ጌላንጀ ላላ ኣን አባይኔ፥ ታፋይና አብድ መተ ታካማቶ

ጉሌ ኣን ካይነ እስኦታን ኦራታ ግርና፤
9ጎታካን የሱሳክርስቶሳኮክጋራነዋኖካኮንኡመራፋይናጎጎሄላኖንያኳሬኤንጌንሙርቴሰረላኮዮ።
10 ጎግነና ጎጎነና ኡሱነ ዎታ ኔፎነ ጎጎግርኖን ኡሱ ኖ ማራን ጎየራ።
11 ሃንሱን ኦግራን ግዳ ጎጎየላታን እስእስኦሮ ጎጎኢሳዬን፤ ኮ ካካለ ሀአታይሶ።

ካጋቾ ጎርሳና ኖጎዳ

12 ጎርታ አቢላልቴ፤ እስን ኦሮ አታቴን ኦፈላራን፥ ራ ካጎታ ኦቱሳራና እስን ኦጎርሳራን ጎጎካባጅታኑን
ኤባታና፤

13ፈሎኦትሶ ማራን ጌላንጀ ኣሎ ካባጃ። እስእስሮና ኖጎዳ ግራ።
14 አቢላልቴ፤ ሂካ እስኑን ጎርሳና፤ ፈሎ ካፈላኖን ሀድሳ፤ ኦአብሳታራን አታይሳ፤ ላፋኒዕ ጋርጋራ፤

እባዶ ዱባ ኦብሳ።
15 ማዮና ሜላነ ሜላነ ጎጎአባቦንኮ እስኦራዬን፤ አየሱን ጎአመን እስእስሮና ሌረ እባዶ ካካለቱን

አርጌቶ ካእዳንክ ካሌሮ አየስ ፈልን ዶታ።
16 አርጌቶ ገጌላየን፤
17ሀኢሶን ኤባየን፤
18ማምስክ አዬስና ዋ ጋላታ፤ ክርስቶሳ የሱሳ ካአብታን ግሪዉን ፈኢ ታዋ እስኑን ህታታ።
19 አያና ቁሉክኮኒዕ ፈሎ አሮባሰን፤
20 ሄገሮኮክ እላቦ አሮቱፋቴን።
21 አየስ ዱባ ቆቆራ፤ ካእዳን አባዬን፤
22 አየስ ካሜላንኮ ፋክማ።
23ካኖጎዳ ሄዶኡሱዋእስኦትስን ሀቁሎይሰ፤ አያናክስን፥ ኔፎትስናማርክስን ጎታካን የሱሳክርስቶሳ

ካኮኤሜታሮ ጎራታ ቱፍ ካላይ ኦራም ሀግሬን።
24 እስን ካኡማራ ካአብዳመያ፤ ኡሱና ፈልናራ።
25 አቢላልት፤ ኖ ማራና ኤባየን።
26 አቢላል ዱባ ቁሉክ እስአንጋታኖይ ኖጎዳ አታ።
27 ሂክ ሀንዳ አማኒል ዱባን ጎጎናባባምሮን መገ ካጎታይ አን እስኑን ሀዳራ አማራ።
28 ጎታካን የሱሳ ክርስቶሳኮት ስኖ እስኔ ዎታ ሀሌቶ።

ካፋራመሮ ጳዉሎሳኮክ ሀንዳ ካላሚ
ካተሰሎንቄ እባዶ ቶስ

ታባኖ
ክርስቶሳ ካላም ኤሜታኖኮክ ጋራን ታኬተታ ሆስን ሻላጎ ኬሳ ሴታኖ ካተሰሎንቄ ምን ካዋይ ታግቴ

ራኮ ባላኣተ፤ ጳዉሎሳ ካተሰሎንቄ እባዶን ካጻፈራ ካላምክ ሀንዳ፥ “ጎታ ታኮኤሜይናራ አሪ ጌተታ”
ካአማሮ አማኖ ጉት ኢል ካካየረያ፤ ጳዉሎሳና ኤመቶ ታክርስቶሳኮሆረነ “ካሜላነ እባዶት” ካአማመሮ
ክርስቶሳ ካኔባታራ ሆረሃይ ገጌይሳኖይ አላም ጉት ባስና ሜላነ ጂናታ ሴታታ አማ አማኖክሶ ኤካስን
እጻማራ።
ካፋራመሮክና ኦናባባራዉን ራኮና አቦሳ እሶን ጎጂናተና ሱረ አማኖክሶይ ጎጎአታራዉን ኡሱና ኦካለ

ኡሱነ ዎታ ፈሎ ራቶ ኦፈላሬን ግርክሶዉን ካዶትሳሮ የላዪን አታይ ጎጎፈላዉን ኡሱማለና ፈሎ ኦኢዳን
ፈላናኮ ጎጎቁሳኖንኮ አታይሰ እሶ ጎርሳራ።
ራቶ ሂክማጻፋ ካአበራ
ታባኖ 1፡1-2
ጋላታና ሀዳራ 1፡3-12
ጋራ ካክርስቶሳኮክ ካላም ኤሜቶን ካስሳመሮ አጋልስስ 2፡1-17
አማኒልኮኒዕ ባሪሳኖዉን ካስሳመሮ ጎርሳ 3፡1-15
ጉድሳኖ 3፡16-18
1ዋ ኣቦካንኮና ጎታካን ካየሱሳ ክርስቶሳ ካሌሮ ታተሰሎንቄ ካታማይ ካግሮምን ካዋኮክ አማኒሉን

ጳዉሎሳኮ፥ ስላሰኮናጢሞቶሳኮ ካፋራመሮ ሀንዳ፤
2ዋ ኦዶኮና፥ ጎታ የሱሳ ክርስቶሳኮ ስኖና ኖጎዳ እስኑን ሀሌቶ።

ክርስቶሳ ካላም ኤመታኖይ ካስሳምናሮ ፍርዳ
3 አቢላልቴ፤ አማኖክስን አርአሪ ጂናታ ማንኮሴታሮ ማራን እስእስኦሮት ጌላንጀ አዳማ ኤመታኖይ

እስን ማራን ዋ አርጌቶ ኣሎ ኖ ጋላቲን ዶትሳራ።
4ሃንሱን እስን ካጌሮ ባቃታኖይና ራኮዱባ አታታኖይ፥ ኖመተካኑን ኦብስትስንክ ጋራና አማኖክስንክ

ጋራ ካሞጋን ምን ካዋ ዱባ ኦሮ እስኒ �ዳታና።
5 ሂክ ዱባ ፍርዳ ካዋ ቱኩልክ ላኖ ካቱሳሮያ፤ ሂካኮና ካከይ ራኮ ካኮንአታታን ዎኖናት ካዋዉን

ኦኤካቴን ል ቶታምናታን።
6ዋ ቱኩል ካፍርዳሮ ላኖይ ራኮ ካኮንኬናሮን ራኮሙራራ።
7ራኮኦአታቴታንእስኑናሌረኖዬንአደፎልሲስሳራ።ህክናካኮንላራጎታ የሱሳባልዳባልዳታአማቶ

ኤለኒ ካአቲ ኤርግቻልነ ዎታ ዳሩርኮ ካኮዳገ ጎራታያ።
8ኡሱ ጎራታ ዋ ኦካሶና ጎታካንክ ካየሱሳ ዎንጋላን ኦአጃጃሞቱን ሀሎ ብናራ።
9 እሶና ጎታ ሆረኮና ካባጃቴሳክ ሁናኮ ትራምሬነ ጅሩ ጅሮማክ ባይሙርሳምናራን፤
10 ኦሙርሳምናራና ቁሎለ ዶሌ ካባጃምና ኦአማናራን ዱባ ዶሌ ሳዳሚን ታኮኤሜታሮ ኤሰ አሪ

ልናራ፤ እስና አቶታኖካን ማንኮአታቴን ማራን ካአማናሮ ኦሮኮታን።
11ሂካ ሻዳ ሄዶካንኮት ኡምቱን ኦኤካተን የል ጎጎቶትሮን፥ ታኢዳን ፈልን ካአብታን ሀልቻና አማኖኮ

ኦሌራን ፈሎኦትስን ዱባ ሁናኬሳ ጎጎፈሎ አርጌቶ እስን ማራን ኖ ዋ ኤባታና።
12አደና ሄዶካን አንና ጎታ የሱሳኮት ስኖኮት ጅልባ ጎታካንክ ካየሱሳመገ እስን ዶሌ ጎጎካባጃምሮና

እስና ኡሱ ዶሌ ጎጎካባጃንታዉን ኖ ኤባታና።

2
ካሜላነ እባዶት

1 አቢላልቴ፤ ጋራ ጎታካን የሱሳ ክርስቶሳኮት ኤሜቶና ኖ ኡሱ ቶስ ኩኩማኖኮክ ጋራ እስን ኤባታና፤
2አያናኮታሌተቶሙተንአን ጎርቱን ሃፉራይ ጎርቱን ኖኮካፋራመሮሀንዳአንታጎታ አሪጌተታአምዴን

ሳም ሳሙትስኒ አሮሻላጋንተን፤ አሮነይቴን።
3ማዮና ማኤክ ራዲና እስን አሮሶቦ፤ ጣይ ካካታኖ ሀኤመኖኒ፥ ባይን ካኤካተራ ካሜላነ እባዶት

ሀኤመኖን ግራን ሀሴ አሪ ላኮኤሜይናቶ።
4 ኡሱ ሄዶ ካአማመሮኮና ካሄዶይሳማሮ አየስ ዱባኮ ጉንተ እስኦቴሳ ካጦቂ ጦቂሳታሮና

ካኔባታሮናያ፤ ኡሱና ቁሉክ ምን ካዋይ ሀማጺረ፥ “አን ሄዶያ” አማ አዋጂ አዋጅስናራ።
5 አን እስኔ ዎታ ታኮግረ ሂካ አየስ አን እስኑን ሰጋኖ ላኮሻዳታንያ?
6 ጎራታኬሳይ ታሙትሮን ግዳ ኡሱመ ትራሮ ካሳንዋ።

7ታሜላን ሆል ግዳ ጊን ፈላ ግታ፤ አየሱን ጎአመን ሂክ ካኮልናራ ካትራራ ራኮ ታ ትራምሮንያ።
8 ኤሰኮ አባባይረ ጎታ የሱሳ ህኢቴሳ ካትርናራና ኤሜቶተሳት ካባጃ ዱዶ ካባስናራ ካሜላን

ኤመይናራ።
9ካሜላንኮትኤመቶ ፈሎ ኦጻላየይ ካ�ባተ ጎሌሮ፥ ህክና ካጣራ ባሳና፥ ማላታልና ካማምስራ አየስ

ዱባ ልናራ፤
10 ኡሱማለና ካባሮ እባዶ ኦሶባራን ማምስክና ካሜላን ኮኮ ፈላኖዪያ። ሂክ እባዶ ኦባራን ሄሲን

ካኮዳንደራን ሩም ጌላተን ማንኮአታታናዋተራን ማራንያ።
11ህታ ኣላንቲ እሶ ጣራይ ጎጎአማናዉን ኦሶሶይስራን ፈሎ ኦሜላነ ዋ እሶን ፋርናራ፤
12ህክና ካኮንልናራ ሩም ኦአማኖን፥ አየሱን ጎአመን ሜላነ ገጌላታ ካግረ ዱባ ጎጎፍርዳምሮንያ።

አታዬን አላ
13 ጎታይ ኦጌላንተታን አቢላልቴ፤ ኖ አንዴ አርጌቶ እስን ማራን ዋ ጋላታኖ ዶትሳራ። ኣላንቲና ዋ እስን

ሆራርጀኮ ሀጋአበረ አያና ቁሎይዴና ሩሚ አማንዴን ጎጎፋይታኑን እስን አሳበራ።
14 ጎታካንት ታየሱሳ ክርስቶሳ ካባጃ ኦአታይናታን ጎጎሌታዉን ጋራ ካዎንጋላነ እስን ኡመራ።
15 ጎርታ አቢላልቴ፤ አታዬን አላ፤ ህኢታንና ሌረ ሀንዳካን ኖ እስኑን ካሮርንሰኖ አጋልስስ አታይሳዬን

አባዬን።
16 ኡሱ ጎታ የሱሳ ክርስቶሳ አደና ኖ ካጌላተራና ስኖቴሳ አርዶክ ጎጎኢሳኖና አብድ ታኢዳንት ኖን

ካስሰራ ዋ ኣቦካን፥
17ዎዳናትስን ሀአታይሰ፤ ፈሎ ኦኢዳኒዕና ሃፉራ ዱባ ሀአታይሰ።

3
ኤብ ዱባን ካዶትሳሮ ላኖ

1 ጎርታ አቢላልቴ፤ እስን ዶሌ ጎጎፈላመሮ ሃፉራ ካጎታ ሳም ጎጎጌሮና ጎጎካባጃምሮን ኖን ኤባየን።
2አደና እባዶዱባ አማኖ ካላይክማንኮሌዉን ኦሜላንኮናምጌካአቦ እባዶኮ ኖ ጎጎሄንሶን ኤባየን።
3 ጎታ ጎአመን ካአብዳመያ፤ ኡሱና እስን አታይስሮዋ፤ ካሜላንኮና እስን ኦራራ።
4 ኖ ካአጃጅነኖ ግዳ ፈልቴታን፤ ሆረንባና ፈላኖክስኑን ጎታይ እስኒ አብዳታና።
5 ጎታ ዎዳናትስን ጌላንጀ ታዋ ቶንሳ ክርስቶሳኮክ አታን ቶስ ሀጌግሶ።

ፈሎ ካላይ ጎጎግኖንኮ ካስሳመሮ አጃጃ
6አቢላልቴ፤ ፈሎካላይክ እባዶኮና ኖኮ ካአታቴታን አጋልስስማለካግኖን አማኒልኮ ጎጎፋክንታኑን

አጃጃና።
7 ማሱሳካኒ ምሲ ግርን ዶትሳሮ እስን መተክስኑን ካሳንዋ። እስነ ዎታ ካኮግኔ ፈሎ ካላይኒዕ

ላኮሌነኔ፤
8 አደና ካማካዮ ባቦና አዳ. ላኮአምነኖ፤ አየሱን ጎአመን ኖ እስን ጉት ማዮና ስዳነ ላኖኮ አሪና ሄመና

ፈላታ ዳፉራ ግኔ።
9 ሂካ ኖ ካኮንየልነና ማሱሳካኒ እስን ጎጎግርታዉን አምነነያ ኳሬ እስንኮ ካዶትሳሮ ጋርጋርሳ እስንኮ

አታይን ኦዶናት ዋነኔ ላኮዮ።
10 እስነ ዎታ ታኮግኔ፥ “ፈልን ካዶታኖን አሮኣሞ” አምነ ሂካ አጃጅነኔ።
11 እስንኮ እባዶ ኮኮ ፈሎ ካላይክ ላኖ ኖ ማልነና፤ እሶና ፈሎካላይ ማራሙራ ሃጃ ታእባዶቲ ጠኤ

ኦታባራንያን።
12ሂካ ኣንክክ እባዶ አታይ ፈሎኦትሶ ጎጎፈላራዉና ባቦክሶ ጎጎአምናዉን ጎታ የሱሳኮክመገ አጃጃና፤

ጎርሳና።
13 እስን አድ አቢላልቴ፤ ፈሎ ኦኢዳኒዕ ፈላኖኮ ኢጂ ሃር አሮጋልቴን።
14 ሂካ ሀንዳ ጉት ካግሮ ሃፉራን ጎርሳ ካአታኖን ማዮና ጎግረ፥ ሂካ ኣንክክ እባዶ ማዳራ ዲያ፤ ኡሱ

ፈሎኦቴሳ ጎጎሙልሮን ኡሱነ ዎታ አሮሌተን።
15 ጎሌና አቢ ኣን ሀድሳ ኳሬ ዲና ኣን አሮቶትቴን።

ታጋቾ ኖጎዳ
16ካኖጎዳ ጎታ ኡሱዋ አየስ ዱባ አርጌቶ ኖጎዳ ሀስሶ፤ ጎታ እስን ዱባነ ዎታ ሀሌዎ።
17ህታ ኖጎዳ ገነቴይ ካጻፈራ አን ጳዉሎሳያ፤ ሀንዳክ ሂካኒ አዴሳማራ፤ ጻፋኖክና ሂካማሌያ።
18 ጎታካን የሱሳ ክርስቶሳኮት ስኖ ዱባነ ዎታ ሀሌቶ።



1ጢሞቶሳ 1:1 243 1ጢሞቶሳ 1:17

ካፋራመሮ ጳዉሎሳኮክ ሀንዳ ካሆሬ
ጢሞቶሳ ቶስ
ታባኖ

ጢሞቶሳ ካአማማረ ዋ ካአማናረ ዎዳላት አላታኑን ትጫርት እስያ ካአማማሮ ኡልኮክ ጎሌሮ፥ አዉን
አይሁድ፥ ኦዶን አደ ግሪክየ፤ ጳዉሎሳን ካፈሎ ሳትና ታዎንጋላ ፋሬኑን ኤነ ካጋርጋራረየ፤ ጳዉሎሳ
ጢሞቶሳን ካጻፈረ ካሆራርጄ ሀንዳ፥ ሴድ መተመተክ አየስ ጉት ክንትቢ ካአባመሮየ።
ዱባንኮና ጣይሳ ሀንዳኬሳ ምን ካዋይ ኦሮ ኬ ማንኮግረ ማራን ካጣራ አጋልስስ ካሴርሳሮየ፤ ሂክ

ማርትክ አጋልስስ ጋምሳ ካአይሁድ፥ ጋምሳ አደ ካካለ ጎሳኮክ ካአበሮ ጎሌሮ፥ “ካሙታራ አላምጩቦ
ካጋራባየ ማንኮሌማራን ፋይና ሄላሚን ካኮዳንዳራ ካለት ታሌተ ሆልኮክ ማላባኖይና ኮኮ ባቦጆልኮና
ሃስኖኮ እስኦራታኖያ” ታአማቶ ቆፋ ጉት ታኬተቶተ። አዳማኖና ሀንዳ ምን ካዋ ባሪሳኖኮክ ጋራና ዋ
ካኮሄዶይሳታራን አጋልስስኮክሴራገጌስ፥ኡሱማለናምንካዋክጃርሶለና እሶ ኦጋርጋራራን እሶንግርን
ካዶትሳሮ አማላ ካአዴስሳሮ ካአበሮያ። ጉድሳና ጢሞቶሳ የሱሳ ክርስቶሳን ምሲ ካእዳንክ ካሀንዳሮ
ሊን ዶትሳሮና ካለካለክምን ካዋክ እባዶ ዶሌ ግርን ካዶትሳሮ ኦዶናቲን ጳዉሎሳ ካስሰሮ ጎርሳ ሄልን
ዳንዳና።
ራቶ ሂክማጻፋ ካአበራ
ታባኖ 1፡1-2
ምን ካዋኮክ ጋራና ኦሀናዳራንኮክ ጋራ 1፡3—3፡16
ጢሞቶሳን ሀንዳኬሳ ማራን ካስሳመሮ አጋልስስ 4፡1—6፡21
1 ካፋይሳሮ ዋካካን፥ አብድታታን ካሌሮ የሱሳ ክርስቶሳኮክ አጃጃ የሱሳ ክርስቶሳ ካፋራመሮ

ካጳዉሎሳ ሀንዳ።
2አማኖካሩምካሌሮኤረኬጢሞቶሳን፥ ዋ ኣቦካንኮና፥ ጎታካካን የሱሳክርስቶሳኮስኖና ሻጋ፥ ኖጎዳ

ኩን ሀሌቶ።

ካጣራ አጋልስስኮ ሴርሳኖ
3 መቀዶንያ ቶስ ታኮሰየሬ ሀዳራ ጎጎአመሬ፥ ኮኮ እባዶ አየስ ካጣራ ጎጎአጋልስሶንኮ ትርን ኤሰ

ታኤፈሶን ካታማይ ሀማጺ።
4 አደና ማማና ጋቾ ካሊት አላታንኮት ጅርት ቶቶ ኦሮድ ጎጎታቦንኮ እሶ አጃጂ። ሂክ አየስ አማኖ

ኦሌራን ፈሎ ኦዋኮ ሮረን ዶጋማ ኬሳራን።
5 ሂካ አጃጃኮክ ሀልቻ አደ ታሙጭንተ ዎዳናኮ፥ ታኢዳን ሳሙኮ ኡሱማለና ካሩም አማኖኮ

ታሄላማቶ ጌላንጀታ።
6 እባዶ ኮኮ ሂካ አየስኮ ፋክመረ ላኦ ካላይክ አየስ ቶስ አባባተራ።
7 ሂካ ካኮንየላራን ሴራ ካሙሴ ካአጋልስሳሮ ኣን ሊን ዶተሬንያ፤ ሀሌዎ ኳሬ ካአዬሰራን ላኮካሳን

ጎርቱን ኖ ልክና አመረን ካአዬሳራን አየስ ላኮሻዳራን።
8 አየሱን ጎአመን እባዶ ጎጎዶትሳሮ ጎላኦ ቤ፥ ሴራ ካሙሴ ካእዳንክ ላኖ ካንሶዋ።
9አደናሴራካሙሴካኮንስሳመራቁሎሌዉንሀሌኖንግራን፥ሴራኦባሳራዉናኦሜላኑን፥ ታዋአብስ

ካላይኒዕዉናጩባለይጆል፥ ቁሉማ ካላይኒዕና ዋ ኦቱፋታራን፥ ኦዶና ኣና ኦላጋዳራና፥ ኔፎ ኦላጋዳራን፥
10ኡሱማለና ኦሻርሙጣራኑን፥ ባባር ባባርነ ዎታ ካሁዱራሮን፥ እባዶ ኦዳዳላራዉና ኦኢምናራኑን፥

ኦጣራዉን፥ ጣራይ ኦአማታራን፥ ካእዳንክ ካሌሮ አጋልስስ ኦዲዳራን ዱባንያ፤
11ሂክ ካእዳንክ አጋልስስ ካሶማሳመ፥ ዋ እዬን ሀዳራይ ካስሰራ ዎንጋላ ካባጃነ ዎታ ካእስአታሮያ።

ጳዉሎሳን ካስሳመሮ ካጎታ ሻጋ
12 ሀንዳኬሳይ እን ሹመረ ካአብዳመ የለ ማንኮቶተ ማራን፥ አታን ኢን ካስሰሮ ጎታካን ክርስቶሳ

የሱሳ አን ጋላታራ።
13 ሂታኮ ሆረነ ማምሲና ካኢንጋማሮ፥ ካሆሮራሮና ካሜላንክ ሊ ጎግረና፥ ማላባናዋትና አማናናዋቲ

ካፈለሮዉን ኡሱ ኢን ሻጋ የለራ።
14 የሱሳ ክርስቶሳ ካሌሮ አማኖና ጌላንጀነ ዎታ ጎታካንት ስኖ አማጋንተ ኢን ስሳንተ።
15 “የሱሳ ክርስቶሳ ጩባልዬል ፋይስን አላም ቶስ ኤመተራ” ካአማራ ሃፉራ ካሩሚና እባዶ ዱባ

አታይን ካዶትሳሮያ፤ ጩባለሳልኮና ዋና አንያ።
16 አየሱን ጎአመን የሱሳ ክርስቶሳ ኡሱ ኦአማናራና ጅሩ ጅሮማክ ግር ኦአታታራዉን ሜሳ ካልት

ኦብስቴሳናጩባልዬልኮ ዋና ካሌሮ እዬ ማሱሳ የል ቱስን ሻጋ ሄላየ።
17 ጎርታ አርዶክ ካሌሮ፥ ካጎኖን፥ ካሙቶና ካለ ዋ ሄዶ ካሌሮ ዎኖ ጅሩ ጅሮማኮ ታ ጅሩ ጅሮማ

ጌሮን ካባጃና ጋላታ ኡሱ ሀጌዎ፤ ሀሚኒዕ።

18ኡኑኬጢሞቶሳ! ጣየኩማራን ኦሰጋመራን ሄገሮማለ ሂካ አጃጃ አን ኩን ስስናራ። እሶ ሄገሮ ዴበ
ሰሴታ ፈሎ ኦኢዳነቱን ሞአባታኖያ።

19 አማኖና ሳሙ ታኢዳን ኩን ሀግርቶ፤ ኮኮ እባዶ ሳምኡትሶ ጋፋርተደ በከ ኦሮ ራኮ ጌተደ ካባሮ
ማርካፋ አን አማኖክሶ ባሳተራን።

20እሶ ኦሮኮ ሄመኖስና እስክንድራግራን፤ እሶ ዋ ሀባራናኮ እስኦትሶ ጎጎሀሳሳራዉና ጎጎአጋልሳራዉን
ጻላዬን አን ሮርሰ ስሰራ።

2
ምን ካዋይ ዋ ሄዶይሳታኖኮክ ሴራ

1 ጎርታ ዱባንኮ ጣይ ኤብ፥ ኮ ካካለቱን ኤባታኖና ጋላታ እባዶ ዱባዉን፥ ዎኖላሉና ኦዶናት ካአቦን
ዱባን ጎጎሌሮን ሻድሳራ፤

2ህክና ካሩም አያናኮክ ግርና ቁሉማዱባይ፥ ኖጎዳና ጫልኢትይ ጎጎግርኖንያ።
3 ሂክ ካፋይሳሮ ዋካን ሆረ ካገጌላይስሮያ።
4ኡሱ እባዶ ዱባ ጎጎፋይሮና ሩም ማላባኖ ቶስ ጎጎጌናዉን ዶታራ።
5ዋ ኮ ካግራ፤ አደና ዋይና እባዶ ጠኤ ካዎጋርሳራ ኮ ግራ፤ ኡሱና እባዶ ካሌሮ የሱሳ ክርስቶሳያ።
6 እስኦቴሳ እባዶ ዱባን ዎዶ የላተ ስሳተ፤ ህክና ልክኪ ጎራታ ጎጌ ፋይና ካዋኮኒዕ ፈሎ ካቱሳሮ

አቶናትያ።
7 አንና ሂካ አየሱን ካገጌላይስሮ ሰግረ ካፋራመሮ ኡሱማሌ አይዛብዉን ሩምና አማኖ ካአጋልስሳሮ

ሌ ሹማመ፤ ሩም አዬስናራ ኳሬ፤ ጣራ ላኮአዬስናሮ።
8 ጎርታ ባባር ባንኤ ዱባ ኤንገና ዶጋማ ካሊ ኦቁሎየን ገነኖኦትሶ ኤለ ጦቂሳይረን ጎጎኤባናዉን

ዶታራ።
9 ኡሱማሌ ሄለል እስኦትሶ ሁስሳይ ካዶትሳሮ ሳርስ ሀሳርሳተ ኳሬ መተ ሀራኣይደ ጎርቱን ዎርቂ

ጎርቱን ዶክ አዉኣሎ ካሌሮ ሳርስጆሊ አሮኢሳዶ፤
10 አየሱን ጎአመን ኖ ዋ ሄዶይሳታና ካአማራ ሄለል ፈልን ኦዶትሳራን ፈሎ ኦኢዳኒዕ እስኦቴሳ

ሀኢሳድሳተ።
11 ሄለልትቲጫልኢ አማኖይና እስ የራሳታኖ ሀአጋልሳቶ።
12 ሄለልትቲ ታእስላተ ጎጎሌቶን ኳሬ ጎጎአጋልስሶን ጎርቱን ባባርትት ጉት ኦዶናት ጎጎግሮን ፈኢ

ላኮስስናሮ።
13 ኣላንቲና አዳመጣየ መጣመራ፤ ኤሰኮና ሄዋን መጣንተ።
14 አደና ካሶባመራ አዳመ ላኮዮ፤ ታሶባንተታናጩባለቲ ታሌተታ ሄሌልትቲታ፤
15 ሀሌዎ ኳሬ ሄለልትቲ አማኖና ጌላንጀ፥ ቁሉማይና እስኦትሴ ሁስሳይደ ጎአታተ ይስ ኡሙላኖይ

ፋይናታ።

3
ምን ካዋይ ሆረሃዬን ኦባሪሳራን

1 “ማዮና ምን ካዋይ ሆረሃየ ካባሪሳሮ ሊ ጎዶታተ፥ ፈሎ ኦኢዳን ሀልቻራ” ካአማራ ሃፉራ
ካአብዳመያ።

2 ጎርታ ምን ካዋዉን ሆረሃየ ካፈላራ ካቱፋሞን፥ ኦር ቶኮክ ኤንተር፥ ኤካክ፥ እስካአባታሮ፥ ሴራይ
ካባራሮ፥ ማርት ካቆጳታሮ፥ አጋልስስን ካዳንዴሮ፥

3ካሴትኖን፥ ካኢንሰኢንጋሞን ዱሳክ ካሌ፥ ካዶጋሞን፥ ማራጋደ ካጌላኖን ሊን ዶትሳራ።
4ይስኬሳ ካሀንዳሮና ካካባጅሮ የል ጂናሳኖይ ካምነ እባዶካከሳ ማራጌ ካባሪሳታሮ ሊን ዶትሳራ።
5 እባዶት ኮ ምንካኬሳ ማላባይ ካባሪሳኖን ጎሌ፥ ምን ካዋ ምሲ ባሪስን ዳንዳራ?
6ኮራይ አማጋምረ ዱርሳ ካኮኢየሮ ፍርዳ ጎጎኢኖንኮ ኤነ ዋ ካአማኔሮ አሮሌኖ።
7አደናመገኬሳ ጎጎቱፋሞንኮናዱርሳኮትሜል ኦሮ ታብረ ጎጎኢኖንኮ፥ ሳሬ ኦግራን ዶሌካእዳን አቶ

ካአቦ ሊን ዶትሳራ።

ዳቆን ላኖኮክ ጋራ
8ዳቆኒልና ኡሱማሌ ኦካባጃሜን፥ አየስ ኦኢግልሶን፥ ካሞጋን ጣሞ ካዎይኒ ኦሀልችኖን፥ ማራጋዴን

ካጋጲጋጲኖን እባዶ ላኖ ዶትሳራ፤
9 አማኖኮት ሆል ቁሉት ሳሙይ ኦራታኖ ዶትሳራ።
10 እሶና ጣይ ሀጫፋሜን፤ ኤሰኮና፥ ኮና ቱፍ ካልኒዕ ሊ ጎሙቴን ምን ካዋይ ዳቆን ሊ ሀሃንዳዬን።
11 ኡሱማለና ኦርጆልክሶ ካካባጃመ፥ ሀም ካላይኒዕ አየሱን ጎአመን ልክኪና ካአመን ዱባን

ኦአብዳሜን ሊን ዶትሳራ።

12 ዳቆን ኦር ቶክ ኤንተር ሊን ዶትሳራ፤ አደና ይስክሶና ካምነ እባዶክሶ ማራጌ ኦባሪሳታራን ሊን
ዶትሳራ።

13 ጎጎዶትሳሮ ሀንዳ መተክሶዉን ታንጂን ካባጃ፥ የሱሳ ክርስቶሳና ካአባን አማኖይ ታንጂን ጃቡ
ሄላታራን።

ሆል ታአቲ
14-15ኤነ አን ኩ ቶስ ኤመይን አብድ የላየረ ሂካ አጃጃ ኩን ጻፋራ፤ ሂካ ኩን ካኮንጻፋራ ካአዳላየ

ጎሌና እባዶ ምን ካዋይ ምሲ ግርን ዶትሳሮ ጎጎአዴሶንያ፤ ምና ካአርዶ ካዋኮክ ምን ካዋ ህክና ካሩም
ልበና ኡኩምናያ።

16 ዋ ሄዶይሳታኖኮት ሆል ሄዳታኖ ካላይ ታአትታ፤ ኡሱ እባዶ ሌ ሙተ፤ አያናይ �ባተ፤ ኤርግቻይ
ሙተ፤ ጎሳ ዱባዉን ላላባመ፤ አላም ካግሮ እባዶ አብዳመ፤ ካባጃይ ዳሩር ቤ።

4
ጣራ ኦአጋልስሳራን

1 አያና ቁሉክ አደ አዴስሰ ሃ አማራ፤ “ካኤሜታሮ ጌስጆሊ እባዶ ኮኮ ካሶሶይሳሮ አያናና አጋልስስ
ካዱርሳ አታይረ ዋ አማናኖክሶ ካካይናራን።”

2 ሂካ ኣንክክ አጋልስስ ካኮኤሜታራ ሳሙትሶ ኤለኒ ሄላባተ ታጉባተቶ ማርጮ አን ካኮንዶቶይተቶ
ጣራመሳልኮያ።

3ሂካ ኣንክክ እባዶ አታታኖናኬሳማኖ ትራራ፤ ዋ ካአማናራና ሩምካካሳ እባዶኡሱ ጋላታ ጎጎአምሮን
ዋ ካመጠሮ ባቦ “አሮአንተ” አማ ትራራን፤

4ዋ ካመጠራማምስክ አዬንሳ ካእዳንክያ፤ ጋላታይ ካአታቴራንኮ ኮና ካሻፋምራ ላኮግሮ።
5 ሃፉራ ካዋይና ኤቢ ካቁሎየ ላራ።

ካክርስቶሳ ካእዳንክ ካሀንዳሮ ላኖ
6 ሂካ አጃጃ አቢላሉን አጋልስሰዋ፥ ካአማኖ ሃፉራይና አት ካአታተቶ ካእዳንክ አጋልስስ አታይደ

ካክርስቶሳ የሱሳ አዳ. ካሀንዳሮ ልናታ።
7ዋ ታካባጅኖን ላኦ ካላይት ጅርትኮና ካጃርቲልኮክማማልኮ ፋክም፤ ሀሱኮ ካሩም አያናኮክ ግርና

እስኦታ አጋልስሳ።
8ማር ፉፉራታኖ አየስ ክጫሩን ጋርጋራራ፤ ካሩም አያናኮክ ግር እስ አጋልስሳታኖ ጎአመን ግዳኑና

ሌረ ካኤሜታሮ ግሪ አብድ ማንኮግቶ ማራን ላማዱባዉና ላኦ ስሳራ።
9 ሂክ ሃፉራ ካአብዳመና እባዶ ዱባ አታይን ካዶትሳሮያ፤
10 ሂካኑን አምነኔ እጻማ ሀራና፤ ህክና እባዶ ዱባዉን ካካለኮና ዋ ኦአማናራዉን ካፋይሳሮ አርዶክ

ዋይ አብድ ማንኮየላታኖ ማራንያ።
11 ሂካ አየስ አጃጂ፤ አጋልስስ።
12 ዎዳሉማታ ማዮና አሮቱፋኖ፤ አየሱን ጎአመን አማኒሉን አዬሲና ባሪሳኖይ፥ ጌላንጄ፥ አማኖይና

ሙጭማኖይ ካእዳን ማሱሳ ሌ።
13 አን ታ ኤሜሮን ቁሉክ ማጻፋጆል ናባብን፥ ማርካ ስሲንና አጋልስስን አታ።
14ምን ካዋት ጃርሶለ ገነትሶ ኩ ጉት ጎካይተ ሄገሮይ ኩን ካስሳመሮ ካስኖ እላቦ አሮዲደ።
15 እባዶ ዱባ ጂናንካ ጎጎዴሮን ሂካ አየስ ጉት ክንትቢና አታኒ ፈል።
16ግርካዉና አጋልስስካዉን እስኦራ፤ ህናኣኒና አታ፤ ሂካ ጎየልተ እስኦታና ታታ ኦማላራን ፋይሶዋ።

5
ዋ ኦአማናራዉን ካስሳመሮ ጎርሳ

1ካጃሮመ እባዶት ኣቦካ ኣን ቶቲደ ጎርሳ ስስ ኳሬ ጅብዳም አሮአዬሰ። ዎዳላ ባባር አብላልታ ኣን
ቆጳ፤

2ኡሱማለና ጃርትል ኣጮልካ ኣን፥ ዴሌል አድ አባላልታ ማለ ታሙጭንተ ዎዳናይ ዲያ።
3 ኦግራን ኦራካታራን ጋልታንተጆል ካባጃ።
4 ጋልታንቴ ቶ ይስክሴ ጎርቱን ይስክሴኮክ ይስ ጎአባናዪተ፥ ሂክ ይሳስ ካምነ እባዶክሶ ጋርጋራኖና

ኦኡሙለራኑን ገነትሶ አባባኖይ ዱባንኮ ሆረነ አማኖክሶ ፈሎይ ቱስን አጋልሳይን ዶትሳራ፤ ሂክ ዋ
ካገጌላይስሮያ።

5 ኦግራን ጋልታንቴ ታሌተታ፥ ካለካለ ታግታ አብድትሴ ዋይ ጉት ካታ፤ ኤቢዉና ጋርጋርሳ ካዋ ኤባታ
አሪነ ሄመኔ አታታተ።

6 ገጌሎ ኦኡሌ ታዶታታ ጋልታንቴ ጎአመን ኔፎ ግራን ታጎተታ።
7ማምስክ እባዶና ቱፊ ካላይ ጎጎግሮን፥ ሂካ ዎጋ ጎሳዉን ሰጊ።

8 እባዶት ኮ ፋልኬሳ፥ ካካለኮና ካምነ እባዶ ካጋርጋሮን ጎሌ አማኖኬሳ ካካካተ፥ ዋይ ካአማኖን
እባዶኮ ሮረ ካሜላንያ።

9ጌስ ሎታምኮ ሄገልባንት ጋልታንቴ ማዝጋባ አሮታቦ፤ አደና ኤንተር ኮት ኦር ላኖ ዶትሳራ፤
10 ይስ ጂናሳታኖይ፥ ማርት ቆጳታኖይ፥ ቁሎሌኮኒዕ ሉቃ. አልሳኖይ፥ ኦራካታራን ጋርጋራኖና ያዳሊ

ታኢዳን ዱባን እስኦትሴ ስሳታኖይ ፈሎ ኦኢዳነቱና ታአቶታንተቶ ላኖ ዶትሳራ።
11 ይሱማ ካአቦ ጋልታንተጆል ጎአመን ሂካማለክ ማዝጋባ አሮጻፍቴን፤ ኣላንቲና ካሶየ ሀልቻክሶይ

ታክርስቶሳ ጌላንጀ ጎሀንቃቶ ኤንተሪ ኬሳሚን ዶታታራን።
12 ሂካኒና ፍርዳ እስኦትሶ ጉት ኬናታናን፤ ሆራርጀ ኦታቤራን አማቶ ዲጌራን።
13 አደ ፈሎ ፉራታኖና ምንኮ ምን ማራሙራኖ አጋልሳታራን፤ ፈሎ ፉራታኖ ካላል አንሌኖን ግራን፥

ካዶትሶን አዬሳ ኦሀማታራና ሃጃ ታእባዶይ ጠኤ ኦታባራን ላራን።
14 ሃንሱን ኤንተር ካኮንጎየራ ይሱማ ካአባ ሄለል ጎጎኬሳምሮን፥ ይስ ጎጎኡሙላኑና ምንክሶ

ጎጎባርሳናኑን፥ ዲናና እሶ ካኮቱፋሮ አየስ ጎጎሄሎንኮ አን እሶ ጎርሳራ።
15 ሂታኮ ሆረነ ጋልታንቴል ኮኮ ጻላዬ ዴበ ሰሴታ ካሩም ራኮ ቤራን።
16 ዋ ታአማናቶ ታሌተታ ማምስት ሄለልትቲና ምንካክሰክ እባዶ ኦሮ ጋልታንተጆል ካግሮ ጎሌ፥

ምን ካዋ ካሩም ጋልታንተጆል ካላል ጋርጋርን ጎጎዳንደቶ ኤሰዋ ሀጋርጋርቶ ኳሬ ምን ካዋቱን ስዳነ
ጎጎሌናዉን አሮኢሶ።

17 ምን ካዋ ጎጎዶትሳሮ ካባሪሳሮ፥ ሂካኮና ላላባኖዪና አጋልስሳኖ ኦአታታራን ጃርሶለጃዉን
ካዶትሳራ አየስ አምባ እሶን ሀስሳሞ።

18 ቁሉክ ማጻፋና፥ “ኦታ ካግሮ ኣርሙንጀ አሮሺተ፤” አደና፥ “ካፈላሮን ዳሞዛ ዶትሳራ” አማራ።
19 አቶ ላማ ጎርቱን ሴድ ጎአቶታመ ኳሬ ጃርሶለ ጉት ካኤሜታሮ ሞቶ አሮአተ።
20ካካለ ዲጉረን ጎጎእስ ኦራናዉንጩቦ ካፈላሮ ጎሳ ሆረ ሀድስ።
21 ዋይና ክርስቶሳ የሱሳ፥ ካሹማመሮ ኤርግቻ ሆረ ሂካ አጃጃ በቤድ በቤዲ አንሌኖን ግራን

ጎጎኦራቶና አየስ ኮና ኮኮኮ ሮርሳኖይ ጎጎፈሎንኮ ሀዳራ አማራ።
22ማዮ ጉቲና ገነታ ካይን አሮጄርተ፤ ካካለኔ ዎታጩቦ ፈልን ዎታ አሮሌተ፤ እስኦታ ቁሉማ ኦራ።
23 ቦጉና ሃር ጋለ ጋለ ኩን ካከያሮ ካሞጋን ሀዉኣምዉን፥ ኡጫር ጣሞ ካዎይኒ ጣምና ኳሬ ጎርታ

በከ ኦላል አሮጣንተ።
24 እባዶ ኮኮክጩቦ ካሙታሮ ማንኮሌ ማራን ጣየ ፍርዳ ግራኖ ቱሳራ፤ ካካለ እባዶኮክጩቦ አደ

አዳላተ ግያራ።
25ፈሎ ኦኢዳን ኡሱማሌ ኦሙታራንያን፤ ካሙቶን ግሮ ጎሌና ዱዶ ስያም ላኮሄስናሮ።

6
ድይጆሉን ካስሳመሮ ጎርሳ

1መገ ካዋና አጋልስስኬሳ ጎጎሀባራሞንኮ፥ ድዩማ ኦግራን ዱባ፥ ጎታጆልክሶ ካባጃምን ካዶትሳሮ
ላኖ የላይሬነ ሀቶታቴን።

2ዋ ኦአማናራን ጎታል ኦአባን ድይጆል፥ አቢላል ማንኮሌን ማራን አሮቱፋኖ፤ ሂካኮ ሀንዳክሶይ ላኦ
ኦሄላታራን ዋ ኦአማናራና እሶ ኦጌላታራን ማንኮሌማራን ሂካኮ ካሮረ እሶ ሀንዳይን ዶትሳራ። ሂካ አየስ
አጋልስስ፤ ጎርሲ።

አጋልስስ ካጣራና ኡራዎ ኦሩሚ
3ማዮና ካጣራ አጋልስስ ጎአጋልስሰ፥ ጎታካን የሱሳ ክርስቶሳኮ ካእዳንክ ሃፉራና ካሩም ዋ ላኖ

ካአታይስሮ አጋልስስነ ዎታ ካእስአቶን ጎሌ፥
4ሀሱ እባዶት ኮራይ አማጋማራ፤ ኮና ላኮሻዳሮ። ሃፉራጆልኮክ ጋራ ዶጋማኖና ኢንሰኢንጋምን ሀልቻ

ካሜላን አባ፤ ህኒዕና ጋቢ፥ ኢኦ፥ ሀባራኖ፥ ሄዳታኖ ካሜላን፥
5ኡሱማለና ሳሙትሶ ታባቶይተቶና ሩም ካኮንባተቶ እባዶ ካመጣራን ታአልኖን ዶጋማ ኬናራ፤ ሂካ

ኣንክክ እባዶ ዋ ሄዶይሳታኖ ኡራዎ ካኮሄላታራን ራ ኣን ሌሙታራ።
6 አየሱን ጎአመን “ኢን ካግራ ሌራ” ካአማሮ እባዶትን ዋ ሄዶይሳታኖ ካንጅንክ ዎረኤያ።
7 ሂካ ኡል ቶስ ኖ አንተ ካኤሜነና ኮኮ ኮና ላግሮ፤ ሂታኮ ኮና ኖ አት ካሴይናና ላግሮ።
8 አየሱን ጎአመን ባቦና ሳርስና ጎግረ ኖን ሌራ።
9ዱረሳሊን ኦዶታታራን አደ ታጫፍቲሜልቶስኡሱማለና እባዶዳርአኖና ባስ ቶስ ኦጌሳራንካሞጋን

አዳክ ካሜላን ሀልቻ እያራን።
10 ኣላንቲና ማራጋደኮት ጌላንጀሜላነ ዱባኮት ህዲድታ። ኮኮዱረሳ ሊን ካአባን ሀልቻልኮ ካከይ

ራ ካአማኖኮ ሽርሜን ሰተራን፤ እስኦትሶና ካሞጋን አቦሳ ታብሳቴራን።

ጳዉሎሳጢሞቶሳን ታስሰሮ ሀዳራ

11 አት እባዶ ካዋ! አት ጎአመን ሂካ ዱባኮ ፋክም፤ ቁሉማ፥ ካሩም አያናኮክ ግር፥ አማኖ፥ ጌላንጀ፥
ኦብሲና ኢዳነ ዶታ።

12 ካአማኖ ጀሬን ሻፋታኖ ካእዳን ሻፋ፤ አት ኡሱ ቶስ ካኮኡማንተ ጎራታ አቶ ካሞጋን ሆረ ልክኪ
አቶናት ካኮንስሰቶ ጅሩ ጅሮማክ ግር አባ።

13ዱባዉን ግር ካስሳሮ ዋይ ዶሌ ኡሱማሌ ጰንጢዮሳት ጲላጦሳ ሆረ ሩም ካአቶቴሮ ክርስቶሳ
የሱሳ ሆረ ኩን ሀዳራ አን ካአማራ፥

14 ጎታካን የሱሳ ክርስቶሳ ታሙትሮን ጊን፥ ሂካ አጃጃ ሽሬና ካላይና ቱፍ ካሊ ግርደ ጎጎኦራቶንያ።
15 ካክርስቶሳ ሙታኖና፥ ካሶማሳመና ካለካለ ሞት ካሌሮ ዎኖላልኮክ ዎኖ፥ ጎታጆልኮክና ጎታ ዋ

ጎራታኬሳይ ካቱስናሮያ።
16ኡሱ ካላል ካጎኖንያ፤ ማዮና ጋባላሚን ካዳንዴኖን ኢፋ ኦሮ ግራ፤ ኡሱ ካዴራ ማዮና ላግሮ፤ ዲና

ካዳንደራ ላግሮ፤ ኡሱን ካባጃና ሁናና ጅሩ ጅሮማዉን ሀሌዎ፤ ሀሚኒዕ።
17ሂካ አላምዱሬሳል ካሌራ ጎጎኮርኖኮ፥ ኖ ጎጎገገላኖን ካመንዱባጫባጫባኢሰ ካስሳሮ ዋይኳሬ

አብዳማኖ ካላይክ ኡራዎ ጉት አብድ ጎጎየላኖንኮ እሶን አጃጂ።
18 እዳነ ጎጎፈላዉን፥ ሹጎኒዕና ካካለቱን ስስን ኦኤካቴን ጎጎሌራዉን እሶ አጃጂ።
19ሂካ ጋራይ ካሩም ግር ጎጎሄላራዉን፥ ካኤሜታሮ ጌሱን ካአቲ ኡኩም ኦሌራን ኡራዎ እስኦትሶዉን

ኩኩይሳታራን።
20ጢሞቶሳ! ሀዳራ ካአታተቶ ዱባ ኦራ። ዋ ካካባጅሶን አዳክ ኢያኖና ዲዳኖን ማላባኖ አንሌኖን

ግራን፥ “ማላባኖ” ኣን ካላሮ መጣመ ካአዬሳማሮ አየስኮ ፋክም።
21 ሂካ ኣንክክ ማላባኖ አብና አማ ኦግረን ኮኮ ሂካ የላኖይ ካአማኖ ራኮ ሽርሜን ሰተራን። ስኖ ታዋ

ኩኔ ዎታ ሀሌቶ።

ካፋራመሮ ጳዉሎሳኮክ ሀንዳ ካላሚ
ጢሞቶሳ ቶስ
ታባኖ

ጳዉሎሳ ጢሞቶሳን ካጻፈራ ሂክ ካላም ሀንዳ፥ ጳዉሎሳ ኡሱ ኤነ ካጋርጋራሮና ካፈሎ ሳቲ ካሌረ
ዎዳላት ጢሞቶሳን ካስሰሮ ጎርሳ ካአበሮያ፥ ጋማካንጂና ካጎርሴረ ኦብሲ ጎጎአታሮንየ፥ ጢሞቶሳ
ሃፉራ ካጎርሳና ካአታይሳሮ ካኮሄላተረ ጋራ ካየሱሳ ክርስቶሳ አማናማኖይ ጎጎአቶትሮን፥ ካገጌሎ
ሃፉራና ቁሉክ ማጻፋጆልኮክ አጋልስስ ማዳራይ ጎጎአባሮና ማምሲ ራኮና ኔባንጀ ኡሱን ጎጂናተና፥
አጋልስሳኖይና ዎንጋላ ላላባኖኮኒዕ ፈሎይ ጎጎአታሮንየ።
ጳዉሎሳ ጢሞቶሳን ካካለኮና ሴርሳኖ ካኮንስሰረ ጎዉማ ካክያሮ አዳክ ጎጋማኖኮ ኡሱ

ጎጎፋክአምሮንየ፥ ሂካ ኣንክክ አየስ ኦማላራን ባሳኖ ኳሬ ካካለ ታስሳራ ላኦ ላኮግቶ።
ሂካ ዱባ ጢሞቶሳ ሻዲን ካዶትሳረ ካጳዉሎሳ ግርና ባሪሳኖኦቴሳኮክ ሀልቻ ካካለኮና አማኖኬሳ፥

ኦብስቴሳ፥ ጌላንጀቴሳ፥ አታታኖና ሆሮራማኖይ ኡሱ ታጌተቶ ራኮ ማሱሳ የላይ ጎጎግሮንያ።
ራቶ ሂክማጻፋ ካአበራ
ታባኖ 1፡1-2
ጢሞቶሳን ካስሳመሮ ጎርሳ 1፡3—2፡13
ካካካታኖ ጎራታ ካአብዳመ ልሙታኖ 2፡14—4፡5
ኡሱ አልማ ካግረ አዬስኮክ ጋራና ካዶትሳሮ ሴራ 4፡6-18
ጉድሳኖ 4፡19-22
1 የሱሳክርስቶሳታሄላንተቶታግር አብድክማለፈኢታዋይ የሱሳክርስቶሳንካፋራመሮጳዉሎሳኮ

ካፋራመሮ ሀንዳ።
2 አን ካጌላታሮ ኤረኬ፥ጢሞቶሳ፤ ስኖ ሻጋና ኖጎዳ ዋ ኦዶኮ፥ ጎታካን የሱሳ ክርስቶሳኮ ኩን ሀሌቶ።

ጢሞቶሳን ካስሳመሮ ጎርሳ
3አርጌቶ አሪኔ ሄመኔ ኤቢኩ ጎሻድሮ፥ ኦዶላል ካሆሬ ኣቦጆላልካን ጎጎየለናንክ ማለ ቁሉት ሳሙይ

ካኮንሀንዳሮ ዋኬ ጋላታራ።
4 አን ኢልምታ ሻዳ ኣሎ ገጌላይን ኩ ድን ሀልቻራ።
5ኢፍሳዳ ካልክ አማኖ ሻዳራ፤ ሂክ አማኖ አኮታ ሎይድና ኣየታ ኤዉኒቄ ዶሌ ግረ፤ አደ ኩና ግራኖ

አዴሰራ።
6 ሃንሱን ገነኖኦቴ ኩ ጉት ካኮካየ ጎራታ አት ካአታተቶ ኩ ኦሮ ካግሮ እላቦ ካዋ ጎጎከኬሶን አን ኩ

ሻድሳራ።
7ዋ ካሁናና ካጌላንጄ፥ እስኦታ ካኮአዎዳቶ አያና ኳሬ ካአብሲ አያና ላኮዮ።
8 ጎርታ፥ ጎታካንኮት አቶቲን አሮሙልተ፤ ኡሱ ማራን ካሽያመሮ እዬ አሮሙልተ፤ አየሱን ጎአመን ሁና

ካዋይ ዎንጋላ ማራን ኢነ ዎታ ራኮ አታ።
9ኡሱ ኖ ኦፈልነኖ ፈሎ ኦኢዳኒ አንሌኖን ግራን ፈኢቴሳኮና ስኖቴሳኮካከይኡሱ ኖ ፋይሰ፤ ቁሉማዉና

ኖ ኡመራ፤ ህት ስኖና ጌስ ካሞጋንኮ ሆረነ የሱሳ ክርስቶሳይ ኖን ስሳንተታ።
10 ጋራ ካዎንጋላነ ኔፎና ጎይ ካላይክ ካግር ኢፋ ቶስ ካቤሰሮ ዶብካን ጎይ ካአዎዳተሮ የሱሳ

ክርስቶሳኮክ ጋራነ ህት ስኖ ኖንሙተታ።
11 አንና ሂካ ዎንጋላ ካገጌሎ ካላላባሮና ካፋራመሮ፥ ካአጋልስሳሮ ሌ ሹማመራ።
12አን ህታ ራኮ ካኮንአታታራና ሃኑንያ፤ ጎሌና አን ካኮአማነሮ ኡሱማንኮካሶማራን ላኮሙልናሮ፤ አን

ኡሱን ታስሳየሮ ሀዳራና ኤሰ አሪ ታጌቶ ካኦርናሮ ላኖ አን አዴሰራ።
13 እንኮ ካማልተቶ ክርስቶሳ የሱሳ ካግሮ አማኖ ጌላንጄ፥ አጋልስስ ካእዳንክ ማሱሳ የላደ ኦራ።
14 ኖ ኦሮ ካግሮ ቁሉክ አያናኮክ ጋራነ ኩን ታስሳንተቶ ታኢዳንት ሀዳራ ኦራ።
15ታእስያአዉራጃይኦግራንዱባእንሉጉደንካኢሰራንካሶዋ፤ እሶኦሮኮፈገሉስናህረሞገነስግራን።
16 ጎታ ካኦነስፎር እባዶ ካምኔቱን ኢዳነ ሀየሎ። ኣላንቲና ካሞጋን ጎራታ ጎጎኢሰራን፤ ሻማኖኬይና

አን ላኮሙሌሮ።
17ኡሱማለና ኡል ካሮም ቶስ ካኮኤመዬረ ጎራታ ኣሎ ዶተን እን ሄሌራን።
18ታጋቾ አሪ ጎታ ሻጋ ሀስሶ፤ ታኤፈሶን ካታማይ ታኮግረ ኤግታክ እዬን ሀንዳየሮ አት ኣሎ ካሳ።

2
ክርስቶሳን ካአብዳመ ዎታዳራ

1 ጎርታ ኡኑኬ! አት የሱሳ ክርስቶሳ ታግቶ ስኖይ አታ።

2ካሞጋን አቶ ሆረ እንኮ ካማልተቶ፥ ካካለ አጋልስስን ካዳንደሮ ካአብዳመ እባዶን ሀዳራ ስስ።
3 አትና ካየሱሳ ክርስቶሳ ካእዳንክ ዎታዳራ ኣን ኖኔ ዎታ ራኮ አታ።
4ዎታዳራሌካፈላራ እባዶትካጀረነ ዎይቻ ገጌላይስን እጻማራኳሬፈሎኦካለቲ ጎራታላኮባሳታሮ።
5ኡሱማሌ ትያኖ ለላሚን ካታባራ እባዶት፥ ሴራ ካለላማኖ ኦራዪ ጎለላማናዋተ አዎዳኖኮክ ካላቻ

ላኮሄላታሮ።
6 እራ አታተ ኦታተ ካባራረና ፈሎኦቴሳክ ዳፉርኮ ካሄላማሮ ዉጣሆራርጀ ሄላይን ዶትሳራ።
7 አን ካአማሮ ዎዳና አባ፤ ጎታ ዱባዉን ሻዳኖ ኩን ስስሮዋ።
8 ጎይኮ ካኬሮ፥ ሳኒ ታዳዉተኮ ካሌሮ የሱሳ ክርስቶሳ ሻድ፤ አን ካላላባራ ዎንጋላክና ሂካዋያ።
9 ሂካ ዎንጋላ ማራና ፈሎ ኦሜላን ካፈለሮ እባዶ ኣን ሳንሳላታ ሻመረ ራኮ አታታ ግራ፤ ሃፉራ ካዋ

አደ ላኮሻማሮ።
10 ሃኑን የሱሳ ክርስቶሳ ካግሮ ፋይና ጅሩ ጅሮማት ካባጃ ዎታ እሶና ጎጎሄላራኑን፥ ዋዉን

ኦአሳባሜራኑን አመረ ዱባና ኦብሲ አታይናራ።
11 ሃ ካአማራ ሃፉራ ካአብዳመያ፤ ኡሱነ ዎታ ጎጎነ፥ ኡሱነ ዎታ አድ ኔፎ ግርናና።

12 ኦብሲ ጎአታነ፥ ኡሱነ ዎታ አድ ሬድናና።
ኖ ኡሱ ጎካካነ፥ ኡሱ አድ ኖ ካካይናራ፤

13 ኖ ኦአብዳምነ ሊ ጎሙቶን፥
ኡሱ እስኦቴሳ ካካዪን ማንኮዳንዴኖን ማራን
ካአብዳመ ሌ ግራራ።

ካኮንአቶታመ አታተ ካፈላሮ
14 ሂካ አየስ ሻድስ፤ ህኢኮ ካበያሮ ሃፉራ ኮኮይ ጎጎዶጋሞንኮ ዋይ ሆረ ሴሪና፤ ሂክ ላኦ ካላይክ፥

ኦማላራና ካባሳሮያ።
15ካሩም ሃፉራ ልክ ካአጋልስሳሮና ፈሎኦቴሳይና ሀሙልኖን ካኮንአቶታመ ካፈላታሮ ሌደ እስኦታ

ዋይ ሆረ ስሳይን አታ።
16 አላምኮ ካሌሮ ሄንተፈለክ አየስኮ ፋክም፤ ሂካ አዬሲ ካአባመራ እባዶ ዋኮ ፋክማ ሴታራ።
17 አዬስክሶ ታፋይኖን ሜጋ ኣን ኣማራ፤ እሶ ኦሮኮ ሄመኖስነ ፍልጦሳኔ ግራን፤
18 ሂክ እባዶ ሩምኮ ፋክመረ፥ “ጎይኮ ክያኖ ሂታኮ ሆረነ ሌራ፤” አማ እባዶ ኮኮክ አማኖ ሶሶይሳራን።
19 ሀሌዎ ኳሬ፥ “ጎታ ካኬሳ ካሌሮ ካሶዋ፤” አደ፥ “መገ ካጎታ ካኡማታራ ዱባ ሜላነኮ ሀፋክመ”

ካአማሮ ማታማ ካአባ ካአኢኖን ኡኩም ካዋ አታተ ግራራ።
20ምን ካንጂንክ ኦሮ ዎርቂኮና ብርኮ ካፈላመ ሁ ካላል አንሌኖን ግራን፥ ጋኮና ኤሬኮና ካፈላመራ

ሁና ግራራ፤ ሂካስኮና ኮኮ ካባጃዉን ካካለና ካባጃ ካላይኒዕ ፈሎዉን ሃራ።
21 ጎርታ ማዮና እስኦቴሳ ሂካ ካሰጋመሮ አየስኮ ጎሙጭመ ካካባጃ ሀንዳዉን ካሌሮ፥ ካቁሎየ፥

ጎታኬሳዉን ላኦ ካስሳሮና፥ ፈሎ ኦኢዳነቱና ካኤካተ ሁ ልናራ።
22 ካዎዳሉማ ሀልቻ ካሜላንኮ ፋክም፤ ሙጭ ታአንተ ዎዳና ጎታ ኦኡማታራነ ዎታ ቁሉማ፥ አማኖ፥

ጌላንጄና ኖጎዳ ዶታ።
23ካማድኖን ፉሬን ካሊክ ዶጋማኖኮ ፋክም፤ ኣላንቲና ሂክ ኤንገ ካኬናሮ ላኖ ካሶዋ።
24ዋዉንካሃንዳራኢንሰኢንጋምንላኮዶትሳሮ፤ ሀሱኮእባዶዱባንካእዳንክ፥ አጋልስስንካዳንደሮ፥

ካኦብሳሮ ልን ዶትሳራ፤
25 ሩም ማላባኖ ቶስ ጎጎጌራኑን፥ ዋ ጩቦኮ ጉላ ጋላኖ እሶን ካስስናሮ አብድ የላታ ኡሱ ኦኔባታራን

ኢዳነ ቱኩል ካኡምሳሮ ላኖ ዶትሳራ።
26ህክና ሳሙትሶ ቶስ አባባራንዋ፤ ፈኢቴሳ ጉድስን ኦቦጃሜን የለ ካአበሮ ግቴ ካዱርሳኮ ፋላዳይ

ሄስራንዋ አማያ።

3
ካጉዳታሮ ጌስጆልኮት ሜላነ

1 አየሱን ጎአመን ጌሲ ካጉዳታሮ ካጫናቅስራ ጎራታ ኤመታኖ አዴስ።
2 እባዶ እስኦቴሳ ካጌላታሮ ልናራ፥ ማራጋዴ ካዮራሮ፥ እስኦቴሳ ካ�ዳታሮ፥ ኮራሜሳል፥ እባዶ

ካሀባራሮ፥ ኦኡሙለራዉን ካአጃጃሞን፥ ጋላታ ካላይኒዕ፥ ቁሉማ ካላይኒዕ፥
3 ጌላንጀ ካላይኒዕ፥ ዎጋርስ ኦጌላኖን፥ ኦሀማታራን፥ እስካአዎዳኖን፥ ቦግካአቲ፥ ካእዳንክ ካሌ

ካጌላኖን፥
4ኦካካታራን፥ ኦጀጀራራን፥ አዳ. ኮራይኦአማጋሜራን፥ዋኮሮርሳተንግርካእዳንኦጌላታራንልናራን።
5ዋ ኦሄዶይሳታራን ኣን ላራን፤ ዋ ሄዶይሳታኖኮክ ሁና አደን ካካቴራን። ሂካስኮ ፋክም።
6 ሂኒዕ እባዶጃ ምንጆላል ሉቄን ታቤንጩቦ ካንጂን ካኮንግሮና ካሞጋን ሀልቻ ካሜላኒ ኦሮ ታቤን

አያና ካሀረሮ ሄለል ኦሶሶይሳራንያን፤
7ሂካማሌክ ሄለል አርጌቶ አጋልሳታራን፤ አየሱን ጎአመን ሩምማላባኖ ቶስ ጌግንዱዶ ላኮዳንዳሮ።

8 እያነስና እያንበሬስሙሴ ጎጎዲደረኒ ህኒዕና ሳሙትሶ ካኮንባተና አማኖኮ ካኢየራ እባዶ አደ ሩም
ኔባታራ።

9ሀሌዎ ኳሬ ታኢያነስና ታኢያነበሬስ ጎዉማ ጎጎሙተቶ፥ ሂካ እባዶኮትና ዱባዉንሙቶዋ።

ጳዉሎሳጢሞቶሳን ታስሰሮ ሀዳራ
10 አት ጎአመን አጋልስሳኖኬ፥ ግርኬ፥ ሀልቻኬ፥ አማኖኬ፥ ኦብስቴ፥ ጌላንጀቴና፥ አታንኬ ዱባ

ካሶዋ፤
11ሆሮራማኖኬና ራኮቴይ፥ አንጾክያይ እቆንዮንና፥ ልስጢራይ ኢን ካጌሮ ሆሮራማኖና ኦብስቴ ዱባ

ካሶዋ፤ ጎታ ጎአመን ሂካ ዱባኮ እን ሃሰ።
12 ኦግራን የሱሳ ክርስቶሳ ካሩም አያናኮክ ግር ግርን ኦዶታታራን ዱባ ሆሮራማናን።
13 ኦሜላና ኦሶባራን ጎአመን ኡሱን ሽርማና ሽርሳ፥ ሜላነ ጉት ሜላነ አዳ. ሴታራን።
14 አት ጎአመን ካአጋልሳተታ አዮኮዮ ማንኮካሶ ማራን ካአጋልሳተቶና ሩም ካኮአዴሰቶ አታ።
15 ይሱማኮ ሀጋአብተደ፥ የሱሳ ክርስቶሳ አማኖይ ፋይና ካኮሄላማሮ ቃሩማ ኩን ስስን ኦዳንዴራን

ቁሉክ ማጻፋል አዴሰታ።
16ቁሉክማጻፋጆልዱባህኢታዋኮካቤሮሃፉራካዋያ፤ አጋልስስን፥ሴርን፥ ቱኩልኡምስን፥ ካሩም

ራድ ጎርሲን ጋርጋራራ።
17ህክና እባዶ ካዋ፥ ፈሎ ኦኢዳን ዱባን ካኤካሳተና ካአቲ ሊ ጎጎሙትሮንያ።

4
1ዋይሆረና፥ ዎኖናት ካኮኤሜታሮ ጎራታ ካጎየሮና ኔፎ ካግሮ ጉት ፍርድን ካግሮ የሱሳ ክርስቶሳ ሆረ

አን ኩን ሀዳራ አማራ።
2 ሃፉራኬሳ ላላቢ፤ ጎራታ ኩን ጎኤካተና ጎኤካታናዋተና ካኤካሳተ ሌን። ኦብስ ታአቲትና

አጋልስሳኖይና ቱኩል ኡምስ፤ ሀድሳኖና፥ አታይስ።
3ኣላንቲና እባዶልክካሌሮአጋልስስካኮአታኖን ጎራታኤመይናራ፤ ሂካኮሀልቻክሶዉን እስካአትሮ፥

ነበትሶይ ማልን ካኢዳሮ ካዶታታራን ጎጎሰግራኑን ኦአጋልስሳራን እሶ ማራሙረን ኩኩአማራን።
4ሩም ማላናኮ ነበትሶጩፋታራን፥ ማማማልን አባባታራን።
5 አት ጎአመን ካመን ዱባዉን ካእስል ሌን፤ ራኮይ ኦብሲ፤ ኦዱ ታኢዳን ላላባኖኮኒዕ ፈሎ ፈል፤

ሀንዳካ ዱባ ፈል ጉድስ።
6 አን ጃርሶ ሊ ጎይ ሂካ አላምኮ ካለሊ ካኮቤራ ጎራታ ጌራ።
7 አን ሞአባታኖ ካእዳን አባየራ፤ ትያኖና ጉድሰራ፤ አማኖና ኦራዬራ።
8 ጎርታ ቁሉክ ካላቻ ኢን ኤካተራ፤ ሂካና ቁሉክ ካፍርዳሮ ካሌራ ጎታ ሀሴ አሪ እዬን ስስናራ፤ አደ እን

ካላሉን አሌኖን ግራን፥ ኤመቶቴሳ ኦሀልቻራን ዱባዉንያ።

እስኮት ሃጃል
9 ሳም እን ቶስ ኤመይን ኩን ካዳንዳመዱባ ፈል።
10 ዴማስ ሂካ አላም ጌላተረ እን ኢሰረ ኡል ካተሰሎንቄ ቶስ ሴተራ። ቀርቅስ ኡል ካጋላትያ ቶስ፥

ቲቶና ኡል ካድልማጢያ ሰተራን።
11ኢነ ዎታ ካግራ ሉቃሳ ካላልያ። ማርቆሳ ሀንዳኖኬይ እን ማንኮጋርጋራሮ ማራን ኤመታ ዎታ አት

ኮያ።
12ትክቆሳ ኡል ካኤፈሶን ፋረራ።
13ኤመታ ግራን ኡል ካጢሮአዳ ካርፑሳ ዶሌ ታሉጉዳየሮ ካባ፥ ካዱባመ ካጋልባ ማጻፋ ካካለኮና

ጋልባ ጉት ካጻፋመሮ ማጻፋና አት ኮይ።
14ካናስማርጮካቱማራእስክንድራታንጂንሚራኣ እንጌግሰ፤ ዋ ፈሎኦቴሳክማለኡሱንስስሮዋ።
15ኡሱ ሀንዳካን ኣሎ ማንኮዲደሮ ማራን፥ አትና ኡሱኮ እስኦታ ኦራ።
16አን ካኮን ሞታመረ አየስ ካሆራርጄ አባብ ስስን ካኮሴየረ ጎራታማዮና እን ካጋርጋረ ኮና ላኮግሮ፤

አየሱን ጎአመን ዱባ እን ኢሰን ሴተን። ሂካና እሶን አሮቶትኖ።
17 አየሱን ጎአመን ሀንዳ ምናቴነ አንሀቃኖን አማጋመ ጎጎላላባምሮና አይዛብ ዱባ ጎጎማሎ ጎታ እን

ዶሌ አሌረ አታይሰ፤ ህኢ ታሉባንኮና ሃሰ።
18ጎታካሜላንአየስዱባኮእን ሃስናራ፤ ዎኖናትካዳሩረቶስ ኖጎዳ እንጌግስናራ፤ኡሱንጅሩጅሮማኮ

ታ ጅሩ ጅሮማን ጌሮ ካባጃ ሀሌቶ፤ ሀሚኒዕ።

ታጋቾ ኖጎዳ
19ጲርስቂላና አቅላን፥ ካኦነስፎርም ካምነ እባዶን ኖጎዳ ጌግስ።
20ኤርስጦሳ ኡል ካቆሮንቶሲ ሄሰራ፤ጢሮፍሞሳና ማንኮሀዉአመማራን ኡል ካምልጢኒ ኢሳገራ።
21 ባጠሳኮ ሆረነ ሂታራ ኤመይን ኩን ካዳንዳመ ፈል። ኤዉቡሉስ፥ ጱዴስ፥ ልኖስ፥ ቅላዉድያና

አማኒል ዱባ ኩን ኖጎዳ ፋራሜራን።

22 ጎታ ኩኔ ዎታ ሀሌዎ።
ስኖ ታዋ እስን ዎታ ሀሌቶ።

ካፋራመሮ ጳዉሎሳኮክ ሀንዳ
ቲቶ ቶስ
ታባኖ

ቲቶ አይዛብሌግራን አማኖቶስካአባባተሮ ጎሌሮጳዉሎሳፋረን ታዎንጋላይኤነካጋርጋራሮካፈሎ
ሳትየ፥ ጳዉሎሳ ሂካ ሀንዳ ካኮንጻፈራ ክጫርክ ሂካ ካፈሎ ሳትኬሳ ካሌሮ ቲቶን ጎሌሮ ቲቶ ሀሴ አሪ
ምን ካዋኮኒዕ ፈሎ ፈልስሳ ኡል ካቀርጠስ ግረ። ሀንዳኬሳ ክንትብ ካኮስሳራ መተ ካላሮ አየስ ሴድ
ጉቲያ።
ካሆሬ፥ ምን ካዋት ጃርሶለ ካካለኮና ኡል ካቀርጠስኮክ እባዶ ፈሎ ኦሜላንኮክ ጋራ ምስት

ያዳሊ እሶን ግርን ዶትሳቶ ቲቶን ቆፋ ስሳራ፥ ካላም ምን ካዋይ ኦሮ ካለካለት ኡና ሂካ አማ ግራን
ጃርትልና ጃርሶለል፥ ኡሱማለና ዎዳላልና ኦሀንዳረን ምሲ አጋልስስን ዶትሳሮ ቲቶ ኡሱ ጎርሳራ፥
ጉድሳና፥ ታአማኒል ያዳሊኮክ ጋራ ካካለኮና ኖጎዳና ጌላንጄግራኖኮክ ጋራ፥ ኡሱማለናምን ካዋ ኦሮኮ
እስዲዳኖ፥ ዶጋማኖ፥ ካለካለ ብያኖ ትራኖኮክ ጋራ፥ ኡሱ ቲቶን ጎርሳና ገጌስ ስሳራ።
ራቶ ሂክማጻፋ ካአበራ
ታባኖ 1፡1-4
ምን ካዋት ጃርሶለ 1፡5-16
ምን ካዋይ አዳ. አዳት ኡናኮኒዕ ፈሎ 2፡1-15
ጎርሳና ሀድሳኖ 3፡1-11
ጉድሳኖ 3፡12-15
1 ዋ ኦአሳባተሮ አማኖና ካሩም ግር ካአያና ቶስ ካቃጄልስሮ ካሩም ማላባኖ ጂናሲን፥ ድይ ካዋና

የሱሳ ክርስቶሳን ካፋራመሮ ጳዉሎሳኮ፥
2 አማኖኬሳና ማላባኖኬሳ ካኮ�ባተራ ካሶቦን ሄዶ ጌስጆልኮ ሆረነ ታታበሮ ጅሩ ጅሮማት ታግር

አብድ ጉቲያ።
3 ኡሱ ካኮሙርቴሴሮ ጎራታ ኖ ካፋይሳሮ ዋካንክ አጃጃ እዬን ሀዳራ ካኮስሳመሮ ካላላባኖ ጋራነ

ሃፉራ ኢን ቱሰ።
4ራቶክካሌሮካሩምአማኖኤረኬካሌሮቲቶንዋ ኦዶኮ፥ ኖ ካፋይሳሮክርስቶሳ የሱሳኮ ስኖና ኖጎዳ

ኩን ሀሌቶ።

ቲቶ ቀርጠስ ካአባናየ ኦዶናት
5ኩታቀርጠስኦዶላካኮንኢሴራጋናካኤካኖንግሮአየስ ጎጎኤካሶና አን አጃጃጎጎስሰሮማለካታማ

ዱባ ጃርሶለ ጎጎሹምቶንያ።
6 ምን ካዋክ ጃርሳ ካቱፋሞን፥ ኦር ቶ ካአቦ፥ ይስኬሳና ዋ ካአማናሮ ራራጋታኖይ ጎርቱን አጃጃ

አታታኖዋቲ መገክሶ ካኡማሞን ሀሌዎ።
7ኤጲስ ቆጶስ ሌ (ሆረሃየ ካፈላራ) ፈሎ ኦዋኮት ሀዳራ ጎጎአቦ ማለ ካቱፋሞን ላኖ ዶትሳራ። ህክና

ኢፍሳዳ፥ ሳመ ካአማራታሮና፥ ካሴታሮ፥ ካዶጋማሮ፥ ራ ካሊ ታሄላማቶ ላኦን ካትያሮ ላኖ ላኮዶትሳሮ።
8 ሂካኮ ሱረ ማርት ካቆጳታሮ፥ ካእዳንክ ካሌሮ ካጌላታሮ፥ እስካአዎዳታሮ፥ ቱኩልክ፥ ቁሉክና

እስካኦራተ ላኖ ዶትሳራ።
9ካካለ ካሩም ካሌሮ አጋልስስ ጎጎአታይስሮና ሂካ አጋልስስ ኦድዳራን ጎጎዎቃስሮን ጎጎአጋልሳተሮ

ካአብዳመ ሃፉራ ካአታታሮ ላኖ ዶትሳራ።
10ካዲዳራ፥ካላፍላፋራካሶባራካሞጋንእባዶግራ፥ሱረዋሂክካሀማጺሳመራታአይሁድኡናኮያ።
11 ሂናኣ ጫልኢ ኢሳኖ ካዶትሳሮያ፥ ኣላንቲና ልክኪ ካሌኖን ራንደ ላኦ ሄላይን አማ አጋልስስን

ካዶትሶን አየስ አጋልስሳኖይ ካምነ እባዶ ዱባ ሻላጋራን።
12 ካክሶ ካሄገሮልኮ ኮ ጋራክሶ አዬሳ ግራን፥ “ካቀርጠስ እባዶ አርጌቶ ጣራ ኦላልኒዕ፥ ካሜላን

ሱላለና ላፋኒዕ ጋንቸኒዕያን” አመራ።
13 ሂክ አቶናት ሩምያ፥ ሃንሱን ኣሎ ቆዲና፥ ህክና ልክኪ አማኖ ጎጎግርቶና፥
14ታአይሁድ ማማ ጎርቱን ሩምኮ ኦፋክመራን እባዶኮት አጃጃ ጎጎጫቃሶንኮያ።
15 ካሙጭመዉን ካመን ዱባ ካሙጭመያ፥ ባቲክና ዋ ካአማኖቱን አደ ካሙጭመራ ኮኮ ኮና

ላግሮ፤ ሱረዋ ሳሙትሶና ሻዳኖክሶ ካባቶየያ።
16ዋ ካንሶዋ አማራን፥ አየሱን ጎአመን ፈሎኦትሶይ ካካታራን፥ ኦሜላን፥ ኦአጃጃሞና ፈሎ ኦኢዳኑን

ኦሌኖንያን።

2
ካእዳን አጋልስስ ካእዳን ግርዉን

1 አት አደ ልክኪ አጋልስስነ ዎታ ካእስአታሮ አጋልስስ።
2 ካጃሮመ ባባር ኦእስል ኦካባጃሜን፥ እስኦትሶ ኦኦራታራን አማኖ ጌላንጀና ኦብሳኖይ ፋያሌሳኒዕ

ጎጎሌራዉን ጎርሲ።
3 ኡሱማለና ጃርትልና ግርክሶይ ኦካባጃሜን ጎጎሌራዉን፥ ካእዳን ካሌሮ አየስ ጎጎአጋልስስራዉን

ኳሬ መገ ካእባዶ ኦባሳራን ጎርቱን ካሴቲሳሮ ጣሞኮክ አራዳ ኦአባሜን ጎጎሌኖንኮ አጋልስሳ።
4 ሃ ጎሌን እሶ ካኢማክ ሄለል ኤንተርክሶና ይስክሶ ጎጎጌላራዉን አጋልስስን ዳንዳራን።
5 ሃፉራ ካዋ ማዮ ዶሌና ጎጎኢንጋማሞንኮ እስኦትሶ ኦኦራታራና ኦሙጭሜን፥ ምን ኦሮ ፈሎይ

ኦአዴሳሜን፥ ኦኢዳኒዕ፥ ኤንተርክሶዉና ኦአጃጃማራን ጎጎሌናዉን አጋልስስ።
6ኡሱማለና ካኢማክ ባባርና እስኦትሶ ጎጎኦራናዉን ጎርሲን።
7ማምስክአዬስናካእዳን አየስ የላኖይ እስኦታማሱሳ የላቱሳ፥ ካአጋልስሳቶ አጋልስሳኖይናካእስል

ላኖና፥ ካአብዳመ፥
8 ካቱፋሞን ካእዳንክ አየስ ቱስና፥ ሂካና ካዲዳራ ጋራካን ታአምአዬስሮ ካሜላን አየስ ዋይረ

ጎጎሙልሮንያ።
9 ድይጆል ጎታክሶዉን ማምስክ አዬስና ጎጎአጃጃምራዉን ጎጎገገላይስናዉን ሃፉራ ካሜላን

ጎጎአባቦንኮ አጋልስስ።
10 አሮሄቶ፥ ህክና ራ ዱባነ ካፋይሳሮ አጋልስስ ካዋይ ጎጎጌላሮን ዱዶ ኦአማናሜን ላኖክሶ

ጎጎአቶትስራዉንያ።
11ፋይና ታኮሄላማራ ስኖ ታዋ እባዶ ዱባንሙተታ።
12ህት ስኖናጩቦ ግራኖና አላምኮክ ሀልቻ ካካይነ፥ ሂካ ጌሲ እስኦታን ኦራታና ቁሉማ፥ ካሩም ግር

ካአያና ጎጎግርኖን ኖ አጋልስሳራ።
13 ሂክ ካሶማሳመ አብድታን ካሌሮ ካንጅንክ ሄዶካንና ታፋይሳቶ ታየሱሳ ክርስቶሳ ካባጃኮት

ሙተን ኦራታና።
14ኡሱናሜላነኮቤስንካእዳንክካሌሮፈልንካአታታሮካኬሳካሌሮጎሳኡሱንሙጭስንእስኦቴሳ

ኖ ማራን ሮርሳተ ስሳተራ።
15 ጎርታ አጋልስስን ካዶትሳራ ሂካያ፤ ኦዶናት ዱዶክ ጎርሲን፥ ሀድሲን፥ ማዮና አሮቱፋኖ።

3
ካእዳንክ ካሌሮ ፈላኖ

1 እባዶ ሞትጆሉና ኦዶናት ኦአባዉን ጎጎአጃጃምሮን፥ አጃጃ ጎጎአታራዉን ካእዳን ካሌሮዱባ ፈልን
ኦኤካቴን ጎጎሌራዉን ሻድስ።

2 ኡሱማለና ማዮ ጉቲና ታሜላን ጎጎአዬሶንኮ፥ ኦኖጎዳ ጎጎሌራዉን፥ እባዶ ዱባና ዎዳናኮ ታሌተ
አንጅረ ጎጎቱስራዉን አዴስስ።

3 ሂታኮ ሆረነ ኖ መተካኑን ሻዳኖ ካኮንሀንቃተሮ፥ ኦአጃጃሞን፥ ኦሶባምነኖ፥ ካለካለክ ሀልቻይና
ኤካታኖን ድይ ሌነ ኦኢምናምነኖነ፥ ኢንሰኢንጋማና እስእስ ዲዳሜላነና ቃናቴ ግኔ።

4 አየሱን ጎአመን ካፋይሳሮካንት አንጅረ ታዋና ጌላንጀ ካኮሙተ ጎራታ፥
5 ኦፈልነኖ ቁሉኒዕ ፈሎዉን አንሌኖን፥ ሻጋኬሳኮ ካከይ ፋይሰራ፤ ካፋይሰራና ካላም ኡሙላማኖ

ካሌሮ ኣላኖና አያና ቁሉክ ኡሱባታኖያ።
6 ሂካ አያና ካፋይሳሮ ዋካን የሱሳ ክርስቶሳ ጋራነ ኖን ጫባጫባይሰ ስሰራ።
7ህክና ስኖይ ቁሎይነ ጅሩ ጅሮማክ ግር አብድ አባይኔ ኦኤላኖ ጎጎሌኖንያ።
8 ህክና ካአብዳመ ሃፉራያ። ዋይ ኦአማናራን ካእዳንክ አየስ ፈልን እስኦትሶ ሮርሳይ ጎጎስሳራዉን

ሂካ አየስ አዴስስ አት ጎጎአዬሶን አን ዶታራ። ሂክ ካእዳንክና ማምስክ እባዶና ካማድሮያ።
9 አየሱን ጎአመን ካማድኖን ዶጋማኖና አላታንኮክ ህዲድ ቶታኖ ዶጋማኖኮና ጋራ ካሴራ ታክያቶ

ኤንገኮ ፋክም፥ ሂክ ላኦ ካላይክና ካማድኖንያ።
10ካለካለ ላኖ ካኬናሮ እባዶ ሆራርጀ ጎርሲ፥ ካላም ሀዲስ፥ ኤሰኮ ጎሮረ ኡሱነ ዎታ ኩን ኤሴላ ቶና

አሮግኖ።
11 ሂካ ኣንክክ እባዶ ካሽርመናጩባለሳያ፥ እስኦቴሳ ጉት ካፍርዳታሮ ላኖ አዴስ።

ታጋቾ ማርካ
12 አርጢሞስ ጎርቱን ትክቆሳ ኩ ቶስ ጎጎፋረሮ አን ማንኮግሮ ቶስ ንቆጲልዮን ቶስ ኤመይን ኩን

ካዳንዳመዱባ ፈል፤ ባጤሳ ኤሰ ሮርስን ጎሳየራ።

2:14ማዛ. 130፡8፤ ብያ. 19፡5፤ አዳ. 4፡20፤ 7፡6፤ 14፡2፤ 1 ጴጢ. 2፡9። 3:12 ኦፋ. ፈ. 20፡4፤ ኤፈ. 6፡21-22፤ ቆላ. 4፡7-8፤ 2
ጢሞ. 4፡12።

13ሴራ ኦካሳን ዜማሳና አጲሎሳ ሰሴታንትሶይ ጋርጋርን ኩን ካዳንዳመ ዱባ ፈል፤ እሶን ካዶትሳሮ
ዱባና አማግ።

14 ኡናታንኮ ኦሌራዉን አሪ ታህታርቴዉን ካዶትሳሮ ጎጎሄላራዉና ባርሳኖኦትሶይና ኢል ካላይኒዕ
ጎጎሌኖንኮ ፈሎ ኦኢዳኑን አታታኖ ጎጎአጋልሳናዉን ዶትሳራ።

15ኢነ ዎታ ኦግራንዱባኩን ኖጎዳ ፋራማራን። አማኖኮ ካከይ ኖ ኦጌላታራዉን ኖጎዳ ገጊሳ። ስኖ ታዋ
እስን ዱባነ ዎታ ሀሌቶ።

3:13 ኦፋ. ፈ. 18፡24፤ 1 ቆሮ. 16፡12።

ካፋራመሮ ጳዉሎሳኮክ ሀንዳ
ፍልሞና ቶስ
ታባኖ

ፍልሞና ካአዴሳመ አማንየ፥ ካቆላስያስ ምን ካዋኮክ ማጋናልኮ ኮያ አማመ ሄዳማራ። ፍልሞና
አናስሞሳካአማማሮድይት አባናየ፥ ሂክድይትና ጎታኬሳኮኢሰባየ ታኮቤረምንካሻኖካግረ ጳዉሎሳነ
ዎታ ኤሰሌን፥ ጋራ ካጳዉሎሳነ አናስሞሳ ካክርስትና አማኖ አታተ፥ ጳዉሎሳ ፍልሞና ቶስ ካጻፈረ ሀንዳ
ፍልሞና አባባተ ኡሱ ቶስ ኤመቶ ጉት ካግሮ ድይት አናስሞሳ ዎታ ጎጎዎጋሮ ካሻድሳሮየ፥ አዳኖይና ግዳ
አናስሞሳ ክርስታና ማንኮሌ ማራን ሂታኮ ሆረንባን ካአማኖ አቢ ኣን ኡሱ ጎጎቆጳሮን ኳሬ ድይ ኣን ኡሱ
ጎጎቶትኖንኮ ሰጋራ።
ራቶ ሂክማጻፋ ካአበራ
ታባኖ 1-3
ካጳዉሎሳ ጋላታ ፍልሞናን 4-7
ጳዉሎሳ ጋራ ካአናስሞሳ ካኤባተሮ ካአቲ ኤብ 8-22
ጉድሳኖ 23-25
1 የሱሳ ክርስቶሳ ማራን ካሽያመሮ ጳዉሎሳኮና አብካን ጢሞቶሳኮ፥ ኣሎ ኖ ካጌላታኖና ኖኔ ዎታ

ካፈላሮ ፍልሞናን።
2 አባታን አፍብያን፥ ኖኔ ዎታ ዎታዳራ ካሌሮን አርክጳን ምንካይ ካኩኩማሮ አማኒሉን፥ *
3ዋ ኣቦካንኮና፥ ጎታ የሱሳ ክርስቶሳኮ ስኖና ኖጎዳ እስኑን ሀሌቶ።

ታፍልሞና ጌላንጄና አማኖ
4ኩ ኤብኬይ ሻዳ አርጌቶ ሄዶኬ ጋላታራ።
5 ኣላንቲና ጎታ የሱሳን ካአብቶ አማኖና ቁሎለ ዱባን ታአብቶ ጌላንጀ ማለራ።
6ክርስቶሳማንኮግኖማራን አየስ ካእዳንዱባ ኣሎ ጎጎአዴሶን፥ አማኖካ ካካለቱን ገጊሳ ጎጎአታቶን

ኤባታራ።
7 አቢኬ! ቁሎለኮት ዎዳና ማንኮፎልሲሴዉን ጌላንጀታኮ ገጌሎ ኦአቲና ጎጎኢና ሄላየራ።

ጳዉሎሳ አናስሞሳ ማራን ዎጋርስ ኤባተ
8 ሃንሱን ፈልን ካዶትሳሮ አት ጎጎፈልቶን ኩ አጃጅን ክርስቶሳይ ጃቡ ኢን ጎግርተና፥
9 ጎርታ ጃርሳና ግዳ አደ ክርስቶሳ የሱሳን ካሽያመራ አን ጳዉሎሳ ጌላንጄ ኩ ኤባታራ።
10ምን ካሻኖ ግራን ካኡሙለሮ ኤረኬ አናስሞሳ ማራን ኤባታራ።
11ጣየ ኩን ላኦ ካላይክየ፤ ግዳ አደ ኩና ሌረ እዬን ላኦ ካአቦ ሌራ።
12ዎዳናቴ ማለ ካሌሮ ኡሱ አባበ ኩ ቶስ ፋረራ።
13ዎንጋላ ማራን አን ታኮሻመሬ ባንኤታይ ሌረ ኢን ጎጎሀንዳይሮን ሃሳይን ዶተረ።
14አየሱን ጎአመን አት ካፈላቶ ካእዳንክ አየስ ዱባ ጌላንጄ ኳሬ ሁና ጎጎሌኖንኮ ኩኔ ሀማካሮን ኮና

ፈልን ላኮዶታሮ።
15 ዎዳሳን አናስሞሳ ጎራታ ክጫሩን ኩኮ ካኮንካለቤራ፥ ኡሱ ቆጳይደ ኤርናዉን ኩ ዶሌ

ጎጎአዳላይሶንያ።
16ሂታኮሆረንባን አደድይ ኣን ሀሌኖንግራንድይኮካሮራሮ አዉኣሎክአብያ፤ ኢንካጌላመያ፥ ሀሌዎ

ኳሬ ሶይ ኡሱ ሀንዳኖኬሳ ኩ ማንኮማድናሮ ማራን አያና አደ ክርስቶሳ አቢ ኩን ማንኮሌ ማራን ኩዬን
አደ ኣሎ ካጌላመያ።

17 ጎርታ እን ሳቲ ኣን ጎቶትተ እን ጎጎቆጳቶ ማለ የላ ኡሱ አታ።
18ኡሱ ኩ ካኮሚረራ አየስ ጎግረ ጎርቱን አምአታታ ኡሱ ጉት ጎግቴ እን ጉት ቶቲ።
19አን ጳዉሎሳሂካገነቴይጻፈራ፥ ኡሱታአቦ አንዛ አንሙርናራ። አትመተካዉንካኬማንኮሌተዉን

ኮና ላኮአዬስናሮ።
20 አቢክ ጎታይ እን ጎጎማድቶን ዶታራ፥ ክርስቶሳ ዎዳናቴ ፎልሲስ።
21ኢን ካአጃጃማቶ ላኖ አብዳታ፥ አን ካሆሳታሮኮና ሮርስ ካፈልናቶ አዴሰረ ጻፋራ።
22 ሂካኮና ካካለ፥ ኤብክስን አባብ ሄላይረ አን እስን ቶስ ኤመይን አብድ ማንኮየላታሮ ማራን

ታኮፎልሳሮ ባንኤ ኢን ኤካሳ።

ታጋቾ ኖጎዳ

* 1:2ምንካይ ካኩኩማሮ አማኒሉን፦ ሄእ ታግሪኪምንካይ ካግሮምንካዋዉን አማራ። 1:2 ቆላ. 4፡17። 1:10 ቆላ. 4፡9።



ፍልሞና 23 256 ፍልሞና 25

23 እን ዎታ ክርስቶሳ የሱሳ ካሽያመራ ኤጳፍራ ኖጎዳ ፋራማራ።
24ኡሱማለና ኢነ ዎታ ኦፈላራንኮ ማርቆሳ፥ አርስጢሮኮሳ፥ ዴማሳና ሉቃሳና ኖጎዳ ፋራማራን።
25ታጎታ የሱሳ ክርስቶሳ ስኖ እስን ዎታ ሀሌቶ።

1:23 ቆላ. 1፡7፤ 4፡12። 1:24 ኦፋ. ፈ. 12፡12፤ 25፤ 13፡13፤ 15፡37-39፤ 19፡29፤ 27፡2፤ ቆላ. 4፡10፥14፤ 2ጢሞ. 4፡10፥11።

ካኢብራዊ እባዶ ቶስ ካፋራመሮ ሀንዳ
ታባኖ

ሂክ ሀንዳ ካኮንጻፋመራ እባዶ እሶ ጎዲደ አማኖክሶ እስን ካጋባላመሮ አማኒሉዉንየ፤ ጻፊት
እብራዊጆሉን ካአዴስሰራ የሱሳ ክርስቶሳ ካሩሚና ካጋቾ ሙታኖ ካዋ ላኖ ቱስንያ። ሂክ አማኒል
አማኖክሶይ ጎጎኣራራዉን አታይሳራ፤ ሂካ ካኮፈለ ጎራታ ሩም ሴድ አዴስሰ ቱሳራ፥
1. ታአታተሮ ራኮ ኮት ጋራነ ካሩም ኦዶን ካአጃጃማሮ ካሌራ የሱሳ ጅሩ ጅሮማክ ኤረ ካዋያ፤ ኤረ
ካዋ ላኖይ አማቶ ኦሆርኮክ ካሄገሮልኮ፥ሙሴኮና ኤርግቻልኮ ኣሎ ካሮረያ።

2. የሱሳ አማቶ ኦሆርኮ ኮክ ቱቃሞልኮ ኣሎ ካሮረ ጅሩ ጅሮማክ ቱቃሞ ላኖ ዋ እሲ አዬሰራ።
3. ጋራ ካየሱሳነ አማኒል ጩቦኮ፥ አብስኮና ጎይኮ ፋይናራ፤ የሱሳ ቱቃሞልኮክ ዎይቻ ላኖይ
ካኢብራዊ እባዶኮክ አማኖ ሴራና ካግድ ጃርሶ ሆስ ኣንሙታ ካግረ ፋይና ሩም ጎጎሌሮን የለራ።

ጻፍት ታእስራኤል ጅርት ካአዴሳመ እባዶኮክ አማኖ ማሱሳ የላተረያ፥ (ፎልሲ። 11) ኦናባባራን
አማኖክሶይ ጎጎአታራዉን አዴስሳራ፤ ኡሱማለና (ፎልሲ። 12) አማና እልኦ ኦትሶ የሱሳ ጉት ካኖይ
አማኖክሶይ ጎጎአታራዉና ማምስት ራኮና አቦሳ ጎጌና ጎጎኦብስራዉን ጎርሳራ፥ ጉድሳና ካጎርሳ ሃፉራ
ስሳ ጉድሳራ።
ራቶ ሂክማጻፋ ካአበራ
ታባኖ፥ ዋ ክርስቶሳይሙታኖ 1፡1-3
ክርስቶሳ ኤርግቻኮ ካሮራን ላኖ 1፡4—2፡18
ክርስቶሳሙሴኮና ኢያሱኮ ካሮረ ላኖ 3፡1—4፡13
ቱቃሞ ላኖ ካክርስቶሳ ዱባንኮ ካሮራሮ ላኖ 4፡14—7፡28
ካክርስቶሳ ሃፉራ አማቶኮ ካሮራሮ ላኖ 8፡1—9፡22
ካክርስቶሳ ጃርሳማኖኮክ ጂናን 9፡23—10፡39
አማኖኮክ ጂናን 11፡1—12፡29
ዋ ገጌላይሳኖ 13፡1-19
ካጩፋኖ ኤብ 13፡20-21
ጉድሳኖ 13፡22-25

ዋ ኤረኬሳኮክ ጋራነ አዬሳኖ
1ሆርኮስኮ ካየረ ዋ ራ ካሞጋንና ጎራታ ካሞጋኒ ጋራ ካሄገሮልነ ኦዶጆልካኑን አዬሰረ፤
2ግዳ ጎአመን ካጋቾ ጌሲ ካመን ዱባ ጎጎኤሎን ካየለሮ ኤረኬሳኮክ ጋራነ ኖን አዬሰራ፤ አላም ዱባ

ካኮመጠራ ኡሱያ።
3ኡሱ ካባጃ ታዋ ሀንቃይሰ ካቱሳሮያ፤ ያዳሊቴሳና ዋኔ ዎታ ታኤካቶታ፥ ሃፉራኮክ ሁናይ አላምዱባ

እስክሰ አበራ፥ እባዶጩቦኮ ቁሎይሰ አባባተረ ዳሩሪ ካአቲ ዋኮት መርጌ ሀማጼ።

ኤረ ካዋ ኤርግቻልኮ ካሮራሮ ላኖ
4ኡሱን ካቤራመገ ካኤርግቻመገኮ ካሮራሮ ማንኮሌማራን፥ ኤረ ካዋ ኤርግቻኮ ኣሎ ካሮራሮያ።

5ዋ ዱዶ ኤርግቻል ኦሮ፥
“አት ኤረኬታ፥ አን ኩ ህታር ኡሙለራ”

ጎርቱን
“አን ኦዶ ሌሮዋ፥ ኡሱና ኤረኬ ልናራ”

ካኮንአመረ ማዮና ላግረ።
6ዋ ባርክ ኤረኬሳ አላም ቶስ ካኮፋራረ ጎራታ፥
“ኤርግቻ ካዋ ዱባ ኡሱን ሀሳጋደ” አመራ።
7ኤርግቻኮክ ጋራ፥
“ኤርግቻልና አምባል ኣን፥

ኦሀንዳራና ላጫ ካኤሌኔ ኣን የልናራ” አማራ።
8ኤረኬሳኮክ ጋራ አደ፤
“ሄዶ! ኮርፍንጀካ ጅሩ ጅሮማኮ ታ ጅሩጅሮማ ጌሮን ግርናራ፤

ዎኖናትካና ሩሚ ባሪሳታ፤
9 አት ቁሉማ ጌላታ፤ ሜላነና ዲዳታ፤

ሂካኮት ኣላንቲ ዋ ሄዶካ ኩ አሳባተ፤
ሳትላልታኮ ሮርሰ ገጌሎ ታስሳቶ ዛይት ኩን ሽግደ” አማራ።

1:5ማዛ. 2፡7፤ 2 ሳሜ. 7፡14፤ 1 ኦዱ 17፡13። 1:6 አዳ. 32፡43። 1:7ማዛ. 104፡4። 1:9ማዛ. 45፡6-7።

10ኡሱማለና፥
ጎታኬ! “አት ሆራርጀ ኡል መጢተ፤

ዳሩርጆልና ገነታይ መጢተ፤
11 እሶ ዱባ ባይናራን፤
አት አደ ግርናታ፤

እሶ ዱባ ሳርስ ኣን ዶአይናራን።
12 ጋሸ አንና አት ዱብናታ፤

እሶና ሳርስ ካዶአን ሳርስ ካኡሱቢ ጎጎኢግልሳማሮ ማለ ኢግልሳምናራን።
አት አርጌቶ አትታ፥

ጌስካዉን ጋቾ ላግቶ” አማራ።
13ዋ ኤርግቻል ኦሮ፤

“ዲናካ ኦዶናትካ ሄገሊ ታ የሎይ
መርገቴይ ሀማጺ” ካኮንአመራ ማዮና ላግሮ።
14ኤርግቻል ዱባ ዋ አማን ካፋይናሮ እባዶን ሀንዳይን ኦፋራማራን ዋዉን ኦሀንዳራን አያናልያን።

2
ካአቲ ፋይና

1 ሃኑን ካማልነኖ አየስኮ ፋላዳይነ ጎጎኢኖንኮ ካማልነኖ አየሱን ኣሎ እስኦራታኖ ዶትሳራ።
2ኤርግቻልኮክ ጋራነ ካሰጋመራ ሃፉራ ሩምሌራ፤ ሂካ ሃፉራኮ ካሽርማራና ሂካ ሃፉራን ካአጃጃሞን

ታዶትሳቶሙሮ አታታራ።
3ሀያ ኖ ሂካ ካአቲ ፋይናን ዶና ኦላኖ ጎሌነ፥ ምሲ ሄሲን ዳንዳና? ሂካ ፋይና ኖን ካስሰራ ጎታ እሲያ፤

ኡሱኮና ካማለራ እባዶ ሂካዋ አዴስሰራ።
4ዋ እሶን አደ ማላታል፥ ካሳድስሮ አየስ፥ ካሞጋን ባሳ ፈላኖዪና ፈኢቴሳክ ማለ ኦዳናባመራን አያና

ቁሉክ እላቦልኮክ ጋራነ አቶታኖክሶ አታይሰራ።

የሱሳ ካፋይና ሶረሳ ላኖ
5ዋ ሆረንባን ካኤሜይናሮን፥ ሂካ ግዳ ኖ ካኮአዬሳኖ አላም ኤርግቻ ኦዶናት ጎጎባርስሮ ላኮየለሮ።
6ኡሱማለና ቁሉክ ማጻፋጆል ባንኤ ቶይ ሃ አማራ፤

“አት ጎጎቆፍቶን እባዶ መያ?
አት ኡሱን ጎጎማራርቶ ኤረ ካእባዶ መያ?

7 አባራን ኤርግቻልኮ የራሰ፥
ካካባጃና ካሶማ ካላቻ ኡሱ ጉት ካይተ፤
ገነታ ኦፈልተቶ ፈሎ ጉት ሹሚተ፤ *

8ዱባና ኦዶናትኬሳ ሄገሊ ካይተ።”
ካመን ዱባ ኦዶናትኬሳኮ ሄገሌ ካኮካይተ ጎራታ፥ ኦዶናትኬሳኮ ሄገሊ አንካይኖን አት ካሃሴታ አየስ
ኮና ላግሮ። አየሱን ጎአመን ግዳ ጎጎግሮይ ካመን ዱባ ኦዶናትኬሳ ሄገሊ ካግሮ ጋና ላኮዴነኔ።
9ግዳ አዴ ኤርግቻልኮ ጎራታ ክጫሩን ሁስንተ ታግቴ፥ ታጎይ ራኮ አታታኖኮት ኣላንቲ ካካባጃና ካሶማ
ካላቻ ካካተሮ የሱሳ ድናና፤ ኡሱና ስኖ ታዋይ ኖ ማራን ጎየራ።
10 ካመን ዱባ ኡሱይና ኡሱን ካመጣመራ ዋ ይስ ካሞጋን ካባጃ ቶስ ኬኒን ፋይናክሶክ ሶረሳ ካሌሮ
የሱሳ ራኮ ኦሮማርሰ ሮርሳኖይ ዱዶክ ጎጎሌሮን ሂክ አየስ ካዶትሳሮ ማንኮሌ ማራን ዋ ፈለራ።

11 እባዶ ዋዉን ካቁሎይሳራና ጋራኬሳነ የሱሳ ኦቁሎዋራን ኦዶ ኮክ ይስያን፤ ሂካኮት ኣላንቲ ኡሱ
እሶ፥ “አቢላልቴ” አም ኡምን ላኮሙላሮ።

12 ሃኑን ቁሉክ ማጻፋጆል
“መገካ አብላልቴዉን ሰጊናራ፥

ጎሳ ካዋ ኦሮ ህኢቴይ ጋላትናራ” አማራ፥
13ኡሱማለና፥ “አብድቴና ኡሱ ጉት ካይናራ” አማራ፥
አደና፥ “ሂክማ አንና ዋ ኢን ካስሰራ ይንሳ ህታኒ ግና” አማራ።

14ሃንሱን ይስኬሳ ሶና ኢግ ካአቦ እባዶማንኮሌራንማራን የሱሳና እሶ ኣን እባዶ ሌ፥ ሂካ ካኮንየለራ
ጎይኮክ ጋራነ ጎይ ጉት ኦዶናት ካአቦ ዱርሳ ባስንያ፤

15ኡሱማለና ጎይ አብሳታኖኮት ኣላንቲ ኡሊ ካኮግራን ጌስ ዱባይ ድዩማ ኢምናሜን ኦግሬኑን ዎዶ
ሊንያ።

16 ኦግራን የሱሳ ካኮንኤመተራ ኤርግቻ ጋርጋርን አንሌኖን ግራን ታአብራመ ሳኒ ጋርጋርንያ፤

1:12 ማዛ. 102፡25-27። 1:13 ማዛ. 110፡1። * 2:7 ፉሬን ቶቶይ “ገነታኮኒዕ ፈሎይ ሹምተ” ካአማሮ ላኮአዳራን።

17 ሃኑን ካመን ዱባይ አቢላል ኣን ላኖ ማንኮዶትሳሮ ማራን አቢላል ኣን ሌ፤ ሂካ ካኮንየለራ ጩቦ
ካእባዶ ሀሄሶ አምን አመረ ዋዉን ሀንዳይን ካአብዳመና ካነኔኤይሳታሮ ቱቃሞልኮክ ዎይቻ ሌ።

18ኡሱ እሲጫፋመረ ራኮ ማንኮአታተሮ ማራን ኦጫፋማራን ጋርጋርን ዳንዳራ።

3
የሱሳሙሴኮ ካሮራሮ ላኖ

1 ሃኑን እስና አዴን ኡምት ታዋይ ኦኡማንተታን ቁሉኒዕ አማኒል! አማኖካኑን ካፋራመሮና
ቱቃሞልኮክ ዎይቻ የሱሳ ሻዳ።

2ሙሴምን ካዋ ዱባን ካአብዳመ ጎጎሌረክ ማለ የሱሳና ኡሱ ካሹመሮ ዋዉን ካአብዳመየ።
3 ምን ካማዳራራ ምንኮ ታሮርቴ ካባጃ ጎጎአቦ ማለ የሱሳና ሙሴኮ ታሮርተ ታአቲ ካባጃ

ማንኮዶትሳሮ ማራን ካባጃመ።
4 ኦግራን ምን ዱባ መተመተይ ካማዳራሮ እባዶ አባ፤ ካመን ዱባ ካፈለራ አደ ዋያ።
5 ሆረንባዉን አማሚን ካዶትሳሮ አየስ ዱባን አቶታ ሙሴ ምን ካዋ ዱባይ ካሀንዳሮ ኣን

ካአብዳመየ።
6ክርስቶሳአደምንካዋይካአብዳመካኮሌራኤረኣንሌጉረየ።ምንኬሳና ኖና፤ምንኬሳካኮንሊናና

ካኮአብዳታኖ አዬስና ታኮ�ዳታኖ አብድ አታይሳይ ጎአባነያ።

አብዳታናዋትኮክ ጋራ ካስሳመሮ ሴርሳኖ
7 ሃኑን አያና ቁሉክ ጎጎአማሮ፥

“ህታር ያየቴሳ ጎማልቴን፥
8-9ቃሉላቶክ ኡሊ ኦዶላልክስን እን ጎጎጫፈራንክ ማሌና ሜላነ እን ጉት ጎጎኬራንክ ማለ
እስና ዎዳናትስን ታአጃጃሞን አሮየላቴን፤

ኤሰ እሶ እን ጫፌን፤ ኢነ ዎታ ታማጋተን፤
ጌስ አፋርታሙን አን ካፈለሮና ዴን” አማራ ዋ።

10 ሃኑን አን ሀሴ አላታኒ አማራየጉረ፥
“ዎዳናትሶ አርጌቶ ሽርማታ፤
ራኬና ላኮአዴሴራን አመ።”

11 አደና
“ ‘አን ታስስናሮ ታፎልሲ ባንኤቴ ቶስ ላኮታብናራን!’ አመ

አማራንቴይ አን አማተራ።”
12 አቢላልቴ! እስን ኦሮኮ ማዮና አርዶክ ዋኮ ታፋክሶ ታሜላና ታአማኖን ዎዳና እስኑን ጎጎግኖንኮ
እስኦራዬን።
13 አየሱን ጎአመን እስንኮ ጩቦይ ሶባምረ ዎዳናቴሳ ታአጃጃሞን ጎጎየላኖንኮ፥ “ህታር” አማመ
ካኡማማራ ጎራታ ግራን አርጌቶ እስእስአታይሳየን።
14ሆራርጀ ካአባነኖ አማኖካን ታጋቾ አሪ ታ ጌኖን አታይሳይ ጎአባነ ክርስቶሳነ ዎታ ኦኤልናኖ ልናና።

15ህክና፥ “ህታር ያየቴሳ ካኮማልታን ጎራታ
አብጆላልክስን ሜላነ ካኮከኬሰረን ጎራታ ጎጎየለራን ማለ ዎዳናትስን ታአጃጃሞን አሮየላቴን”
አማመ ጎጎጻፋመሮያ።

16 ጎሌና ሀኑኡ ያየቴሳ ማለን አባባተረን ኦሜልለረን አዮስዬን? እሶ ላ ሙሴ ሆረ ሀየ ቃጄልሳ ኡል
ካግብጽኮ ኦቤሬንየና?

17 ጌስ አፋርታም ዱባ ዋ አማራይሳ ኦግረን አዮስዬን? ላሀኑኡ ጩቦ ኦፈለራና እሶ ጎየሬን ሬስክሶ
ቃሉላቶክ ኡል እዬ ኦኮንሄሰሮየና?

18 አደና ሀኑኡ አጃጃማኖ ኦዲዴረን ኳሬ፥ “እስን ታፎልሲ ባንኤቴ ቶስ ላኮታብናታን” አመ ኡሱ
ካኮንማተራ አዮስዬን?

19 ጎርታኑን እሶ ታብን ካኮዋተራን አማናናዋትኮት ኣላንቲ ላኖ አዴሳና።

4
1 ሃንሱን ዋ ታስስናሮ ታፎልሲ ባንኤ ቶስ ታብን ኖ ታአታነኖ አብድ ጋና ታጣባተቶ ማንኮሌተ ማራን

እስንኮ ማዮና ህታ ታፎልሲ ባንኤ ቶስ ታኮታብሮ ኢድሊ አንሄላኖን ጎጎሄሶንኮ ኖ ዱባና እስኦራና።
2ዎንጋላ እሶን ጎጎላላባመሮኖናላላባመራ፤ አየሱን ጎአመን እሶንካላላባመሮሃፉራአማኖይአታታና

ማንኮዋቴን ማራን እሶን ላኦ ላኮስሰ።

3:3 ቶቶ 12፡7። 3:7ማዛ. 95፡7-11።

3 ፈሎኦቴሳ አላም ታኮመጣመሮኮ ሀጋአበረ ኦጉዳቴራን ጎሌና፥ “አን ታስሳሮ ታፎልሲ ባንኤ ቶስ
ላኮታብራን አመ አማራየረ አማተራ” ጎጎአመሮ ግዳና ኖ ካአማናና ኤሰራ ዋ ኖን ታስሰሮ ታፎልሲ ባንኤ
ቶስ ታብናና፤

4 ታቶዶብ አርኮት ጋራ ማጻፋ ቁሉክ ባንኤ ቶይ፥ “ዋ ፈሎኦቴሳኮ ታቶዶብ አሪ ፎልሳተ” አማመ
ጻፋመራ።

5ኡሱማለና ህታ ባንኤ አደ
“አን እሶን ታስስናሮ ታፎልሲ ባንኤ ቶስ ሱረ እሶ ላኮታብናራን” አማራ።
6 ሂካ ዎንጋላ ሆራርጀ ኦማሌራን አጃጃማና ዋትኮ ካከይ ዋ ታስስናሮ ታፎልሲ ባንኤ ቶስ ላኮታቤራን፤
ጎሌና ኤሰራ ጎጎታብራዉን ፈኢ ካኮንስሳንተታ እባዶ ኮኮ ግሮዋ።
7ህክና ጣየ ጎጎአማመሮ
“ህታር ያየቴሳ ጎማልቴን፥

ዎዳናትስኒ ታአጃጃሞን አሮየላቴን።”
አማ ዋ ጌስ ካሞጋንኮ አባባተረ ጋራ ካዳዉተነ ካአዬሰሮ ሃፉራ አሪ “ህታር” አማም ጎጎኡማንቶ
አዴስሰራ።

8 እያሱ ጎሳን ፎልሲ እሶን ካስሰ ሊ ግረዋ ዋ አድ፥ “ህታር” አማ አሪ ታካለኮክ ጋራ ላኮአዬሳረ።
9 ጎርታኑን ጎሳ ካዋዉን ታአይሁድ ታፎልሲ አሪ ኣንትት ፎልሲ ጋና ግታ።
10ዋ ፈሎኮ ጎጎፎልሳተሮ ኡሱማሌ ዋ ታስስናሮ ፎልሲ ቶስ ካታባራ ፈሎኮ ፎልሳታራ።
11 ሃኑን ሀሱ እባዶ አጃጃማና ዋትኮ ካከይ ጎጎኢየራንክ ማለ ማዮና ዴበ ሴይረ ጎጎኢኖንኮ ታዋ

ታፎልሲ ባንኤ ቶስ ታብን አታና።
12 ሃፉራ ካዋ አርዶክና ካፈላሮያ፤ ምና ላማነ ኤነናን ካአቦ ማምስክ ሺፋኮና ሮረ ካኤነናተያ፥ ኔፎና

አያና፥ ምክታልና ለፋል ካለካለ ታ ቤስሮ ካጎጎሳሮያ፤ ዎዳና ኦሮ ታግቶ ቆፋና ሀልቻ ቆቆረ ካፍርዳሮያ።
13ሆረ ታዋኮ ታጎላተታ መጣ ቶና ላግቶ፤ ኢልቴሳ ሆረ ካመን ዱባ ዲዳ ቤ ሀዉአይ ሌ ካሙታሮያ፤

ኖና አባብ ስስን ካኮዳንዳና ኡሱ ሆሬያ።

የሱሳ ካአቲ ቱቃሞልኮክ ዎይቻያ
14 ጎርታ ዳሩርጆል ኦሮማረ ኤልዴ ካቤሮ ካአቲ ካቱቃሞል ዎይቻ ማንኮአብኖ ማራን ህኢታኒ

ካአቶቲነኖ አማኖካን አታይሳይ አባና፤ ካቱቃሞል ዎይቻና ኤረ ካዋ የሱሳያ።
15ኖ ካአብና ካቱቃሞል ዎይቻ ሀራኖካን ነኔኤይሳይን ካዳንዴኖን ላኮዮ፤ የሱሳጩቦ ላኮፈለሮ ኳሬ

ካመን ዱባይ ኖ ኣንጫፋመራ።
16 ጎርታ ኖ ሻጋ ሄላይና ጋርጋርሳ ኖን ካኮዶትሰ ጎራታ ስኖ ጎጎሄላኖን ስኖ ካኮሄላኖ ካዋ ኮርፍንጀ

ሆረ አብስ ካላይ ጋባላሚና።

5
1 ካቱቃሞል ዎይቻ ዱባ እባዶ ኦሮኮ አሳባመረ ዋኔ ዎታ ታኤሰልሳቶ ሃጃይ ባንኤ ታእባዶይ ሜባና

ጃርሶ ዋዉን ስስን ሹማማራን።
2 ሀሱ ቱቃሞ ዎይቻት መተኬሳዉን ሀራኖ ካአቦ ማንኮሌሮ ማራን ኮና ኦካሶና ኦሽርአማራን

ነኔኤይሳይ እሶ ድን ዳንዳራ።
3 ኡሱ መተኬሳዉን ሀራኖኮክ ኣላንቲ ጩቦኮ ሀሄሶ አማማኖ ካሄላምስሳሮ ጃርሶ ስስን ካዶትሳራ

ጎሳ ካላሉን አንሌኖን ግራን እስኦቴሳነ አደረያ።
4 አሮን ኣን ዋይ ካኡማመሮ እባዶ ጎሌ ኳሬ ማዮና ህታ ካባጃ እሲ መተኬሳይ ላኮሄላታሮ።
5ኡሱማለና ክርስቶሳ ካቱቃሞልዎይቻ ላኖኮት ካባጃ እሲመተኬሳይ ላኮአታተሮ፤ አየሱን ጎአመን

ካቱቃሞል ዎይቻ ላኖኮት ካባጃ ካኮሄላተራ፥
“አት ኤረኬታ፤

አን ኩ ህታር ኡሙለራ” ካአመሮ ዋኮያ።
6 ቁሉክ ማጻፋ ባንኤ ታካለቲ ዋ፤

“ካመልከጸደቅ ቱቃሞልኮክ ሹማታ ኣን
አት ጅሩ ጅሮማን ዎይቻታ” አማራ።

7 የሱሳ እባዶሌሂካኡሊካኮግረ ጎራታ ጎይኮ ሃስንካዳንዳሮዋቶስካአቲኢያኖይና ታንጂንኢልሚ
ኡባ ኤብ ኤባተ፤ እስ የራሳታኖይና ካአጃጃመማንኮሌ ማራን ዋ ኤብኬሳ ማለ።

8ኡሱ ማምሲ ኤረ ካዋ ጎሌና ታአታተሮ ራኮይ አጃጃማኖ አጋልሳተ።
9ዱዶክ ሌ ካኮሙታረ ጎራታ ኡሱን ካአጃጃማሮ ዱባን ጅሩ ጅሮማኮክ ፋይናን እሶን ኣላንቲ ሌ።
10ኡሱና ዋ ካመልከጸደቅ ሹማታ ኣን ቱቃሞልኮክ ዎይቻ የለ ሹመ።

አማኖክሶ ጎጎኢሶንኮ ካስሳመሮ ሴርሳኖ
11ህታ ሃጃኮክ ጋራ ኖ ካአዬስናና ካሞጋን አየስ ግራ፤ አየሱን ጎአመን ቦግ ማላባ ግራን ዉደታማና

ማንኮዋተ ማራን እስን አጋልስሳኖ ጥባራ።
12 ግዳ ጊን ካኮግቴን ጎራታይ እስን ካአጋልስሳሮ ሊ ግራቴን፤ ግዳ ጎአመን ሃፉራ ካዋ ካሆራርጄ

አጋልስስ እባዶ ካካለ እስን ካላም ጎጎአጋልስስሮን ዶትሳራ፤ ህታ ኣላንቲ እስኑን ኦዶትሳራን ኤኖያን
ኳሬ ካአቲ ባቦ ላኮዮ።

13ኤኖ ኦላል ካጣማራዱባ ይስ ማንኮሌ ማራን ቁሉማኮክ ጋራ ጋና ላኮአጋልሳተሮ።
14ካአቲ ባቦ ካኮንዶትሳራ አደ ካኢዳና ካሜላና ካለ ቤስ አዴስን ካእጻማሮ ካጂንጂን እባዶያ።

6
1 ጎርታ ክርስቶሳ ማራን ካስሳመሮ ካሆራርጄ አጋልስስ አባብ አባብ ኬሳኖ እስጉነ አጋልስስ

ዱባማኖ፤ ጎይ ቶስ ኦጌሳራን ፈሎ፥ ጩቦኮ ጉላ ጋላኖኮክና ዋ አማናኖኮክ ጋራ አባብ አባብ አጋልስሳ
ካሆራርጄ ኡኩም ላኮጣቢንሶ።

2 ኡሱማለና ጥንቃታ፥ ገነ ጉት ካኖ፥ ጎይኮ ክያኖ፥ ካጅሩ ጅሮማ ፍርዳኮክ አጋልስስ አድ
ላኮጣቢንሶ።

3ዋ ኖን ፈኢ ጎስሰ ሆረንባን አጋልስሲ ዱባማኖ ቶስ ጂናይናና።
4 አማኖክሶ ካካተሮ እባዶ ጩቦኮ ጉላ ጋላኖ ቶስ አባብን ላኮዳንዳማሮ። ሂካ እባዶን ሂታኮ ሆረነ

ኢፋ እሶን ሀንቃየ ግረ፥ ካዳሩረ እላቦና ቃማሰሬን፤ አያና ቁሉክኮ ቆባ ኦአታቴረን፥
5ካእዳንክ ሃፉራ ካዋና ኤመይን ካግሮ ጅሩ ጅሮማክ ቃላዳ ካዋኮክ ሁና ኦቃማሰሬን፥
6 ሂካ ዱባኮ አባባይ አማኖክሶ ጎካካቴን እሶ መተክሶዉን ኤረ ካዋ አባበን ማንኮሱዋራን ማራና

ዲዳ ቤሰን ማንኮየራሳናን ማራን እሶጩቦኮ ጉላ ጋልስን ላኮዳንዳማሮ።
7አርጌቶ ኡሱጉት ካኡባታሮ ኢዳሞካጣማራ አካክልተ ካአባራተሮ እባዶትን ላኦ ታስሳታ ኤረ ዋኮ

ኡሶ ሄላታ፤
8ኤኤንና ቂንጮና ጎአልሰ አደ ላኦ ካላይት ላታ፤ ኤነ ቃንጋምናታ፤ ኤሰኮ ኤለኒ ጉባምናታ።
9አንኦጌላታሮኦቴ! ኖ እስኑንሂካጎአዬንሰናሱረፋይናክስኑንካሌሮካእዳንክአየስጉትግራኖክስን

ኖ አብዳታና።
10ዋ ታኢዳን ካፍርዳሮያ፤ ሃኑን ፈሎኦትስንጣየናሌረ ግዳናመገኬሳማራን አማኒል ጋርጋርን እስን

ታቱሴታን ጌላንጀ ላኮኢሎሮ።
11እስንዱባ አብዲካኦራታን አየስ ታ ገነ ጌግሳታኒ አታንክስን ታ ጋቾ ጌታኒ ጎጎቱሳዉን ኖ ሀልቻና።
12ኖካኮንሀልቻናና አማኖይና ኦብሲአታይጉነዋ አብዲካስሰሮ አየስካኤልናሮ እባዶ ኣን ጎጎሌታኑን

ኳሬ ላፋኒዕ ጎጎሌታኑን ላኮዮ።

አብድ ታዋ ታአብዳንተ ላኖ
13 ዋ አብራመን አብድ ካኮስሳረ ጎራታ ኡሱ ካኮአማትራ ኡሱኮ ካሮራራ ካካለ ማዮና ማንኮግኖን

ማራን ሃ አማ ኡሱ እሲ አማተ።
14 “ኦግራን አን ኩ ሶማሳይናራ፥ ሳኒታና ሞጋስናራ አመ ዋ አዬሰ።”
15 አብራመ ኦብሴ ኦራተጉረ ዋ አብዲ ኡሱን ካታበሮ አየስ ሄላተ።
16 እባዶ አማቶ ጎታብሮ መተኬሳኮ ካሮረ መገይ አማታራ፤ አዬስክሶና አማቶይ አታይሳ እሶ ጠኤ

ታግቶ ዶጋማ ዱባ ባሳራን።
17ሂካማሌሙርት ታዋ ታኢግልሳሞን ላኖ ኣሎ አዴስስን ዶተጉረ አብዲኤልን አብድ አማቶይ እሶን

አታይሰራ።
18ሂካማሌና ዋ ኦኢግልሳሞና ካጣራ ካሌኖን አየስ ላማ፥ ህክና አብድና አማቶ ኖን ስሰራ፤ ሂካ አየስ

ላማኮክጋራነ ኖሆረታግቶ አብድአታይሳይ አባይን ጎጎዳንዴኖንካኮእስካኖ ሄላይንኡሱቶስ ኦኤሜነና
ኖ ካአቲ ጎጎኢና ሄላነና፤

19 ህት አብድ ግርካንዉን ካአኢኖን ካአብዳመ ማርካፋ ባዲ ታአሊሳቶ ማርጮ ኣንትትታ፤ የሱሳ
ታአብና አብድ ጎጎሎኮ ሮርተ ቁሉክ ምን ቶስ ታባታ።

20 ሂካ ቁሉክ ምን ቶስ የሱሳ ካመልከጸደቅ ቱቃሞኮክ ሹማታ ኣን ጅሩ ጅሮማን ካቱቃሞል ዎይቻ
ሌ ኖ ማራን ጣየ ታበ።

7
ቱቃሞት መልከጸደቅ

1መልከጸደቅ ካሳለም ካታማኮክ ዎኖና ዱባንኮ ጦቂ ካአመ ቱቃሞ ካዋየ፤ ሂክ መልከጸደቅና፥
አብራመ ዎኖላል አዎደ አባባታ ግራን ራድ ኤሰለረ ሶማሳተ።

2 አብራመ ካአቦ ዱባኮ ኡሱን ሆራ ስሰ፤ መልከጸደቅኮት ፉሬን ታሆሬ፥ “ካቁሉማ ዎኖ” ካካለ አደ፥
“ታሳለም ካታማኮክ ዎኖ” ሃ አማኖ “ካኖጎዳ ዎኖ” አማኖያ።

3 መልከጸደቅ ካአዴሳመ ኦዶና ኣና ጎርቱን አላታንኮክ ህዲድ ላኮአቦ፤ ጌስኬሳዉን ሆራርጀ፥
ግርኬሳዉና ጋቾ ላኮአቦ፤ ሂክመልከጸደቅ ኤረ ካዋ ኣንማሱሳ ልጉረ ጅሩ ጅሮማን ቱቃሞሊግርናራ።

4 ሂክ እባዶት ምስክ ካአቲዮ ዲያ፤ ኣኒ ታእስራኤልን ኦዶ ካሌራ አብራመ ቦጄ ካኣተሮኮ ሆራ ቤሰ
ኡሱን ስሰ።

5 ኣኒዕ ቱቃሞልኮኒዕ ፈሎ ኦሮ ኦካሜራን ታዎዮለ ሳኒ ጎሳኮና ታአብራመ ሳኒኮ ህክና አብላልትሶኮ
ሆራ ጎጎአትራዉን ሴራይ አጃጄራ።

6ሀሱ መልከጸደቅ ታዎዮለ ሳኒ ላና ጎዋተና አደ አብራመኮ ሆራ ኣተ፤ ካአብዲ ሃፉራ ካኮንስሳመረ
አብራመ ሶማሳተ።

7ክጫርክ ካንጂንክኮ ሶማ ካአታይናሮ ላኖ ሄዳታኖ ላግሮ።
8ምና ቶነ ሆራ ኦአታራን ኦጎይናራንያን፤ ምና ታካለነ አደ ሆራ ካአታራ አርዶክ ሊ ግርናራ አማመ

ካኮአቶታመራመልከጸደቅያ።
9-10 ጎርታኑ መልከጸደቅ አብራመነ ዎታ ካኮኤሰላረ ጎራታ ዎዩት ኣቦኬሳ አብራመኮ ጋና ሀኣላኖን

ማንኮግረ ማራን ሆራ ኣትን ካዶትሳራ ዎዩት መተኬሳዉን አብራመኮክ ጋራነ ሆራሙረራ አማኖያ።
11ጎርታኑን ጎሳንሴራካኮስሳመራካዎዩቱቃሞላኖክማሌያ፤ ሂካካዎዩልቱቃሞልክላኖካሄላማሮ

ሌና ካአሮን ቱቃሞ ላኖኮክ ሹማታ አሌኖን መልከጸደቅ ቱቃሞ ላኖኮክ ሹማታ ኣንክክ ካአቦ ካካለ
ቱቃሞ ኤመታኖ ካዶትሶን ሊ ግራረ።

12ፈሎ ኦቱቃሞል ጎኢግልሳምራን ሴራና ዎታ ኢግልሳማኖ ዶትሳራ።
13ሂክዱባካኮንሰጋመራቱቃሞትኣኒታካለኮያ።ህታኣኒኮማዮናሁካፋላቶስጋባላመካሀንዳየራ

ላግሮ።
14ጎታካንታይሁዳኣኒኮላኖካአዴሳመያ፤ ጎሌናሙሴቱቃሞልኮክጋራአዬሳግራንታይሁዳኣኒኮክ

ጋራ ካአዬሰራ አየስ ኮና ላግሮ።

ክርስቶሳ መልከጸደቅ ኣን ቱቃሞ ላኖ
15 ሂክ አየስ ኣሎሙት ካኮአዴሳምናራ መልከጸደቅ ኣንክክ ካካለ ቱቃሞ ካኮኬ ጎራታያ፤
16 ክርስቶሳ ቱቃሞ ላኖኮክ ሹማታ ካኮአታተራ ግርኬሳ ሜሳ ካላይክ ማንኮሌ ማራንያ ኳሬ ሳኒ

ታእባዶኮ ካኤመተሮ ዎጋና ሴራይ ላኮዮ።
17 “አት ካመልከጸደቅ ቱቃሞ ላኖኮክ ሹማታ ኣን ጅሩ ጅሮማን ቱቃሞታ” አማመ ቁሉክ ማጻፋል

አቶታመራ።
18ኡሱማለና ካጣዎ አጃጃ ላፋና ላኦ ካላይክ ማንኮሌ ማራን ሄሰራ፤
19ሴራ ካሙሴይ ኮና ልክኪ ሊን ላኮዳንዴ፤ ግዳ ጎአመን ኖ ዋ ቶስ ታኮጋባላምና ታካለኮ ታሮርተ

አብድ ኖን ስሳንተታ።
20-21 ሂታኮ ሆረነ ቱቃሞ ኦሌረን አማቶ ካላይ ቱቃሞ ሌራን፤

“ዋ አደ የሱሳነ አት ካመልከጸደቅ ሹማታ
‘አት ጅሩ ጅሮማን ቱቃሞታ፥’ አመ አማተ፤ ላኮጋቢሮ፤ አማመ ኡሱን ኦሰጋመራን አማቶነ ዎታ
ቱቃሞ ሌራ፤”

22 ሂናኣ አማቶኮት ኣላንቲ የሱሳ ኦኢዳን ኦሃፉራ አማቶዉን ኖን ዋቢ ሌራ።
23ቱቃሞልማንኮጎዋሮማራን ቱቃሞኮ ሀኢግልሳሞን ፈሎጉትጅሩጅሮማንግርንማንኮዳንዴኖን

ማራን ኦሆሬ ቱቃሞልኮኒዕ ቶቶኦትሶ ኦንጂየን፤
24 የሱሳ አደ ጅሩ ጅሮማን ካግራሮ ማንኮሌ ማራን ቱቃሞ ላኖኬሳ ካኢግልሳሞንያ።
25 ሃኑን ኦቴሳ ኦሌራዉን ካካለ ማራን ሆረ ሀይ አዬሳኖ ጅሩ ጅሮማን አርዶክ ሌማንኮግራሮ ማራን

ጋራኬሳነ ዋ ቶስ ካኤሜታሮ እባዶ ዱባ ዱዶ ፋይስን ዳንዳራ።
26ሂካኣንክክቁሉ፥ካቱፋሞን፥ካሙጭመ፥ጩባለሳልኮዎዩካሌ፥ዳሩርኮጦቂካአመካቱቃሞል

ዎይቻ ኖን ዶትሳራ።
27ኡሱ ካካለ ካቱቃሞል ዎይቻል ኣን ሆራርጀጩቦኬሳ ማራን፥ አባባይ ጩቦ ካጎሳ ማራን አርጌቶ

ጃርሶ ስስን ላኮዶትሳሮ፤ እስኦቴሳ ጃርሶ የላተ ካኮስሳተረ ጎራታ ሂክ አየስ ካላም ታኮአዳሞት የለ
ጉድሰራ።

28ሴራ ካቱቃሞል ዎይቻ የለ ካሹማራ ቱፋማኖ ካአቦ እባዶያ፤ ሴራኮ አባባተረ ካኤመታራ ካአማቶ
ሃፉራ አደ ጅሩ ጅሮማን ቱፍ ካላይክ ካሌሮ ኤረ ካዋ ሹመራ።

8
የሱሳ አማቶ ኦኡሱብኮክ ካቱቃሞል ዎይቻ ላኖ

1 ጎርታ ኖ ካአዬስናኖ አየስኮ ካሆሬ አየስ ሂካያ፤ ዳሩሪ ካአቲ ካዋኮክ ኮርፍንጄይ ምና ታመርጌ
ካሀማጼሮ ሂካ ኣንክክ ካቱቃሞል ዎይቻ ኖ አብና።

2ኡሱካኮሀንዳራታሩምዱንካኒታሌተቶቁሉክምንካዋይያ፤ ሂካምንኮክማዳራማኖገነታእባዶይ
አሌኖን ግራን ጎታይያ።

3 መተመተይ ቱቃሞልኮክ ዎይቻ ካኮሹማማራ መባና ጃርሶ ዋዉን ስሲንያ፤ ሃኑን ሂክ ቱቃሞ
ካስስናራ ኮኮ ኮ ግርን ዶትሳራ።

4 ሴራኮክ ማለ ሜባ ካስሳራ ቱቃሞል ማንኮግሮ ማራን ኡሱ ኡሊ ካግሮ ሊ ግረዋ ቱቃሞ ሊ
ላኮግራረ፤

5 ሂክ ቱቃሞል ታኮሀንዳራን ዱንካኒ ዳሩሪ ታግቶዉን ማሱሳና ሆስ ታላልታ፤ ህክና ካኮንሌራ ዋ
ሙሴነ አት ምን ካኮማዳራቶ ጎራታ፥ “ዎዳሚ ጉት አን ኩን ጎጎቱሰሮክ ማለ ካመን ዱባ እስኦራ ፈል”
አመ ጎጎአጃጄሮክ ማሌያ።

6ግዳ አደ የሱሳ ዋይና እባዶና ጠኤ ታበ ህኢ ቶ ካየለሮ ካአማቶ ሃፉራ ኦዶአን አማቶኮ ታሮርተቶና
ታኢዳንት አብድ ጉት ካጣባተሮ ማንኮሌሮ ማራን ኡሱማለና ኡሱን ኦስሳሜራን ፈሎ ዱባንኮ
ኦሮራራንያን።

7 ኦሆሬ አማቶ ኦሃፉራ ኦቱፋሞን ሊ ግሬንዋ ካላም ካአማቶ ሃፉራ ላኮዶትሳረ።
8ዋ ጎሳ ጉት ኦቱፋምራን ፈሎ ግራኖ ቱስን አመረ ሃ አማራ፥

“አን ካእስራኤል ጎሳነና ካይሁዳ ጎሳነ ዎታ
አማቶ ኦኡሱብኮክ ሃፉራ ካኮታብናራ ጎራታ ኤመይናራ አማራ ጎታ።”

9 ሂኒዕ አማቶ አን እሶ ካግብጽ ኡልኮ ገነትሶ አበረ ካኮቤሳረ ጎራታ ኦዶጆላልክሶነ ዎታ ኦታበረ አማቶ
ኣኒዕላኮያን፤ እሶና ሂናኣ አማቶኦሃፉራይአታታናማንኮዋቴንማራንአንና እሶኮባጋጎለ፥ አማራ
ጎታ።

10 “ጎርታ አን ሂታኮ አባባይረ ካእስራኤል ጎሳነ ዎታ
አን ኦታብናራ ኦሃፉራ አማቶ ህናኣያን አማራ ጎታ፤

አን ሴራኬ ሳሙትስን ካይናራ፤
ዎዳናትሶይና ጻፍናራ፤

ዋክሶና ልናራ፥
እሶና ጎሳኬ ልናራን አመ።

11 ‘ጎታ አዴስ’ አም ኦላቴሳና ሌረ
አቢኬሳ ማዮና ካአጋልስስሮ ላኮዶትሳሮ።

ክጫርኮ ሀጋአበረ ታ እባዶ ካጂንጂን ጌሮ ዱባና
እን አዴስሮዋ፤

12 ባስክሶና ሀሄሶ አምናራ፤
ጩቦክሶና ሂታኮ ሆረንባን ላኮሻድናሮ።”

13ጎርታኑን “ኡሱብኒዕ አማቶ ኦሃፉራ” ጎአምሮ ኦሃፉራ አማቶ ኦሆሬ ላኦ ኦስሶን የለራ አማኖያ፤ ሃኑን
ፈላ ካግረና ካዶአን ኮኮ ዱባ ካኮባይናራ ጎራታ ጋባላመራ።

9
ካኡሌ ቁሉክ ምን ካኤብኮክ ሀንዳኖ

1 ኦሆሬ አማቶ ኦሃፉራ ዋ ሄዶይሳታኖኮክ ሴራና ካኡሌ ቁሉክ ምን ካዋ አባናየ፤
2ክፍሊ ላማ ካአባ ምን ግረ። ቦላንሶና ጣራጴዛ፥ ዋዉን ካስሳማራ ባቦ ታኮግረ ታሆራርጄ ክፍሊ

“ቁልቲ” አማማተ።
3ካላም ጎጎሎኮ ኦሮሀይተ ታግታ ታኦሮ ክፍሊ “ኣሎ ቁልቻት”* አማማተ።
4 ህታ ክፍሊ ኦሮ ዎርቂኮ ካፈላመሮ ኢጣና ካኮኢዮሳራን ኤሰ ባንኤ ግረ፤ ዎርቂ ካኮሳርስሳመራ

አማቶ ኦሃፉራኮክ ሳጢነ ኤሰ ኦሮ ግረ፤ ሂካ አማቶ ኦሃፉራኮክ ሳጢነ ኦሮ ማና ታኮግረ ታዎርቂ ኡላ፥
ሁርሰ ታግቴ ታአሮን ዳማ፥ አጃጃ ቶሞኖ ካኮጻፋመረ ጣልጳክ ኤኤሞ ግረ።

5 ሃፉራ ካአማቶኮክ ካታቦታ ሳጢነ ጉት ካግሮጩቦ ሀሄሶ ካኮአማማሮ ኑብ ባላሎኦትሶይ ጎልሴን
ኦአባራን ኦካባጃሜን ክሩቤል ኦአማማራን መጣጆልየን፤ አየሱን ጎአመን ሂካ አየስ ዱባኮክ ጋራ ግዳ
ባላኣስ አዬስን ላኮዳንዳኖ።

6 ካመን ዱባ ሂካማሌ ካኮኤካሮ ጎራታ ቱቃሞል ዋዉን ሀንዳይን አርጌቶ ምንኮ ታሆራርጄ ክፍሊ
ቶስ ታባራን።

7ታላም ታኦሮ ክፍሊ ቶስ ካታባራ አደ ቱቃሞልኮክ ዎይቻ ካላልያ፤ ካታባራና ጌስኮ አሪ ቶ ታላልያ፤
ኡሱናጩቦኬሳዉና ጎሳ ሀአዴሶን ካፈለሮጩቦን ካስሳማሮ ኢግ ሀአቦን ላኮታባሮ።

8ዱንካኒ ታሆሬ ካኮግቶ ግታክ ቁሉ ኣሎ ቁሉት ታአማማቶ ቶስ ካታብሳራ ራ ጋና ሀሙቶን ካግሮ
ላኖ አያና ቁሉክ ሂካማሌ ቱሳራ።

9 ህክና ሂካ ጎራታዉን ማሱሳያ፤ ሂካማሌ ካስሳማራ ሜባና ጃርሶ ካስሳሮ እባዶትኮት ሳሙይ
ካማልሳማሮ ባስኮ ሱረ ቁሎይስን ላኮዳንዳሮ።

10 ሂክ ካሞጋን አየስ ካኮኡሱባይናራ ጎራታ ታ ኤሜሮ ፈሎይ ጉት ካግራ ካሳረ ካሙታሮ ዎጋልያ፤
እሶና አማኖና ጣማኖኮክ ጋራና ካለካለክ ካሙጭሳሮ ዎጋኮክ ጋራ ካላሉን ካፈላመሮያ።

ካክርስቶሳ ኢግ
11 አየሱን ጎአመን ክርስቶሳ ኤመታ ካግሮ ካእዳን አየሱን ካቱቃሞል ዎይቻ ሌ ሙተራ፤ ኡሱ

ታኮታበራዱንካኒ ታጅንትና ዱዶትታ፤ ህትዱንካኒ ገነ ታእባዶይ ታፈላሞንግቶና ሂካ አላም ኮትመጣ
ላኮቶ። †

12ኡሱኣሎቁሉትታአማማቶባንኤቶስኮይክካላምታኮአዳሞይኢግኬሳአበረታበራኳሬካኦሬነና
ካኮርጆሌ ኢግ አበ ላኮታበሮ፤ ሂካማሌ ጅሩ ጅሮማን ኖን ዎዶ ሌ።

13ካኦሬነና ካኮርጆሌ ኢግ ጃርሶን ታጉባንተቶ ዳባሎኮክ ቡሉሎ ካባቶየሮ እባዶ ጉት ጎአራጭራን
ባትናት ካሶየኮሙጭሜን ኦቁሎዋራን ጎሌ፥

14 ጅሩ ጅሮማክ አያናኮክ ጋራነ እስኦቴሳ ሙላ ካላይክ ጃርሶ የላተ ዋዉን ካስሳተራ ካክርስቶሳ
ኢግ አርዶክ ዋዉን ኖ ጎጎሀንዳይኖን ሳሙታን ጎይ ቶስ ኦጌሳራን ፈሎኮ ኣሎ ኖሙጭስን ላኮዳንዳሮያ?

15ኦኡማሜራንሀኑኡዋታስሰሮ አብድጅሩጅሮማን ርቲ ጎጎአታናዉንክርስቶሳ አማቶ ኦኡሱብኮክ
ኢግ ኖ ህኢ ቶ ካየሎሌ፤ ህክና ካኮንሌራ ኡሱሆራርጀ አማቶ ኦሃፉራኮ ሄገሌሌረ እባዶ ህዲድኮኬስ
ጩቦኮ ፋይስን ማንኮጎየ ማራንያ።

16 ባዛ ጎግረ ካባዛተሮኮክ ጎይ አዴሳኖ ዶትሳራ፤
17ካባዛአየስ ፈሎካኮሃራካባዛተራካኮጎየ ጎራታያ፤ ካባዛተራ ኔፎነ ግራንካባዛ አየስላኦላኮአቦ።
18 ሂካኮት ኣላንቲ ኦሆራርጄ አማቶ ኦሃፉራ ሱረ ኢግ ካላይ ኦአታቴራን ላኮያን።
19ሆራርጀ ሙሴ ካሴራ አጃጃ ዱባ ጎሳ ዱባን ሰገ፤ ሂካኮ አባባተረ ኢግ ካኦሬነና ካኮርጆሌ በከነ

ዎታለደረካሴራማጻፋና ጎሳዱባህሶጲኦአማማራንባላሎይናኦጎሮኦእዳድኮካፈላመሮክሪአራጨ፤
20ካኮንአራጨራና፥ “ዋ እስኑን ካአጃጄራ አማቶ ኦሃፉራኮክ ኢግ ሂካያ” አመረያ።
21ኡሱማለና ዱንካኒ ኦሮና ካኮፈላታራን ሁ ዱባ ጉት ኢግ አራጨ።
22ኦግራንሴራካሙሴማለአየስክጫርኳሬካመንዱባኢግሙጭማራ፤ኢግ ጎኡባኖንጩቦሀሄሶ

አማማኖ ላኮሄላማሮ።
23ጎርታኑን ሂክ ካዳሩረ አየስማሱሳ ካኮንሌራ ሂካ ኣንክክ ዎጋሙጭማኖዶትሳረ፤ ዳሩርኮ ካሌራ

አየስ አደ ሂካኮ ካሮረ ጃርሶይሙጭማኖ ዶትሳራ።
24ክርስቶሳካሩምቁሉክምንካዋዉንማሱሳታሌተቶና ገነ ታእባዶይታፈላንተቶ ኣሎቁሉትባንኤ

ቶስ ላኮታበሮ፤ ግዳ ኡሱ ኖ ማራን ዋይ ሆረሙትን ዳሩር ቶስ ቤ ታበ።
25ካአይሁድ ቱቃሞልኮክ ዎይቻ ካኬሳ ካሌኖን ኢግ አበረ ጌስ ጌሲ ኣሎ ቁሉት ባንኤ ቶስ ታበ ግረ፤

ክርስቶሳ አደ እስኦቴሳ ጃርሶ የላይ ስሳይን ጎራታ ካሞጋን ላኮታበሮ።
26 ሃ ካሌሮ ሊ ግረዋ አላም ታኮመጣመሮኮ ሀጋአብረ ጎራታ ካሞጋን ራኮ አታይን ካዶትሳሮ ሊ

ግራረ፤ ግዳ ጎአመን ጌስጆልኮት ጋቾይ ጩቦ ኖኮ ባስን እስኦቴሳ ጃርሶ የላተ ኮክ ካላም ታኮአዳሞይ
ሙተራ።

27 እባዶን ጎይ ኮያ፤ ጎይኮ አባባተረና ፍርዳ ግራ።
28ኡሱማለና ክርስቶሳ ካሞጋንኮክጩቦባስን ጎይ ኮ ጎየራ፤ አደናጩቦ ስዳይን አሌኖን ግራን ኡሱ

ኦኦራታራን ፋይስን ካላም አድ ኤመይናራ።

10
ጃርሶ ላኖ ካክርስቶሳ ካላም ታኮአዳሞት

1 ሴራ ካሙሴ ሆረንባን ካኤሜይናሮ ካእዳን አየሱን ማሱሳ ጎርቱን ሆስያ ኳሬ ታሩም ምዲ
ላኮአባናየ፤ ሃኑን ጌስ ጌሲ አርጌቶ ካስሳማሮ ጃርሶጆል አባቴረን ዋ ቶስ ካኤሜታሮ እባዶ ዱዶክ የልን
ሱረ ላኮዳንዳሮ።

2ሴራ ካሙሴ እሶዱዶኒዕ የልን ካዳንዴሮሌዋ ዋ ሄዶይሳይን ካኤሜታሮ እባዶ ካላም ታኮአዳሞን
ጩቦኮ ማንኮሙጭመራዉና ጩቦ ካላይኒዕ ኣን ሳሙትሶይ ባስ ማንኮማላሳማሮ ማራን ጃርሶ ስሳኖ
እስ ግራኔን።

9:7 ዎዩ. 16፡2-34። † 9:11 ኤመታ ኦግራን ጉት ካአማሮ ኮኮ ማጻፋጆል፥ “ግዳ ኦግራዉን” አማራ። 9:13 ዎዩ. 15፡16፤
ቶቶ 19፡9፥17-19። 9:20 ብያ. 24፡6-8። 9:21 ዎዩ. 8፡15። 9:22 ዎዩ. 17፡11።

3ሀሱ ጃርሶጆል አደ ጌስ ጌሲ እሶጩቦ ካሻድሳሮያ።
4 ኣላንቲና ካኮርጆልና ካኦሬን ኢግጩቦ ባስን ላኮዳንዳሮ።

5 ሃኑን ክርስቶሳ አላም ቶስ ታኮኤመተሬ ሃ አመ፤
“ጃርሶና ሜባ አት እንኮ ላኮዶተቶ፤

ማርካ ጎአመን እን ኤካሰታ፤
6ካጉባታሮ ጃርሶና
ካጩቦ ሀሄሶ አማኖኮኪን ካኤናኣማሮ ጃርሶይ

አት ላኮገጌላተቶ፤
7ሀሱ ጎራታ አን
‘ሄዶኬ! ማጻፋ ቁሉክ ጋራኬ ጎጎጻፋመሮ

ፈኢታ ጉድስን አን ኤመየራ’ ” አመ።
8 ሀኑኡ ሴራ ካአጃጃሮ ጎሌና፥ “ጃርሶና ሜባ፥ ካጉባታሮ ጃርሶና ጩቦኮ ሀሄሶ አማማኖ ካኤናኣማሮ
ጃርሶ አት እንኮ ላኮዶተቶ፤ እሶና አደ አት ላኮገጌላተቶ” አመ፤
9ደቤና፥ “ሂክማ፥ አን ፈኢታ ፌልን ኤመየራ” አመ፤ ሂካማሌና ካላምክ ጃርሶኮት ባንኤጣቢስን ካሆሬ
ጃርሶ ኢግልሰራ።
10 ሂካኒና “ፈኢ” ካአማሮ ሃፉራኮክ ማለ የሱሳ ክርስቶሳ ሶይ ኮኪ ካላም ታኮአዳሞት ጃርሶ ሌ እስ
ስሳታኖኮት ኣላንቲ ኖ ቁሎይነና።

11ቱቃሞመተመተይጩቦ ባስን ካዳንዴኖን ኣኒዕ ጃርሶጆል አርጌቶ ስሳ አሪ አሪ አሌ ሀንዳራን።
12ክርስቶሳ አደ አርጌቶ ካሌሮ ጃርሶ ኮ ስሰ አባባተረ ዋ ኦዶኮት መርጌይ ሀማጼራ።
13 ሂታኮ ሆረንባን ዲናኬሳ ኦዶናትኬሳ ሄገሊ ታ ባርናኒ ኦራራ፤
14ህክና ካኮንሌራ ሀኑኡ ኦቁሎየራን ጃርሶ ኮኮክ ጋራነ ጅሩ ጅሮማን ዱዶኒዕ ማንኮየለሮ ማራንያ።
15 አያና ቁሉክ አደ ሂካ አየስ ኖን አቶታራ፤ ሆራርጀ፥

16 “ሀኑኡ አርጆልኮ አባባይረ
እሶነ ዎታ አን ኦታብናራ አማቶ ኦሃፉራ ህናኣያን አማራ ጎታ፤
ሴራኬ ዎዳናትሶይ ካይናራ፤

ሳሙትሶይና ጻፍናራ።”
17 አደና “ጩቦክሶና ኦሜላን ፈሎኦትሶ

ሂታኮ ሆረንባን አን ላኮሻድናሮ” አማራ።
18 ሃኑን ጩቦ ዱባ ሀሄሶ ካኮአማመ ጎራታ ጩቦ ሀሄሶ አማኖኮክ ጋራን ካስሳማራ ጃርሶ ሂታኮ

ሆረንባን ላግሮ።

ዋ ቶስ ጋባላማኖ ካዶትሳሮ ላኖ
19 ጎርታኑ አቢላልቴ! ኢግ ካየሱሳኮክ ጋራነ ኣሎ ቁሉት ባንኤ ቶስ ታብን ካኮዳንደኖ ካአብድስሮ

ሄላነና።
20 ኖ ካኮታብናና ጎጎሎኬሳይያ፤ ሃ አማኖና ሶኦቴሳኮክ ጋራነ ኖን ካባነሮ ካኡሱብኪና አርዶክ ካሌሮ

ራዲያ።
21ዳሩሪ ካግሮ ምን ካዋይ ጉት ኦዶናት ካአቦ ካንጂንክ ቱቃሞ አብና።
22 ሃኑን ሳሙ ኦሮ ካማልሳማሮ ባስ ካሜላንኮ ጎጎሙጭምኖን ዎዳናታንሙጭሳይነ፥ ማርካን በከ

ኦሙጭሜኒ አልጉነ፥ ቱኩልት ዎዳናና ካሩም አማኖ አባይጉነ ዋ ቶስ ጋባላምኖ።
23 ካአብዲ ሃፉራ ኖን ካስሰራ ካአብዳመ ማንኮሌ ማራን ግዳ አማንኔ ካአቶቲናኖ አብዲ ሀጋቶላ

አንሌኖኒ አታይሳይ አባና።
24ጌላንጄይና ፈሎ ኦኢዳኒ አታይጉነ ጎጎግርኖን ኮ ካካለ ሀአታይሶ፤
25አርጌቶ ራቶኢንሰ ኤሴላ እስእስኦሮ እስእስ አታይሳና ኳሬ ኮኮኩኩአማኖ ጎጎኢሰራንማለ ኖ አድ

ኩኩአማኖካን ላኮኢንሶ፤ ሃ ላናኮ ጎታ ካኮኤሜይናራ አሪ ጋባላማኖ ሻዳ ሂካ አየስ ኣሎ ፈላ።
26ሩም አዴንሰ ግራን አባባይነ ቦግማላባ ግራንጩቦ ጎፈልነ ሂታኮሆረንባንጩቦማራን ካስሳማራ

ጃርሶ ኮና ላግሮ።
27ጎርታ ኖካኦታራ አደሆረንባንካሊናራካአብስሳሮፍርዳና፥ ካኔባታራታጉባቶታአብስሶኤሌንታ።

28ሴራ ካሙሴ ካባሰ ጉት እባዶ ላማ ጎርቱን ሴዶ ጎአቶቴ ሻጋ ካላይ ጎይንሙርተሳማራ።
29ሀያ፥ኤረካዋካቱፋተ፥ካኮቁሎየሮካአማቶሃፉራኮክኢግካፋንቾይሳራና፥ካስኖአያናካሀባራራ፥

ምስት ሂታኮ ታሮርተሙሮ አታይን ካዶትሳሮ ኣን ላራ!
30 “ሀሎ ብያኖ ካኬያ፤ አን ታዶትሳቶ ሙራ ሙርናራ” ካአመራ ማዮዮ ኖ ካንሶዋ፤ ኡሱማለና፥ “ዋ

ጎሳኬሳ ጉት ፍርድናራ” አማራ ጎታ።

10:7 ማዛ. 40፡6-8። 10:11 ብያ. 29፡38። 10:17 ኤር. 31፡34። 10:22 ዎዩ. 8፡30፤ ሕዝ. 36፡25። 10:27
ኢሳ. 26፡11። 10:28 አዳ. 17፡6፤ 1፡15። 10:29 ብያ. 24፡8። 10:30 አዳ. 32፡35-36።



እብራዊ 10:31 266 እብራዊ 11:17

31 ሃኑን አርዶክ ዋኮት ገነ ኢያኖ ኣሎ ካአብስሳሮያ።
32 እፋ እስኑን ካኮሀንቃረ ጎራታ ራኮ ታሞጋን አታቴንዴን ታኮኦብስተቴን ሀሴ ታጣዎ አሪ ሻዳ።
33 አሪ ቶቶ እባዶ ሆረ ሀባራንቴታን፤ አቦሳንቴታን፤ ቶቶ ጎአንታን እስን ሂካ ኣንክክ አቦሳ ካኮጌሮ

እባዶነ ዎታ ሳትላል ማንኮሌተታን ማራን ራኮ አታቴታን።
34 እስን ታኢዳንትና ታጉዳኖን ዱሩማ ዳሩሪ ግራኖ ማንኮካሳን ማራን ኦሻሜራዉን ኮኮ ስሳ፤

ኡራዎኦትስና እስንኮ ካኮአታመሬን ጎራታ ኦብሲተዴን ገጌሎይ አታቴን።
35 ጎርታ፥ ካአቲ ባርኣራ ካኮሄላይናታን ካኮአብዳታን አሮሻፋቴን።
36ፈኢታዋጉድሳዴንዋእስኑንስስንካአማቶሃፉራይካታበሮኮኮአታይን ኦብሲኦራታኖዶትሳራ።
37 ኣላንትና ሃ አማመ ጻፋመራ፥፤

“ኤመይን ካግራ ኡሱ ጎራታ ክጫርኮ አባባይረ ኤመይናራ፤
ላኮአዳላይናሮ፤

38ካኬ ካሌራ ቁሉክ እባዶት አደ አማኖይ ግር ሄላይናራ፤
ሃር ጎጋለ አን ኡሱ
ላኮገጌላይናሮ።”

39 ኖ ጎአመን አማኔረ ካፋያሮነ ዎታ ኡናና ኳሬ ሃር ጋለጉረ ካባሮ እባዶኮት ኡና ላኮኖ።

11
አማኖኮክ ጋራ

1 አማኖ አማኖ አብዲ ካኦራማሮ ኮኮ፥ “እ ሩምና ሌሮዋ” አም አታታኖያ፤ ኢልኦ ካሙቶን ኮኮ
ካሙታሮ ኣን የል አታታኖያ።

2ዋ ካሆርኮ እባዶን ካኮአቶቴራ አማኖኮክ ኣላንቲያ።
3አላም ሃፉራ ካዋይመጣማኖ ካኮአዴሳና አማኖያ። ሃኑን ካሙታራ ኮኮዱባ ካሙቶንኮ ካፈላመሮ

ላኖ ካንሶዋ።
4ኣቤላ ካቃዬል ጃርሶኮ ካሮረ ጃርሶ ዋዉን ካስሰራ አማኖያ፤ ዋ ካኣቤል ጃርሶ ገጌሎይ ካኮአታታረ

ጎራታ ኣቤላ አማኖኬሳ ቁሉክ ላኖ አቶታመ። ኣቤላ ጎጎየና አማኖኬሳኮክ ጋራነ ግዳና አዬሳማራ።
5 ሄኖካ ጎይ ኡሱ ጎጎጌኖንኮ ዳሩር ቶስ ካኮአታመራ አማኖይያ፤ ዋ ማንኮአታተሮ ማራን ላኮሙተ፤

አታማኖኮ ጣየ አደ ዋ ገገላይሳኖኬሳ አቶታመራ።
6አማኖ ካላይ ዋ ገጌላይስን ላኮዳንዳማሮ፤ ዋ ቶስ ካጋባላማራ እባዶ ዋግራኖና ኡሱ ኦዶታታራዉን

እላቦ ካስሳሮ ላኖ አማናታኖ ዶትሳራ።
7ኖሄ ጋናኢልኦካሙቶንአየሱንዋካኮሰርሰረ ጎራታኖሄዋአብሳታካምነ እባዶኬሳሃሳይንማርካፋ

ካኮፈለራ አማኖየ፤ ኖሄና አማኖይ አላምዱባጩባለሳ ላኖ ቱሰ፤ ኖሄና አማናኖይ ታሄላማቶ ቁሉማኤለ።

8 አብራመ ብጉረ ርቲ የላይ ታአታይናሮ ባንኤ ጎጎሴሮን ካኮኡማመረ ጎራታ ኤትራ ሴይናሮ ኮና ሱረ
ጎአዴስዋተና ሴይን ካኮአጃጃመራ አማኖያ።

9 ኡሱነ ዎታ ካአብዲ ሃፉራ ኦኤሌራን ይሳቃነና ያይቆባነ ዎታ ካአብዲ ኡል ማርት ሌ ዱንካኒ
ካኮሀማጼረ አማኖይየ።

10ሂካና ኡሱ ካኮየለራ ካጣባመኡኩም ታአብቶ፥ ዋ ታኤካሰሮና ታማዳረሮ ካታማ ኦራታማንኮግረ
ማራንያ።

11ሳራናኤሰን አብድካስሰራዋካአብዳመላኖማንኮአዴሰተማራንጃሮማኖኮካከይሱረኡሙልን
ታዳንዴኖን ጎሌተና ፋቶ ካኮቶታቶ ሁና ካኮሄላቴታ አማኖያ።

12ሃኑንካጎየሮ እባዶኣንካቶታመረአብራመኮኮካዳሩረባራጃኣንካሞጋተረናታላቡግርዴጨካለ
ኣን ታቶታሞን ሳኒ ሄላንቴ።

13ሂኒዕዱባ አማኖይ ጎጎግሬን ጎዬን፤ ዋ እሶን ስስን አማቶካታበረ አየስ ላኮአታቴን፤ አየሱን ጎአመን
ኤባዴንጉሬን ካአታቴራን ኣን የላቴን ገጌሎይ አታቴን። ኡሊጉትማርትና ኡሱኡልክ እባዶ ላናዋትክሶ
ማላባቴን።

14 ሂካማሌ ካአዬሳራ እባዶ ካክሶ ካሌሮ ኡል ካኦራታናን ላኖ አዴስሰ ቱሳራ።
15ሀሱ እሶ ኢሰን ካቤራን ኡል ካሻደራን ሌና ኤሰራ አባባይን ዳንዳረንዋ።
16ግዳ ጎአመን ሂካኮ ካሮረ ዳሩሪ ካግሮ ኡል ሀልቻራን፤ ሃኑን ዋ እሶን ካታማማንኮኤካሰሮ ማራን፥

“ሄዶክሶ” አማም ኡማምን እሶ ላኮሙላሮ።
17 አብራመ ካኮጫፋመረ ጎራታ ይሳቃ ጃርሶ የለ ዋዉን ካኮስሰራ አማኖያ፤ ሀሱ ካአብዲ ሃፉራ

ካአታተራ አብራመ ኤረኬሳ ኮ ጃርሶ የልንየ።

10:38 እንባ. 2፡3-4። 11:3መጣ 1፡1፤ ማዛ. 33፡9፤ ያን. 1፡3። 11:4መጣ 4፡10። 11:5መጣ 5፡24። 11:7
መጣ 6፡22። 11:8መጣ 12፡5። 11:11መጣ 18፡14፤ 21፡2። 11:12መጣ 15፡5፤ 22፡17፤ 32፡12። 11:13መጣ
33፡4፤ 1 ኦዱ 29፡15፤ ማዛ. 39፡12። 11:17መጣ 22፡14።



እብራዊ 11:18 267 እብራዊ 12:2

18ሀያ ዋ፥ “ሳኒታ ይሳቃይ ኡማምናታ” አመ ኡሱን ሰገረ።
19ዋ ጎይኮ ኬስን ካዳንዳሮ ላኖ አብራመ አማናኖይ ጎይኮ ካኬሮ ኣን ይሳቃ ካላም ሄላተ።
20ይሳቃ ሆረንባን ካሊናሮ አየስ ሄደጉረ ያይቆባና ኤሳዉ ካኮሶማሳተራ አማኖያ።
21 ያይቆባ ካኮጎይናራ ጎራታ ካኮጋባላማረ ጎራታ ካዮሰፍ ይስ መተመተይ እሶ ካኮሶማሳተራና

ዳማኮት ብርጠ እስካተረ ካኮሳጋደረ አማኖያ።
22 ዮሴፋ ካኮጎይናራ ጎራታ ጋባላማ ካኮኤሜታረ ጎራታ ካእስራኤል እባዶ ግብጽኮ ጎጎብናራን ኡሱ

ካአዬሰረ እሶ ለፋል ምስ የልን ዶትሳራን አጃጃ ካኮስሰራ አማኖይያ።
23ሙሴኦኡሙለራንሙሴካኮአላታረ ጎራታምዲካእዳን ላኖ ማንኮአዴሰረን ማራን አጃጃ ካዎኖ

ሀአብሳኖን ድግኒ ሴድ ካኮስያምሴረን አማኖያ።
24 ሙሴና ካኮጂናታረ ጎራታ፥ “ኤረ ታፈርኦንኮክ ኤረ” አማም ኡማምን ፈኢ ስሳና ካኮዋተራ

አማኖያ።
25 ሃኑን ኡሱጩቦይ ኦሄላማራን ኦግዳኔ ገገሎኮ ሱረ ጎሳ ካዋኔ ዎታ ራኮ አታይን ዶታተ።
26ኡሱ ሆረንባን ታአታይናሮ ሙራ ማንኮዴሮ ማራን ኡራዎ ኦግብጽኮ ሱረ ክርስቶሳ ማራን የራታኖ

ካሮራሮ ላኖ ኣሎ ቆፔ።
27 ኡሱና ኤንገ ታዎኖ ሀአብሳኖን ግብጽኮ ካኮቤራ አማኖያ፤ ኢልኦ ካሙቶን ሄዶና ካዴሮ ኣን ሌ

ሀልቻኬሳይ ጣባተ።
28 ይስ ባርክ ላጋዲን ካአጃጃመረ ኤርግቻ ካእስራኤል ይስ ባርክ ጎጎ ጎኖንኮ አማ ሙሴ ካፋስካ

ባላና ኢግ አራጫማኖኮክ ዎጋ ካኮፈለራ አማኖያ።
29ካእስራኤል እባዶ ኡል ካአንጋጌ ካሰሴተራን ኣን ሄላኒዕ በከኮ ጋማ ካኮናቄራን አማኖያ፤ ካግብጽ

እባዶ አደ ሂካማሌሊን ካኮዶታረን ጎራታ እሶ ዱባ በከይ ኤነጋሜን።
30 ካእስራኤል እባዶ ታኢያርኮ ኣል ታግምበ አሪ ቶዶባ ማራሙረንጉሬን ካኢያርኮ ግምበ

ካኮኤኤብሴራን አማኖያ።
31ታሻርሙጣተረአብካሳላላሮእባዶኖጎዳማንኮቆጳተቶማራንኦአጃጃሞነዎታጎዋኖኮካኮሄሰታ

አማኖይያ።
32 ጎርታ ካካለ አን መ አምራ? ጌዶናኮት፥ ባራቅኮት፥ ሳምሶናኮት፥ ዮፍታሄኮት፥ ዳዉተኮት፥

ሳሜላኮትና ካሄገሮልኮት ማማኪን ጎራታ እን የራታራ።
33እሶአማኖዎኖላልአዎዴራን፤ፍርዳካሩምቲጎሳባሪሴን፤ እሶንታስሳንተቴአብድሄላቴን፤ታሉባን

ህኢጩፌን፤
34 ካኤሌኔ ሁና ባሰን፤ ካኤነናን ሺፋኮ ሄሴን፤ ላፉማትሶኮ አታን ቶስ ኢግልሳሜን፤ ጀሬን ሻፋይን

ኦአቲ ሌራን፤ እሶነ ዎታ ጀሬን ካሻፋታረ ዲናኮክ ዎታዳራል ሆሮረናን፤
35ሄሌልጆል ካጎየሮ ፋልክሶ ጎይኮ ኬ ግራን ዴ። ኩክና ሂካኮ ካሮረ ጎይኮ ክያኖ ሄላይን ሄዴንጉሬን

ራኮ ታሞጋንክ አቦሳ አታቴን፤ ሂካ ኣንክክ ሻኖኮ ባልቹማ ብን ላኮዶታቴን።
36ኮኮ ካካለቱን ቃጭፋማኖ ሌን ቦጫሜን፥ ኩኒዕ አደን ታሉኬ ማርጮ ሽሻሜን ጉሬን ምን ካሻኖ

ታቤን።
37 ኤኤሞ ኤጋሜን፥ ማጋዚና ኤካ በልኤን፥ ሺፋይ ጎዬን፥ ታእዳድና ታኦሬን ጫላ ሳርሳቴንጉረን

ካፋፌን፤ ህየሳልና ኡል ካእባዶ እባዶ ሌን አቦሳሜን፤
38ጋዲ፥ ዎዳሚ፥ ኡሊካግሮ ላጋጆልናማዳልማራሙረን። ሂካ ጋራይ አላም እሶን ካዶትሳሮ ላኮየ።
39 ሂክ ዱባ አማኖክሶኮክ ጋራ ዋ ካአቶቴሮ ጎሌና እሶን ታስሳንቴቶ አብድ ጋና ላኮሄላቴራን።
40ዋ ኖን ካእዳን ኮኮ ሀልቼራ፥ ሃኑን እሶ ኖኔ ዎታ ኳሬ ካለ ዱዶኒዕ ሊን ላኮዳንዳራን።

12
ዋ ይስኬሳሙርሳራ

1ዱማንቻ ኣን ኖ ማራሙረ ካአበሮ ሂካ ዱባ አቶጆል ኖ ማንኮአብኖ ማራን ስዳነ ኣን ኖን ካሌሮ አየስ
ዱባ ኖ ጉት ካቁራናመሮጩቦ ባስጉነ ኖኮ ሆረነ ካግሮ ትያኖኮክ ለላማኖ ኦብሲ ቲኖ።

2 ኖ ካኮንትያናና አማኖካን ካሀጋአበሮና ካጉድሰሮ የሱሳ ድያኖይያ፤ ኡሱ ሆረቴሳ ኦግራን ገገሎኮት
ኣላንቲ ማስቃሊ ጉት ጎዋኖኮክ የራን ኮና አን ሀቶትኖኒ ታማስቃሊ ራኮና ጎይ ኦብሴ፤ መርጌ ታዋይና
ኮርፍንጀ ሀማጼ።

11:18መጣ 21፡12። 11:20መጣ 27፡29፥40። 11:21መጣ 47፡31—48፡20። 11:22መጣ 50፡5፤ ብያ. 13፡1።
11:23 ብያ. 2፡2፤ 1፡22። 11:24 ብያ. 2፡2። 11:27 ብያ. 2፡15። 11:28 ብያ. 12፡30። 11:29 ብያ. 14፡31።
11:30 ኢያ. 6፡21። 11:31 ኢያ. 2፡21፤ 6፡25። 11:32ማሱ. 6፡11—8፡32፤ 4፡6—5፡21፤ 13፡2—16፡31፤ 11፡1—12፡7፤

1 ሳሜ. 1፡1፤ 1 ዎኖ. 2፡11። 11:33 ዳኔ. 6፡27። 11:34 ዳኔ. 3፡30። 11:35 1 ዎኖ. 17፡4፤ 2 ዎኖ. 2፡4። 11:36
1 ዎኖ. 22፡26-27፤ 2 ኦዱ 18፡25-26፤ ኤር. 20፡2፤ 37፡15። 11:37 2 ኦዱ 24፡21።

3 ጎርታኑ አህፋኖንና አብድ አንጎሳኖን ሂካ ዱባ ኡሱ ኦኔባታሬን ጩባለሳል ኡሱ ኔባታ ግራን እሶ
ካኦብሴሮ የሱሳ ዲያ።

4 እስንጩቦ ዲዳኖይ እባዶ እስን ታላጋድሮ ጊን ላኮኔባቴተን።
5ዋ እስን ይስኬሳ አን ሃ አማ ካጎርሳተረ ኢሎቴታን፤

“ኤረኬ! ሀድሳኖ ካጎታ አሮየራሰ፤
ኡሱ ኩ ካኮሙርሰ ጎራታና አብድ አሮጎሳተ፤

6 ጎታ ካጌላታሮኬሳ ሀድሳታራ፤
ኤረኬሳ ኣን የላተ ካድያታሮሙርሳታራ።”

7ዋ እስን ይስኬሳ ኣን ማንኮቶታታሮ ማራንሙሮኦቴሳ ኦብሳ፤ ኦዶ ካሙርሳኖን ኤረ አዮያ?
8ይስ ካሌራ ዱባ ታአታታሮሙሮ እስና ጎአታኖን ኮስቻታን * ኳሬ ይስኬ ላኮታን።
9 ሂካኮ ካካለ ኖ ዱባ ካሙርሳሮ ካኡሙለሮ ኦዶላል አብና፥ ኖና እሶ ካባጃ ግኔ፤ ሀያ፥ ኔፎ ግርን

ካአያና ኦዶካኑን ምሲ ኣሎ አጃጃማና ዋታና!
10 እሶ ኢዳነ ኣን ሌን እስኦትሶዉን ጎጎሙቴ ጎራታ ክጫሩን ኖ ሙርሰራን፥ ዋ አደ ቁሉማቴሳ

ኦሄዴዳማኖ ጎጎሌኖን ላኦታኑን ኖሙርሳራ።
11ሙሮ ዱባ ካኮሙርሳማኖ አልማ ኦጋድስራንያን ኳሬ ኦገገላይሳራን ኣን ላኮላራን፤ ሃር አባባተረ

አደሙሮ ካአጋልስሰራን እባዶን ኖጎዳ ታኮአማጋንተቶ ታቁሉማ ኢል ሄላምስሳራን።

ጎርሳና ሴርሳኖ
12 ሃኑን ኦሀርጋጨራን ገነኖኦትስና ኦሀረራን ግልቦኦትስን አታይሳዬን።
13ካኤሳራ ጎጎፋይሮን ኳሬ ምክታኮ ጎጎሽርሞንኮ ሉቃኦትስኑን ራ ካእዳን ኤካሳየን።
14ቁሉማካላይማዮና ጎታድንማንኮዳንዴኖንማራን እባዶዱባነ ዎታ ኖጎዳግርን ካዳንደተንዱባ

ፈላ፤ ቁሉማቴሳና ግርን አታዬን፤
15 እስንኮ ማዮና ስኖ ታዋ ጎጎሀንቃኖንኮ እስኦራዬን፤ ኡሱማለና ኮና ታኦኮካቶ ኢል ካዱባምስራ

አካክልተ እስን ኦሮ ጎጎአላኖንኮና እስን ጎጎጢቦንኮ ካሞጋና እስን ጎጎባቶይሶንኮ እስኦራዬን።
16 ካሻርሙጣሮ ጎርቱን ኮይክ ካአምናሮ ባቦን አመረ ባርክንተቴሳ ካዳዳለሮ ኤሳዉ ኣን ዋ

ካአብሳኖን እባዶ እስን ኦርሮ ጎጎግኖንኮ እስኦራዬን።
17 ሃር አባባተረ ኤሳዉ ሶማ አታይን ካኮዶታሮ ጎራታ ሂኒዕ ሶማ ኡሱኮ ኦትራሜራን ካሳንዋ፤ ኦታ

ሀኑኡ ሶማ አታይ ጎዶታተና ሱረ አታይን ላኮዳንዴ።ጩቦኮ ጉላ ጋልን ኢድሊ ሱረ ላኮሄላተ። †
18 እስን ገነ ካድናማሮ ጎርቱን ኤለኒ ታጉባቶ ታሲና ዎዳም ቶስ ላኮጌተታን፤ ኢዮቴ ቶስ፥ ሙጉድ

ቶስ፥ ሁፎ ቶስና፥
19ታጡሩንባ ያየ ጎርቱንካሰጋማራሃፉራታኮማልሳማሮቶስላኮጌተታን፤ ሀሱሃፉራካማለራእባዶ፥

“ሂታኮ ሆረንባን ካካለ ሃፉራ ኖን አሮሰጋሞ” አማ ታ ኤባራኒ ጌራን።
20 ኣላንቲና “ግድና ሱረ ዎዳም ጎዳዳረ

ኤኤሞይ ኤጋምረ ሀጎየ”
ካአማራ አጃጃ እሶን ማንኮእስላተ ማራን ኦራይን ላኮዳንዴን።
21ኤሰ ካዴሮ አየስኮ ካከይሙሴ ሱረ
“አን አብሳየራ፥ ሀረኤዋ” አመ።

22 እስን ጎአመን ታጽዮን ዎዳም ቶስ ጋባላንቴታን። ኤሰና አርዶት ታዋ ካታማ ታሌተቶ ታዳሩረ
ኢየሩሳለምታ፤ ገጌሎይ ካኩኩመሮ ካሞጋን ኩማይ ካቶታምሮ ኤርግቻል ቶስ ጋባላንቴታን።

23መገክሶ ዳሩሪ ካኮንጻፋመሮ፥ምን ካዋዉን ባርክ ኦሌራን አማኒልኮት ሀጋና፥ ዱባ ጉት ካፍርዳሮ
ሄዶና ዱዶኒዕ ኦሌራን ቁሎሌኮት ኔፎል ቶስ ጋባላንቴታን።

24 አማቶ ኦኡሱቡን ጠኤ አሌ ካዎጋርሳሮ ካሌሮ የሱሳ ቶስ፥ ካኣቤላ ኢግኮ ካሮረ ካአዬሳሮና
ካአራጫመሮ ኢግ ቶስ ጋባላንቴታን።

25ሀሱካአዬሳሮ ኖላኮአታይናኖ ጎጎአሞንኮ እስኦትስን ኦራዬን፤ ሀኑኡዋ ጋራ እባዶነ ኡሉን ጎአዬስሮ
ላኮማልናኖ ኦአመራን እሶ ጎሄሳናዋቴን፥ ሀያ ኖ ዳሩርኮ ካአዬሳሮ ጎአታታናዋኔ ምሲ ሄሲን ዳንዳና?

26 ሀሱ ጎራታ ያየቴሳ ኡል አእሰቴ፤ ግዳ ጎአመን፥ “ኡል ካላል አሌኖን ግራን ኮይክ ዳሩርና አድረ
አእስናራ” አመ አብድ ስሰራ።

27 ሂክ፥ “ኮይክ አድረ” ካአማራ ሃፉራ ካቱሳራ ካአኢኖን ኮኮ ጣባይ ጎጎግሮን ካአአራ ጎርቱን
ካመጣመራ ኮኮ ባኖያ።

12:6ማሱ. 3፡11-12። * 12:8 ኮስቻ አማኖ ኦዶ ካአዴሳሞን ኤረ አማኖያ። 12:12 ኢሳ. 35፡3። 12:13ማሱ. 4፡26።
12:15 አዳ. 29፡18። 12:16መጣ 25፡9-34። † 12:17 ሄልን ላኮዳንዴ፦ አማኖጩቦኮጉላ ጋልንኢድሊላኮሄላተ አማኖያ።

12:17መጣ 27፡30-40። 12:19 ብያ. 19፡16-22፤ 20፡18-21፤ አዳ. 4፡11-12፤ 5፡22-27። 12:20 ብያ. 19፡12-13።
12:21 አዳ. 9፡19። 12:24መጣ 4፡10። 12:25 ብያ. 20፡22። 12:26 ሃጌ 2፡6።

28 ጎርታ ኖ ካአኢኖን ዎኖናት ማንኮኤልናኖ ማራን ዋ ጋላቲና፤ ኡሱ ታኮገገላይሶ ካባጃይና አብሲ
ሀንዳይና።

29 ኣላንቲና ሄዶካን ታጉባቶ ኤለን አንያ።

13
ዋ ካገጌላይስሮ ሀንዳኖ

1 አርጌቶ እስእስኦሮ ታአብላል ጌላንጀ እስኑን ሀግቴ፤
2 ማርት ቆጳይዴን ማርትሳኖ አሮኢሎቴን፤ ሂካማሌ ማርት ቆጳታ እባዶ ኮኮ ሀአዴሶኒ ኤርግቻ

ቆጳቴንጉሬን ማርትሴራን።
3እሶነ ዎታ ካሻንተታን ኣን ላዴንምን ካሻኖይ ኦሻሜራን ሻዳ፤ እስና እሶ ኣን ራኮ ካአታታን ኣን ላዴን

ራኮ ኦአታታራን ሻዳ።
4 እስአታታኖ እባዶ ዱባ ዶሌ ካካባጃመ ሀሌዎ፤ ኦላይማራና ኦሻርሙጣራን ዋ ማንኮፍርድናሮ

ማራን ኦርና ኤንተርና እስእሲ አብዳታና ዋትኮ ካከይ እስአታታኖክስን አሮባቶይሳቴን።
5 ታማራጋደ ጌላንጀኮ ፋክማ፤ እስን ካአብታንዋ እስኑን ሀሌዎ፤ ዋ “አን ኩ ሱረ ላኮሻፍሮ፥ ዱዶ ኩ

ላኮእስሮ” አመራ።
6 ሃኑን አብዲ፥

“ጎታ ካጋርጋራሮያ አን ላኮአብሳታሮ፤
እባዶ እን መ የልን ዳንዳራ?” አማና።

7 ሃፉራ ካዋ ሆራርጀ እስኑን ኦሰጌራን ምን ካዋይ ሆረሃዬን ኦገጌሳራን አሮኢሎቴን፤ ግርክሶና
ፈሎኦትሶኮት ላኦ ሻዳ አማኖክሶ አባዬን።

8 የሱሳ ክርስቶሳ ከለና ህታር ጅሩ ጅሮማን ኡሱ ኡሱያ፤ ላኮኢግልሳማሮ።
9 ካአዴሳሞን ካሞጋን ማርት ካላሮ አጋልስስ አሮቦጃንተን፤ ዎዳናታን ካአሞ ዎጋ ኦራታኖ ሀሌኖን

ግራን ስኖይ አታታኖ ካእዳንክያ፤ ሂካ ካባቦ ዎጋይ ዴበ ካሰሴታራ እባዶ ላኦ ቶና ላኮአታተሮ።
10 ኖ ባንኤ ታፋላ አብና፤ ጎሌና ዱንካኒ ኦሮ ኦሀንዳራን ቱቃሞል ህታ ባንኤ ታፋላ ካግሮ ባቦ ኣት

ኣምን እሶን ፈኢ ላኮስሳማቶ።
11 አይሁድኮክ ካቱቃሞል ዎይቻ ጩቦኮ ሀሄሶ አማማኖ ካሄላምሳሮ ካግድ ኢግ አቤንጉረን ኣሎ

ቁሉት ባንኤ ቶስ ታባራ፤ ኡሱ ግድኮኒዕ ሶ አደን ዱንካኒ ታታንኮ ሳር ቤሰረን ኤለኒ ጉባራን፤
12ኡሱማለና የሱሳ ኢግኬሳይ ጎሳ ቁሎይሲን ካካታማ ካራኮ ሳሬ ራኮ አታተ ጎየ።
13 ኖና ዱንካኒ ታታንኮ ሳር ብጉነ ኡሱ ቶስ ሴኖ፤ የራንኬሳና ኦአታታኖ ሌና።
14 ኖ ጋና ታኤሜይናቶ ካታማ ኦራታና ኳሬ አታይ ታግርናታ ካታማ ሂካ ኡሊ ኖን ላኮግቶ።
15 ጎርታኑ የሱሳ ክርስቶሳኮክ ጋራነ ካሶማ ጃርሶ አርጌቶ ዋዉን ስንሶ፤ ህክና መገኬሳ ማራን ኡሱን

ታአቶታቶ ህኢ ካስሳማሮ ካሶማ ጃርሶያ።
16 አየስ ካእዳን ፈላኖና ካአብታንኮ ካካለቱን ስሳኖ አሮኢሎቴን፤ ዋ ካገጌላይሳራ ሂካ ኣንክክ

ጃርሶያ።
17 እስኑን ሆረሃዬን ኦፈላራዉን አጃጃማ፤ ኦዶናትክሶይ ሄገሊ ግራ፤ እሶ ካኮሆሳማራን ኦዶናት

ማንኮአባን ማራን ግርክስን ማራን አታታራን፤ እስን እሶን ጎአጃጃንቴን እሶና ፈሎኦትሶ ገጌሎይ
ፈልናራን፤ ጎርቱን እሶ ፈሎኦትሶ ቁቃማ ፈላራን፤ ህክና እስኑን ላኦ ካስስሮ ላኮዮ።

18 ኖን ኤባየን፤ ታሙጭንተ ባስ ታኮማልሳሞን ሳሙ ኖን ግራኖ አዴሳታና፤ ራ ዱባይ ታኢዳንት
ያዳሊይ ግርን ሀልቻና፤

19ሀሱኮና እስን አታይ ጎጎኤባታኑን አን እስን አታይሰ ካኤባታራ አን እስን ቶስ ሳም ጎጎአባባሮንያ።

ካጋቾ ኤብ
20ካአቲ እዳድ ካፎፋሮ ጎታካን የሱሳ ጅሩ ጅሮማኮክ ካአማቶ ሃፉራኮክ ኢጊ ጎይኮ ካኬሰራ ካኖጎዳ

ሄዶ፥
21 ፈኢቴሳ ፈሎ ሀይሲን ጎጎዳንዴታዉን አየስ ካእዳንክ ዱባ ኡሱ እስን ሀሙይሶ፤ ኖ ካገጌላይስሮ

ጋራ ካየሱሳ ክርስቶሳነ ኖ ጉት ሀፈሎ፤ የሱሳ ክርስቶሳን ጅሩ ጅሮማኮ ታ ጅሩ ጅሮማ ጌሮን ካባጃ
ሀሌቶ፤ ሀሚኒዕ።

ጉድሳኖ
22 አቢላልቴ! ሂክ አን እስኑን ካጻፈራ ሀንዳ ካጋባባን ማንኮሌሮ ማራን ሂካ ካጎርሳ ሃፉራ ኦብሲ

ጎጎአታታዉን አታይሰ ኤባታራ።
23አብካንጢሞቶሳምን ካሻኖኮብያኖ እስን ጎጎአዴሳዉን ዶታራ፤ ኡሱ ሳም ሂታራ ካኮኤሜተ ጎራታ

አን ኡሱነ ዎታ ኤመይረ እስን ድናራ።

12:29 አዳ. 4፡24። 13:2መጣ 18፡1-8፤ 19፡1-3። 13:5 አዳ. 31፡6፥8፤ ኢያ. 1፡5። 13:6ማዛ. 118፡6። 13:11
ዎዩ. 16፡27።



እብራዊ 13:24 270 እብራዊ 13:25

24ሆረሃዬን እስን ኦባሪሳራዉና ቁሎለ ዱባን ኖጎዳ ሰጋ፤ ካኢጣልያ ኡልኮ ኤመተን ህታኒ ኦግራን
አማኒል ኖጎዳ እስኑን ፋራማራን።

25ስኖ እስን ዱባነ ዎታ ሀሌቶ፤ ሀሚኒዕ።

ሀንዳ ካያይቆባ
ታባኖ

ሂክ ካያይቆባ ሀንዳ ባርሳኖ ኦህታርቴዉን ሴራ ታሌቶ ቆፋ ካአበሮ ጎሌሮ ካኮንጻፋመራና አላም
ዱባይ ዳርኣንተ ታግቶ ቶሞንኮ ላማ ኣኒዉንየ፤ ጻፍትና ቃሩማ ፈሎይ ኖ ካኮሀይስናኖ ማላኮክ ጋራ፥
አማኒልኮክ ቆጳታኖና ያዳሊኮክ ሴራ ካሌሮ አየስ አዴስሰ ምስሊ ካአቦ አየስ ሮርሳራ። ህዩማኮክ
ጋራናዱሩማኮክ ጋራ፥ጫፍቲኮክ ጋራ፥ አማላካእዳንኮክ ጋራ፥ ሀኡሳታኖኮክ ጋራ፥ አማኖኮክና ታኢዳን
ያዳሊኮክ ጋራ፥ ህኢኮት ኢዳነና ሜላነኮክ ጋራ፥ ቃሩማኮክ ጋራ፥ እስእስኦሮ እስዲዳኖኮክ ጋራ፥
ኮራኮክና አንጅረኮክ ጋራ፥ ካካለ ጉት ፍርዳኖኮክ ጋራ፥ �ዳታኖኮክ ጋራ ኦብስኮክና ኤብኮክ ጋራ፥
አማኒል ፈልን ካዶትሳሮ ዱባ ካለካለ ቤሰ ጻፈራ።
ሂክ ሀንዳ አማኒልኮክ ግሪ አማኖ ፈሎይ ቱሳኖኮክ ጋራ ኣሎ አዴስሰ ቱሳራ።

ራቶ ሂክማጻፋ ካአበራ
ታባኖ 1፡1
አማኖና ቃሩማ 1፡2-8
ህዩማና ዱሩማ 1፡9-11
ጫፍት 1፡12-18
ሃፉራ ካዋ ማላኖና ፈሎይ ሀይሳኖ 1፡19-27
ኡሉልስ ጎጎአዬሶንኮ ካስሳመሮ ሴራ 2፡1-13
አማኖና ፈሎ 2፡14-16
አማኒልና ህኢትሶ 3፡1-18
አማኒልና ሂካ አላም 4፡1—5፡6
ካለካለክ አዬስኮክ ጋራን ካስሳመሮ ጎርሳ 5፡7-20
1ዋዉና ጎታ የሱሳ ክርስቶሳን ካሃንዳራ፥ ያይቆባ፥ አላም ዳርኣንቴን ኦግታን ኣኒ ቶሞንኮ ላማዉን፦
ኖጎዳ እስኑን ሀሌቶ።

ራኮ ኦሮ ካዶትሳሮ አማኖና ቃሩማ
2 አቢላልቴ፥ ካለካለት ራኮ እስን ጎጌተ ኦአቲ ገጌሎ ኣን ቶታ፤
3 ኣላንቲና አማኖክስንኮክጫፋማኖ ኦብስ ስሳኖ ካሳንዋ።
4 ኮና ካኮንሀንቃኖን ቁሉኒዕና ካመን ዱባ ልኪኒዕና ኦአማጋንቴን ጎጎሌታኑን ኦብስ ፈሎኦትሴ

ሀፈልቶ።
5 እስንኮ ማዮና ቃሩማ ጎሀንቅካተ፥ ሀቱፋኖን ዱባን አዳ. ካስሳሮ ዋ ሀኤባቶ፤ ኡሱና ስሳምሮዋ።
6 አየሱን ጎአመን ሀሄዳኖን አማኖ ሀኤባቶ፤ ኣላንቲና ካሄዳታራ እባዶ አንባል ካአኢሳቶና ካከያሮ

ጋሽማሎ ካበከ አንያ።
7ሀሱ ኣንክክ እባዶት፥ ጎታኮ ኮኮ ኮ ሄላይናራ አም አሮሄዳኖ።
8ኡሱ ቆፋ ላማ ካአባመና ራከሳ ዱባ ሀጋቶላ ካላልአማሮያ።

ህየሳክ እባዶትና ዱረሳክ እባዶት
9 ባሪሳኖይ ካኮንየራተራን አቢ ዋ ጦቂ ማንኮኢሳሮ ማራን ሀገጌላቶ።
10ዱሩማታእባዶዳራራታኤሰኣንማንኮኡባቶማራንባሪሳኖይጦቂካአመአቢዋባሪሳኖይ ጎየራሰና

ሀገጌላተ።
11 አርት ጉባኖኮ ካከይ ፉርሳይ ኤስ አንጋግሳታ፤ ዳራራና ኡባታ፤ ምዲና ባታ፤ ኡሱማለና ዱረሳክ

እባዶት ፈሎኦቴሳ ሀጋቶላ ራንካ ባራ።

እባዶ ጉት ታግያቶጫፍቲ
12 ጫፍቲ ኦሮ ካአታታራ እባዶት ካሶማሳመያ፤ ኣላንትና ጫፍቲ ካኮዳንዴ ጎራታ ዋ ኦጌላታሮን

ታስሰሮ አብዲ፥ ካግር ካላቻ ሄላይናራ።
13ማዮና ጎጫፋመ፥ “ዋ እን ጫፌ” አሮኣሞ፤ ኣላንትና ዋ ሜላነይ ላኮጫፋማሮ፤ ኡሱ አደ ማዮና

ላኮጫፋሮ።
14 አየሱን ጎአመን መተመተይ እባዶ ካኮጫፋማራ ካሜላነ ሀልቻኬሳ ጎቦጃምሮና ጎሶባምሮያ።
15ሀልቻና ካኮጂናሮ ጎራታጩቦ ኡሙላራ፥ጩቦና ካኮጂናተ ጎራታ ጎይ ኡሙላራ።
16 ኦጌላንቴን አቢላልቴ፥ አሮሶባንቴን።

17 ካእዳን እላቦና ዱዶኒዕ ሶማ ዱባ ዋኮያን፤ ህክና ካኤመታራ ሆስንደ ኣን ማራሙራ ጎርቱን
ኢግልሳማ ካኮግኖን ካኢፋ ኦዶ ዋኮያ።

18ዋ ኖ መጣዱባኮ ኦሆሬ ጎጎሌኖን ፈኢቴሳ ካሩም ሃፉራ ኖ ኡሙለ።

ካማሌን ፈሎ ጉት ሀይሳኖ
19 ኦጌላንቴን አቢላልቴ! ሂካ ሻዳ፤ እባዶ ዱባ ማልን ካጀጀሬ፥ አዬስን ካእስላተ፥ ኢኦኮና ካኦብሴ

ሀሌዎ።
20 እኦ ኦእባዶ ቁሉማ ታዋ ላኮኬናራን።
21ሃንሱን ባቶዋኖናሜላነኮክጂናን ትራየንዴነ ኔፎትስን ፋይስንካዳንዳሮ፥ ዎዳናታትስንካ�ባተሮ

ሃፉራ ኢዳነ አታዬን።
22 ሃፉራኬሳ ካአማሮ ፈላ ኳሬ ካማላሮ ካላ ልዴነ እስኦትስን አሮሶባቴን።
23 ሃፉራኬሳ ካማላራ፥ አየሱን ጎአመን ካአማሮ ካኦራኖን እባዶት በቤድቴሳ ዳዉኢቲ ካድያታሮ

እባዶ አንያ።
24 እስኦቴሳና ድያተ ሴታራ፥ ጎርሰዋ መ ኣን ላሮ ኢሎታራ።
25 አየሱን ጎአመን ባልቹማ ካቤሳሮ ልክኪ ሴራ ዴረ ካአታታራ፥ ካማለሮ ካፈላራና ካኢሎኖ እባዶ

ፈሎኦቴሳ ካሶማሳመ ላራ።
26 ህኢቴሳ ሀኦራኖን፥ ዎዳናቴሳ ሽርሳታ አማኖ አባ ካአማራ እባዶት፥ እስኦቴሳ ሶባታራ፥

አማኖኬሳኮኒዕ ፈሎና ላኦ ካላይኒዕያን።
27ዋ ኦዶይ ሆረ ካሙጭመናሜላነ ካላይክ አማኖ ሂካያ፤ ኦዶና ኣና ኦኮንጎየራን ይንሳ ኤንተርጆል

ካኮንጎየሮ ሄለል ራኮትሶይ ጋርጋራኖና አላምኮክ ባትናትኮ እስ ኦራታኖያ።

2
ህየሳ ቱፋታኖ ካዶትሶን ላኖ

1 አቢላልቴ፥ ካባጃ ካሌሮ ጎታካን የሱሳ ክርስቶሳ ኦአማናታን ማንኮሌተን ማራን አሮኡሉልሰ።
2 ታዎርቂ ፍራንታ ካካተረና ካእዳንክ ሳርስ ካሳርሳተረ እባዶት ታአማኒል ሀጋና ቶስ ካኮታበ ጎራታ

ኡሱማለና ጦርቀ ካኣተ ሳርስ ካሳርሳተራ ህየሳክ እባዶ ጎታበ፥
3 ካእዳንክ ሳርስ ካሳርሳቴን ካለት ካባጃ ቱሳ፥ “ኩዬን ካዶትሳራ ካእዳንክ ባርጩማ ሂክማ”

ጎአንቴን ህየሳትነ አድ፥ “አት ሀሴ አሊ” ጎርቱን ሉክቴ ሄገሊ “ሀማጺ” ጎአንቴን፥
4 እስን ኦሮ ኡሉልሳኖ ላኮዮያ? አደና ቆፋ ታሜላን ኦአባንቴታና ኦፍርዳታን ላኖ ላኮዮያ?
5 ኦጌላንቴታን አቢላልቴ፥ ማላ፥ ዋ አማኖ ዱረሳ ጎጎሌናዉና ኡሱ ኦጌላታራዉን አብዲ ካስሳመሮ

ዎኖናት ጎጎኤላዉን ሂካ አላምክ ህየሳል ላኮአሳበሮያ?
6 እስን አዴን ህየሳል የራሴን፤ እስን ኦጫናቅሳራን ዱሬሳል ላኮዬንያ? ምን ካፍርዲ ቶስ እስን

ኦጌሳራን ላ እሶያና?
7 እስኒ ካኡማመሮ ካባጃ ካሌሮ መገ ኦኢንጋማራን ላኮኢሶያንያ?
8 ማጻፋይ ቁሉክ፥ “ኦላታ እስኦታ ማለ የላ ጌላ” አማመ ካጻፋመሮ ሴራ ካዋ ጎኦራቴን ታኢዳን

ፈላግታን።
9 ጎኡሉልሴን አድጩቦ ፈላግታን፥ ሴራ ሆረና ሴራ ካባሳሮ ኣን ቶታማታን።
10 ኣላንቲና ሴራ ዱባ ካኦራታራ አየሱን ጎአመን ሴራ ኮይ ካሀንዱዱፋታራ ጎግረ፥ ዱባና ባሳኖ አን

ቶታማራ።
11 “አሮሻርሙጢተ” ካአመራ ጎታ ኡሱማለና “አሮላጋደና” አመራ። ጎሻርሙጣናዋተ፥ አየሱን

ጎአመን ጎላጋደ፥ ሴራ ካባሳቶ ሌተታ።
12 አዬሳና ሌረ ፈላታ ጎግቴን ባልቹማ ካስሳሮ ሴራ ሆረ ካፍርዳሮ እባዶ ኣን ሌን።
13 ኣላንቲና ሻጋ ካየሎን ዱባ ሻጋ ካላይ ፍርዳምናራ፥ ሻጋ ፍርዳ ጉት አታይናራ።

አማኖና ፈሎ
14አቢላልቴ፥ እባዶትኮ አን አማኖ አባ ጎአመፈሎአድ ጎዋተመላኦ አባ? ሂካ ኣንክክ አማኖፋይስን

ዳንዳራ?
15 አቢ ኮ ጎርቱን አባ ቶ ካሳርሳታራን ሳርስና ሌረ ካአምራን ባቦ ዋይጎግሬን፥
16 እስን ኦሮኮ ኮ፥ “ኖጎዳ ሴዬን፥ አሮአምቦሎቴን፥ ባራራ” ጎአመ፥ ማርክሶዉን አደ ካዶትሳሮ

ጎስሶን፥ መ ላኦ አባ?
17ኡሱማሌ ፈሎ ካላይክ አማኖ መተኬሳዉን ካጎየያ።
18 አየሱን ጎአመን እባዶት ኮ “አት አማኖ አብታ፥ አን ፈሎ አባ” አማራ። አማኖካ ፈሎኮ ካለየልደ

ቱስ፥ አንና አማኖኬ ፈሎይ ቱስናራ።
19 አት “ዋ ኮ ግራኖ” አብዳታ፤ ካእዳንክያ፥ ዱርሳልና ሂካ አብዳታናን፥ አብሲና ሀራኣናን።

20 አት ጎዋክ እባዶት! አማኖ ፈሎ ካላይ ላኦ ካላይክ ላኖ አዴስን አቶ ዶታታ?*
21 ኣቦካን አብራመ ኤረኬሳ ይሳቃ ባንኤ ታጃርሶ ጉት ካኮካየረ ጎራታ ካኮቁሎየረ ፈሎይ ላኮየያ?
22 ሂካኒና አማኖ ፈሎኔ ዎታ ፈላ ግራኖ ድያታ፥ አማኖና ፈሎይ ካአማጋመ ሌ።
23 “አብራመ ዋይ አማነ፥ ቁሉክና ሌ ቶታመ” ካአማራ ማጻፋ ቁሉክኮክ ሃፉራ ጉዳተ፥ ኡሱና ዋ

ካጌላታሮ አማመ።
24 ጎርታ አማኖ ካላሊ ሀሌኖን ፈሎኦቴሳይ ጎጎቁሎየሮ ድያታን።
25 ኡሱማለና ታሻርሙጣተ ራአብ ኦሀንዳረን ቆጳተደ ራ ካካለኔ ጎጎሴራዉን ካኮየልተ ጎራታ

ፈሎኦትሴይ ላኮቁሎይተቴያ?
26ማር ኔፎ ካሊ ካጎየያ፤ ኡሱማለና አማኖ ፈሎ ካሊ ካጎየያ።

3
ኤሬብ ኦራታኖ

1 አቢላልቴ፥ እስንኮ ካሞጋን ካአጋልስሳሮ አሮሌኖ፥ ኣላንቲና ኦአጋልስሳኖ ኦሌነና ኖ ዱባኮ ታሮርተ
ፍርዲ ካአታይናኖ ካሳንዋ።

2ዱባናአየስካሞጋኒሀንዱዱፋታና፤ አዬሲካሀንዱዱፋኖንማዮና ጎግረኡሱማርኬሳዱባኦራይን
ካዳንዳሮ ልክኪ እባዶትያ።

3ፋራዴል ጎጎአጃጃምሮን ብጣላሙንጀትሶይ ጎቱይንሰ፥ ማንኮጌላነ ዱባ ገጌስን ዳንዳና።
4 ጎርቱን ማርካፋጆል ዲያ፥ ማምሲ ኣሎ ካንጅንክና አንባል ታአቲት ካሻፋማሮ ጎሌና ማርካፋ

ካዱዳራ ክጫርክ ሞቶሬ ማንኮዶታተ ጌሳራ።
5ኡሱማለና ኤሬብክጫርክካማሬምክታ ላግራን ካጅንጂን አዬሲኮራራ፥ ጋ ታአቲ ኤለን ትጫርት

ምሲ ጉብተ ባሳቶ ሻዳ።
6ኤሬብኤሌንያ፥ ካማሬክፍሊታን ኦሮካግሮካሜላን አላምያ፥ማርዱባባቶይሳራ፥ አደና ጋሃናመኮ

ታበያቶ ኤለኒ አን አላታንኮክ ትያኖ ጉባራ፥ መተኬሳዉና ታንባኖ ኤለኒ ጉባይናራ።
7ማምስክ ግድ፥ ክምብርጆል ኡሱማለና ኡል ጉት ካግታማራና፥ በከ ኦሮ ታግታመጣዱባ አጃጅን

ዳንዴራ፥ እባዶይና አጃጃመራ።
8 አየሱን ጎአመን ኤሬብ ኦራይን ካዳንዳራ ማዮና ላግሮ፥ ታላጋዳ ማርዚ ካኮአማጋንተቶ ፎልሲ

ካላይክ ካሜላን አዬስያ።
9ኤሬብካን ዋ ኦዶካን ጋላታና፥ ኡሱ ኤሬብና ምዲ ታዋይ ካመጣመሮ እባዶ ቃንጋና።
10ህኢ ቶኮ ሶማና ቃንጎና ብያራን፤ አቢላልቴ፥ ሃ ላኖ ላኮዶትሳሮ።
11ፉልቶ ኮኮ በከ ኦሙጭሜና ኦጎራ ብያራን?
12አቢላልቴ፥ ባላስ ኤጀርሳ፥ ዎይኒና ባላስዱባምን ዳንዳራ? ኡሱማለና ኦጎራ በከኮ ኦኦኖሞታራን

ብን ላኮዳንዳራን።

ታኡሌና ታዳሩረ ቃሩማ
13 እስን ኦሮኮ ቃሮክና ካሻዳሮ ካሌራ እባዶት አዮያ? ቃሩማና ኢዳነይ ኦፈለሮ ፈሎኦቴሳ ግርኬሳ

ሀቱሰ።
14 አየሱን ጎአመን ታኦኮካታ ጋቢና እስ ጌላንጀ ዎዳናትስኒ ጎግቴ አሮኮርተን፥ ሩም ጉት ጣራ

አሮአዬሴን።
15ህታ ኣንትት ቃሩማ ኤለኮ ላኮቶ፥ አየሱን ጎአመን አላምኮ፥ ሶኮና ዱርሳኮታ።
16 ጋቢና እስ ጌላታኖ ታኮግራን ኤሰ ባንኤ ሻላጋማኖና ፈሎ ኦሜላን ዱባ ግራን።
17 ዳሩርኮ ታሌተታ ቃሩማ አደ ሆራርጀ ታሙጭንተታ፥ ኤሰኮና ኖጎዳ ታጌላቶ፥ ታኦብሳቶ፥

ታኢዳንት፥ ሻጋና ኢል ታኢዳን ታኮአማጋንተቶ፥ ኡሉልሳኖና ኢፍሳዳናት ታኮግኖንታ።
18 ኖጎዳ ካጌላታራ ኖጎዳ ዉጣተረ ታቁሉማ ኢል ኩኩይሳታራ።

4
አላምኮት ሜላነ አሮጌላተን

1 እስን ኦሮ ካግራ ጀሬና ኤንገ ኤትኮ ታኤሜተቶታ? እስን ኦሮ ካኦላማራ ሀልቻክስንኮ ላኮዮያ?
2 ኮኮ ሄላይን ሀልቻታን፥ አየሱን ጎአመን ላኮሄላይናታን፤ ላጋዳታን፤ ኣሎ ሀልቻታን፥ ሄላይና

ላኮዳንዳታን። ኢንሰ ኢንጋማታን፥ ጀሬን ሻፋታታን፥ ላኮኤባታን ካዶታታን ኮኮ ላኮሄላይናታን።
3 ኤባይናታን፤ አየሱን ጎአመን ላኮአታይናታን፥ ካኤባታና መተክስኑን ገጌሎ ኦሶየት ቆፓ ካሜላነ

ሀልቻ ማንኮሌ ማራንያ።

* 2:20 ላኦ ካላይክ፦ ኮኮ ካሆርኮ ማጻፋል ካጎየ ማራ። 2:21መጣ 22፡1-14። 2:23መጣ 15፡6፤ 2 ኦዱ 20፡7፤ ኢሳ.
41፡8። 2:25 ኢያ. 2፡1-21። 3:9መጣ 1፡26።

4 ኦሻርሙጣታን፥ አላምነ ዎታ ጌላንጀ ካታኖ ዋኔ ዎታ ዲና ላኖ ላኮካሳንያ? ሃንሱን አላምነ ዎታ
ጌላንጀ ካይን ካዶታታራ ዱባ ዲና ካዋ ላራ።

5 ጎርቱን ኖ ኦሮ ዋ ካባሪሰራ አያና “ኣሎ ሀኡሳታራ” አማ ማጻፋ ቁሉክ ካአዬሰራ አዳ. ካሄስሮ ኣን
ላራ?

6 አየሱን ጎአመን ስኖ ጂናሰ ስሳራ፥ ማጻፋ ቁሉክና፥ “ዋ ኮራሜሳጆል ዲዳራ፥ ፋያንካኒዕ ጎአመን
ስኖ ስሳራ” ካኮንአመራ ሂካኑንያ።

7 ጎርታ እስኦትስን ዋዉን ስሳዬን፥ ዱርሳና ዲዳ፥ እስንኮና ፋክምሮዋ።
8 ዋ ቶስ ጋባላማ፥ ኡሱና እስን ቶስ ጋባላምሮዋ። እስን ጩባለሳል ገነኖኦትስን ሙጭሳዬን፥ እስን

ቆፋ ላማ ሀጋቶላ ኦላታን ዎዳናትስንሙጭሳዬን።
9ጫናቃማ፤ ጋዳ፤ ኦዬን፤ ኦሶልክስን ኦታን ቶስ፥ ገጌሎኦትስና ጋዳ ቶስ ሀኢግልሳሜን።
10 ጎታ ሆረ እስኦትስን የራሳዬን፥ ኡሱና እስን ጦቂ ጦቂ እስሮዋ።

እባዶ ጉት አሮፍርድቴን
11 አቢላልቴ፥ እስእስኦሮ አሮህማቴን፥ አቢኬሳ ካህማታራና አቢኬሳ ጉቲና ካፍርዳራ ሴራ ጉት

ታሜላን አዬሳራ፥ ሴራ ጉቲና ፍርዳራ። ሴራ ጉት ጎፍርድተ ካፍርዳቶ ኳሬ ሴራ ካኦራቶ ላኮቶ።
12ሴራካስሳራና ካፍርዳራ ዋ ኮ ካላልያ፥ ኡሱና ሃስና ባስን ካዳንዳሮያ፥ አየሱን ጎአመን ኦላታ ጉት

ካፍዳታ አት አዮታ?
ኮራ ማራን ካስሳመሮ ሴርሳኖ

13 እስን “ህታር ጎርቱን ጌባር ህታ ጎርቱን አንት ካታማ ቶስ ሴይናና፥ ኤሴና ጌስ ኮ አዳላይናና፥
ዳዳላይናና፥ ዎረኤ ሄላይናና” ኦአማታን ጎርታ ማላ።

14ጌባር ካልናሮ ላካሳን። ግሪኪን መያ? ጎራታ ክጫሩንሙተረ አባባተ ካባሮ ኢዮተ አንታን።
15ሱረዋ፥ “ታጎታ ፈኢ ጎሌተ ግርናና፥ ሂካ ጎርቱን ኣንክ ፈልናና” አማኖ እስኑን ዶትሳራ።
16ግዳ አደ ኮራክስኒ �ዳታን፥ ሂካ ኣንክክ ኮራ ዱባ ካሜላንያ።
17 ጎራታ ካእዳንክ አየስ ፈልን አዴሳ ግራን ካፈሎን እባዶ ፈላናዋት ኡሱንጩቦ ላራ።

5
ዱሬሳጆሉን ካስሳመሮ ሴርሳኖ

1 ጎርታ እስን ዱሬሳጆል ማላ፥ እስን ታግናቶ ራኮዉን ኦዬን፥ ዎ ዎ አማ።
2ዱሩማትስን ቡቅተታ፥ ሳርስክስና ቆቃና ኣመራ።
3ዎርቂክስና ማራጋደክስን ኦዶዶተራ፥ ኦዶዶታኖና እስን ጉት አቶታራ፥ ሶኦትስና ኤለን ኣን ኣምናራ፥

ካጋቾ ጌሱን ዱሩማ ኩኩይሳተታን።
4ዎዳና አባዬን፥ ኢራክስን ታጋታ ኦሀዬራን ኦፈላታራዉን ሀሙሮን ካግታን ዳሞዛ እስን ጉት ኢያራ፤

ኦታጋታራንኮክ እያ ዱባ ካዳንዳሮ ካሌሮ ጎታኮት ነበ ቶስ ጌራ።
5ኡል ጉቲና ታኡማኒ ቡራቃ ግቴን፥ ታኤኖኦ አሪን ዎዳናትስን ኡኡራይሳቴን።
6 እስን ካኔባኖን ቁሉክ እባዶት ጉትሙርቴስቴታን፤ ላጋዴታን።

ራኮ ኦሮ ኦብሳኖ
7 ጎራታ አቢላልቴ፥ ጎታ ታኤሜሮ ኦብሳ። ኦታተ ካባራረ ኤሬ ኢል ታኢዳንት ታስሶን ምሲ ኦብሳሮ፥

ካሆሬና ካሃረ ኢዳሞ ምሲ ኦራታሮ ሻዳ።
8 እስና ሂካማሌዋ ኦብሳ፥ ዎዳናትስና አታይሳዬን፥ ኣላንቲ ታጎታ ኤመቶ ጋባላንተታ።
9 አቢላልቴ፤ እስእስኦሮ አሮጉንጉምተን፥ ጎርቱን እስን ጉት ፍርዳምሮዋ፥ ሂክማ ካፍርዳራ ጎጫ

አሌራ።
10 አቢላልቴ፤ መገ ካጎታይ ካአዬሰራ ሄገሮል ራኮ ኦብሲ አታታኖይ ማሱሳ ላኖክሶ አዴሳ።
11 አደና ኦብሲ ኦአታቴራን ኦሶማሳሜን የልነ ኖ ካቶታኖ ካሳንዋ፥ ኢዮብ ምሲ ኦብሴረ አታተሮ

ማልቴታን፤ ጎታና ጉድሳኖይ ካየለሮ ዴተታን። ጎታ ኣሎ ካነኔኤይሳታሮና ሻጋ ካየላሮያ።
12 አቢላልቴ፤ ዱባንኮ ሮረ ዳሩሪ ጎርቱን ኡል ጎርቱን ማምስክ አዬስና ጎሌ አሮአማቴን፥ “እ” ጎሌ እ

ሀሌዎ፥ “ላ” ጎሌ ላ ሀሌዎ፥ ጎርቱንሙርተሳምናራ።

አማኖኮ ካሌ ኤብ
13 እስን ኦሮኮ ራኮ ኦሮ ካግራ ግሮ? ኡሱ ሀኤባተ፥ ካገገላተራ ግሮ? ካጋላታ ማዛሙር ሀዛማሮ።
14 እስን ኦሮኮ ካሀዉአመራ እባዶት ጎግሮ? ምን ካዋክ ጃርሶለ ሀኡማተ፥ እሶና መገ ካጎታይ ዛይቲ

ሽግድ ሀኤባተን።
15አማኖኮካሌኤብካሀዉአመሮ እባዶትፋይሳራ፤ ጎታናኬሳራ፥ጩቦፈል ጎግረና፥ ሀሄሶ አማማራ።

4:14ማሱ. 27፡1። 5:3ማቶ. 6፡19። 5:4 አዳ. 24፡14-15። 5:11 ኢዮ. 1፡21-22፤ 2፡10፤ ማዛ. 103፡8። 5:12
ማቶ. 5፡34-37። 5:14ማር. 6፡13።

16 ሃንሱን ጩቦክስን እስእስኦሮ ቤሳየን፤ ጎጎፋይታዉና ኮ ካካለዉን ሀኤባተ፤ ቁሉክ እባዶትኮክ
ኤብ ሁና አባ፥ ካአቲ አዬስና ፈላራ።

17ኤላሳኖ ኣንክክ እባዶትየ፤ ኢዳሞጎጎኡባኖንኮ አታይሰኤባተ፤ ኡልጉቲናጌስሴንዳምናናኢዳሞ
ላኮኡባተሮ።

18 አደና ኤባተ፥ ኢዳሞና ዳሩርኮ ኡባተ፤ ኤሬና ኢል ስሴ።
19 አቢላልቴ፥ እስንኮ ኮ ሩምኮ ጎሽርመ ካካለ ጎአባበ፥
20 ሂካ ሻዳ፤ ጩባለሳ ካኮሽርመሮ ራኮ ካአባባራ እባዶ ኔፎቴሳ ጎይኮ ሃሳራ፥ ጩቦ ካሞጋና ሀሄሶ

አምስሳራ።

5:17 1 ዎኖ. 17፡1፤ 18፡1። 5:18 1 ዎኖ. 18፡42-45። 5:20ማሱ. 10፡12፤ 1 ጴጢ. 4፡8።

ካፋራመሮጴጢሮሳኮክ ሀንዳ ካሆሬ
ታባኖ

ካፋራመሮ ጴጢሮሳኮክ ሀንዳ ካሆሬ ካኮንጻፋመራ ሀንዳ ኦሮ “ዋዉን ካአሳባመሮ ካእዳን ጎሳ”
አማሜ ኦኡማማሮና ትጫርት እስያይ ምና ታኤሌነ ካዳራኣመሮ አማኒሉንያ፤ ሀንዳዉን መተት ቆፋ
አማኖክሶኮትኣላንቲባቃታኖናራኮጌተኦኮንግቴኦናባባራንአታይሲናጎጎእስንያ፤ ጻፍትሂካካኮንየለራ
ጎይከሳኮክ፥ ጎይኮ ክያኖከሳኮክና፥ አባባይ ኤሜቶተሳኮት አብድ ካሰሰጋሮ ካየሱሳ ክርስቶሳ ካገጌሎ
ሃፉራ ኦናባባራን ሻድሲንያ፥ ካየሱሳ ክርስቶሳ ግር ማሱሳ የል ዲያ ራኮ ኦብሲ አታይን ካዶትሳሮ
ላኖ እሶ ሻድሳራ፥ ሂካ ዎታ አበረ ራኮ አማኖክሶኮክ ኢድ ታጫፋቶ ላኖና፥ “የሱሳ ክርስቶሳ ካላም
ታኮኤመይናሮ አሪ” ታዶትሳቶሙራትሶ ካአታይናራን ላኖ አዴስሳራ።
ጻፍት እሶ ራኮ ኦሮ ጎጎኦብስራዉን እሶ ጃጃቤሳናኮና ሮረ ኦናባባራን ክርስቶሳ ዴበ ኦሰሰታራን ግርን

ካዶትሳሮ ማለ ጎጎግራዉን እሶ ሻድሳራ።
ራቶ ሂክማጻፋ ካአበራ
ታባኖ 1፡1-2
ሃሳኖ ካዋ ሻዳኖ 1፡3-12
ካቁሉማ ግር ግርን ካስሳመሮ ጎርሳ 1፡13—2፡10
ካራኮ ጎራታይ ካአማኒል ኦዶናት 2፡11—4፡19
ታአማኒል ኢዳነና ሀንዳኖ 5፡1-11
ጉድሳኖ 5፡12-14
1 የሱሳ ክርስቶሳይ ካፋራመሮ ጴጢሮሳኮ፥
ባቃተን ኤሜተዴን ጰንጢዮሳይ፥ ጋላትያይ፥ ቅጰዶቅያይ፥ እስያይና፥ ብታንያይ ዳርኣንቴን ኦግታን

ዋዉን ኦአሳባንቴታን፥
2 ዋ ኦዶ ጣየ ጎጎአዴሰሮ፥ የሱሳ ክርስቶሳን አጃጃምን ኢግኬሳይ አራጫንቴዴነ አያና ቁሉክ

ሙጭንቴን ኦቁሎይተታን፥
ስኖና ኖጎዳ እስኑን ሀሌቶ።

አርዶት አብድ
3 የሱሳ ክርስቶሳ ጎይኮ ካኬሰሮኮት ኣላንቲ አርዶት ታሌተቶ አብድ ኖን ካስሰራ፥ ካአቲ ሻጋኬሳይ

ካኡሱብክ ኡሙላማኖ ይስኬሳ ካየለሮ፥ ጎታካን ካየሱሳ ክርስቶሳ ኦዶ ዋ ሀጋላታመ፤
4ኡሱና ታባኖን፥ ታሻሞንና ታኢግልሳሞን ርቲ ዳሩሪ እስኑን ኤካሰራ።
5 እስና ታጋቾ አሪ ካሙትናሮ ፋይና ጋራ ካአማኖነ ሁና ካዋይ ኦራንቴታን።
6ማምሲና ሱረ ካለካለትጫፍቲ ጎራታ ክጫሩን እስን ታጢብዶ ጎሌተና ዋይ ገጌላየን።
7 ህት ጫፍቲ እስን ካኮንግናታ ካካባጃ አማኖክስን ሩም አዴስስንያ፤ ካባራ ዎርቂ አደ ኤለኒ

ጫፋማራ፤ ዎርቂኮ ካሮረ ካካባጃ አማኖክስን ሂካማሌጫፋሚንዶትሳራ፤ ህክና ካጫፋመአማኖክስን
የሱሳ ክርስቶሳ ካኮኤሜታሮ ጎራታ ጋላታ፥ ካባጃና ሄዶይሳታኖ እስኑን ሄላምስሳራ።

8 የሱሳ ክርስቶሳ ካዴኖን ግታን ጎሌተና ኡሱ ጌላይናታን፤ ሃፉራይ ሰጋሚን ካዳንዳሞን ኦካባጃሜን
ገጌሎይ ገገላይናታን።

9 አማኖክስኒ ታኦራታን ኔፎትስኑን ፋይና ሄላይናታን።
10 እስኑን ታስሳምናቶ ስኖ ማራን ሄገሮ ኦአዬሰራን ካሄገሮል ሂካ ፋይናን ማዳሬን ቆቆራ ግረን።
11 እሶ ኦሮ ካግራ ካክርስቶሳ አያና ክርስቶሳ ጉት ታግናቶ ራኮ አደና ራኮኮና ሃሬ ታኤሜይናቶ ካባጃ

ጣየ አዬሳ ካቱሰራ ጎራታ ጎሬና ምሲ ጉዳይናሮ ቆቆራ ግረን።
12ግዳ ዳሩርኮ ካፋራመሮ አያና ቁሉክ ዎንጋላ ካላላበሮ እባዶን እስኑን ካሰጋመሮ አየስ ካኮአዬሰን

ጎራታ እስኑን ኳሬ እስኦትሶዉን ፈላታናዋት እሶንሙተ። ኤርግቻልና ዱባ አሄሶን ሂካ አየስ ሀልቻራን።

ቁሎይ ግራኖ
13 ሃንሱን ዎዳናትስን ኤካሳየን፥ እስኦትስን አዎዳዬን፤ የሱሳ ክርስቶሳ ካላም ጎኤመተ እስን

ታአታይናታን ስኖ ዱባ ጉት አብድ የላዬን።
14 ካአጃጃማሮ ይስ ጎጎሌተታንክ ማለ ጣይተን ሀአዴሶን ግራን ካኮግቴን ሀልቻ ካሜላን

አሮፈልቴን።
15 አየሱን ጎአመን እስን ካኡመራ ኡሱ ቁሉክ ማንኮሌ ማራን እስን ግርክስን ዱባይ ቁሎለ ላ፤
16 ኣላንቲና “አን ቁሉክያ እስና ቁሎለ ላ” አማመ ጻፋመራ።
17 እባዶን ሀኡሉልሶን ኦዶ ኦዶ ፈሎኦቴሳክ ማለ ካፍርዳሮ ኣቦካን አንቴን ካኡማታን ጎሌተን ሂካ

ኡሊማርትና ካኮግታን አብሲ ግራ።

18ካሆሬ ኦዶላልክስንኮካኤልቴታን ላኦካልክግርኮባልቹማካኮበተታንካባሮ አዬሲብር ጎርቱን
ዎርቂ ላናዋት እስን ካሳንዋ፤

19 አየሱን ጎአመን እስን ባልቹማ ካኮቤተታን ካሙልሶን ፋፋ ካላይክ ካኢዳዶ ኢግ፥ ካካባጃመ
ካክርስቶሳ ኢግያ።

20 የሱሳ ጣየ ካኮአዴሳመራ አላም አንመጣሞን ግራን ሆረነ ጎሌሮ ግዳ አደ ካጋቾ ጌሲ እስን ማራን
ሙተራ።

21ጋራኬሳነ፥ ጎይኮካኬሳሮና ካባጃካስሰሮዋይ አብዳታን፤ ሃኑን አማኖክስና አብድትስንዋጉቲያ።
22 ጎርታ ሩሚ አጃጃማኖ ኔፎታትስን ማንኮሙጭሳቴን ማራን፥ አማኒሉን ታኢዳን ጌላንጀ ሀግርቶ፤

እስእስኦሮ ማዳራየን ዎዳናኮ ጌላየን።
23 ካላም ካኮአላተታን ታባቶ ሳኒኮ አንሌኖን ግራን ኔፎነ ግረረ አርዶክ ካሌሮና አታይ ካግርናሮ፥

ሃፉራ ካዋኮክ ጋራነ ታንባኖን ሳኒኮያ።
24 ኣላንቲና ማጻፋ ቁሉክ ጎጎአማሮ፥

“ሶ ካሳርሳተራ ዱባ ኤስ ኣንያ፤
ካባጃ ዱባና ታጋዶ ዳራራ ኣንታ፤
ኤንሳ ቆራራ፤ ዳራራና ኡባታ፥

25ካጎታ ሃፉራ አደ
ጅሩ ጅሮማን አታተ ግራራ።”

እስኑን ካላላባመሮ ካገጌሎ ሃፉራ ሂካያ።

2
አርዶክ ኤኤሞና ቁሉክ ጎሳ

1 ጎርታ ሜላነ ዱባ፥ ሶባኖ ዱባ፥ ኢፍሳዳኖ፥ ቃናተ፥ ማምስት ሀምዱባ ትራ፤
2ፋይናክስኒ ጂናይን፥ ግዳ ካአላተሮ ይትት ኣን ኦሙጭመን ኦአያና ኤኖ ሀልቻ።
3 “ጎታ ካእዳንክ ላኖ አዴሰታን፥”
4 እባዶ ዶሌ ካቱፋመ፥ ዋይ ዶሌ አደ ካአሳባመና ካካባጃመ ካሌሮ አርዶክ ኤኤሞ ቶስ ጋባላማ፤
5 እስና አድ፥ የሱሳ ክርስቶሳኮክ ጋራነ ዋ ካገጌላይስሮ ካአያና ጃርሶ ጎጎስሳኑን፥ ቁሉክ ቱቃሞልሊን

አርዶክ ኤኤሞል ኣን ካአያና ምን ሊን ማዳራማታን።
6ማጻፋ ቁሉክ፥ “ሂክማ!

“ካአሳባመ ካካባጃመና
ምና አፋሩን መተ ካሌሮ ኤኤሞ ጽዮኒ ካይናራ፤

ኡሱ ካአማናራ ላኮሙላሮ
ካአማራ ሃፉራ ጻፋመ ግራ።”

7 ጎርታ እስን ኦአማናታኑን ሂክ ኤኤሞ ካካባጃመያ፤ ኦአማኖቱን አደ፥
“ኦግንባራን ቱፋተሬን ካሻፈራን ኤኤሞ

ምና አፋሩን መተ ሌ።”
8 አደና፥
“እባዶ ካሀንዱዱፍሳሮና ካሉጉዳሮ ኤኤሞ ሌ፤

ኦሀንዱዱፋታራና ሃፉራን አጃጃማና ዋትታ፤ ካኮንካመራና ሂካኑንያ።”
9 እስን አዴንሙጉድኮ ካሳድስሮ ኢፋ ቶስ እስን ካኡመሮ ኦአቲ ፈሎ ኦዋ ጎጎአዋጅታኑን ታአሳባንተ

አላታንታን፤ ካዎኖ ቱቃሞል ቁሉክ ጎሳ ዋ ኡሱን ካዎዩይሳተሮ ጎሳታን።
10 እስን ጣይተን ኡናቴሳ ላኮቴን፤ ግዳ አዴን ጎሳ ካዋታን፤ ጣይተን ሻጋ ላኮሄላቴተን ግዳ አዴን

ሻጋ ሄላቴታን።

ዋዉን ኦሀንዳራን ኣን ግራኖ
11ኦጌላታሮኦቴ! ሂካአላምማርትናኡልካካለክእባዶማንኮሌተንማራን ኔፎባስንጀሬንካሻፋታሮ

ሀልቻ ካሶየኮ ጎጎፋክአንታዉን ኤባታራ።
12ማምሲና ሜላነ ኦፈላታን ኣን የልሬን እስን ጎህማቴና ኡሱ ፊርዳን ካኮኤመተ ጎራታ ፈሎኦትስን

ኦኢዳን ዲጉረን ዋ ጎጎካባጅራኑን፥ አይዛብ ኦሮ ግር ካእዳን ግራ።
13ጎታዉን አማዴነ ኦዶናቲ ኦባሪሳራንዱባን አጃጃማ፤ ኦዶናት ኦአባንማንኮሌንማራን ዎኖን ጎሌና፥
14 ጎርቱን ፈሎ ኦሜላን ኦፈላራን ሙርስን፥ ፈሎ ኦኢዳን ኦፈላራን ጋላቲን ዎኖ ኦፋረሮ ሞትጆሉን

አጃጃማ፤
15 ኣላንቲና፥ ታኢዳን ፈላኖ ካካሶቱን ላኦ ካላይክ አየስ ጎጎጫልኢሳኑን ፈኢ ታዋታ።
16ዋዉን ካሀንዳሮ እባዶ ኣን ላዴን ባልቹማ ግራ ኳሬ ባልቹማትስን ሜላነን ሆጎግ አሮየልቴን።
17 እባዶ ዱባዉን ታዶትሳቶ ካባጃ ስሳ፤ አቢላል ጌላየን፤ ዋና አብሳየን፥ ዎኖና ካባጃ።

ራኮ ታክርስቶሳኮት ማሱሳ
18እስን ኦሀንዳታን! ጎቶሌትስኑን ካባጃይ አጃጃማ፤ ካኮንአጃጃማታና ካኢዳኑና ፋያንካክ ካላሉን

አንሌኖን ግራን ሜላነ ኦፈላራዉኔ ካባጃይ አጃጃማ።
19ዋ ማራን አመረ ታግፈ ራኮ ካአታታራ እባዶ ጋላታ ሄላታራ።
20 ፈሎ ኦሜላን ፈልጉዴን ጎሙርሳንቴንና ጎኦብስቴን ጋላታ ካሜ አብታን? አየሱን ጎአመን ፈሎ

ኦኢዳን ፈልጉዴን ራኮ ጎአታቴና ጎኦብስቴን ሂካኒ ዋይ ዶሌ ጋላታ ሄላይናታን።
21ካኮንአማንቴታን ሂካኑንያ፤ ኣላንቲና ክርስቶሳ እስን ማራን ራኮ ካኮአታተራ ራኬሳ ጎጎሰሴታኑን

ማሱሳ እስኑን ቱስን አመረያ።
22 “ኡሱናጩቦ ላኮፈለሮ፤

ህኢቴሳኮና ምጌ ላኮቤተቶ።”
23 ኡሱ ጎሀባሬና አባብ ላኮስሰሮ፤ ራኮ ኡሱ ጎጌተና ላኮማንዴ፤ አየሱን ጎአመን ሩሚ ካፍርዳሮ ሄዶን
እስኦቴሳ ሮርሳተ ስሳተ።
24ጩቦን ጎይነ ቁሉማ ጎጎግርኖን ኡሱ እሲ ሶኦቴሳይጩቦካን ማስቃሊ ጉት ስዳተ፤ ሜጋቴሳይ እስን
ፋይቴታን።
25 እስን ካባየረ እዳድ ኣን ዉርቶዋ ግቴን፤ ግዳ አዴን ኔፎታትስን ካፎፋሮና ካኦራሮ ቶስ አባባቴታን።

3
ጋራ ካኦርና ካኤንተሬ

1ኡሱማለና እስን ኦርጆል! ኤንተርጆልክስኑን አጃጃማ፥ ሂካማሌ ኮኮ ሃፉራ ካዋቱን ካአጃጃሞን
ጎግረ ሃፉራ ካዋ ካላይ ግር ካኦርይ ቦጃም አባባሮዋ።

2ህክና ሊን ካኮዳንዳራ ካቁሉየሮና እባዶ ካካባጃሮ ግርክሶ ጎዴራንያ።
3 ኢድታትስን መተ ሀራታኖይ፥ ዎርቂ ካታኖና፥ ካካባጃመ ሳርስ ሳርሳታኖይ ሳሬ ካሙታሮ ኢሳዱን

አሮሌኖ።
4 አየሱን ጎአመን ኢሳድክስን ዋይ ሆረ ኣሎ ታካባጃንተ ላኦ፥ ፋያንካና ካእስል አያና ካአቦ፥ ማጎሬና

ካባኖን፥ ካኦሮ ማር ካኢደ ሀሌዎ።
5ሆርኮስኮ አብድትሶ ዋ ጉት ካካተራ፥ ቁሉክ ሄለል ካኮኢሳዳረ ሂካ ጋራየ፤ ኤንተርጆሉና አጃጃማ

ግረ።
6 ኡሱማሌ ሳራና አብራመ “ጎታኬ” አማ አጃጃማ ግቴ፥ እስና ኮና አንአብሳኖን ኢዳነ ጎፈልቴን

ይስክሰታን።
7 እስን ኤንተርጆል፥ አዳ. ኤብክስን ጎጎሀንዱዱፋኖንኮ ግርክስን ዱባ ኦርጆልክስን ቆፓ፥ ላፋኒዕ

ማንኮሌን ማራን ግርኮኒዕ ሶማና እስኔ ዎታ ማንኮኤልናራን ማራን ካባጃ።

እዳነ ፈላኖይ ራኮ አታታኖ
8 ጎርታ ዱባና ቆፋ ቶይ እስአታ፤ እስእስ ሻዳ፤ አቢላል ኣን እስእሲጌላየን፤ ካነኔኤይሳታሮና

ካአንጅራታሮ ላ።
9 ሜላነ ሜላነ ጎርቱን ሀባር ሀባር አሮአባብቴን፤ ሂካኮት ባንኤ ሶማሳየን፤ ኣላንቲና እስን

ካኡማንተታን ሂካ ፈላኖይ ሶማ ሄላይንያ።
10ማጻፋ ቁሉክ፥

“ግር ካጌላታራና አሪ ታኢዳን ድን ካዶታታራ፥
ኤሬብኬሳና አየስ ካሜላን ጎጎአዬሶንኮ፥
ህኢቴሳ ምጌ ጎጎአዬሶንኮ ሀአልሶ።

11 አየስ ካሜላንኮ ፋክ ሀኣሞ፤ ፈሎ ኦኢዳን ሀፈሎ።
ኖጎዳና ሀዶታቶ፤ ካኖጎዳ ራዲና ሀሰሴቶ፤

12 ኣላንቲና ኢልኦ ኦዋ ቁሎለ ቶስ ድያራን፥
ነበቦኦቴሳና ኤብክሶ ማልን ኦባናሜንያን፤

ታጎታ በቤዲ አደ ፈሎ ኦሜላን ኦፈላራን ጉት ግታ” አማራ።
13ፈሎ ኦኢዳን ፈልን ጎአታቴን ሚራኣ እስን ካጌግስራ አዮያ?
14ፈሎኦኢዳንፈላኖይራኮጎአታቴና አድሶማሄላታንዋ፤ማንዳኖካእባዶአሮአብሳቴን፤ አሮያዴን።
15 ክርስቶሳ ዎዳናትስኒ ካባጃ፤ እስኒ ታግቶ አብድ እስን ካሆሳታሮ ዱባዉን አባብ ስስን አርጌቶ

ካኤካሳቴን ላ።
16 አባብክስን ኢዳነይና ካባጃይ ሀሌዎ፤ እስን ካክርስቶሳ ላኖይ ታአብታን ታኢዳን ያዳሊ ጉት

ታሜላን ካአዬሳራ እባዶ ካሜላን አዬስኬሳ ጎጎሙልሮን ታኢዳን ሳሙ እስኑን ሀግርቶ።
17 ፈኢ ታዋ ሃ ጎሌተ፥ እስን ካሜላን አየስ ፈላኖይ ራኮ ካአታታንኮ ካእዳን አየስ ፈልጉዴን ራኮ

ጎአታቴን ካእዳንክያ።

18ክርስቶሳ እሲ ኖ ዋ ቶስ ጋባሊን ኡሱ ቁሉክ ሌ ግራን ቁሉማ ካላይኒዕ ኖን ጩቦካንኮት ኣላንቲ
ታኮአዳሞት ኮክ ራኮ አታተረ ጎየራ፤ ኡሱ ሶይ ጎየራ፤ አያናይ አደ አርዶክ ሌራ።

19ሀሱ አያና ሴተጉረ ምን ካሻኖ ካግሮ እባዶን ላላበ።
20 ሂክ ምን ካሻኖ ካግረ አያናጆል ጣየ ካኖሄ ጌሲ ማርካፋ ጎማዳራማረ ዋ ኦብሲ እሶ ኦራ ግራን

ላኮአጃጃምኖ ኦአመረንያን። ኡሱ ማርካፋ ኦሮ ታበረ በከኮ ካሄሰረ እባዶ ቶቶይ ስዴድ ካላልየ።
21 ሂኒዕ በከ ግዳ ካጥንቃታ ማሱሳ ሌንጉሬን ፋይሳራን፤ ሂክ ጥንቃታ ታማረ ጦርቀ ኬሳኖ አሌኖን

ግራን ሙጭ ታአንተ ሳሙ ታኢዳንኮ ዋ ቶስ ካገያሮ ኤብያ፤ እስን ካፋይስናራና ጎይኮ ክያኖ ካየሱሳ
ክርስቶሳኮክ ጋራነያ፤

22 ኡሱና ዳሩር ቶስ ቤጉረ ዋ ኦዶኮት መርጌይ ግራ፤ ኤርግቻል ኦዶናትና ሁናጆል ኡሱ ሄገሊ
ኢምናሜን ባራራን።

4
ዋዉን ግራኖ

1ጎርታ ክርስቶሳ ሶይ ራኮማንኮአታተሮማራን እስና ሂካ አዬሲሙዋየንጉደነ ክያ፤ ኣላንቲና ሶኦቴሳ
ራኮ ካአታታራ እባዶጩቦ ፈላኖ ኢሰራ።

2 ሂካኮ ካከይ ጎርታ ካሄስናሮ ግር ካኡሌቱን ፈኢ ታዋክ ማለ ኳሬ ፈኢ ታሶየት ላኮግራሮ።
3 አይዛብ ጌላተረ ጎጎየላታሮ ማለ ራራጋታኖ፥ ሀልቻ ካሶየ፥ ሴታኖ፥ ዱዱራኖ፥ አካማሌ ጣማኖ፥

ኦሜላን ፈሎ ኦዱርሳ ካሰሰቴታን ካሮረራ ጌስ ሌራ።
4ሂካ ኣንክክ ካዳርኣመ ግሪ እሶነ ዎታ ማንኮትያናዋተን ማራን እሶን ማርት ሌረ ሳዳ እሶ ሀባራራን።
5 አየሱን ጎአመን ኔፎነ ኦግራዉና ኦጎየራን ጉት ፍርድን ካኤካሳተሮ ኡሱን አባብ ስስናራን።
6 ካጎየሮና አንሄሶቲ ዎንጋላ ካኮንላላባመራ ህታ ኣላንቲንያ። ሂካማሌ ሶኦትሶይ እባዶ ኣን

ፍርዳምናራን፤ አያናክሶይ ጎአመን ዋ ካኮግሮ ግር ማለ ግርናራን።
7ጎርታ አየስዱባኮት ጋቾ ጋባላንተታ፤ አታይኤባይን ጎጎዳንዴታኑን ሳሙእስኑን ሀግርቶ፤ ልክግራ።
8ጌላንጀጩቦ ካሞጋን ማንኮጎልሳቶ ማራን ዱባንኮ ሮርሳዴን እስ እስኦሮ ኣሎ ጌላየን።
9ሀጉንጉምኖን እስእስኦሮ ማርት ኣን እስ ቆጳዬን።
10ካለካለት ስኖ ታዋኮክ እላቦል አብዳማኖና ኦዶናቲ ባሪሳኖይ እስኑን መተመቴ ካስሳመሮ ካስኖ

እላቦሊ ካካለቱን ሀሃንዳዎ።
11 እስንኮ ማዮና ካአዬሳራ ጎግረ፥ ሃፉራ ካዋ ማለ ሀአዬሶ፥ ካሃንዳራ ጎግረና፥ ዋ ካስሳሮ ሁና

ሀሃንዳዎ፤ህክናዋ የሱሳክርስቶሳኮክጋራነ ጎጎካባጃምሮንያ፤ካባጃናሁናናኡሱንጅሩጅሮማንሀሌዎ
ሀሚኒዕ።

ታራኮ አሪ አታታኖ
12ኦጌላታሮ ኦቴ! ኤለን ኣን ታጫፋቶራኮ ኦሮ ጎግቴን ካአዴሳሞንማርትክ አየስ ካጌሮ ኣን የላይዴን

አሮሳዴን፤
13 ሂካኮ ታክርስቶሳ ካባጃ ካኮሙተ ጎራታ ኣሎ ጎጎገጌላታኑን ራኮቴሳ ካኮአታቴታንኮክ ጅልባይ

ገጌላየን።
14መገ ካክርስቶሳ ማራን ጎሀባራንቴን ካካባጃ አያና ካሌራ አያና ካዋ እስን ጉትማንኮዳገሮ ማራን

ኦሶማሳንቴታን።
15 እስንኮ ማዮና ራኮ ካአታታራ ጎግረ፥ ኔፎ ካላጋዳሮ ጎርቱን ካሄታሮ ጎርቱን ካባሳሮ ጎርቱን አየስ

ካእባዶ ጠኤ ካታባሮ ልጉረ ራኮ አሮአታኖ።
16ዋ ካአማናሮ ላኖይ ራኮ ጎጌተና አደ ሂካ መገ ማራን ዋ ሀጋላቶ ኳሬ አሮሙልኖ።
17ፍርዳምን ካዋኮኪረ ካኮሀጋአብናራ ጎራታ ጌራ። ጎርታ ፍርዳ ካኮሀጋአብናራ ኖ ጉት ጎሌዎንጋላ

ካዋቱን ካአጃጃሞን እባዶኮት ጋቾ ምስ ልናታ?
18ማጻፋ ቁሉክ፥

“ቁሉክ እባዶ ፋይን ካዳንዳራ ራኮይ ጎሌ፥
ዋ ካሄዶይሳኖን እባዶ ምስ ሊን ግራ?” አማራ።

19ሃኑን ፈኢ ታዋማለ ራኮ ካአታታራ እባዶ እስኦቴሳ ካመጠሮን ሀዳራ ስሳይረ ካእዳንክ አየስ ፈላናኮ
ሃር አሮጋሎ።

5
እባዶ ካዋ ባሪስን ካስሳመሮ ሴራ

1 ጎርታ እሶነ ዎታ ራቶ ምን ካዋክ ጃርሳ ካሌራ አን፥ ታክርስቶሳ ራኮዉን አቶ ካሌራ ኡሱማለና
ሆረንባዉንሙትን ታግቶ ካባጃ ካአታይናራ፥ እስን ኦሮ ታግቶ ምን ካዋኮት ጃርሶለ ጎርስናራ።

3:20መጣ 6፡1—7፡24።

2 ሀዳራ እስኑን ታስሳንተቶ ማተ ታዋ ኦራ፥ ካፎፋታን ሁና አንሌኖን ግራን ዋ ጎጎዶታሮክ ማለ ፈኢ
ሀሌዎ፤ ማራጋዴን ጋጲጋጳኖ አሌኖን ግራን ሀንዳይን ካአብታን ሀልቻ ማለ ሀሌዎ።

3 ኡሱማለና ኦዶናትክስን ሄገሊ ኦግራን ሞይ ባርሳኖ አሌኖን ግራን ማቴዉን ማሱሳ ካእዳን ቱሳ
ሀሌዎ።

4 ሂካ ጎፈልቴን ካአዴሳመ ኦዶ ፎፌ ካኮኤሜተ ጎራታ ካባኖን ካካባጃመ ካላቻ አታይናታን።
5ኡሱማለና እስን ካኢማል! ጃርሶለዉን አጃጃማ፤ዱባና ኢዳነ ሳርስ አን ሳርሳየንጉዴን ኮ ካካለቱን

ሀንዳ፤
“ዋ ኮራሜሳክ ዲዳራ

ካእዳንክን አደ ስኖ ስሳራ” አማመ ጻፋመራ።
6 ጎርታ ኡሱ ጎራታኬሳይ ጎጎጦቂስሮን ታአቲ ገነ ታዋኮ ሄገሌ እስኦትስን የራሳዬን።
7ኡሱና እስኑን ማንኮሻዳሮ ማራን እስን ካጫናቅሳሮ ዱባ ኡሱ ጉት ካየን።
8ጅልባይ ግራ፥ ናባዳ! ዲናክስንዱርሳ ካኤኔግሮ ዶታ ካሀርቃሮ ሉባን ኣን ጎቦቢክስኒማራሙራራ።
9አላምዱባይ ታግታ አቢላልትስን ህታ ኣንትት ራኮ ካአታይናቶ አዴሳደን አማኖ አታዬንዴን ኔባየን።
10 ጎራታ ክጫሩን ራኮ ካኮአታቴን ጎራታ ክርስቶሳይ ጅሩ ጅሮማት ካባጃ ቶስ እስን ካኡማተራ ስኖ

ዱባኮክ ሄዶ ኡሱ እሲ እስን ታአታቴታን ራኮኮ ሃስናራ፤ እስክስናራ፤ አታይስናራ፤ ጣቢስናራ።
11ጅሩ ጅሮማን ሁናና ኡሱን ሀሌዎ! ሀሚኒዕ።
ታጋቾ ኖጎዳ

12ዋ ካአማናሮ ካአብዳማሮ አብያ አመ አን ካሄዳሮ ጋራ ካስላሰነ ሂካ ሀንዳ ጋባቢና እስኑን ጻፈራ፤
ካኮንጻፈራና እስን ጎርስናህትስኖታዋታሩምላኖ እስኑን ሰግን አመረያ፤ ሃንሱንህታስኖታዋይአታዬን
አላ።

13 እስን ኣን ካአሳባመራ ባቢሎን ካግራ ምን ካዋ ኖጎዳ እስኑን ፋራማራ፤ ኡሱማለና አማኖ ኤረኬ
ካሌራ ማርቆሳ ኖጎዳ እስኑን ፋራማራ።

14ዋካአማናሮ እባዶኮትጌላንጄ እስእስ አንጋታ ኖጎዳ አታ። ኦክርስቶሳ ኦሌቴታን እስንዱባን ኖጎዳ
እስኑን ሀሌቶ።

ካፋራመሮጴጢሮሳኮክ ሀንዳ ካላሚ
ታባኖ

ካፋራመሮ ጴጢሮሳኮክ ሀንዳ ካላም ካኮንጻፋመራ ኡል ኡሊ ካግሮ ካሆርኮ አማኒሉንያ።
ሀንዳኬሳኮት ቆፋ ጣራ ኦአጋልስሳራንኮክ ፈሎ ኦሜላና አጋልስስክሶ ማራን ኦፈላመራን ካባላጉማ
ግርክሶ ኔባታኖያ። ታሙተቶራኮንማላካሌሮ የሱሳኢልትሶይማንኮዴራዉና አጋልስሳግራና ነበትሶይ
ካማለራ እባዶ ካሮርሰሮ አጋልስስኮክ ጋራነ ጋራ ካዋና ጋራ ካጎታ የሱሳ ክርስቶሳ ካሙታሮ ማላባኖ
ሄላይንያ። ካካለኮና ጻፍት ክንትብ ካኮንስሰራ “ክርስቶሳ ካላም አባባይ ላኮኤሜይናሮ” ካአማሮ
ካጣራ አጋልስስማራንያ፥ ሂካኮክ ጋራና ኡሱ አዬሳ ግራን “ክርስቶሳ ካላም አባባታናኮ ካኮአዳላይናራ
እባዶጩቦኮ ጎጎአባባሮን ኳሬ ማዮና ጎጎባሮን ማንኮዶቶን ማራንያ” አማራ።
ራቶ ሂክማጻፋ ካአበራ
ታባኖ 1፡1-2
ታአማኒል ኡምት 1፡3-21
ጣራ ኦአጋልስሳራን 2፡1-22
ታክርስቶሳ ኤመቶ ታላም 3፡1-18

ኖጎዳ
1 የሱሳ ክርስቶሳን ካሀንዳሮና ካፋራመሮ ስሞና ካአማመሮ ጴጢሮሳ፥ ሄዶካንና ዶብካን የሱሳ

ክርስቶሳኮ ታሄላማቶ ቁሉማኮክ ጋራነ ኖ ካሄላነኖ አማኖ ኣን ካካባጃመሮ አማኖ ኦሄላቴታኑን፤
2ዋና ጎታካን የሱሳ ማንኮአዴሴን ማራን ስኖና ኖጎዳ እስኑን ሀጂናቶ።

ታአማኒል ኡምትና አሳብንጀ
3ካባጃቴሳይና ኢዳነቴሳ ኖ ካኡመሮ ኡሱ አዴሳኖይ ዎኖናትኮክ ሁናኬሳ ግርዉና ዋ ሄዶይሳዪን ኖን

ካዶትሳሮ ዱባ ስሰራ።
4 ካሜላን ሀልቻኮ ካከይ አላም ኦግራን ፈሎ ኦሜላንኮክ ግርኮ ፋላዳይዴነ ዎኖናትኬሳኮት ያዳሊ

ኦሄዴዳማታን ጎጎሌታኑን ሂካ አዬስኮክ ጋራይ ኣሎ ታንጂንትና ካባጃ ታሌተቶ አብድ ኖን ስሰራ።
5ህታ ኣላንቲ ካአማጋመ አታኒ አማኖ ጉት ኢዳነ አዳይን እጻማ፤ ኢዳነ ጉት ማላባኖ፥
6ማላባኖ ጉት እስዳንዳኖ፥ እስዳንዳኖ ጉት አታታኖ፥ አታታኖ ጉት ዋ ኣን ላኖ፤
7ዋ ኣን ላኖ ጉት ታአብንቴይ እስ ሻዳኖ፥ ታአቢንቴ እስ ሻዳኖ ጉት ጌላንጀ አዳ።
8ህት ያዳሊ አማጋም እስኑን ግቴዋ ጎታካካን የሱሳ ክርስቶሳ ማላቢን ፈሎ ካላይክ ኢል ካላይክ

ጎጎሌኖንኮ እስን ኦራንዋ።
9 ሂካ አየስ ካላይክ ጎአመን ፋክመ ካግሮ አየስ ድን ካዳንዴኖን ጎርቱን ጃማያ። ጣየ ጩቦኮ

ካሙጭመሮና ኢሎተራ።
10ሃንሱን አቢላልቴ፥ ኡማማኖክስና አሳባማኖክስን አታይሳዪን ካጣዎኮሮራ አታዬን፤ ሂካ ጎፈልቴን

ዱዶ ላኮሀንዱዱፋታን።
11 ሂካ ጋራይ ጎታካካንና ካፋይሳሮ የሱሳ ክርስቶሳ ቶስ ጅሩ ጅሮማክ ዎኖናቲ ታብን ፈኢ እስኑን

ስሳምናታ።
12 ሃንሱንማምሲናዱዶ እስን ሂካ አየስ ጎማላብተና ታአባቴታን ሩሚ ጎአታቴና፥ ሂካ አዬስኮክ ጋራ

አርጌቶ አን እስን ሻድሳናኮ ዶና ላኮልናሮ።
13 ሂካ ኡሊ ኔፎነ ግራን እስን ሻድሳ ከኬሳኖክ ኢን ልክ ኣን ሌሙታራ።
14 ኣላንቲና ጎታካን የሱሳ ክርስቶሳ ኢን ጎጎቱሰሮ ሂካ ካኡሌ ግርኮ ሳሜ. ጎይጉረ ካብናሮ ካሶዋ፤
15 አን ግዳ ካኮን ዳፉራራ አን ጎይረ እስንኮ ጎፋክመና አደ ሂካ አየስ አርጌቶ እስን ጎጎሻዳኑንያ።

ካባጃ ታክርስቶሳዉን ካኢሎ አቶጆል
16 ጎታካን የሱሳ ክርስቶሳኮክ ሁናና ኤሜቶቴሳኮክ እስኑን ካሰግነኔ ጋሻናኬሳ ኢልኦ ኦታኒ ዴነኔያ

ኳሬ፥ ቃሩማ ታእባዶይ ታመ�ንተቶ ማማማልነነ ላኮዮ።
17ኣላንቲና ታአቲካባጃቴሳይ፥ “ኡሱይ አን ካኮገገላታራና ካጌላታራኤረክ ሂካያ” ታአማታ ያየ ኡሱን

ካኮኤሜተ ጎራታ ዋ ኣቦኬሳኮ ካባጃና ጋሻናና አታተራ፤
18 ኖ መተካኑን ኡሱነ ዎታ ቁሉት ዎዳሚ ታኮግኔ ህት ያየ ዳሩርኮ ኤመታኖ ማልነና።
19 ጎርታ ኦሄገሮል ካአዬሰራን ሃፉራ ኣሎ ኖን አዴሳመራ፤ ሃንሱን ታሙጉድ ባንኤ ካግሮ ኮሮንታን

ክንትቢ አብቴን ጎጎድያታኒ ኦሄገሮል ካአዬሰራኑና ክንትብ ስሳ፤ ሂካና ካኮንየልናታን ኡል ታባርሮና
ካባባርሴ ባካላ ዎዳናትስኒ ታሀንቃይሮያ።

20ዱባንኮ ጣይ ሂካ ማላቢን እስኑን ዶትሳራ፤ ማጻፋ ቁሉክ ካግሮ ካሄገሮኮክ ሃፉራ ዱባ ማዮና
ፈኢቴሳይ ካፉራሮ ላኮዮ።



2 ጴጢሮሳ 1:21 282 2 ጴጢሮሳ 3:1

21ማምስኒዕሄገሮናፈኢታእባዶቲዱዶላኮኤሜተራን፤ አየሱንጎአመንሄገሮ፥ አያና ቁሉክካሰሴታራ
እባዶ ዋኮ አታተረ ካአዬሰሮያ።

2
ጣራ ኦአጋልስሳራን

1አየሱን ጎአመን ካጣራ ካሄገሮል ጎሳ ኦሮ ጎጎግሬ ኡሱማሌ እስን ኦሮጣራ ካአጋልስሳራ ክናራ፤ እሶ
ካዎዳተሮ ጎታ ካካተሬን ባስ ካጌግስሮ ካጣራ አጋልስስ ሄቶ ታብሳራን፤ ሂካኒና እስኦትሶ ጉት ደራክ
ባይ ኬናታራን።

2ካሞጋን እባዶ ኦሙልስራን ፈሎኦትሶ ዴበ ሰሴታራ፤ ኣላንቲ ትሶይ ካሩም ራ ሀባራማራ።
3 ሂኒዕ ጣራ ኦአጋልስሳራን ጋጲጋጳ ታኤካሰና ጅርትቲሶይ እሶ ሳማራን። ሙርትቲሶ ጌስ ካሞጋንኮ

ሀጋአብተደ ኤካተ ግታ፤ ባይና ኦግራን እሶ ኦራታራ።
4ዋጩቦ ካፈለሮ ኤርግቻል እሶን ሀነኔኤይሳኖን ታንባኖን ኤለን ቶስ ጎሻፈና ሙጉድ ካሌሮ ቦላክ

ጉምቢ ኦሮ ፍርዳን ጎካየ፥
5 ቁሉማ ካላላባረ ኖሄ ካካለ እባዶ ቶዶባነ ዎታ ሃሰረ ካሆርኮ አላምዉን ሀነኔኤይሳኖን ጩባለሳል

ጉት በከ ኦባይ ጎኬነ፥
6 አደና ጩቦ ካፈላሮ እባዶ ዱባን ማሱሳ ጎጎሌሮን ታሶዶምና ታጋሞራ ካታማል ታ ቡሉሎ ሌሮን

ጉበጉረ ጎጎባሮን ፍርዴ፤
7ሴራ ካሊክ እባዶና ኦሙሊስራን ፈሎይ አቦሳማ ካግረ ቁሉክ ሎጠ ሃሰ።
8 ሀሱ ቁሉክ እባዶትና እሶ ኦሮ ካኮግሬ አርጌቶ ካደያረና ካማላረ አየስ ኔፎቴሳ አሪ አሪ ኦሜላን

ፈሎኦትሶይ ጎጫናቃንተና፥
9 ጎታ ሩሚ ሄዶይሳታ ኦግራን ጫፍትኮ ምሲ ሃስናሮና ኦሜላን ሙርሳ ታፍርዳ አርዉን ምሲ ኦር

አዳላይስናሮ ካሶዋ።
10 ካካለኮና ሀሱ ባቲክ ሀልቻ ካሶየ ኦዶታታራና ኦዶናት ካዋ ኦቱፋታራን ፍርዳዉን ኦረ እሶ

አዳላይሳራ።
ሂኒዕ ጣራ ኦአጋልስሳራን ጃቡ ኦአባና ኮራሜሳ ማንኮሌን ማራን ታዳሩረ ካባጃል ሀባርና

ላኮአብሳታራን።
11 አየሱን ጎአመን ኤርግቻል እሶኮ ሁናይና ኦዶናቲ ኦሮራራን ጎሌና ጎታ ሆረ እሶ ላኮሀራራን።
12 ሂኒዕ ጣራ ኦአጋልስሳራን ጎአመን ኮና ካካሶን አዬሲ ታቤረን ሀባራናን፤ እሶ አቢና ላጋዲን

ጎጎአላቴን፥ አማላክሶካላሊካሰሴታሮ ሳሙካላይክግድአንያን። ግድ ጎጎባሮን እሶናዱዶባይናራን።
13ሜላነትሶዉን ካዶትሳሮሙራ አታይናራን። አሪ አሪትነ ፍርፍርጎአምራና ገጌሎ ኣን ቶታታራን፤ ኣሞ

ጉት ግራንሙላ ካላይኒዕና ባቲኒዕ ሌንጉሬን እስኔ ዎታ ካጌላንጄ አሞን ሀማጻራን።
14 እልኦ ኦትሶ ሻርሙጡማ ኦአማጋሜራን ማንኮሌን ማራን ጩቦ ፈላናኮ እስ ላኮቁሳታራን፤ አማኖ

አታይ አልኖን ካግሮ እባዶ ሶባራን፤ ሶባኖ ታአጋልሳተቶ ዎዳና አባን፤ እሶ ኦቃንጋሜንያን!
15 ቱኩልክ ራ ኢሴንጉሬነ፥ ፈሎ ኦሜላንኮት ሙራ ካጌላታሮ ኤረ ካብኦርክ ካባላአም ራድ

ሰተንጉረን ሽርመራን።
16ባላም ጎአመንጩቦማራንሙርሳመራ፤ አየስ ታካሶን ደሜርትት ህኢ ታእባዶይ አዬሰረ ካሄገሮት

ኦፈለሮ ቆላማኒዕ ፈሎ ኔባተ።
17ሂክ እባዶ ካአንጋገሮ ካበከ ፉልቶና ኢርጋዶ ካዎዳማሮዱማንቻልያን፤ እሶ ካኦራታራናጢልንጋክ

ሙጉድያ።
18 ካማድኖን አየስ ጢንጢራ ሽሬና ኦባራራን ኦሮኮ ፋላዳቴነ ኦኤሜተራን እባዶጃ ካሻርሙጡማ

ሶኮክ ሀልቻይ ሶሶቤረን ሽርሳራን።
19 እሶ መተክሶዉን ጩቦን ድይ ሌን ግራን፥ ኦካለኔ እስን “ባልቹማ ብናታን” አማ አብድ ስሳራን፤

እባዶ ካኮንኢምናመሮ ሀሱ አየሱን ድይያ።
20 ጎታካንና ካፋይሳሮካን የሱሳ ክርስቶሳ ማላባኖይ ኦአላም ባቲኒዕ ፈሎኮ ብጉሬን አባባይ

ጎአዎዳሜን ካሆሬ ግርክሶኮ ካሃረ ግርክሶ ካሜላን ልናራ።
21 ካቁሉማ ራ ማላብጉሬን እሶን ካስሳመሮ ካቁሉማ አጃጃኮ ሃር ካአባባታራንኮ፥ ጣይ ካቁሉማ

ራ ሀአዴሶን ሄሴንዋ ኢዳረ።
22 “ከር ድድጎኦቴሳ ቶስ አባባይናራ” ኡሱማሌ “ቦዬ ማር ጎአልተና አባባተጫዉዶ ጉት ጋንጋላታ”

ካአማራ ካሩምማሱሳ እሶ ጌራ።

3
ታጎታ አሪ

1ኦጌላታሮ ኦቴ! ሂክ ግዳ አን እስኑን ካጻፋራ ካላም ሀንዳያ። ሀንዳ ላማዱባና ካኮንጻፈራ ቱኩልት
ዎዳናትስን ጎጎከከሳታኑን ሻድሲንያ፤

2 ሂታኮ ሆረነ ቁሉክ ካሄገሮይ ካሰጋመረ ሃፉራ ኡሱማለና ኦፋራሜራኮክ ጋራነ ጎታካንክና
ካፋይሳሮካንኮክ አጃጃ ጎጎሻዳኑንያ።

3 ዱባንኮና ጣይ ሂካ ማላብ፤ ካጋቾ ጌሲ ሀልቻ ካሜላን ካክሶ ኦፈላታራን ኦቃጭፋታራን
ኤሜይናራን።

4 እሶና፥ “ጎታ የሱሳ ኤመይናራ አማመ አብድ ላ ስሳንተ ግቴላ? ሀያ ሀጌ ግራ? ካሆሬ ኦዶጆላልካን
ታኮጎየራንኮ ሀጋአበረ ካመን ዱባ መጣ ታሆራርጄኮ ሀጋአበረ ጎጎግሬዋያ” አማራን።

5አየሱን ጎአመንሂክእባዶሆርኮስኮካዬረንዳሩር ሃፉራካዋይመጣምግራኖ፥ኡልናበከጠኤይና
በከይ ጉት ካመጣመሮ ላኖ ካካታራን።

6ሀሱ ጎራታ ካግረ አላም ዱባ በከ ኤኔጋመ ባየ።
7 ሀሱ ሃፉራዋ አደ ግዳ ኦግራን ዳሩርና ኡልና፥ ጩባልዬል ታ ባራን ታሙርት አሪ ታጌቶ ኤሌኑን

ኦራምሬን አዳላይናራን።
8 ኦጌላታሮ ኦቴ፥ ዋይ ዶሌ አሪ ቶ ጌስ ኩማ ኣን፥ ጌስ ኩማና አሪ ቶ ኣን ላኖ ሂካ አየስ አሮኢሎቴን።
9 እባዶ ኮኮዉን ካአዳላተሮ ኣን ጎጎላሮ ጎታ ካአብዲ ሃፉራ ፈሎይ ሀይሲን ላኮአዳላይናሮ፤ አየሱን

ጎአመን ማዮና ጎጎባኖንኮ ዶተረ፥ ዱባና ጉላ ጎጎጋሎ እስን ማራን ኦብሳራ።
10 አሪ ታጎታ ሄቶ ኣን ኤመይናታ። ሀሴ አሪ ዳሩርጆል ያየ ታአቲይ ሮርናታ፤ መጣና ኤለኒ ጉባይ

ባይናታ። ኡልና ኡል ጉት ታግታ መጣዱባና ጉባይናታ።
11 ጎርታ ካአመን ዱባ ሂካ ጋራይ ካባሮ ጎሌ፥ እስን ምስክ እባዶ ሊን ዶትሳራ? እ፥ ቁሉማና ካሩም

አያናይ ግርን ዶትሳራ፤
12 አደና አሪ ታዋ ኦራታ ኤመቶቴሳ ጀጄርስን ዶትሳራ። ሀሴ አሪ ዳሩርጆል ኤለኒ ጉባይደ ባይናታ፤

ታዳሩረ መጣና ካአቲ ጉባ ጉባይደጫክናታ።
13 ኖ ጎአመን ቁሉማ ታኮግቶ ታኡሱብት ዳሩርና ካኡሱብክ ኡል ካአብዲ ሃፉራክ ማለ ኦራታና።
14 ሃኑን ኦጌላታሮ ኦቴ፥ ሂካ አየስ ዱባ ካኦርታን ማንኮሌተንማራን፥ ህሎ ካሊ፥ ቱፍ ካሊ ጎታነ ሀሴ

አሪ እስን ኖጎዳ ጎጎሄሎን አታዬን።
15 ጎታካንት ኦብስ እስኑን ፋይና ላኖ አዴሳ፥ ኡሱማለና አብካን ጳዉሎሳ ኡሱን ታስሳንተቶ ቃሩማክ

ማለ እስኑን ጻፈራ።
16 ኡሱ ሂካ አዬስኮክ ጋራ ሀንዳልኬሳ ዱባይ ጻፈራ። ሀንዳኬሳ ኦሮ ኤነ አዴስን ካጥባራ

አየስ ካሞጋን ግራ። ማላባኖ ኦኮንሀንቃተራና አታን ካላይኒዕ እባዶጃ ካካለ ቁሉክ ማጻፋጆል
ጎጎዎጫጫራን፥ ካጳዉሎሳ ሀንዳልና አደን ባስክሶ ማራን ዎጫጫታራን።

17ጎርታ ኦጌላታሮ ኦቴ፥ ሂካጣይተንማንኮአዴሴንማራን፥ አታቴነ ካኮአልተታን ኡኩምኮሜላነኮክ
ሽርማኖይ ሶባምዴን ጎጎኢኖንኮ እስኦራዬን።

18 አየሱን ጎአመን ጎታካንና ካፋይሳሮካን የሱሳ ክርስቶሳይ ስኖይና ኡሱ ማላባኖይ ጂናዬን። ኡሱን
ግዳና፥ ጅሩ ጅሮማን ካባጃ ሀሌቶ! ሀሚኒዕ።

ካፋራመሮ ያንሳኮክ ሀንዳ ካሆሬ
ታባኖ

ካፋራመሮ ያንሳኮክሀንዳካሆሬላማመተመተትቆፋ አባ። እሶናካናባባራ እባዶዋኔዎታናኤረኬሳ
የሱሳ ክርስቶሳነ ዎታ ራቶ ኮ ላኖ ጎጎግሮ አታይሲና ሂካ ራቶ ኮ ላኖክሶ ባስን ካዳንዳሮ ካጣራ
አጋልስስኮ ጎጎፋክምራዉን ሴሪስንያ። ኡሱ ጎራታ ካግረ ካጣራ ካሜላን አጋልስስኮ ካበያረ ካሙታሮ
ሂካ አላምነ ዎታ ታግቶ ኤሴላ ማንኮሌሮ ማራን ኤረ ካዋ የሱሳ ሱረ እባዶ ሊን ጎርቱን ታእባዶ ያዳሊ
ኡሱግርን ላኮዳንዳቶካአማሮየ። ሀኑኡጣራኦአጋልስሳራን፥ “ፋይና አማኖ ሂካ አላምኮኒዕ ባሪሳኖዉን
ጫናቃማኖኮ ባልቹማ ብያኖያ” አማ ግረን፤ ሂካኔ ዎታ “ራቶት ኤሰላኮት አታኒ ሌረ ካካለ እባዶን
ጌላንጀ ቱሳኖ ፋይናነ ዎታ ሱረ ኤሴላ ላኮአቦ” አማ ግረን።
ጻፍት ሂካ አጋልስስ ኔባታ የሱሳ ክርስቶሳ ዱዶክ እባዶትያ፤ የሱሳ ካአማናራና ዋ ካጌላታራ ዱባ

እስኦሮ እስሲ ጌላታኖ ዶትሳራ አማ አጋልስሳራ።
ራቶ ሂክማጻፋ ካአበራ
ታባኖ 1፡1-4
እፋናሙጉድ 1፡5—2፡29
ይስ ካዋና ይስ ካዱርሳ 3፡1-24
ሩምና ሽሬና 4፡1-6
ሁና ካጌላንጄ 4፡7-21
ካአዎዳሮ አማኖ 5፡1-21

ሃፉራ ካግር
1 ሃፉራ ካግርኮክ ጋራ ሆራርጀዋ ካግረ፥ ካማልነኖ፥ ኢልኦ ኦታኒ ካዴነኖ አንዴ ትችንሰ ካዴነኖ

ገነኖኦታንና ካድኔራን አዬስናና።
2 ሂክ ግርሙተራ፤ ኖና ዴነና፤ እስኑን አቶትናና። ኦዶ ዶሌ ካግረና፥ ኖና ካሙተሮ ጅሩ ጅሮማክ ግር

እስኑን ሰግናና።
3 እስና ኖኔ ዎታ ራቶናት ጎጎግሮ ካዴነኖና ካማልነኖ እስኑን ሰግናና። ራቶናትካን ኦዶነና፥ ኤረ የሱሳ

ክርስቶሳነ ዎታያ።
4 ገጌሎኦታን ልክኒዕ ጎጎሌራኑን ሂካ አን እስኑን ጻፍናራ።

ዋ ኢፋያ
5ኡሱኮ ካማልነኖ እስኑና ካሰጋና ሀንዳ “ዋ ኢፋያ፤ ሙጉድና ኡሱ ዶሌዱዶ ላኮግሮ” ካአማሮያ።
6ሙጉዲ ሰሴታ ኡሱነ ዎታ ራቶናት አብና ጎአምኔ ጣራ አዬሳና፤ ሩምና ላግቶ።
7አየሱን ጎአመን ዋመተኬሳ ኢፋይ ጎጎግሮ፥ ኖና ኢፋ ጎሰሴነ እስ እስኦሮ ኖ ኮ ላኖ አብና፤ ኡሱማለና

ኤረኬሳክ ካየሱሳ ክርስቶሳ ኢግጩቦዱባኮ ኖሙጭእስናራ።
8ጩቦ ላኮአብኖ ጎአምኔ እስኦታን ሶባታና፥ ሩምና ኖ ኦሮ ላኮግቶ።
9ጩቦካን ኡሱን ጎሰጋነጩቦካን ሀሄሶ አምን፥ ሜላነ ዱባኮሙጭስን ኡሱ ካአብዳመና ቁሉክያ።
10ጩቦ ላኮፈልነኖ ጎአምኔ፥ ኡሱ ካጣራ የላና፤ ሃፉራና ኖ ኦሮ ላኮግሮ።

2
ክርስቶሳ ዋቢካን ላኖ

1ይስኬ! ሂካ ካኮንጻፈራ እስንጩቦ ጎጎፈሎንኮ አመረያ፤ አየሱን ጎአመን ማምስክ እባዶትና ጩቦ
ጎፈለ ኦዶ ዶሌ ኖ ዋቢ አብና፤ ኡሱና ካሩም የሱሳ ክርስቶሳያ።

2ኡሱጩቦካን ሻጋ የላራ፤ ጩቦካን ካላል አንሌኖን ግራን አላም ዱባክጩቦ ካኮባራ ኡሱያ።
3 አጃጃ ካዋ ካኦራታኖ ጎሌነ ኡሱ ካካንሶ ላኖ ሂካኒ አዴሳና።
4 “አን ዋ ካሶዋ” አማ አጃጃኬሳ ካኦራኖን እባዶ ጎግረ ካጣራያ፤ ሩምና ኡሱ ኦሮ ላኮግቶ።
5አየሱን ጎአመን ሃፉራካዋዉንካአጃጃማራዱባዋዉንታአባጌላንጀታአዴሳንተታ፤ ሩምና ኖኡሱን

ግራኖ ካኮአዴሳማራ ሂካንያ።
6ዋይ ግርናራ ካአማራ እባዶ ክርስቶሳ ጎጎግሬ ግራኖ ዶትሳራ።

ካኡሱብ አጃጃ
7 ኦጌላንቴታን! ሂክ እስኑን አን ካጻፋራ አጃጃ ሆራርጀዋ ካግረና ካሆርኮ አጃጃያ ኳሬ ካኡሱብክ

ላኮዮ፤ ኡሱና ካሆርኮ አጃጃ እስን ካማልቴታን ሃፉራያ።

2:1 ያን. 1፡12።

8ሀሌዎ ኳሬ ክርስቶሳና ካክስን ግሪ ዶሌ ሩምሌ ካሙተሮ ካኡሱብክ አጃጃ አን ጻፍናራ፤ሙጉድ
ባየረ ካሩም ኢፋ ሀንቃ ግራ።

9 “አን እፋ ኦሮ ግራ” አማ አቢኬሳ ካዲዳራ ጋናሙጉድ ኦሮ ግራ።
10 አቢኬሳ ካጌላታራ ዱባ ኢፋ ግራራ፤ ኡሱ ጉት እባዶ ካሀንዱዱፍስራ አየስ ላኮግሮ።
11 አየሱን ጎአመን አቢኬሳ ካዲዳራ ሙጉዲ ግራራ፤ ሙጉዲና ሰሴታራ፤ ሙጉድና ኢልኦ ኦቴሳ

ማንኮባሴሮ ማራን ማንኮሴታሮ ላኮካሶ።
12ይሶ፥ ጩቦክስን መገ ካየሱሳ እስኑን ሀሄሶ ማንኮአማመሮ ማራን አን እስኑን ጻፍናራ።
13እስን ኦዶላል፥ሆራርጀካግረማንኮማላብቴንማራን አን እስኑን ጻፍናራ። እስን ዴሌልና ዎዳላል፥

ጻላየ ማንኮአዎዴን ማራን አን እስኑን ጻፈራ።
14እስን ይስ፥ ኦዶማንኮአዴሴንማራን አን እስኑን ጻፈራ። እስን ኦዶላል፥ ባርዋ ካግረማንኮአዴሴን

ማራን አን እስኑን ጻፍናራ። እስን ዴሌልና ዎዳላል፥ ኦአቲ ማንኮሌተን ማራን ሃፉራ ካዋ ዎዳናትስኒ
ማንኮግሮ ማራን፥ ጻላየ ማንኮአዎዴን ማራን አን እስኑን ጻፈራ።

15 አላም ጎርቱን ካአላም አየስ ዱባ አሮጌላተን፤ ማዮና አላም ካጌላታራ ጎግረ፥ ዋ ኦዶኮት ጌላንጀ
ኡሱን ላግቶ።

16ኣላንቲና አላምካግራሀልቻካሶየ፥ ሀልቻካኢሎኦ፥ ባሪሳኖኮክ�ዳታኖ፥ አላምኮያኳሬዋ ኦዶኮ
ላኮዮ።

17 አላምና ሀልቻና ሮራንዋ። ፈኢ ታዋ ካፈላራ አደ ጅሩ ጅሮማን ግራራ።

ክርስቶሳ ካኔባታሮኮ እስኦራታኖ
18 ይሶ! ህት ታጋቾ ሳቲታ፤ “ክርስቶሳ ካኔባታራ ኤመታራ” አማማ ግራን ማልቴታን፤ ሂክማ ግዳዋ

ካሞጋን ክርስቶሳ ካኔባታራ ኬራ፤ ህታ ኣላንቲ ታጉዳተቶ ሳቲ ላኖ አዴሳና።
19 እሶ ካኮቤራን ኖ ኦሮኮያ። ሀሌዎ ኳሬ ባርዋ ኡናታን ላኮዬን። ኡናታን ሊ ግሬንዋ ኖኔ ዎታ አታይ

ኣል ግራኔን። አየሱን ጎአመን ዱባና ታታን ኡናኮ ላናዋት ጎጎአዴሳምሮ ኖ ኦሮኮ ካለ ቤራን።
20 እስን አደ ክርስቶሳ አያና ቁሉክ ሽግደራ። ሃንሱን እስን ዱባና አየስ ዱባ ካሳንዋ።
21 አን ካኮንጻፈራ እስን ሩም ማንኮካሳናዋተን ማራን ላኮዮ፤ እስን ጎአመን ሩም ካሳንዋ፤ ሩምኮ

ጣራ ሄላማናዋቲ ካሳንዋ።
22ክርስቶሳ ላኮዮ አመረ የሱሳ ካካካታሮ ኳሬ ካጣራ አዮያ? ሂክ ኦዶና ኤረና ካካካታራ ክርስቶሳ

ካኔባታሮያ።
23ኤረ ካኔባታራ ዱባ ኦዶ ላኮአቦ፤ ኤረ ካአማናራ ዱባ ኦዶ አባ።
24 እስን ሆራርጀ ካማልቴታን ዎዳናትስኒ አታይ ሀግሮ፤ እስን ሆራርጀ ካማልቴታን ሃፉራ ዎዳናትስኒ

አታይ ጎግረ ኤረና ኦዶነ ዎታ ኮ ላኖ እስኑን ግሮዋ።
25ህክና ክርስቶሳ ኖን ታስሰሮ አብዲ ጅሩ ጅሮማክ ግርያ።
26 እስን ካሶባሮ እባዶ ማራን አን ሂካ እስኑን ጻፈራ።
27 እስን ክርስቶሳኮ ካአታቴታን አያና እስን ኦሮ ማንኮግሮ ማራን ካካለ ካአጋልስስሮ እስኑን

ላኮዶትሳሮ፤ ኡሱ ካአመን ዱባ እስን አጋልስስሮዋ፤ ካአጋልስስናራና ሩምታ ኳሬጣራ ላኮቶ። ሃንሱን
አያና ቁሉክ እስን ጎጎአጋልስስሮን ክርስቶሳ ግራ።

28 ጎርታ ይሶ! የሱሳ እስኑን ካኮሙተ ጎራታ ሀአብሳኖን ጃቡይ ኡሱ ጎጎደኖና ታኮኤሜታሮ አሪ ኡሱ
ሆረ ኖ ጎጎሙልኖንኮ ኡሱ ግራ፤

29ኡሱ ቁሉክ ላኖ ጎአዴሴን ቁሉማ ካፈላራ ዱባ ዋኮ ካኡሙላመሮ ላኖ አዴሳ።

3
ይስ ካዋ

1 ይስ ካዋ አማም ጎጎኡማምኖን ኦዶ ምስት ጌላንጀ ኖን ስሰሮ ዲያ! ኦግራን ይስ ካዋና፤ አላም ዋ
ካሳና ማንኮዋቴ ኖና አደ ላኮካሶ።

2 አን ኦጌላታሮኦቴ! ግዳ ይስ ካዋና፤ ሆረንባቱን ኖ ምስ ልናኖ ጋና ላኮአዴሳመሮ፤ አየሱን ጎአመን
ክርስቶሳ ካኮኤሜተ ጎራታ ታሩም ምዲተሳ ማንኮድናኖ ማራን ኡሱ ኣን ካልናኖ ኖ ካንሶዋ።

3 ሂክ ካልናሮ ክርስቶሳ አብድ ካየላታራ ዱባ ክርስቶሳ ሙጭ ካአመ ጎጎሌሮ ኡሱና እስኦቴሳ
ሙጭሳታራ።

4ጩቦ አማኖ ሴራ ካዋ ባሳኖ ማንኮሌ ማራንጩቦ ካፈላራ ዱባ ሴራ ካዋ ባሳራ።
5ክርስቶሳጩቦ ካእባዶ ባስን ኤሜታኖና ኡሱጩቦ ካሊክ ላኖ ካሳንዋ።
6ሃንሱን ክርስቶሳይ ካግራ እባዶዱባጩቦ ፈላ ላኮግራሮ።ጩቦ ካፈላራ እባዶዱባ ኡሱ ላኮዴሮ

ጎርቱን ላኮማላበሮ።
7ይሶ! ማዮና እስን አሮሶቦ፤ ክርስቶሳ ቁሉክ ጎጎሌሮ ቁሉማ ካፈላራ ዱባ ቁሉክያ።
8ጩቦ ካፈላራ ዱርሳኮያ። ኣላንቲና ዱርሳ ባርዋ ጩቦ ካፈላሮየ። ኤረ ካዋ ካኮኤመተራና ፈሎ

ኦዱርሳ ባስንያ።

9 ዋኮ ካኡሙላመራ ዱባ ጩቦ ፈላ ላኮግራሮ፤ ያዳሊቴሳ ኡሱ ኦሮ ማንኮግቶ ማራና ዋኮ
ካኡሙላመሮ ማንኮሌ ማራንጩቦ ፈልን ላኮዳንዳሮ።

10 ይስ ካዋና ይስ ካዱርሳ ካለ ቤን ካኮአዴሳማራን ሂካንያ፤ ቁሉማ ካፈሎን፥ አቢኬሳ ካጌላኖን
ዱባ ኤረ ካዋ ላኮዮ።

እስእስ ጌላታኖኮክ ጋራ
11 እስን ሆራርጀ ካማልቴታን ሀንዳ፥ “እስኦሮ እስእስጌላና” ካአማሮያ።
12 ታጻላየ ኡና ካሌረና አቢኬሳ ካላጋዳተሮ ቃየል ኣን ላኖ ላኮዶትሳሮ፤ ኡሱ አቢኬሳ ሙን ላጋደ?

ፈሎኦቴሳ ኦሜላን ማንኮሌረና አቢኬሳኒዕ ፈሎ ጎአመን ልክኒዕ ማንኮሌሬን ማራንየ።
13 አቢላልቴ! አላም እስን ጎዲደ አሮሳዴን።
14 ኖ አቢላልታን ማንኮጌላታኖ ማራን ጎይኮ ግር ቶስ ካናቅነኖ ካንሶዋ። ጌላንጀ ካላይክ እባዶ ጎይ

ኦሮ ግራ።
15 አቢኬሳ ካዲዳራ ዱባ ኔፎ ካላጋደያ፤ ኔፎ ካላጋዳራና ጅሩ ጅሮማክ ግር ካላይክ ላኖ ካሳንዋ።
16ጌላንጀ ሜቶ ካኮአዴሳና የሱሳ ክርስቶሳ ግርኬሳ ኖን ሮርሳተ ማንኮስሳተ ማራንያ፤ ኖና ግርካን

አቢላልታን ማራን ሮርሳይ ስሳይን ዶትሳራ።
17 እባዶ ሂካ አላም ዱሩማ አባ ግራን ካራካተሮ ዲጉረ ጎነኔኤይሳኖን አን ዋ ጌላታራ አምን ምሲ

ዳንዳራ?
18ይሶ! ጌላንጀታን ሩምና ፈሎይ ታሙታቶ ኳሬ ሃፉራና አየስ ካላሊ አሮሌኖ።

ዋይ ሆረ ካአብኖ አብዳማኖ
19 ሂካኒና ኖ ኦሩሚ ላኖና ዋይ ሆረ አብስ ካላይ አብዳም ጋባላሚን ካዳንዳኖ ላኖ ካንሶዋ።
20 ሂካ ጋራነ ዎዳናታን ኖ ጎዎቃስተና ዋ ዎዳናታንኮ ካሮረያ፤ ኡሱና ካመን ዱባ ካሳ።
21 ኦጌላታሮ ኦተ፥ ዎዳናታን ኖ ካዎቃስኖን ጎሌተ ዋይ ሆረ አብዳማኖ ዱባ ኖን ግሮዋ።
22 አጃጃ ካዋ ካኦራታኖና ኡሱ ካገጌላይስሮ ማንኮፈላኖ ማራን ካኤባታኖ ዱባ ኡሱኮ ሄላይናና።
23 አጃጃ ካዋ ኤረኬሳክ ካየሱሳ ክርስቶሳ መገ ኖ ጎአማኖና ክርስቶሳ ኖ ካአጃጄሮክ ማለ እስኦሮ

እስእስ ጎጎጌላኖንያ።
24 አጃጃ ካዋ ካኦራታራ ዱባ ዋይ ግራራ፤ ዋና እሶ ግራራ። ዋ ኖ ኦሮ ግራኖ ካኮአዴሳና ኡሱ ኖን

ካስሰሮ አያናይያ።

4
አያና ካሩሚና ካጣራ

1 አን ኦጌላታሮኦቴ! አያና ዱባ አሮአማንቴን፤ አየሱን ጎአመን አያናጆል ዋኮ ላኖ ቆቆራ፤ ኣላንቲና
ካሞጋን ካጣራ ካሄገሮል አላም ቶስ ኤመተራ።

2 አያና ካዋ ሂካኒ ማላብናታን፥ የሱሳ ክርስቶሳ እባዶ ል ኤሜታኖኬሳ ካአታታራ አያና ዱባ ዋኮያ።
3 የሱሳካአታኖን አያና አደ ዋኮላኮዮ፤ ኤመይናራ አማማእስንካማልተቴን ክርስቶሳካኔባታራ አያና

ሂካያ። ግዳና አላም ኦሮ ግራ።
4ይሶ! እስን ዋኮታን፥ ካጣራ ሄገሮልና አዎዴታን፤ ኣላንትና እስን ኦሮ ካግራ አላም ካግሮኮ ሮራራ።
5 እሶ አላምኮያን፤ ሃንሱን እሶ አላም ኣን አዬሳራን፤ አላምና እሶ ማላራ።
6ኖ ዋኮና፥ ዋ ካማላባራ ኖማላራ፥ ዋኮ ካሌኖን አደ ኖ ላኮማላሮ፥ ሂካኒና ካሩም አያናና ካጣራ አያና

ማላብናና።

ዋ ጌላንጀያ
7 ኦጌላታሮ ኦቴ! ጌላንጀ ዋኮ ማንኮሌተ ማራን እስእስኦሮ ኖ እስእሲ ጌላኖ፥ ካጌላታራ ዱባ ዋኮ

ካኡሙላመሮያ፤ ዋና ካሶዋ።
8 እባዶ ካጌላኖን አደ ዋ ላካሶ፥ ኣላንቲና ዋ ጌላንጀያ።
9 ዋ ጌላንጀ ኖ ኦሮ ካቱሰራ ሂካማሌያ፥ ኖ ጋራኬሳነ ኔፎነ ጎጎግርኖን ዋ ኤረኬሳ ኮ ሂካ አላም ቶስ

ፋረ።
10ጌላንጀህታታ፤ ኖ ዋጌላነኔ አንሌኖንግራንኡሱ ኖ ጎጎጌላተሮናጩቦካን ጎጎባስሮንኤረኬሳፋረ።
11 ኦጌላንተታን! ዋ ሃ ኖ ጎጌላተ፥ ኖና እስ እስኦሮ እስእስ ጌላይን ዶትሳራ።
12ዋ ካዴራ ማዮና ዱዶ ላግሮ፤ እስ እስኦሮ እስእስ ጎጌላነ አድ ዋ ኖ ኦሮ ግራራ፤ ጌላንጀቴሳና ኖዬን

ታአማጋንተ ልናታ።
13ዋ አያናኬሳ ኖን ማንኮስሰ ማራን፥ ኖና ኡሱ ግራኖ ኡሱና ኖዬን ካግሮ ላኖ ካንሶዋ።
14 ኦዶ ኤረኬሳ አላም ካፋይሳሮ ጎጎሌሮ ካፋረሮ ኖ ዴነና፤ አቶትናና።
15 የሱሳ ኤረ ካዋ ላኖ አማኔረ ካአቶታሮ ዱባ፥ ዋና ኡሱይ ግራራ፤ ኡሱና ዋይ ግራራ።
16 ሃንሱን ዋ ኖን ታአቦ ጌላንጀ ካንሶዋ፤ ጌላንጀቴሳና ኖ አማናና።
ዋ ጌላንጀያ፤ ጌላንጀ ካግራ ዋይ ግራራ፤ ዋና ኡሱ ግራራ።

17ሂካ አላምና ክርስቶሳ ኣን ላና። ታፍርዳ አሪ ጃቡ ኖን ጎጎግርቶ፥ ጌላንጀ ኖ ኦሮ ታአማጋንተሌተታ።
18 ጌላንጄ አብስ ላግቶ፤ ታአማጋንተ ጌላንጀ አደ አብስ ባሳታ፤ አብስ ሙሮነ ዎታ ኢንሰ ታአባተቶ

ማንኮሌተ ማራን ካአብሳታሮ እባዶኮት ጌላንጀ ታአማጋንተ ላኮቶ።
19ዋ ጣየ ኖ ጌላተራ፤ ኖና ኡሱ ጌላታና።
20ማዮና፥ “አን ዋ ጌላታራ” አማ አቢኬሳ ጎዲደ፥ ኡሱ ካጣራያ፤ ካደያሮ አቢኬሳ ካጌላኖን ካዴኖን

ግሮ ዋ ጌላይን ላኮዳንዳሮ።
21ኡሱና፥ “ዋ ካጌላታራ ዱባ አቢኬሳ ጌላይን ዶትሳራ” ካአማሮ ሂካ አጃጃ ኖን ስሰራ።

5
ኤረ ካዋይ አማናኖኮክ ጋራ

1 የሱሳ ኡሱ ክርስቶሳ ላኖ ካአማናራ ዱባ ዋኮ ኡሙላመራ፤ ኦዶና ካጌላታራ ዱባ ኤረኬሳና
ኡሱማሌዋ ጌላታራ።

2ዋ ጎጌላነና አጃጃኬሳ ጎኦራነ ይስ ካዋ ካጌላታኖ ላኖ ሂካኒ አዴሳና።
3ዋ ጌላታኖ አጃጃኬሳ ኦራታኖ ማንኮሌ ማራንያ፤ አጃጃኬሳና ካእስል ላኮዮ።
4 ኣላንትና ዋኮ ካኡሙላመራዱባ አላም አዎዳራ። ኖ አላም ካኮአዎድናናና አማኖካንያ።
5 የሱሳ ኤረ ካዋ ላኖ ካአማናሮ ኳሬ አላም ካአዎድራ አዮያ?
ጋራ ካክርስቶሳ ካስሳመሮ አቶናት

6 በከና ኢግ ካኤመተራ ሂክ፥ የሱሳ ክርስቶሳያ። ኡሱ በከና ኢግ ኳሬ በከ ኦላል ላኮኤሜተሮ።
ካአቶታራና አያናያ፤ አያናና ሩምያ።

7 ሃንሱን አቶ ሴዶ ግራ።
8 እሶና አያናኬሳ፥ በከና ኢግናያን፤ እሶ ሴዶ እስአታራን።
9 አቶ ካእባዶ ጎአታነ፥ አቶ ላኖ ካዋ አደ ሂካኮና ሮራራ፤ ሂክ ኤረኬሳ ማራን ካስሰሮ አቶናት ካዋያ።
10 ኤረ ካዋይ ካአማናራ ዱባ ዎዳናቴሳይ አቶ አባ፤ ዋ ካአማኖን ዱባ ዋ ኤረኬሳ ማራን ካስሰሮ

አቶናት ማንኮአማኖን ግሮ ማራን ዋ ኡሱ ካጣራ የለራ።
11 አቶናትኬሳና ሂካያ፤ ዋ ጅሩ ጅሮማክ ግር ኖን ስሰ፤ ሂክ ግርና ካኮግራ ኤረኬሳያ።
12ኤረ ካዋ ካአባ ግር አባ፤ ኤረ ካዋ ካላይክ አደ ግር ላኮአቦ።

ጅሩ ጅሮማክ ግር አዴሳኖ
13 ኤረ ካዋኮክ መገ ኦአማናታን እስን፥ ጅሩ ጅሮማክ ግር ካአብታን ላኖ ጎጎማላብታኑን ሂካ አን

እስኑን ጻፋራ፤
14ዋ ቶስ ጋባላሚን ኖ ታአብና ጃቡ ህታታ፤ ማምስክ አዬንሳ ፈኢቴሳ ማለ ጎኤባነ ኡሱ ማሎዋ፤
15 ኖ ካኤባታኖ ዱባ ኡሱ ማላኖ ጎአዴንሰ፥ ካኤባነኖ አየስ ካአታነኖ ላኖ አዴሳና።
16ማዮና አቢኬሳ ጎይን ካጌግሶንጩቦ ፈላ ግራን ጎዴ ሀኤባቶ፤ ዋና ጎይን ካጌግሶንጩቦካፈለሮን

ግር ስሳራ። ጎይን ካጌግሳራጩቦ ግራ፤ ሂካኮክ ጋራ አደ ሀኤባቶ ላኮአምናሮ።
17ሜላነ ዱባጩቦታ፤ ጎይን ካጌግሶንጩቦ ግራ።
18ዋኮ ካኡሙላመራ ዱባጩቦ ካፈሎን፥ አየሱን ጎአመን ኤረ ካዋ ማንኮኦራታሮ ማራን፥ ካሜላና

ኡሱ ካድኖን ላኖ ካንሶዋ።
19 ኖ ኦዋ ጎጎሌነኖ፥ አላም ዱባና ሜላነ ሄገሊ ካግሮ ካንሶዋ።
20ኤረ ካዋ ኤሜታኖና፥ ካሩም ካሌሮ ኡሱ ጎጎአዴንሶን ሻዳኖ ኖን ካስሰሮ ላኖ ካንሶዋ፤ ኖና ካሩም

ካሌሮ ኤረኬሳ የሱሳ ክርስቶሳ አብና። ኡሱ ካሩም ሄዶና ጅሩ ጅሮማክ ግርያ።
21ይሶ፤ ቶልቻልኮ እስኦትስን ኦራዬን።

ካፋራመሮ ያንሳኮክ ሀንዳ ካላሚ
ታባኖ

ካፋራመሮ ያንሳኮክ ሀንዳ ካላም ካኮጻፋመራ ካፋራመሮ ጃርሳት ያንሳ ጎሌሮ ካኮንጻፋመራና
ታአሳባንተቶ አምኔቱና ይስክሴዉንያ። ዎዳሳና ምን ካዋ ኮዉና ኡናትሴዉን ላና ላኮዋሮ፥ ሂክ ክጫርክ
ሀንዳ ካኮንጻፋመራ እስእስ ጎጎጌላራዉን ሻድስና ጣራ ኦአጋልስሳራንኮና አጋልስስክሶኮና ሴርስንያ።
ራቶ ሂክማጻፋ ካአበራ
ቆፋ ታሆሬ 1-3
ጌላንጀ ዱባንኮ ታሮራቶታ 4-6
ካጣራ አጋልስስኮክ ጋራ ካሴርሳራ 7-11
ጉድሳኖ 12-13
1ጃርሳት፥ ሩምና ኦጌላታሮ አን ካላል አንሌኖን ሩም ኦካሳን ዱባ ኦጌላታራን ታአሳባንተቶ አምኔቱና

ይስክሴዉን፥ *
2ህት ሩም ኖ ኦሮ ታግቶና ሆረንባን ጅሩ ጅሮማን ታግርናቶ ሩምኮ ካከይ፥
3ዋ ኦዶኮና ኤረ የሱሳ ክርስቶሳኮ ስኖና ሻጋ፥ ኖጎዳና ሩምና ጌላንጄይ ኖኔ ዎታ ሀሌቶ።

ጌላንጀና ሩምና
4 ይስካኮ ኮኮ ኦዶኮ ኖን ካስሳመሮ አጃጃክ ማለ ሩሚ አታቴን ኦሴታራን ማንኮዴ ማራን ኣሎ

ገጌላየራ።
5ግዳና አምኔ፥ ባርዋ ካግረ አጃጃ ኳሬ ካኡሱብ አጃጃ ኩን ላኮጻፍናሮ፤ ህክና እስእስኦሮ እስእሲ

ጎጎጌላኖንያ።
6 ህት ጌላንጀ፥ አጃጃክ ማለ ጎጎሰሴኖንያ። አጃጃና ባርዋ እስን ጎጎማልቴታን “ጌላንጄ ግራ”

ካአማሮያ።
7 የሱሳ ክርስቶሳ እባዶ ሌ ኤመታኖ ካአማኖን ካሶባራ ካሞጋን አላም ቶስ ታበራ። ሂካ ኣንክክ እባዶ

ካሶባሮና ክርስቶሳ ካኔባታሮያ።
8 እስን ጎአመን ካዳፉርቴታኑን ላኦ ጎጎዋኖንኮ ካአማጋመ ባርኣራ አታይን አታዬን።
9 አጋልስስ ካክርስቶሳይ ካግኖና አጋልስስኬሳኮ ሳር ካበያራ ዱባ ዋ ላኮአቦ፤ አጋልስስ ካክርስቶሳ

ካግራ አደ ኦዶና ኤረና አባ።
10ማዮና እስን ቶስ ኤመታ፥ ሂካ አጋልስስ አት ጎኤመኖን ምንክስኒ አሮቆባቴን፤ ኖጎዳና አሮአቴን።
11 ኖጎዳ ካአታራ እባዶ ጎግረ አደ፥ ፈሎ ኦሜላን ዎታ ካፈላሮ ላራ።

ታጋቾ ኖጎዳ
12አን እስኑን ካጻፍናረ ካሞጋን አየስ ግረ፤ ሀሌዎኳሬ ዎራቃታና ቃላምዪ ጎጎሌሮ ላኮዶታሮ፤ አየሱን

ጎአመን ገጌሎኦታን ኦአዴሳሜን ጎጎሌራኑን እስን ቶስ ኤመይረ እስእስደያ አዬስን አብድ የላታራ።
13ታአሳባንተቶ አባታታክ ይስ ኖጎዳ ኩን ፋራማራን።

* 1:1 አምኔቱን ካአማራ ሃፉራ ምን ካዋና ኦሮ ካግሮ አማኒል አማኖያ። 1:5 ያን. 13፡34፤ 15፡12፥17።

ካፋራመሮ ያንሳኮክ ሀንዳ ካሴድ
ታባኖ

ካፋራመሮ ያንሳኮክ ሀንዳ ካሴድ ካኮንጻፋመራ፥ “ካፋራመሮ ጃርሳት ያንሳ” ጎሌሮ፥ ካኮንጻፋመራ
ጋዮሳ ካአማማረ ምን ካዋዉን ሆረሃየ ካፈላሮንየ፥ ጻፍት ምና ቶነ ካካለ አማኒል ጋዮሳ ማንኮጋርጋረ
ማራን ኡሱ ጋላታረ፥ ጋራ ካካለኔ አደ ድዮትረፊሳ ካአማማሮ ምጌክ እባዶትኮ እስኦቴሳ ጎጎኦራሮን
ሻድሳራ።
ራቶ ሂክማጻፋ ካአበራ
ታባኖ 1-4
ካጋይዮሳ ጋላታማኖ 5-8
ድዮትረፊሳ ዎቃሳማኖ 9-10
ካድመጢሮሳ ጋላታማኖ 11-12
ጉድሳኖ 13-15
1ሩምና አን ካጌላታሮ ካጌላመሮ ጋዮሲን።
እን ጃርሳትኮ ካፍራመራ ሀንዳ፥
2 አን ካጌላታሮኬ! ኔፎታ ታኢዳነት ጎጎግርቶክ ማለ ታኢዳን ፋያ ኩ ጎጎግርቶና አየስ ዱባ ኩን

ጎጎኤካሮን አን ኤባታራ።
3ሩምዉንካአብዳማቶላኖካና አትካሰሳታራካሩምላኖ አማኒልኮኮኤመተዴጋራካካካኮአቶታተ

ጎራታ አን ኣሎ ገጌላየራ።
4ይስካክ ሩሚ ካሰሰታሮ ላኖ ማላኖኮ ኦሮራራን ገጌሎ ኢን ላግራን።

ካጋይዮሳ ጋላታማኖ
5ካጌላታሮኬ! ኩን ማርት ጎሌና አደ አማኒሉን ካፈላቶ ኮኮ ዱባ አት ካአብዳንተታ።
6 እሶና አት እሶን ታአብቶ ጌላንጀ ዋ ካአማናሮ እባዶ ሆረ አቶቴራን፥ ራክሶይና ዋ ካኮገገላይሶ ጋራይ

ጎጋርጋርተ ታኢዳን ፈላታ።
7መገ ካክርስቶሳ ማራን ኦቤራን አይዛብኮ ኮና ሀአታኖኒያ።
8 ጎርታ ራቶ ሩሚን ጎጎፈልኖን ሂካ ኣንክክ እባዶ ጋርጋራኖ ዶትሳራ።

ካድዮትረፈስ ዎቃሳማኖና ካድመጢሮሳ ጋላታማኖ
9 ሂታኮ ሆረነ ምን ካዋቱን ዳብዳቤ አን ጻፈራ፤ አየሱን ጎአመን ምን ካዋይ ሆረሃይ ፈልን ካዶታታራ

ድዮትረፊሳ ቆፋቴ ላኮአታተሮ።
10 ሃንሱን አን ጎኤሜየ ኡሱ ካሜላን አየስ መገካን ባስን ካፈላሮ ዱባ ዲዳ ቤስናራ፤ ህክና ላኮሌሮ

አመረ አማኒል ላኮቆጳታሮ፤ ቆጳይን ኦዶታታራና ትራራ፤ ምን ካዋኮና እሶ ቤሳራ።
11ካጌላታሮኬ! ካእዳንካእዳንክሌንኳሬካሜላንኣን አሮሌተ።ካእዳንካሌሮካፈላራዱባዋኮያ፤

ካሜላን ካፈላራ አደ ዋ ላኮዴሮ።
12ድመጢሮሳን፥ እባዶ ዱባ ጋራኬሳ አቶታራ፤ ሩም መተክሴዉን ኡሱን አቶታታ፤ ኖና አንዴ ኡሱን

አቶታና፤ እስና አቶናትካን ሩም ላኖ ካሳንዋ።

ታጋቾ ኖጎዳ
13 አን ኩን ካጻፍናረ ካሞጋን አየስ ግረ፥ ሀሌዎ ኳሬ ቃላምይና ቢርይ ጎጎሌሮ ላኮዶታሮ፤
14 አን ኤነ ኩ ድን አብድ የላታራ፤ እስደያ አዬስናና።
15 ኖጎዳ ኩን ሀሌቶ፤ ኩ ኦጌላታራን ዱባ ኖጎዳ ፋራማራን፤ አትና ኖ ኦጌላታራዉን መተ መተ ኖጎዳ

ፋራምና።

ሀንዳ ካይሁዳ
ታባኖ

ካይሁዳ ሀንዳ ካኮንጻፋመራ አማኒል አሌኖን ግራን አማኒ ኣን ሌንጉረን ካጣራ አጋልስስ
ካአጋልስሳሮ እባዶኮ አማኒል ሴርስንያ። ሀንዳ ሮርሳኖይ ካላምክ ጴጥሮሳ አን ሂካ ካጋባባን ሀንዳ
ካጻፈራ ካላምታኮአዳሞትዋ ጎሳን ኮይክ ካስሰሮ አማኖ አታይ ጎጎአልራዉን ኦናባባራን ኣሎሻድሳራ።
ራቶ ሂክማጻፋ ካአበራ
ታባኖ 1-2
ጣራ ኦአጋልስሳራንኮክ አጋልስስ፥ ያዳሊና ኢያኖ 3-16
አማኖ ጎጎኦራናዉን ካስሳመሮ ጎርሳ 17-23
ሶማ 24-25
1 የሱሳ ክርስቶሳን ካሀንዳሮና ካያይቆባ አቢ ይሁዳ፥
ዋ ኦዶይ ኦጌላንቴታና የሱሳ ክርስቶሳ ኡማንቴዴን ኦኦራንቴታን ዱባን፥
2ሻጋ፥ ኖጎዳና ጌላንጀ እስኑን ሀጂናቶ።

ጣራ ኦአጋልስሳራንኮትሙርት
3 ኦጌላታሮ ኦቴ፤ ራቶክ ፋይናካንዉን እስኑን ጻፊን ኣሎ ዶታ ግረ፤ ግዳ ጎአመን ካአባባኖን ራድ ዋ

ጎሳን ኮክ ካስሰሮ አማኖ አታይ ሞ ጎጎአባታኑን ጎርሲን አን እስኑን ጎጎጻፊሮን ካሄሶን ሌ።
4 ጎራታ ካሞጋንኮ ሆረነ ህታሙርቲን ካጻፋመራ ኮኮ እባዶ ሉቄ እስን ቶስ ታበራ፤ እሶና አብስ ታዋ

ካላይኒዕ፥ዋሄዶካንትስኖባቲክአያናይኦኢግልሳራናኡሱካላልዱባንኮካንጂንክ፥ሞትካንና ጎታካን
ካሌሮ የሱሳ ክርስቶሳ ኦካካታራንያን።

5ሂካ ዱባጣይቴነ ኮይክ ካአዴሰታን ጎሌና፥ ጎታ ጎሳኬሳ ካግብጽ ኡልኮ ቤሰረ ጎጎሃሰሮና ኦአማኖን
ግራን ሃር አባባተረ አደ ጎጎባሰሮ አን እስን ሻድሲን ዶታራ።

6ኡሱማለና ጂንናትሶ ኦራታናዋቲ ካሄሰሮ ኤርግቻል ሻዳ፤ ዋ እሶ ታፍርዳ አሪ ታጌቶ ጅሩ ጅሮማክ
ሻኖይና፥ ጢልንጋክሙጉዲ ኦሮ አዳላይሰራ።

7ሂካማሌሶዶሚና ጋሞራይ፥ አደ ጎቦብክሶይካግራካታማልሻርሙጡማንካጃራሮሌ፤ሴራኮ ሳር
ቤረን እስእስኦሮ ሻርሙጡማ ፈለን፤ ሃንሱን እሶ ጅሩ ጅሮማት ኤለኒ ኦሙርሳማራኑን ማሱሳ ሌን።

8 ኡሱማለና ሂክ እባዶ ህስሎኦትሶ ካሰጋራን ራድ ሰሴታ እስኦትሶ ባቶይሳታራን፤ ኦዶናት ኦአባና
ኔባታራን፤ ዳሩሪ ካባጃ ኦአባና ሀባራራን።

9ኤርግቻሉንዎይቻካሌራምካኤልአደሬስካሙሴማራንዱርሳነዎታዶጋማግራን፥ “ጎታሀሃድሶ”
አመራ ኳሬ ላኮሀባረሮ።

10ሂክእባዶአደእሶንካአዴሳሞንአየስዱባሀባራራን፤ ሳሙካላይክግድኣንጎጎመጣመኒካካሳን
አየስ ባራን።

11 ኣኔ እሶን! ራ ካቃዬል ሰተራን፤ ማራጋዴን ጋጲጋጳ ሽሬና ታባላሚ እዬራን፤ ሜላነ ታቆረይ ባየራን።
12 ሂኒዕ እባዶጃ ካጌላንጄ አሞክስን ጉት ሙላ ኮና ካላይ እስኔ ዎታ ጋባላሜረን ኦአማራን

ሳልናጆልያን፤ አደ እስኦትሶ ኦላሉን ኦአማራንያን፤ እሶና አምባሊ ካዎዳማሮ ኢዳሞ ካላይክ
ዱማንቻልያን፤ ዉጣ ታኮኩኩአማሮ ድግኒ ኢል ካኮሄላሞን ህዲድኮ ታጋመረ ላማ ጋለ ካአንጋገ ጋ
አንያ።

13 ኦሙልሳራን ፈሎኦትሶይ ሳንባ ኦጉዳራን፥ ጎሜላን ካከያሮ ጋሽማሎ አንያን፤ ጢልንጋክ ሙጉድ
ጅሩ ጅሮማን እሶ ካኦራታሮና፥ አዳ. ካካፋፋሮ ባራጃልያን።

14 አዳመኮ ሀጋአበረ አላታን ታቶዶብ ካሌራ ሄኖክ አዬሳ “ሂክማ ዋ ቶታም ካሄሌላሞን ቁሉክ
ኤርግቻልኬሳነ ዎታ ሌረ ዱባ ጉትሙርቴስን ኤመይናራ፤

15 ሀሱ ዋ ካሄዶይሳኖን እባዶ ካፈለሮ ካሜላን አዬስኮት ኣላንቲ ሙርስናራ፥ ዋና ሩምና ሂናኣ ኡሱ
ኦሄዶይሳኖንጩባልዬል ካአዬሰራን ካሜላን አየስ ዱባ እሶ ፍርድናራ” አመራ።

16 ሂክ እባዶ አርጌቶ ኦጉንጉማራና ማምስክ አዬሲና ኦገገላኖንያን፤ ካሜላን ራክሶይ ሀልቻ
ኦሰሴታራንያን፤ ህኢትሶ ካኮራ አዬሲ ታአማጋንተታ፥ ላኦትሶ ዶታታ እባዶ ሶሶባራን።

ሴርሳኖና ጎርሳ
17 አየሱን ጎአመን ኦጌላታሮ ኦቴ፥ ጎታካን የሱሳ ክርስቶሳ ኦፋራሜረን ሂታኮ ሆረነ ካአዬሰራን ሃፉራ

ሻዳ።

1:1ማቶ. 13፡55፤ ማር. 6፡3። 1:5 ብያ. 12፡51፤ ቶቶ 14፡29-30። 1:7መጣ 19፡1-24። 1:9 ዳኔ. 10፡13፥21፤ ዳኔ.
12፡1፤ ራጋ 12፡7፤ አዳ. 34፡6፤ ዛኪ. 3፡2። 1:11መጣ 4፡3-8፤ ቶቶ 22፡1-35፤ 16፡1-35። 1:14መጣ 5፡18፥21-24።

18 እሶ “ካጋቾ ጌሲ ፈኢ ታዋኮ ኦፋክመራን እስኦትሶ ሀልቻ ካሜላን ኦሰሴታራን ኦቃጭፋታራን
ኤሜይናራን” አመን እስኑን ሰጌረን።

19 እሶ እባዶ እባዶኮ ኦአሳባራን፥ ካሶየ ሀልቻ ኦፈላራን፥ አያና ቁሉክ ካላይኒዕ እባዶያን።
20 ኦጌላታሮ ኦቴ እስን አዳ፥ ካካለኮና ካቁሎየ አማኖክስኒ እስኦትስን ቁሎይሳዪን አታዬን፤ አያና

ቁሉክኮክ ሁና ኣሎ ኤባየን።
21 ጎታካን የሱሳ ክርስቶሳና ሻጋኬሳይ ጅሩ ጅሮማክ ግር ቶስ እስን ጎጎጌግስሮ ኦራታ እስኦትስን

ጌላንጀ ታዋይ ኦሮ ኦራዬን።
22ካሄዳታሮ እባዶን ነኔኤይሳዬን፤
23 እባዶ ኮኮ ኤሌንኮ ቤሳዴን ሃሳ፤ ካካለቱን አብሲ ነኔኤይሳዬን፤ ጎሌና ጩቦ ካባቶየሮ ማርክሶ

ካድነ ሳርስ ዱባ ሀሄሶን ዲዳ።

ካጋላታ ኤብ
24 እስን ጎጎኢኖንኮ የልና ቱፍ ካላይኒዕ የልረ ገጌሎይ ካባጃቴሳ ሆረ እስን አሊስን ካዳንዳሮ፥
25 ኡሱ ካላሊ ዶብካን ካሌሮ ሄዶ፥ ጎታካን የሱሳ ክርስቶሳክ ጋራነ ሆርኮስኮ ካየረ፥ ግዳና፥ ጅሩ

ጅሮማን ካባጃና ጋሻና፥ ሁናና ኦዶናትና ኡሱን ሀሌዎ! ሀሚኒዕ።

1:18 2 ጴጢ. 3፡3።

ራጋ ካያንሳ
ታባኖ

ራጋ ካያንሳ ካኮጻፋመራ አማኒል የሱሳ ክርስቶሳ ጎታክሶ ላኖ አማናኖክሶኮት ኣላንቲ ባቃታኖና ራኮ
እሶ ግያ ካኮግቴ ጎራታይየ። ጻፍት ክንትቢ ካአባተረ አየስ ኦናባባራንኮት አብድ ላኦ ታአብቶ ጎጎሌቶን
አታይሲና እሶ ካጌሮ ባቃታኖና ራኮ ኦሮ አማኖክሶይ ጎጎአታናዉን ጃጀቤሲንያ።
ማጻፋ ጋማ ካሆር ሞጋሰ ካአበራ እስደቤክ ራጋጆል ካአበሮያ፤ ሀሱ ራጋጆል ኡሱ ጌሲ ካግረ

አማኒል አዴስን ካዳንዴሮ፤ ካካለ አደ ሆል ልጉረ ካአዳላይናሮ ምስሊኮክ አዬሲ ካሰጋመሮያ።
ካማዛሙር ማዳር ማሮ ማሮ ጎጎአባባታሮክ ማለ ሂካ ማጻፋኮክ መተ መተክ ካሞጋን ራጋጆልኮክ
ጋራነ ምዲ ታሞጋኒ እስደቤ ሰጋመራ። ጋራ ካማጻፋኮት ፉሬን ቆፋ ታሞጋን ታአብቶ ጎሌተናመተት ቆፋ
ታሙታቶታ፤ ህክና ዋ፥ ጎታ ክርስቶሳኮትምናነ ካላም ታኮሶሶይሶቲ ኮይክዱርሳና አደረ ዲናኬሳዱባ
አዎደ፤ አዎዳኖኬሳና ካኮጉዳታረ ጎራታ ታአብዳንተ ኡናቴሳ ታኡሱብዳሩርና ካኡሱብኡልኮክኡሶ እሶ
ኤልስናራ ካአማሮያ።
ራቶ ሂክማጻፋ ካአበራ
ታባኖ 1፡1-8
ራጋኮት ፉረንና ቶዶባ ምን ካዋቱን ካፋራመረ ሀንዳ 1፡9—3፡22
ማጻፋጆልና ማታማል ቶዶባኮክ ፍርዳ 4፡1—8፡1
ማላካታ ቶዶባኮክ ፍርዳ 8፡2—11፡19
ዶቦንሳ ሱላለ ላማ 12፡1—13፡18
ራጋ ካሞጋን 14፡1—15፡8
ቶዶባሙሮ ኦዋናጡጋል 16፡1-21
ባስ ካባብሎን፥ ካሱላለ፥ ካጣራ ካሄገሮልና ካዱርሳ አዎዳማኖ 17፡1—20፡10
ካጋቾ ፍርዳ 20፡11-15
ታኡሱብ ዳሩር፥ ካኡሱብክ ኡል፥ ታኡሱብ ኢየሩሳለም 21፡1—22፡5
ጉድሳኖ 22፡6-21

1 ሂክ ራጋ ኤነ ካልናሮ ኮኮ ኡሱን ኦሀንዳራዉን ጎጎቱስሮ ዋ የሱሳ ክርስቶሳን ካስሰሮያ፤ የሱሳ
ክርስቶሳና ኤርግቻኬሳ ፋረጉረ ኡሱን ካሀንዳሮ ያንሳን ሂካ ራጋ ቱሰ።

2 ያንሳና ሃፉራ ካዋኮክ ጋራና የሱሳ ክርስቶሳ ታአጋልስሰሮ ሩምኮክ ጋራ፥ ኡሱማለና ኡሱ ካቱሰሮ
አየስ ዱባኮክ አቶቴ።

3 ሂክ ዱባ ካኮልናራ ጎራታ ኤነ ማንኮሌ ማራን ሂካ ካሄገሮልኮክ ሃፉራ ካናባባራ ካሶማሳመያ!
ኡሱማለና ካሄገሮልኮክ ሃፉራ ኦማላራና ሄገሮ ኦሮ ካጻፋመሮ ኦፈላራን ኦሶማሳመንያን።

እስያይ ኦሮ ባንኤ ቶዶባ ካግሮ አማኒል ዱባን ታፋራንተቶ ኖጎዳ
4-5 ያንሳኮ እስያይ ኦሮ ባንኤ ቶዶባ ካግሮ አማኒሉን፤ ካግራ፥ ካግረና ካኤሜይናራ ኮርፍንጀኬሳሆረ

ካግሮ አያናጆል ቶዶባኮ፤ ኡሱማለና ጎይኮ ከያኖይ ባርክ ካሌሮ ካኡሌ ዎኖላልኮክሞቲኮ፥ ካአብዳመ
አቶካሌሮኮ፥ ኖ ካጌላታሮኮናኢግካኬሳይ ኖጩቦካንኮ ባልቹማካቤሰሮ የሱሳክርስቶሳኮ ስኖና ኖጎዳ
እስኑን ሀሌቶ።

6 ካየሱሳ ክርስቶሳ ኦዶ ዋዉን ጎጎሀንዳይኖን ኖ ዎኖና ቱቃሞል ካየለሮ፥ የሱሳ ክርስቶሳን ካባጃና
ሁናና ጅሩ ጅሮማኮ ታ ጅሩ ጅሮማ ጌሮ ኡሱን ሀሌዎ! ሀሚኒዕ።

7ሂክማኡሱዱማንቻይ ኤመይናራ፤ ኡሱ ካኤገራ እባዶና ሱረ አንሄሶኒ ዱባ ኡሱድናራ፤ ካኡሌ ጎሳ
ዱባ ኣላንቲቴሳ ኦይናራ፤ እ ሂክ አየስ ሩምያ፤ ሀሚኒዕ።

8ካግራ፥ ካግረ፥ ካኤሜይናራና ዱባ ካዳንዳራ ጎታ ዋ፥ “ካሆሬና ካሃረ አንያ!” አማራ።

ክርስቶሳ ራጋይሙታኖ
9 የሱሳ ክርስቶሳ ራኮና ዎኖናትኬሳ ኡሱማሌ ኦብስ እስኔ ዎታ ካአታየራ አን አቢክስን ያንሳ ሃፉራ

ካዋይና የሱሳ አቶታኖኮት ኣላንቲ ፈጢሞ ታአማማቶ ኦዶላይ አን ሽያመ ግረ፤
10 ታጎታ አሪ አን ቆፋ ታአያና አማጋመ ግራን ታጡሩንባ ያየ ኣን ታላታ ታአቲ ያየ እንኮ ባጋንደ ሃ አማ

ግራን፤

1:4-5 ብያ. 3፡14፤ ራጋ 4፡5፤ ኢሳ. 55፡4፤ ማዛ. 89፡27። 1:6 ብያ. 19፡6፤ ራጋ 5፡10። 1:7 ዳኔ. 7፡13፤ ማቶ. 24፡30፤ ማር.
13፡26፤ ሉቃ. 21፡27፤ 1 ተስ. 4፡17፤ ዛኪ. 12፡10፤ ያን. 19፡34፥37። 1:8 ራጋ 22፡13፤ ብያ. 3፡14።

11 “ኡሱማለና ካሙታሮ ማጻፋይ ጻፍዴ እስያይ ኦሮ ባንኤ ቶዶባ ካግሮ አማኒሉን፥ ኤፈሶን ቶስ፥
ሰምርነስ ቶስ፥ ጴርጋሞን ቶስ፥ ትያጢሮን ቶስ፥ ሰርዴስ ቶስ፥ ፍላደልፍያና ሎዶቅያ ቶስ ፋር” አማ
ግራን አን ማለ።

12 ኢነ ካአዬሰረ ማዮዮ አዴስን ሃር ካምባል አመ፤ ሃር ካምባል ካኮአምሮ ጎራታ ቶዶባ ካዎርቂ
ቦላንሶል አን ዴ።

13ቦላንሶልጠኤካሰሴታሮ ኤረ ካእባዶ ኣን ካላሮ አን ዴ፤ ኡሱሉቃ. ሄገል ካገያሮ ሳርስ ካሳርሳተ፤
ጌግዮቴሳይ ካዎርቂ ሞዋኖ ካሞዋተሮየ።

14መተኬሳና መተኬሳኮክ ብናና በለት ኣን ታላቶ ሱፊ ኣን ጉማራክየ፤ ኢልኦኦቴሳና ላጫ ካኤሌኔ
አንዬን፤

15 ሉቃኦቴሳና ካኤሌኔ ቦላል ኦሮ ካግሮ ካማርጮ ናስ አንዬን፤ ያየቴሳና ላጋይ ኦዳጋራን በከ
ኦንጂንኮት ያየ አንተ፤

16ታመርገ ገነቴሳ ባራጃቶዶባ አበግረ፤ምና ላማነካኤነናንብቢርህኢቴሳኮብያግረ፤ በቤድቴሳና
ዋኣንተ ታሀንቃቶ አርት ኣንተ።

17 ሂካ አን ካኮደያረ ጎራታ ካጎየ እባዶ ኣን ሌጉረ ሉቃኦቴሳ ሄገሊ እዬ፤ ኡሱ አደ ታመርገ ገነቴሳ እን
ጉት ካየጉረ ሃ አመ፤ “አሮአብሳተ፤ ካሆሬና ካሃረ አንያ፤

18 አን አርዶክያ፤ ጎየ ግረ፤ አየሱን ጎአመን ሂክማ፤ ጅሩ ጅሮማን አርዶክያ፤ አን ጎይ ጉቲና ቦዋ ጉት
ኦዶናት አባ፤

19 ጎርታ አት ካዴተቶ፥ ግዳ ካግሮና ሃሬ ካኤሜይናሮ ጻፍ።
20ታመርገ ገነቴይ ካዴተቶ ባራጃል ቶዶባና ካዎርቂ ቦላንሶል ቶዶባ ሆልኮት ፉሬን ህታታ፤ ባራጃል

ቶዶባ፥ ባንኤ ቶዶባ ካግሮ አማኒልኮክ ኤርግቻልያ፥ ቦላንሶል ቶዶባና፥ ባንኤ ቶዶባ ካግሮ አማኒልያ።”

2
ካኤፈሶን አማኒሉን

1 “ካኤፈሶን አማኒልኮክ ኤርግቻትን ሃ አም ጻፍ፤
ሂክ አየስ ባራጃል ቶዶባ ገነ ታመርጌይ ካአባተራና ካዎርቂ ቦላንሶል ቶዶባ ጠኤ ካሰሴታራ ሃ

አማራ፤
2ፈሎኦታ፥ ዉደታማኖካና ኦብስታ አን ካሶዋ፤ ኦሜላን አደ ኦብሲን ዳንዳና ካዋተቶ፥ ኦፋራመራን

አንሌኖን ግራን ኖ ኦፋራምነኖና ኦአማራን ቆቆርተዴ ኦጣራ ኦሌራን ሄላኖካ አን ካሶዋ።
3 ኦብሲ አታታኖካና መገኬ ማራን አህፋኖን ራኮ አታታኖካ አን ካሶዋ።
4 አየሱን ጎአመን አን ኩ ካኮቱፋየሮ አየስ አባ፤ ህክና አት ታጣዎ ጌላንጀ ኢሰታ።
5 ጎርታ አት ኤራ አባባተ ኢተቶ ሻድ፤ ጩቦኮ ጉላ ጋል! ጣይተ ኦፈላተ ፈሎኦታ ፈላ፤ ሂካ ዱባ

ፈላና ጎዋተ አን ኩ ቶስ ኤመይናራ፤ጩቦኮ ጉላ ጋላናጎዋተ ቦላንሶካ ባንኤኮ ኬስናራ።
6 አየሱን ጎአመን አን ኩ ካኮጋላታራ አየስ ኮ ግራ፤ ህክና አን ኦኔባታሮ ካንቆላ እባዶኮኒዕ ፈሎ

ዲደታ።
7 “አያና አማኒልዱባንካአማሮ ነበካአባ ሀማሎ! ‘ካአዎድናሮን ጋናተካዋይ ኦሮካግሮካግር ጋኮት

ኢል ጎጎአምሮን አን ኡሱ የልናራ።’

ካሰመርነስ አማኒሉን ካፋራመሮ ሀንዳ
8 “ካሰመርነስ አማኒልኮክ ኤርግቻትን ሃ አም ጻፍ፤
ሂክ ካሆሬና ካሃረ ካሌሮ፤ ካጎየረና አርዶክ ካሌራ ሃ አማራ።
9 ራኮታና ህዩማታ አን ካሶዋ፤ ሀሌዎ ኳሬ አት ዱሬሳታ፤ አይሁድ አንሌኖን ግራን ኖ አይሁድና

ኦአማራን ታጻላዬ ኡና ኦሌራን፥ መገካ ካባሰራን አን ካሶዋ፤
10ሆረንባን ኩ ታግናቶ ራኮዉን አሮአብሳተ፤ ግዳ እስን ጎጎጫፋንታኑን ዱርሳ እስንኮ ኮኮ ምን

ካሻኖ ታብስናራ፤ አሪ ቶሞኑን ራኮ አታይናታን፤ ታጎቶን ካአብዳንተ ሌ፤ ካግር ካላቻ አን ኩን ስስናራ።
11 “አያና አማኒል ዱባን ካአማሮ ነበ ካአባ ሀማሎ!
“ካአዎዳይናሮ ጎይ ካላም ላኮሚሮ።”

ካጴርጋሞን አማኒሉን ካፋራመሮ ሀንዳ
12 “ካጴርጋሞ አማኒልኮክ ኤርግቻትን ሃ አም ጻፍ፤ ህክና ምና ላማነ ካኤነናተሮ ሺፋ ካአበራ ሃ

አማራ፤

1:13 ዳኔ. 7፡13፤ 10፡5። 1:14 ዳኔ. 7፡9፤ 10፡6። 1:15 ሕዝ. 1፡24፤ 43፡2። 1:17 ኢሳ. 44፡6፤ 48፡12፤ ራጋ 2፡8፤
22፡13። 2:7 መጣ 2፡9፤ ራጋ 22፡2፤ ሕዝ. 28፡13፤ 31፡8። 2:8 ኢሳ. 44፡6፤ 48፡12፤ ራጋ 1፡17፤ 22፡13። 2:11 ራጋ
2፡14፤ 21፡8።

13አትካጻላየኮርፍንጀታኮግሮባንኤግራኖካአንካሶዋ፤ ሀሌዎኳሬአትመገኬአታይሳተአባተታ፤
አት እዬ ካአብቶ አማኖ ላኮካካተቶ፤ ካአብዳመ አቶኬ ካሌረ አንትጳስ ጻላየ ታኮግቴ ካታማትስኒ
ካኮላጋዴረን ጎራታ አት እዬ አማናኖካ ሱረ ላኮኢሰተ።

14 አየሱን ጎአመን አን ኩ ካኮቱፋታሮ አየስ ኮኮ አባ፤ ህክና ካባላአም አጋልስስ ካአባተራ እባዶ
ኮኮ እስን ኦሮ ግራ፤ ሂክ ባላም ካእስራኤል ጎሳ ቶልቻን ካጃርሳመሮ ባቦ ጎጎአምሮና ሻርሙጣኖይ
ጎጎሀንዱዱፋራዉን ባላቂን ማርካ ካስሰሮያ።

15ኡሱማለና ካንቆላ እባዶኮክ አጋልስስ ካአባ እባዶ እስን ኦሮ ግራ፤
16 ሃንሱን ጩቦኮ ጉላ ጋል፤ ጎርቱን አን ሳም ኩ ቶስ ኤሜይጉረ ህኢቴኮ ካበያሮ ሺፋይ አን እሶ

ኤግናራ።
17 “አያና አማኒል ዱባን ካአማሮ ነበ ካአባ ሀማሎ! ካአዎዳይናሮን ስያመ ካግሮ ማናኮ አን ኡሱን

ስስናራ፤ ካኡሱብክ መገ ካኮጻፋመሮ ጉማራክ ኤኤሞ ስስናራ፤ ካአታይናሮ ኳሬ ሂካ ካካለ ማዮና
ላካሶ።”

ካትያጢሮን አማኒሉን
18 “ካትያጢሮን አማኒልኮክ ኤርግቻትን ሃ አምደ ጻፍ፤
ህክና ላጫ ካኤሌኔ ኣን ኦላራን ኢልኦ ካአቦኮና ቦላል ካኤሌኔይ ካዱባመሮ ታናስ ማርጮ ኣን

ኦላራን ሉቃ. ካአቦ፤ ኤረ ካዋኮ ካሰጋመሮያ፤
19 ፈሎ ኦታና ጌላንጀታ፥ አማኖካና ሀንዳኖካ ኦብሲ አታታኖካ አን ካሶዋ፤ ኦሃሬ ፈሎኦታ ኦሆሬኮ

ሮራኖ አን ካሶዋ።
20 አየሱን ጎአመን አን ኩ ካኮቱፋታሮ አየስ ኮ አባ፤ ህክና ‘አን ካሄገሮያ’ ታአማተ ሄለልትቲ

ኤልዛበል አት ዶና ሌተ ኦብሲተታ፤ ኤሰና ኢን ኦሀንዳራን ጎጎሻርሙጢራዉና ቶልቻን ካኤካተሮ ባቦ
ጎጎአምራዉን አጋልስሳኖይ እሶ ሶሶይሳታ።

21ኤሰጩቦኮ ጉላ ጎጎጋልቶን አን ኤሰን አሪ ስሰረ፤ ኤሰ ጎአመን ሻርሙጣኖ እስደጩቦኮ ጉላ
ጋልን ላኮዶታተቶ።

22 ሃንሱን አልጋይ ጉት ሁዱርስረ ሀዉኣሚ ኤሰ አቦስስናራ፤ ኤሰነ ዎታ ፈሎ ኦሜላን ኦፈላራን
ኦሜላን ፈሎ ኦትሶኮ ጉላ ጎጋሌን ኳሬ ኤሰነ ዎታ ኦሻርሙጠራን ዱባን ካአቲ አቦሳ አን እሶን ኬንናራ፤

23 ይስክሴ ጎይ ሙርስናራ፤ አማኒል ዱባና ታእባዶ ቆፋና ሀልቻ ካቆቆራራ አን ላኖ እሶ ካሳንዋ፤
መተመተክሶዉን ፈሎኦትሶክ ማለ አን እሶን ስስናራ።

24 ትያጢሮኒ ኦግታኑና ሂካ ካሜላን አጋልስስ ኦአታታናዋቴታን እስን ዱባን፥ ኡሱማለና ኮኮ
‘ታጻላዬ ታኦሮ ሆልታ’ ኦአማራነ ዎታ ዴበ ኦሰሰኖን እስኑን ካካለ አጃጃ አን ላኮስስናሮ፤

25 አየሱን ጎአመን አን ታ ኤሜሮን ካአብታን አማኖ አታይሳዬን አባዬን።
26ካአዎዳይናሮና ፈሎኦቴይ ታ ጋቾ ጌሮ ካአታታሮን አን አይዛብ ጉት ኦዶናት ስስናራ፤
27 ‘ዳማ ታማርጮይ ኡሱ እስን ባሪስናራ ኤሬኮ ካፈላመሮ ሁ ኣንጫንጫን ኡሱ እሶ ቡቱትስናራ’

ሂክ ኦዶናትና አን ኣቦኬኮ ካአታየሮ ኦዶናት አንያ፤
28 አዎዳኖኮክ ማላታ ካሌሮ ካባባርሴ ባካላ አን ኡሱን ስስናራ፤
29 አያና ቁሉክ አማኒል ዱባን ካአዬሳሮ ነበ ካአባ ሀማሎ!”

3
ካሰርዴስ አማኒሉን

1 “ካሰርዴስ አማኒልኮክ ኤርግቻትን ሃ አም ጻፍ፤
ሂክ፥ አያናጆልካዋቶዶባና ባራጃልቶዶባካአበራ ሃ አማራ፤ አን ፈሎኦታካሶዋ፤መጌን አርዶክታ፤

አየሱን ጎአመን አት ጎተታ።
2 ናባድ፤ ጎይን ካጋባላመሮና ኩን ካሄሰሮ ክጫርክ ኮኮ አታይሳ፤ ሄዶኬ ሆረ ሙጭ ኦአመን

ፈሎኦታ አን ላኮዴሮ።
3 ጎርታ አት ምስክ አጋልስስ አታተቶና ማልተቶ ሻድ፤ ኦራ፤ ጩቦኮ ጉላ ጋል፤ ጎናባዳናዋተ አድ

አን ሄቶ ኣን ደራኣ ኩ ቶስ ኤመይናራ፤ አን ኤቲ ሳቲ ኩ ቶስ ኤሜይናሮ አት ላካሶ።
4 አየሱን ጎአመን ሳርስክሶ ጦርቀ ሀኣትሳኖን ኦግራን እባዶጃ ኡጫር ኩኔ ዎታ ሰርዴስ ግራን፤

እሶና ጉማራክ ሳርስ ሳርሳይን ኦኮንዶትሳሮ ማንኮሌን ማራን ጉማራክ ሳርስ ሳርሳይጉሬን ኢነ ዎታ
ሴይናራን።

5 ካአዎዳይናራ ሂካማሌ ጉማራክ ሳርስ ሳርሳይናራ፤ መገኬሳና ኣቦኬይና ኤርግቻልኬሳይ ሆረ
አን ኡሱ አዴስስናራ፤ አርዶክ መገኬሳና ካኮማዛጋባመሮ ካግር ማዝጋባኮ ላኮሻካርናሮ።

6 አያና ቁሉክ አማኒል ዱባን ካአዬሳሮ ነበ ካአባ ሀማሎ!”

2:14 ቶቶ 22፡5፥7፤ 31፡16፤ አዳ. 23፡4፤ ቶቶ 25፡1-3። 2:17ብያ. 16፡14-15፤ 16፡33-34፤ ያን. 6፡48-50፤ ኢሳ. 62፡2፤ 65፡15።
2:20 1 ዎኖ. 16፡31፤ 2 ዎኖ. 9፡22፥30። 3:3ማቶ. 24፡43-44፤ ሉቃ. 12፡39-40፤ ራጋ 16፡15።

ካፍላደልፍያ አማኒሉን
7 “ካፍላደልፍያ አማኒልኮክ ኤርግቻትን ሃ አም ጻፍ፤
ሂክ፥ ቁሉክና ካሩም ካሌሮ፥ ካዳዉተ ምንኮክ ቁልፍ ካአበራ ሃ አማራ፤ ኡሱ ካባናሮ ማዮና

ላኮጩፍሮ፤ ኡሱ ካጩፋሮ አደ ማዮና ላኮባኖ።
8 አን ፈሎኦታ ካሶዋ፤ ሂክማ ማዮና ጩፍን ካዳንዴኖን ካባናመሮ ኡፋ አን ኩ ሆረ ካየራ፤ ሁናካ

ክጫርክ ላኖ አን ካሶዋ፤ ሀሌዎ ኳሬ ሃፉራኬ ኦራተታ፤ መገኬና አት ላኮካካቴቶ።
9ጎርታ አይሁድአንሌኖንግራን አይሁድና ኦአማራንሀኑኡታጻላዬኡና ኦሌራን ኦጣራኤሜይጉሬን

ሉቃኦታ ሄገሊ ጎጎኢራኑን የልናራ፤ አን ኩ ጌላታኖና እሶ ጎጎአዴስራኑን የልናራ።
10አት ካኦብሳቶ ሌን አን ኩኔ ካአመሮ ሃፉራኬማንኮኦራተቶማራን አን ሂካ ኡሊ ኦግራንጫፍን

አላም ዱባ ጉት ታኤማቶ ታራኮ አርኮ አን ኩ ኦሮዋ።
11 አን ሳም ኤመይናራ፤ ካላቻካ ኩኮ ማዮና ጎጎአቶንኮ ካአብቶ አታይሳ አባ።
12 ካአዎዳይናሮ ሄዶኬክ ቁሉክ ምን ካዋይ አን ኡሱ ልበ የልናራ፤ ኤሰኮና ሱረ ኡሱ ላኮብናሮ፤

ሄዶኬክ መገና ሄዶኬት ካታማኮክ መገ ኡሱ ጉት አን ጻፍናራ፤ ህት ካታማ ዳሩርኮ ሄዶኬ ዶለኮ
ታዳግናታ ታኡሱብት ኢየሩሳለምታ፤ ካኡሱብክመገኬ ኡሱ ጉት አን ጻፍናራ።

13 አያና ቁሉክ አማኒል ዱባን ካአዬሳሮ ነበ ካአባ ሀማሎ!”
ካሎዶቅያ አማኒል

14 “ካሎዶቅያ አማኒልኮክ ኤርግቻትን ሃ አም ጻፍ፤
ሂክሀሚኒዕካሌሮ፥ካአብዳመናካሩምአቶካሌሮ፤መጣታዋዱባካኮሄላማቶካሌራሃ አማራ፤

15አን ፈሎኦታ ካሶዋ፤ አት አምባልክ ጎርቱን ካጉባቶ ላኮቶ፤ አምባልክ ጎርቱን ካጉባቶሊግቴዋ
ኩን ካእዳንክየ!

16 አት አምባልክ ጎርቱን ካጉባቶ አንሌኖኒ ኮልኮል ካአንተ ማንኮሌተ ማራን አን ህኢቴኮ ኩ ቤስ
ቱፍናራ፤

17 ‘አንዱሬሳያ፤ ኡራዎኦሞጋን አባ፤ ኢንካሀንቃተራኮናላግሮ አማታ፤ አየሱን ጎአመን አትካዋተ፥
አጎየ፥ ህየሳ፥ ጃማስና ሀዉአይ ካግቶ ላኖካ ላካሶ፤

18ሃንሱንዱረሳሊንኤለኒካጉባመሮዎርቂእንኮጎጎኢምናቶና፥ሀዉአይላኖካኮክሙላጎልሳዪን
ጉማራክ ሳርስ ሳርሳይን እንኮ ጎጎኢምናቶና ድን ካኮዳንደቶ ዶብካኢልኦ እንኮ ኢምናይደ ጎጎሽግዳቶን
አን ኩ ጎርሳራ።

19 አን ካጌላታሮ ዱባ ጎርስናራ፤ ሙርስናራ፤ ሃንሱን አታ፤ ጩቦኮና ጉላ ጋል፤
20 ሂክማ አን ጎጫ አልረ ኡፋ ባባስናራ፤ ማዮና ያየቴ ማልረ ኡፋ ኢን ጎባነ ኡሱ ቶስ ታብረ ኡሱነ

ዎታ ባቦ አን ኣምናራ፤ ኡሱና ኢነ ዎታ አምናራ፤
21 አንና አዎደጉረ ኣቦኬነ ዎታ ኮርፍንጀ ጉት ጎጎሀማጼሮይ ኡሱማሌ ካአዎዳይናራና ኢነ ዎታ

ኮርፍንጄ ጉት ጎጎሀማጽሮን የልናራ።
22 “አያና ቁሉክ አማኒል ዱባን ካአዬሳሮ ነበ ካአባ ሀማሎ!”

4
ዳሩሪ ካግሮ ኮርፍንጅ

1 “ሂካኮ አባባየረና አን ዴ፤ ዳሩሪ ካባናመረኡፋግረ፤ አንሆራርጀማለታግረ ታጡሩንባ ያየ ኣን ታላታ
ያየ ሃ አንተ፤ ‘ኮይ ሂታራ ኤልዴ ቤ፤ ሆረንባን ሊን ካዶትሳሮ አየስ አን ኩን ቱስናራ፤’

2 ባኔዋ አን አያና ቁሉክ አማጋመ፤ ሂክማ አን ዳሩሪ ኮርፍንጀ ዴ፤ ኮርፍንጄይ ካሀማጼራ እባዶት ኮ
ግረ።

3 ኮርፍንጄይ ጉት ሀማጼ ካግረኮት ምዲ ካኢያሰጲድና ካሰርድኖ አዉኣሎክ ኤኤሞ ኣን ካላሮየ፤
ኮርፍንጄይ ማራሙረ ካመረግድ አዉኣሎክ ኤኤሞ ኣንክክ ጀሬን ካኢዳሞ ግረ።

4ኡሱማለናኮርፍንጄይማራሙረላማታንኮአፋርኮርፍንጄልግረ፤ኮርፍንጄልጉትጉማራክሳርስ
ካሳርሳተራና መተክሶ ጉት ካዎርቂ ካላቻ ካካተራ ላማታንኮ አፋሮ ጃርሳ ሀማጼ ግረ።

5 ኮርፍንጀኮ ሀንቃና ያየና ድድዴናነ ዎታ ብያ ግቴ፤ ኮርፍንጄ ሆረ ካቤባራ ዳብ ቶዶባ ግረ፤ እሶና
ቶዶባ አያናጆል ካዋያን።

6ኮርፍንጀ ሆረ ታሙጭንተ ማስቶቲ ኣን ዎላ ዎላ አንተ ታሀንቃታ ላቡ ግቴ፤
“ኮርፍንጀ ጠኤይና ማራሙረ ሆረነና ሃሬ ኢልኦ ኦሞጋን ታአብታ ኔፎ ታአብታ መጣ አፋሮ ግቴ፤
7 ታሆሬ ኔፎ ታአብታ መጣ ሉባን ኣን ላቴ፥ ታላም አሪ ኣን ላቴ፥ ታሴድ ኔፎ ታአብታ መጣና በቤድ

ታእባዶ ኣን ላቴ፥ ታአፋር ኔፎ ታአብታ መጣና ካቡባሮ ላቦባ ኣን ላቴ።

3:7 ኢሳ. 22፡22፤ ኢዮ. 12፡14። 3:8 ኢሳ. 49፡23፤ 60፡14፤ 43፡4። 3:12 ራጋ 21፡2፤ ኢሳ. 62፡2፤ 65፡15። 3:14 ዳኔ.
8፡22። 3:19መጣ 3፡12፤ እብ. 12፡6። 4:3ሕዝ. 1፡26-28፤ 10፡1። 4:5ብያ. 19፡16፤ ራጋ 8፡5፤ 11፡19፤ 16፡18፤ ሕዝ.
1፡13፤ ራጋ 1፡4፤ ዛኪ. 4፡2።

8 ኔፎ ታአብታ መጣ አፋሮ መተመተይ ባላሎ ሌ አባናይተ፤ ኡሱ ማራሙረና ኦሮኦትሶይ ኢልኦ
አማጋመሬን፤ አሪና ሄመን፤
“ቁሉክ፥ ቁሉክ፥ ቁሉክ

ዱባ ካዳንዳራ ጎታ ሄዶ፥
ካግረ፤ ካግራና ካኤሜይናራ” አማኖ ላኮኢሳሬን።

9 ህት ኔፎ ታአብታ መጣ ኮርፍንጀ ጉት ካሀማጼሮና ጅሩ ጅሮማኮ ታ ጅሩ ጅሮማ ጌሮን ካግርናሮን
ጂናን፥ ካባጃና ጋላታ ካኮስሳራን ጎራታ ዱባ፥
10ላማታንኮ አፋሮ ጃርሳ ጅሩ ጅሮማን ካግርናሮን፥ ኮርፍንጄይ ጉት ካሀማጼሮ ሆረ ሆረ በቤዲ ኡል
ኦዬረን ሳጋዳራን፤ ካላቻክሶና ኮርፍንጄይ ሆረ ካዬንጉሬን፥ ሃ አመን፤
11 “ጎታካንና ዋ ሄዶካን!
አት ካመን ዱባ ማንኮመጢተቶ ማራን፥
ካመን ዱባ ካኮመጣመራና

ካኮግርናራ (ግር ካሄላተራ) ፈኢታይ ማንኮሌ ማራን፥
ጂንና፥ ካባጃና ሁናና ኩን ዶትሳራ አማ ግረን።”

5
ማጻፋና ኢዳዶ

1ኮርፍንጄ ጉት ካሀማጼራ ምና ታሳሬነና ታኦሮነ ካጻፋመሮ ማታማል ቶዶባይ ካባሳመሮ ካዱባመ
ካጋልባ ማጻፋ ገነ ታመርጌይ አበ ግራን አን ዴ።

2 ካአቲ ኤርግቻት ኮ ታአቲ ያዬይ፥ “ማታማል ፉርንና ካዱባመሮ ካጋልባ ማጻፋ ባንን ካዶትሳራ
አዮያ?” አመ አዬሳ ግራን አን ዴ።

3 አየሱን ጎአመን ዳሩርና ሌረ ኡሊ ጎርቱን ኡልኮ ሄገሌ ካዱባመሮ ካጋልባ ማጻፋ ኦሮ ባን ድን
ካዳንዴ ማዮና ላኮግረ።

4ካዱባመሮ ካጋልባ ማጻፋ ኦሮ ባን ድን ካኮንዶትሳረ ማንኮዋታመማራን አን ኣሎ ኦየ።
5 ሀሱ ጎራታ ጃርሶለኮ ኮ ኢነ፥ “አት አሮኦተ፤ ሂክማ ታይሁዳ ኣኒ ካሌራ ሉባን ታዳዉተ አላታንኮክ

ህዲድኮ ካኬራ ኡሱ አዎደራ፤ ኡሱ ካዱባመሮ ካጋልባማጻፋና ማታማል ቶዶባ ባንን ዳንዳራ” አመ።
6 ሂካኮ አባባተረ ኔፎ ታአብቶ መጣ አፋር ጠኤ፥ ኮከ ካጎሳመሮ ኣን ካላሮ ጃርሶለ ጠኤ ካአሌሮ

ኢዳዶ አን ዴ፤ ሂክ ኢዳዶትና ማሻ ቶዶባና ኢልኦ ቶዶባ አባናየ፤ እሶና ሂካ አላም ቶስ ኦፋራመራን ካዋ
አያናልያን።

7ሂክኢዳዶኤመተጉረኮርፍንጀጉትካሀማጼሮኮት ገነ ታመርገኮካዱባመሮካጋልባማጻፋ ኣተ።
8ካዱባመሮ ካጋልባ ማጻፋ ካኮአታረ ጎራታ ኔፎ ታአብታመጣ አፋሮና ጃርሶለ ላማታንኮ አፋሮ ኡሱ

ኢዳዶ ሆረ ግልቢሴን በቤዲ ኡል ኦዬን፤ እሶ መተመተይ በገና አባተን ግረን፤ ኡሱማለና ቁሎሌኮክ
ኤብ ካሌራ ኢጣና ካኮአማጋመረ ካዎርቂ ሁይ ጃርሶ አባተን ግረን።

9ካኡሱብ ማዛሙር ሃ አማ ዛማሬን፤
“ኢግካይ ኣኒ ኣኒኮ፥ ሄኢ ህኢኮ፥

ኡናኡናኮ፥ ጎሳጎሳኮ
እባዶ ዋዉን ዎዶ ሊ ኤካስን፥

አት ማንኮኤናንተቶ ማራን
ካዱባመሮ ካጋልባ ማጻፋ ኣትን
ማታማልኬሳና ባንን ካዶትሳቶ ሌተታ፤

10 ሄዶኬዉን ዎኖና ቱቃሞል
ጎጎሌራኑን አት እሶ የልተታ፤
ኡሊ ጉቲና ሬድናራን።”

11 አን ኤሰራ ጎዴሮ ኮርፍንጄሊ፥ ኔፎ ካአባ መጣጆልና ጃርሶለይ ማራሙረ ካሞጋን ኤርግቻልኮት
ያየ አን ማለ፤ ሞጋንክሶና ቶታም ካሄሌላሞንየ፤

12ታአቲ ያዬይና፥
“ኮከ ካጎሳመሮ ኢዳዶ ሁና፥ ዱሩማ፥

ቃሩማ፥ አታን፥ ጂናን፥ ካባጃና
ጋላታ አታይን ካዶትሳሮያ” አመን።

13ዳሩርና ኡሊ፥ ኡልኮ ሄገለና በከ፥ እሶ ኦሮ ታግታ መጣዱባ፥
“ኮርፍንጀ ጉት ካሀማጼሮና ኢዳዶን

4:8ሕዝ. 1፡18፤ 10፡12፤ ኢሳ. 6፡2-3። 5:1ሕዝ. 2፡9-10፤ ኢሳ. 29፡11። 5:5መጣ 49፡9፤ ኢሳ. 11፡1፥10። 5:6 ኢሳ.
53፡7፤ ዛኪ. 4፡10። 5:8ማዛ. 141፡2። 5:9ማዛ. 33፡3፤ 98፡1፤ ኢሳ. 42፡10። 5:10ብያ. 19፡6፤ ራጋ 1፡6። 5:11
ዳኔ. 7፡10።

ጋላታ፥ ጂናን፥ ካባጃና ሁና
ጅሩ ጅሮማኮ ታ ጅሩ ጅሮማ ጌሮ ሀሌዎ!” እሶ አማ ግራን አን ማለ።

14 ኔፎ ታአብታ መጣ አፋሮና፥ “ሀሚኒዕ!” አንተ፤ ላማታንኮ አፋሮ ጃርሶለና ግልቢሰንጉሬን በቤዲ
ኡል ኦዬን ሳጋደን።

6
ማታማልኮክ ባናማኖ

1ሂካኮ አባባተረ ኢዳዶማታማል ቶዶባኮ ካሆራርጄ ባና ግራን አን ዴ። ኔፎ ካአቦመጣጆል አፋርኮ
ኮ ባንቃኖ ኣን ህዲድ ታአማቶ ያዬይ፥ “ኮያ!” አማ ግራን አን ማለ።

2 አን ፋራድ ጉማራክ ዴ፤ ፋራድ ጉት ካሀማጼራ ዳዌ አባተ ግራን አን ዴ፤ ካላቻና ኡሱን ስሳመ፤
ኡሱና ካአዎደሮ ሌጉረ አዎዳኖኮ አዎዳኖ ቶስ ሴይን ቤ።

3 እዳዶ ካላምክ ማታማ ካኮባናረ ጎራታ፥ ታላምት ኔፎ ታአብታ መጣ፥ “ኮያ!” አማ ግራን አን ማለ።
4 ካካለ ሄላክ ፋራድ ቤ፤ ፋራድ ጉት ካሀማጼሮን ኖጎዳ ኡልኮ ጎጎባስሮና እባዶ እስእስኦሮ

ጎጎጉዳሮን የልን ኦዶናት ኡሱን ስሳመ፤ ካአቲ ሺፋና ኡሱን ስሳመ።
5 እዳዶ ካሴድማታማ ካኮባናረ ጎራታ ታሴድ ኔፎ ታአብታመጣ፥ “ኮያ!” አማ ግራን አን ማለ፤ አንና

ጋምባላክ ፋራድ ዴ፤ ፋራድ ጉት ካሀማጼራ ካኮሄረግሳራን ገነቴሳይ አባተ ግረ፤
6 ኔፎ ካአቦ መጣጆል አፋርኮ ታበያቶ ያየ ኣን ታላቶ አን ማለ፤ ህት ያየና፥ ኪሎ ቶኮት ምና ግታት

ዳርጋማ አሪ ቶክ ዳሞዛ፥ ኪሎ ቶና ምናና ካሌሮ “ሀኡር አሪ ቶክ ዳሞዛ ሀሌዎ፤ ዛይቲና ዎይኒ
አሮምርተ!” አማ ግራን አን ማለ።

7 እዳዶ ካአፋር ማታማ ካኮባናረ ጎራታ ታአፋር ኔፎ ታአብቶ መጣኮት ያየ፥ “ኮያ!” አማ ግራን አን
ማለ፤

8አን ሽርንዶክ ፋራድ ዴ፤ ኡሱ ፋራዲጉት ካሀማጼሮኮክመገ ጎይ አማማረ፤ ቦዋና ኡሱ ዴበ ሰሴታ
ግረ፤ ጎይና ቦዋና ታኡሌ ገነ አፋርኮ ቶ ጀሬኒ፥ ኡኢ፥ �ኩባ ኡሊ ጉት ኔፎ ታአብቶ መጣ ጎጎላጋድራኑን
እሶን ኦዶናት ስሳመ።

9ካከን ማታማ ካኮባናማረ ጎራታ፥ ሃፉራ ካዋ ማራና እሶ ካስሰራን አቶ ማራን ካጎየሮ እባዶኮት ኔፎ
ታጃርሶ ባንኤ ሄገሊ አን ዴ፤

10 እሶና ታአቲ ያዬይ፥ “ዱባንኮ ጦቂ ካአንተ፥ ቁሉክና ካሩም ዋ! ኡሊ ካግሮ እባዶ ጉት
ካኮንፍርድኖና ኢግካን ማራን ሀሎ ካኮብያናዋታ አት ሀጌ ታ ጌቶንያ? አማ ኦኬን።”

11እሶንመተመቴጉማራክ ሳርስ ስሳመ፤ እሶ ኣን ጋና ኦጎይናራዉን፥ እሶ አን ኦሀንዳራን ሳትላልትሶና
አቢላልትሶኮት ቶቶ ታ አማጋምራን ጎራታ ክጫር ጎጎኦብስራዉን እሶን ሰጋመ።

12 ኤሰኮ አባባተረ ኢዳዶ፥ ማታማ ካሌይ ካኮባናረ ጎራታ አን እሶ ቶስ ዴ፤ ሀሱ ጎራታ ኡልኮክ
ሻላጋማኖ ሌ፤ አርቲ ጋምባላክ ሳርስ ካሬስሴ ኣን ጋምባላ ሌተ፤ ድግንና ኢግ ኣን ሄላ ሌተ።

13ታአቲ አምባል ኬተጉደ ካባላስ ጋ ጎአኢሶ ታዱባንተታ ኢል ጋኮ ጎጎኡባቶ ማለ ዳሩርኮ ባራጃልና
ኡባተ።

14ዳሩርና ካዱባመሮ ማጻፋ ኣን ዱባንተ ባተ፤ ዎዳሚል ዱባና ኦዶላል ዱባ ባንኤትሶኮ ባዬን።
15ካኡሌዎኖላል፥ሞትጆል፥ካጀረነዎይቻል፥ዱሬሳል፥ ኦአቲ፥ድይልባልቻልዱባላጋልናዎዳሚል

ኤኤሞል ኦሮ ስያሜን፤
16 ዎዳሚልና ኤኤሞል፥ “ኖ ጉት እያ! ኮርፍንጀ ጉት ካሀማጼሮ ሆረ፥ ታኢዳዶ ኤንገኮ ኖ ጎልሳ!

አመን።
17ታአቲ ታኤንጌ አሪ ኤሜተታ፤ አዮያ አራኣይ አልን ካዳንዴራ?” አመን።

7
144,000 ካእስራኤል እባዶ

1ኤሰኮ አባባየረ ኤርግቻል አፋሮ ኡሊ ጉትምና አፋርነ አሌ ካግሮ አን ዴ፤ እሶና ኡሊና ሌረ በከ ኦሮ
ጎርቱን ጋ ጉት አምባል ሱረ ጎጎኬኖንኮ ኡሊ ጉት ምና አፋርኮ ታኤማቶ አምባል ኣልሴን።

2 አርዶክ ሄዶኮክ ማታማ ካአበራ ካካለ ኤርግቻ ምና ታብያንኮ ኤመታ ግራን አን ዴ፤ ኡልና በከና
ጎጎሚራዉን ኦዶናት ካኮስሰሮ ኤርግቻ አፋሩን ያየ ጦቂሰረ፤

3 “ሄዶካኒን ኦሀንዳራንኮት በቤድ ጉት ኖ ማታማ ታ ካይኖን፥ ኡልና ሌረ በከ ጎርቱን ጋዶል
አሮምርቴን” አመ።

6:2 ዛኪ. 1፡8፤ 6፡3። 6:4 ዛኪ. 1፡8፤ 6፡2። 6:5 ዛኪ. 6፡2፥6። 6:8 ሕዝ. 14፡21። 6:12 ራጋ 11፡13፤ 16፡18፤
ኢሳ. 13፡10፤ ኢዩ. 2፡10፥31፤ 3፡15፤ ማቶ. 24፡29፤ ማር. 13፡24-25፤ ሉቃ. 21፡25። 6:13 ኢሳ. 34፡4። 6:14 ራጋ 16፡20።
6:15 ኢሳ. 2፡19-21። 6:16 ሆሴ 10፡8፤ ሉቃ. 23፡30። 6:17 ኢዩ. 2፡11፤ ሚል. 3፡2። 7:1 ኤር. 49፡36፤ ዳኔ. 7፡2፤
ዛኪ. 6፡5። 7:3 ሕዝ. 9፡4፥6።



ራጋ 7:4 298 ራጋ 8:11

4ማታማ ካኮካመሮ እባዶኮኒዕ ቶቶና ማለ፤ ታእስራኤል ኣኒኮ ማታማ ካኮካመሮ እባዶኮኒዕ ቶቶ
144,000።

5ታይሁዳ ኣኒኮ ማታማ ካኮካመራ 12,000፥ ታሮቤል ኣኒኮ 12,000፥ ታጋድ ኣኒኮ 12,000፥
6ታአሴር ኣኒኮ 12,000፥ ታንፍታሌም ኣኒኮ 12,000፥ ታሚናሰ ኣኒኮ 12,000፥
7ታስሞና ኣኒኮ 12,000፥ ታዎዮሌ ኣኒኮ 12,000፥ ታይሳኮር ኣኒኮ 12,000፥
8ታዛብሎን ኣኒኮ 12,000፥ ታዮሴፋ ኣኒኮ 12,000፥ ታብንያመ ኣኒኮ 12,000ዬን።
ጉማራክ ሳርስ ካሳርሳተሮ ካሞጋን ጎሳ

9 ሂካኮ አባባየረ፤ ማዮና ቶት ካሄሌሎን እባዶ ዴ፤ እሶ ጎሳ ዱባኮና ኣኒ ዱባኮ፥ ኡና ዱባኮና
ካለካለት ሄኢ ካአዬሳሮ ዱባኮ ካበቤሮየ፤ ሂኒዕ ጉማራክ ሳርስ ሳርሳቴረን፤ ባላሎ ኦዛንባባ ገነትሶይ
አባተንጉረን ኮርፍንጄይና ኢዳዶይ ሆረ አሌን ግረን፤

10ታአቲ ያዬ ኦካ፥
“ፋይና ካኮሄላማራ ኮርፍንጄ ጉት ካሀማጼሮ

ሄዶካንኮና ኢዳዶኮያ!” አማ ግረን።
11ኤርግቻልዱባ ኮርፍንጄይና ጃርሶለይ ኔፎ ታአብቶመጣ አፋሪማራሙረ አሌ ግረ፤ ኮርፍንጄይ

ሆረ ግልቢሴን በቤዲ ኡል ኦዬረን ዋዉን ሳጋደን፤
12 ሃና አመን፤

“ሀሚኒዕ! ሳድሳማኖ፥ ጂናን፥ ቃሩማ፥
ጋላታ፥ ካባጃ፥ ሁና፥ አታን
ሄዶካንዉን ጅሩ ጅሮማኮ ታ ጅሩ ጅሮማ ጌሮ ሀሌዎ! ሀሚኒዕ።”

13 ጃርሶለኮ ኮ እን ቶስ ካምባል አመረ፥ “ሂኒዕ ጉማራክ ሳርስ ኦሳርሳቴራን አዮስያን? ሀጌኮ
ኤመቴራን?” አመ።

14አንና “ጎታ! አትካሶዋ” አመ።ኡሱናኢነ ሃ አመ፤ “ሂኒዕ ታአቲራኮ ኦሮማሬን ሮረን ኦኤሜተራንያን፤
ሳርስክሶና ካኢዳዶ ኢግ አልሳቴን ጉማራ የላተራን፤

15 ሃንሱን ኮርፍንጀ ካዋይ ሆረ አሌረን አሪና ሄመን ቁሉክምን ካዋይ ኡሱን ሀንዳራን፤ ኮርፍንጄይ
ጉት ካሀማጼራና እሶን ምን ልናራ።

16ሂታኮ ሆረንባን እሶ ላኮኡኢናራን፥ ላኮሱጉባይናራን፥ አሪትና እሶ ላኮባሶ፤ ፉርሳና እሶ ላኮሄልቶ።
17ኮርፍንጄይጠኤ ካግራ ኢዳዶ እሶ ካፎፋሮ ልናራ፤ ኦግር በከኮክ ፉልቶ ቶስ እሶ ቃጄልስናራ፤ ዋ

ኢልምዱባ ኢልኦ ኦትሶኮ ሻካርናራ።”

8
ካቶዶብ ማታማ ባናማኖ

1 እዳዶ ማታማ ካቶዶብ ካኮባናረ ጎራታ ሳቲ ቶኮት ምና ዳሩርጫልአንተ፤
2ዋይ ሆረ ካአልናሮ ኤርግቻል ቶዶባ ዴ፤ እሶና ማላካታ ቶዶባ ስሳመ።
3 እጣና ካኮኢዮሳራን ካዎርቂ ሁ ካአባተራ ካካለ ኤርግቻት ኤመተጉረ ታጃርሶ ባንኤ ዶሌ አሌ፤

ኮርፍንጄይ ሆረ ካግሮ ካጃርሶ ካዎርቂ ሁይ ጉት ካቁሎሌኤብነ ዎታ ካስሳምሮ ካሞጋን ኢጣና ኡሱን
ስሳመ።

4ካኢጣና ኢይ ካቁሎሌ ኤብነ ዎታ ገነ ታኤርግቻትኮ ዋ ቶስ ቤ።
5 ሂታኮ አባባተረ ኤርግቻት ኢጣና ካኮኢዮሳራን አበጉረ ታጃርሶ ባንኤኮ ኤለን ክበ አማገጉረ ኡል

ቶስ ሻፈ፤ ድዲዴና፥ ታአቲ ያዬ፥ ባንቃኖ፥ ኡልኮክ ሻላጋማኖና ሌ።

ማላካታኮክ ኡፉፋማኖ
6ማላካታ ቶዶባ ካአባተራ ኤርግቻል ቶዶባ ማላካታክሶ ኡፉፋይን እስ ኤካሳቴን።
7ካሆራርጄኤርግቻትማላካታኬሳኡፉፈ፤ ኢግታኮለለዳመሮበሌትናኤለንሌ፤ ኡልቶንሳ ሻፋመ፥

ኡልኮና ገነ ታሴድ ጉባተ፤ ጋኮና ገነ ታሴድ ጉባተ፤ ካጫሪደራ ኤስ ዱባና ጉባተ።
8ካላም ኤርግቻትና ማላካታኬሳ ኡፉፈ፥ ታንጂንት ዎዳም ኣን ካላራማመቤባ በከ ኦሮ እዬ፤ በከና

ገነ ታሴድ ኢግ ሌን፤
9በከ ኦሮ ታግቶ ኔፎ ታአብቶ መጣኮ ገነ ታሴድ ጎተ፤ ማርካፋልኮና ገነ ታሴድ ኤኤብተ።
10ካሴድኤርግቻትናማላካታኬሳኡፉፈ፤ ዳብ ኣን ካቤባራካንጂንክ ባራጃ ዳሩርኮ እዬ፤ ካኢየራና

ካዳጋሮ ማዳ ገነ ታሴድና ካበከ ፉልቶል ጉቲያ።
11ባራጃኮክመገና እሬቶ አማማራ፤ታበከገነ ታሴድኮገነ ቶ ኦኦኮኮታራንሌን፤ ኦኦኮኮታራንበከኮት

ኣላንቲ ካሞጋን እባዶ ጎየ።

7:14 ዳኔ. 12፡1፤ ማቶ. 24፡21፤ ማር. 13፡19። 7:16 ኢሳ. 49፡10። 7:17 ማዛ. 23፡1-2፤ ሕዝ. 34፡23፤ ኢሳ. 49፡10፤
25፡8። 8:3 አሞ. 9፡1፤ ብያ. 30፡1-3። 8:5 ዎዩ. 16፡12፤ ሕዝ. 10፡2፤ ብያ. 19፡16፤ ራጋ 11፡19፤ 16፡18። 8:7 ብያ.
9፡23-25፤ ሕዝ. 3፡22። 8:10 ኢሳ. 14፡12። 8:11 ኤር. 9፡15።

12ካአፋር ኤርግቻት ማላካታኬሳ ኡፉፈ፤ አርት ገነ ሰድኮ ገነ ቶ፥ ድግኒ ገነ ሰድኮ ገነ ቶ፥ ባራጃል
ገነ ሰድኮ ገነ ቶ ባሳመ፤ ሃንሱን እሶ ዱባኮ ገነ ሰድኮ ገነ ቶ ሙጉድ ሌተ፤ ኡሱማሌ አሪ ገነ ሰድኮ ገነ
ቶና ሄመን ገነ ሰድኮ ገነ ቶ ኢፋ ካላይት ሌተ።

13 ሂካኮ አባባይረ አን ካኮዴሮ ጎራታ ላቦባ ቶ ዳሩርኮ ቡባ ታአቲ ያዬይ፥ “ኦሄሴራን ኤርግቻጃ ሴዶ
ማላካታክሶት ያየ ካኮማልስሳሬን ጎራታ ኡሊ ካግሮ እባዶን ኣኔ! ኣኔ! ኣኔ!” አማ ኦካ ግራን አን ማለ።

9
1 ካከን ኤርግቻት ማላካታኬሳ ኡፉፈ፤ ዳሩርኮ ሄገልዴ ኡሊ ካኢየሮ ባራጃ ኮ ዴ፤ ቦላክ ጉምቢ

ካኮባናራን ቁልፍ ኡሱን ስሳመ።
2 ኡሱና ቦላክ ጉምቢ ባነ፤ ኢይና ካአቲ አባርኮ ካበያሮ ኢይ ኣን ሌ ቦላክ ጉምቢኮ ቤ፤ ጉምቢኮ

ካበያሮ ኢይኮት ኣላንቲ አሪትና ዳሩሪሙጉድ ሌተ።
3 እይ ኦሮኮ ከንተፋሮል ቤጉረ ኡል ጉት ዳገ፤ ኡሊ ጉትጫጫቦን ካስሳመሮ ሁና ኣንክክ ሁና እሶን

ስሳመ።
4ኡሊካግሮኤንሳሌረማመናጫሪዶክኮኮጎርቱንማምስክጋጎጎሚሮንኮእሶንሰጋመ፤ሚራኣምን

ካዶትሳራ ጎአመን በቤዲ ጉት ማታማ ካዋ ካኮዋታመሮ እባዶ ካላልየ።
5 እሶና ጎሌና ድግኒ ከኑን አቦስስንያ ኳሬ ላጋዲን ፈኢ ላኮስሳንተቶ፤ ከንተፋሮልና ካጌግሳራ አቦሳ

ጫጫቦ እባዶ ጎአባሮ ጎጎሀዉኢሳሮክ ማሌያ።
6ኤሰአሪ እባዶጎይሀልችናራ፤ አየሱን ጎአመንጎይእሶላኮሄልናሮ፤ ጎይንሀልቺናራን፤ አየሱን ጎአመን

ጎይ እሶኮ ባቃይናራ።
7ከንተፋሮልና ጀሬኑን ካኤካተሮ ፋራድ ኣን ላረ፤ መተክሶ ጉት ካዎርቂ ካላቻ ኣን ካላራ ኮኮ ግረ፤

በቤድትሶና ታእባዶ በቤድ ኣን ላቴ፤
8መተ ካሄለለ ኣን ካላሮ መተ አባናየን፤ ኢልኮኦትሶና ኦሉባን ኢልኮ ኣን ላረን፤
9እሶካማርጮላላ * ኣንካላሮሁካጀሬንላላአባናየን፤ ባላሎኦትሶኮክሃፉራጀሬንሻፋይንካትያራ

ፋራንዳ ኦሶርጋን ታማልስሳራን ያየ ኣን ላቴ።
10ጫጫቦ ኣን ደቤና ካኤጋሮ ሌማ አባናየን፤ ደበትሶይ ኦሮ ድግኒ ከኑን እባዶ ካኮሚርአን ሁና

አባናየን።
11 እሶ ዎኖ አባናየን፤ ኡሱና ቦላክ ጉምቢኮክ ኤርግቻትያ፤ መገኬሳና ታኢብራይስጢ ሄኢ አባዶን፥

ታግሪክ ሄኢ አጶልዮን አማማረ። †
12ታሆሬ ኣኔ ሮርተታ፤ ሂታኮ አባባይደ ታካለ ኣኔ ላማ ጋና ኤመይናታ።
13ካሌይኤርግቻትማላካታኡፉፈ፤ ዋይሆረካግሮዎርቂኮካፈላመሮካጃርሶማሻኮ ያየብያግራን

አን ማለ።
14 ኤሰ ያየና ማላካታ ካአበሮ ካሌይ ኤርግቻትነ፥ “ካንጂንክ ላጋ ካኤፍራጢሲ ኦሽያሜሬን

ኤርግቻል አፋር ፉር!” አንተ።
15ህታ ሳቲዉና ህታ አርዉን፥ ህታ ድግንዉና ሂካ ጌሱን ኦኤካተራን ኤርግቻል አፋሮ ሳኒ ታእባዶ ገነ

ሰድኮ ገነ ቶ ጎጎላጋድራኑን ፉራሜን።
16ካፋራዴል ዎታዳራልኮክ ሞጋን ላማ ቦሌሚሎን ላኖ አን ማለ።
17 ፋራዴልና ፋራዲ ጉት ካሀማጼሮ እባዶ ራጋይ ካኮዴራ ሂካማሌየ፤ ጌግዮትሶይ ካግረ ካጀረነ

ላላ ካኤሌኔ ቦላል ኣን ሄላክ፥ ካካባጃመ ኤኤሞ ጋምባላክ ዳሩር ኣን ካላሮ፥ ላጫ አንና ሄኣክየ፤ ኡሱ
ፋራዴልኮክ መተ ካሉባን መተ ኣን ላረ፤ ህኢትሶኮ ኤለን ኢይና ላጫ ብያረ፤

18 እሶ ህኢትሶኮ ታቤሰራን ኤለን፥ ኢይና ላጫ ህታ ኤንገ ሴዲ ሳኒ ታእባዶኮ ገነ ታሴድ ጎተ።
19ኡሱፋራዴልኮክሁና ህኢትሶይና ደበትሶይግረ፤ ደበትሶና ሀበሳ ኣን ላቴ፤ ካሀበሳመተ አባናየን፤

እባዶና ካኮሚራራን ኡሱያ፤
20 ህታ ኤንጌ ጎይኮ ታሄሰታ ሳኒ ታእባዶ ገነትሶኮኒዕ ፈሎኮ አባባቴንጉረን ጩቦኮ ጉላ ላኮጋሌን፤

ዱርሳና ዎርቂኮ፥ ብርኮ፥ ናስኮ፥ ኤኤሞኮና ጋኮ ካፈላመሮ ድያኖ ጎርቱን ማላኖ ጎርቱን ሰሴይን
ካዳንዴኖን ቶልቻ ሄዶይሳታኖ ላኮኢሴን።

21ኡሱማለና እሶ ኔፎላጋዳናኮ፥ሞራኖክሶኮ፥ ሻርሙጣኖኮ፥ ሄታታኖኮ፥ ሂካጩቦኮጉላላኮጋሌን።

10
ኤርግቻትና ክጫርክ ካዱባመ ካጋልባ ማጻፋ

8:12 ኢሳ. 13፡10፤ ሕዝ. 32፡7፤ ኢዩ. 2፡10፥31፤ 3፡15። 9:2መጣ 19፡28። 9:3 ብያ. 10፡12-15። 9:4 ሕዝ. 9፡4።
9:5 ኢዮ. 3፡21፤ ኤር. 8፡3። 9:6 ኢዮ. 3፡21፤ ኤር. 8፡3። 9:7 ኢዩ. 2፡4። 9:8 ኢዩ. 1፡16። * 9:9 ላላ (ጥሩር)
አማኖ ማርጮኮ ካፈላማሮ ጌግዮ ካሙዋታራን ሁ ካጀሬኔያ። 9:9 ኢዩ. 2፡5። † 9:11 አባዶን ጎርቱን አጶልዮን አማኖ ካባሳሮ
ጎርቱን ኢግ ካአባባሮ አማኖያ። 9:13 ብያ. 30፡1-3። 9:20ማዛ. 115፡4-7፤ 135፡15-17፤ ዳኔ. 5፡23።



ራጋ 10:1 300 ራጋ 11:13

1ሂካኮ አባባተረ ዱማንቻ ካሳርሳተራ ካካለ ካአቲ ኤርግቻት ዳሩርኮ ዳጋ ግራን አን ዴ፤ መተኬሳኮ
ጉንተ ጀሬን ካኢዳሞ ግረ፤ በቤድቴሳ አርት ኣን፥ ሉቃኦቴሳ ቱኩል አልተ ታቤባቶ ኤለን አንዬን፤

2 ካባናመሮ ክጫርክ ካጋልባ ማጻፋ ገነቴሳይ አባተ ግረ፤ ሉክ ታመርገ በከ ጉት፥ ሉክ ታበተ ባጋ
ካተ፤

3ካሀርቃሮ ሉባንኮት ያየ ኣንትት ታአቲ ያዬ ኦኬ፤ ካኮኦካረ ጎራታ ድዲዴና ቶዶባ ያየትሶ ማልስሰ።
4 ህታ ቶዶባ ታድድዴና ያየትሶ ካኮማልስሳሬን ጎራታ አን ጻፊን ቆፓየ፤ አየሱን ጎአመን “ድድዴናል

ቶዶባ ካአዬሰራን ጎልሳ ዎዳና አባ ኳሬ አሮጻፍተ!” ታአማቶ ያየ ዳሩርኮ አን ማለ።
5 ሂካኮ አባባተረ በከ ኦሮና ባጋ አሌ ግራን አን ካዴረ ኤርግቻት ገነ ታመርገ ኤለዴሰ ዳሩር ቶስ

ኬሳተጉረ፥
6ጅሩ ጅሮማኮ ታ ጅሩ ጅሮማ ጌሮን ካግርናሮ፥ ዳሩርና ዳሩሪ ካግሮ፥ ኡልና ኡሊ ጉት ካግሮ፥ በከና

በከ ኦሮ ካግሮ ካመጠሮኮክ መገይ አማተረ ኡሱ ሃ አመ፥ “ሂታኮ ሆረንባን ላኮአዳላይናሮ!
7 አየሱን ጎአመን ካቶዶብ ኤርግቻት ማላካታ ኡፉፈ ካኮማልስሳሮ አርጆሊ ኡሱን ኦሀንዳራን

ኦሄገሮሉን ጎጎሰጌሮክ ማለ ሆል ታዋ ፈሎ ሀይስናራ።”
8ኤሰኮ አባባየረ ሀሴ ዳሩርኮ አን ታማለራ ያየ፥ “በከና ባጋ ካአሌሮ ኤርግቻት ቶስ ሴጉዴ ገነቴሳይ

ካግሮና ካባናመሮ ካጋልባ ማጻፋ አት” አማ አደ ኢን አዬሰ።
9 አን ኤርግቻት ቶስ ሴየጉረ፥ “ክጫርክ ካዱባመ ካጋልባ ማጻፋ ኢን ስስ” አመ፤ ኡሱና “ኣትጉደ

አም፤ ቦግካይ ካኦኮኮተ ልናራ፤ ህኢታዉን አደ ማላብ ኣን ኦኖሞይናራ” አመ።
10 አንና ክጫርክ ካዱባመሮ ካጋልባ ማጻፋ ታኤርግቻት ገነኮ አታየረ አመ፤ ህኢቴይ ማላብ ኣን

ኦኖሞተ፤ አመ ካኮአባባታረ ጎራታ ቦግክ ካኦኮኮተ ሌ።
11ኤሰኮ አደ፥ “ታሞጋን ኡና ማራን፥ ጎሳ ማራን፥ ሄኢ ታሞጋን ካአዬሳሮ እባዶ ማራና ዎኖላል ማራን

አድ አት ሄገሮ አዬስን ዶትሳራ” አማመ ኢን ሰጋመ።

11
አቶ ላማ

1ሂካኮ አባባተረ ኮኮኤካስን ታማዳቶዳማ ኣንክክፊቀ ኮኢን ስሳመ፤ ኢነና ሃ አመ፥ “ክንጉዴ ቁሉክ
ምን ካዋና ጃርሶ ታኮስሳራን ባንኤ ህስል ኦይ፤ ኤሴና ዋ ኦሄዶይሳታራን ቶቲ፤

2 ቁሉክ ምን ካዋኮ ሳሬ ታግቶ ሀላልት ባንኤ ጎአመን እስ፤ ሀሴ አይዛብን ታስሳንተቶ ማንኮሌተ
ማራን ህስሊ አሮኦይተ፤ አይዛብና ህታ ቁሉት ካታማ ድግኒ አፋርታምኮ ላማን ዳዳር ባሪስናራን፤

3 አቶጃ ላማ ኦት ካሬስሴ ሳርስ ሳርሳይጉሬን ኩማ ኮኔ ላማ ቦለኔ ሎታም አርጆል ሄገሮ
ጎጎአየስራዉን አን እሶን ሁና ስስናራ።”

4 እሶ ካኡሌ ጎታይ ሆረ ኦአላራን ካኤጀርሳ ጋ ላማና ቦላንሶ ላማያን፤
5 ማዮና እሶ ሚሪዕን ጎዶተ ኤለን ህኢትሶኮ ብጉደ ዲናክሶ ጉብናታ፤ እሶ ሚሪዕን ካዶታራ ዱባ

ካኮጎይናራ ሂካማሌያ።
6 እሶ ሄገሮ ታኮአዬሳራን ሀኑኡ አርጆሊ ኢዳሞ ጎጎኡባኖንኮ ዳሩር ጩፍን እሶ ኦዶናት አባን፤

ኡሱማሌ በከና ኢግ ቶስ ኢግልሲና ካኮዶታቴን ጎራታ ዱባይ ማምስት ኤንገና ኡሊ ጉት ኬኒን ኦዶናት
አባን።

7 አቶታኖክሶ ጉድሴን ካኮአባባታሬን ጎራታ ቦላክ ጉምቢኮ ካበያራ ሱላለት እሶነ ዎታ ጀሬን
ሻፋይጉረ እሶ አዎድናራ፤ ላጋድናራ፤

8 ሬስክሶ ማሱሳኮት ኡምቱን ሶዶም ጎርቱን ግብጽ ታአማማቶ ታአቲ ካታማኮት አጋሪይ ሁዱርናራ፤
ህት ካታማ ጎታክሶ ታኮሱዋመረታ።

9ካለካለትኡናና ኣኒ ካለካለት ሄኢካአዬሳራ እባዶና ጎሳ አሪሴንዳምናና ሬስክሶድናራን፤ ሬስክሶና
ጎጎቃማላሞንኮ ትርናራን።

10 ሂኒዕ ኦሄገሮል ላማ ኡሊ ካግሮ እባዶ ዱባ ማንኮጫናቅሰረን ማራን ኡሊ ካግራ እባዶ ሂካ
ሄገሮልኮክ ጎይን ገጌላይናራን፤ ካገጌሎ ባላና ካባጃይናራን፤ እላቦና እስእስኦሮ ስሳይናራን።

11 አየሱን ጎአመን ህት አሪ ሴንዳ ምናና ካኮሮራተ ጎራታ ግር ታስሳታ ኔፎ ዋኮ ኤመተዴ ሬስጆሊ
ታብተ፤ ሉቃኦትሶይ አሌን፤ እሶ ካዴራ እባዶና ኣሎ አብሳተ።

12ሂታኮ አባባቴንጉረን ኦሄገሮል ላማ፥ “ሂታራ ኤልዳ ኮዬን!” ታአማቶ ታአቲ ያየ ዳሩርኮ እሶማለን፤
ዲናክሶ እሶ ድያግራን ዱማንቻይ ዳሩር ቶስ ቤን።

13 ጎርሰዋ ሀሴ ሳቲ ኡል ኣኤ፤ ኤሰ ካታማይ ገነ ቶሞንኮ ገነ ቶ ባተ፤ ካአቲ ኡል አአኖኮት ኣላንቲ
ኩማ ቶዶባ እባዶ ጎየ፤ ጎይኮ ኦሄሴራን ኣሎ አብሳተን፤ ካዳሩረ ሄዶ ጋላተን።

10:7 ብያ. 20፡11፤ አዳ. 32፡40፤ ዳኔ. 12፡7፤ አሞ. 3፡7። 10:10 እዝ. 2፡8-33። 11:1 ዛኪ. 2፡1-2። 11:2 ሉቃ.
21፡24። 11:4 ዛኪ. 4፡3፥11-14። 11:6 ብያ. 7፡17-19፤ 1 ሳሜ. 4፡8። 11:7 ዳኔ. 7፡7፥21፤ ራጋ 13፡5-7፤ 17፡8።
11:8 ኢሳ. 1፡9-10። 11:11 ሕዝ. 37፡10። 11:12 2 ዎኖ. 2፡11። 11:13 ራጋ 6፡12፤ 16፡18።



ራጋ 11:14 301 ራጋ 12:14

14ታላም ራኮ ሮርተታ፤ አደ ታሴድ ራኮ ሳም ኤመይናታ።

ማላካታ ካቶዶብ
15ካቶዶብ ኤርግቻትማላካታ ኡፉፈ፤ ዳሩርና፥ “ካአላም ዎኖናት ጎታ ሄዶካንክና ካክርስቶሳ ሌራ፤

ኡሱ ጅሩ ጅሮማኮ ታ ጅሩ ጅሮማ ጌሮ ሬድናራ፤” ታአማታ ታአቲ ያየ ማልሳንተ።
16ዋይ ሆረ ኮርፍንጀክሶይ ጉት ታሀማጽተታ ጃርሶለ ላማታንኮ አፋሮና በቤዲ ኡል ኦይተደ ዋዉን

ሳጋደ፤
17 ሃና አንተ፥
ካግታና ካግቴ፤

“ዱባ ካዳንዳታ ጎታ!
ካንጂንክ ኦዶናትካ ገነታይ ማንኮአባተቶ ማራና፤
ማንኮሬደቶ ማራን ኖ ኩ ጋላታና።

18 አይዛብ ኢኦተራ፤
ኤንገታና ኤሜተታ፤
ካጎየራ ፍርዳ ካኮአታይናራ ጎራታ ጌራ፤

ኩን ካሀንዳሮ ካሄገሮልካዉና
ቁሎሌዉን መገካ ኦካባጃራኑን፤
ክጪጫሩና ካጂንጂኑን፤

ሙራትሶ እሶን ካኮስስናታ ጎራታ ጌራ፤
ኡል ኦባሳራን አት ካኮባስናታ ጎራታ ጌራ።”

19ዳሩሪ ካግራ ቁሉክ ምን ካዋና ባናመ፤ ካአማቶ ታቦታኬሳ ቁሉክ ምን ካዋይ ኦሮሙተ። ባንቃኖ፥
ያየ፥ ድዲዴና፥ ኡልኮክ ኣአኖና ታአቲ በለት ሌተ።

12
ሄለልትቲና ዶቦንሳ

1 ሂካኮ አባባተረ ካጂንክና ካሳድስራ ማላታ ዳሩሪ ሙተ፤ አርት ታሳርሳተታ፥ ድግኒ ሉቃኦትሴኮ
ሄገሌ ታካተታ፥ ቶሞንኮ ላማ ባራጃል መተክሴይ ጉት ካላቻ ኣን ታካተታ ሄለልትቲ ቶሙተ።

2ኤሰና ፋቶነ ግቴ፤ ኡሙልን ኡሙላይ አባንተደጫናቃማ እያ ግቴ፤
3 ኡሱማለና ካካለ ማላታ ዳሩሪ ሙተ፤ መተ ቶዶባና ማሻ ቶሞን ካአባናየ ካንጂንክ ሄላክ ዶቦስ

ሙተ፤ መተኬሳ ጉት ካላቻ ቶዶባ ካመ ግረ።
4 ደበቴሳይ ባራጃ ገነ ሰድኮ ገነ ቶ ዳሩርኮ ናቴ ኡል ሉጉደ፤ ዶቦንሳ ሄለልትቲ ካኮኡሙልተ ጎራታ

ዪትትክሴ ኤነግን ሄደረ ኡሙልን ታጋባላንተቶ ሄለልትቲ ሆረ አሌ።
5 ሄለልትቲና ጎሳ ዱባ ሁና ካባሪስሮ ባባርትት ኡሙልተ፤ ኡኑክሰ ጎአመን ዋ ቶንሳ ኮርፍንጀ ቶስ

አታመ፤
6 ሄለልትቲና ባቃተ ቃሉላቶክ ኡል ቤተ፤ ኤሰ ኩማ ኮኔ ላማ ቦለኔ ሎታም አሪ ኮኮባም አባምደ

ታኮሀማጺቶ ባንኤ ዋ ኤሰን ኤካሰረ።
7 ዳሩሪ ጀሬን ኬ፤ ምካኤልና ኤርግቻልኬሳ ዶቦንሰ ዎታ ጀሬን ሻፋቴን፤ ዶቦንሳ ኤርግቻልና ዎታ

አባባተን ጀሬን ሻፋቴን። ኤርግቻልኬሳነ ዎታ ጀሬን ሻፋቴን፤
8አየሱን ጎአመን ዶቦንሳ ኤርግቻልኬሳ አዎዳሜን፤ ኤሰኮ አባባቴረን ዳሩሪ እሶን ባንኤ ላኮሄላንተ።
9 ካንጂንክ ዶቦንሳ ሄገልዴ ኡል ሻፋመ፤ ኡሱ አላም ዱባ ካሶሶይሳሮ ዱርሳ ጎርቱን ጻላየ አማመ

ካኡማማሮ ካጣዎ ሀበሳያ። ኡሱ ሄገልዴ ኡል ቶስ ሻፋመ፤ ኤርግቻልኬሳና ኡሱነ ዎታ ሻፋመን።
10ሂካኮ አባባየረ ታአቲ ያየ ቶዳሩሪ ሃ አማግራን አንማለ፥ “ሂክማፋይና፥ ሁናና፥ ዎኖናት ሄዶካንዉን

ሌራ! ኦዶናትና ካክርስቶሳ ሌራ! ኣላንቲና አቢላልታን አሪና ሄመን ሄዶካን ሆረ ሞታ ካግረ ሻፋመራ፤
11 እሶና ካኢዳዶ ኢግና ካአቶቴራን ካአቶ ሃፉራ አዎዴራን፤ ኔፎትሶዉና ሀማራሮን እስኦትሶ ጎይን

ሮርሳይ ስሳይን ኤካሳቴን፤
12 ሃንሱን ዳሩርጆልና ኤሰ ኦሮ ኦግታን ዱባ ገጌላየን! አሪ ኡጫር ታላል ሄሳኖ ዱርሳ ማንኮካሶ

ማራን ታአቲ ኤንጌ እስን ቶስ ዳገራ፤ ኡልና በከና ኣኔ እስኑን!”
13ዶቦስ ሄገልዴ ኡሊ ሻፋማኖ ካኮአዴሳታረ ጎራታ ባባርትት ታኡሙልተቶ ሄለልትቲ ዴጉረ ሆሮረ፤
14 ሄለልትቲ ቃሉላቶክ ኡሊ ታኤካተቶ ባንኤ ቶስ ቡባ ጎጎሴቶ ኦአቲ ኦላቦባ ባላሎ ኣን ኦላራን

ባላሎ ላማ ኤሰን ስሳሜን፤ ኤሰ ሀበሳኮ ፋክ አንተጉደ ጌስ ሴንዳ ምናና ኮኮባም ጎጎኦራንቶንያ።

11:15 ያን. 15፡18፤ ዳኔ. 2፡44፤ 7፡14፥27። 11:19 ራጋ 8፡5፤ 16፡18፥21። 12:3 ዳኔ. 7፡7። 12:4 ዳኔ. 8፡10።
12:5 ኢሳ. 66፡7፤ ማዛ. 2፡9። 12:7 ዳኔ. 10፡13፥21፤ 12፡1፤ ይሁ. 9። 12:9መጣ 3፡1፤ ሉቃ. 10፡18። 12:10 ኢዮ.

1፡9-11፤ ዛኪ. 3፡1። 12:14 ዳኔ. 7፡25፤ 12፡7።

15በከ ኦላጋ ሄለልትቲ አት ጎጎዳግራዉን አመረ ሀበሳ በከ ኦላጋ ግታኒዕ በከ ህኢቴሳኮ ሄለልትቲኮ
ሃር ሀይሰረ ኡበ።

16 አየሱን ጎአመን ኤሬ ሄለልትቲ ጋርጋርተ፤ ኤሬና ባናንተጉደ ዶቦስ ህኢቴሳኮ ኦኡበረ በከ ጣንተ
17 ዶቦንሳ ሄለልትቲ ጉት አማራተጉረ ታሄሰቶ ሳኒትሴነ ዎታ ጀሬን ሻፋይን ሴተ፤ እሶና አጃጃ ካዋ

ኦኦራታሬና የሱሳን አብዳሜን ኦአቶታራንያን።
18ዶቦንሳ ላቡ ግርዲጬካሌ ጉት አሌ።

13
ሱላለጃ ላማ

1 ሂካኮ አባባየረ አን ሱላለት ኮ በከ ኦሮኮ ብያ ግራን ዴ፤ ማሻ ቶሞና መተ ቶዶባ አባናየ፤ ማሻ ጉት
ካላቻ ቶሞኖ ግረ፤ መተ ቶዶባ ጉት ካሀባር መገ ግረ።

2 አን ካዴራ ሱላለት ኬቤል ኣን ካላረየ፤ ሉቃኦቴሳ ድብ ካአማማሮ ሱላለት አኒዕዬን፥ ህኢቴሳና
ታሉባን ህኢ ኣን ላቴ። ዶቦንሳ ሁናኬሳና ኮርፍንጀኬሳ ካንጂንክ ኦዶናትኬሳ ሱላለቲን ስሰ።

3 ኡሱ ሱላለትኮክ መተኮ ኮ ጎይን ታጌግሳቶ ሜጋ ካአቦ ኣን ካሌሮ ዴ፤ አየሱን ጎአመን ጎይን
ታጌግሳታ ሜጋ ፋይተታ፤ አላም ካግራ እባዶ ዱባ ሳዳ ኡሱ ሱላለት ዴበ ሰሴተ።

4ሱላለቲን ኦዶናት ማንኮስሳመማራን እባዶዱባ ዶቦሱን ሳጋደ፤ “ሱላለት ኣን ካላራ አዮያ? ኡሱነ
ዎታ ጀሬን ሻፋይን ካዳንዴራ አዮያ?” አማ ሱላለቲን ሳጋደን።

5 ጮራ ታኮአዬስራና ታኮሀባራ ህኢ ሱላለቲን ስሳንተ፤ ድግኒ አፋርታምኮ ላማ ኦዶናትኬሳይ
ጎጎፈሎን ፈኢ ኡሱን ስሳንተ።

6ዋና መገ ካዋ፥ ምንኬሳና ዳሩሪ ኦግራን ሀባራኖ ሀጋአበን።
7ቁሎሌነ ዎታ ጀሬን ጎጎሻፋሮና እሶ ጎጎአዎድሮን ኦዶናት ኡሱን ስሳመ። ኣኒና ኡናይ፥ ካለካለት ሄኢ

ካአዬሳሮና ጎሳ ዱባ ጉት ኦዶናት ስሳመ።
8 አላም ታኮመጣመሮኮ ሀጋአበረ መገክሶ ኮከ ካጎሳመሮ ኢዳዶኮክ ካግር ማጻፋይ አንጻፋሞን

ካግራ ካአላም እባዶ ዱባ ሱላለቲን ሳጋደ።
9 ነበ ካአባ ጎግረ ሀማሎ!
10 “ቦጃሚን ካኤካተራ ቦጃምናራ፤ ሺፋይ ጎይን ካኤካተራሺፋይ ጎይናራ፤” ጎርታ ታቁሎሌ ኦብሲና

አማኖ ካኮዶትሳራ ጎራታ ሂካያ።
11ካካለሱላለት አደኡልኮብያግራን አን ዴ፤ እዳድ ኣንማሻላማአባናየ፤ አዬስኬሳና ካዶቦስ አየስ

አንየ፤
12 ካሆሬ ሱላለትኮክ ኦዶናት ዱባ አታተረ ኡሱ ሆረ ኦዶናት ፈላ ግረ፤ ኡልና ኡሊ ጉት ካግራ

ዱባ ካሆሬ ሱላለቲን ጎጎሳጋድሮ የልስሰ፤ ሂክ ሱላለትና ሀሴ ጎይ ታጌግሳታ ሜጋ ካኮፋይተቶ ካሆሬ
ሱላለትያ።

13 ሂክ ካላም ሱላለት እባዶ ሆረ ኤለን ዳሩርኮ ታዳግስሮ ጊን ካጂንጂን ባሳ ፈላ ግረ።
14 ካሆራርጄ ሱላለት ሆረ ባሳ ጎጎፈሎን ፈኢ ታኮስሳንተቶ ኣላንቲ ኡል ካግሮ እባዶ ሶሶይሳ ግረ፤

ሺፋይ ሜጋተረ ካፋዬሮ ታሱላለትኮት ካባጃን ምስሊ ጎጎፈላዉን ኡሊ ጉት ካግሮ እባዶ አጃጃራ።
15 ካላምክ ሱላለት ካሆሬ ሱላለትኮት ምስሊ ኔፎ ስስን ኦዶናት ስሳመ፤ ኔፎ ስስን ኦዶናት

ካኮስሳመራና ህትምስሊ አዬስን ጎጎዳንዴቶና ካሆሬ ሱላለትኮትምስሊዉን ካሳጋዶን ዱባ ጎጎ ጎሮን
የልንያ።

16ካላምክ ሱላለት ክጭጫርና ሌረ ካጅንጂን፥ ዱሬሳልና ሌረ ህየሳል፥ ጎቶሌና ሌረ ድይል፥ ዱባ
ታመርገ ገነትሶይ ጎርቱን በቤድትሶ ጉት ማላታ ጎጎካናዉን ሁኖመ።

17 ሂካማሌ ካሱላለቲ መገ ካቱሳራ ማላታ ጎርቱን መገኬሳኮኒዕ ቶቶ ካላይክ ማምስክ እባዶትና
ኮኮ ኢምናዪና ሌረ ዳዳላይን ላኮዳንዳሮ።

18ጎርታ ቃሩማካኮንዶታማታ ሂካኒጉቲያ፤ ሳሙካአባ ቶቶ ኦሱላለቲሀቶቴ፤ ሂኒዕ ቶቶና ካቱሳራን
እባዶያ፤ ቶቶና 666።

14
እዳዶና እባዶ 144,000

1ሂካኮ አባባተረ አን ታጽዮን ዎዳሚጉት ካአሌሮ ኢዳዶ ዴ፤ ኡሱነ ዎታመገኬሳና ኣቦኬሳኮክመገ
በቤድትሶይ ጉት ካጻፋመራ እባዶ 144,000የ።

2ዳሩርኮና ታአቲ ያዬ ካዳጋሮ ማዳኮት ያየና ካአቲ ድዲዴና ኣንትት ታአቲ ያየ አን ማለ፤ አን ታማለራ
ያየና ክራን ካባሳራ ክራን ባሳ ታማልስሳሮ ያየ ኣን ላቴ።

13:1 ዳኔ. 7፡3። 13:2 ዳኔ. 7፡4-6። 13:6 ዳኔ. 7፡8፥25፤ 11፡36። 13:7 ዳኔ. 7፡21። 13:8 ማዛ. 69፡28።
13:10 ኤር. 15፡2፤ 43፡11። 14:1 ሕዝ. 9፡4፤ ራጋ 7፡3።

3 ኮርፍንጄይና ኔፎ ታአብታ መጣ አፋሮ፥ ጃርሶለይ ሆረ እባዶ 144,000 ካኡሱብ ማዛሙር
ዛማሬን፤ ሂካ ማዛሙር ኡልኮ ኦዎዶዋመራን እባዶ 144,000 ኳሬ ማዮና አጋልሳይን ላኮዳንዴ።

4እሶሙመኒዕማንኮሌራንማራን ሄለልኔ ዎታ ሁዱራኖይ ላኮባቶየራን፤ ኢዳዶትማንኮሴታሮዱባ
ዴበ ሰሴታራን። እሶ ዋዉና ኢዳዶን እባዶ ዱባ ኦሮኮ ሆራ ኣን ሌን ኦስሳሜራንያን።

5 እሶ ጣራ አዬሴን ላኮካሳን፤ ቱፍ ካላይኒዕያን።

ኤርግቻል ሴዶ ካአዬሰሮ አየስ
6 ሂካኮ አባባተረ ኡሊ ካግሮ ጎሳን፥ ኣኒዉን፥ ካለካለት ሄኢ ካአዬሳሮና ኡና ዱባን ላላብን ጅሩ

ጅሮማክ ዎንጋላ ካአበራ ካካለ ኤርግቻት ዳሩሪ ቡባ ግራን አን ዴ፤
7ታአቲ ያዬ “ዋ አብሳዬን! ኡሱ ካባጃ! ታፍርዳ ሳቲቴሳ ጌተታ፤ ኡልና ዳሩርና፥ በከና በከኮክ ፉልቶ

ካመጠሮ ሄዶን ሳጋዳ!” አመ።
8ካካለካላምኤርግቻት “ካሻርሙጡማኤንገኮክካዎይኒጣሞክሴጎሳዱባታጣምሰታታንጂንት

ባብሎን ኢተታ! ኢተታ” አማ ካሆሬ ኤርግቻት ዴበ ሰሴተ።
9ካካለካሴድኤርግቻት ያየጦቂሰረ ሃ አማ እሶዴበ ሰሴተ፤ “ሱላለይናምስሊኦሳጋዳራን፥ማላታ

በቤድትሶይ ጎርቱን ገነትሶይ ኦካታራን ዱባ፥
10 ኤንገ ታዋኮክ ካዎይኒ ጣሞ ጣማራን፤ ሂክ ካዎይኒ ጣሞ አንለለዳሞን ግራን ታኤንጌ ጡጋይ

ካሁሙሳመሮያ፤ ኡሱማለና ቁሉክ ኤርግቻ ሆረና ኢዳዶ ሆረ ኤሌኒና ቦላል አቦሳምናራን።
11 እሶ ታአቦስሳቶ ኤሌንኮ ካበያራ ኢይ ጅሩ ጅሮማኮ ታ ጅሩ ጅሮማ ጌሮ ኤልዴ ብያራ፤ ሱላለቲና

ምስሊቴሳዉን ኦሳጋዳራን መገኬሳኮክ ማላታ ኦካተራን ዱባ አሪና ሄመን ፎልሲ ላኮአባን።”
12 አጃጃ ካዋ ኦኦራታራንኮና የሱሳ አማናኖይ ኦአታታራን ቁሎሌኮ ታኦራማታ ኦብስ ሂካኒያ።
13ዳሩርና ሃ ታአማቶ ያየ አን ማለ፤ ሂካ ጻፍ፤ “ሂታኮ ሆረንባን ኦጎታ ሌን ኦጎዋራን ኦሶማሳመንያን!”

አያና ቁሉክና “እ! እሶ ዳፉርክሶኮ ጎጎፎልሳራዉን ፈሎኦትሶ እሶ ዴበ ሰሴታራን” አማራ።
ኤንገ ታዋ ኡል ጉት

14ሂካኮ አባባየረ አንዱማንቻጉማራክዴ፤ዱማንቻጉትኤረካእባዶ ኣን ካላራ ሀማጼራ፤መተኬሳ
ጉት ካዎርቂ ካላቻ ካተራ፤ ገነቴሳይ ታኤነናን ባጫ አባተራ፤

15 ካካለ ኤርግቻት ቁሉክ ምን ካዋኮ ቤጉረ ዱማንቻ ጉት ካሀማጼሮነ ያየ ጦቂሰረ፥ “ካም
ካኮኩኩይሳናን ጎራታ ማንኮጌሮ ማራን ባጫታይ ታካ፤ ካም አንጋገራ አመ ኦኬ።”

16ዱማንቻ ጉት ካሀማጼረክና ባጫ ሄገልዴሰ ኡል ቶስ ሉጉደ፤ ኡሊ ካግራ ካምና ታጋመ።
17ካካለ ኤርግቻትና ዳሩሪ ካግሮ ቁሉክ ምን ካዋኮ ቤ፤ ኡሱና ታኤነናን ባጫ አባተ ግረ።
18 ኤለኒ ጉት ኦዶናት ካአባ ካካለ ኤርግቻት ታጃርሶ ባንኤኮ ቤጉረ ታኤነናን ባጫ ካአበሮ

ኤርግቻትን፥ “ታዎይኒ ኢል ዱፉር ማንኮዱባንተቶ ማራን ታኤነናን ባጫታ ፋር፤ ታዎይኒ ኢል ዱባ
ኡልኮ ጎስደ ኩኩይስ!” አማ ያየ ጦቂሰረ ኦኬ።

19 ኤርግቻትና ባጫ ሄገልዴሰ ኡል ሉጉደ፤ ታኡሌ ዎይንኮት ኢል ጎሰ፤ ታአቲ ኤንገ ታዋኮት ዎይኒ
ታኮሚጫማቶ ባንኤ ቶስ ኦሮዴሰ ሉጉደ።

20ካታማኮ ሳሬ ታግታ ዎይኒ ታኮሚጫራን ባንኤ ሚጫንተ፤ ዎይኒ ታኮሚጫራንኮ ብጣላ ካፋራዴ
ታ ጌሮ ኤለ ጦቂ ካአመና ኤርና ሴድ ቦሌ ክሎመትራ ካጌራ ኢግ ቤ ኡባተ።

15
ታጋቾ ኤንገ ካአበሮ ኤርግቻ

1ካካለ ካአቲና ካሳዳምሮማላታ ዳሩሪ አን ዴ፤ ኤንገ ታዋ ፈሎይ ካኮሃታ ታጋቾ ታሌተቶ ኤንገ ቶዶባ
ካአበሮ ኤርግቻል ቶዶባ አን ዴ።

2 ሂካኮ አባባየረ ኤለን ታኮለለዳንተቶ ማስቶቲ ኣን ኦላራን በከ ኣንክክ ማመ አን ዴ፤ ኡሱማለና
ሱላለትና ሱላለትኮት ምስሊ፥ መገኬሳኮኒዕ ቶቶና ማላታ ካአዎዴሮ እባዶ ኣን ዴ፤ እሶና ዋ ካስሰሮ
ክራን አቤንጉረን ማስቶቲ ኣን ኦላራን በከ ዶሌ አሌን ግረን።

3ዋዉን ካሀንዳረ ካሙሴማዛሙርና ካኢዳዶ ማዛሙር ሃ አማ ዛማራ ግረን፥
“ዱባ ካዳንዳታ ጎታ ሄዶ!

ፈሎኦታ ኦአቲና ኦሳዳምራንያን፤
ካጎሳ ዎኖ!

ራካና ቱኩልክና ካሩምያ፤ *
4 ጎታ! ኩ ካአብሳኖና

መገካ ካካባጂኖን አዮያ?
14:8 ኢሳ. 21፡9፤ ኤር. 51፡8፤ ራጋ 18፡2። 14:10 ኢሳ. 51፡17፤ መጣ 19፡24፤ ሕዝ. 38፡22። 14:11 ኢሳ. 34፡10።
14:14 ዳኔ. 7፡13። 14:15 ኢዩ. 3፡13። 14:20 ኢሳ. 63፡3፤ ራክ. 1፡15፤ ራጋ 19፡15። * 15:3 ካጎሳ ዎኖ ኮኮ
ማጻፋጆል “ካጌስጆል ዎኖ” አማራ። 15:3 ብያ. 15፡1።

አት ካላል ቁሉክታ፤
ካሩም ፍርዳካ ማንኮሙተሮ ማራን

ጎሳ ዱባ ኤመይረ ኩ ሆረ ሳጋድናራ።”
5 ሂካኮ አባባየረ ታአቶ ዳሰ ካኮግቶ ቁሉክ ምን ካዋ ዳሩሪ ባናመ ግራን አን ዴ፤
6 ኤንገ ቶዶባ ካአበራ ኤርግቻል ቶዶባ ቁሉክ ምን ካዋኮ ቤን፤ ሙጭ ካአመ ካሀንቃሮ ጉማራክ

ሳርስ ሳርሳቴን ግረን፤ ጌግዮትሶይና ካዎርቂ ሞዋኖ ሞዋቴን ግረን።
7 ኔፎ ታአብቶ መጣ አፋርኮ ኮ ጅሩ ጅሮማኮ ታ ጅሩ ጅሮማ ጌሮን ካግርናሮ ዋኮት ኤንገ

ካኮአማጋንተቶ ቶዶባ ታዎርቂጡጋል እሶን ስሰ።
8ቁሉክምን ካዋና ካባጃ ታዋኮና ሁናኮ ካከይ ኢዪ አማጋመ፤ ኤርግቻል ቶዶባ ታአበራ ኤንገ ቶዶባ

ታጉዳቶ ማዮና ቁሉክ ምን ካዋ ኦሮድ ታብን ላኮዳንዴ።

16
ኤንገ ታዋ ካአበሮጡጋል ቶዶባ

1 ሂካኮ አባባየረ ኤርግቻል ቶዶባነ፥ “ሴዬን! ኤንገ ታዋ ካአበሮ ጡጋል ቶዶባ ኡሊ ኡባ!” ታአማታ
ጦቂ ታአንተ ያየ ቁሉክ ምን ካዋኮ ብያ ግራን አን ማለ።

2ካሆሬኤርግቻትሴተጉረጡጋኡሊኡበ፤ ካሱላለቲማላታካአቦዉና ታሱላለትምስሊካሳጋዳሮ
እባዶ ጉት ታሜላና ታአቦስሳ ሜጋ ቤተ።

3 ካላምክ ኤርግቻት ጡጋ በከ ኦሮ ኡበ፤ በከና ካጎየ እባዶኮክ ኢግ ኣን ሌን፤ በከ ኦሮ ካግራ ኔፎ
ካአባ ዱባ ጎየ።

4ካሴድ ኤርግቻትጡጋ ላጋይና ፉልቶል ጉት ኡበ፤ እሶና ኢግ ሌን፤
5በከ ጉት ኦዶናት ካአባ ኤርግቻት ሃ አማግራን አንማለ፤ “ካግቴና ካግታ ቁሉክ ጎታ! ሂካማሌ አት

ማንኮፍርዲተቶ ማራን አት ጋራታ፤
6 እባዶ ቁሎሌኮክና ካሄገሮልኮክ ኢግ ማንኮኡበሮ ማራን አት እሶ ኢግ ጣምሰ፤ ህክና እሶን

ካዶትሳሮያ፤”
7ታጃርሶ ባንኤይ፥ “እ! ዱባካዳንዳታ አት ጎታ ሄዶ! ፍርዳካ ሩምና ልክኪያ” ታአማቶ ያየ አንማለ።
8ካአፋር ኤርግቻትጡጋ አርት ጉት ኡበ፤ አሪትና እባዶ ጎጎጉብቶን ሁና ኤሰን ስሳመ።
9 እባዶና ካአቲ ዎባና ካአሪቲ ጉባተ፤ ህታ ኤንገ ጉት ኦዶናት ካአባ መገ ካዋ ሀባራመ፤ጩቦኮ ጉላ

ላኮጋሌን፤ ዋና ላኮካባጄን።
10 ካከን ኤርግቻት ጡጋ ኮርፍንጀ ካሱላለቲ ጉት ኡበ፤ ዎኖናት ካሱላለትና ሙጉድ ሌ፤ እባዶ

አቦሳኮ ካከይሙንጀ ፎጫ ግረ።
11ሀዉኣም ክሶኮና ሜጋትሶኮ ካከይ ካዳሩረ ሄዶ ቃንጌን፤ ፈሎ ኦትሶኮና ጉላ ላኮጋሌን።
12ካሌይ ኤርግቻትጡጋ ካኤፍራጢስ ካአቲ ላጋ ኦሮ ኡበ፤ ምና ታብያንኮ ካኤሜታሮ ዎኖላሉን ራ

ኤካስን በከ ኦላጋ አንጋጌን።
13 ታሱላለት ህኢኮና ታዶቦሴ ህኢኮ፥ ካጣራ ካሄገሮኮት ህኢኮ ጎጎ ኣን ካላራ ባቲክ አያና ሴዶ

ብያግራን አን ዴ፤
14 እሶ ባሳ ኦፈላራን ካዱርሳ ባቲክ አያናያን፤ ሂክ ባቲክ አያና ዱባ ካዳንዳሮ ሄዶኮት ታአቲ አሪ

ካክናሮ ጀሬኑን እባዶ ኩኩይስን አላምኮክ ዎኖላል ዱባ ቶስ ሴይናራን።
15 “አን ሄቶ ኣን ደራኣ ኤመይናራ! ሀዉአይ ጎጎሌኖንኮና ሙላኬሳ እባዶ ጎጎዴኖንኮ አዴሰረ ሳርስ

ካኦራታራ እባዶ ካሶማሳመያ!”
16 ባቲክ አያናና ዎኖላል ሄኢ ታኢብራይስጢ አርማገዶን ታአማማቶ ባንኤ ኩኩይሰ።
17ካቶዶብኤርግቻትጡጋ አምባልጉትዳረኤ፤ ቁሉክምንካዋ ኦሮ ካግሮ ኮርፍንጀኮ “ጉዳተዋ!”

ታአማታ ታአቲ ያየ ቤተ።
18 ባንቃኖ፥ ያየ፥ ድዲዴና ካአቲ ኡልኮክ አኣኖ ሌ፤ ሂካ ኣንክክ ካአቲ ኡልኮክ አኣኖ እባዶ ሂካ ኡል

ጉት አሮመጣመኮ ሀጋአበረ ሂካማሌ ሌ ላካሶ።
19 ታአቲ ካታማ ባንኤ ሴድ ቤተ፤ ካአይዛብ ካታማልና ዲጋመ፤ ዋ ታንጂንት ባብሎን ሻደ፤ ታአቲ

ኤንጌ ካዎይኒ ጣሞ ታኮአማጋንተቶጡጋ ጎጎጣምራዉን የለ።
20 ኦዶላል ዱባ ቶላዴን ባቃተን፤ ዎዳሚልና ላኮሙተ።
21 መተመተይ አፋርታምኮ ከን ኪሎ ግራም ግታት በለት ዳሩርኮ እባዶ ጉት ኢተ፤ ኤንገ ኣሎ

ታአቦስሳቶ ማንኮሌተተ ማራን እባዶ ታበለቲ ኤንገኮት ኣላንቲ ዋ ሀባረ።

15:4 ኤር. 10፡7፤ ማዛ. 86፡9። 15:5 ብያ. 38፡21። 15:8 ብያ. 40፡34፤ 1 ዎኖ. 8፡10-11፤ 2 ዎኖ. 5፡13-14፤ ኢሳ. 6፡4።
16:2ብያ. 9፡10። 16:15ማቶ. 24፡43-44፤ ሉቃ. 12፡30-40፤ ራጋ 3፡3። 16:16 2ዎኖ. 23፡29፤ ዛኪ. 12፡11። 16:18
ራጋ 8፡5፤ 11፡13፥19። 16:19 ኢሳ. 51፡17። 16:20 ራጋ 6፡14። 16:21 ብያ. 9፡23፤ ራጋ 11፡19።

ሻርሙጡማ ታአዴሳንተቶ ሄለልትቲና ሱላለት

1ጡጋ ቶዶባ ካአበረ ኤርግቻል ቶዶባኮ ኮ እን ቶስ ኤመተረ ኢነ ሃ አመ፥ “ኮይ! በከ ኦንጂ ጉት
ታሀማጺተቶ ሻርሙጡማ ታአዴሳንተቶ ሄለልትቲ ጉት ካግናሮ ፍርዳ አን ኩን ቱስናራ።

2ካኡሌ ዎኖላል ኤሰነ ዎታ ሻርሙጠራ፤ ካኡሌ እባዶና ሻርሙጣኖኮክ ካዎይኒ ጣሞይ ሰቴራን።”
3ሂካኮ አባባተረ ኤርግቻት አያናይ እን ቃሉላቶክ ኡል ቶስ ቤሰ፤ ኡሱ ጉት ካሀባርመገ ካኮጻፋመረ

መቴል ቶዶባና ማሻ ቶሞን ካአቦ ሄላክ ሱላለት ጉት ታሀማጺተቶ ሄለልትቲ ቶ አን ዴ።
4ህት ሄለልትቲና ዳማክና ሄላክ ሳርስ ሳርሳተ ግቴ፤ ዎርቂይ፥ ካካባጃመ ኤኤሞና ኢንቁ ካአማማሮ

ኢደግቴ፤ ገነትሴይካሙሊስሮኮኮና ሻርሙጣኖኮክ ባትናት ካኮአማጋመሮታዎርቂጡጋ አባተግቴ።

5በቤድትሴይ ጉት “ሻርሙጣና ካኡሌ ባትጆልኮት አዬ፥ ታንጂንት ባብሎን” ካአማራ ካሆል መገ
ጻፋመ ግረ።

6ሀሴሄለልትቲ ቁሎሌኮክኢግና የሱሳማራን ኦጎየራንኮክኢግታሰቲተቶ አንዴ፤ ኤሰካኮድያረ ጎራታ
አን ኣሎ ሳደ።

7 ኤርግቻት አደ ኢነ ሃ አመ፤ “አት ሙን ሳዳታ?” ታሄሌልትቲ ሆልና ኤሰ ካኮሀማጺተቶ፥ መተ
ቶዶባና ማሻ ቶሞን ካአቦ ሱላለትኮት ሆል አን ኩን ሰግናራ።

8አት ካዴተታ ሱላለትጣየ ግረዋ፤ ግዳ ላግሮ፤ ሃሬ አድ ቦዋክ ጉምቢኮብናራ፤ ባይ ቶንሳ ሴይናራ፤
አላም ታኮመጣመኮ ሀጋአበረ መገክሶ ካኮግረ ማዝጋባይ አንጻፋሞን ካግራ ካኡሌ እባዶ፥ ሱላለትና
ጣየ ካግረ፥ ግዳ ካግኖን፥ ሃሬ አድ ካኤሜይናሮ ላኖ ጎዴን ሳድናራን።

9 “ቃሩማ ታአብታ ሳሙ ካኮዶታማታ ሂካኑንያ፤ መቴል ቶዶባ ሄለልትቲ ካኮሀማጺተተ ዎዳሚል
ቶዶባዬን፤

10ኡሱማለና ዎኖላል ቶዶባዬን፤ ከኖ እዬራን፤ ኮ ግዳ ግሮዋ፤ ካካለ ጋና ኤመይናራ፤ ኡሱ ካኮኤሜተ
ጎራታ ክጫር ካላል አዳላይን ዶትሳራ።

11 ካስዴድ ዎኖ ጣየ ካግረና ግዳ ካዋታመሮ ሱላለትየ፤ ኡሱ ሱላለል ቶዶባኮ ኮየ፤ ባይ ቶስ
ሴይናራ።

12 “አት ካዴተታ ማሻል ቶሞኖ ጋና አንሬዶኒ ካግሮ ዎኖላል ቶሞንያ፤ አየሱን ጎአመን ሳቲ ቶ ታላል
ሱላለትነ ዎታ ጎጎሬድናዉን ሬዳኖኮክ ኦዶናት ሄላይናራን።

13 ሂኒዕ ዎኖላል ቶሞኖ ቆፋ ቶ አባናየን፤ እሶ ሁናክሶና ኦዶናትክሶ ሱላለቲን ስስናራን፤
14 እሶ ኢዳዶ ጉት ጀሬን ሻፋይናራን፤ አየሱን ጎአመን ኢዳዶ ካጎቶሌ ጎታና ካዎኖላል ዎኖ ማንኮሌ

ማራን ኡሱ እሶ አዎድናራ፤ ኡሱነ ዎታ ኦግራን ኦኡማሜራን፥ ኦአሳባሜራና ኦአብዳመንያን።”
15 ኤርግቻትና ኢነ ሃ አመ፤ “ሻርሙጣት ካኮሀማጺተተ አት ኦዴተተ በከጆል፥ ጎሳጆል፥ እባዶ፥

ኡናጆልና ካለካለት ሄኢ ኦአዬሳራንየን፤
16ሱላለትና አት ካዴተታ ማሻል ቶሞኖ ሻርሙጣት ዲዳራን፤ ሀላል ሀዉአይ ሀሲናራን፤ ሶኦትሴና

አምናራን፤ ኤሰ ኤሌኒና ጉብናራን፤
17 እሶ ሀልቻክሶ ጎጎፈላናዉን ህታ ቆፋ ዎዳናትሶይ ካካየራ ዋያ፤ ሃንሱን ሃፉራ ካዋ ታ ፈሎ ሀይሮ

እሶ ቆፋ ቶይ እስአትናራን፤ ሬዳኖኮክ ኦዶናትክሶ ሱላለቲን ስስናራን።
18 “አት ታዴተታ ሄለልትቲ ካኡሌ ዎኖላል ጉት ታሬድናቶ ታንጂንት ካታማታ።”

እያኖ ካባብሎን

1ሂካኮአባባየረካአቲሁናካአባናየካካለኤርግቻትዳሩርኮዳጋግራንአንዴ፤ካባጃተሳኮክሀንቃኮ
ካከይ ኡል ዱባ ሀንቃየ፤

2ጦቂ ታአንተ ያዬ ሃ አማ ኦኬ፤ “ታንጂንት ባብሎን ኢተታ! ኢተታ! ዱርሳኮክ ምን ሌተታ፤ ባቲክ
አያና ካኮባራሮ ምን ሌተታ! ባቲክና እሊ ድን ካሜልላሮ ክምብር ካኮባራሮ ምን ሌተ!

3 ካሴቲሳሮ ሻርሙጣኖክሴኮክ ካዎይኒ ጣሞ ጎሳ ዱባ ጣመራ፤ ካኡሌ ዎኖላልና ኤሰነ ዎታ
ሻርሙጠራ፤ ዳዳላተ ካባራረ ካኡሌ እባዶ ባሪሳኖኦትሴ ኣሎ ኤካታኖኮ ካከይ ዱረሳ ሌራ።”

4ታካለ ያየ ዳሩሪ ሃ አማ ግራን አን ማለ፤
“ጎሳኬ! ጩቦክሴነ ዎታ ኡና አሮሌተን፤

ኤሰ ታግናቶ ኤንገ ኦሄዴዳማታን አሮሌተን፤
ኤሰ ኦሮኮ ብያ!

17:1 ኤር. 51፡13። 17:2 ኢሳ. 23፡17፤ ኤር. 51፡7። 17:3 ራጋ 13፡1። 17:4 ኤር. 51፡7። 17:8 ዳኔ. 7፡7፤
ራጋ 11፡7፤ ማዛ. 69፡28። 17:12 ዳኔ. 7፡24። 18:2 ኢሳ. 13፡21፤ 21፡9፤ ኤር. 50፡39፤ 51፡8፤ ራጋ 14፡8። 18:3 ኢሳ.

5ጩቦክሴክ ቱላ ዳሩር ጌራ፤
ዋ ባስክሴ ሻደራ፤

6ኤሰ ካስሰቶኮክ ጅልባ ማለ ኤሰን ስሳ፤
ኤሰ ኦፈልተቶ ፈሎን አምባሙራ፤

ኤሰ ጣሞ ካሞጋን ታኮለለደቶጡጋ ኦሮ
አምባ ካአቲ የላዴን ለሌዳ፤

7ኤሰ ካባጃትሴዉና ባሪሳኖኦትሴ ኢድሳይን እስኦትሴዉን ካስሰቶ ግታክ
አቦሳና ጋዳ ኤሰን ስሳ፤

ኤሰ ዎዳናትሴይ
‘አን ኦር ዎኖ ኣን ሀማጼራ
ጋልታንቴ ላኮዮ፤
ጋዳና ኢን ሱረ ላኮጌሮ’ አማጣዳተ።

8 ሃንሱን ኤሰ ታግናታ ኤንገ ዱባ አሪ ቶይ ኤሰ ግናታ
ጎይና ጋዳ ኡኢና ኤሰ ግናራ፤

ኤሌኒና ጉባይናታ፤
ኤሰ ጉት ካፍርዳራ

ጎታ ሄዶ ካአቲያ።”
9ኤሰነ ዎታ ካሻርሙጠራና ግር ካኢዳኒ ካግረ ዎኖላል ኤሰ ጉባታ ግራን ኢይ ካብያሮ ካኮድያረን

ጎራታ ኤሰን ኦካ ኦታራን፤
10 አቦሳክሴ አብሳታናኮ ካከይ ኤባ አሌንጉረን “ተ አት ታንጂንት ካታማት፥ ተ አት ታአቲ ካታማ

ባብሎን! ፍርዳ ሳቲ ቶይ ኦሮ ኩ ቶስ ማንኮኤመተሮ ማራን ተ ኣኔ ኩን! ኣኔ ኩን!” አማራን።
11 ማርካፋክሶት ስዳነ ሆረንባን ካኢምናራ ማንኮዋታመሮ ማራን ኡሊ ጉት ዳዳላተን ኦባራራን

ኦታራን፤ ኤሰን ጋዳራን፤
12ማርካፋክሶ ካስደሮ ዎርቂ፥ ብር ታአማማቶማርጮ፥ ካካባጃመኤኤሞ፥ ኢንቁ፥ ካጭምን ሳርስ፥

ዳማክ ሳርስ፥ ካሀር ሳርስ፥ ሄላክ ሳርስና ታኢዳን ኡርት ካአቦ ጋ ዱባ፥ ታዳኖ ኢልክ፥ አዉኣሎክ ጋ፥
ነሃስ ታአማማቶ ማርጮ፥ ማርጮኮናጫቢቾኮ ካፈላመሮ ሁ ዱባ፥

13 ያጋንዶ፥ ሳዎ፥ ካኡራሮ ጋ፥ ፉልፉሊሶ፥ ኢጣና፥ ካዎይኒ ጣሞ፥ ታኤጀርሳ ዛይቲ፥ ጣመ፥ ዳርጋማ፥
ሳዬ፥ እዳድ፥ ፋራዴል፥ ካኮጉሉፋራን ፋራድ፥ ድይና ካካለ እባዶነያ።

14ዳዳላተን ኦባራራና “ተ አት ካሀልቻታ ካእዳን ኮኮ ዱባ ኩኮ ፋክመራ፤ ዱሩማታና ኩ ታኢድሳተ
ካባጃታ ዱባ ባተታ፤ ጎርታ ሂታኮ ሆረንባን ሂካ ዱባ ሱረ ላኮሄላይናቶ!” አምናራን።

15ሂካ ኮኮዱባኩኮኢምናታዱረሳ ኦሌረን ዳዳላተን ኦባራራን አቦሳክሴ አብሳታናኮ ካከይ ፋክም
አልናራን፤ ኦታና ጋዳ፥

16 “ካጭምን ሳርስ፥ ዳማክ ሳርስና ሄላክ ሳርስ ሳርሳታ ታግቴ፥ ዎርቂና ካካባጃመኤኤሞኢንቁይና
ታኢዳተ፤ ታንጂንት ካታማ ኣኔ ኤሰን! ኣኔ ኤሰን!

17ሀኑኡ ግታኒዕ ኡራዎ ሳቲ ቶይ ባዬን፤” አማራን።
ማርካፋ ኦአጃጃሬን ዱባ፥ ማርካፋይ ካሰሰታረ እባዶ ዱባ፥ ማርካፋይ ኦፈላታረን ዱባ፥ በከይ

ሰሴተን ኦዳዳላታረን ዱባ ኤባ ፋክም አልናራን፤
18ኤሰ ጉባታ ግራን ካበያሮ ኢይ ካኮድያረን ጎራታ “ህታ ታንጂንት ካታማ ኣን ታላታ ታካለ ካታማ

ሱረ ግቶ?” አማ ኦኬን።
19 እስኦትሶ ጉት ጎራ ክክባቴን፤ ኦታና ጋዳ ሃ አማ ኢይናራን፤ “በከ ጉት ካሰሴታሮ ማርካፋ ኦአባን

ዱባ ኡራዎኦትሰይ ዱረሳ ኦሌራን፥ ሀሴ ታንጂንት ካታማ ሳቲ ቶይ ኦሮ ማንኮኢተቶ ማራን ኣኔ ኤሰን!
ኣኔ ኤሰን!”

20ተአትዳሩሪ! ኤሰገጌላ! ዋእስንማራንኤሰጉትማንኮፍርዴሮማራን እስን ቁሎለ፥ ኦፋራንቴታና
ሄገሮል ገጌላየን!

21 ሂካኮ አባባተረ ካአቲ ኤርግቻት ካንጂንክ ሪም ግታክ ኤኤሞ ኮ ኬሰጉረ ሃ አማ በከ ኦሮ ሉጉደ፤
“ታንጂንት ካታማ ባብሎን ሃ ሁናይ ሻፋም ኢናታ፤ ሂታኮ ሆረንባን ሱረ ላኮሄላንቶ፤

22 ክራን ኦባሳራና ታዱዱሮ ያየ፥ ሱሱሌ ኦኡፉፋራና ማላካታ ኦኡፉፋራንኮት ያየ ካላም ኩዬ ኦሮ
ላኮማልሳንቶ፤ ማዮና ፈሎ ኦገኔ ንፍርተ ሌ ካፈላራ ሎማስ እባዶ ሂታኮ ሆረንባን ኩ ኦሮ ላኮሄላምሮ፤
ካሪመ ኤኤሞኮት ያየ ኩ ኦሮ ላኮማልሳንቶ።

23ካኮሮንታኢፋ ሂታኮሆረንባንኩ ኦሮ ላኮሀንቃይሮ፤ ካማሻሼኮትና ታማሻሼት ያየ ሂታኮሆረንባን
ኩኦሮላኮማልሳንቶ፤ዳዳላተካባራረ እባዶካካአላምእባዶካጂንጂንየ፤ሙሩናካይጎሳዱባሽርሰታ።

24 “ኤሰ ኦሮ ካሄገሮልኮክና ካቁሎሌ እባዶኮክ ኢግና፥ ኡሊ ካላጋዴራን እባዶ ዱባኮክ ኢግ
ሄላመራ።”

19
1 ሂካኮ አባባየረ ሃ ታአማቶ እባዶ ካሞጋንኮት ያየ ኣን ታላቶ ታአቲ ያየ ዳሩሪ አን ማለ፤ “ሀለ ሉያ!

ፋይና ካባጃና ሁናና ሄዶካንክያ፤ *
2 ፍርዳኬሳ ካሩሚና ልክኪያ፤ ኡል ሻርሙጡማ ታባቶይሳቶ ታንጂንት ሻርሙጣት ፍርዳይ ኡሱ

ኤሰሙርሰራ፤ ኤሰሙርሳኖይ ኡሱን ኦሀንዳራንኮክ ኢጉን ሀሎ ቤራ።”
3አደና፥ “ሀለሉያ! ኤሰኮካበያራኢይጅሩጅሮማኮታጅሩጅሮማጌሮኤልድብናራ!” አማ ኦኬን።

4ላማታንኮ አፋሮ ጃርሶለና ኔፎ ታአብታ መጣ አፋሮ ኮርፍንጄ ጉት ካሀማጼሮ ሄዶዉን በቤዲ ኡል
ኦዬንጉረን “ሀሚኒዕ፥ ሀለ ሉያ!” አማ ሳጋደን።

ካኢዳዶ ካሃስኖ ጅላ
5 ሂታኮ ሆረንባን፥ “ኡሱ ኦአብሳታና ኡሱን ኦሀንዳታን ዱባ፥ ክጪጫርና ካጂንጂን ሄዶካን ጋላታ!”

ታአማታ ያየ ኮርፍንጀኬሳኮ ቤተ።
6 እባዶ ካሞጋንኮት ያዬ፥ በከ ኦዳጋራንኮት ያየና ካአቲ ድድዴናኮት ያየ፥ ኣን ታላታ ያየ ሃ አማ ግራን

አን ማለ፤ “ሀለ ሉያ! ዱባ ካዳንዳራ ጎታ ሄዶካን ሬደራ!
7 ታኢዳዶ ሃስኖ ማንኮጌተቶ ማራና ማሻሸቴሳ ማንኮእስኤካሳተቶ ማራን ገገላኖ! ገጌሎና የላኖ!

ኡሱ ካባጅኖ!
8 ካሀንቃሮና ሙጭ ካአመ ካኢዳሮ ሳርስ ጎጎሳርሳቶን ኤሰን ስሳመ፤ ካጭሚንክ ሳርስ ኦቁሎሌ

ቁሉኒዕ ፈሎያን።”
9 ሂካኮ አባባተረ ኤርግቻት ኢነ፥ “ታኢዳዶ ሃስኖኮክ ጅላን ኦኡማሜራን ኦሶማሳመንያን” አምደ

“ጻፍ” አመ፤ አደና “ሂክ ካሩም ሃፉራ ካዋያ” አመ።
10 አንና ኤርግቻትን ሳጋድን ሉቃኦቴሳ ሄገሊ በቤድቴይ ኡል ኦየ፤ ኡሱ አደ “እሳግ! ሂካ አሮፈልተ!

አን ኩኔ ዎታና ካየሱሳ አቶ ኦአባን አብላልታነ ዎታ ካሀንዳሮያ፤ ዋዉን ሳጋድ! ካየሱሳ አቶ ሄገርኮክ
አያናያ” አመ።

ጉማራክ ፋራድ ጉት ካሀማጼሮ
11 ሂካኮ አባባየረ ታባናንተቶ ዳሩር አን ዴ፤ ፋራድ ጉማራክ ዴ፤ ፋራድ ጉት ካሀማጼረ ካአማናመና

ካሩም ካአማማሮየ፤ ኡሱ ሩሚ ፍርድናራ፤ ጀሬና ሻፋታራ።
12 እልኦ ኦቴሳና ካኤሌኔ ላጫ ኣን ላራን፤ መተኬሳ ጉት ካሞጋን ካላቻ ግራ፤ ኡሱኳሬ ካካለማዮና

ካካሶን ኡሱ ጉት ካጻፋመረ መገ ግረ፤
13ኡሱ ኢግ ካጩጳመሮ ሳርስ ሳርሳተ ግረ፤ መገኬሳና፥ “ሃፉራ ካዋ” ካአማማሮየ።
14ጉማራክፋራዴሊጉትኦሀማጼራን፥ ጉማራክናሙጭካአመካኢዳሮሳርስ ኦሳርሳቴራንካዳሩረ

ዎታዳራል ኡሱ ዴበ ሰሴታራ፤
15 ካኬሳ ካሌኖን ጎሳጆል ካኮባስራ ካኤነናን ሺፋ ህኢቴሳኮ ብያራ፤ ሁና ባሪስናራ፤ ኡሱ ዱባ

ካዳንዳሮኮት ታአብስሳቶ ታዋሙሮ ካቱሳሮ ካዎይኒ ጣሞ ካኮሙላራን ኡሱ ዳዳርናራ።
16 ሳርስኬሳይና ሬራቴሳ ጉት “ካዎኖላል ዎኖ፥ ካጎቶሌ ጎታ” ካአማራመገ ጻፋመራ።
17ሂካኮ አባባተረ አርት ጉት ካአሌሮ ኤርግቻት ኮ አን ዴ፤ ኡሱ ዳሩሪ ካቡባሮ ክምብርጆሉን ሃ አማ

ታአቲ ያዬ ኦኬ፤ “ካአቲ ኣሞ ካዋ ቶስ ኮዬን! ኩኩማ!
18 ሶ ኦዎኖላል፥ ጀሬኑን ኦአጃጃራንኮኒዕ ሶ፥ ካአቲ ካጅሬኔ እባዶኮኒዕ ሶ፥ ኦፋራዴልና ፋራዲ

ኦጉሉፋራንኮኒዕ ሶ፥ ኦጎቶሌልና ኦሀንዳራንኮኒዕ ሶ፥ ካጪጫርኮኒዕና ካጂንጂኮኒዕ ሶ፥ ማምስክ
እባዶኮኒዕ ሶ ኮዬን አማ!”

19 ኡሱማለና ሱላለትና ካኡሌ ዎኖላል፥ ዎታዳራልክሶና ጉማራክ ፋራዲ ጉት ካሀማጼሮነና
ዎታዳራልኔ ዎታ ጀሬን ሻፋይን ኦኩኩሜራን አን ዴ፤

20አየሱን ጎአመንሱላለት አባመ፤ ኡሱነ ዎታ ኡሱሆረ ባሳ ፈላ ካግረ ካጣራካሄገሮት አባመ፤ ኡሱ
ካሱላለቲማላታ ካኮንግረና ታሱላለትምስሊዉን ሳጋዳ ካግረ እባዶን ባሳ ፈላ እሶ ሶሶይሳ ግረ፤ ሂኒዕ
ላማ ላጫ ካኤሌነኮት ባዲ ኔፎነ ግራን ሻፋመን።

21 ኦሄሴራን አደን ጉማራክ ፋራድ ጉት ካሀማጼሮኮት ህኢኮ ካበያሮ ሺፋይ ጎዬን፤ ክምብርጆል
ዱባ ሶኦትሶ ኣመ ባራረ።

20
ጌስ ኩማኮክ ዎኖ

1ሂካኮአባባተረቦላክጉምቢካኮባናራና ሳንሳላታ ገነቴሳይካአባተራኤርግቻትዳሩርኮዳጋግራን
አን ዴ፤

2ዶቦስ አበጉረ ጌስ ኩማ ሽየ፤ ሂክ ዶቦንሳ ዱርሳ ጎርቱን ጻላየ ታአማማቶ ካሆሬ ሀበሳያ፤
3 ሂክ ዶቦስ እባዶ ጎጎሶቦንኮ ጌስ ኩማ ታ አማጋምሮን ኤርግቻት ሂካ ዶቦስ ቦዋክ ጉምቢ ኦሮዴሰ

ሉጉደ፤ ጩፈጉረ ካካለ ማዮና ጎጎባኖንኮ ማታማ ካየ፤ ኤሰኮ አባባይረ ጎራታ ክጫሩን ኡሱ ፉራሚን
ዶትሳራ።

4 ኤሰኮ አባባየረ አን ኮርፍንጄል ዴ፤ ኡሱ ኮርፍንጄል ጉት ካኮፍርዲሮ ኦዶናት ካአቦ ካሀማጼሮ
ዴ፤ ጋራ ካየሱሳ ማንኮአቶቴራን ማራና ሃፉራ ካዋ ማራን መተክሶ ካኮጎሳመሮ እባዶኮት ኔፎ አን ዴ፤
እሶ ሱላለዉና ምዲ ታሱላለን ሳጋዶን ኦግራን ማላታኬሳ በቤድትሶይና ሌረ ገነትሶይ ጉት አንካኖን
ኦግራንያን፤ እሶ ጎይኮ ኬንጉረን ክርስቶሳነ ዎታ ጌስ ኩማ ሬደን።

5ካሄሰረ ካጎየራ እባዶ አደ ጌስ ኩማ ታአማጋምሮ ጎይኮ ላኮኬራን፤ ህክና ካሆራርጄ ጎይኮ ከያኖያ፤
6 ካሆራርጄ ጎይኮ ከያኖ ኦሄላቴራን ኦሶማሳሜና ቁሎሌያን፤ ካላም ጎይ እሶ ጉት ኦዶናት ላኮአቦ፤

እሶ ኦዋና ኦክርስቶሳ ቱቃሞል ልናራን፤ ክርስቶሳነ ዎታ ጌስ ኩማ ሬድናራን።

ጻላየኮክ አዎዳማኖ
7ጌስ ኩማ ካኮጉዳተ ጎራታ ጻላየ ሻኖኮ ፉራምናታ፤
8 አላም ዱባ ጉት ካግሮ ጎሳ ጎግና ማጎግ ሶቢና ጀሬን ቶስ ታብስን ኤመይናራ፤ ሞጋንክሶና ላቡ

ታግቶጨካለ አንያ።
9 እሶ ኡል ዱባ ጋምባሜን ካቁሎሌማማና ታጌላታንተቶ ካታማ ማራሙረን አበን፤ አየሱን ጎአመን

ኤለን ዳሩርኮ ዳይደ እሶ ጉብተ ባሰ።
10 እሶ ካሶበረ ዱርሳ፥ ሱላለትና ካጣራ ካሄገሮ ማንኮግሮ ሬስ ታኮጉባታሮ ባድ ታኤሌነቲ ኦሮዴ

ሻፋመን፤ ኤሰ አሪና ሄመን ጅሩ ጅሮማኮ ታ ጅሩ ጅሮማ ጌሮን አቦሳምናራን።

ካጋቾ ፍርዳ
11 ሂታኮ አባባየረ አን ካንጂንክ ጉማራክ ኮርፍንጀና ኮርፍንጄ ጉት ካሀማጼሮ ዴ፤ ኡልና ዳሩርና

ሆረቴሳኮ ባቃተን፤ ባንኤና እሶን ላኮሄላንተ፤
12ካጎየሮ እባዶ ካጪጫርና ካጂንጂኮርፍንጄሆረ ካአሌሮ አን ዴ፤ ማጻፋልና ባናመ፤ ካግርማጻፋ

ካሌራ ካካለ ማጻፋና ባናመ፤ ኦጎየራና ማጻፋ ፈሎኦትሶ ጻፋሜን ጎጎግራንክ ማለ ፍርዳ አታቴን፤
13በከና እሶ ኦሮካግሮካጎየሮ ስሰን፤ ጎይና ቦዋና እሶ ኦሮካግረካጎየሮ እባዶ ስሰን፤ እባዶመተመቴ

ፈሎኦቴሳክ ማለ ፍርዳ አታተ፤
14 ጎይና ቦዋና ባድ ቶስ ሻፋመን፤ ህት ታኤሌነ ባድ ካላምክ ጎይያ፤
15መገኬሳ ካግር ማዝጋባይ ጻፋም ካግኖን ዱባ ባድ ታኤሌኔ ቶስ ሻፋመ።

21
ታኡሱብ ዳሩርና ኡል ካኡሱብ

1 ሂታኮ አባባየረ አን ታኡሱብ ዳሩርና ኡል ካኡሱብ ዴ፤ ታሆራርጄ ዳሩርና ካሆራርጄ ኡል ሮረኔን፤
በከና ሂታኮ ሆረንባን ላኮግራን፤

2 ቁሉት ካታማ፥ ታኡሱብት ኢየሩሳለም፥ ኤንተሪ ኬሳምን ታሳርሳተቶ ማሻሸ አን እስ ኤካሳተደ
ዳሩርኮ ዋ ዶለኮ ዳጋ ግራን አን ዴ፤

3 ሃ ታአማታ ታአቲ ያየ ኮርፍንጀኮ ብያግራን አን ማለ፤ “ሂክማ! ዋ ካኮባራራ ምን እባዶነ ዎታ ግራ፤
እሶነ ዎታና ግርናራ፤ እሶና ጎሳኬሳያን፤ ዋ ኡሱን እሶነ ዎታ ሄዶክሶና ልናራ፤

4 እልም ዱባ ኢልኦ ኦትሶኮ ሻካራራ፤ ካጣዎ ሴራ ማንኮሮረሮ ማራን ጎይ ጎርቱን ጋዳ ጎርቱን ኦታን
ጎርቱን አቦሳ ሂታኮ ሆረንባን ላኮግሮ።”

5 ኮርፍንጄ ጉት ካሀማጼረና፥ “ግዳ አን ካመን ዱባ ኡሱባይስናራ!” አመ፤ ደቤና፥ “ሂክ ሃፉራ
ካአብዳመና ሩም ማንኮሌ ማራን ኢነ ጻፍ” አመ።

6ኤሰኮ አባባተረ ኢነ ሃ አመ፥ “ጉዳተዋ! ካሆሬና ካሃረ፥ አንያ፤ ካሱጉባተሮን ኦግር በከኮክ ፉልቶኮ
ሙራ ካላይ ዳናባ ኣን ስስናራ።

7ካአዎዳራ ሂካ ኤልናራ፤ አንና ኡሱን ሄዶ ልናራ፤ ኡሱና ኤረኬ ልናራ።
8 አየሱን ጎአመን ኦአብሳታራን፥ አማኖ ካላይኒዕ፥ ባቶሌ፥ ኔፎ ኦላጋዳራን፥ ኦሻርሙጣራን፥ ጎዮ

ኦአባን፥ ቶልቻ ኦሄዶይሳታራን፥ጣራካአዬሳራዱባኢድሊትሶሙራምደ ሬስ ታኮጉባታሮ ታኤሌነ ባዲ
ኦሮ ግርናራ፤ ህክና ካላም ጎይያ።”

ታኡሱብት ኢየሩሳለም
9 ቶዶባ ታአቲ ሙሮ ካኮአማጋንተቶ ጡጋል ቶዶባ ካአበሮ ኤርግቻል ቶዶባኮ ኮ ኤመተረ፥ “ኮያ!

ታኢዳዶ ኦር ታሌተቶ ማሻሸ አን ኩን ቱስናራ” አመ።
10 አያናይ ታንጂንትና ታኤርት ዎዳም ቶስ እን ቤሰጉረ ቁሉት ካታማ ኢየሩሳለም ዳሩርኮ ዋ ዶለኮ

ዳጋ ግራ ኢን ቱሰ።
11 ካባጃ ታዋይ ሀንቃይሳ ግቴ፤ ኢፋኮክ ሀንቃ ኣሎ ካካባጃመ ኤኤሞ አንና፥ ዳዉኢቲ ኣን ሙጭ

ካአመ አዉኣሎክየ፤
12 ጎጫ ቶሞንኮ ላማ ታአብቶ ታአቲና ታኤርት ታግምበ ኣል አባናይተ፤ ጎጫ ቶሞንኮ ላማይኤርግቻ

ቶሞንኮ ላማ አሌ ኦራረ፤ ጎጫ ቶሞንኮ ላማይ ጉት ታእስራኤል ኣኒኮክ መገ ጻፋመ ግረ።
13ምና ታብያንነ ጎጫ ሴድ፥ ምና ታኤሌነ ጎጫ ሴድ፥ ምና ታሄገሌነ ጎጫ ሴድ፥ ምና ታኢያነ ጎጫ

ሴድ አባናይተ።
14ታካታማ አልኮክ ግምበ ኡኩም ቶሞንኮ ላማ አባናናየ፤ ኡሱ ኡኩም ጉት ቶሞንኮ ላማ ኢዳዶን

ኦፋራሜራንኮክ መገ ጻፋመ ግረ፤
15 ኢነ ካአዬሰራ ኤርግቻት ካታማልና ጎጫልክሴ፥ ታግምበ ኣል ህስል ካኮኦይራን ታዎርቂ ዳማ

አባናየ።
16 ካካታማ ኤርናና ባላኣንክሰ ኤካ ካሌ ምና አፋር ኤካክ ቁንቡብ አባናይተ፤ ኤርግቻትና ካታማ

ታኮኤካሳራን ዳማይኤካሰ ቶቴረ ኤርናክሰኩማላማነ አፋር ቦሌክሎሜትራግታትሌተ፤ ባላኣንክሰና
ጅፉትሰ ህታ ግታትዋ ሌተ፤

17ኤርግቻትና ታግምበ ኣል ህስል ኦየ፤ ኤርግቻትና ህስሊካኮኦዋረ ጎራታ ህስል ቦልኔ አፋርታምኮ
አፋር ሌ፤

18ግምበና ካኮፈላመራ እያሰጲድ ካአማማሮ ኤኤሞኮየ፤ ኤሰ ካታማና ማስቶቲ ኣን ሙጭ ካአመ
ዎርቂኮ ታፈላንተቶተ፤

19ታካታማትግምበኮትኡኩምጆልምዲታሞጋንክካካባጃመኤኤሞይኢሳድሳግረን፤ ካሆራርጄ
ኡኩም ታኢያሰጲድተ፥ ካላም ሰንፔር፥ ካሴድ ከልቀዶን፥ ካአፋር መረግድ፥

20ካከን ሰርዶንክስ፥ ካሌይ ሰርድዮን፥ ካቶዶብ ክርስትሎበ፥ ካስዴድ ብሬለ፥ ካሳጋሊ ዌራዉረ፥
ካቶሞኒ ክርስጲራስስ፥ ካቶሞኮ ኮይ ያክንት፥ ካቶሞንኮ ላም አመተስጢኖስዬን።

21 ጎጫል ቶሞንኮ ላማ ካካባጃመ ኤኤሞ ቶሞንኮ ላማ አባናየ፤ ጎጫል መተመተይ ካካባጃመ
ኤኤሞ ኮኮ ፈላመረ፤ ካካታማ ራ ዳዉኢቲ ኣን ኢፋ ካሮርሳሮሙጭካአመ ዎርቂኮ ካፈላመሮየ።

22ዱባካዳንዳራ ጎታ ሄዶና ኢዳዶ ቁሉክምን ካዋክሴማንኮሌራንማራን ካታማይ ኦሮ ቁሉክምን
ካዋ አን ላኮዴሮ፤

23ካባጃ ታዋማንኮሀንቃቶማራናኢዳዶኢፋክሴማንኮሌማራንካታማ አርት ጎርቱንድግኒኤሰን
ጎጎሀንቃይራኑን ላኮዶትሳሮ።

24 ጎሳ ኢፋክሴይ ሰሴታራ፤ ካኡሌ ዎኖላል ታአባን ዱሩማትሶ ኤሰ ቶስ ኬናራን፤
25ኤሰ ካታማይ ሄመን ማንኮግኖን ማራን ማጎሬና ኡፋል ላኮጩፋማሮ።
26ካካለ ጎሳና ታአባን ዱሩማን ኡራዎኦትሶ ኤሰ ቶስ ኬንናራን፤
27ካጢቃችስራ ኮኮ ኤሰ ቶስ ሱረ ላኮታባሮ፤ ፈሎ ኦባቶዬን ካፈላራናጣራ ካአዬሳራ ኤሰ ቶስ ሱረ

ላኮታባሮ፤ ኤሰ ቶስ ኦታባራን መገክሶ ካግር ማዝጋባይ ካኮንጻፋመሮ ኦላልያን።

22
ካግር ላጋና ካግር ጋ

1ሂታኮ አባባተረኤርግቻትዋኮናካኢዳዶኮርፍንጀኮ ኦብያራንዳዉኢቲኣን ኦላራን ኦግርበከ ኦላጋ
ኢን ቱሰ፤

2 ሂክ ላጋ ካካታማ ካባላኣንክ ራጠኤ በልኤሰረ ሮራራ፤ ላጋይ በተነና መርገነ ድግኒ ድግኒ ዱባማ
ጌስ ኮይ ቶሞንኮ ላማ ጋለ ኢል ካዱባማረ ካግር ጋ ግረ፤ ኡሱ ጋኮኒዕ ባላሎ ጎሳ ፋይሳሬን።

3 ሂታኮ ሆረንባን ማምስክ ቃንጎ ሱረ ላኮግሮ፤ ካዋና ካኢዳዶ ኮርፍንጀ ካታማይ ኦሮ ግርናራ፤
ኦሀንዳራና ኡሱ ሄዶይሳይናራን።

4ሆረቴሳ ድናራን፤ መገኬሳና በቤድትሶይ ጉት ግርናራ፤
5 ሂታኮ ሆረንባን ሄመን ላኮግርናቶ፤ ጎታ ሄዶክሶ እሶን ማንኮሀንቃይሳሮ ማራን ኮሮንታ ጎርቱን

ካአሪቲ ኢፋ ላኮዶትሳሮ፤ ጅሩ ጅሮማኮ ታ ጅሩ ጅሮማ ገራኒ እሶ ሬድናራን።

የሱሳኮክ አባባይ ኤመታኖ
6 ሂታኮ አባባተረ ኤርግቻት ኢነ ሃ አመ፤ “ሂክ ሃፉራ ካአብዳመና ካሩምያ፤ ካሄገሮል ካአዬስሳራ

ሄዶ ኤነ ካሊናሮ ኮኮ ኦሀንዳራዉን ቱስን ኤርግቻት ፋረ።”
7 የሱሳና “ሂክማ! አን ሳምኤመይናራ! ሂካማጻፋኮክካሄገሮ ሃፉራካኦራታራካሶማሳመያ!” አመ።
8ሂካ አየስ ካማለራና ካዴራ አን ያንሳያ፤ ሂካ አየስ ካኮማላረና ካኮደያረ ጎራታ ሂካ አየስ ኢን ካቱሰሮ

ኤርግቻትን ሳጋድን ሉክቴሳ ሄገሊ እዬ።
9ኤርግቻት ጎአመን “እሳግ ሂካ አሮፈልተ! አን ኩኔ ዎታና አብላልታነ ካሄገሮልነ ዎታ ሂካማጻፋኮክ

ሃፉራ ካፈላሮ እባዶነ ዎታ ካሀንዳሮያ፤ ዋዉን ሳጋድ!” አመ።
10 አደና ኢነ ሃ አመ፤ “ጎራታ ማንኮጌሮ ማራን ሂካ ማጻፋኮክ ካሄገሮ ሃፉራ ማታማይ አሮጩፍተ፤
11ሂታኮሆረንባንካሜላንሜልላኖሆረድናራ፤ ባቲክናሀባቶየ፤ ካሙጭመናሙጭሀአመ፤ቁሉክና

ሀቁሎየ።”
12 “ሂክማ! አን ሳም ኤመይናራ፤ እባዶን መተመቴ ፈሎኦቴሳክ ማለሙርንሙራ አን አበራ፤
13ካሆሬና ካሃረ፥ ካሆራርጄና ካጋቾ አንያ።”
14 ካግር ጋኮት ኢል አምና ጎጫክሰነ ታብን ፈኢ እሶን ጎጎግርቶን ሳርስክሶ ኦአልሳተራን

ኦሶማሳመንያን።
15 ከሮር ኣን እስኦትሶ ኦባቶይሳታራና ኦሞራራን፥ ኦሻርሙጣራን፥ ኔፎ ኦላጋዳራን፥ ቶልቻ

ኦሄዶይሳታራን፥ ጣራ ኦጌላታራና ካጣራ ራድ ኦሰሴታራን ዱባ ካታማኮ ሳሬ ግርናራን።
16 “አን የሱሳ ሂካ አቶ እስኑን ጎጎስስሮን ኤርግቻኬምን ካኤብዱባን ፋረራ፤ አን አላታኑን ካዳዉተ

ህዲንዳ ሳኒያ፤ ካሀንቃሮ ባካላ ካባባርሰያ።”
17 ቁሉክ አያናና ማሻሸ “ኮያ!” አምናራን፤ ካማላራ “ኮያ!” ሀአመ፤ ካሱጉባተራ ሀኤመተ፤

ካዶታታራና በከ ኦግርሙራ ቶና ካላይ ዳናባ ሀጣመ።
18 አን፤ ሂካ ማጻፋይ ካጻፋመሮ ካሄገሮ ሃፉራ ካማላሮ ዱባ ሴራራ፤ ማዮና ሂካ ሃፉራ ጉት ኮኮ ኮ

ጎአደ፥ ሂካ ማጻፋይ ኦጻፋመራንሙሮ ዋ ኡሱን አድናራ።
19ማዮና ሂካ ካሄገሮ ማጻፋ ካጻፋመሮ ሃፉራኮ ኮ ጎሀንቂሰ፥ ሂካ ማጻፋይ ካሰጋመሮ ካግር ጋኮት

ኢልና ቁሉት ካታማኮት ቆባኮ ዋ ኡሱ ሀንቂሲናራ።
20 ሂካ አየሱን አቶ ካሌራ፥ “ኦግራን፥ አን ሳም ኤመይናራ!” አማራ።
ሀሚኒዕ፥ ጎታ የሱሳ ኮያ!
21 ጎታ የሱሳኮት ስኖ እስን ዱባነ ዎታ ሀሌቶ ሀሚኒዕ። *

